ಮಂಟೇಸ್ವಾಮಿ: ಪ್ರಸ್ತಾವನೆ
ಮಹಾಕಾವ್ಯವೆಂದರೆ ಹೀಗೇ ಇರಬೇಕು ಎಂಬ ಕಟ್ಟುಪಾಡಿನ ಕಾಲವೊಂದಿತ್ತು. ಸದ್ವಂಶಜನಾದ ಒಬ್ಬ ನಾಯಕ, ಉದಾತ್ತ ಗುಣಸ್ವಭಾವದ ರಾಜ, ಸದಾ ಕೆಟ್ಟದ್ದನ್ನೇ ಬಯಸುವ ಪ್ರತಿನಾಯಕರು ಅಷ್ಟಾದಶ ವರ್ಣನೆ ಇತ್ಯಾದಿಗಳೆಲ್ಲ ಒಂದು ಕಾವ್ಯಕ್ಕೆ ಇರಲೇಬೇಕಾದ ಕಡ್ಡಾಯ ಅಂಶಗಳಾಗಿದ್ದವು. ಇದುವರೆಗೆ ಮಹಾಕಾವ್ಯವನ್ನು ಕುರಿತ ಚರ್ಚೆ ನಡೆಯುತ್ತಲೇ ಇದೆ. ಮಹಾಕಾವ್ಯವೆಂದರೆ ಹೀಗಿರಬೇಕು ಎಂಬ ನಿರ್ಧಿಷ್ಟ ಕಲ್ಪನೆಯಲ್ಲಿಯೇ ಯೋಚಿಸಿದ ಇವರೆಲ್ಲ ಕೇವಲ ಶಿಷ್ಟಕಾವ್ಯಗಳನ್ನು ಕುರಿತಾದ ಏಕಮುಖ ಚರ್ಚೆಯನ್ನು ಮಾತ್ರ ಬೆಳೆಸುವ ಮೂಲಕ ಸಾಂಸ್ಕೃತಿಕ ವಲಯದ ಬಹುಮುಖ್ಯ ಭಾಗವಾದ ಮೌಖಿಕ ಮಹಾಕಾವ್ಯಗಳನ್ನು ಮರೆತರು ಎಂದೇ ಹೇಳಬಹುದು. ಅಥವಾ ಈ ಮೌಖಿಕ ಪರಂಪರೆ ಅವರಿಗೆ ಮುಖ್ಯವಾಗಿ ಕಂಡಿಲ್ಲದಿರಲೂಬಹುದು. ಆದರೆ ಪಾಶ್ಚಾತ್ಯ ಮೌಖಿಕ ಮಹಾಕಾವ್ಯಗಳೆನಿಸಿದ ಕಲೇವಾಲಾ, ಗಿಲ್ಗಮಿಷ್‌ ಮತ್ತು ಬೋವುಲ್ಫ್‌ಗಳಂಥ ಕಾವ್ಯಗಳನ್ನು ಅಪ್ಪಟ ಕಾವ್ಯ ಹೌದು ಎಂದು ಪರಿಗಣಿಸಿದ ಪಾಶ್ಚಾತ್ಯ ವಿದ್ವಾಂಸರು ಆ ಸಾಲಿನಲ್ಲಿ ಅವುಗಳನ್ನು ಸ್ಪಷ್ಟವಾಗಿ ದಾಖಲಿಸಿದರು. ಬಹುಶಃ ಇಂಥ ನಿಷ್ಪಕ್ಷಪಾತ ಧೋರಣೆಯಿದ್ದುದರಿಂದಲೇ ಸಿ.ಎಂ. ಬೋವ್ರನಂಥ ಒಬ್ಬ ಪ್ರಮುಖ ವಿದ್ವಾಂಸ ಈ ಮೌಖಿಕ ಮಹಾಕಾವ್ಯ ಮತ್ತು ಶಿಷ್ಟ ಮಹಾಕಾವ್ಯದ ಸ್ವರೂಪದ ಬಗ್ಗೆ ಚರ್ಚಿಸುತ್ತಾ” ಈ ಎರಡು ಬಗೆಯ ಮಹಾಕಾವ್ಯಗಳಲ್ಲಿ ವಾಚಿಕ ಮಹಾಕಾವ್ಯವೇ (Oral Epic) ಶುದ್ಧವಾದ, ಸಹಜಸ್ಕುರ್ತವಾದ, ನೇರವಾದ, ನಿರರ್ಗಳವಾದ ನಾಗರೀಕತೆಯಿಂದ ಕಲುಷಿತವಾಗದ ಕವಿಯವಾಣಿ”
[1]ಎಂದು ಘೋಷಿಸಿದ. ಆದರೆ ನಮ್ಮಲ್ಲಿ ಇಂಥ ಅರಿವು ಮೂಡಲು ತಡವಾದ್ದಾದರೂ ಯಾಕೆ? ಬಹುಶಃ ರಾಮಾಯಣ ಮತ್ತು ಮಹಾಭಾರತಗಳು ಮಾತ್ರ ನಮ್ಮ ದೇಶದ ಮಹಾಕಾವ್ಯಗಳು ಎಂಬ ಸಾರ್ವತ್ರಿಕ ಅಭಿಪ್ರಾಯ ನಮ್ಮದಾಗಿತ್ತು. ಈ ಎರಡು ಮೇರು ಕೃತಿಗಳಷ್ಟೇ ಇಡೀ ಭರತ ಖಂಡದ ಸಂಸ್ಕೃತಿಯನ್ನು ಪ್ರತಿನಿಧಿಸುವಂಥ ಶಕ್ತಿಯನ್ನು ಪಡೆದುಕೊಂಡಿವೆ ನಂಬಿಕೆ ನಮ್ಮದಾಗಿತ್ತು. ಭಾರತದಾದ್ಯಂತ ಅನೇಕ ಬುಡಕಟ್ಟುಗಳು ತಮ್ಮದೇ ಆದ ರಾಮಾಯಣ ಮಹಾಭಾರತಗಳನ್ನು ಹಾಡಿಕೊಳ್ಳುತ್ತಿದ್ದರಾದರೂ ಸ್ಥಾಪಿತ ಮೌಲ್ಯಗಳಿಗೆ ಅವು ವಿರುದ್ಧವಾಗಿದ್ದುದರಿಂದಾಗಿ ಅವುಗಳನ್ನು ಮಾನ್ಯಮಾಡಲಿಲ್ಲ. ಮಹಾಕಾವ್ಯವೆಂದರೆ ಅದು ನೂರಾರು ಘಟನೆಗಳ ಮೊತ್ತವಾದ್ದರಿಂದ ಅಕ್ಷರ ಬಲ್ಲವನು ಮಾತ್ರ ಅಂಥದ್ದನ್ನು ರಚಿಸಬಲ್ಲನೆಂಬ ತಿಳುವಳಿಕೆಯೂ ಈ ನಿರ್ಲಕ್ಷ್ಯಕ್ಕೆ ಕಾರಣವಿರಬಹುದು. ಇಡೀ ಭಾರತಕ್ಕೆ ಒಂದು ಸಂಸ್ಕೃತಿ ಇದೆ, ಅದೇ ‘ಭಾರತೀಯ ಸಂಸ್ಕೃತಿ’ ಎಂಬ ಏಕಮುಖೀ ಚಿಂತನೆ ಈ ಅಭಿಪ್ರಾಯಕ್ಕೆ ಕಾರಣವಾಗಿರಬಹುದು. ಆದರೆ, ಈಗ ಒಂದು ದೇಶಕ್ಕೆ ಒಂದೇ ಸಂಸ್ಕೃತಿ ಎಂಬುದಿರುವುದಿಲ್ಲ, ಅದರಲ್ಲೂ ಭಾರತದಂಥ ದೇಶ ಬಹುಮುಖೀ ಸಂಸ್ಕೃತಿಯನ್ನು ಪ್ರತಿನಿಧಿಸುವ ಒಂದು ಸಂಕೀರ್ಣ ಭೂಪ್ರದೇಶವಾಗಿದ್ದು ಕೆಲವರು ಊಹಿಸುವಂಥ ಒಂದೇ ಸಂಸ್ಕೃತಿ ಇರಲು ಸಾಧ್ಯವಿಲ್ಲ ಎಂಬ ತಿಳುವಳಿಕೆ ಗಟ್ಟಿಗೊಳ್ಳುತ್ತಿದೆ. ಪ್ರತಿಯೊಂದು ನೆಲದ ವಿವಿಧ ಭಾಷೆಗಳು, ಅಲ್ಲಿನ ಜನ, ಅವರ ಆಚಾರ ವಿಚಾರಗಳು, ರೂಢಿಸಿಕೊಂಡ ಮೌಲ್ಯ, ಅವರ ಲೋಕದೃಷ್ಟಿ ಇತ್ಯಾದಿಗಳನ್ನು ಅವಲೋಕಿಸಿದಾಗ ಸಾವಿರಾರು ಸಂಸ್ಕೃತಿ ವಿಶೇಷಗಳು ಕಣ್ಣ ಮುಂದೆ ತಾಕಲಾಡಿ ನಮ್ಮಲ್ಲಿ ದಿಗ್ಘ್ರಮೆ ಹುಟ್ಟಿಸುತ್ತವೆ. ವಾಸ್ತವವಾಗಿ ಸ್ಥಳೀಯವಾದ, ನೆಲದ ಗುಣ ಪಡೆದ, ಆಯಾ ಜನತೆಯ ಉಸಿರಿನೊಡನೆ ಬೆಳೆದು ಬಂದ ಈ ಸಾಂಸ್ಕೃತಿಕ ವಿಶೇಷಗಳು ಭಾರತೀಯ ಸಂಸ್ಕೃತಿಯ ಜೀವಕೋಶಗಳೇ ಹೊರತು ‘ಭಾರತಕ್ಕೆ ಒಂದೇ ಸಂಸ್ಕೃತಿ’ ಎಂಬುದು ಸುಳ್ಳು ಎಂದೇ ಹೇಳಬೇಕಾಗುತ್ತದೆ.
ಭಾರತದ ಬಹುಮುಖ್ಯ ಕಾವ್ಯಗಳೆಂದು ಪರಿಗಣಿಸಲ್ಪಟ್ಟ ರಾಮಾಯಣ ಮಹಾಭಾರತಗಳು ಒಬ್ಬ ಕರ್ತೃವಿನಿಂದ ರಚಿಸಲ್ಪಟ್ಟ ಕೃತಿಗಳಾದರೂ ಜನ ಸಾಮಾನ್ಯರ ನಡುವೆ ಅವು ವಿಸ್ತಾರಗೊಂಡ ರೀತಿ ವಿಸ್ಮಯ ಹುಟ್ಟಿಸುವಂಥದ್ದೇ. ಮೂಲತಃ ದೇವ ಭಾಷೆ ಎಂದು ಪರಿಗಣಿಸಲ್ಪಟ್ಟ, ಆದರೆ ಜನಸಾಮಾನ್ಯರ ನಡುವೆ ಇಂದು ಇಲ್ಲವಾಗಿರುವ ಭಾಷೆಗಳಲ್ಲಿ ರಚಿಸಲ್ಪಟ್ಟ ಈ ಕಾವ್ಯಗಳನ್ನು ವಿವಿಧ ದೇಶಭಾಷೆಗಳು ಅನುವಾದಿಸಿಕೊಂಡವು ಅಥವಾ ಪುನರ್‌ಸೃಷ್ಟಿ ಮಾಡಿಕೊಂಡವು. ಆಯಾ ನೆಲದ ಗುಣ ಸ್ವಭಾವಗಳನ್ನು ತಮ್ಮ ತಮ್ಮ ಶಕ್ತ್ಯಾನುಸಾರ ಕವಿಗಳು ಈ ಕಾವ್ಯಗಳಲ್ಲಿಯೇ ಪ್ರತಿಬಿಂಬಿಸದರಾದರೂ ತಮ್ಮವರಲ್ಲದ, ಇನ್ನೊಂದು ಭಿನ್ನ ಪ್ರದೇಶದ ವೈದಿಕವೀರರ ಕಥನವನ್ನಾಗಲೀ, ದಶಾವತಾರದ ಹಿನ್ನೆಲೆಯನ್ನಾಗಲೀ, ಆರ್ಯ ಸಂಸ್ಕೃತಿಯ ಗುಣ ವಿಶೇಷಗಳನ್ನಾಗಲೀ ಅಥವಾ ಅವರ ಸ್ಥಾಪಿತ ಮೌಲ್ಯಗಳನ್ನಾಗಲೀ ಬದಲಿಸಲು ಸಾಧ್ಯವಾಗಲಿಲ್ಲ. ‘ಅಖಿಲ ಭಾರತ’ ಪರಂಪರೆಯಲ್ಲಿ ಹರಿದು ಬಂದ ಈ ಎರಡು ಪುರಾಣಗಳು ಆಳುವ ವರ್ಗಗಳ ನಡುವಿನ ದ್ವೇಷ ವೈಷಮ್ಯಗಳನ್ನು, ಪ್ರೀತಿ ಪ್ರೇಮಗಳನ್ನು, ಆ ಮೂಲಕ ಸಾಮ್ರಾಜ್ಯಶಾಹಿ ವಿಸ್ತರಣೆಯನ್ನು ಕೇಂದ್ರವಾಗಿ ಇಟ್ಟುಕೊಂಡವುಗಳು. ಇವುಗಳನ್ನೇ ಮೌಲ್ಯಗಳೆಂದು ಒಪ್ಪಿ ನಮ್ಮ ದೇಶಭಾಷಾ ಕಾವ್ಯಗಳೂ ಪೋಷಿಸಿಕೊಂಡು ಬಂದವು. ಪಂಪನ ಭಾರತದಿಂದ ಹಿಡಿದು ಕುವೆಂಪುರವರ ರಾಮಾಯಣ ದರ್ಶನದವರೆಗೆ ಈ ಮಾತು ನಿಜ ಎಂದೇ ನನ್ನ ನಂಬಿಕೆ.
ಆದರೆ ಇದಕ್ಕೆ ಪ್ರತಿಯಾಗಿ ಸ್ಥಳೀಯ ಸಾಂಸ್ಕೃತಿಕ ವೀರರ ಕಥೆಗಳನ್ನು, ಪವಾಡ ಪುರುಷರು, ಬೈರಾಗಿಗಳು, ಸಾಧಕರ ಮಹಿಮೆಗಳನ್ನು, ಅವರ ಜೀವನ ಪ್ರೀತಿಯ ವಿಶೇಷಗಳೆನಿಸಿದ ಮದ್ಯ, ಮಾಂಸ, ಮೈಥುನ, ಭಂಗಿ ಸೇವನೆಯಂಥ ನಿರಾಕರಿಸಲಾಗದ ವಿಚಾರಗಳನ್ನು, ಸ್ತ್ರೀ ಪ್ರಧಾನವಾದ ದ್ರಾವಿಡ ಮೂಲ ಮೌಲ್ಯಗಳನ್ನು ಹಾಗೂ ಈ ಮೂಲಕ ತಮ್ಮದೇ ನೆಲದ ಗುಣವನ್ನು ಸಹಜವಾಗಿ ಹೊರಸೂಸುವ ದೀರ್ಘ ಕಥಾನಕಗಳು ನಮ್ಮಲ್ಲಿವೆ. ಈ ಕಥನಗಳೇ ನಿಜವಾದ ಅರ್ಥದಲ್ಲಿ ನಮ್ಮ ಸಂಸ್ಕೃತಿಯ ಇತಿಹಾಸವನ್ನು ನಿರೂಪಿಸಬಲ್ಲಂಥ ಶಕ್ತಿಪಡೆದವುಗಳು. ರಾಜಮಹಾರಾಜರ ಆಳ್ವಿಕೆಯ ವಿಧಾನಗಳೇ ನಮ್ಮ ಭವ್ಯ ಇತಿಹಾಸ ಎಂದು ಸಾರುತ್ತ ಬಂದಿರುವ ನಮ್ಮ ಬಹುಪಾಲು ಇತಿಹಾಸಕಾರರ ಕಣ್ಣು ತೆರೆಸಿ ಜನಸಾಮಾನ್ಯರ ಇತಿಹಾಸಕ್ಕಾಗಿ ಒತ್ತಾಯಿಸಬಲ್ಲ, ಆ ಬಗೆಗಿನ ಅರಿವು ಮೂಡಿಸಬಲ್ಲ ಶಕ್ತಿ ಈ ಕಥನಗಳಿಗಿದೆ. ಪರಂಪರಾಗತವಾದ ಶಿಷ್ಟ ಮನಸ್ಸಿನ ನಂಬಿಕೆಗಳಿಗೆ ತದ್ವಿರುದ್ಧವಾದ ಈ ಕಥನಗಳು ತಮ್ಮದೇ ಮೌಲ್ಯಗಳನ್ನು, ಜೀವನ ದೃಷ್ಟಿಯನ್ನು ಆ ಮೂಲಕ ಒಂದು ನಿರ್ದಿಷ್ಟ ನೆಲದ ಲೋಕ ದೃಷ್ಟಿಯನ್ನು ಹಾಗೂ ಅವರ ವಿವೇಕವನ್ನು ಹೇಳುತ್ತವೆ. ಜನಸಾಮಾನ್ಯರ ನಡುವಿನ ಸರಳ ವ್ಯಕ್ತಿತ್ವದ ಈ ಕಥನಗಳ ನಾಯಕರು ಸಂದರ್ಭ ಬಂದಾಗ ಮಾತ್ರ ತಮ್ಮ ಅಗಾಧತೆಯನ್ನು ಮೆರೆಯಬಲ್ಲವರು. ಸ್ವಾಭಿಮಾನಕ್ಕೆ ಕುಂದು ಬಂದಾಗ ಉಗ್ರವಾಗಿ ಪ್ರತಿಭಟಿಸಿ ನಿಲ್ಲಬಲ್ಲವರು. ಈ ನಾಯಕರಾದರೂ ಎಂಥವರು? ಮಾದಿಗನೆಂದು ಹೇಳಲಾಗುವ ಮಾದಪ್ಪ, ಹೊಲೆಯನೆಂದು ಕರೆಯಲಾಗುವ ಮಂಟೇಸ್ವಾಮಿ, ದನ ಕಾಯುವ ಅನಾಥ ಜುಂಜಪ್ಪ, ಕುರಿ ಕಾಯುವ ಮೈಲಾರಲಿಂಗ, ಕಾಡು ಮತ್ತು ನಾಡಿನ ನಡುವೆ ಸಂಬಂಧ ಸ್ಥಾಪಿಸಿಕೊಳ್ಳಬಲ್ಲ ಇವರು ಪ್ರಕೃತಿಯಲ್ಲಿನ ದುಷ್ಟ ಮೃಗಗಳನ್ನು ಒಲಿಸಿಕೊಂಡು ಅವುಗಳನ್ನು ಸ್ನೇಹದಿಂದ ಕಾಣಬಲ್ಲವರು, ಬೇಟೆಗಾರರಂತೂ ಅಲ್ಲ. ನಾಗರೀಕ ಸಮಾಜದ ಅಥವಾ ಪ್ರಭುತ್ವದ ದಬ್ಬಾಳಿಕೆಯಿಂದ ತಮ್ಮನ್ನು ನಂಬಿದ ಜನವರ್ಗಗಳನ್ನು ರಕ್ಷಿಸಬಲ್ಲವರು, ರಾಜ್ಯ ಆಳುವವರಂತೂ ಅಲ್ಲ. ದುಷ್ಟರು ಅಥವಾ ಹೆಡ್ಡರನ್ನು ಪಳಗಿಸಬಲ್ಲವರು, ಕೊಲ್ಲುವವರಲ್ಲ.
ಮಲೆಮಾದೇಶ್ವರ ಕಾವ್ಯದ ಮಾದಪ್ಪನದು ಸದಾ ಪಯಣದ ಬದುಕು. ಭಿಕ್ಷೆ ಬೇಡುವುದೇ ಅವರ ವೃತ್ತಿ. ಆದರೆ ಅವನಿಗೆ ಒಬ್ಬ ಸಾಮಾನ್ಯ ವ್ಯಕ್ತಿಗಿರಬಹುದಾದ ಆಸೆಗಳಿವೆ. ತನ್ನ ಒಕ್ಕಲುಗಳನ್ನು ಹೆಚ್ಚಿಸಿಕೊಂಡು ಒಂದು ಕಡೆ ನೆಲೆ ನಿಲ್ಲಬೇಕೆಂಬ ತವಕ ಅವನದು. ಈ ಆಸೆಯಿಂದಲೇ ಹಲವು ಜನವರ್ಗಗಳ ಪ್ರಮುಖರನ್ನು ತನ್ನೆಡೆಗೆ ಸೆಳೆಯುವ ಹುನ್ನಾರ ಹೂಡುತ್ತಾನೆ. ಫಲಿಸದಿದ್ದಾಗ ಮಾಟ ಮಂತ್ರಗಳ ಕಡೆಗೆ ವಾಲುತ್ತಾನೆ. ಅಂತೂ ಹೇಗೋ ಗೆಲ್ಲಬೇಕು. ಅವರನ್ನು ತನ್ನ ಪರಿಧಿಗೆ ಸೇರಿಸಿಕೊಂಡು ಅವರ ಜೀವನ ಹಸನುಗೊಳಿಸಬೇಕು ಎಂಬುದು ಅವನ ಉದ್ದೇಶ. ಮಂಟೇಸ್ವಾಮಿ ಜಗತ್ತನ್ನೇ ಸೃಷ್ಟಿಸಬಲ್ಲ ಭೈರಾಗಿ, ಕಟ್ಟುವ ಲಿಂಗದ ಬದಲಾಗಿ ಆತ್ಮಲಿಂಗದ ಶ್ರೇಷ್ಠತೆಯನ್ನು ಸಾರುವ ಒಬ್ಬ ಜ್ಯೋತಿ ಪುರುಷ. ಎಂಥ ಕಟುಕರನ್ನೂ ಕರಗಿಸಬಲ್ಲ ಆತ್ಮಬಲ ಪಡೆದವನು. ತನಗೆ ತಕ್ಕನಾದ ಶಿಶುಮಗನನ್ನು ಪಡೆದನಂತರ ಪಾತಾಳ ಬಾವಿಯಲ್ಲಿ ಪ್ರಾಣನೀಗುವ ತವಕ ಅವನಿಗೆ, ಜುಂಜಪ್ಪನ ಅನಾಥತೆ, ಆ ಸ್ಥಿತಿಯೇ ಅವನನ್ನು ಸ್ವಾಭಿಮಾನಿಯನ್ನಾಗಿ ಬೆಳೆಸುವ ರೀತಿ ಅನನ್ಯವಾದದ್ದು. ಮೈಲಾರಲಿಂಗ ಕೊಮಾಲೆಯನ್ನು ಪಡೆಯುವ ಬಗೆಯಾಗಲಿ, ಕುರುಬರ ಮಾಳವ್ವನನ್ನು ಅಪಹರಿಸುವುದಾಗಲಿ ಅತ್ಯಂತ ಸಹಜ ಕ್ರಿಯೆಗಳು. ಮೈಲಾರಲಿಂಗ ಕುರುಬರ ಮಾಳವ್ವನನ್ನು ಪಡೆಯಲು ಶ್ರೀರಾಮನಂತೆ ಆಗಸದಲ್ಲಿ ತಿರುಗುವ ಮೀನಿಗೆ ಬಾಣ ಬಿಡುವುದಿಲ್ಲ. ಶಿಷ್ಟ ಮಹಾಕಾವ್ಯಗಳಲ್ಲಿ ಹೀಗೆ ಹೆಣ್ಣುಗಳನ್ನು ಅಪಹರಿಸಿಕೊಂಡು ಹೋಗುವ ಸಂದರ್ಭಗಳಿಲ್ಲ ಎಂದಲ್ಲ. ಮಹಾಭಾರತದಲ್ಲಿ ಈ ಪ್ರಸಂಗಗಳು ಹೇರಳವಾಗಿ ಬರುತ್ತವೆ. ಭೀಷ್ಮ ಅಂಬೆ-ಅಂಬಾಲಿಕೆಯರನ್ನು ಸೆರೆ ಹಿಡಿದು ತರುತ್ತಾನೆ. ಕೃಷ್ಣ ರುಕ್ಮಿಣಿಯನ್ನು ಅಪಹರಿಸುತ್ತಾನೆ. ಅರ್ಜುನ ವೇಷ ಮರೆಸಿ ಸುಭದ್ರೆಯನ್ನು ಲಪಟಾಯಿಸುತ್ತಾನೆ. ಆದರೆ ಇಲ್ಲೆಲ್ಲಾ ಅವರು ಮೈಲಾರಲಿಂಗನಂತೆ ಹೆಣ್ಣಿಗಾಗಿ ಗಂಟು ಬೀಳುವವರಲ್ಲ. ಕೃಷ್ಣ-ಅರ್ಜುನರೆಲ್ಲ ಶ್ರೇಷ್ಠ ನಾಯಕರಾದುದರಿಂದ ಅಪಹರಿಸಲ್ಪಡುವವರು ಈಗಾಗಲೇ ಅಪಹರಿಸುವವರ ಪರವಾಗಿರುತ್ತಾರೆ. ಆದರೆ ಮೈಲಾರನ ಪರಿಸ್ಥಿತಿಯೇ ಬೇರೆ. ಒಬ್ಬ ಕುರಿಕಾಯುವ ಅಮಾಯಕ ತನ್ನ ಆಸೆ ನೆರವೇರಿಸಿಕೊಳ್ಳಲು ಅತ್ಯಂತ ಸಹಜವಾಗಿ ಒಂದು ಹೆಣ್ಣಿಗೆ ಗಂಟು ಬಿದ್ದಿದ್ದಾನೆ. ಉಗಿದರೆ ಉಗಿಸಿಕೊಳ್ಳುತ್ತಾನೆ, ಒದೆದರೆ ಒದೆಸಿಕೊಳ್ಳುತ್ತಾನೆ. ಆದರೂ ಅವಳು ಸಿಗುವವರೆಗೂ ಬಿಡುವವನಲ್ಲ. ಲಿಖಿತ ಮಹಾಕಾವ್ಯಗಳು ಒಪ್ಪಿಕೊಂಡಿರುವ ಅಷ್ಟಾದಶ ವರ್ಣನೆ ಜನಪದ ಕಾವ್ಯದ ಉದ್ದೇಶವಲ್ಲ. ಕಂಡದ್ದನ್ನು ಕಂಡ ಹಾಗೆ ಹೇಳುವ ಪರಿಪಾಠ ಇವರದು. ಇದು ಬಾಣನ ‘ಕಾದಂಬರಿ’ ಕಾವ್ಯ ಲೋಕವಲ್ಲ. ಹಾಗೆಯೇ ಕುವೆಂಪು ಅವರ ಲಂಕೆಯ ವರ್ಣನೆಯೂ ಅಲ್ಲ. ಬದಲಾಗಿ ಕಾಡಿನ ಜನರ ಅವಿಭಾಜ್ಯ ಅಂಗವಾದ ಬೇಟೆ, ಆಹಾರ ಸಂಗ್ರಹಣೆ, ಪಶು ಸಂಗೋಪನೆ, ಹುಲಿ, ಚಿರತೆ, ಹಾವು, ಚೇಳುಗಳ ಸಹಜಲೋಕ. ಇಷ್ಟೆಲ್ಲದರ ಹಿನ್ನೆಲೆಯಲ್ಲಿ ಒಂದು ಮಾತು ಹೇಳುವ ಅವಶ್ಯಕತೆ ಇದೆ,. ಇಡೀ ರಾಮಾಯಣ ಒಂದು ಸಾಮ್ರಾಜ್ಯದ ವಿಸ್ತರಣೆಗೆ ಸಂಬಂಧಿಸಿದ್ದು. ರಾಮನ ಪಯಣವೇ ಸಾಮ್ರಾಜ್ಯ ವಿಸ್ತರಣೆಯ ತವಕದಿಂದ ಕೂಡಿದ್ದು. ಮಹಾಭಾರತ ಅಂಥ ಒಂದು ಸಾಮ್ರಾಜ್ಯವನ್ನು ಹಂಚಿಕೊಳ್ಳುವ ತವಕಕ್ಕೆ ಸಂಬಂಧಿಸುತ್ತದೆ. ಒಂದು ಕಡೆ ನೆಲೆಗೊಂಡು ಒಂದು ನಾಗರೀಕತೆಯನ್ನು ಕಟ್ಟಿದ ನಂತರದ ಸ್ಥಿತಿಯನ್ನು ರಾಮಾಯಣ ಮಹಾಭಾರತಗಳು ಹೇಳುತ್ತವೆ. ಆದರೆ ಈ ಮೌಖಿಕ ಮಹಾ ಕಾವ್ಯಗಳಲ್ಲಿನ ಮೂಲತಃ ಅಲೆಮಾರಿಗಳೂ ಭೈರಾಗಿಗಳೂ ಆದ ಮಾದೇಶ್ವರ, ಮಂಟೇಸ್ವಾಮಿ, ಜುಂಜಪ್ಪ, ಮೈಲಾರರು ಒಂದು ಕಡೆ ನೆಲೆಗೊಳ್ಳುವ ತವಕದಲ್ಲಿ ಇರುವವರು. ಹೀಗಾಗಿ ಈ ಮಹಾಕಾವ್ಯಗಳ ವಸ್ತುವೇ ಒಂದು ಕಡೆ ನೆಲೆಗೊಳ್ಳುವ ಪೂರ್ವದ ಸ್ಥಿತಿಯನ್ನೂ ಮತ್ತು ಆ ಸಂದರ್ಭದ ಘರ್ಷಣೆಗಳನ್ನೂ ಹೇಳುವಂಥದ್ದು. ಇರುವುದನ್ನು ವೈಭವಿಸುವ ಲಿಖಿತ ಮಹಾಕಾವ್ಯಗಳು ಒಪ್ಪಿಕೊಂಡಿರುವ ಅಷ್ಟಾದಶ ವರ್ಣನೆ ಜನಪದ ಕಾವ್ಯದ ಉದ್ದೇಶವಲ್ಲ. ಕಂಡದ್ದನ್ನು ಕಂಡ ಹಾಗೆ ಹೇಳುವ ಪರಿಪಾಠ ಇವರದು. ಇದು ಬಾಣನ ‘ಕಾದಂಬರಿ’ ಕಾವ್ಯ ಲೋಕವಲ್ಲ. ಹಾಗೆಯೇ ಕುವೆಂಪು ಅವರ ಲಂಕೆಯ ವರ್ಣನೆಯೂ ಅಲ್ಲ. ಬದಲಾಗಿ ಕಾಡಿನ ಜನರ ಅವಿಭಾಜ್ಯ ಅಂಗವಾದ ಬೇಟೆ, ಆಹಾರ ಸಂಗ್ರಹಣೆ, ಪಶು ಸಂಗೋಪನೆ, ಹುಲಿ, ಚಿರತೆ, ಹಾವು, ಚೇಳುಗಳ ಸಹಜಲೋಕ. ಇಷ್ಟೆಲ್ಲದರ ಹಿನ್ನೆಲೆಯಲ್ಲಿ ಒಂದು ಮಾತು ಹೇಳುವ ಅವಶ್ಯಕತೆ ಇದೆ. ಇಡೀ ರಾಮಾಯಣ ಒಂದು ಸಾಮ್ರಾಜ್ಯದ ವಿಸ್ತರಣೆಗೆ ಸಂಬಂಧಿಸಿದ್ದು. ರಾಮನ ಪಯಣವೇ ಸಾಮ್ರಾಜ್ಯ ವಿಸ್ತರಣೆಯ ತವಕದಿಂದ ಕೂಡಿದ್ದು. ಮಹಾಭಾರತ ಅಂಥ ಒಂದು ಸಾಮ್ರಾಜ್ಯವನ್ನು ಹಂಚಿಕೊಳ್ಳುವ ತವಕಕ್ಕೆ ಸಂಬಂಧಿಸುತ್ತದೆ. ಒಂದು ಕಡೆ ನೆಲೆಗೊಂಡು ಒಂದು ನಾಗರೀಕತೆಯನ್ನು ಕಟ್ಟಿದ ನಂತರದ ಸ್ಥಿತಿಯನ್ನು ರಾಮಾಯಣ ಮಹಾಭಾರತಳು ಹೇಳುತ್ತವೆ. ಆದರೆ ಈ ಮೌಖಿಕ ಮಹಾ ಕಾವ್ಯಗಳಲ್ಲಿನ ಮೂಲತಃ ಅಲೆಮಾರಿಗಳೂ ಭೈರಾಗಿಗಳೂ ಆದ ಮಾದೇಶ್ವರ, ಮಂಟೇಸ್ವಾಮಿ, ಜುಂಜಪ್ಪ, ಮೈಲಾರರು ಒಂದು ಕಡೆ ನೆಲೆಗೊಳ್ಳುವ ತವಕದಲ್ಲಿ ಇರುವವರು. ಹೀಗಾಗಿ ಈ ಮಹಾಕಾವ್ಯಗಳ ವಸ್ತುವೇ ಒಂದು ಕಡೆ ನೆಲೆಗೊಳ್ಳುವ ಪೂರ್ವದ ಸ್ಥಿತಿಯನ್ನೂ ಮತ್ತು ಆ ಸಂದರ್ಭದ ಘರ್ಷಣೆಗಳನ್ನೂ ಹೇಳುವಂಥದ್ದು. ಇರುವುದನ್ನು ವೈಭವಿಸುವ ಲಿಖಿತ ಮಹಾಕಾವ್ಯಗಳು ಕಾವ್ಯ ಸತ್ಯದ ಕಡೆಗೆ ಹೆಚ್ಚು ಗಮನ ಕೊಟ್ಟರೆ, ಇಲ್ಲದಿರುವುದಕ್ಕೆ ತುಡಿಯುವ ಜನಪದ ಮಹಾಕಾವ್ಯಗಳು ಜೀವನ ಸತ್ಯಕ್ಕೆ ಹೆಚ್ಚು ಒತ್ತು ಕೊಟ್ಟಿವೆ ಎನ್ನಿಸುತ್ತದೆ.
* * *
ಕರ್ನಾಟಕದಲ್ಲಿ ನಡೆದ ಹನ್ನೆರಡನೇ ಶತಮಾನದ ಶರಣರ ಚಳುವಳಿ ಕನ್ನಡಿಗರ ಆಲೋಚನೆಯ ದಿಕ್ಕನ್ನೇ ಬದಲಾಯಿಸಿದ ಒಂದು ಮಹತ್ವದ ಘಟ್ಟ. ಜನಸಾಮಾನ್ಯರ ಸ್ವಾಭಿಮಾನಕ್ಕೆ, ಕೆಳವರ್ಗದ ಜನರ ಆತ್ಮ ವಿಶ್ವಾಸಕ್ಕೆ ಹೊಸ ಬೆಳಕನ್ನು ನೀಡಿದ ಆ ಮಹಾ ಸಾಂಸ್ಕೃತಿಕ ಸಂಘರ್ಷ ಜನ ಭಾಷೆಗೆ ಕೂಡ ತನ್ನ ಮಾನ್ಯತೆಯನ್ನು ನೀಡಿತಲ್ಲದೆ ಉತ್ಕೃಷ್ಟ ಕಾವ್ಯ ಸೃಷ್ಟಿಗೂ ಕಾರಣವಾಯಿತು. ವೈಚಾರಿಕ ಚಿಂತನೆಯ ಪರಾಕಾಷ್ಟೆಯನ್ನು ತಲುಪಿದ ಆ ಸಂದರ್ಭ ಲಕ್ಷಾಂತರ ಮನಸ್ಸುಗಳಲ್ಲಿ ತನ್ನ ತಾ ತಿಳಿವ ಜ್ಯೋತಿಯನ್ನು ಹಚ್ಚಿತ್ತು. ಬಸವಣ್ಣನವರ ಮತ್ತು ಅಲ್ಲಮ ಪ್ರಭುಗಳ ಮಾರ್ಗದರ್ಶನ ಆ ಚಳುವಳಿಯನ್ನು ನೈತಿಕವಾಗಿ ಕರೆದೊಯ್ದದಲ್ಲದೆ ಲಕ್ಷಾಂತರ ಜನರು ಅವರಿಂದಾಗಿಯೇ ಆಕರ್ಷಿತರಾಗಿದ್ದರು.
ಹನ್ನೆರಡನೇ ಶತಮಾನದ ಶರಣರ ಚಳುವಳಿ, ಅಲ್ಲಿ ನಡೆದ ವರ್ಣಸಂಕರ, ಆ ಮೂಲಕ ಆಶಿಸಲಾಗಿದ್ದ ಕೆಳಜಾತಿಗಳ ಒಗ್ಗಟ್ಟು ಅನೇಕ ವಿಪ್ಲವಗಳ ಕಾರಣ ವಿಫಲವಾದ ನಂತರ ಕರ್ನಾಟಕದ ಸಾಂಸ್ಕೃತಿಕ ಇತಿಹಾಸದಲ್ಲಿ ಪ್ರಕ್ಷುಬ್ಧ ವಾತಾವರಣವೇ ತಲೆದೋರಿಬಿಟ್ಟಿತ್ತು. ಬಸವಣ್ಣ, ಅಲ್ಲಮ, ಚನ್ನಬಸವಣ್ಣ, ಹರಳಯ್ಯ, ಕಕ್ಕಯ್ಯಾದಿಗಳ ನಂತರದ ಮೇಲ್ವರ್ಗಗಳಗೆ ಸೇರಿದ ಶರಣರ ಗುಂಪು ಕೆಳವರ್ಗಗಳನ್ನು ನಿರ್ಲಕ್ಷಿಸಿದುವೇ ಎಂಬ ಅನುಮಾನವೂ ಇದೆ. ಅಥವಾ ಹನ್ನೆರಡನೇ ಶತಮಾನದ ಕಾಲಕ್ಕೆ ಅತ್ಯಂತ ಪ್ರಗತಿಪರವಾಗಿದ್ದ ಆ ಗುಂಪು ನಂತರ ಕ್ರಮೇಣ ಒಂದು ಜಾತಿಯಾಗಿ ಮಾರ್ಪಟ್ಟು, ಕೆಲವು ಕಟ್ಟುಪಾಡುಗಳನ್ನು ವಿಧಿಸಿಕೊಂಡು, ತನ್ನ ಕಂದಕವನ್ನು ತಾನೇ ತೋಡಿಕೊಳ್ಳತೊಡಗಿದಾಗ ಇದರಿಂದ ಬೇಸತ್ತ ಕೆಳವರ್ಗದ ಕೆಲವು ನಾಯಕರು ಆ ಒಕ್ಕೂಟದಿಂದ ಸಿಡಿದು ನಿಂತರೇ? ಎಂಬ ವಿಚಾರವನ್ನು ಗಂಭೀರವಾಗಿ ಯೋಚಿಸಬೇಕಾಗುತ್ತದೆ. ಶರಣರ ಜನಪರ ಚಳುವಳಿಯ ಮೂಲಕ ಚರಿತ್ರೆಯಲ್ಲಿಯೇ ಮೊದಲ ಬಾರಿಗೆ ಬೀದಿಗೆ ಬಂದ ಕೆಳವರ್ಗದ ಜನ ನಂತರದ ಅನಿರೀಕ್ಷಿತ ಸೋಲಿನಿಂದಾಗಿ ಹತಾಶರಾಗಿ ತಮ್ಮ ತಮ್ಮ ದಾರಿಗಳನ್ನು ತಾವು ಹಿಡಿದಂತೆ ಕಾಣುತ್ತದೆ. ಈ ಹಿನ್ನೆಲೆಯಲ್ಲಿ ಮಾದೇಶ್ವರ ಮತ್ತು ಮಂಟೇಸ್ವಾಮಿಯವರನ್ನು ನಾವು ನೋಡಬೇಕಾಗಿದೆ. ಈ ಇಬ್ಬರು ‘ಉತ್ತರ ದೇಸ’ ದಿಂದ ಬಂದವರು ಎಂಬ ಮಾತು ಈ ಎರಡೂ ಕಾವ್ಯಗಳ ಅನೇಕ ಕಡೆ ಉಲ್ಲೇಖಿತವಾಗುತ್ತದೆ. ಅಲ್ಲದೆ, ಬಸವಣ್ಣನವರ ಜೊತೆಗೂ ಸಂಬಂಧ ಕಲ್ಪಿಸುವ ಕಥಾ ಭಾಗಗಳೂ ಸಿಗುತ್ತವೆ. ಆದರೆ ಮಾದೇಶ್ವರ ಮತ್ತು ಮಂಟೇಸ್ವಾಮಿ ಆ ಚಳುವಳಿಯ ಒಂದು ಭಾಗವಾಗಿದ್ದರು ಎಂಬುದಕ್ಕಾಗಲೀ ಅಥವಾ ಇವರು ಬಸವಣ್ಣ ಅಲ್ಲಮಾದಿಗಳ ಸಮಕಾಲೀನರಾಗಿದ್ದರು ಎಂಬುದಕ್ಕಾಗಲೀ ಯಾವುದೇ ಆಧಾರಗಳೂ ಸಿಕ್ಕುವುದಿಲ್ಲ. ಆದರೆ ಈ ಎರಡೂ ಮಹಾಕಾವ್ಯಗಳ ನಾಯಕರು ಆ ಮಹಾನ್‌ಚಳುವಳಿಯ ನಂತರದ ಘಟ್ಟಗಳಲ್ಲಿ ಇದ್ದವರು ಎಂಬುದಕ್ಕೆ ಸಾಕಷ್ಟು ಆಧಾರಗಳಿವೆ. ಮಾದೇಶ್ವರ ಮತ್ತು ಮಂಟೇಸ್ವಾಮಿ ಕೆಳವರ್ಗಕ್ಕೆ ಸೇರಿದ್ದವರು ಎಂಬುದರಲ್ಲಿ ಯಾವುದೇ ಅನುಮಾನವೂ ಇರುವಂತಿಲ್ಲ. ಈಗಲೂ ಅಸ್ತಿತ್ವದಲ್ಲಿರುವ ಈ ಪಂಥಗಳ ಗುಡ್ಡರ ಸಂಪ್ರದಾಯಗಳು ಹಾಗೂ ಅವರ ಆಚರಣೆಗಳು ಈ ವಾದಕ್ಕೆ ಪುಷ್ಟಿ ನೀಡುತ್ತವೆ. ಆದರೂ ಇವರುಗಳ ಹುಟ್ಟಿನ ಬಗ್ಗೆ ಅನೇಕ ವಾದ ವಿವಾದಗಳಿವೆ. ಮಾದೇಶ್ವರ ಮತ್ತು ಮಂಟೇಸ್ವಾಮಿ ಹುಟ್ಟಿನಿಂದ ಯಾವುದೇ ಜಾತಿಯವರಾಗಿರಲಿ, ಕೆಳವರ್ಗಗಳ ವೀರಪುರಷರಾಗಿ ಆರಾಧಿಸಲ್ಪಟ್ಟದ್ದು ಮಾತ್ರ ನಿಜ. ಈ ಅರಣ್ಯವಾಸಿ ಬೈರಾಗಿಗಳು ಕೇವಲ ಹೊಟ್ಟೆ ಹೊರೆಯುವ ಸನ್ಯಾಸಿಗಳಾಗಿರಲಿಲ್ಲ. ಪಟ್ಟಭದ್ರ ಸಂಸ್ಕೃತಿಗೆ ವಿರುದ್ಧವಾದ ಕೆಳವರ್ಗಗಳ ಅಸ್ತಿತ್ವವನ್ನು ಪುನ್‌ಸ್ಥಾಪಿಸುವ ಪ್ರತಿಸಂಸ್ಕೃತಿಯೊಂದರ ನಿರ್ಮಾಣ ಇವರ ಉದ್ದೇಶವಾಗಿದ್ದಂತೆ ತೋರುತ್ತದೆ. ಈ ಉದ್ದೇಶದಿಂದಾಗಿಯೇ ಈ ಇಬ್ಬರೂ ಆರಿಸಿಕೊಂಡದ್ದು ಬುಡಕಟ್ಟುಗಳು ಮತ್ತು ಶೂದ್ರಾತಿ ಶೂದ್ರರೇ ಅಧಿಕವಾಗಿದ್ದ ಕರ್ನಾಟಕದ ದಕ್ಷಿಣದ ತುದಿಯನ್ನು. ದಕ್ಷಿಣದ ಹಲವು ಭಾಗಗಳಲ್ಲಿ ಇವರ ಗುರುಪೀಠ ಮತ್ತು ಗದ್ದುಗೆಗಳಿವೆ.
ನಾನು ಇದುವರೆಗೆ ಮಾದೇಶ್ವರ ಮತ್ತು ಮಂಟೇಸ್ವಾಮಿ ಇವರಿಬ್ಬರನ್ನು ಒಟ್ಟೊಟ್ಟಿಗೇ ಇಟ್ಟು ನೋಡುತ್ತಾ ಬಂದೆ. ಆದರೆ ಇವರಿಬ್ಬರೂ ಸಮಕಾಲೀನರೆ? ಇವರಿಬ್ಬರ ಗುರಿ ಒಂದೇ ಆಗಿತ್ತೇ ? ಎಂಬ ಪ್ರಶ್ನೆಗಳೂ ಏಳುತ್ತವೆ. ವಾಸ್ತವವಾಗಿ ಇವರಿಬ್ಬರ ಅಂತರಂಗಗಳು ಒಂದೇ ರೀತಿ ತುಡಿದಿರಬಹುದಾದರೂ ಇವರಿಬ್ಬರೂ ಬೇರೆ ಬೇರೆ ಸಂದರ್ಭದಲ್ಲಿ ಹುಟ್ಟಿಕೊಂಡ ಸಾಂಸ್ಕೃತಿಕ ನಾಯಕರು. ಎರಡೂ ಗುರುಪರಂಪರೆಗಳು ಒಂದಕ್ಕೊಂದು ಪೂರಕವಾಗಿ ಕಂಡರೂ ಆಚರಣೆಗಳಲ್ಲಿ ವ್ಯತ್ಯಾಸಗಳಿವೆ. ಮಾದೇಶ್ವರನ ಗುಡ್ಡರಾದ ಕಂಸಾಳೆ ಗಾಯಕರಿಗೂ ಮಂಟೇಸ್ವಾಮಿ ಗುಡ್ಡರಾದ ನೀಲಗಾರರಿಗೂ ಅನೇಕ ವ್ಯತ್ಯಾಸಗಳಿವೆ. ಒಟ್ಟಾರೆ ಅಂದಿನ ದಟ್ಟಾರಣ್ಯದ ಹಲವು ಬುಡಕಟ್ಟುಗಳ ನಡುವೆ ಆರಂಭವಾದ ಈ ಸಾಂಸ್ಕೃತಿಕ ಮಂಥನ ದೀರ್ಘ ಕಥನಗಳಾಗಿ ರೂಪುಗೊಂಡದ್ದು ಮಾತ್ರ ಕುತೂಹಲಕಾರಿ. ಈ ದೃಷ್ಟಿಯಿಂದ ಈಗ ಮಂಟೇಸ್ವಾಮಿ ಕಾವ್ಯವನ್ನು ನೋಡಬಹುದು.
ಮಂಟೇಸ್ವಾಮಿಯನ್ನು ‘ಧರೆಗೆ ದೊಡ್ಡವರು’ ಎಂದು ಕರೆಯುವುದರಲ್ಲಿಯೇ ಒಂದು ತರ್ಕ ಅಡಗಿದೆ. ಸಾಮಾನ್ಯವಾಗಿ ಇಂಥ ಮಹಾತ್ಮರು ತ್ರಿಮೂರ್ತಿಗಳ ವರದಿಂದಲೋ ಇಲ್ಲ ಅವರ ಶಾಪದಿಂದಲೋ, ಇಲ್ಲವೇ ಅವರ ಬೆವರಿಂದಲೋ ಹುಟ್ಟುವುದು ಸಾಂಪ್ರದಾಯಿಕ ಪುರಾಣಗಳ ವಾಡಿಕೆ. ಆದರೆ ಮಂಟೇಸ್ವಾಮಿ ಹುಟ್ಟಿನ ಪುರಾಣ ಇದೆಲ್ಲವನ್ನೂ ಮೀರಿದ್ದು. ಇವನೇ ಜಗತ್ತಿನ ಸೃಷ್ಟಿಕರ್ತ. ತ್ರಿಮೂರ್ತಿಗಳು, ಭೂಮಿ ತಾಯಿ, ಸೂರ್ಯ ಚಂದ್ರರನ್ನು ಸ್ವತಃ ಪಡೆದು ಇಡೀ ವಿಶ್ವದ ಸೃಷ್ಟಿಗೆ ಕಾರಣನಾಗುತ್ತಾನೆ. ಸಾಮಾಜಿಕವಾಗಿ ಎದುರು ನಿಂತಿರುವ ಒಂದು ಪ್ರತಿಷ್ಠಿತ ಧರ್ಮವನ್ನು ಎದುರು ಹಾಕಿಕೊಳ್ಳಲು ಸಾಧ್ಯವಾಗದಾದಾಗ ತಮ್ಮ ಸಾಂಸ್ಕೃತಿಕ ನಾಯಕನೊಬ್ಬನನ್ನು ಅತಿಮಾನುಷನನ್ನಾಗಿ ಸೃಷ್ಟಿಸಿ ಬಸವಣ್ಣನಿಗಿಂತ, ಶಿವನಿಗಿಂತ ಅಥವಾ ಸೂರ್ಯಚಂದ್ರಿಗಿಂತ ತಮ್ಮವನೇ ದೊಡ್ಡವನೆಂದು ಕರೆದುಕೊಳ್ಳುವ ಸಮಾಧಾನಕರ ಆಶಯ ಇಲ್ಲಿರುವಂತಿದೆ. ಆದ್ದರಿಂದಲೇ ಅವನು ಬ್ರಹ್ಮಾಂಡವನ್ನೇ ಸೃಷ್ಟಿಸಬಲ್ಲ ಮಾಯಕಾರನಗಿ ಅವನ ಭಕ್ತರಿಗೆ ತೋಚುತ್ತಾನೆ.
ಮಂಟೇಸ್ವಾಮಿಗೂ ಶರಣ ಚಳುವಳಿಯ ಅಲ್ಲಮ ಪ್ರಭುವಿಗೂ ಕಾವ್ಯದಲ್ಲಿ ಅವಿನಾಭಾವ ಸಂಬಂಧವಿದೆ. ಅನೇಕ ಬಾರಿ ಅಲ್ಲಮಾಪ್ರಭು, ಜಗಂಜ್ಯೋತಿ, ಪರಂಜ್ಯೋತಿ ಎಂಬಂಥ ಪದಗಳು ಪುನರಾವರ್ತಿತವಾಗಿತ್ತಿರುತ್ತವೆ. ಅಲ್ಲಮ ಅಂದಿನ ಶರಣರ ಗುಂಪಿನಲ್ಲಿದ್ದೂ ತನ್ನದೇ ಆದ ವಿಶೇಷತೆಯನ್ನು ಹೊಂದಿದ್ದ ನಿಷ್ಠುರವಾದಿ. ಕಟ್ಟಿದ ಲಿಂಗಕ್ಕಿಂತ ಆತ್ಮಲಿಂಗಕ್ಕೆ ಒತ್ತು ಕೊಟ್ಟವನು. ಮಂಟೇಸ್ವಾಮಿಯ ತತ್ವವೂ ಇದೇ. ಅವನು ಜ್ಯೋತಿರ್ಲಿಂಗಯ್ಯ. ಹಾಗೆ ನೋಡಿದರೆ ಶೈವ ಸಂಸ್ಕೃತಿಯಲ್ಲಿ ಅಂತರ್ಗತವಾಗಿರುವ ಒಂದು ಚರ್ಚೆ ವಾಗ್ವಾದ ಇಲ್ಲಿ ಅಡಗಿದೆ. ಲಿಂಗದ ಕಲ್ಪನೆಯನ್ನು ಪುನ್‌ನಿರ್ವಚನಕ್ಕೆ ಮಂಟೇಸ್ವಾಮಿ ಒಳಪಡಿಸುತ್ತಾನೆ. ಲಿಂಗ ಎನ್ನುವುದು ಕಟ್ಟಿದ ಲಿಂಗವೇ? ಅಥವಾ ತತ್ವವೇ? ಈ ಕಲ್ಪನೆ ಅಲ್ಲಮನ ಮುಂದುವರಿಕೆಯಾಗಿಯೇ ಮಂಟೇಸ್ವಾಮಿ ಕಾವ್ಯದಲ್ಲಿ ವ್ಯಕ್ತವಾಗುವಂತಿದೆ. ಅಲ್ಲಮನ ತತ್ವಗಳು ಮಂಟೇಸ್ವಾಮಿ ಎಂಬ ವ್ಯಕ್ತಿಯ ರೂಪದಲ್ಲಿ ಬಂದಂತೆ ಕೆಲವು ಬಾರಿ ತೋರುತ್ತದೆ.
ಮಂಟೇಸ್ವಾಮಿ ಕಲ್ಯಾಣ ಪಟ್ಟಣವನ್ನು ಪ್ರವೇಶ ಮಾಡುವ ರೀತಿಯೇ ರೋಚಕ. ಅಸಹ್ಯಕರ ವೇಶದ ರೋಗಿಯಾಗಿ ಕಲ್ಯಾಣ ಪ್ರವೇಶ ಮಾಡಿ ಎಲ್ಲರನ್ನು ದಿಗ್ಘ್ರಮೆಗೊಳಿಸುವುದರಿಂದ ಹಿಡಿದು ‘ರಂಡಪುಂಡ ಜಂಗಮ’ರು ಕಟ್ಟಿದ ಲಿಂಗಗಳನ್ನು ಕಲ್ಯಾಣಿಯಲ್ಲಿ ಮಾಯ ಮಾಡುವವರೆಗಿನ ದೃಶ್ಯ ಅನೇಕ ಸಾಂಸ್ಕೃತಿಕ ಚರ್ಚೆಗಳಿವೆ ದಾರಿ ಮಾಡಿಕೊಡುತ್ತದೆ. ಇಲ್ಲಿ ಎರಡು ವಿಚಾರಗಳು ಬಹಳ ಪ್ರಮುಖವಾಗುತ್ತವೆ. ಆತ್ಮದಲ್ಲಿ ಶುದ್ಧಿ ಇಲ್ಲದ ಕೆಲವರು ಕಟ್ಟಿದ ಲಿಂಗದ ಕಲ್ಪನೆಯನ್ನು ಹುಸಿಗೊಳಿಸುವ ಆಶಯ ಒಂದನೆಯದಾದರೆ, ಕಲ್ಯಾಣದಲ್ಲಿ ಉಳಿಯಲು ಯೋಗ್ಯರಾದ ಶರಣರೆಂದರೆ ಕೇವಲ ಕೆಳವರ್ಗದವರು ಮಾತ್ರ ಎಂಬ ಆಶಯ ಎರಡನೆಯದು. ಕಡೆಗೆ ಮಂಟೇಸ್ವಾಮಿಯ ಪರೀಕ್ಷೆಯಲ್ಲಿ ಪಾಸಾಗಿ ಉಳಿಯುವವರೆಂದರೆ ಹೊಲೆಯರ ಹೊನ್ನಪ್ಪ, ಮಾದಿಗರ ಚನ್ನಯ್ಯ, ಮಡಿವಾಳ ಮಾಚಪ್ಪ, ಗಾಣುಗರ ದಾಸಪ್ಪ, ಅಂಬುಗರ ಚೌಡಯ್ಯ, ಈಡಿಗರ ಕ್ಯಾತಪ್ಪ, ಕುರುಬರ ಬೀರಯ್ಯ ಇತ್ಯಾದಿ ಶೂದ್ರಾತಿಶೂದ್ರರು ಮಾತ್ರ. ನಿಜವಾದ ಶಿವಶರಣರೆಂದರೆ ಇವರೇ ಎಂಬುದು ಅವನ ಪ್ರತಿಪಾದನೆ. ಇದು ಒಂದು ರೀತಿಯಲ್ಲಿ ಕಲ್ಯಾಣದ ಶರಣ ಸಂಸ್ಕೃತಿಯ ಜೊತೆಗೆ ಜನಪದರು ನಡೆಸಿದ ಸಂವಾದ. ಇವರ ದೃಷ್ಟಿಯಲ್ಲಿ ಕಲ್ಯಾಣ ಪೂಜನೀಯವಲ್ಲ ಎಂದಲ್ಲ. ಕಲ್ಯಾಣವನ್ನು ಗೌರವಿಸುತ್ತಲೇ ಕೆಳಜಾತಿಯವರ ಸಂಬಂಧಲ್ಲಿ ಅದಿನ್ನೂ ಅಪರಿಪೂರ್ಣವಾಗಿತ್ತು ಎಂಬುದನ್ನು ಪ್ರತಿಪಾದಿಸುತ್ತಿರುವಂತೆ ಕಂಡುಬರುತ್ತದೆ. ಒಟ್ಟಾರೆ ಮಂಟೇಸ್ವಾಮಿ ಕಾವ್ಯದ ‘ಕಲ್ಯಾಣ ಪಟ್ಟಣದ ಸಾಲು’ ಚಳುವಳಿಯ ನಂತರದ ಕಲ್ಯಾಣ ಪಟ್ಟಣದ ವ್ಯವಸ್ಥೆಗೆ ಹಿಡಿದ ಕನ್ನಡಿಯಾಗಿ, ಅಲ್ಲಿನ ಅಜ್ಞಾನಕ್ಕೆ, ತಾರತಮ್ಯಕ್ಕೆ ಬರೆದ ಭಾಷ್ಯವಾಗಿ ಕಾಣಿಸುತ್ತದೆ.
ಮಂಟೇಸ್ವಾಮಿಯ ಪರ್ಯಟನೆಯ ಜೊತೆಗೇ ಸಾಗುವ ಈ ಕಥಾನಕ ಮುಖ್ಯವಾಗಿ ಶಿಶು ಮಕ್ಕಳನ್ನ ಸಂಪಾದಿಸುತ್ತಾ ಹೋಗುತ್ತದೆ. ಶಿಶು ಮಕ್ಕಳನ್ನು ಪಡೆಯುವುದು ಇಲ್ಲಿ ಸಾಂಕೇತಿಕ. ಅವರ ಮೂಲಕ ಒಂದೊಂದು ಜನವರ್ಗವೇ ಮಂಟೇಸ್ವಾಮಿಯ ಧಾರ್ಮಿಕ ಪರಿಧಿಯ ಒಳಕ್ಕೆ ಸೇರಿಬಿಡುತ್ತಾರೆ. ರಾಚಪ್ಪಾಜಿ, ತೋಪಿನ ದೊಡ್ಡಮ್ಮ, ಚನ್ನಾಜಮ್ಮ, ಮಡಿವಾಳ ಮಾಚಯ್ಯ, ಫಲಾರದಯ್ಯ, ಸಿದ್ದಪ್ಪಾಜಿ ಇವರೆಲ್ಲ ಮಂಟೇಸ್ವಾಮಿ ಪಂಥದ ಪ್ರಮುಖ ಅನುಯಾಯಿಗಳು. ಇವರನ್ನು ಶಿಶುಮಕ್ಕಳನ್ನಾಗಿ ಪಡೆಯುವುದೇ ಒಂದೊಂದು ಕಥನವಾಗಿ ರೂಪುಗೊಳ್ಳುತ್ತದೆ. ಮೋಡಿ, ಮಾಟ, ಮಂತ್ರ ಮಾಯಕಾರ ವಿದ್ಯೆಗಳು ಇಲ್ಲಿ ಸರಾಗವಾಗಿ ಬಂದು ಹೋಗುತ್ತವೆ. ಮಂಟೇಸ್ವಾಮಿ ಕಾವ್ಯದ ಬಹಳ ಮುಖ್ಯ ಅಂಶವೆಂದರೆ ಎಲ್ಲಿಯೂ ಅದು ಹಿಂಸೆಯ ರೂಪ ತಾಳುವುದಿಲ್ಲ. ಆದರೆ ಮಂಟೇಸ್ವಾಮಿ ಅಹಂಕಾರಿಗಳನ್ನು ಬಿಡುವವನಲ್ಲ. ಅವರು ಎಷ್ಟೇ ದೊಡ್ಡವರಾದರೂ ಅಂಥವರ ಅಸ್ತಿತ್ವವನ್ನು ಪಲ್ಲಟಗೊಳಿಸಬಲ್ಲ ಶಕ್ತಿ ಅವನಿಗಿದೆ. ಎಂಥದ್ದನ್ನೂ ಅಧೀನ ಮಾಡಿಕೊಳ್ಳಬಲ್ಲ ಚಾತುರ್ಯವಿದೆ. ಇಂಥ ಇಕ್ಕಟ್ಟು ಬಂದಾಗಲೆಲ್ಲ ಮಲೆಮಾದೇಶ್ವರ ಒಬ್ಬ ಸಾಂಸ್ಕೃತಿಕ ನಾಯಕನಾಗಿ ಕಂಡರೆ ಮಂಟೇಸ್ವಾಮಿ ಒಬ್ಬ ಅಧ್ಯಾತ್ಮಿಕ (ಸ್ಪಿರಿಚಯುಲ್‌) ನೇತಾರನಾಗಿ ಕಾಣಿಸಿಕೊಳ್ಳುತ್ತಾನೆ.ಸೌಮ್ಯವಾಗಿಯೇ ಎಲ್ಲವನ್ನೂ ಅಧೀನಕ್ಕೆ ತೆಗೆದುಕೊಳ್ಳುತ್ತಾನೆ. ಯಾವುದಾದರೂ ಸಾಧ್ಯವಾಗದಿದ್ದಾಗ ಅವನು ಮೌನಿಯಾಗುತ್ತಾನೆ; ಕುಂತೂರು ಬೆಟ್ಟ ಹತ್ತುತ್ತಾನೆ, ಅದರ ತುತ್ತ ತುದಿಯಲ್ಲಿ ಕುಂತು ತನ್ನ ಭಂಗಿ ಚಿಲುಮೆ ತೆಗೆಯುತ್ತಾನೆ. ಮಂಟೇಸ್ವಾಮಿಯ ಭಂಗಿಸೇವನೆ ಕೇವಲ ಹೊಗೆ ಬಿಡುವ ಕ್ರಿಯೆ ಅಲ್ಲ. ಸಮಸ್ತ ವ್ಯಾಪಾರಗಳೂ ಅದರಲ್ಲಿ ಅಡಗಿವೆ. ‘ಖಂಡುಗ’ ಗಟ್ಟಲೆ ಭಂಗಿಯನ್ನು ಇಲ್ಲವಾಗಿಸಿ ವಾಲುತ್ತ ಜೋಲುತ್ತ ಇರುವಾಗ ಅವನಿಗೆ ಪರಿಹಾರಗಳು ಹೊಳೆಯುತ್ತವೆ. ಜ್ಞಾನೋದಯವಾಗುತ್ತದೆ. ಆ ಕ್ಷಣದಲ್ಲಿ ತೆಗೆದುಕೊಂಡ ತೀರ್ಮಾನಗಳು ಫಲಿಸುತ್ತವೆ. ಇದು ಕಾವ್ಯದ ದೃಷ್ಟಿಯಲ್ಲಿಯೂ ಮುಖ್ಯ. ಎಲ್ಲೆಲ್ಲಿ ಕಾವ್ಯ ಬಡವಾಗತೊಡಗುತ್ತದೆಯೋ ಏಕತಾನವಾಗತೊಡುತ್ತದೋ ಅಂಥ ಸಂದರ್ಭಗಳಿಂದ ರೋಚಕತೆಗೆ ಎಳೆದೊಯ್ಯುವುದು ಈ ಭಂಗಿಸೇವನೆಯೇ.
ಇಲ್ಲಿಯ ರಾಚಪ್ಪಾಜಿಯ ಸಾಲಿನಲ್ಲಿ ಬರುವ ಮೋಡಿಯ ವಿಚಾರಗಳು, ಫಲಾರದಯ್ಯನ ಸಾಲಿನ ರೋಚಕ ನರಬಲಿ ಮತ್ತು ಬಲಿಯಾಗುವ ಹುಡುಗ ಫಲಾರದಯ್ಯನಾಗಿ ಪರಿವರ್ತಿತವಾಗುವ ಸಾಂಸ್ಕೃತಿಕ ಸಂದರ್ಭ, ದೊಡ್ಡಮ್ಮ ತಾಯಿಗೆ ಹೇಳುವ ಕಾಲಜ್ಞಾನ ವಿಚಾರಗಳು ಇವೆಲ್ಲವೂ ಅಧ್ಯಯನಕ್ಕೆ ಯೋಗ್ಯವಾದ ವಿಚಾರಗಳು. ಆದರೂ ಬಹುಮುಖ್ಯವಾಗಿ ಇಲ್ಲಿ ನಾನು ಪ್ರಸ್ತಾಪಿಸಬೇಕಾಗಿರುವ ವಿಚಾರ ಕೆಂಪಾಚಾರಿ ಮತ್ತು ಸಿದ್ದಪ್ಪಾಜಿಯದು. ಕೆಂಪಾಚಾರಿಯಾಗಿದ್ದವನು ಸಿದ್ದಪ್ಪಾಜಿಯಾಗಿ ಪರಿವರ್ತಿತವಾಗುವ ಅವಧಿ ಕಾವ್ಯದ ದೃಷ್ಟಿಯಿಂದ, ಸಾಂಸ್ಕೃತಿಕವಾದ ಕಾಲಘಟ್ಟಗಳ ದೃಷ್ಟಿಯಿಂದ ಅತ್ಯಂತ ಮುಖ್ಯವಾಗುತ್ತದೆ. ಪಾಂಚಾಳ ಜನವರ್ಗವನ್ನು ತನ್ನ ಪರಿಧಿಗೆ ಸೇರಿಸಿಕೊಳ್ಳುವ ಮೂಲಕ ಕಬ್ಬಿಣ ಉತ್ಪಾದಿಸುವ ವರ್ಗವೊಂದನ್ನು ಒಲಿಸಿಕೊಳ್ಳುವುದು ಮಂಟೇಸ್ವಾಮಿಯ ಅಪೇಕ್ಷೆ ಇದ್ದಂತೆ ಕಾಣುತ್ತದೆ. ಅವನು ಕೇಳುವ ಕಬ್ಬಿಣದ ಭಿಕ್ಷೆ ತೀರಾ ಸಾಂಕೇತಿಕವಾಗಿದೆ. ಕಾಡು ನಾಡಾಗಿ ಪರಿವರ್ತಿತವಾಗುತ್ತಿರುವ, ಆಹಾರ ಸಂಗ್ರಾಹಕರು ಮತ್ತು ಪಶುಸಂಗೋಪಕರು ಕೃಷಿಯ ಕಡೆಗೆ ವಾಲುವ ಮತ್ತು ಈಗಾಗಲೇ ಕೃಷಿಕರಾಗಿದ್ದವರು ತಮ್ಮ ವ್ಯವಸಾಯಕ್ಕೆ ಕಬ್ಬಿಣದ ಉಪಯೋಗ ಮಾಡಿಕೊಳ್ಳುವ ಸಂಕ್ರಮಣ ಕಾಲದಲ್ಲಿ ಕಬ್ಬಿಣಕ್ಕೆ ಇದ್ದ ಬೇಡಿಕೆಯನ್ನು ಹಾಗೂ ಕಬ್ಬಿಣ ಉತ್ಪಾದಿಸುವವರಿಗೆ ಇದ್ದ ಹೆಚ್ಚುಗಾರಿಕೆಯನ್ನು ನಾವು ಗಮನಿಸಬೇಕಾಗುತ್ತದೆ. ಹೀಗಾಗಿಯೇ ಪಾಂಚಾಳರು ದೊರೆಗಳಾಗಿ ಮೆರೆಯುತ್ತಿರುತ್ತಾರೆ. ಇಂಥವರಿಂದ ಕಬ್ಬಿಣದ ಭಿಕ್ಷೆ ಪಡೆಯುವುದೆಂದರೆ ಅವರನ್ನು ತನ್ನ ತೆಕ್ಕೆಗೆ ತೆಗೆದುಕೊಳ್ಳುವುದೆಂದೇ ಅರ್ಥ. ಒಂದು ರೀತಿಯಲ್ಲಿ ಇದು ಕಬ್ಬಿಣವನ್ನು ಕಂಡುಹಿಡಿದು ಅದನ್ನು ಉತ್ಪಾದಿಸುವ ಜನವರ್ಗಕ್ಕೂ ಹಾಗೂ ಕಬ್ಬಿಣದ ಅವಶ್ಯಕತೆ ಇರುವ ಜನವರ್ಗಕ್ಕೂ ಇರುವ ವ್ಯವಹಾರದ ಕಥೆ. ಕೆಂಪಾಚಾರಿಯೂ ಉತ್ಪಾದನಾ ವರ್ಗವೊಂದರ ಧೋರಣೆಯಾಗಿಯೇ ಕಂಡು ಬರುತ್ತವೆ. ಆದರೆ ಅಂಥ ಕೆಂಪಾಚಾರಿ ಎಂಬ ಬಿಸಿರಕ್ತದ ಹುಡುಗನನ್ನು ಪಳಗಿಸಿ ತನ್ನಂಥ ಬೈರಾಗಿಯನ್ನಾಗಿ ಮಾಡುವುದು ಸುಲಭವೇ? ಮಂಟೇಸ್ವಾಮಿಯನ್ನು ಹಾಡುವ ಕಲಾವಿದರಿಗೆ ಈ ಕುಲುಮೆ ಕೇವಲ ಕುಲುಮೆಯಲ್ಲ, ಕೆಂಪಾಚಾರಿ ಎಂಬ ಅಹಂಕಾರಿಯೊಬ್ಬ ತನ್ನ ದರ್ಪ ಕಳೆದುಕೊಂಡು ತನ್ನದೆಂಬ ಸರ್ವಸ್ವವನ್ನು ನಿರಾಕರಿಸಬಲ್ಲ ತ್ಯಾಗಮೂರ್ತಿಯನ್ನಾಗಿ ಎರಕಗೊಳಿಸುವ ಕುಲುಮೆ ಅದು. ಹಾಗೆಯೇ ಕೆಂಪಾಚಾರಿ ಎಂಬ ಬಿಸಿರಕ್ತದ ಹುಡುಗನನ್ನು ಪಳಗಿಸಿ ತನ್ನಂಥ ಬೈರಾಗಿಯನ್ನಾಗಿ ಮಾಡುವುದು ಸುಲಭವೆ? ಮಂಟೇಸ್ವಾಮಿಯನ್ನು ಹಾಡುವ ಕಲಾವಿದರಿಗೆ ಈ ಕುಲುಮೆ ಕೇವಲ ಕುಲುಮೆಯಲ್ಲ, ಕೆಂಪಾಚಾರಿ ಎಂಬ ಅಹಂಕಾರಿಯೊಬ್ಬ ತನ್ನ ದರ್ಪ ಕಳೆದುಕೊಂಡು ತನ್ನದೆಂಬ ಸರ್ವಸ್ವವನ್ನು ನಿರಾಕರಿಸಬಲ್ಲ ತ್ಯಾಗಮೂರ್ತಿಯನ್ನಾಗಿ ಎರಕಗೊಳಿಸುವ ಕುಲುಮೆ ಅದು. ಹಾಗೆಯೇ ಕೆಂಪಾಚಾರಿ ಎಂಬ ಪಾಂಚಾಳ ಹುಡುಗ ಹನ್ನೆರಡು ವರ್ಷ ಕಾಳಿಂಗನ ಗುಹೆಯಲ್ಲಿದ್ದು ಸಿದ್ದಪ್ಪಾಜಿಯಾಗಿ ಪರಿವರ್ತಿತನಾಗಿ ಹೊರ ಬರುವ ದೃಶ್ಯ ಒಂದು ರಸಘಳಿಗೆ. ಚಾಮರಸನ ಪ್ರಭುಲಿಂಗ ಲೀಲೆಯ ಅಲ್ಲಮ ಗುಹೆಯಲ್ಲಿ ಜ್ಞಾನೋದಯ ಪಡೆಯುವ ಕ್ರಿಯೆಗೂ, ಇಲ್ಲಿ ಸಿದ್ಧಪ್ಪಾಜಿಯ ಜ್ಞಾನೋದಯ ಕ್ರಿಯೆಗೂ ಸಾಮ್ಯತೆಗಳಿವೆ. ಗುಹಾವಾಸದ ವರ್ಣನೆ, ಅಲ್ಲಿನ ಹಾವು ಚೇಳುಗಳನ್ನೇ ಆಹಾರವನ್ನಾಗಿ ಸೇವಿಸುವ ರೀತಿಗಳು ಅನಾದಿ ಕಾಲದ ಜೀವನವೊಂದರ ಪಳೆಯುಳಿಕೆಗಳಂತೆ ಕಾಣುತ್ತವೆ. ಹಾಗೆಯೇ ಹಲಗೂರು ಪವಾಡದ ಸಂದರ್ಭದಲ್ಲಿ ನಿರ್ಮಿಸಲಾಗುವ ನಾನಾ ಬಗೆಯ ಉಕ್ಕಿನ ವಸ್ತುಗಳು ಅಂದಿನ ಕಬ್ಬಿಣ ತಯಾರಿಕೆಯ ವಿವಿಧ ಹಂತಗಳನ್ನು ಸಾಂಕೇತಿಕವಾಗಿ ಚಿತ್ರಿಸುತ್ತವೆ.
* * *
ಮಂಟೇಸ್ವಾಮಿಯ ಶಿಷ್ಯ ಪರಂಪರೆ ಅಂದಿನಿಂದ ಇಂದಿನವರೆಗೂ ಮುಂದುವರೆದು ಬಂದಿದೆ. ಇವರನ್ನು ನೀಲಗಾರರು ಎಂದು ಕರೆಯಲಾಗುತ್ತದೆ. ನೀಲಗಾರರು ಎಂದರೆ ‘ಲೀಲೆ’ಗಾರರು ಎಂದು ಕೆಲವರು ಅರ್ಥೈಸಿದ್ದಾರೆ. ಆದರೆ ‘ನೀಲ’ ಪದ ಬಹುಶಃ ‘ಮತ್ತು ತರಿಸುವ ಕ್ರಿಯೆ’ಗೆ ಸಂಬಂಧಿಸಿದ್ದಿರಬಹುದು. ಹಾವಿನ ಹೆಡೆಯ ಆಕಾರದ ತಂಬೂರಿ, ತಾಳ, ದಮ್ಮಡಿ, ಗಗ್ಗರ ಇವರ ಸಾಥಿಗಳು. ಮುಖ್ಯಗಾಯಕನ ಸೊಲ್ಲಿಗೆ ಸ್ವರ ಕೊಡುವುದು, ಹೂಗಟ್ಟುವುದು, ಪ್ರತಿಕ್ರಿಯಿಸುವುದು ಹಾಗೂ ಇತರೆ ತಾಳಗಳನ್ನು ಬಳಸುವುದು ಸಹಗಾಯಕರ ಕೆಲಸ. ಮಂಟೇಸ್ವಾಮಿ ಮತ್ತು ಮಲೆಮಾದೇಶ್ವರ ಸಂಪ್ರದಾಯಗಳಿಗೆ ಸಂಬಂಧಿಸಿದಂತೆ ಒಂದು ವಿಶೇಷ ಗುಣವನ್ನು ಗುರುತಿಸಬಹುದಾಗಿದೆ. ಮಂಟೇಸ್ವಾಮಿಯ ನೀಲಗಾರ ಗಾಯಕನಾಗಿರಲಿ ಇಲ್ಲವೇ ಮಾದೇಶ್ವರನ ಕಂಸಾಳೆ ಗಾಯಕನಾಗಿರಲಿ ಎರಡೂ ಕಥನಗಳನ್ನು ಹಾಡುವುದು ಅವರ ರೂಢಿ. ಮಾದೇಶ್ವರನ ಭಕ್ತರಲ್ಲಿ ಅನೇಕರು ಮಂಟೇಸ್ವಾಮಿ ಕಾವ್ಯವನ್ನು ಸೊಗಸಾಗಿ ಹಾಡುತ್ತಾರೆ. ಮಂಟೇಸ್ವಾಮಿ ಭಕ್ತರು. ಮಾದೇಶ್ವರ ಕಥಾನಕವನ್ನು ಅಷ್ಟೇ ಸೊಗಸಾಗಿ ಹಾಡುತ್ತಾರೆ.
ಈ ಮಂಟೇಸ್ವಾಮಿ ಮಹಾ ಕಾವ್ಯವನ್ನು ಹಾಡಿರುವ ಕಲಾವಿದ ಮೈಸೂರು ಹತ್ತಿರದ ಹಿನಕಲ್ಲಿನ ಮಹದೇವಯ್ಯನವರು ವಾಸ್ತವವಾಗಿ ಮಾದೇಶ್ವರನ ಗುಡ್ಡರು. ಆದರೆ ಅವರಿಗೆ ಒಲಿದಿದ್ದು ತಂಬೂರಿ ಮತ್ತು ಗಗ್ಗರ. ಕಂಸಾಳೆಯನ್ನು ಹೆಚ್ಚಾಗಿ ಬಳಸಲೇ ಇಲ್ಲ. ಯಾವುದೇ ಕಥನವನ್ನಾಗಲೀ ನೀಲಗಾರರ ಶೈಲಿಯಲ್ಲಿ ಸುಶ್ರಾವ್ಯವಾಗಿ ತಾಳ್ಮೆಯಿಂದ ಹಾಡುವ ಇವರು ಅತ್ಯಂತ ಪ್ರಾಮಾಣಿಕ ವ್ಯಕ್ತಿ. ಭೂಮಿ ತೂಕದ ಮನುಷ್ಯ. ನನಗಂತೂ ಮಂಟೇಸ್ವಾಮಿಯ ಇನ್ನೊಂದು ರೂಪವಾಗಿ ಕಂಡ ಮಹಾನುಭಾವ ಇವರು. ಕಿತ್ತು ತಿನ್ನುವ ಬಡತನದ ನಡುವೆಯೂ ವಿಚಲಿತರಾಗದೆ ತಾಳ್ಮೆಯಿಂದ ಜೀವನವನ್ನು ಎದುರಿಸುವ ಅನುಭವಿ. ಇವರ ಜೊತೆಗೆ ಹಾಡಿದ ಶಿವಣ್ಣ ಮತ್ತು ನಂಜಯ್ಯನವರು ಕೂಡ ಉತ್ತಮ ಕಲಾವಿದರು. ಹಾಡುವ ಕಾಯಕಕ್ಕೇ ಅಂಟಿಕೊಂಡ ನಿಜ ಭಕ್ತರು. ಈ ಮೂವರು ಕಲಾವಿದರ ಒಂದು ಸಂಕ್ಷಿಪ್ತ ಸಂದರ್ಶನವನ್ನು ಅನುಬಂಧದಲ್ಲಿ ನೀಡಲಾಗಿದ್ದು ಇವರುಗಳ ಜೀವನದ ಮೇಲೆ ಅದು ಸ್ವಲ್ಪ ಮಟ್ಟಿನ ಬೆಳಕು ಚೆಲ್ಲಬಲ್ಲದೆಂದು ನಾನು ನಂಬಿದ್ದೇನೆ. ಮತ್ತೊಂದು ಮಾತು, ಈ ಕಾವ್ಯವನ್ನು ವಾಚಿಸ ಬಯಸುವವರು ತಮ್ಮ ಮನಸ್ಸಿನಲ್ಲಿಯಾದರೂ ಒಂದು ಲಯ ಹಿಡಿದು ಆ ಲಯದಲ್ಲಿಯೇ ಹಾಡಿಕೊಂಡಾಗ ಮಾತ್ರ ಅರ್ಥವಾಗುತ್ತದೆ. ಲಯ ತಪ್ಪಿದರೆ ಕಾವ್ಯದ ಮೂಲ ಸೆಲೆ ಕೈಗೆ ಸಿಗುವುದು ಕಷ್ಟ.
ಮಂಟೇಸ್ವಾಮಿಯ ಕಥೆಯನ್ನು ಈಗಾಗಲೇ ಕೆಲವರು ಕಾವ್ಯ ರೂಪದಲ್ಲಿ ಪ್ರಕಟಿಸಿದ್ದಾರೆ. ಕನ್ನಡ ಜಾನಪದದ ಬಹುಮುಖ್ಯ ವ್ಯಕ್ತಿಯಾಗಿ ಅತಿ ಹೆಚ್ಚು ಕ್ಷೇತ್ರಕಾರ್ಯ ನಡೆಸಿದ ದಿ|| ಜೀ. ಶಂ. ಪರಮಶಿವಯ್ಯನವರು ‘ಶ್ರೀ ಮಂಟೇಸ್ವಾಮಿ’ ಕಾವ್ಯ ಎಂಬ ಹೆಸರಿನಲ್ಲಿ ಮಂಟೇಸ್ವಾಮಿಯ ಸಂಕ್ಷಿಪ್ತ ಕಾವ್ಯವೊಂದನ್ನು ಬಹಳ ವರ್ಷಗಳ ಹಿಂದೆ ಸಂಪಾದಿಸಿದ್ದರು. ಆದರೆ ಈಗ ಅದು ಸಮಗ್ರವಾಗಿರಲಿಲ್ಲ. ಇತ್ತೀಚೆಗೆ ನನ್ನ ಸಹೋದ್ಯೋಗಿ ಗೆಳೆಯ ಶ್ರೀವೆಂಕಟೇಶ ಇಂದ್ವಾಡಿ ಅವರು ‘ಧರೆಗೆ ದೊಡ್ಡವರ ಕಥೆ’ ಎಂಬ ಕಥಾನಕವನ್ನು ಸಂಪದಾದಿಸಿದ್ದಾರೆ. ಮಂಟೇಸ್ವಾಮಿ ಕ್ಷೇತ್ರವನ್ನು ಹತ್ತಿರದಿಂದ ಕಂಡಿರುವ ಇವರು ತೀವ್ರಾಸಕ್ತಿಯಿಂದ ಈ ಕೆಲಸವನ್ನು ಮಾಡಿದ್ದಾರೆ. ಆದರೆ ಈ ಕಾವ್ಯ ಕೂಡ ಸಮಗ್ರವಾಗಿಲ್ಲ. ಹಾಗೂ ಹೆಚ್ಚು ಗದ್ಯಾತ್ಮಕವಾಗಿದೆ. ಡಾ|| ಬಸವಲಿಂಗ ಸೊಪ್ಪಿನಮಠ ಅವರು ತಮ್ಮ ‘ಕೊಡೆಕಲ್ಲ ಬಸವಣ್ಣ- ಒಂದು ಅಧ್ಯಯನ’ ಎಂಬ ಸಂಶೋಧನ ಪ್ರಬಂಧದಲ್ಲಿ ಮಂಟೇಸ್ವಾಮಿಯ ಇತಿಹಾಸ ಹೇಳುವ ಪ್ರಯತ್ನ ಮಾಡಿದ್ದಾರೆ. ಅವರ ಪ್ರಕಾರ ಮಂಟೇಸ್ವಾಮಿ ಕೊಡೇಕಲ್ಲ ಬಸವಣ್ಣನ ಶಿಷ್ಯ. ಇಂಥ ವಿಚಾರಗಳನ್ನು ನಾನು ಚರ್ಚೆಗೆ ಎತ್ತಿಕೊಂಡಿಲ್ಲ. ನನ್ನ ಗಮನ ಕಾವ್ಯದ ಕಡೆಗಿದೆಯಷ್ಟೆ.
ಇನ್ನೂ ಒಬ್ಬಿಬ್ಬರು ಈ ಕ್ಷೇತ್ರದಲ್ಲಿ ಸಣ್ಣಪುಟ್ಟ ಕೆಲಸ ಮಾಡಿರಬಹುದು. ಆದರೆ ಪ್ರಸ್ತುತ ಮಂಟೇಸ್ವಾಮಿ ಮಹಾಕಾವ್ಯದ ವಿಶೇಷತೆ ಏನು ಎಂಬುದನ್ನು ನಾನು ಹೇಳಲೇಬೇಕಾಗಿದೆ. ಮೊದಲನೆಯದಾಗಿ, ಇದು ಸಮಗ್ರವಾದ ಕಥೆಯನ್ನೊಳಗೊಂಡು ಸುದೀರ್ಘ ಕಥಾನಕವಾಗಿ ನಮಗೆ ದೊರೆತಿದೆ. ಇಷ್ಟು ಬೃಹತ್‌ ಪ್ರಮಾಣದ ಸಮಗ್ರಕಾವ್ಯ ಇದುವರೆಗೆ ಎಲ್ಲೂ ಪ್ರಕಟವಾಗಿಲ್ಲ. ಅಲ್ಲದೆ ಕಾವ್ಯಗುಣದ ದೃಷ್ಟಿಯಿಂದಲೂ ಇದು ಉಳಿದವುಗಳಿಗಿಂತ ಎತ್ತರದಲ್ಲಿದೆ. ಈ ಕಾವ್ಯದ ಮತ್ತೊಂದು ವಿಶೇಷವೆಂದರೆ ಇಡೀ ಕಾವ್ಯವನ್ನು ಒಬ್ಬನೇ ಮುಖ್ಯಗಾಯಕನಿಂದ ಸಂಗ್ರಹಿಸಲಾಗಿದೆ. ಅನುಭವೀ ಹಾಗೂ ಉತ್ತಮ ಕಲಾವಿದನನ್ನು ಹುಡುಕಿ ಈ ಕಾರ್ಯ ಕೈಗೊಳ್ಳಲಾಗಿದೆ. ಹೀಗಾಗಿ ಎಲ್ಲಿಯೂ ಯಾವುದೇ ಗೊಂದಲಗಳಿಲ್ಲದಂತೆ ಕಥೆ ಸ್ಪಷ್ಟವಾಗಿ ನಿರೂಪಿತವಾಗಿದೆ.
ಕೆಲವು ವಿದ್ವಾಂಸರ ಪ್ರಕಾರ, ಹಲವು ಗಾಯಕರಿಂದ ಹಲವು ಪಠ್ಯಗಳನ್ನು ಸಂಗ್ರಹಿಸಿ ಬೇರೆ ಬೇರೆ ಪಠ್ಯದ ಉತ್ತಮಾಂಶಗಳನ್ನು ಹೆಕ್ಕಿ ಒಂದು ಕಾವ್ಯವನ್ನಾಗಿ ಸಂಪಾದಿಸಿ ಉಳಿಕೆ ಭಾಗಗಳನ್ನು ಅನುಬಂಧದಲ್ಲಿ ನೀಡುವುದು ಅಧ್ಯಯನದ ದೃಷ್ಟಿಯಿಂದ ಉತ್ತಮವಂತೆ. ಆದರೆ ನಿಜವಾಗಿಯೂ ಸಂಬಂಧಪಟ್ಟ ಪರಂಪರೆಯ ಅತ್ಯುತ್ತಮ ಗಾಯಕರನ್ನು ಗುರುತಿಸಿ ಇದೇ ಪಠ್ಯವನ್ನು ಸಮಗ್ರವಾಗಿ ಸಂಪಾದಿಸಿದಾಗ ಅಧ್ಯಯನಕ್ಕೆ ಆಗುವ ಅನುಕೂಲ ನಿಜಕ್ಕೂ ಹೆಚ್ಚು ಎಂದು ನನ್ನ ನಂಬಿಕೆ. ಇಂಥ ಸಮಗ್ರ ಪಠ್ಯಗಳು ನಾಲ್ಕಾರು ಪ್ರಕಟವಾದರೆ ಸಂಶೋಧನೆ ನಡೆಸುವವರು ಅವೆಲ್ಲವನ್ನು ಬಳಸಿಕೊಳ್ಳಬಹುದಲ್ಲವೇ?
ಈ ಮೌಖಿಕ ಮಹಾಕಾವ್ಯಗಳನ್ನು ‘ಜನಪದ ಮಹಾಕಾವ್ಯ’ಗಳು ಎಂತಾಗಲೀ ಇಲ್ಲವೇ ‘ಬುಡಕಟ್ಟು ಮಹಾಕಾವ್ಯ’ಗಳು ಎಂತಾಗಲೀ ಏಕೆ ಕರೆಯುತ್ತೀರಿ. ಹೀಗೆ ಕರೆಯುವುದೇ ಕೀಳರಿಮೆ, ಬದಲಾಗಿ ಕನ್ನಡದ ಮಹಾಕಾವ್ಯಗಳೆಂದೇ ಏಕೆ ಪರಿಗಣಿಸಬಾರದು ಎಂದು ಕೆಲವು ಗೆಳೆಯರು ವಾದಿಸುತ್ತಾರೆ. ಜನಪದ ಕಾವ್ಯಗಳ ಬಗ್ಗೆ ಹಲವರ ತಾತ್ಸಾರ ಇದ್ದ ಸಂದರ್ಭದಲ್ಲಿ ಕೀಳರಿಮೆ ಇದ್ದುದು ನಿಜ. ಆದರೆ ಈಗ ಅಂಥ ಸ್ಥಿತಿ ಇಲ್ಲ. ಆದರೆ ಆಯಾ ಕಾವ್ಯಗಳಿಗೆ ಇರುವ ಅನನ್ಯತೆಯ ದೃಷ್ಟಿಯಿಂದ ಹೀಗೆ ಕರೆದರೆ ತಪ್ಪೇನಾಗುತ್ತದೆ? ಜನಪದ ಕಾವ್ಯವೆಂದರೆ ಅದೊಂದು ಮೌಖಿಕ ಪರಂಪರೆಯಿಂದ ಬಂದುದಾಗಿದ್ದು, ಜನಸಾಮಾನ್ಯರ ಪರವಾದದ್ದು, ಅನ್ನುವ ಕಾರಣಕ್ಕಾದರೂ ನಾವು ಹಾಗೆ ವಿಂಗಡಿಸಿ ಹೇಳಬೇಕೇ ಹೊರತು ಕೀಳರಿಮೆಯ ಕಾರಣಕ್ಕೆ ಖಂಡಿತ ಅಲ್ಲ.
ಇನ್ನೊಂದು ಮುಖ್ಯ ವಿಚಾರ, ಇವುಗಳನ್ನು ‘ಬುಡಕಟ್ಟು ಮಹಾಕಾವ್ಯ’ ಎಮದು ನಾವು ಕರೆದಿರುವುದಕ್ಕೆ ಕುಡ ಕಾರಣಗಳಿವೆ. ಬುಡಕಟ್ಟು ಜನರೇ ಹಾಡಿದ ಕಾವ್ಯ ಬುಡಕಟ್ಟು ಕಾವ್ಯವಾಗುತ್ತದೆ ನಿಜ. ಹಾಗೆಯೇ ಯಾವುದೇ ಕಾವ್ಯದಲ್ಲಿ ಬುಡಕಟ್ಟು ಸಂಸ್ಕೃತಿಯ ಹೇರಳವಾದ ಅಂಶಗಳಿದ್ದಲ್ಲಿ ಅದು ಬುಡಕಟ್ಟು ಕಾವ್ಯ ಆಗುವುದಿಲ್ಲವೇ? ಈ ಹಿನ್ನೆಲೆಯಲ್ಲಿ ಮಲೆಮಾದೇಶ್ವರ ಕಾವ್ಯವಾಗಲೀ, ಮಂಟೇಸ್ವಾಮಿ ಕಾವ್ಯವಾಗಲೀ, ಜುಂಜಪ್ಪನ ಕಾವ್ಯವಾಗಲೀ, ಕುಮಾರ ರಾಮ ಅಥವಾ ಸಿರಿ ಕಾವ್ಯವಾಗಲೀ ಒಂದು ಕಾಲದ ಬುಡಕಟ್ಟು ಸಂಸ್ಕೃತಿಗಳ ನಡುವಿನ ಮೌಲ್ಯಗಳ ಸಂಘರ್ಷದ ಕಥಾನಕಗಳೇ ಆಗಿವೆ. ನಾವು ಸಂಗ್ರಹಿಸುತ್ತಿರುವ ಇತರ ಕಥನಗಳು ಕೂಡ ಇದೇ ತಿಳುವಳಿಕೆಯ ಮೇಲೆ ಸಂಗ್ರಹಿತವಾಗುತ್ತಿವೆ. ಹಾಗೆಂದಾಕ್ಷಣ ಇವು ಕೇವಲ ಬುಡಕಟ್ಟು ಸಂಸ್ಕೃತಿಗೆ ಸಂಬಂಧಿಸಿದವುಗಳು ಎಂದು ಹೇಳಬೇಕಾಗಿಲ್ಲ. ಆಯಾ ಪರಿಸರದ ಇತರೆಲ್ಲ ಅಂಶಗಳೂ ಇಲ್ಲಿ ಬಂದೇ ಬರುತ್ತವೆ. ನಮ್ಮ ವಿಭಾಗದ ಅಧ್ಯಯನದ ದೃಷ್ಟಿಯಿಂದ ಬುಡಕಟ್ಟು ಸಂಸ್ಕೃತಿಯನ್ನು ಬಿಂಬಿಸುವ ಕಾವ್ಯಗಳಿಗೆ ಹೆಚ್ಚು ಒತ್ತು ಕೊಟ್ಟಿದ್ದೇವೆ ಅಷ್ಟೆ. ದಕ್ಷಿಣಭಾಗದ ಸೋಲಿಗರು, ಕುರುಬರು, ಬೇಡರು, ಉಪ್ಪಾರರು, ಪರಿವಾರದವರು ಮತ್ತು ಆದಿ ಕರ್ನಾಟಕದವರೂ ಆದಿ ದ್ರಾವಿಡರೂ ಆದ ಹೊಲೆಯರು, ಮಾದಿಗರು ಮಲೆಮಾದೇಶ್ವರ ಮತ್ತು ಮಂಟೇಸ್ವಾಮಿ ಕಥನಕ್ಕೆ ಸಂಬಂಧಿಸಿದ ವರ್ಗಗಳಾದರೆ, ಮಧ್ಯ ಕರ್ನಾಟಕದ ಕಾಡು ಗೊಲ್ಲರು ಜುಂಜಪ್ಪನ ಕಾವ್ಯಕ್ಕೆ ಸಂಬಂಧಿಸಿದವರು. ಕುಮಾರರಾಮ ಹಾಗೂ ಕೃಷ್ಣಗೊಲ್ಲನ ಕಾವ್ಯ ಹಾಡಿದವರು ಬಳ್ಳಾರಿ ಜಿಲ್ಲೆಯ ಬುಡಗ ಜಂಗಾಲರು ಅಥವಾ ವೇಶಗಾರರು. ‘ಸಿರಿ’ ಕಾವ್ಯವನ್ನು ಹಾಡಿದಾಕೆ ದಕ್ಷಿಣ ಕನ್ನಡದ ಮೇರರ ಹೆಣ್ಣು ಮಗಳು. ಈ ಐದು ಮಹಾಕಾವ್ಯಗಳಲ್ಲದೆ, ಉತ್ತರ ಕನ್ನಡದ ಗೊಂಡರು, ಹಾಲಕ್ಕಿ ಒಕ್ಕಲಿಗರು, ಕೊಡಗಿನ ಯರವರು ಹಾಗೂ ಅಲೆಮಾರಿಗಳಾದ ಕಿನ್ನರಿ ಜೋಗಿಗಳು ಹಾಗೂ ಮೈಲಾರಲಿಂಗನ ಭಕ್ತರಿಂದಲೂ ಕಥಾನಕಗಳನ್ನು ಸಂಗ್ರಹಿಸುವ ಕಾರ್ಯದಲ್ಲಿ ನಮ್ಮ ವಿಭಾಗ ತೊಡಿಗಿದೆ. ಇದೀಗ ಮೊದಲ ಹಂತವಾಗಿ ಐದು ಮಹಾಕಾವ್ಯಗಳು ಬೃಹತ್‌ರೂಪದಲ್ಲಿ ಹೊರಬರುತ್ತಿವೆ. ನಮ್ಮ ವಿಶ್ವವಿದ್ಯಾಲಯದ ಕುಲಪತಿಗಳಾದ ಡಾ. ಚಂದ್ರಶೇಖರ ಕಂಬಾರರು ಸ್ವತಃ ಕವಿಗಳು ಹಾಗೂ ಸಹೃದಯರು. ಅವರ ತೀವ್ರಾಸಕ್ತಿಯೇ ನಮಗೆ ಚೈತನ್ಯ ಮತ್ತು ಶಕ್ತಿಯನ್ನು ತುಂಬಿದೆ. ಇಂಥ ಒಂದು ಉತ್ತಮ ಯೋಜನೆ ಕಾರ್ಯಗತಗೊಳ್ಳುವುದು ಅಷ್ಟು ಸುಲಭವಲ್ಲ. ಸಂಗ್ರಹಿಸಿದರೂ ಪ್ರಕಟಿಸುವುದು ಮತ್ತೂ ಕಷ್ಟವಾದ ಕೆಲಸ. ಆದರೆ ಇಂಥ ಮೌಲ್ಯಯುತ ಕೆಲಸಗಳ ಮೂಲಕವೇ ಕನ್ನಡ ವಿಶ್ವವಿದ್ಯಾಲಯಕ್ಕೆ ದೇಶಾದ್ಯಂತ ಖ್ಯಾತಿ ತಂದುಕೊಟ್ಟ ನಮ್ಮ ಮೊದಲ ಕುಲಪತಿ ಚಂದ್ರಶೇಖರ ಕಂಬಾರರ ಸೃಜನಶೀಲ ಗುಣ ಈ ಕಾವ್ಯಗಳ ಪ್ರಕಟಣೆಗೆ ಕಾರಣವಾಯಿತು ಎಂದರೆ ಅದು ಅತಿಶಯೋಕ್ತಿ ಆಗಲಾರದು. ಕಾವ್ಯಾಸಕ್ತರಿಗೆ, ಅಧ್ಯಯನಕಾರರಿಗೆ ಹಾಗೂ ಸಂಸ್ಕೃತಿ ಚಿಂತಕರಿಗೆ ಈ ಕಾವ್ಯ ಒಂದು ಮಹತ್ವದ ಆಕರವಾಗಬಲ್ಲದು ಎಂಬುದು ನಮ್ಮೆಲ್ಲರ ಆಶಯ. ಅಷ್ಟಾದರೆ ಈ ಶ್ರಮ ಸಾರ್ಥಕ.
– ಹಿ.ಚಿ. ಬೋರಲಿಂಗಯ್ಯ
ಮಂಟೇಸ್ವಾಮಿ: ಅನುಬಂಧ : ಮಂಟೇಸ್ವಾಮಿ ಕಲಾವಿದ ಮಹದೇವಯ್ಯ ಮತ್ತು ಸಂಗಡಿಗರೊಡನೆ ಸಂದರ್ಶನ
ಸಂದರ್ಶಿಸಿದವರು: ಪ್ರೊ.ಹಿ.ಚಿ.ಬೋರಲಿಂಗಯ್ಯ
ಹಿ.ಚಿ.ಬೋ : ಮಹದೇವಯ್ಯನವರೆ, ಶಿವಣ್ಣನವರೆ, ಸಂಜಯ್ಯನವರೆ- ಇದುವರೆಗೆ ನೀವು ಮಂಟೇದಸ್ವಾಮಿ ಕಾವ್ಯವನ್ನು ಸಂಪೂರ್ಣವಾಗಿ ಹಾಡಿ ದೇವರಿಗೂ ನಿಮ್ಮ ಒಂದು ಪ್ರಾರ್ಥನೆಯನ್ನು ಸಲ್ಲಿಸಿದಿರಿ ಮತ್ತು ನಮ್ಮ ವಿಶ್ವವಿದ್ಯಾಲಯಕ್ಕೆ ಬುಡಕಟ್ಟು ಅಧ್ಯಯನ ವಿಭಾಗ ಮೂರು ತಿಂಗಳ ಈ ಯೋಜನೆಯನ್ನು ಹಾಕ್ಕೊಂಡಿದ್ದೀವಿ. ನಿಮ್ಮ ತರಹಾನೆ ಒಟ್ಟು ಹತ್ತು ಕಾವ್ಯಗಳನ್ನು ಸಂಗ್ರಹ ಮಾಡ್ಬೇಕು ಅಂತ ನಾವು ಅಂದ್ಕೊಂಡಿದ್ದೀವಿ. ಅದರಲ್ಲಿ ಈಗಾಗಲೇ ಮಲೆಮಹಾದೇಶ್ವರನ ಕಾವ್ಯ ಸಂಗ್ರಹ ಮಾಡಿದ್ದೀವಿ, ಎರಡನೆಯದಾಗಿ ನಿಮ್ಮ ಮಂಟೇಸ್ವಾಮಿ ಕಾವ್ಯವನ್ನು ಸಂಗ್ರಹ ಮಾಡ್ತಾ ಇದ್ದೀವಿ. ಈ ಕರೆಂಟು ತೊಂದ್ರೆ ಇದ್ದದರಿಂದ ನಿಮ್ಮನ್ನು ಸ್ವಲ್ಪ ಜಾಸ್ತಿ ದಿವ್ಸ ಇರ್ಸಿಕೊಳ್ಳಬೇಕಾಯ್ತು. ಅದರಿಂದ ನೀವೇನೂ ಬೇಸರ ಮಾಡ್ಕೊಳ್ಳಿಲ್ಲ. ತಾಳ್ಮೆಯಿಂದ ಏನೋ ಒಂದು ರೀತಿಯ ಪ್ರೀತಿಯಿಂದ, ವಿಶ್ವಾಸಿಂದ ನೀವು ಇಷ್ಟು ದಿವ್ಸ ನಮ್ಗೆ ಸಹಕಾರ ಮಾಡಿದ್ರಿ. ಅದಕ್ಕೆ ನಿಮಗೆ ಕನ್ನಡ ವಿಶ್ವವಿದ್ಯಾಲಯದ ಪರವಾಗಿ, ನಮ್ಮ ಬುಡಕಟ್ಟು ಅಧ್ಯಯನ ವಿಭಾಗದ ಪರವಾಗಿ ಮತ್ತೆ ತಮ್ಮ ಕುಲಪತಿಗಳಾದ ಚಂದ್ರಶೇಖರ ಕಂಬಾರರ ಪರವಾಗಿ ಮತ್ತು ನಮ್ಮ ವಿಭಾಗದ ಚೆಲುವರಾಜು, ಕೇಶವನ್ ಪ್ರಸಾದ್, ಸತೀಶ್ ದೈವಜ್ಞ ಇವರೆಲ್ಲರ ಪರವಾಗಿ ನಾನು ನಿಮಗೆ ನಮಸ್ಕಾರಗಳನ್ನು, ಕೃತಜ್ಞತೆಗಳನ್ನು ಹೇಳ್ತೇನೆ.
ನಾನು ನಿಮ್ಗೆ ಈಗ ಕೆಲವು ಪ್ರಶ್ನೆಗಳನ್ನ ಕೇಳ್ಬೇಕು ಮತ್ತು ನಿಮ್ಹತ್ರ ಕೆಲವು ವಿಷಯಗಳನ್ನು ಮಾತಾಡ್ಬೇಕು, ಸಂದರ್ಶನ ಮಾಡ್ಬೇಕು ಅಂತ ಅಂದ್ಕೊಂಡಿದ್ದೇನೆ. ಏನು ಅಂದ್ರೆ, ಈಗ ನೋಡಿ ಮಲೆಮಹದೇಶ್ವರನ ಕಾವ್ಯದಲ್ಲಿಯೂ ಅಷ್ಟೇ, ಮಂಟೇದಸ್ವಾಮಿಯ ಕಾವ್ಯದಲ್ಲಿಯೂ ಅಷ್ಟೇ, ಅಂದರೆ ಬೇರೆಬೇರೆ ವಿಚಾರಗಳು ಬರ್ತವೆ. ಕೆಲವು ದೇವರುಗಳನ್ನು ಅಥವಾ ಕೆಲವು ಸಂಪ್ರದಾಯಗಳನ್ನ……. ಕೆಲವು ಪಂಥ-ಪಂಗಡಗಳನ್ನ ಸ್ವಲ್ಪ ಬೇರೆ ಮಾಡಿ, ಮಂಟೇದಸ್ವಾಮಿ ಸಂಪ್ರದಾಯ ಎಷ್ಟು ಮಹತ್ವದ್ದು, ದೊಡ್ಡದು ಅಂತ ಹೇಳ್ತದೆ. ಈ ಮಲೆ ಮಹದೇಶ್ವರನ ಕಾವ್ಯವನ್ನ ಹಾಡುವಾಗಲೂ ನಾನು ಗಮನಿಸ್ದೆ, ಅಲ್ಲಿಯೂ ಬೇರೆಬೇರೆ ದೇವರುಗಳ ವಿಚಾರಾನೂ, ಬರ್ತದೆ. ಕೆಲವು ದೇವರುಗಳ ಹೀಯಾಳಿಕೆನೂ ಬರ್ತದೆ, ಈ ದೇವರ ಪಾರಮ್ಯವೂ ಬರ್ತದೆ, ಆದರೆ ಎಲ್ಲೂನೂ ಮಲೆಮಹದೇಶ್ವರನ ಕಾವ್ಯದಲ್ಲಿ ಮಂಟೆಸ್ವಾಮಿ ವಿಚಾರ ಬರ್ಲಿಲ್ಲ, ಹಾಗೇನೆ ಮಂಟೆಸ್ವಾಮಿ ಕಾವ್ಯದಲ್ಲಿ ಎಲ್ಲೂ ಮಲೆಮಹದೇಶ್ವರನ ವಿಚಾರ ಬರ್ಲಿಲ್ಲ. ಆದ್ರೆ ಇವೆರಡೂ ಅಕ್ಕಪಕ್ಕ ಇರೋ ದೇವ್ರು. ಆಮೇಲೆ ಒಂದೇ ದೇವ್ರಿಗೆ ಆವರೂ ಗುಡ್ದ್ರು ಇರ್ತಾರೆ, ಇವರೂ ಗುಡ್ದ್ರು ಇರ್ತಾರೆ. ಒಟ್ಟೊಟ್ಟಿಗೆ ಹೋಗ್ತಾ ಇರೋದು. ಆದರೆ ಎಲ್ಲೂವೆ ಒಂದು ಹೀಯಾಳಿಕೆ ಶಬ್ದವೂ ಇಲ್ಲ, ಅಥವಾ ಹೊಗಳುವ ಶಬ್ದವೂ ಇಲ್ಲ. ಏನೋ ಒಂದು ತರ ಸಂಬಂಧದ ವಿಚಾರವೂ ಬರ್ಲಿಲ್ಲ. ಇದು ಏನು ಕಾರಣ ಅಂತ?
ಮಹದೇವಯ್ಯ : ಆ ಸ್ವಾಮಿಗೆ ಬಂದತಹದ್ದು, ಕುರಿತದ್ದು, ಏನೇನು ಮಾಡಿದ್ರೋ ಅದನ್ನ ನಮ್ಮ ಗುರುಗಳು ಯೋಳ್ಕೊಟ್ಟಂತೆ ನಾವೂ…… ಯೋಳ್ತೀವಿ. ಅಂದ್ರೆ ಈ ದೇವ್ರುಗೊಳ ವಿಷ್ಯದಲ್ಲಿ ಆ ದೇವ್ರು ಈ ದೇವ್ರು ಒಂದು ಅನ್ನೋ ವಿಷ್ಯ ನನ್ಗೆ ಗೊತ್ತಾಗಾಕಿಲ್ಲ ಅಷ್ಟೇ.
ಹಿ.ಚಿ.ಬೋ : ನೀವೇನು ಹೇಳ್ತೀರಿ ನಂಜಯ್ಯನವರೇ?
ನಂಜಯ್ಯ : ಅವರೇಳೊಂಗೇ ಸ್ವಾಮಿ. ನಾವೂ…. ಅದೇ ತರಾನೇ. ಈ ದೇವ್ರೂ ಆ ದೇವ್ರೂ ಅಂತಾಂದ್ರೆ…… ಸರ್ವರ್ಗೂ ಒಂದೇ. ಆ ಕಾಲ್ದಿಂದ ಸೃಷ್ಟಿ ಮಾಡಿದ ಭಗವಂತನೇ ಬರ್ದಿರುವಾಗ, ಅವ್ರು ಬೇರೆ ಇವ್ರು ಬೇರೆ ಅಂತ ನಾವು ವಿಂಗಡಿಸುವ ಮಟ್ದಲ್ಲಿಲ್ಲ. ನಾವೂ ಅದೇ ತರ ತಿಳ್ಕೋಬೇಕು ಸ್ವಾಮಿ.
ಹಿ.ಚಿ.ಬೋ: ನೀವೇನು ಹೇಳ್ತಿರಿ ಶಿವಣ್ಣನವರೇ?
ಶಿವಣ್ಣ: ನೋಡಿ, ಇದನ್ನ ನಮ್ಗುರುಗಳ್ಗೆ ಮೊದ್ಲೇ ಒಂದ್ಸಲ ಪ್ರಶ್ನೆ ಮಾಡಿದ್ದಿ. ಈ ರೀತಿಯಾಗಿ ದೇವ್ರು ಕಾರ್ಯಗಳನ್ನ, ಒಂದೊಂದು ಭಾಗಗಳನ್ನ ನೀವು ಮಾಡ್ತಾ ಇದ್ದೀರಿ. ಇದರಲ್ಲಿ ನಮ್ಗೆ ಯಾವ ದೇವ್ರು ಮೇಲು? ಯಾವ ದೇವ್ರು ಇದರಲ್ಲಿ ಮುಂದಾಗಿರುತ್ತೇಂತ ನಮ್ಗುರುಗಳನ್ನ ಒಂದ್ಸಲ ವಿಚಾರ ಮಾಡ್ದೊ. ಆಗ ಅವ್ರು ಹೇಳಿದ್ರು ನಮ್ಗೆ ನೋಡಿ, ನಮ್ಮ ತಾತ, ನಮ್ಮ ತಂದೆಯವ್ರು ಎಲ್ಲ ಕಲ್ತು ಬಂದಿರ್ತಕ್ಕಂತ ವಿದ್ಯಾ, ನಾನೂ ಒಂದಷ್ಟು ನಿಮ್ಗೆ ಕಲ್ಸಿದ್ದೀನಿ. ಅದ್ರಲ್ಲಿ ಆ ದೇವ್ರು, ಈ ದೇವ್ರು ಅಂತ ವಿಂಗಡಿಸ್ತಕ್ಕಂತದೇನು ಬರಲ್ಲ. ಎಲ್ಲ ಒಬ್ಬನೇ. ಆದ್ರೆ ಆವ್ರುನೂ ಒಂದೊಂದು ಚರಿತ್ರೆ ವಹಿಸ್ಕೊಂಡಿರ್ತಾರಲ್ಲ. ಆ ಭಾಗ್ದಲ್ಲಿ ಅವ್ರು ಮುಂದ್ಹೋಗ್ತಾರೆ. ಅದನ್ನ ನಾವು ನಿಮ್ಗೆ ಒಂದು ವಿದ್ಯಾ ಮೂಲಕವಾಗಿ ತಿಳ್ಸಿಕೊಡ್ತೀವಿ ಅಂತ ನಮ್ಮ ಗುರುಗಳು ನಮ್ಗೆ ಆಗಾಗ ಹೇಳ್ತಾನೇ ಇದ್ರು, ನಾವೂ ಅದನ್ನ ಕೇಳ್ತಾನೇ ಇದ್ದೋ. ನಂಜುಂಡೇಶ್ವರ ಅಂದ್ರೆ ಏನು? ಅವುರ್ದು ಏನು ಕಾರ್ಯ? ಮಲೆ ಮಹದೇಶ್ವರ ಏನು? ಸಿದ್ದಪ್ಪಾಜಿಯವರದ್ದೇನು? ಅತಿ ದೊಡ್ಡವರದ್ದೇನು? ಹಿಂಗೆಲ್ಲ ವಿಚಾರ ಮಾಡ್ತಾ ಇದ್ದೋ. ಹಲವಾರು ದೇವ್ರುಗಳಲ್ಲಿ, ಆಗ ನಮ್ಮ ಗುರುಗಳು ಏನು ಹೇಳ್ತಾ ಇದ್ರು ಅಂತ್ರಂದ್ರೆ; ಇಲ್ಲ, ಇಲ್ಲ, ಇವು ಎಲ್ಲ ದೇವ್ರುಗಳೂ ಒಬ್ನೇನೇ. ಆದ್ರೆ ಅವರವರ ಅಧಿಕಾರಕ್ಕೆ ಅನ್ಕೊಂಡು ಹೋಗೋವಾಗ ವಹಿಸ್ಕೊಡೊಂದ್ರಿಂದ ಅವವ್ರ ಕಾರ್ಯಗಳು ಬರ್ತದೆ ಅಂತ ಆಗಾಗ ನಮ್ಗೆ ಹೇಳಿದ್ದನ್ನ ನಾವು ತಿಳ್ಕಬೇಕು.
ಹಿ.ಚಿ.ಬೋ: ಮಹದೇವಯ್ಯನವರೆ, ಈಗ ನಿಮ್ಗೆ ಎಷ್ಟು ವಯಸ್ಸು?
ಮಹದೇವಯ್ಯ : ನನ್ಗೆ ನಲ್ವತ್ತೇಳು ವರ್ಷ ವಯಸ್ಸು.
ಹಿ.ಚಿ.ಬೋ: ನೀವು ಯಾವ ವಯಸ್ಸಿನಿಂದ ಈ ಕಾವ್ಯನ ಕಲಿತ್ರಿ?
ಮಹದೇವಯ್ಯ: ನಮ್ತಂದೆಯವ್ರ ಜೊತೇಲಿ ನಾನಿದ್ದದ್ದು. ನಾನು ಯೋಳು ವರ್ಷಕ್ಕೆ ನಮ್ತಂದೆಯವರ್ನ ಸೇರ್ದೆ. ಯೋಳು ವರ್ಷದ ಕಾಲ್ದಲ್ಲಿ ಸೇರಿ ಹನ್ನೆರ್ಡು ವರ್ಷದೊರಗೂನೂವೆ ನಮ್ತಂದೆಯವ್ರು ಇದ್ರು. ನಮ್ತಂದೆಯವ್ರು ಏನಾರ ಕತೆ-ಗಿತೆ ಮಾಡ್ಕೊಂಡು ಬಂದು ತಂಬೂರಿ ಮಡ್ಗಿದ್ರೆ ನಾನು ನುಡಿಸ್ತಿದ್ದೆ. ಈ ಬಿರ್ದುಗಳೆಲ್ಲಾನೂ ನಮ್ತಂದೆಯವ್ರು ನುಡಿಸೋವಂಗೇ ನುಡಿಸ್ತಿದ್ದೆ. ಆದ್ರಿಂದ ನಮ್ತಂದೆಯವ್ರು ನನ್ಕಂಡ್ರೆ ಬೋ ಆಸೆಯಾಗೆ ಇದ್ರು.
ಹಿ.ಚಿ.ಬೋ : ನಿಮ್ಮ ತಂದೆಯವರು ಸುಮಾರು ಎಷ್ಟು ವರ್ಷ ಬದುಕಿದ್ರು?
ಮಹದೇವಯ್ಯ : ನಮ್ತಂದಯವ್ರು ಎಪ್ಪತ್ತು – ಎಂಬತ್ತು ವರ್ಷ ವಯಸ್ಸುವರ್ಗೂ ಇದ್ರು.
ಹಿ.ಚಿ.ಬೋ: ಅಂದ್ರೆ ನಿಮ್ಗೆ ಹನ್ನೆರ್ಡು ವರ್ಷಕ್ಕೆ ಅವ್ರು ತೀರ್ಕೊಂಡ್ರು ಆಮೇಲೆ ನೀವು ಹನ್ನೆರ್ಡು ವರ್ಷ ಆದ್ಮೇಲೆ ಎಲ್ಲೆಲ್ಲಿ ಕಲಿತ್ರಿ ಏನು?
ಮಹದೇವಯ್ಯ: ನಮ್ತಂದೆಯವ್ರು ತೀರೋಗ್ಬುಟ್ಟ ಮ್ಯಾಲೆ ಸ್ವಲ್ಪ ಬಿಟ್ಬಿಟ್ಟೆ. ನಮ್ತಂದೆಯವ್ರು ಯವಾಗ ತೀರೋದ್ರು, ನಮ್ತಾಯಿಗೆ ನಾನೇ ನೋಡ್ಬೇಕಾದ ಸನ್ನಿವೇಶ ಬಂತು, ಆದ್ರಿಂದ ಬುಟ್ಬುಟ್ಟೆ. ನಮ್ ಚಿಕ್ಕಪ್ಪವ್ರು ಇದನ್ನ ಬಿಡ್ಬೇಡಪ್ಪ, ನಿನ್ನ ತಂದೆಯವ್ರು ಬಾಲ ಕಷ್ಟಬಿದ್ದು ಕಲ್ಸವ್ರೆ ನಿನ್ಗೆ ಏನೋ ನಿಮ್ಮ ತಂದೆಯವ್ರ ರೀತೀನೆ ನಾನೂ ನಿನ್ಗೆ ಕಲಿಸ್ತೀನಿ. ತಂದೆಯವ್ರು ಸತ್ತೋದ್ರು ಅಂದ್ರೆ ನಾನು ಸತ್ತೋಗಿಲ್ಲ. ಅಂತ್ಹೇಳಿ ಆವಾಗ ನಮ್ತಂದೆನ್ನ ಮರಿಸಿ ನಮ್ ಚಿಕ್ಕಪ್ಪ ನಮ್ಗೆ ಸೊಲ್ಪ ಈತರ ಈತರ ಅಂತ ಹೇಳಿ ಯಾವ್ಯಾವ ದೇವ್ರ ಕತೆ ಹೆಂಗೆಮಗೆ ಅಂತ ತೋರ್ಸಿಕೊಟ್ರು.
ಹಿ.ಚಿ.ಬೋ: ಆ‌ಮ್ಯಾಲೆ……. ಈ ಮಲೆಮಹದೇಶ್ವರನಿಗೆ ಈಗ ಯಾತ್ರೆ ಹೋಯ್ತೀರಲ್ಲ ಇದು ವರ್ಷಕ್ಕೆ ಎಷ್ಟು ಸರಿ ಹೋಯ್ತೀರಿ?
ಮಹದೇವಯ್ಯ: ನಾವು ವರ್ಷಕ್ಕೆ ಏನಿಲ್ಲಾಂದ್ರೂ ನಾಕ್ಸರಿನಾದ್ರೂ ಹೋಯ್ತೀವಿ.
ಹಿ.ಚಿ.ಬೋ: ಇಲ್ಲಿ ಜಾತ್ರೆಗಳೆಲ್ಲ ಇದಾವೆ ನೋಡಿ, ಈಗ ಕಪ್ಪಡಿನಲ್ಲಿ…… ಆಮ್ಯಾಲೆ ಬಪ್ಪುಗೌಡನ ಪುರದಲ್ಲಿ, ಆಮ್ಯಾಲೆ ಚಿಕ್ಕಲ್ಲೂರಲ್ಲಿ ಜಾತ್ರೆಗಳು ಎಲ್ಲ ಇದಾವೆ ಅಲ್ವ, ಮಂಟೆಸ್ವಾಮಿಯ ಆರಾಧನೆ ಆಗ್ತಾವಲ್ಲ ಆ ಟೈಮ್ನಲ್ಲಿ?
ಮಹದೇವಯ್ಯ : ಆ ಟೈಮ್ನಲ್ಲಿ ಏನ್ಮಾಡ್ತೀವಿ ಅಂದ್ರೆ ನಾವು ಅಂತಹ ಜಾತ್ರೆಗಳ್ಗೆ ಹೋಗ್ಬೇಕಾದ್ರೆ ನಾವು ಮೂರು ಜನಗಳೂ ಹೋಗ್ಬೇಕು. ಹಾಡೋರು ಮೂರು ಜನಾ ಹೋದ್ರೆ ಆ ಸ್ವಾಮಿ ಹೆಸ್ರಲ್ಲಿ ಸ್ವಲ್ಪ ಹೊತ್ತು ಹಾಡ್ಬಿಟ್ಟು ಬರ್ಬಹುದು. ಆದ್ರೆ ಒಬ್ರೆ ಏನಾದ್ರೂ ಹೋದ್ರೆ ಪೂಜೆ – ಪುನಸ್ಕಾರ ಮಾಡಿಸ್ಕೊಂಡು ಬಂದ್ಬಿಡೋದು.
ಹಿ.ಚಿ.ಬೋ: ಮಹದೇವಯ್ಯನವರೆ, ನಿಮ್ಮ ತಂದೆಯವ್ರ ಹೆಸರೇನಂದ್ರಿ?
ಮಹದೇವಯ್ಯ : ಕುಂಟುಮಾದಯ್ಯ ಅಂತ ಸ್ವಾಮಿ.
ಹಿ.ಚಿ.ಬೋ: ಈಗ ಈ ……… ಮಲೆಮಹದೇಶ್ವರ ಅಥವಾ ಮಂಟೆಸ್ವಾಮಿ ಹೆಚ್ಚು ಕಡ್ಮೆ ಎಲ್ಲ ಜನರಲ್ಲೂ ಮಾಡ್ತಾರೆ ಅಂತ ಆಯ್ತು. ಆದ್ರೆ ನೀವು ಕಂಡಂಗೆ ಯಾವ್ಯಾವ ಜನ, ಜಾತಿ, ವರ್ಗ, ಮಂಟೆಸ್ವಾಮಿನ ಪೂಜೆ ಮಾಡ್ತಾರೆ? ಯಾವ್ಯಾವ ಜನ, ಜಾತಿ, ವರ್ಗ ಮಲೆಮಹದೇಶ್ವರನ್ನ ಪೂಜೆ ಮಾಡ್ತಾರೆ?
ಮಹದೇವಯ್ಯ: ಒಂದ್ಕೆಲ್ಸ ಬುದ್ಧೀ… ಸುಮಾರು ಜನ ನನ್ನ ಕರ್ಕೊಂಡ್ಹೋಗ್ತಾರೆ. ಜನಗಳು, ಈಗ ಮಾದೇಶ್ವರ್ನ ಪೂಜೆ ಇಡಿಸ್ತೀನಿ ಸ್ವಲ್ಪ ಬರ್ಬೇಕು ಗುಡ್ಡಪ್ಪ ಅಂತ ಕರ್ಕೊಂಡ್ಹೋಗ್ತಾರೆ. ಅಲ್ಲಿಗೆ ನಾನು ಹೋಗ್ತೀನಿ, ಅಲ್ಲಿಗೆ ಹೋದ್ರೂ ಕೂಡ ನೀವು ಯಾವ ಮತ, ಯಾವ ಜನ ಅಂತ ಕೇಳಾಕೆ ನಾನು ಸ್ವಲ್ಪ ಅಂಜ್ತೀನಿ. ಯಾಕಂದ್ರೆ ಏನು ತಿಳ್ಕೋತಾರೋ ಏನೋ ಅಂತ ನೀವು ಯಾವ ಜನ ಅಂತ ಕೇಳ್ದ್ರೆ; ಯಾಕೆ ನಮ್ಮನೇನಲ್ಲಿ ಊಟ ಮಾಡಾಕಿಲ್ವ, ತಿಂಡಿ ತಿನ್ನಾಕಿಲ್ವ ಅಂತ ಏನಾರ ಬೇಜಾರ ಪಟ್ಕೋತಾರೇನೋ ಅಂತ.
ಹಿ.ಚಿ.ಬೋ: ನಾನೇಳೋದ್ಹಂಗಲ್ಲ. ಈ ಮಲೆ ಮಹದೇಶ್ವರನ್ನ ಪೂಜೆ ಮಾಡ್ತಾರಲ್ವ ಅಥವಾ ಭಕ್ತರಾಗಿ ಒಕ್ಕಲಾಗವ್ರಲ್ವ, ಆ ಒಕ್ಕಲಾಗಿರೋವು, ಈ ಮಲೆಮಹದೇಶ್ವರನಿಗೆ ಒಕ್ಕಲಾಗಿರೋವ್ರು ಯಾವ್ಯಾವ ಜನ, ಜಾತಿಗಳವ್ರು ಈ ಮಂಟೆಸ್ವಾಮಿಗೆ ಒಕ್ಕಲಾಗಿರೋವ್ರು ಯಾವ ಜನ ಜಾತಿಗಳವ್ರು ಅಂತ ಕೇಳೋದು.
ಮಹದೇವಯ್ಯ: ಕುರುಬ ಗೌಡಗಳಲ್ಲೂ ಮಾದೇಶ್ವರನ ಗುಡ್ಡಗಳವ್ರೆ, ಈ ಪರ್ವಾರದವ್ರು ಅಂತ ಅವ್ರೆ, ಅವ್ರ ಕಡೆಯಿಂದೂವೆ ಗುಡ್ಡಪ್ಪದೀರವ್ರೆ, ಹರಿಜನದತ್ರನೂ ಗುಡ್ಡಪ್ಪದೀರವ್ರೆ
ಹಿ.ಚಿ.ಬೋ: ಒಕ್ಕಲಿಗರು, ಲಿಂಗಾಯಿತರು?
ಮಹದೇವಯ್ಯ : ಇಲ್ಲ.
ಹಿ.ಚಿ.ಬೋ: ಗುಡ್ದ್ರು ಇಲ್ಲ?
ಮಹದೇವಯ್ಯ : ಇಲ್ವೇ ಇಲ್ಲ. ಅವ್ರು ಜಂಗುಮರಾಗವ್ರೆ. ಅವುರ್ದು ಬೇರೆ ಪಂಗ್ಡ ನಮ್ದು ಬೇರೆ ಪಂಗ್ಡ.
ಹಿ.ಚಿ.ಬೋ: ಈ ಮಂಟೆಸ್ವಾಮಿಗೆ ಯಾರ್ಯಾರು ಒಕ್ಕಲಾಗದ್ರೆ? ಯಾವ್ಯಾವ ಜನ?
ಮಹದೇವಯ್ಯ: ಈ ಮಂಟೆಸ್ವಾಮಿಗೆ ಹರಿಜನಾನು ಆಗವ್ರೆ, ಗಿರಿಜನಾನೂ ಆಗವ್ರೆ ಆಮೇಲೆ ಈ ಆಚಾರ್ರು ‍ಮನೆಸ್ಥಾನದಲ್ಲೂವೆ ಆಗವ್ರೆ.
ಶಿವಣ್ಣ : ಜಾಸ್ತಿ ತುಂಬಾ ಅಂತಂದ್ರೆ ಆಚಾರ್ರು‍…. ಬಾಳ ಜಾಸ್ತಿ.
ಹಿ.ಚ.ಬೋ: ಈ ಗಿರಿಜರಂದ್ರೆ ಈಗ ಮೈಸೂರು ಜಿಲ್ಲೇನಲ್ಲಿ ಕುರುಬ್ರು ಎಲ್ಲ ಅವ್ರಲ್ಲ. ಈಗ ಕಾಡು ಕುರುಬ್ರು, ಜೇನು ಕುರುಬ್ರು, ಸೋಲಿಗ್ರು ಇವ್ರೆಲ್ಲ ಮಂಟೆಸ್ವಾಮಿಗೆ ಭಕ್ತರಾಗವ್ರ? ಅಥವಾ ಇವ್ರೆಲ್ಲ ಮಲೆಮಹದೇಶ್ವರರಿಗೆ ಭಕ್ತರಾಗವ್ರ ಹೆಂಗೆ?
ಮಹದೇವಯ್ಯ : ಅವ್ರ ವಿಷ್ಯ ನಮ್ಗೆ ಗೊತ್ತಾಗದಿಲ್ರ. ನಮ್ಜೊತೆಗೆ ಬಂದಿರೋವ್ರು ಗುಡ್ಗೋಳು ನಮ್ಹತ್ರ ಬರ್ತಾ ಇರ್ತಾರೆ. ನಾವು ಇಂತೆವ್ರು, ಇಂತ್ರವ್ರು ಅಂತ ಬರ್ತಾರೆ, ಅವರ್ನ ಕೇಳ್ಕೊಂಡು ನಾವು ಯೋಳ್ತೀವಿ.
ಹಿ.ಚಿ.ಬೋ: ಆಮೇಲೆ ಈಗ ಈ ಮಂಟೆಸ್ವಾಮಿ ಕಾವ್ಯ ಆಗ್ಲೀ, ಮಲೆಮಹದೇಶ್ವರನ ಕಾವ್ಯ ಆಗ್ಲೀ ಎರ್ಡೂನೂ ನೀವು ಹಾಡ್ತೀರಿ, ಈಗ ಈ ಮಂಟೆಸ್ವಾಮಿಯ ಭಕ್ತರೂನೂವೆ ಇವೆರಡೂ ಕಾವ್ಯಗಳನ್ನ ಹಾಡ್ತಾರೆ. ಹಿಂಗೆ ಹಾಡ್ವಾಗ ಈಗ ನೀವು ಮಲೆಮಹದೇಶ್ವರನ ಭಕ್ತರಾಗಿ ಮಂಟೆಸ್ವಾಮಿಯ ಕಾವ್ಯಾನ್ನ ಹಾಡಿದ್ರಲ್ವ? ಈ ಮಂಟೆಸ್ವಾಮಿಯ ಭಕ್ತರನೇ, ಅಂದ್ರೆ ಗುಡ್ದ್ರೇ ಹಾಡಿದ್ರೆ ಇದ್ಕಿಂತ ಬೇರೆ ಹಾಡ್ತಾರೋ ಅಥವಾ ಇದೇನೋ?
ಮಹದೇವಯ್ಯ : ಇಲ್ಲ, ಅದು ಬೇರೆ ಹಾಡಾಕೆ ಆಗಾದಿಲ್ಲ ಯಾವ ದೇವ್ರ ಗುಡ್ಗಳು ಆದ್ರೂ ಕೂಡ, ಆ ಸ್ವಾಮಿ ಕತೆ ಏನಾಯ್ತದೆ ಅನ್ನೋದನ್ನ ನಮ್ಗೆ ಕಲ್ಸೋವಂತ ಗುರು ಹತ್ರಾನೇ ನಾವು ಅವನ್ನೆಲ್ಲ ತಿಳಿಪಡಿಸ್ಕೊಂಡು ಹೇಳ್ಬಹುದು. ಈವಾಗ ನಾನು ಮಾದೇಶ್ವರನ ಕತೆ ಹಾಡ್ತೀನಿ, ಸಿದ್ದಪ್ಪಾಜಿ ಕತೆ ಹಾಡ್ತೀನಿ. ಮಾದೇಶ್ವರ ಏನು ಮಾಡವ್ರೆ ಅನ್ನೋದನ್ನ ನಮ್ಗುರು ಕಲ್ಸಿ ಕೊಟ್ಟಂಗೆ ಹೋಗ್ಬೇಕು. ಈ ಮಾದೇಶ್ವರನ ಕತೆ ತಕಂಡ್ಬಂದು ಸಿದ್ದಪ್ಪಾಜಿಗೆ ಸೇರಿಸ್ಕಂಡು ಹಾಡಾಕೆ ಆಗಾಕಿಲ್ಲ. ಸಿದ್ದಪ್ಪಾಜಿ ಕತೆ ತಕೊಂಡೋಗಿ ಮಾದೇಶ್ವರಂಗೆ ಸೇರ್ಸಿ ಹಾಡಾಕೆ ಆಗಾಕಿಲ್ಲ.
ಹಿ.ಚಿ.ಬೋ: ಕತೆ ಮಾತ್ರ ಯಾವ್ದೇ ಗುಡ್ಡಗಳು ಹಾಡಿದ್ರೂ ಬದ್ಲಾವಣೆ ಮಾಡಾಕೆ ಅಗಾಕಿಲ್ಲ, ಕತೆ ಒಂದೇ?
ಶಿವಣ್ಣ: ಈಗ ಏನ್ಮಾಡ್ಕೊಂಡ್ಬುಡ್ತಾರಂದ್ರೆ, ಕೆಲವ್ರು ಈಗ ಒಂದ್ಕಡೆ ಹಾಡ್ತಾ ಇರ್ತಾರೆ. ನವು ಹೋಗಿ ನೋಡೋವಂತ ಸನ್ನಿವೇಶ ಅಲ್ಲಿ ಇರ್ತದೆ. ಅಲ್ಲಿ ಹಾಡ್ವಾಗ ಏನಾಗಿರ್ತದೆ, ಜಾಸ್ತಿ ಜನಾ ಕುಂತಿರೋತಾವು ಅಕ್ಕ-ಪಕ್ದಲ್ಲಿರ್ತಕ್ಕಂತ ಸಣ್ಣ ವಿಷ್ಯಗಳೆಲ್ಲ ಸೇರಿಸ್ಕೊಂಡ್ಬುಡ್ತಾರೆ, ಅದ್ಕೆ ಅಳವಡಿಸ್ಕೊಂಡ್ಬುಡ್ತಾರೆ. ಅದು ಆವಾಗ ನಮ್ಗೆ ಹಿಡ್ಯಾದಿಲ್ಲ. ಹೆಂಗಿಡ್ಯಾದಿಲ್ಲಾಂದ್ರೆ ನಮ್ಗುರುಗಳು ಹತ್ರಾನೆ ಬೇರೆ ವಚನ ಇರೋದು. ಇವ್ರು ಈತರ ಬೇರೆ ಸೇರಿಸ್ಕೊಂಡಿರ್ತಾರಲ್ಲ ಎಂಬ ಕಾರಣದಿಂದ ನಾವು ಒಂದೊಂದ್ಸಲ ಕೇಳಿರ್ತೀವಿ, ಈ ಸಿದ್ದಪ್ಪಾಜಿ ಕತೆನೂ ಮಾಡ್ತಾ ಇರ್ತೀನಿ, ಮಾದೇಶ್ವರ್ನ ಕತೆಗಳನ್ನೂ ಮಾಡ್ತೀರಲ್ಲ ಇದರಲ್ಲಿ ಏನು ಡಿಪರೆನ್ಸು? ಏನಿಕ್ಕೆ ಅವನ್ನೆಲ್ಲ ಇಲ್ಲಿ ಬಂದು ಸೇರಿಸ್ತೀರಿ? ಎಂದಾಗ ಅವ್ರು ಹೇಳ್ತಾರೆ; ಜನ ಅಟ್ರಾಕ್ಷನ್ ಗೋಸ್ಕರವಾಗಿ ಕುಂತ್ಕೊಳ್ವಾಗ ನಾವು ಕೇಳೋ ಖುಷಿಗೋಸ್ಕರವಾಗಿ ಹಿಂಗೆ ಸೇರ್ಸಿರ್ತೀವಿ, ನೇರವಾಗಿ ಹಾಡಬೇಕೂಂತೇಳ್ದ್ರೆ ನಮ್ಗೆ ಒಳ್ಳೆ ಪಂಕ್ಯನ್ನು ಮತ್ತೆ ಕಾರ್ಯಕ್ರಮಗಳು ಮುಂತಾಗಿ ಇರ್ತವಲ್ಲ ಅಲ್ಲೆಲ್ಲ ಈ ತರೆ ಸೇರ್ಸಿ ಮಾತಾಡಾಕಾಗಲ್ಲ, ಇದೆಲ್ಲ ಹೇಳಲ್ಲ ಅಂತ. ಅದು ನೇರ, ಗುರು ಏನು ಹೇಳ್ಕೊಟ್ಟಿರ್ತಾರೆ ಅನ್ನೋದು ಅಲ್ಲೊಂತಾವ್ರು ಮೂಡಿ ಬರ್ತದೆ ನೋಡಿ ಆವಾಗ. ಈ ಜಾತ್ರೆಗಳಲ್ಲಿ ಬಾಳ ಖುಷಿಯಾಗಿ, ತಮಾಷೆಯಾಗಿ ಮಾಡ್ತಾನೆ ಸಾರ್. ಆದ್ರಲ್ಲೆಲ್ಲ ಜನ ನೋಡೋವಂತದು ಮತ್ತೆ ಕುಂತ್ಕೊಂಡು ನಗ್ಬೇಕು ಅನ್ನೋ ತಮಾಷೆನೆಲ್ಲ ಚೆನ್ನಾಗಿ ಮಾಡ್ತಾರೆ. ಇದು ನಮ್ಗೆ ಆಗಲ್ಲ, ಅಂದ್ರೆ ಜಾತ್ರೆಗಳ್ಲಿ ಇಟ್ಕಳ್ಬಹುದು ಅಷ್ಟೇನೆ. ಈಗ ಇಂತ ಪಂಕ್ಸನ್ನುಗಳಲ್ಲಿ ಅವ್ರು ಬೇಕಾದಷ್ಟು ಖರ್ಚಿಟ್ಟು, ಆ ಧರೆಗೆ ದೊಡ್ಡೋರು ಯಾವ್ರೀತಿಯಾಗಿ ಹುಟ್ಟಿ ಬೆಳಿದ್ರು ಅನ್ನೋವಂತದನ್ನ ನಾವು ಪತ್ತೆ ಹಚ್ಬೇಕು ಅಂತ ನಿಮ್ಮಲ್ಲಿ ಬಾಳ ಅದು ಮೂಡಿ ಬಂದ್ಬುಟ್ಟಿರುತ್ತೆ. ಈ ಗುಡ್ಗಳಿಗಿಂತ ಎಲ್ಲ ಜಾಸ್ತಿ ಕಲಾವಿದರಿಗಿಂತ ನಿಮ್ಮಲ್ಲಿ ಜಾಸ್ತಿ ಬಂದ್ಬುಟ್ಟಿದೆ. ಆದ್ರಲ್ಲಿ ಏನಾಗುತ್ತೆ, ಅದ್ರಿಂದ ನಾವು ನಿಮ್ಗೆ ದಾರಿಯಾಗಿ ನೇರವಾಗಿ ಹೋಗ್ಬೇಕು, ಬೇರೆ ಅಕ್ಕ-ಪಕ್ದಲ್ಲಿ ಹೋಯ್ತೂಂತಂದ್ರೆ ಇದೂ ಅದೇ ತರಾನೇ, ನಾವು ಕೆಲವು ಕಡೆ ಕೇಳೋದಕ್ಕೂ ಇದೂ ಹಂಗೇ ಆಗ್ತಾದಲ್ಲ…. ಅಂತ ನೀವು ತಿಳ್ಕೋತೀರ. ಆದ್ರಿಂದ ಇಂತಾ ಕಾರ್ಯಗಳಲ್ಲೆಲ್ಲ ನಾವು ಬೇರೆ ಅಕ್ಕ-ಪಕ್ಕ ಯಾವ್ದುನ್ನೂ ಸೇರ್ಸಾಕಾಗಲ್ಲ. ನೇರವಾಗಿ ಏನು ಹೋಗಿರ್ತಾರೆ ಅದನ್ನೇ ನಿಮ್ಗೆ ನಾವು ನೇರವಾಗಿ ಸೇರ್ಸಿದ್ರೆ ನಮ್ಗೆ ಒಂದು ಕೃತಜ್ಞತೆ ಕೊಡ್ತೀರ ಮತ್ತೆ ನೀವೂನು ಇದ್ನ ಬಾಳ ಖುಷಿ ಪಟ್ವಿ ಅವುಕ್ಕಿಂತ ಕರೆಕ್ಟಾಗಿವೆ ಅಂತ ನೀವು ತಿಳ್ಕತ್ತೀರ ಇಷ್ಟು ಮಾತ್ರ ಗೊತ್ತಿದೆ.
ಹಿ.ಚಿ.ಬೋ: ಮಹದೇವಯ್ಯನವ್ರೆ ನಿಮ್ಮ ವೃತ್ತಿ, ಅಂದ್ರೆ ದೇವ್ರುಗಳನ್ನ ನಂಬಿ ಊರೂರ್ಗೆ ಹೋಗಿ ಈತರ ಸೇವೆ ಮಾಡ್ಕೊಂಡಿರೋದೇ ನಿಮ್ಮ ವೃತ್ತಿ….. ನಿಮ್ಗೆ ಜಮೀನು-ಗಿಮೀನು ಅಂತದು ಎಷ್ಟು? ಏನೂ ಇಲ್ವೊ?
ಮಹದೇವಯ್ಯ: ಏನಿಲ್ಲ ಸಾರ್
ಹಿ.ಚಿ.ಬೋ: ಏನೋ ಇಲ್ವೇ ಇಲ್ಲ……?
ಮಹದೇವಯ್ಯ: ಜಮೀನು ಇಲ್ಲ
ಹಿ.ಚಿ.ಬೋ: ಪೂರ್ತ ಇದೇ ವೃತ್ತಿ?
ಮಹದೇವಯ್ಯ : ಹೂಂ
ಹಿ.ಚಿ.ಬೋ: ಹಂಗಾದ್ರೆ ಈಗ ನೀವು ನೋಡ್ತಾ ಇದ್ದೀರಿ. ಈಗ ಕಾಲ ತುಂಬಾ ಬದಲಾಗ್ತಾ ಇದೆ. ಈಗೆಲ್ಲ ವಿಜ್ಞಾನ ಯುಗ ಬರ್ತಾ ಇದೆ. ನಾಗರಿಕತೆ ಹೆಚ್ತಾ ಇದೆ. ಆಮೇಲೆ ಈ ಟಿ.ವಿಗಳು, ಸಿನಿಮಾಗಳು ಇವುಗಳ ಹಾವಳಿನಲ್ಲಿ ಈ ತರದ ಕತೆಗಳ್ನ ಮಾಡ್ಸವ್ರು ಕಡಿಮೆ ಆಗ್ತಾ ಅವ್ರೆ ಅಂತ ಅನಿಸ್ತಾ ಇದೆಯಾ? ಹಂಗಾಗಿದ್ರೆ ನಿಮ್ಮ ಜೀವನಕ್ಕೆ ಹೆಂಗೆ?
ಮಹದೇವಯ್ಯ : ಮೊದ್ಲು ಕತೆಗೊಳು ನಡೀತಿದ್ದೊ ಈಗ ಕಲೆಗೊಳು ಜಾಸ್ತಿ ಬಂದ್ವಲ್ಲ, ಈವಾಗ ಎಷ್ಟು ಕಮ್ಮಿ. ಅಂದ್ರೆ ಕಮ್ಮಿ ಆಯ್ತು ಅಂದ್ಬುಟ್ಟು ನಾವು ಏನೂ ಮಾಡಾಕಾಕಿಲ್ಲ. ಅಂದ್ರೆ ಸಿಕ್ಕಿದ ದಿವ್ಸ ಹೋಯ್ತೀನಿ, ಸಿಕ್ದೇ ಇದ್ದ ದಿವ್ಸ ಮಾತ್ರ ಈ ಸ್ವಾಮಿ ಹೆಸ್ರಲ್ಲಿ ಎಲ್ಲಾದ್ರೂ ಭಿಕ್ಷೆ-ಗಿಕ್ಷೆ ಮಾಡ್ಕೊಂಡು ಇರ್ತೀನಿ.
ಹಿ.ಚಿ.ಬೋ: ಈ ರೀತಿಯ ಕತೆ ಸಿಕ್ದೇ ಇದ್ದಾಗ ಭಿಕ್ಷೆನೇ ಮಾಡ್ತೀರಿ ಈಗ್ಲೂನೂವೆ? ನಂಜಯ್ಯನವ್ರೆ ನಿಮ್ಮ ಬದುಕು ನಿಮ್ಮ ವೃತ್ತಿ ಎಲ್ಲ ಏನು?
ನಂಜಯ್ಯ: ನಮ್ದೂ ಇದೇ ತರಾನೆ ಸ್ವಾಮಿ. ನಿಮ್ಗೆ ಕಂಡಂಗೆ ಕೆ.ಆರ್.ಮಿಲ್ಲಲ್ಲಿ ಇದ್ದದ್ದು. ಹನ್ನೆರ್ಡು ವರ್ಷ ಆಯ್ತು. ಅದು ಬಂದಾಗ್ಬಿಡ್ತು. ಅವತ್ನಿಂದ ಇವತ್ತಿನರ್ಗೂ ಮಿಲ್ಲಿಗೆ ಹೊಗೋಕೆ ಮೊದ್ಲೂನೂವೆ ಆವಾಗ್ನಿಂದಾನೂ ಈ ವೃತ್ತಿನೇ ಮಾಡ್ಕೊಂಡು ಬರ್ತಾ ಇರೋದು ಕಡೆಗಾಲ್ದಲ್ಲಿ. ಈಗ ಈ ಕೆಲ್ಸ ಸಿಕ್ತು ಅಂತೇಳ್ಬುಟ್ಟು ಈ ಸ್ವಾಮೀನ ಮರೀಬಾರ್ದು, ಮರ್ತ್ರೆ ನಾಳೆ ನಾವು ಯಾವ ಕಷ್ಟಕ್ಕೆ ಗುರಿ ಆಗ್ತೀವೋ? ನಂಬೇಕು ಅನ್ಬುಟ್ಟು ಏನೋ – ಹಿಡ್ಕಂಡಿರೋದಿಕ್ಕೆ ಈವತ್ತಿನ ದಿವ್ಸ ಅದ್ರಲ್ಲೇ ನಾವು ಕಾಲ ಕಳೀತಾ ಇರೋದು ಸ್ವಾಮಿ. ಭಿಕ್ಷಾಮಾಡ್ಕಂಡೇ ಕಾಲ ಕಳೆಯೋದು.
ಹಿ.ಚಿ.ಬೋ:ನಿಮ್ದು ಶಿವಣ್ಣನವರೆ ಸ್ವಲ್ಪ ಭಿನ್ನವಾದದ್ದು. ಇವರಿಬ್ರೂವೆ ಹಿಂಗೆ ಹಾಡು ಹಾಡ್ಕಂಡು ಅಥವಾ ಹಿಂಗೆ ಕಲೆಯ ಸಂದರ್ಭ ಸಿಕ್ದೆ ಹೋದ್ರೆ ಭಿಕ್ಷೆ ಮಾಡ್ಕಂಡು ಜೀವ್ನ ಮಾಡ್ತಾ ಇದ್ದಾರೆ. ಆದ್ರೆ ನೀವು ಸ್ವಲ್ಪ ಬೇರೆ ದಾರೀನಲ್ಲಿ, ಅಂದ್ರೆ ನೀವು ಬೇರೆ ಕಲೆಗಳನ್ನೆಲ್ಲ ರೂಢಿಸ್ಕೊಂಡು ನೀವು ಈಗ ಶಿಲ್ಪನೂ ಮಾಡ್ತೀರಿ ಮತ್ತೆ ಕೆತ್ತನೆಗಳನ್ನೂ ಮಾಡ್ತೀರಿ. ಬೇರೆಬೇರೆ ಇದನ್ನೆಲ್ಲ ಮಾಡ್ತೀರಿ, ಈ ರೀತಿ ಮನೆಗಳನ್ನ ಕಟ್ತೀರಿ, ಸ್ವಲ್ಪ ನಿಮ್ಮ ವೃತ್ತಿ ಬೇರೆ ಮಾಡ್ಕೊಂಡಿದ್ದೀರಿ, ಇವರ ನಡುವೆ ನೀವು ಬಿಡುವು ಮಾಡ್ಕೊಂಡು ಈ ಕಾವ್ಯ ಹಾಡೋದು ಅಥವಾ ಇವು ಜೊತೆಗೆ ಹೋಗೋದುನೂ ಮಾಡ್ತೀರಿ, ಈಗ ನಿಮ್ಮ ಅನುಭವದಲ್ಲಿ ಇದೇ ರೀತಿ ಮತ್ತೊಂದೋ, ಕಷ್ಟವೋ-ಸುಖಾನೋ- ಅದನ್ನೇ ಹಿಡ್ಕೊಂಡು ಮಾಡೋದು ಒಳ್ಳೇದೋ? ಇಲ್ಲ ಅದನ್ನ ನಿಮ್ತರ ಒಂದು ಹವ್ಯಾಸವಾಗಿಟ್ಕೊಂಡು ಆವಾಗ….. ಈವಾಗ….ಉಳಿದಂತೆ ವೃತ್ತಿಗೆ ಬೇರೊಂದನ್ನ ಅವಲಂಬಿಸಿಕೊಳ್ಳೋದು ಒಳ್ಳೆಯದಂತ ಅನ್ನಿಸ್ತದೋ? ನಿಮ್ಮ ಅನುಭವದಲ್ಲಿ ಏನನ್ನಿಸ್ತದೆ?
ಶಿವಣ್ಣ: ಇಲ್ಲ ಸಾರ್, ಈಗ ನಾನು ಇತರ ಕೆಲ್ಸಗಳನ್ನ ಕಲ್ತ್ಕೊಂಡಿದ್ದೀನಿ. ಈಗ ನಾನು ಸ್ವಲ್ಪ ಗಾರೆ ಕೆಲ್ಸಾಂತ ಮಾಡ್ತೀನಿ, ಆದ್ರೆ ನಾವು ನಮ್ಮ ಕೆಲ್ಸದಲ್ಲಿ ರಕ್ತ ಇರೋವರೆಗೆ ಅಷ್ಟೇನೆ. ಆಮೇಲೆ ಇನ್ನು ಅದ್ರಿಂದ ನಾವು ಮುಂದುವರಿಯೋಕಾಗಲ್ಲ. ಅದ್ಕೋಸ್ಕರ ಏನ್ಮಾಡಿರ್ತೀವಿ ನಾವು ನಮ್ಮ ಗುರುಗಳ ಹತ್ರ ಸೇರಿ ಅವ್ರಲ್ಲಿರುವಂತ ವಿದ್ಯೆಗಳ್ನ ನಾವು ಕಲ್ತ್ರೆ ನಮ್ಗೆ ಮುಂದೆ ಅನುಕೂಲಾಗ್ತದೇಂತ ನಮ್ಮ ಪೂರ್ತಿ ನಿರ್ಧಾರ ಅದನ್ನೇ ಮಾಡ್ಕೊಂಡಿರೋದು. ಗಾರೆ ಕೆಲ್ಸ ಏನೂ ಹೇಳ್ಕಂತದೇನು ದಿವ್ಸಗಂಟಾ ಆಗಲ್ಲ. ಇದನ್ನ ನಾವು ಮರಿಯೋಕೆ ಆಗಲ್ಲ. ಇದು ಪರಂಪರೆ ಕಾಲ್ದಲ್ಲಿ ನಡೀಬೇಕು. ಇದರ ಮೇಲೆ ಅಷ್ಟೇ ನಮ್ಗೆ ಗೌರವಾನೂ ಇದೆ. ಈ ಮಂಟೆಸ್ವಾಮಿ ಕಾವ್ಯನೆ ಆಗ್ಲೀ ಮಲೆಮಹದೇಶ್ವರನ ಕಾವ್ಯನೆ ಆಗ್ಲಿ ಮತ್ತೆ ಹಲವಾರು ದೇವ್ರುಗಳ ಕಾವ್ಯಗಳಲ್ಲಿ ಬಾಳ ತಿಳ್ಕೊಳೋವಂತದು ಇದೆ. ಅದ್ರಿಂದ ನಾವು ಅದನ್ನ ಮರಿಯೋಕೆ ಆಗೋದೇ ಇಲ್ಲ, ಯಾವ್ದೆ ಕಾರಣಕ್ಕೂ ಈವಾಗ ಇರೋವರೆಗೂನು
ಅಷ್ಟೇನೆ ನಾಲ್ಕು ದಿವ್ಸ ನಾವು ಕೈನಿಂದ ಆಗಲ್ಲ ಅಂತಾದ್ಮೇಲೆ ನಮ್ಮನ್ನ ಯಾರೂ ಗಮನಿಸೊಲ್ಲ, ಆಗ ಇವ್ನೇ ತಾನೆ ನಮ್ಗೆಗತಿ. ಅದಕ್ಕೋಸ್ಕರ ನಾವು ಏನೇ ಮರೆತ್ರು ಇವ್ನಂತೂ ಮರೀವಂತ ಪ್ರಶ್ನೆಯೇ ಇಲ್ಲ.
ಹಿ.ಚಿ.ಬೋ: ಮಹದೇವಯ್ಯನವರೆ, ಈಗ ನಾನು ಕೇಳ್ತೀದ್ದೀನಿ- ಏನೆಂದ್ರೆ, ನಮ್ಗೆ ಅಧ್ಯಯನ ಮಾಡೋರಾದ್ರಿಂದ, ಯಾವ್ಯಾವ ಜನ, ಯಾವ್ಯಾವ ಜಾತಿ, ಇವ್ರಿಗೆ ಯಾವ್ಯಾವ ಕಷ್ಟ ಇತ್ತು. ಸಾಮಾಜಿಕವಾಗಿ ಏನೇನು ಕಷ್ಟ ಅನುಭವಿಸಿದ್ರು, ಯಾಕೆಂದ್ರೆ ಇದ್ರಲ್ಲಿ ನಿಮ್ಗೆ ಗೊತ್ತಲ್ಲ? ಮೇಲ್ಜಾತಿಯವರೆಂದ್ರೆ ಅವರ್ಗೇ ಒಂದು ಅನುಕೂಲಗಳಿರುತ್ವೆ. ತೀರಾ ಕೆಳಜಾತಿ ಅಂದ್ರೆ ಅವರ್ದೇ ಒಂದು ರೀತಿಯ ಅನಾನುಕೂಲಗಳೂ ಇರುತ್ವೆ- ಈ ದೃಷ್ಟಿಯಿಂದ, ನಾವು ಅಧ್ಯಯನ ಮಾಡೋ ದೃಷ್ಟಿಯಿಂದ ಕೇಳ್ತಿದ್ದೀನಿ, ಈಗ – ನೀವು ಯಾವ ಜಾತಿಯವ್ರು? ಮತ್ತೆ ಬೇರೆ ಜಾತಿಗಳಿಂದ ನಿ‌ಮ್ಗೇನಾದ್ರೂ ಕಿರುಕುಳಗಳು ಆಗಿದೆಯೇ ಅಥವಾ ಅಪಮಾನಗಳು ಆಗಿದೆಯೇ? ಅಥವಾ ಈ ಜಾತಿಗಳಲ್ಲಿ ಹುಟ್ಟಿನೂ ನೀವು ಮಲೆಮಾದೇಶ್ವರನ ಅಥವಾ ಮಂಟೆಸ್ವಾಮಿ ಕಾವ್ಯಗಳನ್ನ ಕಲ್ತು ಇಷ್ಟು ದೊಡ್ಡ ಜ್ಞಾನಿ ಆಗಿದ್ದೀರಿ.! ನಮ್ ದೃಷ್ಟಿನಲ್ಲಿ- ನೀವು ಇಲ್ಲಾ ಅನ್ಬಹುದು ನಮ್‌ದೃಷ್ಟಿನಲ್ಲಿ ಜ್ಞಾನಿನೇ ನೀವು – ಇದು ಹೇಗೆ ಸಾಧ್ಯ ಆಯ್ತು? ಇದನ್ನೆಲ್ಲ ಸ್ವಲ್ಪ ತಿಳ್ಸಿಬಿಡಿ. ಅಂದ್ರೆ ನಿಮ್ಜಾತಿ ಯಾವ್ದು, ತಂದೆಯವ್ರು ಹೇಗೇಗೆ ಇದು ಮಾಡ್ತಿದ್ರು, ನಿಮ್ಮ ಕಷ್ಟ – ಸುಖಗಳೇನು? ಬೇರೆ ಇತರ ಜಾತಿಯವ್ರು ಜೊತೆಗೆ ನಿಮ್ಮ ಸಂಬಂಧಗಳು ಹೇಗೆ- ಇದು ಸ್ವಲ್ಪ ಹೇಳಿ.
ಮಹದೇವಯ್ಯ: ಈವಾಗ ನಾವು ಯಾವ ಜಾತಿಯೊಳಗೆ…. ನಮ್ಜಾತೀನ ಎಕೇಸು ಅಂತ ನಾವು ಕರೀತಿವಿ. ನಮ್ಜಾತಿ ಒಳಗೇನೆ…ನಮ್ತಂದೆಯವ್ರು…..ನಾವು ನಮ್ತಂದೆ ಇದ್ದ ಕಾಲದಿಂದೂವೆ ಅವ್ರು ಏನೇನೋ…..ಅವ್ರು ದೊಡ್ಡೋರಾಗಿದ್ರು ಆವಾಗ ನಾವು ಚಿಕ್ಕವ್ರಾಗಿದ್ದೋ ಅಂದ್ರೆ ನನ್ಗೆ ತಾಯಿ-ತಂದೆಗೊಳು ಇದ್ರು…… ತಂದೆನ ಬಾಳ ದಿವ್ಸ ಮಡೀಕೊಳ್ಳಕ್ಕೆ ಫಲ ತರ್ಲಿಲ್ಲ, ನಮ್ತಾಯಿ ಕಲ್ಸಿದಂತ ಬುದ್ಧೀವೊಳ್ಗೆ ನಮ್ಪಕ್ದಲ್ಲಿ ನಮ್ಚಿಕ್ಕಪ್ಪ ಒಬ್ರು ಇದ್ರು, ಅವ್ರು ಬುದ್ಧಿ ಕಲ್ತುಕೊಂಡು – ನಾನು ಸ್ವಲ್ಪ ಬಯ್ಲು ಮೇಲೆತಿರುಗ್ಸಿ ಪಾಠ ಮಾಡ್ಸಿದವ್ರೇ ನಮ್ಚಿಕ್ಕಪ್ಪ. ಒಂದು ಕತೆ ಕವ್ವಾಗೇರಿ ಮಾಡುಸ್ಪೇಕಾದ್ರೂ ಅವ್ರ ಜೊತೇಲಿ ನಾನು ಹೋಗೋದು ಅವ್ರ ಜೋತೇಲಿ ಬರೋದು.
ಹಿ.ಚಿ.ಬೋ: ಅವ್ರ ಹೆಸ್ರೇನು?
ಮಹಾದೇವಯ್ಯ: ನಮ್ಚಿಕ್ಕಪ್ಪನ ಹೆಸ್ರು……ಮಾದಯ್ಯನವ್ರು
ಹಿ.ಚಿ.ಬೋ: ನಿಮ್ತಾಯಿಯವ್ರ ಹೆಸ್ರೇನು?
ಮಹದೇವಯ್ಯ: ನಮ್ತಾಯಿಯವ್ರ ಹೆಸರು ಸಣ್ಣ ಮಾದಮ್ಮ ಅಂತ
ಹಿ.ಚಿ.ಬೋ: ನಿಮ್ಮ ಹೆಂಡತಿ ಹೆಸ್ರು?
ಮಹದೇವಯ್ಯ: ನಮ್ಹೆಂಗ್ಸರ ಹೆಸ್ರು….ಪುಟ್ಟಮ್ಮ ಅಂತ
ಹಿ.ಚಿ.ಮೋ: ಮಕ್ಳಿಗೆಲ್ಲ ಏನೇನು ಹೆಸ್ರಿಟ್ಟಿದ್ದೀರಿ?
ಮಹದೇವಯ್ಯ: ನನ್ಹಿರಿಮಗಳ ಹೆಸ್ರು ಸಣ್ಮಾದು ಅಂತ ಕಟ್ಟಿದ್ದೀನಿ, ಇನ್ನು ಚಿಕ್ಕವ್ಳು ಹೆಸ್ರು ಉತ್ರಾಜಮ್ಮ ಅಂತ ಕರ್ದಿದ್ದೀನಿ, ಅವ್ಳ ಕಿರಿಯೋವ್ಳು ಸುಬ್ಬಮ್ಮ ಅಂತ ಕರಿದೀನಿ, ಅವ್ಳ ಕಿರಿಯವ್ಳು ಭಾಗ್ಯ ಅಂತ ಕರ್ಕಂಡಿದ್ದಿನಿ, ಕೊನೆಯ ಮಗುಳು ಆರನೆಯವ್ಳು – ಜಯಮಾಲ ಅಂತ ಕರೀತೀನಿ. ಈಗ ಯೋಳ್ನೇ ಮಗ ಗಂಡುಮಗ. ಆರು ಹೆಣ್ಣು ಮಕ್ಳು.
ಹಿ.ಚಿ.ಬೋ: ಅವನ್ಗೆ ಏನು ಹೆಸ್ರಿಟ್ಟಿದ್ದೀರಿ?
ಮಹದೇವಯ್ಯ: ಮಹದೇವ ಸ್ವಾಮಿ ಅಂತ. ಅವ್ನು ಇಸ್ಕೂಲಲ್ಲಿ ಎಂ.ವಿಜಯ್ಕುಮಾರ್ ಅಂತ ಕೊಟ್ಕೊಂಡವ್ನೆ.
ಹಿ.ಚಿ.ಬೋ: ಅವ್ನು ಎಷ್ಟೇ ಕ್ಲಾಸು ಈಗ? ಕೊನೆಯವ್ನು
ಮಹದೇವಯ್ಯ: ಐದಕ್ಕೋಗಿದಾನೆ ಸ್ವಾಮಿ
ಹಿ.ಚಿ.ಬೋ: ಈಗ ಹೆಣ್ಮಕ್ಳು ಎಷ್ಟು ಜನಾನ್ನ ಮದ್ವೆ ಮಾಡಿದ್ರಿ?
ಮಹದೇವಯ್ಯ: ನಾಲ್ಕು ಜನಾನ್ನ ಮಾಡಿದ್ದೀನಿ
ಹಿ.ಚಿ.ಬೋ: ಇನ್ನಿಬ್ರು ಅವ್ರೆ?
ಮಹದೇವಯ್ಯ: ಇನ್ನಿಬ್ರು ಆವ್ರೆ.
ಹಿ.ಚಿ.ಬೋ: ಅವ್ರೂ ಮದ್ವೆಗೆ ಬಂದವ್ರೆ?
ಮಹದೇವಯ್ಯ: ಒಬ್ರು ನಿರ್ಹಾಂಕ್ಕಂಡವ್ರೆ.
ಹಿ.ಚಿ.ಬೋ: ಈಗ…… ನಿಮ್ಮಲ್ಲಿ ಮದ್ವೆ ಅಂದ್ರೆ ಹೇಗೆ? ಕಷ್ಟವೋ? ಖರ್ಚು ಜಾಸ್ತಿಯೊ?
ಮಹದೇವಯ್ಯ: ಇಲ್ಲ ಸರ್…..ಅಷ್ಟು….ಜಾಸ್ತಿ ಸಾರ್, ಏನ್ಮಾಡಾಕಾಯ್ತದೆ? ಈಗ ಕಾಲಾನೇ ಈತರ ಬಂದ್ಬುಟ್ಟದೆ.
ಹಿ.ಚಿ.ಬೋ: ನಾಲ್ಕು ಮದ್ವೆ ಮಾಡಿದ್ರಿ ಹ್ಯಾಗೆ?
ಮಹದೇವಯ್ಯ: ನಾವು ನಾಲ್ಕುಜನ ಮಕ್ಳ ಮದ್ವೆಮಾಡ್ಬೇಕಾದ್ರೆ ಬಾಳ ಶ್ರಮಬಿದ್ದು ಮಾಡ್ದೆ. ಅಂದ್ರೆ…..ಏನಂದ್ರೆ ಈಗ ನಾಲ್ಕು ಜನ ಉಳ್ಳಾದವ್ರುನ್ನ ನಾನಾದ್ರಿಂದ ಪರ್ವಾಗಿಲ್ಲ – ಯಾಕೆಂದ್ರೆ ನಿಮ್ಮಂತ ಯಕ್ತಿಗೊಳೋತ್ರ ನಾನು ಸುಮಾರು ಕತೆ – ಪತೆಗೋಗಿ ರೂಢಿಯಾಗಿರ್ತೀನಲ್ಲ, ಅವರತ್ರ ಹೋಗಿ ನನ್ನ ಕಷ್ಟ – ಸುಖ ಹಿಂಗಂತ ಕೇಳ್ಕತೀನಿ, ಅವ್ರು ಒಂದು ಅಷ್ಟೋ……ಇಷ್ಟೊ…..ಸಾಹ್ಯಾ ಮಾಡ್ತೀವಿ ಮಾಡಪ್ಪ ನಿನ್ಗೆ ದೇವ್ರು ಈತರ ಮಾಡಿ- ಇಪ್ಪತ್ನಾಲ್ಕು ಗಂಟೇನೂ ದೇವ್ರ ಗ್ಯಾನ ಮಾಡ್ತೀಯ ನಿನ್ಗೆ ಹಿಂಗಾಯ್ತು ಏನ್ಮಾಡಾಕಾಯ್ತದೆ ಹೋಗು ಹೆದರ್ಕಬ್ಯಾಡ – ಅಂತ ಹೇಳಿ, ನೂರು ಕೊಡೋವ್ರು ಒಂದು ಐವತ್ನಾದ್ರೂ ಕೊಡ್ತಾರೆ ಅಷ್ಟರೊಳ್ಗೆ ತಕಂಡ್ಬಂದು…..ಏನೋ ಇಸ್ಕಂಬಂದು ನಾನು ಯವ್ವಾರ ಮಾಡಿದೀನಿ, ಅವ್ರುಗೂವೆ ಅಷ್ಟೋ ಇಷ್ಟೋ ಕೊಟ್ಕಂಡು ಸಾಲ ತೀರ್ಸ್ಕೋಂಡು ಬಂದಿದೀನಿ, ಇನ್ನು ಇಪ್ಪತ್ತೋ – ಮೂವತ್ತೋ ಸಾವ್ರ ರೂಪಾಯಿ ಸಾಲ ಐತೆ.
ಹಿ.ಚಿ.ಬೋ: ಓ….. ಇನ್ನೂ ಅಷ್ಟು ಸಾಲ ಇದೆ!
ಮಹದೇವಯ್ಯ: ಹಾಂ! ಇನ್ನೂ ಅಷ್ಟು ಸಾಲ ಐತೆ.
ಹಿ.ಚಿ.ಬೋ: ನಂಜಯ್ಯನವರೆ, ನೀವು ನಿಮ್ಮ ಕಷ್ಟ ಸುಖ, ನಿಮ್ಮ ಜಾತಿ – ಜನ ನಿಮ್ಮ ತಂದೆಯವ್ರು – ನಿಮ್ದೂ ಒಂದಿಷ್ಟು ಇತಿಹಾಸ ಹೇಳಿ.
ನಂಜಯ್ಯ: ಸಾಮಿ, ನಮ್ಮ ಜನಾಂಗ ಕುರುಬಗೌಡ್ರು, ನಮ್ತಂದೆ ಹೆಸ್ರು ಲಿಂಗೇಗೌಡ ಅಂತ. ನಮ್ಹೆಂಗ್ಸರ ಹೆಸ್ರು ಸರ್ಸಮ್ಮ. ನಮ್ಮಕ್ಳು – ಹಿರಿಯವ್ಳು ಮಾದೇವಮ್ಮ, ಎರಡ್ನೇ ಮಗ್ಳು ಮಂಜುಳಾದೇವಿ, – ಎರ್ಡು ಗಂಡು ಮಕ್ಳಲ್ಲಿ ಒಬ್ಬ ಮಹೇಶ, ಒಬ್ಬ ಗಿರೀಶ ಅಂತ ಇಟ್ಕೊಂಡಿದ್ದೀನಿ, ಏನೋ, ನಮ್ಮ ಅನಾನುಕೂಲ ಉಂಟಾಗಿ……
ಹಿ.ಚಿ.ಬೋ: ನಿಮ್ತಾಯಿಯವ್ರ ಹೆಸ್ರೇನು?
ನಂಜಯ್ಯ: ತಾಯಿಯವ್ರ ಹೆಸ್ರು ಮಾದಮ್ಮ ಅಂತ. ತಂದೆ, ತಾಯಿ ತೀರ್ಕೋಂಡ್ರು ಈಗ ನನ್ನ ತಮ್ಮ ಒಬ್ರು ಇದ್ದಾರೆ, ನಾನು ಒಬ್ಬ, ನಮ್ಮ ಅಕ್ಕ ಒಬ್ರು ಇದ್ದಾರೆ.
ಹಿ.ಚಿ.ಬೋ: ನೀವೂ ಮಾದೇಶ್ವರನ ಗುಡ್ರ?
ನಂಜಯ್ಯ: ಮಾದೇಶ್ವರ್ನ ಗುಡ್ಡ ಸ್ವಾಮಿ. ನಾನು ಬಾಲತತ್ವದಲ್ಲಿಯೇ ಈ ಸ್ವಾಮಿ ಕತೇನ ಪ್ರಾರಂಭ ಮಾಡ್ದೆ.
ಹಿ.ಚಿ.ಬೋ: ಎಷ್ನೇ ವಯಸ್ನಲ್ಲಿ ನೀವು ಧೀಕ್ಷೆ ತಕೊಂಡ್ರಿ?
ನಂಜಯ್ಯ : ನಮ್ಗೆ ಯೋಳು ವರ್ಷಕ್ಕೆ ಸ್ವಾಮಿ ಯೋಳು ವರ್ಷಕ್ಕೆನಾವು ಧೀಕ್ಷೆ ಪಡ್ಕೊಂಡು ಎಂಟ್ನೇ ವರ್ಷಕ್ಕೆ ನಾವು ಕತೆನ ಪ್ರಾರಂಭ ಮಾಡಿದ್ದು. ನಾವು ಬಾಲತ್ವದಲ್ಲಿಯೇ ಪ್ರಾರಂಭ ಆದದ್ದು. ಆದ್ರೆ, ಭಗವಂತನ ದಯೆಯಿಂದ ನಮ್ಗೆ ಏನೂ ತೊಂದ್ರೆ ಕಾಣ್ನಿಲ್ಲ. ಈಚೀಚೆಗೆ ನಮ್ಗೆ ಅನಾನುಕೂಲ ಕಾಣ್ತಾ ಇದೆ ಸ್ವಾಮಿ – ಮಕ್ಳು – ಮರಿ ಆಯ್ತು, ಮದ್ವೆ ಆಯ್ತು – ಸಂಸಾರ ದೊಡ್ಡಾಯ್ತು ಇದ್ರಿಂದ ಸ್ವಲ್ಪ ಅನಾನುಕೂಲ ಆಗಿ……
ಹಿ.ಚಿ.ಬೋ: ಎಷ್ಟು ಈಗ ನಿಮ್ಮ ವಯಸ್ಸು?
ನಂಜಯ್ಯ: ನನ್ಗೆ ಈಗ ನಲ್ವತ್ತಾರು ತುಂಬೈತೆ ಸ್ವಾಮಿ
ಹಿ.ಚಿ.ಬೋ: ಶಿವಣ್ಣನವರೇ ನೀವು ಸ್ವಲ್ಪ ಹೇಳಿ
ಶಿವಣ್ಣ : ಏನ್ಹೇಳ್ಲಿ ಸ್ವಾಮಿ?
ಹಿ.ಚಿ.ಬೋ: ಅಂದ್ರೆ – ನಿಮ್ಮ ತಂದೆ, ತಾಯಿ – ನಿಮ್ಮ ವಿಚಾರ ಸ್ವಲ್ಪ ಹೇಳಿ.
ಶಿವಣ್ಣ: ನಮ್ತಾಯಿ ಚಿಕ್ಕದ್ರಲ್ಲೇನೆ ಅಂದ್ರೆ – ನಮ್ಮನೇಲಿ ತುಂಬಾ ಕಷ್ಟ ಇತ್ತಂತೆ ಆವಾಗ. ಹುಟ್ಟಿದ ಎರಡು – ಮೂರು ಮಕ್ಳು ತೀರಿ ಹೋದ್ಮೇಲೆ ಒಂದ್ಕಡೆ ದೇವ್ರಲ್ಲಿ ಹೋಗಿ ಕೇಳ್ದಾಗ : ನಿಮ್ಮ ಮನೆಸ್ಥಾನದಲ್ಲಿ ಮೊದ್ಲು ನಡೀತಾ ಇತ್ತು. ಅದು ನಿಲ್ಸಿಬುಟ್ಟಿದ್ರು – ಆ ದೇವ್ರುನ್ನ ದರ್ಶನ ಮಾಡೋದನ್ನ, ಆದ್ರಿಂದ ಈ ಮೊಗ ನಿನ್ಗೆ ಉಳ್ಕೋಬೇಕಾದ್ರೆ ನನ್ಗೆ ದರ್ಶನಿಕನ್ನ ಮಾಡ್ಬೇಕು ನನ್ಗೆ ಹನ್ನೆರ್ಡು ವರ್ಷಕ್ಕೆ – ಅಂತ ಸ್ವಾಮಿ ಹೇಳಿದ್ರಂತೆ, ಒಂದು ದೇವಸ್ಥಾನ್ದಲ್ಲಿ ಕರ್ಸಿದಾಗ. ಆವಾಗ ಹುಟ್ಟಿದ ನನ್ಗೆ ಹನ್ನೆರ್ಡು ವರ್ಷಕ್ಕೆ ನಿನ್ಗೆ ಧೀಕ್ಷೆ ಬುಡ್ತೀನಿ ಅಂತ ಮಾತು ಕೊಟ್ಟಿ ಕರೆಕ್ಟಾಗಿ ನೋಡಿ, ಹನ್ನೆರ್ಡು ವರ್ಷಕ್ಕೆ ಒಂದು ಎರಡ್ಮೂರು ದಿನ ಜಾಸ್ತಿ ಆಗ್ಬುಟ್ಟಿತ್ತು, ಎರಡ್ಮೂರು ದಿವ್ಸ ಜಾಸ್ತಿ ಆಗಿತ್ಲೂವೆ ಇವ್ರು ಆದ್ನೆ ನೆನಪ್ಗೆ ತಕ್ಕೊಂಡಿರ್ಲೇ ಇಲ್ಲ – ನಮ್ತಾಯಿ. ಆವಾಗ, ನಮ್ತಂದೇದು ಸ್ವಲ್ಪ ರೌಢಿತನ ಜಾಸ್ತಿ. ಅಂದ್ರೆ – ನಮ್ತಾಯಿನ ನ್ಯಾಯವಾಗಿ ನೋಡ್ಕೊಳ್ಳದೇ ಇರುವ ಸ್ಥಿತಿ ಇತ್ತು – ಅವ್ರ ಅಣ್ಣನ ಮಾತು ಕಟ್ಕೊಂಡು. ಅವ್ರು ಅಣ್ಣ-ತಮ್ಮಂದಿರು ಸ್ವಲ್ಪ ಘಾಟಿ. ಅವ್ರ ಜೊತೆನಮ್ಮ ಅಪ್ಪಾನೂ ಸೇರ್ಕೊಂಡು ನಮ್ತಾಯಿಗೆ ತುಂಬಾ ಹಿಂಸೆ ಕೊಡ್ತಿದ್ರು. ಆ ಹಿಂಸೆಯೊಳ್ಗೆ ನಮ್ತಾಯಿ ಇದನ್ನೆಲ್ಲ ಮರ್ತಿದ್ರು ಅಂತ ಕಾಣ್ತದೆ. ಆವಾಗ ನನ್ಗೆ ತುಂಬಾ ಉಸಾರು ತಪ್ಪಿಡ್ತು. ಏನ್ಹಿಂಗೆ ಆಗೋಗ್‌ಬಿಡ್ತಲ್ಲ ಅಂತೇಳಿ ಒಂದ್ಕಡೆ ಸ್ವಾಮಿಗೋಗೋವತ್ಗೆ ನೀವು ಹನ್ನೆರ್ಡು ವರ್ಷಕ್ಕೆ ನನ್ನ ಸೇವಿಕನಾಗಿ ಮಾಡ್ತೀವಂತ ಒಪ್ಕೊಂಡ್ರಲ್ಲ? ಅದ್ರಿಂದ ನಾನೇ ಕಷ್ಟ ಕೊಟ್ಟಿರೋದು. ಆವಾಗ ತುಂಬಾ ಕಷ್ಟ ನಮ್ತಾಯಿಗೆ ಕಷ್ಟ ಅಂತಂದ್ರೂನು ನನ್ನ ದರ್ಶನಿಕನನ್ನಾಗಿ ಮಾಡ್ಬೇಕಾದ್ರೆ ಬಾಳ ಕಷ್ಟ ಪಟ್ಟಿ ಎಲ್ಲಾ ಕಡೆ ಕೂಲಿ ಎಲ್ಲಾ ಮಾಡಿ ಒಂದು ಆರ್ನೂರು ರೂಪಾಯಿ ರೆಡಿ ಮಾಡೋದು ನಮ್ತಾಯಿಗೆ ಬಾಳ ಕಷ್ಟ ಆಗಿತ್ತು. ಅದ್ರಲ್ಲಿ ನೋಡಿ ಆ ಮಾದಪ್ಪನ ದರ್ಶನಿಕನ್ನ ನಾ ಮಾಡ್ದ ಮೇಲೆ ನಮ್ತಾಯಿ ಇರೋ ವರ್ಗೂ ಆಗ ಹನ್ನೆರ್ಡು ವರ್ಷಕ್ಕೆ ದರ್ಶನಿಕನ್ನ ಮಾಡುದ್ರು ಸರ್ ಆವಾಗ ನಮ್ತಾಯಿ ಯಾವಾಗ ತೀರಿ ಹೋಗ್ಬುಡುತ್ಲೆ ನಮ್ತಂದೆ ಇನ್ನೊಂದು ಮದ್ವೆ ಮಾಡ್ಕೋಬೇಕು ಅಂತ ಯಾರೋ ಕೆಲವ್ರು ಹೇಳ್ದ್ರಂತೆ, ಇಲ್ಲ – ಮಕ್ಳೆಲ್ಲ ಕೈಗೆ ಬಂದವ್ರೆ, ಆದ್ರಿಂದ ಆ ಕೆಲ್ಸ ಮಾಡಾಕಾಕಿಲ್ಲ ಅಂತ, ನಮ್ತಾಯಿ ಯಾವಾಗ ತಿರಿ ಹೋದ್ರು, ನಮ್ತಂದೇನೆ ಬಾಳಾ ಜವಾಬ್ದಾರಿ ತಕಂಡು ನಮ್ಮನ್ನ ಸಾಕುದ್ರು ಕೆಲವ್ರು ಆಗ ಹೇಳ್ತಿದ್ರು ನಿಮ್ತಾಯಿ ತೀರಿ ಹೋದ್ಮೇಲೆ ನಿಮ್ತಂದೆ ನಿಮ್ಮನ್ನ ಬಾಳ ಕಷ್ಟದಿಂದ ಸಾಕಿದ್ದಾನೆ. ಅವ್ರಿಗೆ ನಾಳೆ ದಿವ್ಸ ಏನೂ ತೊಂದ್ರೆ ಕೊಡ್ಬೇಡಿ ಅಂತ ಆಗ ದೊಡ್ಡೋವ್ರು- ನಿಮ್ಮಂತ್ತೋವು ಎಲ್ಲ ವಿಷ್ಯ ಹೇಳ್ತಿದ್ರು – ನಮ್ಮಲ್ಲಿ ಬಾಳಾ ಕಷ್ಟ ಪಡ್ತಾ ಇದ್ದಾನೆ ನಿಮ್ತಂದೆ ಅಂತ. ಅದೇ ತರವಾಗಿ ಕೋನೇವರ್ಗೂನೂ ನಮ್ತಂದೆನ ಸಾಕಿ, ಅವ್ರು ಈವಾಗ ತೊಂಬತ್ನಾಲ್ಕರಲ್ಲಿ ತೀರೋಗ್ಬಿಟ್ರು ಈವಾಗ ಅವ್ರ ಕ್ರಿಯಾದಿಗಳ್ನೆಲ್ಲ ಮುಗ್ಸಿದೀವಿ.
ಹಿ.ಚಿ.ಬೋ: ನೀವು ಯಾವ ಜನಾಂಗದವ್ರು?
ಶಿವಣ್ಣ: ಸಾರ್, ನಾವು ಹರಿಜನಗಳು
ಹಿ.ಚಿ.ಬೋ: ಮಹಾದೇವಯ್ಯನವರೆ, ನೀವು ಏನಾದ್ರೂ ಓದಿದೀರಾ?
ಮಹದೇವಯ್ಯ: ಇಲ್ಲ ಸಾ…….ಓದಿಲ್ಲ……ಓದಿಲ್ಲ
ಹಿ.ಚಿ.ಬೋ: ನಂಜಯ್ಯನವರೆ ನೀವು?
ನಂಜಯ್ಯ: ನಾವು ಐದ್ನೆ ಕ್ಲಾಸುಓದಿದೀವಿ ಸಾರ್. ಮಿಡ್ಲ್ ಫಸ್ಟ್ ಇಯರ್
ಹಿ.ಚಿ.ಬೋ: ನೀವು ಓದ್ತೀರಿ?
ನಂಜಯ್ಯ: ಹೌದು. ಓದ್ತೀನಿ
ಹಿ.ಚಿ.ಬೋ: ನೀವು?
ಶಿವಣ್ಣ: ನಾವು ಓದ್ಲೇ ಇಲ್ಲ ಸಾರ್
ಹಿ.ಚಿ.ಬೋ: ಹೌದಾ…..!
ಶಿವಣ್ಣ: ಇಲ್ಲ, ಓದ್ಲೇ ಇಲ್ಲ.
ಹಿ.ಚಿ.ಬೋ: ಇಷ್ಟೊಂದು ಜೋರಾಗಿದ್ದೀರಿ!
ಶಿವಣ್ಣ: ಜೋರಾಗಿ ಅಂತ್ಹೇಳುದ್ರೆ ಜ್ಞಾನದ್ಮೇಲೆ ಹೊಂಟೋದೆ ನಾನು. ಕೆಲವುರು ನಿಮ್ಮಂತೋರು ವಿದ್ಯಾವಂತ್ರತಾವು ಕುಂತ್ಕೊಂಡು ನಾವು ಓದ್ಲಿಲ್ಲ ನಮ್ತಾಯಿ ತಂದೇನೂ ಅಷ್ಟು ತುಂಬಾ ಕಷ್ಟದಲ್ಲಿದ್ರಲ್ಲ ಅದ್ಕೆ ನಾವು ಓದ್ಲಿಲ್ಲ. ಸ್ಕೂಲು ಹೆಂಗಿದೆ ಅಂತಾನೂ ನೋಡ್ಲಿಲ್ಲ. ಆದ್ರೆ ಲೆಕ್ಕಾಚಾರ ಬಾಳ ಚೆನ್ನಾಗಿ ಮಾಡ್ತೀವಿ.
ಹಿ.ಚಿ.ಬೋ: ಮಹದೇವಯ್ಯನವರೆ, ನೀವು ಒಂದಕ್ಷರ ಕಲೀಲಿಲ್ಲ – ಅಂದ್ರೆ ವಿದ್ಯಾಭ್ಯಾಸ ದೃಷ್ಟಿಯಿಂದ ಮಾಡ್ಲಿಲ್ಲ – ಆದ್ರೆ ಬಿಡಿ, ಅಕ್ಷರ ಅನ್ನೋದು ವಿದ್ಯೆ ಅಲ್ಲ, ವಿದ್ಯೆ ಅನ್ನೋದು ಬೇರೆ ಅಲ್ವೆ? ಈಗ ನೀವು ಮಾಡ್ತಾ ಇರೋದು ವಿದ್ಯೇನೇ. ಆದ್ರೂವೆ ಈ ಮೂವತ್ತು – ನಲ್ವತ್ತು ಗಂಟೆ ಅಷ್ಟು ಈ ಕಾವ್ಯ, ಈ ಮಲೆಮಹದೇಶ್ವರನ ಕಾವ್ಯ – ಇವೆಲ್ಲಾನೂ ಇಷ್ಟೊಂದು ಅಗಾಧವಾದದನ್ನೆಲ್ಲ ನೆನಪ್ನಲ್ಲಿ ಇಟ್ಕೊಂಡಿದ್ದೀರಲ್ಲ, ಈ ನೆನಪು ಈ ರೀತಿಯಲ್ಲಿ ಉಳಿಯಕ್ಕೆ ಏನು ಕಾರಣ?
ಮಹದೇವಯ್ಯ: ನೋಡಿ ಸಾರ್, ನಾನು ಮಲೀಕೊಳ್ವಾಗ ಮಾತ್ರ ಮರೀತೀನಿ ಅಷ್ಟೇ. ನಾನು ಬೆಳಿಗ್ಗೆ ಎದ್ದು ಮೊಕ ತೊಳೀತು ಅಂದ್ರೆ ನನ್ಗೆ ಇಂತಿಂತಾ ಭಿಕ್ಷಾ-ಗಿಕ್ಷಾಕೆ ಹೋದಾಗ ಈ ದೇವ್ರು ಕತೇಲಿ ಒಂದ್ಗಂಟೆ ಕಾಲ ಅಲ್ಲಿ ಹಾಡ್ತೀನಿ ಇನ್ನೊಂದು ದೇವ್ರ ಕತೇಲೂ ಒದ್ಗಂಟೆ ಕಾಲ ಹಾಡ್ತೀನಿ, ಇನ್ನೊಂದೊಂದ್ಗಂಟೆ ಕಾಲ ಇನ್ನೊಂದೊಂದು ದೇವ್ರುಗಳ ಹಾಡು ಹಾಡ್ತೀನಿ. ಒಂದೂರ್ಗೋದ್ರೆ ಭಿಕ್ಷಕ್ಕೆ ನನ್ನ ಜಲ್ಮದಲ್ಲಿ ಎಷ್ಟು ದೇವ್ರು ಕತೆಗಳು ಅದಾವೆ ಅಷ್ಟು ದೇವ್ರು ಕತೆಗಳೆಲ್ಲಾನೂ ಒಂದೊಂದ್ಗುಟೆ ಹಾಡ್ತೀನಿ.
ಹಿ.ಚಿ.ಬೋ: ಯಾವ್ಯಾವ ಕತೆ ಹಾಡ್ತೀರಿ? ಸ್ವಲ್ಪ ಹೇಳಿ
ಮಹದೇವಯ್ಯ: ನಾನು ನಂಜುಡೇಶ್ವರ್ನ ಕತೆನೆ ಹಾಡ್ತೀನಿ, ಶಂಕಮ್ಮನ ಕತೆ ಹಾಡ್ತೀನಿ, ಅಲಂಬಾಡಿ ಜುಂಜೇಗೌಡ್ರು ಕತೆ ಹಾಡ್ತೀನಿ, ಮಾದೇಶ್ವರ ಹುಟ್ಟಿ ಬೆಳ್ದ ಕತೆ ಹಾಡ್ತೀನಿ ಆಮೇಲೆ ಬೇವಿನ ಕಾಳಮ್ಮನ ಕತೆ ಅಂತ ಹಾಡ್ತೀನಿ, ಇನ್ನು……ಬಾಗನಾಗಮ್ಮನ ಕತೆ ಅಂತ ಅವೆ ಅದು ಹಾಡ್ತೀನಿ ಚೆನ್ನಿಗರಾಯನ ಕತೆ ಅಂತ ಕತೆ ಐತೆ ಅದು ಹಾಡ್ತೀನಿ, ಶಾರಂಗದಾರನ ಕತೆ ಅಂತ ಐತೆ ಅದು ಹಾಡ್ತೀನಿ, ಬಸವಣ್ಣ ದೇವ್ರ ಕತೆ ಹಾಡ್ತೀನಿ, ಶಿವರಾಯ್ನ ಕತೆ ಹಾಡ್ತೀನಿ, ಸಿದ್ದಪ್ಪಾಜಿ – ಇಂತಾವೆಲ್ಲ ಹಾಡ್ತೀನಿ, ಇಷ್ಟು ಕತೆಗೊಳಲ್ಲಿ ನಾನು ಮರೀತ್ಕಬುಡ್ತೀನಲ್ಲ ಇನ್ನು ಕಷ್ಟ ಬಿದ್ದು ಕಲ್ತ್ರು ಕೂಡ ಮರ್ತುಬುಟ್ರೆ ನಮ್ಗೆ ಸಿಕ್ಕಾಕಿಲ್ವಲ್ಲ ಅಂತ – ಇದೇ ಗ್ಯಾಪ್ನದಲ್ಲಿರ್ತದೆ
ಶಿವಣ್ಣ: ನಾವು ಮೂರು ಜನ – ನಾಲ್ಕು ಜನ ಒಟ್ಗೆ ಇವ್ರು……ಗುರುಗಳೊಂದ್ಗೆ ಸೇರ್ಕಂಬುಟ್ರೆ ಬಾಳ ತಮಾಷೆ ನಮ್ಗೆ ಜಾಸ್ತಿ. ಒಂದು ಮನೆಗೆ ಹೋಯ್ತೂಂತಂತಂದ್ರೆ ಈ ಮನೇಲಿ ಮಲೆಮಾದೇಶ್ವರಂದು ಹಾಡಿರ್ತೀವಿ. ಇನ್ನು ಆ ಕಡೆ ಶಿಫ್ಟ್ ಆಗೋದ್ರೊಳಗೇನೆ ಸಿದ್ದಪ್ಪಾಜಿದು, ಹೀಗೆ ಒಂದೇ….. ತರ ಹಾಡ್ಕೊಂಡೋದ್ರೆ ಬೋರಾಗುತ್ತೆ, ಎಲ್ಲ ದೇವ್ರುಗಳ ಕತೆ ಅಂದ್ಬುಟ್ಟು ಮೂರು ಜನ ಒಂದು ಟೈಮ್ನಲ್ಲಿ ಸೇರ್ಕಡ್ಬುಟ್ರೆ ಬಾಳಾ ಖುಷಿ. ಬೆಳಿಗ್ಗೆ ಹೋದ್ರೆ ಊಟ – ತಿಂಡಿ ಮೇಲೆ ನಮ್ಗೆ ಜ್ಞಾಪ್ನ ಇಲ್ಲ.
ಹಿ.ಚಿ.ಬೋ: ಅಂದ್ರೆ ಸಾಮಾನ್ಯವಾಗಿ ನೀವು ಮೂವರು ಒಟ್ಟೊಟ್ಟಿಗೇನೆ ಹೋಗ್ತೀರಿ……ಊರೂರ್ಗಳ ಮೇಲೆ.
ಶಿವಣ್ಣ: ಬಾಳ ಸಂತೋಷ ಇರ್ತದೆ, ಅವ್ರಲ್ಲಿ ಹುಮ್ಮಸ್ಸು ಅಂತ್ಹೇಲ್ದ್ರೆ – ಈಗ ಇಲ್ಲಿ ನೋಡಿ, ಇಲ್ಲಿ ಕುಂತ್ಕಂಡು ಈಗ ನೈಟ್ ಕತೆ ಮಾಡ್ತೀವಲ್ಲ, ಆದ್ರಲ್ಲಿ ಸ್ವಲ್ಪ ಬೇಜಾರಾಗ್ಬಹುದು. ನಾವು ಮನೆಗೆ ಹೋಗಿ ಇದನ್ನ ಎಲ್ಲಾನೂ ಹಾಡ್ವಾಗ ಬಾಳ ಇದು ಇರ್ತದೆ. ಊಟ-ತಿಂಡಿ ಮೇಲೇನೆ ಗ್ಯಾನ ಇರೋಲ್ಲ. ಬೆಳಿಗ್ಗೆ ಹೊತ್ತು ಹೋದ್ರೆ ನಾವು ಐದು – ಐದೂವರೆ – ಆರ್ಗಂಟೆಗಂಟ್ಲೂ ಬಾಳ ಹಾಡೋದ್ರಿಂದ ನಾವು ಯಾವ ಕತೇನೂ ಮರಿಯೋಕೆ ಪಾದ್ಯ ಇಲ್ಲ.
ಹಿ.ಚಿ.ಬೋ: ಈಗ ಭಿಕ್ಷುಕ್ಕೆ ಅಂತ ಹೋಗ್ತೀರಲ್ಲ. ಈ ಜನಗಳು ಹ್ಯಾಗೆ ನಡ್ಕೊಳ್ತಾರೆ? ಮೊದ್ಲು ತರ ಸ್ವಲ್ಪ ಭಯ-ಭಕ್ತಿ ಇರ್ತದಾ…..ಅಥವಾ ನಿಮ್ಗೆ ಹೇಗೆ ಅನಿಸ್ತದೆ?
ಮಹದೇವಯ್ಯ: ಈವಾಗ ಸ್ವಲ್ಪ ಕಮ್ಮಿ ಸಾ. ಈವಾಗ ಏನ್ಮಾಡ್ತಾರೆ ಅಂತಂದ್ರೆ ಮೊದ್ಲಿದ್ದಂತ ಹಳಬರೆಲ್ಲ ಕಾಲವಾಗ್ಬುಟ್ರು. ನಾನು ಚಿಕ್ಕವ್ನಾಗಿರೋವಾಗ ನಮ್ತಂದೆ ಜೊತೇಲಿ ಭಿಕ್ಷಕ್ಕೆ ಹೋ‌ಗ್ವಾಗ ಮೊದ್ಲು ದೇವ್ರ ಗುಡ್ಡಪ್ಪದೀರು ಬಂದವ್ರೆ ಅಂತ ಹೇಳಿ, ಗಂಧದ ಕಡ್ಡಿ ಕತ್ಸಿ, ಪೂಜೆಮಾಡಿ, ನಾವು ತಕ್ಕೊಂಡೋಗಿರೋ ಬಿರ್ದುಗೆ ಪೂಜೆಮಾಡಿ ಭಿಕ್ಷಾ ಕೊಡ್ತಿದ್ರು ಈವಾಗ ಅಷ್ಟು ಇಲ್ಲ ಕಮ್ಮಿ ಅದ್ರಿಂದ. ಈಗ ಎಷ್ಟೋ ಜನಗಳು ಸ್ವಾಮಿ ಹೆಸ್ರಿನ ಮ್ಯಾಲೆ ಬುಟ್ಬುಟ್ಟವ್ರೆ – ಯಾತಕ್ಕಂದ್ರೆ ನಾವು ಕತೆ-ಪತಿಗಳು ಸ್ವಲ್ಪ. ಕಲ್ತಿರೋದ್ರಿಂದ ಬಿಡ್ಸಿಗೊಡಾಕಿಲ್ಲ – ಆ ಸ್ವಾಮಿ. ಇನ್ನೂ ಏನು ಕಲ್ತಿಲ್ವಲ್ಲ ಅವ್ರು ಮಾತ್ರ ಆವ್ರವ್ರಲ್ಲಿರ್ತಕ್ಕಂತ ದೇವ್ರ ಪ್ರತಿ ಏನೈತೋ ಅವುಗಳ್ನ ಮನೇಲಿ- ಕೈ ಮುಕ್ಕೊಂಬಿಡ್ತಾರೆ ಆದ್ರೆ, ನಾವು ಆ ತರಾನೇ ಮಾಡ್ಬೇಕು ಅಂದ್ರೆ ನಮ್ಗೆ ಜೀವ್ನ ಆಗೋದಿಲ್ಲ. ನಾವು ಓಗ್ಲೇ ಬೇಕು.
ಹಿ.ಚಿ.ಬೋ: ಇಷ್ಟು ದಿವ್ಸ ನಮ್ಮ ವಿಶ್ವವಿದ್ಯಾಲಯದಲ್ಲಿ ಇದ್ರಲ್ಲ. ನಮ್ಮ ವಿಶ್ವವಿದ್ಯಾಲಯವನ್ನು ನೋಡಿದ್ರಿ ಮಾಡೋದನ್ನ ಅಂದ್ರೆ ಇದು ಒಂದು ಹೊಸ ವಿಶ್ವವಿದ್ಯಾಲಯ ಇದು ಆರಂಭವಾಗಿ ನಾಲ್ಕು ವರ್ಷ ಆಯ್ತು. ಬಾಳ ದೊಡ್ಡ ಪ್ರಮಾಣದಲ್ಲಿ ಆಗ್ತಾ ಇದೆ. ಇದರ ಉದ್ದೇಶ ಏನು ಅಂದ್ರೆ ಈ ರೀತಿ ನಮ್ಮ ಹಳ್ಳಿಯ ಜ್ಞಾನ, ನಮ್ಮ ಹಳ್ಳಿಯ ಕಲಾವಿದರ ಜ್ಞಾನ, ಒಟ್ಟು – ಗ್ರಾಮೀಣ ಪ್ರದೇಶದಲ್ಲಿ ಏನೈತೆ – ಅದನ್ನೆಲ್ಲ ಕಾಪಾಡೋವಂತ ಅದನ್ನ ಕುರಿತು ಅಧ್ಯಯನ ಮಾಡೋವಂತ ಉದ್ದೇಶಾನ ಇಟ್ಕೊಂಡಿರೋದು. ಅವ್ರ ಒಂದು ಅಂಗವಾಗೀನೆ ನಾವು ಇದನ್ನ ಮಾಡ್ತಾ ಇದ್ದೀವಿ. ಅದಕ್ಕೆ ಸಂಬಂಧಪಟ್ಟಂಗೆ ಈಗ ಅನೇಕ ಕೆಲ್ಸಗಳು ನಡಿತಾ ಇವೆ. ನಮ್ಮನ್ನೆಲ್ಲ ಆವತ್ತಿನಿಂದ ನೀವು ನೋಡ್ತಾ ಇದ್ದೀರಿ. ಈ ನಮ್ಮ ವ್ಯವಸ್ಥೆಯ ಬಗ್ಗೆ ನಿಮ್ಗೆ ಏನನ್ನುಸ್ತು?
ಮಹದೇವಯ್ಯ: ನಾನು ಸುಮಾರು ಕಡೆ ಹೋಗಿದ್ದೀನಿ. ನಿಮ್ಹತ್ರ ನಾವು ಬಂದ್ಮೇಲೆ ನಮ್ಗೆ ಯಾವ್ದುಕ್ಕೂ ತೊಂದ್ರೆ ಇಲ್ಲ. ಮಾತ್ರ……ಏನು ತೊಂದ್ರೆ ಅಂದ್ರೆ, ನಾವು ಮನೆ-ಮಠ ಬುಟ್ಬಂದ್ಬಿಟ್ಟಿದ್ದೀವಿ, ಈವತ್ತಿಗೆ ಹದಿನಾಲ್ಕು ದಿವ್ಸ ಆಯ್ತು ನೋಡಿ ನಾವು ಊರು ಬಿಟ್ಟು, ಅಷ್ಟೊಂದೆ ಹೊರ್ತು ಇನ್ನು ನಮ್ಗೆ ಏನೂ ತೊಂದ್ರೆ ಕಾಣ್ತಾ ಇಲ್ಲ.
ಹಿ.ಚಿ.ಬೋ: ಶಿವಣ್ಣನವರೆ, ನಮ್ಮ ವಿಶ್ವವಿದ್ಯಾಲಯ ಕಂಡು ನಿಮ್ಗೆ ಏನನ್ನುಸ್ತು?
ಶಿವಣ್ಣ: ಅಯ್ಯೋ…… ನಮ್ಗಂತೂನೂ ನೋಡಿ ಸಾರ್ ಹೇಳ್ಕೊಳ್ಳುವಂತದು ನಿಮ್ಮಲ್ಲಿ ನಮ್ಮ ದರ್ಶಕರು, ಕಲಾವಿದರಿಗಿಂತ ನಿಮ್ಮದು ಬಾಳ ಮಹತ್ವವಾದದ್ದು, ಬಾಳ ಸಾದ್ಸಿಬುಟ್ಟಿದ್ದೀರ ಸಾರ್ ಕೆಲವು ವಿಷಯಗಳ್ನ ನಮ್ಗೆನೇ ಕೊಚ್ಚನ್ ಮಾಡ್ಬುಟ್ಟಿರ್ತಾರೆ ಬಾಳ ಸಂತೋಷ ಆದ್ರೆ ನೀವು ಮಾಡ್ತಾ ಇರೋದು. ಮುಂದೆ ಜನಕ್ಕೆ ತೊಂದ್ರೆ ಆಗದಂತ ಮತ್ತು ಹಿಂದೆ ಇದ್ದಂತ ಕಲೆಗಳ್ನೆಲ್ಲ ಉಳಿಸ್ತಕ್ಕಂತದ್ದು. ಮಂಟೆ ಲಿಂಗಯ್ಯನವ್ರು ಯಾವ ರೀತಿಯಾಗಿ ಚರಿತ್ರನ ಭೂಮಿಗೆ ಬಂದು ಬರೆದ್ರೋ ಅದರ ಎರಡರಷ್ಟನ್ನ ನೀವು ಕಲ್ಪನೆ ಮಾಡ್ಬುಡ್ತೀರ ಅಂತ ನಮ್ಗೆ ಬಾಳ ಸಂತೋಷ ಆಯ್ತು. ನಾವು ಬಂದ ಮೇಲೆಯಾ ನಮ್ಗೆ ಯಾವ ತೊಂದ್ರೆ ಕೊರತೇನೂ ಇಲ್ಲ. ನಾವು ಬಂದಿದ್ದು ಹೊಸದಾಗಿ ಕಾಣ್ಸಲ್ಲ. ತಮ್ಮೆಲ್ಲರ್ನ ನಾವು ಕಂಡ್ಹಂಗಾಯ್ತು. ಇದ್ರ ಬಗ್ಗೆ ನಮ್ಗೆ ಗೊತ್ತೇ ಇರ್ಲಿಲ್ಲ. ಈ ತರ ಕಲಾವಿದ್ರನ್ನ ಕರ್ಕೋಂಡ್ಹೋಗಿ ಇಷ್ಟೊಂದು ಪ್ರೋತ್ಸಾಹ ಕೊಟ್ಟು ಈ ರೀತಿಯಾಗಿ ಈ ಕಾರ್ಯನ ಮುಂದುವರಿಸ್ತಾರನ್ನೋದು ನಾನಂತೂ ತಿಳ್ಕಂಡರ್ಲಿಲ್ಲ. ಇದ್ನ ಕಾಯ್ತನೆ ಇದ್ದೂ ನಾವು ಇಂತವ್ರು ಎಲ್ಲಿ ಯಾವ್ಕಡೆ ಬರ್ತಾರೆ ಅಂತ. ಈ ಕೆಲವು ಪಂಕ್ಯನ್‌ಗಳಿಗೆಲ್ಲ ನಾವು ಹೋಗೇವು ಅವುಗಳ್ಲಿ ನಮ್ಗೆ ಹೇಳ್ಕೊಳ್ಳೋವಂತದೇನೂ ಇರ್ಲಿಲ್ಲ. ಇಲ್ಲಿ ಬಾಳ ನಮ್ಗೆ ವಿಶಾಲವಾದದ್ದು ಮತ್ತು ಇಲ್ಲಿ ಜನಾಂಗವೇ ನೀವು ಅದಕ್ಕಾಗೇನೆ ಬಾಳವಾಗಿ ಮಾಡಿದ್ದೀರ.
ಹಿ.ಚಿ.ಬೋ: ಇಲ್ಲ, ಇಲ್ಲ ಈತರ ಕರೆದದ್ದು ಇದೇ ಮೊದ್ಲು. ಯಾಕಂದ್ರೆ ಬೇರೆ ಬೇರೆಯವ್ರು ಕಲಾವಿದ್ರ ಹತ್ರ ಹೋಗಿ, ಅವ್ರವ್ರ ವೈಯಕ್ತಿಕವಾಗಿ ಏನೋ ಅವ್ರಿಗೆ ಇಷ್ಟಪಟ್ಟಂಗೆ ಈತರ ಸಣ್ಣ ಪುಟ್ಟ ಪುಸ್ತಕಗಳನ್ನ ಮಾಡವ್ರೆ. ಆದ್ರೆ ಮಂಟೆಸ್ವಾಮಿ ಕತೆನ, ಒಂದು ಕಾರ್ಯನ ಸಂಗ್ರಹ ಮಾಡಿರೋದು ಇದೇ ಮೊದ್ಲು ಅದೂ, ಸರ್ಕಾರದ ಕಡೆಯಿಂದ ಒಂದು ದೊಡ್ಡ ಸಂಸ್ಥೆ ಈ ರೀತಿ ಸಂಗ್ರಹ ಮಾಡಿರೋದು ಇದೇ ಮೊದ್ಲು. ನಮ್ಮ ಉದ್ದೇಶಾನೂ ಅಷ್ಟೇ. ಇದು ಬೃಹತ್ತಾಗಿ ಅಂದ್ರೆ ಈಗ ಏನು ಹಾಡಿದ್ದೀರಿ, ಅದರ ಒಂದು ಅಕ್ಷರವನ್ನು ಬಿಡದ ಹಾಗೆ, ಒಂದು ವಾಕ್ಯಾನೂ ಬಿಡದ ಹಾಗೆ, ಒಂದು ಪದನೂ ಬಿಡದ ಹಾಗೆ ಅದನ್ನು ಪುಸ್ತಕ ರೂಪದಲ್ಲಿ ತಂದು ಉಳಿಸ್ಬೇಕು ಅನ್ನೋ ಉದ್ದೇಶಾನ ನಾವು ಇಟ್ಕೊಂಡಿದ್ದೀವಿ.
ಶಿವಣ್ಣ: ಈಗ ಫಸ್ಟು ನಮ್ಗೆ ಕಳ್ಸಿಕೊಟ್ರಲ್ಲ ಲೆಟ್ರು, ಇದು ಚೆಲುವರಾಜು ಅಂತ ಒಬ್ರು ಮೈಸೂರಿಗೆ ಬಂದಿದ್ದಾಗ, ಇದನ್ನು ನಾವು ತಮಾಷೆಗೆ ಹಾಡಿದದ್ದನ್ನು ಅವ್ರು ಅದನ್ನೇ ಅಪ್ರೂಪವಾಗಿ ನಾಲ್ಕು ವರ್ಷದಿಂದ ಇಟ್ಕಂಡು…..ನಮ್ಮ ಮನೀಗೆ ಲೆಟ್ರು ಬಂತು.
ಹಿ.ಚಿ.ಬೋ: ಅವ್ರೂನೂ ಹಾಡ್ತಾರೆ…….ಚೆನ್ನಾಗಿ ಹಾಡ್ತಾರೆ
ಶಿವಣ್ಣ: ಆಮೇಲೆ ನಮ್ಮನೇಗೆ ಲೆಟ್ರು ಕಳ್ಸಿದ್ರು. ಆ ಮೇಲೆ ಕೇಶವ ಮೂರ್ತಿಯವ್ರು ಬಂದ್ರು – ನಮ್ಮನೆಗೆ ಲೆಟ್ರು ತಕ್ಕಂಡು.
ಹಿ.ಚಿ.ಬೋ: ಕೇಶವ ಪ್ರಸಾದ್‌ ಅವರನ್ನು ನಾನೇ ಕಳಿಸ್ದೆ.
ಶಿವಣ್ಣ: ಆವಾಗ ನಾನು ಮನೇಲಿ ಇರ್ಲಿಲ್ಲ. ಎಲ್ಲೋ ಹೋಗಿದ್ದೆ. ಭಾನುವಾರ ದಿವ್ಸ. ಅವ್ರು ಬಂದಿದ್ದು. ಸೋಮವಾರ ಹತ್ಗಂಟೆಗೆ ಕರೆಕ್ಟಾಗಿ ಬಂದ್ಬಿಟ್ರು. ಬಂದ್ಮೇಲೆ ಇದನ್ನ ಆಗಲ್ಲ ಅಂದಾಗ ನಿಮ್ಮ ಕಲಾವಿದರಿಗೆ ಅಂತಾ ನಾವು ಬಾಳ ಶ್ರಮಪಟ್ಟಿದ್ದೀವಿ, ತಾವು ಇದ್ಕೆ ಬರ್ಲೇ ಬೇಕು ಅಂತಂದ್ರು ಆವಾಗ ನಾನು ಸ್ವಲ್ಪ ಹಿಂಜರ್ದ್ಬುಟ್ಟಿದ್ದೆ.
ಹಿ.ಚಿ.ಬೋ: ನಾನೂ ಕಾಗ್ದದಲ್ಲಿ ಅದ್ನೇ ಬರ್ದಿದ್ದಲ್ಲ. ಇದು ಬಾಳ ಅಪರೂಪದ್ದು, ಪುಸ್ತಕ ತರ್ಬೇಕು ಅಂತ ಮಾಡಿದ್ದೀವಿ, ನೀವು ಮಿಸ್ ಮಾಡದೆ ಬರ್ಬೇಕು ಅಂತ.
ಶಿವಣ್ಣ: ನಮ್ಮಲ್ಲಿ ಕೆಲವು ದೊಡ್ಡವ್ರು ಹೇಳಿದ್ರು. ಯಾರಿಗೂ ಸಿಗಲ್ಲ ಈತರ ಪದ್ದಿಗಳು ಅವ್ರು ಅಲ್ಲಿಂದ ನಿಮ್ಗೆ ನಾನೂರು ಐನೂರು ಕಿಲೋಮೀಟರ್ ದೂರ್ದಿಂದ ಕಳ್ಸಿ ನಿಮ್ಗೆ ಇಷ್ಟೊಂದು ಗೌರವ ಕೊಡ್ತಾರೆ ಅಂದ್ಮೇಲೆ, ಇಲ್ಲಿ ಸಾವಿರಾರು ರೂಪಾಯಿ ಸಿಗುತ್ತೇಂದ್ರೂ ನೀವು ಇದ್ಕೆ ಆಸೆ ಮಾಡ್ಬೇಡಿ ಮೊದ್ಲು ಅವ್ರಿಗೆಹೋಗಿ ಒಂದ್ಸಲ ಹಾಡಿ, ದೇವ್ರು ನಿಮ್ಗೆ ಕೆಡ್ಸಲ್ಲ ಅಂತ, ಒಂದು ಉಪ್ದೇಶ ಹೇಳಿದ್ರು. ಆಮೇಲೆ ನಾನೂ ಯೋಚ್ನೆ ಮಾಡ್ದೆ. ಗುರುಗಳ್ಗೆ ಹೋಗಿ ವಿಷಯ ಹೇಳ್ದೆ. ಈ ತರವಾಗಿ ಹಂಪೆಯಿಂದ ಬಂದಿದೆ, ಕಾರ್ಡಿನಿಂದ ಬರ್ದಿದ್ದಾರೆ. ಅದ್ಕೆ ನಾನು ಮಾತು ಕೊಟ್ಬುಟ್ಟಿದ್ದೀನಿ- ಬಂದೇ ಬರ್ತೀವಿ ಅಂತ ಲೆಟ್ರು ಬೇರೆ ಹಾಕ್ಬುಟ್ಟಿದ್ದೀನಿ ಅದ್ಕೆ ದಯವಿಟ್ಟು ನೀವು ಬರ್ಬೇಕು ಅಂದಾಗ ಅವ್ರು ಹೇಳಿದ್ರು ಆಯ್ತಪ್ಪ ಇಂತ ಕಾರ್ಯಕ್ಕೆ ನಾನು ಏನೇ ಇದ್ರುನೂ ಬಂದೇ ಬರ್ತೀನಿ ಅದ್ನ ಬರ್ದು ಕಳ್ಸು ಅಂತ ಯವಾಗ ನಮ್ಮ ಗುರುಗಳು ಹೇಳಿದ್ರು ಬಾಳ ಸಂತೋಷವಾಗೋಯ್ತು, ನಮ್ಗೆ ಆವಾಗ ಒಂದು ಸೊಲ್ಪ ನಾವೇನಾದ್ರೂ ಮಿಸ್ ಮಾಡ್ಕಂಬುಟ್ಟಿದ್ರೆ ಈ ಗೌರವ ನಮ್ಗೆ ಸಿಗ್ತಾ ಇರ್ಲಿಲ್ಲ ಅಂತ ಅನಿಸ್ತದೆ ಇಲ್ಲಿ ಬಂದ್ಮೇಲೆ ಗೊತ್ತಾಯ್ತು ನಮ್ಗೆ
ಹಿ.ಚಿ.ಬೋ: ನಮ್ಮ – ನಿಮ್ಮ ಪ್ರಯತ್ನದಿಂದಾಗಿ ಇದು ಮುಂದೆ ಒಂದು ಒಳ್ಳೆ ಗ್ರಂಥವಾಗಿ ಬರ್ಲಿ ಅಂತ ಆ ಮಂಟೆಸ್ವಾಮಿನ, ಮಲೆಬಹದೇಶ್ವರ ಅವರ್ನ ಕೇಳ್ಕೊಂಡು ನನ್ನ ಮಾತನ್ನ ಮುಗಿಸ್ತೇನೆ – ನಮಸ್ಕಾರ
ಮಂಟೇಸ್ವಾಮಿ: ಅನುಬಂಧ : ಅರ್ಥಕೋಶ
ಅಂಗರೀಕ- ಉಡುಗೆ
ಅಂಗಾಲ ಜಡೆ- ನೀಳವಾದ ಜಡೆ
ಅಜ್ಜನ ಮೂಲೆಗಾಣೆ – ಕುಂತೂರು ಬೆಟ್ಟದ ಒಂದು ಭಾಗ
ಅಟ್ಟೇ – ಪಾದರಕ್ಷೆಗೆ ಬಳಸುವ ಚರ್ಮ
ಅಡಗಲ್ಲು – ಕುಲುಮೆಯಲ್ಲಿ ಕಬ್ಬಿಣವನ್ನು ಬಡಿಯಲು ಬಳಸುವ ಕಬ್ಬಿಣದ ಗಟ್ಟಿ
ಅಪ್ಪೊಪ್ಪರ – ಅಪರೂಪದ
ಅಬ್ಬುಗತಿ – ಹಬ್ಬಾಚರಣೆ
ಆರುಕಂದಬಲಿ – ಒಂದು ಧಾನ್ಯದ ಅಂಬಲಿ
ಅಲಾದಿ – ಪ್ರಾಚೀನ
ಅವುಸಿ – ಬಚ್ಚಿಟ್ಟು
ಅಷ್ಟ ಖಂಡುಗ – ಎಂಟು ಖಂಡುಗ
ಅಸಿಟ್ಟು – ಧಾನ್ಯದ ಹಿಟ್ಟು
ಅಸ್ತಾಂಗ – ಸೂರ್ಯಾಸ್ತ
ಆಗಣೇ – ಆಜ್ಞೆ
ಅರ್ಸಂಡೆ- ಹಾಲು ಕರೆಯುವ ಪಾತ್ರೆ
ಇಂಚುಮರಿ- ಕೈಗಳನ್ನು ಬೆನ್ನು ಹಿಂದಕ್ಕೆ ಬಿಗಿದು ಕಟ್ಟುವ ಬಗೆ
ಇಜ್ಜಲು ಮನೆ – ಇದ್ದಲು ತುಂಬುವ ಮನೆ
ಇರಗಿಂಡಿ – ತೀರ್ಥದ ಪಾತ್ರೆ
ಈಬತ್ತಿ – ವಿಭೂತಿ
ಈಳ್ಯ – ವೀಳ್ಯ
ಉಕ್ಕಿನ ಚಂದ್ರಾಯ – ಉಕ್ಕಿನ ಆಯುಧ
ಉಗನಿ ಹೊಂಬು – ಒಂದು ಬಗೆಯ ಬಳ್ಳಿ
ಉಡುಗಬ್ಬಿಣ – ಪುಡಿಕಬ್ಬಿಣ
ಉಡುಭಂಗಿ – ಹದಗೊಳಿಸಿದ ಭಂಗಿ ಸೊಪ್ಪು
ಉತ್ತುರಾಣಿ – ಒಂದು ಬಗೆಯ ಸಸ್ಯ
ಉನಿಹಾಕು – ನೆನೆಹಾಕು
ಉಬ್ಬೆ ಒಲೆ – ಬಟ್ಟೆ ಬೇಯಿಸುವ ಒಲೆ
ಉರಿಗದ್ದಿಗೆ – ಪವಿತ್ರ ಪೀಠ
ಮರಿವಾರು – ಮರೆತು ಬಿಡುವುದು
ಉರ್ಸಿಂಗೀಕೊರಡು – ತುರಿಕೆ ಉಂಟುಮಾಡುವ ಒಂದು ಬಗೆಯ ಸೊಪ್ಪಿನಿಂದ ಮಾಡಿದ ಚಾವಟಿ
ಉಲುಪೆ – ಕಾಣಿಕೆ
ಋಷಿ ಸಿದ್ದು – ಏಳುಜನ ಸಿದ್ಧರಲ್ಲಿ ಒಬ್ಬ
ಎಕ್ಕತ್ತು – ಕುತ್ತಿಗೆ
ಐರಾಳ ಮೈರಾಳ- ಎರಡು ಬಗೆಯ ಪಂಜು
ಐಲಾಟ – ಹುಚ್ಚಾಟ
ಒಂದು ತಾವರೆ – ಒಂದು ಕಡೆಯಲ್ಲಿ
ಒಂದು ವಾರ್ತಿ – ಒಂದು ಸಲ
ಒಡದೇಳಿ – ಬಿಡಿಸಿಹೇಳಿ
ಒಬ್ಬೆ – ಬೇಲಿ
ಕಂಕಣಾರ್ತಿ – ಕೈಯಿಂದ ಬೆಳಗುವ ಆರತಿ
ಕಂಕಾಲಿ ಯಮದೂತ – ಎರಡು ಮಳೆಗಳ ಹೆಸರು
ಕಂಡಾಪುಂಡಾ – ಜಂಗಮರು – ಪುಂಡ ಜಂಗಮರು
ಕಂಡಾಯ – ಮಂಟೇಸ್ವಾಮಿ ಬಿರುದು
ಕಂಡುಗ – ಧಾನ್ಯದ ಅಳತೆಯ ಪ್ರಮಾಣ
ಕಂತೆ ಬೊಂತೆ – ಜೋಳಿಗೆ ಮತ್ತು ಇತರ ಪರಿಕರಗಳು
ಕಪ್ಪುಧೂಳ್ತ – ಮಹಿಮೆಯ ಭಸ್ಮ
ಕಪ್ಪೆಪಾಯಸ – ನೀರಿನಲ್ಲಿ ಕಟ್ಟಿದ ಪಾಚಿ
ಕರಚಲುವೆ – ಸುಂದರಿ
ಕರಿಗುರಿ – ಕರಿಯ ಕುರಿ
ಕರಿಘಟ್ಟ – ಕಲ್ಲಿನ ಕೋಳಿ ಇರುವ ಸ್ಥಳ
ಕಲ್ಲಿಪಿಲ್ಲಿ ಬಳೆ – ಕಣಜದ ಹುಳದಿಂದ ಮಾಡಿದ ಹುಳ
ಕಳ ತಮಟೆ – ಕಣಿಗುಟ್ಟುವ ತಮಟೆ
ಕಳ್ಳು – ಕರುಳು
ಕಾಕೋಳಿ – ಕಾಡು ಕೋಳಿ
ಕಾಗಡಿ ತೊಟ್ಲು – ಮಗುವನ್ನು ತೂಗುವ ಚಿತ್ತಾರದ ತೊಟ್ಟಿಲು
ಕಾಮಜೇನು – ಹಾಲು ಕರೆಯುವ ಹಸು
ಕಾರೆ ಸಿದ್ದು – ಏಳುಜನ ಸಿದ್ಧರಲ್ಲಿ ಒಬ್ಬ
ಕಾರ್ತಿಕ ಸ್ವಾಮಾರ – ಕಾರ್ತಿಕ ಮಾಸದ ಮೊದಲ ಸೋಮವಾರ
ಕಾಲಗ್ಯಾನ – ಕಾಲಜ್ಞಾನ
ಕಾಳಮುಖಿ – ಒಂದು ತಾಂತ್ರಿಕ ಪಂಥ
ಕಿವುಡ ಮಾರಿ – ಕಿವಿಕೇಳದ ಮಾರಿ
ಕುಂಟು ಮಾರಿ – ಕಾಲಿಲ್ಲದ ಮಾರಿ
ಕುಕ್ಕರ ಕೋಡು – ಕುಕ್ಕೂರು ಬೆಟ್ಟದ ತುದಿ
ಕುಯ್ಮರಿ – ಬಲಿ ಕೊಡುವ ಕುರಿ
ಕುಲುಮೆ ಕಾಳಮ್ಮ – ಪಂಚಾಳರ ವೃತ್ತಿ – ದೇವತೆ
ಕೈಯಣ್ಣೆ – ಹರಳೆಣ್ಣೆ
ಕೊಂಡಿಬಳೆ- ಚೇಳಿನಿಂದ ಮಾಡಿದ ಬಳೆ
ಕೊಡೆಕಲ್ಲು – ಕೊಡೆಕಲ್ಲು ಬಸವಣ್ಣನ ಕ್ಷೇತ್ರ
ಕ್ವಟ್ಟಾಣಿ – ಅಡಿಕೆ ಕುಟ್ಟಿ ಪುಡಿ ಮಾಡುವ ವಿಧಾನ
ಕ್ಯಾಣ – ಸಿಟ್ಟು
ಕ್ವಾರಣ್ಯ – ಭಿಕ್ಷೆ
ಗಂಡುಗಾಳಿ – ಗಂಡು ದೆವ್ವ
ಗಂದಕರು- ಗಂಧ ಮಾರುವವರು
ಗಗ್ಗರ – ಜಣಗುಟ್ಟುವ ಕಡಗ ರೂಪದ ಲೋಹದ ತಾಳ
ಗಲಗು – ಶಬ್ದ
ಗಿರಿಕಿ ಚಡಾವು – ಸದ್ದು ಮಾಡುವ ಚಪ್ಪಲಿ
ಗುಂಡುಗಟ್ಟಿ – ಸಂಗ್ರಹಗೊಂಡು
ಗುಡ್ಡ – ಶಿಶುಮಗ
ಗ್ಯಾನ – ಆಲೋಚನೆ
ಚಂಚಗಾರ – ಮುಂಗಡ ನೀಡುವುದು
ಚಂಡೇಗಾವಿ – ಹೊದ್ದುಕೊಳ್ಳುವ ಕಾವಿ
ಚಂದ್ರಶಾಲೆ -ಮಠದ ಒಂದು ಸ್ಥಳ
ಚಂದ್ರಾಯ – ಚಂದ್ರಾಕಾರದ ಆಯುಧ
ಚಕಮಕಿ – ಬೆಂಕಿಯನ್ನು ಹುಟ್ಟಿಸಲು ಉಜ್ಜುವ ಕಲ್ಲು
ಚಕ್ರುದೊಣ್ಣೆ – ಕಾವುಲುಗಾರನ ದೊಣ್ಣೆ
ಚೆಮ್ಮಾಳಿಗೆ – ಚಪ್ಪಲಿ
ಚವುಳು – ಚೇಳು
ಚಾಕ್ರಿ – ಸೇವೆ
ಚಿಟ್ಟಚ್ಚು ಬೆಲ್ಲ – ಬೆಲ್ಲದ ಅಚ್ಚು
ಚಿಳ್ಳುಗುರು – ಉಗುರು ಮೊನೆ
ಚೆನ್ನಮ್ಮಾಜಿ – ಮಂಟೇಸ್ವಾಮಿಯ ಶಿಷ್ಯೆ
ಚೆನ್ನೇದ – ಮಂಟೇಸ್ವಾಮಿ ಬಿರುದು
ಚೊಟ್ನಿಳ್ಳಿ – ಮಂಟೇಸ್ವಾಮಿಒ ಮಾರುವಳ್ಳಿಗೆ ಕೆಂಪಾಚಾರಿಯನ್ನು ಕೇಳಿ ಪಡೆಯಲು ಬರುವ
ಮಾರ್ಗದಲ್ಲಿ ಸಿಗುವ ಊರು
ಚೊತ್ತು ಮಾರಿ – ಕೈಯಿಲ್ಲದ ಮಾರಿ
ಚೌಳೂರು ಸಿದ್ದು – ಏಳು ಜನ ಸಿದ್ದರಲ್ಲಿ ಒಬ್ಬ
ಜಗ್ಗಣ ಗುಣತ – ಕುಣಿತದ ಮಾದರಿ
ಜಡುದು – ಹೊಡೆದು
ಜರ ಮಾರಿ – ಜ್ವರ ತರುವ ಮಾರಿ
ಜಲುಮ – ಜನ್ಮ
ಜಾಗಿರಿ ಜಮೀನು – ಕೊಡುಗೆ ಜಮೀನು
ಜಾಲ್ನಾಡಿ – ಹಬ್ಬಿಕೊಂಡು
ಜೀವಜಂತಿ – ಜೀವಜಾಲ
ಜೋಗಯ್ಯ – ಆದಿಚುಂಚನಗಿರಿ ಜೋಗಿ ಸಂಪ್ರದಾಯದ ಶಿಶುಮಗ
ಜೋಳಿಗೆ – ಭಿಕ್ಷೆಹಾಕಿಸಿಕೊಳ್ಳುವ ಚೀಲ
ಜ್ಯೋತಮ್ಮ – ದೀಪ
ಡಿಕ್ಕಿ – ಚರ್ಮದ ವಾದ್ಯೆ
ತಂಬೂರಿ – ನೀಲಗಾರ ಸಂಪ್ರದಾಯದವರು ಬಳಸುವ ತಂತಿವಾದ್ಯ
ತನುವು – ತಂಪಾದ
ತಮ್ಡಿ (ತಂಬಡಿ) – ಪೂಜಾರಿ
ತಾನತಾನಕ್ಕೆ- ಜಾಗಜಾಗಕ್ಕೆ
ತಾಮ್ರದ ಚಪ್ಪೋಡು – ತಾಮ್ರ ಶಾಸನ
ತುರುಗಜ್ಜಿ – ತುರಿಕೆ ತರುವ ಚರ್ಮ ರೋಗ
ತುರುಮೆ ಕೆಂಡ – ಧಗಧಗಿಸುವ ಕೆಂಡ
ತೇದಿ ಮಿಟ್ಟ – ಅಂಗೈಲಿ ತಿಕ್ಕಿ ಉಂಡೆ ಮಾಡುವುದು
ತೆಂಕಮಾರಿ – ತೆಂಕಲು ದೇಶದ ಮಾರಮ್ಮ
ತೊಳ್ಳೆ – ಶ್ವಾಸಕೋಶ
ತ್ರಿಷ್ಣ – ಸೃಷ್ಟಿ
ತ್ವಾಟಿಗೆ – ಮಣೆ
ದಂಡುನ ಮಾರಿ – ಸೈನ್ಯದ ಮಾರಿ
ದಂಡ್ಯ – ಸಮೀಪ
ದಕ್ಷಣ ಕಾಂಡ – ದಕ್ಷಿಣ ಭಾಗ
ದಬಕ- ಮಣ್ಣನ್ನು ತೆಗೆಯುವ ಸಾಧನ
ದಾಳ – ಬಾವುಟ
ದಿಕ್ಕುದೇಸ – ಎಲ್ಲಾ ಕಡೆ
ದುಂಡಿಗೆ – ದೇವರಿಗೆ ನಮಸ್ಕರಿಸುವ ವಿಧಾನ
ದುಂಡುಡುಗೆ – ಮಾನ ಮುಚ್ಚಿಕೊಳ್ಳಲೋಸುಗ ಉಡುವ ಅರೆಬರೆ ಉಡುಗೆ
ದುಡುಗ – ಸಿದ್ಧಪಡಿಸು
ದುರುಳಗ್ವಾಣ – ಕೆಟ್ಟ ಆಲೋಚನೆ
ದೇವಮಾನ್ರು – ದೇವ ಮಾನವರು
ದೈಯ್ಯ – ದೆವ್ವ
ದೊರಾಂದೊರೆಗಳು
ರಾಜಮಹಾರಾಜರು
ದೊರೆಸಾನಿಗಿತ್ತೀರು – ಮಹಾರಾಣಿಯರು
ದ್ರೌಭಾಗ್ಯ – ಸೌಭಾಗ್ಯ ಸಿರಿಸಂಪತ್ತು
ದ್ವಾರಣ – ಧೋರಣೆ ( ಅಹಂಕಾರ )
ನರಾಳುಗಳಿಗೆಲ್ಲ – ಮಾನವರಿಗೆಲ್ಲ
ನಲ್ಲರದ ನೆಗು – ಮಾಸದ ನಗು
ನವುಲಗರಿ ತೊಂಡೆ – ನವಿಲುಗರಿಯ ಗುಚ್ಚ
ನಾಗಬೆತ್ತ – ಶ್ರೇಷ್ಠ ಜಾತಿಯ ಬೆತ್ತ
ನಾಗ್ವಾರದ ರೋಗ – ಮಕ್ಕಳಲ್ಲಿ ಕಾಣಿಸಿಕೊಳ್ಳುವ ಒಂದು ರೋಗ
ನಿಚ್ಚ – ನಿತ್ಯ
ನಿಶಾನೆ – ಬಾವುಟ
ನೆನವಿಗೆ – ಮೂರ್ತಿ
ನೆಪ್ಪು – ನೆನಪು
ನೆಲ್ಲೋಟು – ಭತ್ತದ ಹೊಟ್ಟು
ನೊದಲೆ – ಬಾಯಿಯಿಂದ ಸುರಿಯುವ ಜೊಲ್ಲು
ನ್ಯಾಣ – ಮಕ್ಕಳನ್ನು ತೂಗಲು ಬಟ್ಟೆಯಿಂದ ಕಟ್ಟಿದ ತೊಟ್ಟಿಲು
ಪಂಚಪತುರೆ – ಪೂಜೆಗೆ ಬಳಸುವ ಒಂದು ಬಗೆಯ ಸಸ್ಯ
ಪಚ್ಚೆಕಲ್ಲು – ಶ್ರೇಷ್ಠವಾದ ಕಲ್ಲು
ಪಟ್ಟೆಮಂಚ – ಪಟ್ಟದ ಮಂಚ
ಪಳೇಕಾನ ಮಾರಿ -ಪ್ಲೇಗ್ ರೋಗ ತರುವ ಮಾರಿ
ಪಿಡಚುಗೊಳ್ಳಿ – ಸಣ್ಣ ಕೊಡಲಿ
ಪೀಕುದಾನಿ – ತಾಂಬೂಲ ಜಗಿದು ಉಗುಳಲು ಬಳಸುವ ಪಾತ್ರೆ
ಪೀರ – ಮುಸಲ್ಮಾನರು ಪೂಸಿಸುವ ದೇವರು
ಬಕ್ಕಂಡು – ಸೀಳಿಕೊಂಡು
ಬಚ್ಚಲಿಕೆ ದಂಡು – ಬಾಣಗಾರರ ದಂಡು
ಬತಗೆಟ್ಟು – ಜಾತಿಗೆಟ್ಟು
ಬಸಟ್ಟಿ ಸಿದ್ದು – ಏಳು ಜನ ಸಿದ್ದರಲ್ಲಿ ಒಬ್ಬ
ಬಸುವಂಗ – ವಿಭೂತಿ ಪುಡಿ
ಬಾಚಿ ಚಕ್ಕೆ – ಕೆತ್ತಿದ ಮರದ ಚೂರು
ಬಾದಿ – ಬಾಧೆ, ನೋವು
ಬಾಳಾಡಿ – ಬಾಳ್ವೆ ಮಾಡಿ
ಬಿಗುಸಾ- ಭಿಕ್ಷೆ
ಬಿಜು – ಆಗಮಿಸು
ಬಿದ್ದೂ ಕೆಡದು – ಎದ್ದು – ಬಿದ್ದು
ಬಿನಕ – ಬಿಂಕ
ಬುದನಾಳ ಸಿದ್ದು – ಏಳು ಜನ ಸಿದ್ಧರಲ್ಲಿ ಒಬ್ಬ
ಬೆಂಬಳ – ಮಾರ್ಗ
ಬೆಜ್ಜಲಕೆಂಡ – ಬೆಜ್ಜಲ ಮರದ ಕೆಂಡ
ಬೆರಳಿ – ಬೆಳ್ಳಿ
ಬೆರಳೀಚಡಾವು – ಬೆಳ್ಳಿಯ ಪಾದರಕ್ಷೆ
ಬೆರಳೀ ಚವಲ – ಬೆಳ್ಳಿಯ ಚಾಮರ
ಬೋ – ಬಹಳ
ಭಂಗಿಸಿದ್ದ – ಏಳುಜನ ಸಿದ್ಧರಲ್ಲಿ ಒಬ್ಬ
ಭರ್ಗ – ಗಂಡುಹುಲಿ
ಭಿನ್ನಮಾಡು – ಮೀಸಲು ಮಾಡು
ಭಿನ್ಯ ಅಳಿ – ಊಟ ಮಾಡಿ ಮೀಸಲು ಅಳಿಯುವುದು
ಮರದ ತೇವಟಿಗೆ – ಮೂರುಕಾಲಿನ ಊಟ ತಟ್ಟೆ ಇಟ್ಟುಕೊಳ್ಳುವ ಸಾಧನ.
ಮರುಳಿನ ಪಾವಾಡ – ಮುಳ್ಳಿನ ಪವಾಡ
ಮಲಕ – ಬೈಲತಲೆ ನಡುವೆ ಧರಿಸುವ ಆಭರಣ
ಮಾಟ ಕೂಟ – ಮಾಯ ಮಂತ್ರ
ಮಾತುಮರು – ಮಹಾತ್ಮರು
ಮಾಳಲ – ಬಯಲು
ಮೇಲುಗ್ರ – ಕಲೆಸಿದ
ಮೆತುಗಾರ – ತಂತ್ರಗಾರ
ಮೊಲ್ಲಾಗ – ಮೂರ್ಚೆ ರೋಗ
ಮೋರ್ತ – ಮಹೂರ್ತ
ಯತೆ – ಚಿಂತೆ
ಯರಗಣ್ಣ – ಅಂತರಂಗದ ಕಣ್ಣು
ಯಾಸ – ವೇಷ
ರಸಗು – ಕೀವು
ರಾಮೋಕ್ಷ – ಹುಸಿಯಾಗದಿರುವುದು
ರಾವುಗೋಲು – ಕುಲುಮೆಯಲ್ಲಿ ಕಬ್ಬಿಣವು ಹದಕ್ಕೆ ಕಾದಿರುವುದನ್ನು ನೋಡಲು ಬಳಸುವ ಕೋಲು
ರುಸ್ತುಮರು – ಕುಸ್ತಿಪಟುಗಳು
ಲಕುಸ – ಲಕ್ಷ
ಲಕ್ಷಿಕ – ಲಕ್ಷಾಧೀಶ್ವರ
ಲಗಾ – ಕಬ್ಬಿಣದ ಆಯುಧ
ಲಾದ – ನಾದ
ಲೋಬ – ಧೂಪ
ವಂದಿಗೆ – ಜೊತೆಯಲ್ಲಿ
ವಮನ – ಮಂತಿ
ವಾಕುತಾನ – ವಾಗಾನ
ವ್ಯಾಳ್ಯ – ಕಾಲ
ಶಂಕುದಾಳಿ – ಕಂಕುಳಲ್ಲಿ ಕಾಣಿಸಿಕೊಳ್ಳುವ ಗಡ್ಡೆ
ಶೀತಾಳ – ತಂಪುನೀರಿನ ಕೊಳ
ಸಕುತಿ – ಶಕ್ತಿ
ಸಗಟಾಗಿ – ಚೆನ್ನಾಗಿ
ಸಮರಾತ್ರೆ- ಮಧ್ಯರಾತ್ರಿ
ಸಾತೀಸುವಾದ – ಶಾಶ್ವತವಾದ
ಸಾಸುವಿಲ್ಲ – ಸ್ವಲ್ಪವೂ ಇಲ್ಲ
ಸಿಬ್ಬರಿ – ಬೇಸರ
ಸೀತಾಳ ಚಪ್ಪರ – ಮದುವೆ ಚಪ್ಪರ
ಸುರಾಯದ ಗಡಗೆ – ಹೆಂಡದ ಗಡಿಗೆ
ಸೂಲ -ಶೂಲ
ಸೂಲು – ಉಸಿರು
ಹಣ್ಣಣ್ಣು – ವಯಸ್ಸಾದ
ಹರಿವಾಣ – ಊಟಕ್ಕೆ ಬಳಸುವ ಕಂಚಿನ ತಟ್ಟೆ
ಹರಿಸೇವೆ – ವೈಷ್ಣವ ಸಂಪ್ರದಾಯದಲ್ಲಿ ವಿಷ್ಣುವಿಗೆ ಮಾಡುವ ಆರಾಧನೆ
ಹಾಲಗ್ರ – ಹಾಲೋಗರೆ (ಹಾಲು ಅನ್ನ)
ಹಾಸುರೇಸ – ಅಪಹಾಸ್ಯ
ಹಗ್ಗುಲುಮೆ – ದೊಡ್ಡ ಕುಲುಮೆ
ಹೊಂಬಾಳೆ – ಅಡಿಕೆ ಹೂವು, ಹಿಂಗಾರ
ಹೊನ್ನೊಸಲು – ಹೊನ್ನಿನ ಹೊಸ್ತಿಲು
ಮಂಟೇಸ್ವಾಮಿ: ಅನುಬಂಧ : ಪದಸೂಚಿ
ಅಂಗರೀಕ : ೬೭೩
ಅಂಗಾಲ ಜಡೆಯವರು:೧೦
ಅಂಬಿಗರ ಚೌಡಯ್ಯ :೧೦೦, ೧೬೧
ಅಗ್ಗದಕಾಸು: ೪೯೭
ಅಡಗಲ್ಲು: ೩೬೨, ೪೫೧, ೭೪೨
ಅಣ್ಣೆಬೀಜ :೪೪೫
ಅತಿರುದ್ರ:೩
ಅಪರಂಜಿ ಉಂಗುರ:೩೭೧
ಅಪ್ಪೊಪ್ಪರ :೬೦೮
ಅಮಾಸೆ ಕಾಳಮ್ಮ: ೪೧೬
ಅರಗಣ್ಣು: ೬೦೪, ೬೦೫
ಅರಳಿಕಟ್ಟೆ ಜಗಲಿ: ೨೭೧
ಆರುಕದಂಬಲಿ : ೨೯೯
ಅರುಷಣ ಲಕ್ಷ್ಮಿ: ೪೩೫
ಅಲಾದಿ : ೪
ಅಲ್ಲಮಪ್ರಭು : ೭, ೮, ೨೦, ೨೨, ೪೮, ೯೭, ೯೮, ೧೦೧, ೧೩೨, ೧೫೭, ೧೭೬, ೨೧೨, ೨೨೧, ೨೨೨, ೨೩೩, ೨೪೭, ೨೫೪, ೨೫೬
ಅರವಟ್ಟಿ ಅರಮನೆ : ೨೫೬
ಅಷ್ಟ ಖಂಡುಗ : ೨೨೨, ೩೦೧
ಅಸಿಟ್ಟು : ೨೬೪ – ಹಸಿ ಹಿಟ್ಟು
ಅಸ್ತಾಂಗ : ೨೩೩, ೨೩೫
ಆಗಣೀ : ೧೨೩
ಆತುಮದಲ್ಲಿ: ೧೬೫
ಆದಿಕಲ್ಯಾಣ : ೯೭, ೧೦೬, ೧೦೪, ೧೦೨, ೧೪೫, ೧೪೬, ೧೬೦, ೧೬೧, ೧೭೧, ೧೭೫, ೧೭೮, ೧೬೨, ೧೮೫, ೧೨೧
ಆದಿನಾರಾಯಣ ಸ್ವಾಮಿ : ೧೫೩
ಆದಿಶಕ್ತಿ: ೧೬, ೧೭, ೧೮, ೧೯, ೨೧, ೨೨, ೨೩, ೨೪, ೨೫, ೨೬, ೨೯, ೩೦, ೨೮೨
ಆರ್ಕಟ್ಟು : ೨೪೪
ಆಸರಿಕೆ ಬ್ಯಾಸರಿಕೆ: ೨೧೩, ೫೨೨
ಆಸ್ತಿಪನಾಗಿ : ೧೭೩
ಇಂಟುಮುರಿ: ೪೩೩
ಇಜ್ಜಲುಮನೆ : ೪೪೫
ಇದಿಯಮ್ಮ : ೭೧
ಇರಗಂಡಿ : ೫೩೦
ಈಡಿಗರ ಕ್ಯಾತಪ್ಪ: ೧೬೧
ಈಬತ್ತಿ ಬಸುವಂಗ : ೧೯೦, ೨೦೬
ಈಬತ್ತಿ : ೧೧, ೧೨, ೧೪೨, ೧೮೨, ೧೮೮
ಎಕ್ಕದ ಹೂ : ೧೪೧
ಉಕ್ಕಿನ ಚಂದ್ರಾಯ : ೫೨೫
ಉಕ್ಕುನ ಕುದುರೆ: ೭೭೮
ಉಗುನಿ ಅಂಬು : ೨೬೩
ಉಡುಗಬ್ಬಿಣ : ೫೬೨, ೬೧೯, ೭೨೬, ೭೩೯, ೭೫೦
ಉಡುದಾರ: ೨೬೩
ಉಣ್ಣು ಮಾರಿ: ೪೧೫
ಉತ್ತರಖಂಡ : ೮, ೯೯, ೧೦೧, ೧೦೫, ೧೪೫, ೧೭೭, ೨೭೨
ಉತ್ತರದೇಸ: ೧೦, ೯೫, ೯೭, ೧೪೮, ೧೪೯
ಉತ್ತೇಶ್ವರ: ೯, ೧೦, ೧೨, ೧೩, ೧೮, ೧೯
ಉರಿಗದ್ದಿಗೆ: ೧೩೬, ೧೭೧, ೨೩೧, ೨೩೨, ೨೫೬
ಉರಿಯಸ್ತ : ೨೭
ಉರ್ಗಣ್ಣು: ೪೦೬
ಉರ್ಸಿಗೀಕೊರಡು: ೪೨೬, ೬೯೭, ೬೯೮, ೭೦೨, ೭೦೮
ಉಲಿಚರ್ಮ: ೨೫೦
ಉಲುಪೆ : ೬೦೦, ೬೦೮, ೬೧೧
ಉಲ್ಲೇಚರ್ಮ: ೨೪೪, ೨೫೬, ೨೭೧, ೨೭೨, ೨೭೪, ೨೮೪, ೨೭೯
ಋಷುಮಾನವರು : ೭೧
ಎರುಗಣ್ಣು : ೧೯೨
ಎಲಗುದ್ದಲಿ : ೬೫೩
ಎಳ್ಳುಂಡೆ : ೪೯೮
ಐರಾಳ ಮೈರಾಳ( ಅಯಿರಾಳ ಮಯಿರಾಳ): ೪೮೮, ೫೫೧, ೬೩೧
ಐಲಾಟ : ೬೫೯
ಒಕ್ಕಲಿಗರ ಮುದ್ದಯ್ಯ: ೯೯
ಒಕ್ಕಲು : ೨೫೪, ೨೭೧, ೨೭೨, ೨೭೩
ಒಕ್ಕಲ್ಗೇರಿ : ೩೮೯
ಕಂಕಣಾರ್ತಿ : ೬೨೯
ಕಂಡಾಪುಂಡಾ ಜಂಗಮರು : ೧೦೨
ಕಂಡಾಯ ಜ್ಯೋತಿ : ೨೩೩, ೨೪೮
ಕಂಡುಗ: ೧೦, ೧೧, ೩೯, ೪೯, ೭೩, ೮೫, ೯೨, ೧೦೨, ೨೦೭, ೨೪೪, ೨೪೫
ಕಂತೆ ಬೊಂತೆ: ೬೯೭
ಕಜ್ಜಿ ಕೀವು : ೧೦೬
ಕಟಕಟಾ ಕಾಳಿಂಗನಗುಹೆ :೪೭೩
ಕಟುಗರ ಸಂಗಯ್ಯ: ೧೧೮, ೧೧೭, ೧೧೪, ೧೧೧, ೧೧೦, ೧೦೯, ೧೦೮, ೧೦೭, ೧೦೪
ಕಡ್ಜದ ಬಳೆ: ೭೨೫
ಕಣಗಲೂವು: ೧೩೮
ಕಪಾಲ: ೬೧
ಕಪ್ಪಡಿ: ೫೪೫
ಕಪ್ಪುಧೂಳ್ತ: ೧೯೨, ೧೯೯, ೨೧೬, ೨೫೬, ೨೧೦, ೨೦೯, ೨೦೧
ಕರಿಎಲೆ ರಾಚಪ್ಪಾಜಿ : ೧೭೪, ೧೭೨, ೧೭೭
ಕರಿ ಕಂಬಳಿ ಗದ್ದಿಗೆ : ೬೨೮
ಕರಿಗುರಿ: ೨೪೦
ಕರಿಘಟ್ಟ: ೫೭೪
ಕಲಿಪುರುಷ: ೫೬೧
ಕಲಿಮನುಷ್ಯ: ೮೭
ಕಲ್ಯಾಣ ಪಟ್ಟಣ : ೩೨೩
ಕಲ್ಯಾಣ: ೧೧೮, ೧೧೫, ೧೧೨, ೧೧೦, ೧೦೯, ೧೦೬, ೧೦೫, ೧೦೩, ೧೦೨, ೧೨೧, ೧೨೨, ೧೨೪, ೧೨೫, ೧೨೬, ೧೨೦, ೧೭೦, ೧೭೨, ೨೬೮, ೧೨೯, ೧೩೨, ೧೩೨, ೧೩೪, ೧೩೬, ೧೪೩, ೧೪೪, ೧೪೫, ೧೪೭, ೧೪೯, ೧೬೦, ೧೬೦, ೧೫೬, ೧೬೫, ೧೬೭, ೧೭೩, ೧೭೪, ೧೭೭, ೧೬೨, ೧೬೩, ೧೮೪, ೧೮೬, ೧೮೭, ೧೯೧, ೧೯೭, ೨೭೨, ೨೮೮, ೨೮೮, ೨೮೬, ೨೮೨, ೨೯೬.
ಕಲ್ಯಾಣಿ: ೧೫೪, ೧೫೫
ಕಲ್ಲು ಕಟ್ಟೆ ಜಗಲಿ: ೨೬೬
ಕಲ್ಲು ಬಸವ : ೫೭೩
ಕಾಮುಜೇನು : ೩೦೭
ಕಾರ್ತಿಕ ಸೋಮವಾರ: ೧೫೩, ೧೬೨
ಕಾಲಗ್ಯಾನ: ೫೨, ೭೨, ೭೩
ಕಾಲಮುಖಿ: ೨೨೦, ೨೨೧, ೨೨೩, ೬೪೧
ಕಾಳಿ ಕಂಕಾಳಿ: ೯೧
ಕಾಳಿಕಾದೇವಿ: ೪೧೬
ಕಿಡಗಣ್ಣ ರಾಚಪ್ಪಾಜಿ: ೧೮೨, ೧೮೩, ೧೮೪, ೧೯೪, ೧೯೫, ೨೦೧, ೨೦೩, ೨೦೪, ೨೦೬, ೨೦೮, ೨೧೧, ೨೧೨, ೨೧೪, ೨೧೫
ಕಿವುಡುಮಾರಿ: ೪೧೫
ಕುಂಕುಮ ಲಕ್ಷ್ಮಿ: ೪೩೫
ಕುಂಟುಮಾರಿ: ೪೧೫
ಕುಂಬಳ್ಳಿ ಶಾನುಬೋಗ : ೪೫೨
ಕುಂಬಾರ ಗುಂಡಯ್ಯ : ೯೯
ಕುಕ್ಕರಕೋಡು: ೧೬೧
ಕುರಿದೊಡ್ಡಿ : ೨೩೨
ಕುರುಬನ ಕಟ್ಟೆ : ೨೭೭
ಕುರುಬರ ಬೀರಪ್ಪ : ೯೯
ಕುಲುಮೆ ಕಾಳಮ್ಮ: ೪೧೬
ಕೆಂಪಣ್ಣ: ೨೬೬
ಕೆಂಪಾಚಾರಿ : ೨೬೬, ೨೭೮, ೨೯೨, ೨೯೩, ೩೦೩
ಕೆಂಪುಲಕ್ಕಿ : ೯೩
ಕೊಕ್ಕೋರ ಕಣಿವೆ : ೧೫೩
ಕೊಡೆಕಲ್ಲು: ೪೪೦, ೪೪೮, ೪೫೦, ೪೬೬, ೪೬೭, ೫೩೮, ೫೮೦, ೫೯೦, ೬೭೦
ಕ್ವಾರಣ್ಯ : ೩೦೯, ೩೧೬, ೩೧೯, ೩೨೦, ೩೩೬, ೬೬೦
ಖಂಡಾಯ : ೯೫, ೨೨೩, ೨೪೯
ಗಾಣಿಗರ ದಾಸಯ್ಯ: ೯೯
ಗೊರವ: ೨೨೧, ೨೩೭, ೫೬೩
ಘನನೀಲಿ: ೧೮೩
ಚಂಚಗಾರ:೫೦೩
ಚಂದ್ರಶಾಲೆ : ೨೫೨, ೨೫೭, ೨೫೮, ೫೫೧, ೫೩೨, ೬೩೫
ಚಿಕ್ಕಲ್ಲೂರು : ೫೪೫
ಚೆನ್ನಮ್ಮಾಜಿ: ೫೫೪
ಛಾಯಾದೇವಿ: ೫೬೧
ಜಗದೀಶ್ವರ : ೭೭, ೯೧
ಜಾಗಟೆ: ೯೩, ೨೨೩
ಜೋಗಯ್ಯ : ೨೩೭, ೫೬೩
ಜೋಳಿಗೆ : ೨೦೨, ೨೦೩, ೨೦೬, ೨೦೭, ೨೦೩, ೨೦೬, ೨೦೭, ೨೦೮, ೨೦೯, ೨೩೨, ೨೩೫, ೨೩೪, ೯೩, ೨೪೯
ಡಂಗುರ : ೩೫೭
ಡಮರುಗ: ೨೭೫
ತಂಬೂರಿ : ೨೨೫, ೨೫೯, ೨೭೫, ೨೮೨, ೨೦೬, ೯೫
ತುರುಕರ ಪೀರಯ್ಯ: ೯೯, ೧೦೦
ತಲಕಾಡು ಮಾಲಂಗಿ : ೧೬೨, ೧೬೨
ತಾಮ್ರದ ಚಪ್ಪೋಡು : ೪೮೨, ೫೫೩, ೫೫೮
ತಿಬಾದೇವಿ : ೪೧೫
ತುರುಮೆ ಕೆಂಡ : ೪೦೯
ತೋಪುನ ದೊಡ್ಡಮ್ಮ : ೨೮೧, ೨೧೭, ೨೧೯, ೫೫೪, ೨೧೮
ದಬ್ಬಳ್ಳಿ : ೩೦೪
ದಾಸಜೋಗಿ : ೨೨೩
ದಾಸನಯಕನ ದೊಡ್ಡಿ: ೩೦೪
ಧೂವದುಂಡಿಗೆ: ೧೧೯
ಧೂಳುತ: ೪೯
ದೇವಮಾನ್ರು : ೮೯, ೫೬, ೮೯, ೮೨, ೩೮, ೪೯
ದೊಡ್ಡಮ್ಮ ತಾಯಿ : ೨೧೭, ೨೮೬, ೨೮೮, ೨೯೫, ೨೮೮, ೨೮೬, ೩೦೦, ೨೯೭, ೨೯೫, ೨೮೫, ೨೮೩, ೨೮೧, ೨೮೦
ನರಲೋಕ : ೭೫, ೮೮, ೮೯, ೯೦
ನಾಗಬೆತ್ತ : ೫೮
ನಾಗರಜಡೆ: ೯೫
ನಾಗರಾವು: ೫೭, ೫೮
ನೀಲಗಟ್ಟ: ೨೬೫, ೨೬೪, ೨೬೩, ೨೭೦, ೨೬೬, ೨೭೭, ೨೯೦, ೨೮೯, ೨೯೯
ನೀಲಮ್ಮ: ೧೧೮, ೧೨೦, ೧೩೮, ೧೩೯, ೧೨೦, ೧೧೯, ೧೬೮, ೧೩೮, ೧೩೯, ೧೪೦, ೧೪೨, ೧೪೩, ೧೪೪, ೧೪೫, ೧೪೬
ಪರಂಜ್ಯೋತಿ : ೭, ೮, ೯, ೧೦, ೧೦೧, ೧೧೮, ೧೨೧, ೧೪೪, ೧೪೫, ೧೪೬, ೧೪೮, ೧೫೪, ೧೫೯, ೧೫೮, ೧೭೫, ೧೭೬, ೧೭೮, ೧೭೯, ೧೭೮, ೧೭೯, ೧೭೮, ೧೮೦, ೧೮೧, ೧೮೨, ೧೮೩, ೧೯೦, ೧೯೮, ೨೦೧, ೨೦೭, ೨೨೯, ೨೨೪, ೨೫೧, ೨೪೭, ೨೪೫, ೨೩೪, ೨೭೦, ೨೭೯, ೩೨, ೨೭, ೩೧, ೪೮, ೩೪, ೩೭, ೩೮, ೪೦, ೪೧, ೪೩
ಪರುಸಾದ : ೧೬೪
ಪಾತಾಳ ಜ್ಯೋತಿ: ೧೨೨, ೨೬೫, ೧೬೫, ೧೦೬, ೬೦, ೧೪೪, ೧೯೮, ೩೨, ೭೨, ೯೭, ೧೨೨, ೯೭, ೧೮೩, ೩೯
ಪಾರ್ವತಿ : ೩, ೩೪, ೩೫
ಪೀಕುದಾನಿ: ೫೫೯, ೫೬೦
ಪುಣ್ಯ ಲಕ್ಷ್ಮಿ: ೪೩೫
ಪುಷ್ಯ: ೧೩೭, ೧೪೧, ೧೪೪, ೧೪, ೧೪೧, ೧೪೪, ೧೭೫, ೧೭೭
ಫಲಾರದಯ್ಯ: ೫೪೭
ಬನ್ನೂರ ಯಾಮಾದ್ರಿ : ೪೧೩
ಬಪ್ಪಗೌಡ್ನಪುರ : ೨೬೦, ೨೫೯, ೨೫೭
ಬಪ್ಪೇಗೌಡ: ೨೩೨, ೨೩೩, ೨೪೨, ೨೪೪, ೨೪೨, ೨೪೯, ೨೪೮, ೨೫೪, ೨೫೩, ೨೫೨, ೨೪೭, ೨೩೩
ಬಸವಣ್ಣ: ೧೨೦, ೧೧೯, ೧೬೯, ೧೭೦, ೧೧೮, ೧೧೮, ೧೧೫, ೧೧೭, ೧೧೪, ೧೧೩, ೧೧೨, ೧೧೧, ೧೧೦, ೧೦೯, ೧೦೭, ೧೦೬, ೧೦೫, ೧೦೪, ೧೦೩, ೧೦೨, ೧೨೮, ೧೨೯, ೧೩೦, ೧೩೨, ೧೩೩, ೧೨೪, ೧೩೫, ೧೩೭, ೧೩೯, ೧೪೦, ೧೪೨, ೧೪೪, ೧೪೬, ೧೪೮, ೧೪೭, ೧೪೩, ೧೪೯, ೧೫೦, ೧೫೪
ಬಸವಲಿಂಗಯ್ಯ: ೨೭೭, ೨೮೮
ಬಸವಾಚಾರಿ: ೨೬೫, ೨೬೬, ೨೬೭, ೩೦೦, ೨೯೫, ೨೯೪, ೨೯೪, ೨೯೨, ೨೯೧, ೨೯೦, ೨೮೯, ೨೮೮, ೨೭೯, ೨೭೭, ೨೭೬, ೨೭೦, ೩೦೩, ೨೬೮, ೨೬೭, ೨೬೬, ೨೬೨, ೨೬೧, ೨೬೧
ಬಸುಮಾಂಗ : ೯೩
ಬಸುವಂಗ : ೧೪೨
ಬಾಚಿ ಬಸವಯ್ಯ: ೨೬೮, ೨೬೬, ೨೬೩, ೨೬೩, ೨೬೨, ೨೭೪, ೨೭೭, ೨೬೨, ೨೬೩
ಬೆಟ್ಟಚಾರಿ: ೬೮೬
ಬೆರಳೀ ಪಾದರಕ್ಷೆ: ೧೯೬
ಬೆರಳೀಚವಲ: ೩೩೨
ಬ್ರಹ್ಮ: ೪೭, ೭೧, ೭೬, ೪, ೮, ೭೮, ೭೯, ೮೩, ೮೬
ಬ್ರಹ್ಮದೇವ:೩೫, ೩೬, ೩೭, ೪೦, ೪೦, ೪೧, ೪೩, ೪೫, ೪೬, ೫೯, ೬೦, ೬೫, ೫೦, ೫೨, ೫೪, ೫೫, ೭೭, ೨೪, ೪೪, ೪೪, ೪೭
ಭಂಗಿಸಿದ್ದ: ೩೯೩
ಭಂಗಿಸೊಪ್ಪು: ೪೦೮
ಭೂಮಿತಾಯಿ : ೧೭, ೧೮, ೭೫, ೭೮, ೭೫, ೭೮
ಮಜ್ಜಣ: ೨೫೮, ೨೫೭, ೨೭೩
ಮಡಿವಾಳ ಮಾಚಪ್ಪ: ೨೫೪, ೨೫೨, ೨೫೭, ೯೯, ೨೩೧, ೧೬೧, ೨೫೩, ೨೭೩
ಮರಳುಲಿಂಗ : ೨೮೮
ಮರವಳ್ಳಿ: ೨೩೦
ಮಲೆಯಾಳ : ೫೨
ಮಲೆಯಾಳದ ಕಪ್ಪು : ೧೮೪
ಮಲ್ಲಿಗೆ ಮಾದೇವಮ್ಮ: ೪೮೯
ಮಳವಳ್ಳಿ ಪಟೇಲ : ೪೫೩
ಮಳವಳ್ಳಿ ಗ್ರಾಮ : ೨೮೯, ೨೮೯, ೨೮೮
ಮಸ್ತುಮಕಾರ: ೧೮೧
ಮಹಾವಿಷ್ಣು : ೭೬, ೨೫, ೨೬
ಮಹೇಶ್ವರ : ೯, ೧೦, ೧೨, ೧೩, ೧೮, ೧೯
ಮಾಚಪ್ಪ: ೨೩೨
ಮಾದಿಗರ ಚೆನ್ನಯ್ಯ: ೧೬೧
ಮಾನುಭಾವ : ೩೦೦
ಮಿರ್ಲೆ: ೮೦೯
ಮುಕ್ಕಣ್ಣ ಮಲ್ಲಣ್ಣ: ೭೮
ಮುಡುಕುತೊರೆ: ೧೬೫
ಮುತ್ತತ್ತಿರಾಯ : ೬೭೨
ಮುತ್ತಾಚಾರಿ: ೬೮೬
ಮುತ್ತಿನಜೋಳಿಗೆ: ೧೯೦, ೧೮೩, ೧೮೪, ೧೯೦, ೨೦೨, ೨೦೬, ೨೦೭, ೨೦೮, ೨೧೦, ೨೧೩, ೨೪೮, ೨೫೦, ೨೪೭, ೧೮೪, ೧೮೨
ಮುತ್ತುನಳ್ಳಿ:೨೮೦
ಮುದ್ದಮ್ಮ: ೨೬೧, ೨೬೨, ೨೬೩, ೨೬೮, ೨೬೭, ೨೬೬, ೨೬೩, ೨೬೨, ೨೬೧, ೨೯೮, ೨೯೫, ೨೯೪, ೨೯೨, ೨೯೧, ೨೯೦, ೨೮೯, ೨೮೮, ೨೭೦, ೨೬೬, ೩೦೦, ೨೯೪, ೨೭೯, ೨೭೭, ೨೭೬
ಮೂಗುಮಾರಿ: ೪೧೫
ಮೈ ತುಗಾರ: ೬೬, ೬೭, ೬೮, ೬೬, ೬೮, ೮೬, ೬೭, ೧೮೭
ಮೋಡಿಕಾರ: ೧೮೪, ೧೮೫, ೧೮೭, ೧೯೦, ೧೯೧, ೧೯೨, ೧೯೪, ೧೯೫, ೧೯೬, ೧೯೯, ೨೦೧, ೨೦೨, ೨೦೩, ೨೦೪, ೨೦೭, ೨೦೮, ೨೦೯, ೨೧೧
ಮೋಡಿಕಾರರು : ೨೦೪, ೨೦೭
ಮೋಡಿಯಾಟ : ೧೮೮, ೧೮೯, ೧೯೫, ೧೯೯
ಯಾಲಕ್ಕಿ ಪಲಾರ: ೭೨೮
ರಂಡು ಪುಂಡ ಜಂಗಮರು: ೨೦೧
ರಣಮೋಡಿಕಾರರು : ೧೮೨
ರಣಸಿದ್ದ: ೪೭೧
ರಾಚಪ್ಪಾಜಿ: ೧೭೫, ೧೭೮, ೧೭೯, ೧೭೯, ೧೮೦, ೧೮೯, ೧೯೧, ೧೯೨, ೧೯೪, ೧೯೮, ೧೯೯, ೨೦೨, ೨೦೪, ೨೦೭, ೨೦೯, ೨೧೪, ೨೧೬, ೨೧೮, ೨೧೧, ೨೧೩, ೨೮೬, ೫೫೪
ರಾಜ ಬಪ್ಪಗೌಡನಪುರ: ೨೩೨, ೨೭೯, ೨೭೯, ೨೭೩, ೨೯೫, ೨೯೪, ೨೯೩, ೨೯೩, ೨೯೨
ಲಗಾ: ೭೪೫
ಲಾಂಚಣ: ೨೨೫, ೯೭, ೨೭೩ – ಚಿನ್ಹೆ
ವಜ್ರಾಚಾರಿ: ೬೮೬
ವಿದಿಯಮ್ಮ: ೩೪, ೩೫, ೪೩, ೪೪, ೪೫, ೪೫, ೪೭, ೪೯, ೫೧, ೫೪, ೫೪, ೫೬, ೫೬, ೫೮, ೫೯, ೬೦, ೬೪, ೬೫, ೬೯, ೭೧, ೭೪, ೭೫, ೭೬
ವೀರುಭದ್ರ : ೩, ೪
ಶನಿದೇವ : ೫೬೧
ಶನಿಪರಮಾತ್ಮ : ೮೭, ೮೭
ಸರಸ್ವತಿ : ೩೫, ೩೬, ೫, ೫೨, ೮೦, ೮೧
ಸಾಂಬುರಾಣಿ : ೧೬, ೨೮೧
ಸಾಲಿಗ್ರಾಮ: ೮೦೯
ಸಿಡುಬಿನ ಮಾರಿ: ೪೧೫
ಸಿದ್ಧರು: ೭
ಸೀತಾಲ ಚಪ್ಪರ: ೩೯೧
ಸುಂಕುದ ಮಾರಮ್ಮ: ೭೦೦
ಸುರಾಯದ ಗಡಿಗೆ: ೧೪೬
ಸೂರ್ಯ ಚಂದ್ರ : ೮೩
ಹಕ್ಕಿಯಪ್ಪಾಜಿ: ೯೩
ಹರಳಯ್ಯ: ೧೨೮, ೧೨೯, ೧೩೩
ಹಲಗೂರು ನಿಂಗಮ್ಮ: ೧೮೬
ಹಲಗೂರು: ೬೩೬
ಹಿರೇ ಚನ್ನಾಜಮ್ಮ: ೨೧೧, ೨೧೭, ೨೧೯, ೨೧೭, ೨೧೯, ೨೧೧, ೨೧೨, ೨೧೫
ಹುಲ್ಲೆ ಚರ್ಮ: ೯೫
ಹೆಗ್ಗಡ ಗೌಡ: ೨೩೨, ೨೭೩
ಹೆಗ್ಗುಲುಮೆ: ೩೫೩, ೩೭೧, ೬೭೨, ೬೭೭
ಹೊಂಬಾಳೆ :೬೬೫, ೬೬೬
ಹೊಗೆಸೊಪ್ಪು: ೪೦೮
ಹೊನ್ನರಳಿಮರ: ೧೭೯
ಹೊನ್ನಾಯ್ಕನಹಳ್ಳಿ: ೨೭೫
ಹೊಲೆಯರ ಹೊನ್ನಪ್ಪ: ೯೯, ೧೬೧
ಮಂಟೇಸ್ವಾಮಿ: ಸಿದ್ಧಪ್ಪಾಜಿ ಸಾಲು (೧)
ದೊಡ್ಡಮ್ಮಾ ಹನ್ನೆರಡಾಳುದ್ದ ಪಾತಾಳ ಲೋಕಕ್ಕೆ ನಾನು ಹೋಗಬೇಕಾದರೆ
ಮುಚ್ಚುವ ಬಾವಿ ಆಗಬೇಕಲ್ಲವ್ವ
ಬಾವಿ ತಗೀಬೇಕಾದರೆ ಕಬ್ಬಿಣ ಇಲ್ಲದೆ ಕೆಲಸ ಆಗದಿಲ್ಲ
ಹಾರೆಮೂರು ಗುದಲಿ ಮೂರು ದಬಕ ಮೂರು
ಆರು ಮೂರು ಒಂಬತ್ತು ಲಗು ಕಬ್ಬಿಣವಾಗಬೇಕು ದೊಡ್ಡಮ್ಮ
ಈಗ ಕಬ್ಬಿಣದ ಭಿಕ್ಷಕೆ ಯಾರನ್ನ ಕಳಸಲಿ ಕಂದಾ
ಕಿಡುಗಣ್ಣ ರಾಚಪ್ಪಾಜಿಯಿಂದ ಕಬ್ಬಿಣದ ಭಿಕ್ಷ ಪಡತರಕಾಗದಿಲ್ಲ
ಹೀರೇ ಚನ್ನಮ್ಮಾಜಿಯಿಂದ ಕಬ್ಬಿಣದ ಭಿಕ್ಷ ಪಡತರಕಾಗದಿಲ್ಲ
ಮಡಿವಾಳ ಮಾಚಪ್ಪನಿಂದ ಕೂಡ ಕಬ್ಬಿಣದ ಭಿಕ್ಷ ಪಡತರಕಾಗದಿಲ್ಲ
ಪಲಾರದಯ್ಯನೂ ಕೂಡ ಕಂದಾ
ಕಬ್ಬಿಣ ಪಡತರಕಾಗದಿಲ್ಲ ಮಗಳೆ
ಈಗ ಕಬ್ಬಿಣದ ಭಿಕ್ಷಕೆ ನಾನು
ಯಾರ ಕಳಿಸಬೇಕೆಂದು ಧರೆಗೆ ದೊಡ್ಡವರು
ಉರೀ ಗದ್ದಿಗೆ ಮೇಲೆ ಕೂತಗಂಡು
ಬಾಳವಾಗಿ ಯೊಚ್ನೆ ಮಾಡಿಕಂಡು
ದೊಡ್ಡಮ್ಮಾ ಕಬ್ಬಿಣಾ ತರುವಂತ ಮಗನ ಪಡಕೊಂಡು ಬಂದೀವ್ನಲ್ಲಾ ಕಂದಾ
ಮಳುವಳ್ಳಿ ತಾಲ್ಲೂಕು ಮಾರುವಳ್ಳಿ ಗ್ರಾಮ
ಮಾರುವಳ್ಳಿ ಗ್ರಾಮದಲ್ಲಿ ಬಾಚಿ ಬಸವಯ್ಯ
ತಾಯಿ ಮುದ್ದಮ್ಮಾ
ಅವರ ಹೊಟ್ಟೆಯಲ್ಲಿ ಹುಟ್ಟಿದ ಮಗ ಕಿರೀ ಕೆಂಪಣ್ಣ
ಕೆಂಪಚಾರಿ ಮಗನ ಕಂಡು ಬಂದು
ಕಟಕಟೆ ಕಾಳಿಂಗನ ಗವಿಗೆ ಕೂಡಿಬುಟ್ನಲೋ ಕಂದಾ
ಬಾವಿಗೆ ಕೂಡಿ ಹಾಕಿದ ಮಗ
ಇದ್ದಾನೋ ಕಾಣೆನಲ್ಲ
ಸತ್ತೆ ಹೋದಾನೋ ಕಾಣೆನಲ್ಲ || ಸಿದ್ಧಯ್ಯ ||
ಅವನು ಇದ್ದಾನೋ ಕಂದಾ
ಸತ್ತೇ ಹೋದನೊ
ಗೊತ್ತಿಲ್ಲಾ ಮಗಳೆ
ಆವನೆ ಹಾವೆ ತಿನುಕತ್ತೋ ಕಾಣೇ
ಚವಳೆ ತಿನಕತ್ತೋ ಕಾಣೆ || ಸಿದ್ಧಯ್ಯ ||
ಏನವ್ವಾ ನನ ಕಂದಾ ದುಡುವುಳ್ಳ ದೊಡ್ಡಮ್ಮಾs
ನಾನು ಪಡೆದುಕೊಂಡು ಬಂದ ನನ ಮಗ ಕೆಂಪಣ್ಣಾ
ಹನ್ನೆರಡು ವರ್ಷದಲ್ಲಿ ಅವನ ಕಾಳಿಂಗನ ಗವಿಗೆ ಕೂಡಿಬುಟ್ಟು ಬಂದನಲ್ಲಾ ಕಂದಾ
ಹನ್ನೆರಡು ವರ್ಷದಿಂದ ಮರೆತು ಹೋದನಲ್ಲೋ ಕಂದಾ
ಅವ್ವಾ ನಾನು ಪಡೆದ
ಮಗನು ಏನು ಆದನೋ ಕಾಣೆ || ಸಿದ್ಧಯ್ಯ ||
ಅವ್ವಾ ನನ ಮಗನು ಕಂದಾ ಏನು ಆದನೋ
ಎಂತು ಆದನೋ ಗೊತ್ತಿಲ್ಲ ಕಂದಾ
ಅವನು ಇದ್ದಾನೋ ಗೊತ್ತಿಲ್ಲ ಕಂದಾ
ಅವನು ಇದ್ದಾನೋ ಕಾಣೆ ಸತ್ತನೊ ಕಾಣೆ
ಹಾವೆ ತಿನುಕೊತ್ತೋ ಚವುಳೆತಿನಕತ್ತೋ
ಗೊತ್ತಿಲ್ಲ ದೊಡ್ಡಮ್ಮಾ
ಅವ್ವಾ ನಾನು ಪಡೆದ ಮಗನು
ಕಂದಾ ಏನು ಆದನೊ ಕಾಣೆ || ಸಿದ್ಧಯ್ಯ ||
ನನ್ನ ಮಗ ಕೆಂಪಣ್ಣ ಏನು ಆದನೋ ಗೊತ್ತಿಲ್ಲ ದೊಡ್ಡಮ್ಮಾ
ಈಗಲೀಗ ಹೇಳಿತೀನಿ ಕೇಳವ್ವ ದೊಡ್ಡಮ್ಮಾ
ಕೊಡೇ ಕಲ್ಲಿನ ಮ್ಯಾಲೆ ನಿಂತಗಬುಟ್ಟು ದೊಡ್ಡಮ್ಮಾ
ನನ್ನ ಕೆಂಪಚಾರಿ ಮಗನ ನೀ
ಕೂಗುಬುಡುವ ಎಂದರಲ್ಲಾ || ಸಿದ್ಧಯ್ಯ ||
ನನ್ನ ಕೆಂಪಣ್ಣನ ನೀ
ಕರಿಯವ್ವ ಎಂದರಲ್ಲಾ || ಸಿದ್ಧಯ್ಯ ||
ನನ್ನ ಮಗನು ಕೆಂಪಣ್ಣನ ಕಂದಾ
ಕರದುಬುಡು ಮಗಳೆ ಕೂಗುಬುಡು ದೊಡ್ಡಮ್ಮಾ
ನನ ಮಗನ ಕರದುಬುಟ್ಟು ಬಾ ಹೋಗು ಮಗಳೆ ಎಂದರು
ಅಣ್ಣಯ್ಯಾ ನೀವು ಪಡೆದುಕೊಂಡು ಬಂದ ಮಗ
ನಿಮ್ಮ ಶಿಶು ಮಗ ನೀವು ಪಡೆದಂತ ಮಗನು
ಅಪ್ಪಾ ನಾನು ಕರೆದರೆ ಗುರುವೇ
ಬಂದನಾ ಮಾಯಗಾರ || ಸಿದ್ಧಯ್ಯ ||
ಅಪ್ಪಾ ನೀವು ಪಡೆದಂತಾ ಮಗನ
ನೀವೇ ಕರೆಯಲೆ ಬೇಕು || ಸಿದ್ಧಯ್ಯ ||
ಕೇಳಪ್ಪಾ ಮಾ ಗುರು ಮಂಟೇದಲಿಂಗಯ್ಯ
ನೀವು ಪಡೆದಾ ಮಗನೂ ನೀವು ಸಾಕಿದ ಮಗನು
ನೀವು ತಕಂಡು ಬಂದಂತ ನಿಮ್ಮ ಮಗ
ನೀವೇ ಕರೀಬೇಕೇ ಹೊರತು ನಾನು ಕರೆದರೆ ಬರೋದಿಲ್ಲ
ಗುರುದೇವ ಎಂದರು ದೊಡ್ಡಮ್ಮಾ
ನನ ಮಗನ ಕರೆಯಾಕೆ ಆಗದಿಲ್ಲವಾ
ನನ ಮಗ ಏನಗಬುಟ್ನೋ ಗೊತ್ತಿಲ್ವಲ್ಲ ಅಂತೇಳಿ ಧರೆಗೆ ದೊಡ್ಡವರು
ರಾಜಬಪ್ಪಗೊಂಡನಪುರದಲ್ಲಿ ಬಿಟ್ಟು ಬುಟ್ಟು ಗುರುದೇವಾ
ಮಗನ ದ್ಯಾನ ಮಾಡಿಕೊಂಡು
ಕೆಂಪಾಚಾರಿ ಮನದಲ್ಲಿ ನೆನಕೊಂಡು
ಮಂಟೇದಸ್ವಾಮಿ ಧರೆಗೆ ದೊಡ್ಡವರು
ಅವರು ಎಲೆಯ ಕುಂದೂರು ಬೆಟ್ಟಕೆ
ಗುಡುಗುಡನೆ ಬರುತಾರೆ || ಸಿದ್ಧಯ್ಯ ||
ಎಲೆಯ ಕುಂದೂರು ಬೆಟ್ಟಕ್ಕೆs
ತಮ್ಮ ಮಗನ ತಾವು ನೆನಕೊಂಡು
ಜಗತ್ತು ಗುರುವು ಧರೆಗೆ ದೊಡ್ಡಯ
ಅವರು ಅಜ್ಜಿನಿಯ ಮೂಲಗಾಣಿ
ಕುಂದೂರುಬೆಟ್ಟ ಹತ್ತುತಾರೆ|| ಸಿದ್ಧಯ್ಯ ||
ಅವರು ಕೊಡೆಯ ಕಲ್ಲಿಗೂ
ಸ್ವಾಮಿ ಓಡಿ ಓಡಿ ಬರುತಾರೆ || ಸಿದ್ಧಯ್ಯ ||
ಗುರುವೆ ಎಲೆಯ ಕುಂದೂರು
ಬೆಟ್ಟಕೆ ಗುರುವು
ಓಡಿ ಓಡಿ ಬಂದು
ಕೊಡೆಯ ಕಲ್ಲಿನ ಮೇಲೆ
ಬಂದು ನಿಂತುಕಂಡು
ಅವರು ಕಾಳಿಂಗನ ಗವಿಯ ಗುರುವೆ
ಕಣ್ಣಾರೆ ನೋಡುತಾರೆ|| ಸಿದ್ಧಯ್ಯ ||
ಎಲೆ ಕುಂದೂರು ಬೆಟ್ಟಕ್ಕೆ ಬಂದು ನನ್ನಪ್ಪಾ
ಕೊಡೆಯ ಕಲ್ಲಿನ ಮೇಲೆ ನಿಂತಗಂಡು
ಜಗಂಜ್ಯೋತಿ ಪರಂಜ್ಯೋತಿ ಪಾತಾಳ ಜ್ಯೋತಿ ಧರೆಗೆ ದೊಡ್ಡವರು
ಕಾಳಿಂಗನ ಗವಿಯ ಕಣ್ಣಿಂದ ನೋಡಿಬುಟ್ಟು
ನನ ಮಗ ಕೆಂಪಣ್ಣ ಇದ್ದನೋ ಕಾಣೆ
ಸತ್ತೋಗುಮುಟ್ಟಿದನೋ ಗೊತ್ತಿಲ್ಲ
ಹಾವಿನ ಬಂದಾನಕೆ ಚವುಳನ ಬಂದಾನಕೆ ಯಮಚವುಳನ ಕಾಟಕ್ಕೆ
ಆ ಮಗನ ತಗಂಡೋಗಿ ಆಕುಬುಟ್ಟಿ
ಆ ಮಗಾ ಕಾಣನಲ್ಲೋ ಸತ್ತಮಗನ ಕೂಗುದರೆ ಫಲವೇನು ಅಂತೇಳಿ
ಧರೆಗೆ ದೊಡ್ಡವರು ಕುಂದೂರು ಬೆಟ್ಟದ ಮೇಲೆ ನಿಂತುಗಂಡು
ಕಟ್ಟೆಕಟ್ಟೆ ಕಾಳಿಂಗನ ಗವಿಯನ್ನು ಕಣ್ಣಿಂದ ನೋಡುತ್ತಿದ್ದರಂತೆ
ಕಾಳಿಂಗನ ಗವಿ ಒಳಗೆ ಕಂದ ಕೆಂಪಣ್ಣಾs
ಹಾವಿನ ಬಂಧಾನದಲ್ಲಿ ಚವುಳಿನ ಬಂಧಾನದಲ್ಲಿ ಕಂದಾ
ಎಡಕೆ ಹೊಳ್ಳಿದನೆಂದರೆ
ನಾಗರ ಹಾವಿನ ಕಾಟ
ಬಲಕೆ ಹೊಳ್ಳಿದನೆಂದರೆ
ಹೆಬ್ಬೆ ಹಾವಿನ ಕಾಟ
ಅಯ್ಯೋ ಇಲ್ಲೆ ಮಲಗತೀನೆಂದರೆ
ಯಮ ಚೇಳಿನ ಕಾಟ
ಈ ಹಾವಿನ ಬಂದಾನ ನಾ
ತಡೆಯಲಾರೆ ಮಾಯಕಾರ || ಸಿದ್ಧಯ್ಯ ||
ಗುರುವೆ ಹಾವಿನ ಬಂದಾನಾ
ಚವುಳಿನಾ ಬಂದಾನಾ
ನಾನು ತಡೆಯನಾರೆ ಅಂತ
ಎಳೆಯ ಕೆಂಪಣ್ಣ
ಆ ಕಾಳಿಂಗನ ಗವಿಯ ಒಳಗೆ
ಮಲಿಕೊಂಡು ನನ್ನ ಕಂದಾ
ಅರವತ್ತಾರು ಗಳಿಗೆ
ಮುವತ್ತುಮೂರು ಟೈಮು
ಅವರು ಧರೆಗೆ ದೊಡ್ಡವರ ಪಾದ
ಹೊತ್ತು ಹೊತ್ತಿಗೆ ನೆನೆಯುತ್ತಾರೆ || ಸಿದ್ಧಯ್ಯ ||
ಧರೆಗೆ ದೊಡ್ಡವರ ಪರಂಜ್ಯೋತಿ ಪಾದವಾs
ಹೊತ್ತು ಹೊತ್ತಿಗೆ ನೆನಿತಾ ಕಂದಾ ಕೆಂಪಣ್ಣ
ಈ ಭೂಮಿಗೂ ದೊಡ್ಡವರ ಸ್ಮರಣೆ ಮಾಡುತ್ತಾ ಮಗು
ಅವನು ಹೆಬ್ಬೆ ಹಾವಾ ತಬ್ಬಿಕೊಂಡು
ಗುಳುಗುಳುನೆ ಅಳುತಾನೆ || ಸಿದ್ಧಯ್ಯ ||
ಗುರುವೆ ಧರೆಗೆ ದೊಡ್ಡವರು
ಮಂಟೇದಲಿಂಗಪ್ಪ
ಕೊಟ್ಟಿರುವ ಗುರುವೆ
ಶಾಪದಲ್ಲಿ ಗುರುವು
ಅವನಿಗೆ ನೆತ್ತಿಯ ಮೇಲೆ
ಮತ್ತಿ ಮರ ಬೆಳೆದಿತ್ತು
ಕಂದ ಹಣೆಯಲ್ಲಿ ಮಗನೆ
ಭಸುಮಾಂಗ ಬೆಳೆದಿತ್ತು
ಅವನ ಎರಡು ಕಣ್ಣುಗಳ ಒಳಗೆ
ಕಡಜ ಮರಿ ಮಾಡಿತ್ತು
ಅವನ ಮೂಗನ ಮೇಲೆ
ಮೂಗುತ್ತ ಬೆಳೆದಿತ್ತು
ಗುರುವೆ ಬಾಯಿನಲ್ಲಿ ದೇವ
ಒಂದುತ್ತವೆ ಬೆಳೆದಿತ್ತು
ಅವನ ಭುಜದ ಮೇಲೆ ಗುರುವೆ
ಬೂರುಗದ ಮರ ಬೆಳೆದಿತ್ತು
ಬೆನ್ನಿನಲ್ಲಿ ಕಂದಾ
ಬಿಲ್ಪತ್ರೆ ಬೆಳೆದಿತ್ತು
ಅವನ ಎರಡು ಕಂಕಳು ಒಳಗೆ
ಹೆಜ್ಜೇನು ಕಟ್ಟಿತ್ತು ಕಂದಾ
ಕಿರುಜೇನು ಕಟ್ಟಿತ್ತು
ಅವನ ಎದೆ ಗೂಡಿನ ವೊಳಗೆ
ನಾಗರಹಾವು ಮರಿ ಮಾಡಿತ್ತು
ಅವನ ಹೊಕ್ಕಳಲ್ಲಿ ದೇವ
ಅವರಳಿಮರ ಹುಟ್ಟಿತ್ತು
ಅವನ ಅಂಗೈಯಿಂದ ಒಳಗೆ
ಅಂಗಲಿಂಗವೆ ಬೆಳೆದಿತ್ತು
ಅವನ ಪಾದದೊಳಗೆ ದೇವ
ಪಾದರಾಕ್ಷಿಯೆ ಬೆಳೆದಿತ್ತು
ಅವರಿಗೆ ಎಪ್ಪತ್ತು ಮಾರುದ್ದ ಜಡೆ
ಹೊಂಬಾಗೊಯಿತಲ್ಲಾ || ಸಿದ್ಧಯ್ಯ ||
ಎಪ್ಪತ್ತು ಮಾರುದ್ದ ಜಡೆಗಳೆಲ್ಲಾ
ಕಾಳಿಂಗನ ಗವಿ ಒಳಗೆ ಕಂದ ಕೆಂಪಣ್ಣಾ
ಹಂಬಾಗಿ ಹರುದುಬಿಟ್ಟಿದ್ದೋ
ಕೈಯಿನ ಉಗುರು ಕಾಲಿನ ಉಗುರು ಕಂದಾ
ಅವನ ಇಪ್ಪತ್ತು ಬೆರಳೆಲ್ಲಾ ಉಗುರು
ಭೂಮಿಗೆ ಹೆಪ್ಪಾಗಿತ್ತಲ್ಲ || ಸಿದ್ಧಯ್ಯ ||
ಕೆಂಪಚಾರಿ ಮಗನಿಗೆ ಇಪ್ಪತ್ತು ಬೆರಳು ಉಗುರುಗಳೆಲ್ಲಾ ಭೂಮಿಗೆ ಹೆಪ್ಪುಗಿದ್ದವಂತೆ
ನೂರಾ ಒಂದು ಹಾವು ಚೆವುಳುಗಳು ಗುರುವು
ಹಾವನ ವಿಷ ಕೆಂಪಾಚಾರಿಗೆ ಏರಕತ್ತು
ಕೆಂಪಾಚಾರಿ ವಿಷ ಹಾವಿಗೇರಿಕೊತ್ತು
ಕಾಳಿಂಗನ ಗವಿಯ ಒಳಗೆ ಕಂದ ಕೆಂಪಣ್ಣಾ
ಅವನು ಹೆಬ್ಬಿಯಾದ ತಬ್ಬಿಕೊಂಡು
ಸುಮ್ಮನೆ ಮಲಗನೆ || ಸಿದ್ಧಯ್ಯ ||
ಅವನು ಹಬ್ಬೆ ಹಾವ ತಬ್ಬಿಕೊಂಡು
ಸುಮ್ಮನೆ ಮಲಿಕಂಡು
ಹಾವುನಾ ಬಂದಾನಾ
ಚೆವುಳಿನಾ ಬಂದಾನಾ
ಹಾವುನಾ ಕಾಟ
ಚುವುಳಿನಾ ಕಾಟ
ನಾಗರಾವಿನ ಕಾಟ
ನಾ ತಾಳಲಾರೆನು ಗುರುವು
ನನ ಮಂಟೇದಲಿಂಗಯ್ಯನ ಪಾದ
ಮಂಡೇದ ಮೇಲೆ ಅರುವಾಗಲಪ್ಪ || ಸಿದ್ಧಯ್ಯ ||
ಮಂಟೇದ ಲಿಂಗಪ್ಪನ ಪಾದ ಗುರುವುs
ಎಂದಿಗೆ ಒದಗತು ಎಂದಿಗೆ ನಾನು ಕಾಣೆನೊ ಅಂತೇಳಿ ಕೆಂಪಣ್ಣಾ
ಹೆಬ್ಬೆ ಹಾವ ತಬ್ಬಿಕೊಂಡು ಕಾಲಿಂಗನ ಗವಿ ಒಳಗೆ ಕಂದಾ
ದುರುಗ್ಯಾನ ಹೊಂಟೋಗಿ ಗುರುಗ್ಯಾನ ಬಂದು ಬುಟ್ಟು
ಗುರುಪಾದವೆ ನನಗೆ ಗತಿ ಬಿಟ್ಟರೆ ನನಗ್ಯಾರು ದಿಕ್ಕಿಲ್ಲ
ಎನುತೇಳಿ ಕೆಂಪಣ್ಣಾ ಕಾಳಿಂಗನ ಗವಿ ಒಳಗೆ ಕಂದಾ
ತಾಯಿಯ ಮರತೋದ
ತಂದೆಯ ಮರೆತೋದ
ಅವನು ಅಣ್ಣ ತಮ್ಮಂದಿರಾ ಕಂದಾ
ಮರತೋದ ನನ ಕಂದಾ
ಅವನು ಹಟ್ಟಿ ದನಾ ಗುರುವೆ
ಕೊಟಿಗೆ ಕುರಿ ದೇವ
ಎತ್ತು ಎಮ್ಮೆನೆಲ್ಲಾ
ಮರತುಗಂಡ ನನ ತಂದೆ
ಅವನ ಮೆನಯಲ್ಲಿರುವಾ
ಹನ್ನೆರಡು ಲಕ್ಷ ಭಾಗ್ಯ ಎಲ್ಲಾನು ಕಂದ
ತೊರಕಂಡ ನನ ಮಗು
ಅಯ್ಯಾ ಧರೆಗೆ ದೊಡ್ಡಯ್ಯ ಗುರುವೆ
ನೀನೆ ಗತಿ ಎಂದನಲ್ಲಾ || ಸಿದ್ಧಯ್ಯ ||
ಗುರುವೆ ಧರೆಗೆ ದೊಡ್ಡಪ್ಪ
ಮಂಟೇದ ಲಿಂಗಯ್ಯ
ಪರಂಜ್ಯೋತಿ ಪಾವನ ಮೂರ್ತಿ
ಅಪ್ಪಾ ನಿನ್ನ ಪಾದವ ನಾನು
ಎಂದೀಗೆ ಕಾಣಲಪ್ಪಾ || ಸಿದ್ಧಯ್ಯ ||
ಮಂಟೇದ ಲಿಂಗಯ್ಯನ ಪಾದs
ಎಂದಿಗೇ ಕಾಣಲಿ ಜಗಂಜ್ಯೋತಿಯವರ ಪಾದ
ಯಾವತ್ತು ನೋಡಲಿ ಅಂತೇಳಿ ಕೆಂಪಣ್ಣ
ಕಾಳಿಂಗನ ಗವಿ ಒಳಗೆ ಮಲಿಕಂಡು
ವಿಧವಿಧವಾದ ದುಃಖಪಡುತ್ತಾ
ವಿಧವಾದ ಸಂಕಟ ಮಾಡುತ್ತ
ಕೆಂಪಾಚಾರಿ ಮಗನು
ಕಾಳಿಂಗನ ಗವಿಯಲ್ಲಿ ಹೆಬ್ಬೆ ಹಾವುನ ತಬ್ಬಿಕಂಡು
ಗುಳುಗುಳು ಕಣ್ಣೀರು ಸುರಿಸಿಕೊಂಡು ಸುಮ್ಮನೇ ಮಲಗಿದ್ದ
ಮಲಗಿರುವಂತ ಕಾಲದಲ್ಲಿ ಗುರುವುs
ಅಲ್ಲಮಪ್ರಭು ಮಂಟೇದಲಿಂಗಪ್ಪ ಪಾತಾಳ ಜ್ಯೋತಿಯವರು
ಕುಂದೂರು ಬೆಟ್ಟದ ಕೊಡು ಕಲ್ಲಿನ ಮೇಲೆ ನಿಂತಕಂಡು
ಈ ಕೆಂಪಾಚಾರಿ ಗೋಳಾಟ ಎಲ್ಲಾನು ಧರೆಗೆ ದೊಡ್ಡವರು
ಕಿವಿಯಾರ ಕೇಳಿದರು
ನನ ಮಗ ಬದುಕವನೆ
ನನ ಮಗ ಸತ್ತಿಲ್ಲ
ನನ ಮಗ ಜೀವ ಸೈತ ಅವ್ನೆ
ನನ ಪಾದ ಎಡಬಿಡದೆ ಬೇಡತವನೆ
ಈಗ ಬೇಡುವಂತ ಮಗನ ನಾ
ಕರೀಬೇಕು ಎಂದರಲ್ಲಾ || ಸಿದ್ಧಯ್ಯ ||
ನನ್ನ ಪಾದವ ಬೇಡುವಾ
ನನ್ನ ಮಗನನ್ನೆ ಗುರುವು
ನಾನು ಕರೆಯಬೇಕು
ಅಂತಾ ಧರೆಗೆ ದೊಡ್ಡವರು
ಮಂಟೇದಲಿಂಗಪ್ಪ
ಮಾಯಕಾರದ ಒಡೆಯ
ಅವರು ಕೆಂಪಾಚಾರಿ ಮಗನ
ಕೂಗಬೇಕು ಎಂದರಲ್ಲಾ || ಸಿದ್ಧಯ್ಯ ||
ಕೆಂಪಾಚಾರಿ ಮಗನು
ಇನ್ನು ಸತ್ತಿಲ್ಲಾ ನನ್ನ ಮಗ ಬದುಕವನೆ
ಈಗ ನನ ಮಗನ ಕರಿಬೇಕು
ನನ ಮಗನ ಕೂಗಬಿಡಬೇಕು ಅನುತೇಳಿ ಜಗಂಜ್ಯೋತಿ ಧರೆಗೆ ದೊಡ್ಡವರು
ಎಳೆಯ ಕೆಂಪಚಾರಿ ಮಗನ ದೇವಾ
ಏನಂತಾ ಕರೀತಾರೆ ಏನಂತಾ ಕೂಗುತರೆ
ಮಗನೆ ಏನಪ್ಪ ನನ ಕಂದಾ
ಏನಲೋ ನನ ಮಗನೆ
ಚಿಕ್ಕವನೆ ಕಂದಾ
ಪುಟ್ಟವನೆ ಮಗನೆ
ಏಳು ವರ್ಷದ ಕಂದಾ
ಎಳೆಯವನೆ ಕೆಂಪಣ್ಣಾ
ನಿನ್ನ ಮಾತೂನು ಕತೆಯ
ಆಡಿದಾ ಮಾತ
ಕೇಳಿ ನನ್ನ ಮಗು
ನುಡಿದಂತ ನುಡಿಗೆ
ಕ್ವಾಪಪಟು ಗಂಡು
ನಾ ತಂದು ನಿನ್ನ
ಗವಿಗೆ ಕೂಡಿದೆ
ನಿಮ್ಮ ತಾಯಿ ತಂದೆ ಮಗನಾಗಿದ್ದರೆ
ಖಂಡಿತವಾಗಿಯೂ ಉಳಿಯದಿಲ್ಲ || ಸಿದ್ಧಯ್ಯ ||
ನಿಮ್ಮ ತಾಯಿ ತಂದೆ ಮಗನು
ನೀ ಆಗಿದ್ದರೆ ನನ್ನ ಕಂದಾ
ಹನ್ನೆರಡು ವರ್ಷದಿಂದಾ
ನೀ ಉಳಿಯತಿರಲಿಲ್ಲ
ಅಯ್ಯೋ ನನ ಕಂದಾ
ನನ್ನ ಗ್ಯಾನ ಮಡಿಕಂಡು
ಬದುಕಿದಿಯಪ್ಪಾ ನನ್ನ ಮಗನೆ || ಸಿದ್ಧಯ್ಯ ||
ಎಳೆಯವನೆ ಮಗನೆ ಚಿಕ್ಕವನೆ ಕಂದಾs
ಏಳುವರ್ಷದ ಕಂದಾ ಕೆಂಪಣ್ಣಾ
ನಿಮ್ಮ ತಾಯಿ ಹೊಟ್ಟೇಲಿ ಹುಟ್ಟಿ
ಸಾಕಿ ಸಲಹಿಸಕ್ಕಂಡಿದ್ದಕ್ಕೆ ಮಗನೆ
ಏಳು ವರ್ಷದ ಮಗನ ತಗಂಡು ಬಂದು
ಕಾಳಿಂಗನ ಗವಿಗೆ ನಿನ ಕೂಡಿ ಬಿಟ್ಟನಲ್ಲೊ ಕಂದಾ
ಕೆಂಪಣ್ಣಾ ಏಳು ವರುಷ ಹನ್ನೆರಡು ವರ್ಷ ನಿನಗೆ
ಹತ್ತೊಂಬತ್ತು ವರ್ಷ ಕೆಳದೋಯ್ತು
ಹತ್ತೊಂಬತ್ತು ವರ್ಷದಿಂದ ಮಗನೆ
ಕಾಳಿಂಗನ ಗವಿವೊಳಗೆ ಹಾವು ಚವಳು ಇದರ ಬಂಧಾನದೊಳಗೆ
ಬದುಕಿ ಬಾಳಿ ಧರೆಗೆ ದೊಡ್ಡಯ್ಯ ಅಂತೇಳಿ ನನ ಗ್ಯಾನಾ ಮಾಡುತೀಯಲ್ಲೋ
ಅಪ್ಪಾ ಧರೆಗೆ ದೊಡ್ಡವರಿಗೆ ನೀ ಮಗನಾಯ್ತೀಯ ಕಂದಾ
ಈ ನರಮಾನವರಿಗೆ ಕಂದ ದೇವ್ರಾಗ್ತೀಯ ಮಗನೆ
ಈ ನರಲೋಕದವೊಳಗೆ ನಿನ್ನ ದೇವ್ರಮಾಡುತೀನಿ
ಕಂದಾ ತಂದೆ ತಾಯಿ ಬಂಧು ಬಳಗ ಎಲ್ಲಾರನೂ ಕಂದ ಕರೆಸೇನಿ
ಈಗ ಸುಖವಾದ ಫಲವ ನಿನಗೆ
ಕೊಡುತೀನಿ ಎಂದರಲ್ಲ || ಸಿದ್ಧಯ್ಯ ||
ಕೆಂಪಣ್ಣ ಈಗ ನಿನಗೆ ಸುಖವಾದ ಫಲ
ಕೊಡತೀನಿ ಕಂದಾ
ಹನ್ನೆರಡು ವರ್ಷದಿಂದ ಬದುಕಿ ಬಾಳಿ
ಹನ್ನೆರಡು ವರ್ಷದಿಂದಾ ನೀನು ಬುದುಕಿ ಬಾಳಿದ್ದೀಯಲ್ಲೋ ಕಂದ
ನಿಮ್ಮ ತಂದೆ ತಾಯಿ ಮಗನಾಗಿ ಹುಟ್ಟಿದ್ದರೆ
ಖಂಡಿತವಾಗಿ ನೀನು ಬದುಕುತಿರಲಿಲ್ಲ ಕಂದಾ
ನನಗೆ ಮಗನಾಗಿ ಇರದರಿಂದ ನೀನು ಉಳಿದಿದೀಯ ಕಂದ
ಕೆಂಪಣ್ಣಾ ನೀನು ಬಾವಿ ಬುಟ್ಟು ನಿನ್ನ ಮುಖವ
ನನಗೆ ತೋರಪ್ಪ ಮಗನೆ || ಸಿದ್ಧಯ್ಯ ||
ಮಂಟೇಸ್ವಾಮಿ: ಸಿದ್ಧಪ್ಪಾಜಿ ಸಾಲು (೨)
ಕೆಂಪಣ್ಣಾ ಏಳು ವರ್ಷದ ಮಗನಲ್ಲಿ
ಆಚಾರಿ ಮಗನಿಂದ ಬಸವಾಚಾರಿ ಮನೆಯಿಂದ
ಮುದ್ದಮ್ಮನ ಹಟ್ಟಿಯಿಂದ
ನಿನಗೆ ಹುಚ್ಚುಬೆಪ್ಪ ಕೊಟ್ಟು ಕರಕಬಂದು ಗವಿಗೆ ಕೊಡಿಬುಟ್ಟೆ ಕಂದಾ
ಏಳು ವರ್ಷದ ಮಗನಲ್ಲೆ ರೂಪು ರೇಖೆ
ಲಾವಣ್ಯನೆಲ್ಲಾ ಕಣ್ಣಾರೆ ನೋಡಿದೆ
ಅವತ್ತು ನೋಡಿದಂತಾ ಮಗ ಇವತ್ತಿನವರೆಗೂ ನಿನ್ನ
ಮೊಕ ನೋಡಲಿಲ್ಲ ಕಂದಾ
ನಾನು ಕರೆದ ಗಳಿಗೆಯ ಒಳಗೆ
ಎದ್ದು ಬಪ್ಪಾ ಎಂದರಂತೆ || ಸಿದ್ಧಯ್ಯ ||
ನಾನು ಕರೆದಂತಾ ಮಾತಿಗೆ
ಕೂಗಿದ ಕೂಗಿಗೆ
ಅಪ್ಪಾ ಎದ್ದು ಬಾಪ್ಪ ಮಗನೆ
ಎಳೆಯವನೆ ಕೆಂಪಣ್ಣಾ
ಅಪ್ಪಾ ನನಗೆ ಮಗನಾದ ಮೇಲೆ
ನಿನ್ನ ಕೈಯಾ ಬಿಡುವುದಿಲ್ಲ || ಸಿದ್ಧಯ್ಯ ||
ಕಂದಾ ನನಗೆ ನೀನು ಕಂದಾ
ನೀ ಮಗನಾದರೆ ಮಗನೆ
ಅಪ್ಪಾ ನಾನು ಪಡೆದಿರುವಂತ
ನರಲೋಕವ ಕಂದಾ
ನಿನಗೊಬ್ಬನಿಗೆ ಮಗನೆ
ನಾ ಪಟ್ಟ ಕಟ್ಟುತೀನಿ
ಅಪ್ಪಾ ಸೂರ್ಯ ಚಂದ್ರರ ನಿನಗೆ
ಕಾವಲು ಮಾಡುತೀನಿ
ಈ ಮಾರಿರಿಗೆ ಗಂಡನಾಗಿ
ಮಡಗತೀನಿ ನನ್ನ ಮಗನೆ || ಸಿದ್ಧಯ್ಯ ||
ಅಪ್ಪಾ ಹತ್ತು ಜನವಲ್ಲ
ಮಗನೆ ಐದು ಜನವಲ್ಲ
ಲೋ ನೂರು ಜನವಲ್ಲ
ಇನ್ನೂರ ಜನ ಇಲ್ಲ ನನ್ನ ಕಂದಾ
ನರಲೋಕದ ಒಳಗೆ ನಾ
ಎಷ್ಟು ಜನ ಮಾರೀರ
ಅಪ್ಪಾ ಏಳು ನೂರು ಜನ
ಮಾರೀರ ಅಡೆದೀನಿ
ಆ ಏಳು ನೂರ ಜನ ಮಾರೀರಿಗೆ
ನಿನ್ನ ಗಂಡನಾಗಿ ಮಾಡುತೀನಿ|| ಸಿದ್ಧಯ್ಯ ||
ಕಂದಾ ಏಳು ನೂರಾ ಜನಾ
ಮಾರಿರೀಗೆ ಕಂದ
ನಿನ್ನ ಗಂಡನಾಗಿ ಮಗನೆ
ಮಡಗುತೀನಿ ಕಂದಾ
ಈ ನರಲೋಕದ ಒಳಗೆ
ನಿನ್ನ ಸಿದ್ದಪ್ಪಾಜಿ ಮಾಡುತ್ತೀನಿ
ಅಯ್ಯೋ ನನ್ನ ಕರೆಯೋಕೆ ಕಂದಾ
ಸಿದ್ದವಾಗಿ ಬಂದಂತ
ಇವನು ಮಗನು ಎನುತೇಳಿ
ಹೆಸರು ಕರೆಯುತೀನಿ
ಈ ನರಲೋಕದ ದೇವ ಮಾನವರಿಗೆ
ನಿನ್ನ ಗುರು ಮಾಡುತೀನಿ || ಸಿದ್ಧಯ್ಯ ||
ಕೆಂಪಣ್ಣಾ ನಾನಾಡಿದ ಮಾತು ಬಾವಿವೊಳಗೆ
ಗ್ಯಾನವಾಗಿ ಕೇಳುತ್ತಿದ್ದೀಯೋ
ಹಾವು ಚವಳು ಬಂಧಾನದಲ್ಲಿ ನರಳೀಯಾ ಕಂದಾ
ಕೆಂಪಣ್ಣ ನಾನು ಆಡಿದ ಖುಷಿ
ಮಾತು ಎಂದಿಗೂ ಹುಸಿಯಾಗಲಿಲ್ಲ
ನಿನ್ನ ಮಾತ್ರ ಕೈ ಬಿಡದಿಲ್ಲ ಮಗನೆ
ಬಾವಿ ಬಿಟ್ಟು ಮೇಲಕ್ಕೆ ಬಾಪ್ಪ ನಿನ್ನ ಮುಖ ತೋರು ಮಗನೆ
ನನಗೂ ಕೂಡ ತಾಯಿಲ್ಲ ತಂದ ಇಲ್ಲ
ಅಣ್ಣ ತ್ಮಮ ನನಗಿಲ್ಲ ಬಂಧು ಬಳಗದ ಸುಖವಿಲ್ಲ
ಮಡದಿ ಕಾಟ ನನಗಿಲ್ಲ ಮಕ್ಕಳ ಕಾಟ ನನಗಿಲ್ಲ
ಸಂಸಾರದ ಸುಖ ನಾನೂ ತರಲಿಲ್ಲ
ಅಪ್ಪಾ ನನಗೆ ಮಗ ನಾವಾಗಿ
ನಿನಗೂವೆ ಮೊದಲಿಲ್ಲ || ಸಿದ್ಧಯ್ಯ ||
ಕೆಂಪಣ್ಣಾ s ನಿನಗೂ ತಾಯಿ ತಂದೆ ಬಂಧು ಬಳಗ ಮೊದಲಿಲ್ಲ ನಿಜ
ನನಗೂ ತಾಯಿ ತಂದೆ ಬಂಧೂ ಬಳಗ ಇಲ್ಲ
ನೀನೂ ಒಬ್ನೆ ನಾನೂ ಒಬ್ನೆ ಕಂದಾಸ
ಕೆಂಪಣ್ಣಾ ಮಡದಿ ಉಳ್ಳಾದವರು
ಮಡದಿ ಕಟ್ಟಿಗಂಡು ಕಂದಾ
ಮಕ್ಕಳ ಪಡೆದು ಮಗನೆ
ಸುಖದಿಂದಾ ಬಾಳಿ ಬದುಕತೀನಿ ಅಂತೇಳಿ
ಹೆಚ್ಚಾಳ ಪಡುತಾರೆ ಕಂದಾ
ಕೆಂಪಣ್ಣ ಕೇಡು ಕಾಲದ ಮಡದಿ ಕೇಡುಗಾಲದ ಮಕ್ಕಳು
ಈ ನರಲೋಕದಲ್ಲಿ ನರಮಾನವರು ನಾನೇ ಪಡೆದೀನಿ ಕಂದಾ
ನಾನು ಪಡೆದಿರುವಂತ ನರಮಾನವರಿಗೆ ಮೋಸ ಮಾಡಬೇಡಮಗನೆ
ಈ ನರಲೋಕಕ್ಕೆ ನಿನ್ನ
ದೇವ್ರನ್ನ ಮಾಡಿಬುಟ್ಟು ಪಾತಾಳ ಲೋಕಕ್ಕೆ
ನಾನು ಮರೆಯಾಗಿ ಹೊಂಟೋಯ್ತಿನಿ ಕಂದಾ
ಈರು ಎಂಬತ್ತು ಜೀವರಾಶಿ ಕೋಟಿಗಳನ್ನೆ ಪಡೆದಿದೀನಿ
ಅಷ್ಟು ಜೀವರಾಶಿಗೂ ನಿನ್ನನ್ನೆ ಗುರು ಮಾಡಿ
ನರಲೋಕಕ್ಕೆ ಬಿಟ್ಟುಬುಟ್ಟು
ಮರ್ತ್ಯ ಲೋಕಕ್ಕೆ ನಾನು ಮರೆಯಾಗಿ ಹೊಂಟೋಗ್ತೀನಿ ಕಂದಾ
ನಾನು ಪಡೆದಾ ನರಲೋಕವೆ
ನಿನ್ನದು ಕಾಣೋ ನನ್ನ ಕಂದಾ || ಸಿದ್ಧಯ್ಯ ||
ಈಗ ನಾನು ನಿನ್ನ ಮರೆತು ಬಾಳಲಾರೆ ಕಂದಾ
ನಿನ್ನ ಕೈಬಿಟ್ಟು ಕಂದಾ ಈ ರಾಜಬಪ್ಪಗಣ ಪುರದಲಿ ಇರನಾರೆ ಕೆಂಪಣ್ಣ
ಎಂದಿಗೆ ನಿನ್ನ ಮುಖವ
ನಾನಾಗಿ ನೊಡಲಪ್ಪಾ || ಸಿದ್ಧಯ್ಯ ||
ಮಗನೆ ಎಂದಿಗೆ ನಿನ್ನ ಮುಖ
ಕಂದ ನಾನಾಗಿ ನೊಡಲಿ
ಅಯ್ಯೋ ನನ ಕಂದಾ
ಅಯ್ಯೋ ನನ ಮಗನೆ
ಕಾಳಿಂಗನ ಗವಿಯಲ್ಲಿ
ನಿದ್ದೆಯಾ ಕಾಣೆ
ಸತ್ತೆ ಹೊದೆಯೋ ಕಾಣೆನೊ ನನ್ನಪ್ಪ
ಅಪ್ಪ ನಿನ್ನಂತ ಶಿಶು ಮಗನ
ಇನ್ನೆಲ್ಲಿ ಪಡೆಯಲಿ || ಸಿದ್ಧಯ್ಯ ||
ನಿನ್ನಂತ ಶಿಶು ಮಗನ ಕಂದಾs
ನಿನ್ನಂತ ಕಂದನ ನಾನು ಎಲ್ಲಿ ಪಡಿಬೇಕೂ ಮಗನೆ
ನಿನ್ನಂತ ಮಗನ ಇನ್ನೆಲ್ಲಿ ಹೋಗಿ ಯಾರ ಮನೇಲಿ ಕೇಳಬೇಕು
ಎನುತೇಳಿ ಧರೆಗೆ ದೊಡ್ಡವರು
ರಾಜಬಪ್ಪಗಣ ಪುರದಲಿ ಉರಿ ಗದ್ದಿಗೆ ಮೇಲೆ ಕೂತಗಂಡು ಗುರುವ
ಅವರು ಮಗನ ನೆನಕಂಡು ಗುರುವೆ
ಬಾಳ ಚಿಂತೆ ಪಟ್ಟಾರಲ್ಲಾ || ಸಿದ್ಧಯ್ಯ ||
ಗುರುವು ಮಗನನ
ಕಂಡು ಗುರುವು
ಧರೆಗೆ ದೊಡ್ಡವರು
ಮಂಟೇದ ಲಿಂಗಪ್ಪ
ಮಾಯಕಾರದ ಒಡೆಯ
ನಮ್ಮ ಪರಂಜ್ಯೋತಿಯವರು
ನನ್ನ ಮಗನ ಈಗ
ಮರೆತು ಇರಲಾರೆ
ನನ್ನ ಮಗನ ನಾನು
ಬಿಟ್ಟು ಇರಲಾರೆ
ಈಗ ಎಲೆಯ ಕುಂದೂರ ಬೆಟ್ಟಕೆ
ಹೋಗಬೇಕು ಎಂದಾರಲ್ಲ || ಸಿದ್ಧಯ್ಯ ||
ಗುರುವೆ ಎಲೆಯ ಕುಂದೂರ ಬೆಟ್ಟಕೆ
ನಾ ಈಗಲೆ ಹೋಗಬೇಕು ಹಾಗಂದ್ರು ನನ್ನ ಗುರುವು
ಅಲ್ಲಮ ಪ್ರಭು ಮಂಟೇದಲಿಂಗಪ್ಪ
ಅವರು ರಾಜಬಪ್ಪಣ್ಣ ಪುರುವ
ಬೇಗದಲ್ಲಿ ಬಿಡುವುತಾರೆ || ಸಿದ್ಧಯ್ಯ ||
ಈಗಲೀಗ ನನ್ನ ಮಗನ ನೋಡಬೇಕು
ನನ್ನ ಮಗ ಕೆಂಪಣ್ಣ ಏನಾಗಬುಟ್ಟನೊ
ಎಂತಾಗಬುಟ್ಟನೊ ಅಂತೇಳಿ ಧರೆಗೆ ದೊಡ್ಡವರು
ರಾಜಬಪ್ಪಗಣಪುರದ ಉರಿಗದ್ದಿಗೇನೆ ಬಿಟ್ಟು ಬುಟ್ಟು
ಅವರು ಅಜ್ಜಿನಿಯ ಮೂಲೆಗಾಣೆ
ಕುಂದರು ಬೆಟ್ಟ ಹತ್ತುತಾರೆ || ಸಿದ್ಧಯ್ಯ ||
ಅಜ್ಜಿನಿ ಮೂಲೆಗಾಣಿ ದೇವಾs
ಕುಂದರೂ ಬೆಟ್ಟ ಹತ್ತುಗಂಡು ನನಪ್ಪ
ಜಗತ್ತು ಗುರು ಧರೆಗೆ ದೊಡ್ಡವರು ತಾನಾಗಿ ಬರುವಾಗ
ಏಳು ವರುಷನ ಮಗನು ಕೆಂಪಣ್ಣಾ
ಕಾಳಿಂಗನ ಗವಿವೊಳಗೆ ಕಂದಾ
ಧರೆಗೆ ದೊಡ್ಡವರು ಕೊಟ್ಟರುತಕ್ಕಂತ ಶಾಪದಲ್ಲಿ
ಆಗಲೀಗ ಗುರುವೆ ಗುರದೇವ
ಅವನಿಗೆ ನತ್ತಿ ಮೇಲೆ ದೇವ
ಮತ್ತು ಮರಗಳೆ ಹುಟ್ಟಿತ್ತು
ಹಣೆಯಲಿ ನನ ಗುರುವು
ಬುಷುಮಾಂಗ ಹುಟ್ಟಿತ್ತು
ಎಲ್ಲಾ ಆಭರಣ
ಪಡಕೊಂಡು ನನ ಕಂದಾ
ಎಳೆಯವನು ಕೆಂಪಣ್ಣಾ
ಅವನು ಕಾಳಿಂಗನಾ ಗವಿವೊಳಗೆ
ಗುಳುಗುಳುನೆ ಅಳುತಾನೆ || ಸಿದ್ಧಯ್ಯ ||
ಧರೆಗೆ ದೊಡ್ಡವರು ಮಾಡಿರುವ ಶಿಕ್ಷೆ
ಬಂಧಾನಕೆ ಒಳಗಾಗಿ ಕಂದಾ
ಈಗಲೀಗ ಮಂಟೇದ ಲಿಂಗಪ್ಪನ ಪಾದ ಎಂದು ದೊರೆತವೊ
ಯಾವತ್ತಿಗೆ ಕಂಡೇನೋ ಯಾವತ್ತಿಗೆ ಅವುರ
ದರುಶನ ಆದದೊ ಅಂದು ಕೆಂಪಣ್ಣ
ಹೆಬ್ಬಾವು ತಬ್ಬಿಕಂಡು ಕಂದಾ
ಕಾಳಿಂಗನ ಗವೀವೊಳಗೆ ಮಕಾಡೆ ಮಲಗಿದ್ದ
ಅದೇ ಹೊತ್ತಿನಲ್ಲಿ ಬಂದು
ಕುಂದೂರು ಬೆಟ್ಟದಾ
ಕೊಡೇ ಕಲ್ಲಿನ ಹತ್ತಿರ ಧರೆಗೆ ದೊಡ್ಡವರು
ತಾವಾಗೆ ನಿಂತಕಂಡು
ಕಟಕಟೆ ಕಾಳಿಂಗನ ಗವಿ
ಕಣ್ಣಿಂದ ನೋಡಿಕೊಂಡು ಧರೆಗೆ ದೊಡ್ಡವರು
ಈಗಲೀಗ ನನ ಮಗನ ಕೂಗಬೇಕು
ನನ ಮಗನ ಕರೀಬೇಕು ಎನುತೇಳಿ
ಮಗನ ಏನಂತ ಕರೀತಾರೆಂದ್ರೆ
ಅಪ್ಪಾ ಆಚಾರೆ ಮಗನೆ ಬಾರೋ
ಆಯ್ಸದಲ್ಲಿ ಪ್ರವೀಣ ಬಾರೋ || ಸಿದ್ಧಯ್ಯ ||
ಕಂದಾ ಆಚಾರಿಯ ಮಗನೇ
ಮುದ್ದಮನ ಮಗನೇ
ಲೋ ಬಸವಚಾರಿ ಮಗನೇ
ಕೇಳಪ್ಪ ನನ ಕಂದ
ಕೆಂಪಾಚಾರಿ ಕೆಂಪಾಚಾರಿ
ಎದ್ದು ಬಾಪ್ಪ ಎಂದಾರಲ್ಲಾ || ಸಿದ್ಧಯ್ಯ ||
ಅಯ್ಯಾ ಕೆಂಪಾಚಾರಿ ಮಗನೆ
ಕೆಂಪಚಾರಿ ಕಂದಾ
ಎಳೆಯ ಕೆಂಪಣ್ಣ
ಎದ್ದು ಬಾಪ್ಪ ಅಂತ
ಮೂರು ಸಲ ಕರದವರೆ
ಅಯ್ಯಾ ಕೆಂಪಣ್ಣನ ಸೊಲ್ಲು ದೇವಾ
ಬೆಲ್ಲವಾಗಿ ಹೋಯಿತಲ್ಲೋ || ಸಿದ್ಧಯ್ಯ ||
ಈ ಜಗತ್ತು ಗುರುವು ಆಗಿರತಕ್ಕಂತ ಧರೆಗೆ ದೊಡ್ಡವರು
ಕುಂದೂರು ಬೆಟ್ಟದ ಕಡೇ ಕಲ್ಲಿನ ಮೇಲೆ ನಿಂತಗಂಡು
ಆಚಾರಿ ಮಗನೆ ಬಸವಚಾರಿ ಮಗನೆ ಮುದ್ದಮ್ಮನ ಮಗನೇ
ಕಿರೀ ಕೆಂಪಣ್ಣ ಎದ್ದು ಬಾಪ್ಪ ಎಂದು ಕರೀವಾಗ
ಕಾಳಿಂಗನ ಗವೀವೊಳಗೆ ಕೆಂಪಣ್ಣ
ಹೆಬ್ಬೆ ಹಾವು ತಬ್ಬಿಕೊಂಡು ಅವನ ಸೊಲ್ಲೆ ಬೆಲ್ಲವಾಗಬುಟ್ಟು
ಧರೆಗೆ ದೊಡ್ಡವರ ಕೂಗು ಕೇಳಿಕೊಂಡು ಏನು ಮಾತಾಡ್ತನೆಂದರೆ
ಏನಪ್ಪ ಜಗದ್ಗುರು ಈಗಲೀಗ ಹನ್ನೆರಡು ವರ್ಷದಿಂದ
ಎಲ್ಲಾರ್ನು ಮರೆತು ಈ ಕಾಳಿಂಗನ ಗವಿಯೊಳಗೆ ಮಲಗಿದ್ದೀನಪ್ಪಾ
ಆ ಕೆಟ್ಟ ಮುಂಡೆ ಮಕ್ಕಳ ಹೆಸರ
ಯಾತಕ್ಕೆ ಹೇಳಿಯಪ್ಪ || ಸಿದ್ಧಯ್ಯ ||
ನನ್ನ ತಂದೆ ತಾಯ ಹೆಸರ
ಹೇಳಬೇಡ ನನ್ನ ಗುರುವು
ನನ್ನ ಕೆಂಪಚಾರಿ ಎಂಥ
ಕರೀಬ್ಯಾಡ ನನ್ನಪ್ಪ
ಹಾಳಾದ ಹೆಸರು ಗುರುವೆ
ನನಗ್ಯಾಕೆ ಎಂದಾನಲ್ಲಾ || ಸಿದ್ಧಯ್ಯ ||
ಕಿರಿ ಕೆಂಪಣ್ಣ ಎನ್ನುವ ಹೆಸರುs
ಏಳು ವರ್ಷಕ್ಕೆ ಸಾಕು ಗುರುದೇವಾ
ಆ ಕೆಂಪಣ್ಣಾ ಎನ್ನುವಂತ ಹೆಸರು ಯಾರಿಗೆ ಬೇಕು ಅಂತೇಳಿ
ಆಗಲೀಗ ಕೆಂಪಾಚಾರಿ ಹೆಬ್ಬಾವು ತಬ್ಬಿಕೊಂಡು ಸುಮ್ಮನೆ
ಮಲಗಿಕೊಂಡ
ಎರಡನೆ ಸಾರಿ ಧರೆಗೆ ದೊಡ್ಡವರು ಏನು ಮಾತಾಡ್ತಾರೆ ಎಂದರೆ
ಕಂದ ನಾನು ಕರೆದರೆ ಮಾತುಕತೆ ಒಂದೂ ಇಲ್ವಲ್ಲ ಕಂದಾ
ಈಗಲೀಗ ಮರೆತಿದ್ದೆ ಮಗನೆ
ಬಸವಚಾರಿ ಮಗನೆಂದರೆ ಬರೋದಿಲ್ಲಪ್ಪ
ಮುದ್ದಮ್ಮನ ಮಗನೆಂದರೆ ಬರೋದಿಲ್ವ ಕಂದಾ
ಕೆಂಪಣ್ಣಾ ಆಂದರೆ ಬರೋದಿ‌ಲ್ವ ಮಗನೆ
ನಿಮ್ಮ ತಾಯಿ ತಂದೆ ಕಟ್ಟಿರುವಂತ ಹೆಸರು
ಬಾವೀಲೇ ಹಾಳಾಗೋಲಿ
ಈಗಲೀಗ ನಿಮ್ಮ ತಂದ ತಾಯಿ ಕರೆದಿರುವ ಕೆಂಪಚಾರಿ
ಎನುವಂತ ಹೆಸರು ವತ್ತಿಗೇ ತೀರೋಗಲಿ
ಈಗಲಾದರೂ ಕರೀತಿನಿ ಬಾಪ್ಪ ಎನುತೇಳಿ
ಏನಂತಾ ಕರೀತಾರೆಂದ್ರೆ ಧರೆಗೆ ದೊಡ್ಡವರು
ನನ್ನ ತೊಪಿನ ದೊಡ್ಡಮ್ಮನವರ
ಮಾತಿನ ಗಿಣಿಯೊ ಬಾರೋ || ಸಿದ್ಧಯ್ಯ ||
ನನ್ನ ರಾಚು ರಾಯರ ಮಗನೆ
ಲೋ ರಾಗುಮುತ್ತೊಂದ ಹರಳೆ ಬಾಪ್ಪ|| ಸಿದ್ಧಯ್ಯ ||
ನನ್ನ ರಾಚು ರಾಯನ ಮಗನೆ
ರಾಗು ಮುತ್ತೊಂದ ಹರುಳೆ
ಎದ್ದು ಬಾಪ್ಪ ನನ ಕಂದಾ
ನನ್ನ ಚೆನ್ನಾಜಮ್ಮನವರ
ಚಿನ್ನದ ಪದಕ ಬಾರೋ || ಸಿದ್ಧಯ್ಯ ||
ನನ್ನ ಧರೆಗೆ ದೊಡ್ಡವರ ಮಗನೆ
ದಳಾವಾಯಿ ಘನನೀಲಿ || ಸಿದ್ಧಯ್ಯ ||
ಲೋ ಸಿದ್ದಾಪ್ಪಾಜಿ ಸಿದ್ದಪ್ಪಾಜಿ
ಎದ್ದು ಬಾಪ್ಪ ಎಂದರಲ್ಲಾ || ಸಿದ್ಧಯ್ಯ ||
ಕಂದಾ ಸಿದ್ದಪ್ಪಾಜಿ ಸಿದ್ದಪ್ಪಾಜಿ
ಎ‌ದ್ದು ಬಾಪ್ಪ ನನ ಕಂದಾ
ಹಾಗಂದು ನನ ಗುರುವು
ಮೂರು ಸಲ ದೇವಾ
ಕರದವರೆ ನನ್ನಪ್ಪಾ
ಈ ಸಿದ್ದಪ್ಪಾಜಿ ಎನ್ನುವ
ಹೆಸರು ಗುರುವು
ಬಾವಿಯಾಗೆ ಗ್ಯಾನವಾಗಿ
ಕೇಳಿಕಂಡ ಕಂದಾ
ಅಯ್ಯಾ ಸಿದ್ದಪ್ಪಾಜಿ ಎಂದಾ ಮೇಲೆ
ದಡಾಬಡನೆ ಎದ್ದಾನಂತೆ|| ಸಿದ್ಧಯ್ಯ ||
ಅಯ್ಯಯ್ಯೋ ಗುರುದೇವs
ಈಗಲೀಗ ಸಿದ್ದಪ್ಪಾಜಿ ಎಂದು ಕರೆದವರೆ ನನ್ನ ತಂದೆ
ಈಗಲೀಗ ನನ್ನ ಕರೆದುಬುಟ್ಟು ಎಲ್ಲಿಗೆ ಹೊಂಟೋಗುಬುಟ್ಟರೋ
ಯಾತಕೆ ಹೊಂಟೋಗುಬುಟ್ಟರೋ ಗೊತ್ತಿಲ್ಲವಲ್ಲಾ
ನನ್ನ ಪಡೆದ ಗುರು ಎಲ್ಲು ಕೂಗುವರೋ
ಕಾಣದಲ್ಲ ಎನುತೇಳಿ ಕೆಂಪಣ್ಣಾ
ಎಡಬಲ ಹೊರಳಾಡಿದ ಕಂದಾ
ಸಿದ್ದಪ್ಪಾಜಿ ಎಂದು ಕರೆದ ಘಳಿಗೆಯಲ್ಲಿ
ಅವನ ಕಣ್ಣಲ್ಲಿ ಕಣ್ಣೀರು ಗುರುವೆ
ಜುಳು ಜುಳುನೆ ಬಂದಾವಂತೆ || ಸಿದ್ಧಯ್ಯ ||
ಗುರುವೆ ಕಣ್ಣಲ್ಲಿ ಕಣ್ಣೀರು
ಜುಳುಜುಳನೆ ಬಂದೋದೋ
ಕಂದಾ ಎಳೆಯ ಕೆಂಪಣ್ಣಾ
ಅಯ್ಯಾ ಕಣ್ಣಲ್ಲಿದ್ದ ಗುರುವು
ಕಡುಜನ ಮರಿಗಳು
ಅಯ್ಯಾ ಬಾವಿಯೊಳಗೆ ಕಂದಾ
ಬುಳು ಬುಳನೆ ಉದುರೋದೊ
ಅವನು ಕಣ್ಣಾನೆ ಬುಟ್ಟಾನಂತೆ
ಎಡಾಬಲನಾ ನೋಡುತಾನೆ || ಸಿದ್ಧಯ್ಯ ||
ಕಣ್ಣನ್ನೆ ಬಿಟ್ಟುಬುಟ್ಟು ಕಂದಾ
ಎಡಬಲ ನೋಡಿದ ಕೆಂಪಣ್ಣಾ
ಮೈಕೈಲಿ ರೋಮ ರೋಮದ ಕುಳೀಲಿ
ಆಗಲೀಗ ಕಚ್ಚುವಂತ ಹಾವು
ಎಲ್ಲಾ ಪ್ರಾಣಿಗಳು ಮೈತುಂಬಾ ಕಚ್ಚಿಗಂಡಿದ್ದೊ
ಕಡೆಜನ ಮರಿಗಳು ಆಗಲೀಗ ಭೂಮಿಗೆ ಉದುರೋದೋ
ನೂರೊಂದು ಹಾವು ಚವಳು ಕಣ್ಣಾರೆ ನೋಡಿ ಕಂದಾ
ಕಡುಜನ ಮರಿ ನೋಡತ
ಅವನು ಕಚ್ಚಿಕೊಂಡಿದ್ದ ಹಾವು ಚವಳು
ಕಿತ್ತು ಕಿತ್ತು ಇಡುತಾನೆ|| ಸಿದ್ಧಯ್ಯ ||
ಗುರುವೆ ಕಚ್ಚಿಕೊಂಡಿದ್ದ ದೇವಾ
ಹಾವು ಚವುಳುಗಳಾ
ಕಿತ್ತು ಕಿತ್ತು ದೇವಾ
ಇಟ್ಟು ಬಿಟ್ಟ ಕಂದಾ
ಅವನು ತಬುಕ್ಕಂಡಿದ್ದ ಹೆಬ್ಬೆಹಾವ
ಪರಾಪರನೆ ಸಿಗದಾನಲ್ಲೋ || ಸಿದ್ಧಯ್ಯ ||
ಗುರುವೆ ತಬ್ಬುಕೊಂಡಿದ್ದ ಕಂದಾ
ಹೆಬ್ಬೆಯಾ ಹಾವನ್ನೆ
ಪರಪರನೆ ಸಿಗದಿ‌ದ್ದ
ಅವನು ಹಾವು ಸಿಗದ ಕ್ವಾಪಕೆ
ಅಂತು ಆಕಾಶ ನೋಡುತಾನೆ || ಸಿದ್ಧಯ್ಯ ||
ಹಾವನ್ನೆ ಸಿಗದುಬುಟ್ಟಂತ ಕ್ವಾಪಕ್ಕೆ ಕಂದಾ
ಅಂತ ಆಕಾಶ ನೋಡಿದ ಕೆಂಪಣ್ಣಾ
ಕಟಕಟೆ ಕಾಳಿಂಗನ ಗವಿಗೆ
ಆನೆ ತೂಕದ ಪಡುಗುಂಡು ಚಾಚಿದ್ದರು
ಚಾಚಿದ್ದಂತ ಬಾರಿ ಪಡುಗುಂಡು ಕಣ್ಣಿಂದ ನೋಡಿಬುಟ್ಟು
ಕಲ್ಲಿನ ಕಿಂಡಿವೊಳಗೆ ಸೂಜಿ ಕಣ್ಣಿನ ಗಾತ್ರ
ಸೂರ್ಯನ ಬೆಳಕು ಕಾಳಿಂಗನ ಗವಿಗೆ ಕಾಣುತಿತ್ತು
ಇದೇ ದಾರಿಮಾರ್ಗ
ಇರಬಹುದು ಎನುತೇಳಿ ಕಂದಾ
ಅವನು ಬಂದಂತ ಕ್ವಾಪದಲಿ ಬಾರಿ ಪಡುಗುಂಡಿಗೆ
ಜಾಡಿಸಿ ಒದೆತ ಒದ್ದನಂತೆ || ಸಿದ್ಧಯ್ಯ ||
ಗುರುವೆ ಭಾರಿ ಪಡಿಗುಂಡಿಗೆ
ಜಾಡಿಸಿ ಒತ್ತ ಒದ್ದಾನು
ನನ್ನ ಕಂದಾ ಕೆಂಪಣ್ಣಾ
ಒದ್ದಂತಾ ಒಡಿತಾ
ಸಬುದಾ ನನ್ನ ಗುರುವು
ಅಯ್ಯಾ ಧರೆಗೆ ದೊಡ್ಡವರಿಗೆ
ಸಿಡ್ಲು ಹೊಡೆದಂಗೆ ಆಯಿತಲ್ಲೊ || ಸಿದ್ಧಯ್ಯ ||
ಮಂಟೇಸ್ವಾಮಿ: ಸಿದ್ಧಪ್ಪಾಜಿ ಸಾಲು (೩)
ಸಿದ್ದಪ್ಪಾಜಿಯವರು ಒದ್ದಂತಾ ಒದೆತದ ಸಬುದ
ಧರೆಗೆ ದೊಡ್ಡವರಿಗೆ ಸಿಡ್ಲಿನ ಪ್ರಕಾರವಾಯಿತಂತೆ
ಈಗಲೀಗ ಇವನು ಯಾರು ಎಂತೋ ಗೊತ್ತಿಲ್ವಲ್ಲ
ಈ ನರಲೋಕಕ್ಕೆ ನಾನೆ ಹೆಚ್ಚು ಅಂತ ತಿಳಿದಿದ್ದೆ
ಅಯ್ಯೋ ನನಗಿಂತ ಹೆಚ್ಚು
ನನ್ನ ಮಗ ಎಂದರಂತೆ || ಸಿದ್ಧಯ್ಯ ||
ನನಗಿಂತ ಹೆಚ್ಚು ನನ್ನ ಮಗಾ
ಈಗ ನನ್ನ ಮಗ ಬರುತಾನಂತೇಳಿ
ಮೂರು ಸಲ ಕರೆದುಬುಟು ಧರೆಗೆ ದೊಡ್ಡವರು
ರಾಜಬೊಪ್ಪಗೌಡ್ನಪುರಕ್ಕೆ ತಾವಾಗೆ ಬಂದವರೆ
ಊರಿಗೆಗದ್ದಿಗೆ ಮೇಲೆ ಮೂರ್ತವಾಗಿ ಕೂತಗಂಡರು
ಆ ಗಳಗೆ ಒಳಿಗೆ ಸಿದ್ದಪ್ಪಾಜಿವರು ಒದೆವಂತ ಪಡುಗುಂಡು
ಆಗಲೀಗ ಬಡ್ಡನೆ ಒಡೆದು ಸೀಳೋಯ್ತು
ಒಂದೋಳು ಕಾಳಿಂಗನ ಗವಿ ಬಳಿ ಬಿದ್ದೋಯ್ತು
ಮತ್ತೊಂದೋಳು ಸಿದ್ದಪ್ಪಾಜಿ ಒದೆದಂತ ಒದೆತಕ್ಕೆ
ಅದು ದೊಡ್ಡಮ್ಮ ತಾಯಿ ಏರಿ ಮೇಲೆ
ದಡ ದಡನೆ ಉರುಳುತಾನೆ || ಸಿದ್ಧಯ್ಯ ||
ಅಯ್ಯಾ ರಾಜ ಬೊಪ್ಪಗೌಡ್ನ ಪುರಕೆ
ಉಳ್ಳುಕೊಂಡು ಬರುತಾದೆ || ಸಿದ್ಧಯ್ಯ ||
ಸಿದ್ದಪ್ಪಾಜಿಯವರು ಒದ್ದ ಒದೆತಕ್ಕೆ ದೇವಾs
ದೊಡ್ಡಮ್ಮಾ ತಾಯಿ ಏರಿಮ್ಯಾಲೆ ದಡದಡನೆ ಉಳ್ಳುಕೊಂಡು
ರಾಜಬೊಪ್ಪಗೌಡ್ನ ಪುರದ ಮಠದ ಬಾಗಿಲಿಗೆ ಬಂದು
ಅದು ಬುಗುರಿ ತಿರುಗಿದಂಗೆ ದೇವಾ
ಬುಗುಬುಗುನೆ ತಿರುಗುತಾದೆ || ಸಿದ್ಧಯ್ಯ ||
ಗುರುವೆ ಬುಗುರಿ ತಿರುಗುದಂಗೆ ಗುರುವೆ
ಬುಗುಬುಗುನೆ ದೇವಾ
ತಿರುಗುವ ಕಾಲದಲ್ಲಿ
ಅಯ್ಯಾ ತಿರುಗುಬ ಪಡುಗುಂಡಾ
ನೋಡುಬುಟ್ಟು ನನ್ನಪ್ಪಾ
ಗರಾಗರನೆ ತಿರುಗುವಾ
ಪಡುಗಂಡು ನೋಡುಬಿಟ್ಟು
ಧರೆಗೆ ದೊಡ್ಡವರು
ನನ್ನ ಮಂಟೇದ ಲಿಂಗಪ್ಪಾ
ಬಾರವ್ವ ಬಾರವ್ವ ಮಗಳೆ
ತೋಪಿನ ದೊಡ್ಡಮ್ಮ ತಾಯಿ || ಸಿದ್ಧಯ್ಯ ||
ಗುರುವೆ ಬಾರದ ಪವಾಡಕೆ
ನೀ ಬಂದು ಒದಗು ಮಾಯಕಾರ || ಸಿದ್ಧಯ್ಯ ||
ಗುರುವೆ ಧರೆಗೆ ದೊಡ್ಡವರು
ಮಂಟೇದ ಲಿಂಗಪ್ಪ
ಮಾಯಕಾರದ ಒಡೆಯ
ಅಮ್ಮ ಬವ್ವ ನನ ಕಂದಾ
ಬಾರೆ ನನ್ನ ಮಗಳೇ
ತೋಪಿನಾ ದೊಡ್ಡಮ್ಮ
ನಾನು ಕೂಗಿದ ಮಾತಿಗೆ ಕಂದಾ
ಓಡಿ ಬಾವ್ವ ಎಂದರಲ್ಲಾ || ಸಿದ್ಧಯ್ಯ ||
ಓಡ ಬಾ ಕಂದಾ ಓಡಿ ಬಾರೋ ಮಗಳೆ ಎಂದರು
ಇಂಥಾ ಜಗತ್ತು ಗುರುಗಳ ಮಾತು ಕೇಳಿಬುಟ್ಟು
ತಾಯಿ ದೊಡ್ಡಮ್ಮ ಓಡಿ ಬಂದು
ಧರೆಗೆ ದೊಡ್ಡವರ ಮಠದ ಬಾಗಿಲಲ್ಲಿ ತಿರುಗುತಿದ್ದಂತ ಪಡುಗುಂಡು
ನೋಡಿಬಟ್ಟು
ಅಣ್ಣಯ್ಯ ಪಡುಗುಂಡು ಈ ರೀತಿ ತಿರುಗತದಲ್ಲ ಯಾತಕಪ್ಪಾ
ಈ ಪಡಗುಂಡು ಎಲ್ಲಿಂದ ಬಂದು ಬುಡ್ತು ಗುರುದೇವ
ನನ್ನತಾನೆ ಯಾತಕ್ಕೆ ಕೂಗಬುಟ್ರಿಯಪ್ಪಾ ಎಂದರು
ದೊಡ್ಡಮ್ಮಾ ನನ್ನ ಮಗ ಮೊದಲಾಗಿ ಒಪ್ಪಿಸಿರುವಂತ ಬಿರುದು ಇದು
ಕಂದಾ
ನನ್ನ ಮಗ ಒದ್ದಿರುವಂತ
ಪಡುಗುಂಡು ನನ್ನ ಮಠಕ್ಕೆ ಬಂದು ಬುಟ್ತು ದೊಡ್ಡಮ್ಮ
ಈಗಲೀಗ ಸತ್ಯವಂತ ಮಗ ಒದ್ದಂತ ಪಡುಗುಂಡು
ಮಠದ ಬಾಗಗಲಿಲ್ಲ ಸುತ್ತತಾ ನಿಂತದಲ್ಲೊ ದೊಡ್ಡಮ್ಮ
ಇದು ನಾಳದಿಸ ನನಗೆ ಬೇಕಾದ ಬದುಕು
ಈಗಲೀಗ ಹೇಳತೀನಿ ಕೇಳವ್ವ ದೊಡ್ಡಮ್ಮ
ನನ್ನ ಮಗ ಒದ್ದಿರುವಂತ ಪಡುಗುಂಡು ನಾಳೆ ದಿವಸ
ನನಗೆ ಯಾತಕೆ ಬೇಕೆಂದರೆ
ಮರ್ತಲೋಕಕ್ಕೆ ನಾನು ಹೊರಟೋಗುವಾಗ
ಈ ರಾಜಬಪ್ಪಗಣ್ಣ ಪುರದ
ಮಠದ ಬಾಗಲಿಗೆ ಕಂದಾ
ನನ್ನ ಮಗ ಬಿದ್ದಿರುವಂತ
ಪಡುಗುಂಡು ಈ ಬಾಕಲಿಗೆ ಚಾಚಿಗಂಡು
ನನ್ನ ಪಾತಾಳ ಲೋಕಕ್ಕೆ ನಾನು
ಹೋಗಬೇಕು ಎಂದರಲ್ಲಾ || ಸಿದ್ಧಯ್ಯ ||
ನನ್ನ ಮಗನು ಒದ್ದಿರುವಂತ
ಪಡುಗುಂಡು ನನ ಕಂದಾ
ಈ ಬಾಗಿಲಿಗೆ ಚಾಚಿಕೊಂಡು ನಾ ಪಾತಾಳ ಲೋಕಕ್ಕೆ
ನಾನು ಹೋಗುವಾಗ ದೊಡ್ಡಮ್ಮಾ
ಅಯ್ಯಾ ಧರೆಗೆ ದೊಡ್ಡವರು
ಇಲ್ಲೆ ವಾಸವಾಗಿ ಇರುತಾರೆ ಎನುವುದು
ಅವ್ವಾ ನರರಿಗೆ ಗೊತ್ತಾಗಬಾರದು ಕಂದಾ
ಸುರರಿಗೆ ಗೊತ್ತಾಗಬಾರದು
ಈ ನರಲೋಕದಲ್ಲಿರುವ ದೇವ ಮಾನವರಿಗೆ ತಿಳಿಯಬಾರದು
ಈ ನರಲೋಕದಲ್ಲಿರುವ ದೆವ್ವ ದೇವ ಮಾನವರಿಗೆ
ತಿಳಿಬಾರದು ನನ ಕಂದಾ ಕೇಳವ್ವಾ ದೊಡ್ಡಮ್ಮಾ
ನಾನು ಯಾರಿಗೂ ಗೊತ್ತಿಲ್ಲದಂತೆ
ಹೊಂಟೋಯ್ತಿನಿ ಎಂದರಂತೆ || ಸಿದ್ಧಯ್ಯ ||
ಜಗತ್ತು ಗುರುಗಳ ಮಾತು ಕೇಳಿ ದೊಡ್ಡಮ್ಮಾ
ಈ ಪರಂಜ್ಯೋತಿವರು ಆಡತಕ್ಕಂತ ಮಾತು
ಸುಳ್ಳೋ ನಿಜವೋ ಗೊತ್ತಿಲ್ಲವಲ್ಲ
ಮಾತು ಮಾತಿಗೂ ಕೂಡ ನರಲೋಕ ಬುಟ್ಟು ಹೊರಟೋಯ್ತೀನಿ
ಪಾತಾಳ ಲೋಕಕ್ಕೆ ಹೊರಟೋಯ್ತೀನಿ
ಎನ್ನುವಂತ ಮಾತು ಹೆಚ್ಚಾಗುಬುಟ್ಟನಲ್ಲ
ನಾಳೆ ದಿವಸ ನಮಗೆ ಏನು ಬಂದಾದೂ ಏನೋ ಗೊತ್ತಿಲ್ವಲ್ಲ
ಎನುತೇಳಿ ತೋಪಿನ ದೊಡ್ಡಮ್ಮ
ಅಣ್ಣಯ್ಯಾ ಈ ಬಾರಿ ಪಡುಗುಂಡು ಈ ರೀತಿ ಸುತ್ತುತಲ್ಲ ಇದಕ್ಕೆ
ಏನು ಮಾಡಬೇಕು ಸ್ವಾಂಇ ಎಂದರು
ದೊಡ್ಡಮ್ಮ ಕಾಲಬರೋಗಂಟ ನನ ಮಠದ ಬಾಗಿಲಲ್ಲೆ ಆ ಬಾರಿ
ಪಡುಗುಂಡು ಇರಬೇಕಾದರೆ
ನಿನ್ನ ಮುತ್ತೈದೆ ಸ್ಥಾನದಲ್ಲಿ ಮುಟ್ಟಿ
ಪೂಜೆ ಮಾಡು ಮಗಳೆ || ಸಿದ್ಧಯ್ಯ ||
ಅಮ್ಮಾ ನಿನ್ನ ಮುತ್ತೈದೆ ಸ್ಥಾನದಲ್ಲಿ
ಮುಟ್ಟಿ ಪೂಜೆ ಮಾಡು ಕಂದಾ || ಸಿದ್ಧಯ್ಯ ||
ಇಂಥ ಧರೆಗೆ ದೊಡ್ಡವರ ಮಾತ
ಕೇಳಿಬಿಟ್ಟು ದೊಡ್ಡಮ್ಮಾ
ಅವರು ಸ್ನಾನ ಜಳಕ ಮಾಡಿ
ಮಡಿಯ ಸೀರೆ ಉಟ್ಟು
ತಾಯಿ ದೊಡ್ಡಮ್ಮಾ
ಅಮ್ಮಾ ಅರಿಶಿನ ಕುಂಕುಮ
ಗಂಧ ಚಂದಿರ
ಕುಸುಮವಾ ತಗದು
ತಟ್ಟೇಲಿ ತುಂಬಿಕಂಡು
ಅವರು ಭಾರಿ ಪಡುಗುಂಡಿನ
ತಾಯಿ ದೊಡ್ಡಮ್ಮಾ
ತಾನಾಗಿ ಬಂದು
ಅವಳು ಮುತ್ತೈದೆ ಸ್ಥಾನದಲ್ಲಿ
ತಾನಾಗಿ ಪೂಜೆ ಮಾಡುತಾಳೆ || ಸಿದ್ಧಯ್ಯ ||
ಮುತ್ತೈದೆ ಸ್ಥಾನದಲ್ಲಿ ತಾಯಿ
ಮುಟ್ಟಿ ಪೂಜೆ ಮಾಡಿದರು ದೊಡ್ಡಮ್ಮ
ತಿರುಗುವಂಥ ಪಡುಗುಂಡು ಗರಕ್ಕನೆ ನಿಂತಗಂತು
ಅಣ್ಣಯ್ಯಾ ಈಗ ಪಡುಗುಂಡು ಸುತ್ತೋದಿಲ್ಲ ನಿಂತೋಯ್ತು
ಆಗಲಿ ಬವ್ವಾ ಕಂದಾ ದೊಡ್ಡಮ್ಮಾ
ಈಗ ನನಮಗ ಸಿದ್ದಪ್ಪಾಜಿ ಬರುವಂತ ಟೈಮು
ದೊಡ್ಡಮ್ಮಾ ನನ್ನ ಮಗ ಅಂದ್ರೆ ಹುಚ್ಚಿನವನು ಬೆಪ್ಪನವನು ಕಂದಾ
ಮೊಲ್ಲಾಗ್ರದವನು ಮಗಳೆ ಮೊಲ್ಲಾಗರದವನು ಹುಚ್ಚುಗೊಳಿ
ನನ್ನ ಮಗ ಬರೂವಾಗ ಏನಾದ್ರು ನೋಡುಬುಟ್ಟು ಮಗಳೆ
ನನ್ನ ಮಗನ ನೋಡುಬುಟ್ಟು
ಬಹಳ ಭಯ ಪಡುತೀಯೆ || ಸಿದ್ಧಯ್ಯ ||
ನನ್ನ ಮಗನ ನೋಡಿಕಂಡು ಕಂದ
ಬಾಳ ಭಯ ಕಂದಾ
ಪಡುತೀಯ ದೊಡ್ಡಮ್ಮಾ
ನನ್ನ ಮಗನು ಬರುವಾಗ
ನೀ ಎದುರಾಗಿ ಇರಬೇಡ
ನನ್ನ ಮಠದ ಹಿಂಭಾಗಕ್ಕೆ
ಮರೆಯಾಗು ದೊಡ್ಡಮ್ಮ ತಾಯಿ || ಸಿದ್ಧಯ್ಯ ||
ಮಠದ ಹಿಂಬಾಗಕ್ಕೆ ಮರೆಯಾಗಿ ಕಂದ ಹೊಂಟೋಗುಬುಡು
ಎಂದರು
ಧರೆಗೆ ದೊಡ್ಡವರ ಮಾತು ಕೇಳಿಬಿಟ್ಟು ದೊಡ್ಡಮ್ಮಾ
ಅಯ್ಯೋ ನನ್ನಪ್ಪಾ ನನಗೆ ಭಯಾ ಹುಟ್ಟಿಸುವಂತ ಮಗ್ನ
ಪಡದಿದೀಯಾ ದೇವಾ
ನಿನ್ನ ಮಗನ ನೋಡುಬುಟ್ರೆ ಎಷ್ಟೋ ಭಯ ಉಂಟಾಯ್ತದೆ
ಅಂತ ಹೇಳಿತೀರಿಯಲ್ಲಪ್ಪಾ
ಅಣ್ಣಯ್ಯಾ ಹಾಗಾದ ಮೇಲೆ ಭಯವಾದ ಮಗನ
ನಾವು ಯಾವ ರೀತಿ ನೋಡಬೇಕು
ಎನುತೇಳಿ ದೊಡ್ಡಮ್ಮ ತಾಯಿ
ಬಾಳ ಭಯಾ ಪಟ್ಟಳಂತೆ
ಮರೆಯಾಗಿ ಹೋಯಿತಾಳೆ || ಸಿದ್ಧಯ್ಯ ||
ಗುರುವೆ ಬಾಳ ಭಯವ ತಾಯಿ
ಪಟಗಂಡು ದೊಡ್ಡಮ್ಮಾ
ಮಠದ ಹಿಂಭಾಗಕೆ
ತಾಯಿ ಮರೆಯಾಗಿ
ಹೊರಟೋದ್ಲು ದೊಡ್ಡಮ್ಮಾ
ಅವರು ಹೋದಂತ ಕಾಲದಲ್ಲಿ
ಅಪ್ಪಾಜಿ ಗುರುವು
ಧರೆಗೆ ದೊಡ್ಡವರು
ನನ್ನ ಮಂಟೇದ ಲಿಂಗಪ್ಪ
ಅವರು ಉರಿಯ ಗದ್ದಿಗೆ ಮೇಲೆ
ಮಾರ್ತವಾಗಿ ಕುಂತರಲ್ಲ || ಸಿದ್ಧಯ್ಯ ||
ತಾನಾಗಿ ಗುರುವು
ಉರೀ ಗದ್ದಿಗೆ ಮೇಲೆ ಕುಳಿತಿದ್ದರು
ಅದೇ ಹೊತ್ತಿನಲ್ಲಿ ಕೆಂಪಾಚಾರಿ
ಕಾಳಿಂಗನ ಗವಿಯನ್ನು ಬುಟ್ಟು ಕಂದಾ
ಈಗ ಗುರು ಬಳಿಗೆ ಹೋಗಬೇಕು
ಸಾಕಿದಂತಾ ತಂದೇ ಬಳಿಗೋಗಬೇಕು
ಹಾಗೆಂದು ಕೆಂಪಾಚಾರಿ
ಈಗಲೀಗಾ ಅಜ್ಞಾನ ಹೊರಟೋಗಿಬುಟ್ಟು ಶುದ್ಧ ಗ್ಯಾನ ಬಂದು
ಈಗಲೀಗಾ ಗುರು ಗ್ಯಾನವೆ ಮಾಡಿಕೊಂಡು
ಅರವತ್ತಾರು ಟೈಮು ಮುವತ್ತು ಮೂರು ಗಳಿಗೇಲೂ ಕೂಡ
ಧರೆಗೆ ದೊಡ್ಡವರ ಪಾದ ನೆನೀತ ನೆನೀತಾ ಕೆಂಪಣ್ಣಾ
ಮನದಲ್ಲಿ ಏನಂತಾ ಯೋಚಣೆ ಮಾಡುತಾನಂದರೆ
ಹನ್ನೆರಡು ವರ್ಷಕ್ಕೆ ಇವತ್ತು ನಮ್ಮ ಗುರು ಬಳಿಗೋಯ್ತು ಇವನಿ
ಈಗ ಮಗನಾಗಯ್ಯ ಕಂದಾ ಎಂದು ಕೇಳ್ತರೆ
ಆಯ್ತು ಬುದ್ಧಿ ಅಂತ ಹೇಳ್ತೀನಿ
ಮಗನಾದ ಮೇಲೆ ನಿಮ್ಮ ತಂದೆಗೆ ಏನು ಉಲುಪೆ ತಂದಿದೀಯಂತ ಕೇಳಿದರೆ
ನಾನು ಏನು ಒಪ್ಪಿಸಬೇಕು
ನಾನು ಕಾಡಲಿದ್ದ ಮಗ
ಬಾವೀಲೆ ಬೆಳೆದ ಮಗ
ಈ ಕಾಡು ಉಲುಪೆನೆ ತಗಂಡೋಗಿ ನಮ್ಮ ತಂದೆಗೆ
ಒಪ್ಪಿಸಬೇಕಂತೇಳಿ
ಅವನು ನೂರೊಂದಾವು ಚವುಳ ಕಂದ
ಓಡಾಡಿ ಹಿಡಿಯುತಾನೆ || ಸಿದ್ಧಯ್ಯ ||
ಗುರುವೆ ನೂರೊಂದಾವು ಚೇಳ
ಓಡಾಡಿ ಕಂದಾ ಹಿಡಿಯುತಾ ಕೆಂಪಣ್ಣ
ಅವನು ಕಟ್ಟು ಹಾವು ತೆಗೆದು
ನೂರು ಕಟ್ಟು ಮಾಡಿ
ಅವನು ಕಟ್ಟು ಹಾವಿನೊಳಗೆ ದೇವಾ
ನೂರೊಂದಾವು ಕಟ್ಟುತಾನೆ || ಸಿದ್ಧಯ್ಯ ||
ಈಗಲೀಗ ಮೂರು ಕಟ್ಟನ್ನ
ಹೊರೆ ಕಟ್ಟಿದ ಎಳೇ ಕೆಂಪಣ್ಣ
ಹಾವು ಚೆವುಳು ಗೊದ್ದ ಗೋಸುಂಬೆ ಎಲ್ಲಾನು ಹಿಡದು
ಪುಟ್ಟ ಹೊರೆ ಕಟ್ಟಿಗಂಡು
ಈಗಲೀಗ ಹೊರೆ ಕಟ್ಟಿಗಂಡು ಭೂಮೀಲಿ
ಈ ಹಾವಿನೊರೆ ಹೊತಗಂಡು ನಮ್ಮ ತಂದೆಬಳಿಗೆ ಹೋಗಬೇಕು
ಈಗ ನಮ್ಮ ತಂದೆ ಬಳಿಗೆ ಹೋಗಬೇಕಾದರೆ ನನ್ನ ಮಾನದ ಮೇಲೆ
ಅಂಗೈಯಗಲ ಬಟ್ಟೆ ಕೂಡ ಇಲ್ವಲ್ಲ
ಈ ಮಾನವ ದೇವ
ನಾನು ಹೊತಗಂಡು

ಈ ಮರೀಯಾದೆ
ನಾನು ಪಡಕೊಂಡು
ನಮ್ಮ ತಂದೆಯ ಬಳಿಗೆ ನಾ
ಹೋಗಬಾರದು ಎಂದಾರಲ್ಲ || ಸಿದ್ಧಯ್ಯ ||
ಈ ಮಾನ ಈ ಮರ್ಯಾದೆ ಹೊತಗಂಡು
ಇದೇ ರೀತಿಯಾಗಿ ನಮ್ಮ ತಂದೆ ಬಳಿಗೆ ಹೋಗಬಾರದು
ಎನುತೇಳಿ ಕೆಂಪಣ್ಣ
ಅವನು ಉಗುನಿ ಹೊಂಬ ಕಿತುಗೊಂಡು
ಉಡುಗೆಯ ಉಟಗಂಡು
ಬೇವಿನ ಸೊಪ್ಪು ಕಿತ್ತು
ಬೆನ್ನಗು ಮರೆಯ ಮಾಡಿ
ತ್ಯಾಗದು ಎಲೆಯ ಕಿತ್ತು
ಎದೆಗೂ ಮರೆಯ ಮಾಡಿ
ಗುರುವೆ ಎಕ್ಕದಲೆ ಕಿತ್ತು
ಮಾನವ ನನ್ನ ಕಂದ
ಮರೆಯ ಮಾಡಿಕೊಂಡು
ಹಾವಿನ ಹೊರೆಯ ತಗದು
ನೆತ್ತಿ ಮೇಲೆ ಹೊತಗಂಡು
ಗುರುವೆ ಎಲೆಯ ಕುಂದೂರು ಬೆಟ್ಟ
ಇಳುದು ಬರುವಾಗ ನನ ಕಂದ
ಸಿದ್ದಪ್ಪಾಜಿ ಬರುವಾಗ
ಕುಂದೂರು ಬೆಟ್ಟ ನಡುಗಿತಲ್ಲೋ || ಸಿದ್ಧಯ್ಯ ||
ಗುರುವೆ ಹಾವಿನೊರೆಯ ತಗದು
ಗುರುವೆ ನೆತ್ತಿಮೇಲೆ ಹೊತ್ತಗಂಡು
ಕುಂದೂರು ಬೆಟ್ಟ ಇಳದು
ಬರುವಂತ ಕಾಲದಲ್ಲಿ
ಗುರುವೆ ಕುಂದೂರು ಬೆಟ್ಟವೆಲ್ಲಾ
ಗಡಗಡನೆ ನಡಗೋಯ್ತು
ಆಕಾಸುವು ಎಲ್ಲ
ಅಗಲವಾಗಿ ಹೋಯ್ತು
ಗುರುವೆ ಆಕಾಸದ ಮೇಲೆ
ಇರುವಂತ ನನ್ನ ದೇವಾ
ನಕ್ಷತ್ರಗಳು ಎಲ್ಲಾ
ಅವು ಕತ್ತರಿಸಿ ಕತ್ತರಿಸಿ ದೇವಾ
ಭೂಮಿ ಮೇಲೆ ಬೀಳುತಾವೆ || ಸಿದ್ಧಯ್ಯ ||
ನೋಡಪ್ಪಾ ಸಿದ್ದಪ್ಪಾಜಿ ಹಾವಿನ ಹೊರೆ ಹೊತಗಂಡು
ಕುಂದೂರುಬೆಟ್ಟ ಇಳದು ಬರುವಾಗ
ಕುಂದೂರು ಬೆಟ್ಟವೆಲ್ಲಾ ಗಡಗಡನೆ ನಡುಗುಬುಡ್ತಂತೆ
ಆಕಾಸವೆ ಹೆದರಿ ಅಗಲವಾಗಿ ಬುಡ್ತಂತೆ
ಆಕಾಸದಲ್ಲಿರುವ ನಕ್ಷತ್ರಗಳೆಲ್ಲಾ
ಸಿದ್ದಪ್ಪಾಜಿಯವರ ಮೈಮೇಲೆ ಗುರುವು
ಅಯ್ಯಾ ಮಲ್ಲಿಗೆ ಪುಷ್ಮವಾಗಿ
ಅವರ ಮೈಮೇಲೆ ಉದುರುತಾವೆ || ಸಿದ್ಧಯ್ಯ ||
ಗುರುವೆ ಸಿದ್ದಪ್ಪಾಜಿಯವರು
ಬರುವಂತ ಗುರುವು
ಅಂದ ಚೆಂದಕ್ಕೆ
ರೂಪುರೇಶೆಗೆ
ಗುರುವೆ ಗುರುದೇವ
ಅಯ್ಯಾ ದೇವಲೋಕದ ಒಳಗೆ
ಇರುವಂತ ನನ್ನ ಗುರುವು
ವಿಷ್ಣು ಈಶ್ವರ
ಬ್ರಹ್ಮ ತ್ರಿಮೂರ್ತಿ
ಗಂಗೆ ಗೌರಮ್ಮ
ಗಿರಿಜ ಪಾರ್ವತಿ
ನನ್ನ ಸಿದ್ದಪ್ಪಾಜಿ ನೋಡಿ ಕಂಡು
ಕೈಯೆತ್ತಿ ಮುಗಿಯುತಾರೆ || ಸಿದ್ಧಯ್ಯ ||
ವಿಷ್ಣು ಈಶ್ವರ ಬ್ರಹ್ಮ ತ್ರಿಮೂರ್ತಿಗಳು ದೇವಾ
ಧರೆಗೆ ದೊಡ್ಡವರ ಶಿಶುಮಗ ಸಿದ್ದಪ್ಪಾಜಿ ಹೊಯ್ತವರೆ
ಇವರು ನರಲೋಕದ ಮಗನಲ್ಲ ದೇವ ಲೋಕದವನಲ್ಲ
ಈಗಲೀಗ ಸುರಪತಿ ಬಳಿಗೆ ಸಿದ್ದಪ್ಪಾಜಿಯವರು ಹೊಯ್ತವರೆ
ಎನುತೇಳಿ ದೈವದೇವ ಮಾನವರೆಲ್ಲಾ
ಸಿದ್ದಪ್ಪಾಜಿಯವರ ಮುಖ ನೋಡಿ ಕೈಯೆತ್ತಿ ಮುಗಿಯುತ್ತಿದ್ದರಂತೆ
ಅವನು ಹಾವಿನೊರೆಯ ಹೊತ್ತಗಂಡು
ಬುಳುಬುಳುನೆ ಇಳದನಂತೆ || ಸಿದ್ಧಯ್ಯ ||
ಗುರುವೆ ಹಾವಿನೊರೆಯ ಕಂದಾ
ನೆತ್ತಿಯಲಿ ಹೊತಗಂಡು
ಅವರ ಕುಂದೂರು ಬೆಟ್ಟವ
ಬುಳುಬುಳನೆ ಇಳದು
ಬರುವಂತ ಕಾಲದಲ್ಲಿ
ಅವರು ರಾಜಬಪ್ಪಗಣ್ಣಪುರಕೆ ಕಂದಾ
ಓಡಿಓಡಿ ಬರುವರಲ್ಲಾ || ಸಿದ್ಧಯ್ಯ ||
ರಾಜಬಪ್ಪಗೌಡ್ನ ಪುರಕೆ ಬಂದರು ಸಿದ್ದಪ್ಪಾಜಿ
ಈ ಹಾವಿನ ಹೊರೆ ತಕ್ಕಂಡೋಗಿ ಗುರು ಮುಂಬಾಗದಲ್ಲಿ
ಮಡಗಬಾರದು ಎಂಬುದಾಗಿ
ದೂರತಕ್ಕಂಡೋಗಿ ಹಾವಿನ ಹೊರೆ ಮಡಗಿಬುಟ್ಟು ಸಿದ್ದಪ್ಪಾಜಿ
ಓಡೋಡಿ ಬಂದು ರಾಜಬಪ್ಪಗೌಡ್ನಪುರದ
ಮಠದ ಬಾಗಿಲಲ್ಲಿ ನಿಂತಗಂಡ
ಧರೆಗೆ ದೊಡ್ಡವರು ಅರೆಗಣ್ಣು ಮುಚ್ಚಿಗಂಡು
ಯರಗಣ್ಣು ಬಿಟಗಂಡು
ಉರೀಗದ್ದಿಗೆ ಮೇಲೆ ಪವಾಡಿಸಿದ್ದರು
ಪವಾಡಸಿರತಕ್ಕಂತ ಪರಂಜ್ಯೋತಿಯವರ
ನೋಡಕಂಡು ಸಿದ್ದಪ್ಪಾಜಿ
ಈಗ ನಮ್ಮ ತಂದೆಯವರು
ನಿದ್ರೆ ಮಾಡುತಿರಬೌದು
ಈಗ ನಾನು ಮಾತಾಡಿಬುಟ್ರೆ
ನಿದ್ರೆ ಭಂಗ ಮಾಡಬೇಕಾಯ್ತದೆ ಅಂತೇಳಿ
ಪಾದವ ಜೋಡಿಸಿಕಂಡು
ಕೈಯೆತ್ತಿ ಮುಗಿದುಕೊಂಡುಸ
ನನ್ನ ಸಿದ್ದಪ್ಪಾಜಿಯವರು
ಅವರು ಮಠದ ಮುಂದಗಡೆ ಕಂದಾ
ತಲೆಬಾಗಿ ನಿಂತರಲ್ಲ || ಸಿದ್ಧಯ್ಯ ||
ಮಂಟೇಸ್ವಾಮಿ: ಸಿದ್ಧಪ್ಪಾಜಿ ಸಾಲು (೪)
ಈ ಸಿದ್ದಪ್ಪಾಜಿ ನಿಂತಿರುವುದು ಧರೆಗೆ ದೊಡ್ಡವರಿಗೆ ಗೊತ್ತು
ಈ ಸಿದ್ದಪ್ಪಾಜಿ ಏನು ತಿಳಿದರು ಅಂದ್ರೆ
ನಮ್ಮ ಗುರು ಮಗಲಿ ನಿದ್ರೆ ಮಾಡುತ ಇರಬಹುದು ಅಂತ ತಿಳಕಂಡರು
ಆಗ ನಿಂತು ಕಂದಾ ಕಾಲೆಲ್ಲಾ ಸೋತೋದೋ
ಬೀಸಿದಂತ ತೋಳು ಬೆರಗಾಯಿತು
ನೋಡುವಂತಾ ಕಣ್ಣು ಕಾಣಗದಂಗಾಯ್ತು
ಸಿದ್ದಪ್ಪಾಜಿಯವರ ಸಂಕಟ ಧರೆಗೆ ದೊಡ್ಡವರಿಗೆ ಗೊತ್ತಾಯ್ತು
ಅವರು ಯರಗಣ್ಣ ಬುಟ್ಟು ಗುರುವೆ
ಅರಗಣ್ಣ ತಗದರಲ್ಲಾ || ಸಿದ್ಧಯ್ಯ ||
ಗುರುವೆ ಯರಗಣ್ಣ
ಬಿಟ್ಟು ಗುರುವೆ
ಯರಗಣ್ಣಿನವೊಳಗೆ
ಸಿದ್ದಪ್ಪಾಜಿಯವರ
ನೋಡವರೆ ನನ್ನಪ್ಪಾ
ಅಯ್ಯಾ ನಿಂತಾ ಜಾಗದ ಒಳಗೆ
ಕೈಯೆತ್ತಿ ಮುಗಿದಾನಾಗ || ಸಿದ್ಧಯ್ಯ ||
ಧರೆಗೆ ದೊಡ್ಡವರು ಯಾವಾಗ ಕಣ್ಣು
ಬಿಟ್ಟು ನೋಡುದುರೋ
ನಿಂತ ಜಾಗದಲ್ಲೇ ಕೈಯೆತ್ತಿ ಮುಗದ
ಕೈಮುಗದ ಮಗನ ನೋಡಿದರು ಧರೆಗೆ ದೊಡ್ಡವರು
ಕೈಮುಗದಾ ಮಗನ ಆಗಲೀಗ ಕಣ್ಣು ಬಿಟ್ಟು ನೋಡಿಬಿಟ್ಟು
ಧರೆಗೆ ದೊಡ್ಡವರು
ಛೀ ನಿನ್ನ ವಂಶ ಹಾಳಾಗೋಗ
ನಿನ್ನ ವಂಶ ತೊಡೆದೋಗ
ಇನ್ನು ನಿನ್ನ ಅಹಂಕಾರ ಬಯಲಾಗಿಲ್ಲ
ಧೋರಣೆ ಬಯಲಾಗಿಲ್ವ ಕೆಂಪಣ್ಣಾ
ನಡಾಕಟ್ಟಿ ನಿಂತು ಪಾದ ಜೋಡಿಸಲಿಲ್ಲ ಕೈಯೆತ್ತಿ ಮುಗೀಲಿಲ್ಲ
ಲೋ ನಿಂತಂತ ಜಾಗದಲ್ಲಿ
ಕೈಯೆತ್ತು ಮಾಡಬಹುದಾ || ಸಿದ್ಧಯ್ಯ ||
ನೀನು ನಿಂತಕಂಡ ಜಾಗದೊಳಗೆ
ನಿಂತಗಂಡು ಶರಣ ಮಾಡಬಹುದೆ
ಹಾಗಂದವರೆ ನನ್ನ ಗುರುವು
ಧರೆಗೆ ದೊಡ್ಡವರ ಮಾತ
ಕೇಳಿಕೊಂಡು ಗುರುವು
ನೀಲಿ ಸಿದ್ದಪ್ಪಾಜಿ
ತೆಪ್ಪುದೆ ನನ್ನಪ್ಪಾ ತೆಪ್ಪುದೆ ನನ್ನ ಗುರುವು
ನಾ ಮಾಡಿದಂತ ತೆಪ್ಪಾ ನೀನು
ಮನ್ನಿಸಪ್ಪಾ ಮಾಯಿಕಾರ || ಸಿದ್ಧಯ್ಯ ||
ನಾನು ಮಾಡಿದಂತಾ ತಪ್ಪು ಸ್ವಾಮಿ
ಮನ್ನಿಸಪ್ಪಾ ಜಗಂಜ್ಯೋತಿ ಧರೆಗೆ ದೊಡ್ಡಯ್ಯ ಎಂದರು
ಆಗಲೀಗ ತೆಪ್ಪುನು ಮನ್ನಿಸಬೇಕಂದ್ರೆ ಕಂದಾ
ಈಗಲೀಗ ನೀನು ಶರಣು ಮಾಡಿದ್ದು ನಾನು ಒಪ್ಪುಗೋ ಬೇಕಂದ್ರೆ ಮಗನೆ
ಲೋ ಮತ್ತೊಂದು ಸಾರಿ ಮಗನೆ
ಶರಣನ್ನೇ ಮಾಡುಕಂದಾ || ಸಿದ್ಧಯ್ಯ ||
ಗುರುವೆ ಧರೆಗೆ ದೊಡ್ಡವರಾ
ಮಾತನ್ನೆ ಕೇಳಿಕಂಡು
ನಡುವನ್ನೆ ಕಂದಾ
ಕಟ್ಟಿಕಂಡು ಕೆಂಪಣ್ಣಾ
ಪಾದವನ್ನೆ ಗುರುವೆ
ಒಂತವಕೆ ಮಡಗಿಕೊಂಡು
ಅವನು ಎರಡು ಕೈಯನ್ನೆ
ಒಂದು ಜೊತೆ ಮಾಡಿ
ನನ್ನ ಧರೆಗೆ ದೊಡ್ಡವರ ಮುಂದೆ
ಶಿರಬಾಗಿ ಮಗಲುತಾನೆ|| ಸಿದ್ಧಯ್ಯ ||
ಧರೆಗೆ ದೊಡ್ಡವರ ಮುಂದೆ ದೇವಾs
ಶಿರಬಾಗಿ ಮಲಗಿಕೊಂಡು
ಧರೆಗೆ ದೊಡ್ಡವರ ಪಾದಕೆ ತಲೆಕೊಟ್ಟ ಕೆಂಪಣ್ಣಾ
ಶಹಬಾಸ್ ಕಂದಾ ಕೆಂಪಣ್ಣ
ಈಗ ಮಾಡಿದಂತಾ ಶರಣು
ಭೂಮಿ ಭೂಲೋಕವೆಲ್ಲಾ ಒಪ್ಪುವಂತಾ ಶರಣು
ಸೂರ್ಯ ಚಂದ್ರಾದಿಗಳೆಲ್ಲ ಮೆಚ್ಚುವಂತ ಶರಣು ಮಗನೆ
ವಿಷ್ಣು ಈಶ್ವರ ಬ್ರಹ್ಮ ಒಪ್ಪುಕೊಳ್ಳುವಂತ ಶರಣು ಕಂದಾ
ಲೋ ಜಯವಾಗಲಿ ನನ್ನ ಕಂದಾ
ಎದ್ದೇಳು ಎಂದಾರಲ್ಲಾ || ಸಿದ್ಧಯ್ಯ ||
ಗುರುವೆ ಜಯವಾಗಲಿ ಮಗನೆ
ಜಯ ಜಯ ಕಂದಾ
ಎದ್ದೇಳು ಮಗನೆ
ಹಾಗಂತೇಳಿ ನನ್ನಪ್ಪಾ
ಸಿದ್ದಪ್ಪಾಜಿ ಮುಂಗೈಯಿಡಿದು
ಮೇಲಕ್ಕೆ ಎತ್ತುತಾರೆ|| ಸಿದ್ಧಯ್ಯ ||
ಸಿದ್ದಪ್ಪಾಜಿಯ ಮುಂಗೈ ಹಿಡಿದು
ಜಯವಾಗಲಿ ಕಂದಾ ಜಯವಾಗಲಿ ಮಗನೆ
ಎದ್ದೇಳು ಕಂದ ಎಂಬುದಾಗಿ ಮಗನ ಏಳಿಸಿ
ಮುಂಭಾಗದಲ್ಲಿ ನಿಲ್ಲಿಸಗಂಡು
ಕೆಂಪಣ್ಣನ ಮುಖ ಕಣ್ಣಾರೆ ನೋಡಿಬುಟ್ಟು
ಏನಪ್ಪಾ ನನ ಕಂದ ಕೆಂಪಣ್ಣಾ
ಈವತ್ತಿಗೆ ನಿನ್ನ ಅಹಂಕಾರ ಹಾಳಾಯಿತು
ಧೋರಣೆ ಬಯಲಾಯಿತು
ನಿಮ್ಮ ತಾಯಿ ತಂದೆ ಸಾಕಿದ್ದ ಅನ್ನದಾ ಮದ ನೀರಿನಾ ಮದ
ಕಾಮ ಕ್ರೋಧದ ಮದ ಇವತ್ತಿಗೆ ಎಲ್ಲಾ ಕಳೀತು ಮಗನೆ
ನಿನ ಬಂಧಾನವೆಲ್ಲಾ ಇವತ್ತಿಗೆ ಕಳೆದೋಯ್ತು ಕಂದಾ
ಕೆಂಪಣ್ಣ ಈಗಲಾರುವೆ ಕಂದಾ
ನನಗೆ ಮಗನಾದೆಯಪ್ಪಾ || ಸಿದ್ಧಯ್ಯ ||
ಕಂದಾ ಈಗಲಾದರೂ ಕಂದ
ನನಗೆ ದತ್ತು ಮಗನಾದೆಯಪ್ಪಾ || ಸಿದ್ಧಯ್ಯ ||
ಕಂದಾ ಈಗಲಾದರೂ ಕಂದಾ
ನನಗೆ ಪತ್ತು ಮಗನಾದೆಯಪ್ಪ || ಸಿದ್ಧಯ್ಯ ||
ಈಗಲಾದರೂ ಕಂದಾ
ನನಗೆ ಬಕುತನಾಗಿ ಬಂದೆಯೇನೋ || ಸಿದ್ಧಯ್ಯ ||
ಈಗಲಾದರೂ ಕಂದಾ ನನಗೆ ಬಕುತನಾದೆಯಪ್ಪಾs
ಈಗ ನನಗೆ ದತ್ತು ಮಗನಾದೆಯಾ ಕಂದಾ ಎಂದರು
ಆಯ್ತೀನಿ ಗುರುದೇವ ಆಯ್ತೀನಿ ನನ್ನಪ್ಪಾ
ಗುರುವೆ
ನಿಮ್ಮನ್ನೆ ಬಿಟ್ಟು ನಾನು
ಇನ್ಯಾರ ಸೇರನಪ್ಪಾ || ಸಿದ್ಧಯ್ಯ ||
ನಾನು ನಿಮ್ಮನೆ ಬಿಟ್ಟು
ಇನ್ಯಾರ ಸೇರಲಿ
ನಾನೆಲ್ಲಿ ಹೋಗಿ
ಬದುಕಲಿ ನನ್ನಪ್ಪಾ
ಅಯ್ಯೋ ಗುರು ಗ್ಯಾನ ಮಾಡಿಕೊಂಡು
ನಿಮಗೆ ಮಗನಾಗುತೀನಿ || ಸಿದ್ಧಯ್ಯ ||
ನಿಮಗೆ ಮಗನಾಯ್ತೀನಿ ಸ್ವಾಮಿ ಎಂದರು
ಕೇಳಪ್ಪಾ ಕೇಳು ಮಗನೆ ಕೆಂಪಣ್ಣಾ
ಸುಮ್ಮನೆ ಮುಂಭಾಗದಲ್ಲಿ ಬಂದು
ಮಗನಾಯ್ತೀನಿ ಎಂದು ಹೇಳು ಬಿಟ್ಟೆಯಲ್ಲೊ ಕಂದಾ
ಕೆಂಪಣ್ಣಾ ಹನ್ನೆರಡು ವರ್ಷದಲ್ಲಿ ಆಗಲೀಗ
ನನ್ನ ನೀನು ನೋಡಿದ್ದಿ ಕಂದಾ
ಹನ್ನೆರಡು ವರ್ಷದಿಂದ ನಿನ್ನ ಮೊಕಾನೇ ನಾನು ನೋಡಿರಲಿಲ್ಲ
ನನ್ನ ಮೊಕ ನೀನು ನೋಡಿರಲಿಲ್ಲ
ಅಪ್ಪೊಪ್ಪರದ ಮಗನಾಗಿ ಬಂದು ನನ್ನ
ಮುಂಬಾಗದಲ್ಲಿ ನಿಂತಿದ್ದೀಯಪ್ಪಾ
ನಿಮ್ಮ ತಂದೆಗೆ ನನ್ನ ಮಗನೆ
ಏನು ಉಲುಪೆ ತಂದೀಯಪ್ಪಾ|| ಸಿದ್ಧಯ್ಯ ||
ನಿಮ್ಮ ತಂದೆಗೆ ಕಂದಾ
ನೀನು ಏನು ತಂದಿದಿಯೋ
ಎಳೆಯವನೆ ಕೆಂಪಣ್ಣಾ
ನನ್ನ ಮಗ ತಂದ ಬದುಕು ಅಂತ
ಅತೀ ಸಂತೋಷದೊಳಗೆ
ಊಟ ಮಾಡುತೀನಿ
ಮಗನೆ ಏನಾದರೂ ತಂದಿದ್ದರೆ
ಕೊಟ್ಟುಬುಡಪ್ಪ ಎಂದಾರಲ್ಲೋ || ಸಿದ್ಧಯ್ಯ ||
ಕೆಂಪಣ್ಣಾ ಮಾರುವಳ್ಳಿ ಗ್ರಾಮಕೆ ಬಂದು
ನಿಮ್ಮ ತಾಯಿ ತಂದೆಯನ್ನ ನೀನು ಯಾತಕ್ಕೆ ಕೇಳಿದೆಯಂದರೆ
ಈಗಲೀಗ ಹಣ ಉಳ್ಳರರಿಗೆ ಹಣದಾಸೆ
ಚಿನ್ನ ಬೆರಳಿ ಉಳ್ಳಾದವರಿಗೆ ಚಿನ್ನ ಬೆರಳಿಯಾಸೆ
ನಮ್ಮಂತ ಸಾಧು ಸತ್ಸುರುಷರಿಗೆ ಮಕ್ಕಳನ್ನ ಕಂಡ್ರೆ ಬಲು ಆಸೇ
ಭಾಗ್ಯ ಭಾಗ್ಯಕ್ಕೆಲ್ಲ ಮಕ್ಕಳ ಭಾಗ್ಯವೇ ದೊಡ್ಡದು ಅಂತೇಳಿ
ಭೂ ಲೋಕವೆ ಕೊಂಡಾಡುತ್ತಿತ್ತು
ಅದಕ್ಕಾಗಿ ನನಗೊಬ್ಬ ಮಗ ಬೇಕಂತೇಳಿ
ನಿಮ್ಮ ತಾಯಿ ತಂದೇನ ಕೇಳಿದ್ದಿ
ನಿಮ್ಮ ತಾಯಿ ತಂದೆ ಕೊಡದೆವೋದ ಕಾರಣ
ಇಂತಾ ಶಿಕ್ಷೆ ನಿನಗೆ ಮಾಡಿದ್ದಿ
ಕೆಂಪಣ್ಣಾ
ನನಗೇನು ಆಸೆಯಿಲ್ಲ ಕಣಪ್ಪ
ಯಾವಾಸೆಗೆ ನಾನು ನಿನ್ನ
ಪಡೆಕಂಡು ಬಂದೀಯಂದ್ರೆ
ಒಬ್ಬ ಮಗನ ಪಡೆಕಂದ್ರೆ
ಉಣ್ಣೊವೊತ್ತಿಗೆ
ಊಟ ಕೊಡುತಾನೆ
ದಾವು ಬಂದೊತ್ತಿಗೆ
ನೀರು ಬುಡುತಾನೆ ಎಂತೇಳಿ
ನಿನ್ನ ಒಬ್ಬ ಮಗನ
ಪಡಕಂಡಿ ಕಂದಾ
ನನ್ನ ಅನ್ನಹಾರ ಕೊಟ್ಟೇಗಂಡು
ನನ್ನನ್ನೆ ಕಾಪಾಡಪ್ಪಾ || ಸಿದ್ಧಯ್ಯ ||
ಈಗಲೀಗಾ ನನ್ನ ಪಡೆದ ಗುರು
ನನ್ನ ಸಾಕಿದ ತಂದೆ ಎನುತೇಳಿ
ನನ್ನ ನೀನು ಅನ್ನಾಹಾರ ಕೊಟ್ಟು ಸಾಕಿ ಸಲುಹಿದರೆ
ನಾಳೆ ದಿಸ ನರಮಾನವರ ಹೊಟ್ಟೆಯಲ್ಲಿ ಹುಟ್ಟಿದಂತ ಮಕ್ಕಳು ಕಂದಾ
ತಾಯಿ ತಂದೆಯೇ ನಮ್ಮ ದೇವರು ಎನುತೇಳಿ
ತಾಯಿ ತಂದೆಯ ಪಾದಪೂಜೆ ಮಾಡಿ
ಸಾಕಿ ಸಲಹುತಾರೆ
ಈಗಲೀಗಾ ನನ್ನ ಸಾಕಿ ಸಲಹಿಯಾ ಮಗನೆ ಎಂದರು
ಗುರುದೇವಾ
ಕಂಡುತವಾಗಿ ಸಾಕುತಿನಿ ದೇವಾ
ಕಂಡುತವಾಗೂ ನಿಮಗೆ ಮಗನಾಯ್ತಿನಿ ಸ್ವಾಮಿ
ತಂದೆಯಂಗೆ ನಿಮ್ಮ ನಾನು
ಕಾಣುತೀನಿ ಎಂದಾನಲ್ಲ || ಸಿದ್ಧಯ್ಯ ||
ಗುರುವೇ ತಂದೆಗೆ ಮೊದಲಾಗಿ
ನಿಮ್ಮನೇ ದೇವಾ
ಸಾಕೊತ್ತಿನಿ ಗುರುವು
ನಾ ಸಲುವುತೀನಿ ನನ್ನಪ್ಪ
ನನಗೆ ಹಾರ ಆಗುವ ಮೊದಲೆ ದೇವಾ
ನಿಮಗೆ ಹಾರ ಕೊಡುಸುತೀನಿ || ಸಿದ್ಧಯ್ಯ ||
ನನಗೆ ಹಾರ ಕೊಡುದ್ಕೂ ಮೊದಲೆ ಸ್ವಾಮಿ
ಈಗಲೀಗ ನಿಮಗೆ ನಾನು ಕೊಡುಸ್ತೀನಿ ನನ್ನಪ್ಪ
ಈಗಲೀಗ ಭೂಮಿ ಭೂಲೋಕ
ನಡುವೆ ನರಲೋಕದಲ್ಲಿ ಸ್ವಾಮಿ
ಅಪ್ಪ ಭಂಗಿಸೇವೆ ನನ್ನದು ಅದುರೆ
ನಿನಗೆ ಫಲಾರಸೇವೆ ಮಾಡುಸುತೀನಿ || ಸಿದ್ಧಯ್ಯ ||
ನಿಮಗೆ ಮೊದಲು ದೇವಾ
ಫಲಾರ ಪೂಜೆ ದೇವಾ
ಕೊಡುಸುತೀನಿ ಗುರುವೇ
ಹಾಗಂದು ನನ ಕಂದಾ
ಎಳೆಯವನು ಕೆಂಪಣ್ಣ
ಧರೆಗೆ ದೊಡ್ಡವರಿಗೆ
ಕೈ ಎತ್ತಿ ಮುಗುವಾನಾಗ|| ಸಿದ್ಧಯ್ಯ ||
ಸಿದ್ದಪ್ಪಾಜಿ s
ನನ್ನ ಮಗ ಫಲ ಉಳಿಸ್ತಾನೆ
ನನ್ನ ಹೆಸರು ಕಾಪಾಡ್ತಾನೆ
ಇಂತ ಪವಿತ್ರವಾದ ಮಗನ ಪಡಕಂಡೆ ಎನುತೇಳಿ ಧರೆಗೆ ದೊಡ್ಡವರು
ಇವತ್ತು ನಾನು ಪಡೆದಿರುವ ಮಗ
ನನಗೆ ಫಲಾರ ಪೂಜೆ ಕೊಡಿಸನಂತೆ
ಇಂದಲ ಪೂಜೆ ನನ ಮಗ ತಕಂದನಂತಲ್ಲ
ಇಂತಪ್ಪ ಮಗ ಇನ್ನೆಲ್ಲಿ ಪಡದರೂ
ನನಗೆ ಸಿಕ್ಕದಿಲ್ಲ ಅಂತೇಳಿ ಧರೆಗೆ ದೊಡ್ಡವರು
ಮಗನ ಭಗುತಿ ಮಗನಾ ಸಕುತಿಗೆ ಒಪ್ಪಿಕೊಂಡು
ಕೆಂಪಣ್ಣಾ
ಈಗಾ ಫಲಾರಪೂಜೆ ಕೊಡುಸ್ತಿನಿ ಮೊದಲು ನಿಮಗೇ ಮಾಡಿಸ್ತೀನಿ
ಅಂತಾ ಹೇಳ್ತೀಯಾ ಕಂದಾ
ಆಗಲೀ ಮಗನೇ
ಈಗ ಹನ್ನೆರಡು ವರುಷಕ್ಕೆ ಕಂದಾ
ಇವತ್ತು ತಂದಿಗೆ ಮಗನಾಗಿ ಬಂದು
ನನ್ನ ಮುಂಭಾಗದಲ್ಲಿ ನಿಂತಿದ್ದಿಯೇ ಕಂದಾ
ನನಗಾಸೆ ಆಯ್ತದೆ ಮಗನೆ
ನಿನ್ನ ಕೈಯಾರೆ ನನಗೆ ಎನಾರ ಊಟ ಮಾಡಿಸಪ್ಪ
ಏನು ತಂದಿದ್ದೀಯ ಕೊಟ್ಟುಬುಡು ಕಂದಾ ಎದುರು
ಗುರುದೇವಾ
ನಾನು ಕಾಡಲಿದ್ದ ಮಗ ಬಾವಿಲಿ ಬೆಳೆದ ಮಗ
ಏನು ತಂದೊಪ್ಪಿಸಿನಿ ನಾನು
ಕಾಡು ಉಲುಪೆಗಳ ತಂದಿವ್ನಿ ಗುರುವೆ
ಊಟ ಮಾಡಿರಿಯಪ್ಪ ಅಂದುರು
ಸಿದ್ದಪ್ಪಾಜಿ ಆಡಿದ ಮಾತು ಕೆಳಕಂಡು ಧರೆಗೆ ದೊಡ್ಡವರು
ಕೆಂಪಣ್ಣಾ
ಕಾಡು ಉಲುಪೆ ತಂದಿವ್ನಿ ಅಂತಿಯಲ್ಲ ಏನು ಕಾಡು ಉಲ್ಪೇ
ಅದೆನು ತಕೊಂಬಾ ಮಗನೆ ಕಣ್ಣಿಂದ ನೋಡಿ ಊಟಮಾಡಿ
ಸಂತೋಷ ಪಡುತೀನಿ ಎಂದುರು
ಗುಡುಗುಡನೆ ಓಡಿ ಬಂದು ಕಂದಾ
ದೂರವಾಗಿ ಮಡಗಿದ್ದಂತಾ
ಗುರುವೇ ಹಾವುನ ಹೊರೆಯ ತಂದಾನಂತೆ
ತಂದೆ ಮುಂದೆ ಮಡಗುತಾನೆ|| ಸಿದ್ಧಯ್ಯ ||
ತಂದು ಮಡಗಬುಟ್ರು ಕೆಂಪಣ್ಣ
ಅಪ್ಪ ಊಟ ಮಾಡಪ್ಪ ಗುರುವೇ
ಮಂಟೇದ ಲಿಂಗಯ್ಯನವರೇ || ಸಿದ್ಧಯ್ಯ ||
ಹಾವುನ ಹೊರೆ ತಂದು ಮಡಗಬುಟ್ಟು ಕಂದಾ
ಊಟ ಮಾಡಿ ಅದೇ ಊಟ ಮಾಡಿ ಗುರುದೇವಾ ಎಂದರು
ಕೆಂಪಣ್ಣ
ಇದೆ ಉಲುಪೆನಾ ನೀ ತಂದಿರೋದು
ಅವುದು ಗುರುದೇವಾ ಅವುದು ನನ್ನಪ್ಪ ಎಂದರು
ಕೆಂಪಣ್ಣ
ನೀ ತಂದಿರೋ ಉಲ್ಪೆ ನನಗೆ ಚಂದಾಗಿ ಗೊತ್ತಾಯ್ತು
ಏನು ಅಂದ್ರೆ ಕಂದಾ
ಈ ಜಂಗುಮ ನಮ್ಮಟ್ಟಿಗೆ ಬಂದು ಬುಟ್ಟು
ನಮ್ಮ ತಾಯಿ ಮುದ್ದಮ್ಮ ತಂದೆ ಬಾಚಿ ಬಸವಯ್ಯನ ಮಗನ ಕೇಳಿದ್ರು
ನಮ್ಮ ತಾಯಿ ಕೊಡಕಿಲ್ಲ ಅಂದುದಕೆ
ನಮ್ಮಟ್ಟಿ ಹಾಳುಮಾಡಿಬುಟ್ಟ ಕೊಟ್ಟಗೆ ಬರುದು ಮಾಡಿಬುಟ್ಟ
ಅಮ್ಮ ಅಟ್ಟಿ ದನ ಎತ್ತು ಎಮ್ಮೆ ಆಡು ಕುರಿ ಎಲ್ಲಾನು
ಆಗಲೀಗ ಪ್ರಾಣ ತಗದುಬುಟ್ಟ
ನಮ್ಮ ಆರುಜ ಜನ ಅಣ್ಣದೀರಿಗೆ
ಉಚ್ಚು ಬೆಪ್ಪು ಕೊಟ್ಟು
ದೀನಕೊಬ್ಬ ದೀವಾಳಿಗೊಬ್ಬನ ಮಾಡಿಬುಟ್ಟ
ನನ್ನ ಮುತ್ತು ರತ್ನನೆಲ್ಲಾನೂ
ಮಣ್ಣು ಪಾಲು ಮಾಡಿಬುಟ್ಟ
ನಮ್ಮ ತಂದೆ ತಾಯಿಗಳ ಒಂದ ಮಾಂಚದ ಮೇಲೆ
ಕೊರಗಿ ಪ್ರಾಣ ತಗದು ಬುಟ್ಟ
ನನ್ನ ಎಳು ವರ್ಷಕ್ಕೆ ಈ ಉಚ್ಚು ಬೆಪ್ಪು ಕೊಟ್ಟು
ಕಾಳಿಂಗನ ಗವಿಗೂ ಕೊಡುದಾ
ಹಾವು ಚೋಳುವಾ ಬಂದಾನ ಕೊಟ್ಟುಬುಟ್ಟು ನನಗೆ
ಇವನ ಧರೆ ಒಳಗೆ ಕಂಡುತವಾಗು ಮಡಗ ಬ್ಯಾಡ್ದು
ಇವನು ಕೆಟ್ಟ ದೇವರು ಅಂತೇಳಿ
ಹಾವುನಾರು ತಿನಿಸಿ ಕೊಂದಾಕಿ ಬುಡಬೇಕು ಅಂತೇಳಿ
ಹಾವುನ ಹೊರೆ ತಂದು ಮುಂಭಾಗದಲಿ ಮಡಗಿದ್ದಿಯಾ ಕಂದಾ
ಕೆಂಪಣ್ಣ
ಈ ಹಾವು ತಿಂದಾ ಮೇಲೆ ನಾನು
ಬದುಕಿನಪ್ಪ ಎಂದಾರಲ್ಲ || ಸಿದ್ಧಯ್ಯ ||
ಅಯ್ಯೋ ಗುರುವೇ ಗುರುದೇವಾ
ಯಂತಾ ಮಾತೇಳಿಬುಟ್ರಿ ಯಂತಾ ಮಾತೇಳಿದ್ರಿ ತಂದೆ
ಹಾವನೆ ನಿಮಗೆ ತಿನಿಸಿಬುಟ್ಟು ಖಂಡುತವಾಗು ಕೊಲ್ಲಬೇಕು ಅಂತೇಳಿ
ನಾನು ತರುನಿಲ್ಲ ನನ್ನಪ್ಪ
ಗುರುದೇವಾ
ಈ ಹಾವಿನ ಹೊರೆ ಯಾಕೆ ತಂದೆ ಗೊತ್ತಾ
ನಮ್ಮ ತಂದೆಯವರು ಊಟ ಮಾಡುವಂತ ಹೊತ್ತಿಗೆ
ಮಾಕ್ಳಿ ಬೇರ್ನ ಉಪ್ಪನಕಾಯಿ ಅಂತೇಳಿ
ನಂಚಿಗಂಡು ಊಟ ಮಾಡ್ತಾರೆ ಅಂತೇಳಿ ಬುಟ್ಟು
ಈ ಹಾವಿನೊರೆ ಒತ್ತುಗಂಡು ಬಂದಿ ನನ್ನಪ್ಪ
ಈ ಹಾವು ತಿನಿಸಿಬುಟ್ಟು ಕೊಂದಾಕಿಬುಟ್ಟಿಯಾ ಮಗನೆ
ಎಂದು ಕೇಳಿದ್ರಿಯಲ್ಲೋ ಗುರುವೇ
ಗುರುದೇವಾ
ಹನ್ನೆರಡು ವರುಷದಿಂದಾ
ನನಗೆ ಅನ್ನ ಆಹಾರ ನಿದ್ರೆನೆ ಒಂದೂ ಇಲ್ಲಾ
ಹನ್ನೆರಡು ವರುಷದಿಂದ ನನಗೆ ಆಹಾರವೇ ಮೊದಲಿಲ್ಲಾ
ಗುರುದೇವಾ
ಹಸಿದು ಹಣ್ಣಾಗಿ
ದಣುದು ದಾವಾಗಿ ನಿಮ್ಮ ಬಳಿಗೆ ಬಂದು ನಿಂತಿವ್ನಿ ಸ್ವಾಮಿ
ಅಪ್ಪ ಬ್ಯಾಡ ಅಂತಾ ಹೇಳಿಬುಟ್ರೆ
ನಾನೆ ಊಟ ಮಾಡುತೀನಿ || ಸಿದ್ಧಯ್ಯ ||
ಗುರುವೇ ಬ್ಯಾಡ ಎನುತೇಳಿ
ನನ ಗುರುವೇ
ಅಪ್ಪಣೆ ಕೊಟ್ಟುಬುಡು ನನ್ನಪ್ಪ
ಹಸುವಾಗುತ್ತದೆ
ನಿನಗೆ ಬೇಕಿಲ್ಲದ ಹಾವು ಚವುಳ
ನಾನೆ ಊಟ ಮಾಡುತೀನಿ || ಸಿದ್ಧಯ್ಯ ||
ಬೇಡದೇ ಹೋದದ್ದ
ನಾನೆ ಊಟ ಮಾಡ್ಕತೀನಿ
ನನಗಾರೆ ಅಪ್ಪಣೇ ಕೊಡಿಸ್ವಾಮಿ ಅಸುವಾಯ್ತದೆ ಎಂದರು
ಕೆಂಪಣ್ಣ
ಈ ಹಾವುನ ಹೊರೆ ನೀನೆ ಊಟ ಮಾಡ್ಕಂಡಿಯಾ
ಕೆಂಪಣ್ಣ
ತಿನ್ನಪ್ಪ ನನ್ನ ಮಗನೆ
ಕಣ್ಣಾರೆ ನೋಡುತೀನಿ || ಸಿದ್ಧಯ್ಯ ||
ಮಂಟೇಸ್ವಾಮಿ: ಸಿದ್ಧಪ್ಪಾಜಿ ಸಾಲು (೫)
ಊಟ ಮಾಡು ಕಂದಾs
ಕಣ್ಣಾರ ನೋಡುತೀನಿ ಊಟ ಮಾಡು ಮಗನೆ ಎಂದುರು
ಧರೆಗೆ ದೊಡ್ಡೋರ ಅಪ್ಪಣೆ ಆಗಿಬುಡ್ತು ಎನುತೇಳಿ ಕೆಂಪಣ್ಣ
ಅವನು ನಾಗರಾವ ನೋಡುತಾನೆ
ಕಚ್ಚಿ ಇಸುವ ಹೀರುತಾನೆ || ಸಿದ್ಧಯ್ಯ ||
ಅವನು ಹೆಬ್ಬೆ ಹಾವ ನೋಡುತಾನೆ
ಗಸ ಗಸನೆ ಅಗಿಯುತಾನೆ || ಸಿದ್ಧಯ್ಯ ||
ಅವನು ಕಟ್ಟುನಾವ ನೋಡುತಾನೆ
ಕಡೆದವುಡೇಲಿ ಕಡಿಯುತಾನೆ|| ಸಿದ್ಧಯ್ಯ ||
ಅವನು ಅಸುರಾವಾ ನೋಡುತಾನೆ
ಗೊಳಕ್ಕಂಡ ನುಂಗುತಾನೆ || ಸಿದ್ಧಯ್ಯ ||
ಅವನಿಗೆ ನಾಗರಾವು ಎಂದುರೇ ದೇವಾ
ಕರಿಯಾ ಕಬ್ಬಿನ ಜಿಲ್ಲೆ || ಸಿದ್ಧಯ್ಯ ||
ಅವನಿಗೆ ಹೆಬ್ಬೆಹಾವು ಎಂದುರೆ ಗುರುವೆ
ಚೇಣಿ ಕಬ್ಬಿನ ಜಲ್ಲೆ || ಸಿದ್ಧಯ್ಯ ||
ಅಪ್ಪ ಗಸಗಸನೆ ಅಗಿಯುತಾನೆ
ರಸವನ್ನೆ ಕುಡಿಯುತಾನೆ || ಸಿದ್ಧಯ್ಯ ||
ಅವನು ರಸವನ್ನೆ ಕುಡಿಯುತಾನೆ
ಸಿಪ್ಪೆನಲ್ಲಿ ಉಗಿಯುತಾನೆ || ಸಿದ್ಧಯ್ಯ ||
ಹಾವು ತಿನ್ನುವ ಮಗನಾs
ಎರಡು ಕಣ್ಣಾರ ನೋಡಿದ್ರು
ಜಗತ್ತು ಗುರು ಧರೆಗೆ ದೊಡ್ಡಯ್ಯ
ಅಯ್ಯೋ ನನ ಕಂದಾ ಅಯ್ಯೋ ಕೆಂಪಣ್ಣ
ನಾನು ಪಡಿಸಿ ಭೂಲೋಕದಲ್ಲಿ ಬುಟ್ಟಿರುವಂತಾ
ಪ್ರಾಣಿಗಳನ್ನೆಲ್ಲಾ ತಿಂದು ಕೊಂದಾಕಿಬುಡ್ತಿಯಲ್ಲೋ ಮಗನೆ
ಕಂದಾ
ತಿನ್ನ ಬ್ಯಾಡ ಸಾಕು ನಿಲ್ಲಿಸಪ್ಪ
ನಿನ್ನ ಭಕುತಿ ನೋಡ್ದೆ ನಿತ್ಯ ನೋಡಿಕಂಡೆ ಮಗನೆ
ಎಲ್ಲಾ ಪ್ರಾಣಿಗಳನು ತಿಂದುಬುಡುಬ್ಯಾಡ ಕಂದಾ
ಕೆಂಪಣ್ಣ
ನಿಮ್ಮ ತಾಯಿ ತಂದ ಮಗ ಅಂತೇಳಿ ನಾನು ತಿಳಿಕಂಡು
ಹಾವು ತಿನ್ನು ಅಂತಾ ಹೇಳಿಬುಟ್ಟೆ
ಈಗಲೀಗಾ ನಿಮ್ಮ ತಾಯಿತಂದೆ ಮಗ
ಖಂಡುತವಾಗು ನೀನಲ್ಲ ಕಂದಾ
ನನ್ನ ಮಗನೇ ಹೌದು
ನೀನು ಇಸ ಕುಡ್ದ ಮೇಲೆ ನೀನು
ಖುಷಿ ಮಗನೆ ಕಾಣೋ ಕಂದಾ || ಸಿದ್ಧಯ್ಯ ||
ಇಸಕುಡಿದ ಮೇಲೆ ನೀನು ಋಷಿಮಗನೆ ಕಂದಾs
ಸಾಕು ನಿಲ್ಲಿಸು ಕಂದಾ
ನಿಲ್ಲಿಸು ಬುಡು ಮಗನೆ ಎಂದರು
ಆಗ ಎಳೆ ಕೆಂಪಣ್ಣ ಧರೆಗೆ ದೊಡ್ಡೋರ ಮುಂದೆ
ಸುಮ್ಮನೆ ನಿಂತುಗಂಡಾ
ಕಂದಾ ಈ ಪ್ರಾಣಿಗಳು ಎಲ್ಲಾನೂ ತಕಂಡೋಗಿ
ನನ್ನ ಮಠದ ಹಿಂಭಾಗಕ್ಕೆ ಬುಟ್ಟು ಬುಡಪ್ಪ
ಎಲ್ಲಾರು ಬದಿಕಳ್ಳಿ ಬುಟ್ಟುಬುಡೋಗೋ ಕಂದಾ ಎಂದುರು
ಓಡಿಬಂದು ಹಾವು ಚವುಳು
ಎಲ್ಲಾ ಪ್ರಾಣಿಗಳನು ಹಿಡಿದು
ಕಂಕಳಲ್ಲಿ ಇರಿಕಂಡು
ಮಠದ ಹಿಂಭಾಗಕ್ಕೆ ತಕಂಡೋಗಿ
ಎಲಾದ್ರು ಬದಿಕೋಗಿರಪ್ಪ ಎನುತೇಳಿ ಬಿಟುಬುಟ್ಟರು
ಬಿಟ್ಟುಬುಟ್ಟು ಧರೆಗೆ ದೊಡ್ಡವರಾ
ಬಳಿಗೆ ಬಂದು ಮುಂಭಾಗದಲಿ ನಿಂತುಗಂಡಾ ಕೆಂಪಣ್ಣ
ನಿಂತಿದ್ದ ಮಗನೆ ನೋಡಕಂಡು ಧರೆಗೆ ದೊಡ್ಡವರು
ಆಗ ಮಗನಿಗೆ ಹೇಳುತವರೆ
ಕೆಂಪಣ್ಣ ಈಗ ನಿನ್ನ ಭಗುತಿ ನಿನ್ನ ಸತ್ಯ ಎಲ್ಲಾನು ಒಪ್ಪಿಗಂಡೀ
ಏನು ವರ ಕೇಳಿಕಂಡಿಯೊ ಕಂದಾ
ಇವತ್ತು ಕೇಳು ಮಗನೆ ಕೆಂಪಣ್ಣ
ಬೇಡಿದ ವರವ ನಿನಗೆ
ತಟ್ಟಂತಾ ಕೊಡುವುತೀನಿ || ಸಿದ್ಧಯ್ಯ ||
ಕಂದಾ ಬೇಡಿದ ವರವಾ
ನಾನೇ ಕೊಡುತೀನಿ
ಮೆಚ್ಚಿದ ಭಾಗ್ಯ
ನಾನೇ ಕೊಡುತೀನಿ
ಏನು ವರ ಕೇಳಿ ಕಂಡಿಯಪ್ಪ
ಎನು ಭಾಗ್ಯ ಕೇಳಿಕೊಂಡಿಯಾ ಮಗನೆ
ಏನು ಕೇಳಿಕಂಡ್ರು ಕೊಟ್ಟುಬುಡ್ತಿನಿ ಹೇಳು ಕಂದಾ ಎಂದರು
ಧರೆಗೆ ದೊಡ್ಡವರ ಮಾತ ಕೇಳಿಬುಟ್ಟು ಕಂದಾ
ಜಗತ್ತ ಗುರು ಮುಂಭಾಗದಲ್ಲಿ ಪಾದ ಜೋಡುಸುಗಂಡು
ಸುಮ್ಮನೆ ತಲೆ ಬಕ್ಕೊಂಡು ನಿಂತಗಂಡ ಕೆಂಪಣ್ಣ
ಕೆಂಪಣ್ಣ
ಯಾಕಪ್ಪ ಸುಮ್ಮನೆ ನಿಂತಿದ್ದಿಯೇ
ಎನು ವರ ಕೇಳಿಯೇ ಕಂದಾ
ಏನು ಭಾಗ್ಯ ಕೇಳಿಕಂಡಿಯೊ ಮಗನೆ
ಕೇಳಿಬುಡು ಕಂದಾ ಕೊಟ್ಟುಬುಡ್ತಿನಿ ಮಗು ಎಂದುರು
ಆಗಲೂಕೂಡ ಕೆಂಪಣ್ಣ ಏನು ಮಾತಾಡದೆ ನಿಂತುಗಂಡರು
ಕೆಂಪಣ್ಣ
ಯಾತಕೆ ಸುಮ್ಮನೆ ನಿಂತಿದ್ದಿಯೇ
ಹೇಳುತೀನಿ ಕೇಳು ಕಂದಾ
ಲೋ ರಾಜನಾದಿಯೋ ಮಗನೆ
ರಾಜ್ಯವಾಳಿಯೂ ಕಂದಾ
ರಾಜಾತಾನ ಕೊಡುತೀನಿ
ಮಗನೆ ದೊರಿಯಾದಿಯಾ ಕಂದಾ
ದೊರುತಾನಾ ಆಳಪ್ಪ
ದೊರುತಾನಾ ಕೊಡುತೀನಿ
ಮಗನೆ ಗೌಡುನಾದೆಯ ಕಂದಾ
ನೀ ಗೌಡುತಾನಾ ಆಳಪ್ಪ
ನಿನಗೆ ಗೌಡುತಾನ ಕೊಡುತೀನಿ
ನಿನಗೆ ಅಷ್ಟೊಂದು ವರದಲ್ಲಿ
ಏನು ವರ ಬೇಕು ಮಗನೆ || ಸಿದ್ಧಯ್ಯ||
ಗೌಡನಾದೆಯ ಕಂದಾ
ಗೌಡತಾನ ಆಳಿಯ ಮಗನೆ
ದೊರಿಯಾದೆಯ ದೊರಿತಾನ ಅಳಿಯಪ್ಪ
ರಾಜ್ಯನಾಳಿಯ ರಾಜನಾದಿಯ ಕಂದಾ
ರಾಜ್ಯ ಆಳಿಯಾ ಮಗು
ಇವು ಮೂರು ವರದಲ್ಲಿ
ಯಾವ ವರ ಬೇಕು ಕೇಳು ಕಂದಾ ಕೇಳೂ ಮಗನೆ ಎಂದರು
ಕೆಂಪಣ್ಣ ಆಗಲು ಕೂಡ ಒಂದು ಮಾತಾಡದೆ ಸುಮ್ಮನೆ ನಿಂತ್ದಂಡಾ
ಕೆಂಪಣ್ಣ
ನೀನು ನಿಂತಿರೋದು ನನಗೆ ಚೆನ್ನಾಗಿ ಗೊತ್ತು ಕಣೋ
ಬಾವಿ ಒಳಗೆ ಹನ್ನೆರಡು ವರುಸ ಇದ್ದೆ ಕಂದಾs
ನಿಮ್ಮ ತಾಯಿ ಮನೆ ಒಳಗೆ
ಏಳು ವರುಸ ಇದ್ದೆ ಮಗನೇ
ಏಳು ಹನ್ನೆರಡು ಹತ್ತೊಂಬತ್ತು ವರುಷ
ಕಳದೋಗಿ ಬುಡುತು
ನಿನಗೆ ಕಾಲು ಪ್ರಾಯ ಬಂದು ಬುಟ್ಟದೆ ಕಂದಾ
ಈಗಲೀಗಾ ಈ ಭೂಮಿ ಭೂಲೋಕ
ನಡುವೆ ನರಲೋಕದಲ್ಲಿ
ಬಾಳವರ ಮನೆ ಬದುಕವರ ಮನೆ
ಪುಣ್ಯವಂತರ ಮನೆಗೋಗಿಬುಟ್ಟು
ನಿನಗೆ ಕಣ್ಣಿಗೊಪ್ಪಿದಂತ ಹೆಣ್ಣು ತಂದು
ಮದುವೆ ಮಾಡಿಕಂಡು
ತಂದಂತ ಮಡದಿ ಸೊಸೆ ಮಾಡಿಕತ್ತಿನಿ ಕಂದಾ
ಲೋ ಮದುವೆ ಮಾಡ್ತಿನಿ ಕಂದಾ
ಆದಿಯಪ್ಪ ಎಂದರಲ್ಲಾ || ಸಿದ್ಧಯ್ಯ||
ಮದುವೆ ಮಾಡ್ತಿನಿ ಕಂದಾ
ಆದೆಯಪ್ಪ ಮಗನೆ ಆದಿಯಪ್ಪ
ಕಂದಾ ಕೆಂಪಾಚಾರಿ ಎಂದುರು
ಧರೆಗೆ ದೊಡ್ಡವರ ಮಾತ ಕೇಳಿ
ಶಿವಶಿವಾ ಎನುತೇಳಿ ಎರಡು ಕರ್ಣನು ಕೂಡ
ಭದ್ರವಾಗಿ ಮುಚಿಗಂಡು ಧರೆಗೆ ದೊಡ್ಡೋರ ಮುಂಭಾಗದಲಿ
ತಲೆ ಬಕ್ಕೊಂಡು ನಿಂತುಗಂಡ ಕೆಂಪಣ್ಣ
ಕಂದಾ
ಮದುವೆಯಾಗದಿಲ್ವ ಮಾತಾಡು ಮಗನೆ
ಮಾತಾಡು ಕಂದಾ ಎಂದರು
ಧರೆಗೆ ದೊಡ್ಡೋರ ಮಾತು ಕೇಳಿ
ಕಣ್ಣಲ್ಲಿ ಕಣ್ಣೀರು ಸುರುಸುತಾ ಕಂದಾ
ಕೇಳಿ ನಮತಂದೆ ಕೇಳಿ ನನ್ನಪ್ಪ
ಕೇಳಿ ನನ್ನಪ್ಪ ಗುರುವೇ
ದೊರಿಯಾಗದು ಬ್ಯಾಡ
ನಾ ದೊರೆತಾನಾಳದು ಬ್ಯಾಡ
ರಾಜನಾಗದು ಬ್ಯಾಡ
ಈ ರಾಜ್ಯ ಆಳದು ಬ್ಯಾಡ
ಗುರುವೆ ಗೌಡನಾಗದು ಬ್ಯಾಡ
ಗೌಡುತನ ನನಗೆ ಬ್ಯಾಡ
ಎಡತಿ ಕಾಟ ಬ್ಯಾಡ
ಮಕ್ಕಳ ಕಾಟ ಬ್ಯಾಡ
ಅಪ್ಪ ಮಡದಿಯ ಸುಖ
ನನಗೆ ಬ್ಯಾಡ ನನ್ನಪ್ಪ
ಈ ಸಂಸಾರದ ಸುಖ
ನನಗೆ ಬ್ಯಾಡಿ ನನ ಗುರುವು
ಅಪ್ಪ ನಿಮ್ಮಂಗೆ ನನ್ನನೂವೆ
ಮಾಡುಬುಡಪ್ಪ ಎಂದಾರಲ್ಲಾ || ಸಿದ್ಧಯ್ಯ||
ನಿಮ್ಮಂಗೆ ನನ್ನನು ಮಾಡಿಬುಡಿ ಸ್ವಾಮಿs
ನಿಮ್ಮಂಗೆ ನಾನು ಆಯ್ತಿನಿ ಗುರುದೇವ ಎಂದರು ಕೆಂಪಣ್ಣ
ಕೆಂಪಣ್ಣ
ನನ್ನಂಗೆ ಆದಿಯಾ ಕಂದಾ
ನಾನು ನಿನ್ನ ಕಣ್ಣಿಗೆ ಹೆಂಗೆ ಕಂಡೆನು ಕಂದಾ
ಯಾವ ತರದಲಿ ಕಂಡೆನಪ್ಪ ಎಂದುರು
ಗುರುದೇವಾ
ನನ್ನ ಕಣ್ಣಿಗೆ ಯಾವ ರೀತಿ ಕಾಣ್ತಿರಿ ಎಂದುರೆ
ಎಪ್ಪತ್ತು ಮಾರುದ್ದ ಜಡೆs
ಮೊಳದುದ್ದ ಗಡ್ಡ ಗೇಣುದ್ದ ಮೀಸೆ
ಈಗಲೀಗಾ ತಾಮ್ರದ ಜಡೆಯವರು
ಇತ್ತಾಳೆ ಜಡೆಯವರು
ಚಿನ್ನಬೆರಳಿ ಜಡೆಯವರು
ನೀವು ಇಕ್ಕಿರುವಂತ ಆಭರಣಗಳ ನೋಡಿದ್ರೆ
ಸಾಧು ಸತ್ಪುರುಷಂತೆ ಕಾಣ್ತಿರಿ ಗುರುವು
ನನ್ನ ಸತ್ಪುರುಷನಾಗಿ ಗುರುವೆ
ಇರಿಸಿಬುಡಪ್ಪ ಎಂದಾನಂತೆ || ಸಿದ್ಧಯ್ಯ||
ಏನು ನನ ಕಂದಾ ಕೆಂಪಣ್ಣ
ಸಾಧು ಸತ್ಪುರುಷನಾಗಿ ಮಾಡಿಬುಡು ಅಂತಾ ಕೇಳಿದ್ಯ ಮಗನೆ
ಸಾಧು ನಿನಗೆ ಮಾಡೋದಿಲ್ಲ
ಸತ್ಪುರಷನಾ ಮಾಡುತೀನಿ|| ಸಿದ್ಧಯ್ಯ||
ಅಯ್ಯಾ ಸತ್ಪುರುಷನಾ ಕಂದಾ
ಮಾಡೂತೀನಿ ಮಗನೆ
ಹಾಗಂದು ನನ್ನ ಗುರುವು
ಧರೆಗೆ ದೊಡ್ಡವರು
ಮಂಟೇದಾ ಲಿಂಗಪ್ಪ
ಅಪ್ಪ ಬಾರಲೋ ನನ ಕಂದಾ
ಕಿಡಿಗಣ್ಣು ರಾಚಪ್ಪಾಜಿ
ಹಿರಿ ಚನ್ನಾಜಮ್ಮ
ಮಡಿವಾಳು ಮಾಚಯ್ಯ
ಫಲಾರುದಯ್ಯ ಕಂದಾ
ಓಡುಬನ್ರೋ ನನ ಕಂದಾ
ನನ್ನ ಮಗನು ಕೆಂಪಣ್ಣನವರ
ಸತ್ಪುರುಷನ ಮಾಡುತೀನಿ || ಸಿದ್ಧಯ್ಯ||
ಗುರುವೆ ಎಲ್ಲಾ ಭಕುತರ ದೇವಾ
ಕರಕಂಡು ನನ ಗುರುವು
ಎಲ್ಲಾ ಶಿಸುಮಕ್ಕಳ
ಕರಕಂಡು ನನ್ನಪ್ಪ
ತಮ್ಮ ಮಠದಲ್ಲಿದ್ದ ದೇವಾ
ಬಿರುದುಗಳನೆಲ್ಲಾ
ಒತ್ತಗಂಡು ನನ ಗುರುವು
ಕೆಂಪಾಚಾರಿ ಮಗನ
ಒಂದಿಗೆ ಕರಕಂಡು
ಅವರು ತಲಕಾಡು ಮಾಲಾಂಗಿಗೆ
ನನ್ನ ದೇವರು ದಯ ಮಾಡುತಾರೆ || ಸಿದ್ಧಯ್ಯ||
ಗುರುವೇ ಸತ್ಯ ಶರಣರ ಗುರುವು
ಕಡುಗಂಡು ನನ ಗುರುವು
ವಿಷ್ಣು ಈಸ್ಪುರಾ
ಬ್ರಹ್ಮ ತ್ರಿಮೂರುತಿ
ಕಲ್ಯಾಣ ಅಳುವಂತಾ
ದೊಡ್ಡ ಬಸವಣ್ಣನಾ
ಒಂದಿಗೆ ಕರಕಂಡು
ಗುರುವೇ ಕಲ್ಯಾಣದ ಒಳಗೆ
ಇರುವಂತಾ ನನ್ನ ಗುರುವು
ಕೋಟಿಗೊಬ್ಬ ಶರಣ
ಕುಲಕೊಬ್ಬ ಭಗುತಾ
ಅರವತ್ತಾರು ಜಂಗುಮರು
ಮೂವತ್ತು ಮೂರು ಮಂದಿ
ಮುನಿಗಳ ಕಟ್ಟಿಗೊಂಡು
ಗುರುವೇ ಲಕ್ಷ ಕೋಟಿ ಜಂಗುಮರಾ
ಒಂದಿಗೆ ಕರಕಂಡು
ಧರೆಗೆ ದೊಡ್ಡವರು
ನನ ಮಂಟೇದಾ ಲಿಂಗಪ್ಪ
ಅವರು ತಲಕಾಡು ಮಾಲಂಗಿಗೆ
ಬಂದಾರಂತೆ ಮಾಯಕಾರ || ಸಿದ್ಧಯ್ಯ||
ಅಷ್ಟು ಕೋಟಿ ಸಾಧು ಸತ್ಪುರುಷರ ಕರಕಂಡುs
ನರ್ರ‍ ಕಟ್ಟುಗಂಡು ಸುರಪತಿಗಳ ಕರಕಂಡು
ಸತ್ಯ ಶರಣ ಮಾತ್ಮುರನೆಲ್ಲಾ ಕಟ್ಟುಗಂಡು
ರಾಚಪ್ಪಾಜಿ ದೊಡ್ಡಮ್ಮ ತಾಯಿ
ಹಿರಿಚನ್ನಾಜಮ್ಮ ಮಡಿವಾಳ ಮಾಚಪ್ಪ ಫಲಾರದಯ್ಯ
ಅಷ್ಟು ಕೋಟಿ ಮಕ್ಕಳನು ಕಡುಗಂಡು
ಜಗತ್ತು ಗುರು ಧರೆಗೆ ದೊಡ್ಡಯ್ಯ
ತಲಕಾಡು ಮಾಲಂಗಿ ಮಡೂಗೆ ಬಂದು
ಕೆಂಪಚಾರಿ ಮಗನಾ ಮುಂಭಾಗದಲ್ಲಿ ನಿಲಿಸಿಗಂಡು
ಕೆಂಪಣ್ಣ
ಇಲ್ಲಿ ಎಷ್ಟೊಂದು ದೈವ ದೇವ್ಮಾನ್ರು ಇದ್ರು ನೋಡು
ನರ್ರು‍ ಸುರ್ರು‍ ಕಂದಾ
ಎಷ್ಟು ಭಕುತಾದಿಗಳವರೆ ನೋಡು ಕಂದಾ
ಕೆಂಪಣ್ಣ
ಇದು ಎರಡು ಹೊಳೆ ಕೂಡಿದ ನದಿ ಅಂದ್ರೆ
ಕುಕ್ಕೂರು ಕಡುವು ತಲಕಾಡು ಮಾಲಂಗಿ ಅಂದ್ರೆ
ಆಕಾಸ ಭೂಮಿ ಎರಡು ಒಪ್ಪುವಂತ ಸ್ಥಳ ಕಣಪ್ಪ
ಈ ಲೋಕವೆಲ್ಲ ನೆಚ್ಚುವಂತ
ಸ್ಥಳದಲಿ ತಂದು ನಿನ್ನ ಇರಿಸಿವ್ನಿ ಕಂದಾ
ಈಗ ದೇವಲೋಕಕೂ ನೀನೇ ದೇವರಾಯ್ತಿಯಾ ಕಂದಾ
ನರಲೋಕಕು ನೀನು ದೇವರಾಯ್ತಿಯಾ ಮಗನೆ
ಕೆಂಪಣ್ಣ
ಇಲ್ಲಿ ನಿಂತಿರುವಂತ ದೇವರಿಗೆಲ್ಲ ನೀ
ದೊಡ್ಡ ದೇವುರು ನೀ ಆಗುತೀಯೇ|| ಸಿದ್ಧಯ್ಯ||
ಇಲ್ಲಿರುವಂತ ದೇವ ದೇ‌ವ್ಮಾನ್ರಿಗೆಲ್ಲಾ
ಯಾವ ಕಾರ್ಯಕೂ ಕಂದಾ
ಸೀದಾ ಸಿದ್ದನಾಯ್ತಿಯ ಮಗನೆ
ಬಾಪ್ಪ ಕಂದಾ ಎಂತೇಳಿ
ತಲಕಾಡು ಮಾಲಂಗಿ ಮಡೂಗೆ ಕರಕಂಡು ಬಂದು
ಎದೆ ಮಟ್ಟ ಗಂಗೆಗೆ ನಿಲಿಸಿ ಸ್ಥಾನ ಮಾಡಿಸಿ
ಕಂದಾ ಅಲ್ಲಿ ಕುಂತಾವರೇ ನೋಡು ಅಡಗಂಪಣ್ಣ
ಅವರ ಬಳಿಗೋಗುಬುಟ್ಟು ಮಗನೆ
ಮಂಡೇಸೂಸ್ಯಂತ್ರ ಮಾಡಿಸೋಗು ಕಂದಾ ಎಂದುರು
ಧರೆಗೆ ದೊಡ್ಡೋರ ಮಾತಾ ಕೇಳಿ
ಬರುತಾನೆ ಕೆಂಪಣ್ಣ ಶರಣ || ಸಿದ್ಧಯ್ಯ ||
ಗುರುವೆ ಹಂಪಣ್ಣನ ಬಳಿಗೆ
ಬಂದಿದಾ ನನ ಕಂದಾ
ಗುರುವೆ ಹಡಗಲ ಪಾಣಾನವರ
ಮುಂದೆ ಕೂತಿದ್ದ
ಗುರುವೆ ಹಡಿಗಲಪಾಣನವರು
ಎಳಿಯ ಕೆಂಪಣ್ಣನವರ
ಕಣ್ಣಾರೆ ನೋಡಿ
ಅವರು ಮಾಯದ ಕತ್ತಿಯ ಒಳಗೆ
ಮಂಡನಾದುದು ಬೋಳಿಸುತಾರೆ || ಸಿದ್ಧಯ್ಯ ||
ಗುರುವೆ ಮಾಯದ ಕತ್ತಿಯ ಒಳಗೆ
ಕೆಂಪಾಚಾರಿಯವರಾ
ಮಂಡೆ ಬೋಳಿಸುವರೆ
ಅರಿವಂತಾ ನದಿಗೆ
ಕರಕಂಡು ಬಂದಾವರೆ
ಅವರು ಮತ್ತು ಒಂದು ಸಲ
ಸ್ಥಾನವ ಮಾಡಿಸವರೇ
ಅಯ್ಯಾ ನೀರಿನೊಳಗೆ ದೇವಾ
ಕೆಂಪಣ್ಣನವರಾ
ನಿಲಿಸಿಗಂಡು ನನ ಗುರುವು
ಕೇಳಪ್ಪ ನನ್ನ ಮಗನೆ
ಎಳೆಯ ಕೆಂಪಣ್ಣ ಶರಣ || ಸಿದ್ಧಯ್ಯ ||
ಎದೆಮಟ್ಟ ಗಂಗೇಲಿ ಕೆಂಪಾಚಾರಿ ನಿಲಿಸಿ
ಮತ್ತು ಒಂದು ಸಾರಿ ಮುಳುಗಿಸಿ ಸ್ಥಾನ ಮಾಡಿಸಿಬುಟ್ಟು
ಎರಡು ಹೊಳೆ ಕೂಡಿದಾ ಎದೆಮಟ್ಟ ಗಂಗೆ ಒಳಗೆ
ಕೆಂಪಾಚಾರಿ ನಿಲಿಸಗಂಡು ಧರೆಗೆ ದೊಡ್ಡವರು
ಕೆಂಪಣ್ಣ
ಒಂದು ಸತಿ ಸ್ನಾನ ಮಾಡಿ
ಮಂಡೆ ಬೋಳಿಸಿಗಂಡೆ
ಈಗ ಎರಡು ಸತೀ ಸ್ನಾನ ಮಾಡಿ
ಮೇಲಕೆದ್ದು ನಿಂತಿದ್ದಿಯಾ ಕಂದಾ
ಕೆಂಪಣ್ಣ
ಇಲ್ಲಿಗಂಟಾ ಯಾರಿಗೆ ಮಗನಾಗಿದ್ದಿಯಪ್ಪ
ನಮ್ಮ ತಂದೆ ತಾಯಿಗಳಿಗೆ ಮಗನಾಗಿದ್ದೆ ಗುರುವೆ ಎಂದರು
ಇಲ್ಲಿಂದೀಚೆಗೆ ಯಾರಿಗೆ ಮಗನಾಗೂವೆ?
ಅಪ್ಪ ಧರೆಗೆ ದೊಡ್ಡವರಿಗೆ
ದತ್ತು ಮಗನಾಗುತೀನಿ || ಸಿದ್ಧಯ್ಯ ||
ಈ ಖಂಡಾಯ ಹೊತ್ತವರೀಗೆ
ಮಗನಾಗಿ ಬರುತೀನಿ || ಸಿದ್ಧಯ್ಯ ||
ನನ್ನ ಮಂಟೇದಾ ಲಿಂಗಪ್ಪನಿಗೆ
ಮಗನಾಗಿ ಹೋಗುತೀನಿ || ಸಿದ್ಧಯ್ಯ ||
ಮಂಟೇಸ್ವಾಮಿ: ಸಿದ್ಧಪ್ಪಾಜಿ ಸಾಲು (೬)
ಧರೆಗೆ ದೊಡ್ಡವರಿಗೆ ದತ್ತು ಮಗನಾಯ್ತಿನಿ ಸ್ವಾಮಿ
ಖಂಡಾಯ ಹೊರವರಿಗೆ ಕಂದನಾಗಿ ಹೊಯ್ತಿನಿ ಗುರುವೆ
ಮಂಟೇದಾಲಿಂಗಪ್ಪನಿಗೆ ಮಗನಾಯ್ತಿನಿ ನನ್ನಪ್ಪ ಎಂದರು
ಕೆಂಪಣ್ಣ
ಈಗಲೀಗ ನನಗೂ ಮಗನಾಯ್ತಿನಿ ಅಂತೇಳಿ ಹೇಳಿತಿಯಲ್ಲೊ ಕಂದಾ
ನನಗೆ ಮಗನಾದ ಮೇಲೆ ಕಂದಾ
ನನಗೆ ದತ್ತು ಮಗ ಆದ ಮೇಲೆ
ನನಗೆ ಶಿಸುಮಗ ನೀನಾದ ಮೇಲೆ ಮಗನೇ
ನಿಮ್ಮ ತಾಯಿ ಕಟ್ಟಿರೊ ಉಡುದಾರ
ಯಾಕೆ ಮಡಗಿದ್ದಿಯೊ ಕಂದಾ
ನಿಮ್ಮ ತಂದೆ ಕಟ್ಟಿರುವಾ
ಜನಿವಾರಾ ಯಾತಕೆ ಮಡಿಕಂಡಿದ್ದಿಯೋ ಮಗನೆ
ನಿಮ್ಮ ತಾಯಿ ಕಟ್ಟಿರೋ ಉಡುದಾರವ
ಕಿತ್ತಾಕಿಬುಡು ಎಂದರಂತೆ || ಸಿದ್ಧಯ್ಯ ||
ನಿಮ್ಮ ತಾಯಿ ಕಟ್ಟಿದ ಕಂದಾ
ಉಡುದಾರನ ಮಗನೆ
ಕಿತ್ತು ನೀರಿಗೆ
ಇಟ್ಟು ಬುಡು ನನ ಕಂದಾ
ನಿಮ್ಮ ತಂದೆ ಕಟ್ಟಿರುವಂತಾ
ಜನಿವಾರವ ತಗದು
ನೀರಿಗೆ ಬುಟ್ಟು ಬುಡು
ಅಪ್ಪ ತಾಯಿ ತಂದೆ ಕೊಟ್ಟ ಹೆಸರು
ಇಂದಿಗೆ ಹಾಳಾಗೋಗಲಿ || ಸಿದ್ಧಯ್ಯ ||
ನಿಮ್ಮ ತಾಯಿ ತಂದೆ ಕಟ್ಟಿದಾ ಹೆಸರುs
ಇವತ್ತಿಗೆ ಹಾಳಾಗಿ ಬುಡಲಿ ಮಗನೇ
ಈ ಉಡುದಾರ ಜನಿವಾರ ಕಿತ್ತಾಕಿಬುಡು ಕಂದಾ ಎಂದುರು
ಧರಗೆ ದೊಡ್ಡೋರ ಮಾತ ಕೇಳಿಕಂಡು ಕೆಂಪಣ್ಣ
ಅಯ್ಯಾ ಉಡುದಾರ ನೋಡಿಕಂಡು
ತಾಯಿ ಗ್ಯಾನ ಮಾಡುತಾನೆ || ಸಿದ್ಧಯ್ಯ ||
ನನ್ನ ಅಂದಚಂದಾ ನೋಡುಲಾರದೆ
ರೂಪುರೇಖೆ ದೇವಾ
ನೋಡಲಾರದೆ ಗುರುವು
ನನ್ನ ತಾಯಿ ಮುದ್ದಮ್ಮ
ನಡಿಗೆ ಗುರುವೆ
ಉಡುದಾರ ಕಟ್ಟಿದ್ದರು
ನಮ್ಮ ತಾಯಿ ಕಟ್ಟಿದ ಉಡುದಾರವಾ
ಹ್ಯಾಗೆ ತಾನೆ ಕೀಳಲಯ್ಯೊ || ಸಿದ್ಧಯ್ಯ ||
ನಮ್ಮ ತಂದೆ ಹಾಕಿದ ಜನಿವಾರವ
ಹ್ಯಾಗೆ ತಾನೆ ತಗಿಯಲಪ್ಪ || ಸಿದ್ಧಯ್ಯ ||
ನಮ್ಮ ತಾಯಿ ತಂದೆ ಕಟ್ಟುದಾ
ಉಡುದಾರ ಜನಿವಾರ
ಯಾವ ರೀತಿ ಒಳಗೆ ನಾನು ತಗಿಬೇಕು ಎನುತೇಳಿ ಕೆಂಪಣ್ಣ
ಉಡುದಾರ ನೋಡುತಾನೆ
ಜನಿವಾರ ನೋಡುತಾನೆ ಕಂದಾ
ಅವರ ತಂದೆ ತಾಯಿ ನೆನಕೊಂಡು
ಗುಳುಗುಳನೆ ಅಳುತಾನೆ || ಸಿದ್ಧಯ್ಯ ||
ನಮ್ಮ ತಾಯಿ ಕಳಕಂಡೆ
ನಮ್ಮ ತಂದೆ ಕಳಕಂಡೆ
ನಾನು ಅಣ್ಣ ತಮ್ಮನ ದೇವಾ
ಕಳಕಂಡೆ ನನ್ನ ಗುರುವು
ನನ್ನ ಜನ ಜಾತಿನೆಲ್ಲ
ಕಳಕಂಡೆ ನನ್ನಪ್ಪ
ನಾ ಯಾರಿಗೆ ಹುಟ್ಟಿ ಗುರುವೆ
ಯಾರಿಗೆ ಮಗನಾಗಲಪ್ಪ || ಸಿದ್ಧಯ್ಯ ||
ಗುರುವೆ ಯಾರಿಗೆ ಹುಟ್ಟಿದ್ದಿ
ಯಾರಿಗೆ ನಾ ಬೆಳದಿ
ಎಲ್ಲಿ ಹುಟ್ಟಿದ್ದಿ ನಾನು
ಎಲ್ಲಿಗೋಗಿ ಬೆಳದಿ
ಎಲ್ಲಿಗೆ ನಾನು
ಬಂದು ಸೇರಿಕಂಡಿ
ನಾನು ಒಂದು ಜಾತಿಲಿ ಹುಟ್ಟಿ
ಒಂದು ಜಾತಿಲಿ ಬೆಳೆದು
ಒಂದೆ ಜಾತಿಗೆ ಬಂದು
ನಾನು ಯಾರುಗಪ್ಪ ಅನುಲಿ
ನಾನು ಯಾರುಗವ್ವ ಅನಲಿ
ಈ ಖಂಡಾಯ ಹೊತ್ತವರಿಗೆ
ಕಂದಾ ಆಗ ಬರಬಹುದಾ || ಸಿದ್ಧಯ್ಯ ||
ಈ ಮಂಟೇದಾ ಲಿಂಗಯ್ಯನಿಗೆ
ಮಗನಾಗಿ ಬರಬಹುದಾ || ಸಿದ್ಧಯ್ಯ ||
ಒಂದು ಜಾತಿಲಿ ಉಟ್ಟಿ ಒಂದು ಜಾತಿಗೆ ಬಂದು s
ಯಾರಿಗೆ ಅಪ್ಪ ಅನ್ನುಲಿ ಯಾರಿಗೆ ಅವ್ವ ಅನ್ನಲಿ ಗುರುವು
ಈ ಕಂಡಾಯ ಹೊತ್ತವರಿಗೆ ಕಂದನಾಗಿ ಬಂದೆನಲ್ಲ
ಈಗಲೀಗಾ ಇಂತ ಧರೆಗೆ ದೊಡ್ಡವರಿಗೆ
ದತ್ತು ಮಗನಾದೆನಲ್ಲೋ ಎನುತೇಳಿ ಎಳೆ ಕೆಂಪಣ್ಣ
ತಾಯಿ ತಂದೆ ನೆನಕಂಡು
ಕಣ್ಣೀರ ಸುರಿಸುತ ನಡುವೊಳೆಯಲಿ ನಿಂತಿದ್ದ
ಆಗಲೀಗಾ ತೋಪಿನ ದೊಡ್ಡಮ್ಮ
ಕಿಡುಗಣ್ಣು ರಾಚಪ್ಪಾಜಿ
ಅಳುವಂತ ಮಗನ ನೋಡಿ
ಬಂದು ಮುಂಭಾಗದಲಿ ನಿಂತುಗಂಡು
ಕೆಂಪಣ್ಣ
ಯಾತಕೆ ದುಃಖ ಪಟ್ಟಿಯಾ ಮಗನೆ
ಯಾತಕೆ ಸಂಕಟ ಪಟ್ಟಿಯೋ ಕಂದಾ
ಈಗಲೀಗಾ ತಾಯಿ ತಂದೆ ನೆನಕಂಡು ದುಃಖ ಮಾಡಿಯಾ ಮಗನೇ
ಈಗಲೀಗಾ ಗುರು ಕೊಟ್ಟ ಶಾಪಕ್ಕೆ
ಸಿಕ್ಕಿ ನನ ಕಂದಾ ಹನ್ನೆರಡು ವರುಷದಿಂದ ನರಳಿದ್ದಿಯಾ ಕಂದಾ
ಗುರುಕೊಟ್ಟ ವಾಗುತಾನಕ್ಕೆ ತಪ್ಪಬೇಡ ಮಗನೆ
ಅಪ್ಪ ತಾಯಿ ನಾನಾಗುತಿನಿ
ಉಡುದಾರ ಕೀಳು ಮಗನೆ || ಸಿದ್ಧಯ್ಯ ||
ಅಯ್ಯೊ ತಾಯಿ ನಾನು ಆಯ್ತಿನಿ ನನ ಕಂದಾs
ನಿಮ್ಮ ತಾಯಿ ಕಟ್ಟಿದ ಉಡುದಾರವ ಕಿತ್ತು ಬುಡು ನನ್ನ ಕಂದಾ
ಹಾಗಂದವಳೆ ದೊಡ್ಡಮ್ಮ
ಗುರುವೆ ತೋಪಿನ ದೊಡ್ಡಮ್ಮನ ಮಾತನೆ ಕೇಳಿಕಂಡು
ಎಳಿಯವನು ಕಂದಾ
ಕಿರಿಯವನು ಕೆಂಪಣ್ಣ
ಅವನು ದೊಡ್ಡಮ್ಮ ತಾಯಿ ಕೊರಳ
ತಬ್ಬಿಕೊಂಡು ನನ್ನ ಕಂದಾ
ಅವನು ತಾಯಿ ಕಟ್ಟಿದ ಉಡುದಾರವ
ಕಿತ್ತು ನೀರಿಗೆ ಬುಡುವುತಾನೆ || ಸಿದ್ಧಯ್ಯ ||
ಅವ್ವ ತಾಯಿಲ್ದಾ ಮಗನಿಗೆ
ನೀನೆ ತಾಯಿ ಎಂದನಲ್ಲಾ || ಸಿದ್ಧಯ್ಯ ||
ದಿಕ್ಕಿಲ್ಲದ ಮಗನಿಗೆ ಅಮ್ಮs
ನೀನೆ ನನಗೆ ತಾಯಿ ಕಣವ್ವ
ತೋಪಿನ ದೊಡ್ಡಮ್ಮ ಎನುತೇಳಿ
ದೊಡ್ಡಮ್ಮ ತಾಯಿ ಕೊರಳ ತಬ್ವಿಕೊಂಡು ಕಂದಾ
ತಾಯಿ ಕಟ್ಟಿರುವಾ ಉಡುದಾರ ಕಿತ್ತು ನೀರಿಗೆ ಬಿಟ್ಟುಬುಟ್ಟು ಕಂದಾ
ಬಲಗಡೆ ನಿಂತಿರುವಂತ ರಾಚಪ್ಪಾಜಿ ಮುಖ ನೋಡಿಕಂಡು ಕಣ್ಣೀರು ಸುರಿಸುವಾಗ
ಕಿಡುಗಣ್ಣು ರಾಚಪ್ಪಾಜಿಯವರು
ಕೆಂಪಾಚಾರಿ ಮಗನ ಕಣ್ಣಿಂದ ನೋಡಕಂಡು ಯಾಕಪ್ಪ ಮಗನೆ
ಧರೆಗೆ ದೊಡ್ಡವರ ಮಾತಿಗೆ ತೆಪ್ಪಬೇಡ ಕಂದಾ
ಗುರುಗೆ ಕೊಟ್ಟಂತ ವಾಕುತಾನಕ್ಕೆ
ಮೀರು ಬ್ಯಾಡ ಮಗನೆ
ನಿಮ್ಮ ತಂದೆ ಕಟ್ಟಿರುವಂತಾ
ಜನಿವಾರ ಕಿತ್ತಾಕಿಬುಡು ಕಂದಾ
ಅಪ್ಪ ತಂದೆ ಇಲ್ಲದ ಮಗನಿಗೆ
ನಾನೆ ತಂದೆ ಆಗುತೀನಿ || ಸಿದ್ಧಯ್ಯ ||
ಗುರುವೆ ರಾಚಪ್ಪಾಜಿಯವರ
ಮಾತನೆ ಕೇಳಿಕೊಂಡು
ಎಳೆಯವನು ಕೆಂಪಣ್ಣ
ಈ ಎರಡೊಳೆ ಕೂಡುದಾ
ನದಿ ಒಳಗೆ ಗುರುವು
ತೋಪಿನ ದೊಡ್ಡಮ್ಮ ನನಗೆ
ಹೆತ್ತ ತಾಯಿ ಆಗವಳೆ
ಈ ರಾಚಪ್ಪಾಜಿಯವರು
ನಮ್ಮ ಪಡದ ತಂದೆಯಂಗೆ
ಇವರುವೆ ಕಾಣುತವರೆ
ನನಗೆ ಇಲ್ಲೆ ತಾಯಿ ತಂದೆ
ಸಿಕ್ಕುದುರು ಅನುತೇಳಿ
ಎಳಿಯವನು ಕೆಂಪಣ್ಣ
ಅವನು ತಂದೆ ಕಟ್ಟಿದ ಜನಿವಾರವ
ಕಿತ್ತು ನೀರಿಗೆ ಬುಡುವುತಾನೆ || ಸಿದ್ಧಯ್ಯ ||
ತಂದೆ ಕಟ್ಟಿರುವಾ
ಜನಿವಾರ ಜಗುದು ನೀರಿಗೆ ಬಿಟ್ಟುಬುಟ್ಟು ಕಂದಾ
ಆಗಲೀಗಾ ಬಲದಲ್ಲಿ ರಾಚಪ್ಪಾಜಿ
ಮಗನಾ ಕೈಯಿಡಕಂಡು
ಎಡದಲ್ಲಿ ತೋಪಿನ ದೊಡ್ಡಮ್ಮ
ಮನಗಾ ಕೈ ಯಿಡಕಂಡು
ಆಗಲೀಗಾ ಬಾರೋಕಂದಾ ಬಾಪ್ಪ ಬಾ ಮಗನೆ ಎನುತೇಳಿ
ಧರೆಗೆ ದೊಡ್ಡವರ ಬಳಿಗೆ
ಕರಕಂಡು ಬರುವುತಾರೆ || ಸಿದ್ಧಯ್ಯ ||
ಗುರುವೆ ಧರೆಗೆ ದೊಡ್ಡವರ ಬಳಿಗೆ
ಕರಕಂಡು ನನ ಗುರುವು
ಬರುವಂತ ಕಾಲದಲ್ಲಿ
ನನ್ನ ಹೆತ್ತಯ್ಯ ಗುರುವು
ಮಾಯ್ಕಾರದ ಒಡೆಯ
ಪರಂಜ್ಯೋತಿಯವರು
ಅವರು ಕರಕಂಡು ಬರುವಂತಾ
ರಾಚಪ್ಪಾಜಿಯವರ
ಕಣ್ಣಾರೆ ನೋಡಕಂಡು
ಗುರುವೆ ಕರಕಂಡು ಬರುವಂತಾ
ತೋಪಿನ ದೊಡ್ಡಮ್ಮನ
ಮೊಕವನೆ ನೋಡಿಕಂಡು
ಅವರು ಸಂತೋಸ ಪಟ್ಟಾರಂತೆ
ಹೆತ್ತಯ್ಯ ಮಂಟೇದುಸ್ವಾಂಇ || ಸಿದ್ಧಯ್ಯ ||
ಕರಕಂಡು ಬರುವಂತ ಮಗನ ನೋಡಿಕಂಡು ದೇವಾs
ಮನದಲ್ಲಿ ಚಿಂತೆ ಪಡುತಿದ್ದಂತಾ ಜಗತ್ತು ಗುರು ಧರೆಗೆ ದೊಡ್ಡಯ್ಯ
ಈಗಲೀಗ ಬಂದು ಮಗನಾ ಕಣ್ಣಿಂದ ನೋಡಿಕಂಡು
ಮುಂಬಾಗದಲಿ ನಿಲ್ಲಿಸಿಗಂಡು
ಕೇಳಿರವ್ವ ಕಂದಾ ತೋಪಿನ ದೊಡ್ಡಮ್ಮ
ಈ ಭೂಮಿ ಭೂಲೋಕಕ್ಕೆ
ನಡುವೆ ನರಲೋಕದಲ್ಲಿ ಕಂದಾ
ತಾಯಿ ತಂದಿಲ್ಲವಂತಾ ಮಗನಾ
ದತ್ತು ಮಗನ ಮಾಡಿಕಂಡ್ರು
ಧರೆಗೆ ದೊಡ್ಡೋರು ಅನುವಂತಾ
ನಾಮಕರಣ ಬರುತದೆ ಕಂದಾ
ತಾಯಿ ತಂದೆ ಸತ್ತಂತ
ಮಗನ ಪಡಕಂಡ್ರು ಅನುತೇಳಿ
ಈಗಲೀಗಾ ಧರೆಗೆ ದೊಡ್ಡವರಿಗೆ ಅಪಕೀರ್ತಿ
ನಾಳೆ ದಿವಸ ಬಂದ್ರು ಬರಬಹುದು ಮಗಳೇ
ಈಗ ನಡುವೊಳೆವಳಗೆ ಮಾತಾಡಿದ ಮಾತು
ನನ್ನ ಪಾದುಕರುವಾಯ್ತು ದೊಡ್ಡಮ್ಮ
ಈಗಲೀಗಾ ನಾನೇ ತಾಯಾಯ್ತಿನಿ ಅನುತೇಳಿ
ಉಡುದಾರ ಕಿಳಿಸ್ದೊಳು ನೀನು
ನಾನುತಂದೆ ಆಯ್ತಿನಿ
ನಿಮ್ಮ ತಂದೆ ಕಟ್ಟಿದ್ದ ಜನಿವಾರ ತಗುದಾಕಿಬುಡು ಮಗನೆ ಅಂತಾ
ತಗಿಸ್ದೋರು ರಾಚಪ್ಪಾಜಿ
ಈಗ ನಿಮಗೆ ಮಗನಾಗಿ ಮಾಡಿಕಂಡು
ನನ್ನ ಬಳಿಗೆ ಕರಕಂಡು ಬಂದಿದ್ದಿರಿ ಕಂದಾ
ಈಗ ನಮ್ಮ ಮಗನ ನೀವು ಮಾಡಬೇಕಾದ್ರೆ
ದೊಡ್ಡಮ್ಮ ರಾಚಪ್ಪಾಝಿ
ಇನ್ನು ನಮ್ಮ ಮಗನಲ್ಲ ಸ್ವಾಮಿ ನಿಮ್ಮ ಮಗನೆ ಎನುತೇಳಿ
ನೀವು ಸತಿಪತಿ ಕೈಯ ಹಿಡುದು
ನನ್ನ ಕೈಗೆ ಕೊಡಿರವ್ವ || ಸಿದ್ಧಯ್ಯ ||
ಕೈಯಿಡುದಿ ನನ ಕಂದಾ s
ನನ್ನ ಕೈಗೆ ಕೊಟ್ಟು ಬುಡಿ ಮಕ್ಕಳೆ ಕೊಡ್ರವ್ವ ಎಂದುರು
ಆಗಲೀಗಾ ಕೆಂಪಚಾರಿ ಕೈಯಿಡುದು
ರಾಚಪ್ಪಾಜಿ ತೋಪಿನ ದೊಡ್ಡಮ್ಮ
ಧರೆಗೆ ದೊಡ್ಡವರಾ ಅಂಗೈಯ ಅಸ್ತಕ್ಕೆ ಗುರುದೇವಾ
ಏನಂತ ಕೊಡ್ತಾರೆಂದರೆ
ಅಪ್ಪ ತಂದೆ ತಾಯಿ ಇಲ್ಲದಂತಾ
ಮಗನಲ್ಲ ಇವನು ಗುರುವು || ಸಿದ್ಧಯ್ಯ ||
ಗುರುವೇ ನಾನು ಹೆತ್ತ ಮಗಾ
ನಾನು ಪಡೆದ ಶಿಸುಮಗಾ
ಎನುತೇಳಿ ಗುರುವು
ತೋಪಿನ ದೊಡ್ಡಮ್ಮ
ನನ್ನ ಕಿಡಗಣ್ಣು ರಾಚಪ್ಪಾಜಿ
ಮಗನ ಎರಡೂ ಕೈಯ
ಹಿಡಕಂಡು ನನ ರಾಚಪ್ಪ
ಅಪ್ಪ ನಮ್ಮ ಮಗನಲ್ಲ ಎನುತೇಳಿ
ಕೈ ಹಿಡಿದು ಕೊಡುವುತಾರೆ || ಸಿದ್ಧಯ್ಯ ||
ಕೈಯಿಡಿದು ಗುರುದೇವಾ
ಧರೆಗೆ ದೊಡ್ಡವರ ಕೈಲಿ ಕೊಟ್ಟರು ಗುರುವು
ಆಗಲೀಗಾ ಕೊಟ್ಟಂತ ಮಗನಾ
ಆಗಲೀಗಾ ಅಂಗೈ ಒಡ್ಡಿ ಮಗನಾ
ದತ್ತು ದಾನ ತಕಂಡು ಧರೆಗೆ ದೊಡ್ಡಯ್ಯ ಮಂಟೇದುಸ್ವಾಮಿ
ತಾವಾಗೆ ಬಂದು ಜಗತ್ತು ಗುರುಗಳ
ಮುಂಭಾಗದಲ್ಲಿ ನಿಂತುಗಂಡ ಕೆಂಪಣ್ಣ
ಆಗ ನಿಂತುಗಂಡ ಮಗನ ನೋಡಿಕಂಡು
ಬಾರೋ ನನ ಕಂದಾ ಬಾಪ್ಪ ಶಿಸುಮಗನೆ ಎನುತೇಲಿ ಧರೆಗೆ ದೊಡ್ಡಯ್ಯ
ಕರಿ ಕಂಬಳಿ ಗದ್ದಿಗೆ ಊಡಿ
ಕರಿ ಕಂಬಳಿ ಗದ್ದಿಗೆ ಮೇಲೆ ಕೆಂಪಾಚಾರಿ ಮಗನಾ ಕುಂಡ್ರಿಸಿ
ಆಗಲೀಗಾ ಆರುಸಾಸ್ತ್ರಪುರಾಣ ಪಾರಾಯಣವೆ ಓದಿ
ಜಗತ್ತುಗುರು ಧರೆಗೆ ದೊಡ್ಡಯ್ಯ
ಅವರು ಭಸುಮಂಗ ಊಬತ್ತಿ ತಗುದಾರಂತೆ
ಭಸುಮಂಗ ಒಡೆಯುತಾರೆ || ಸಿದ್ಧಯ್ಯ ||
ಗುರುವೇ ಉಬತ್ತಿಯ ತಗದು
ಭಸುಮಂಗದ ಒಡೆದು
ಗುರುವೆ ಪಂಚ ಮೊಕದ ರುದ್ರಾಕ್ಷಿಯಾ
ಕೊರಳಿಗೆ ಧರಿಸಿ
ಗುರುವೆ ಅಂಗಾಲಿಗೆ ತಕ್ಕ
ಅಂಗಾಲು ಜಂಗ ಧರಿಸಿ
ಮುಂಗೈಯಿಗೆ ತಡ್ಕ
ಮುಂಗೈ ಜಂಗ ಧರಿಸಿ
ಗುರುವೆ ಕಂಕಣಾರ್ತಿ ಮಾಡಿ
ಗುರುವೆ ಗುರುದೇವಾ
ಗುರುವೆ ಪಂಚಮೊಕದ ರುದ್ರಾಕ್ಷಿಯಾ
ಮಗನಾ ಕೊರಳಿಗೆ ಧರಿಸಿ
ಲೋ ಕೆಂಪಚಾರಿ ಎನ್ನೊ ಹೆಸರು
ಇಂದಿಗೆ ಕಂದಾ
ಹಾಳಾಗಿ ಹೊಂಟೋಗಲಿ
ಈ ಧರೆಗೆ ದೊಡ್ಡವರಿಗೆ
ದತ್ತು ಮಗ ನೀನು
ಈ ಸಿದ್ದಪ್ಪಾಜಿ ಅಂತಾ
ಈ ಲೋಕುವೆ ಕೊಂಡಾಡಲಪ್ಪ || ಸಿದ್ಧಯ್ಯ ||
ಗುರುವೆ ನಾನು ಕಟ್ಟಿದ ಎಸರು ಕಂದಾ
ನಾನು ಕಟ್ಟಿದ ನಾಮಕರಣ
ನಡುವೆ ನರಲೋಕದೊಳಗೆ
ಈ ಭೂಮಿ ಇರೋ ತನಕ
ಸಾತಿಸಾಲಾಗಿ
ಉಳಕಳ್ಳಲಿ ನನ್ನ ಕಂದಾ
ಅಯ್ಯಾ ಸಿದ್ದಪ್ಪಾಜಿ ಅನುತೇಳಿ
ಅಕ್ಕಿ ಆದ್ರು ಇಟ್ಟಾರಲ್ಲಾ || ಸಿದ್ಧಯ್ಯ ||
ಗುರುವೇ ವಿಷ್ಣು ಈಸುವರಾ ಗುರುವೆ
ಬ್ರಹ್ಮ ತ್ರಿಮೂರುತಿ
ಕಲ್ಯಾಣದ ಬಸವಣ್ಣ
ಸತ್ಯಾ ಶರಣರು
ಈಗ ಧರೆಗೆ ದೊಡ್ಡೋರು ಮಗ
ಸಿದ್ದಪ್ಪಾಜಿಯವರು
ಸಿದ್ದಪ್ಪಾಜಿ ಇವರು
ಎನುತೇಳಿ ನನ ಗುರುವು
ಗುರುವೆ ಸಿದ್ದಪ್ಪಾಜಿಗೆ
ಅಕ್ಕಿಯಾ ಇಟ್ಟವರೆ
ಧರೆಗೆ ದೊಡ್ಡೋರ ಶಿಸಮಗಾ ಎನತೇಳಿ
ಕೈ ಚಪ್ಪಾಳೆ ಒಡೆದವರಲ್ಲೋ || ಸಿದ್ಧಯ್ಯ ||
ಈಗಲೀಗಾ ಗುರುವೇ ಗುರುದೇವಾ s
ಕೈ ಚಪ್ಪಾಳೆ ಒಡೆದ ಕಾಲದಲಿ ಗುರುವು
ಸಿದ್ದಪ್ಪಾಜಿವರಿಗೆ ದೇವಾ
ಆಗಲೀಗಾ ಹಣೆಯಲಿ ಮಡ್ಡಿಕಪ್ಪು ಕೂಡ ಧರಿಸಿ
ಸಿದ್ದಪ್ಪಾಜಿ ಮಾಡಿ
ಉಲಿಚರ್ಮದ ಉಡಿಗೆ
ಉಡಿಸವರೆ ನನ ಗುರುವು
ಉಲ್ಲೇಚರ್ಮವ ಗುರುವು
ಬೆನ್ನಿಗೆ ಕಟ್ಟವರೆ
ಗುರುವೆ ಅಂಗೈಯಿನಾ ಮೇಲೆ
ನಾಗುಬೆತ್ತ ಮಡಗವರೆ || ಸಿದ್ಧಯ್ಯ ||
ಮುತ್ತಿನಾ ಜೋಳಿಗೆ ತಗುದು
ಮುಂಗೈಗೆ ಧರಿಸವರೆ
ಉತ್ತರದೇಸ್ದ ಕಂಡಾಯವ
ಹೆಗಲ ಮೇಲೆ ಮಡಗವರೆ
ಅವರಿಗೆ ಮುರಳಿನ ಪವಾಡ
ಪಾದುಕೆ ಧರಿಸವರೆ
ಗುರುವೆ ಬಾರ್ಸುವ ತಂಬೂರಿಯ
ಎದೆ ಮೇಲೆ ಧರಿಸವರೆ
ಭಾರಿಯ ಜಾಗಟೆಯ
ಮುಂಗೈಗೆ ಕೊಟ್ಟವರೆ
ಅಪ್ಪ ನನ್ನ ಬಿರುದೆಲ್ಲಾ ಕಂದಾ
ನಿನ್ನ ಬಿರುದು ಕಾಣೋ ಮಗನೆ || ಸಿದ್ಧಯ್ಯ ||
ಮಂಟೇಸ್ವಾಮಿ: ಸಿದ್ಧಪ್ಪಾಜಿ ಸಾಲು (೭)
ನನ್ನ ಬಿರುದೆಲ್ಲ ನನ ಕಂದಾs
ಈ ಭೂಮಿ ಭೂಲೋಕ ಇರೋತನಕ ನಿನ್ನ ಬಿರುದೇ ಕಂದಾ
ಇದೆಲ್ಲನೂ ನೀನೆ ಧರಿಸ್ಕೋಪ್ಪ ಅಂತೇಳಿ
ಧರೆಗೆ ದೊಡ್ಡವರ ಬಳಿಲಿರ್ತಕಂತಾ ಬಿರುದು ಲಾಂಚಾಣವನ್ನೆಲ್ಲಾ
ಸಿದ್ದಪ್ಪಾಜಿ ಕೈಲಿ ಹೊರಸಿ ಧರೆಗೆ ದೊಡ್ಡವರು
ತೋಪಿನ ದೊಡ್ಡಮ್ಮ
ಈಗಲೀಗಾ ನನ್ನ ಮಗನು
ಈ ನಾಡು ದೇಸ ಮೆರಕಂಡು ಬರುತಾನೆ ಕಂದಾ
ಈಗಲೀಗಾ ಕನ್ನ ಕರಡಿ ತಕ್ಕಂಡು
ನನ್ನ ಮಗನ ಜೋತೆಲಿ ಹೋಗಿ ಕಂದಾ
ಮಡಿವಾಳ ಮಾಚಪ್ಪ
ನನ ಮಗ ಸಿದ್ದಪ್ಪಾಝಿ ನಾಡು ದೇಸದ ಮೇಲೆ ಮೆರಿಕೊಯ್ತವನೆ
ನೀನು ಮುಂದಲ ಮಡಿ ಬುಡು ಕಂದಾ
ಮಲ್ಲಿಗೆ ಮಾದೇವಮ್ಮ
ನಿನ್ನ ಪತಿ ಮುಂದಿನ ಮಡಿಬುಟ್ರೆ
ನೀನು ಯಿಂದಲಾ ಮಡಿ ಎತ್ತು ಕಂದಾ
ಮಾಚಪ್ಪನ ಮಗನೇ ಕಂದಾ ವೀರಣ್ಣ
ಆಯಿರಾಳ ಮಯಿರಾಳ ಎನುತೇಳಿ
ಎರಡು ಪಂಜ ಕಟ್ಟಿಗಂಡು ಕಂದಾ
ನನ್ನ ಬಾರಿ ಖಂಡಾಯ್ದ ಮುಂದೆ
ಪಂಜು ಮಗನೆ ಬರಲೇಬೇಕು || ಸಿದ್ಧಯ್ಯ ||
ಈಗಲೀಗಾ ನನ್ನ ಮಗನ ಮುಂಬಾಗದಲ್ಲಿ ಕಂದಾ s
ಪಂಜು ಬರಬೇಕು ಮಗನೆ
ಪಂಜಿನ ಬೆಳಕಲಿ ಕಂದಾ ಸಿದ್ದಪ್ಪಾಜಿ
ಈ ನರಲೋಕ ಮೆರಕಂಡು ಬಾ ಹೋಗು ಮಗನೆ
ಈಗ ದೇವರಾದೆ ಹೋಗು ಕಂದಾ
ನಾನು ರಾಜ ಬಪ್ಪಗೌಡ್ನಪುರಕೆ
ಮಠಕೆ ಹೊಯ್ತಿನಿ ಹೋಗು ಮಗನೆ ಎನುತೇಳಿ
ನಾಡು ದೇಸದ ಮೇಲೆ
ಎಲ್ಲಾ ಬಿರುದನು ಸಿದ್ದಪ್ಪಾಜಿಗೆ ಹೊರಿಸಿಬುಟ್ಟು
ಧರೆಗೆ ದೊಡ್ಡವರು ಮಂಟೇದಸ್ವಾಮಿ
ರಾಜ ಬಪ್ಪಗೌಡ್ನ ಪುರಕೆ ಬಂದು ಬುಟ್ಟರು
ಸಿದ್ದಪ್ಪಾಜಿಯವರು ರಾಜ್ಯ ರಾಜ್ಯದಾ ಮೇಲೆ
ಬರುವಾಗ ಗುರುವು
ಅವರ ಹಿಂದೆ ಡಮಗರಾ ಡೋಳು
ಮುಂದೆ ಢಮಗರಾ ಡೋಳು
ಜಿಕಿಜಿಕಿ ಚಿಕ್ಕ ತಾಳ
ಉಯ್ಯಿನಿ ಕೊಂಬುನಾ ಕಾಳೆ
ಹಳ ತಮಟೆ ಕಳೆ ತಮಟೆ
ಬಡಿತಾರೆ ನನ ಗುರುವು
ಗುರುವೆ ನಂದೀವಿಗೇ
ಬೆಳಕಲ್ಲಿ ಗುರುವೇ
ನಂದಿ ಮೋರುತಾ ಮಾಡಿ
ನನ್ನ ನೀಲುಗಾರರ ಗಂಡ
ನನ್ನ ನೀಲಿ ಸಿದ್ದಪ್ಪಾಜಿ
ಅವರು ನಂದೀವಿಗೆ ಬೆಳಕಿನಲ್ಲಿ
ಲೋಕನೆಲ್ಲ ಮೆರೆಯುತಾರೆ || ಸಿದ್ಧಯ್ಯ ||
ಈಗಲೀಗಾ ನಂದೀವಿಗೆ ಬೆಳಕಲ್ಲಿ ಗುರುವುs
ನಡುವೆ ನರಲೋಕನೆಲ್ಲಾನು ಗುರುದೇವಾ
ಸಿದ್ದಪ್ಪಾಜಿಯವರು ಮೆರಕಂಡು ಮೆರಕಂಡು ಬರುವಾಗ
ಅಪ್ಪ ಬಲಕೆ ಬಪ್ಪುಗೌಡ್ನಪುರ
ಎಡಕೆ ಚಿಕ್ಕಲ್ಲೂರು
ಅಯ್ಯಾ ನಟ್ಟ ನಡು ಮದ್ಯ
ಹೊಳೆಸಾಲು || ಸುವ್ವಾ ಬಾ ಚೆನ್ನ ಬಸವಣ್ಣ ||
ಅಯ್ಯಾ ನಟ್ಟ ನಡು ಮದ್ಯ ಹೊಳೆ ಸಾಲವೊಳಗೇ
ಕಿರಿಯ ಕಾಳಿಂಗಾ ಮನೆ ಮಾಡಿ || ಸುವ್ವಾ ಬಾ ||
ಗುರುವೇ ಕರಿಯ ಕಾಳಿಂಗ ಅಲ್ಲಿ
ಮನೆ ಮಾಡಿ ಸಿದ್ದಪ್ಪಾಜಿ
ಅಲ್ಲಿ ನಾಗರಾವುನ ಹೆಡೆಯಲ್ಲಿ
ನಾಗರಾವಿನ ಪಾದ ನೋಡುತಾರೆ || ಸುವ್ವಾ ಬಾ ||
ಅಯ್ಯೋ ಯಾಕೊ ಸಿದ್ದಪ್ಪಾಜಿ
ಲೋ ಕ್ವಾಪ ಭಕುತರ ಮೇಲೆ
ಅಪ್ಪ ಲೋಕದವರೆಲ್ಲ ನಿನಗೆ
ಯಿಡು ಹೊನ್ನು || ಸುವ್ವಾ ಬಾ ||
ಈ ಲೋಕದವುರೆಲ್ಲಾ ನಿಮಗೆ
ಹಿಡಿ ಹೊನ್ನ ಯಿಡುಕಂಡು
ಘನ ನೀಲು ಸಿದ್ದಪ್ಪಾಜಿ ಕಾದುನಿಂತವರೆ
ನಿನ್ನ ಚರಣವಾ || ಸುವ್ವಾ ಬಾ ||
ಗುರುವೆ ಲೋಕದವರೆಲ್ಲಾ ದೇವಾ
ಗುರುವೆ ಹಿಡಿ ಹೊನ್ನ ಇಡುಕೊಂಡು
ನಿಮಗೆ ಧೂಪದಾರತಿಯ
ಸ್ವಾಮಿ ಬೆಳಗಿದರು || ಸುವ್ವಾ ಬಾ ||
ಅಪ್ಪ ಯಾಕೊ ಸಿದ್ದಪ್ಪಾಜಿ
ನೀವು ಬಂದ್ಯಾಕೆ ಹೋದಿರಿ
ಅಪ್ಪ ಮಂದಲಗೆ ಉಂಟು
ನಿಮಗೆ ಮಣೆಯುಂಟು || ಸುವ್ವಾ ಬಾ ||
ಗುರುವೆ ಮಂದಲಗೆ ಉಂಟು
ಮಣೆ ಉಂಟು ಗುರುವು
ಮನೆಯಲ್ಲಿ ನನ್ನ ದೇವಾ
ಅಪ್ಪ ನೀನು ಕೊಟ್ಟ ಮಕ್ಕಳು
ನಮ್ಮ ತೊಡೆ ಮೇಲೆ || ಸುವ್ವಾ ಬಾ ||
ಅಪ್ಪ ನೀನು ಕೊಟ್ಟ ಮಕ್ಕಳು
ನಮ್ಮ ತೊಡೆಯ ಮೇಲೆ ಅವೆ
ಮನೆಯಲ್ಲಿ ಅವೆ
ಅಪ್ಪ ಬಂದೋಗಿ
ನಮ್ಮ ಮಠಮನೆಗೆ || ಸುವ್ವಾ ಬಾ ||
ಗುರುವೆ ಬಂದೋಗಿ ನಮ್ಮ
ಮಠ ಮನೆಗೆ ಗುರುವು
ನೀಲಿ ಸಿದ್ದಪ್ಪಾಜಿ
ನಿಮಗೆ ಬೆಲ್ಲದಾರತಿಯ
ನಾವು ಬೆಳಗೇವು || ಸುವ್ವಾ ಬಾ ||
ಅಯ್ಯಾ ಬೆಲ್ಲದಾರತಿಯ
ನಿಮಗೆ ಬೆಳಗೇವು ಎನುತೇಳಿ
ಅಲ್ಲಿ ಲೋಕದವರೆಲ್ಲ
ಕೈಯ್ಯ ಮುಗಿದಾರು || ಸುವ್ವಾ ಬಾ ||
ಗುರುವೇ ಲೋಕದವುರೆಲ್ಲ
ದೇವಾ ಕೈಯೆತ್ತಿ ಮುಗಿವಾಗ
ನೀಲುಗಾರರ ಗಂಡ
ನೀಲಿ ಸಿದ್ದಪ್ಪಾಜಿ
ಗುರುವೇ ನರಲೋಕದ ಒಳಗೆ
ಭೂಲೋಕದ ಒಳಗೆ
ಮೆರಕೊಂಡು ಮೆರಕೊಂಡು
ಭಕುತರ ಕೈಲಿ
ಧೂಪ ಹಾಕಿಸಿಗಂಡು
ಶರಣರ ಕೈಲಿ
ಕೈ ಎತ್ತಿ ಮುಗಿಸಿಗಂಡು
ಅವರು ರಾಜ ಬಪ್ಪಣ್ಣ ಪುರಕೆ ಬರುತಾರೆ || ಸುವ್ವ ಬಾ ||
ಅಯ್ಯಾ ಸಿದ್ದಪ್ಪಾಜಿ ದುಡುವಾ
ಕಂಡವರು ಯಾರಯ್ಯ
ಈ ವಿಷ್ಣು ಈಸ್ವರರಿಗು ಹಳವಲ್ಲ || ಸುವ್ವಾ ಬಾ ||
ಇಂತ ವಿಷ್ಣು ಈಸ್ವರರಿಗೂ
ಅಳುವಲ್ಲ ಸಿದ್ದಪ್ಪಾಜಿ
ಲೋಕಕೆ ದೊಡ್ಡವರಿಗೆ ಮಗನಾದ || ಸುವ್ವಾ ಬಾ ||
ಈ ಲೋಕಕೆ ದೊಡ್ಡವರಿಗೆ
ಮಗನಾಗಿ ಸಿದ್ದಪ್ಪಾಜಿ
ಈ ಲೋಕದ ಮೇಲೆ ಕಂದ ಬರುತಾನೆ || ಸುವ್ವ ಬಾ ||
ಈ ಲೋಕದ ಮೇಲೆ
ಬರುವ ಸಿದ್ದಪ್ಪಾಜಿಯ
ಸತ್ಯಕಂಡವರೆ ಮೊದಲಿಲ್ಲಾ || ಸುವ್ವಾ ಬಾ ||
ಸಿದ್ಪಪ್ಪಾಜಿಯವರು ಗುರುವುs
ಗುರುಕೊಟ್ಟ ಬಿರುದಾ
ಎಲ್ಲಾನು ಒತ್ತಕಂಡು ಗುರುವು
ಈಗಲೀಗಾ ಮುಂಭಾಗದಲ್ಲಿ ಮಡಿ ಬುಡಿಸಿ ಗಂಡು
ಪಂಜನು ಕಂಡಾಯದ ಮುಂದೆ ಬರಮಾಡಿಕಂಡು
ಹಿಂದಲ ಮಡಿ ಎತ್ತಿಸಿಗಂಡು ಗುರುವು
ಅಯ್ಯಾ ಬೆನ್ನಿಂದೆ ದೊಡ್ಡಮ್ಮ ತಾಯಿ
ಗುರುವೇ ಬಲದಲಿ ರಾಚಪ್ಪಾಜಿ
ಮದ್ಯದ ಒಳಗೆ ನಮ್ಮ ಸಿದ್ದಪ್ಪಾಜಿ || ಸುವ್ವಾ ಬಾ ||
ಅಯ್ಯಾ ರಾಜ್ಯ ರಾಜ್ಯದ ಮೇಲೆ ನಮ್ಮ
ಸಿದ್ದಪ್ಪಾಜಿ ಬರುವಾಗ
ಈ ಲೋಕದ ದೈವ ದೇವರು ಸುಳಿವಿಲ್ಲ || ಸುವ್ವ ಬಾ ||
ಗುರುವೆ ಲೋಕ್ದು ದೈವ ದೇವರು
ಸುಳಿವಿಲ್ಲ ಸಿದ್ದಪ್ಪಾಜಿ
ಅವರು ಹಾದಿಯ ಮಠ ಮನೆಗೆ ಸ್ವಾಮಿ ಬರುತಾರೆ || ಸುವ್ವಾ ಬಾ ||
ಆದಿ ಮಠಮನೆಗೆ ಬಂದುರು ದೇವಾ s
ಇಂಥ ದುಡುವುಳ್ಳ ದೊ‌ಡ್ಡಮ್ಮ ತಾಯಿ ಓಡೋಡಿ ಬಂದು
ಮಠ ಮನೆ ಒಳಗೆ ಕನ್ನಡಿಕರಡಿ ಮಡಗಿ
ಸಿದ್ದಪ್ಪಾಜಿಯವರಿಗೆ ಗುರುದೇವಾ
ಪಾದಕೆ ಮಣೆ ಮಡಗಿ ಗುರುವು
ಪನ್ನೀರು ಗಿಂಡಿ ಒಳಗೆ ಹಾಗಣಿ ತುಂಬುಕಂಡು ಬಂದು
ಅವರು ಸಿದ್ದಪ್ಪಾಜಿ ಪದ ತೊಳೆದಾರು || ಸುವ್ವಾ ಬಾ ||
ಅವರು ಪಾದವ ತೊಳೆದಾರು
ಪಟ್ಟಾಭಿಷೇಕ ಮಾಡಾರು
ಅವರು ಮಗನೀಗಾರತಿಯ ಬೆಳಗುವರು || ಸುವ್ವ ಬಾ ||
ಆರತಿ ಬೆಳಗುವಾಗ ಗುರುವುs
ಇಂಥಾ ಜಗತ್ತು ಗುರು ಧರೆಗೆ ದೊಡ್ಡಯ್ಯ ಮಂಟೇದ ಲಿಂಗಪ್ಪ
ತಾನಾಗಿ ಬಂದು ಸಿದ್ದಪ್ಪಾಜಿಯವರ
ಮುಂಬಾಗದಲಿ ನಿಂತುಗಂಡು
ಕಂದಾ ಸಿದ್ದಪ್ಪಾಜಿ
ಈಗಲೀಗಾ ನನಗೆ ಮಗನಾಗಿ ಬಂದಿದ್ದಿಯೇ ಕಂದಾ
ಇದೇ ಬಿರುದು ಇದೇ ಲಾಂಚಾಣ ಹೊತ್ತಗಂಡು ಮಗನೆ
ನಾಡು ರಾಜ್ಯ ರಾಜ್ಯದ ಮೇಲೆ ಕಂದಾ
ನೀನಾಗಿ ಹೋಗುವಾಗ ಮಗನೆ
ಮಗನೇ ಶರಣು ಎನ್ನುವ ಮಾತು
ನಿನ್ನ ನೆನಪಿನಲ್ಲಿ ಇರಲ್ಲಪ್ಪ || ಸಿದ್ಧಯ್ಯ ||
ಮಗನೇ ಶರಣು ಎನ್ನುವ ಮಾತು
ನಿನ್ನ ನೆನಪಿನಲಲ್ಲಿ ಇರಲಿ ಕಂದಾ
ಇರಲಿ ನನ್ನ ಕಂದಾ
ಹಾಗಂದು ನನ್ನ ಗುರುವು
ವರವನೇ ದೇವ
ಮಗನಿಗೆ ಕೊಟ್ಟು
ನಾಡು ದೇಶದ ಕಂದ
ತಿರೀಕೊಂಡು ನನ್ನ ಕಂದ
ಮೆರಕೊಂಡು ನನ್ನ ಮಗನೇ
ಬಂದಿದ್ದೀಯೆ ನನ್ನ ಕಂದ
ಈ ಚಂದ್ರಶಾಲೆ ಒಳಗೋಗಿ
ವಿಶರಾಂತಿ ಆಗು ಮಗನೇ || ಸಿದ್ಧಯ್ಯ ||
ಚಂದ್ರಶಾಲೆಗೋಗಿ ಬುಟ್ಟುs
ವಿಶ್ರಾಂತಿ ಹೊಂದೋಗಪ್ಪ ಮಗನೇ ಎಂದರು
ಧರೆಗೆ ದೊಡ್ಡವರ ಮಾತ ಕೇಳಿ ಸಿದ್ದಪ್ಪಾಜಿ
ಚಂದ್ರಶಾಲೆವೊಳಗೇ ಕಂದ ಪಾವಾಡಿಸುವಾಗ ಗುರುವು
ಕಿಡುಗಣ್ಣ ರಾಚಪ್ಪಾಜಿ ಹಿರಿ ಚೆನ್ನಾಜಮ್ಮ
ಈಗಲೀಗ ಮಡುವಾಳ ಮಾಚಪ್ಪ ಫಲಾರದಯ್ಯ
ಓಡಿ ಬನ್ರಪ್ಪ ಓಡಿಬನ್ನೀ ಮಕ್ಕಳೆ ಎಂದರು
ಎಲ್ಲ ಶಿಶುಮಕ್ಕಳ ಕರೆದು ಮುಂಭಾಗದಲ್ಲಿ ಕುಂಡರಿಸಿಕೊಂಡು ದೇವ
ಕೇಳಿರಪ್ಪ ನನ್ನ ಕಂದ ಶಿಶುಮಕ್ಕಳೇ
ಈ ನಡುವೆ ನರಲೋಕದಾಟ
ಇಂದಿಗೆ ಸಾಕಾಯಿತಲ್ಲ || ಸಿದ್ಧಯ್ಯ ||
ಕಂದ ನರಲೋಕದ ಆಟ
ಇಂದಿಗೆ ಸಾಕಾಯ್ತು
ಈ ಪ್ರಪಂಚದ ಆಟ
ಎಂದೆಂದಿಗೂ ಬ್ಯಾಡ
ಈ ನರರಾಳಿಕೆ ಹೋಗಿ
ಸುರುರಾಳ್ಕೆ ಕಂದ
ಬರುವ ತನಕ ಮಗನೆ
ನಾನು ಮರ್ತ್ಯಲೋಕಕ್ಕೆ ಕಂದ
ಮರ್ತುನಾ ಹೋಗಬೇಕು || ಸಿದ್ಧಯ್ಯ ||
ನಡುವೆ ನರಲೋಕದಾಟ ಇಂದಿಗೆ ಸಾಕಾಯ್ತು ಕಂದಾ
ಈ ಪ್ರಪಂಚದ ಆಟ ನನಗೆ ಎಂದೆಂದಿಗೂ ಬ್ಯಾಡ ದೊಡ್ಡಮ್ಮ
ಈಗ ನಾನು ಮರ್ತ್ಯ ಲೋಕಕ್ಕೆ ಹೋಗಬೇಕಾದರೇ
ಒಂಭತ್ತು ಆಯುಧಗಳಾಗಬೇಕಲ್ಲವಾ
ಈಗಲೀಗ ಆಯುಧ ತರುವುದಕ್ಕೆ ಕಂದ
ಯಾರನ್ನ ಕಳುಗುಸಲೀ ಅಂತೇಳಿ
ಯೋಚನೆ ಮಾಡಿಕೊಂಡು ಧರೆಗೆ ದೊಡ್ಡವರು
ದೊಡ್ಡಮ್ಮ ನನ್ನ ಆಯ್ದ ಪಡೆದು ತರುವುದಕ್ಕೆ
ನನ್ನ ಮಗನ್ನೆ ಪಡೆದುಕೊಂಡಿವನಲ್ಲ
ಅವರ ಜಾತಿಯವರ ಮನೆಗೆ
ಅವನನ್ನೇ ಕಳುಗಬೇಕು || ಸಿದ್ಧಯ್ಯ ||
ಅವರ ಜಾತಿಮತದ ಮನೆಗೇ
ಮತುಸ್ತೋರ ಮನೆಗೇ
ದೇವರ ಮಾಡಿ ನನ್ನ
ಮಗನ್ನೇ ಕಳುಗಬೇಕು
ಹಾಗಂದು ನನ್ನ ಗುರುವು
ಗುರುವೇ ಈಗಲೀಗ ಗುರುವೂ
ನನ್ನ ಮಗನ್ನಾ ದೇವಾ
ನಾನೇ ಕರೆಯಬೇಕು
ಹಾಗಂದು ನನ್ನಪ್ಪ
ಮಗನೇ ಬಾರೋಬಾರಪ್ಪ ಮಗನೇ
ಭಾರೀ ಕಂಡಾಯದವನೇ || ಸಿದ್ಧಯ್ಯ ||
ನನ್ನ ನೀಲುಗಾರರ ಗಂಡು ಬಪ್ಪಾ
ನಿಜುವುಳ್ಳ ಘನನೀಲಿ || ಸಿದ್ಧಯ್ಯ ||
ನನ್ನ ನೀಲುಗಾರರ ಗಂಡ
ನೀಲಿ ಸಿದ್ದಪ್ಪಾಜಿ
ಬಪ್ಪಾ ನನ್ನ ಕಂದಾ
ಬಾರಪ್ಪಾ ನನ್ನ ಮಗನೇ
ನಿನಗೆ ಪದ್ದು ಬಂದೀತು ಬಪ್ಪಾ
ಪಾವಾಡ ಬಂದೀತು ಬಾರೋ || ಸಿದ್ಧಯ್ಯ ||
ಮಗನೇ ಪದ್ದು ಬಂದೀತು
ನಿನಗೆ ಪಾವಾಡ ಬಂದೀತು
ಪಯಣ ಬಂದೀತು
ಪರಸ್ಥಳಗಳ ಕಂದ
ಬಂದೀತು ನನ್ನ ಕಂದ
ಬಾರಪ್ಪ ನನ್ನ ಕಂದ
ಹಾಗಂದವರೇ ನನ್ನ ಗುರುವು
ನನ್ನ ಧರೆಗೆ ದೊಡ್ಡವ್ರ ಮಾತ
ಕೇಳುಕೊಂಡು ನನ್ನ ಕಂದ
ನನ್ನ ಮಂಟೇದ ಲಿಂಗಯ್ಯನ ಬಳಿಗೆ
ಓಡಿ ಓಡಿ ಬಂದನಲ್ಲ || ಸಿದ್ಧಯ್ಯ ||
ಮಂಟೇದ ಲಿಂಗಪ್ಪನ ಬಳಿಗೆ ದೇವಾs
ಓಡೋಡಿ ಬಂದು ಘನ ನೀಲಿ ಸಿದ್ದಪ್ಪಾಜಿ
ಧರೆಗೆ ದೊಡ್ಡವರ ಮುಂಭಾಗದಲ್ಲಿ ನಿಂತುಕೊಂಡು
ಪಾದ ಜೋಡಿಸ್ಕಂಡು ಕರವೆತ್ತಿ ಕೈಮುಕ್ಕೊಂಡು ಸಿದ್ದಪ್ಪಾಜಿ
ಧರೆಗೆ ದೊಡ್ಡವರ ಮೊಕ ಕಣ್ಣಾರೆ ನೋಡ್ಕಂಡು
ಗುರುವೇ ಎತ್ತಲ ಚಾಕರೀಗೆ ನನ್ನ
ಕರೆದ್ರಿಯಪ್ಪ ಮಾಯಿಕಾರ || ಸಿದ್ಧಯ್ಯ ||
ಗುರುವೇ ಎತ್ತಲ ಚಾಕರಿಗೆ
ನಮ್ಮ ಕರೆದ್ರಿಯಪ್ಪ ಗುರುವು
ಯಾವ ಕಾರ್ಯಕ್ಕೆ ನನ್ನ
ಕೂಗುದ್ರಿ ನನ್ನಪ್ಪ
ನನ್ನ ಕರೆದಂಥ ವಿಚಾರವ
ಒಡದೇಳಿ ಮಾಯಾಕಾರ || ಸಿದ್ಧಯ್ಯ ||
ಯಾವ ಕಾರಣಕ್ಕೆ ಕೂಗಿದ್ರಿ ದೇವ
ಎತ್ತಲ ಚಾಕರೀಗೆ ಕರೆದ್ರೀಯಪ್ಪ
ನನ್ನ ಕರೆದ ರೀತಿ ಹೇಳ್ಬುಡಿ ಜಗಂಜ್ಯೋತಿ ಎಂದರು
ಕೇಳಪ್ಪ ನನ್ನ ಕಂದ ಸಿದ್ದಪ್ಪಾಜಿ
ಈಗಲೀಗ ಯಾತುಕ್ಕೆ ಏನು ಕಾರಣಕ್ಕೆ ಕರುದ್ಬುಟ್ಟಿ ಅಂದ್ರೆ ನನ್ನ ಕಂದಾ
ಈ ಭೂಲೋಕದಾಟ ಇಂದಿಗೆ ಸಾಕಾಯ್ತು ಮಗನೆ
ಈ ನರಲೋಕದಾಟ ಎಂದೆಂದಿಗೂ ಬ್ಯಾಡ ಕಂದ ಸಿದ್ದಪ್ಪಾಜಿ
ನನ್ನ ಕಂಡಾಯದ ತಗೊಂಡು
ತಂಬೂರಿ ತಕ್ಕೊಂಡು
ಬಸವನ ಹೊಡಕೊಂಡು
ನನ್ನ ತಾಳವ ಹಿಡಕಂಡು
ಮಗನೇ ಯಾವ್ದಾರೂ ಊರಿಗೆ ಕಂದ
ಗ್ರಾಮಕ್ಕೆ ಹೋಗಿದ್ದು ಬಾರೋ || ಸಿದ್ಧಯ್ಯ ||
ಕಂದಾ ಯಾವ್ದಾರೂ ಒಂದೂರ್ಗೆ ಕಂದ
ದಾನಕ್ಕೆ ಹೋಗಪ್ಪ
ಯಾವ್ದಾರೂ ಗ್ರಾಮಕ್ಕೆ
ಭೀಕ್ಷಕ್ಕೆ ಹೋಗಯ್ಯ
ಕಂದಾ ಕಂಡಾಯ ಹೊತ್ತುಕೊಂಡು
ಹೋಗಿ ಬಾರೋ ನನ್ನ ಮಗನೇ || ಸಿದ್ಧಯ್ಯ ||
ಏನಪ್ಪ ಜಗತ್ತು ಗುರು
ಈಗಲೀಗ ಬಿರುದು ಲಾಂಚನ ಹೊತ್ಕೊಂಡು
ಯಾವ್ದಾರೂ ಊರಿಗೆ ಯವ್ದಾರೂ ಗ್ರಾಮಕ್ಕೆ
ಭಿಕ್ಷುಕ್ಕೆ ಹೋಗು ದಾನಕ್ಕೆ ಹೋಗು ಅಂತ ಹೇಳ್ತೀರಿಯಲ್ಲ ದೇವ
ನಾನು ಕಾಡಲ್ಲಿ ಹುಟ್ಟಿದ ಮಗ ಕಾಡಲ್ಲಿ ಬೆಳೆದ ಮಗ
ಬಾವಿಯಲ್ಲಿ ವಾಸ ಮಾಡ್ತಿದ್ದಂಥ ಮಗ
ಊರು ಗೊತ್ತಿಲ್ಲ ನನ್ನಪ್ಪ ನಾಡು ಗೊತ್ತಿಲ್ವಲ್ಲೋ ಗುರುವು
ಗ್ರಾಮವೇ ಕಾಣನಲ್ಲಪ್ಪ
ನಾನು ಯಾವೂರಿಗೆ ಹೋಗಬೇಕು
ಯಾವ ಗ್ರಾಮಕ್ಕೆ ಹೋಗಲಪ್ಪ || ಸಿದ್ಧಯ್ಯ ||
ಏನಪ್ಪಾ ಕಂದಾ
ಊರು ಗೊತ್ತಿಲ್ವ ನನ್ನ ಕಂದ ನಾಡು ಗೊತ್ತಿಲ್ವ ಮಗನೇ
ಹೇಳುವೆನು ಕೇಳು ಕಂದ
ಲೋ ಮೂಡುಲಾಗಿ ನೋಡು ಮಗನೇ
ಚಿಕ್ಕರಾಯನ ಪಟ್ಟಣವಲ್ಲ || ಸಿದ್ಧಯ್ಯ ||
ಕಂದಾ ಮೂಡಲಾಗಿ ಕಂದ
ಕಾಣುವುದು ನೋಡು
ಚಿಕ್ಕರಾಯನ ಪಟ್ಟಣ
ಎಂದರೆ ನನ್ನ ಕಂದ
ಮಗನೇ ಹಲಗೂರು ಏಳುಬೀದಿ
ಲೋ ಚಿಲಕೂರು ಏಳು ಬೀದಿ
ಈ ಏಳು ಬೀದಿವೊಳಗೆ
ಹದಿನಾಲ್ಕು ಬೀದಿಲಿ
ಕಂದ ನಿನ್ನವರು ನಿನ್ನ ಜಾತಿ
ನಿನ್ನವರು ನಿನ್ನ ಕುಲ
ಮಗನೇ ಆಚಾರಿ ಜಾತಿಯವ್ರು
ಬ್ರಹ್ಮ ಕುಲದವರು
ಬ್ರಹ್ಮ ವಂಶದವರು
ಕಂದ ಒಕ್ಕಲು ಪಾಂಚಾಳದವರು
ಇರುತಾರೆ ನನ್ನ ಕಂದ
ಕೇಳು ಸಿದ್ದಪ್ಪಾಜಿ
ಅವರು ಬಾಳು ಬಾಳಾಟದಲ್ಲಿ
ಚಂದಾಗಿ ಬಾಳಾಡುತಾರೆ || ಸಿದ್ಧಯ್ಯ ||
ಮಂಟೇಸ್ವಾಮಿ: ಸಿದ್ಧಪ್ಪಾಜಿ ಸಾಲು (೮)
ಕಂದಾ ಬಾಳು ಬಾಳಾಟದಲ್ಲಿ ಕಂದ
ಪುಣ್ಯವಂತರಾಗಿ
ಕಂದಾ ಸ್ಥಿರವಂತರಾಗಿ
ಲಕ್ಷೀಕರಾಗಿ ಕಂದ
ಬಾಳ್ತರೆ ನನ್ನ ಕಂದ
ಇಂಥ ಲಕ್ಷಿಕರ ಮನೆಗೆ ಕಂದ
ಭಿಕ್ಷುಕನಾಗಿ ಹೋಗಿಬಾರೋ|| ಸಿದ್ಧಯ್ಯ ||
ಇಂಥ ಪುಣ್ಯವಂಥವರ ಮನೆಗೆ
ತಿರುಕನಾಗಿ ಹೋಗಿಬಾರೋ || ಸಿದ್ಧಯ್ಯ ||
ಲಕ್ಷಿಕರ ಮನೆಗೆ ಕಂದ
ಭಿಕ್ಷುಕನಾಗಿ ಹೋಗು ಮಗನೆ
ಪುಣ್ಯವಂತರ ಮನೆಗೆ
ತಿರುಕನಾಗಿ ಹೋಗು ಕಂದ ಸಿದ್ದಪ್ಪಾಜಿ
ಇಂಥ ಬಾಳುವರ ಬಾಳಾಟ ನಿನ್ನ
ಕಣ್ಣಾರೆ ನೋಡಿ ಬಪ್ಪಾ|| ಸಿದ್ಧಯ್ಯ ||
ಇಂಥ ಬಾಳವರ ಬಾಳಾಟ
ನಿನ್ನ ಕಣ್ಣಾರ ನೋಡಿಕೊಂಡು
ಬಾ ಹೋಗು ಮಗನೇ
ನೀಲಿ ಸಿದ್ದಪ್ಪಾಜಿ
ಹಾಗಂದವರೆ ನನ್ನ ಗುರುವು
ಇಂಥ ಧರೆಗೆ ದೊಡ್ಡವರ ಮಾತಕೇಳಿ
ಗುಳುಗುಳನೆ ಅಳುವುತಾರೆ || ಸಿದ್ಧಯ್ಯ ||
ಗುರುವೇ ಧರೆಗೆ ದೊಡ್ಡವರ ಮಾತ
ಕೇಳ್ಕೊಂಡು ನನ್ನ ಗುರುವು
ನೀಲುಗಾರರ ಗಂಡ
ನೀಲಿ ಸಿದ್ದಪ್ಪಾಜಿ
ಅಯ್ಯೋ ನನ್ನಪ್ಪ
ಅಯ್ಯೋ ನನ್ನ ಗುರುವು
ಗುರುವೇ ಸುತ್ತೇಳು ಊರಿಗೆ
ದೇವ ಸುತ್ತೇಳು ಗ್ರಾಮಕ್ಕೆ
ಹೇಳಿದ ಊರಿಗೆ
ತೋರಿದ ಗ್ರಾಮಕ್ಕೆ
ನಾ ಭಿಕ್ಷಕೆ ಹೊಯ್ತೀನಿ
ನಾ ದಾನಕ್ಕೆ ಹೊಯ್ತೀನಿ
ಅಪ್ಪಾ ಎಲ್ಲಿಗೇಳುದ್ರು ಹೋಗುತೀನಿ
ಹಲಗೂರಿಗೆ ನಾ ಹೋಗಲಾರೆ ಎಂದಾರಲ್ಲ || ಸಿದ್ಧಯ್ಯ ||
ಗುರುವೇ ಎಲ್ಲಿಗೇಳುದ್ರು ನಾನು
ತಪ್ಪುದಂತೆ ದೇವ
ನಾ ಹೋಯ್ತೀನಿ ನನ್ನಪ್ಪ
ಹಲಗೂರಿಗೆ ದೇವ
ನಾ ಹೋಗದಿಲ್ಲ ಗುರುವು
ಅಪ್ಪಾ ಹಲಗೂರಿಗೆ ದೇವ
ನನ್ನ ಕಳುಹಬೇಡಿ ಗುರುವೇ
ಅಪ್ಪಾ ಹಲಗೂರೆಸರ ಹೇಳಿದರೆ
ಹೊಟ್ಟೇ ಗರುಬ ನಡುಗತಾದೆ || ಸಿದ್ಧಯ್ಯ ||
ನನಗೆ ಹೊಟ್ಟೆ ಗರುಬ ನಡುಗತಾದೆ
ಕಾಲು ಕೈ ಒದರುತಾವೆ || ಸಿದ್ಧಯ್ಯ ||
ನಮ್ಮ ತಾಯಿ ಹಚ್ಚಿದ ಹಾಲುಬೆಣ್ಣೆ
ಹಿಂದುಕ್ಕಾದರೆ ಮಳ್ಳುತಾದೆ || ಸಿದ್ಧಯ್ಯ ||
ಹಲಗೂರಿನ ಸುದ್ದಿ ಎತ್ತುಬುಟ್ರೆ ದೇವಾs
ಹೊಟ್ಟೆ ಗರ್ಭ ನಡಗ್ತದೆ ನನ್ನಪ್ಪ
ಕಾಲು ಕೈ ಒದರುತವೆ ಗುರುವು
ನನ್ನ ತಾಯಿ ಹೂಡಿರುವಂಥ ಗಜಬೆಣ್ಣೆಯೆಲ್ಲ
ಹಿಂದಕ್ಕೆ ಮಳ್ಳುತದೆ ಗುರುದೇವ
ಹಲಗೂರು ಪಂಚಾಳದವರು ಅಂದರೆಸ
ನನ್ನ ಜಾತಿ ನನ್ನ ಕುಲ ನನ್ನ ಸಮ್ಮು
ಈಗಲೀಗ ನನ್ನ ಜಾತಿ ಮತದವರು ಅಂದ್ರೆ ಗುರುವು
ಹಟ್ಟೀಲಿರುವಂಥ ಕೆಮ್ಮು ಕೊಟ್ಟುಬುಟ್ಟು
ಹಮ್ಮು ತಂದವರು ಹಲಗೂರ ಪಂಚಾಳದವರು ಗುರುವು
ಅವರು ಎತ್ತಿನ ಕಾಲು ತುಳಿತಾರೆ
ಎತ್ತಿನ ಕಾಲು ತುಳಿತಾರೆ
ಎಮ್ಮೆ ಕಾಲು ತುಳಿದಾರೆ
ಅವರು ಎಮ್ಮೆ ಕಾಲು ತುಳಿತಾರೆ
ಅಪ್ಪಾ ಅವರ ಪಾದಕ್ಕೆ ದೇವ
ಅವರೆ ಶರಣ ಮಾಡುತಾರೆ || ಸಿದ್ಧಯ್ಯ ||
ಅವರಿಗೆ ದಾನವೆಂದರೆ ಧ್ಯಾನವಿಲ್ಲ
ಭಿಕ್ಷವೆಂದರೆ ಲಕ್ಷವಿಲ್ಲ || ಸಿದ್ಧಯ್ಯ ||
ಅವರು ನೀಡಿದ ಕಾಲ ತೆಗೆಯೋದಿಲ್ಲ
ಬೇಡಿದ ಭಿಕ್ಷ ಕೊಡುವೋದಿಲ್ಲ || ಸಿದ್ಧಯ್ಯ ||
ನೀಡಿದ ಕಾಲ ತೆಗೆಯೋದಿಲ್ಲ ದೇವಾs
ಬೇಡಿದಂಥ ಭಿಕ್ಷ ಕೊಡುವುದಿಲ್ಲ ಗುರುವೂ
ಹಲಗೂರು ಪಂಚಾಳದವರು ನನ್ನ ಜಾತಿ ಮತದವರು ಅಂದ್ರೆ ದೇವ
ಅಪ್ಪಾ ಜಾತಿಗೆ ಜಾತಿ ವೈರಿ
ನೀರಿಗೆ ಪಾಶ ವೈರಿ
ಕೇಳಪ್ಪ ನನ್ನ ಗುರುವು
ಗುರುವೇ ಅಣ್ಣ ತಮ್ಮನಿಗೆ ವೈರಿ
ತಂದ ಮಗನಿಗೆ ವೈರಿ
ಆ ವೈರಿಕಾರರ ಮನೆಗೆ ನನ್ನ
ಕಳುಹಬೇಡಿ ಮಾಯಕಾರ || ಸಿದ್ಧಯ್ಯ ||
ವೈರಿಕಾರರ ಮನೆಗೆ ಖಂಡತಿವಾಗೂ ನನ್ನ ಕಳುಹಬ್ಯಾಡಿ
ಹಲಗೂರಿಗೆ ಮಾತ್ರ ನನಗೆ ಅಪ್ಪಣೆ ಮಾಡಬ್ಯಾಡಿ ನನ್ನಪ್ಪ
ನಮ್ಮಂಥ ದಾಸ ಕಾಳಮುಖಿ ಸನ್ನವೇಸಿಗಳ ಕಂಡರೆ
ನಮಗೂ ಮರ್ಯಾದಿ ಕೊಡೋದಿಲ್ಲ
ಹೊತ್ತುಕೊಂಡು ಹೋದಂಥ
ಬಿರುದಿಗೂ ಮರ್ಯಾದ ಕೊಡೋದಿಲ್ಲ ಗುರುದೇವ
ನಮ್ಮ ಬಿರುದು ಲಾಂಛನ ನೋಡಿ
ಹಾರುರೇಸ ಮಾಡುತಾರೆ || ಸಿದ್ಧಯ್ಯ ||
ನನ್ನ ಬಿರುದು ಲಾಂಛನದ
ನೋಡ್ಕಂಡು ನನ್ನ ಗುರುವು
ಹಾಸುರೇಸ ದೇವ
ಮಾಡ್ತಾರೆ ನನ್ನಪ್ಪ
ನನ್ನ ಬಾರಿ ಕಂಡಾಯ ನೋಡಿ
ಕಕ್ಕೆದೊಣ್ಣೆ ಎನ್ನುತ್ತಾರೆ || ಸಿದ್ಧಯ್ಯ ||
ನನ್ನ ಭಾರ್ಸುವ ತಂಬೂರಿ ನೋಡಿ
ಬೂರುಗದ ಮರ ಎನ್ನುತಾರೆ || ಸಿದ್ಧಯ್ಯ ||
ನನ್ನ ರುದ್ರಾಕ್ಷಿ ಗುರುವೂ
ನೋಡ್ಕಂಡು ನನ್ನಪ್ಪ
ಅವರು ಅಳ್ಳುಕಾಯಿ ಅಂತ ದೇವ
ನಗುತಾರೆ ಪಂಚಾಳದವರು || ಸಿದ್ಧಯ್ಯ ||
ನನ್ನ ರುದ್ರಾಕ್ಷಿಯ ನೋಡಿ ಗುರುವೇ
ಅಳ್ಳುಕಾಯಿ ಅಂತಸ
ನಗುತಾರೆ ನನ್ನಪ್ಪ
ನನ್ನ ಭಸುಮಂಗವ ನೋಡಿ
ಕುಲುಮೆ ಬೂದಿ ಅಂತ
ಆಡ್ತಾರೆ ನನ್ನ ಗುರುವು
ನನ್ನ ಮಟ್ಟಿಕಪ್ಪ ನೋಡಿಕೊಂಡು
ಗಾಡಿಕಪ್ಪು ಎನ್ನುತಾರೆ || ಸಿದ್ಧಯ್ಯ ||
ನನ್ನ ಎದೆಯ ಮೇಗಳ ಲಿಂಗ
ನೋಡ್ಕಂಡು ನನ್ನ ಗುರುವು
ಎಕ್ಕದ ಕಾಯಿ ಅಂತ
ನೆಗ್ತಾರೆ ನನ್ನಪ್ಪ
ನನ್ನ ಕಾವಿ ಕಮ್ಮಾಳ ನೋಡಿ
ಕೆಮ್ಮೆಣ್ಣು ಬಟ್ಟೆ ಎನ್ನುತಾರೆ || ಸಿದ್ಧಯ್ಯ ||
ಗುರುವೇ ಹಲಗೂರಿಗೆ ದೇವ
ನಿಮ್ಮ ಮಾತನ್ನೇ ಕೇಳಿಕೊಂಡು
ನಾ ಹೊಂಟೋದ್ರೆ ನನ್ನಪ್ಪ
ನಾನು ಹೋದಂಥ
ಗಳಿಗೆವೊಳಗೆ ಗುರುವು
ಗುರುವೇ ಹಲಗೂರು ಗುರುಗಳು ನನ್ನ
ಮುಖವನ್ನೇ ನೋಡಿಬುಟ್ಟರೆ
ಲೋ ಇವನ್ಯಾರ್ಲ ಇವನ್ಯಾರ್ಲ
ಊರಿಗೆ ಬಟ್ಟವರ್ಯಾರು
ಲೋ ಹಿಡಕರ್ಲ ಹಿಡಕರ್ಲ
ಹಾಗಂತ ಹೇಳಿ ನನ್ನ ಗುರುವು
ಅಪ್ಪಾ ಕಾದಿರುವ ಗುಳ ತೆಗೆದು
ಹಟ್ಟಿ ಬರೆಯ ಎಳೆಯುತಾರೆ || ಸಿದ್ಧಯ್ಯ ||
ನನ್ನ ಇಕ್ಕಳದಲ್ಲಿ ಹಿಡಕತಾರೆ
ಅಂಗೈ ಮೇಲೆ ಮಡಗುತಾರೆ || ಸಿದ್ಧಯ್ಯ ||
ಅಪ್ಪಾ ಕಾದುಗಟ್ಟಿ ಕಾವ್ಗೆ ನಾನು
ಹ್ಯಾಗೆ ತಾನೆ ಬೀಳಲಪ್ಪ|| ಸಿದ್ಧಯ್ಯ ||
ಗುರುವೇ ದೊಡ್ಡ ಬಾಚಿ ತಗದು
ಗುರುವೇ ಚಿಕ್ಕ ಬಾಚಿ ತಗದು
ಅಡಿಗಲ್ಲಿನ ದೊಡ್ಡ ಬಾಚಿ ತಗದು
ಗುರುವೇಚಿಕ್ಕ ಬಾಚಿ ತಗದು
ಅಡಿಗಲ್ಲಿನ ಮೇಲೆ ನನ್ನ ಕೆಡೀಕೊಂಡು ನನ್ನಪ್ಪ
ಗುರುವೇ ಮರವ ಕೆತ್ತಿದಂಗೆ ನನ್ನ
ತುಂಡು ತುಂಡಾಗಿ ಕೆತ್ತುತಾರೆ || ಸಿದ್ಧಯ್ಯ ||
ನನ್ನ ಜಾತಿವಂತರ ಕೈಲಿ ದೇವ
ನನ್ನ ಪ್ರಾಣ ತಗಿಸಿಯಪ್ಪ || ಸಿದ್ಧಯ್ಯ ||
ಅವರ ಹಟ್ಟಲಿರುವ ಕೊಳ್ಳಿಗೆ
ನನ್ನ ಕಾವ ಮಾಡಿ ಕಳುಹಿಯಪ್ಪ || ಸಿದ್ಧಯ್ಯ ||
ಅವರ ಹಟ್ಟಿಯಲ್ಲಿರುವ ಕೊಳ್ಳಿಗೆ ದೇವs
ನನ್ನ ಕಾವ ಮಾಡಿ ಕಳುಹಿರಿಯಾ ಜಗತ್ತು ಗುರು ದೊಡ್ಡಯ್ಯಾ
ಅವರ ಮನೆಯಲ್ಲಿರುವಂಥ ಕೊಳ್ಳಿಗೆ ನಾನು ಕಾವಾಗಿ ಹೋಗಿ ಸೇರಿದ ಮೇಲೆ
ಕಣ್ಣಿಗೆ ಬೇಕಾದಂಥ ಮರ ಕಡಿಯುವಂಗೆ ನನ್ನ ಕಡಿದುಬುಡ್ತರೆ ಗುರುವು
ಅಪ್ಪಾ ಬಾಯಿಮಾತಿನಲ್ಲಿ ಹೇಳುತೀರಿ
ಹೋಗುರಾದೆ ನನ್ನ ಪ್ರಾಣ || ಸಿದ್ಧಯ್ಯ ||
ಗುರುವೇ ಬಾಯಿಮಾತಿನಲ್ಲಿ
ಹಲಗೂರಿಗೆ ಗುರುವು
ಭಿಕ್ಷುಕ್ಕೆ ಹೋಗಪ್ಪ
ಅಂತೀರಿ ನನ್ನಪ್ಪ
ನೀವೇನೊ ದೇವ
ಹೇಳುಬುಟ್ಟು ಗುರುವೇ
ಮಠದಲ್ಲಿ ಇರುತೀರಿ
ಅಪ್ಪ ನನ್ನ ಪ್ರಾಣ ಗುರುವೇ
ಹಲಗೂರಿನಲ್ಲಿ ಹೋಗುತಾದೆ
ನನ್ನ ಜಾತಿವಂತರ ಕೈಲಿ
ಅಪ್ಪ ನನ್ನ ಪ್ರಾಣ ತೆಗಿಸಬ್ಯಾಡ || ಸಿದ್ಧಯ್ಯ ||
ನನ್ನ ಜಾತಿ ಮತದವರ ಕೈಲಿ ದೇವ
ನನ್ನ ಪ್ರಾಣ ತೆಗಿಸಬೇಡಿ ಗುರುವೂ
ಹಲಗೂರಿಗೆ ಖಂಡಿತವಾಗಲೂ ಹೋಗಲಾರಿ
ಹಲಗೂರಿಗೆ ಕಳುಹಿಸಬ್ಯಾಡಿ ನನ್ನಪ್ಪ
ಹಾಳೂರಿಗೆ ಹೋದರೆ ನನಗೆ
ಹೋಳಂಬಲಿ ಹುಟ್ಟೋದಿಲ್ಲ || ಸಿದ್ಧಯ್ಯ ||
ಗುರುವೇ ಹಾಳೂರಿಗೆ ನಾನು ಹೋದರೆ ನನ್ನಪ್ಪ
ಹೋಳಂಬಲಿ ನನಗೆ ಹುಟ್ಟೋದಿಲ್ಲ ಗುರುವು
ಗುರುವೇ ಸುತ್ತೇಳು ಊರು
ಸುತ್ತೇಳು ಗ್ರಾಮಕ್ಕೆ
ಹೇಳಿದ ಊರಿಗೆ
ತೋರಿದ ಗ್ರಾಮಕ್ಕೆ
ನಾನು ಭಿಕ್ಷಕ್ಕೆ ಹೋಯತೀನಿ
ಹಲಗೂರಿಗೆ ದೇವ
ನಾ ಹೋಗೋದಿಲ್ಲ ಗುರುವು
ನಿನಗೆ ಬೆಂಗಳೂರು ಬೆಳಕವಾಡಿಯ
ನಾ ಬೇಕು ಮಾಡಿಕೊಡುತೇನಿ || ಸಿದ್ಧಯ್ಯ ||
ಗುರುವೇ ಬೆಂಗಳೂರು ಬೆಳಕುವಾಡಿ
ನಿಮಗೆ ಬೇಕು ಮಾಡಿಕೋಡ್ತೀನಿ
ಗುರುವೇ ನಂಜನಗೂಡು ನರಸೀಪುರ
ಒಕ್ಕಲುಮಾಡಿಕೊಡ್ತೀನಿ
ಅಪ್ಪಾ ಅರಕೆರೆ ಆರುಸಾವಿರ
ಬನ್ನೂರು ಮೂರು ಸಾವಿರ
ಒಕ್ಕಲು ಮಾಡಿಕೊಡ್ತೀನಿ
ನಿಮಗೆ ಮೈಸೂರು ಮಳವಳ್ಳಿಯ
ಬೇಕು ಮಾಡಿಕೊಡುತೀನಿ || ಸಿದ್ಧಯ್ಯ ||
ಗುರುವೇ ಬೆಂಗಳೂರು ಬೆಳಕುವಾಡಿ
ಮೈಸೂರು ಮಳವಳ್ಳಿ
ಕೊಚ್ಚಿ ಕೊಯಮತೂರು
ಅಪ್ಪಾ ತಮಿಳಿನವರ ರಾಜ್ಯ
ತುರುಕರಾಳುವ ಸೀಮೆ
ಬೇಕು ಮಾಡಿಕೊಡುತೀನಿ
ನಿಮಗೆ ನಂಜನಗೂಡು ರಸುಬಾಳೆಯ
ಮಠಕೆ ನಾನು ತರಿಸುತೀನಿ || ಸಿದ್ಧಯ್ಯ ||
ಗುರುವೇ ನಂಜನಗೂಡು ರಸುಬಾಳೆ
ಮಠಕೆ ನಾನು ದೇವ
ಬಂಡಿಗಾಡಿ ಮೇಲೆ
ನಾ ಏರಿಸ್ತೀನಿ ಗುರುವೂ
ಗುರುವೇ ಕೊಡಗಿನ ಕಿತ್ತಲೆ ಹಣ್ಣ
ನಿಮ್ಮ ಮಠಕೆ ನಾನು ದೇವ
ತರಿಸ್ತೀನಿ ನನ್ನಪ್ಪ
ನಿಮಗೆ ಮಲೆಯಾಳದ ಸೇಬ
ಆ ದೇವರಿಗೆ ಅಂತೇಳಿನಾ ಎತ್ತಿ ಮಡಗುತೀನಿ
ಅಪ್ಪಾ ಹುಟ್ಟಿಹುಟ್ಟಿದ ಮಕ್ಕಳಿಗೆಲ್ಲ
ನಿನ್ನ ಹೆಸರ ಕರೆಸುತೀನಿ || ಸಿದ್ಧಯ್ಯ ||
ಈ ಸುತ್ತೇಳು ರಾಜ್ಯಕೆ
ನಿಮ್ಮ ದೇವುರು ಆಗಿ ನಾವು
ಹೆಸರು ಕೊಡಿಸಿಕೊಂಡು
ಅಪ್ಪಾ ನೀವು ಹೇಳಿದಾಗೆ
ನಾವು ಕೇಳಿಕೊಂಡು
ಇರುತ್ತೀನಿ ನನ್ನಪ್ಪ
ಹಲಗಾರಿಗೆ ಮಾತ್ರ ನನ್ನ
ಕಳುಹಬ್ಯಾಡಿ ಎಂದಾರಲ್ಲ || ಸಿದ್ಧಯ್ಯ ||
ಹಲಗೂರಿಗೆ ಕಳುಗಿಸ ಬ್ಯಾಡಿ
ಹಲಗೂರಿಗೆ ನಾನು ಹೋಗೋದಿಲ್ಲ ಗುರುದೇವ
ಹಲಗೂರು ಪಂಚಾಳಗೇರಿ ಸುದ್ದಿ ಎತ್ತುಬ್ಯಾಡಿ ನನ್ನಪ್ಪ ಎಂದರು
ಯಾಕಪ್ಪ ನನ್ನ ಕಂದ ಯಾಕಲೋ ಸಿದ್ದಪ್ಪಾಜಿ
ಹಲಗೂರು ಪಂಚಾಳಗೇರಿಗೆ
ಜಾತಿಯವರ ಮನೆಗೆ ಮತದವರ ಮನೆಗೆ
ಬಿಕುಸಕ್ಕೆ ಹೋಗಬೇಕಲ್ಲ ದಾನಕ್ಕೆ ಹೋಗಬೇಕಲ್ಲ ಅಂತೇಳಿ
ಹೆದರಿಕಂಡೀಯ ಕಂದ
ಜಾತಿಯವರ ಮನೆಗೆ ನಾನು ಹೋಗಬೇಕಲ್ಲ ಅಂತೇಳಿ
ನಾಚಿಕೊಂಡಿಯಾ ಮಗನೇ
ಲೋ ನಾಚಿಕೊಂಡರೆ ಕಂದ
ನರಲೋಕಕ್ಕೆ ಮಗನೇ ನೀನು
ದೇವರು ನೀ ಆಗೋದಿಲ್ಲ || ಸಿದ್ಧಯ್ಯ ||
ಕಂದ ನಾಚಿಕೊಂಡರೆ ಕಂದ
ಕಂದ ನರಲೋಕದ ಬಳಗೇ
ದೇವರು ನೀನು ಕಂದ
ಆಗೋದಿಲ್ಲ ಮಗನೇ
ನನ್ನ ಕಂಡಾಯ ಹೊತ್ತುಕೊಂಡು
ತಂಬೂರಿ ತಕ್ಕೊಂಡು
ಬಸವನ ಹೊಡಕೊಂಡು
ತಾಳವ ಹೊತ್ತುಕೊಂಡು
ಹಲಗೂರಿಗೆ ಕಂದ
ನೀ ದಾನಕ್ಕೆ ಹೋಗಪ್ಪ
ಕಂದ ಹಲಗೂರಿಗೆ ಕಂದಾ
ನೀನು ಹೊಂಟೋದರೆ ಮಗನೇ
ಹಲಗೂರಲ್ಲಿ ಕಂದ
ನಿನ್ನ ಜಾತಿವಂತರು ಮಗ
ನನ್ನ ಧರೆಗೆ ದೊಡ್ಡವರ ಮಗ
ನೀಲಿ ಸಿದ್ದಪ್ಪಾಜಿ
ನನ್ನ ಜಾತಿಯವರು ದೇವ
ನನ್ನ ಮನೆಗೆ ಬಂದವರೆ
ಈ ಭೂಮಿಗೆ ದೊಡ್ಡವರ ಮಗ
ನಮ್ಮ ಹಟ್ಟಿಗೆ ಬಂದವರೆ
ಹಾಗಂದು ನನ್ನ ಕಂದ
ನಿನ್ನ ಮೊಕವನ್ನೇ ನೋಟಿಬಿಟ್ಟು
ಲೋ ಮನೆಮನೆಗೂ ಕಂದ ನಿನಗೆ
ಮಣೆ ತಂದು ಮಡಗುತಾರೆ || ಸಿದ್ಧಯ್ಯ ||
ಕಂದ ಮನೆಮನೆಗೂ ಕಂದ
ನಿನ್ನ ಪಾದಕ್ಕೆಮಣೆ ಮಡಗಿ
ಪಾದವ ತೊಳೀತಾರೆ
ಪೂಜೆಯ ಮಾಡುತಾರೆ
ನಿನ್ನ ಭಾರಿಯ ಕಂಡಾಯ ನೋಡಿ
ಕೈಯೆತ್ತಿ ಮುಗಿದು
ನೀ ಭಾರಿಸುವ ತಂಬೂರಿ ನೋಡಿ
ಗಂಧದ ಕಡ್ಡಿ ಹತ್ಸಿ
ನೀ ಬೇಡಿದಂಥ ದಾನ
ಬೇಡಿದಂಥ ಭಿಕುಸ
ತಕ್ಕಂಡು ಬಂದು
ಜೊಳಿಗ್ಗೆ ಕೊಡುತಾರೆ
ಅಯ್ಯಾ ಬರುವ ಕಾಲದ ಒಳಗೆ
ನಿನ್ನ ಜಾತಿಯವರು ಕಂದ
ಮತದವರು ಮಗನೇ
ಅಯ್ಯಾ ಸಿದ್ದಪ್ಪಾಜಿಯವರು
ಹಂಗೆ ಹೊಯ್ತಾರಂತ
ನಿನಗೆ ಒಳ್ಳೇದ ಮಾಡುತಾರೆ ಕಂದ
ಒಳ್ಳೇದ ಇಕ್ಕುತಾರೆ
ಲೋ ಹೊಟ್ಟೇ ತುಂಬ ಮಗನೇ
ಬಡಿಸ್ತಾರೆ ನನ್ನ ಕಂದ
ನಿನಗೆ ಕಾಫಿ ತಿಂಡಿ ಕೊಡ್ತಾರೆ
ನಿಮ್ಮ ಹಲಗೂರು ಅಯ್ಯನವರು || ಸಿದ್ಧಯ್ಯ ||
ಕಾಫಿ ತಿಂಡಿ ತಂದು ಕಂದ s
ಕೊಟ್ಟು ನಿನಗೆ ಸಲಕರಣೆ ಮಾಡಿ ಮಗನೇ
ಹೋಗಿದ್ದು ಬನ್ನಿರಿಯಪ್ಪ ಸಿದ್ದಪ್ಪಾಜಿ ಎನುತೇಳಿ
ಊರು ಹೆಬ್ಬಾಗಿಲಂಟ ಬಂದು
ಹೋಗಿದ್ದು ಬಂದಿರಿಯ ಗುರುವೂ
ಹೋಗಿದ್ದು ಬಂದಿಯಪ್ಪ ಎನುತೇಳಿ
ಹಲಗೂರಿನಿಂದ ಬಳಬಳಗವೇ ನಿನ್ನ ಕಳುಗತಾರೆ ಸಿದ್ದಪ್ಪಾಜಿ
ಲೋ ಹೋಗಪ್ಪ ನನ್ನ ಮಗನೇ
ಹೋಗಿದ್ದು ಬಾರೋಕಂದ || ಸಿದ್ಧಯ್ಯ ||
ಮಂಟೇಸ್ವಾಮಿ: ಸಿದ್ಧಪ್ಪಾಜಿ ಸಾಲು (೯)
ಹಲಗೂರು ಪಂಚಾಳ ಗೇರಿಗೆ
ಹೋಗಪ್ಪ ನನ್ನ ಕಂದ ಹೋಗು ಮಗನೇ
ಹೋಗಿದ್ದು ಬಾರೋ ಸಿದ್ದಪ್ಪಾಜಿ ಎಂದರು
ಧರೆಗೆ ದೊಡ್ಡವರ ಮಾತುಕೇಳಿ
ಏನಪ್ಪ ಜಗತ್ತು ಗುರುವೇ
ಹಲಗೂರು ಪಂಚಾಳಗೇರಿಗೆ ಹೋಗು ಹೋಗು ಅಂತ ಹೇಳ್ತೀರಿ
ಹಲಗೂರು ಪಾಂಚಾಳಗೇರಿ ನಾನಾಗಿ ಹೋದರೆ ದೇವಾ
ಹಲಗೂರು ಪಂಚಾಳದವರು ನನಗೆ ಖಂಡಿತವಾಗಲೂ ಬಿಡಬಲ್ಲವಾ ಗುರುವು
ಅಪ್ಪಾ ಹಾಳಾದ ಹಲಗೂರಿಗೆ
ಹೋಗದಿಲ್ಲ ಎಂದರಲ್ಲ || ಸಿದ್ಧಯ್ಯ ||
ಮಗನೇ ಯಾಕೋ ನನ್ನ ಕಂದ
ಯಾಕಪ್ಪ ನನ್ನ ಮಗನೇ
ನೀಲುಗಾರನ ಗಂಡ
ನೀಲಿ ಸಿದ್ದಪ್ಪಾಜಿದ
ನೀನು ಹೋಗು ಅಂದ ಮಾತಿಗೆ
ನೀ ಹೋದರೆ ಸರಿ ಕಂದ
ಮಗನೆ ಹೋಗದಿಲ್ಲ ಎಂದರೆ ನಿನ್ನ
ಬಿಡುವುದಿಲ್ಲ ಎಂದರಲ್ಲ || ಸಿದ್ಧಯ್ಯ ||
ಮಗನೇ ಹಲಗೂರಿಗೆ ಕಂದ
ಹೋಗದಿಲ್ಲ ಅಂತ
ನೀ ಹೇಳಿದರೆ ನನ್ನ ಕಂದ
ನಾ ಬಿಡುವಂಥ ಗುರುಗಳು
ನಾವಲ್ಲ ನನ್ನ ಮಗನೇ
ನಾ ಹೇಳಿದ ಮಾತಿಗೆ
ಪ್ರತಿಮಾತು ಹೇಳಿದರೆ
ನಾ ಹೇಳಿದ ಮಾತಿಗೆ
ಉತ್ತರಾವ ಹೇಳಿದರೆ
ಲೋ ನಾನು ನಿನಗೆ ಗುರುವಲ್ಲ
ನೀನು ನನಗೆ ಶಿಷ್ಯನಲ್ಲ || ಸಿದ್ಧಯ್ಯ ||
ಕಂದ ನಾನು ನಿನಗೆ ಕಂದ
ಗುರುವಲ್ಲ ನನ್ನ ಮಗನೇ
ಲೋ ನೀನು ನನಗೆ ಕಂದ
ಶಿಷ್ಯನಲ್ಲ ಕಂದ
ನಾನು ಹೇಳಿದ ಮಾತಿಗೆ
ಕಂದ ಪ್ರತಿಮಾತ ನೀನು
ಹೇಳಿಬುಟ್ರೆ ನನ್ನ ಕಂದ
ನಾ ಕಟ್ಟಿದ ಮಣಿಯ ಕಳೆದು ಮಡಗು
ಕೊಟ್ಟ ಜೋಳಿಗೆ ಕೊಟ್ಟುಬುಡು|| ಸಿದ್ಧಯ್ಯ ||
ನನ್ನ ಮಾತಿಗೆ ಪ್ರತಿ ಮಾತು ಹೇಳುಬುಟ್ರೆ ಕಂದ s
ನಾನು ನಿನಗೆ ಗುರುವಲ್ಲ ನೀನು ನನಗೆ ಶಿಶುಮಗನಲ್ಲ
ನಾನು ಕೊಟ್ಟ ಜೋಳಿಗೆ ಕೊಟ್ಟುಬುಡು ಕಂದ
ಕಟ್ಟಿದ ಮಣಿ ಕಳೆದು ಮಡಗುಬುಡು ಮಗನೇ
ಕಂದ ಎಲ್ಲಾರುವೆ ಕಂದ
ಹೊಂಟೋಗು ನನ್ನ ಮಗನೇ
ಯಾತಕ್ಕಾಗಿ ಕಂದ
ನೀ ನಿಂತಿದ್ದಿಯ ಕಂದ
ನಿನ್ನ ಜಾತಿಯವರ ಸೇರುಕೊಂಡು
ಬದುಕೋಗು ಎಂದರಲ್ಲ || ಸಿದ್ಧಯ್ಯ ||
ನಿಮ್ಮ ಜಾತಿಗೆ ಮತದವರ ಸೇರ್ಕೋಂಡು
ಬಾಳೋಗು ನನ್ನ ಕಂದ ಬದುಕೋಗು ಮಗನೇ
ನನ್ನ ಮಾತಿಗೆ ಪ್ರತಿಮಾತು ಹೇಳ್ಬುಟ್ಟು
ಎಲ್ಲಾರು ಹೊಂಟೋಗ್ಬುಟ್ಟು ಕಂದ
ನಿನ್ನ ಜಾತಿಯವರ ಸೇರ್ಕೊಂಡು ನೀನು ಬಾಳಿ ಬದುಕಿ
ಸಾಯುವಂಥ ಕಡೇಗಾಲ್ದಲ್ಲಿ ಕಂದ
ನೀ ಸತ್ತುರೂವೆ ನನ್ನ ಮಗನೇ
ಸ್ವರ್ಗ ನಿನಗೆ ಸಿಕ್ಕೋದಿಲ್ಲ || ಸಿದ್ಧಯ್ಯ ||
ನೀನು ಸತ್ತ ಕಾಲ್ದಲ್ಲಿ ಕಂದ
ಸ್ವರ್ಗವೂ ನಿನಗೇ
ಸಿಕ್ಕೋದಿಲ್ಲ ಕಂದ
ನೀಲಿ ಸಿದ್ದಪ್ಪಾಜಿ
ಈ ನಡುವೆ ನರ ಲೋಕದಲ್ಲಿ
ನಿನ್ನ ಗಾಳಿಯಾಗಿ ತಿರುಗಿಸ್ತೀನಿ || ಸಿದ್ಧಯ್ಯ ||
ನಿನ್ನ ಗಾಳಿಯಾಗಿ ತಿರುಗಿಸ್ತೀನಿ
ಪೀಡೆಯಾಗಿ ನರಳಿಸ್ತೀನಿ|| ಸಿದ್ಧಯ್ಯ ||
ನರ ಲೋಕದಲ್ಲಿ ಕಂದs
ನಿನ್ನ ಗಂಡುಗಾಳಿ ಮಾಡಿಬುಟ್ಟು ಬುಡ್ತೀವಿ ಕಂದ
ನನ್ನ ಮಾತಿಗೆ ಪ್ರತಿಮಾತು ಹೇಳದಂತೆ
ನೀ ಹಲಗೂರು ಪಟ್ಟಣಕ್ಕೇ ಭಿಕ್ಷಕ್ಕೆ ಹೊರಟೋದ್ರೆ
ಹಲಗೂರಿನಿಂದ ನೀನು ಬಂದಂಥ ಗಳಿಗೆವೊಳಗೆ ನನ್ನ ಕಂದ
ನಿನ್ನ ದಯ ಮಾಡೋದಿಲ್ಲ ಗಾಳಿ ಮಾಡೋದಿಲ್ಲ
ನಿನ್ನ ಪೀಡೆ ಮಾಡೋದಿಲ್ಲ ಪಿಶಾಚಿ ಮಾಡೋದಿಲ್ಲ ಕಂದ
ಈ ನರಲೋಕದ ಒಳಗೆ ಕಂದ
ಕೇಳಪ್ಪ ನನ್ನ ಮಗನೇ || ಸಿದ್ಧಯ್ಯ ||
ಈ ನರಲೋಕದ ಒಳಗೆ ಕಂದ
ಭೂಲೋಕದ ಒಳಗೇ
ನಿನಗೆ ಬಸುವನ ಬೆಟ್ಟ ಕುಟ್ಟಿ
ಬೆಳ್ಳಿ ರಾಸಿ ಮಾಡಿ
ಕುಂದೂರು ಬೆಟ್ಟ ಸುಟ್ಟಿ
ಚಿನ್ನದ ರಾಸಿ ಮಾಡಿ
ನಿನಗೆ ಚಿಕ್ಕದೊಂದು ಹಳ್ಳಿಗ್ರಾಮ
ಚಿಕ್ಕಲ್ಲೂರು ಮಾಡುತೀನಿ || ಸಿದ್ಧಯ್ಯ ||
ಕಂದ ಚಿಕ್ಕದೊಂದು ಹಳ್ಳಿಗ್ರಾಮ
ಚಿಕ್ಕಲ್ಲೂರ ಕಂದ
ಮಾಡ್ತೀನಿ ನನ್ನ ಮಗನೇ
ನಿನ್ನ ಚಿಕ್ಕಲ್ಲೂರ ಒಳಗೆ
ದೇವರ ಮಾಡಿ ನಿಲ್ಲಿಸುತೀನಿ|| ಸಿದ್ಧಯ್ಯ ||
ನಿನಗೆ ಕಪ್ಪಡಿ ಕೈಲಾಸ ಕೈಲಾಸ ಕಾಣೋ
ಚಿಕ್ಕಲ್ಲೂರ ಗುರುನಾಥ || ಸಿದ್ಧಯ್ಯ ||
ಚಿಕ್ಕಲ್ಲೂರ ಕಂದs
ಗುರುಮಠ ಮಾಡಸ್ತೀನಿ ಮಗನೇ
ಸಿದ್ದಪ್ಪಾಜಿ ಹೇಳ್ತೀನಿ ಕೇಳು ಕಂದ
ಎಲ್ಲ ದೈವ ದೇವಮಾನ್ರುಗೂವೆ ಹಿಂದುಲ ಪೂಜೆಯಾದರೆ
ಮೊದಲ ಹದಿನಾರು ಲೋಕದ ಪೂಜೆ ನಿನಗೆ ಕೊಡ್ತೀನಿ ಮಗನೆ
ಚಂದ್ರಮಂಡಲ ಸೂರ್ಯಮಂಡಲ
ಮೊದಲಾಗಿ ಮಾಡಿಸ್ತೀನಿ ಕಂದ
ಹಲಗೂರಿಗೆ ಕಂದ
ಹೋಗಪ್ಪ ನನ್ನ ಕಂದ
ಹಲಗೂರಿಗೆ ಮಗನೇ
ನೀ ಭಿಕ್ಷಕ್ಕೆ ಹೋಗಪ್ಪ
ಕಂದ ಹಲಗೂರವರು ಕಂದ
ನಿನ್ನ ಬಿರುದು ಲಾಂಛನವ
ನೋಡಿಕೊಂಡು ನನ್ನ ಕಂದ
ಮೊಕವನ್ನೇ ನೋಡಿಬುಟ್ಟು
ಅವರು ದಾನವ ಕೊಟ್ಟಾರೆ
ಜೋಳಿಗೆ ಒಡ್ಡು ಕಂದ
ಲೋ ಕೊಡದೇ ಹೋದ್ರೆ ಕಂದ
ಲೋ ಮಠಕ್ಕೆ ಬಾಪ್ಪ ಕಂದ
ನೀನು ಕೊಡದೇ ಹೋದವರ
ಬಲುವಂತ ಮಾಡಬ್ಯಾಡ || ಸಿದ್ಧಯ್ಯ ||
ಹಲಗೂರವರು ನಿಮ್ಮ ಜಾತಿಮತದವರು
ಮರ್ಯಾದಿವೊಳಗೆ ದಾನಕೊಟ್ಟರೆ ಜೋಳಿಗೆ ಒಡ್ಡುಮಗನೇ
ಕೊಡದೇ ಹೊಗುಬುಟ್ರೆ ಕಂದ
ನನ್ನ ಮಠ ಮನೆಗೆ ಬಂದ್ಬುಡು ಕಂದ
ನೀನು ಹೊಡೆದವರ ಹೊಡೀಬ್ಯಾಡ
ಬೋದವರ ಬಯ್ಯಾಬ್ಯಾಡ || ಸಿದ್ಧಯ್ಯ ||
ಮಗನೇ ಬಾಯೆತ್ತಿ ಬೋದವರ
ಲೋ ಬಾಯೆತ್ತಿ ಬೈಯಬೇಡ
ಕೈಯೆತ್ತಿ ಹೊಡದವರ
ನೀ ಕೈಯೆತ್ತಿ ಹೊಡೆದವರ
ನೀ ಕಲ್ಲಲ್ಲಿ ಹೋಡಿಬ್ಯಾಡ
ಅವರು ಕಲ್ಲೆತ್ತಿಹೊಡೆದರೆ ಕಂದ
ನೀ ಕೈಯೆತ್ತಿ ಮುಗೀ ಮಗನೆ || ಸಿದ್ಧಯ್ಯ ||
ಅವರು ಕಲ್ಲೆತ್ತಿ ಹೊಡೆದರೆ ಕಂದ
ಕೈಯೆತ್ತಿ ಮುಗುದ್ಬುಟ್ಟು
ನನ್ನ ಬಿರುದು ಲಾಂಛನ
ಹೊತ್ತುಕೊಂಡು ನನ್ನ ಕಂದ
ಹೆಲಗೂರ ಬುಟ್ಟುಬುಟ್ಟು
ಬಂದ್ಬುಡು ನನ್ನ ಕಂದ
ಈ ಧರೆಗೆ ದೊಡ್ಡವರ ಮೈಮೆ
ಮಂಟೇದ ಲಿಂಗಯ್ಯನ ಮರ್ಮ
ನಿನಗೇನು ಗೊತ್ತು
ಕೇಳಪ್ಪ ನನ್ನ ಮಗನೇ
ನನ್ನ ಕಪ್ಪು ಧೂಳ್ತದ ಮೈಮೆ ಕಂದ
ನಾಳೆ ದಿವ್ಸ ನೋಡು ಮಗನೆ || ಸಿದ್ಧಯ್ಯ ||
ನನ್ನ ಕಪ್ಪು ಧೂಳ್ತದ ಮೈಮೆ
ನೋಡಪ್ಪ ನನ್ನ ಕಂದ
ಈ ಧರೆಗೆ ದೊಡ್ಡವರ ಮೈಮೆ
ಈ ಕಂಡಾಯದವರ ಸಾಸ
ಮಂಟೇದ ಲಿಂಗಯ್ಯನ ಮರ್ಮ
ಏನು ಎನ್ನುವುದು
ನಿನಗೆ ತಿಳಿಯುತಾನೆ
ನಾಳೆ ನಿನಗೆ ಗೊತ್ತಾಯ್ತಾದೆ
ನಾಳೆ ಅಂಕಾರದಲ್ಲಾಡವರ ನಾನು
ಹಾಳೆ ಪಟವ ಮಾಡುತೀನಿ || ಸಿದ್ಧಯ್ಯ ||
ಕಂದ ಆಂಕಾರದಲ್ಲಾಡವರ
ಹಾಳಪಟದ ಮಾಡಿ
ಕಂದ ದ್ವಾರಣೇಲಿ ಬೋದವರ
ನಾನು ಧೂಳು ಪಟವ ಮಾಡಿ
ಮಗನೆ ಇಸ ಇಕ್ಕಿದವರ
ಮನೆಯಾ ನಾಶಸ್ಥಾನ ಮಾಡಿ
ನಾಳೆ ಮದ್ದು ಇಕ್ಕಿದವರ ಮನೆಯ
ಮಧ್ಯಾಹ್ನಕೆ ತೊಡೆಯುತೀನಿ || ಸಿದ್ಧಯ್ಯ ||
ನಾಳೆ ಅವರ ಮನೆಯ ಮಾರಿ ಕರೆದು
ಅವರ ಮನೆಗೆ ಕೂಡುತೀನಿ || ಸಿದ್ಧಯ್ಯ ||
ಕಂದ ನಿನ್ನ ಪಾದ ನನ್ನ ಪಾದ
ಕೇಳಪ್ಪ ನನ್ನ ಮಗನೇ
ಗಂಧದ ಕಡ್ಡಿ ಕಸುಕೊಂಡು
ಕೈಯೆತ್ತಿ ಮುಗುದವರ
ಮನೆಯಲ್ಲಿ ನನ್ನ ಕಂದ
ನಾನೆ ವಾಲಾಡಿ
ಕೇಳು ನನ್ನ ಮಗನೇ
ಅಪ್ಪಾ ನನ್ನ ಪಾದ ನಿನ್ನ ಪಾದ
ಯಾರು ಮರೆಯುತಾರೋ
ಅಂಥ ಮರೆತವರ ಮನೆಗೆ ನಾ
ಮಾರಿತಂದು ಕೂಡುತೀನಿ || ಸಿದ್ಧಯ್ಯ ||
ಮಾರಿ ತಂದು ಕೂಡುತೀನಿ ಕಂದ
ಈಗಲೀಗ ಹಲಗೂರು ಪಂಚಾಳಗೇರಿಗೆ
ಧಾನಕ್ಕೋಗು ಭಿಕ್ಷುಕೆ ಹೋಗು
ಈಗಲೀಗ ಹಲಗೂರು ಪಂಚಾಳದವರು ಅಂದ್ರೆ ಮಗನೇ
ನಿನ್ನ ಮತಸ್ತರು ಕಂದ
ನಿನಗೆ ಹಿಂದಿಲ ಕಾಲದ ನಂಟು
‌ದೊಡ್ಡಪ್ಪನ ಮಕ್ಕಳು ಚಿಕ್ಕಪ್ಪನ ಮಕ್ಳು
ಭಾವ ಭಾವೈಕ್ಕುಳು
ಅಣ್ಣಾತಮ್ದಿರು ಇರ್ತಾರೆ ಕಂದ
ಈಗಲೀಗ ನಿಮ್ಮ ಜಾತಿಯವರ ಮನೆಗೆ ನೀ ಹೊಂಟೋದ್ರೆ
ನಮ್ಮ ಜಾತಿ ಮತಸ್ಥ ಬಂದಾಂಥೇಳಿ
ಬಾಳ ಮಾರ್ವಾದಿವೊಳಗೆ ಬಳಗಳೆಂದು ಕಂದಾ
ಬೇಡಿದ ಭಿಕ್ಷ ಕೊಟ್ಟು ಕಳುಸ್ತಾರೆ ಮಗನೆ
ನಿನ್ನ ಜಾತಿಯವರ ಮನೆಗೆ ನೀನು ಹೊರಟೋದ್ರೆ ಕಂದ
ಅವರ ಚಿನ್ನ ಕೇಳಲು ಬ್ಯಾಡ
ಲೋ ಬೆಳ್ಳಿ ಕೇಳಲು ಬ್ಯಾಡ
ಲೋ ಮುತ್ತು ಕೇಳಲು ಬ್ಯಾಡ
ರತ್ತುನ ಕೇಳಲು ಬ್ಯಾಡ
ಅವರು ಚಿನ್ನ ಬೆರಳಿ ಕೊಟ್ಟರೆ
ಕಣ್ಣುಬುಟ್ಟು ನೋಡಬ್ಯಾಡ
ಮುತ್ತು ರತ್ನ ಕೊಟ್ಟರೆ
ನೀ ಮುಟ್ಟು ಬ್ಯಾಡ ಕಂದ
ಅವರು ಅಕ್ಕಿಬ್ಯಾಳೆ ಕೊಟ್ಟರೆ
ನೀ ಜೋಳಿಗೆ ಒಡ್ಡಲು ಬ್ಯಾಡ
ಅವರ ಹಣ ಹೊನ್ನ ಆಸೆಗೆ
ಅಂಗೈಯಾದರೂ ಒಡ್ಡಲೂ ಬ್ಯಾಡ || ಸಿದ್ಧಯ್ಯ ||
ಹಣ ಅನ್ನುವಂಥ ಆಸೆಗೆ ಕಂದ
ಅಂಗೈಯ ಮಾತ್ರ ಒಡ್ಡಿಬ್ಯಾಡ ಮಗನೇ ಸಿದ್ದಪ್ಪಾಜಿ
ನನಗೆ ಹಾರೆ ಮೂರು ಆಗಬೇಕು
ಎಲಗುಂದ್ಲಿ ಮೂರಾಬೇಕು || ಸಿದ್ಧಯ್ಯ ||
ಕಂದಾ ಹಾರೆಮೂರು ಕಂದ
ಎಲಗುದ್ದಲಿ ಮೂರು
ಲೋ ದಬಕ ಮೂರು ಮಗನೇ
ಆರು ಮೂರು ಕಂದ
ಒಂಭತ್ತು ಲಗಾ ನನಗೆ
ಕಬ್ಬಿಣ ಆಗಲೇಬೇಕು
ಅಪ್ಪಾ ಹಲಗೂರಿಗೆ ನೀನು
ಹೋಗಿ ನನ್ನ ಕಂದ
ನೀ ಏಳು ದುಡ್ಡೀನ ಕಬ್ಬಿಣ ಭಿಕ್ಷೆ
ಪಡೆದುಬಾರೋ ನನ್ನ ಮಗನೇ|| ಸಿದ್ಧಯ್ಯ ||
ಏಳು ದುಡ್ಡೀನ ಕಬ್ಬಿಣ ಭಿಕ್ಷೆ ತಕ್ಕೊಂಡುs
ಬಾವೋಗೋ ನನ್ನ ಕಂದ ಸಿದ್ದಪ್ಪಾಜಿ
ನಿನ್ನ ಜಾತಿಮತದವರು ಬಾಳ ಮರ್ವಾದಿವೊಳಗೆ ಬಳಗಳೆದು
ಏಳು ದುಡ್ಡಿನ ಕಬ್ಬಿಣ ಕೊಟ್ಟು ಬುಟ್ರೆ ಕಂದಾ
ನಿನ್ನ ಹಾಲಿನಂತ ಹಲಗೂರು ನಾ
ಹಾಲುಸಾಗರ ಮಾಡುತೀನಿ || ಸಿದ್ಧಯ್ಯ ||
ಹಾಲಿನಂಥ ಹಲಗೂರು ಕಂದs
ಹಾಲುಸಾಗರ ಮಾಡ್ತೀನಿ ಮಗನೇ ಸಿದ್ದಪ್ಪಾಜಿ
ಏನಾರು ಆಂಕಾರ ಆಡ್ಬುಟ್ಟು ದ್ವಾರಣೆವೊಳಗೆ ಬೋದ್ಬುಟ್ಟುಸ
ನಿನ್ನ ಬಿರುದು ಲಾಂಛಾನ ಕೊಟ್ಟು
ನಿನ್ನನ್ನೇ ಹಾಗೆ ಕಳುಸ್ಬುಟ್ರೆ ಕಂದ
ನಿಮ್ಮ ಹಾಲಿನಂಥ ಹಲಗೂರ ನಾ
ಹಾಳುಪಟದ ಮಾಡುತೀನಿ || ಸಿದ್ಧಯ್ಯ ||
ಅವರ ಹಾಳುಪಟದ ಮಾಡುತೀನಿ
ಗಾಳಿಗೆತ್ತಿ ತೂರುತೀನಿ || ಸಿದ್ಧಯ್ಯ ||
ಕಂದಾ ಗಾಳಿ ಪಟ ಮಾಡಿ
ಅವರ ಗಾಳಿಗೆತ್ತಿ ತೂರಿ
ಕೇಳಪ್ಪ ನನ್ನ ಕಂದ
ಅವರು ಏಳುನೂರು ಐವತ್ತು
ಒಕ್ಕಲ ಹೇಳಿದಂಗೆ ಕೇಳಿಸಿ
ಅವರು ಹೋಗಂದ್ರೆ ಹೋಗಬೇಕು
ಮಗನೆ ಬಾ ಅಂದ್ರೆ ಬರಬೇಕು
ಅವರು ಏಳುನೂರ ಐವತ್ತ ಒಕ್ಕಲ
ನಿನ್ನ ಹೇಳಿದಾಗೆ ಕೇಳಿಸ್ತೀನಿ || ಸಿದ್ಧಯ್ಯ ||
ಈಗಲೀಗ ಏಳುನೂರೈವತ್ತೊಕ್ಕಲೂ ನಿಮ್ಮ ಜಾತಿವಂತರಾದರೆ ಕಂದ
ಆ ಏಳನೂರು ಐವತ್ತೊಕ್ಕಲು ಜನರನ್ನು ನೀ ಹೇಳಿದಂಗೆ ಕೇಳಿಸ್ತೀನಿ
ಹೋಗು ಅಂದರೆ ಹೋಗಬೇಕು ಬಾಅಂದರೆ ಬರಬೇಕು
ಕೂತಕೋ ಅಂದರೆ ಕೂತುಕೋ ಬೇಕು ನಿಂತಕೋ ಅಂದರೆ ನಿಂತುಕೋಬೇಕು ಮಗನೇ
ಈಗಲೀಗ ನಿಮ್ಮ ಹಲಗೂರು ಪಂಚಾಳದ ದೊರೆಗಳು ಕಂದ
ದಾನಕೊಟ್ಟು ಮರ್ಯಾದಿಗಳಿಗೆ ಕಳುಹಿಬಿಟ್ರೆ
ನಿಮ್ಮ ಹಾಲಿನಂಥ ಹಲಗೂರು ಹಾಲುಸಾರಗವಾಗಲಿ ಅಂತ್ಹೇಳಿ
ಆಶೀರ್ವಾದ ಕೊಟ್ಬುಟ್ಟು ಬಂದ್ಬುಡಪ್ಪ
ಏನಾರು ಆಂಕಾರದಲ್ಲಾಡುಬುಟ್ಟು
ದ್ವಾರಣೇಲಿ ಬೋದುಬುಟ್ಟು
ನಿನ್ನ ಬಿರುದು ಹೊರಸಿ ಹಾಗೇ ಕಳುಹಿಸಿಬುಟ್ರೆ
ಅವರ ಏಳುನೂರೈವತ್ತು ಒಕ್ಕಲ
ಏಳೆ ಒಕ್ಕಲ ಮಾಡುತೀನಿ || ಸಿದ್ಧಯ್ಯ ||
ಅವರ ಏಳೂನೂರೈವತ್ತು ಒಕ್ಲ
ಏಳು ಒಕ್ಲ ಕಂದ
ನಾ ಮಾಡ್ತೀನಿ ನನ್ನ ಮಗನೇ
ನೀಲಿ ಸಿದ್ದಪ್ಪಾಜಿ
ನನ್ನ ಯಾವ ದೇವರು ಎನ್ನುವುದು
ಇನ್ನೂ ಗೊತ್ತಿಲ್ಲ
ನನ್ನ ಕೆಟ್ಟ ದೇವರು ಎನ್ನುವುದು
ನಿಮಗಿನ್ನೂ ತಿಳಿದಿಲ್ಲ
ನನ್ನ ಒಳ್ಳೇ ದೇವರು ಅಂತ
ನಿಂತಿರಬ್ಯಾಡ ಎಂದರಲ್ಲ || ಸಿದ್ಧಯ್ಯ ||
ನನ್ನ ಒಳ್ಳೆ ದೇವರು ಅಂತ ತಿಳೀಬ್ಯಾಡ ಕಂದ
ನೀನು ದಾನುಕ್ಕೆ ಬಿಕ್ಷುಕ್ಕೆ ಹೊರಟೋದ್ರೆ
ಈಗಲೀಗ ನಿಮ್ಮ ಜಾತಿ ಮತದವರು ನನ್ನ ಕಂದ
ಧರ್ಮ ಕೊಟ್ಟು ಕಳುಹಿಬಿಟ್ರೆ
ಬಾಳ ಒಳ್ಳೇದು ಕಂದ
ಕೊಡದೇ ಹೋಗ್ಬುಟ್ರೆ ಕಂದ
ನಿಮ್ಮ ಜಾತಿವಂತರು ಉಳಿಯೋಂಗಿಲ್ಲ ಕಂದ
ನಾನು ಮಾತ್ರ ಬಿಡುವಂಗಿಲ್ಲ ಮಗನೇ
ನಿಮ್ಮ ಹಲಗೂರು ಪಂಚಾಳಗೇರಿವೊಳಗೆ ಕಂದ
ಈಗಲೀಗ ಸಾಯುವವರೇ ಹೊರತು
ಅಲ್ಲಿ ಬಾಳೋರಿಲ್ಲ ಬದುಕೋರಿಲ್ಲ
ಅಲ್ಲಿ ವಾಸಸ್ಥಾನ ಮಾಡುವರೇ ಮೊದಲಾಗಿಲ್ಲ ಕಂದ
ನಿನ್ನ ಹಲಗೂರು ಪಂಚಾಳಗೇರಿಗೆ ಕಂದ
ಯಾವ ಕಷ್ಟ ಯಾವ ಕಾಯಿಲ ಯಾವ ರೋಗ ಕೊಡ್ತೀನಿ ಅಂದರೆ
ಕಂದ ನಾನು ಕೊಡುವ ಕಷ್ಟ
ನಾನು ಕೊಡುವ ಕಾಯ್ಲ
ನಾನು ಕೊಡುವ ರೋಗ
ಈ ನರಲೋಕದ ಒಳಗೆ
ಸುತ್ತೇಳು ಲೋಕದಲ್ಲಿ
ಸುತ್ತೇಳು ದೇವರೆಲ್ಲ
ನನ್ನ ಮಠಮನೆಗೆ ಬಂದರೂ
ಅವರು ಬಂದರೂವೆ ನನ್ನ ಕಂದ
ನಾನು ಕೊಟ್ಟ ಕಾಯ್ಲ
ನಾನು ಕೊಟ್ಟ ಕಷ್ಟ
ನಾನು ಕೊಟ್ಟ ರೋಗ
ತಕ್ಕೊಳ್ಳುವಂಥ ದೇವರು
ಈ ನರಲೋಕದ ಬೆಳಗೆ
ಯಾರು ಇಲ್ಲ ಮಗನೇ
ಅವರು ದೇಶಸುತ್ತಿ ಬಂದ್ರೂವೆ
ನನ್ನ ಮಠ ಮನೆಗೆ ಬರಲೇಬೇಕು || ಸಿದ್ಧಯ್ಯ ||
ಮಂಟೇಸ್ವಾಮಿ: ಸಿದ್ಧಪ್ಪಾಜಿ ಸಾಲು (೧೦)
ದೇಶ ಸುತ್ತಿ ಬಂದರೂವೆ ಕಂದs
ನನ್ನ ರಾಜ ಬೊಪ್ಪಗೌಡ್ನ ಪುರದ ಮಠಕ್ಕೆ ಬರ್ಬೇಕು ಮಗನೇ
ನನ್ನ ಮಠದ ಕಪ್ಪು ತಕ್ಕೊಂಡು
ನನ್ನ ಮಠದ ಧೂಳ್ತ ತಕ್ಕೊಂಡು
ಅವರಟ್ಟಿ ಅರಮನೆಗೆ ಹೋಗಿ ಮಗನೇ
ನನ್ನ ಮಠದ ಕಪ್ಪು ಧೂಳ್ತ ಅವರ ಮನೆಗೆ ಪಿಡುಗುದ್ದೇ ಆದರೆ
ಅವರ ಹಟ್ಟಿಲಾಡುವ ಗಂಡು ಗಾಳೀಯ
ಕಟ್ಟಾಕಿ ಹೊಡೆಯುತೀನಿ || ಸಿದ್ಧಯ್ಯ ||
ಸಿದ್ದಪ್ಪಾಜಿ
ಅರರ ಹಟ್ಟೀಲಾಡುವಂಥ ಗಂಡುಗಾಳಿಯ
ಕಟ್ಯಾಕಿ ಹೊಡೆಯಬಲ್ಲೆ ಮಗನೇ
ಹಲಗೂರಿಗೆ ಭಿಕ್ಷುಕ್ಕೆ ಹೊಗು
ಹಲಗೂರಿಗೆ ದಾನಕ್ಕೋಗಪ್ಪ
ಹಲಗೂರಿಂದ ನೀನು ಬಂದ್ಬುಟ್ರೆ ಕಂದ
ನನಗೆ ಏಳು ದುಡ್ಡಿನ ಕಬ್ಬಿಣದ ಭಿಕ್ಷ ಕಡತಂದು ಕೊಟ್ಟುಬುಟ್ರೆ ಕಂದ
ಚಿಕ್ಕಲ್ಲೂರು ಮಠದಲ್ಲಿ
ನಿನ್ನ ದೇವರು ಮಾಡಿ ನಿಲ್ಲಿಸ್ಬುಡ್ತೀನಿ ಮಗನೇ
ಈಗಲೀಗ ದೇವರು ಮಾಡ್ಬುಟ್ಟ ಮೇಲೆ ಕಂದ
ಲೋ ಕೂತು ಪಟ್ಟ ನನಗೇ ಕಾಣೋ
ಮೆರಿಯೋ ಪಟ್ಟ ನಿನಗೆ ಕಾಣೋ || ಸಿದ್ಧಯ್ಯ ||
ಕಂದ ಕೂತು ಪಟ್ಟ ನನಗೆ
ಮೆರಿಯೋ ಪಟ್ಟ ನಿನಗೆ
ಲೋ ರಾಜುಪಟ್ಟ ನನಗೆ
ದಳವಾಯಿ ಪಟ್ಟ ನಿನಗೆ
ಹರಿಸೇವೆ ನನಗೆ ಕಾಣೋ
ಗುರೂಸೇವೆ ನಿನಗೆ ಕಾಣೋ || ಸಿದ್ಧಯ್ಯ ||
ಕಂದಾ ಹರಿಸೇವೆ ನನ್ನದು
ಗುರುಸೇವೆ ನಿನ್ನದು
ಫಲಾರಪೂಜೆ ನನ್ನದು
ಭಂಗಿಪೂಜೆ ನಿನ್ನದು
ಈ ನಡುವೆ ನರಲೋಕ
ಭೂಮಿ ಭೂಲೋಕ
ಈ ನರಲೋಕದ ಒಳಗೆ
ಮಗನೇ ನಿನ್ನೆಸರ ಕಂದ
ಮುಂದೆ ಮಾಡುತೀನಿ
ನನ್ನೆಸರ ಕಂದ
ಹಿಂದೆ ಮಾಡುತೀನಿ
ಮೂರು ಮನೆಕಂದ
ಹಳ್ಳಿಯ ಗ್ರಾಮದಲ್ಲೂ
ಸಿದ್ದಪ್ಪಾಜಿ ಮಠ
ಎನುತೇಳಿ ನನ್ನ ಕಂದಾ
ಮಠವ ಕಟ್ಟಿಸುತೀನಿ
ಮಗನೇ ಮಠದ ಮುಂದೆ ನಿನಗೆ
ದಾಳ ನೆಡಿಸುತೀನಿ
ಲೋ ಏಳನೂರ ಮಾರೀರಿಗೆ ನಿನ್ನ
ಒಡೆಯನಾಗಿ ಮಾಡುತೀನಿ || ಸಿದ್ಧಯ್ಯ ||
ಅಪ್ಪಾ ಮಾರಿ ಹೊಕ್ಕಿದ ಊರು ನಿನ್ನದು
ಮಸಣಿ ಹೊಕ್ಕಿದ ಗ್ರಾಮ ನಿನ್ನದು || ಸಿದ್ಧಯ್ಯ ||
ಕಂದ ಮಾರಿ ಹೊಕ್ಕಿದ ಊರು ನನ್ನದು
ಮಸಣಿ ಹೊಕ್ಕಿದ ಗ್ರಾಮ
ನಿನ್ನದು ನನ್ನ ಕಂದ
ಕೇಳಪ್ಪ ನನ್ನ ಮಗುವು
ಲೋ ಕಾರ್ಲು ಬಂದ ಊರ್ಗೆನಾ
ದಾಳ ಕೊಟ್ಟು ಕಳುಗುತೀನಿ || ಸಿದ್ಧಯ್ಯ ||
ಮಾರಿ ಹೊಕ್ಕಿದ ಊರು ನಿನ್ನದು
ಮಸಣಿ ಹೊಕ್ಕಿದ ಗ್ರಾಮ ನಿನ್ನದು ಮಗನೇ
ಕಾರ್ಲು ಬಂದ ಊರಿಗೆ ದಾಳಕೊಟ್ಟು ಕಳುಗತೀನಿ ಕಂದ ಸಿದ್ದಪ್ಪಾಕೊ
ನಾನು ಮುಳ್ಳುಹಾಗಿದ ಗ್ರಾಮಕೆ ಲೋ
ಮುಳ್ಳು ತಗದು ಕಳುಗುತೀನಿ || ಸಿದ್ಧಯ್ಯ ||
ಅಪ್ಪಯ್ಯ ಕಲ್ಲು ಹಾಕುವ ಗ್ರಾಮಕ್ಕೆ
ಲೋ ಕಲ್ಲು ಕಿತ್ತು ಕಂದ
ಬುಡುತೀನಿ ನನ್ನ ಕಂದ
ಮುಳ್ಳು ಹಾಕುದ ಗ್ರಾಮಕ್ಕೆ
ಮುಳ್ಳು ತಗದು ನಿನ್ನ
ನಾ ಬಿಡುತೀನಿ ನನ್ನ ಕಂದ
ಲೋ ಮಾರಿ ಹೊಕ್ಕಿದ ಊರು ನಿನ್ನದು
ಮಸಣಿ ಹೊಕ್ಕಿದ ಗ್ರಾಮ ನಿನ್ನದು || ಸಿದ್ಧಯ್ಯ ||
ಮಾರಿ ಮಸಣಿ ಕಂದs
ದುರ್ಗಿ ಚೌಡೀರು ಮಗನೇ
ಕಾರ್ಲು ಬಂದು ಊರಿಗೇ ಕಂದ
ನನ್ನ ಕಂಡಾಯ ಹೊತ್ತುಕೊಂಡು
ಬಸವನ ಹೊಡಕೊಂಡು
ನನ್ನ ದಾಳ ತಕ್ಕೊಂಡು
ಕಾರ್ಲು ಬಂದು ಊರುಗೆ ನೀನಾಗಿ ನೀ ಹೊಂಟೋಗ್ಬುಟ್ರೆ ಕಂದ
ನಿನ್ನ ಕಂಡಾಯ ನೋಡಿಕೊಂಡು
ತಂಬೂರಿ ನೋಡಿಕೊಂಡು
ನಿನ್ನ ಬಸವನ ನೋಡಿಕೊಂಡು
ನಿನ್ನ ದಾಳವ ನೋಡಿಕೊಂಡು
ನಿನ್ನ ಮೊಕವನ್ನೇನೋಡಿಬುಟ್ಟು
ಮಾರೀರು ಕಂದ
ಮಸಣೀರು ನನ್ನ ಕಂದ
ಅಯ್ಯಾ ಆದಿದಯ್ಯ ಆಳಬೇಕು
ಬೀದಿದಯ್ಯಾ ಹೊಗುಳಬೇಕು || ಸಿದ್ಧಯ್ಯ ||
ನಿನ್ನ ಕಂಡ ಕಂಡ ಮಾರೀರೆಲ್ಲ
ಕೈಮುಗಿದು ಓಡಬೇಕು || ಸಿದ್ಧಯ್ಯ ||
ನಿನ್ನ ಕಂಡ ಕಂಡ ಮಾರೀರೆಲ್ಲ
ಕೈಯೆನ್ನ ಮುಗಿದ್ಬುಟ್ಟು
ಮೂರು ಮೈಲಿ ದೂರ
ಅವರ ಬಿದ್ದುಕೆ ಎದ್ದು ಕಂದ
ಓಡುಬುಟ್ಟು ನನ್ನ ಕಂದ
ಈ ಸುತ್ತಲ ಮಾರೀರಿಗೆ ನಿನ್ನ
ಒಡೆಯನಾಗಿ ಮಡುಗುತೀನಿ || ಸಿದ್ಧಯ್ಯ ||
ಧರೆಗೆ ದೊಡ್ಡವರ ಮಗ ಸಿದ್ದಪ್ಪಾಜಿ
ಇವರು ಕೆಟ್ಟದೇವರು ದುಷ್ಟದೇವರು
ಇವರು ಒಳ್ಳೇ ದೇವ್ರಲ್ಲ ಅಂತೇಳಿ
ಎಲ್ಲಾ ಮಾರೀರು ಮೂರು ಮೈಲಿ ದೂರ ಬಿದ್ದು ಕೆಡದು ಓಡಬೇಕು ಕಂದ
ಈ ಸುತ್ತೇಳು ಊರ್ಗೆಲ್ಲಾ ನಿನ್ನ ಒಡೆಯನಾಗಿ ಮಡಗುತ್ತೀನಿ ಕಂದ
ಹಲಗೂರು ಪಂಚಾಳಗೇರಿಗೆ ಭಿಕ್ಷಕ್ಕೆ ಹೋಗೋ
ದಾನುಕ್ಕೆ ಹೋಗೋ ಕಂದ
ಈ ಧರೆಗೆ ದೊಡ್ಡವರ ಮಾತು
ಹುಡುಗಾಟವಾಯಿತೇನೋ || ಸಿದ್ಧಯ್ಯ ||
ಈ ಧರೆಗೆ ದೊಡ್ಡವರ ಮಾತು
ಹುಡುಗಾಟ ಆಯ್ತಪ್ಪ
ಈ ಭೂಮಿಗೆ ದೊಡ್ಡವರ ಮಾತು
ನಿನಗೆ ಐಲಾಟ ಆಯ್ತಪ್ಪ
ಲೋ ಹೋಗುವಂದ ಮಾತಿಗೆ
ನೀ ಹೋದರೆ ಸರಿವೋಯ್ತು
ನೀ ಹೋಗದಿಲ್ಲ ಅಂತ
ನೀ ಹೇಳುಬುಟ್ರೆ ನನ್ನ ಕಂದ
ಇನ್ನೂವೆ ನನ್ನ ಕಂದ
ಹನ್ನೆರಡು ವರ್ಷ
ಕೇಳಪ್ಪ ನನ್ನ ಮಗು
ನಿನ್ನ ಕಾಳಿಂಗನ ಗವಿಗೆ ನಾ
ಕೂಡುತೀನಿ ಎಂದರಲ್ಲ || ಸಿದ್ಧಯ್ಯ ||
ಇನ್ನು ಹನ್ನೆರಡು ವರ್ಷ ತಕ್ಕೊಂಡೋಗಿ
ನಿನ್ನ ಕಾಳಿಂಗನ ಗವಿಗೆ ಕೊಡುಬುಡ್ತೀನಿ ಕಂದ ಸಿದ್ದಪ್ಪಾಜಿ
ಇನ್ನು ಹನ್ನೆರಡು ವರ್ಷ ಹಾವು ಚವುಳಿನ ಬಂಧಾನಕ್ಕೆ ಇಕ್ಬುಡ್ತೀನಿ ಮಗನೆ
ಇನ್ನು ಹನ್ನೆರಡು ವರ್ಷಕ್ಕಂಟ
ಕಾಳಿಂಗನ ಗವಿವೋಳಗೇ
ನಿನಗೆ ಬಲಕ್ಕೆ ಹೊಳ್ಳವ ಅಂದರೆ
ನಾಗುರಾಜನ ಕಾಟ
ಎಡಕ್ಕೆ ಹೊಳ್ಳವ ಅಂದರೆ
ಹೆಬ್ಬೆ ಹಾವಿನ ಕಾಟ
ಇಲ್ಲೇ ಮಲಗ್ತೀನಿ ಅಂದರೆ
ಯಮ ಚೌಳಿನ ಕಾಟ
ನಿನಗೆ ಹಾವು ಹಾಸಿಗೆ ಮಾಡುತೀನಿ
ಚೌಳು ತಲೆದಿಂಬು ಮಾಡುತೀನಿ || ಸಿದ್ಧಯ್ಯ ||
ಹಾವು ಹಾಸಿಗೆ ಮಾಡ್ತೀನಿ ಕಂದ s
ಚೌಳು ತಲೆದಿಂಬ ಮಾಡ್ತೀನಿ ಮಗನೇ ನೀಲಿ ಸಿದ್ದಪ್ಪಾಜಿ
ನಿನ್ನ ಹೆಬ್ಬೆಯಾವಿನ ಹೊಟ್ಟೆಗೆ
ನಾ ಕೂಡುತೀನಿ ಎಂದರಲ್ಲ || ಸಿದ್ಧಯ್ಯ ||
ಈಗಲೀಗ ನನ್ನ ಕಂದ
ನಿನ್ನ ಹೆಬ್ಬೆಯಾವಿನ ಹೊಟ್ಗೆ ಕೂಡ್ಬುಡ್ತೀನಿ ಮಗನೇ
ಹಲಗೂರಿಗೆ ಭಿಕ್ಷುಕ್ಕೆ ದಾನಕ್ಕೋಗು
ಕ್ವಾರುಣ್ಯಕ್ಕೆ ಹೋಗಪ್ಪ
ಈಗಲೀಗ ಹಲಗೂರ ಪಂಚಾಳಗೇರಿಗೆ
ದಾನಕ್ಕೆ ಭಿಕ್ಷುಕ್ಕೆ ನೀನು ಹೊಂಟೋದ್ರೆ ಕಂದ
ಹಲಗೂರು ಪಂಚಾಳಗೇರಿವೊಳಗೆ
ಈಗಲೀಗ ಬೇಡಿದ ದಾನ ಬೇಡಿದ ಭಿಕ್ಷ ತಂದುಕೊಟ್ಟು
ಪಾದಕ್ಕೆ ಶರಣ ಮಾಡಿ ಕಂಡಾಯ್ಕೆ ಕೈಮುಗಿದು
ಮರ್ಯಾದಿವೊಳಗೆ ಕಳುಹುಬುಟ್ರೆ ಕಂದ
ಏನಾರು ಕಳುಗದಿಲ್ಲ ಅಂತ ಹೇಳ್ಬುಟ್ರೆ ಕಂದ
ನಿಮ್ಮ ಹಲಗೂರು ಪಂಚಾಳಗೇರಿಗೆ
ಯಾವ ಕಷ್ಟ
ಯಾವ ಯಾವ ರೋಗ ಕೊಡ್ತೀನಿ ಅಂದರೆ
ಲೋ ಹಾದಿಲಾಡೋ ಮಕ್ಕಳಿಗೆ ನಾ
ಹುಣ್ಣುರೋಗ ಕೊಡುವುತೀನಿ || ಸಿದ್ಧಯ್ಯ ||
ಕಂದಾ ಹಾದಿಲಾಡೋ ಮಕ್ಕಳಿಗೆ
ನಾ ಹಣ್ಣು ರೋಗ ಕೊಟ್ಟು
ಬೀದಿಲಾಡೋ ಮಕ್ಕಳಿಗೆ
ನಾಗ್ವಾರದ ರೋ ಕೊಟ್ಟು
ಲೋ ತೊಟ್ಲಲ್ಲಾಡೋ ಮಕ್ಕಳಿಗೆ
ನಾ ಸಿಡುಬುರೋಗ ಕೊಟ್ಟು
ಲೋ ಲಾಲಿಲಾಡೋಮಕ್ಕಳೀಗೆ ನಾ
ರಕುತ ಬೇದಿ ಕೊಡುವುತೀನಿ || ಸಿದ್ಧಯ್ಯ ||
ಮಗನೆ ಮುದಕೀರು ಮೋಟೀರು
ಎಡಾಯಿಸದವರು ಕಂದ
ಹೆಂಗುಸರಿಗೆ ನನ್ನ ಮಗನೆ
ನಾ ಕಂಕುಳ ಸಂದಿವೊಳಗೆ
ನಾ ಶಂಕುದಾಳಿ ಕೊಡುವುತೀನಿ || ಸಿದ್ಧಯ್ಯ ||
ಕಂದ ಕಂಕುಳ ಸಂದಿವೊಳಗೆ
ಕಂದ ಸಂಕುದಾಳ ಕೊಟ್ಟು
ಒಂದು ಮೂಡಬೇಕು
ಲೋ ಒಂಬತ್ತು ಹೊಡೀಬೇಕು
ಅವರು ಕಂಕುಳ ಬಾದಿ ತಡಿಲಾರ್ದೆ
ಫಕ್ಕನೆ ಪ್ರಾಣ ಬಿಡಲುಬೇಕು || ಸಿದ್ಧಯ್ಯ ||
ಕಂದ ದೊಡ್ಡ ದೊಡ್ಡವರಿಗೆಲ್ಲ
ಮೀಸೆ ಮಿಂಡಾಲರಿಗೆ
ಗಂಡಸರಿಗೆ ನನ್ನ ಕಂದ
ನಿಮ್ಮಲಗೂರಲ್ಲಿ ಕಂದ
ಯಾವ ಯಾವ ರೋಗಗಳು
ನಾ ಕೊಡುತೀನಿ ಅಂದರೆ
ಅವರಿಗೆ ಮುಂದೆ ವಮನ ಕೊಡುವುತೀನಿ
ಹಿಂದೆ ಭೇಧಿ ಕೊಡುವುತೀನಿ || ಸಿದ್ಧಯ್ಯ ||
ಮಗನೆ ಮುಂದೆ ವಮನ ಕೊಟ್ಟು
ಹಿಂದೆ ಭೇದಿ ಕೊಟ್ಟು
ನಿನ್ನ ಹಲಗೂರದಲ್ಲಿ ಕಂದ
ಮಗನೆ ಹಾದಿಲಾಡೋ ಮಕ್ಕಳು
ಹಾದೀಲಿ ಸಾಯಬೇಕು
ಬೀದಿಲಾಡೋ ಮಕ್ಕಳು
ಬೀದೀಲಿ ಸಾಯಬೇಕು
ಲೋ ತೊಟ್ಲಲ್ಲಾಡೋ ಮಕ್ಕಳು
ತೊಟ್ಲಲ್ಲಿ ಸಾಯಬೇಕು
ಮಗನೆ ನ್ಯಾಣೊಲಾಡೋ ಮಕ್ಕಳು
ನ್ಯಾಣಲ್ಲಿ ಸಾಯಬೇಕು
ಮಗನೆ ಹಾದಿ ಬೀದಿವೋಳಗೆ ಮಗನೆ
ಹೆಣವೆ ಇಟ್ಟಾಡಬೇಕು || ಸಿದ್ಧಯ್ಯ ||
ಹಾದಿ ಬೀದಿವೊಳಗೆ
ಹೆಣಗಳೆ ಇಟ್ಟಾಡಬೇಕು ಮಗನೇ ಸಿದ್ದಪ್ಪಾಜಿ
ಸತ್ತೋದ ಹೆಣಗಳ ಹೊರುವೊಂದು ದಿಕ್ಕಿಲ್ಲದಂಗೆ ಮಾಡಿ
ಕ್ವಾಣನ ಗಾಡಿ ಮೇಲೆ ಹೆಣ ಏರುಸ್ತೀನಿ ಮಗನೆ
ಊರು ಮುಂದೆ ಇರುವ
ಉತ್ತು ಹೊಲದವೊಳಗೆ
ತೆಂಗಿನ ಮರದ ಉದ್ದ
ಹೆಣದ ರಾಶಿ ಕೆಡಗಿ
ಮಗನೆ ದಿನವೂ ಮಧ್ಯಾಹ್ನ
ಅಲ್ಲಿ ಗಬ್ಬು ನಾತ ಹೊಡೀಬೇಕು
ಅಲ್ಲಿ ಅಡುಗುನಾತ ಹುಟ್ಟಿಬೇಕು
ಅಲ್ಲಿ ಸತ್ತಿರುವ ಹೆಣಿನ ಮೇಲೆ
ಹದ್ದು ಕಾಗೆ ಆಡಬೇಕು || ಸಿದ್ಧಯ್ಯ ||
ಕಂದ ಸತ್ತಿರುವ ಕಂದ
ಹೆಣಿನ ಮ್ಯಾಲೆ ಮಗನೇ
ಹದ್ದು ಕಾಗೆ ಕಂದ
ನಾನ ಆಡಿಸ್ತೀನಿ ಮಗನೇ
ಅವರು ಏಳ್ನೂರು ಐವತ್ತು ಒಕ್ಕಲ
ಏಳು ಒಕ್ಕಲ ಮಾಡ್ತೀನಿ
ನೀ ಹೋಗಿ ಬಾರೋ ಪಾಂಚಾಳಗೇರಿಗೆ
ಬಗ್ಸಿ ಬಾರೋ ಪಂಚಾಳದವರ || ಸಿದ್ಧಯ್ಯ ||
ಹಲಗೂರಿಗೆ ಹೋಗು ಕಂದs
ನಿನ್ನ ಜಾತಿಯವರ ಮನೆಗೆ ಹೋಗು ಬಾರೋ ಮಗನೆ
ಪಾಂಚಾಳದ ದೊರೆಗಳ ಬಗ್ಗಿಸಿ ಬರೋಗು ಕಂದ
ಹೋಗ ಅಂದ ಮಾತಿಗೆ ಹೋದರೆ ಸರಿಹೋಯ್ತು
ಹೋಗಲಿಲ್ಲ ಅಂದರೆ ನಿನ್ನ ಖಂಡಿತವಾಗ್ಲೂ ಬುಡೋದಿಲ್ಲ ಅಂದರು
ಧರೆಗೆ ದೊಡ್ಡೋರ ಮಾತು ಕೇಳಿ
ಅವನು ಅಳುತಾ ನಿಂತಿರುವನಲ್ಲ || ಸಿದ್ಧಯ್ಯ ||
ಧರೆಗೆ ದೊಡ್ಡವರ ಮಾತು ಕೇಳುತಾ ಕಂದ
ಕಣ್ಣಲ್ಲಿ ಕಣ್ಣೀರು ಸುರಿಸುತ್ತ ಕಂದ ಸಿದ್ದಪ್ಪಾಜಿ
ಒಕ್ಕು ಒಕ್ಕುಳಾ ಕಣ್ಣೀರ ಎದೆಮ್ಯಾಲೆ ಧಾರಾವತಿಯಾಗಿ ಹರಿಸ್ಕೊಂಡು
ಏನಪ್ಪ ಜಗತ್ತುಗುರು ಧರೆಗೆ ದೊಡ್ಡಯ್ಯ
ಇನ್ನೂ ನಿಮ್ಮ ಜಾತಿಗೆ ಬದಲೀ ಮಾತ ಹೇಳುಬುಟ್ರೆ
ಏನು ಕಷ್ಟ ಕೊಟ್ಟೀಯೋ ಕಾಣೆ
ಇನ್ಯಾವ ಬಂಧಾನ ಕೊಟ್ಟಿರಿಯೋ ಗೊತ್ತಿಲ್ಲ
ಅಪ್ಪಾ ಹಾಳಾದ ಹಲಗೂರಿಗೆ
ಹೊಯ್ತೀನಿ ನನ್ನಾ ಗುರುವೆ || ಸಿದ್ಧಯ್ಯ ||
ಹಲಗೂರಿಗೆ ದೇವಾ
ಹೊಯ್ತೀನಿ ನನ್ನಪ್ಪ ಹೊಯ್ತೀನಿ ಗುರುದೇವ
ನನ್ನ ಜಾತಿಯವರ ಮನೆಗೆ ನಾನೇ ಹೊಯ್ತೀನಿ ಗುರುವು
ಹಲಗೂರಿಗೆ ನಾ ಹೊಂಟೋಯ್ತೀನಿ ನನ್ನಪ್ಪ
ಅಲ್ಲಿ ಪದ್ದು ಬಂದರೂ ನಿಮ್ಮದೆ
ಪವಾಡ ಬಂದರೂ ನಿಮ್ಮದೆ || ಸಿದ್ಧಯ್ಯ ||
ಗುರುವೇ ಪದ್ದು ಬಂದರೂ ನಿಮ್ಮದೇ
ಪವಾಡ ಬಂದರೂ ನಿಮ್ಮದೇ
ಅವಮಾನ ಬಂದರೂ ನಿಮ್ಮದೇ
ಬೋಮಾನ ಬಂದರೂ ನಿಮ್ಮದೇ
ಅಪ್ಪಾ ಬದುಕಿ ಬಂದರು ದೇವ
ರಾಜ ಬಪ್ಪಗೌಡ್ನ ಪುರಕೆ
ನಾ ಬತ್ತೀನಿ ನನ್ನಪ್ಪ
ನಾ ಸತ್ತು ಹೋದ್ರೂ ದೇವ
ಹಲಗೂರಲ್ಲಿ ಗುರುವು
ನಾ ಸಾಯ್ತೀನಿ ನನ್ನ ಗುರುವು
ನಾನು ಸತ್ತೋದ್ರೆ ಹಲಗೂರು
ಬದುಕಿ ಬಂದರೆ ಬೊಪ್ಪಗೌಡ್ನಪುರ || ಸಿದ್ಧಯ್ಯ ||
ಸತ್ತೋದ್ರೆ ಹಲಗೂರಲ್ಲೇ ಸತ್ತೋಯ್ತೀನಿ ದೇವ
ಬದುಕಿ ಬಂದರೆ ರಾಜಬೊಪ್ಪಗೌಡ್ನ ಪುರಕೆ ಬತ್ತೀನಿ ದೇವ
ಹಲಗೂರಿಗೆ ಹೊಯ್ತೀನಿ ತಂದೆ
ಹೋಯ್ತೀನಿ ನನ್ನಪ್ಪ ಗುರುದೇವ
ಹಲಗೂರಲ್ಲಿ ನಾನೇನಾರು ಬದುಕಿಬಂದಿನೋ
ಸತ್ತೋಗ್ಬುಟ್ಟಿನೋ ಗೊತ್ತಿಲ್ಲ
ಹಲಗೂರಿನಲ್ಲಿ ಏನಾರು ನಾನು ಸತ್ತು ಪ್ರಾಣ ಬಿಟ್ಟುಬುಟ್ಟರೆ ದೇವ
ನನ್ನ ಮಾತ್ರ ಹಂಗೆ ಬಿಟ್ಟು ಬುಡಬ್ಯಾಡಿ ಗುರುವು
ನಿಮ್ಮ ಪಕ್ಕದಲ್ಲಿ ನನ್ನನ್ನೂ ಜೀವದ ಗೋರಿ ಮಾಡಿಸ್ಕಂಡು
ನೀವು ತಕ್ಕೊಳ್ಳುವಂಥ ಪೂಜೆವೊಳಗೆ
ನನಗೊಂದು ಪೂಜೆ ಕೊಟ್ಬುಡಿ ಗುರುವು
ಹಾಳಾದ ಹಲಗೂರಿಗೆ
ಹೋಯ್ತೀನಿ ಎಂದಾರಲ್ಲ || ಸಿದ್ಧಯ್ಯ ||
ಅಲ್ಲಿ ಬದುಕಿ ಬಂದರೂ ನಿಮ್ಮದೇ
ಕೆಟ್ಟು ಹೋದರೂ ನಿಮ್ಮದೇ|| ಸಿದ್ಧಯ್ಯ ||
ಅಪ್ಪಾ ಬದುಕಿದರೂ ನಿನ್ನಿಂದ ಸತ್ತರೂವೆ ನಿನ್ನಿಂದ
ಹೊಯ್ತೀನಿ ಅನುತೇಳಿ ನನ್ನ ನೀಲುಗಾರರ ಗಂಡ
ನೀಲಿ ಸಿದ್ದಪ್ಪಾಜಿ
ಅವರು ದೊಡ್ಡಮ್ತಾಯ ನೆನಕೊಂಡು
ಗುಳುಗುಳನೆ ಅಳುವುತಾರೆ || ಸಿದ್ಧಯ್ಯ ||
ದೊಡ್ಡಮ್ತಾಯಿ ನೆನಕೊಂಡು ಸಿದ್ದಪ್ಪಾಜಿs
ಕಣ್ಣೀರ ಕೆಡಿಕೊಂಡು ದುಃಖ ಮಾಡ್ಕೊಂಡು
ಈಗಲೀಗ ನನ್ನ ಕಷ್ಟ ಸುಖ ಯಾರಿಗೇಳಬೇಕು
ನನ್ನ ಸಾಕಿ ಸಲುಗಿದಂಥ ತೋಪಿನ ದೊಡ್ಡಮ್ಮನಿಗೆ ಹೇಳಬೇಕಲ್ಲ
ದೊಡ್ಡಮ್ತಾಯಿಗಾರೂ ಹೋಗಿ
ನನ್ನ ಕಷ್ಟ ಸುಖ ಹೇಳಿಕೊಂಡರೆ
ಜಗತ್ತು ಗುರು ಧರೆಗೆ ದೊಡ್ಡವರಿಗಾರು ಹೇಳುಕೊಂಡು
ನನ್ನ ಮಗನ ಕಳುಗುಸಬ್ಯಾಡಿ ಗುರುದೇವ
ಅಂತೇಳಿ ಪಾದನಾರು ಬಿದ್ದು ಬೇಡಿಕೊಂಡು
ನನ್ನ ಪ್ರಾಣ ಉಳಿಸ್ಕೊತಾಳೆ ದೊಡ್ಡಮ್ಮ
ಈಗ ಮುತ್ನಳ್ಳಿ ತೋಪಿಗೆ
ನಾ ಹೋಗಬೇಕು ಎಂದರಂತೆ|| ಸಿದ್ಧಯ್ಯ ||
ಮುತ್ನಳ್ಳಿ ತೋಪಿಗೆ ಹೋಗಬೇಕು ಅಂತ್ಹೇಲಿ
ಆಗಲೀಗ ಸಿ‌ದ್ದಪ್ಪಾಜಿ
ಮುತ್ನಳ್ಳಿ ತೋಪಿಗೆ ಓಡೋಡಿ ಬಂದು ಗುರುವು
ಅವನು ಪನ್ನೀರಿನೊಳಗೆ ಗುರುವೇ
ಗೋರಿಗೆಲ್ಲ ತೊಳೆದನಂತೆ || ಸಿದ್ಧಯ್ಯ ||
ಮಂಟೇಸ್ವಾಮಿ: ಸಿದ್ಧಪ್ಪಾಜಿ ಸಾಲು (೧೧)
ಗುರುವೇ ಪನ್ನೀರುವೊಳಗೆ
ದೊಡ್ಡಮ್ಮ ತಾಯಿ ಗುರುವು
ಗೋರಿಯ ತೊಳೆದವರೆ
ಅಯ್ಯಾ ರಂಗೋಲಿ ಬುಟ್ಟವರೆ
ಸಿಂಗಾರ ಮಾಡವರೆ
ಅವರು ಚಿತ್ರದ ಹೊಂಬಾಳೆ ತಂದು
ಚಿತ್ರಿಸಿ ಪೂಜೆಯ ಮಾಡುತಾರೆ || ಸಿದ್ಧಯ್ಯ ||
ಅವರು ಕಳ್ಳೇ ಪುರಿ ತಂದಾರಂತೆ
ಫಲಾರದ ಪೂಜೆ ಮಾಡುತಾರೆ || ಸಿದ್ಧಯ್ಯ ||
ಚಿತ್ರದ ಹೊಂಬಾಳೆ ತಂದು
ಚಿತ್ರಿಸಿ ಪೂಜೆ ಮಾಡಿ
ಕಳ್ಳೇಪುರಿ ತಂದು
ಫಲಾರದ ಪೂಜೆ ಮಾಡಿ
ಕೈಯೆತ್ತಿ ಮುಗಿದು ವಾಸು ಅಡ್ಡುಬಿದ್ದು ಸಿದ್ದಪ್ಪಾಜಿ
ದೊಡ್ಡಮ್ಮ ಈಗಲೀಗ ಗೋರಿ ಬುಟ್ಟು ಮೇಲಕ್ಕೆ ಬಂದು
ನನ್ನ ಜೊತೆವೊಳುಗೆ ಮೂರು ಮಾತಾಡಿದಂತೆ ಸರುವೋಯ್ತು ತಾಯಿ
ಏನಾರು ಮಾತಾಡದೆ ಹೋದರೆ
ನಿನ್ನ ಗೋರಿ ಮುಂದೆ ಬಿಳುವುತೀನಿ
ಬಿದ್ದು ಪ್ರಾಣ ಬಿಡುವುತೀನಿ || ಸಿದ್ಧಯ್ಯ ||
ನಿಮ್ಮ ಗೋರಿ ಮುಂದೆ ಬಿದ್ದುಬುಟ್ಟು ತಾಯಿ
ಬಿದ್ದು ಪ್ರಾಣ ಬಿಟ್ಟುಬುಡ್ತೀನಿ ದೊಡ್ಡಮ್ಮ
ಈವತ್ತಿನಾ ದಿವ್ಸದಲ್ಲಿ ತಾಯಿ
ಗೋರಿಬುಟ್ಟು ಹೊರಗೆ ಬಂದು ಮೂರು ಮಾತಾಡು ದೊಡ್ಡಮ್ಮ ಅಂತ್ಹೇಳಿ
ಇಂಥಾ ದೊಡ್ಡಮ್ಮ ತಾಯಿ ಗೋರಿ ಮುಂಭಾಗದಲ್ಲಿ ನಿಂತುಕೊಂಡು
ಗುಳುಗುಳನೆ ಅಳುವುತಾನೆ
ಬಿದ್ದು ಗೋಳಾಡುತಾನೆ || ಸಿದ್ಧಯ್ಯ ||
ಅವ್ವಾ ನೀನು ಪಡುದ ಮಗನ ಮುಂದೆ
ನಿನಗೆ ಕರುಣೆ ಇಲ್ಲವವ್ವ|| ಸಿದ್ಧಯ್ಯ ||
ಅಮ್ಮಾ ನೀವು ಪಡೆದ ಮಗಾ
ನೀನು ಸಾಕಿದ ಮಗ
ನಾನಲ್ಲ ದೊಡ್ಡಮ್ಮ
ನನ್ನ ಚಿಕ್ಕತಾರದಿಂದ
ಎತ್ತುಗೊಂಡು ಹೊತ್ತುಗೊಂಡು
ಮುತ್ತಿಕ್ಕಿ ಮುದ್ದುಮಾಡಿ
ನನ್ನ ಸಾಕಿ ಸಲುಹಿದೆ
ತಾಯಿ ದೊಡ್ಡಮ್ಮ
ಅವ್ವ ಈವೊತ್ತು ಬಂದು ತಾಯಿ
ಒಂದಿಗೆ ಮಾತ ಆಡು ತಾಯಿ || ಸಿದ್ಧಯ್ಯ ||
ಈವೊತ್ತು ಬಂದು ತಾಯಿs
ನನ್ನ ಒಂದಿಗೆ ಮೂರು ಮಾತಾಡವ್ವ
ದುಡುವುಳ್ಳ ದೊಡ್ಡಮ್ಮ ತಾಯಿ ಎನುತೇಳಿ
ನೀಲಿ ಸಿದ್ದಪ್ಪಾಜಿ
ದೊಡ್ಡಮ್ಮ ತಾಯಿ ಗೋರಿ ಮುಂಭಾಗದಲ್ಲಿ ಕಂದ
ಕಣ್ಣೀರ ಸುರುಸಿಕೊಂಡು ದುಃಖಪಡುತ್ತಾ
ತತವತನೆ ಒದ್ದಾಡುವಾಗ ಗುರುವು
ಈ ಆಳಾಳುದ್ದ ಗೋರೀವೊಳಗೆ
ಏಳು ವರ್ಷದ ಮಗುವಾಗಿ ಮಲಗಿದ್ದಂಥ ದೊಡ್ಡಮ್ಮ
ಗೋರಿಬುಟ್ಟು ಮೇಲಕ್ಕೆ ಎದ್ದು ದೊಡ್ಡಮ್ಮ
ಈಗಲೀಗ ಮೇಲಕ್ಕೆ ಬಂದುತಾಯಿ
ಅವಳು ಒಡೆದ ಹೊಂಬಾಳೆವೊಳುಗೆ
ಒಡೆದು ಮಾತಾಡುವಳೆ || ಸಿದ್ಧಯ್ಯ ||
ಗುರುವೇ ಒಡೆದು
ಹೊಂಬಾಳೆ ಒಳಗೆ
ಏನಂಥ ತಾಯಿ
ಒಳಗೊಳಗೆ ತಾಯಿ
ಮಾತಾಡುವಳೆ
ಕಂದ ಯಾಕಪ್ಪ ನನ್ನ ಕಂದ
ಯಾಕಪ್ಪ ನನ್ನ ಮಗನೆ
ನೀಲುಗಾರರ ಗಂಡ
ನೀಲಿ ಸಿದ್ದಪ್ಪಾಜಿ
ಯಾಕೋ ಕಂದಯ್ಯ
ದುಃಖ ಪಡುತೀಯೆ
ಸಂಕಟ ಪಡುತೀಯೆ
ಯಾಕಪ್ಪ ನನ್ನ ಮಗನೇ
ನಿನ್ನ ಕಣ್ಣಲ್ಲಿ ಕಣ್ಣೀರು ಕಂದ
ಇನ್ನೂವೆ ತಪ್ಪಲಿಲ್ವ|| ಸಿದ್ಧಯ್ಯ ||
ನಿನ್ನ ಕಣ್ಣಲ್ಲಿ ಕಣ್ಣೀರು ಕಂದs
ಇನ್ನೂವೆ ತಪ್ಪಲಿಲ್ವ ಮಗನೇ
ನೀಲುಗಾರರ ಗಂಡ ನೀಲಿ ಸಿದ್ದಪ್ಪಾಜಿ
ಯಾತುಕ್ಕೆ ದುಃಖಪಟ್ಟೀಯೆ ಯಾತುಕ್ಕೆ ಸಂಕಟ ಪಟ್ಟೀಯೆ ಅಂತ್ಹೇಳಿ
ಗೋರಿಯಿಂದ ಬಂದು ಸಿದ್ದಪ್ಪಾಜಿ ಕರೆದು
ತೊಡೇಮ್ಯಾಲೆ ಕುಂಡರಿಸಕೊಂಡು
ಮಂಡೆ ಮೈ ಸವರಿ
ಅವಳ ಮುಂಜರಿಗಿನಲ್ಲಿ ತಾಯಿ
ಮಗನ ಕಣ್ಣೀರ ತೊಡೆದಳಾಗ|| ಸಿದ್ಧಯ್ಯ ||
ಮುಂಜೆರಗಿನಲ್ಲಿs
ಮಗನ ಕಣ್ಣೀರ ತೊಡೆದು ದೊಡ್ಡಮ್ಮ
ಯಾಕಪ್ಪ ಕಂದ ಯಾತುಕ್ಕೆ ದುಃಖಪಟ್ಟಿಯೋ ಮಗನೆ ಎಂದರು
ಏನು ಅಂದರೆ ಏನು ಹೇಳಲಿ ತಾಯಿ ದೊಡ್ಡಮ್ಮ
ನಾನಾಗಿ ಹೇಳುಬಾರದು ನೀನಾಗಿ ಕೇಳುಬಾರದು ದೊಡ್ಡಮ್ಮ
ಜಗತ್ತು ಗುರು ಧರೆಗೆ ದೊಡ್ಡವರಿಂದ
ಹಲಗೂರು ಪಂಚಾಳಗೇರಿಗೆ
ಕಬ್ಬಿಣದ ಭಿಕ್ಷುಕ್ಕೆ ಹೋಗುವುದಕ್ಕೆ ಅಪ್ಪಣೆಯಾಗ್ಬುಡ್ತು ದೊಡ್ಡಮ್ಮ
ಹಗಲೂರು ಪಂಚಾಳದವರು
ಚಿನ್ನ ಬೆರಳಿ ಬಂಗಾರ ಏನನ್ನಾರ ಕೊಟ್ಟು ಬುಡ್ತಾರೆ ದೊಡ್ಡಮ್ಮ
ಕಬ್ಬಿಣ ಅಂದ್ರೆ ಅವರಿಗೆ ಕರಿ ಚಿನ್ನ ತಾಯಿ
ಕಬ್ಬಿಣ ಕೊಟ್ಟುಬುಟ್ರೆ
ನಮ್ಮ ಮಡದೀಯ ಕೊಟ್ಟಂಗೆ ಅಂತ ಹೇಳ್ತಾರೆ ದೊಡ್ಡಮ್ಮ
ನಾನು ಹೋಗಿ ಕಬ್ಬಿಣ ಭಿಕ್ಷ ಪಡಕೊಂಡು ಬಂದು
ಜಗತ್ತು ಗುರುಗಳಿಗೆ ನಾನು ಒಪ್ಪಿಸಬಲ್ಲನಾ ತಾಯಿ
ನೀನಾರೂವೆ ಧರೆಗೆ ದೊಡ್ಡೋರಿಗೆ ಹೇಳ್ಬುಟ್ಟು ದೊಡ್ಡಮ್ಮ
ಜಗತ್ತು ಗುರುಗಳಿಗೆ ನೀನಾರು ಹೇಳಿತಾಯಿ
ಅವ್ವಾ ನೀನಾರು ನನ್ನ ಪ್ರಾಣ
ಉಳಿಸು ದೊಡ್ಡಮ್ಮ ತಾಯಿ || ಸಿದ್ಧಯ್ಯ ||
ನೀನಾರು ಜಗತ್ತು ಗುರುಗಳಿಗೇಳಿ ಅಮ್ಮ
ನನ್ನ ಪ್ರಾಣ ಉಳಿಸ್ಕೊಡಿ ತಾಯಿ
ನನ್ನ ಪ್ರಾಣ ಕಾಪಾಡ್ಕೋದ ದೊಡ್ಡಮ್ಮ ಎಂದರು
ಸಿದ್ದಪ್ಪಾಜಿ
ಧರೆಗೆ ದೊಡ್ಡವರಿಂದ
ಹಲಗೂರು ಪಂಚಾಳಗೆರಿಗೇ
ಕಬ್ಬಿಣ ಭಿಕ್ಷುಕ್ಕೆ ಹೊಗಾಕೆ ಅಪ್ಪಣೆಯಾಯ್ತು
ಕಂದ ಹೇಳ್ತೀನಿ ಕೇಳು ಮಗನೆ
ರಾಚಪ್ಪಾಜಿಯವರಿಂದಪ್ಪಣೆ ಆಗ್ಬುಟ್ರಿದ್ದೆ ಕಂದ
ನನ್ನ ಮಗನ ಕಳುಹಿಸಬ್ಯಾಡಿ ಅಂತ್ಹೇಳಿ
ನನ್ನ ಮುತ್ತಿನ ಸೆರಗನಾರು ಅವರ ಪಾದಕ್ಕೆ ಹಾಸಿ
ಅವರ ಪಾದ ಹಿಡಿದು ಬಿದ್ದು ಬೇಡಕೊಂಡು
ನಿನ್ನ ಪ್ರಾಣ ಉಳಿಸ್ತಿದ್ನಲ್ಲೋ ಕಂದ
ಬಸವಣ್ಣನವರಿಂದಾರು ಅಪ್ಪಣೆಯಾಗ್ಬುಟ್ರೆ
ನನ್ನ ಮಗನ ಕಳುಹಿಸಬ್ಯಾಡಿ ಗುರುದೇವಗ ಅಂತ್ಹೇಳಿ ಕೈ ಮುಕ್ಕೊಂಡು
ನಿನ್ನ ಪ್ರಾಣ ಉಳಿಸ್ಕೊಂಡು ಕಾಪಾಡ್ಕೋತ್ತಿದ್ದ ಮಗನೇ
ಧರೆಗೆ ದೊಡ್ಡವರು ಅಂದರೆ ಕಂದ
ನಿನಗೂ ದೊಡ್ಡವರು
ನನಗೂ ದೊಡ್ಡವರು
ಈ ಭೂಮಿಗೆ ದೊಡ್ಡವರು ಈ ಭೂಲೋಕಕ್ಕೆ ಹಿರಿಯವರಲ್ಲ ಕಂದ
ಈ ಭೂಮಿಗೆ ದೊಡ್ಡವರ ಮಾತ
ಮೀರುವುದು ಉಂಟಾ ಮಗನೇ || ಸಿದ್ಧಯ್ಯ ||
ಭೂಮಿಗೆ ದೊಡ್ಡವರ ಮಾತ ಕಂದ
ಮೀರೋದು ಉಂಟಾ ಕಂದ ಸಿದ್ದಪ್ಪಾಜಿ
ನಾಳೆ ದಿವ್ಸ ದೊಡ್ಡಮ್ಮ ಹೇಳಲಿಲ್ಲ ಕೇಳಲಿಲ್ಲ ಅಂತ್ಹೇಳಿ
ನನ್ನ ಮೇಲೆ ಮಾತ್ರ ತಪ್ಪೊರಿಸಬ್ಯಾಡ ಕಂದ
ಸಿದ್ದಪ್ಪಾಜಿ ನೀನು ಹಲಗೂರಿಗ್ಹೋಗಿ
ಪಾದ ಮಡಗಿದ ಗಳುಗೇವೊಳಗೆ
ಹಲಗೂರು ಪಂಚಾಳದವರು
ಒಂಬತ್ತು ಪವಾಡ ತಂದು ನಿನ್ನ ಮುಂಭಾಗದಲ್ಲಿ ಮಡಗ್ತಾರೆ ಮಗನೇ
ಆ ಒಂಬತ್ತು ಪವಾಡಕ್ಕೂವೆ
ನಾನೆ ತಾನೆ ಬರುವುತೀನಿ || ಸಿದ್ಧಯ್ಯ ||
ಕಂದಾ ಒಂಬತ್ತು ಪವಾಡಕ್ಕೂವೆ
ನಾನೆ ತಾನೆ ಕಂದಾ
ಬರುತೀನಿ ನನ್ನ ಮಗನೇ
ಹಲಗೂರಿಗೆ ಕಂದ
ನಾ ಒಬ್ಬನೇ ಹೊಯ್ತೀನಂಥ
ಹೆದರೀಯ ನನ್ನ ಕಂದ
ಅಪ್ಪನೀ ಹೋದ ಮೇಲೆ ಕಂದ
ನಾವು ತಾನೆ ಇದ್ದೀವಪ್ಪ || ಸಿದ್ಧಯ್ಯ ||
ಹಲಗೂರಿಗೆ ನೀನು ಹೋದ ಮೇಲೆ ಕಂದs
ನಾವು ತಾನೆ ಇದ್ದೀವ ನನ್ನ ಕಂದ ಸಿದ್ದಪ್ಪಾಝಿ
ಹಲಗೂರಲ್ಲಿ ನೀನೇನಾರು ಸತ್ತೋಗ್ಬುಟ್ರೆ ಕಂದ
ನಮ್ಮ ಪ್ರಾಣ ತಾನೆ ಮಡಗವಾ ಮಗನೆ
ಹಲಗೂರಲ್ಲಿ ನನ್ನ ಕಂದ
ಮಾಡುವಂಥ ಪಾವಾಡವೆಲ್ಲ ನಿನ್ನದಾಗಲಿ
ಮಾಡುವಂಥ ಬಿರುದು ಕಂದ ಪಾವಾಡಗಳೆಲ್ಲಾನು ನೀನೆ ಒಪ್ಪುಕೋ
ಅವರು ಮಾಡುವಂಥ ಶಿಕ್ಷೆಯೆಲ್ಲಾನು ನಾವು ಮಾಡ್ತೀವಿ ಮಗನೇ
ಗುರು ಮಾತಿಗೆ ತಿರಸ್ಕಾರ ಹೇಳಬ್ಯಾಡ ಕಂದ
ಈಗಲೀಗ ನಾನು ಒಬ್ಬನೇ ಹೊಯ್ತೀನಿ ಅಂತೇಳಿ
ಚಿಂತೆ ಪಡಬ್ಯಾಡ ಯಥೆ ಪಡುಬ್ಯಾಡ ಮಗು
ಹಲಗೂರಿಗೆ ನೀನು ಹೋಗಿ
ನೀನು ಪಾದ ಉರೋದರೊಳಗಾಗಿ ಕಂದ
ನಿನ್ನ ಜೊತೇವೊಳಗೆ ಯಾರ್ಯಾರು ಬರ್ತಾರೆ ಅಂದರೆ
ನಿನ್ನ ಬಸುಮಂಗದಲ್ಲಿ ಕಂದ
ಬಸುವಣ್ಣ ಬರುವುತಾರೆ || ಸಿದ್ಧಯ್ಯ ||
ನಿನ್ನ ಕಪ್ಪಿನ ಸಾಧನೆವೊಳಗೆ
ರಾಚಪ್ಪಾಜಿ ಬರುವುತಾರೆ || ಸಿದ್ಧಯ್ಯ ||
ನಿನ್ನ ರುದ್ರಾಕ್ಷಿ ಸರದಲ್ಲಿ
ಚನ್ನಾಜಮ್ಮ ಬರುವುತಾಳೆ || ಸಿದ್ಧಯ್ಯ ||
ನಿನ್ನ ಹೃದಯ ಹೃದಯಾಕೆ ಕಂದ
ನಾನು ತಾನೆ ಬರುವುತೀನಿ || ಸಿದ್ಧಯ್ಯ ||
ನಿನ್ನ ಹೃದಯ ಹೃದಯಕ್ಕೆಲ್ಲ ಕಂದs
ನಾನೇ ತಾನೇ ಬರುತೀನಿ ಸಿದ್ಧಪ್ಪಾಜಿ
ಒಬ್ಬನೇ ಹೋಗಬೇಕಲ್ಲ ಅಂತ ಹೆದರಕೊಂಡೀಯಾ ಮಗನೇ
ಅಪ್ಪಾ ಮುಂದುಮುಂದೆ ನಡೀ ಕಂದ
ಹಿಂದಿಂದೆ ಬರುವುತೀನಿ || ಸಿದ್ಧಯ್ಯ ||
ಅಯ್ಯೋ ನನ್ನ ತಾಯಿ ದೊಡ್ಡಮ್ಮ
ಜಗತ್ತುಗುರು ಧರೆಗೆ ದೊಡ್ಡವರಿಗೆ ಹೇಳಿ
ನನ್ನ ಪ್ರಾಣ ಉಳಿಸ್ಕೊಂಡು ಕಾಪಾಡ್ತರೆ ಅಂತ ಕಾದಿದನಲ್ಲೋ ದೊಡ್ಡಮ್ಮ
ಈಗ ನೀವು ಮುಂದುಮುಂದೆ ನಡಿಯಪ್ಪ
ನಾವು ನಿನ್ನ ಹಿಂದೆಂದೆ ಬರುತೀನಿ ಅಂತ ಹೇಳ್ತೀರಿ ದೊಡ್ಡಮ್ಮ
ಹಲಗೂರಲ್ಲಿ ತಾಯೆ
ಏನಾದರೂ ನಾನು ಸತ್ತು ಕೆಟ್ಟು ಹೊರಟೋದರೆ ದೊಡ್ಡಮ್ಮ
ನಿನ್ನ ಗೋರಿ ಪಕ್ಕದಲ್ಲಿ ನನ್ನನ್ನೂ ಒಂದು ಜೀವದ ಗೋರಿ ಮಾಡ್ಕಂಡು
ನೀನು ತಕ್ಕೊಳುವಂಥಾ ಪೂಜೆವೊಳಗೆ
ನನಗೊಂದು ಪೂಜೆ ಕೊಟ್ಬುಡು ದೊಡ್ಡಮ್ಮ
ಅವ್ವ ಸತ್ತರೂವೆ ನಾನೋಗಿ
ಹಲಗೂರಲ್ಲೇ ಸಾಯ್ತೀನಿ
ಅವ್ವ ಬದುಕುದುರೂವೆ ತಾಯಿ
ನಿನ್ನ ಬಳಿಗೆ ಬರುತೀನಿ
ನಾನು ಸತ್ತರೆ ಹಲಗೂರು
ಗೆದ್ದು ಬಂದ್ರೆ ಬೊಪ್ಪಗೌಡ್ನಪುರ || ಸಿದ್ಧಯ್ಯ ||
ಗುರುವೇ ಸತ್ತರೂವೆ ತಾಯಿ
ಹಲಗೂರಲ್ಲಿ ತಾಯಿ
ಸಾಯ್ತೀನಿ ದೊಡ್ಡಮ್ಮ
ಬದುಕಿ ಬಂದರೆ ತಾಯಿ
ಹಲಗೂರಲ್ಲಿ ನಾನು
ಬದುಕಿ ಬರುತೀನಿ
ಹಾಳಾದ ಹಲಗೂರಿಗೆ
ಹೊಯ್ತೀನಿ ದೊಡ್ಡಮ್ಮ ತಾಯಿ || ಸಿದ್ಧಯ್ಯ ||
ಅಯ್ಯೋ ಹಾಳಾದ ಹಲಗೂರು
ಎಲ್ಲಿ ಇದ್ದುದೋ ಕಾಣೆ || ಸಿದ್ಧಯ್ಯ ||
ಅಪ್ಪಾ ಕಣ್ಣಿಗೆ ದಂಡೆ ಗುರುವೆ
ಕಾಲಿಗೆ ಬಹುದೂರ || ಸಿದ್ಧಯ್ಯ ||
ಹಾಳಾದ ಹಲಗೂರು ದೇವs
ಎಲ್ಲಿ ಇದ್ದುದೋ ಯಾವ್ತಾವಿದ್ದರೋ ಗೊತ್ತಿಲ್ವಲ್ಲ
ಕಣ್ಣಿಗೆ ದಂಡೆ ಕಾಲಿಗೆ ಬಹುದೂರ
ಹಾಗಂದು ನೀಲಿ ಸಿದ್ಧಪ್ಪಾಜಿ
ತಾಯಿ ದೊಡ್ಡಮ್ಮನ ಪಾದ ನೆನೆಯುತ್ತಾ
ರಾಜ ಬೊಪ್ಪಗೌಡ್ನ ಪುರಕ್ಕೆ ಕೈಯೆತ್ತಿ ಮುಗೀತಾ ಗುರುವು
ಅವರು ಎಳೆಯ ಕುಂದೂರು ಬೆಟ್ಟಕ್ಕೆ
ಓಡಿ ಓಡಿ ಬಂದರಲ್ಲ || ಸಿದ್ಧಯ್ಯ ||
ಗುರುವೇ ಎಳೇಯ ಕುಂದೂರು
ಬೆಟ್ಟಕ್ಕೆ ಗುರುವೂ
ಓಡಿ ಓಡಿ ಬಂದು
ಕುಂದೂರು ಬೆಟ್ಟದ
ಕೊಡೆಯ ಕಲ್ಲಿನ ಮೇಲೆ
ಬಂದು ನಿಂತುಕೊಂಡು
ಗುರುವೇ ಪೂರ್ವ ಪಶ್ಚಿಮ
ಉತ್ತರ ದಕ್ಷಿಣ್ಯ ನಾಕು ಮೂಲೆ ಗುರುವು
ಎಂಟು ದಿಕ್ಕು ದೇವ
ಕಣ್ಣಾರೆ ನೋಡಿ
ನಿಂತವರೇ ನನ್ನ ಗುರುವು
ಎತ್ತಾಗು ನೋಡಿದರೂ
ಹಲಗೂರು ಕಾಣಲಿಲ್ಲ || ಸಿದ್ಧಯ್ಯ ||
ಎಲೆಯ ಕುಂದೂರು ಬೆಟ್ಟಕ್ಕೆ ಬಂದುs
ನೀಲಿಗಾರರ ಗಂಡ ನೀಲಿ ಸಿದ್ದಪ್ಪಾಜಿ
ಕೊಡೇ ಕಲ್ಲಿನ ಮೇಲೆ ಬಂದು ನಿಂತ್ಕಂಡ್ರು ಸ್ವಾಮಿ
ಕೊಡೇ ಕಲ್ಲಿಗೆ ಬಂದಾಗ ದೇವ
ಪೂರ್ವ ಪಶ್ಚಿಮ ಉತ್ತರ ದಕ್ಷಿಣ್ಯ
ನಾಕು ಮೂಲೆ ಎಂಟು ದಿಕ್ಕ
ದುರುಬಿ ದೃಷ್ಟಿ ಮಡಗಿ ನೋಡುದ್ರು ಸಿದ್ದಪ್ಪಾಜಿ
ಎತ್ತಾಗ ತಿರುಗಿ ನೋಡಿದ್ರೂವೆ
ಹಲಗೂರೇ ಗೋಚರವಾಗಲಿಲ್ಲ
ಹಲಗೂರು ಪಾಂಚಾಳಗೇರಿಯ
ಏಳನೂರು ಹೆಗ್ಗುಲುಮೆಗಳ ಬೆಂಕಿ
ಹೊಗೆ ಮಾತ್ರ ಆಕಾಶಕ್ಕೆ ಹೊಯ್ತಿತ್ತಂತೆ
ಚಿನ್ನಬೆರಳಿ ಹೊಗೆ ಆಕಾಶಕ್ಕೆ ಹೋಗುವುದ
ನೋಡುಬುಟ್ಟು ಸಿದ್ದಪ್ಪಾಜಿ
ಆಗಲೀಗ ಆಕಾಶದಲ್ಲಿರ್ತಕ್ಕಂಥ ಹಕ್ಕಿಪಕ್ಷಿ ಜೀವಜಂತು ಪ್ರಾಣಿಗಳೆಲ್ಲ
ಹೊಗೆಗೆ ಸಿಕ್ಕರೆಕ್ಕೆ ಪುಕ್ಕವೆಲ್ಲ ಬೆಂದೋಗಿ
ಸತ್ತು ಸತ್ತು ಭೂಮಿಗೆ ಉದುರುತ್ತಿದ್ದುವಂತೆ
ಉದುರುವಂಥ ಪಕ್ಷಿಗಳ ನೋಡುಬುಟ್ಟು
ಆಕಾಶಕ್ಕೆ ಹೋಗುವಂಥ ಹೊಗೆ ನೋಡ್ಬುಟ್ಟು ಸಿದ್ದಪ್ಪಾಜಿ
ಅದು ಹಲಗೂರು ಪಂಚಾಳಗೇರಿ ಹೊಗೆಯೇ ಇರಬೇಕು ಅಂತೇಳಿ
ಅಯ್ಯಾ ಹೊಗೆಯನ್ನೇ ನೋಡುತಾನೆ
ಬಾಳ ಭಯ ಪಟ್ಟನಲ್ಲ || ಸಿದ್ಧಯ್ಯ ||
ಅಲ್ಲಿ ಹೋಗುವಂಥ ಹೊಗೆ ಹಲಗೂರಿನದಿರಬಹುದು ದೇವಾs
ಅಲ್ಲಿ ಕಾಣುವಂಥ ಹೊಗೆ ಹಲಗೂರಿನದಿರಬಹುದು ಎನುತೇಳಿ
ಸಿದ್ಧಪ್ಪಾಜಿ ಹೊಗೆ ನೋಡ್ಕಂಡು ದುಃಖಳಿಸಿ ದುಃಖಪಡ್ತ
ಎಡಬಲ ಸುತ್ತುಮುತ್ತ ನೋಡುದ್ರಂತೆ
ಆಗಲೀಗ ಮೂರ್ನಾಮದ ದಾಸಯ್ಯ ಮೂಲಲ್ಲಿ ಮುತ್ತತ್ತಿರಾಯ
ಅವನು ರೆಕ್ಕೆ ಮರದ ಅಂಡಲ್ಲಿ
ತಟ್ಟವೊತ್ತನೆ ಒದ್ದಾಡುತಾನೆ || ಸಿದ್ಧಯ್ಯ ||
ಗುರುವೇ ಕಕ್ಕೆ ಮರದಂಡಲ್ಲಿ
ಮೂಲೇಲಿ ಮುತ್ತತ್ತಿರಾಯ
ಮೂರ್ನಾಮದ ದಾಸಪ್ಪ
ಕಕ್ಕೆಮರದ ಅಂಡಲ್ಲಿ
ಸಿದ್ದಪ್ಪಾಜಿಯವರ
ನೋಡ್ಬುಟ್ಟು ನನ್ನ ಗುರುವು
ಅಯ್ಯೋ ಹಲಗೂರು ದೊರೆಗೋಳು
ಇವರು ಅಂತ ನನ್ನ ಗುರುವು
ಅವನು ಕಕ್ಕೆ ಮೆಳೆಯ ಅಂಡಲ್ಲಿ
ಅಂಡತ್ಕಂಡು ಮಲಗಿಕೊಂಡ|| ಸಿದ್ಧಯ್ಯ ||
ಕಕ್ಕೆ ಮರದ ಅಂಡಲ್ಲಿ ದೇವs
ಸಿದ್ದಪ್ಪಾಜಿಯವರ ನೋಡ್ಬುಟ್ಟು
ಅಡುತ್ಕಂಡು ಗಡಗಡನೆ ನಡುಗ್ತ ಧರಧರನೆ ಒದರುತ್ತ
ಆಗಲೀಗ ಮೂಲಿಗ ಮುತ್ತತ್ತಿರಾಯ ಮೊಕ್ಕಡನಾಗಿ ಮಲಗಿದ್ದ
ಮನುಗಿದ್ದಂಥ ಮೂರ್ನಾಮದ ದಾಸಪ್ಪನನ್ನು
ಕಣ್ಣಿಂದ ನೋಡ್ಬುಟ್ಟು ಸಿದ್ದಪ್ಪಾಜಿ
ಏನಪ್ಪ ಮೂರ್ನಾಮದ ದಾಸಯ್ಯ
ಯಾಕೋ ಕಕ್ಕೆ ಮರದಂಡಲ್ಲಿ ಬಿದ್ದುಕೊಂಡು ಯಾಕೆ ಒದ್ದಾಡಿಯಪ್ಪ
ಲೋ ಕಕ್ಕೆ ಮರ ಬಿಟ್ಟು ನೀನು
ಹೊರಗೆ ಬಪ್ಪಾ ಎಂದರಲ್ಲ || ಸಿದ್ಧಯ್ಯ ||
ಕಕ್ಕೆ ಮರ ಬುಟ್ಟುಬುಟ್ಟು ಹೊರಗೆ ಬಪ್ಪಾ
ಬಾ ಕಂದ ಎಂದರು
ಅಯ್ಯೋ ಗುರುದೇವ ಅಯ್ಯೋ ನನ್ನಪ್ಪ
ನೀವು ಯಾರು ಬುದ್ದಿ
ನೀವು ಎಂತು ಹಲಗೂರವರೋ ಯಾವೂರಪ್ಪ ಎಂದರು
ಲೋ ದಾಸಪ್ಪ
ನಾನು ಹಲಗೂರವ್ನಲ್ಲ ಕಣಪ್ಪ
ಧರೆಗೆದೊಡ್ಡವರ ಮಗ ಸಿದ್ದಪ್ಪಾಜಿ
ನಮ್ಮ ತಂದೆ ರಾಚಪ್ಪಾಜಿ
ತಾಯಿ ದೊಡ್ಡಮ್ಮ ತಾಯಿ
ಅವರು ಮೂರು ಜನಕ್ಕೂ ನಾನು ಒಬ್ಬ ಮಗ ಕಣೋ
ನನ್ನ ಹೆಸ್ರು ಸಿದ್ದಪ್ಪಾಜಿ ಕಣಪ್ಪ ಎಂದರು
ಅಯ್ಯೋ ಸಿದ್ದಪ್ಪಾಜಿಯವರೇ
ಇಲ್ಲಿಗಂಟ ಯಾಕೆ ಬಂದ್ಬುಟ್ರಿ ನೀವು?
ಈವೊತ್ತು ಸಟ್ಟ ಸನುವಾರ ಎನುತೇಳಿ ಗುರುದೇವ
ಎದ್ದು ಸ್ನಾನ ಮಾಡ್ಕೊಂಡು ಸ್ವಾಮಿ
ಹಳದಿ ಅಂಗರೀಕ ಇಕ್ಕೊಂಡು
ಈ ಬೆರೆಬೆರೆತ ಕಾವಿ ಸುತ್ಕೊಂಡು
ನಾಮ ನೇಮನೆ ಮಾಡ್ಕೊಂಡು
ಈ ಜಾಗಟೇ ತಕ್ಕೊಂಡು
ಈ ಸಂಕನೇ ಹೊತಕೊಂಡು
ಈ ಗಂಟೇನೇ ತಕ್ಕೊಂಡು
ಎಲ್ಲಾ ಊರ್ಗೂ ಹೊಯ್ತೀನಿ ಒಸೊಸಿ ಸಿಗ್ತದೆ ಭಿಕ್ಷಾ
ಹಲಗೂರ್ಗೆಂಟೋಗ್ಬುಟ್ರೆ ದೊಡ್ಡ ಪಟ್ನವಾಗದೆ
ಅಲ್ಲಿಗೊಂಟೋಗ್ಬುಟ್ರೆ ನನಗೆ
ಜೋಳ್ಗೆ ತುಂಬ ಭಿಕ್ಷ ಸಿಕ್ಬುಡ್ತದೆ ಅಂತೇಳಿ
ಯಾವುರ್ನೂ ಬಿಟ್ಟುಬುಟ್ಟು
ಹಲಗೂರು ಭಿಕ್ಷಕೆ ನಾ
ಹೋದಿ ನನ್ನ ಗುರುವು || ಸಿದ್ಧಯ್ಯ ||
ಮಂಟೇಸ್ವಾಮಿ: ಸಿದ್ಧಪ್ಪಾಜಿ ಸಾಲು (೧೨)
ಹಲಗೂರಿಗೆ ಭಿಕ್ಷಕ್ಕೆ ಹೊಂಟೋಗ್ಬುಟ್ರೆ ಬುದ್ಧಿ
ಹಲಗೂರ್ಗೆ ನಾನು ಹೋದೇಟ್ಗೆರ ಗುರುದೇವ
ಹಲಗೂರ ಪಂಚಾಳ್ದ ದೊರೆಗಳು
ನನ್ನ ಮೊಕ ನೋಡ್ಬುಟ್ಟು
ಲೋ ಇವನಾರ್ಲ ಇವರಾರ್ಲ
ನಮ್ಮ ಊರುಗ್ಬುಟ್ಟುವರ್ಯಾರೂ
ನಮ್ಮ ಕೇರಿಗೆ ಬುಟ್ಟವರ್ಯಾರೂ
ನಮ್ಮ ಗ್ರಾಮಕೆ ಬುಟ್ಟವರ್ಯಾರೂ
ಹಿಡಕರ್ಲ ಹಿಡಿಕರ್ಲ
ಹಾಗನತೇಳಿ ನನ್ನ ಗುರುವು
ನನಗೇ ಕಾದಿರುವ ಗುಳವ ತಂದು
ಅಡ್ಡು ಬರೆಯ ಎಳೆದರಪ್ಪ || ಸಿದ್ಧಯ್ಯ ||
ಕಾದಿರತಕ್ಕಂಥ ಗುಳ ತಂದ್ಬುಟ್ಟು
ಅಡ್ಡ ಬರೆ ನನಗೇಳ್ದುಬುಟ್ರು ಬುದ್ದಿ
ಈ ಊರಿಗೆ ನಾನು ಯಾತಕ್ಕೆ ಬಂದನಪ್ಪ
ಈ ಗ್ರಾಮಕ್ಕೆ ನಾನು ಯಾತುಕ್ಕೆ ಬಂದಿ
ಈಗ ಹಲಗೂರಲ್ಲಿ ನನ್ನ ಪ್ರಾಣ ಹೊಂಟೋಗ್ಬುಡ್ತದೆ
ಹಲಗೂರು ದೊರೆಗಳು ನನ್ನ ಕೊಂದಾಕ್ಬುಡ್ತರೆ ಅಂತೇಳಿ
ಅಪ್ಪ ಹಳ್ಳ ಕಾಣಿ ಬಿದ್ದೀನಪ್ಪ
ತಿಟ್ಟುಗಾಣಿ ಎದ್ದೀನಪ್ಪಾ || ಸಿದ್ಧಯ್ಯ ||
ಗುರುವೇ ಹಳ್ಳಕಾಣೆ ಬಿದ್ದೇ ನಾನು
ತಿಟ್ಟೂ ಕಾಣೆ ಎದ್ದಿ ಕೇಳಿ ನನ್ನಪ್ಪ
ಅಯ್ಯಾ ಬಿದ್ದು ಕೆಟ್ಟೂ ಗುರುವೇ
ಓಡೋಡಿ ಬಂದಿ ಗುರುವು || ಸಿದ್ಧಯ್ಯ ||
ಈಗಲೀಗ ಗುರುದೇವs
ಹಳ್ಳಕಾಣೆ ಬಿದ್ದು ತಿಟ್ಟುಗಾಣಿ ಎದ್ದು
ನಾನು ಓಡೋಡಿ ಬರುವಾಗ ನನ್ನಪ್ಪ
ಹಲಗೂರು ಪಂಚಾಳದವರು
ಅಣ್ಣಾ ಅಲ್ಲೋಡ್ತಾವ್ನೆ ಕಣಣ್ಣ
ಅಲ್ಲೋಯ್ತಾ ಅವ್ನೆ ಕಣಣ್ಣ ಮೂರ್ನಾಮದ ದಾಸಪ್ಪ
ಓಡ್ರಣ್ಣ ಓಡ್ರಣ್ಣ ಅಂತ್ಹೇಳಿ
ಹಿಂದಿಂದೆ ಅಟ್ಟಾಡ್ಕೊಂಡು ಬತ್ತಿದ್ರು ಕಣಪ್ಪ
ಈಗ ಹಲಗೂರು ಪಂಚಾಳದವರು
ನನ್ನ ಬಿಡೋದಿಲ್ಲ ಅಂದುಬುಟ್ಟು
ಬಿದ್ದು ಕೆಡ್ದು ಗುರುದೇವ ದಾಸಪ್ಪ ಅನ್ನಿಸ್ಕೊಬಾರ್ದು
ಎಲ್ಲಾನು ಅವುಸ್ಕೊಂಡಾರು ಕದ್ದೊಂಟೊಗ್ಬೇಕು ಅಂತೇಳಿ
ನನ್ನ ಜಾಗಟೇನು ಅವುಸ್ಕೊಂಡಿ
ನನ್ನ ಶಂಕುನೂವೆ ಅವುಸ್ಕೊಂಡಿ
ನನ್ನ ಬೋನಾಸಿಯ ಅವುಸ್ಕೊಂಡಿ
ಗುರುವೇ ಹಾಳಾದ ಗಂಟೆ
ಟಣಾ ಟಣಾನೆ ಹೊಡ್ಕೊಂಬುಡ್ತು || ಸಿದ್ಧಯ್ಯ ||
ಗುರುದೇವs
ಜಾಗಟೂ ಸುಮ್ಗಿತ್ತು ಕಣಪ್ಪ ಶಂಕೂ ಸುಮ್ಗಿತ್ತು
ನನ್ನ ಬೋನಾಸೂ ಸುಮ್ಗಿತ್ತು
ಹಾಳ ಮನೆದು ಬೆನ್ನಿಗೆ ಕಟ್ಟಿದ್ನಲ್ಲ ಗಂಟೆ
ಅದು ಸುಮ್ನಿರ್ಲಿಲ್ಲ ಬುದ್ಧಿ
ನಾನು ಬಿದ್ದು ಕೆಡ್ದು ಬರುವಾಗದು
ಢಣ್ ಢಣ್ ಅಂತ ಹೊಡ್ಕೊಂಬುಟ್ತು|| ಸಿದ್ಧಯ್ಯ ||
ಯಾವಾಗ ಟಣ್ ಟಣ್‌ನ ಹೊಡ್ಕೊಂಬುಡ್ತೊ
ಅಲ್ಲಿ ಗಂಟೆ ಸಬ್ದ ಆಯ್ದದೆ ಕಣಣ್ಣ
ಹೊಯ್ತವ್ನೆ ಅಂತ ಅಟ್ಟಾಡ್ಕೊಂಡ್ಬತ್ತಿದ್ರು
ಈ ಹಾಳು ಮನೆ ಗಂಟಿಂದ ನನ್ನ ಪ್ರಾಣ ಹೊಂಟೋಯ್ತದಲ್ಲ ಅಂದ್ಬುಟ್ರು
ಅಪ್ಪಾ ಗಂಟೇನಾದರೆ ಕಿತ್ತೀನಪ್ಪ
ಎಕ್ಕದ ಮೆಳೆಗೆ ಎಸ್ತೀನಪ್ಪ || ಸಿದ್ಧಯ್ಯ ||
ಗುರುದೇವಾ
ಗಂಟೆ ಕಿತ್ತಾಕ್ಬುಟ್ಟು
ಈ ಕಕ್ಕೆಮೆಳೆಗೆ ಎಸ್ತುಬುಟ್ಟಿ ಕಣಪ್ಪ
ಹಲಗೂರು ದೊರ್ಗಳೆಲ್ಲ
ಅಣ್ಣ ಬಂದಿದ್ದ ದಾಸಯ್ಯ ಸಿಕ್ದೆ ಹೊಂಟೋವ
ನಾಳಗಾದರೆ ಬತ್ತಾನೆ ಬನ್ನೀ ಅಂದ್ಬುಟ್ಟು
ಬತ್ತಿದವರೆಲ್ಲ ಹಿಂದಕ್ಕೊಂಟೋದ್ರು
ಈಗ ಸುಧಾರಿಸ್ಕೊಂಡು ಮೇಲಕ್ಕೆದ್ದು ಕೂತ್ಕೊಂಡು
ಸಂಕು ಜಾಗಟೆ ಬೋನಾಸಿ ಎಲ್ಲಾ ಅದೆ
ನನ್ನ ಗಂಟೆ ಹೊಂಟೊಯ್ತಲ್ಲ ಅಂದ್ಬುಟ್ಟು
ಈ ಕಕ್ಕೆ ಮರ್ದಂಡಲ್ಲಿ ಹುಡುಕ್ತಾ ಕೂತಿವ್ನಿ
ಹಾಳು ಮನೆ ಗಂಟೆ ನನಗೆ
ಇನ್ನೂವೆ ಸಿಕ್ಕೇ ಇಲ್ಲ || ಸಿದ್ಧಯ್ಯ ||
ಹಾಳಾದ ಗಂಟೆ ದೇವ
ಇನ್ನೂ ನನಗೆ ಸಿಕ್ಕಿಲ್ಲ ಗುರುದೇವ ಇನ್ನೂ ಸಿಕ್ಕಿಲ್ಲ ಗುರುವೆ ಎಂದರು
ದಾಸಪ್ಪ ಈ ಥರದಲ್ಲಿ ನೀನು ಹಲಗೂರರ್ಗೋದರೆ
ಹಲಗೂರು ದೊರ್ಗಳು ನಿನಗೆ ಹೆದ್ರುಕೊಂಡು ಭಿಕ್ಷ ಕೊಟ್ಟಾರ
ಈ ಥರದಲ್ಲೋಗಾಬಾರ್ದಾಗಿತ್ತು
ಈಗಲೀಗ ನಮ್ಮ ಗುರು ಕೊಟ್ಟೋದ ಕಣಯ್ಯ
ನಮ್ಮ ಗುರು ಕೊಟ್ಟಿರುವಂಥ
ಪರ್ಸಾದ ಸೇವನೆ ಮಾಡ್ಕೊಂಡು ಹೋದರೆ
ಆನೆಯಂಥ ಸಕುತಿ ಬರ್ತದೆ
ಕುದುರೆಯಂಥ ವಾಟ ಬರ್ತದೆ
ನಮ್ಮ ಗುರುಗಳು ಕೊಟ್ಟವರೆ ಹೇಳ್ತೀನಿ ಕೇಳು
ಈಗಲೀಗ ನಾವು ಇಬ್ರು ಸೇವನೆ ಮಾಡ್ಕೊಂಡು
ನಾನು ನೀನು ಇಬ್ರೂವೆ
ಹಲಗೂರು ಪಂಚಾಳಗೇರಿಗೆ ಭಿಕ್ಷಕ್ಕೊಂಟೋದ್ರೆ
ನಮ್ಮಿಬ್ರ ನೋಡಿ ಬಾಳ ಹೆದರೋಗ್ಬುಡ್ತರೆ
ಈಗಲೀಗ ಸೇವನೆ ಮಾಡ್ಕೊಂಡು ಹಲಗೂರಿಗೆ ಹೋಗವಪ್ಪ ಎಂದರು
ಗುರುದೇವ ನಿಮ್ಮ ಗುರುಗಳು ಅಂದ್ರೆ ಏನು ಕೊಟ್ಟಿದ್ದರು
ಆನೆಯಂಥ ಸಕುತಿ
ಕುದುರೆಯಂಥ ವಾಟ ಬರಬೇಕಾದರೆ
ಅದು ಏನು ತಂದೆ ಎಂದರು
ಓ ಮುತ್ತತ್ತಿ ರಾಯ
ಮೂರ್ನಾಮದ ದಾಸಪ್ಪ ಬಾ ನನ್ನ ಮುಂದ್ಗಡೆ ಕೂತ್ಕೊ
ಕೂತ್ಕೊ ಬಪ್ಪ ಎಂದರು
ಸಿದ್ಧಪ್ಪಾಜಿಯವರ ಮುಂದೆ
ತಾನು ಬಂದು ಕೂತಕೊಂಡ|| ಸಿದ್ಧಯ್ಯ ||
ಮುತ್ತತ್ತಿರಾಯನ್ನ ಮುಂದು ಕುಂಡ್ರುಸಿಗಂಡು
ಮೇಲಕ್ಕಂಡು ನೋಡಿದ್ರು ಸಿದ್ದಪ್ಪಾಜಿ
ಹಲಗೂರು ಪಂಚಾಳಗೇರಿ
ಏಳನೂರ ಹೆಗ್ಗಲುಮೆ ಹೊಂಗೆಯಲ್ಲ ಆಕಾಸುಕ್ಕೊಯ್ತಿತ್ತು
ಆಕಾಸುಕ್ಕೋಗುವ ಹಾಗೆ ನೋಡ್ಬುಟ್ಟು
ರಾಜ ಬೊಪ್ಪಗೌಡನ ಪುರಕ್ಕೆ ಕೈ ಎತ್ತಿ ಮುಗುದ್ಬುಟ್ಟು
ಅಯ್ಯೋ ಗುರುವೇ ಧರೆಗೆ ದೊಡ್ಡಪ್ಪ
ಈವತ್ತು ನನಗೆ ಎಂಥ ಕಷ್ಟ ಕೊಟ್ಬುಟ್ರಿಸ್ವಾಮಿ
ನನಗೆಂಥಾ ಬಂಧಾನಾ ಕೊಟ್ಟಿಯಪ್ಪ
ಎನುತೇಳಿ ಮುತ್ತಿನ ಜೋಳಿಗೆಗೆ ಕೈ ಹಾಕ್ದ
ಧರೆಗೆ ದೊಡ್ಡೋರ ಪಾದ ನೆನೆದ
ಮಾಯದಲ್ಲೇ ಧರೆಗೆ ದೊಡ್ಡವರು ಜೋಳೀಗೇಲಿ ಮಡಗಿದ್ದರಂತೆ
ಏನು ಅಂದರೆ
ಆರು ಕಟ್ಟು ಉಡುಭಂಗಿ
ಆರು ಕಟ್ಟು ತುಡುಭಂಗಿ
ಆರುಕಟ್ಟು ಹೊಗೆಸೊಪ್ಪು
ಆರು ಕಟ್ಟು ಭಂಗಿ ಸೊಪ್ಪು
ಗುರುವೇ ಇಪ್ಪತ್ತುನಾಲ್ಕಂಡುಗ
ಭಂಗಿ ಸೊಪ್ಪು ದೇವಾ
ಜೋಳಗೇಲಿ ಮಡಗಿತ್ತು
ಅವರು ಭಂಗಿಸೊಪ್ಪು ನೋಡುತಾರೆ
ಕೈಯೆತ್ತಿ ಮುಗಿಯುತಾರೆ || ಸಿದ್ಧಯ್ಯ ||
ಭಂಗಿ ಸೊಪ್ಪು ನೋಡ್ಬುಟ್ಟು ಕೈಯೆತ್ತಿ ಮುಗುದ್ಬುಟ್ಟು
ಲೋ ಮುತ್ತತ್ತಿ ರಾಯ
ನೋಡು ನಮ್ಮ ಗುರು ಏನು ಕೊಟ್ಟಿದಾರು ಅಂದ್ರೆ
ಇದೇ ಕಣಪ್ಪ ಕೊಟ್ಟಿರೋದು
ಇದನ್ನೇ ಸೇವನೆ ಮಾಡ್ಬುಟ್ರೆ
ಆನೆಯಂಥ ಸಕುತಿ ಬತ್ತದೆ
ಕುದುರೆಯಂಥ ವಾಟ ಬತ್ತದೆ
ನಮ್ಮ ಗುರು ಕೊಟ್ಟಿರುವ ಪರ್ಸಾದ ಸೇ‌ವ್ನೆ ಮಾಡುವ ಕೂತ್ಕೊ ಅಂತೇಳಿ
ಮುತ್ತತ್ತಿರಾಯನ ಮುಂಭಾಗದಲ್ಲಿ ಕೂಡಿಸ್ಕಂಡು ಸಿದ್ಧಪ್ಪಾಜಿಯವರು
ಆರು ಕಟ್ಟು ಹೊಗೇಸೊಪ್ಪು
ಆರು ಕಟ್ಟು ಭಂಗೀಸೊಪ್ಪು
ಆರು ಕಟ್ಟು
ಆಗಲೀಗ ಭಂಗೀಸೊಪ್ನೆ ಅಂಗೈ ಮೇಲೆ ಸುರ್ಕೋಂಡು
ಅಯ್ಯಾ ಅಂಗೈಯ್ಯಿನ ಮ್ಯಾಲೆ
ಭಂಗಿ ಸೊಪ್ಪು ಗುರುವೇ
ಮಡೀಕೊಂಡು ನನ್ನ ಗುರುವು
ಗುರುವೇ ನಾಗುರಾವ ಕರೆದು
ನಾಗರಿಸಾವ ತಕ್ಕೊಂಡ್ರು
ಅಯ್ಯಾ ನಾಗೂರಾವಿನ ವಿಸ
ಎಕ್ಕದಾಲಿನ ರಸ
ಪಂಚು ಪಾತ್ರೆ ರಸ
ಭಂಗಿ ಸೊಪ್ನ ರಸ
ಗುರುವೇ ಐದೂವೆ ಕೂಡಿದರೆ ಗುರುವು
ಪಂಚೈದು ಲೋಭ
ಅಪ್ಪಾಜಿ ನನ್ನ ಗುರುವು
ಅವರು ಪಂಚೈದು ಲೋಭದಲ್ಲಿ
ತೀಡಿಗಾಂಜ ಮಾಡುತಾರೆ || ಸಿದ್ಧಯ್ಯ ||
ಅವರು ತೀಡಿ ಗಾಂಜ ಮಾಡುತಾರೆ
ತೀಡಿ ಮಿಸ್ಟ ಮಾಡುತಾರೆ || ಸಿದ್ಧಯ್ಯ ||
ಗುರುವೇ ತೀಡಿ ಗಾಂಜ ಮಾಡಿ ಗುರುವೆ
ತೀಡಿ ಮಿಸ್ಟ ಮಾಡಿ
ಅವರು ಬಂಗಾರದ ಚಿಲುಮೆಗೆ ಅವರು
ಜಡಿದು ಜಡಿದು ತುಂಬುತಾರೆ || ಸಿದ್ಧಯ್ಯ ||
ಗುರುವೆ ಬಂಗಾರದ ಚಿಲುಮೆಗೆ
ಜಡ್ಡು ಜಡಿದು ದೇವಾ
ತುಂಬವರೇ ನನ್ನಪ್ಪ
ಅವರು ಹಡದು ಹಡದು ಗುರುವು
ತುಂಬವರೇ ನನ್ನ ಗುರುವು
ಗುರುವೇ ಇಪ್ಪತ್ತುನಾಲ್ಕಂಡುಗ
ಭಂಗಿ ಸೊಪ್ಪು ಗುರುವೇ
ಚಿಲುಮೆಗೆ ದೇವ ತುಂಬಟ್ಟು ನನ್ನಪ್ಪ
ಅವರು ಚಕಾಮಕಿ ಹೊಡೆದರಂತೆ
ತೊರೆಮೆ ಕೆಂಡ ತಗುದರಂತೆ || ಸಿದ್ಧಯ್ಯ ||
ಗುರುವೇ ಚಕಮಕಿಯ ಹೊಡೆದು
ತೊರೆಮೆ ಕೆಂಡ ತಗದು
ಪರಂಜ್ಯೋತಿ ಕಸ್ಸಿ
ಲೋ ಬಾರೋ ದಾಸಪ್ಪ
ಎಂದರಲ್ಲ ಮಾಯಿಕಾರ || ಸಿದ್ಧಯ್ಯ ||
ಚಕಮಕಿ ಹೊಡೆದು ತೊರೆಮೆ ಕೆಂಡ ತಗದು
ಬಂಗಾರದ ಚಿಲುಮೆಗೆ ತಾವಾಗಿ ತುಂಬುಕೊಂಡು
ಬಂಗಾರದ ಚಿಲುಮೆ ಮ್ಯಾಲೆ ಬೆಂಕಿಕೆಂಡ ಮಡಗ್ಬುಟ್ಟು
ದಾಸಪ್ಪ ಎದ್ದೇಳು
ಬಾ ದಾಸಯ್ಯ ಈಗಲೀಗ ಸಕ್ತಿ ಬರ್ತದೆ
ನಮ್ಮ ಗುರು ಕೊಟ್ಟ ಪರ್ಸಾದ ಸೇವ್ನೆ ಮಾಡುವ ಬಪ್ಪಾ ಅಂತೇಳಿ
ಆ ದಾಸಪ್ಪನ ಕೈಗೆ ಚಿಲುಮೆ ಕೊಟ್ರು
ಅವನು ಹಿಂದಕ್ಕೂ ನೋಡುತಾನೆ
ಮುಂದಕ್ಕೂ ನೋಡುತಾನೆ || ಸಿದ್ಧಯ್ಯ ||
ಈ ದಾಸಪ್ಪ ಹಿಂದ್ಕೂ ಮುಂದ್ಕೂ ನೋಡ್ಬುಟ್ಟು
ಅವ್ನಿಗೆ ಯೋಚ್ನೆ ಬಂದ್ಬುಡ್ತು
ಚಿಲುಮೆಯ ಈಸ್ಕೋ ಬ್ಯಾಡ್ದಾಗಿತ್ತು
ಬ್ಯಾಡ ಅಂತ ಮೊದಲೇ ಹೇಳ್ಬುಟ್ಟಿದ್ರೆ ಚೆನ್ನಾಗಿತ್ತು
ಈಗ ಕೈಯೊಡ್ಡಿ ಈಸ್ಕೊಬುಟ್ನಲ್ಲ
ಈಸ್ಕೊಂಡ್ಮೇಲೆ ಹಿಂದುಕ್ಕೆ ಕೊಡಾಕುಗದಿಲ್ಲ
ಈಗ ನಾನು ಸೇವನೆ ಮಾಡ್ಲೇಬೇಕಲ್ಲ
ಅಯ್ಯೋ ಇವ್ನು ಸಿದ್ದಪ್ಪ ನಾನು ದಾಸಪ್ಪ
ಇಬ್ಬರೆಸ್ರು ಒಂದೇ ತಾನೆ ನಿಜ
ಇವ್ನಿಗೆ ಹೆದರ್ಬಾಡ್ದು ನಾನು ಭಂಗಿಸೇವ್ನೆ ಮಾಡ್ಬುಡ್ಬೇಕು ಅಂದ್ಬುಟ್ಟು
ಜೀವಕ್ಕೆ ಧೈರ್ಯ ತಕ್ಕಂಡು ದಾಸಪ್ಪ
ಯಾವಾಗಲೂ ಸೇದದೇ ಇದ್ದವ್ನು ಏನು ಮಾಡ್ದ ಗೊತ್ತ?
ಅಯ್ಯ ಬೆಂಕಿ ಕಡೆ ಕಚ್ಚೇಬುಟ್ಟ
ಬಾಯಿಬಾಯಿ ಸುಟ್ಟೇಹೋಯ್ತು || ಸಿದ್ಧಯ್ಯ ||
ಅಯ್ಯಾ ಬೆಂಕಿ ಕಡೆ ಗುರುವೇ
ಕಚ್ಕೊಂಡು ದಾಸಪ್ಪ
ಬಾಯೇ ಸುಟ್ಟೋಯ್ತು
ಈ ಭಂಗಿ ಕುಡಿಯೋರ ಸಂಗ
ಎಂದೆಂದಿಗೂ ಬ್ಯಾಡವಪ್ಪ || ಸಿದ್ಧಯ್ಯ ||
ಈ ಭಂಗಿ ಕುಡಿಯೋರ ಸಂಗs
ಬ್ಯಾಡ ಕಣರಪ್ಪ ನನ್ನ ಬಾಯಿ ಹೊಯ್ತಲ್ಲಪ್ಪ ಅಂದರು ದಾಸಯ್ಯ
ಆಗ ಸಿದ್ದಪ್ಪಾಜಿ ನೋಡುದ್ರು
ಅಯ್ಯಯ್ಯೋ ದಾಸಪ್ಪ
ಇಂಗಲ್ಲ ಕನ ದಾಸಪ್ಪ ಸೇದೋದು
ಈಗಲೀಗ ಈಚರಕೆ ತಿರುಗಿಸಿಕೊಂಡಿರುವಂಥ
ಚಿಲುಮೆಯ ಈಚರಕೆ ತಿರುಗಸ್ಕೊ
ಪುಗೆ ಹೊಗೆ ಬತ್ತದೆ ಎಂದರು
ತಿಳಿಕೊಂಡು ಕೇಳದೇ ಹೋದೀಯಾ
ಅಯ್ಯಯ್ಯೋ ದಾಸಪ್ಪ
ಈಗ ಸೇವನೆ ಮಾಡು
ಎಲ್ಲ ಒಳ್ಳೇದಾಯ್ತದೆ ಸೇವನೆ ಮಾಡಪ್ಪ ಅಂದರು
ಅವರು ಒಂದು ದಮ್ಮ ಸೇದಿರರಂತೆ
ಬುಕುಬುಕನೆ ಕೆಂಬುತಾರೆ || ಸಿದ್ಧಯ್ಯ ||
ಗುರುವೇ ಒಂದು ದಮ್ಮ ದೇವ
ಸೇದ್ಬುಟ್ಟು ದಾಸಪ್ಪ
ಇನ್ನೊಂದು ದಮ್ಮಿಗೆ
ಗುರುವೇ ಗುರುದೇವ
ಅವನಿಗೆ ಕರಿ ಗುಳ್ಳೆ ಒಳಾಕ್ಕೋದೊ
ಬಿಳೀಗುಳ್ಳೆ ಮೇಕ್ಕೆ ಬಂದೊ|| ಸಿದ್ಧಯ್ಯ ||
ಕರೀಗುಳ್ಳೆ ಒಳಾಕೊಂಟೋದೊ ದೇವಾs
ಬಿಳೀ ಗುಳ್ಳೆ ಮೇಕ್ಕಾಗೋಗ್ಬುಡ್ತು ದಾಸಪ್ಪ
ಅಯ್ಯಾ ನೀಡಿದ ಕಾಲು ನೀಡುದಾಗೆ
ಮುಚ್ಚಿದ ಕಣ್ಣು ಮುಚ್ಚಿದಾಗೆ || ಸಿದ್ಧಯ್ಯ ||
ನನ್ನ ಸಿದ್ಧಪ್ಪಾಜಿ ಮುಂದೆ ದೇವ
ನೊದಲೆ ಕಚ್ಕೊಂಡು ಮಲೀಕೊಂಡ || ಸಿದ್ಧಯ್ಯ ||
ನೊದಲೆ ಕಚ್ಕೊಂಡು ದಾಸಪ್ಪ
ಆಗಲೀಗ ಮೊಕ್ಕಡನಾಗಿ ಮಲಗ್ಬುಟ್ಟ
ಮನೀಕೊಂಡ ದಾಸಪ್ಪನ ಕಣ್ಣಿಂದ ನೋಡ್ಬುಟ್ಟು ಸಿದ್ಧಪ್ಪಾಜಿ
ಈಗ ಮೂರು ನಾಮದ ದಾಸಪ್ಪ ಮುತ್ತತ್ತಿರಾಯ
ಇಲ್ಲೇ ಮನುಗೋಗ್ಬುಟ್ನಿಲ್ಲ
ಎನುತೇಳ್ಬುಟ್ಟು ಸಿದ್ಧಪ್ಪಾಜಿಯವರು
ಬಂಗಾರದ ಚಿಲುಮೆಯ ಬಲಗೈಲಿ ಹಿಡಕೊಂಡು
ಅವರು ರಾಜ ಬೊಪ್ಪಗೌಡ್ನ ಪುರಕೆ ದೇವ
ಕೈಯೆತ್ತಿ ಮುಗುದರ‍ಲ್ಲ || ಸಿದ್ಧಯ್ಯ ||
ಗುರುವೇ ರಾಜಬೊಪ್ಪೇಗೌಡ್ನ ಪುರಕೆ
ಕೈಯೆತ್ತಿ ನನ್ನ ಗುರುವು
ಮುಗುದವರೆ ನನ್ನ ಗುರುವು
ನೀಲುಗಾರರ ಗಂಡ
ನನ್ನ ನೀಲಿ ಸಿದ್ಧಪ್ಪಾಜಿ
ನನ್ನ ತೋಪಿನ ದೊಡ್ಡಮ್ಮನ
ಪಾದ ನೆನಕೊಂಡು
ನನ್ನ ಕಿಡುಗಣ್ಣ ರಾಚಪ್ಪಾಜಿಯವರ
ಪಾದ ನೆನಕೊಂಡು
ನನ್ನ ಹಿರೇ ಚೆನ್ನಾಜಮ್ಮನ
ಮನದಲ್ಲಿ ನೆನುಕೊಂಡು
ನೀಲಿ ಸಿದ್ದಪ್ಪಾಜಿ
ಅಯ್ಯಾ ಗುರುವೇ ಗುರುದೇವಾ
ಬಂಗಾರದ ದೇವ
ಭಂಗಿ ಚಿಲುಮೆ ಗುರುವು
ಕೈಯಲ್ಲಿ ಹಿಡಕೊಂಡು
ಅವರು ಒಂದು ದಮ್ಮ ಸೇದರಂತೆ
ಬಲಗಾಡೆ ಜೋಲುತಾರೆ || ಸಿದ್ಧಯ್ಯ ||
ಅವರು ಎರಡು ದಮ್ಮ ಸೇರದಲ್ಲ
ಎಡಗಾಡೆ ಜೋಲುತಾರೆ || ಸಿದ್ಧಯ್ಯ ||
ಗುರುವೇ ಒಂದು ದಮ್ಮು ಸೇದಿ
ಬಲಗಡೆ ಜೋಲಿ
ಎರಡು ದಮ್ಮು ಸೇದಿ
ಎಡದ ಕಡೆ ಜೋಲಿ
ಅದು ಒಂದು ದಮ್ಮಿಗೆ ತೀರಲಿಲ್ಲ
ಎರಡು ದಮ್ಮಿಗೆ ಉಳಿಯಲಿಲ್ಲ || ಸಿದ್ಧಯ್ಯ ||
ಅಪ್ಪಾ ಮೂರ್ನೇ ದಮ್ಮಿಗದು
ಬೂದಿಯಾಗಿ || ಸಿದ್ಧಯ್ಯ ||
ಇಪ್ಪತ್ತುನಾಲ್ಕು ಕಂಡ್ಗ ಭಂಗಿ ಸೊಪ್ಪ ದೇವಾs
ಎರಡು ಬಾರಿ ದಮ್ಮಿಗೆ ಸೇದ್ಕೊಂಡ್ರು ಜಗತ್ತು ಕರ್ತ ಸಿದ್ದಪ್ಪಾಜಿ
ಆರು ಖಂಡುಗ ಬೂದಿಯಾಯ್ತು
ಬೂದಿ ತಗದು ಭೂಮಿಗೆ ಸುರುದ್ಬುಟ್ಟು
ಗುರುವೇ ಬಂದ ಬಂದ ಹೊಗೆಯ
ಗೊಟಗೊಟನೆ ಕುಡುದವರೆ
ಹೊಟ್ಟೇಗೆ ನುಂಗವರೆ
ಗುರುವೇ ಬಾಯಿಂದ ಹೊರಗೆ
ಒಂದು ಚೂರು
ಹೊಗೆಯನ್ನೇ ಗುರುವೇ
ಈಚೆಗೆ ಬುಡಲಿಲ್ಲ
ಅಯ್ಯಾ ಭಂಗಿ ಕುಡುದಬುಟ್ಟ
ಸಿದ್ಧಪ್ಪಾಜಿಯವರು
ನನಗೆ ಹುಚ್ಚು ನೀಲಿ ಬರಲಿಲ್ಲ
ನನಗೆ ಬೆಪ್ಪು ನೀಲಿ ಬರೋದಿಲ್ಲ
ನನಗೆ ಬೆರಗು ನೀಲಿ ಬರಲಿಲ್ಲ
ನನಗೆ ಕಲ್ಲು ಕಡಿದ ನೀಲಿ
ನಾನು ಮಣ್ಣು ಮುಕ್ಕೋ ನೀಲಿ
ಅಯ್ಯೋ ಕೈಯ್ಸ ಮಡಿಸೋ ನೀಲಿ
ಇನ್ನೂ ಬರಲಿಲ್ಲ ಎನುತೇಳಿ
ಗುರುವೇ ಹುಚ್ಚು ನೀಲಿ ದೇವ
ಬೆಪ್ಪು ನೀಲಿ ಗುರುವು
ಬೆರಗು ನೀಲಿ ದೇವ
ಹಲ್ಲು ಕಡಿವ ನೀಲಿ
ಮರ ಹತ್ತುವ ನೀಲಿ
ಗುರುವೇ ಕೆಂಡದ ಮೇಲೆ ನಿಂತ್ಕಂಡು
ಖಂಡುಗ ಧೂಪ ಕುಡಿವ
ನೀಲಿಯು ಬರಲಿಲ್ಲ
ಹಾಗಂದು ನನ್ನ ಗುರುವು
ಅವರ ಸುತ್ತ ಮುತ್ತಲ ಹಾವುಚವುಳ
ಪ್ರೇಮದಲ್ಲಿ ಕರೆದರಲ್ಲ || ಸಿದ್ಧಯ್ಯ ||
ಮಂಟೇಸ್ವಾಮಿ: ಸಿದ್ಧಪ್ಪಾಜಿ ಸಾಲು (೧೩)
ಸುತ್ತ ಮುತ್ತ ಇರ್ತಕ್ಕಂಥ s
ಹಾವು ಚವುಳು ಏನಂಥ ಕರೀತಾರಂದ್ರೆ ಸಿದ್ದಪ್ಪಾಜಿ
ಅಯ್ಯಾ ನಾಗುರಾವೆ ಬಪ್ಪಾ
ಹಸುರಾವೆ ಬಾರೋ
ಲೋ ಮಣ್ಣಗಂಡಲ ಬಪ್ಪಾ
ಹಬ್ಬಿಯಾದೆ ಬಾರೋ
ಲೋ ಕಚ್ಚೋ ಚವುಳು ಬಪ್ಪಾ
ಚುಚ್ಚೋ ಚವುಳು ಬಾರೋ
ಓಡಿ ಬಪ್ಪಾ ಮಗನೇ
ನನ್ನ ಹಸುರಾವೆ ಬಪ್ಪಾ
ನನ್ನ ಸುರುವಣುದಾರೆ ರಾಜ ಬಾರೋ
ನನ್ನ ಕಟ್ಟುನಾದೆ ಕಂದ
ಓಡಿ ಬಪ್ಪಾ ನನ್ನ ಕಂದ
ಲೋ ಹೆಜ್ಜೇನು ಬನ್ನುರಪ್ಪಾ
ಕಿರುಜೇನು ಬನ್ನಿರಯ್ಯ
ನನ್ನ ಕಡುಜನ ಮರಿಗಳೇ
ಓಡಿ ಬನ್ರಿ ಎಂದರಲ್ಲ || ಸಿದ್ಧಯ್ಯ ||
ನೂರ ಒಂದ ಹಾವು ಚವುಳು
ಎಲ್ಲಾನು ಕರುದ್ರು ಸಿದ್ದಪ್ಪಾಜಿ
ಎಲ್ಲಾ ಪ್ರಾಣಿಗಳೂವೆ
ಇವತ್ತು ಜಗತ್ತು ಗುರುಗಳ ಮಗ ಕರೀತಾವ್ರೆ ಅಂತ್ಹೇಳಿ
ಸಿದ್ದಪ್ಪಾಜಿಯವರ ಬಳಿಗೆ ಎಲ್ಲಾ ಪ್ರಾಣಿಗಳೂವೆ ಬಂದುವಂತೆ
ಬಂದ ಬಂದ ಪ್ರಾಣಿಗಳನೆಲ್ಲಾನು ನೋಡಿಕೊಂಡು ಸಿ‌ದ್ದಪ್ಪಾಜಿ
ಅವರು ನಾಗುರಾವನೆ ನೋಡುತಾರೆ
ಗಸಾಗಸಾನೆ ಅಗಿಯುತಾರೆ || ಸಿದ್ಧಯ್ಯ ||
ಅವರು ಹೆಬ್ಬಿಯಾನ್ನ ನೋಡುತಾರೆ
ಕಚ್ಚಿ ಇಸವ ಹೀರುತಾರೆ || ಸಿದ್ಧಯ್ಯ ||
ಅವರು ಹಸುರಾವೆ ನೋಡುತಾರೆ
ಗೊಳಕ ಗೊಳಕನೆ ನುಂಗುತಾರೆ || ಸಿದ್ಧಯ್ಯ ||
ಅವರು ಮಣ್ಣ ಮಂಡಲ ನೋಡಿ
ಕಡೆ ದವಡೇಲಿ ಕಡದು
ಅವರು ಕಟ್ಟುನಾದ ನೋಡಿ
ಕಟುಮ ಕಟುಮನೆ ಕಡದು
ಅವರು ಹೆಜ್ಜೇನ ನೋಡವರೆ
ಗೊಳಕ ಗೊಳಕ್ನೇ ದೇವ
ನುಂಗ್ತಾರೆ ನನ್ನಪ್ಪ
ಅವರು ಕಡುಜನ ಮರಿಗಳ
ಗೊಳಕ್ಕಂತ ನುಂಗುತಾರೆ || ಸಿದ್ಧಯ್ಯ ||
ನಾಗರಾವು ಅಂದರೆ ಚೇಣಿ ಕಬ್ಬುನ ಜಲ್ಲೆ
ಹೆಬ್ಬೆಯಾವು ಅಂದರೆ ಗುರುದೇವ
ಕರೀ ಕಬ್ಬಿನ ಜಲ್ಲೆ
ಕರುಕಾರವಾಗಿ ಗಸಗಸನೆ ಅಗದು ರಸವನ್ನೆಕುಡಿದು
ಸಿಪ್ಪೇನೆಲ್ಲಲ ಭೂಮಿಗೆ ಉಗುದು ಸಿದ್ದಪ್ಪಾಝಿ
ಈಗಲೂ ಕೂಡ ನನಗೆ ಹುಚ್ಚುನೀಲಿ ಬರ್ಲಿಲ್ಲ ಬೆಪ್ಪುನೀಲಿ ಬರ್ಲಿಲ್ಲ
ಬೆರಗು ನೀಲಿ ಬರ್ನಿಲ್ಲವಲ್ಲ
ಮರ ಹತ್ತುವಂತ ನೀಲಿ
ನೀರಿಗೆ ಬೀಳುವಂತ ನೀಲಿ
ಕೆಂಡದ ಮೇಲೆ ನಿಂತುಕೊಂಡು
ಖಂಡುಗ ಧೂಪ ಕುಡೀವಂತ ನೀಲಿ ಬರ್ಲಿಲ್ಲ ಅಂತ್ಹೇಳಿ
ಅವರು ಎಕ್ಕದಾಲ ನೋಡುತಾರೆ
ಫಕ್ಕನೆ ಬಾಯಿ ಬಾಯಿ ಬಿಡುವುತಾರೆ || ಸಿದ್ಧಯ್ಯ ||
ಗುರುವೇ ಎಕ್ಕದಾಲ ನೋಡಿ
ಗುರುವೇ ಫಕ್ಕನೆ ಬಾಯಿ ಬುಟ್ಟು
ಅವರು ಕಳ್ಳಿಯಾಲ ಕುಡುದು
ಗಟಗಟನೆ ಕುಡುದು
ಗುರುವೇ ಮೂರುಖಂಡುಗ ಎಕ್ಕೆದಾಲು
ಮೂರು ಖಂಡುಗ ಕಳ್ಳಿಯಾಲು
ಅಯ್ಯಾ ಗಟಾಗಟನೆ ಗುರುವೇ
ಕುಡುದವರೇ ನನ್ನಪ್ಪ
ಅಂಗೂವೆ ದೇವಾ
ಹುಚ್ಚು ನೀಲಿ ನನಗೆ
ಬೆಪ್ಪು ನೀಲಿ ನನಗೆ
ಬರ್ಲಿಲ್ಲ ಎನುತೇಳಿ
ಅಯ್ಯಾ ಸುಣ್ಣದ ತಿಳಿ ಗುರುವೇ
ಮೂರು ಖಂಡುಗ ಕುಡಿದರಲ್ಲ || ಸಿದ್ಧಯ್ಯ ||
ಗುರುವೇ ಭಂಗಿಯ ಇಸಕ್ಕೆ
ಎಕ್ಕದಾಲಿನ ಇಸುಕ್ಕೆ
ಕಳ್ಳಯಾಲಿನ ಇಸುಕ್ಕೆ
ಸುಣ್ಣದ ತಿಳಿಯ ಇಸುಕ್ಕೆ
ಅಯ್ಯಾ ಹಾಲಿನ ಇಸುಕ್ಕೆ
ನೀಲಿ ಸಿದ್ದಪ್ಪಾಜಿ
ಅವರಿಗೆ ಹುಚ್ಚು ನೀಲಿ ಬಂದುಬುಡ್ತು
ಬೆಪ್ಪು ನೀಲಿ ಬಂದುಬುಡ್ತು
ಅಯ್ಯಾ ಬೆರಗು ನೀಲಿ ಬಂದುಬುಡ್ತು
ಅಯ್ಯಾ ಕಲ್ಲು ಕಡಿವ ನೀಲಿ
ಮಣ್ಣು ಮುಕ್ಕುವ ನೀಲಿ
ಹಲ್ಲು ಮಸೆವ ನೀಲಿ
ನೊದಲೆ ಬೀಳುವ ನೀಲಿ
ನೀರಿಗೆ ಬೀಳುವ ನೀಲಿ
ಮರ ಹತ್ತುವ ನೀಲಿ
ಗುರುವೇ ಕೆಂಡದ ಮೇಲೆ ನಿಂತುಕೊಂಡು
ಖಂಡದ ಧೂಪ ಕುಡಿವಾ
ನೀಳಿ ಬಂದುಬುಡ್ತು
ಹಾಗಂದು ನನ್ನ ಗುರುವು
ನೀಲಿ ಸಿದ್ದಪ್ಪಾಜಿ
ಅವರು ಭಂಗಿ ಕುಡಿದ ಗ್ಯಾನದಲ್ಲಿ
ಹಲಗೂರ ನೋಡುತಾರೆ || ಸಿದ್ಧಯ್ಯ ||
ನೋಡಪ್ಪ ಭಂಗೀ ಕುಡುವುದಕ್ಕೆ ಮೊದಲೇ
ಹಲಗೂರು ಪಂಚಾಳಗೇರಿಯ ನೋಡುವಾಗ
ಸಿದ್ದಪ್ಪಾಜಿಯವರ ಕಣ್ಣೀಗೆ ಏನೂ ಕಾಣಿಸ್ಲಿಲ್ಲ
ಆಗಲೀಗ ಆಕಾಶಕ್ಕೆ ಹೊಗೆ ಹೊಯ್ತಿತ್ತು
ಹಕ್ಕಿ ಪಕ್ಷಿಗಳೆಲ್ಲ ಸುಟ್ಟು ಸುಟ್ಟು ಭೂಮಿಗೆ ಬೀಳ್ತಿದ್ದೋ
ಯಾವಾಗ ಭಂಗಿಸೇವನೆ ಮಾಡ್ಕೊಂಡು
ಹಲಗೂರು ಪಂಚಾಳಗೇರಿ
ಕಣ್ಣಾರ ನೋಡುವಾಗ ಸಿದ್ದಪ್ಪಾಜಿಯವರು
ಅಯ್ಯ ಏಳೇಳು ಹದುನಾಕ್ಕೂ ಬೀದಿ
ತಳತಳನೆ ಹೊಳ್ದವಂತೆ || ಸಿದ್ಧಯ್ಯ ||
ಗುರುವೇ ಹಲಗೂರು ಏಳು ಬೀದಿ
ಗುರುವೇ ತಿಲಪುರ ಏಳು ಬೀದಿ
ಏಳೇಳು ದೇವ
ಹದಿನಾಕ್ಕು ಬೀದಿ
ಸಿದ್ದಪ್ಪಾಜಿಯವರ ಕಣ್ಣೀಗೆ
ಗುರುವೆ ತಳ್ತಳನೇ ಹೊಳಿವಾಗ
ಅಯ್ಯ ಬೆಟ್ಟಚಾರಿ ಮನೆಯ ಮೇಲೆ
ಬೆಳ್ಳಿ ಒಳಗೆ ಏಳು ಕಳಸ || ಸಿದ್ಧಯ್ಯ ||
ಗುರುವೇ ವಜ್ರಚಾರಿ ಮನೆಯ ಮೇಲೆ
ವಜ್ರುದಲ್ಲಿ ಏಳು ಕಳಸ || ಸಿದ್ಧಯ್ಯ ||
ಅಯ್ಯಾ ಚಿನ್ನಚಾರಿ ಮನೆಯ ಮೇಲೆ
ಚಿನ್ನಾದೊಳಗೆ ಏಳು ಕಳಸ || ಸಿದ್ಧಯ್ಯ ||
ಅಪ್ಪ ಮುತ್ತಾಚಾರಿ ಮನೆಯ ಮೇಲೆ
ಮುತ್ತಿನೊಳಗೆ ಏಳು ಕಳಸ || ಸಿದ್ಧಯ್ಯ ||
ಏಳು ಜನ ದೊರ್ಗಳಾ
ಮನೆ ಮ್ಯಾಲಿಂದ ಚಿನ್ನ ಬೆರಳಿ ಮುತ್ತು ರತ್ನ ಬಂಗಾರದ ಕಳಸಗಳು
ಸಿದ್ಧಪ್ಪಾಜಿಯವರ ಕಣ್ಣೀಗೆ ತಳ್ತಳನೇ ಹೊಳಿವಾಗ
ಹಲಗೂರು ಪಂಚಾಳಗೇರಿ
ಕಣ್ಣಾರ ನೋಡ್ಕಂಡು
ಈ ಕಳಸಗಳಿರ್ತಕಂತ ಊರೆ
ಹಲಗೂರು ಪಂಚಾಳಗೇರಿ ಅಂತ ಹೇಳಿ ಸಿದ್ದಪ್ಪಾಜಿ
ರಾಜಬೊಪ್ಪಗೌಡ್ನ ಪುರಕ್ಕೆ ಕೈಯೆತ್ತಿ ಮುಗುದು
ಧರೆಗೆ ದೊಡ್ಡಯ್ಯ
ಆಗಲೀಗ ಈ ಊರಿಗೆ ನನ್ನ ಕಳುಗುದಿಯಲ್ಲಪ್ಪಾ
ಈಗ ಅಂತ ಪಟ್ಟಣ್ಕೆ ದೇವ
ಯಾವು ರೀತಿ ನಾನು ಹೋಗಬೇಕು
ನನ್ನ ಜಾತಿಯವರ ಬಳೀಲಿ ನಿಂತ್ಕಂಡು
ಯಾವು ರೀತಿ ನಾನು ಭಿಕ್ಸ ಕೇಳಬೇಕು ಎನತೇಳಿ
ಹಲಗೂರ ನೋಡಕ್ಕಂಡು
ಬಾಳ ಭಯ ಪಟ್ಟಾರಲ್ಲ || ಸಿದ್ಧಯ್ಯ ||
ಗುರುವೇ ಹಲಗೂರ ನೆನಕಂಡು
ನೀಲಿ ಸಿದ್ದಪ್ಪಾಜಿ
ಧರೆಗೆ ದೊಡ್ಡವರಿಗೆ
ಕೈಯೆತ್ತಿ ಮುಗಿವಾಗ
ಕೈಮುಗಿದ ಮಗನ
ಕಣ್ಣಾರ ದೇವ
ನೋಡ್ಬುಟ್ಟು ನನ್ನಪ್ಪ
ಅವರು ಏನು ಮಾತೊಂದಾಡುತಾರೆ
ಹೆತ್ತಯ್ಯ ಮಂಟೇದಸ್ವಾಂಇ || ಸಿದ್ಧಯ್ಯ ||
ಕುಂದೂರು ಬೆಟ್ಟದ ಮೇಲೆs
ಹಲಗೂರು ನೋಡುಬುಟ್ಟು
ಸಿದ್ದಪ್ಪಾಜಿಯವರು ಬಾಳ ಭಯ ಪಟ್ಕಂಡು ನಿಂತಿರುವಾಗ
ಧರೆಗೆ ದೊಡ್ಡವರು ಮಂಟೇದಸ್ವಾಮಿ
ತೋಪಿನ ದೊಡ್ಡಮ್ಮನ ಕರೆದು
ದೊಡ್ಡಮ್ಮ
ನನ್ನ ಮಗನು ಸಿದ್ದಪ್ಪಾಜಿ
ಈಗ ಭಂಗಿ ಸೇವನೆ ಮಾಡ್ಕಂಡು
ಹಲಗೂರು ನೋಡುಬುಟ್ಟು
ಹಲಗೂರು ನೋಡುಬುಟ್ಟು ಭಯ ಪಟ್ಟಬುಟ್ಟು
ನಿಂತವನೇ ದೊಡ್ಡಮ್ಮ
ನನ್ನ ಮಗ ಮುಂದಕ್ಕೆ ಪಾದ ಬೆಳೆಸಿ
ಪಯಣ ಮಾಡಬೇಕಾದರೇ
ನನ್ನ ನಿಸಾನಿ ದಳವ ನೀ
ಆಕಾಸಕ್ಕೆ ಏರಿಸು ಮಗಳೇ || ಸಿದ್ಧಯ್ಯ ||
ನನ್ನ ತೋಪುನು ದೊಡ್ಡಮ್ಮ
ಧರೆಗೆ ದೊಡ್ಡೋರ ಮಾತ
ಕೇಳ್ಕಂಡು ನನ್ನ ತಾಯಿ
ಅವಳು ದಾಳವ ತಗದಳಂತೆ
ಆಕಾಶಕ್ಕೆ ಬಿಟ್ಟಾಳಲ್ಲ || ಸಿದ್ಧಯ್ಯ ||
ನಿಸಾನಿ ದಳ ನೋಡುದ್ರು ಸಿದ್ದಪ್ಪಾಜಿ
ಈಗ ನಾನು ಇಲ್ಲಿ ಕೈಯೆತ್ತಿ ಮುಗ್ದಂದ ವಾರ್ತಿ
ಜಗತ್ತು ಗುರುಗೂಳಿಗೆ ಗೊತ್ತಾಗುಬುಡ್ತು
ಆಕಾಶ್ದಲ್ಲಿ ದಾಳ ಕಾಣ್ತದೆ ಏನತೇಳಿ
ನೀಲಿ ಸಿದ್ದಪ್ಪಾಜಿಯವರು
ದಾಳಕ್ಕೂ ಕೂಡ ಕೈಯೆತ್ತಿ ಮುಗ್ದುಬುಟ್ಟು ಗುರುದೇವ
ಈ ಹಲಗೂರು ಪಂಚಾಳಗೇರಿಗೆ ನಾ ಹೋಗುಬುಟ್ಟು
ಆ ದೊರ್ಗೆಳು ಬಳಿಗೋಗುಬುಟ್ಟು ಭಿಕ್ಸ ಕೇಳಕಾಗುವುದಿಲ್ಲ
ಈಗಲೀಗ ಏಳು ಮಂದಿ ರಾಜುರು ಬಳಿಗೋಗಿ
ನಾನು ಧರ್ಮ ಅಂತ ಕೇಳೋದುಕ್ಕೆ ಶಕ್ತಿ ಬರೋದಿಲ್ಲ
ಈಗ ಇಲ್ಲೊಂದು ಯಾಸ
ನಾನು ತಾಳಬೇಕು ಎಂದಾರಲ್ಲ || ಸಿದ್ಧಯ್ಯ ||
ಈಗ ಇಲ್ಲೆ ಒಂದು ಯಾಸ ತಾಳಕಂಡು
ಈಗ ನಾನು ಹಲಗೂರು ಪಂಚಾಳಗೇರಿಗೆ ಹೋಗಬೇಕಲ್ಲ
ಯಾಸಯಾಸಕ್ಕೆಲ್ಲ ಯಾವ ಯಾಸ ತಾಳಬೇಕು ಅಂತೇಳಿ ಸಿದ್ಪಪ್ಪಾಜಿ
ಈ ಹಲಗೂರು ಪಂಚಾಳಗೇರಿ ದೊರ್ಗೆಳು
ಏಳು ಜನ ದೊರೆಗೊಳ್ಗೆ
ಏಳು ಜನ ಮಡ್ದಿರವರೇ
ಅವರೇ ದೊರೇಸಾಣಗಿತ್ತೀರು
ಏಳು ಜನ ದೊರೆಸಾಣಗಿತ್ತಿರುಗೆ ದೇವಾ
ಅವರವರ ಗಂಡಿದಿರು ಗುರುವು
ಮುತ್ತು ರತ್ನದ ವಡಬೆ ಮಾಡಿ
ಅವರವರ ಮಡ್ದಿರ್ಗೆ ಮುಂಗೈಗಳಟ್ಟು ತೊಡ್ಸವರೇ
ಅವರು ತೋರ್ಸಿರುವಂತ ಮುತ್ತು
ರತ್ನುದು ಬಳಿ ಯಾತ್ಕು ಸಲ್ಲದ ಬಳೆಯಲ್ಲ
ಅವರ ಗಂಡ್ದೀರು ಸತ್ತೂದ ಕಾಲ್ದಲ್ಲ
ಅವರ ಗಂಡ್ದೀರು ಎದೆಮೇಲೆ
ತಕ್ಕಡೊಗಿ ಬಳೆ ಒಡೆದರೇ ನರ್ಕೋಗಕ್ಕಿಲ್ಲ
ತಗ್ಗೋತ್ತವೆ
ತಗ್ಗೋದ ಬಳೆ ತಕ್ಕಂಡೋಗಿ
ಜಾಯಿಕಾಯಿ ಪಟ್ಟಿ ಒಳಗೆ ಬಚ್ಚಿಟ್ಟು ಮಡಿಕತ್ತರೆ
ಈಗಲೀಗ ಮುತ್ತು ರತ್ನುದ ಬಳೆ ತಗ್ಗುಸಬೇಕು
ನಾನು ಮುತ್ತೈದೆ ಸ್ಥಾನದ ಬಳೆಯ
ಮಾಡಬೇಕು ಎಂದಾರಲ್ಲ || ಸಿದ್ಧಯ್ಯ ||
ನಾನು ಮುತ್ತೈದೆ ಕೈಗೆ
ಲಕ್ಷಣವಾದ ಗುರುವೆ
ನಾ ಬಳೆಯಾನೆ ಮಾಡ್ಕಂಡು
ಈಗ ಬಳಗಾರನ ಯಾಸ
ನಾನೇ ತಾಳಕ್ಕಂಡು
ಈಗ ಹಲಗೂರಿಗೆ ದೇವ
ನಾ ಹೋಗಬೇಕು ಎಂದಾರಲ್ಲ || ಸಿದ್ಧಯ್ಯ ||
ಹಲಗೂರಿಗೆ ದೇವಾs
ಈಗ ಬಳಗಾರನ ಯಾಸ ತಾಳ್ಕಂಡು
ಹಲಗೂರಿಗೆ ವಂಟೋಗುಬುಟ್ಟು
ಏಳು ಜನ ದೊರ್ಗಳು ಮಡ್ದೀರಿಗೆ
ಈಗಲೀಗ ಮುಂಗೈಗೆ ಬಳೆ ತೊಟ್ಟು ಬುಟ್ಟು
ಬಳೆ ದುಡ್ಡು ಕೊಡಬ್ಯಾಡಿ ಕಂಡ್ರವ್ವ
ನಮಗೆ ಗುರುವೆ ಏಳು ದುಡ್ಡಿನ ಕಬ್ಬುಣ ಬೇಕು
ಏಳು ದುಡ್ಡುನ ಉಡುಗಬಣ ಕೊಡ್ರವ್ವ
ಅಂತೇಳುಬುಟ್ಟುರೇ
ಬಳೆ ಬದಲಾಗಿ ಬಳೇಗಾರ ಕಬ್ಬಿಣ ಕೇಳ್ತಾವನೆ ಅನ್ತೇಳಿ
ಏಳು ದುಡ್ಡಿನ ಕಬ್ಬಿಣ ತಕ್ಕಂಡೋಗಿ
ಧರೆಗೆ ದೊಡ್ಡವರ್ಗೆ ಒಪ್ಪುಸುಬುಟ್ಟು
ನನ್ನ ಪ್ರಾಣ ಉಳಿಸ್ಕಬೇಕು ಅಂತೇಳಿ
ಈಗ ಬಳೆಗಾರನಾಗಿ ನಾನು ಹಲಗೂರಗೆ
ಹೋಗಬೇಕು ಅಂದುಬಿಟ್ಟು ಸಿದ್ದಪ್ಪಾಜಿ
ಅವರು ನೂರೊಂದು ಹಾವು ಚವುಳ
ಓಡಾಡಿ ಹಿಡಿದರಲ್ಲ || ಸಿದ್ಧಯ್ಯ ||
ಅವರು ನಾಗುರಾವು ಹಿಡ್ದರಂತೆ
ನಾಗ್ರು ಬಳೆಯ ಮಾಡುತಾರೆ || ಸಿದ್ಧಯ್ಯ ||
ಗುರುವೆ ನಾಗುರಾವ ಹಿಡ್ದು
ನಾಗ್ರು ಬಳೆಯ ಮಾಡಿ
ಹಸುರಾವ ಹಿಡ್ದು
ಹಸ್ರು ಬಳೆಯ ಮಾಡಿ
ಅವರು ಕಟ್ಟುನಾವ ಹಿಡ್ದು
ಹರಳು ಬಳೆಯ ಮಾಡಿ
ಅವರು ಹೆಬ್ಬೆಯಾವ ಹಿಡ್ದರಲ್ಲ
ರಬರ್ ಬಳೆಯ ಮಾಡುತಾರೆ || ಸಿದ್ಧಯ್ಯ ||
ಅವರು ಕ್ಯಾರೆಯಾವ ಹಿಡ್ದರಂತೆ
ಗಾಜುನ ಬಳೆ ಮಾಡುತಾರೆ || ಸಿದ್ಧಯ್ಯ ||
ಗುರುವೆ ಕ್ಯಾರೆ ಹಾವ ಹಿಡ್ದು ಗುರುವೆ
ಗಾಜುನ ಬಳೆಯ ಮಾಡಿ
ಗುರುವೆ ಯಮ್ಗ ಚವಳ ಹಿಡ್ದು
ಕೊಂಡಿ ಬಳೆಯ ಮಾಡಿ
ಅವರು ಆಗಲೀಗ ಗುರುವು
ಸಿದ್ದಪ್ಪಾಜಿಯವರು
ಅವರು ಕಡ್ಜನಮರಿ ಕರ್ದರಂತೆ
ಕಲ್ಲಿ ಪಿಲಿಯ್ಲ ಬಳೆಯ ಮಾಡಿ || ಸಿದ್ಧಯ್ಯ ||
ಅಯ್ಯಾ ಕಡುಜನ ಮರಿಗಳಲ್ಲಿ
ಕಲ್ಲಿ ಪಿಲ್ಲಿಬಳೆಯ
ಮಾಡ್ಕಂಡು ನನ್ನಪ್ಪ
ಗುರುವೆ ಬಾಳೆದಿಂಡ ತಗದು
ಬಳೆ ದಿಂಡಾ ಮಾಡಿ
ಅಯ್ಯ ನೊರೊಂದು ಬಳಗಳಾ
ಬಾಳೆ ದಿಂಡಿಗೆ ದೇವ
ಹಾಕಂಡು ನನ್ನಪ್ಪ
ಗುರುವೆ ಹುಲಿಯ ಚರ್ಮ ತಗದು
ಕಚ್ಚೆಯ ಹಾಕವ್ರೆ
ಹುಲ್ಲೆ ಚರುಮ ತಗದು
ಕೋಟನ್ನೆ ಮಾಡವರೇ
ಅಯ್ಯ ಎಪ್ಪತ್ತು ಮೂರುದ್ದ ಜಡೆಯ
ಟೋಪಿ ಮಾಡವರೆ
ಅವರು ಉತ್ತರ ಜೋಳಗೆ ತಗದರಂತೆ
ಬಳೆಮಲ್ಲಾರ ಮಾಡಿಕೊಂಡ್ರು || ಸಿದ್ಧಯ್ಯ ||
ಗುರುವೆ ಮುತ್ತುನ ಜೋಳಿಗೆ ತಗದು
ಬಳೆಮಲ್ಲಾರು ದೇವ
ಮಾಡ್ಕಂಡು ನನ್ನಪ್ಪ
ಗುರುವೆ ಮುರುಳಿನ ಪವಾಡ ತಗದು
ಗಿರಕಿ ಚಡಾವ
ಮಾಡ್ಕಂಡು ನನ್ನ ಗುರುವು
ಅವರು ಬೆರಳಿಯ ಬೆತ್ತ ತಗದು
ಛತ್ರಿಯ ಮಾಡ್ಕಂಡು
ಅವರು ಬಳೆಗಾರನ ಯಾಸ ದೇವ
ಬೇಗದಲ್ಲಿ ತಾಳಿಕಂಡು|| ಸಿದ್ಧಯ್ಯ ||
ಬಳೆಗಾರನ ಯಾಸ
ತಾನಾಗಿ ತಾಳಕಂಡು ಗುರುವು
ನೀಲಿಗಾರರ ಗಂಡ ನೀಲಿ ಸಿದ್ದಪ್ಪಾಜಿ
ಎಲೆ ಕುಂದೂರು ಬೆಟ್ಟದ ಮೇಲೆ ನಿಂತ್ಗಂಡು
ಕಿಡುಗಣ್ಣ ರಾಚಪ್ಪಾಜಿ
ತೊಪ್ಪಿನ ದೊಡ್ಡಮ್ಮ
ನನ್ನ ಪಡ್ದಂತ ಜಗತ್ತು ಗುರು ಧರೆಗೆ ದೊಡ್ಡಯ್ಯ
ಈಗ ಹಲಗೂರಿಗೆ ಹೋಯ್ತೀನಿ ಗುರುವೆ
ಹಲಗೂರಿಗೆ ಹೋಯ್ತೀನಿ ಎನತೇಳಿ ಸಿದ್ದಪ್ಪಾಜಿ
ಹಲಗೂರು ಪಂಚಾಳಗೇರಿ ಕಣ್ಣಿಂದ ನೋಡ್ತ
ಬಳೆ ಮಲ್ಲಾರ ಹೆಗೆಲ ಮೇಲೆ ಒತ್ತಗಂಡು
ಇಪ್ಪತ್ತು ನಾಲ್ಕು ಕಂಡ್ಗ ಭಂಗಿ ಸೊಪ್ಪುನ
ಹೊಗೆಯ ಹೊಟ್ಟೆಲಿ ತುಂಬ್ಕಂಡಿದ್ದುರು ಗುರುವು
ಹಲಗೂರು ಪಂಚಾಳ ಗೇರ್ಗೆ
ಉಫ್ ಅಂತ ಉರಬುದುರಂತೆ || ಸಿದ್ಧಯ್ಯ ||
ಗುರುವೆ ಹಲಗೂರಿಗೆ ಗುರುವು
ಭಂಗಿ ಸೇದ್ದ ಹೊಗೆಯ
ಉರುಬವರೆ ನನ್ನಪ್ಪ
ಈ ಭಂಗಿ ಹೊಗೆಯ ತಗದು
ಹಲಗೂರಿಗೆ ದೇವ
ಬಿಟ್ಟಕಾಲ್ದ ಒಳಗೆ
ಗುರುವೆ ಹಲಗೂರು ಪಂಚಾಳಗೇರಿ
ಕತ್ತಲೆ ಕವಿದೋಗಿತ್ತಲ್ಲ || ಸಿದ್ಧಯ್ಯ ||
ಮಂಟೇಸ್ವಾಮಿ: ಸಿದ್ಧಪ್ಪಾಜಿ ಸಾಲು (೧೪)
ಹಲಗೂರು ಪಂಚಾಳ ಗೇರಿಯೆಲ್ಲ ದೇವ
ಕತ್ತಲೆ ಗವದೋಯ್ತು ಸೂರ್ಯನ ಬೆಳಕು
ಇಲ್ದಂಗೆ ಆಗೋಯ್ತು
ಊರೆ ಮಂಜು ಕವುದಂಗೆ ಕವುದೋಯ್ತು
ಆಗ ಹಲಗೂರು ಪಂಚಾಳದ ದೊರೆಗಳೂ
ಏನರಣ್ಣ ಯಾವ ದಿಕ್ಕಿನ ಹೊಗೆಯೋ ಕಾಣೆ
ಇವತ್ತು ನಮ್ಮ ಊರುಗೆ ಬಂದುಬಿಡ್ತು
ಸೂರ್ಯನ ಬೆಳಕೆ ಇಲ್ದಂಗೆ ಆಗುಬಿಡ್ತಲ್ಲ
ಇದು ಯಾವ ಹೊಗೆಯೋ ಗೊತ್ತಿಲ್ಲ ಗೊತ್ತಿಲ್ಲ ಅಂತೇಳಿ
ಏಳು ಮಂದಿ ದೊರೆಗಳೂ
ಅವರೇ ಪಾಳ್ಳಾಗಾರ್ರು‍ ಗ್ರಾಮ
ಮುತ್ತು ರವರತ್ನ ರಾಶಿರಾಶಿ ಹಾಕ್ಕಂಡು
ತೆನೆ ಇಂಬಿ ಹಣ್ಣಾ ತಗದು ಮೀಸೆ ಮೇಲೆ ಮಡಿಕಂಡು
ಯಕ್ಕೆ ಪರೇಲು ಇಸ್ಫೀಟು ಅಡ್ತ ಕೂತ್ತಿದ್ರು
ಆಗಲೀಗ ದೊರೆಗಳು ಮನೆ ಒಳಗೆ
ಇಸ್ಪೀಟು ಆಡ್ತ ಕೂತಿರುವಾಗ
ಸಿದ್ದಪ್ಪಾಜಿಯವರು ಕಣ್ಣಾರ ನೋಡು ಬುಟ್ಟು
ಅಯ್ಯೋ ಬತ್ತಿನಿ ಬತ್ತಿನಿ ಕಣ್ರೋ
ಬ್ರಹ್ಮಾ ವಂಶಾದೊರೇ || ಸಿದ್ಧಯ್ಯ ||
ಗುರುವೆ ಬತ್ತಿನಿ ಕನ್ರಣ್ಣ
ಬತ್ತಿನಿ ಕನ್ರಪ್ಪ
ಬತ್ತೀನಿ ಕನ್ರಯ್ಯ
ಬದುಕುದ್ರು ನನ್ನ ಜಾತಿಯವರು
ನನ್ನಿಂದ ಬದಿಕಳಿ
ಅಯ್ಯ ಕೆಟ್ರುವೆ ನನ್ನ ಜಾತಿಯವರು
ನನ್ನಿಂದ ಕೆಟ್ಟೋಗಿ
ಅಯ್ಯಾ ಬತ್ತಿನಿ ಕನ್ರೋ ನಮ್ಮ
ಬ್ರಹ್ಮ ವಂಸಾದೋರೆ || ಸಿದ್ಧಯ್ಯ ||
ಗುರುವೆ ಬತ್ತಿನಿ ಕನ್ರಣ್ಣ
ಹಾಗಂದು ನನ್ನ ಗುರುವು
ನೀಲಿ ಸಿದ್ದಪ್ಪಾಜಿ
ಗುರುವೆ ಬಳೆ ಮಲಾರ ದೇವ
ಹೆಗಲ ಮೇಲೆ ಹೊತ್ತಗಂಡು
ಅಯ್ಯಾ ಹಲಗೂರ ನೆನಕ್ಕಂಡು
ಈಗ ಏಳು ಜನ ಗುರುವು
ದೊರುಗೊಳ ಮಡ್ಡಿರಿಗೆ
ಅಪ್ಪ ಒಬ್ಬೊಬ್ಬರ ಕೈಯಿಗೆ ನಾ
ಎರಡೆರಡು ಡಜೇನು ತೊಡಲೇಬೇಕು|| ಸಿದ್ಧಯ್ಯ ||
ಈಗ ಏಳುಜನ ದೊರೆಗೊಳು ಮಡ್ದಿರ ಕೈಗೆ ದೇವ
ಒಂದು ಕೈಗೆ ಎರಡೆರಡು ಡಜೇನು ಬಳೆ ತೊಡಬೇಕು
ಈಗಲೀಗ ನಾನು ಬಳೆ ತೊಟ್ಟಬುಟ್ಟೂ
ಮನೆ ಬುಟ್ಟೂ ಹೊರಗೋದ ಮೇಲೆ
ನನ್ನ ಗುರು ಕೊಟ್ಟಿರು ಶಾಪ ಇಡಬೇಕು
ಎನತೇಳಿ ಸಿದ್ದಪ್ಪಾಜಿಯವರು
ಏಳು ಜನ ದೊರೆಗೊಳು ಮಡ್ದೀರ ಗ್ಯಾನಮಾಡ್ತ
ಈಗ ಕರಿಯ ಮೊಕದೊಳಿಗೆ ನಾನು
ಕಡ್ಜನು ಬಳೆಯ ತೊಡಲೇಬೇಕು|| ಸಿದ್ಧಯ್ಯ ||
ಈ ಕೆಂಪಿನ ಮೊಕದೊಳಿಗೆ ನಾನು
ಹೆಜ್ಜೇನು ಬಳೆಯ ತೊಡಲೇಬೇಕು || ಸಿದ್ಧಯ್ಯ ||
ಅಯ್ಯಾ ಕೆಂಪಚಾರಿ ಗುರುವು
ಅಯ್ಯಾ ಹೆಸರನ್ನೆ ಬಿಟ್ಟು ಬುಟ್ಟೂ
ಸಿದ್ದಪ್ಪಾಜಿಯಾಗಿ ಅವರು
ಬರುವಾಗ ನನ್ನ ಗುರುವು
ಈಗ ಪಂಚಾಳಗೇರಿ ಒಳಗೆ
ಗುರುವೆ ಗುರುದೇವ
ದೊರೆಗೊಳ ಮಡ್ದಿರ್ಗೆ ನಾನು
ಬಳೆಯ ತೊಡಬೇಕು
ಹಾಗಂದು ನನ್ನ ಗುರುವು
ಈ ಏಳು ಜನ ಮಡ್ದಿರಿಗೆ ನಾನು
ತಕ್ಕಾದು ಬಳೆಯ ತೊಡಲೇಬೇಕು || ಸಿದ್ಧಯ್ಯ ||
ಇವರು ಏಳು ಜನ ದೊರೆಗೊಳು ಮಡ್ದಿರಿಗೆ ದೇವಾs
ತಕ್ಕ ತಕ್ಕಂತ ಬಳೆ ತೊಡಬೇಕು ಎನತೇಳಿ
ಬಳಗಾರನಾಗಿ ಗುರುವು
ಸಿದ್ದಪ್ಪಾಜಿಯವರು ಬರುವಾಗ
ಈಗಲೀಗ ದೊರೆಗೊಳು ಮಡ್ದಿರ್ಗೆಲ್ಲ
ನಾನು ಬಳೆ ತೊಟ್ಟು ಬುಟ್ಟೂ ಹೊರಗೆ ಬರವಾಗ
ನಾನು ತೊಟ್ಟಿರೊ ಬಳೆಗಳೆಲ್ಲ
ಹಾವು ಚವುಳೂ ಆಗಬೇಕು || ಸಿದ್ಧಯ್ಯ ||
ನಾನು ತೊಟ್ಟಿರುವಂತ
ಬಳೆಗಳೂ ನನ್ನ ಗುರುವೆ
ಹಾವು ಚವುಳು ಗುರುವು
ಆಗಬೇಕು ನನ್ನ ಗುರುವು
ಗುರುವೆ ಕಡ್ಜನ ಬಳೆಗಳೆಲ್ಲ
ಕಡ್ಜ ಆಗಬೇಕು
ಅಯ್ಯಾ ಜೇನಿನ ಬಳೆಗಳೆಲ್ಲ
ಹೆಜ್ಜೇನು ಆಗಬೇಕು
ಅವರು ಸೀರೆ ಒಳಗೆ ಸೇರಿಕ್ಕಂಡು
ಚುರ್ಕ ಚುರ್ಕ ಕಡಿಯಬೇಕು || ಸಿದ್ಧಯ್ಯ ||
ಅವರು ಸಂದಿಗೋದ್ರು ಬುಡಬಾರ್ದು
ಗುಂದಿಗೋದ್ರು ಬುಡಲೇಬಾರ್ದು || ಸಿದ್ಧಯ್ಯ ||
ಸಂದಿಗೋದ್ರು ಬುಡಬಾರ್ದು
ಅವರು ಗುಂದಿಗೋದ್ರು ಬುಡಲೇಬಾರ್ದು
ಮೂಲೆಗೆ ಹೊಕ್ಕದ್ರು ಬುಡಬಾರ್ದು
ಏನತೇಳಿ ಸಿದ್ದಪ್ಪಾಜಿಯವರು ಯೋಚನೆಮಾಡ್ತ
ಹಲಗೂರು ಪಂಚಾಳಗೇರಿಗೆ ಬರುತ್ತಿದ್ರು
ಹಲಗೂರು ಪಂಚಾಳಗೇರಿಗೆ ಬರುವಾಗ
ನೀಲಗಾರ ಗಂಡಾ ನೀಲಿ ಸಿದ್ದಪ್ಪಾಜಿ
ಪಂಚಾಳಗೇರಿಗೆ ತಾನಾಗಿ ಬರುಕಾಲ್ದಲ್ಲ ಗುರುವು
ಹಲಗೂರು ದೊರೆಗೊಳು
ಬಾಗಬಾಗಲಲ್ಲಿ ಏನು ಕವಲು ಮಡ್ಗವರೇ ಅಂದರೇ
ಅಯ್ಯಾ ಮೂಡಲಂಕಣದ ಒಳಗೆ
ಮೂಡು ಮಾರಿ ಕವಲು
ತೆಂಕಣಂಕದ ಒಳಗೆ
ತೆಂಕ ಮಾರಿ ಕವಲು
ಗುರುವೆ ಪಡುವಲಂಕಣದ ಒಳಗೆ
ಪಡುವ ಕಾಳಿ ಕವಲು
ಅಯ್ಯಾ ಬಡಲಂಕಣದ ಒಳಗೆ
ಮುಂಡೇ ಮಾರಿ ಕವಲು
ಗುರುವೆ ಊರು ಮಧ್ಯದ ಒಳಗೆ
ಕಾಳಿಕ ದೇವತೆ ಕವಲು ಗುರುವು || ಸಿದ್ಧಯ್ಯ ||
ಗುರುವೆ ನಡು ಊರಿನ ಒಳಗೆ
ಕಾಳಿಕ ದೇವತಿ ದೇವ
ಮಡಗವರೇ ನನ್ನ ಗುರುವು
ಹಲಗೂರು ದೊರೆಗೊಳು
ಅಯ್ಯಾ ಸಿದ್ದಪ್ಪಾಜಿಯವರು
ಬರುವಂತ ಕಾಲದಲ್ಲಿ
ಅಯ್ಯಾ ಮೂಗು ಮಾರಮ್ಮ
ಅವಳ್ಗೆ ಮಾತೆ ಬರುವುದಿಲ್ಲ
ಅವಳು ಸಿದ್ದಪ್ಪಾಜಿ ನೋಡುತ್ತಾಳೆ
ಕತ್ತಂತಿ ಬರುವುತಾಳೆ || ಸಿದ್ಧಯ್ಯ ||
ಸಿದ್ದಪ್ಪಾಜಿ ನೋಡುಬುಟ್ಟು
ಕತ್ತೆಂತ್ತುಗಂಡುs
ಇವನು ಯಾರೊ ಗೊತ್ತಿಲ್ವವಲ್ಲ
ಇವನು ಎಂತೋ ಗೊತ್ತಿಲ್ಲವಲ್ಲ
ಇವನು ಯಾರಾಗಿರಬಹುದು
ಇವನಿನ್ನೂ ಎಳೆ ಹುಡುಗ
ಇನ್ನು ಬಲತಿಲ್ಲ
ನನ್ನ ಕಣ್ಣಿಗೆ ಇವನು
ಯಂಗೆಗೋ ಕಾಣತಾನೆ || ಸಿದ್ಧಯ್ಯ ||
ಅಯ್ಯಾ ನನ್ನ ಕಣ್ಣಿಗೆ ಇವನು
ಯಂಗೆಂಗೋ ಕಾಣುತಾನೆ
ನನಗೆ ಒಳ್ಳೆ ಊಟ ಸಿಕ್ಕದೆ
ಒಳ್ಳೆ ಆಹಾರ ಸಿಕ್ಕದೆ
ಇವನ ನೋಡುದಾರೆ ನನಗೆ
ಆಸೆ ಆಗುತಾದೆ
ಇವನ ಒಂದೆ ಸಾರಿ ನಾನು
ಗೊಳಕ್ನೆ ನುಂಗಬಾರ್ದು
ಇವನ ಕಿತ್ತೂಗಂಡು ಕಿತ್ತುಗಂಡು
ಇಸ್ಸುಗಂಡು ತಿನ್ನಬೇಕು|| ಸಿದ್ಧಯ್ಯ ||
ಇವನ ಒಂದು ಸಾಲ ನಾನು
ತಿಂದು ಬುಟ್ರೇ ನನ್ನ ಗುರುವೆ
ನನಗಾಸೆ ತಪ್ಪೂದಿಲ್ಲ
ಇಂತ ಮನುಷ್ಯ ಸಿಕ್ಕೋದಿಲ್ಲ
ನನ್ನ ಬವಕೆಗೆ ತಕ್ಕಂತೆ
ಹುಡುಗ ಬರುತಾವನೆ
ನನ್ನ ಬವಕು ತಿರ್ಸಕ್ಕಬೇಕು
ಇವನ ಬಾಳೆ ಹಣ್ಣು ಎಡುದಂಗೆ
ಎಡಾಕಂಡು ತಿನ್ನಬೇಕು || ಸಿದ್ಧಯ್ಯ ||
ಇವನ ಬಳೆಮಲ್ಲಾರ ನರ್ಕುದಂಗೆ
ನರಿಕ್ಕಂಡು ತಿನ್ನಬೇಕು || ಸಿದ್ಧಯ್ಯ ||
ಇವನ ತಾಯಿ ಕೆಚ್ಚುದಂಗೆ
ನಾನು ಕೆಚ್ಚುಗಂಡು ತಿನ್ನಬೇಕು || ಸಿದ್ಧಯ್ಯ ||
ನನ್ನಾಸೆ ಭಾಷೆ ತಿರ್ಸಕ್ಕಬೇಕಾದರೇ
ಇವನ ಒಂದೇ ಸತಿ ನುಂಕಳಕಾಗದಿಲ್ಲ
ನನ್ನ ಬಾವಕ್ಕೆಗೆ ತಕ್ಕಂತೆ
ಮಗ ಬಂದು ಬುಡ್ತವನೆ
ಇವನ ವಸೀಕಂಡು ತಿಂದುಬುಡಬೇಕು
ಎನ್ನುತೇಳಿ ಮಾರಮ್ಮ
ಸಿದ್ದಪ್ಪಾಜಿಯವರ ಕತ್ತಂತ್ತಿ ನೋಡುದ್ರು
ನೋಡುವಂತ ಮಾರಮ್ಮನ
ಸಿದ್ದಪ್ಪಾಜಿ ನೋಡುಬುಟ್ಟು
ಅಯ್ಯೋ ಗುರುದೇವ
ಅಯ್ಯೋ ನನ್ನಪ್ಪ ಧರೆಗೆದೊಡ್ಡಯ್ಯಾ
ಈಗಲೀಗ ಮಾರಿ ಗುರುದೇವ
ಬುಟ್ಟು ಬಾಯ ಬುಟ್ಟಾಗೆ
ಬುಟ್ಟೂ ಕಣ್ಣು ಬುಟ್ಟಾಗೆ ಮಲಗವಳಲ್ಲೊ ಗುರುವು
ಈ ಕೆಟ್ಟೂ ಮಾರಿ ಮುಂಡೆಯ
ನಾ ಯಾಗೇ ತಾನೆ ಗೆಲ್ಲಾಲ್ಲಪ್ತ || ಸಿದ್ಧಯ್ಯ ||
ಈ ಕೆಟ್ಟು ಮಾರಿ ಮುಂಡೆಯಾ
ನಾ ಯಾಂಗೆ ಗೆಲ್ಲಲುಬೇಕು
ಧರೆಗೆ ದೊಡ್ಡಯ್ಯ
ಮಂಟೇದ ಲಿಂಗಪ್ಪ
ಈ ಮೂಗು ಮಾರಿ ಬಾಯಿಗೆ ನನ್ನ
ತುತ್ತು ಮಾಡಿ ಕಳುಗಿದಿಯಪ್ಪ || ಸಿದ್ಧಯ್ಯ ||
ಮೂಗು ಮಾರಿಮುಂಡೆಗೆs
ನನ್ನ ತುತ್ತು ಮಾಡಿ ಕಳುಗಿಸ್ತುರೀಯ ಗುರುವು
ಈ ಮಾತು ಬರ್ದಿದ್ದ ಮಾರಿ ವಂದಿಗೆ
ಏನು ಮಾತನಾಡಲಪ್ಪ || ಸಿದ್ಧಯ್ಯ ||
ಮಾತು ಬರ್ದಿದ್ದ ಮಾರಿ ಮುಂಡೆ ವಂದಗೆ
ನಾನು ಯಾವು ಕಷ್ಟ ಸುಖ ಹೇಳ್ಕಂಡು
ದಾರಿ ಬುಡಸ್ಕಂಡು ನಾ ಹಲಗೂರಿಗೆ ಹೋಗನಪ್ಪ
ಜಗತ್ತು ಗುರು ಧರೆಗೆ ದೊಡ್ಡವರೇ ಎನತೇಳಿ ಸಿದ್ದಪ್ಪಾಜಿ
ಈಗಲೀಗ ಮೂಗು ಮಾರಿ ನೆನ್ಕಂಡು
ಮನದಲ್ಲಿ ಯೋಚನೆ ಮಾಡ್ಕಂಡು
ಧರೆಗೆ ದೊಡ್ಡೋರು ಪಾದ ನೆನ್ಕಂಡು
ರಾಜ ಬೊಪ್ಪಗೌಡ್ನ ಪುರಕೆ ಕೈಯೆತ್ತಿ ಮುಗ್ದು
ಮುತ್ತುನ ಜೋಳಿಗೆ ನೋಡ್ಕತ್ತಾವರೇ
ಅಯ್ಯಾ ಏಳೇಳು ಕೊರಡುಗಳು
ಜೋಳಗೆ ಒಳಗೆ ಮಡುಗಾವೆ || ಸಿದ್ಧಯ್ಯ ||
ಗುರುವೆ ಮಾರಿಗೆ ದೇವ
ಹೊಡಿವಂತ ಗುರುವೆ
ಏಳೇಳು ಗುರುವು
ಉರ್ಸಿಂಗೀಕೊರಡ
ಜೋಳ್ಗೆಲ್ಲಿ ಮಡ್ಗದೋ
ಗುರುವೆ ಕೊರಡಗಳ ನೋಡ್ದರಂತೆ
ಮುಂದಕ್ಕೆ ಸಾಗಿ ಬಂದಾರಂತೆ || ಸಿದ್ಧಯ್ಯ ||
ಮುಂದಕ್ಕೆ ಸಾಗಿ ಬಂದ್ರು ಸಿದ್ದಪ್ಪಾಜಿ
ಮಾತಾಡದಿದ್ದ ಮಾರಮ್ಮ
ದಡಭಡನೆ ಎದ್ದು ಸಿದ್ದಪ್ಪಾಜಿ ಬಳಿಗೆ ಬಂದು
ಈಗಲೀಗ ಮಾತಾಡ್ತೀನಿ ಅಂದ್ರೆ
ನಾಲಿಗೆ ಇಲ್ಲ ಮಾರಮ್ಮನಿಗೆ
ಆಗಲೀಗ ಗೊಜ್ಜ ಬಿಜ್ಜನೆ ಏನಂತ ಮಾತಾಡ್ತಳೆ ಅಂದ್ರೆ
ನಿನ್ನ ಕಂತೆ ಭೊಂತೆ ಇಟ್ಟು ಬುಡ್ಲ
ನಿನ್ನ ತಿಂದುಬುಡ್ತಿನಿ ಎಂದಾಳಂತೆ|| ಸಿದ್ಧಯ್ಯ ||
ನಿನ್ನ ಕಂತೆ ಬೊಂತೆ ನೀನು
ಇಟ್ಟುಬುಡ್ಲ ಪರದೇಶಿ
ನಿನ್ನ ತಿನ್ನಬೇಕು ಎಂದವಳೇ
ಮೂಗು ಮಾರಿ ಗುರುವು
ಅಯ್ಯಾ ತಿನ್ಕಂಡಿಯ ತಾಯಿ
ತಿನ್ಕಂಡಿಯ ಮಾರವ್ವ
ಅವ್ವ ಗುರಗ್ಯಾನ ಮಾಡ್ಕತ್ತಿನಿ
ಸ್ವಲ್ಪ ನಿಲ್ಲು ಎಂದಾರಲ್ಲ || ಸಿದ್ಧಯ್ಯ ||
ಸ್ವಲ್ಪ ನಿಲ್ಲವ್ವ ಮಾರಮ್ಮ
ನನ್ನ ಗುರುಪಾದ ನೆನ್ಕತ್ತಿನಿ ಸುಮ್ನಿರು ತಾಯಿ ಎಂದರು
ಆಗಲೀಗ ಮಾತು ಬರ್ದಿದ್ದ ಮಾರಿ
ಸಿದ್ದಪ್ಪಾಜಿ ಮೊಕವ ದುರುದುರನೆ ನೋಡ್ತಿದ್ದಳು
ರಾಜಬೊಪ್ಪಗೌಡ್ನ ಪುರಕ್ಕೆ
ಕೈಯೆತ್ತಿ ಮುಗ್ದು ಬುಟ್ಟು
ಏನವ್ವ ಮಾರಿ ತಿನ್ಕಂಡಿಯವ್ವ
ಬವ್ವ ನನ್ನ ತಿನ್ಕವ್ವ ತಾಯಿ ಎನತೇಳಿ
ಅಯ್ಯಾ ಮಾರಿ ಮುಂಡೆಯಾ ಗುರುವೆ
ದಂಡಿಕ್ಕೆ ಕರ್ದರಂತೆ || ಸಿದ್ಧಯ್ಯ ||
ಗುರುವೆ ಮೂಗುಮಾರಿ ಮುಂಡೆಯಾ
ದಂಡಿಕ್ಕೆ ಗುರುವೆ
ಕದ್ದರೂ ನನ್ನಪ್ಪ
ನೀಲಿ ಸಿದ್ದಪ್ಪಾಜಿ
ಅವರು ಎಡಗೈನ ಒಳಗೆ ದೇವ
ಜಡ್ಡು ಮುಂದಲೆ ಹಿಡ್ದರಲ್ಲ || ಸಿದ್ಧಯ್ಯ ||
ಗುರುವೆ ಮಾರವ್ವನ ದೇವ
ಮಂಡೆಯ ನನ್ನ ಗುರುವು
ಮುಂಗೈಲಿ ಜೋಳಿಗ್ಗೆ
ಕೈ ಹಾಕಿ ನನ್ನ ಗುರುವು
ಗುರುವೆ ಮಾರ್ರಿ‍ರ್ಗೆ ಒಡಿವಂತ
ಉರುಸಿಂಗಿ ಕೊರಡಾವ ತಗ್ದು
ಬಲಗೈಲಿ ಇಡ್ಕಂಡು
ಅಯ್ಯಾ ಮೂಗು ಮಾರಿ ಎಂಬುವಳಿಗೆ
ಮೂರು ಏಟ ಎಳದರಂತೆ || ಸಿದ್ಧಯ್ಯ ||
ಗುರುವೆ ಮೂಗು ಮಾರಿಗೆ ಗುರುವೆ
ಮೂರೇಟ ದೇವ
ಚಟೀರ್‌ನೆ ಚಟೀರ್‌ನೆ
ಹೊಡ್ದವರೆ ನನ್ನಪ್ಪ
ಗುರುವೆ ಹೊಡ್ದಂತ ಏಟಿಗೆ
ಮೂಗು ಮಾರಮ್ಮ
ಅಯ್ಯಪ್ಪ ಅಂದವಳೆ
ಕೆಟ್ಟ ಮಾರಮ್ಮ
ಅಯ್ಯಾ ಮಾತಾಡ್ದಿದ್ದ ಮಾರಿ ಗುರುವೆ
ಮಾತನ್ನೆ ಆಡುತಾಳೆ || ಸಿದ್ಧಯ್ಯ ||
ಗುರುವೆ ಮಾತು ಇಲ್ದಿದ್ದ ಮಾರಿಗೆ
ಮಾತೆಯೆ ಬಂದುಬುಟ್ಟೋ
ಅಯ್ಯೋ ನನ್ನಪ್ಪ
ಅಯ್ಯೋ ನನ್ನಪ್ಪ
ಆ ಗುರುವೇ ಗುರುದೇವ
ನಾನು ಮೂಗು ಮಾರಿಯಾಗಿ
ನಾ ಮೂಲೆಲ್ಲಿ ಕೂತಿದ್ದಿ
ನೀವು ಹೊಡೆದೇಟಿಗೆ ನನಗೆ ದೇವಾ
ಮಾತೇ ಬಂದೋದವವಲ್ಲೋ || ಸಿದ್ಧಯ್ಯ ||
ನೀವು ವಡೆದೇಟ್ಟಿಗೆ ಗುರುವೆs
ನನಗೆ ಮಾತು ಬಂದುಬುಟ್ಟೋ
ಗುರುದೇವ ಏನತೇಳಿ
ಸಿದ್ದಪ್ಪಾಜಿಯವರ ಮುಂದೆ
ಕಿಲಕಿಲನೆ ನಗ್ತ ಮಾರಮ್ಮ
ಪಾದಕ್ಕೆ ಬಿದ್ದು
ಶರಣು ಮಾಡ್ತ ಗುರುದೇವ
ನೀವು ಎಲ್ಲಿಗೋಗಬೇಕು ಯಾವತಾಕೋಗಬೇಕು
ಮಾರಮ್ಮ ನಾನು ಹಲಗೂರು
ಪಂಚಾಳಗೇರಿಗೆ ಭಿಕ್ಷಕ್ಕೆ ಹೋಗಬೇಕು
ದಾರಿ ತೋರಿಯ ಮಾರ‍ಮ್ಮ ಎಂದರು
ತೋರ್ತಿನಿ ಗುರುದೇವ ತೋರ್ತಿನಿ ನನ್ನಪ್ಪ
ಅಯ್ಯಾ ನಿಮಗೊಳ್ಳೆ ಜಯಕಣಪ್ಪ
ಹಲಗೂರುಗೆ ಅಪಾಜಯ || ಸಿದ್ಧಯ್ಯ ||
ನಿಮ್ಮಗೊಳ್ಳೆ ಜಯಬುದ್ಧಿs
ಹಲಗೂರ್ಗೆ ಅಪಜಯ ಕಣಪ್ಪ
ಧರೆಗೆ ದೊಡ್ಡವರ ಮಗನೆ ಸಿದ್ದಪ್ಪಾಜಿ ಎನತೇಳಿ
ಗುರುದೇವ
ಹಲಗೂರಗೇ ಹೋಗಬೇಕಾದ್ರೆ
ಇದೆ ದಾರಿ ಇದೆ ಮಾರ್ಗ
ಹೊರಟೋಗಿ ನನ್ನಪ್ಪ
ಆಗಲೀ ಕಂದಾ
ಆಗಲಿ ಮಾರಮ್ಮ
ಈಗ ಹಲಗೂರಿಮದ ಕಂದಾ
ನಾ ಕಬ್ಬುಣ ಭಿಕ್ಸ ತಕ್ಕಂಡು
ನಾ ಗುರು ಬಳಿಗೆ ಹೋದಮೇಲೆ
ನಾ ಚಿಕ್ಕದೊಂದು ಹಳ್ಳಿಗ್ರಾಮ
ಚಿಕ್ಕಲ್ಲೂರ ಮಾಡಿ
ನಾನು ಚಿಕ್ಕಲ್ಲೂರಿನ ಒಳಗೆ
ಸಿದ್ದಪ್ಪಾಜಿಯಾಯ್ತೀನಿ
ನಾನು ಸಿದ್ದಪ್ಪಾಜಿಯವರು
ಆದು ಮೇಲೆ ಕಂದ
ಉಗಾದಿಯಿಂದ ಈಚೇ
ಕಂದ ಶಿವರಾತ್ರಿಂದ ಆಚೆ
ನಿನಗೆ ಮಾರಿಹಬ್ಬ ಅನುತೇಳಿ
ನಿನಗೊಂದಬ್ಬ ಮಾಡ್ಸುತೀನಿ || ಸಿದ್ಧಯ್ಯ ||
ಮಂಟೇಸ್ವಾಮಿ: ಸಿದ್ಧಪ್ಪಾಜಿ ಸಾಲು (೧೫)
ನಿನಗೂ ಒಂದು ಹಬ್ಬ ಮಾಡಿಸಿ ಕಂದಾs
ನರ ಮಾರವರ ಕೈಲಿ
ಧೂಪ ಹಾಸಿಸಿ ಕೈಯೆತ್ತಿ ಮುಗುಸ್ತಿನಿ ಮಗಳೆ
ಅಂತೇಳಿ ಮೂಗು ಮಾರಿಗೆ ಶಾಪ ಕೊಟ್ಟುಬುಟ್ಟು
ಅಯ್ಯಾ ತೆಂಕಲ ಬಾಗಲಗಾಣೆ
ನನ್ನ ಸಿದ್ದಪ್ಪಾಜಿ ಬಂದಾರಲ್ಲ || ಸಿದ್ಧಯ್ಯ ||
ಗುರುವೆ ತೆಂಕಲಗಾಣೆ ಬಾಗಲ್ಗಾಣೆ
ಸಿದ್ದಪ್ಪಾಜಿಯವರು ದೇವ
ತಾನೆ ಬರುವಾಗ
ತೆಂಕದ ಬಾಗಲೊಳಗೆ ಒಬ್ಬ
ಸುಂಕುದ ಮಾರವ್ವ
ಅವಳು ಬರುತ್ತಿದ್ದ ಸಿದ್ದಪ್ಪಾಜಿಯವರ
ಮಹಾ ಮದನೆ ನೋಡುತಾಳೆ || ಸಿದ್ಧಯ್ಯ ||
ಗುರುವೆ ಬರುವಂತ ನನ್ನ ಗುರುವು
ಸಿದ್ದಪ್ಪಾಜಿಯವರ
ಕಣ್ಣಾರ ಗುರುವೆ
ಅಯ್ಯೊ ಇವನ್ಯಾರೊ ಬಳೆಗಾರ
ಇವನ್ಯಾರೊ ಬಳೆಗಾರ
ಈ ಬಳೆಗಾರ ಎನ್ನುವನು
ಎಷ್ಟು ಚೆನ್ನಾಗಿ ಕಾಣುತಾನೆ|| ಸಿದ್ಧಯ್ಯ ||
ಬಳೇಗಾರ ಎನ್ನವನು ದೇವಾs
ಎಷ್ಟು ಚಂದ್ಗುಂದಾಗಿ ಕಾಣ್ತಾನೆ
ಇವನ ನೋಡುದ್ರು ನನಗೆ ಆಸೆಯಾಯ್ತಾದಲ್ಲ
ಇವನ ಯಾವು ರೀತಿ ಒಳಗೆ ತಿನ್ನಬೇಕು ಅಂತೇಳಿ
ಸುಂಕ್ದು ಮಾರಮ್ಮ
ಸಿದ್ದಪ್ಪಾಜಿಯವರ ನೋಡುಬುಟ್ಟು
ಅಯ್ಯಾ ಓಡೋಡಿ ಬಂದಾಳಂತೆ
ಮುಂದ್ಗಾಡೆ ನಿಂತಾಳಲ್ಲ || ಸಿದ್ಧಯ್ಯ ||
ಓಡೋಡಿ ಬಂದು ಮುಂದ್ಗಾಡೆ ನಿಂತ್ಕಂಡು ಮಾರಮ್ಮ
ಯಾವೂರ್ಲ ಬಳೆಗಾರ ಯಾವೂರ್ಲ ಬಳೆಗಾರ ಶೆಟ್ಟಿ
ನಾನಿದ್ರುವೆ ಭಯ ಭೀತಿ ಒಂದುವಿಲ್ದಂತೆ ಬರ್ತಯಿದ್ದಿಯಲ್ಲೋ
ಈಗಲೀಗ ನಿನ್ನ ನೋಡದ್ರೆ ನನ್ನಗೆ ಆಸೆ ಆಗ್ಬುಟ್ಟದೆ ಕಣೋ
ನಿನ್ನ ಬಳೆಮಲ್ಲಾರ ಇಳುಕುಬುಡು
ತಿಂದ್ಬುಡಬೇಕು ಎಂದಾಳಲ್ಲ || ಸಿದ್ಧಯ್ಯ ||
ನಿನ್ನ ಬಳೆಮಲ್ಲಾರ
ಇಟ್ಟು ಬುಡ್ಲ ಪರದೇಶಿ
ನಿನ್ನ ತಿಂದು ಬುಡಬೇಕು
ಅಂತ ಹೇಳವಳೆ ಮಾರಮ್ಮ
ಅವ್ವ ತಿನ್ಕಂಡಿಯ ಕಂದಾ
ತಿನ್ಕಂಡಿಯಾ ತಾಯಿ
ನಮ್ಮ ತಾಯಿ ನೆನ್ಕತ್ತಿನಿ
ನಮ್ಮ ತಂದೆ ನೆನ್ಕತ್ತಿನಿ
ನನ್ನ ಗುರುಪಾದ ನಾನು
ನೆನ್ಕತ್ತಿನಿ ಮಾರವ್ವ
ನಾನೆನ್ಕಳೊಗಂಟ್ನ ನೀನು
ಅಲ್ಲೇ ನಿಲ್ಲವ್ವ ತಾಯಿ || ಸಿದ್ಧಯ್ಯ ||
ಕೇಳಲೋ ಪರದೇಶಿ ಕೇಳಲೋ ಬಳೆಗಾರ
ನಿನಗೂ ಬ್ಯಾರೆ ತಾಯಿ ಇದ್ದರಾ ತಂದೆ ಇದ್ದರಾ
ನಿನಗೂ ಬ್ಯಾರೆ ಗುರು ಇದ್ದರೇನೂ
ಮೊದಲಾಗಿ ನಿಮ್ಮತಂದೆ ಯಾರು
ನಿಮ್ಮ ತಾಯಿ ಯಾರು
ನಿನ್ನ ಗುರು ಯಾರು
ಮೊದಲು ಅವರ ಹೆಸ್ರ ಹೇಳಬುಡು
ನಿನ್ ತಿನ್ಕಂಡು ಮೇಲೆ ಅವರ್ನು ತಿನ್ಕತ್ತಿನೀ ಎಂದರೂ
ಮಾರಮ್ಮ
ನನ್ನ ತಾಯಿ ತಂದೆ ಗುರು ಎಲ್ಲಾರ್ನು ತಿನ್ಕಂಡೆಯೊವ್ವ
ಅದ್ರು ಆಗಲಿ ಹೇಳ್ತೀನಿ ಕೇಳು
ನಮ್ಮ ತಂದೆ ಎಂದರೆ ರಾಚಪ್ಪಾಜಿ
ನಮ್ಮ ತಾಯಿ ಎಂದರೆ ತೋಪ್ಪುನ ದೊಡ್ಡಮ್ಮ
ನಮ್ಮ ಗುರು ಅಂದರೆ ಧರೆಗೆ ದೊಡ್ಡವರು
ಇವರು ನಮ್ಮ ತಾಯಿ ತಂದೆ
ನಮ್ಮ ಗುರು ಕಣವ್ವ ಎಂದರು
ಎಲೋ ರಾಚಪ್ಪಾಜಿ ಅಂದ್ರೆ ಅವರು
ರಾಜ್ಯಕ್ಕೆ ದೊಡ್ಡವನೇನೋ || ಸಿದ್ಧಯ್ಯ ||
ಲೋ ದೊಡ್ಡಮ್ಮ ತಾಯಿ ಎಂದರೇ
ಅವಳು ದರೆಗಾತ್ರ ಇದ್ದನೇನೋ || ಸಿದ್ಧಯ್ಯ ||
ಅಯ್ಯಾ ಧರೆಗೆ ದೊಡ್ಡೋರು ಅಂದ್ರೆ
ಅವನು ಧರೆಗಾತ್ರ ಅವನು
ಇದ್ದಾನಾ ಪರದೇಶಿ
ನಿಮ್ಮ ತಂದೆ ಹೆಸ್ರು ಗೊತ್ತಾಯ್ತು
ನಿಮ್ಮ ತಾಯಿ ಹೆಸ್ರು ಗೊತ್ತಾಯ್ತು
ನಿನ್ನ ಗುರು ಹೆಸ್ರು ಗೊತ್ತಾಯ್ತು
ನಿನ್ನ ಬಳೆಮಲ್ಲಾರ ಮಡಗುಬುಡು
ತಿನ್ನಬೇಕು ಎಂದಾಳಲ್ಲ || ಸಿದ್ಧಯ್ಯ ||
ಏನವ್ವ ಕಂದ ಮಾರಮ್ಮ
ಈಗ ನನ್ನ ಗುರು ಗ್ಯಾನ ಮಾಡ್ಕಂಡಿ ತಾಯಿ
ನನ್ನ ತಾಯ್ತಂದೆ ನೆನ್ಕಂಡೀ
ತಿಂದಿಯಾ ಕಂದ
ತಿನ್ಕಬುಡು ಮಾರವ್ವ
ಬಾವ್ವ ತಿನ್ನು ಅಂದ್ರು
ಯಾವಾಗ ಮಾರಮ್ಮ ಒಳ್ಳೆ ಆಹಾರ ಸಿಕ್ಕುಬುಡ್ತು ಅಂತೇಳಿ
ಕಿಲಕಿಲನೇ ನಗ್ತ ಸಿದ್ಧಪ್ಪಾಜಿ
ಬಳಿಗೆ ಮೂರೆ ಹೆಜ್ಜೆಗೆ ಓಡಿಬಂದಳು
ಓಡಿಬಂದ ಮಾರಿಯಾ
ಮುಂದೆಲೆಯ ಇಡ್ಕಂಡ್ರಲ್ಲ || ಸಿದ್ಧಯ್ಯ ||
ಗುರುವೆ ಓಡುಬಂದ ಮಾರಮ್ಮನ
ಮುಂದೆಲೆ ಇಡ್ಕಂಡು
ಉರುಸಿಂಗಿ ಕೊರಡಾ
ಬಲಗೈಲಿ ಇಡ್ಕಂಡು
ಗುರುವೇ ರಾಜು ಬೊಪ್ಪಗೌಡ್ನಪುರಕ್ಕೆ
ಕೈಯೆತ್ತಿ ಮುಗ್ದುಬುಟ್ಟು
ಧರೆಗೆ ದೊಡ್ಡೋರು ಪಾದ
ಮನದಲ್ಲಿ ನೆನಕ್ಕಂಡು
ಗುರುವೆ ಮಾರವ್ವಗ್ಗೆ ಮೂರು ಏಟ
ಹೊಡ್ಡರು ಮಾಯಿಕಾರ|| ಸಿದ್ಧಯ್ಯ ||
ಗುರುವೆ ಮಾರಿಗೆ
ಮೂರೇಟ ಗುರುವೇ
ಹೊಡ್ಡರು ಗುರುವು
ನೀಲುಗಾರುರ ಗಂಡ
ನನ್ನ ಮೇಲೆ ಸಿದ್ಧಪ್ಪಾಜಿ
ಅಯ್ಯಾ ಒಂದೇಟ ಹೊಡ್ದವರೆ
ಅಯ್ಯಪ್ಪ ಅಂದವಳೆ
ಎರಡೇಟ ಹೊಡ್ದವರೆ
ಅಯ್ಯವ್ವ ಅಂದವಳೆ
ಅವಳ ಮೂರೇಟ ಹೊಡಿದಾಗ
ಕಣ್ಣೇ ಬಿದ್ದೂದವಲ್ಲ || ಸಿದ್ಧಯ್ಯ ||
ಸಿದ್ಧಪ್ಪಾಜಿಯವರು ಮೂರೇಟ ಹೊಡಿದಾಗ
ಮಾರಮ್ಮನಿಗೆ ಕಣ್ಣು ಕಳೆದು ಭೂಮಿಗೆ ಬಿದ್ದೋದೋ
ಅಯ್ಯೋ ಗುರುದೇವ ಅಯ್ಯೋ ಗುರುವು
ನೀವ್ಯಾರು ಅಂತ ಗೊತ್ತಿಲ್ವಲ್ಲಪ್ಪ
ಕಣ್ಣುಬುಟ್ಟು ನೋಡುಬುಟ್ಟು
ನಿಮ್ಮ ಪಾದನಾದ್ರು ಇಡ್ಕತ್ತಿನಿ
ಅಂದ್ರೆ ನನಗೆ ಕಣ್ಣೆ ಕಾಣಕಿಲ್ವಲ್ಲಪ್ಪ
ಎನತೇಳಿ ಸಿದ್ಧಪ್ಪಾಜಿಯವರ ಪಾದವ
ಮೊಕಡ್ನನಾಗಿ ಬಿದ್ದುಕ್ಕಂಡು
ತಡಕ್ಕಂಡು ಹುಡ್ಕತ್ತವಳೆ || ಸಿದ್ಧಯ್ಯ ||
ಮಾರಮ್ಮ
ನನ್ನ ತಿನ್ಕತ್ತಿದ್ದಿವಯವ್ವ
ಈಗಲೀಗ ಕಣ್ಣು ಕಾಣದ ಕುಂಡಿಯಾಗಿ
ನೀ ಇಲ್ಲೆ ಕೂತ್ಕೋ ಮುಂಡೆ
ನಾ ಮುಂದಕ್ಕೆ ಹೋಯ್ತಿನಿ ಅಂತೇಳಿ
ಮಾರಿಗೆ ಕಣ್ಣಿಲ್ದಂಗೆ ಮಾಡಿ
ಅಂಕದಲ್ಲಿ ಬಿಟ್ಟುಬುಟ್ಟು
ತೆಂಕದಂಕ ಬಿಟ್ಟುಬುಟ್ಟು ಸಿದ್ಧಪ್ಪಾಜಿ
ಅವರು ಬಡಗಲಂಕಣದ ಒಳಗೆ ಗುರುವೆ
ಬರ್ತಾರೆ ಘನನೀಲಿ || ಸಿದ್ಧಯ್ಯ ||
ಗುರುವೆ ಬಡಗಲಂಕಣ ಒಳಗೆ
ಪಡುಮಕಾಳಿ ಗುರುವೆ
ಅಲ್ಲಿ ಕಾದುಕೂತುವಳೆ
ಬರುವ ಸಿದ್ಧಪ್ಪಾಜಿಯ
ಮಟಮಟನೆ ನೋಡವಳೆ
ಅಯ್ಯೋ ಇವನ್ಯಾರೋ ಕಾಣನಲ್ಲ
ಇವನ್ಯಾರೋ ಗೊತ್ತಿಲ್ಲ
ಇವನು ಯಾವ ರೀತಿ ಒಳಗೆ ಇವನು
ಇಲ್ಲಿಗಂಟ ಬಂದಾನಪ್ಪ || ಸಿದ್ಧಯ್ಯ ||
ಇವನ್ಯಾರೊ ಬಂದ್ಬುಟ್ಟನಲ್ಲ
ಇವನು ತಳ್ತಳನೆ ಹೊಳಿತನಲ್ಲ
ಇಂತಹ ಸುಂದರವಾದ ಬಳಗಾರ
ನನ್ನ ದಂಡಕಾಣೆ ಬಂದ್ಬುಟ್ಟವ್ನೆ ಅಂತೇಳಿ
ಸಿದ್ದಪ್ಪಾಜಿ ಮೊಕಾ ನೋಡುಬುಟ್ಟು
ಆಗಲೀಗ ಬಲ್ಮುಂಕಾಳಿ
ಯಾವುನೋ ಬಳಿಗಾರ
ಈಗಲೀಗ ನಾನು ಇದ್ರುವೆ ಇಷ್ಟು ಧೈರ್ಯವಾಗಿ ಬರ್ತಿದ್ದಿಯಲ್ಲ
ಲೋ ಇಲ್ಲೆ ನಿಂತ್ಕೋ ಬಳೆಗಾರ
ನುಂಗ್ಬುಟ್ತಿನಿ ಎಂದಾಳಲ್ಲ|| ಸಿದ್ಧಯ್ಯ ||
ಲೋ ಅತ್ತಗೋಗುಬ್ಯಾಡ
ಇಲ್ಲೆ ನಿಂತ್ಕೊ ಮುಂಡೆ ಮಗನೆ
ನುಂಗ್ದಿಡ್ತಿನಿ ಅಂತ
ಎದ್ದೇದ್ದು ಬರ್ತಾಳೆ
ಗುರುವೆ ಬರುವಂತ ಮಾರವ್ನ
ನೋಡ್ಕಂಡು ನನ್ನಪ್ಪ
ಈ ಕೆಟ್ಟ ಮಾರಿಮುಂಡೆಯ
ನಾ ಬುಡಾಬಾರ್ದು ಎಂದಾರಲ್ಲ || ಸಿದ್ಧಯ್ಯ ||
ಕೆಟ್ಟ ಮಾರಿ ಮುಂಡೆಯ ಖಂಡಿತವಾಗಿಯೂ ಬುಡಬಾರ್ದು ಎನುತೇಳಿ
ಏನವ್ವ ಬಲ್ಮುಂಕಾಳಿ
ನೀನು ಬಲವಾದ ಮಾರಿ
ಈಗಲೀಗ ನನ್ನ ಗುರು ಪಾದ
ನೆನಕಳಗಂಟ
ದಂಡಕ್ಕೆ ಬಂದ್ಬುಟ್ಟಿಯಲ್ಲೇ ಮಾರಮ್ಮ
ಅವ್ವ ಮುಟ್ಟೋ ಮುಟ್ಟೋ ಬ್ಯಾಡ
ನನ್ನ ಮುಟ್ಟು ತಟ್ಟು ಮಾಡುಬ್ಯಾಡ || ಸಿದ್ಧಯ್ಯ ||
ನನ್ನ ಮುಟ್ಟೋ ಮುಟ್ಟು ಬ್ಯಾಡ
ನನ್ನ ಮುಟ್ಟು ತಟ್ಟು ಮಾಡಬ್ಯಾಡ
ಅಲ್ಲೇ ನಿಂತ್ಗವ್ವ
ತಾಯಿ ಮಾರಮ್ಮ
ನಮ್ಮ ತಾಯಿ ತಂದೆ ನೆನ್ಕತ್ತಿನಿ
ಅಲ್ಲೆ ನಿಂತ್ಕೋ ಎಂದಾರಲ್ಲ || ಸಿದ್ಧಯ್ಯ ||
ಅಯ್ಯೋ ಧರೆಗೆ ದೊಡ್ಡಯ್ಯಾ
ಇಬ್ಬರ ಮಾರೀರ ಸೋಲಿಸಿ
ಹಲಗೂರು ಪಟ್ಟಣದ ಒಳಗಡೆ ಬಂದ್ನಲ್ಲಪ್ಪ
ಈ ಮೂರನೆ ಮಾರಿ ಮುಂಡೇ
ನನ್ನನೇ ನುಗ್ಬುಡ್ತೀನಿ ಅಂತ ಬಂದು
ನಿಂತೌಳಲ್ಲೊ ಗುರುವು
ಈ ಬಲ್ಕಂಕಾಳಿ ಮಾರಿಗೆ
ನನ್ನ ಬಲಿಯ ಕೊಟ್ಟಿಯಾ ಸ್ವಾಮಿ || ಸಿದ್ಧಯ್ಯ ||
ಇಂತ ಬಲ್ಮಂಕಾಳಿ ಬಾಯಿಗೆ ನನ್ನ
ಬಲಿಯ ಕೊಟ್ಟರಿಯಾ
ಧರೆಗೆ ದೊಡ್ಡಯ್ಯ
ಮಂಟೇದ ಲಿಂಗಪ್ಪ
ಈ ಕೆಟ್ಟು ಮಾರಿ ಮುಂಡೆಯ ನಾ
ಹೆಂಗೆತಾನೆ ಗೆಲ್ಲಾಲ್ಲಪ್ಪ || ಸಿದ್ಧಯ್ಯ ||
ಇಂತ ಕಿಟ್ಟ ಮಾರಿ ಮುಂಡೆಯ ಸ್ವಾಮಿs
ಯಾವುರೀತಿ ಒಳಗೆ ನಾನು ಗೆಲ್ಲಬೇಕಪ್ಪ
ಜಗುತ್ತು ಗುರು ಧರೆಗೆ ದೊಡ್ಡಯ್ಯಾ
ಮಂಟೇದಸ್ವಾಮಿ ಎನುತೇಳಿ
ರಾಜು ಬೊಪ್ಪಣಪುರಕೆ ಕೈಯೆತ್ತಿ ಮುಗ್ದುಬುಟ್ಟು ಗುರುವು
ಅಯ್ಯಾ ತಿಂದಿಯಾ ಕಂದ
ತಿನ್ನವ್ವ ಮಾರಮ್ಮ
ಹಾಗನುತೇಳಿ ನನ್ನ ಗುರುವು
ಬಾವ್ವ ನನ್ನ ಕಂದಾ
ತಿನುಕೋ ಬಾರೊ ಕಂದ
ಹಾಗಂದವರೆ ನನ್ನ ಗುರುವು
ಬಳೆಯ ಮಲಾರವ
ಭೂಮಿಗೆ ಮಡಗವರೆ
ಬರುವಂತ ಮಾರಿಯ
ದುರ್ದುರನೇ ನೋಡವರೆ
ಗುರುವೆ ಎಡಗೈನ ಒಳಗೆ
ಮಾರಮ್ಮನ ಮಂಡೆ
ಇಡ್ಕಂಡು ನನ್ನ ಗುರುವು
ಅವರು ಬಲ್ದ ಪಾದ ಎತ್ತುತಾರೆ
ಒಂದೊದೆತ ವದೀಯುತ್ತಾರೆ || ಸಿದ್ಧಯ್ಯ ||
ಗುರುವೆ ಬಲ್ದ ಪಾದದ ಒಳಗೆ
ಒಂದೊದೆತ ದೇವ
ಒದ್ದಾರು ನನ್ನಪ್ಪ
ನೀಲಿ ಸಿದ್ದಪ್ಪಾಜಿ
ಅಯ್ಯಾ ಬಲ್ಮಕಾಳವ್ವ
ಸಿದ್ದಪ್ಪಾಜಿಯವರು
ಒದ್ದಂತ ಒದೆತಕ್ಕೆ
ಅವಳು ಭೂಮಿ ಮ್ಯಾಲೆ ಬಿದ್ದಾಕ್ಕಂಡು
ಬುಡುಬುಡುಬುಡನೆ ಓಡುತಾಳೆ || ಸಿದ್ಧಯ್ಯ ||
ಗುರುವೆ ಸಿದ್ದಪ್ಪಾಜಿಯವರು
ಒದ್ದಂತ ಒತ್ತಕ್ಕೆ
ಬುಡ್ಬಡನೆ ಉಳಕ್ಕಂಡು
ತಟವಟನೇ ತಾಯಿ
ಒದ್ದಾಡ್ತಿವ್ನ ಮಾರಿ
ಅಪ್ಪೋ ಇನ್ನೊಂದಪ್ಪ ಒದೀಬ್ಯಾಡಿ
ಸತ್ತೋಯ್ತೀನಿ ಅಂದಾಳಂತೆ || ಸಿದ್ಧಯ್ಯ ||
ಇನ್ನೊಂದು ಒತ್ತ ಒದ್ದುಬುಟ್ರೆ ಬುದ್ಧಿ
ಸತ್ತೋಯ್ತಿನಿ ನನ್ನಪ್ಪ ಒದೀ ಬ್ಯಾಡಿ ಗುರುವೆ
ಈ ಹಲಗೂರು ಪಂಚಾಳಗೇರಿವೊಳಗೆ
ಆಗುವಂತ ವಿಷಯವೆಲ್ಲನೂ ನಿಮ್ಮೊಂದಿಗೆ ಹೇಳುತ್ತಾ
ಅಪ್ಪಾ ಮುಂದ್ಮುಂದೆ ನೀವು ಹೋದ್ರೆ
ವಂದ್ವಂದಗೇ ಬರುವುತಿನಿ || ಸಿದ್ಧಯ್ಯ ||
ನಿಮಗೆ ಗೊತ್ತಿಲ್ದವರ ಮನೆಯ
ನಾನೆ ತೊರ್ತಿನಿ ಗುರುವು || ಸಿದ್ಧಯ್ಯ ||
ಮಾರಮ್ಮ
ನಾ ಇನ್ನೊಂದು ಒದೀದೆ ಹೋದ್ರೆ
ಹಲಗೂರು ಪಂಚಾಳಗೇರಿಗೆ
ನೀನೇ ದಾರಿ ತೋರಿಸಿಯಾ
ನಾನು ನೋಡ್ದಿದ್ದ ಮನೆಗೆ ನೀನೆ
ತಕ್ಕಂಡೋಗಿ ನೋಡ್ಸಿಯವ್ವ
ಖಂಡುತವಾಗು ಕರ್ಕಂಡೋಗಿ ತೋರುಸ್ತಿನಿ ಬುದ್ದಿ
ನೀವು ಹೇಳ್ದಂಗೆ ಕೇಳ್ತೀನಿ
ಇನ್ನೊಂದೊತ್ತ ಒದೀಬ್ಯಾಡಿ ಅಂತ್ಹೇಳಿ
ಸಿದ್ದಪ್ಪಾಜಿಯವರ ಪಾದ ಇಡ್ಕಂಡರು
ಆಗಲೀಗ ಗುರುವೆ ಗುರುದೇವ
ಈಗ ಮೂರ್ವನ ಮಾರೀರ ಕಂಡಂಗೆ ಆಯ್ತು
ಇನ್ಯಾರ್ಯಾರು ಮಾರೀರು ಇದ್ದರವ್ವ ಎಂದರು
ಬುದ್ಧಿ
ನಮ್ಮಂತ ಮಾರಮ್ಮ ಇನ್ನು ಒಬ್ಬಳವಳೇ ಬುದ್ಧಿ
ಯಾವು ಮಾರಿಯವ್ವ
ಗುರುದೇವ
ಪಡುಬಾಗಲಲ್ಲಿ ಯಾವು ಮಾರಿಯವಳೇ ಗೊತ್ತ
ಅಪ್ಪೋ ಮುಂಡೆ ಮಾರಮ್ಮ ಅವಳು
ನನಗಿಂತ ದೊಡ್ಡೋಳು ಕಪ್ಪೋ || ಸಿದ್ಧಯ್ಯ ||
ಗುರುವೆ ಮಂಡೆ ಮಾರಮ್ಮ
ಎಂದರೆ ನನ್ನ ಗುರುವು
ಮಂಡೆ ಮಾರಿ ಎಂದರೆ
ಅವಳು ನನ್ಗಿಂತ ದೊಡ್ಡವಳು
ನಾನು ತೋರ್ತಿನಿ
ಬಾಪ್ಪ ಅನತೇಳಿ
ಗುರುವೆ ಮಾರವ್ವ ಕರಕೊಂಡು
ಮುಂದೆ ಮುಂದೆ ಬಾರವುತಾಳೆ || ಸಿದ್ಧಯ್ಯ ||
ಮಂಡೇ ಮಾರಮ್ಮ
ಅಲ್ಲೀ ಕೂತವಳೆ ಹೋಗಿ ಬುದ್ದಿ ಅನತೇಳಿ
ಆಗಲೀಗ ಮಂಡೆಮಾರಿ ಬಳಿಗೆ
ಸಿದ್ದಪ್ಪಾಜಿಯವರು ಬರುವಾಗ
ಬರುವಂತ ಸಿ‌ದ್ದಪ್ಪಾಜಿ ನೋಡ್ಬುಟ್ಟು
ಮಂಡೆ ಮಾರಿ
ಇವನು ಯಾವೋನೋ ಬಳೆಗಾರ
ಯಾವೋನೋ ಮುಂಡೇ ಮಗ
ನನ್ನನೇ ನೋಡ್ಕಂಡು
ಇತ್ತಗೇ ಬರ್ತಾವನೇ
ಅವನು ಬರ್ಲೀ ಬರ್ಲೀ
ತಿನ್ನುತೀನಿ ಎಂದಾಳಲ್ಲ || ಸಿದ್ಧಯ್ಯ ||
ಅಯ್ಯಾ ಸಿದ್ದಪ್ಪಾಜಿ ನೋಡದ್ಲಂತೆ
ದಢಾನೇ ಮೇಕೆ ಎದ್ದಾಳಂತೆ || ಸಿದ್ಧಯ್ಯ ||
ಗುರುವೆ ಸಿದ್ದಪ್ಪಾಜಿಯವರ
ನೋಡ್ಕಂಡು ಮಾರಮ್ಮ
ಢರ್ರನೇ ಮೇಕೆ ಎದ್ದು ನಿಂತ್ಕಂಡ್ಕು
ಅಯ್ಯಾ ಎದ್ದಂತ ಮಾರವ್ವನ
ಸಿದ್ದಪ್ಪಾಜಿಯವರು
ಮುಂದಲೆ ಇಡ್ಕಂಡರು
ಗುರುವೆ ಮುತ್ತುನ ಜೋಳಿಗೆ
ಕೈಯಾಕಿ ನನ್ನ ಗುರುವು
ಉರುಸಿಂಗಿ ಕೊರಡಾವ
ತಗದು ಬಲಗೈಲಿ ಇಡ್ಕಂಡು
ಅಯ್ಯಾ ಮಾರಮ್ಮನ ಮೈಮೇಲೆ
ಮೂರು ಏಟ ಹೊಡದರಂತೆ|| ಸಿದ್ಧಯ್ಯ ||
ಮಂಟೇಸ್ವಾಮಿ: ಸಿದ್ಧಪ್ಪಾಜಿ ಸಾಲು (೧೬)
ಗುರುವೆ ಸಿದ್ಧಪ್ಪಾಜಿಯವರು
ವಡೆದಂತ ಏಟುಗೆ
ಅವಳಿಗೆ ಮೈ ಉರಿ ಬಂದು ಬುಡ್ತು
ಮೈ ಜ್ವಾಲೆ ಬಂದು ಬುಡ್ತು
ಅಯ್ಯೋ ಉರಿಯೋ ಉರಿಯೇ ಅಂತ
ತೈ ತೈನೆ ಕುಣಿಯುತಾಳೆ|| ಸಿದ್ಧಯ್ಯ ||
ಅವಳು ಮೇಲ್ಕೆ ಹಾರುತಾಳೆ
ಭೂಮಿ ಅಗಲ ಬೀಳುತಾಳೆ || ಸಿದ್ಧಯ್ಯ ||
ಮೇಲಕ್ಕೆ ಹಾರೂದು
ಭೂಮಿಗೆ ಬಿಳೋದು ಮಾರಮ್ಮs
ಅಯ್ಯೋ ಗುರುದೇವ ಅಯ್ಯೊ ನನ್ನಪ್ಪ
ನನ್ನ ಉರಿ ಜ್ವರ ತಾಳನ್ನಾರ್ನಲ್ಲೊ
ನಾನು ತಡಕನಾರ್ನಲ್ಲ ಗುರುವು
ನೀವು ಯಾರಪ್ಪ ಎಂತ ಗುರುದೇವ
ನಿಮ್ಮ ತಿಂತೀನಿ ಅಂತ ಬಂದು
ಇಂತ ಕಷ್ಟಕ್ಕೆ ಗುರಿಯಾಗ್ಬುಟ್ನಿಲ್ಲಪ್ಪ ಎಂದರು
ಮಾರಮ್ಮ
ನಾನು ಯಾರು ಅಂತ ತಿಳ್ಕಂಡೆ
ಧರೆಗೆ ದೊಡ್ಡವರ ದತ್ತುಮಗನ
ನೀಲಿ ಸಿದ್ದಪ್ಪಾಜಿ
ಈಗಲೀಗ ರಾಚಪ್ಪಾಜಿಯವರು ತಂದೆ
ದೊಡ್ಡಮ್ಮ ತಾಯಿ ಮಗ ಅನ್ನೋದು ಗೊತ್ತಾಗ್ಲಿಲ್ವ ಕಂದಾ ಎಂದರು
ಗುರುದೇವ
ನನ್ನ ಉರಿ ಜ್ವರ ತಕ್ಕಬುಡಿ ಬುದ್ದಿ
ನನ್ನ ಉರಿ ಜರ ನೀವು ತಗ್ದುಬುಟ್ರೇ
ಅಪ್ಪೋ ನೀವು ಹೇಳ್ದಂಗೆ ನಾನು
ಕೇಳ್ತುನಿ ಎಂದಾಳಲ್ಲ || ಸಿದ್ಧಯ್ಯ ||
ನೀವು ಹೇಳುದಂಗೆ ನಾನು
ಕೇಳ್ತಿನಿ ನನ್ನ ಗುರುವೆ
ನೀವು ತೋರಿದಂತ ಮನೆಗೆ
ನಾ ಹೋಯ್ತೀನಿ ನನ್ನಪ್ಪ
ನಿಮ್ಮಪ್ಪ ಕೈ ಆಳು ಆಗಿ ನಾನು
ಹಿಂದಿಂದೆ ಬರುವುತಿನಿ || ಸಿದ್ಧಯ್ಯ ||
ನಿಮಗೆ ಕೈಯಾಳಾಗಿ
ಹಿಂದಿಂದೆ ಬರ್ತಿನಿ ನನ್ನಪ್ಪ
ನನ್ನ ಉರಿ ಜರ ತಕ್ಕಬುಡಿ ಗುರುದೇವ ಎಂದರು
ಮಾರಮ್ಮ
ಉರಿಜರ ತಕ್ಕಬೇಕ
ಆಗಲೀ ನನ್ನ ಕಂದ
ನಾನು ಕರ್ದಗಳಗೇಲಿ ಬರಬೇಕು
ಕೂಗ್ದ ಶಬ್ದದಲ್ಲೆ ಬಂದ್ಬುಡಬೇಕು
ಬಂದ್ಬುಡ್ತುನಿ ನನ್ನಪ್ಪ
ಮುತ್ತುನ ಜೋಳಿಗ್ಗೆ ಕೈ ಹಾಕಿ
ಕಪ್ಪು ದೂಳ್ತ ತಗ್ದು ಬಲಗೈಲಿ ಇಡ್ಕಂಡು
ಧರೆಗೆ ದೊಡ್ಡೋರ ಪಾದ ನೆನ್ಕಂಡು ಸಿದ್ದಪ್ಪಾಜಿ
ಮಾರಮ್ಮನ ಮೇಲೆ ಕಪ್ಪು ದೂಳ್ತ ಉರ್ಬುದ್ರು
ಉರಿ ಜರ ಹೋಗಿ
ಶೀತಾಳೆ ಮಡುವಾಗಿ
ಸಂತೋಷದಲ್ಲಿ ಮಾರಮ್ಮ ನಿಂತ್ಕಂಡು
ಗುರುದೇವ
ಈಗಲೀಗ ನೀವು ಹೇಳ್ದ ಮಾತ ಕೇಳ್ತಿನಿ
ಈ ಹಲಗೂರು ಪಂಚಾಳಗೇರಿಯ
ಏಳು ಬೀದಿ ತೋರುಸ್ತೀನೀ || ಸಿದ್ಧಯ್ಯ ||
ಗುರುವೆ ಏಳೇಳು ಬೀದಿಯ ನಾ
ತೋರ್ತಿನಿ ನನ್ನ ಗುರುವೆ
ಬಿನ್ನಿ ನನ್ನಪ್ಪ
ತಂದೆ ನನ್ನ ಗುರುವು
ಎನತೇಳಿ ಮಾರಮ್ಮ
ಗುರುವೆ ಸಿದ್ದಪ್ಪಾಜಿಯವರು
ಮುಂದಮುಂದೆ ಬುಟ್ಟಗಂಡು
ಅಯ್ಯಾ ಪಾಳೆಗಾರ್ರ‍ ಅರಮನೆಗೆ
ಕರ್ಕಂಡು ಬರುತಾಳೆ || ಸಿದ್ಧಯ್ಯ ||
ಗುರವೆ ಪಾಳೇಗಾರರು ಗುರುವೆ
ಏಳು ಜನ ದೊರೆಗೋಳ
ಬೀದಿ ಒಳಗೆ ಗುರುವು
ಮಾರಮ್ಮ ನನ್ನ ಗುರುವೆ
ಕರ್ಕಂಡು ಬರುವಾಗ
ಗುರುವೇ ಬಳೆಗಾರನಾಗಿ
ನನ್ನ ನೀಲಿ ಸಿದ್ದಪ್ಪಾಜಿ
ಅಕ್ಕ ಬಳೆಕನಕ್ಕ ಬಳೆಕನರವ್ವ
ಹಾಗಂದು ನನ್ನ ಗುರುವು
ಅವ್ನು ಬಳೆಬಳೆ ಎನ್ನುತೇಳಿ
ಮೂರು ಸಲ ಸಾರುತಾನೆ || ಸಿದ್ಧಯ್ಯ ||
ಏಳು ಮಂದಿ ದೊರೆಗಳ ಮನೆ ಮುಂಭಾಗದಲ್ಲಿ
ಬಳೆಕನಕ್ಕ ಬಳೆಕನಕ್ಕ
ಈಗಲೀಗ ಬಳೆ ತಂದಿವ್ನಿ
ಯಾರ್ಯಾರು ತೋಡ್ಗರಮ್ಮ ಎನತೇಳಿ
ಬಳೆ ಬಳೆ ಎನತೇಳಿ ಸಿದ್ದಪ್ಪಾಜಿಯವರು
ಮೂರು ಸಲ ಕೂಗುದ್ರು
ಮೂರು ಸಲ ಕೂಗುವಾಗ
ಏಳುಜನ ದೊರೆಗೊಳ ಮಡ್ದೀರು ದೇವ
ಏಳು ಮಂದಿ ದೊರೆಸಾಣಗಿತ್ತೀರು
ಮೇಲು ಮಾಡಿ ಒಳಗೆ
ಸಾಲು ಸಾಲಾಗಿ ಕೂತ್ಗಂಡು
ಸರಸ ವಿನೋದದ ಮಾತಾಡ್ತಿದ್ರಂತೆ
ಬಳೆಯೆನ್ನುವಂತ ಶಬ್ದ ಕೇಳ್ಕಂಡು
ಏಳು ಜನ ದೊರೆ ರಾಣೀರು
ಅವರು ಮೇಲು ಮಾಡೀಲಿ ನಿಂತ್ಗಂಡು
ಸಿದ್ದಪ್ಪಾಜಿ ನೋಡುತಾರೆ || ಸಿದ್ಧಯ್ಯ ||
ಗುರುವೆ ಸಿದ್ದಪ್ಪಾಜಿಯವರ
ಕಣ್ಣಾರ ನೋಡ್ಕಂಡು
ಏಳು ಜನ ದೊರೆಸಾನಿರು
ಗುರುವೆ ಗುರುದೇವ
ಅಕ್ಕ ಯಾವುನೋ ಬಳಗಾರ
ಯಾವುನೋ ಬಳೆಯವನೂ
ನಮ್ಮ ಊರಿಗೆ ಬಂದವನೆ
ಅಕ್ಕ ಬಳೆ ಬಳೆ ಅಂತ
ಭೂಮಿಲಿ ಸಾರ್ತವನೆ
ಈ ಬಳ್ಗಾರನ ನೋಡುದ್ರೆ
ಹೆಗ್ಯಾಂಗೋ ಕಾಣುತಾನೆ || ಸಿದ್ಧಯ್ಯ ||
ಬಳೆಗಾರನ ನೋಡುದ್ರೆ ಅಕ್ಕಯ್ಯಾ
ಹೆಂಗ್ಯಾಂಗೋ ಕಾಣ್ತಾನೆ ಕನ್ರಕ್ಕ
ಇವನು ಸೂರ್ಯನಾಗೆ ಸುಳಿತಾನೆ
ಚಂದ್ರನಾಗೆ ಹೊಳಿತಾನೆ
ಸುಂದರವಾದ ಪುರುಷ
ಬಳೆ ತಕ್ಕಂಡು ಬಂದವನೆ ಕನ್ರಮ್ಮ
ಅಕ್ಕ ಇವನೆ ಎಷ್ಟು ಚಂದಾಗವನೆ
ಇವನ ಬಳೆ ಎಂಗೆ ಇದ್ದವೋ ಕಾಣೆ|| ಸಿದ್ಧಯ್ಯ ||
ಇವನೇ ಇಷ್ಟಾ ಚಂದಾಗಿ ಕಾಣಿಸ್ತನಲ್ಲಮ್ಮ
ಇವನು ತಂದಿರುವಂತ ಬಳೆ ಎಷ್ಟು ಚಂದಾಗಿರಬಹುದು ಎನತೇಳಿ
ಬಳೆಗಾರ ಸಿದ್ದಪ್ಪಾಜಿಯವರ ಕಣ್ಣಿಂದ ನೋಡುಬುಟ್ಟು
ಏಳು ಜನ ದೊರೆಸಾಣಗಿತ್ತೀರು
ಅವರು ಏಳುಜನ ಗೌಡೀರ
ಪ್ರೇಮದಲ್ಲಿ ಕರ್ದರಲ್ಲೋ || ಸಿದ್ಧಯ್ಯ ||
ಅಮ್ಮ ಕೇಳಮ್ಮ ಗೌಡಿರೇ
ಕೇಳ್ರಮ್ಮ ದಾಸೀರೆ
ಈ ಭೂಮಿ ಮೇಲೆ ಇವನು
ಬೀದಿಲಿ ಹೋಯ್ತಾವನೆ
ಯಾವನೊ ಬಳೆಗಾರ
ಆ ಬಳ್ಗಾರನ ಕರೀರಮ್ಮ
ಬಳೆಯನ್ನೆ ನೋಡಬೇಕು || ಸಿದ್ಧಯ್ಯ ||
ಬಳೆಗಾರ್ನ ಕರಿರಮ್ಮ ಬಳೆಯನ್ನು ನೋಡಬೇಕು ಎಂದರು
ಆಗ ಏಳು ಜನ ಗೌಡೀರು
ಬಳೆಗಾರ ಬಳೆಗಾರ ಎನತೇಳಿ ಸಾರಿಕ್ಕಂಡು
ಸಿದ್ದಪ್ಪಾಜಿಯವರ ಬಳಿಗೆ ಓಡಿಬಂದು
ಬಳ್ಗಾರ ನಮ್ಮ ದೊರೆಸಾನಿಗಿತ್ತೀರು ಕರಿತಾವರೆ
ಬಳೆ ತೋಡುವೆ ಬಯ್ಯಾ ಎಂದರು
ಗುರುವೆ ಬಾರದ ಪಾವಾಡಕ್ಕೆ
ಬಂದು ಒದಗು ಮಾಯಿಕಾರ || ಸಿದ್ಧಯ್ಯ ||
ಗುರುವೆ ಎಲ್ಲಿರುವೆ ಮಾಯಿಕಾರ
ಒದಗಿ ಬಪ್ಪಾ ಪರಂಜ್ಯೋತಿ || ಸಿದ್ಧಯ್ಯ ||
ಗುರುವೆ ಎಲ್ಲಿ ಇರುವಿರೀ ನನ್ನ
ಧರೆಗೆ ದೊಡ್ಡಯ್ಯ
ಮಂಟೇದ ಲಿಂಗಪ್ಪ
ಹಾಗಂದು ಗುರುವು
ನೀಲಿ ಸಿದ್ದಪ್ಪಾಜಿ
ಅಯ್ಯಾ ಏಳು ಜನ ಗೌವಡೀರ
ಮುಂದುಮುಂದೆ ಮುಟ್ಗಂಡು
ಹಿಂದಿಂದೆ ನನ್ನ
ಸ್ವಾಮಿಒ ಬರುವಾಗ
ನನ್ನ ದೊರೆ ಮಗನ ಮೇಲೆ ನಿನ್ನ
ದುರಬಿದೃಷ್ಟಿ ಇರಲಪ್ಪ || ಸಿದ್ಧಯ್ಯ ||
ನೀವು ಪಡೆದ ಮಗ ನಾನು ದೇವs
ನೀವು ಸಾಕಿದ ಮಗನ ನಾನು ಗುರುವು
ಈಗ ದೊರೆಸಾನಗಿತ್ತೀರ ಬಳಿಗೆ ನಾನು
ಹೋಯ್ತಿನಿ ತಂದೆ
ಅಪ್ಪ ನಿನ್ನ ಕರುಣ ನನ್ನ
ಮಂಡೆ ಮೇಲೆ ಒದಗಲಪ್ಪ || ಸಿದ್ಧಯ್ಯ ||
ಗುರುವೆ ನಿಮ್ಮ ಕರುಣ
ನನ್ನ ಮಂಡೆ ಮೇಲೆ ಗುರುವು
ಒದಗಲಿ ಎನತೇಳಿ
ನೀಲಿ ಸಿದ್ದಪ್ಪಾಜಿ
ಧರೆಗೆ ದೊಡ್ಡೋರ ಪಾದ
ಮನದಲ್ಲಿ ನೆನೆಯುತ್ತ
ದೊರೆಸಾನಿರ ಮನೆಗೆ ನನ್ನ
ದೇವರು ದಯಮಾಡುತಾರೆ || ಸಿದ್ಧಯ್ಯ ||
ಏಳು ಜನ ದೊರೆಸಾನಿರ ಬಳಿಗೆ
ಏಳು ಜನ ಗೌಡೀರು ಕರ್ಕಂಡು ಬಂದೂ
ಸಿದ್ದಪ್ಪಾಜಿಯವರ ನಿಲ್ಲಿಸಿದ್ರು
ದೊರೆಸಾನಿಗಿತ್ತೀರೆ
ಈ ಬಳ್ಗಾರ್ನ ಕರ್ಕಂಡು ಬಂದಿವಿ ಕಂಡ್ರಮ್ಮ ಅಂದ್ರು
ಏಳು ಜನ ಗೌಡೀರು ದೇವಾs
ಇಂತ ಬಳ್ಗಾರನ ಕಣ್ಣಾರ ನೋಡು ಬುಟ್ಟೂ ಗುರುವು
ಏಳು ಜನ ದೊರೆಸಾನಿರು ಏನು ಮಾತಾಡ್ತರೆ ಅಂದ್ರೆ
ಅಕ್ಕ ಬಳ್ಗಾರ ನೋಡಿದರೆ
ಬಹಳ ಚಂದ ಕಾಣುತಾನೆ || ಸಿದ್ಧಯ್ಯ ||
ಈ ಬಳ್ಗಾರ ನೋಡುದ್ರೆ ಅಕ್ಕಯ್ಯಾ
ಎಷ್ಟೂ ಸುಂದರವಾಗಿ ಕಾಣ್ತಾನೆ ನೋಡ್ರಮ್ಮ
ಅಕ್ಕಯ್ಯಾ
ಈ ಬಳ್ಗಾರ ಬಹು ಚೆನ್ನಾಗವನೆ ಕನ್ರಮ್ಮ
ಎನತೇಳಿ ಏಳು ಜನ
ದೊರಸಾನಗಿತ್ತೀರು ಮಾತಾಡ್ಕಂಡು
ಏನಯ್ಯಾ ಬಳ್ಗಾರ
ಈಗಲೀಗ ಬಳೆ ಬಳೆ ಅನತೇಳಿ
ರಾಜ ಬೀದಿ ಒಳಗೆ ಸಾರ್ಕಂಡು ಹೋಯ್ತಿಯಲ್ಲ
ನಮ್ಮ ದೊರಗೊಳು
ನಮ್ಮ ಕೈಗೆ ತೊಟ್ಟಿರುವಂತ ಬಳೆ ನೋಡು
ನಾವು ತೊಟ್ಟಿರ್ತಕ್ಕಂತ ಬಳೆ ಮುತ್ತು ರತ್ನುದ ಬಳೆ
ನಮ್ಮ ಬಳೆಗಿಂತ ನಿನ್ನ ಬಳೆ ಎಷ್ಟು ಚನ್ನಾಗಿರಬಹುದು
ನಿನ್ನ ಬಳೆಯ ತೋರ್ಸು ನಾವು
ನೋಡಾಬೇಕು ಎಂದರಲ್ಲ || ಸಿದ್ಧಯ್ಯ ||
ನಿನ್ನ ಬಳೆ ತೋರ್ಸುಬುಡು ಕಣ್ಣಿಂದ ನೋಡ್ತುವಿ ಎನತೇಳಿ
ದೊರೆಸಾನಿರು ಕೇಳ್ತರೆ
ಸಿದ್ದಪ್ಪಾಜಿಯವರು
ಏಳುಜನ ದೊರೆಗಳ ಮುಂಗೈಲಿರ್ತಕ್ಕಂತ
ಮುತ್ತು ರತ್ನದ ಬಳೆ ಕಣ್ಣಿಂದ ನೋಡುಬುಟ್ಟು
ಅಕ್ಕಯ್ಯಾ ನನ್ನ ಬಳೆ ತೋರ್ಸು ಅಂದು ಕೇಳ್ತಿರಲ್ಲ
ನೀವು ನಿಮ್ಮ ನಿಮ್ಮಪತಿಗಳು ತೊಡ್ಸಿರುವಂತ ಬಳಿ
ನಿಮಗೆ ಸುಂದರವಾದ ಬಳೆಯಲ್ಲ ಕನ್ರಕ್ಕ
ಇವು ಮುತ್ತು ರತ್ನುದ ಬಳೆ ಕನ್ರವ್ವ
ಈ ಮುತ್ತು ರತ್ನುದ ಬಳೆಯನ್ನೆ ಮುಂಗೈಗಟ್ಟ ತೋಟ್ಕದಿರೀ
ತೊಟ್ಟಿದ್ರು ನಿಮ್ಮಗೆ ಫಲವಿಲ್ಲ
ನೀವು ತೊಟ್ಟಿರುವಂತ ಬಳೆ ನೋಡದ್ರೆ
ನಿಮ್ಮ ಗಂಡದಿರು
ಇದ್ರು ಮುಂಡೇರುಕ್ಕವ್ವ
ಸತ್ತೋದ್ರು ಮುಂಡೇರುಕವ್ವ|| ಸಿದ್ಧಯ್ಯ ||
ನೀವು ತೊಟ್ಟಿರುವಂತ
ಬಳೆಯನ್ನೆ ನೋಡಿದ್ರೆ
ಕೇಳಿ ಅಕ್ಕದಿರೇ
ನಿಮ್ಮ ಗಂಡದಿರು ಇದ್ದರೂವೆ ನೀವು
ಮುಂಡೆರಾಗೆ ಕಾಣುತೀರಿ|| ಸಿದ್ಧಯ್ಯ ||
ಏನರಕ್ಕ ಬಳೆಗಾರ ಎಂತ ಮಾತನ್ನಾಡದ
ನಮ್ಮ ಗಂಡದಿರು ತೊಡ್ಸಿರುವಂತ ಮುತ್ತು ರತ್ನುದಂತ ಬಳೆ
ನಮ್ಮ ಮುತ್ತೈದೆ ಸ್ಥಾನಕ್ಕೆ ಲಕ್ಷಣವಾದ ಬಳೆಯೆ ಅಲ್ಲವಂತೆ
ಈಗಲೀಗ ನಮ್ಮಗೆ ಗಂಡಿದಿರು ಇದ್ರುಕೂಡ
ಈ ಬಳೆಗಳು ತೊಟ್ಟಿರೂದು
ನೋಡುದ್ರೆ ನಾವು ಮುಂಡೆರಂಗೇ ಕಂಡಿವಂತೆ
ಹೇ ಬಳೆಗಾರ
ಈಗ ನಾವು ಮುತ್ತು ರತ್ನುದ ಬಳೆ ತೊಟ್ಟಿರುವುದಕ್ಕೆ
ಮುಂಡೆರಂಗೆ ಕಾಣ್ತೀರಿ ಅಂತ ಕೇಳ್ದಿಯಲ್ಲ
ನಿನ್ನ ಬಳೆ ತೊಟ್ಟಿದ್ರೆ ನಾವು ಹೆಂಗೆ ಕಂಡೆವು?
ಅಕ್ಕಯ್ಯ
ನಾವು ತಂದಿರುವಂತ ಬಳೆ ನೀವು ತೊಟ್ಟಿದ್ದಾದರೆ
ನೀವು ಮುಂಡೇರು ಆಗುದಿಲ್ಲ
ಮುತ್ತೈದೆರಂಗೆ ಕಾಣುತಿರೀ || ಸಿದ್ಧಯ್ಯ ||
ನೀವು ತೊಟ್ಟಿರುವಂತ ಬಳೆ ನೋಡುದ್ರೆ
ಈಗಲೀಗ ಮುಂಡೆರಂಗೆ ಕಾಣ್ತಿರಿ
ನಾನು ತೋಡುವಂತ ಬಳೆ ನೀವು ತೊಡಗಂಡರೆ
ನೀವು ಮುತ್ತೈದೆರಂಗೆ ಕಾಣ್ತಿರಿ ಕನ್ರವ್ವ
ಈಗಲೀಗ ನಾನು ತಂದಿರುವಂತ ಬಳೆ ಅಂದ್ರೆ ಅಕ್ಕಯ್ಯ
ಮುತ್ತೈದೆ ಸ್ಥಾನಕ್ಕೆ ಲಕ್ಷಣವಾದ ಬಳೆ
ನೀವು ತೊಟ್ಟಿರುವಂತ ಬಳೆ ಅಂದ್ರೆ
ಈಗಲೀಗ ನಿಮ್ಮ ಗಂಡದಿರು ಸತ್ತ ಕಾಲದಲ್ಲಿ ಅಕ್ಕಯ್ಯ
ಈ ಮುತ್ತು ರತ್ನುದ ಬಳೆ ತಕ್ಕಡೋಗಿ
ನಿಮ್ಮ ಗಂಡದೀರು-ಸಮಾದಿ ಮೇಲೆ ಒಡುದ್ರೆ
ಒಡ್ಡೋಗೋದಿಲ್ಲ ಅವು ತಗ್ಗೋಯ್ತದೆ
ನಿಮ್ಮ ಗಂಡದೀರು ಸತ್ತುರುವೆ ಅವರು ಸ್ವರ್ಗ ಸೇರದಿಲ್ಲ
ಅವರು ದೆವ್ವ ಗಾಳಿ ಆಗುತ್ತಾರೆ
ಸ್ವಪ್ನಕ್ಕೆ ಬರುವುತಾರೆ || ಸಿದ್ಧಯ್ಯ ||
ನಿಮ್ಮ ಗಂಡದಿರು ಅಕ್ಕ
ಸತ್ತಕಾಲದ ಒಳಗೆ
ಈ ಬಳೆಗಳ ಒಡೆದಾರೆ
ಅವರ್ಗೇ ಸ್ವರ್ಗ ದೊರೆಯೊದಿಲ್ಲ
ಅವರ್ಗೇ ಮುಕ್ತಿ ದೊರೆಯೊದಿಲ್ಲ
ಅವರು ನರ್‌ಲೋಕದ ಒಳಗೆ
ಗಾಳಿಯಾಗಿ ತಿರ್ಗುತಾರೆ
ಈ ಭೂಲೋಕದ ಒಳಗೆ
ಅವರು ಪಿಚಾಚಿಯಾಗುತಾರೆ
ನೀವು ಬಂದು ಮಲಗಿ
ನೀವು ನಿದ್ರೆ ಮಾಡುವಾಗ
ನಿಮ್ಮ ಸ್ವಪ್ನಕ್ಕೆ ಬಂದು ನಿಮಗೆ
ನಿದ್ರೇ ಭಂಗ ಮಾಡುತಾರೆ || ಸಿದ್ಧಯ್ಯ ||
ನಿಮ್ಮ ಗಂಡದಿರುಸತ್ತ ಮೇಲೆ
ದೈಯ ಗಾಳಿ ಪಿಚಾಚಿ ಪೀಡೆಯಾಗುಬುಡ್ತರೆ
ನೀವು ಊಟ ಮಾಡಿ ನಿದ್ರೆ ಮಾಡುವಾಗ
ಸಪ್ನಕ್ಕಾದ್ರು ಬಂದ್ಬುಡ್ತದೆ ಕನ್ರಮ್ಮ
ಸಪ್ನಕ್ಕೆ ಬಂದು ನಿಮ್ಮಗೆ ನಿದ್ರೆ ಭಂಗ ಮಾಡ್ತರೆ
ಭವ ಬಂಗಾರ ನಿಮ್ಮಗೆ ಕೊಟ್ಟು ಬುಡ್ತರೆ
ಆಗ ಸತ್ತೋದ ಗಂಡದಿರು
ನಮ್ಮ ಸ್ವಪ್ನಕ್ಕೆ ಬರ್ತರಲ್ಲ
ಏನತೇಲಿ ನೀವು ನಾಯಿಯಂಗೆ ನರಳಬೇಕಾಯ್ತದೆ
ಕೋಳಿಯಂಗೆ ಕೊರಗಬೇಕಾಯ್ತದೆ ಕನ್ರವ್ವ
ನಾನು ತಂದಿರ್ತಕ್ಕಂತ ಬಳೆ ಅಂದ್ರೆ
ನಿಮ್ಮ ಗಂಡದಿರು ಸತ್ತ ಕಾಲ್ದಲ್ಲಿ
ಅವರ ಸಮಾಧಿಮೇಲೆ ತಕ್ಕೊಂಡೋಗಿ ಬಳೆನರುಕು ಬುಟ್ಟರೆ
ನುಚ್ಚು ನುಚ್ಚಾಗುಬುಡ್ತದೆ ಕನ್ರವ್ವ
ಆ ಬಳೆ ನುಚ್ಚಾದಂಗೆ ನಿಮ್ಮ
ಗಂಡದೀರು ಸ್ವರ್ಗ ಸೇರುತಾರೆ || ಸಿದ್ಧಯ್ಯ ||
ನಾನು ಸ್ವರ್ಗದ ಬಳೆ ತಂದಿವ್ನಿ
ತೋಟ್ಗಳ್ರವ್ವ ಎಂದಾರಲ್ಲ || ಸಿದ್ಧಯ್ಯ ||
ಸತ್ತ ಗಂಡ್ದಿರು ಸ್ವರ್ಗ ಸೇರುವಂತs
ಸ್ವರ್ಗದ ಬಳೆ ತಂದಿವ್ನಿ ಕನ್ರಕ್ಕ
ಬಳೆ ತೊಟ್ಕರವ್ವ ಎಂದರು
ಅಡ್ಡಮಾತು ಕೇಳ್ಕೊಂಡು
ಏಳುಜನ ದೊರೆಸಾನಿಗಿತ್ತೀರು
ಏನಕ್ಕ
ನಮ್ಮ ಗಂಡ್ದೀರು ತೊಟ್ಟಿರುವಂತ ಬಳೆ ನೋಡದ್ರೆ
ನಮ್ಮ ಗಂಡದೀರ ಪ್ರಾಣ ಹೋದಾಗ
ಸ್ವರ್ಗ ಸೇರೋದಿಲ್ವಂತೆ
ಈ ಬಳ್ಗಾರ ತಂದಿರುವಂತ ಬಳೆ ತೊಟ್ಕಬುಟ್ಟರೆ
ಮುತ್ತೈದೆ ಸ್ಥಾನಕ್ಕೆ ಲಕ್ಷಣವಾದ ಬಳೆಯಂತೆ
ನಮ್ಮ ಪತಿಗಳು ಸತ್ತೋದ್ರೂ ನಾವು ಬಳೆ
ನುರ್ಕಿದೇಟ್ಗೆ ಸ್ವರ್ಗ ಸೇರ್ಕಂಡರಂತಲ್ಲ
ಈ ಬಳ್ಗಾರ ತಂದಿರೂವೆ ನೋಡುದ್ರೆ
ಸ್ವರ್ಗದ ಬಳೆಯಂತೆ ಕನ್ರಮ್ಮ
ಈ ಬಳೆ ತಗದು ನಮ್ಮಗ ತೋರ್ಸು ಎಂದರು
ಅವ್ವಾ ಮುತ್ತು ರತ್ನುದ ಬಳೆಯ
ಗುರುವೆ ಬಿಚ್ಚುಬುಡಿ ಅಕ್ಕಯ್ಯದಿರೋ|| ಸಿದ್ಧಯ್ಯ ||
ಅವ್ವಾ ಮುತ್ತುರತ್ನುದ ಬಳೆಯ
ಬಿಚ್ಚುಬುಡಿ ಅಕ್ಕಯ್ಯಾ
ಈ ಕಳದು ಕಳದು ಗುರುವು
ಬೆತ್ತದ ಮೊರಕ್ಕೆ
ಮಡಗಬೇಕು ಕನ್ರಮ್ಮ
ನಿಮ್ಮ ಬಳೆ ಕಳೆದ ಮ್ಯಾಲೆ ನನ್ನ
ಬಳೆಯ ನಿಮ್ಮಗೆ ತೋರುತಿನೀ || ಸಿದ್ಧಯ್ಯ ||
ಮಂಟೇಸ್ವಾಮಿ: ಸಿದ್ಧಪ್ಪಾಜಿ ಸಾಲು (೧೭)
ಏನೋ ಬಳೆಗಾರ
ಈ ಮುತ್ತು ರತ್ನುದ ಬಳೆ ಕಳದು ಬೆತ್ತದ ಮೊರ್ಕೆ ಮಡಗಬೇಕ?
ಆಮೇಲೆ ನಿನ್ನ ಬಳೆ ತೋರ್ಸಿ ಬಳೆ ತೊಟ್ಟಿಯಾ
ಖಂಡಿತ್ವಾಗು ತೊಟ್ತಿನೀ ಕನ್ರವ್ವ
ಖಂಡಿತ್ವಾಗು ಬಳೆ ತೊಟ್ತಿನಿ ಕನ್ರಕ್ಕ ಎಂದರು
ಏಳು ಜನ ದೊರೆಸಾನಿಗಿತ್ತೀರು
ಗೌಡೀರ ಕರ್ಸಿಬಿಟ್ಟು ಬತ್ತದ ಮೊರ ತರ್ಸಿಬಿಟ್ಟು
ಸಿದ್ದಪ್ಪಾಜಿಯವರ ಮುಂಭಾಗದಲ್ಲಿ
ಬೆತ್ತದ ಮೊರ ಮಡಗುಬುಟ್ಟು
ಈಗ ಮುಂಗೈಯ ಕೊಡ್ತೀವಿ
ಬಳೆಯನ್ನೇ ಕಳುಕಯ್ಯ|| ಸಿದ್ಧಯ್ಯ ||
ಗುರುವೆ ಏಳು ಜನ ಗುರುವು
ದೊರೆಗೊಳ ಮಡದೀರ
ಅಂಗೈಯ ಇಡ್ಕಂಡು
ನೀಲಿ ಸಿದ್ದಪ್ಪಾಜಿ
ಅವರು ಮುತ್ತು ರತ್ನುದ ಬಳೆಯ ದೇವ
ಮುಂಗೈನಿಂದ ಕಳ್ದರಲ್ಲ || ಸಿದ್ಧಯ್ಯ ||
ಗುರುವೇ ಮುತ್ತು ರತ್ನುದ
ಬಳೆಗಳ ನನ್ನ ಗುರುವು
ಗುರುವೆ ಮುಂಗೈನಿಂದ ದೇವ
ಕಳೆದರೂ ನನ್ನ ಗುರುವು
ನೀಲಿ ಸಿದ್ದಪ್ಪಾಜಿ
ಗುರುವೆ ಏಳುಜನ ದೊರೆಸಾನೀರ
ಕೈಲಿದ್ದ ಬಳೆಯ
ಎಲ್ಲಾನು ಕಳೆದಾರು
ಅವರು ಬೆತ್ತದ ಮೊರದ ತುಂಬ
ಬಳೆಗಳಾ ಮಡಗುತಾರೆ || ಸಿದ್ಧಯ್ಯ ||
ಎಲ್ಲಾ ಬಳೆಗಳನು ದೇವಾ
ಸಿದ್ದಪ್ಪಾಜಿಯವರು ಕಳದು ಕಳೆದು
ಬೆತ್ತದ ಮೊರ್ದಲ್ಲಿ ಮಡ್ಗುದ್ರು
ಏಳು ಜನ ದೊರೆಸಾನಿಗಳ ಮುಂಗೈಲ್ಲಿದ್ದಂತ ಬಳೆಗಳು
ಬೆತ್ತದ ಮೊರ್ದ ತುಂಬ ಆದವಂತೆ
ಎಲ್ಲಾ ಎಳೆಯ ಕಳದ್ಬುಟ್ಟು
ಅಕ್ಕ
ಈಗಲೀಗ ಎಲ್ಲಾ ಬಳೆನು ಕಳದು
ಬೆತ್ತದ ಮೊರ್ದಲ್ಲಿ ಮಡಗಿವ್ನಿ ಕನ್ರಕ್ಕ
ಈಗ ನಿಮ್ಮ ನೋಡದ್ರೆ ನಿಮ್ಮ ಗಂಡದಿರು
ಇದ್ರು ಮುಂಡೇರು ಕವ್ವ
ಸತ್ತೋದ್ರು ಮುಂಡೇರು ಕವ್ವ || ಸಿದ್ಧಯ್ಯ ||
ಅಕ್ಕದಿರೇ
ಈಗ ಎಲ್ಲಾ ಬಳೆ ಕಳೆದಿವ್ನಿ ಕನ್ರಮ್ಮ
ಬೆತ್ತದ ಮೊರ್ದಲ್ಲಿ ಮಡಗಿವ್ನಿ
ಈಗ ನನ್ನ ಬಳೆ ತೋರಿಸ್ತಿನಿ ನೋಡ್ರಕ್ಕ ಅಂತೇಳಿ
ನೀಲಗಾರ ಗಂಡ ನೀಲಿ ಸಿದ್ದಪ್ಪಾಜಿ
ಈಗಲೀಗ ಬಳೆ ಮಲ್ಲಾರದಿಂದ
ಬಳೆ ಮಲ್ಲಾರು ತಗ್ದು
ಏಳು ಜನ ದೊರೆಸಾನಿಗಿತ್ತಿರ ಮುಂಭಾಗದಲ್ಲಿ ಮಡುಗುದ್ರು
ಅಕ್ಕ ಬಳಗಾರ್ನ ಬಳೆ ನೋಡು
ಸುಂದರವಾಗಿ ಕಾಣುತಾವೆ|| ಸಿದ್ಧಯ್ಯ ||
ಅಕ್ಕ ಬಳ್ಗಾರ ತಂದಿರೊ
ಬಳೆಗಳ ನೋಡಿದ್ರೆ
ಅಂದ ಚೆಂದದ ಬಳೆ
ಅಕ್ಕ ಸುಂದರವಾದ ಬಳೆ
ಈ ಅಂದ ಚೆಂದದ ಬಳೆಯ
ನಾ ಹುಟ್ಟುವ ಕಾಲದಿಂದ
ನಾವಾಗಿ ತೊಡಲಿಲ್ಲ
ನಾವು ಬೆಳೆದಂತ ದಿವಾಸದಿಂದ
ಇಂತ ಬಳೆಯ ತೊಡಾಲಿಲ್ಲ || ಸಿದ್ಧಯ್ಯ ||
ಹುಟ್ಟುದ ಕಾಲದಿಂದ ಬೆಳದಂತ ಕಾಲದಿಂದ
ಈ ಬಳ್ಗಾರ ತಂದಿರುವಂತ ಬಳೆಗಳನ್ನು ನಾವು ತೊಟ್ಟಿರ್ಲಿಲ್ವಮ್ಮ
ಈ ಬಳ್ಗಾರ ತಂದಿರ್ತಕ್ಕಂತ ಬಳೆ ಅಂದ್ರೆ
ಅಂದ ಚಂದದ ಬಳೆ
ಸುಂದರವಾದ ಬಳೆ ತಂದವ್ನೆ ಕನ್ರಕ್ಕ ಅಂತೇಳಿ
ಓ ಬಳೆಗಾರ
ನಿನ್ನ ಬಳೆ ನೋಡದ್ರೆ
ನಮ್ಮಗೆ ತೊಟ್ಟಗಳುವಂತ ಆಸೆ ಉಂಟಾಗ್ಬುಟ್ಟದೆ
ಈಗಲೀಗ ನಮ್ಮ ಕೈಗೆ ಬಳೆ ತೋಡು ಎಂದರು
ಅಕ್ಕಯ್ಯಾ
ನೀವು ಪಟ್ಟೆ ಮಂಚದಮ್ಯಾಗೆ ಕೂತ್ತಿದ್ದಿರೀ
ನಾನು ಭೂಮಿ ಮ್ಯಾಲೆ ನಿಂತಿವ್ನಿ ಕನ್ರಕ್ಕ
ಈಗಲೀಗ ನೀವು ಮಂಚದ ಮ್ಯಾಲೆ ಕೂತ್ಗಂಡು
ನಾನು ಭೂಮಿ ಮ್ಯಾಲೆ ನಿಂತ್ಗಂಡು
ಈ ಮುತ್ತೈದೆ ಬಳೆ
ನಿಮ್ಮ ಮುಂಗೈಗೆ ತೊಟ್ಟರೆ
ಮುಂಗೈಗೆ ನನ್ನ ಬಳೆ
ಏರೋದಿಲ್ಲ ಎಂದಾರಲ್ಲ || ಸಿದ್ಧಯ್ಯ ||
ಮುಂಗೈಗೆ ಬಳೆ ಏರೋದಿಲ್ಲ ಕನ್ರಕ್ಕ
ಈ ಮುತ್ತೈದೆ ಬಳೆಗಳ ನಿಮ್ಮ ಮುಂಗೈಗೆ ತೋಡಬೇಕಾದ್ರೆ
ಅವ್ವ ಮಂಚ ಬುಟ್ಟೂ ಇಳೀರವ್ವ
ಭೂಮಿ ಮ್ಯಾಲೆ ಕೂತ್ಗೊಳ್ರವ್ವ || ಸಿದ್ಧಯ್ಯ ||
ಅಕ್ಕ ಭೂಮಿ ಮ್ಯಾಳೆ ಕೂತ್ಗಂಡ್ರೆ
ಮುಂಗೈಗೆ ಬಳೆಯ ನಾನು
ಅಂದವಾಗಿ ತೋಡುವುತ್ತಿನಿ|| ಸಿದ್ಧಯ್ಯ ||
ಏನೋ ಬಳೆಗಾರ
ಪಟ್ಟೇ ಮಂಚದ ಮ್ಯಾಲೆ ಕೂತಿವಿ
ಬಳೆ ತೋಡು ಅಂದ್ರೆ
ನೀವು ಕೂತಿರೀ ನಾನು ನಿಂತಿವ್ನಿ
ಈಗಲೀಗ ನಿಂತ್ಗಂಡು ಬಳೆ ತೊಟ್ಟರೆ
ನಿಮ್ಮ ಮುಂಗೈಗೆ ಬಳೆ ಏರೋದಿಲ್ಲ
ಇವು ಮುತ್ತೈದೆ ಬಳೆ ಅಂತ ಹೇಳ್ತಿಯಲ್ಲ
ಈಗ ನಾವು ಮುತ್ತೈದೆ ಬಳೆ
ತೊಡ್ಸಕಬೇಕಾದರೆ
ನೀನು ನಮ್ಮ ಕೈಗೆ ಬಳೆ ತೋಡಬೇಕಂದ್ರೆ
ಮಂಚ ಬುಟ್ಟೂ ನಾವು ಭೂಮಿಗೀಳಿಯಬೇಕಾದರೆ
ನಮ್ಮ ಕಾಲೆಲ್ಲ ಮೊಣ್ಣಾಗುಬುಡ್ತದಲ್ಲೊ
ನಮ್ಮ ಹುಟ್ಟಿರುವ ಪಟ್ಟೆ ಸೀರೆ
ಮಾಸೋಯ್ತುದೆ ಎಂದಾರಲ್ಲ || ಸಿದ್ಧಯ್ಯ ||
ಈಗಲೀಗ ಪಟ್ಟೆ ಸೀರೆ ಮಾಸೋಗುಬುಡ್ತದೆ
ನಾವು ಪಟ್ಟೆ ಮಂಚ ಬುಟ್ಟೂ ಭೂಮಿಗಿಳಿಯೋಕಾಗದಿಲ್ಲ
ಮಂಚದ ಮ್ಯಾಲೆ ನಾವು ಕೂತ್ಕತ್ತಿವಿ
ಭೂಮಿಲಿ ನೀನು ನಿಂತ್ಕಂಡು ಬಳೆ ತೊಡು ಎಂದರು
ಅಕ್ಕಯ್ಯ
ಪಟ್ಟೆ ಮಂಚದ ಮ್ಯಾಲೆ ನೀವು ಕೂತ್ಗಂಡು
ಭೂಮಿಲಿ ನಾನು ನಿತ್ಗಂಡು ಬಳೆ ತೊಟ್ಟರೆ
ನಿಮ್ಮ ಮುಂಗೈಗೆ ಬಳೆ ಏರೋದಿಲ್ಲ ಕನ್ರಮ್ಮ
ಈ ಮುತ್ತೈದೆ ಬಳೆ ನಿಮ್ಮ ಮುಂಗೈಗೆ ಏರಬೇಕಾದ್ರೆ
ಭೂಮಿಲಿ ಕೂತ್ಕಬ್ಯಾಡಿ ಅಕ್ಕಯ್ಯಾ
ನಿಮ್ಮ ಪಾದ ಮೊಣ್ಣಾಗದಂತೆ
ಸೀರೆ ಮಾಸೋಗದಂತೆ
ಒಂದು ಪಗಡೆ ಕಾಯಿನ ಮಂದಲಿಗೆಯ
ತಂದು ಹಾಸಿರವ್ವ || ಸಿದ್ಧಯ್ಯ ||
ಅಕ್ಕ ಪಗಡೆಕಾಯಿನ ಮಂದಲಿಗೆ
ಭೂಮಿಗೆ ಹಾಸ್ರಕ್ಕ
ಮಂದಲ್ಗೆ ಮೇಲೆ
ನೀವು ಕೂತ್ಗರವ್ವ
ಅಕ್ಕ ನಿಮ್ಮ ಮುಂದುಗಾಡೆ
ನಾನು ಕೂತ್ಕತ್ತಿನೀ
ಅಕ್ಕ ನೀವು ಕೇಳಿದ ಬಳೆಯ
ನಿಮ್ಮ ಕೈಗೆ ತೋಡುತಿನಿ || ಸಿದ್ಧಯ್ಯ ||
ನೀವು ಕೇಳುಕೇಳ್ದ ಬಳೆಯ
ನಿಮ್ಮ ಕಣ್ಣನ ಮುಂದ್ಗಡೆ
ನಾ ತೋಡಸ್ತಿನಿ ಕನ್ರವ್ವ
ಈ ಮಂಚವ ಬಿಟ್ಟೂ ನೀವು
ಮಂದಲ್ಗೆಗೆ ಬನ್ನಿರವ್ವ || ಸಿದ್ಧಯ್ಯ ||
ಪಟ್ಟೇ ಮಂಚ ಬುಟ್ಟು
ಮಂದಲ್ಗೆ ಮ್ಯಾಕೆ ಬಂದು ಕೂತ್ಕಳಿ ಅಕ್ಕದಿರೆ ಎಂದರು
ಈ ಸಿದ್ದಪ್ಪಾಜಿ ಮಾತ ಕೇಳ್ಕಂಡು
ಏಳು ಜನ ದೊರೆಸಾನಗಿತ್ತೀರು
ಏನೋ ಬಳೆಗಾರ
ಆದ್ರು ಆಗಲೀ
ಈಗಲೀಗ ಭೂಮಿಲಿ ನಾವು ಇರೋದಿಲ್ಲ
ಪಾದ ಮಣ್ಣು ಮಾಡ್ಕಳದಿಲ್ಲ
ಈ ಪಗಡೆ ಕಾಯ್ನ ಮಂದ್ಲಿಗೆ ಮೇಲೆ
ನಾವು ಕೂತ್ಕತ್ತಿವಿ
ನೀವು ಬಳೆ ತೊಡು
ಏನತೇಳಿ ಒಬ್ಬ ದೊರೆಸಾನಿ ಹೇಳದಳು
ಮತ್ತೊಬ್ಬ ದೊರೆಸಾನಿ ಇನ್ನೇನು ಹೇಳ್ತಳೆ ಅಂದ್ರೆ
ಏನ್ರಕ್ಕಯ್ಯ
ಈಗಲೀಗ ನಮ್ಮ ಗಂಡದೀರು ಹಿಡೀವಂತ ಕೈಯಿ
ನಮ್ಮ ಗಂಡದಿರು ಮುಟ್ಟೂವಂತ ಮೈಯಿ
ಈ ಬಳೆಗಾರ ನಮ್ಮ ಕೈಯಿ ಇಡುದ್ರೆ
ಕೈಯಿನು ಇಡ್ದಂಗೆ ಆಯ್ತು
ನಮ್ಮ ಮೈನು ಮುಟ್ದಂಗೆ ಆಯ್ತು || ಸಿದ್ಧಯ್ಯ ||
ನಮ್ಮ ಗಂಡ್ದಿರು ಇಡುವಂತ ಕೈಯಸದ
ಇವ್ನು ಇಡೀಬಹುದಾ
ಎಂದು ನನ್ನ ಗುರುವು
ಒಬ್ಬ ದೊರೆಸಾನಿ
ಸಿದ್ದಪ್ಪಾಜಿ ಮೊಕವ
ಕಣ್ಣಾರ ನೋಡ್ಕಂಡು
ಅವಳು ಪಟ್ಟದ ರಾಣಿ ವಂದಗೆ
ಮಾತ್ಗಳ ಆಡುತಾಳೆ || ಸಿದ್ಧಯ್ಯ ||
ಈಗಲೀಗ ಕೇಳ್ರಕ್ಕ
ನಮ್ಮ ಗಂಡದೀರು ಇಡೀವಂತ ಕೈಯಿ
ನಮ್ಮ ಗಂಡದೀರು ಮುಟ್ಟೂವಂತ ಮೈಯಿ
ಈ ಬಳ್ಗಾರ ಮುಟ್ಟುಬುಡ್ತನಲ್ಲ
ನಮ್ಮ ಕೈಯಿ ಇಡ್ದ ಮ್ಯಾಲೆ ಮೈಮುಟ್ದಂಗೆ ಹಾಗೋಗ್ಬುಡ್ತು
ಈಗ ಇವ್ನು ಕೈಲಿ ಯಾವು ರೀತಿ
ಮುಂಗೈ ಕೊಟ್ಟೂ ಬಳೆ ತೋಡ್ಸಕಬೇಕ್ರಮ್ಮ ಎಂದರು
ಏಳು ಜನ ಗೌಡಿ ದಾಸಿರ ಕರದು
ಕೇಳ್ರಮ್ಮ ಗೌಡಿ ದಾಸಿರೆ
ಯಾವ್ನೋ ಬಳೆಗಾರ
ಬಳೆ ತಕ್ಕಂಡು ಬಂದವನೇ
ಇವ್ನು ತಂದಿರುವಂತ ಬಳೆ ಅಂದ್ರೆ
ಅಂದ ಚಂದವಾದ ಬಳೆ ಕನ್ರಮ್ಮ
ಅಂದವಾದ ಬಳೆ ಚಂದವಾದ ಬಳೆ
ನಮ್ಮ ಮುಂಗೈಗೆ ತೊಟ್ಟಕಬೇಕು
ಈ ಬಳೆಗಾರ ನಮ್ಮ ಕೈ ಮುಟ್ಟಸ್ಕಬುಡ್ತನೆ
ಕೈ ಮುಟ್ಸಕ್ಕದ ಮೇಲೆ ಹಂಗೆ ಮನಗೆ ಹೋಗಬಾರ್ದು
ಹರಿಸಿಣ ಸೀಗೆ ಹರೀರಮ್ಮ
ನಮ್ಮಗೆ ಒಳ್ಳೆ ನೀರ ನೀವು
ಕಾಯ್ಸಿರಮ್ಮ ಎಂದಾರಂತೆ || ಸಿದ್ಧಯ್ಯ ||
ಏಳು ಜನ ಗೌಡಿ ದಾಸಿರು
ಆಗಲಿ ಕನ್ರಮ್ಮ ಆಗಲಿ ಕನ್ರವ್ವ
ಸ್ತಾನಕ್ಕೆ ನೀರ ಕಾಯ್ತೀವಿ
ಹರಿಸಿಣ ಸೀಗೆ ಹರಿತೀವಿ
ಈ ಬಳೆಗಾರ್ನ ಕೈಲಿ ಬಳೆ ತೋಡ್ಸಕ್ಕಳಿ ಅಂತೇಳಿ
ಅವರವರವ ಕೆಲಸ ಕಾರ್ಯಕ್ಕೆ ಹೊರಟೋದ್ರು
ಏಳೂಜನ ದೊರೆಸಾನಿಗಿತ್ತೀರು
ಸಿದ್ದಪ್ಪಾಜಿ ಮುಂಭಾಗದಲ್ಲಿ ಕೂತ್ಗಂಡು
ಬಳಗಾರ ಈಗ ನಮ್ಮ ಕೈಗೆ ಬಳೆತೋಡು ಅಂತೇಳಿ
ಬಲದ ಕೈತಗದು ಬಳ್ಗಾರ ಶೆಟ್ಟರ ಕೈಲಿ ಕೊಟ್ಟರು
ಏಳು ಜನ ದೊರೆಸಾನಗಿತ್ತೀರ ಮೊಕನೋಡ್ತ
ಆಗಲೀಗ ಒಬ್ಬ ರಾಜರು ಮಡದಿ ಮುಂಗೈ
ಇಡ್ಕಂಡು ಸಿದ್ದಪ್ಪಾಜಿ
ಧರಗೆ ದೊಡ್ಡವರಿಗೆ
ಕೈಯೆತ್ತಿ ಮುಗ್ದರಲ್ಲ || ಸಿದ್ಧಯ್ಯ ||
ಗುರುವೆ ಮಂಟೇದ ಲಿಂಗಯ್ಯ
ಮಾತ ನೆನ್ಕಂಡು ಗುರುವು
ಮಂಟೇದ ಲಿಂಗಯ್ಯನ
ಪಾದ ಮನದಲ್ಲಿ ನೆನ್ಕಂಡು
ತೋಪಿನ ದೊಡ್ಡಮ್ಮ
ಹೀರಿ ಚೆನ್ನಾಜಮ್ಮ
ಕಿಡಗಣ್ಣು ರಾಚಪ್ಪಾಜಿ
ಈಗ ಬಳೆಯನ್ನೆ ತೋಡುತೀನಿ
ಮನೆಗೆ ಮಂಟೇದ ಸ್ವಾಮಿ || ಸಿದ್ಧಯ್ಯ ||
ನನಗೆ ನಾಳೆ ಬರುವ ಕಷ್ಟ
ನಿಮ್ಮ ಪಾದಕ್ಕೆ ಆರುವಾಗಲಪ್ಪ|| ಸಿದ್ಧಯ್ಯ ||
ಅವ್ವ ಮುಂದೆ ಬರುವ ಕಷ್ಟವ
ನೀನೆ ಕಾಪಾಡಬೇಕು || ಸಿದ್ಧಯ್ಯ ||
ನಾಳೆ ಬರುವಂತ ಕಷ್ಟ ಗುರುವುs
ನೀನೆ ಕಾಪಾಡಬೇಕು ಜಗನ್‌ ಜ್ಯೋತಿ
ಧರೆಗೆ ದೊಡ್ಡಯ್ಯ
ಹಿರಿ ಚೆನ್ನಾಜಮ್ಮ
ಕಿಡುಗಣ್ಣು ರಾಚಪ್ಪಾಜಿ
ತಾಯಿ ದೊಡ್ಡಮ್ಮ ಏನುತೇಳಿ
ರಾಜ ಬೊಪ್ಪಣ್ಣ ಪುರಕ್ಕೆ ಕೈಯೆತ್ತಿ ಮುಗ್ದು ಸಿದ್ದಪ್ಪಾಜಿ
ಈಗಲೀಗ ಅಂದ ಚಂದದ ಬಳೆ ತಗದು
ಮುಂಭಾಗದಲ್ಲಿ ಮಡೀಕಂಡು ಸಿದ್ದಪ್ಪಾಜಿಯವರು

ಅಯ್ಯಾ ರಾಜರ ಮಡದೀರಿಗೆ
ಬಳೆಯವನ್ನೇ ತೋಡುತಾರೆ || ಸಿದ್ಧಯ್ಯ ||
ಗುರುವೆ ವಜ್ರಚಾರಿ ಮಡದಿಗೆ
ನಾಗ್ರಬಳೆಯ ತೊಡವುತಾರೆ || ಸಿದ್ಧಯ್ಯ ||
ಅಯ್ಯಾ ಬೆಟ್ಟಚಾರಿ ಮಡದಿಗೆ
ಬೆಳ್ಳಿ ಬಳೆಯ ತೊಡವುತಾರೆ || ಸಿದ್ಧಯ್ಯ ||
ಗುರುವೆ ಮುದ್ದಚಾರಿ ಮಡದಿಗೆ
ಅವರು ಹರಳು ಬಳೆಯ ತೊಡವುತಾರೆ || ಸಿದ್ಧಯ್ಯ ||
ಅಯ್ಯಾ ಚಿನ್ನಚಾರಿ ಮಡದಿಗೆ
ಅವರ ಕಡ್ಜನ ಬಳೆಯ ತೊಡವುತಾರೆ || ಸಿದ್ಧಯ್ಯ ||
ಗುರವೆ ದತ್ತಚಾರಿ ಮಡದಿಗೆ
ಹೆಜ್ಜೇನಿನ ಬಳೆಯ ತೊಟ್ಟಾರಲ್ಲ || ಸಿದ್ಧಯ್ಯ ||
ಏಳು ಜನ ಮಡದೀರುಗೂ
ಮುಂಗೈಗೆ ಎರಡೆರಡು ಡಜೇನು ಬಳೆ
ತೊಟ್ಟುಬುಟ್ಟು ಸಿದ್ದಪ್ಪಾಜಿ
ಅಕ್ಕ ಈಗ ಮುಂಗೈಯ ನೋಡ್ರುಕ್ಕ
ಸುಂದ್ರವಾಗಿ ಕಾಣುತಾವೆ || ಸಿದ್ಧಯ್ಯ ||
ನಿಮ್ಮ ಮುಂಗೈಯ ನೋಡುರುವ್ವ
ಎಷ್ಟು ಚೆನ್ನಾಗಿ ಕಾಣುತಾವೆ|| ಸಿದ್ಧಯ್ಯ ||
ಮುಂಗೈಯ ನೋಡ್ರಕ್ಕ
ಎಷ್ಟೊ ಚಂದಾಗಿ ಕಾಣ್ತವೇ
ಎಷ್ಟು ಸುಂದ್ರವಾಗಿ ಕಾಣ್ತವೆ
ನಿಮ್ಮ ನಿಮ್ಮ ಮುಂಗೈ ನೋಡ್ಕರವ್ವ ಎಂದರು
ಹೇ ಬಳೆಗಾರ
ಈಗಲೀಗ ನಮ್ಮ ಕೈಯಿನ ಬಳೆ ನೋಡ್ದಂಗೆ ಆಯ್ತು
ನಮ್ಮ ಮುಂಗೈಗೆ ನೀ ಬಳೆ ತೊಟ್ಟಾಂಗಾಯ್ತು
ನಿಮ್ಮ ಬಳೆ ದುಡ್ಡು ಎಷ್ಟು ಕೊಡಬೇಕು
ನಮ್ಮ ಮುಂದಗಾಡೆ ಹೇಳುಬುಡು
ನಾವೆಸ್ತುಬುಡ್ತೀವಿ ಎಂದಾರಲ್ಲ || ಸಿದ್ಧಯ್ಯ ||
ಅಯ್ಯಾ ಎಷ್ಟು ದುಡ್ಡು ನಿನಗೆ
ನಾವು ಕೊಡಬೇಕು ಬಳೆಗಾರ
ಹೇಳುಬುಡು ಬಳೆಗಾರ
ನೀ ಕೇಳದಷ್ಟು ದುಡ್ಡ
ನಾವೆಸ್ದುಬುಡ್ತೀವಿ
ನಾವು ಎಸ್ತಂಥ ಕಾಸು ದುಡ್ಡ
ಆಯ್ಕೊಂಡೋಗು ಎಂದಾರಲ್ಲ || ಸಿದ್ಧಯ್ಯ ||
ಕೇಳದಷ್ಟೂ ದುಡ್ಡ ಎಸಿತೀವಿ
ನಾವು ಎಸದಂತ ದುಡ್ಡ ಆಯ್ಕೊಂಡು
ನಮ್ಮ ಮನೆಬುಟ್ರೂ ವಂಟೋಗುಬುಡು ಎಂದರು
ಅಕ್ಕಯ್ಯ
ಈಗಲೀಗ ಕಾಸಿನ ಬಳೆ ನಾನು ತೊಟ್ಟಿಲ್ಲ ಕನ್ರವ್ವ
ದುಡ್ಡಿನ ಬಳೆ ನಾನು ತೊಟ್ಟಿಲ್ಲ ಕನ್ರಕ್ಕ
ಚಿನ್ನಕಾಗಿ ಬೆಳ್ಳಿಗಾಗಿ ನಿಮ್ಮ
ಮುತ್ತು ರತ್ನುಕಾಗಿ
ನಿಮ್ಮ ಮುಂಗೈಗೆ ಬಳೆ ನಾನು ತೊಟ್ಟಿಲ್ಲ ಕನ್ರಕ್ಕ
ನಮ್ಮ ಗುರು ಅಂದ್ರೆ ಧರೆಗೆ ದೊಡ್ಡವರು
ಅವರ್ಗೆ ಆರೆ ಮೂರಾಗಬೇಕಂತೆ
ಎಲಗುದ್ದಲಿ ಮೂರಾಗಬೇಕಂತೆ
ದಬ್ಬಕ ಮೂರಾಗಬೇಕಂತೆ ಕನ್ರಕ್ಕ
ಈಗಲೀಗ ಅದಕ್ಕಾಗಿ ನಿಮ್ಮ ಮನೆಗೆ ಬಂದಿವ್ನಿ
ಇದಕಾಗೆ ನಾನು ಬಳೆಗಳ ತಂದಿವ್ನಿ
ನನಗೆ ಬರಿದುಡ್ಡು ನೀವು ಕೊಡಬೇಡಿ ಕನ್ರಕ್ಕ
ಈ ಬಳೆಗೆ ಎಷ್ಟು ದುಡ್ಡಾಯ್ತದೊ
ಅಷ್ಟೂ ದುಡ್ಗುವೆ ಕಬ್ಬುಣವಾ
ಕೊಟ್ಬುಡ್ರಕ್ಕ ಎಂದಾರಲ್ಲ || ಸಿದ್ಧಯ್ಯ ||
ನನಗೆ ಹೆಚ್ಚಾಗು ಕೊಡಬ್ಯಾಡಿ
ಅಪ್ಪಾರ ಕೊಡಬ್ಯಾಡಿ ಕನ್ರವ್ವ
ನನ್ನ ಬಳೆ ದುಡ್ಡುಗಾಗುವಂತ
ಉಡ್ಗಬ್ಬಣ ಕೊಟ್ಟುಬುಡಿ ಅಕ್ಕಯ್ಯಾ
ನಾನು ತಕ್ಕಂಡೋಗಿ ನಮ್ಮಗುರುವೆ ಒಪ್ಪಿಸ್ಬುಡ್ತಿನಿ ಎಂದರು
ಸಿದ್ದಪ್ಪಾಜಿಯವರ ಮಾತ
ಏಳುಜನ ದೊರೆಸಾನಿಗಿತ್ತೀರು ಕೇಳ್ಬುಟ್ಟು
ಏನ್ರಕ್ಕ ಈ ಬಳೆಗಾರ ಮುಂಡೆ ಮಗ ಎಂಥ ಮಾತಾಡ್ದ
ಈಗಲೀಗ ಕಬ್ಬುಣ ಕೇಳ್ತವನಲ್ಲ
ಕಬ್ಬಿಣ ಕೇಳ್ದ ಮುಂಡೆಮಗ
ಇನ್ನೇನು ಕೇಳವಲ್ಲ || ಸಿದ್ಧಯ್ಯ ||
ಈ ಕಬ್ಬಿಣ ಕೇಳ್ದ ಬಳೆಗಾರ
ಇನ್ನೇನು ಕೇಳುಬಲ್ಲ|| ಸಿದ್ಧಯ್ಯ ||
ಮಂಟೇಸ್ವಾಮಿ: ಸಿದ್ಧಪ್ಪಾಜಿ ಸಾಲು (೧೮)
ಕಬ್ಬಣ ಕೇಳ್ದ ಪರದೇಶಿ
ಇನ್ನು ಏನು ಕೇಳ್ಬಲ್ಲನಮ್ಮ
ಕಬ್ಬಿಣ ಕೇಳ್ದವನು ನಮ್ಮನ್ನೆ ಕೇಳ್ದಂಗೆ ಆಗುಬುಡ್ತಲ್ಲರಕ್ಕ ಅಂತೇಳಿ
ಏಳು ಜನ ದೊರೆಸಾನಿಗಿತ್ತೀರು ಬಳೆಗಾರನ
ಮೊಕ ನೋಡುಬುಟ್ಟು
ಹೇ ಬಳೆಗಾರ
ಕಾಸು ದುಡ್ಡು ಬೇಕಾದರೆ ಕೇಳ್ಕೊ
ಇಟ್ಟೂ ಬುಡ್ತೀವಿ
ವಲ್ಲದೆ ಹೋದ್ರೆ ಸುಮ್ನೆ ವಂಟೋಗ್ಬುಡು
ಹೆಚ್ಚು ಕಮ್ಮಿಯ ಮಾತ
ಹೇಳಬ್ಯಾಡ ಎಂದಾರಂತೆ || ಸಿದ್ಧಯ್ಯ ||
ಹೆಚ್ಚು ಕಮ್ಮಿ ಮಾತಾಡುಬೇಡ ಪರದೇಶಿ
ಬೇಕಾದ್ರೆ ದುಡ್ಡು ಕಾಸು ಈಸ್ಕಂಡೋಗು
ವಲ್ದೆಹೋದ್ರೆ ಸುಮ್ನೆ ವಂಟೋಗು ಎಂದರು
ಆಗಲೀ ಕನ್ರಕ್ಕ
ಆಗಲೀ ಕನ್ರವ್ವ
ನನ್ನ ಮುಟ್ಟು ಮುಟ್ಟಲು ಬ್ಯಾಡಿ
ನನ್ನ ಮುಟ್ಟೂ ತಟ್ಟಲು ಮಾಡಬ್ಯಾಡಿ
ಅಕ್ಕ ಬಾಯೆತ್ತಿ ಬೋಯಿಬ್ಯಾಡಿ
ಕೇಳಿ ಅಕ್ಕದಿರೇ
ನೀವು ಕಬ್ಬಣವಾಕೊಟ್ಟರೆ ನಾನು
ಈಸ್ಕಂಡು ಹೋಯ್ತಿನಿ
ಕೊಡಲಿಲ್ಲ ಎಂದಾರೆ
ನಾನು ಸುಮ್ನೆ ಹೋಯ್ತಿನಿ
ನಿಮ್ಮ ಅಟ್ಟಿ ಅರಮನೆಯ ನಾನು
ಬಿಟ್ಟು ನಾ ಹೋಗುತಿನಿ || ಸಿದ್ಧಯ್ಯ ||
ನಿಮ್ಮ ನಿಮ್ಮ ಅಟ್ಟಿ ಅರಮನೆಯ
ಬಿಟ್ಟುಬಿಟ್ಟು
ನಾನು ಹೋಯ್ತಿನಿ ಕನ್ರಕ್ಕ ಹೋಯ್ತಿನಿ ಕನ್ರವ್ವ ಅಂತ ಹೇಳಿ
ಸಿದ್ದಪ್ಪಾಜಿಯವರು
ಬಳೇಮಲಾರ ತಗ್ದು ಹೆಗಲ ಮೇಲೆ ಹೊತ್ಗಂಡು
ಏಲುಜನ ದೊರೆಸಾನಿಗಿತ್ತೀರ
ಮನೆಯನ್ನು ಬಿಟ್ಟು ಗುರುವು
ರಾಜ ಬೀದಿಗೆ ಬಂದು ಸಿದ್ದಪ್ಪಾಜಿ
ಆಗಲೀಗ ರಾಜಬೀದಿಲಿ ನಿಂತ್ಗಂಡು
ಮುತ್ತಿನ ಜೋಳಿಗ್ಗೆ ಕೈಹಾಕಿ
ಕಪ್ಪು ದೂಳ್ತ ತಗದು
ಧರೆಗೆ ದೊಡ್ಡೋರ ಪಾದ ನೆನ್ಕಂಡು
ಏಳು ಮಂದಿ ದೊರಸಾನಿಗಿತ್ತಿರ್ಗೆ ಗುರುವು
ಕಪ್ಪು ಧೂಳ್ತವ ದೇವಾ
ಹರಸುತ್ತ ಇದ್ದರಂತೆ || ಸಿದ್ಧಯ್ಯ ||
ಗುರುವೆ ಕಪ್ಪು ಧೂಳ್ತವ
ಹರಸಿ ನನ್ನ ಗುರುವು
ಇಟ್ಬುಟ್ಟು ನನ್ನಪ್ಪ
ಗುರುವೆ ಊರು ಅಂಕಕ್ಕೆ
ಬರುತ್ತಿದ್ರು ನನ್ನಪ್ಪ
ಅಕ್ಕಾ ನಾನು ತೊಟ್ಟಿರುವ ಬಳೆ ಎಲ್ಲಾ
ಹಾವು ಚವಳು ಆಗಲವ್ವ || ಸಿದ್ಧಯ್ಯ ||
ಅಕ್ಕ ನಾನು ತೊಟ್ಟಿರುವಂತ
ಬಳೆಗೊಳು ಗುರುವೆ
ಹಾವು ಚವುಳು ಆಗಲಿ
ಅಕ್ಕ ನಾನು ತೊಟ್ಟಿರೋ ಬಳೆ
ನಿಮಗೆ ಕಾಡಜನ ಮರಿ ಆಗಲಿ
ಅಕ್ಕ ನಾನು ತೊಟ್ಟಿರೋ ಬಳೆ
ನಿಮಗೆ ಹೆಜ್ಜೇನು ಕಿರುಜೇನು
ಆಗಲಿ ಅಕ್ಕದಿರೇ
ನಿಮಗೆ ಸೀರೆ ಒಳಗೆ ಸೇರಿಕ್ಕಂಡು
ಚುರ್ಕ ಚುರ್ಕನೆ ಕಡಿಯಲವ್ವ || ಸಿದ್ಧಯ್ಯ ||
ನೀವು ಸಂದಿಗೋದ್ರು ಬುಡಬಾರ್ದು
ನೀವು ಗುಂದಿಗೋದ್ರು ಬುಡಬಾರ್ದು ಕನ್ರಕ್ಕ
ನೀವು ಕೋಣೆಗೋದ್ರು ಬುಡಬಾರ್ದು
ಮೂಲೆಗೋದ್ರು ಮರೆಯಾದ್ರು ಬುಡಬಾರ್ದು ಕನ್ರವ್ವ ಅಂತೇಳಿ
ಎತ್ತಿ ಶಾಪ ಕೊಟ್ಟುಬಿಟ್ಟು ಸಿದ್ದಪ್ಪಾಜಿ
ಊರು ಅಂಕದಲ್ಲಿರ್ತಕ್ಕಂತ
ಹೊನ್ನರಳಿಮರ ಅರಳಿಕಟ್ಟೆ ಜಗಲಿ
ಅರಳಿಕಟ್ಟೆ ಜಗಲಿ ಮ್ಯಾಲೆ
ಬಂದು ಮೂರ್ತವಾದರಂತೆ || ಸಿದ್ಧಯ್ಯ ||
ಗುರುವೆ ಅರಳಿಕಟ್ಟೆ ಜಗಲಿಮ್ಯಾಲೆ
ಬಂದು ಕೂತ್ಗಂಡ್ರು
ನೀಲಗಾರ್ದ ಗಂಡ
ನನ್ನ ನೀಲಿ ಸಿದ್ದಪ್ಪಾಜಿ
ಗುರುವೆ ಏಳು ಜನ ದೊರೆಸಾನಿರು
ತೊಟ್ಟಿರೊ ಬಳೆಯೆಲ್ಲ
ಹಾವು ಚವುಳು ಆಗೋದೋ
ಹೆಜ್ಜೇನು ಆಗೋದೂ
ಕಿರುಜೇನು ಆಗೋದೊ
ಅವರ ಸೀರೆ ಒಳಗೆ ಗುರುದೇವ
ಚುರ್ಕನೆ ಚುರ್ಕನೆ ಕಡಿತಾವೆ || ಸಿದ್ಧಯ್ಯ ||
ಅವರು ನಾಗರಾವು ನೋಡುತಾರೆ
ಬಾಯಿ ಬಾಯಿ ಬಡಿಯುತಾರೆ || ಸಿದ್ಧಯ್ಯ ||
ಅವರು ಕಟ್ಟುನಾವು ನೋಡುತಾರೆ
ದಿಪ್ಪಂತ ಬಿಳುವುತಾರೆ || ಸಿದ್ಧಯ್ಯ ||
ಅವರು ಮ್ಯಾಕ್ಕೊವೆ ಹಾರುತಾರೆ
ಭೂಮಿ ಮ್ಯಾಲೆ ಬಿಳುವುತಾರೆ || ಸಿದ್ಧಯ್ಯ ||
ಈಗಲೀಗ ನನಗೆ ಇರುವು ಕಡ್ಜ ಕನ್ರಕ್ಕ
ನನಗಿರೋದು ಜೇನು ಕನ್ರವ್ವ
ನನಗೆ ಇರೋದು ಕಟ್ಟನಾವು ಕನ್ರಮ್ಮ
ನನಗಿರೋದು ಹಸ್ರಾವು ಕನ್ರಕ್ಕ
ನನಗೆ ನಾಗ್ರಾವು ಬಂದ್ಬುಡ್ತು ಅಂತೇಳಿ
ಅವರು ಹಟ್ಟಿ ಮನೇಗೆಲ್ಲ
ಓಡಾಡಿ ತಿರ್ಗುತಾರೆ || ಸಿದ್ಧಯ್ಯ ||
ಹಟ್ಟಿ ಮನೆಯೆಲ್ಲಾನು ಓಡಾಡುವಾಗs
ಏಳು ಜನ ಗೌಡ ದಾಸೀರು ಗುರುವೂ
ಈಗಲೀಗ ಓಡಾಡುವಂತ
ಏಳು ಜನ ದೊರೆಸಾನಗಿತ್ತಿರ ಕಣ್ಣಿಂದ ನೋಡುಬುಟ್ಟು
ಅಯ್ಯಾ ಏಳು ಜನ ದೊರೆಗೊಳ ಬಳಿಗೆ
ಓಡಿ ಓಡಿ ಬರುವುತಾರೆ || ಸಿದ್ಧಯ್ಯ ||
ಅವರು ಏಳು ಜನ ದೊರೆಗೊಳ
ಬಳಿಗೆ ಇನ್ನೂ ಬರುವುತಾರೆ || ಸಿದ್ಧಯ್ಯ ||
ಏಳು ಜನ ದೊರೆಗೊಳ ಬಳಿಗೆ ದೇವಾs
ಓಡೋಡಿ ಬಂದು
ಏಳು ಜನ ಗುರುವು
ಗೌಡಿ ದಾಸೀರು
ಆಗಲೀಗ ಏಳು ಮಂದಿ ದೊರೆಗೊಳಗೆ ಕೈಯೆತ್ತಿ ಮುಗ್ದು
ಅಯ್ಯೋ ಗುರುದೇವ
ಯಾವನೋ ಬಳೆಗಾರ
ಬೀದಿಲಿ ಬಳೆ ಸಾರ್ಕಂಡು ಹೋಯ್ತಿದ್ದ
ನಿಮ್ಮ ನಿಮ್ಮ ಮಡ್ದೀರು
ಆಗಲೀಗ ಬಳೆಗಾರ್ನ ಕರ್ಕಂಡು ಬನ್ನಿ
ಗೌಡೀರೆ ಅಂತ ಕಳುಗುಬುಟ್ಟರು
ಗುರುದೇವ
ನಾವು ಬಳ್ಗಾರ ಶೆಟ್ಟಿ ಕರ್ಕಂಡು ಬಂದು
ನಿಮ್ಮ ಮಡ್ದೀರು ಮುಂಭಾಗದಲ್ಲಿ ಬಿಟ್ಟೊ
ನೀವು ತೋಡಿಸಿರುವ ಮುತ್ತು ರತ್ನುದ ಬಳೆ ಕಳೆದು
ಬೆತ್ತದ ಮೊರ್ದಲ್ಲಿ ನಿಮ್ಮ ಮಡ್ದಿರು ಮಡಗಿಡಿಬಿಟ್ಟೂ
ಆ ಬಳೆಗಾರ ಶೆಟ್ಟರ ಕೈನ ಬಳೆ ತೊಟ್ಕಬಿಟ್ರುಸ್ವಾಮಿ
ಬಳೆಗಾರ ಶಟ್ಟಿ
ಬಳೆ ತೊಟ್ಟು ಬಿಟ್ಟು ಬಳೆದುಡ್ಡ ಇಸ್ಗಳ್ದೆ ಹಾಗೆ ಹೋರಟೋದ
ಅವರು ಹೋರಟೋದ ಮೇಲೆ
ಏನು ಮಾಡುದ್ನೋ ಮಾಯಿಕಾರ
ಮಂತ್ರಗಾರ ಬಳ್ಗಾರ
ಅವನು ತೊಟ್ಟಿರು ಬಳೆಗಳೆಲ್ಲ
ಹಾವು ಚವುಳು ಆಯಿತಲ್ಲ || ಸಿದ್ಧಯ್ಯ ||
ಆಗಲೀಗ ಗುರುದೇವಾs
ಏಳು ಜನ ದೊರೆಸಾಣಗಿತ್ತೀರ
ಬಳೆಗಳೆಲ್ಲವು ಚವುಳಾಗುಬುಟ್ಟವೆ ಸ್ವಾಮಿ
ಹಾವು ಚವುಳು ನೋಡಲಾರದೆ
ಹೆಜ್ಜೇನು ಕಿರುಜೇನಿನ ಕಡಿತ ತಡಿಲಾರದೆ
ಅವರು ಹಟ್ಟಿ ಮನೆ ಓಡಾಡುತಾರೆ
ಬಾಳ ದುಃಖ ಮಾಡುತಾರೆ || ಸಿದ್ಧಯ್ಯ ||
ನಿಮ್ಮ ದೊರೆಸಾನಿರ ದುಃಖ ಗುರುವೆ
ನೋಡವರೆ ಯಾರು ಇಲ್ಲ || ಸಿದ್ಧಯ್ಯ ||
ಏಳುಜನ ಗೌಡೀರ ಮಾತ ಕೇಳಿ
ಏಲುಜನ ದೊರೆಗಳೂ
ಈಗಲೀಗ ಮೀಸೆ ಮೇಲೆ ಇಂಬಿಹಣ್ಣು ಮಡಿಕಂಡು
ಮುತ್ತು ರತ್ನ ರಾಶಿ ರಾಶಿ ಹಾಕ್ಕಂಡು
ಕಾಲಮೇಲೆ ಕಾಲಾಕ್ಕೊಂಡು
ಎಕ್ಕಪರೇಲು ಇಸ್ಪಡಾಡ್ತ ಕೂತಿದ್ರು
ಆಗ ಗೌಡೀರ ಮಾತ ಕೇಳುಬುಟ್ಟು
ಏಳು ಜನ ದೊರೆಗೊಳೂ
ಏನಂತ ಮಾತಾಡ್ತರೆ ಅಂದ್ರೆ
ಅಣ್ಣಯ್ಯಾ
ಈ ಗೌಡಿರಾಡ್ಡ ಮಾತ ಕೇಳದೀಯ
ಯಾವ್ನೋ ಬಳೆಗಾರ ನಮ್ಮ ಊರಿಗೆ ಬಂದ್ಬುಟ್ಟು
ನಮ್ಮ ಮಡ್ಡಿರು ಕೈಗೆ ಬಳೆ ತೊಟ್ಟುಬುಟ್ಟೂ
ಬಳೆದುಡ್ನು ಈಸ್ಕಳ್ದೆ ಹಾಗೆ ಹೋರಟೋಗಿದ್ದನಂತೆ
ಅವನು ತೊಟ್ಟುಬುಟ್ಟಿರುವಂತ ಬಳೆಗಳೆಲ್ಲ
ಹಾವು ಚವುಳಾಗುಬುಟ್ಟಿದ್ದವಂತಲ್ಲ
ಈಗಲೀಗ ಅಟ್ಟಿ ಅರಮನೆಗೆ ಬಳಗೆ ಏನಾಗಿರಬಹುದು ಅಂತೇಳಿ
ಅವರ ಮಡ್ಡೀರ ಬಳಿಗೆ ದೇವ
ಬಿದ್ದು ಕೆಡದು ಬರುವುತಾರೆ || ಸಿದ್ಧಯ್ಯ ||
ಗುರುವೆ ಮಡ್ಡೀರ ಬಳಿಗೆ ಗುರುವು
ಓಡಿ ಓಡಿ ಬಂದು
ಮಡ್ಡೀರು ದುಃಖವ
ಕಣ್ಣಾರ ನೋಡ್ಕಂಡು
ಅವರು ಬಾಳ ಚಿಂತೆ ಮಾಡ್ತ
ಬಾಳೆ ಯತೆಯ ಪಡ್ತ
ಅವರು ಏಳುಜನ ಆಳುಗೋಳ
ಬೇಗದಲಿ ಕರ್ದರಲ್ಲ || ಸಿದ್ಧಯ್ಯ ||
ಕೇಳ್ರಲ ಏಳುಜನ ಆಳುಗಳೇ
ನಮ್ಮ ಮಡ್ಡೀರು ಕೈಗೆ ಬಳೆತೊಟ್ಟಿರುವಂತ ಬಳೆಗಾರ
ನಮ್ಮ ಊರಲ್ಲಿದ್ರು ಸರಿಯೇ
ನಮ್ಮ ಊರು ಬುಟ್ಟು ಮುಂದ್ಲು ಊರಿಗೋಗಿದ್ರು ಸರಿಯೇ
ಅವನು ಎಲ್ಲಿದ್ರು ಬುಡಬ್ಯಾಡಿ
ಕರ್ಕಬನ್ನಿ ಎಂದಾರಂತೆ || ಸಿದ್ಧಯ್ಯ ||
ಅವನು ಹಟ್ಟ ಹತ್ತುದ್ರು
ಬುಡಬ್ಯಾಡಿ ಕನ್ರಯ್ಯ
ಅವನು ಬೆಟ್ಟವ ಸೇರುದ್ರು
ಬುಡುಬ್ಯಾಡಿ ಕನ್ರಯ್ಯ
ಅವನು ಗಂಗೆಗೆ ಮರೆಯಾದರು
ಬುಡಬ್ಯಾಡಿ ಕನ್ರಪ್ಪಾ
ಅವನು ಅಗ್ನಿಗೆ ಬಿದ್ದೋದ್ರು
ನೀವು ಬುಡಬ್ಯಾಡಿ ಕನ್ನರಯ್ಯ
ಅವನ ಜೀವಸೈತ ಇಡಕ್ಕಂಡು
ನಿಮಗೆ ನೀವು ಕೊಡಲೇಬೇಕು || ಸಿದ್ಧಯ್ಯ ||
ಅವನ ಪ್ರಾಣ ತೆಗೆಯಬ್ಯಾಡಿ
ಅವನ ಬೋದು ಕೊಂದುಬ್ಯಾಡಿ
ನೀವು ಹೊಡೆದು ಕೊಂದ ಬ್ಯಾಡಿ
ಅವನ ಜೀವಸಹಿತಾ
ನೀವು ಇಡ್ಕಂಡು ಕೊಟ್ಟರೆ
ಆ ಬಳೆಗಾರ ಮುಂಡೆ ಮಗನಿಗೆ
ಚನ್ನಾಗಿ ಬುದ್ದಿ ಕಲಿಸುತಿವಿ || ಸಿದ್ಧಯ್ಯ ||
ನೀವು ಕರಯೊಣೋದವರು
ಈಗಲೀಗ ಬಳೆಗಾರ ಶೆಟ್ಟಿ ಸಿಕ್ಕದೆ ಹೋಯ್ತಿದ್ದ
ವಡದು ಕೊಂದಬುಟ್ಟೋ ಅಂದ್ರೆ
ನಿಮ್ಮ ನಾವು ಕೊಂದ ಬೇಕಾಯ್ತದೆ
ನಾವು ಹೋಗಿ ಬಾಯೆತ್ತಿ ಬೋದೆಟ್ಟಗೆ ಸತ್ತೋಗುಬುಟ್ಟ ಸ್ವಾಮಿ ಅಂದ್ರೆ
ನೀವು ಸಾಯಬೇಕಾಯ್ತದೆ
ಅವನ್ಗೆ ಬಾಯೆತ್ತಿಬೋಯ್ದೆ
ಕೈಯೆತ್ತಿವಡೀದೆ
ಅವನ ಪ್ರಾಣ ತೆಗಿಯದೆ
ಅವನ್ನೇ ಕರ್ಕಂಡು ಬಂದು
ನಮ್ಮ ಏಳುಜನ ದೊರೆಗೊಳ
ಬಳಿಗೆ ಬುಡಾಬೇಕು ಎಂದಾರಲ್ಲ || ಸಿದ್ಧಯ್ಯ ||
ಗುರುವೆ ಆಗಲಿ ಗುರುದೇವಾ
ಆಗಲಿ ದೊರೆಗೋಳೆ
ಹಾಗಂದು ನನ್ನ ಗುರುವು
ಅಯ್ಯೋ ನಮ್ಮ ದೊರೆ ಮಡದಿಗೆ
ಬಳೆಯ ತೊಟ್ಟವನು
ಎಲ್ಲಿ ಇದ್ದನೊ
ಯಾವ್ತಾವು ದೊರತಾನೊ
ಎನತೇಳಿ ನನ್ನ ಗುರುವು
ಅವರು ಹುಡ್ಕತ್ತ ತಡಾಕುತ್ತ
ಓಡಿಓಡಿ ಬರುವುತಾರೆ || ಸಿದ್ಧಯ್ಯ ||
ಹುಡ್ಕುತ್ತ ತಡಕುತ್ತಾ ದೇವಾs
ಏಳುಮಂದಿ ದೊರೆಯಾನ ದೊರೆಗೊಳು
ತಾವಾಗಿ ಬರುತ್ತಿದ್ರು
ಬರುವಂತ ಕಾಲದಲ್ಲಿ
ನೀಲಗಾರ ಗಂಡ ನೀಲಿ ಸಿದ್ದಪ್ಪಾಜಿ
ಅರಳಿ ಕಟ್ಟೆ ಜಗಲಿ ಮ್ಯಾಲೆ ದೇವಾ
ಬಳೆ ಮಲಾರ ಮಡಕೊಂಡು ಸಿದ್ದಪ್ಪಾಜಿ
ಧರೆಗೆ ದೊಡ್ಡವರ ಗ್ಯಾನ ಮಾಡ್ತ
ತೊಪ್ನ ದೊಡ್ಡಮ್ಮನ ಪಾದ ನೆನಿತ
ಕಿಡಗಣ್ಣ ರಾಚಪ್ಪಾಜಿ ಮನದಲ್ಲಿ ನೆನಕುತ್ತಾ ಸಿದ್ದಪ್ಪಾಜಿ
ಅರಳಿಕಟ್ಟೆ ಜಗಲಿಮ್ಯಾಲೆ
ಸಿರಬಾಗಿ ಕುಳಿತ್ಗಂಡು || ಸಿದ್ಧಯ್ಯ ||
ಅರಳಿ ಕಟ್ಟೆ ಜಗಲಿ ಮ್ಯಾಲೆ ದೇವಾs
ಸಿರಬಾಗಿ ಕೂತ್ಗಂಡರು
ನೀಲಗಾರ ಗಂಡ ನೀಲಿ ಸಿದ್ದಪ್ಪಾಝಿ
ಏಳು ಮಂದಿ ದೊರೆಯಾನ ದೊರೆಗೊಳು
ಬಿಟ್ಟಿರುವಂತ ಏಳುಜನ ಆಳುಗಳು ಗುರುವು
ಅವರು ಏಳೇಳು ಬೀದಿಯ ಒಳಗೆ
ಓಡಿಓಡಿ ಬರುವುತ್ತಾರೆ || ಸಿದ್ಧಯ್ಯ ||
ಏಳೇಳು ಬೀದಿವೊಳಗೆ ದೇವಾ
ಏಳುಜನ ದೊರೆಗೋಳು ಗುರುವು
ಓಡೋಡಿ ಏಳಂಕ ಕಾಣೆ ಬಂದ್ರು
ಊರು ಮಧ್ಯದಲ್ಲಿ ಅರಳಿಕಟ್ಟೆ ಜಗಲಿ
ಅರಳಿ ಕಟ್ಟೆ ಜಗಲಿಯ ಕಣ್ಣಿಂದ ನೋಡುದ್ರು
ಅಣ್ಣ
ಆ ಬೀದಿ ಈ ಬೀದಿ ಎಲ್ಲನು ಸುತ್ತಾಡ್ಕಂಡು ಯಾಕ್ಬಂದೂ
ಅಣ್ಣ ಇಲ್ಲೆ ಕೂತ್ತವ್ನೇ ಕನೋ
ಬಳೆಗಾರ ಮುಂಡೆ ಮಗನೂ|| ಸಿದ್ಧಯ್ಯ ||
ಅಯ್ಯಾ ಇಲ್ಲೆ ಕೂತ್ತವ್ನೆ
ಬಳೆಗಾರ ಕನ್ರಪ್ಪ
ಈ ದೊರೆಗಳ ಬಳಗೆ
ಇವ್ನ ಕರ್ಕಂಡು ಹೋಗಬೇಕು
ಎನತೇಳಿ ನನ್ನ ಗುರುವು
ಅವರು ಸಿದ್ದಪ್ಪಾಜಿಯವರ ಬಳಿಗೆ
ಬಂದು ನಿಂತ್ಗಂಡು
ಏನಯ್ಯಾ ಬಳೆಗಾರ
ಏನು ಬಳೆಗಾರ ಶಟ್ಟಿ
ನಮ್ಮ ದೊರೆಗೊಳು ಮಡ್ಡೀರ್ಗೆ
ಬಳೆಯ ತೊಟ್ಟವ್ನು
ನೀನ ಬಳೆಗಾರ
ನಮ್ಮ ದೊರೆಗೊಳು ಕರಿತಾರೆ
ದಯಾಮಾಡು ಎಂದಾರಲ್ಲ || ಸಿದ್ಧಯ್ಯ ||
ಬಳೆಗಾರ ನಮ್ಮ ದೊರೆಗೊಳು ಕರಿತಾವರೆ
ನಮ್ಮ ದೊರೆಗೊಳ ಬಳಿಗೆ ದಯಮಾಡು ಎಂದರು
ಏನ್ರಪ್ಪ ಏನ್ರಣ್ಣ ನಿಮ್ಮ ದೊರೆಗಳು ನನ್ನ ಕರ್ದೆರಪ್ಪ
ಹೇ ಬಳೆಗಾರ
ಎದ್ದೂ ಬರ್ತಿರೋ ಇಲ್ಲ ಅಂದ್ರೆ ನಿನ್ನ
ಕೈಯಿಡಿದು ಏಳ್ಕಂಡು ಹೋಗಬೇಕೋ ಎಂದರು
ಅಣ್ಣ ಮುಟ್ಟೂ ಮುಟ್ಟಲು ಬ್ಯಾಡಿ
ನನ್ನ ಮುಟ್ಟೂ ತಟ್ಟೂ ಮಾಡಬ್ಯಾಡಿ || ಸಿದ್ಧಯ್ಯ ||
ಅಣ್ಣ ಮುಟ್ಟೂ ಮುಟ್ಟಲು ಬ್ಯಾಡಿ
ನನ್ನ ಮುಟ್ಟೂ ತಟ್ಟು ಮಾಡಬ್ಯಾಡಿ
ನನ್ನ ಚಂಡೆಕಾವಿ ಮೇಲೆ
ನಿಮ್ಮ ಅಂಗೈ ಸೋಕುದ್ರೆ
ಅಣ್ಣ ನರಲೋಕದ ಒಳಗೆ ನೀವು
ಉರ್ದು ಬೆಂದೋಗುತಿರೀ || ಸಿದ್ಧಯ್ಯ ||
ನನ್ನ ಕೆಂಡ ಕಾವಿ ಮೇಲೆ
ನಿಮ್ಮ ಅಂಗೈಯ ಮುಟ್ಟುಬುಟ್ರೆ ಅಣ್ಣಯ್ಯ
ಉರ್ದು ಬೆಂದೋಗುಬುಡ್ತಿರೀ ಕನ್ರಪ್ಪ
ನನ್ನ ಮುಟ್ಟು ಬ್ಯಾಡಿ ಮುಟ್ಟೂ ತಟ್ಟು ಮಾಡುಬ್ಯಾಡಿ
ನೀವು ಮುನ್ಮುಂದೆ ನಡೀರಣ್ಣ
ನಾ ಹಿಂದಿಂದೆ ಬರುತೀನಿ || ಸಿದ್ಧಯ್ಯ ||
ಮುಂದು ಮುಂದೆ ನಡೀರಣ್ಣ
ನಿಮ್ಮ ಹಿಂದೆ ಹಿಂದೆ ಬರ್ತೀನಿ ಕನ್ರಪ್ಪ
ಬರ್ತಿನಿ ಕನ್ರಣ್ಣ ಎಂದರು
ಬಾ ಎನತೇಳಿ ಏಳುಜನ ಜಟ್ಟಿಗಳು
ಅಯ್ಯಾ ದೊರೆಗೊಳ ಬಳಿಗೆ ದೇವ
ಕರ್ಕಂಡು ಬರುವುತಾರೆ || ಸಿದ್ಧಯ್ಯ ||
ಗುರುವೆ ಬರುವಂತ ನನ್ನ ಗುರುವು
ನೀಲಿ ಸಿದ್ದಪ್ಪಾಜಿಯ
ಏಳುಜನ ದೊರೆಗೋಳು
ಕಣ್ಣಾರ ನೋಡ್ಕಂಡು
ಅವರು ಹಲ್ಲಲ್ಲು ಕಂಡುದರಂತೆ
ಬಾಳ ಕೋಪ ಮಾಡುತಾರೆ || ಸಿದ್ಧಯ್ಯ ||
ಮಂಟೇಸ್ವಾಮಿ: ಸಿದ್ಧಪ್ಪಾಜಿ ಸಾಲು (೧೯)
ಗುರುವೆ ನೊರಕ್ನೆ ಹಲ್ಲ ಕಡ್ದು
ನರ್ನೆ ಮ್ಯಾಕೆ ಎದ್ದು
ಸಿದ್ದಪ್ಪಾಜಿ ಮೊಕವ
ಕಣ್ಣಾರ ನೋಡ್ಕಂಡು
ಲೋ ಯಾವೂನ್ಲ ಬಳೆಗಾರ
ಏನತೇಳಿ ನನ್ನ ಗುರುವು
ಏಳು ಜನ ದೊರೆಗೋಳು
ಓಡಿ ಓಡಿ ಬರುತಾರೆ || ಸಿದ್ಧಯ್ಯ ||
ಎ‌ದ್ದು ಬಂದೂ
ಸಿದ್ದಪ್ಪಾಜಿ ಮೊಕ ನೋಡುವಾಗ
ಧರೆಗೆ ದೊರೆಗೋಳು ಮೊಕ ಮಟ್ಮಟ್ನೆ ನೋಡ್ಕಂಡು
ತಲ್ಬಕ್ಕಂಡು ನಿಂತ್ಗಂಡರು
ಏನೋ ಬಳೆಗಾರ
ನಮ್ಮ ಮಡ್ದೀರು ಕೈಗೆ ಬಳೆ ತೊಟ್ಟವನ್ಯಾರು?
ನಾನೆ ಬಳೆ ತೊಟ್ಟಿ ಕನಣ್ಣ
ಬಳೆ ತೊಟ್ಟಿ ಕನ್ರಪ್ಪ ಎಂದರು
ಬಳೆಗಾರ ಶೆಟ್ಟಿ
ಈಗಲೀಗ ಯಾವ ಬಳೆ ನಮ್ಮ ಮಡ್ದೀರ್ಗೆ ತೊಟ್ಟೆ
ನೀನು ತೊಟ್ಟಂತ ಬಳೆಗಳೆಲ್ಲ
ನಮ್ಮ ಮಡ್ದೀರ್ಗೆಲ್ಲ
ಇಂತ ಭವ ಬಂಧಾನ ಕೊಡಬಹುದ
ಹಾವು ಚವೂಳುನ ಒಳ ತೊಟ್ಟು
ನಮ್ಮ ಮನೆಗೆ ಬುಟ್ಟೂ ಹೊರಟೋಗಿದ್ದಿಯಲ್ಲ
ನೀನು ತೊಟ್ಟ ಬಳೆ
ಇದೇನು ಎಂದಾರಂತೆ || ಸಿದ್ಧಯ್ಯ ||
ನೀನು ತೊಟ್ಟಿರುವ ಬಳೆಗಳ
ಆಯ್ಕ ಬುಡು ಎಂದಾರಲ್ಲ || ಸಿದ್ಧಯ್ಯ ||
ನೀನು ತೊಟ್ಟಿರುವಂತ
ಬಳೇಗಳನ್ನೆಲ್ಲ
ನೀನೆ ಆಯ್ಕಬುಡು
ಬಳೆಗಾರ ಎಂದವರೆ
ಆಗಲಿ ಕನ್ರಪ್ಪ ಆಗಲಿ ಕನ್ರಣ್ಣ
ಆಗಂದು ನನ್ನ ಗುರುವು
ಗುರುವೆ ಹುರುದಾಡುತ್ತಿರುವ
ಹಾವು ಚವುಳು ಗುರುವು
ಎಲ್ಲಾನು ದೇವ
ಆಯ್ಕಂಡು ನನ್ನಪ್ಪ
ಅವನು ರಾಜ ಬೀದಿಗೆ ಬಂದಾನಂತೆ
ಭೂಮಿ ಮ್ಯಾಕೆ ಬಿಟ್ಟಾನಂತೆ || ಸಿದ್ಧಯ್ಯ ||
ಹಾವು ಚವುಳ್ನೆ ಹಾದು
ಭೂಮಿಗೆ ಬುಟ್ಟು ಬುಟ್ಟೂ ಸಿದ್ದಪ್ಪಾಜಿ
ಈಗಲೀಗ ಏಳುಜನ ಆಳುಗಳೂ
ಇವ್ನು ಎಲ್ಲಾರು ಹೊರಟೋಯ್ತನೆ
ಈ ದೊರೆಗೋಳ ಬಳಿಗೆ ಇಡ್ತಂದು
ಕೊಟ್ಟುಬುಡಬೇಕು ಎನತೇಳಿ
ಒಂದೊಂದಿಗೆ ಬಂದು
ಹಾವು ಚವುಳ್ನೆ ಬಿಡಿಸಬುಟ್ಟು
ಅಯ್ಯಾ ದೊರೆಗೊಳ ಬಳಿಗೆ ದೇವ
ಕರಕಂಡು ಬರುತಾರೆ|| ಸಿದ್ಧಯ್ಯ ||
ಗುರುವೆ ಏಳುಜನ ದೊರೆಗಳ ಬಳಿಗೆ
ಸಿದ್ದಪ್ಪಾಜಿಯವರ
ಕರ್ಕಂಡು ಬಂದು
ಅವರ ಮುಂಭಾಗದ ಒಳಗೆ
ಬುಡವ ಕಾಲದಲ್ಲಿ
ಅವರು ಸಿದ್ದಪ್ಪಾಜಿ ನೋಡುತಾರೆ
ಹಲ್ಲಲ್ಲ ಕಡಿಯುತಾರೆ || ಸಿದ್ಧಯ್ಯ ||
ಸಿದ್ದಪ್ಪಾಜಿ ನೋಡ್ತಾ
ಹಲ್ಲಲ್ಲ ಕಡಿತಾ
ಏಳುಜನ ದೊರೆಗೂಳೂ ಏಳುಜನ ಮಡ್ದೀ ಕರ್ದು ಮುಂಭಾಗದಲ್ಲಿ ನಿಲ್ಸಕ್ಕಂಡು
ಕೇಳಿ ಏಳು ಜನ ಮಡ್ದಿರೆ
ಈ ಬಳೆಗಾರ ಬಂದು
ನಿಮ್ಮ ಕೈಗೆ ಬಳೆ ತೊಡಬೇಕಾದ್ರೆ
ಈ ಬಳೆಗಾರ್ನ ವಂದ್ಗೆ
ಏನಂತ ಮಾತಾಡಿ ಬಳೆತೊಟ್ಟ ಎಂದರು
ಕೇಳಿ ಗುರುದೇವ
ಮನೆಗೆ ಬಂದ ಬಳ್ಗಾರ
ಈಗಲೀಗ ನೀವು ತೊಟ್ಟಿರ್ತಕ್ಕಂತ ಬಳೆ
ಮುತ್ತೈದೆಸ್ಥಾನಕ್ಕೆ ಲಕ್ಷಣವಾದ ಬಳೆಯಲ್ಲ ಕನ್ರಮ್ಮ
ನೀವು ತೊಟ್ಟಿರುವಂತ ಬಳೆ ಅಂದ್ರೆ
ನಿಮ್ಮ ಗಂಡಂದಿರು ಇದ್ರು ಮುಂಡೇರು
ಸತ್ತೋದ್ರು ಮುಂಡೇರು
ನನಗೆ ಮುಂಡೆರಂಗೆ ಕಾಣ್ತಿರಿ ಅಂದು ಹೇಳ್ಬುಟ್ಟು
ನೀನು ತಂದಿರು ಬಳೆ ಯಾವುದು ಅಂದು ಕೇಳ್ದೋ
ಮುತ್ತೈದೆ ಸ್ಥಾನಕ್ಕೆ ಲಕ್ಷಣವಾದ ಬಳೆ ತಂದಿವ್ನಿ ಅಂತೇಳಿ
ನನ್ನ ಬಳೇ ನೋಡ್ರವ್ವ ಅಂತೇಳಿ ಬಳೆ ತೊಟ್ಟ
ಇವ್ನು ಬಳೆ ನೋಡ್ಬುಟ್ಟು ಆಸೆಪಟ್ಟಿ
ಆಗಲೀಗ ಬಳೆ ತೊಟ್ಟುಗುಬುಟ್ಟುವು ಗುರುವು
ಇವ್ನು ಬಳೆ ತೊಟ್ಟುಬಿಟ್ಟು
ಹೊನ್ನು ಚಿನ್ನ ಬೆಳ್ಳಿ ಬಂಗಾರ
ಹಣ ಕಾಸು ಕೇಳಿದ್ರೆ ಎಷ್ಟಾರು ಎಸ್ತುಬಿಟ್ತಿದ್ದೊ
ಈ ಬಳೆಗಾರ
ಹಣ ಕಾಸು ಕೇಳ್ಳಿಲ್ಲ ಚಿನ್ನ ಬೆಳ್ಳಿ ಕೇಳ್ಳಿಲ್ಲ
ಮುತ್ತು ರತ್ನು ಕೇಳ್ಳಿಲ್ಲ
ಈಗಲೀಗ ನಮ್ಮ ಗುರುಗೊಳಗೆ
ಏಳು ದುಡ್ಡಿನ ಉಡುಗಬ್ಬಣ ಕೊಡ್ರಮ್ಮ ಅಂತಕೇಳ್ದ
ಕಬ್ಬಣ ಕೇಳ್ದ ಮುಂಡೆಮಗ ಇನ್ನೇನು ಕೇಳಬಲ್ಲ ಅಂತೇಳಿ
ಬಾಯಿಗೆ ಬಂದಂಗೆ ಮೂರು ಮಾತಾಡ್ದೋ
ಬಳೆತೊಟ್ಟುಬುಟ್ಟು ಮನೆಬುಟ್ಟು ಹೊರಗೋದ
ಅಲ್ಲೋಗಿ ಏನು ಮಂತ್ರ ಮಾಟ್ಲಮಾಡುದ್ನೋ ಗೊತ್ತಿಲ್ಲ
ಅವ್ನು ತೊಟ್ಟು ಬಿಟ್ಟೂ ಹೋದಂತ ಬಳೆಗಳೆಲ್ಲಸ
ಹೆಜ್ಜೇನು ಕಿರುಜೇನು
ಹಾವು ಚವುಳಾಗುಬುಟ್ಟೋ ಎಂದ್ರು
ಏನೋ ಬಳೆಗಾರ
ನೀನು ಘನ ಮೋಡಿಗಾರ ಅಂತ
ದುರುದುರನೆ ನೋಡುತಾರೆ || ಸಿದ್ಧಯ್ಯ ||
ಏನಲೋ ಬಳೆಗಾರ
ಏನು ಮುಂಡೇ ಮಗನೆ
ನಮ್ಮ ಮಡ್ದೀ ಕೈಯಿಗೆ
ಬಳೆಯನ್ನೇ ತೊಟ್ಟುಬಿಟ್ಟು
ಉಡುಗಬ್ಬುಣ ಕೇಳ್ದಿಯಾ
ನೀನು ಕಬ್ಬಣ ಕೇಳ್ದ ಮುಂಡೇಮಗ
ಇನ್ನೇನು ಕೇಳು ಬಲ್ಲೆ || ಸಿದ್ಧಯ್ಯ ||
ಕಬ್ಬಣ ಕೇಳ್ದು ಮುಂಡೇಮಗ
ಇನ್ನು ಏನು ಕೇಳಬಲ್ಲೆ ಪರದೇಶಿ ಎಂದರು
ಕೇಳ್ರಣ್ಣ
ಈಗಲೀಗ ನಮ್ಮ ಜಗತ್ತುಗುರುಗಳೂ
ಈಗಲೀಗ ಆರೆ ಮೂರು
ದಬ್ಬಕ ಮೂರು ಎಲ್ಗುದ್ದಲಿ ಮೂರು
ಆರು ಮೂರು ಒಂಬತ್ತು ಲಗುವಾಗಬೇಕಂತೆ
ಆರು ಮೂರು ಒಂಬತ್ತು ಲಗಾಮಾಡಬೇಕಾದ್ರೆ
ಕಬ್ಬುಣವಾಗಬೇಕಂತೆ ಕನ್ರಪ್ಪ
ಈಗಲೀಗ ನಮ್ಮ ಗುರುಗಳಿಗೆ
ಏಳುದುಡ್ಡನ ಕಬ್ಬುಣಕ್ಕಾಗಿ ಬಂದಿದ್ದಿನಿ ಅಣ್ಣಯ್ಯ
ಲೋ ನೀನೆಷ್ಟು ದೊಡ್ಡವ್ನು
ನಿನ್ನ ಗುರು ಎಷ್ಟೂ ದೊಡ್ಡವ್ನು || ಸಿದ್ಧಯ್ಯ ||
ನೀನು ಎಷ್ಟು ದೊಡ್ಡವನಾಗಿರಬಹುದು
ನಿನ್ನ ಗುರು ಎಷ್ಟು ದೊಡ್ಡವನಾಗಿರಬಹುದು ಪರದೇಶಿ
ನೀನು ಕಬ್ಬಣ ಕೇಳ್ದ ಮೇಲೆ ನಮ್ಮ
ಮಡ್ದೀರ ಕೇಳ್ದಂಗೆ ಆಯ್ತು || ಸಿದ್ಧಯ್ಯ ||
ಕಬ್ಬಣ ಕೇಳ್ದ ಮೇಲೆ
ಇವ್ನು ನಮ್ಮ ಮಡ್ದೀರ ಕೇಳ್ದಂಗೆ ಆಯ್ತಲ್ರಣ್ಣ
ಈ ಬಂದಿರೊ ಬಳೆಗಾರ್ನ
ಬುಡಬ್ಯಾಡಿ ಎಂದಾರಲ್ಲ || ಸಿದ್ಧಯ್ಯ ||
ಇವ್ನು ಬಂದಿರು ಬಳೆಗಾರ್ನ
ಖಂಡತ ಬುಡಬ್ಯಾಡ್ದು
ಇವ್ನ ಊರು ಬುಟ್ಟೂ ಹೊರಗೆ
ನಾವು ಕಳುಗು ಬಾರ್ದು ಎಂತ
ಏನು ಬಳೆಗಾರ
ನಮ್ಮ ಮಡ್ದೀರ ಕೈಯಿಗೆ
ಬಳೆಯನ್ನು ತೊಟ್ಟಬುಟ್ಟು
ಕಬ್ಬಿಣದ ಕೇಳ್ದವನು
ನಮ್ಮ ಗುರುಗೆ ಕಬ್ಬಣ
ಬೇಕು ಅನ್ತೇಳಿ
ಅಂಗಂತೀಯಾ ಪರದೇಶಿ
ನಿಮ್ಮ ಗುರು ಸತ್ಯ ನಾವು
ನೋಡಬೇಕಾದ್ರೆ ಗುರುವೆ
ನಿನ್ನ ಸತ್ಯ ನಾವು
ನೋಡಬೇಕಾದ್ರೆ ಬಳೆಗಾರ
ನಾವು ಹೇಳ್ದಂತಹ ಸತ್ಯ ನೀನು
ಮಾಡಬೇಕು ಎಂದಾರಲ್ಲ || ಸಿದ್ಧಯ್ಯ ||
ನಿನ್ನ ಸತ್ಯ ಒಪ್ಪಬೇಕಾದ್ರೆ
ನಿನ್ನ ಗುರು ಸತ್ಯ ನಾವು ತಿಳಿಬೇಕಾದ್ರೆ
ನೀನು ಒಳ್ಳೆ ಬಳೆಗಾರ ಎನತೇಳಿ ನಿನ್ನ ನೆಂಬುಕ ಬೇಕಾದ್ರೆ
ನಾವು ಹೇಳ್ದ ಸತ್ಯ ಮಾಡಿ ನಿನ್ನ ಗುರು ಸತ್ಯ
ತೋರ್ಸಬಲ್ಲೆಯ ಎಂದರು
ಏನ್ರಪ್ಪ ಏನ್ರಣ್ಣ
ಈಗಲೀಗ ನಾನು ಏನು ಸತ್ಯ ಏನು ಪ್ರಮಾಣ ಮಾಡಬೇಕ್ರಪ್ಪ
ನಾನು ಯಾವ ಪ್ರಮಾಣ ಮಾಡಿ ಸತ್ಯ ಕೋರ್ಬೇಕ್ರಣ್ಣ
ನನ್ನ ಗುರು ಕರುಣ ಇದ್ರೆ
ನೀವು ಹೇಳ್ದ ಸತ್ಯ ಮಾಡುತಿನಿ || ಸಿದ್ಧಯ್ಯ ||
ಯಾವ ಪ್ರಮಾಣ
ನಾ ಮಾಡಬೇಕು ಅಣ್ಣಯ್ಯ
ನೀವು ಹೇಳಿದ ಸತ್ಯ ನಾನು
ಮಾಡುತೀನಿ ಎಂದಾರಲ್ಲ || ಸಿದ್ಧಯ್ಯ ||
ನೋಡಿರಯ್ಯ ಅಣ್ಣಯ್ಯ
ಈ ಬಳೆಗಾರನ ಮಾತ ಕೇಳಿದ್ರಿಯ ಅಣ್ಣ
ಈಗಲೀಗಾ ಹೇಳಿದ ಸತ್ಯ ಮಾಡುತೀನಿ
ನನ್ನ ಮೈ ಮುಟ್ಟುಬೇಡಿ
ಕೈಯಿಡಿಬ್ಯಾಡಿ ಬಾಯಿ ಬುಟ್ಟು ಬೈಬೇಡಿ
ಈಗಲೀಗಾ ನನ್ನ ಮುಟ್ಟುತಟ್ಟು ಮಾಡಬೇಡಿ ಅಂತ್ಹೇಳಿ ಹೇಳ್ತವನಲ್ಲ
ಏ ಜಂಗುಮ
ನಿನ್ನ ಮುಟ್ಟು ತಟ್ಟು ಮಾಡಬ್ಯಾಡದು
ಅಂಥ ನೀನು ಹೇಳಿದ ಮೇಲೆ
ಇವತ್ತಿನ ದಿವಸದಲ್ಲಿ
ನಿನ್ನ ಮುಟ್ಟದಿಲ್ಲ ಬಾಯೆತ್ತಿ ಬೈಯದಿಲ್ಲ
ನಿನ್ನ ಮುಟ್ಟು ತಟ್ಟು ಮಾಡದಿಲ್ಲ
ನಿನ್ನ ಇಕ್ಕಳದಲ್ಲಿ ಇಡಕತಿವಿ
ರಾವುಗೋಲದಲ್ಲಿ ಬಡಿಯುತೀವಿ|| ಸಿದ್ಧಯ್ಯ ||
ನಿನ್ನ ಇಕ್ಕಳದಲ್ಲಿ ನಾವು
ಇಡಕಂಡು ಪರದೇಸಿ
ನಿನ್ನ ರವುಗೋಲಲ್ಲಿ ನಾವು
ಬಡಿತೀವಿ ಪರದೇಸಿ
ನಾವು ಕಬ್ಬುಣ ಬಡಿಯಂಗೆ
ನಿನಗೆ ಬಡಿದಾರ
ನೀನು ಬಡಿವಂತಾ ಕಾಲದಲ್ಲಿ
ಬಾಯೆತ್ತಿ ಬಯ್ಯಿಬ್ಯಾಡ
ನೀ ಕಣ್ಣಲ್ಲಿ ಕಣ್ಣೀರಾ
ಕೆಡುಗ ಬ್ಯಾಡ ಪರದೇಸಿ
ನೀ ಸತ್ತುವೇ ನಮಗೆ
ಸ್ವರುಗವು ದೊರೆಯುತಾದೆ || ಸಿದ್ಧಯ್ಯ ||
ನೀನು ಸತ್ತು ಹೋದುರು ನಮಗೆ
ಸುಖ ಸಿಕ್ಕುತ್ತಾದೆ
ಸ್ವರುಗು ದೊರೆಯುತಾದೆ
ಈ ಬಳೆತೊಟ್ಟು ಬಳೆಗಾರ್ನ
ಕಂಡುತವಾಗಿ ಬುಡಬ್ಯಾಡಿ|| ಸಿದ್ಧಯ್ಯ ||
ಆಗಲಿ ಕಂಡ್ರಪ್ಪ ಆಗಲಿ ಕಂಡ್ರಣ್ಣ
ಈಗಲೀಗಾ ಕೈಲಿ ಮುಟ್ಟುದಂತೆ ಇಕ್ಕಳದಲ್ಲಿ ಇಡಕಂಡು
ರವುಗೋಲಲ್ಲಿ ಬುಡುದಿರಿಯಪ್ಪ
ಈಗಲೀಗಾ ನನ ಗುರು ಪಾದ ನೆನಕತ್ತಿನಿ ಕನ್ರಯ್ಯಾ
ನನ ಗುರು ಪಾದ ನೆನಕತ್ತಿನಿ ಅವಾಗ ವಡಕರಪ್ಪ ಎನುತೇಳಿ
ಅಡುಗಲ್ಲಿನ ಮೇಲೆ
ಬಂದು ಕುಂತುಗಂಡಾ
ನೀಲಿ ಸಿದ್ದಪ್ಪಾಜಿ
ಗರುವೆ ಧರೆಗೆ ದೊಡ್ಡಯ್ಯಾ
ಮಂಟೇದು ಲಿಂಗಪ್ಪ
ನನ್ನ ಹಿರಿಚನ್ನಾಜಮ್ಮ
ನನ್ನ ಕಿಡಗಣ್ಣ ರಾಚಪ್ಪಾಜಿ
ಹಾಳಾದ ಪಂಚಾಳಗೇರಿಗೆ
ಕಳುಗಿದಿರಿಯ ಮಾಯಿಕಾರ || ಸಿದ್ಧಯ್ಯ ||
ಈ ದೊರೆಗಳಾ ಏಟ ನಾನು
ಯಾಗೆ ತಾನೆ ತಡಿಯಲಪ್ಪ || ಸಿದ್ಧಯ್ಯ ||
ಈ ಏಳು ಜನ ದೊರೆಗೊಳ ಏಟ ದೇವಾs
ಯಾವ ರೀತಿ ಒಳಗೆ ನಾನು ತಡಿಬೇಕು ಗುರುವು
ಯಾವ ರೀತಿ ಒಳಗೆ ನಾನು ಬದುಕಿ ಗುರುದೇವಾ
ನಿಮ್ಮ ಪಾದಕೆ ಕಬ್ಬುಣ ಭಿಕ್ಷೆ ತಂದು ಒಪ್ಪುಸುತಿನಿ ನನ್ನಪ್ಪ
ಅಪ್ಪ ಈಗಾ ನನ್ನ ಪ್ರಾಣ
ಉಳಿಯದಿಲ್ಲ ಎಂದಾರಲ್ಲ || ಸಿದ್ಧಯ್ಯ ||
ಈಗ ನನ್ನ ಪ್ರಾಣ ಉಳಿಯದಿಲ್ಲ ಏನುತೇಳಿ
ಆಗಲೀಗಾ ನೀಲ್ಗಾರ ಗಂಡ ನೀಲಿ ಸಿದ್ದಪ್ಪಾಜಿ
ಅಡಿಗಲ್ಲಿನ ಮೇಲೆ
ತಾನೆ ಕೂತಗಂಡು
ಧರೆಗೆ ದೊಡ್ಡೋರು ಪಾದ
ಮನದಲಿ ನೆನಕಂಡು
ಗುರುವೆ ಕರವೆತ್ತಿ ಕೈ ಮುಗಿದು
ಕಣ್ಣು ನೇತ್ರದೇವಾ
ಭದ್ರವಾಗಿ ಮುಚ್ಚುಗಂಡು
ಏಗುವಾಗಿ ಗುರುಗ್ಯಾನಾ
ಮಾಡುತಾ ಕುಳಿತುಗಂಡಾ || ಸಿದ್ಧಯ್ಯ ||
ಏಗುವಾಗಿ ಗುರುಗ್ಯಾನ ಮಾಡುತ ದೇವಾ
ಸಿದ್ದಪ್ಪಾಜಿ ಎರಡು ನೇತ್ರ ಕೂಡ ಮುಚ್ಚಿಗಂಡು
ಅಡುಗಲ್ಲಿನ ಮೇಲೆ ಭದ್ರವಾಗಿ ಕುತಗಂಡಾ
ಏಳುಜನ ದೊರೆಗಳು
ಅಯ್ಯಾ ಇಕ್ಕಳದಲ್ಲಿ ಗುರುವು
ಸಿದ್ದಪ್ಪಾಜಿಯವರ
ಭದ್ರವಾಗಿಡಕಂಡು
ಗುರುವೇ ನಾಲಕ್ಕು ಜನಾರು
ದೊರೆಗಳು ನನ್ನ ಗುರುವೆ
ನಾಕು ಮೂಲೇಲಿ ನಿಂತುಗಂಡು
ಗುರುವೆ ಮೂರುಜನ ದೊರೆಗಳು
ಮೂರು ಮೂಲೆ ಒಳಗೆ
ಸಿದ್ದಪ್ಪಾಜಿಯವರಾ
ಇಕ್ಕಳದಲ್ಲಿ ಇಡಕಂಡು
ಅವರು ರಬ್ಬರಬ್ಬನೆ ಬಡಿವಾಗ
ನನ್ನ ಗುರುಗ್ಯಾನ ಮಾಡಿಕಂಡಾ|| ಸಿದ್ಧಯ್ಯ ||
ಗುರುವೆ ಕಬ್ಬಿಣಕೆ ಗುರುವು
ಅವರು ಏಟನೆ ವಡಿವಾಗ
ಸಿದ್ದಪ್ಪಾಜಿಯವರ
ಕತ್ತಿನ ಮೇಲೆ
ಹೊಡಿವಂತ ಕಾಲದಲ್ಲಿ
ನನ್ನ ಧರೆಗೆ ದೊಡ್ಡಯ್ಯ
ಮಂಟೇದಾಲಿಂಗಪ್ಪ
ಕಿಡುಗಣ್ಣ ರಾಚಪ್ಪಾಜಿ
ನನ್ನ ಹಿರಿಯ ಚೆನ್ನಾಜಮ್ಮ
ಗುರುವೆ ದಿವ್ಯಾ ದೃಷ್ಟಿಯ ಒಳಗೆ
ಸಿ‌ದ್ದಪ್ಪಾಜಿಯವರಾ
ಕಣ್ಣಾರೆ ನೋಡವರೆ
ಅವರು ಹೊಡವಂತಾ ಏಟನೆಲ್ಲಾ
ಕುಸುಮವನ್ನೆ ಮಾಡುತಾರೆ || ಸಿದ್ಧಯ್ಯ ||
ಗುರುವೆ ನೂರಾರು ಏಟು
ಏಳುಜನ ದೊರೆಗೊಳು
ರವುಗೋಲಿನ ಒಳಗೆ
ಸಿದ್ದಪ್ಪಾಜಿಯವರಿಗೆ
ಹೊಡೆಯುವಾಗ ನನ ಗುರುವು
ಅವರು ಹೊಡೆವಂತಾ ಏಟುಗೊಳು
ಸಿದ್ದಪ್ಪಾಜಿಯವರಾ ಮೈಗೆ
ತುಂಬೆ ಹೂವಾ ಆಗಿದ್ದಾವು || ಸಿದ್ಧಯ್ಯ ||
ಸಿದ್ದಪ್ಪಾಜಿಯವರಾ
ಆಗಲೀಗಾ ಮೈಯಿಮಂಡೆ ತುಂಬಾ
ಆಗಲೀಗಾ ಜಾತುಗೊಂದು ಬಗೆ ಪುಷ್ಮವಾದೋ
ಏನುರಣ್ಣ
ನಾವು ವಡವಂತಾ ಏಟೆಲ್ಲಾ
ಇವನಿಗೆ ಮಲ್ಲಿಗೆ ಪುಷ್ಮ ಆಗುತಾದೆ || ಸಿದ್ಧಯ್ಯ ||
ಹೊಡೆಯುವಂತಾ ಏಟುಗಳೆಲ್ಲಾ ಈ ಮುಂಡೆಮಗನಿಗೆ
ಪುಷ್ಮಾಗಳಿಯಾಗೊದವಲ್ಲೊ
ಇವನಿಗೆ ವಡದು ವಡದು
ನಾವು ಏಳುಜನ ಸೋತೋದುವಲ್ಲ
ಇವನು ಬಾಳ ವಿದ್ಯಾಕಾರ
ಬುಡುಬ್ಯಾಡಿ ಎನ್ನುತಾರೆ || ಸಿದ್ಧಯ್ಯ ||
ಬಾಳ ವಿದ್ಯಾಕಾರ ಬುಡುಬ್ಯಾಡ್ದು ಎನ್ನುತೇಳಿ
ಒಬ್ಬ ದೊರೆ ಏಳುತಾನೆ
ಇನ್ನೊಬ್ಬ ದೊರೆ ಸಿದ್ದಪ್ಪಾಜಿ
ಮಕ ಮಟಮಟನೆ ನೋಡುತಾನೆ
ಈ ಇಕ್ಕಳ ಇಡುಕಂಡಿದ್ದವರ್ಗಿಲ್ಲ
ಬಕ್ಕಂಡು ನಿಂತಿ ನಿಂತಿ ಸೊಂಟಾ ಬ್ಯಾರ್ತಗಂಡು
ಈ ಬಳೆಗಾರ್ನ ಸುಖ ಗುರುವೆ
ಇಂದಿಗೆ ಸಾಕಾಯಿತಲ್ಲೊ || ಸಿದ್ಧಯ್ಯ ||
ಮಂಟೇಸ್ವಾಮಿ: ಸಿದ್ಧಪ್ಪಾಜಿ ಸಾಲು (೨೦)
ಈ ಬಳೆಗಾರ್ನಿಂದಾ ನಮಗೆ ಎಷ್ಟು ಕಷ್ಟ ಬಂದುಬುಡ್ತು ಎನುತೇಳಿ
ಮೂರುಜನ ದೊರೆಗೋಳು
ಅಸ್ಸು ವುಸ್ಸೊ ಅಂತಾರೆ
ಈ ವಡದಂತಗಾ ನಾಲಕ್ಕು ಜನ ದೊರೆಗೋಳು
ವಡ್ಡು ವಡ್ಡು ಧಸಬುಸನೆ ನಗರುತ್ತಾ ನಗರುತ್ತಾ ನಿಂತಿರುವಾಗ
ಸಿದ್ದಪ್ಪಾಜಿಯವರು ಕಣ್ಣುಬುಟ್ಟು ನೋಡಿಬುಟ್ಟು
ಅಣ್ಣಾ
ನಿಮ್ಮ ಕಾರ್ಯ ತೀರ್ಸಿಗಂದ್ರಿಯಪ್ಪ
ನೀವು ವಡದಂತ ಏಟುಗಳನೆಲ್ಲಾ ತಡಕಂಡು ಬುದುಕಿವ್ನಿ ಕನ್ರಣ್ಣ
ಈಗಲಾದ್ರುವೆ ಅಣ್ಣದಿರೆ
ಕಬ್ಬುಣದ ಭಿಕ್ಷ ಕೊಟ್ಟುಬುಡ್ರಪ್ಪ || ಸಿದ್ಧಯ್ಯ ||
ಅಣ್ಣ ಆರೆ ಮೂರು ಕಣ್ರೋ
ಗುದುಲಿ ಮೂರು
ದಬಕಾ ಮೂರು ಕನ್ರೋ
ಕೇಳಿ ಅಣ್ಣಯ್ಯ
ನಮ್ಮ ಗುರುವಿಗೆ ದೇವಾ
ಒಂಬತ್ತ ಲಗಾ
ಆಗಬೇಕು ಕನಿರಪ್ಪ
ನೀವು ಒಂಬತ್ತು ಲಗಾಗೊಳಾ
ಕೊಟ್ಟುಬುಡಿ ಎಂದಾರಲ್ಲ || ಸಿದ್ಧಯ್ಯ ||
ಒಂಬತ್ತು ಲಗಾಗಳ
ಕೊಟ್ಟುಬುಡಿ ಕೊಟ್ಟುಬುಡ್ರಪ್ಪ
ನಾನು ಗುರುವಿನ ಪಾದಕೆ ಒಪ್ಪುಸ್ತಿನಿ
ಕೊಟ್ಟು ಬುಡಿ ಅಣ್ಣದಿರಾ ಎಂದುರು
ಏನೋ ಜಂಗಮಾ
ಈಗಲೀಗಾ ಏಳು ದುಡ್ಡುನಾ ಉಡಗಬ್ಬಿಣನಾ ಕೇಳಿದೆ
ಈಗ ಒಂಬತ್ತು ಲಗ ಕೇಳಿದೆ
ಒಂಬತ್ತು ಲಗಾ ನಿನಗೆ ಕೊಡಬೇಕಾದ್ರೆ
ಕಾದಿರುವ ಗುಳ ತಗದು
ಅಡ್ದು ಬರಿಯ ಎಳಿಯತೇವಿ || ಸಿದ್ಧಯ್ಯ ||
ಕಾದಿರುವಂತ ಗುಳ ತಗದು
ನಿನಗೆ ಒಂಬತ್ತು ಬರೆ ಎಳಿತೀವಿ ಕಣೋ ಪರದೇಸಿ
ನೀನು ಒಂಬತ್ತು ಬರೆ ಎಳಿವಾಗ
ನೀನು ಒಂಬತ್ತು ಬರೆ ತಡಕಂಡು ಬುಟ್ರೆ
ಅಯ್ಯಾ ಕೇಳಿದ ಭಿಕ್ಷ ಕೊಡುತೀವಿ
ನಿನ್ನ ಗುರುವಿಗೆ ಶಿಷ್ಯ ಆಗುತೀವಿ || ಸಿದ್ಧಯ್ಯ ||
ನಿನಗೆ ಕಬ್ಬುಣ ಭಿಕ್ಷ ನಾವು
ಕೊಡುತೀವಿ ಕಣೋ ಜಂಗುಮ
ಕೇಳೋ ಮುಂಡೆ ಮಗನೆ
ನಿನ್ನ ಗುರುವಿಗೆ ನಾವು
ಶಿಷ್ಯರಾಗುತೀವಿ
ನಿನಗೆ ಕಾದಿರುವ ಗುಳುವಾ
ನಾ ಬರೆಯನ್ನೆ ಎಳಿಯುತೀವಿ || ಸಿದ್ಧಯ್ಯ ||
ಕಾದಿರುವಂತ ಗುಳ ತಗದು ಅಡ್ಡಬರೆ ಎಳಿತೀವಿ
ನಾವು ಬರೆದಂತ ಬರೇಗಳನ್ನೆಲ್ಲಾ ನೀನು ತಡಕೊ
ಆಮೇಲೆ ನೀನು ಕೇಳಿದ ಭಿಕ್ಷ ಕೊಡುತೀವಿ ಎಂದುರು
ಅಯ್ಯಾ ಬ್ಯಾಡಿ ಕಣಿರಪ್ಪ
ಬ್ಯಾಡಿ ಕಣಿರಯ್ಯಾ
ನಾನು ಕೆಳಿದ ಭಿಗುಸಾ ನೀವು
ಕೊಟ್ಟು ಬುಡಿ ಅಣ್ಣಯ್ಯಾ
ನನ್ನ ಗುರುವಿಗೆ ನೀವು
ಶಿಷ್ಯ ಆಗಿರಪ್ಪ
ನೀವು ಶಿಷ್ಯರಾದ ಮೇಲೆ
ನಮ್ಮ ಗುರು ಪಾದ ದೊರಿಯುತಾದೆ || ಸಿದ್ಧಯ್ಯ ||
ಏನೋ ಜಂಗಮಾ
ನಿಮಗೆ ಕಬ್ಬುಣ ಕೊಡೋದಲ್ಲದೆ
ನಿನ್ನ ಗುರುವು ನಾವು ಶಿಷ್ಯರಾಗಬೇಕಾ
ಈಗಲೀಗಾ ನಾವು ಶಿಷ್ಯರಾಗಬೇಕಾ
ಈಗಲೀಗಾ ನಾವು ಶಿಷ್ಯರಾಗಿಬುಡ್ತಿವಿ ಕಣೋ
ಮೊದಲು ಬರೆ ಎಳಿಸಿಕೋ ಎಂದುರು
ಅಯ್ಯೊ ಗುರುದೇವಾ
ಕಾದಿರುವಾ ಗುಳ ತಂದು ಗುರುವು
ಅಡ್ಡ ಬರೆ ಎಳಿತರಂತಲ್ಲಪ್ಪ
ಈ ಬ್ರಹ್ಮ ವಂಶದವರ ಕೈಗೆ ನನ್ನ
ಸಿಗಿಸಿದಿಯಪ್ಪ ಮಾಯಿಕಾರ || ಸಿದ್ಧಯ್ಯ ||
ಈ ಪಂಚಾಳದವರ ಬಂಧನವಾ
ತಡಿಯನಾರೆ ಧರ್ಮಗುರುವೆ || ಸಿದ್ಧಯ್ಯ ||
ಸಿದ್ದಪ್ಪಾಜಿಯವರಾ
ಕರಕಂಡಿ ಗುರುದೇವಾ
ಕುಲುಮೆ ಮುಂಭಾಗಕೆ
ಕರಕಂಡು ಬಂದು
ಕುಲುಮೆ ಮುಂಭಾಗದಲಿ ಕುಂಡ್ರಿಸಿಕಂಡು
ಏ ಜಂಗುಮಾ
ಮುಟ್ಟು ಬ್ಯಾಡ ಮುಟ್ಟು ತಟ್ಟು ಮಾಡಬ್ಯಾಡ ಅಂತ ಹೇಳ್ತೀಯಾ
ನಿನ್ನ ಮುಟ್ಟುವಂತ ದೊರಾಂದೊರೆಗಳು ನಾವಲ್ಲ
ಈಗಲೀಗಾ ಗುಳಾ ಕಾಯ್ತದೆ
ಭದ್ರುವಾಗಿ ಕೂತುಕೋ ಎಂದುರು
ಧರೆಗೆ ದೊಡ್ಡೋರ ಪಾದ ನನಕಂಡು ಸಿದ್ದಪ್ಪಾಜಿ
ಆದಿ ಬಪ್ಪುಗೌಡ್ನ ಪುರಕ್ಕೆ ಕೈ ಎತ್ತಿ ಮುಕ್ಕಂಡು
ಕಣ್ಣು ನೇತ್ರಾ ಮುಚ್ಚಗಂಡು
ಭೂಮಿಲಿ ಕೂತುಗಂಡರು
ಇವರು ಮಾಡುವಂತಾ ಶಿಕ್ಷೆ ನಿನ್ನ
ಪಾದಕೆ ಅರುವಾಗಲಪ್ಪ || ಸಿದ್ಧಯ್ಯ ||
ಇವರು ಮಾಡುವಂತ ಶಿಗುಸೇ
ಮಾಡುವ ಬಂಧನಾ
ನಿಮ್ಮ ಪಾದಕೆ ಅರುವಾಗಲಿ
ಮಂಟೇದಾ ಲಿಂಗಯ್ಯ
ಹಾಗಂತ ನನ ಗುರುವು
ನೀಲಿಸಿದ್ದಪ್ಪಾಜಿ
ಧರೆಗೆ ದೊಡ್ಡೋರು ಪಾದ
ನೆನವಂತ ದೋರೆಗಳು
ಅವರು ರಾವುಗೋಲನ್ನೆ ಗುರುವೆ
ಕಾಯಿಸಿಗಂಡು ಗುರುವು
ಅವರು ರಾವುಗೋಲ ಕಾಯಿಸಿಗಂಡು
ಅಡ್ಡಿಬರಿಯಾ ಏಳುದರಲ್ಲ || ಸಿದ್ಧಯ್ಯ ||
ಇವರು ಬರೆದಂತ ಬರೆಗಳೆಲ್ಲ
ಜನುವಾರ ಆದವಲ್ಲೊ || ಸಿದ್ಧಯ್ಯ ||
ಕಾದಿರುವಂತ ಗುಳ ತಂದು ಸಿದ್ದಪ್ಪಾಜಿಯವರಿಗೆ ದೇವಾ
ಅಡ್ಡಬರೆ ಎಳಿವಾಗ ಗುರುವು
ಧರೆಗೆ ದೊಡ್ಡವರ ಮಯಿಮೆ ಮೈಥುಗಾರದಿಂದಾ ಗುರುವು
ಇವರು ಎಳಿದಂತಾ ಬರಿಗಳೆಲ್ಲಾ
ಜನುವಾರ ಆಗುತಾವೆ || ಸಿದ್ಧಯ್ಯ ||
ಎನಿರಣ್ಣ
ಈ ಮುಂಡೆ ಮಗನಿಗೆ ಸಾವು
ಕಾದಿರೊ ಗುಳಾತಂದು ಅಡ್ಡಬರೆ ಎಳುದರೆ
ಇವನ ಮೈತುಂಬ ಬರಿ ದಾರುಗಳೆ ಆಯ್ತುವಲ್ಲ
ಇವನು ಬಾಳ ವಿದ್ಯಕಾರ
ಬಾಲ ಸಿದ್ದಕಾರ ಕಣೋ
ಇವನು ಮಾಟ್ಲಕಾರ
ಇವನು ಮಂತ್ರಿಕಾರ ಕಂಡ್ರಯ್ಯ ಎಂದುರು
ಅಣ್ಣಯ್ಯಾ
ನೀವು ಏಳೇಳುದ್ದೆಲ್ಲಾನೂ ಮಾಡ್ತಿನಿ ಕಣ್ರಪ್ಪ
ನನ್ನ ಗುರುವಿಗೆ ಬೇಕಾದ ಭಿಕ್ಷ
ಕೊಟ್ಟುಬುಡಿ ಪಂಚಾಳದವರೆ || ಸಿದ್ಧಯ್ಯ ||
ಅಯ್ಯಾ ಗುರುವಿಗೆ ಬೇಕಾದ
ದಾನವ ನೀವು
ಕೊಟ್ಟುಬುಡಿ ಅಣ್ಣಯ್ಯ
ಅಂದವರೆ ನನ್ನ ಗುರುವು
ಲೋ ಕೇಳಲೋ ಪರದೇಸಿ
ಕೆಳಲೋ ಭಿಕುಸಿಕಾ
ನಿನ್ನ ಗುರುವಿಗೆ ಭಿಗುಸಾ
ನಾವು ಕೊಡಬೇಕಾದ್ರೆ ಗುರುವು
ನಾವು ಇನ್ನೊಂದು ಸತ್ಯ
ನಿನಗಾಗಿ ಮಾಡುತೀವಿ
ನಾವು ಹೇಳಿದ ಸತ್ಯವಾ
ನೀನಾಗಿ ಮಾಡಬೇಕು || ಸಿದ್ಧಯ್ಯ ||
ನಾವು ಹೇಳುವ ಸತ್ಯ ಮಾಡಿದರೆ
ಬೇಡಿದ ಭಿಕ್ಷ ಕೊಡುವುತೀನಿ || ಸಿದ್ಧಯ್ಯ ||
ನಾವು ಹೇಳುವಾ ಸತ್ಯ ಮಾಡಿದುರೆ
ನೀನು ಬೇಡಿದ ಭಿಕ್ಷ ಕೊಡುತೀವಿ ಕಣೋ ಪರದೇಸಿ ಎಂದುರು
ಅಯ್ಯೋ ಅಣ್ಣದೀರೆ
ಇನ್ನು ಯಾವಸತ್ಯ
ಇನ್ನು ಯಾವ ಪ್ರಮಾಣ ಮಾಡಬೇಕರಪ್ಪ ಎಂದುರು
ಹೇ ಬಳೆಗಾರ ಯಾವಸತ್ಯ
ಯಾವ ಪ್ರಮಾಣ ಮಾಡಬೇಕು ಎಂದು ಕೇಳಿದ್ಯಾ
ಈಗಲೀಗಾ ಏಳು ಕೊಪ್ಪರ್ಕೆ ತರುಸ್ತಿವಿ
ಕೊಪ್ಪರ್ಕೆ ತುಂಬಾ
ಕಬ್ಬುಣ ತುಂಬುಸ್ತೀವಿ
ತಿದಿ ಒತ್ತುಸ್ತಿವಿ
ಆಗಲೀಗಾ ನಾಲಕು ಮೂಲೆಗೂ ನಾಲಕು ತಿದಿ ಒತ್ತಿ
ಎಣ್ಣೆ ಕಾಯ್ಸಿದಂಗೆ ಕಬ್ಬುಣಕಾಯ್ಸಿತಿವಿ
ಕೊಪ್ಪರಿಕೆ ಒಳಗೆ ಕಾವಿನೀರೊ ಪನ್ನೀರಪ್ಪಂದವಾಗಿ
ಕಬ್ಬುಣ ಕಾದು ಮಳ್ಳಬೇಕು
ಆ ಮಳ್ಳುವಂತಾ ಕಬ್ಬುಣದ
ಕೊಪ್ಪುರಿಕೆಗೋಗಿ ನೀನು ನಿಂತುಕೋಬೇಕು
ನೀನು ಮೂರುಸತಿ ಮುಳುಗಬೇಕು
ಮೂರುಸಾಲಿ ಏಳಬೇಕು || ಗಂಗಾಧರ ||
ನಿನ್ನ ಗುರುಗೆ ಶಿಷ್ಯರಾಗುತೀವಿ
ಬೇಡಿದ ಭಿಕ್ಷ ಕೊಡುವುತೀವಿ|| ಗಂಗಾಧರ ||
ಗುರುವೆ ಸಿದ್ದಪ್ಪಾಜಿಯವರು
ಧರೆಗೆ ದೊಡ್ಡಯ್ಯಾ
ಕಿಡಗಣ್ಣ ರಾಚಪ್ಪಾಜಿ
ಹಿರಿ ಚನ್ನಾಜಮ್ಮ
ನನ್ನ ತೋಪುನಾ ದೊಡ್ಡಮ್ಮ
ಈ ಪಂಚಾಳದವರು
ಹೇಳುವ ಸತ್ಯಗಳ
ಕಿವಿಯಾರೆ ಕೇಳಿಕಂಡುರು
ಸಿದ್ದಪ್ಪಾಜಿಯವರು
ಮಾಡುವ ಪಾವಾಡದ
ಕಣ್ಣಾರೆ ನೋಡುಕಂಡುರು
ಅಪ್ಪ ಎದುರು ಬ್ಯಾಡ ಮಗನೆ
ಬೆಚ್ಚುಬ್ಯಾಡ ನನ ಕಂದ
ಕಾದ ಕೊಪ್ಪರಿಕೆಗೆ
ಆಕುತಾರೆ ಎನುತೇಳಿ
ಭಯುವ ಪಡುಬ್ಯಾಡ
ನಾವು ಕಾದ ಕೊಪ್ಪರಿಕೆ ನೀರಾ
ಕಾವಿನೀರಾ ಮಾಡುತೀವಿ || ಸಿದ್ಧಯ್ಯ ||
ಕಾದ ಕೊಪ್ಪರಿಕೆಯಾ
ಕಾವಿನೀರ ಮಾಡ್ತೀವಿ ಮಗನೆ
ಭಯ ಪಡಬ್ಯಾಡ ಎನುತೇಳಿ
ಸಿದ್ದಪ್ಪಾಜಿಗೆ ಹರಸಿ ಆಶಿರುವಾದ ಕೊಟ್ಟುರು
ಅಣ್ಣಯ್ಯ
ಈಗಲೀಗಾ ಕಾದ ಕೊಪ್ಪರ್ಕಿಗೆ ಆಕ್ತಿವಿ ಅಂತಾ ಹೇಳ್ತಿರಿಯಲ್ಲಪ್ಪ
ನಾನು ಗುರು ಮಗನಾದರೆ ನನ್ನ ಜಗತ್ತು ಗುರುಗಳು
ಸತ್ಯವಂತ ದೇವುರಾದರೆ
ನೀವು ಏಳುವ ಸತ್ಯ ಮಾಡುತೀನಿ
ಬೇಡುವ ಭಿಗುಸಾ ಕೊಟುಬುಡ್ರಿ || ಗಂಗಾಧರ ||
ಈಗಲೀಗಾ ಗುರುವು
ನೀನು ಬೇಡಿದ ಭಿಗುಸಾ ಕೊಡ್ತಿವಿ ಬಾ ಮುಂಡೆ ಮಗನೆ ಎನತೇಳಿ
ಕೊಪ್ಪರಿಕೆ ತಂದು
ಕೊಪ್ಪರಿಕೆ ಒಳಗೆ ಉಡುಗಬ್ಬುಣ ತುಂಬಿ
ಆಗಲೀಗಾ ಏಳು ದಿಕ್ಕಿನಲಿ ಏಳು ಕುಲುಮೆ ಹೂಡಿ
ಆಗಲೀಗಾ ಕುಲುಮೆನೆ ಹತ್ತಿಗಂಡು
ನೀರು ಕಾದ ಪ್ರಕಾರವಾಗಿ
ಕಬ್ಬುಣ ಕಾದು ತಳಮಳ ಮಳ್ಳುವಂತಾ ಕಾಲದಲ್ಲಿ ಗುರುವು
ಏನೋ ಜಂಗುಮ
ನಿನ್ನ ಗುರು ಇಲ್ಲಿದ್ದಾರೇನು
ನಿನ್ನ ಸತ್ಯ ಇಲ್ಲಿದ್ದರಾ ಮುಂಡೆಮಗನೆ
ಈಗ ಗುರುಮಗ ನೀನಾದರೆ
ನಿನ್ನ ಗುರು ಅಂತ ಸತ್ಯವಂತನಾದರೆ
ಈ ಕಾದಿರುವ ಗಟ್ಟಿ ಮೇಲೆ
ನಿನ್ನ ಪಾದವನ್ನೆ ಮಡಗು ಅಂದರು || ಸಿದ್ಧಯ್ಯ ||
ಅಣ್ಣ ಆಗಲಿ ಕಣಿರಪ್ಪ
ಆಗಲಿ ಕಣಿರಯ್ಯಾ
ಹಾಗಂದು ನನ್ನ ಗುರುವು
ನೀಳಿ ಸಿದ್ದಪ್ಪಾಜಿ
ನನ್ನ ಧರೆಗೆ ದೊಡ್ಡೋರ ಪಾದ
ಮನದಲಿ ನೆನಕಂಡು
ಅವನು ಬಲದ ಪಾದ ತಗದು
ಕಾದಗಟ್ಟಿ ಮ್ಯಾಲೆ
ಮಡಗಿದ ನನ ಗುರುವೆ
ನೀಲಿ ಸಿದ್ದಪ್ಪಾಜಿ
ಅದು ಕಾದಗಟ್ಟಿ ಎಲ್ಲಾ ಗುರುವೆ
ಕಾವಿ ನೀರಾಗಿ ಹರಿಯಿತಂತೆ || ಸಿದ್ಧಯ್ಯ ||
ಗುರುವೆ ಮನೆಗೆ ಮಂಟೇದು ಲಿಂಗು
ಶಿವುಗೆ ನೀವು ಸಿದ್ದಪ್ಪಾಜಿ || ಸಿದ್ಧಯ್ಯ ||
ಗುರುವೆ ಅಚಾರಿ
ಮನಸ್ತಾನದವರು
ಬ್ರಹ್ಮ ಕುಲದವರ
ಬಂಧಾನ ಗುರುವು
ತಡಿಯಲಾರೆ ಗುರುವು
ಈ ಮಂಟೇದಾ ಲಿಂಗಯ್ಯನ ಪಾದ
ಮಂಡೆ ಮೇಲೆ ಒದಗಲಪ್ಪ || ಸಿದ್ಧಯ್ಯ ||
ಈ ಪಂಚಾಳದವರ ಸಿಗಸಿ
ನಾ ತಡಿಯನಾರೆ ಮಾಯಕಾರ || ಸಿದ್ಧಯ್ಯ ||
ಈ ಪಂಚಾಳದವರ ಬಂಧಾನವ
ನಾನು ತಡಿಲಾರೆ ಜಗತ್ತುಗುರು ಧರೆಗೆ ದೊಡ್ಡಯ್ಯಾ
ಇವರು ಮಾಡುವಂಥ ಸಿಗಸಿ ಗುರುವು
ಎಷ್ಟೊಂದು ತಡಿಯಲಿ ಎನುತೇಳಿ ಸಿದ್ದಪ್ಪಾಜಿ
ಧರೆಗೆ ದೊಡ್ಡೋರ ಪಾದ ಬೇಡುವಾಗ
ಈಗಲೀಗಾ ಹಲಗೂರು ಪಂಚಾಳದ ದೊರೆಗೊಳು
ಏನಿರಣ್ಣ ನಾವು ಹೇಳುದ ಸತ್ಯ ಎಲ್ಲಾ ಮಾಡುತಾನೆ
ಈಗಲೀಗಾ ನಾವು ಹೇಳಿದ ಸತ್ಯ ಇವನು ಮಾಡಬೇಕಾದ್ರೆ
ನಾವು ಒಳ್ಳೆ ಸತ್ಯ ಇವನಿಗೆ
ಮಾಡ್ಯದಿಲ್ಲ ಎಂದಾರಾಗ || ಸಿದ್ಧಯ್ಯ ||
ಇವನ ಒಳ್ಳೆಸತ್ಯ ನಾವು
ಹೇಳುಬೇಕು ಕನಿರಣ್ಣ
ಮಾಡಬಾರದ ಸತ್ಯ ಇವನಿಗೆ
ಮಾಡಬೇಕು ಕನಿರಣ್ಣ
ಇವತ್ತು ಇವನ ಕರಕಂಡು ಹೋಗಿ
ನಿಮ್ಮ ಕಾಳಿಕ ದೇವಿ ಮಠಕೆ ಇವನಾ
ಕೂಡಬೇಕು ಎಂದಾರಲ್ಲ || ಸಿದ್ಧಯ್ಯ ||
ಇವನ್ನೆ ತಕಂಡೋಗಿ
ಕಾಳಿಕಾದೇವಿ ಮಠಕ್ಕೆ ಕೂಟುಬುಡುಬೇಕು ಕನ್ರಣ್ಣ
ನಮ್ಮ ಮಾರಿ ಬಾಯಿಗೆ ಇವನ್ನ
ತುತ್ತಾಗಿ ಕೊಡಲೇಬೇಕು || ಸಿದ್ಧಯ್ಯ ||
ನಮ್ಮ ಮನೆದೇವತೆ ಮಠಕೆ
ನಿನ್ನ ಕೊಡುತೀವಿ ಜಂಗುಮ
ನಮ್ಮ ಮನೆದೇವುತೆ ಮಠದಲ್ಲಿ
ಇಂದು ರಾತ್ರಿ ನೀನು
ಅಲ್ಲೆ ಇರಬೇಕು
ನೀನು ಬೆಳಗಾದ ಮೇಲೆ ನೀನು
ಹೊರಗೆ ನೀನು ಬರಲೇಬೇಕು|| ಸಿದ್ಧಯ್ಯ ||
ಆಗಲಿ ಕಣಿರಪ್ಪ ಆಗಲಿ ಕಣಿರಣ್ಣ
ನೀವು ಹೇಳುವ ಸತ್ಯ ಮಾಡುತೀನಿ ಕನ್ರಣ್ಣ
ಸತ್ಯ ಮಾಡಿದ ಮೇಲೆ
ನಮ್ಮ ಗುರುಗೆ ಬೇಕಾದ ಧರ್ಮ ಕೊಟ್ಟುಬುಡ್ರಪ್ಪ ಎಂದುರು
ನಿನ್ನ ಗುರುವೆ ಬೇಕಾದಂತಾ ದಾನಧರ್ಮ ಕೊಡುತೀವಿ
ನಮ್ಮ ಕಾಳಿಕಾ ದೇವಿಮಠಕೆ ಬಾ ಎನುತೇಳಿ
ಕಾಳಿಕಾ ದೇವಿಮಠಕೆ ದೇವಾs
ಕರಕಂಡು ಬಂದು ಕಾಳಿಕಾದೇವಿ ಮಠಕೆ ಕೂಡಿಬುಟ್ಟು
ಬೀಗ ಮುದ್ರೆನೆ ಹಾಕ್ಕಂಡು
ಅಣ್ಣಾ ಕೆಟ್ಟ ಮಾರಿ ಅವನ
ಬಿಡುವುದಿಲ್ಲ ಎಂದರಂತೆ || ಸಿದ್ಧಯ್ಯ ||
ನನ್ನ ಮನದೇವುತೆ ಮಾರಮ್ಮ ಅವನ
ತಿಂದುಬುಡ್ತಾರೆ ಎಂದರಂತೆ|| ಸಿದ್ಧಯ್ಯ ||
ಈಗಲೀಗಾ ನಮ್ಮ ಮಾರವ್ವ
ಆಮುಂಡೆ ಮಗನ ತಿಂದಾಕಿಬುಡ್ತಾಳೆ ಬನ್ರಣ್ಣ ಎನುತೇಳಿ
ಆಗಲೀಗಾ ತಮ್ಮ ತಮ್ಮ ಮನೆಗೆ ಗುರುದೇವಾ
ಸಿದ್ದಪ್ಪಾಜಿ ಹೋದಂತಾ ಗಳಿಗೆ ಒಳಗೆ ಗುರುವು
ಮಾರಮ್ಮ ಯಾವ ರೀತಿ ಒರಗಿ ಮನಗಿ ನಿದ್ರೆ ಮಾಡ್ತಾರೆ
ಅರುವತ್ತಾರು ಹೆಣವ ಅಣ್ಣಯ್ಯ
ಅಂಗೈ ಮೇಲೆ ಇಡಕಂಡು”
ಮೂವತ್ತು ಮೂರು ಹೆಣವ
ಮಡ್ಲಲಿ ಕಟ್ಟಿಕಂಡು
ಒಂಬೊಂಬತ್ತು ಹೆಣ ಹಲ್ಲಲಿ ಕಚಿಗಂಡು
ಆಗಲೀಗಾ ಒಂದು ಕಂಡುಗಾ
ಕುಂಕುಮನೆ ಹಣೆ ತುಂಬ ಇಕ್ಕಂಡು
ಒಂದು ಕಂಡುಗಾ ಅರುಶುಣ
ಮಕತುಂಬಾ ಬಳಕಂಡು
ಒಂಬೊಂಬತ್ತು ಹೆಣವ
ಹಲ್ಲಲಿ ಕಚುಗಂಡು
ಕೆಟ್ಟ ಮಾರಮ್ಮ
ದೃಷ್ಟವಾದ ಮಾರಮ್ಮ
ಅವಳು ಬುಟ್ಟು ಬಾಯಿ ಬುಟ್ಟಂಗೆ
ಬುಟ್ಟು ಕಣ್ಣು ಬುಟ್ಟಂಗೆ
ಗುರುವೆ ಮಠಮನಿಯಾ ಒಳಗೆ
ಮನಿಗಿದ್ದ ಮಾರಮ್ಮ
ಮಲಗಿದ್ದ ಮಾರಮ್ಮನವರ
ಮಟಮಟನೆ ನೋಡುತಾರೆ|| ಸಿದ್ಧಯ್ಯ ||
ಮಂಟೇಸ್ವಾಮಿ: ಸಿದ್ಧಪ್ಪಾಜಿ ಸಾಲು (೨೧)
ಮಲಗಿರುವ ಮಾರಮ್ಮನ ಕಣ್ಣಿಂದಾ ನೋಡಿದ್ರು ದೇವಾs
ರಾಜ ಬಪ್ಪುಗೌಡ್ನ ಪುರಕೆ ಕೈ ಎತ್ತಿ ಮುಗುದು ಸಿದ್ದಪ್ಪಾಜಿ ನೋಡಿದ್ಯಾ
ನಾನು ಮಗಗಿದ್ರು ಕೂಡ
ಈ ಕೆಟ್ಟ ಮಾರಿ ದೃಷ್ಟಮಾರಿ
ಮಠಬುಟ್ಟು ಆಚೆಗೋಗದೆ ಮಲಿಗವನಲ್ಲ ಅನುತೇಳಿ
ಆಗಲೀಗಾ ಗುರುವೇ ಗುರುದೇವಾ
ಈ ಮುಂಡೆ ಮಗನ ತಿಂದು ಬುಡ್ತಿನಿ
ಎನುತೇಳಿ ಮಾರಮ್ಮ ಬರುತ್ತಿರಬೇಕಾದುರೆ
ಮೇಲಕೆ ಎದ್ದು ಸಿದ್ದಪ್ಪಾಜಿ
ಮರಮ್ಮನಿಗಿಂತ ಮೊದಲೆ ನೋಡಿದ್ರು
ಆಗಲೀಗಾ ಏನವ್ವ ಮಾರಿ
ನಾನು ಬೆಳ್ಳಿ ಮೂಡಿ ಬೆಳಕಂಡು ಬರೋಗಂಟ ಮಠಬುಟ್ಟು ಹೊರಗೋಗಿ ಕಾಲಕ್ಕಳದ್ರೆ ಸರಿ ಹೋಯ್ತು
ಇಲ್ಲವಾದ ಪಕ್ಷದಲ್ಲಿ
ನಿನ್ನ ಮೂಗು ಮುಂದಾಲೆ ಉಳಿಯೋದಿಲ್ಲ
ಮೈಯಿನ ಚರ್ಮ ಉಳಿಯೋದಿಲ್ಲ || ಸಿದ್ಧಯ್ಯ ||
ಏನೋ
ನನ್ನ ಮಠ ನನ್ನ ಮನೆ
ನನ್ನ ಮನೆಗೆ ನೀನು ಬಂದು
ಮಠ ಬು‌ಟ್ಟು ಹೊರಗೋಗು ಅಂತ ಕೇಳಿಯಾ
ಕಂಡುವಾಗು ನಿನ್ನ ಬುಡದಿಲ್ಲ ಅಂತ ಏಳಿ
ಸಿದ್ದಪ್ಪಾಜಿಯವರಿಗೆ ಗವಿಯಗಲ ಬಾಯಿ ಬುಟ್ಟುಗಂಡು
ಮಾರಮ್ಮ ಬಂದಳು
ಬಂದಾಮಾರಿಯ ನೋಡಿ
ಎಡಗಾಲಿನಾ ಒಳಗೆ ದೇವಾ
ಜಾಡ್ಸಿ ಒತ್ತ ಒದ್ದಾರಂತೆ || ಸಿದ್ಧಯ್ಯ ||
ಅವಳು ಒದ್ದಂತ ಒತ್ತಕ್ಕೆ ಮಾರಿ
ನಡು ಬೀದಿಲಿ ಬಿದ್ದಳಲ್ಲ|| ಸಿದ್ಧಯ್ಯ ||
ಗುರುವೆ ನಡುಬೀದಿ ಒಳಗೆ ತಾಯಿ
ಒಂದು ಬಿದ್ದೋವಳು
ಈ ಕೆಟ್ಟ ಮುಂಡೆ ಮಾರಿ
ಮಠವ ಬುಟ್ಟು ಈಗ
ಹೊರಟೋದ್ಲು ಎನುತೇಳಿ
ಅಯ್ಯಾ ಮಾರಿಯ ಮಠದಲ್ಲಿ
ಸಿದ್ದಪ್ಪಾಜಿ ಒರಗುವರೆ || ಸಿದ್ಧಯ್ಯ ||
ಏನ್ರಣ್ಣ ಏನಿರಣ್ಣ
ಕಾ ಕೋಳಿ ಕೂಗುಬುಡ್ತು ಲೋಕ ಬೆಳಗಾಗಿ ಬುಡ್ತು ಕನ್ರೋ
ಈ ಜಂಗಮ
ಮಾರಿ ಬಾಯಿಗೆ ತುತ್ತಾಗಿದ್ದನೋ ಕಾಣೆ
ಇಲ್ಲಾವಾದ್ರೆ ಬದುಕಿ ಇದ್ದಾನೋ ಗೊತ್ತಿಲ್ಲ ಕನ್ರಣ್ಣ
ಬನ್ನಿಬನ್ನಿ ಎನುತೇಳಿ
ಏಳುಜನ ದೊರೆಗಳು
ಕಾಳಿಕಾದೇವಿ ಮಠಕೆ ಓಡೋಡಿ ಬರುತಿದ್ರು
ಅವರ ಮನೆದೇವತೆ ಮಾರಮ್ಮನವರು
ಬೀದಿಲಿ ಒದ್ದಾಡುವಂತೆ || ಗಂಗಾಧರ ||
ಬೀದಿಲಿ ಬಿದ್ದು ಹೊರಳುವಂತ ಮಾರಿಯ ನೋಡುತಾs
ಏಳುಜನ ದೊರೆಗೊಳು
ಬಾಯಿ ಮೇಲೆ ಕೈ ಮಡಿಕಂಡು
ಆ ಜಂಗುಮ ಎಲ್ಲಿದ್ದಾನೋ ಎನುತೇಳಿ ಕಾಳಕಾದೇವಿ ಮಠಕ್ಕೆ ಬರುವಾಗ
ನೀಲಗಾರ್ರ‍ ಗಂಡ
ನೀಲಿಸಿದ್ದಪ್ಪಾಜಿ
ಅಯ್ಯಾ ಮೂಡಲಾಗಿ ಗುರುವು
ತಲಿಯಿನಾಕಂಡು
ಪಡುವುಲಾಗಿ ದೇವಾ
ಪಾದವ ನೀಡುಕಂಡು
ಅವರು ಕಾಳಿಕಾದೇವಿ ಮಠದಲ್ಲಿ
ಸುಕಿನಿದುರೆ ಮಾಡುತಾರೆ || ಸಿದ್ಧಯ್ಯ ||
ಎನಿರಣ್ಣಾ
ಒಳ್ಳೆ ಮಾರಿ ಎನುತೇಳಿ
ನಾವು ಮಠದಲ್ಲಿ ಪೂಜೆ ಮಾಡುತಿದ್ದುವಲ್ಲ
ನಮಗೆ ಬೇಕಿದ್ದದಿದ್ದವುನಾ
ಮಠದಲಿ ಬಿಟ್ಟುಬುಟ್ಟು
ಈ ಮನೆದೇವ್ತಿ ಮಾರಮ್ಮ ಬೀದಿಲಿ ಬಿದ್ದವಳಲ್ಲ
ಇವಳು ಜೀವದ ದೇವರು ಅಂತ ಪೂಜೆ ಮಾಡುತ್ತಿದ್ದವಲ್ಲ
ಇವಳೆಲ್ಲೋ ಕಲ್ಲು ದೇವರು ಕಣಪ್ಪ
ಈ ಕೆಟ್ಟಾ ಮಾರಿ ಮುಂಡೆಯ ನಾವು
ನೆಚ್ಚಬಾರದು ಎಂದರಲ್ಲಾ || ಸಿದ್ಧಯ್ಯ ||
ಏನಿರಪ್ಪ ಅಣ್ಣದಿರೇ
ಈಗ ನನ್ನ ಗುರು ಮಯಿಮೆ ತಿಳಕಂದ್ರಿಯಪ್ಪ
ನಾನು ಮಾಡದ ಸತ್ಯ ಒಪ್ಪಿಗಂಡ್ರ ಗುರುವು
ನಾನು ಬೇಡಿದ ಭಿಕ್ಷ ಕೊಟ್ಟು ಬುಡ್ರಣ್ಣ
ಹಲಗೂರು ಪಂಚಾಳದವರೆ || ಸಿದ್ಧಯ್ಯ ||
ನನ್ನ ಗುರುವಿಗೆ ಬೇಕಾದ ದಾನ
ಕೊಟ್ಟುಬುಡ್ರಪ್ಪ ಎಂದರಲ್ಲ || ಸಿದ್ಧಯ್ಯ ||
ನಮ್ಮ ಸ್ವಾಮಿಗೆ ಬೇಕಾದ ಭಿಗುಸಾs
ಕೊಟ್ಟು ಬುಡಿ ಅಣ್ಣದುರೆ ಎಂದುರು
ಇವನು ಗಲ್ತಾನೆ ಕನಿರಣ್ಣ
ಇವನು ಬಾಲ ವಿದ್ಯೆಕಾರ
ಆ ಕೇಳಿ ಅಣ್ಣದುರೇ
ಇವನ್ನ ಎಷ್ಟು ಮಾತ್ರಕೂ ನಾವು
ಬುಡಾಬಾರದು ಎಂದರಂತೆ || ಗಂಗಾಧರ ||
ಕೇಳು ಜಂಗುಮs
ನನ್ನ ಮನೆ ದೇವತೆಗೆ ಬೀದಿಗಿಟ್ಟು
ನೀನು ಮಠದಲ್ಲಿ ಮಲಗಿದ್ದಿಯಾ
ಈಗಲೀಗಾ ನಾವು ಈ ಸತ್ಯ ಪ್ರಮಾಣ ಒಪ್ಪದಿಲ್ಲ
ನೀನು ಇನ್ನು ಒಂದು ಸತ್ಯ ನೀನು
ಮಾಡಬೇಕು ಎಂದರಲ್ಲಾ || ಗಂಗಾಧರ ||
ಏನಿರಪ್ಪ ಪಂಚಾಳ ದೊರೆಗೊಳೇ
ಈ ಸತ್ಯ ನೀವು ಒಪ್ಪುದೆ ಹೋದುರೆ
ಇನ್ಯಾವ ಸತ್ಯ ಇನ್ಯಾವ ಪ್ರಮಾಣ ಮಾಡಬೇಕ್ರಪ್ಪ ಎಂದುರು
ಏ ಜಂಗಮಾ
ಯಾವ ಸತ್ಯ ಮಾಡಬೇಕು ಅಂದರೇ
ಈಗಲೀಗಾ ಹೇಳುತೀವಿ ಕೇಳು ಜಂಗಮಾ
ಈಗಲೀಗಾ ಕೈಎಣ್ಣೆ ತರುಸ್ತೀವಿ
ಒಳ್ಳೆಣ್ಣೆ ತರುಸ್ತಿವಿ ತುಪ್ಪ ತರುಸ್ತೀವಿ
ಕೊಪ್ಪರಿಗೆಗೆ ತುಂಬುಸ್ತಿವಿ
ನಾಲಕ್ಕು ದಿಕ್ಕಿನಲಿ
ನಾಲಕು ತಿದಿ ಒತ್ತುತಿವಿ
ಯಾವ ಯಾವ ತಿದಿ ಎಂದುರೆ
ನಾವು ಒಂದು ಕಡೆ ಕೇಳು
ಎಮ್ಮೆ ತಿದಿ ಮಡಗುತೀವಿ
ಒಂದು ಕಡೆ ಕೇಳು
ಕ್ವಾಣನ ತಿದಿ ಮಡಗುತೀವಿ
ಒಂದ ಕಡೆ ನಮಗೆ
ಬೇಕು ಬೇಕಾದ ತಿದಿಯ
ನಾಲ್ಕು ಮೂಲೆಗೂ ಮಡಗುತೀವಿ
ನಾವು ಎಣ್ಣೆ ಕಾಯ್ಸತೀವಿ
ಕಾದಿರುವ ಎಣ್ಣೆಗೆ
ಕರಕಂಡು ಹೊಯ್ತೀವಿ
ನೀನು ಎಣ್ಣಿಗೆ ನೀರು
ಹೋಗಬೇಕು ಪರದೇಸಿ
ನೀ ಎಣ್ಣೆ ಒಳಗೆ ನೀನು
ಮುಳುಗಬೇಕು ಜಂಗುಮ
ನೀ ಇಕ್ಕಿರುವ ಊಬತ್ತಿ
ಕೆಟ್ಟು ಹೋಗಬಾರದು
ನಿನ್ನ ಅಣೆಯಲ್ಲಿರುವ ಕಪ್ಪು
ಮಾಸು ಹೋಗು ಬಾರದು
ನೀನು ಮ್ಯಾಲೆ ಗುರುವೆ
ಅಳುತ ಏಳು ಬಾರದು
ನಿನ್ನ ಮೈಯಿನೊಳಗೆ ಈಗ
ಉರಿಯಪ್ಪೆ ಏಳು ಬಾರದು
ನೀನು ಮೂರುಸಲ ಎದ್ದು
ನೀನು ಎಣ್ಣೆ ಕುಪ್ಪರ್ಕೆಯಿಂದ ನೀನು
ಹೊರಗೆ ತಾನೇ ಬರಬೇಕು || ಗಂಗಾಧರ ||
ಅಯ್ಯಾ ಎಣ್ಣೆ ಕೊಪ್ಪರಿಕೆಯಿಂದ
ಹೊರಗಡೆ ನೀನು ಬಂದು ಬುಟ್ಟು ಜಂಗುಮ
ನೀ ಬಿಕುಸುವ ಕೇಳಿದುರೆ
ನಿನ್ನ ಗುರು ಸತ್ಯ ಒಪ್ಪುತೀವಿ
ನಿನ್ನ ಸತ್ಯ ಮೆಚ್ಚುತೀವಿ || ಸಿದ್ಧಯ್ಯ ||
ಏನಪ್ಪ ಜಗನ್ ಜ್ಯೋತಿ ಧರೆಗೆ ದೊಡ್ಡಯ್ಯ
ಈಗಲೀಗಾ ಕಾದಿರುವಂತಾ
ಎಣ್ಣೆಗೆ ನನ್ನ ಬುಟ್ಟರಂತಲ್ಲ ಗುರುವು
ಈ ಕಾದಿರುವಂತ ಎಣ್ಣೆ ಒಳಗೆ ನಾನು ಮುಳುಗಿ
ನಾನು ಹೊರಗೆ ಬರಬಲ್ಲನಪ್ಪ
ನಿನಗೆ ದತ್ತು ಮಗ ನಾನಾಗ ಬಲ್ಲೆನ ಗುರುವು
ಅಪ್ಪ ಎಣ್ಣೆ ಒಳಗೆ ನನ್ನ ಪ್ರಾಣ
ಹೋಗುತಾದೆ ಮಾಯಿಕಾರ || ಸಿದ್ಧಯ್ಯ ||
ಎಣ್ಣೇ ಒಳಗೆ ದೇವಾs
ನನ್ನ ಪ್ರಾಣ ಹೊಯ್ತದೆ ಜಗತ್ತುಗುರು
ಧರೆಗೆ ದೊಡ್ಡಯ್ಯ ಎನ್ನುವಾಗ
ಎದುರುಬ್ಯಾಡ ಕಂದ ಬೆಚ್ಚುಬ್ಯಾಡ ಮಗನೆ ಎನುತೇಳಿ
ಈಗಲೀಗಾ ತೋಪಿನ ದೊಡ್ಡಮ್ಮ ಹಿರಿ ಚೆನ್ನಾಜಮ್ಮ
ಕಿಡಿಗಣ್ಣು ರಾಜಪ್ಪಾಜಿ ಧರೆಗೆ ದೊಡ್ಡಯ್ಯ
ಎಣ್ಣೆಗೆ ಮುಳುಗತೇನಿ ಎಂತೇಳಿ ಮಗನೇ
ಯಾತಕೆ ದುಃಖ ಪಟ್ಟಿಯಪ್ಪ ಸಿದ್ದಪ್ಪಾಜಿ
ಅಪ್ಪ ನಮ್ಮ ಪ್ರಾಣ ಹೋದರು ಕಂದಾ
ನಿನ್ನ ಪ್ರಾಣ ತೆಗಿಯೋದಿಲ್ಲಾ || ಸಿದ್ಧಯ್ಯ ||
ಕಂದಾ ಮಾಡುವಂತ ಸತ್ಯವೆಲ್ಲ
ನಮ್ಮದಾಗಲಿ ಕಂದಾ
ಗೆದ್ದಂತಾ ಬಿರುದೆಲ್ಲ
ನಿನ್ನದಾಗಲಿ ಕಂದಾ
ಅವರು ಹೇಳುವ ಸತ್ಯ ಮಾಡು ಮಗನೆ
ಹಿಂದಿಂದೆ ಬರುವುತೀನಿ || ಸಿದ್ಧಯ್ಯ ||
ಹಿಂದಿಂದೆ ಬರುತೀವಿ ಕಂದಾs
ಅವರು ಹೇಳುವ ಸತ್ಯ ಮಾಡು ಕಂದಾ
ಮಾಡುವಂತ ಸತ್ಯವೆಲ್ಲ ನಮಗಾಗಲಿ ಮಗನೆ ಎಂತೇಳಿ
ಸಿದ್ದಪ್ಪಾಜಿಯವರಿಗೆ ದೇವಾ
ಅರಸಿ ಆಶೀರ್ವಾದ ಮಾಡುವಾಗ
ಕೇಳಿ ಅಣ್ಣರೇ
ನೀವು ಹೇಳದ ಸತ್ಯ ಮಾಡ್ತಿನಪ್ಪ
ಗುರುವಿಗೆ ಭಿಕುಸಾ ನೀಡಿರಪ್ಪ || ಸಿದ್ಧಯ್ಯ ||
ನನ್ನ ಗುರುವಿಗೆ ದಾನ ನೀಡಿರಯ್ಯಾ
ನಮ್ಮ ದೇವರಿಗೆ ಶರಣರಾಗಿರಯ್ಯಾ || ಸಿದ್ಧಯ್ಯ ||
ಕೇಳಿ ಅಣ್ಣದುರೆ ಈ ಮುಂಡೆ ಮಗನ
ಸಗುತಿ ಗಿಗುತಿ ನೋಡ್ರಪ್ಪ
ಈಗಲೀಗಾ ನೀವು ಹೇಳಿದ ಸತ್ಯ ಮಾಡ್ತಿವಿ
ನಮ್ಮ ಗುರುಗೆ ಶಿಷ್ಯರಾಗಿ
ನಾನು ಬೇಡಿದ ಭಿಕ್ಷ ಕೊಡಿ ಅಂತ ಕೇಳ್ತಾನಲ್ಲ
ಇವನಿಗೆ ಎಣ್ಣೆ ಸತ್ಯ ನಾವು
ಮಾಡ್ಸಬೇಕು ಎಂದರಲ್ಲ || ಸಿದ್ಧಯ್ಯ ||
ಅವರು ತಪ್ಪವ ತರುಸವರೆ
ಅವರು ಕೈ ಎಣ್ಣೆ ತುಂಬುಸವರೆ
ಏಳ್ಳೆಣ್ಣೆ ತುಂಬುಸವರೆ
ತಿದಿಯನ್ನೆ ಊಡವರೆ
ತಿದಿಯನ್ನೆ ಒತ್ತವರೆ
ಅವರು ಎಳೆತಿದಿಯ ಒಳಗೆ ದೇವಾ
ಎಣ್ಣೆ ಹಾಲು ಕಾಯ್ಸುತಾರೆ || ಸಿದ್ಧಯ್ಯ ||
ತಿದಿ ಒತ್ತಿ ಎಣ್ಣೆ ಕಾಯ್ಸಿ
ಕಾದಎಣ್ಣೆ ಹೊಗೆ ಆಕಾಸಕ್ಕೆ ಒಯ್ತಿತ್ತು
ತಣನಾ ಮಣನಾ ಮಳ್ಳಗಾಲಿಗೆ ಎಣ್ಣೆ ಮಳ್ಳುತ್ತಿತ್ತು
ಏ ಜಂಗುಮಾ
ಈಗ ಎಣ್ಣೆಕಾಯ್ಸಿವಿ
ಈಗಲೀಗಾ ನೀನು ಎಣ್ಣೆ ಒಳಕ್ಕೋಗಿ ಮುಳುಗು
ಎಣ್ಣೆಗೆ ಮುಳುಗಿದೇಟಿಗೆ
ಮತ್ತೊಂದು ಕೊಪ್ಪರಿಕೆ
ತಂದು ನಾವು ಮುಚ್ಚುತೀವಿ || ಸಿದ್ಧಯ್ಯ ||
ಆಗಲಿ ಕಣರಪ್ಪ ಆಗಲಿ ಕಣರಣ್ಣ
ಆಗಲಿ ಗುರುವೆ ಎನುತೇಳಿ
ರಾಜಬಪ್ಪಗಣ್ಣ ಪುರಕೆ ಕೈ ಎತ್ತಿಮುಗುದು ಸಿದ್ದಪ್ಪಾಜಿ
ಎಣ್ಣೆಕೊಪ್ಪರಿಕೆ ಸುತ್ತ ಮೂರು ಬಳಸು ಬಂದು
ಬಲ್ದ ಪಾದ ಎತ್ತಿ ಎಣ್ಣೆ ಕೊಪ್ಪರಿಕೆಗೆ ಮಡಗಿದ್ರು
ಧರೆಗೆ ದೊಡ್ಡವರು ಕಪ್ಪು ಧೂಳತ ತಗದು
ಎಣ್ಣೆ ಕೊಪ್ಪರಿಕೆಗೆ ಇಟ್ಟುರು
ಕಾದಿರುವ ಎಣ್ಣೆ ಎಲ್ಲಾ
ತಣ್ಣಿರು ಕ್ವಳ ಆಯಿತಲ್ಲ || ಸಿದ್ಧಯ್ಯ ||
ಕಾದಿರುವಂತ ಎಣ್ಣೆ
ತಣ್ಣೀರು ಕ್ವಳವಾದಂತ ಕಾಲದಲ್ಲಿ ಗುರುವು
ಅಣ್ಣ ಮೇಲೆ ಮುಚ್ಚು ಬುಡ್ರಣ್ಣ
ಕೊಪ್ಪರಿಕೆ ಮುಚ್ಚುರೊ ಎನುತೇಳಿ
ಈಗಲೀಗಾ ಎಳು ಜನ ದೊರೆಗಳು ಬಂದು
ಎಣ್ಣೆ ಕೊಪ್ಪರಿಕೆ ಮುಚ್ಚು ಬುಟ್ಟರು
ಅಣ್ಣಾ
ಈಗ ಜಂಗುಮ ಎಣ್ಣೆ ಒಳಗೆ ಪ್ರಾಣ ಬುಡುತವನೆ
ಎನುತೇಳಿ ಒಬ್ಬದೊರೆ ಹೇಳ್ತಾರೆ
ಅಣ್ಣ ಅವನು ಪ್ರಾಣಬುಟ್ಟು ಎಷ್ಟು ಒತ್ತು ಆಗೋಯ್ತು
ಎನುತೇಳಿ ಒಬ್ಬರು ಹೇಳ್ತಾರೆ
ಆಗಲೀಗಾ ಆರುಗಳಿಗೆ ಮೂರುಗಳಿಗೆ
ಒಂಬತ್ತು ಗಳಿಗೆ ಆಗೋಯ್ತು ಕನ್ರೋ
ಆ ಮುಂಡೆ ಮಗ
ಈಗ ಮಾತ್ರ ಬದುಕಿಲ್ಲಾ
ಈಗಲೀಗಾ ಇದ್ದಿಯೊ ಸತ್ತೋಗಿಬುಟ್ಟಿದ್ದಿಯೊ
ಕಬ್ಬುಣ ಕೇಳಿಯ ಮುಂಡೆ ಮಗನೆ ಎಲ್ಲಿದ್ದಿಯಾ ಎಂದುರು
ಅಣ್ಣ ಸತ್ತೊದ ಅಂತಾ
ಯತೆಯ ಪಡಬ್ಯಾಡಿ
ಚಿಂತೆ ಪಡುಬ್ಯಾಡಿ
ಅಪ್ಪ ಕೊಪ್ಪರಿಕೆ ತಗಿರಪ್ಪ
ಹೋರಗಡೆ ಬರುತೀನಿ|| ಸಿದ್ಧಯ್ಯ ||
ಕೇಳಿರಪ್ಪ ಪಂಚಾಳದ ದೊರೆಗಳೆ
ನಾನು ಬದುಕಿವಿನಿ ಕನ್ರಣ್ಣ
ಈಗಲೀಗಾ ಎಣ್ಣೆಕೊಪ್ಪರಿಕೆ ಮುಸುಕು ತಗಿರಪ್ಪ
ಹೊರೆಗೆ ಬಂದು ಮಾತಾಡ್ತಿನಿ ಎನುತೇಳಿ
ಎಣ್ಣೆ ಒಳಗೆ ಸಿದ್ದಪ್ಪಾಜಜಿಯವರು ಮಾತಾಡುವಾಗ
ಏನ್ರಣ್ಣ
ಎಣ್ಣೆ ಒಳಗೆ ಸತ್ತು ಬಾಳ ಹೊತ್ತಾಯ್ತು ಜಂಗುಮ ಅಂತ ತಿಳಿದಿದ್ದೋ
ಈಗ ಕೊಪ್ಪರಿಕೆ ಮುಸುಕು ತೆಗಿರಿ ಬಂದು ಬುಡ್ತುತೀನಿ ಅಂತಾ ಕೇಳ್ತನಲ್ಲ
ಅಣ್ಣ ಕೊಪ್ಪರಿಕೆ ಮುಸುಕ ನೀವು
ತಗಿಯ ಬೇಡಿ ಎಂದರಲ್ಲ || ಸಿದ್ಧಯ್ಯ ||
ಕೇಳಿರಯ್ಯಾs
ಕೊಪ್ಪರಿಕೆ ಮುಸುಕ ನಾವು ತೆಗಿಬಾರದು
ಅಂತವನಾದ್ರೆ ಅವನೆ ತಕಂಡು ಬರ್ಲಿ ಕನ್ರಣ್ಣ ಎಂದುರು
ಜಂಗುಮ
ಕಬ್ಬುಣ ಬೇಕಾದ್ರೆ
ನಿನಗೆ ನಾವು ಶಿಷ್ಯರಾಗಬೇಕಾದ್ರೆ
ನಾವು ಮುಚ್ಚಿದಂತಾ ಮುಚ್ಚುಳ ತಗದಾಕಿಬುಟ್ಟು
ನೀನೆ ಹೊರಗೆ ಬಾ ಅಂದ್ರು
ಧರೆಗೆ ದೊಡ್ಡಯ್ಯ ಮಂಟೇದಾ ಲಿಂಗಪ್ಪ
ನೀನೆ ಗತಿ ನೀನೇ ಮತಿ ಎನುತೇಳಿ
ಎಣ್ಣೆ ವಳಗೆ ಸಿದ್ದಪ್ಪಾಜಿ ಧರೆಗೆ ದೊಡ್ಡೋರ ಪಾದ ನೆನದ್ರು
ಎಣ್ಣೆ ಕಪ್ಪರಿಕೇಲಿ ಇದ್ದಂತಾ ಮುಸಕು
ದಡ್ಡನೆ ತಗದೋತು ಆಕಾಸಕಾರೋಯ್ತು
ಅದು ಬುಗುರಿ ತಿರುಗಿದಂಗೆ ದೇವಾ
ಬುಗು ಬುಗನೆ ತಿರುಗತಾದೆ || ಸಿದ್ಧಯ್ಯ ||
ನನ್ನ ಸಿದ್ದಪ್ಪಾಜಿಯವರಿಗೆ
ನೆರಳಾಗಿ ನಿಂತಗತ್ತು || ಸಿದ್ಧಯ್ಯ ||
ಸಿದ್ದಪ್ಪಾಜಿಯವರಿಗೆ ನೆರಳಾದಂತ ಕಾಲದಲ್ಲಿ
ನೋಡ್ರಣ್ಣ ಮುಂಡೆಮಗಾ ಜಂಗುಮಾ
ತನ್ನಷ್ಟಕ್ಕೆ ತಾನೇ ಹಾರೊಂಟೋಯ್ತು ಆಕಾಸಕ್ಕೆ
ಆ ಜಂಗುಮನಿಗೆ ನೆರಳಾಗದೆ
ನಾವು ಏಳು ಜನ ದೊರೆಗಳು ಬಿಸಿಲಲ್ಲಿ ನಿಂತಿವಲ್ಲ
ಈಗಲೀಗಾ ಏನು ಮಾಡಬೇಕು ಎಂತು ಮಾಡಬೇಕುರಣ್ಣ
ನಾವು ಹೇಳಿದ ಸತ್ಯವೆಲ್ಲಾನು ಮುಂಡೆ ಮಗ ಮಾಡ್ತಾನೆ ಕನ್ರೊ
ಇವನಿಗೆ ಮಾಡಬಾರ್ದ ಸತ್ಯ ನಾವು
ಮಾಡಬೇಕು ಎಂದರಲ್ಲ || ಸಿದ್ಧಯ್ಯ ||
ಇವನಿಗೆ ಮಾಡಬಾರದು ಸತ್ಯ
ಮಾಡಬೇಕು ಕನಿರಣ್ಣ
ಎಳು ಬಾರದ ಸತ್ಯ
ಇವನಿಗೆ ಏಳಬೇಕು ಕನಿರಣ್ಣ
ಅಣ್ಣ ಕಾದಿರುವ ಕೊಪ್ಪರಿಕೆ
ಎಣ್ಣೆಯ ತಗಿರಯ್ಯ
ಇದಕ್ಕೆ ಇಜ್ಜುಲಾಕಿರಪ್ಪ
ನೆಲ್ಲೋಟು ತಕುಡರಯ್ಯಾ
ಇವನಿಗೆ ನೋಗದ ಗಾತ್ರ ಕಬ್ಬುಣನಾ
ಬೇಗದಲ್ಲಿ ಕಾಯ್ಸ ಬೇಕು || ಸಿದ್ಧಯ್ಯ ||
ಇವನಿಗೆ ನೊಗದ ಗಾತ್ರ ಕಬ್ಬುಣ
ಬೇಗನೆ ಕಾಯಿಸರಯ್ಯಾ
ಬೇಗದಲಿ ಕಾಯ್ಸಿರಪ್ಪ
ಆಗಂತ ನನ ಗುರುವು
ಏಳುಜನ ದೊರೆಗೊಳು
ಅವರು ನೆಲ್ಲೋಟು ಹಾಕವರೆ
ಕಬ್ಬುಣವ ಮಡಗವರೆ
ಇಜ್ಜಲು ಹಾಕವರೆ
ಅವರು ಎಣ್ಣೆ ತಿದಿ ಒಳಗೆ ಬಾ
ಬಗುಬಗುನೆ ಒತ್ತುತಾರೆ || ಸಿದ್ಧಯ್ಯ ||
ಅವರು ಕ್ವಾಣನ ತಿದಿ ಊದಕಂಡು
ಬುಗುಬುಗನೆ ಊದುತಾರೆ || ಸಿದ್ಧಯ್ಯ ||
ಮಂಟೇಸ್ವಾಮಿ: ಸಿದ್ಧಪ್ಪಾಜಿ ಸಾಲು (೨೨)
ಗುರುವೆ ಇಜ್ಜುಲು ಬೆಂಕಿ
ಯಾವು ಪರುಕಾರ ಇರುತದೆ ನನ ಗುರುವೆ
ಅದೆ ಪರುಕಾರ ಕಬ್ಬುಣ ಕಾಯ್ಸವರೆ
ಲೋ ಕೇಳುಲೋ ಜಂಗುಮ
ಕೇಳುಲೋ ಬಿಕುಸುಕಾ
ನಿನ್ನ ಸತ್ಯ ನಾವು ಈಗಾ ಒಪ್ಪಬೇಕಾದರೆ
ನಿನ್ನ ಗುರುದೇವನ ಸತ್ಯವ ನಾವು ಮೆಚ್ಚು ಬೇಕಾದರೆ
ಈ ಕಾದಿರುವ ನೊಗದ ಗಾತ್ರ
ಕಬ್ಬುಣದ ನಿನ್ನ ಹೆಗಲ ಮೇಲೆ ಮಡಗುತೀವಿ
ಈ ಕಬ್ಬುಣದ ಎತ್ತಿಗಂಡು
ನಮಗೆ ಕೈಯ ಮುಗಿಯಬೇಕು || ಸಿದ್ಧಯ್ಯ ||
ಅಯ್ಯಾ ನೊಗದ ಗಾತ್ರ ಕಬ್ಬುಣ
ಹೆಗಲ ಮೇಲೆ ಮಡಿಕಂಡು
ಅಯ್ಯಾ ಎರಡು ಕೈಯನ್ನೆ
ನೀನೆಯೆ ಬಿಡುಬೇಕು
ನಮಗೆ ಹತ್ತ ಬೆರುಳ ಎತ್ತಿ ನೀನು
ಕೈ ಎತ್ತಿ ಮುಗಿಬೇಕು
ನೀನು ಮೂರು ಸುತ್ತು ತಿರ್ಗುಬೇಕು
ನಾವು ಕಾಸಿ ಒರಿಸಿರುವಂತಾ
ನೊಗದ ಗಾತ್ರ ಕಬ್ಬುಣ
ಅದು ಭೂಮಿಗೆ ಒಳ್ಳಬಾರದು
ನಿನ್ನ ಹೆಗಲಲ್ಲೆ ಇರಬೇಕು
ಅದೆ ರೀತಿ ಒಳಗೆ
ಮೂರು ಬಳಸು ನೀನು
ಗರಗರನೆ ಸುತ್ತಿದುರೆ
ಅಯ್ಯಾ ನಿನ್ನ ಸತ್ಯ ಒಪ್ಪುತ್ತೀವಿ
ನಿನ್ನ ಗುರುವಿನ ಸತ್ಯ ಮೆಚ್ಚುತೀವಿ|| ಸಿದ್ಧಯ್ಯ ||
ನಿನ್ನ ಗುರುವಿನ ಸತ್ಯ ಮೆಚ್ಚುತೀವಿ
ಬೇಡಿದ ಬಿಗುಸ ಕೊಡುವುತೀವಿ|| ಸಿದ್ಧಯ್ಯ ||
ಎನಪ್ಪ ಜಗತ್ತುಗುರು ಧರೆಗೆ ದೊಡ್ಡಯ್ಯ
ಹಲಗೂರ ಪಂಚಾಳದ ದೊರೆಗಳ ದೇವಾs
ನಾನು ಸೋಲಿಸಿ ಗುರುವು
ನಿಮಗೆ ಕಬ್ಬುಣ ಭಿಕ್ಷೆ ತಕಂಡುಬಂದು
ನಾನು ಕೊಡೆಬಲ್ಲೆನಪ್ಪ
ಈಗಲೀಗಾ ತೋಪುನ ದೊಡ್ಡಮ್ಮ
ನಿಮ್ಗೆ ಮಗನಾಗಿ ನಾನು
ಹಿಂದಕೆ ಬರಬಲ್ಲನಾ ತಾಯಿ
ಕಿಡುಗಣ್ಣ ರಾಚಪ್ಪಾಜಿ
ಅಪ್ಪ ನನ್ನ ಋಣವು ನಿಮಗೆ
ಇಲ್ಲಿಗೆ ಮುಗುದಿತ್ತು || ಸಿದ್ಧಯ್ಯ ||
ಈ ಪಾಂಚಾಳ ದೇವರ ಬಂಧನವಾ
ತಾಳಲಾರೆ ಧರ್ಮ ಗುರುವೆ || ಸಿದ್ಧಯ್ಯ ||
ನೀವು ಮಾಡುವಂತ ಸತ್ಯ
ನಿಲ್ಲಿಸಿಬುಡಿ ಅಣ್ಣಯ್ಯ
ನಾ ಬೇಡಿದಂತ ಭಿಕ್ಸ
ಕೊಟ್ಟುಬುಡಿ ಅಣ್ಣದೀರೇ
ನಮ್ಮ ಬ್ರಹ್ಮ ಪಂಚಾಳದವರಿಗೇ
ಅಪ್ಪ ಇನ್ನು ಬುದ್ದಿ ಬರನಿಲುವಾ || ಸಿದ್ಧಯ್ಯ ||
ಈಗಲೀಗಾ ಕಬ್ಬುಣ ಕಾಯ್ಸಿ
ಆಗಲೀಗಾ ನೊಗದ ಗಾತ್ರ ಕಬ್ಬುಣ
ಧಗ ದಗನೆ ಕತ್ತಿ ದಿಗುದಿಗುನೆ ಬೇಯುವಾಗ
ಏ ಜಂಗುಮಾ
ಈ ನೊಗದ ಗಾತ್ರ ಕಬ್ಬುಣ ಕಾಯ್ಸಿವಲ್ಲ
ಈ ಕಾದ ಕಬ್ಬುಣದ ಮೇಲೆ
ನಿನ್ನ ದೇವರು ದೈಯ್ಯ ಇದ್ದದಾ
ನಿಮ್ಮ ಗುರು ಇದ್ದಾನಾ
ನಿಮ್ಮ ಸತ್ಯ ಇದ್ದಾದಾ
ಇಕ್ಕಳದಲ್ಲಿ ಎತ್ತಿ ನಿನ್ನ ಬೆನ್ನ ಮೇಲೆ ಮಡಗುತೀವಿ
ಭದ್ರವಾಗಿ ನಿಂತುಕೊ ಅಂತೇಳಿ
ಏಳುಜನ ದೊರೆಗಳು
ನಾವು ಮುಟ್ಟು ಬುಟ್ರೆ ಸುಟ್ಟು ಬುಡ್ತಾದೆ ಸುಟ್ಟು
ಅವರು ಇಕ್ಕಳದಲ್ಲಿ ಇಡಕಂಡು
ಸಿದ್ಧಪ್ಪಾಜಿ ಕರದರಲ್ಲಾ || ಸಿದ್ಧಯ್ಯ ||
ಗುರುವೆ ಗುರುವೆ ಗುರುದೇವಾs
ಧರೆಗೆ ದೊಡ್ಡಯ್ಯಾ
ಮಂಟೇದಾ ಲಿಂಗಪ್ಪ
ಪರಂಜ್ಯೋತಿಯವರೆ
ಅಂತೇಳಿ ನನ್ನ ಗುರುವು
ಶಿವಾಶಿವಾ ಅಂತಾ
ಹೆಗಲನೆ ಒಡ್ಡವನೆ
ಎಳುಜನಾ ದೊರೊಗಳು
ನೊಗದ ಗಾತರ ಕಬ್ಬುಣ
ಹೆಗಲಿಗೆ ಮಡಗುವಾಗ
ಅಂದು ಕಾದಿರೊ ಕಬ್ಬುಣ ಗುರುವೆ
ಕಂಡಾಯ ಮಾಡುತಾರೆ || ಸಿದ್ಧಯ್ಯ ||
ಗುರುವೆ ಕಾದಿರುವಂತ ಗುರುವೆ
ನೊಗದ ಗಾತರ ಕಬ್ಬುಣ
ಕಂಡಾಯ ಮಾಡವರೆ
ಅಪ್ಪಾಜಿ ನನ್ನ ಗುರುವು
ಗುರುವೆ ಎರಡು ಕೈಯಾ ದೇವಾ
ಬುಟ್ಟುಬುಟ್ಟು ನನ್ನಪ್ಪ
ಬ್ರಹ್ಮ ಪಂಚಾಳದವರಿಗೆ
ಕೈ ಎತ್ತಿ ಮುಗುದು ಬುಟ್ಟು
ನೀಲಿ ಸಿದ್ದಪ್ಪಾಜಿ
ತನ್ನ ಹೆಗಲನೆ ನನ್ನ ಕಂದಾ
ಅದು ಬೇಯುವ ಕಬುಣವೆಲ್ಲ
ಕಂಡಾಯವಾದವಲ್ಲ || ಸಿದ್ಧಯ್ಯ ||
ನನ್ನ ಗುರು ಕೊಟ್ಟ ಕಂಡಾಯ
ನನ್ನ ಹೆಗಲ ಮೇಲೆ ಆದೆ
ಎನುತೇಳಿ ನನ ಗುರುವು
ನೀಲಿ ಸಿದ್ದಪ್ಪಾಜಿ
ಅಯ್ಯಾ ಬಾರಿ ಕಂಡಾಯಕ್ಕೆ
ಕೈ ಎತ್ತಿ ಮುಗುದನಾಗ || ಸಿದ್ಧಯ್ಯ ||
ಗುರುವೆ ಬಾರಿಯ ಕಂಡಾಯಕೆ
ಕೈ ಎತ್ತಿ ಮುಗುದಾರೆ
ಪಂಚಾಳದ ದೊರುಗೋಳು
ನಮಗೆ ಕೈ ಎತ್ತಿ
ಮುಗಿತಾನೆ ಎನುತೇಳಿ
ಅಯ್ಯಾ ಕೈ ಮುಗಿವ ಗುರುವು
ಸಿದ್ದಪ್ಪಾಜಿಯವರು
ಮುಖವನೆ ನೋಡಿಕಂಡು
ಈ ಹಲಗೂರು ಪಂಚಾಳದವರು
ಗುಲು ಗುಲನೆ ನಗುತಾರೆ || ಸಿದ್ಧಯ್ಯ ||
ಹಲಗೂರು ಪಂಚಾಳದವರು
ಗುಲುಗುಲನೆ ನಗುವಂತಾ ಕಾಲದಲ್ಲಿ
ನೀಲಗಾರ ಗಂಡ ನೀಲಿ ಸಿದ್ದಪ್ಪಾಜಿ
ಏನರಪ್ಪ ಏನಿರಣ್ಣ
ನಮ್ಮ ಭೂಮಿಗೆ ದೊಡ್ಡೋರಾ ಸತ್ಯ ಒಪ್ಪಿಗಂಡೆಯಪ್ಪ
ನನ್ನ ಮಂಟೇದಾಲಿಂಗಯ್ಯನ
ಸಾಸಾ ತಿಳಿಕಂಡ್ರಿಯಾ ಗುರುವು
ನನ ಕಿಡಗಣ್ಣು ರಾಚಪ್ಪಾಜಿಯ
ಭಕುತಿಗೆ ಒಪ್ಪಿದ್ರ ಸ್ವಾಮಿ
ನನ್ನ ನಿಜವುಳ್ಳ ದೊಡ್ಡಮ್ಮ ತಾಯಿ
ಸಕ್ತಿ ಒಪ್ಪುಗಂದ್ರಿಯಪ್ಪ
ಅಣ್ಣ ಕಬ್ಬುಣ ಭಿಕ್ಸ ಕೊಟ್ಟುಬುಡ್ರಣ್ಣ
ನನ್ನ ಗುರುವೆ ಸಿಸ್ಯರಾಗಿರಣ್ಣ || ಸಿದ್ಧಯ್ಯ ||
ಅಣ್ಣ ಗೆದ್ದ ಕನರಣ್ಣ
ನಾವು ಸೋತೋದೊ ಕನೀರಣ್ಣ
ಇವನು ಸಿದ್ದ ಅಂತೇಳಿ
ಬುದ್ಧಿ ಕಲಿಸಬೇಕು ಅಂತಾ
ಕಾದಿದ್ದೊ ಕನಿರಣ್ಣ
ಇವನು ಬುದ್ದಿ ಉಳ್ಳವನು
ನಮ್ಮ ಊರಿಗೆ ಬಂದವನೆ
ಇವನ ಬುಟ್ಟವರು ನಾವು
ಕೆಡುತೀವಿ ಎಂದರಲ್ಲ || ಸಿದ್ಧಯ್ಯ ||
ಈಗಲೀಗಾ ಈ ಮುಂಡೆ ಮಗಾ
ನಮ್ಮ ಊರಲ್ಲಿ ಬಂದು
ಇಷ್ಟು ಸತ್ಯ ಗೆದ್ದು ಪ್ರಮಾಣ ಗೆದ್ದವನು
ಇವನ ನಾಡು ದೇಸದ ಮೇಲೆ ಬುಟ್ಟುಬುಟ್ರೆ
ಇನ್ನು ನಮ್ಮಂತ ದೊರುಗಳಿಗೆ
ಇನ್ನೆಷ್ಟು ಬಂದಾನ ಕೊಡುಬಲ್ಲ
ಇವನಾ ಊರುಬುಟ್ಟು ಹೊರಗೆ ನೀವು
ಬುಡಬ್ಯಾಡಿ ಎಂದಾರಲ್ಲ || ಸಿದ್ಧಯ್ಯ ||
ಇಂಥ ಸಿದ್ದಪ್ಪಾಜಿಯವರು
ಮಾಡುವ ಸತ್ಯದ
ಕಣ್ಣಾರೆ ನೋಡಕಂಡು
ತೋಪಿನ ದೊಡ್ಡಮ್ಮ
ನನ್ನ ಹಿರಿ ಚೆನ್ನಾಜಮ್ಮ
ನನ್ನ ಕಿಡಗಣ್ಣ ರಾಚಪ್ಪಾಜಿ
ನನ್ನ ಧರೆಗೆ ದೊಡ್ಡವರಿಗೆ
ಕೈಯೆತ್ತಿ ಮುಗಿಯುತಾರೆ || ಸಿದ್ಧಯ್ಯ ||
ಅಪ್ಪಾ ನಿಮಗುವೆ ಮಗ
ನಮಗುವೆ ಮಗಾ
ಧರೆಗೆ ದೊಡ್ಡಯ್ಯ
ಮಂಟೇದ ಲಿಂಗಪ್ಪ
ನನ್ನ ಮಗನಿಗಾಗೋ ಶಿಕ್ಸೆಯ
ಕಣ್ಣಾರೆ ನೋಡಲಾರೋ || ಸಿದ್ಧಯ್ಯ ||
ನಮ್ಮ ಮಗ ಸಿದ್ದಪ್ಪಾಜಿಗಾಗುವ ಶಿಕ್ಷೆಗಳ ಗುರುವು
ಕಣ್ಣಾರಾ ನೋಡುನಾರೋ ಗುರುದೇವಾ
ಎಂಬುದಾಗಿ
ಎಲ್ಲಾ ಶಿಸು ಮಕ್ಕಳು ಜಗತ್ತುಗುರು
ಧರೆಗೆ ದೊಡ್ಡೋರ ಮುಂಭಾಗದಲಿ ಕೂತಗಂಡು
ದುಕ್ಕಿಳಿಸಿ ದುಃಖ ಪಡುವಾಗ
ಸಿದ್ದಪ್ಪಾಜಿಯವರ ಮುಖ
ಜಗತ್ತು ಗುರು ಧರೆಗೆ ದೊಡ್ಡೋರು ಕಣ್ಣಾರೆ ನೋಡುತಾರೆ
ಪಂಚಾಳ ದೊರೆಗಳು ಇನ್ನೇನು ಹೇಳುತಾರೆಂದರೆ
ಏನೋ ಜಂಗುಮ
ಈ ಸತ್ಯ ಈ ಪ್ರಮಾಣ ಮಾಡಿಬುಟ್ಟೆ
ಭಿಕ್ಷ ಕೊಡು ಎಂದು ಕೇಳ್ತಿಯಾ
ಈ ಸತ್ಯ ಈ ಪ್ರಮಾಣ
ನಾ ಒಪ್ಪದಿಲ್ಲ ಎಂದರಲ್ಲಾ || ಸಿದ್ಧಯ್ಯ ||
ಈ ಸತ್ಯ ಈ ಪ್ರಮಾಣ
ನಾವು ಒಪ್ಪುವಂತಾ ದೊರೆಂದೊರೆಗಳಲ್ಲ ಕಣೋ
ಇನ್ನೂ ಒಂದು ಸತ್ಯ ಮಾಡಬೇಕು ಕಣೋ ಎಂದುರು
ಅಣ್ಣಯ್ಯಾ ಪಂಚಾಳ ದೊರೆಗಳೇ
ಇನ್ನು ಯಾವ ಸತ್ಯ ಮಾಡಬೇಕ್ರಪ್ಪ
ನಾನು ಯಾವ ಪ್ರಮಾಣ ಮಾಡಬೇಕ್ರಯ್ಯಾ ಎಂದುರು
ಏ ಜಂಗುಮಾ
ಯಾವ ಸತ್ಯ ಯಾವ ಪ್ರಮಾಣ ಮಾಡಬೇಕು ಗೊತ್ತೆ
ಹನ್ನೆರಡಾಳುದ್ದ ಧಗ ತಗುಸ್ತಿವಿ
ಮೂರುಗಾಡಿ ಸುಣ್ಣ ಸುರಿಸ್ತಿವಿ
ಮೂರುಗಾಡಿ ಮೆಣಸಿನಕಾಯಿ ಹಾಕುಸ್ತಿವಿ
ಮೂರುಗಾಡಿ ನೀರ್ನೆ ತುಂಬಿಸ್ತೀವಿ
ಅಯ್ಯಾ ಕಾದು ಸುಣ್ಣದ ಒಳಗೆ
ನೀರುಬಿದ್ದ ಮೇಲೆ
ಅಯ್ಯಾ ನೀರು ಕತುಗ ಬೇಕು
ಸುಣ್ಣ ಕತುಗಬೇಕು
ಅಯ್ಯಾ ಬೆಂಕಿ ಕೆಂಡ ಗುರುವೆ
ಧಗ್ಗನೆ ಕತ್ತಬೇಕು
ನಿನಗೆ ಹೇಳುತೀವಿ
ಕೇಳು ಜಂಗುಮ
ಆ ಸುಣ್ಣದ ಗುಳಿಗೆ
ಮೆಣಸಿನ ಕಾಯಿನೆ ಗುರುವು
ಉರುಯೋದಿಕೆ ಗುರುವು
ನೀನು ಒಬ್ಬನೆಹೋಗಿ ನೀನು
ಅಲ್ಲಿ ಮುಳುಗಬೇಕು
ನಾವು ಕಟ್ಟುನ ಕಲ್ಲ ಮುಚ್ಚಿಬುಟ್ಟು
ಒಂದು ದಿವಸ ಮಡಗುತೀವಿ|| ಸಿದ್ಧಯ್ಯ ||
ಒಂದು ದಿವಸಾs
ಅಂತಾ ಪಾಳುಗುಳಿ ಒಳಗೆ ನಿನ್ನ ಬಿಟ್ಟುಬುಡ್ತಿವಿ
ಕಟ್ಟುವ ಕಲ್ಲು ಮುಚ್ಚುತೀವಿ ಜಂಗುಮ
ಈಗಲೀಗಾ ಮಾರಣೆ ದಿವಸಕೆ
ಬಂದು ನಾವು ಕರಿತೀವಿ
ಕಟ್ಟುವ ಕಲ್ಲು ಹಾರೋಗ ಬೇಕು
ಸುಣ್ಣ ಮೆಣಸಿನಕಾಯಿ ನೀರ್ನಿಂದ ನೀನು ಮೇಲಕೆ ಬರಬೇಕು
ನಿನ್ನ ಗುರು ಸತ್ಯ ಒಪ್ಪಿಗಂಡು ನಿನ್ನ ಬಕುತಿಗೆ ಒಪ್ಪಗಂಡು
ನೀವು ಬೇಡಿದ ಕಬ್ಬುಣದ ಭಿಕ್ಸ
ಕೊಡುತೀವಿ ಎಂದರಲ್ಲ || ಸಿದ್ಧಯ್ಯ ||
ಬೇಡಿದ ಭಿಕ್ಸ ಕೊಡುತೀವಿ
ನಾವು ಹೇಳ್ದು ಸತ್ಯ ಮಾಡು ಎಂದುರು
ಅಯ್ಯಾ ಪಂಚಾಳದ ದೊರೆಗಳೇ
ಈಗಲೀಗಾ ಈ ಸತ್ಯ ಈ ಪ್ರಮಾಣ
ನಾನು ಯಾವ ರೀತಿ ಮಾಡಬೇಕಪ್ಪ
ಜಗತ್ತು ಗುರು ಧರೆಗೆ ದೊಡ್ಡಯ್ಯ
ನಾನು ಮಾಡುವ ಸತ್ಯವೆಲ್ಲ
ನಿನ್ನ ಪಾದಕೆ ಅರುವಾಗಲಪ್ಪ || ಸಿದ್ಧಯ್ಯ ||
ನನ್ನ ಮಂಟೇದ ಲಿಂಗಯ್ಯನ ಪಾದ
ಮಂಡೆ ಮೇಲೆ ಒದಗಲಪ್ಪ || ಸಿದ್ಧಯ್ಯ ||
ನಾನು ಮಾಡುವಂತ ಸತ್ಯವೆಲ್ಲ ದೇವಾs
ನಿಮ್ಮ ಪಾದಕರುವಾಗಲಿ
ಜಗತ್ತು ಗುರು ಧರೆಗೆ ದೊಡ್ಡಯ್ಯ ಎನುತೇಳಿ
ರಾಜಬೊಪ್ಪಗೌಡ್ನ ಪುರಕೆ
ಕೈ ಎತ್ತಿ ಮುಗುದು ಸಿದ್ದಪ್ಪಾಜಿಯವರು
ಈ ಸತ್ಯನು ನಾನು ಮಾಡ್ತಿನಿ ಕಣ್ರಪ್ಪ ಮಾಡ್ತಿನಿ ಕನ್ರಣ್ಣ
ನಮಗೆ ಗುರುವು ಬೇಕಾದ
ಕಬ್ಣುದ ಭಿಕ್ಸ ಕೊಟ್ಟುಬುಡ್ರಪ್ಪ ಎಂದುರು
ಒಂಭತ್ತಾಳುದ್ದ ಧಗ ತಗಿಸಿಬುಟ್ಟು
ಮೂರು ಗಾಡಿ ಸುಣ್ಣ ಸುರಿಸಿ ಬುಟ್ಟು
ಮೂರುಗಾಡಿ ನೀರ್ನೆ ತುಂಬಿಸಿಬುಟ್ಟು
ಮೇಲೇ ಮೆಣಸಿನಕಾಯಿ ಸುರಿದುಬುಟ್ಟು
ಧಗಧಗನೆ ಕತ್ತಿ ದಿಗುದಿಗನೆ ಉರಿವಾಗ
ಬುಗುಬುಗುನೆ ಹೇಗೆ ಬರುವುದನು ಕಣ್ಣಿಂದ ನೋಡಿಬುಟ್ಟು
ಬಾರೋ ಬಾರೋ ಜಂಗುಮಾ
ಆಕಾಸಕೆ ಹೊಗೆ ಒಂಟೋಯ್ತದೆ
ನಿನ್ನ ಗುರು ಸತ್ಯ ತೋರುಬಾ ಎನುತೇಳಿ
ಸಿದ್ದಪ್ಪಾಜಿಯವರ ಕರಿವಾಗ
ರಾಜ ಬಪ್ಪುಗಣುಪುರ
ಕಣ್ಣಾರೆ ನೋಡುತಾ ಕೈ ಎತ್ತಿ ಮುಗಿತ ಸಿದ್ದಪ್ಪಾಜಿ
ಅವರು ಬಲದ ಪಾದ ತಗದರಂತೆ
ಬಾವಿ ಒಳಗೆ ಬುಟ್ಟರಂತೆ || ಸಿದ್ಧಯ್ಯ ||
ಗುರುವೆ ಬಾವಿ ಒಳಗೆ
ಬುಟ್ಟವರೆ ನನ್ನ ಗುರುವು
ನಿಲುಗಾರರ ಗಂಡ
ನನ್ನ ನೀಲಿ ಸಿದ್ದಪ್ಪಾಜಿ
ಧರೆಗೆ ದೊಡ್ಡವರು
ಕಪ್ಪು ಧೂಳ್ತ ತಗದು
ಬಾವಿಗೆ ಪಿಡಿದವರೆ
ಗುರುವೆ ಬೇಯುವಂತಾ
ಸುಣ್ಣವೆಲ್ಲ ದೇವಾ
ಸಣ್ಣ ಮಲ್ಲಿಗೆ ಹೂವ
ಮಾಡಿದುರು ನನ ಗುರುವು
ಅವರು ಊದಿರೋ ನೀರಾ
ಪನ್ನಿರಾ ಗುರುವೆ
ಮಾಡಿದರು ನನ್ನಪ್ಪ
ಅವರು ಸುರಿದಿರುವ ಗುರುವು
ಮೆಣಸಿನಕಾಯಿ ದೇವಾ
ಕೆಂಡಸಂಪಿಗೆ ಹೂವ
ಮಾಡಿದರು ನನ ಗುರುವು
ಅವರು ಹೂವಿನ ಮೇಲೆ
ನನ್ನ ಸಿದ್ದಪ್ಪಾಜಿ ಮಲಗುವರೆ || ಸಿದ್ಧಯ್ಯ ||
ಆಗಲೀಗಾ ಗುರುವೆ ಗುರುದೇವಾs
ಹೂವಿನ ಮೇಲೆ ಮಲಗಿ
ಸಿದ್ದಪ್ಪಾಜಿ ನಿದ್ದುರೆ ಮೂಡುವಾಗ
ಮೇಲೆ ಕಟ್ಟನೆ ಕಲ್ಲು ಮುಚ್ಚಿ
ಆಗಲೀಗಾ ಇವತ್ತು ಇರಲಿ ಕನ್ರಣ್ಣ
ನಾಳೆ ಇವನ ಬಂದು ಕೂಗಬೇಕು ಕನ್ರೊ
ಎಲ್ಲಾ ಸತ್ಯನು ಗೆಲ್ಲುತಿದ್ದ
ಈ ಸತ್ಯ ಮುಂಡೆ ಮಗ
ಗೆಲ್ಲ ಬಲ್ಲನಾ ಹೊರಗೆ ಬರುಬಲ್ಲನ ಎನುತೇಳಿ
ಹಲಗೂರು ಪಂಚಾಳದ ದೊರೆಗೊಳು
ಹೊರಟೋಗಿ ನಿದುರೆ ಕಳದು
ಬೆಳ್ಳಿ ಮೂಡಿ ಬೆಳಕರ್ದು ಬಂದಾಗ
ಕಬ್ಬುಣ ಕೇಳಿದಾ ಜಂಗುಮಾ
ಬಾವಿಬುಟ್ಟು ಮೇಲಕೆ ಬಾರೋ
ನಿನಗೆ ಕಬ್ಬುಣದ ಭಿಗುಸಾವ
ಕೊಡುತೀನಿ ಎಂದವರೇ || ಸಿದ್ಧಯ್ಯ ||
ಗುರುವೆ ಬತ್ತಿನಿ ಕಣಿರಪ್ಪ
ಬತ್ತಿನಿ ಕನಿರಣ್ಣ
ತಡಿರಿ ಅಣ್ಣದುರೆ
ತಡಿರಿ ಅಣ್ಣ
ಹಾಗಂದು ಗುರುವು
ಬಾವಿ ಒಳಗೆ ಕಂದಾ
ಮಾತನ್ನೆ ಆಡಿದರು
ಅಯ್ಯಾ ಕಟ್ಟಣಿ ಕಲ್ಲು ದೇವಾ
ಮುಸುಗ ತಗದು ದೇವಾ
ಬಲಗಡೆ ಬಿದ್ದೋಯ್ತು
ಅವರು ಬಾವಿಯಿಂದ ಸಿದ್ದಪ್ಪಾಜಿ
ಗಲೀಗಲೀನೆ ಎದ್ದರಲ್ಲ || ಸಿದ್ಧಯ್ಯ ||
ಈಗಲಾರುವೆs
ಬಂದು ಬುಟ್ಟಿ ಕನ್ರಣ್ಣ
ನೀವು ಹೇಲ್ದ ಸತ್ಯ ಮಾಡಿಬುಟ್ಟಿ ಕಣ್ರಯ್ಯ
ಅಣ್ಣಯ್ಯಾ
ಪಂಚಾಳ ದೊರುಗೊಳೆ
ನನ ಗುರುವಿಗೆ ಬೇಕಾದ ದಾನ
ಕೊಟ್ಟು ಬುಡ್ರಪ್ಪ ಎಂದರಂತೆ || ಸಿದ್ಧಯ್ಯ ||
ಮಂಟೇಸ್ವಾಮಿ: ಸಿದ್ಧಪ್ಪಾಜಿ ಸಾಲು (೨೩)
ಈಗಲೀಗಾ ನನ್ನ ಗುರೂನಾ ಭಿಕ್ಸ ಕೊಟ್ಟುಬುಡ್ರೊ
ಎಂಬುದಾಗಿ ಸಿದ್ದಪ್ಫಾಜಿಯವರು
ಪಾಂಚಾಳ ದೊರೆಗೊಳಾ ಕೇಳುವಾಗ
ಏನರಣ್ಣ
ಈ ಮುಂಡೆ ಮಗಾ ಎಲ್ಲಾ ಸತ್ಯನು ಮಾಡ್ತಾನೆ ಕನ್ರೋ
ಈ ಜಂಗುಮ ಎಲ್ಲಾ ಪ್ರಮಾಣನೂವೆ ಮಾಡ್ತಾನೆ ಕನ್ರಣ್ಣ
ಇವನಿಗೆ ಇನ್ಯಾವಾ ಸತ್ಯ ನಾವು
ಹೇಳಬೇಕು ಎಂದರಲ್ಲಾ || ಸಿದ್ಧಯ್ಯ ||
ಇವನಿಗೆ ಇನ್ಯಾವ ಪ್ರಮಾಣ ನಾವು
ಹೇಳಬೇಕು ಎಂದರಲ್ಲಾ || ಸಿದ್ಧಯ್ಯ ||
ಇನ್ಯಾವ ಸತ್ಯ
ಇನ್ಯಾವ ಪ್ರಮಾಣ
ನಾವು ಹೇಳಬೇಕು ಅಣ್ಣದುರೆ ಎನುತೇಳಿ
ಅವರು ಏಳುಜನ ದೊರೆಗಳು
ಬಾಳ ಚಿಂತೆ ಮಾಡುತಾರೆ || ಸಿದ್ಧಯ್ಯ ||
ಅಣ್ಣ ಕಾದುಗಟ್ಟಿ ತಗದು ಇವನಾ
ಅಂಗೈ ಮೇಲೆ ಮಡುಗುರಣ್ಣ|| ಸಿದ್ಧಯ್ಯ ||
ಕೇಳಿರಣ್ಣಾ
ಈಗ ಕಾದುಗಟ್ಟಿ ತಗೀರೋ
ಈಗಲೀಗಾ ಕುಲುಮೆ ಒಳಗೆ ಚೆನ್ನಾಗಿ ಕಾಯ್ಸಿರೋ
ಈ ಕಾದ ಗಟ್ಟಿ ತಗದು
ಇವನ ಅಂಗೈ ಮಳೆ ಮಡಗಬೇಕು ಕನ್ರಣ್ಣ
ಆಗಾ ಇವನ ಸತ್ಯವೆಲ್ಲ ನಾಶವಾಯ್ತದೆ ಕನ್ರೊ
ನಿನ್ನ ಸತ್ಯ ಈ ಪ್ರಮಾಣ ಒಪ್ಪೊದಿಲ್ಲ ಜಂಗುಮಾ ಬಾ ಎನುತೇಳಿ
ಕುಲುಮೆ ಒಳಗೆ ಕರಕಂಡು ಬಂದು
ಕುಲುಮೆ ಮುಂಭಾಗದಲ್ಲಿ ನಿಲಿಸಿಗಂಡು
ಕಾದಗಟ್ಟಿ ತಗದು ಗುರುವು
ಕೆಂಡದ ಮೇಲೆ ಮಡಗಿ ತಿದಿಯೊತ್ತಿ
ಕಾದಗಟ್ಟಿನೆ ಕಾಯ್ಸಿ
ಲೋಹಿಡಿಲಾ ಜಂಗುಮ ನಿನ್ನ
ಎರಡು ಹಸ್ತ ಎಂದರಲ್ಲಾ || ಸಿದ್ಧಯ್ಯ ||
ಹಿಡಿಲಾ ಜಂಗುಮ ನಿನ್ನಂಗೈ ಹಸ್ತವ ಎಂದುರು
ಏನಿರಪ್ಪ
ಕಾದ ಗಟ್ಟಿ ತಗುದು ಅಂಗೈ ಮೇಲೆ ಮಡಗಿದ್ರೆ ಅಣ್ಣಯ್ಯ
ನನ್ನಸ್ತ ಉಳುದದ್ರಪ್ಪ
ಹಸ್ತ ಉಳುದದಾ ಗುರುವು
ಪಂಚಾಳದವರೆ
ಧರೆಗೆ ದೊಡ್ಡೋರ ಕರುಣ ನಮ್ಮಲ್ಲದ್ರೆ
ಈಗಲೀಗಾ ಮಂಟೇದ ಸ್ವಾಮಿಗೆ
ನೀವು ಕೊಟ್ಟಂತಾ ಕಾದಗಟ್ಟಿಗೆ
ಅಂಗೈಯ ನಾ ಒಡ್ಡುತೀನಿ || ಸಿದ್ಧಯ್ಯ ||
ಗುರುವೆ ಕಾದಗಟ್ಟಿ ಈಗಾ
ಅಂಗೈಯಿನ ಮೇಲೆ
ಮಡಗ್ರಪ್ಪ ಎನುತೇಳಿ
ನೀಲುಗಾರ ಗಂಡ ನೀಲಿ ಸಿದ್ದಪ್ಪಾಜಿ
ಅಯ್ಯಾ ಕಾದುಗಟ್ಟಿ ತಗದು
ಸಿದ್ದಪ್ಪಾಜಿಯವರಾ
ಅಂಗೈನಾ ಮೇಲೆ
ಮಡಗುವಾ ಕಾಲದಲ್ಲಿ
ಅಯ್ಯಾ ಕಾದುಗಟ್ಟಿ ಹೋಗಿ ಗುರುವೆ
ಅದು ತಾವರೆ ಪುಷ್ಯವಾಯಿತಲ್ಲ || ಸಿದ್ಧಯ್ಯ ||
ತಾವರೆ ಪುಷ್ಮ ಆದ ಕಾಲದಲ್ಲಿ
ಅಂಗೈಲಿ ತಾವರೆ ಪುಷ್ಮ ಹಿಡಕಂಡು ಸಿದ್ದಪ್ಪಾಜಿ
ಅಣ್ಣ ನನ್ನ ಸತ್ಯ ನೋಡಿರಿ
ನನ್ನ ಗುರುವಿನ ಸತ್ಯ ನೋಡಿರಣ್ಣ || ಸಿದ್ಧಯ್ಯ ||
ತಾವರೆ ಪುಷ್ಮ ಇಡಕಂಡು
ಧರೆಗೆ ದೊಡ್ಡವರ ಪಾದ ನೆನಿದಾಗ
ಏಳುಜನ ದೊರೆಗಳು ಪಂಚಾಳದವರು
ನೊಡಿದ್ರ ಅಣ್ಣಯ್ಯಾ
ಕಾದಗಟ್ಟಿ ತಗದು ಅವನ ಅಂಗೈ ಮಳೆ ಮಡಗಿದ್ರೆ
ತಾವರೆ ಪುಷ್ಮ ಆಗಿಬುಡತಲ್ಲ
ಇವನು ಬಾಳ ಮಾಯಕಾರ ಕಂಡ್ರೊ
ಬುಡುಬ್ಯಾಡದು ಎಂದರಂತೆ || ಸಿದ್ಧಯ್ಯ ||
ಅಯ್ಯಾ ಕೇಳಯ್ಯಾ ಜಂಗುಮ
ಕೇಳು ಜಂಗುಮ
ಈಗ ಕಾದುಗಟ್ಟಿ ಒಳುಗೆ
ನಾ ಗೆದ್ದು ಕಂಡಿ ಎನುತೀಯೇ
ಅಯ್ಯಾ ಈ ಪ್ರಮಾಣ ನಾವು
ಒಪ್ಪೋ ಗುರುಗಳಲ್ಲ
ಈ ಸತ್ಯಾನಾ ನಾವು
ಮೆಚ್ಚೋ ದೊರೆಗಳಲ್ಲ
ಅಯ್ಯಾ ಇನ್ನೊಂದು ಸತ್ಯ
ನಾವು ಹೇಳುತ್ತೀವಿ ಎಂದಾರಲ್ಲ
ಈ ಸತ್ಯ ನೀನು ಮಡಬಲ್ಯ ಜಂಗುಮ ಎಂದುರು
ಅಣ್ಣಯ್ಯಾ ಈಗ ಮಾಡಿದ ಸತ್ಯಗಳು ಒಪ್ಪುನಿಲ್ಲುವಾ
ನಾವು ಒಂದುನೂ ಒಪ್ಪದಿಲ್ಲ ಜಂಗುಮ
ಈಗೊಂದು ಸತ್ಯ ಹೇಳುತೀರಿ ಮಾಡು ಎಂದರು
ಯಾವ ಸತ್ಯ ಯಾವ ಪ್ರಮಾಣ ಮಾಡುಬೇಕು ದೇವಾ
ಏನು ಮಾಡಬೇಕು ಪಂಚಾಳದ ದೊರೆಗಳೆ ಎಂದುರು
ಕೇಳಯ್ಯಾ
ನಾವು ಯಾವ ಪ್ರಮಾಣ ಮಾಡುತ್ತೀವಿ ಎಂದುರೆ
ಈಗಲೀಗಾ ಭೂಮಿ ಭೂಲೋಕ ನಡುವೆ ನರಲೋಕದಲ್ಲಿ
ನಾವು ಮಾರಿರ್ತಕ್ಕಂತಾ
ಆಭರಣಗಳು ಎಂದುರೆ
ಅಯ್ಯಾ ಕಬ್ಬುಣದಲ್ಲಿ ನಾವು
ಚೂರಿಯಾ ಮಾಡೀವಿ
ಕಬ್ಬುಣದಲ್ಲಿ ನಾವು
ಕತ್ತಿಯ ಮಾಡೀವಿ
ಲೊಕಬ್ಬುಣದಲ್ಲಿ ನಾವು
ಕಾಟಾರಿಯ ಮಾಡೀವಿ
ಇಂತ ನೂರೊಂದು ಆಯುಧದ ಕುದುರೆ
ನಿನಗಾಗಿ ಮಾಡುತೀವಿ || ಸಿದ್ಧಯ್ಯ ||
ಅಯ್ಯಾ ನಿನಗಾಗಿ ನಾವು
ಯಾಗದ ಕುದುರೆಯ
ಮಾಡುತೀವಿ ಜಂಗುಮಾ
ಆ ಕುದುರೆ ಅಂದುರೆ ಕೇಳು
ಜೀವುದ ಕುದುರೆಯಲ್ಲ
ನಾವು ಉಕ್ಕುನೊಳಗೆ ಕುದುರೆ
ನಿನಗಾಗಿ ಮಾಡುತೀವಿ || ಗಂಗಾಧರ ||
ನಿನಗಾಗಿ ಉಕ್ಕುನ ಕುದುರೆ ಮಾಡ್ತಿವಿ
ಉಕ್ಕುನ ಕುದುರೆ ಮೈನಲ್ಲಿ
ಅಂಗೈ ಮಡಗಕೆ ಸ್ಥಳ ಇರಬಾರ್ದು
ಅಂತಾ ಆಯುಧ ಆಭರಣಗಳನೆ ಮಾಡಿs
ಆ ಕುದುರೆ ನಾಟತೀವಿ
ಈಗಲೀಗಾ ನೂರೆಂಟು
ಆಯ್ದ ಉಳ್ಳಾದ ಕುದುರೆ ಮಾಡಿಬುಟ್ಟು
ಆ ಆಯ್ದ ಉಳ್ಳಾದಾ ಕುದುರೆ ಮೇಲೆ ನಿನ್ನ ಕಂಡ್ರುಸುತೀವಿ
ಈಗಲೀಗ ಅಂತಾ
ಚಾಕು ಚೂರಿ ಬಾಕು
ಆಗಲೀಗಾ ಕೊಡ್ಳಿ ಮಚ್ಚು
ಈ ನರಲೋಕದಲ್ಲಿ ಎಷ್ಟು
ಆಭರಣಗಳಿದ್ದಾವೋ
ಎಲ್ಲಾ ಆಭರಣ ಆ ಯಾಗದ ಕುದುರೆ ಒಳಗೆ ಇರಬೇಕು
ಇಂತಾ ಯಾಗದ ಕುದುರೆ ಮೇಲೆ
ನೀನೋಗಿ ಕೂತ್ಕಬೇಕು
ಉಕ್ಕುನ ಕುದುರೆ ನೀನು ಅದ
ಜೀವುದ ಕುದುರೆ ಮಾಡಬೇಕು || ಸಿದ್ಧಯ್ಯ ||
ಅಯ್ಯಾ ಉಕ್ಕುನ ಕುದುರೆ ನೀನು
ಜೀವದ ಕುದುರೆ
ಮಾಡಕಂಡು ಜಂಗುಮ
ನೀ ಹಲಗೂರು ಬೀದಿ ಒಳಗೆ
ಬಂದು ಬುಟ್ರೆ ಜಂಗುಮ
ನಿನಗೆ ಕಬ್ಬುಣ ಬಿಕ್ಸ ಕೊಡುತೀವಿ
ನಿನ್ನ ಗುರುವಿಗೆ ಶಿಸ್ಯರಾಗುತೀವಿ || ಗಂಗಾಧರ ||
ಉಕ್ಕುನ ಕುದುರೆ ಮಾಡಿ
ಭೂಮಿ ಮ್ಯಾಲೆ ನಿಲ್ಸುತೀವಿ
ಜೀವದ ಕುದುರೆ ಮಾಡಿಕಂಡು
ಆಯುಧವುಳ್ಳ ಕುದುರೆ ಮೇಲೆ ನೀನು ಕೂತಗಂಡು
ನಮ್ಮ ಹಲುಗೂರು ಬೀದಿ ಒಳಗೆ ಬಂದುಬುಟ್ರೆ
ನೀನು ಬೇಡಿದ ಬಿಕ್ಸ ಕೊಟ್ಟು
ನಿಮ್ಮ ಗುರುವಿಗೆ ಶಿಷ್ಯರಾಗಿ
ಈಗಲೀಗಾ ಕಬ್ಬುಣದ ಭಿಕ್ಸತಂದು
ಜೋಗ್ಗೆ ಕೊಟ್ಟು ಬುಡುತೀವಿ ಕಣೋ
ಈ ಕುದುರೆ ಮೇಲೆ ಕುತಗಂಡು ಸವಾರಿ ಮಾಡಬಲ್ಯಾ ಎಂದುರು
ಆಗಲಿ ಕಣಿರಪ್ಪ
ಆಗಲಿ ಕಣಿರಣ್ಣ
ನನ ಗುರುವಿಗೆ
ಕಬ್ಬುಣ ಬೇಕಾಗಿರದ್ರಿಂದ
ನೀವು ಹೇಳಿದ ಸತ್ಯ ನಾ
ಮಾಡುತೀನೀ ಎಂದರಲ್ಲ || ಸಿದ್ಧಯ್ಯ ||
ನನ್ನ ಗುರು ಬೇಕಾಗಿ ಅಣ್ಣ
ನೀವು ಹೇಳಿರುವ ಸತ್ಯ ಏನಬೇಕಾದ್ರು ಮಾಡುತಿನಿ ಕನ್ರಪ್ಪ
ನನ ಗುರುವೆ ಬೇಕಾದ ಭಿಕ್ಷ ಕೊಟ್ಟುಬುಡ್ರೊ ಎಂದುರು
ನೀಲುಗಾರ ಗಂಡ ನೀಲಿ ಸಿದ್ದಪ್ಪಾಜಿಯವರು ಹೇಳುವಾಗ
ಆಗಲೀಗ ಉಕ್ಕುನಲ್ಲಿ ಗುರುವು
ಈಗಲೀಗಾ ಆಯುಧ ಉಳ್ಳಾದ ಕುದುರೆ ಎಲ್ಲಾ ಆಭರಣನು
ಆ ಕುದುರೆಯಲ್ಲೆ ಮಾಡಿ
ಎಲ್ಲ ಆಭರಣಗಳನು ಕುದುರೆಗೆ ನಾಟಿ
ಅಣ್ಣ
ಕುದುರೆ ಮ್ಯಾಲೆ ಇವನು
ಕೂರಕೆ ಸ್ಥಳ ಇರಬಾರದು
ಕೈ ಮಡಗಕೆ ಸ್ಥಳ ಇರಬಾರದು
ಆರೀತಿ ಒಳಗೆ
ಚಾಕು ಬಾಕುನ ಕುದುರೆ
ನಾ ಮಾಡುಬೇಕು ಎಂದರಲ್ಲ || ಸಿದ್ಧಯ್ಯ ||
ಪಂಚಾಳದ ದೊರೆಗಳು ದೇವಾ
ಈಗಲೀಗಾ ಸಿದ್ದಪ್ಪಾಜಿಯವರುs
ಎಲ್ಲೇ ಕೈ ಹಾಕಿದ್ರು ಕೂಡ
ಕುದುರೆ ಮೈ ಮಾತ್ರ ಸಿಕ್ಕ ಬಾರುದು
ಅಂತ ಚಾಕು ಬಾಕುನ ಕುದುರೆ
ಅಂತಪ್ಪ ಯಾಗುದ ಕುದುರೆ ಎಂದುರೆ ಗುರುವು
ಅಯ್ಯಾ ಎಳು ಸಾವಿರ ಚೂರಿ
ಏಳು ಸಾವಿರ ಬಾಕು
ಏಳುಸಾವಿರ ತಿರುಶೂಲ
ಅಯ್ಯಾ ಏಳು ಸಾವಿರ
ಕುಡ್ಲು ಮಚ್ಚು
ಚೂರಿ ಸೈತುವಾಗಿ
ಎಲ್ಲಾ ಆಭರಣ
ಕುದುರೆಗೆ ನಾಟವರೆ
ಲೋ ನಿನ್ನ ಸತ್ಯ ತೋರು
ನಿನ್ನ ಗುರುವಿನ ಸತ್ಯ ತೋರು ಬಾರೋ || ಸಿದ್ಧಯ್ಯ ||
ನಿನ್ನ ಸತ್ಯ ನಿನ್ನ ಗುರುವಿನ ಸತ್ಯ ತೋರು ಬಾರೋ
ಬೇಡಿದ ಭಿಕ್ಸ ಕೊಡುತೀವಿ ಬಾರೋ ಜಂಗುಮ ಎಂದುರು
ಅಂತಾ ಆಯುಧ ಕುದುರೆ ಕಣ್ಣಿಂದ ನೋಡಿದ್ರು ಸಿದ್ದಪ್ಪಾಜಿ
ಧರೆಗೆ ದೊಡ್ಡಯ್ಯ ಮಂಟೇದ ಲಿಂಗಪ್ಪ
ಈಗಲೀಗಾ ಸೂಜಿ ಊರಕೆ ಸ್ಥಳ ಇಲ್ವಲ್ಲ ಗುರುವು
ಈ ಕುದುರೆ ಮೇಲೆ ಕೂತಗಂಡು
ನಾನು ಯಾವ ರೀತಿ ಸವಾರಿ ಮಾಡಿ
ನಿನ ಪಾದಕೆ ಕಬ್ಬುಣ ತಂದು ಒಪ್ಪಿಸನೆ ಗುರುವೆ ಎನುತೇಳಿ
ಇಂತಾ ಉಕ್ಕುನ ಕುದುರೆ ಮುಂಭಾಗದಲ್ಲಿ ನಿಂತುಗಂಡು ಸಿದ್ದಪ್ಪಾಜಿ
ರಾಜ ಬೊಪ್ಪಗೌಡ್ನ ಪುರಕೆ ಗುರುವೆ
ಕೈ ಎತ್ತಿ ಮುಗುದರಾಗ || ಸಿದ್ಧಯ್ಯ ||
ಆಗಲೀಗಾ ರಾಜಬಪ್ಪಗಣ್ಣ ಪುರಕೆ
ಕೈ ಎತ್ತಿ ಮುಗುದರು
ನೀಲುಗಾರ ಗಂಡ ನೀಲಿಸಿದ್ದಪ್ಪಾಜಿ
ಕೈ ಮುಗುವಂತಾ ಕಾಲದಲ್ಲಿ ಗುರುವು
ಮಾಯ್ಕಾರದ ಗಂಡ ಜಗತ್ತು ಗುರು
ಧರಗೆ ದೊಡ್ಡಯ್ಯಾ
ಅವರು ಉಕ್ಕುನ ಕುದುರೆಗೆ
ಕಪ್ಪು ಧೂಳುತ ಪಿಡಿದರಲ್ಲ || ಸಿದ್ಧಯ್ಯ ||
ಕಪ್ಪು ಧೂಳುತ ಉರುಬುದ್ರು ದೇವಾ
ಕಪ್ಪು ಧೂಳುತ ಉರುಬುದ ಕಾಲದಲ್ಲಿ
ಜಗತ್ತು ಗುರು ಮಂಟೇದ ಲಿಂಗಪ್ಪ
ಹಲಗೂರು ಪಂಚಾಳದವರ
ಕಣ್ಣಿಗೆ ಉಕ್ಕುನ ಕುದುರೆಯಂತೆ
ಸಿದ್ದಪ್ಪಾಜಿ ಕಣ್ಣಿಗೆ ಗುರುವೆ
ಜೀವುದ ಕುದುರೆ ಮಾಡದರಲ್ಲ || ಸಿದ್ಧಯ್ಯ ||
ಗುರವೆ ಧರೆಗೆ ದೊಡ್ಡೋರ ಪಾದ
ನೆನಕಂಡು ನನ ಗುರುವು
ನೀಲುಗಾರನ ಗಂಡ
ನನ್ನ ನೀಲಿ ಸಿದ್ದಪ್ಪಾಜಿ
ಅಯ್ಯಾ ಕುದುರೆಯ ಗುರುವೆ
ಕಣ್ಣಾರೆ ನೋಡಿಕಂಡು
ಕೈ ಎತ್ತಿ ಮುಕ್ಕಂಡು
ನೀಲಿ ಸಿದ್ದಪ್ಪಾಜಿ
ಅಯ್ಯಾ ಗುರುಕೊಟ್ಟ ಜೋಳಿಗೆ
ಕಂಕ್ಳಿಗೆ ಹಾಕ್ಕಂಡು
ಬಲದ ಪಾದ ತಗದು
ಕುದುರೆ ಮೇಲೆ ದೇವಾ
ಮಡಗಿದ ನನ್ನಪ್ಪ
ಅಯ್ಯಾ ಹಲಗೂರು ಬೀದಿ ಒಳಗೆ
ನಲು ನಲುತಾ ಬರುತಾರೆ || ಸಿದ್ಧಯ್ಯ ||
ಗುರುವೆ ಕುದುರೆ ಮೇಲೆ ಗುರುವು
ಕೂತಗಂಡು ನನ ಗುರುವು
ನೀಲುಗಾರರ ಗಂಡ
ನನ್ನ ನೀಲಿ ಸಿದ್ದಪ್ಪಾಜಿ
ಗುರುವೆ ಕುದುರೆಯ ದೇವಾ
ನೆಡಕಂಡು ನೆಡಕಂಡು
ಬುರವಾಗ ನನ ಗುರುವು
ಅವರು ಬಲದಿಂದ ಎಡಕೆ
ವರುಗುತ ಸಿದ್ದಪ್ಪಾಜಿ
ಎಡದಿಂದ ಬಲಕೆ
ವರುಗುತಾ ನನ ಗುರುವು
ಅವರು ಕುದುರೆ ಮೇಲೆ ಕೂತಗಂಡು
ಕಿಲಿ ಕಿಲನೆ ನಗುದರಲ್ಲ || ಸಿದ್ಧಯ್ಯ ||
ಕುದುರೆ ಮೇಲೆ ಕುತಗಂಡು ನನ್ನಪ್ಪs
ಎಡದಿಂದ ಬಲಕೆ ಜೋಲುತ
ಬಲದಿಂದ ಎಡಕೆ ಜೋಲುತ
ಧರೆಗೆ ದೊಡ್ಡವರ ಪಾದ ನೆನಿತಾ
ತೋಪುನ ದೊಡ್ಡಮ್ಮ ಕಿಡುಗಣ್ಣ ರಾಚಪ್ಪಾಜಿ
ನೀನೆ ಗತಿ ನೀನೆ ಮತಿ ಅಂತೇಲಿ ಸಿದ್ದಪ್ಪಾಜಿ
ಅಲಕತಾ ಕುಲಕತಾ ಬರುವಾಗ ಗುರುವು
ಹಲುಗೂರು ಪಾಂಚಾಳದ ದೊರೆಗಳು
ಏನಣ್ಣ
ಅಂತಾ ಯಾಗದ ಕುದುರೆ ಮಾಡಿವಿ
ಅಷ್ಟು ಆಯುಧಗಳ ನಾಟೀವಿ
ಅಂತದ್ರೊಳಗೆ ಕೂತಗಂಡು ಬರುತವನಲ್ಲೊ ಜಂಗುಮ
ಈ ಸತ್ಯ ಈ ಪ್ರಮಾಣ ಒಪ್ಪುಬಾರದು
ಹಲಗೂರು ಬೀದ ಒಳಗೆ ಕುದುರೆ ಒಡಕಂಡು
ಬಂದ್ರೆ ನಾವು ಮೆಚ್ಚಕಾಗದಿಲ್ಲ

ಇವನು ಆಕಾಸ್ದ ಮೇಲೆ
ಮೂರು ಬಳಸು ಬರಲೇಬೇಕು|| ಸಿದ್ಧಯ್ಯ ||
ಆಕಾಸಕ್ಕೆ ಕಳುಗಿಬುಡುಬೇಕು ಕನ್ರಣ್ಣ
ಈ ಮುಂಡೆ ಮಗ ಆಕಾಸದ ಮೇಗಳಿಂದ
ಕುದುರೆ ಬುಟ್ಟ ಭೂಮಿಗೆ ಬೀಳಬೇಕು
ಬಿದ್ದು ರಕ್ತ ಕಕ್ಕಿ ಪ್ರಾಣಬಿಟ್ಟುಬುಡಬೇಕು ಕನ್ರೊ
ಆ ರೀತಿ ಮಾಡಿಬುಡಬೇಕು ಕನ್ರಣ್ಣ ಅಂತೇಳಿ
ಯೋಚನೆ ಮಾಡಿಕಂಡು
ಎಳು ಜನ ದೊರೆಗಳು
ಸಿದ್ದಪ್ಪಾಜಿ ನೋಡುತಾ ನಿಂತಿದ್ದುರು
ದೊರೆಗಳ ಬಳಿಗೆ ಬಂದು ನೀಲಿ ಸಿದ್ದಪ್ಪಾಜಿ
ಏನಿರಪ್ಪ ಪಾಂಚಾಳದ ದೊರೆಗಳೇ
ನಾನು ಹೇಳಿದ ಸತ್ಯ ಮಾಡುದನಲ್ಲ
ಬೇಡಿದ ದಾನ ಕೊಟ್ಟುಬುಡ್ರಣ್ಣ || ಸಿದ್ಧಯ್ಯ ||
ನಮ್ಮ ಗುರುವಿಗೆ ಬೇಕಾದ ಭಿಕ್ಸ
ಕೊಟ್ಟುಬು‌ಡ್ರಪ್ಪ ಎಂದರಲ್ಲ || ಸಿದ್ಧಯ್ಯ ||
ಏ ಜಂಗಮ
ಈ ಬೀದಿ ಮೇಲೆ ಕುದ್ರೆ ಮೇಲೆ
ಕುಂತ್ಕ ಬಾ ಅಂತಲ್ಲ ನಾವು ಹೇಳಿದ್ದು
ಆಕಾಸಕೆ ಕುದುರೆ ಹಾರಿಸಬೇಕು
ಆಕಾಸದಲಿ ಮೂರು ಬಳಸು
ಕುದುರೆ ಸವಾರಿ ಮಾಡಬೇಕು
ಈಗ ನಾವು ಎಲ್ಲಿ ಪ್ರಮಾಣ ಹೇಳುತೀವಿ
ಅಲ್ಲೆ ಬಂದು ಕುದುರೆ ಇಳಿಸಬೇಕು
ಆ ರೀತಿ ನೀನು ಸತ್ಯ ಪ್ರಮಾಣ ಮಾಡಿಬುಟ್ರೆ
ನೀನು ಕೇಳಿದ ಭಿಕ್ಸ ಕೊಡುತೀವಿ
ನಿನ್ನ ಗುರುವೆ ಶಿಷ್ಯರಾಗುತೀವಿ || ಸಿದ್ಧಯ್ಯ ||
ಅಯ್ಯಾ ನಿನಗೂ ನಾವು
ಭಿಕ್ಷವ ಕೊಡುತೀವಿ
ಗುರುವಿಗೆ ಶಿಷ್ಯರು
ನಾವು ಆಯ್ತಿವಿ
ನೀನು ಆಕಾಸಕ್ಕೆ ಕುದುರೆ
ಹಾರ್ಸಿಬುಡು ಎಂದರಲ್ಲ || ಸಿದ್ಧಯ್ಯ ||
ಏನಪ್ಪ ಜಗತ್ತು ಗುರು ಧರೆಗೆ ದೊಡ್ಡಯ್ಯ
ಈ ಸತ್ಯ ಈ ಪ್ರಮಾಣ ನೀವೇ ಮಾಡ್ಸಿ ಕೊಟ್ರಿಯಲ್ಲ ತಂದೆ
ಆಕಾಸಕೆ ಕುದುರೆ ಹಾರಸಬೇಕಂತಲ್ಲಪ್ಪ
ಈ ಆಕಾಸದಲ್ಲಿ ಮೂರು ಸುತ್ತು ಕುದುರೆ ಸವಾರಿ ಮಾಡಿ
ನಿಂತಿರುವಂತಾ ಜಾಗಕ್ಕೆ ಕುದುರೆ ತಂದು ಬುಟ್ಟರೆ
ನಿನಗೆ ಬೇಡಿದ ಭಿಕ್ಸ ಕೊಡುತೀನಿ ಅಂತಾ
ಕೇಳ್ತಾರಲ್ಲೊ ತಂದೆ
ಈ ಪಂಚಾಳದೊರಾ ಬಂದ್ಯಾನಾ
ತಡಿಯಲಾರೆ ಮಾಯಿಕಾರ || ಸಿದ್ಧಯ್ಯ ||
ಮಂಟೇಸ್ವಾಮಿ: ಸಿದ್ಧಪ್ಪಾಜಿ ಸಾಲು (೨೪)
ನನಗೆ ತಾಯಿ ತಂದೆ ಬುಡಿಸಿ
ಅಣ್ಣ ತಮ್ಮನ ಬುಡಿಸಿ
ಜನ ಜಾತಿ ಮರೆಸಿ
ಅಪ್ಪ ನಿನಗೆ ಮಗನಾಗಿ
ನಾನಾಗಿ ಬಂದುದಕೆ
ಇವರು ಮಾಡುವ ಬಂದಾನಾ
ನಾ ತಡಿಯಲಾರೆ ಎಂದುರಲ್ಲ || ಸಿದ್ಧಯ್ಯ ||
ಇವರು ಮಾಡುವಂತ ಸಿಗಸೆಯ
ನಾ ತಡೆಯಲಾರೆ ಮಾಯಿಕಾರ || ಸಿದ್ಧಯ್ಯ ||
ಹೆದುರುಬೇಡ ಕಂದ ಬೆಚ್ಚುಬೇಡ ಮಗನೆs
ನೀಲುಗಾರ ಗಂಡ ನೀಲಿಸಿದ್ದಪ್ಪಾಜಿ
ಅವರು ಹೇಳುವಂತಾ ಪಾವಾಡಗಳನೆಲ್ಲಾ
ನಾವೆ ಮಾಡುತೀವಿ ಮಗನೆ
ನಾವು ಇದ್ದ ಮೇಲೆ ಭಯ ಯಾಕೆ ನನ್ನ ಕಂದಾ
ಹೆದುರು ಬೇಡ ಕಂದ ಹೆದುರು ಬೇಡ ಮಗು ಎನುತೇಳಿ
ಜಗತ್ತು ಗುರು ಧರೆಗೆ ದೊಡ್ಡಯ್ಯಾ
ಕಪ್ಪು ಧೂಳುತಾ ಕುದುರೆಗೆ ಪಿಡದುರು
ಗುರುವೆ ನೀಲುಗಾರರ ಗಂಡ
ನೀಲಿ ಸಿದ್ದಪ್ಪಾಜಿ
ಗುರುವೆ ಆಕಾಸಕ್ಕೆ ಕುದುರೆ
ಹಾರಿತು ನನ ಗುರುವು
ಗುರುವೆ ಆಕಾಸದ ಮೇಲೆ ದೇವಾ
ಕುದುರೆ ಮೇಲೆ ಕುಳುತಿಗಂಡರು || ಸಿದ್ಧಯ್ಯ ||
ಕುದುರೆ ಮೇಲೆ ಕೂತಗಂಡು ದೇವಾ
ಆಕಾಸದಲಿ ಮೂರು ಬಳಸು
ನೀಲಿ ಸಿದ್ದಪ್ಪಾಜಿ
ಕುದುರೆ ಹೊಡಕಂಡು ಗುರುದೇವಾ
ಇಂತ ರಾಜ ಬಪ್ಪುಗಣ್ಣುಪುರದಾ
ಸನ್ನಿದಾನದಲ್ಲಿ ಕುದುರೆ ನಿಲ್ಲಿಸಿಕಂಡು
ನಾನು ಮಾಡುವಂತ ಸೇವೆ
ನಿನ್ನ ಪಾದುಕೆ ಅರುವಾಗಲಪ್ಪ || ಸಿದ್ಧಯ್ಯ ||
ಅಪ್ಪ ಎಲ್ಲಿರುವೆ ಮಾಯಿಕಾರ
ಒದಗಿ ಬಾಪ್ಪ ಧರ್ಮ ಗುರುವೆ|| ಸಿದ್ಧಯ್ಯ ||
ಜಗತ್ತು ಗುರು ಧರೆಗೆ ದೊಡ್ಡಯ್ಯ
ಮಂಟೇದ ಲಿಂಗಪ್ಪ ಪರಂಜ್ಯೋತಿ ಪಾವನ ಮೂರುತಿ
ನೀನೆ ಗತಿ ನೀನೆಮತಿ ಎನುತೇಳಿ ಸಿದ್ದಪ್ಪಾಜಿ
ಮೂರು ಬಳಸು ಕುದುರೆ ವಡದು ಗುರುವು
ಈ ಭೂಮಿ ಭೂಲೋಕಕ್ಕೆ
ಕುದುರೆಯನ್ನೆ ಬಿಟ್ಟರಲ್ಲ || ಸಿದ್ಧಯ್ಯ ||
ಗುರುವೆ ಭೂಮಿ ಭೂಲೋಕಕ್ಕೆ
ಕುದುರೆಯನ್ನ ಗುರುವು
ಬಿಟ್ಟರು ನನ್ನಪ್ಪ
ಧರೆಗೆ ದೊಡ್ಡವರು
ಮಂಟೇದ ಲಿಂಗಯ್ಯ
ಅಯ್ಯಾ ಹೇಳಿದ ಸತ್ಯವಾ
ಮಾಡಿವ್ನಿ ಅಣ್ಣದೀರೆ
ಪಾಂಚಾಳದ ದೊರೆಗೊಳೆ
ನನ ಗುರುವಿಗೆ ಬೇಕಾದ ದಾನ
ಕೊಟ್ಟು ಬುಡ್ರಪ್ಪ ಎಂದರಲ್ಲ || ಸಿದ್ಧಯ್ಯ ||
ಏನಯ್ಯಾ ಜಂಗುಮ
ಈಗ ಕುದುರೆಮ್ಯಾಗಳ ಸವಾರಿ ಮಾಡಿದಿ
ಈಗ ನನ್ನ ಗುರುವಿಗೆ ಬೇಕಾದ ಧಾನ ಧರ್ಮ
ಭಿಕ್ಸ ಕೊಟ್ಟುಬುಡು ಅಂತಾ ಕೇಳ್ತಿಯಲ್ಲ
ನಿನಗೆ ಭಿಗುಸ ನಾವು ಕೊಡಬೇಕಾದ್ರೆ
ನಿನಗೆ ಶಿಷ್ಯರು ನಾವು ಆಗಬೇಕಾದ್ರೆ
ಯಾವ ಸತ್ಯ ಪ್ರಮಾಣ ಮಾಡಬೇಕಂದ್ರೆ
ಇಲ್ಲಿಗಂಟ ಮಾಡಿದ್ದು ಸತ್ಯ ಪ್ರಮಾಣವಲ್ಲ
ಅಯ್ಯಾ ಆನೆ ಗಾತ್ರ ಪಡುಗುಂಡಾ
ಆನೆಗಾತುರ ಕಬುಣ
ಭೂಮಿಗೆ ಮಡಗುತೀವಿ
ಏಳು ದಿಕ್ಕಿನ ಒಳಗೆ ನಾವು
ಏಳು ತಿದಿಯ ಊದುತೀವಿ
ಅಯ್ಯಾ ಇಜ್ಜುಲು ಹಾಕುತೀವಿ
ನೆಲ್ಲೊಟ್ಟು ಸುರುತೀವಿ
ಆನೆಗಾತ್ರ ಪಡಗುಂಡ
ಕಾಯ್ಸಿ ಮಡಗುತೀವಿ
ಅಯ್ಯಾ ಕಾದಿರುವ ಪಡುಗುಂಡಿಗೆ
ಪಾದನೀನು ಮಡಗಬೇಕು || ಸಿದ್ಧಯ್ಯ ||
ಕಾದಿರುವಂತಾ ಆಗಲೀಗಾ ಕಬ್ಬುಣದ ಮೇಲೆs
ಪಾದ ವೂರುಬುಟ್ಟು
ಆಗಲೀಗಾ ಕಬ್ಬುಣದ ಮೇಲೆ ನಿಂತುಗಂಡು
ಕಬ್ಬುಣದ ಭಿಕ್ಸ ಕೇಳಿಬುಟ್ರೆ
ನಿನಗೆ ಶಿಷ್ಯರಾಗುತೀವಿ
ಕೇಳಿದ ಭಿಕ್ಸ ಕೊಡುವುತೀವಿ || ಸಿದ್ಧಯ್ಯ ||
ಈ ಬ್ರಹ್ಮ ಪಂಚಾಳದವರಾ
ಬಂಧಾನ ಗುರುವು
ಇಂದಿಗೆ ಸಾಕಾಯ್ತು
ಈ ಬೇಡಿದ ದಾನ
ಕೊಟ್ಟು ಬುಡ್ರೋ ಪಂಚಾಳದವರೆ || ಸಿದ್ಧಯ್ಯ ||
ನಾನು ಕೇಳಿದಂತಾ ಭಿಕ್ಸವ
ಕೊಟ್ಟುಬುಡಿ ಪಂಚಾಳದವರೆ || ಸಿದ್ಧಯ್ಯ ||
ಎಲ್ಲಾನು ಮಾಡ್ತಿಯೇ
ಎಲ್ಲಾನು ಗೆಲ್ತಿಯೇ ಜಂಗುಮ
ಈ ಪಾವಾಡ ಗೆದ್ದುಕೊ ಎನುತೇಳಿ
ಪಂಚಾಳದ ದೊರುಗೋಳು
ಆನೆ ತೂಕದ ಪಡುಗುಂಡು
ಕಬ್ಬುಣದ ಗುಂಡನೆ ತಂದು
ಭೂಮಿಗೆ ಮಡಗುಬುಟ್ಟು
ಎಳು ದಿಕ್ಕಿನಲ್ಲಿ ಏಳುತಿದಿ ಮಡಗಿ
ಈಗಲೀಗಾ ಆನೆ ತೂಕದ ಕಬ್ಬುಣ ಕಾಯ್ಸಿ
ಕೆಂಡದ ಪರಕಾರ ಕರಗುವಾಗ ಗುರುವು
ಜಂಗುಮಾ
ಈಗಲೀಗಾ ಈ ಕಾದ ಕಬ್ಬುಣದ ಮೇಲೆ ನಿಂತುಗಂಡು
ಕಬ್ಬುಣದ ಭಿಕ್ಸ ಕೇಳು
ಕೇಳಿದ ಗಳಿಗೆ ಒಳಗೆ
ಬಂದು ಧರ್ಮ ಕೊಡುವುತೀವಿ || ಸಿದ್ಧಯ್ಯ ||
ನನ್ನ ಧರೆಗೆ ದೊಡ್ಡವರು
ಮಂಟೇದ ಲಿಂಗಪ್ಪ
ಮಾಯ್ಕಾರದ ಒಡೆಯ
ನನಗೆ ಯಾವ ಕಷ್ಟ ಗುರುವೆ
ಕೊಟ್ಟಿಯಪ್ಪ ನನ್ನ ಗುರುವೆ
ನಿನಗೆ ದತ್ತು ಮಗನಾಗಿ
ನಾ ಬರುಬವುದಪ್ಪ ಮಾಯಿಕಾರ || ಸಿದ್ಧಯ್ಯ ||
ನಿಮಗೆ ಶಿಷ್ಯನಾಗಿ ಗುರುವೆ
ನಾ ಯಾಕೆ ಬಂದೆ ಧರ್ಮ ಗುರುವೆ || ಸಿದ್ಧಯ್ಯ ||
ನಿಮಗೆ ಶಿಸು ಮಗನಾಗಿ ನಾನು ಬಂದುs
ನನ್ನ ಜಾತಿ ಮತದವರ ಕೈಲಿ ಗುರುವು
ಇಂತ ಸಿಗಸಿ ಬಂಧಾನ ಮಾಡಿಸಿಯ
ಜಗತ್ತು ಗುರು ಧರೆಗೆ ದೊಡ್ಡಯ್ಯಾ
ನನ್ನ ಜಾತಿಯರು ಮಾಡುವ ಬಂಧನ
ತಡಿಯಲಾರೆ ಎಂದರಲ್ಲ || ಸಿದ್ಧಯ್ಯ ||
ನನ್ನ ಜಾತಿ ಮತದವರು ದೇವ
ಮಾಡುವಂತ ಸಿಗಸೆ ಬಂಧಾನ ಗುರುವು ತಡಿನಾರೆ ಜಗತ್ತು ಗುರು
ಧರೆಗೆ ದೊಡ್ಡಯ್ಯಾ ಎನುತೇಳಿ
ಮಂಟೇದ ಲಿಂಗಪ್ಪನ ಯೋಚನೆ ಮಾಡುತ
ದೊಡ್ಡಮ್ಮ ತಾಯಿ ಗ್ಯಾನ ಮಾಡುತಾ
ಕಿಡಗಣ್ಣ ರಾಚಪ್ಪಾಜಿಯವರ ಮನದಲಿ ನೆನಿತಾ
ಸಿದ್ದಪ್ಪಾಜಿಯವರು ಇದ್ದುರು
ಪಂಚಾಲದ ದೊರುಗಳು
ಅಯ್ಯ ತಿದಿಯನ್ನೆ ಒತ್ತುತಾರೆ
ಕಬ್ಬುಣವನ್ನ ಕಾಯ್ಸುತಾರೆ || ಸಿದ್ಧಯ್ಯ ||
ಅಯ್ಯಾ ತಿದಿಯನ್ನೆ ಒತ್ತವರೆ
ಆನೆ ತೂಕುದಾ
ಕಬ್ಬುಣವನ್ನೆ ಕಾಯ್ಸಿ
ಗುರುವೆ ಗುರುದೇವಾ
ಅಯ್ಯಾ ಕಾದ ಕಬ್ಬುಣದ ಮೇಲೆ
ನಿನ್ನ ಪಾದ ಮಡಗು ಎಂದರಲ್ಲಾ || ಸಿದ್ಧಯ್ಯ ||
ಈಗಲೀಗಾ ಗುರುದೇವಾ
ಕಾದ ಕಬ್ಬುಣದ ಮೇಲೆ
ಪಾದ ಮಡಗು ಜಂಗುಮ
ನಿನ್ನ ಸತ್ಯ ತೋರೋ ನಿನ್ನ ಗುರು ಸತ್ಯ ತೋರು ಎಂದುರು
ಆಗಲಿ ಕಣರಪ್ಪ
ಆಗಲಿ ಕಣಿರಪ್ಪ
ಪಂಚಾಳದ ದೊರೆಗೊಳೆ
ನೀವು ಹೇಳಿದ ಸತ್ಯಾವ
ಮಾಡುತೀನಿ ಕಣಿರಪ್ಪ
ಹಾಗಂದು ನಿನ್ನ ಗುರುವು
ಗುರುವೆ ಕಾದ ಕಬ್ಬುಣದ ಸುತ್ತ
ಮೂರು ಬಳಸು ದೇವ
ಬಂದವರೆ ನನ್ನಪ್ಪ
ನನ್ನ ರಾಜ ಬೊಪ್ಪಗೌಡ್ನಪುರಕೆ
ಕೈಎತ್ತಿ ಮುಗುದವರೆ
ಅವರು ಕಾದ ಕಬ್ಬುಣದ ಮೇಲೆ
ಪಾದ ಅವರು ಮಡಗುತಾರೆ|| ಸಿದ್ಧಯ್ಯ ||
ಗುರುವೆ ಕಾದ ಕಬ್ಬುಣದ ಮೇಲೆ ದೇವಾ
ಪಾದವ ಉರಕಂಡು
ನೀಲುಗಾರರ ಗಂಡ
ನನ್ನ ನೀಲಿ ಸಿದ್ದಪ್ಪಾಜಿ
ಧರೆಗೆ ದೊಡ್ಡವರ ಪಾದ
ನೆನದಾಗ ಗುರುವು
ಅಯ್ಯಾ ಕಾದ ಕಬ್ಬುಣವೆಲ್ಲ ದೇವಾ
ಕಾವಿ ನೀರಾಗರಿಯುತಾದೆ || ಸಿದ್ಧಯ್ಯ ||
ಕಾದ ಕಬ್ಬುಣವೆಲ್ಲ ದೇವಾ
ಕಾವಿ ನೀರಾಗಿ ಗುರುವು
ಭೂಮಿಲಿ ಹರಿವಂತ ಕಾಲದಲ್ಲಿ ಗುರುದೇವಾ
ಸಿದ್ದಪ್ಪಾಜಿಯವರು ಗುರುವು
ಕಾದ ಕಬ್ಬಿಣದ ಮೇಲೆ ನಿಂತಗಂಡು ದೇವಾ
ಧರೆಗೆ ದೊಡ್ಡವರಿಗೆ
ಕೈ ಎತ್ತಿ ಮುಗುದರಾಗ || ಸಿದ್ಧಯ್ಯ ||
ನನ್ನ ತೋಪುನ ದೊಡ್ಡಮ್ಮನ ಪಾದ
ಮನದಲ್ಲಿ ನೆನದುಕಂಡು|| ಸಿದ್ಧಯ್ಯ ||
ಗುರುವೆ ಕಾದ ಕಬ್ಬುಣದ ಮೇಲೆ ಗುರುವೆ
ನಿಂತಗಂಡು ನನ ಗುರುವು
ತೋಪಿನ ದೊಡ್ಡಮ್ಮನ
ನೆನೆದುರು ನನ್ನ ಕಂದಾ
ನೀಲಿ ಸಿದ್ದಪ್ಪಾಜಿ
ಗುರುವೆ ಮಗನ ದುಃಖವಾ
ಮಗನ ಬಂಧಾನವ
ನೋಡಕಂಡು ದೊಡ್ಡಮ್ಮ
ನನ್ನ ಧರೆಗೆದೊಡ್ಡವರಿಗೆ
ಕೈ ಎತ್ತಿ ಮುಗುದಳಲ್ಲ || ಸಿದ್ಧಯ್ಯ ||
ಗುರುವೆ ಗುರುದೇವಾ
ನನ ಮಗನ ಬಾದೆ ಬಂದಾನ ಗುರುವು
ನಾನಾಗಿ ತಾಳಲಾರೆಶ
ನನ ಮಗನ ಕಷ್ಟಗಳ ಕಣ್ಣಿಂದ ನೋಡಲಾರೆ ಗುರುವು
ಧರೆಗೆ ದೊಡ್ಡಯ್ಯನ ಮಂಟೇದ ಲಿಂಗಪ್ಪ
ಈಗಲೀಗಾ ನನ್ನ ಮಗನ ಭವ ಬಂಧಾನಾ
ತಪ್ಪಿಸಿದ್ರೆ ಸರಿಯಾಯ್ತು ದೇವಾ
ತೆಪ್ಪುಸ್ದೆ ಹೋಗುಬುಟ್ರೆ ಸ್ವಾಮಿ
ನಿಮ್ಮ ಪಾದದಲಿ ಬೀಳ್ತಿನಿ
ನಾ ಬಿದ್ದು ಪ್ರಾಣ ಬುಡುತೀನಿ || ಸಿದ್ಧಯ್ಯ ||
ನನ್ನ ಮಗನ ಪ್ರಾಣಕೆ ಮೊದಲಾಗಿ ದೇವಾs
ನಾನೆ ನಿಮ್ಮ ಪಾದದಲಿ ಬಿದ್ದು ಗುರುವು
ಪ್ರಾಣ ಬುಟ್ಟುಬುಡ್ತಿನಿ ಜಗಂಜ್ಯೋತಿ ಧರೆಗೆ ದೊಡ್ಡಯ್ಯಾ ಎನುತೇಳಿ
ತೋಪುನ ದೊಡ್ಡಮ್ಮ ಕಿಡುಗಣ್ಣು ರಾಚಪ್ಪಾಜಿ
ಹಿರಿ ಚೆನ್ನಾಜಮ್ಮ ಮಡಿವಾಳು ಮಾಚಯ್ಯ ಫಲಾರುದಯ್ಯ
ಎಲ್ಲಾ ಶಿಸು ಮಕ್ಕಳು ಬಂದು
ಧರೆಗೆ ದೊಡ್ಡವರ ಬಳಸು ಗುಳು ಗುಳನೆ ಅಳುವುತಾರೆ || ಸಿದ್ಧಯ್ಯ ||
ಗುರುವೆ ಎಲ್ಲಾ ಶಿಸುಮಕ್ಕಳು ಗುರುವೆ
ದುಃಖವ ಪಡುತಾರೆ
ಕಾದ ಕಬ್ಬುಣದ ಮೇಲೆ
ನನ್ನ ಸಿದ್ದಪ್ಪಾಜಿಯವರು
ತಾವೇ ನಿಂತವರೆ
ಗುರುವೆ ಮಕ್ಕಳ ದುಃಖವಾ
ಕಣ್ಣಾರೆ ನೋಡಿಬುಟ್ಟು
ಸಿದ್ದಪ್ಪಾಜಿಯವರ
ಕಷ್ಟವನ್ನೋಡುಬುಟ್ಟು
ನನ್ನ ಧರೆಗೆ ದೊಡ್ಡವರು
ನನ್ನ ಮಂಟೇದ ಲಿಂಗಯ್ಯ
ಅಮ್ಮ ಕೇಳವ್ವ ನನ್ನ ಕಂದಾ
ಕೇಳು ನನ ಮಗಳೆ
ಹಿರಿಚೆನ್ನಾಜಮ್ಮ
ಕಿಡುಗಣ್ಣ ರಾಚಪ್ಪಾಜಿ
ನನ್ನ ತೋಪುನ ದೊಡ್ಡಮ್ಮ
ಅವ್ವ ಧರ್ಮಕ್ಕೆ ನಾ ಹುಟ್ಟಿ
ಕರ್ಮಕ್ಕೆ ಮಾರಿ
ಎನುತೇಳಿ ನನ ಕಂದಾ
ಇಲ್ಲಿಗಂಟ ನಾನು
ತಡೆದಿದ್ದೆ ದೊಡ್ಡಮ್ಮ
ಈಗ ಮೈಮೆ ಮಾಯುತುಗಾರ
ಈಗ ತಾನೆ ತೊರಬೇಕು || ಗಂಗಾಧರ ||
ಈಗಲೀಗ ಧರ್ಮಗುರು ಮಂಟೇದಲಿಂಗಯ್ಯ
ಎನ್ನುವಂತ ನಾಮಕರಣವನ್ನೆ ಪಡೆದು ಕಂದಾ
ಕರ್ಮಕ್ಕೆ ಕೈ ನೀಡಬಾರದು
ಧರ್ಮ ಬುಡಬಾರದು ಎನುತೇಳಿ
ಪಾಂಚಾಳದ ದೊರುಗಳಿಂದ
ನನ ಕಂದ ನನ್ನ ಮಗನು ಸಿದ್ದಪ್ಪಾಜಿಗೆ ಇಷ್ಟು ಬಂಧನಾ
ಕೊಟ್ಟುದಾಯ್ತು ದೊಡ್ಡಮ್ಮ
ಈಗಲೀಗಾ ನನ್ನ ಕಪ್ಪು ಧೂಳುತದ ಮಯಿವೆ
ಈಗತಾನೆ ತೋರುತೀನಿ ಕಂದಾ
ನನ್ನ ಜಗತ್ತುಗುರು ಮಯಿಮೆ
ಈಗತಾನೆ ನೋಡು ದೊಡ್ಡಮ್ಮ ಎನುತೇಳಿ
ಎಳನೂರು ಜನರು
ಮಾರಿರ ನನ ಗುರುವೆ ಅವರು
ಜೋಳುಗೆಲಿ ಮಡಗಿದ್ದುರು
ಅಪ್ಪ ಜೋಳುಗೇಲಿದ್ದ ಮಾರಿರಾ
ಅವರು ಭೂಮಿ ಮೇಲೆ ಬುಟ್ಟರಂತೆ || ಸಿದ್ಧಯ್ಯ ||
ಏಳುನೂರು ಮಾರೀರಾ ದೇವಾ
ಮುತ್ತಿನ ಜೋಳಿಗೆಯಿಂದ ಬುಟ್ರು
ಮಾ ಗುರು ಮಂಟೇದಲಿಂಗಪ್ಪ
ಎಳುನೂರು ಜನ ಮಾರೀರು ಗುರುವು
ಏನಪ್ಪ ಜಗತ್ತುಗುರು
ನಮ್ಮ ಎಲ್ಲಿಗೆ ಕಳುಗರಿ
ಯಾತಕೆ ಕಳುಗರಿ
ನೀವು ಒಕ್ಕದ ಮನೆಗೆ ಒಂಟೋಯ್ತಿನಿ ಎಂದುರು
ಕೇಳಿರಮ್ಮಾ ಏಳನೂರು ಜನ ಮಾರೀರೆ
ಹಲಗೂರು ಏಳುಬೀದಿ
ಚಿಲುಪುರ ಏಳುಬೀದಿ
ಏಳೇಳು ಬೀದಿ ಒಳಗೆ
ಕೇಳಿ ನನ್ನ ಕಂದಾ
ಅಮ್ಮ ಹದುನಾಕು ಬೀದಿ
ಜನಗಳ ನನ್ನ ಕಂದಾ
ನಿನಗೆ ಹಾರವಾಗಿಒ ಕೊಡುತೇನಿ
ಇವರು ಏಳುಜನ ಕಂದಾ
ಪಾಳ್ಳೆಗಾರ್ರ‍ ಕಂದ
ಬುಟ್ಟು ಬುಡಿ ನನ ಕಂದಾ
ಎಳುಮಂದಿ ಕಂದಾ
ದೊರೆಗಳ ಕಂದಾ
ತಂಟೆಗೆ ಹೋಗಬೇಡಿ
ಈ ಹದಿನಾಲಕು ಗ್ರಾಮ ಬೀದಿ
ಒಂದನುವೆ ಬುಡಬ್ಯಾಡಿ || ಸಿದ್ಧಯ್ಯ ||
ಹಲಗೂರು ಪಂಚಾಳಗೇರಿ
ಎಂದರೆ ನನ್ನ ಕಂದಾ
ಇದ ಹಾಳುಮಾಡುವ ಗಂಟ
ನೀವು ಬುಡನೆ ಬ್ಯಾಡಿ ಕಣ್ರವ್ವ
ಹಲಗೂರು ಪಟ್ಟಣ
ಹಾಳು ಮಾಡನೆ ಬೇಕು
ಗಾಳಿಗೆತ್ತಿ ತೊರುಬೇಕು
ಇವರಿಗೆ ಬೇಕು ಬೇಕಾದ ಕಷ್ಟ ನೀವು
ಕೊಟ್ಟು ಬುಡ್ರಮ್ಮ ಎಂದರಲ್ಲ || ಸಿದ್ಧಯ್ಯ ||
ಈಗಲೀಗಾ ನನ ಕಂದಾ
ಇವರಿಗೆ ಬೇಕು ಬೇಕಾದ ಕಷ್ಠನೆ
ಕೊಟ್ಟು ಬುಡಿ ಕಂದಾ
ಹಲಗೂರು ಪಟ್ಟಣ ಹಾಳುಮಾಡಿ ಕಂದಾ
ಅಕ್ಕಪಕ್ಕದ ಊರಿಗೆ ಮಾತ್ರ ದೃಷ್ಟಿ ಮಡಗಿ ನೋಡುಬ್ಯಾಡಿ
ಅಕ್ಕಪಕ್ಕದ ಊರಿಗೆನಾದ್ರು ಹೊರಟೋಗಿ ಬುಟ್ರೆ ಕಂದಾ
ನೀವು ಒಕ್ಕೊಕ್ಕಿದ ಮೂಲೆಗೆ
ನಾ ಹೊಗೆಯಾಕ್ತೀನಿ ಎಂದಾರಲ್ಲಾ || ಸಿದ್ಧಯ್ಯ ||
ಗುರುವೆ ಒಕ್ಕೊಕ್ಕಿದ ಮೂಲೆಗೆ
ಹೊಗೆಯಾ‌ಕ್ತಿನಿ ಕಂದ
ನೀವು ಎಲ್ಲಿಗೇಳಿದ್ರು ಕಂದಾ
ಹಲಗೂರು ಬುಟ್ಟುಬುಟ್ಟು
ನೀವು ಎಲ್ಲಿಗು ಹೋಗಬ್ಯಾಡಿ
ಈ ಹಲಗೂರು ಎಳು ಬೀದಿಯ ನೀವು
ಕಂಡುತ ಬಿಡಲೆ ಬ್ಯಾಡಿ
ನಿಮ್ಮ ಏಳುನೂರು ಮಾರಿರಿಗೆ ಕಂದಾ
ದೊಡ್ಡಬ್ಬ ಆಯ್ತದೆ
ನಿಮಗೆ ಚಿಕ್ಕಬ್ಬ ಆಯ್ತದೆ
ನಿಮಗೆ ಮರಬ್ಬ ಆಯ್ತದೆ
ಈ ಪಂಚಾಳದ ಕೇರಿಗೆ ನೀವು
ಒಂಟೋಗಿರವ್ವ ಎಂದಾರಲ್ಲಾ || ಸಿದ್ಧಯ್ಯ ||
ಮಂಟೇಸ್ವಾಮಿ: ಸಿದ್ಧಪ್ಪಾಜಿ ಸಾಲು (೨೫)
ಹಲಗೂರು ಪಂಚಾಳಗೇರಿಗೆ ಹೊರಟೋಗಿ ಕಂದ ಎಂದರು
ಏಳುನೂರು ಜನ ಮಾರೀರ್ನು ಮುತ್ತಿನ ಜೋಳಿಗೆಯಿಂದ ಬುಟ್ಟರು
ಎಳುನೂರು ಮಾರಿರು ದೇವಾ
ಧರೆಗೆ ದೊಡ್ಡವರ ಅಪ್ಪುಣೆಯಾಗಿ ಬುಡ್ತು ಎನುತೇಳಿ
ಅನ್ನ ಇಲ್ಲದಿದ್ದ ಮಾರೀರು
ನಿದ್ರೆ ಇಲ್ಲದಿದ್ದ ಮಾರೀರು
ಕಣ್ಣು ಕಾಣದ ಮಾರೀರು ಗುರುವೆ
ಕಿವಿ ಕೇಳದಿದ್ದ ಮಾರೀರು
ಅಯ್ಯಾ ಎಲ್ಲಾ ಮಾರೀರು ಗುರುವೆ
ಹಲಗೂರಿಗೆ ನುಗ್ಗುತಾರೆ || ಸಿದ್ಧಯ್ಯ ||
ಅಯ್ಯಾ ಮಾರಿನುಗ್ಗಿದ ಮನೆ ಓಳಗೆ
ಇಲಿ ಹೆಗ್ಗುಣ ಸಾಯುತಾವೆ|| ಗಂಗಾಧರ ||
ಅಯ್ಯಾ ಇಲಿ ಹೆಗ್ಗುಣ ಸತ್ತಂಗೆ
ಸಾಲು ಹೆಣವ ಕೆಡವುತಾರೆ || ಗಂಗಾಧರ ||
ಗುರುವೆ ದೊಡ್ಡ ದೊಡ್ಡವರಿಗೆಲ್ಲ
ಹಿಂದೆ ಬೇದಿಯ ಕೊಟ್ಟವರೆ
ಮುಂದು ಭೇದಿಕೊಟ್ಟವರೆ
ಒಂದು ವಮನದಲ್ಲಿ
ಒಂದೆ ಬೇದಿ ಒಳಗೆ
ಅವರು ಪಕ ಪಕನೆ ಗುರುದೇವಾ
ಪ್ರಾಣವನ್ನೆ ಬಿಡುವುತಾರೆ || ಸಿದ್ಧಯ್ಯ ||
ಗುರುವೆ ಮುದುಕಿರು ಮೋಟೀರು
ಎಡಾಯಸದೋರು ಗುರುವು
ಹೆಂಗಸರಿಗೆ ನನ್ನಪ್ಪ
ಕಂಕುಳು ಒಳಗೆ ದೇವಾ
ಶಂಕುದಾಳಿ ಕೊಟ್ಟು
ಗುರುವೆ ಒಂದು ಮೂಡಿಸವರೆ
ದೇವಾ ಒಂಭತ್ತು ಹೊಡಿಸವರೆ
ಗುರುವೆ ಶಂಕುನ ಬಾದೆ ದೇವಾ
ತಡಿನಾರುವೆ ದೇವಾ
ಅವರು ಕೊರಗಿ ಕೊರಗಿ
ಪಕ್ಕನೆ ಪ್ರಾಣ ಬಿಡುವುತಾರೆ || ಸಿದ್ಧಯ್ಯ ||
ಅವರು ಹಾಲು ಕುಡಿವ ಮಕ್ಕಳಿಗೆ
ರಕುತ ಭೇದಿ ಕೊಟ್ಟರಲ್ಲ || ಸಿದ್ಧಯ್ಯ ||
ಅವರು ಬೀದಿಲಾಡೊ ಮಕ್ಕಳಿಗೆ
ಹುಣ್ಣು ರೋಗ ಕೊಟ್ಟರಲ್ಲ || ಸಿದ್ಧಯ್ಯ ||
ಅವರು ಹಾದಿಲಾಡೋ ಮಕ್ಕಳಿಗೆ
ಗ್ವಾರು ರೋಗ ಕೊಟ್ಟರಲ್ಲಾ || ಸಿದ್ಧಯ್ಯ ||
ಅವು ಲಾಲಿಲಾಡೋ ಮಕ್ಕಳು
ಲಾಲಿ ಒಳಗೆ ಸಾಯುತಾವೆ || ಸಿದ್ಧಯ್ಯ ||
ಲಾಲಿ ಒಳಗೆ ಆಡುವಂತ ಮಕ್ಕಳುs
ಹಲಗೂರಲ್ಲಿ ಸಾಯುವಂತ ಕಾಳದಲ್ಲಿ ಗುರುವು
ಧರೆಗೆ ದೊಡ್ಡವರು ಮಂಟೇದಾ ಲಿಂಗಪ್ಪ
ಹಲಗೂರು ಪಂಚಾಳಗೇರಿಗೆ ಗುರುವು
ಮಾರೀ ಕೂಡುಬುಟ್ಟು ಗುರುದೇವಾ
ಹಲಗೂರು ಹಾಳಾಗಲಿ ಎನುತೇಳಿ ಎತ್ತಿ ಶಾಪ ಕೊಟ್ಟುಬುಟ್ಟು
ಅವರು ರಾಜಬಪ್ಪಗಣ್ಣಪುರಕೆ ನನ್ನ
ಆದಿ ಗುರು ದಯಮಾಡುತಾರೆ || ಸಿದ್ಧಯ್ಯ ||
ಹಲುಗೂರು ಬುಟ್ಟುಬುಟ್ಟು ದೇವಾs
ರಾಜ ಬೊಪ್ಪಗೌಡ್ನಪುರಕೆ ದೇವಾ
ಜಗತ್ತು ಗುರು ಧರೆಗೆ ದೊಡ್ಡವರು
ಹೊರಟೋದ ಕಾಲದಲ್ಲಿ
ಹಲಗೂರು ಪಂಚಾಳಗೇರಿ ಒಳಗೆ
ಮಾರೀರ ಆಟ ಪಾಠ
ಆಡುವಂತ ಕಾಲದಲ್ಲಿ ಗುರುವು
ಅಯ್ಯಾ ಹಾದಿಬೀದಿ ಒಳಗೆ
ಹೆಣವೆ ಇಟ್ಟಾಡುತಾವೆ || ಸಿದ್ಧಯ್ಯ ||
ಹಾದಿ ಬೀದಿ ಒಳಗೆ ದೇವಾs
ಹೆಣಗಳು ಇಟ್ಟಾಡುವಂತಾ ಕಾಲದಲ್ಲಿ
ಏಳುಮಂದಿ ದೊರೆಗಳು
ಏನಿರಣ್ಣ ನಮ್ಮ ಊರಿಗೆ
ಕಷ್ಟ ಬಂದೊಯ್ತು ಕಾಯಿಲೆ ಬಂದೊಯ್ತು
ಅಳೋ ಮಕ್ಕಳಿಲ್ಲ ಆಡುವಂತ ಹಸುಳೆ ಇಲ್ಲ
ಈಗಲೀಗಾ ಎಲ್ಲಾ ಸತ್ತು ಸತ್ತು ಪ್ರಾಣ ಬುಟ್ಟುಬುಟ್ರಲ್ಲ
ನಾವು ಏಳು ಮಂದಿ ದೊರಗಳಾಗಿ ನಾವು ಹುಟ್ಟಿ ಬೆಳದು
ಈ ಸತ್ತು ಪ್ರಾಣಿಗಳ ಒಪ್ಪ ಮಾಡಬೇಕಂತೇಳಿ
ಅಯ್ಯಾ ಕ್ವಾಣನ ಗಾಡಿನ ಮೇಲೆ
ಸತ್ತ ಹೆಣವ ಏರುತ್ತಾರೆ || ಸಿದ್ಧಯ್ಯ ||
ಸತ್ತೋದ ಪ್ರಾಣಿಗಳೆಲ್ಲಾನು ದೇವಾs
ಕ್ವಾಣನ ಗಾಡಿ ಮೇಲೆ
ಏಳುಜನ ದೊರೆಗಳು ಏರಿಸಿ
ಅಳ್ಳ ತಗಿಯಾಕಾಗದಿಲ್ಲ ಕನ್ರಪ್ಪ ಎನುತೇಳಿ
ಉತ್ತು ಹೊಲದಲಿ ಸತ್ತ ಪ್ರಾಣಿಗಳೆಲ್ಲನು ಕಳಿಸಿ
ದಿನು ಮದ್ಯಾಹ್ನದೊಳಗಾಗಿ
ಅಲ್ಲಿ ಗಬ್ಬು ನಾಥ ಹುಟ್ಟಿಸವರೆ ದೇವಾ
ಅಡುಕ ನಾತ ಹಬ್ಬುಸವರೆ
ಸತ್ತು ಬಿದ್ದಿರೊ ಪ್ರಾಣಿಗಳ ಮೇಲೆ ಗುರುವೆ
ಹದ್ದು ಕಾಗೆ ಆಡುತಾವೆ || ಸಿದ್ಧಯ್ಯ ||
ಸತ್ತೊದ ಪ್ರಾಣಿಗಳ
ಆಗಲೀಗಾ ಬಂಡಿಗಾಡಿ ಕಟ್ಟಿ ಏರಿಸಿ
ಗಬ್ಬುನಾತ ಹುಟ್ಟಿಸಿ
ಹದ್ದು ಕಾಗೆ ಆಡಿಸಿ ಗುರುವು
ಆಗಲೀಗಾ ನೀಲಗಾರರ ಗಂಡ ನೀಲಿ ಸಿದ್ದಪ್ಪಾಜಿ
ಏನಿರಪ್ಪಾ ಎಳು ಮಂದಿ ದೊರೆಗಳೆ
ನನ್ನ ಗುರುವೆ ಬೇಕಾದ ಭಿಕ್ಸ
ಕೊಟ್ಟು ಬುಡ್ರಣ್ಣ ಎಂದರಲ್ಲಾ || ಸಿದ್ಧಯ್ಯ ||
ನನ್ನ ಸ್ವಾಮಿಗೆ ಬೇಕಾದ ದಾನ
ಕೊಟ್ಟುಬುಡ್ರೊ ಎಂದರಲ್ಲ || ಸಿದ್ಧಯ್ಯ ||
ನನ್ನ ಸಿದ್ದಪ್ಪಾಜಿಯವರ
ಮಾತನೆ ಕೇಳಿಕಂಡು
ಎಳುಮಂದಿ ಗುರುವೆ
ಪಾಳ್ಳೆಗಾರ್ರು‍ ದೇವಾ
ಪುಂಡುಗಾರ್ರು‍ ಗುರುವು
ಅಯ್ಯಾ ಎನಯ್ಯಾ ಗುರುವೆ
ಏನು ಜಂಗುಮ
ನಿನಗೆ ಕಬ್ಬುಣ ಬೇಕಾದರೆ
ನಾವಾಗಿ ಕೊಡುತೀವಿ || ಸಿದ್ಧಯ್ಯ ||
ಕಬ್ಬುಣ ಬೇಕಾದ್ರೆ
ನಾವು ಕೊಟ್ಟಂತ ಕಬ್ಬುಣ
ನೀನು ಹೊತ್ತುಗಂಡು ಹೋಗಬಲ್ಲಿಯಾ
ಈಗಲೀಗಾ ನಮ್ಮ ಹಟ್ಟಿ ಹಾಳಾಗಿಬುಡ್ತು
ಕೊಟ್ಟರೆ ಬರಿದಾಗಿ ಬುಡ್ತು
ಗ್ರಾಮವೇ ಕೆಟ್ಟು ಹೋಯ್ತು
ನಮ್ಮ ಊರು ಹಾಳಾದ ಮೇಲೆ
ನಿಮಗೆ ಶಿಷ್ಯರಾಗುತೀವಿ || ಸಿದ್ಧಯ್ಯ ||
ಅಯ್ಯಾ ನಿಮಗೆ ಶಿಷ್ಯರು ನಾವು
ಆಯ್ತಿವಿ ಕಣಪ್ಪ
ನಿಮ್ಮ ಗುರುಗೆ ಭಕುತರು
ಆಯ್ತಿವಿ ಕಣಯ್ಯ
ನಾವು ಕೆಟ್ಟು ಹೋದ ಕಾಲದಲ್ಲಿ
ನಿಮ್ಮ ಪಾದ ಬೇಡಿತೀವಿ || ಸಿದ್ಧಯ್ಯ ||
ನಿಮಗೆ ನಾವು ಶಿಷ್ಯರಾಯ್ತಿವಿs
ನಿಮ್ಮ ಧರೆಗೆ ದೊಡ್ಡೋರ್ಗೆ ನಾವು ಭಕುತರಾಯ್ತಿವಿ ಎನುತೇಳಿ
ಹಲಗೂರು ಪಂಚಾಳದ ಏಳು ಜನ ದೊರುಗಳು
ಹಾರೆ ಮೂರು ಗುರುವು
ಎಲಗುದಲಿ ಮೂರು
ದಬುಕ ಮುರು ದೇವಾ
ಒಂಬತ್ತು ಆಯುಧಗಳ
ತಾವಾಗಿ ಮಾಡಿಕಂಡು
ನನ್ನ ಧರೆಗೆ ದೊಡ್ಡೋರ ಮಗನು
ನೀಲಿ ಸಿದ್ದಪ್ಪಾಜಿಯ
ವಂದಿಗೆ ಕರಕಂಡು
ಅವರು ಹಲಗೂರು ಬಿಟ್ಟರಂತೆ
ಬೊಪ್ಪಗೌಡ್ನಪುರಕೆ ಬರುವುತಾರೆ || ಸಿದ್ಧಯ್ಯ ||
ಹಲಗೂರಾ ಪಂಚಾಳಗೇರಿ ಬುಟ್ಟೂs
ರಾಜ ಬಪ್ಪುಗೌಡ್ನಪುರಕೆ ಗುರುದೇವಾ
ನೀಲುಗಾರ ಗಂಡ ನೀಲಿ ಸಿದ್ದಪ್ಪಾಜಿಯವರು
ಏಳುಜನ ದೊರು ಮಕ್ಕಳ
ಧರೆಗೆ ದೊಡ್ಡವರ್ಗೆ ಶಿಸು ಮಕ್ಕಳಾಗಿ ಪಡಕಂಡು ಗುರುವು
ಸಿದ್ದಪ್ಪಾಜಿಯವರಿಗೂ ಕೂಡ
ಶಿಸು ಮಗನಾಯ್ತಿವಿ ಎನುತೇಳಿ
ಅಯ್ಯಾ ಭೂಮಿಗೆ ದೊಡ್ಡೋರ ಬಳಿಗೆ
ಪಾಳ್ಳೆಗಾರ್ರು‍ ಬರುವುತಾರೆ || ಸಿದ್ಧಯ್ಯ ||
ಜಗತ್ತು ಗುರು
ಧರೆಗೆ ದೊಡ್ಡೋರ ಬಳಿಗೆ ದೇವಾs
ಸಿದ್ದಪ್ಪಾಜಿಯವರು
ದೊರೆಗಳ ಸಮೇತ ಬರುವಾಗ
ಗುರುವೆ ಬರುವ ಮಗನಾ ತಾಯಿ
ಕಂಡಳು ದೊಡ್ಡಮ್ಮ ತಾಯಿ || ಸಿದ್ಧಯ್ಯ ||
ಗುರುವೆ ಸಿದ್ದಪ್ಪಾಜಿಯವರು
ಬರುವ ಕಾಲದಲ್ಲಿ
ತೋಪಿನ ದೊಡ್ಡಮ್ಮ
ನನ್ನ ಮಗನು ಬಂದುಬುಟ್ಟು
ಹಾಗಂದು ತಾಯಿ ದುಡುವುಳ್ಳ ದೊಡ್ಡಮ್ಮ
ಅವಳು ಮುಂಜರಿಗಿನಲ್ಲಿ ತಾಯಿ
ಮಗನ ಇಳಿಯ ತಗುದಾಳು || ಸಿದ್ಧಯ್ಯ ||
ಅಪ್ಪ ಕಷ್ಟದಲ್ಲಿ ಕಂದಯ್ಯಾ
ನೀ ಬಂದಿಯಾ ನನ್ನ ಮಗನೆ
ಸುಖದಲಿ ಬಂದಿಯೋ
ನೀಲಿ ಸಿದ್ದಪ್ಪಾಜಿ
ನೀನು ಪಟ್ಟಂತ ಕಷ್ಟವೆಲ್ಲ
ನಮ್ಮ ಗುರುವಿಗರಿವಾಗಲಪ್ಪ || ಸಿದ್ಧಯ್ಯ ||
ಸಿದ್ದಪ್ಪಾಜೀ
ಕಷ್ಟದಲಿ ಬಂದಿಯೊ ಸುಖದಲಿ ಬಂದಿಯೋ ಕಂದಾ
ಈಗಲೀಗಾ ನಿನ್ನ ಪಟ್ಟುಪಾಡು ಕೊಟ್ಟ ಕಷ್ಟವೆಲ್ಲ
ಗುರುವಿನ ಪಾದಕೆ ಅರುವಾಯ್ತೋ ಕಂದಾ ಎಂದುರು
ದೊಡ್ಡಮ್ಮ
ಕಷ್ಟದಲಿ ಬಂದುನೋ
ಸುಖದಲಿ ಬಂದುನೋ ತಾಯಿ
ಈಗಲೀಗಾ ನಿಮ್ಮ ಪಾದ
ಕಿಡಗಣ್ಣ ರಾಚಪ್ಪಾ ಜೀಯವರ ಪಾದ
ನನ್ನ ಪಡದಂತಾ
ಧರೆಗೆ ದೊಡ್ಡವರ ಪಾದ || ಸಿದ್ಧಯ್ಯ ||
ನಾನು ಮಾಡಿದ ಸಿಗುಸಿ
ಪಟ್ಟಂತಾ ಪಾಡುs
ನಿಮ್ಮ ಮೂರು ಮಂದಿ
ಮೂರುತಿಗಳು
ಪಾದಕೆ ಗೊತ್ತು
ತಾಯಿ ದೊಡ್ಡಮ್ಮ
ಹಲಗೂರು ಪಂಚಾಳಗೇರಿ
ಪಾವಾಡನ ಗೆದ್ದು
ಈಗ ನಿನ್ನ ಪಾದಕೆ ನಾನು
ಬಂದೀವ್ನಿ ದೊಡ್ಡಮ್ಮ ತಾಯಿ || ಸಿದ್ಧಯ್ಯ ||
ಸಿದ್ದಪ್ಪಾಜೀ
ಈಗ ಜಗತ್ತು ಗುರುಗಳ ಬಳಕೆ ಕಂದಾ
ಹೋಗಪ್ಪ ಮಗನೆ
ಹೋಗು ನನ ಕಂದಾ ಎಂದುರು
ಏಳು ಮಂದಿ
ಹಲುಗೂರು ಪಂಚಾಳದವರು
ಪಾಳೆಗಾರ್ರ‍ ಕರತಂದು
ಜಗತ್ತು ಗುರುಗಳ ಮುಂಭಾಗದಲಿ ನಿಲಿಸಿ
ಸಿದ್ದಪ್ಪಾಜಿವರು
ಅವರು ಧರೆಗೆ ದೊಡ್ಡವರಿಗೆ
ಕೈ ಎತ್ತಿ ಮುಗುದರಾಗ || ಸಿದ್ಧಯ್ಯ ||
ಬಂದಂತ ಮಗನಾ ಕಣ್ಣಾರ ನೋಡಿ
ಜಗತ್ತುಗುರು ಧರೆಗೆ ದೊಡ್ಡಯ್ಯ
ಮಂಟೇದು ಲಿಂಗಪ್ಪ
ಸಿದ್ದಪ್ಪಾಜೀ
ಹಲಗೂರಿಂದ ಬಂದಿಯಾ ಕಂದಾ
ಬಂದೀ ತಂದೆ ಬಂದೀ ಗುರುದೇವಾ
ಈಗಲೀಗಾ ನೀನು ಕರಕಂಡು
ಬಂದಿರ್ತಕಂತವರು
ಇವರು ಏಳು ಜನ ಯಾರಪ್ಪ?
ಗುರುದೇವಾ
ಹಲಗೂರು ಪಂಚಾಳದಲ್ಲಿ
ಶಿಕ್ಷಿಯಾ ಮಾಡಿ ನನಗೆ
ಮೋಕ್ಷ ಕೊಟ್ಟವರು ಇವರು || ಸಿದ್ಧಯ್ಯ ||
ಶಿಗುಸಿ ಮಾಡಿ ಗುರುದೇವಾ
ಮೊಕ್ಷ ಕೊಟ್ಟಂತಾ
ಪಾಳ್ಯಗಾರ್ರು‍ ಗುರುದೇವಾ ಎಂದುರು
ಎಳು ಜನ ಪಾಳ್ಯಗಾರ್ರು‍ ಗುರುವು
ಸಿದ್ದಪ್ಪಾಜಿಯವರ ಮಾತ ಕೇಳಿಕಂಡು
ಧರೆಗೆ ದೊಡ್ಡವರ ಮುಖ ನೋಡಿಕಂಡು
ಅಪ್ಪ ಪಾಳ್ಯಗಾರ್ರ‍ ಹೆಸರು ಗುರುವೇ
ಎಂದೆಂದಿಗೂ ಬ್ಯಾಡವಪ್ಪ || ಸಿದ್ಧಯ್ಯ ||
ಅಪ್ಪ ಪಾಳ್ಯೆಗ್ರಾರು ಎಂಬ ಹೆಸರು
ಎಂದೆಂದಿಗೂ ದೇವಾ ನಮಗೆ
ಬ್ಯಾಡಿ ನನ್ನಪ್ಪ ಗುರುವು
ಅಪ್ಪ ನಿಮ್ಮ ಶಿಷ್ಯರಾಗುತೀವಿ
ನಿಮ್ಮಗನಿಗೂ ಶಿಷ್ಯರಾಗುತೀವಿ || ಸಿದ್ಧಯ್ಯ ||
ನಿಮ್ಮ ಮೈಮೆ ಮೈಥುಗಾರ ತಿಳಿಲಿಲ್ಲ ದೇವಾs
ಇವರ ಜಗತ್ತು ಗುರುಗಳು ಮಗಾ
ಸಿದ್ದಪ್ಪಾಜಿ ಎನ್ನವುದು ನಮಗೆ ಗೊತ್ತಿಲ್ಲದೆ ಗುರುವು
ಇಂತಾ ಭವ ಬಂಧನವಾ ಸಿಗುಸಿ
ನಿಮ್ಮ ಮಗನಿಗೆ ನಾವು ಕೊಟ್ಟುದಕೆ ಗುರುವು
ನಿಮಗು ಶಿಶು ಮಕ್ಕಳಾಗಿ
ನಿಮ್ಮ ಮಗ ಸಿದ್ದಪ್ಪಾಜಿಗೂ
ನಾವು ಶಿಸು ಮಕ್ಕಳಾಗಿ
ಅಪ್ಪ ಹುಟ್ಟಿದ ಮಕ್ಕಳ ನಾವು
ಸಿದ್ದಪ್ಪಾಜಿ ಎನ್ನುತೀವಿ || ಸಿದ್ಧಯ್ಯ ||
ನಿಮ್ಮ ಮನೆ ದೇವುರಾ ಮಾಡಿಕಂಡು
ಮನೆಯಲ್ಲಿ ಬಾಳುತೀವಿ || ಸಿದ್ಧಯ್ಯ ||
ಧರೆಗೆ ದೊಡ್ಡಯ್ಯ
ಈಗಲೀಗಾ ನಿಮಗೆ ಶಿಸುಮಕ್ಕಳಾಗಿ
ಈ ನಡುವೆ ನರಲೋಕದಲ್ಲಿ ಬಾಳಿ ಬದುಕುತೀವಿ ಸ್ವಾಮಿ
ಈಗಲೀಗಾ ನಮ್ಮ ಹೊಟ್ಟೆಲಿ ಗುರುದೇವಾ
ನೀವು ಮಕ್ಕಳ ಸಂತಾನ ಕೊಟ್ಟುದ್ದೇಯಾಗಿಬುಟ್ಟರೇ
ಸಿದ್ದಾಪ್ಪಾಜೀ ಎನುತೇಳಿ
ಹುಟ್ಟುವ ಮಕ್ಕಳ ಹೆಸರ ಕಟ್ಟುತೀವಿ ಗುರುವು
ಈಗಲೀಗಾ ಮಂಟೇದುಸ್ವಾಮಿ ಎನುತೇಳಿ
ನಿಮಗೆ ಹೆಸರ ಕರಿತೀವಿ ಗುರುದೇವಾ
ಸಿದ್ದಪ್ಪಾಜೀ ಧರೆಗೆ ದೊಡ್ಡಯ್ಯ ಎನುತೇಳಿ ಕೈ ಎತ್ತಿ ಮುಗುದು
ಕಾಲ ಕಳಿತೀವೋ ಹೊರತು
ಮತ್ತೊಂದು ದೇವುರ ನಾವು
ಬೇಡೋದಿಲ್ಲ ಎಂದುರಲ್ಲ || ಸಿದ್ಧಯ್ಯ ||
ಈ ರೀತಿ ಒಳಗೆ ಸ್ವಾಮಿs
ಬಾಳಿ ಬದುಕುತೀವಿ ತಂದೆ
ನಮಗೆ ಬೇಡಿದ ವರವ ಕೊಟ್ಟುಬುಡು ಎಂದುರು
ಕೇಳಿರಪ್ಪ ಹಲಗೂರು ದೊರೆಗೊಳೆ
ಈಗಲೀಗಾ ನಮಗೇ ನೀವು ಶಿಸುಮಕ್ಕಳಾದ ಮೇಲೆ
ನಮ್ಮ ಮಗನೀಗೆ ನೀವು ಶಿಷ್ಯರಾದು ಮೇಲೆ
ಈಗಲೀಗಾ ಚಿಕ್ಕದೊಂದಳ್ಳಿ ಗ್ರಾಮ ಚಿಕ್ಕಲ್ಲೂರು ಮಾಡಿವ್ನಿ ಕಂದಾ
ಚಿಕ್ಕಲೂರಲ್ಲಿ
ನನ್ನ ಮಗನು ಸಿದ್ದಪ್ಪಾಜಿಗೆ
ನೀವು ಮಠವ ಕಟ್ಟಿರಪ್ಪ || ಸಿದ್ಧಯ್ಯ ||
ನನ್ನ ಮಗನೀಗೇ ನೀವು
ಒಕ್ಕುಲಾಗಿ ಹೋಗಿರಯ್ಯಾ || ಸಿದ್ಧಯ್ಯ ||
ಆಗಲಿ ನನ್ನ ಗುರುವು
ಆಗಲಿ ನನ್ನಪ್ಪ
ಹಾಗಂದು ಗುರುವು
ಹಲಗೂರು ದೊರೆಗಳು
ಅವರು ಸಿದ್ದಪ್ಪಾಜಿ ನೆನದುಕಂಡು
ಚಿಕ್ಕಲ್ಲೂರಿಗೆ ಬರುವುತಾರೆ || ಸಿದ್ಧಯ್ಯ ||
ಚಿಕ್ಕಲ್ಲೂರಿಗೆ ಬಂದು ಗುರುದೇವಾs
ನೀಲುಗಾರ್ರ‍ ಗಂಡ ನೀಲಿ ಸಿದ್ದಪ್ಪಾಜಿಗೆ ಗುರುವು
ಅವರ ಜಾತಿಯವರ ಕೈಲಿ
ಮಠ ಮನೀಯ ಮಾಡಿಸುತಾರೆ || ಸಿದ್ಧಯ್ಯ ||
ಗುರುವೇ ಮಠವನೆ ಮಾಡಿಸವರೆ ಗುರುವೆ
ಮಠದ ಮುಂದೇ ದೇವಾ
ದಾಳ ನೆಡಸವರೆ
ಅಯ್ಯಾ ಸಿದ್ದಪ್ಪಾಜಿ ಮಠ ಅಂತಾ
ನಾಮಕರಣ ಮಾಡುತಾರೆ || ಸಿದ್ಧಯ್ಯ ||
ಚಿಕ್ಕಲ್ಲೂರು ಮಠ ಎನುತೇಳಿ
ಮಠ ಕಟ್ಟಿಸಿ ಗುರುದೇವಾ
ಏಳುಜನ ದೊರಾಂದೊರೆಗಳು
ಆಗಲೀಗಾ ಧರೆಗೆ ದೊಡ್ಡವರ ಬಳಿಗೆ ಬಂದು
ಜಗತ್ತು ಗುರುಗಳ ಮುಂಭಾಗದಲಿ ನಿಂತುಗಂಡು
ಈಗಲೀಗಾ ನಿಮಗೆ ಶಿಷ್ಯರಾಗಿ ನಾವು ಒಕ್ಕುಲಾಗಿ
ಮಠ ಕಟ್ಟಿದೋ ಸ್ವಾಮಿ ಎಂದುರು
ತೋಪುನ ದೊಡ್ಡಮ್ಮನ ಕರೆದು ಗುರುವು
ದೊಡ್ಡಮ್ಮ
ಈಗಲೀಗಾ
ನನ್ನ ಮಗನ ಶಿಷ್ಯರು ಬಂದವರೆ ತಾಯಿ
ಇವುರ್ಗೆ ಮಠ ಕಟ್ಟದವರ್ಗೆ
ನಮ್ಮನೆಗೆ ಬಂದವರ್ಗೆ
ಅಸುದು ಹೋಗಬಾರ್ದು
ನೀನು ಬಂದಿರುವ ಮಕ್ಕಳಿಗೆ
ಅಡಿಗೆ ದುಡುಗವ್ವ ತಾಯಿ || ಸಿದ್ಧಯ್ಯ ||
ಇವರು ಏಳುಜನ ದೋರೆಗಳಿಗೆ
ಅಡಿಗೆ ಮಾಡಿ ದುಡುಗ ಮಗಳೇ || ಸಿದ್ಧಯ್ಯ ||
ಆಗಲೀಗಾ ದುಡುಗವಳೆ ದೊಡ್ಡಮ್ಮ
ಜಗತ್ತು ಗುರು ಆಡಿದ ಮಾತು ಕೇಳಿಕಂಡು
ಈಗ ನನ್ನ ಮಾಯ್ಕಾರದ ಒಡೆಯಾ
ಮಂಟೇದು ಸ್ವಾಮಿಯವರಿಂದ ಅಪ್ಪಣೆ ಆಗಿಬುಡ್ತು ಅಂತೇಳಿ
ಹಲಗೂರು ಪಂಚಾಳದ ದೊರುಗೋಳು
ಹಾಲು ಅನ್ನ ಪಾಲು ಪರುಸಾದ
ಆಗಲೀಗಾ ನೊರೆ ಹಾಲು
ನೊರೆ ಪಾಯ್ಸ ಉಟ ಮಾಡುತಿದ್ದವರು
ಕೊಡಗಿನ ಕಿತ್ತಿಲಿ ಹಣ್ಣು
ನಂಜನಗೂಡು ರಸಬಾಳೆ
ಮಲೆಯಾಳದ ಸೇಬು ಊಟ ಮಾಡುತಿದ್ದವರು
ಹಲಗೂರು ದೊರೆಗಳು
ಇವರ್ಗೆ ತಕ್ಕಂಡ ಅಡಿಗೆ
ನಾನು ದುಡಿಗಿ ಊಟಕೆ ಬಡಿಸಬೇಕು ಅಂತೇಳಿ
ಹಾಲೆ ಸೊಪ್ಪ ಬೇಯ್ಸುತಾರೆ
ನೀರು ಅಂಬುಲಿ ಕಾಯ್ಸತಾರೆ || ಸಿದ್ಧಯ್ಯ ||
ಗುರುವೇ ಅರುಕದಂಬಲಿ ಕಾಯ್ಸಿ
ಹಾಲೆ ಸೊಪ್ಪು ಬೇಯ್ಸಿಸಧ
ದುಡುವುಳ್ಳ ದೊಡ್ಡಮ್ಮ
ಅವರು ಸಪ್ಪೆ ಸೊಪ್ಪು
ನೀರಂಬಲಿಯ ಬೇಗದಲಿ ದುಡುಗುತಾರೆ || ಸಿದ್ಧಯ್ಯ ||
ಮಂಟೇಸ್ವಾಮಿ: ಸಿದ್ಧಪ್ಪಾಜಿ ಸಾಲು (೨೬)
ಕೇಳಿ ಗುರುವೆ ಗುರುದೇವಾ s
ಜಗತ್ತುಗುರು ಧರೆಗೆ ದೊಡ್ಡಯ್ಯ
ಮಠ ಕಟ್ಟಿ ಬಂದಿರುವಂತ ಮಕ್ಕಳಿಗೆ ಗುರುವು
ಅಡಿಗೆ ದುಡುಗಿವ್ನಿ ಗುರುವೆ ಎಂದರು
ದೊಡ್ಡಮ್ಮ
ಏನು ಅಡಿಗೆ ದುಡುಗಿದ್ದಿಯವ್ವ
ಅಣ್ಣಯ್ಯ
ಆರಕ ಅರದಿವುನಿ
ನೀರಂಬಲಿ ಕಾಯ್ಸಿವಿನಿ
ಬೇಲಿಮ್ಯಾಗಲ ಹಾಲೆ ಸೊಪ್ಪು ತಂದು ಬೇಯ್ಸಿ
ಸಪ್ಪೆ ಸೊಪ್ಪಗೆ ಉಪ್ಪಿಲ್ಲ ಸ್ವಾಮಿ
ನಾನು ಉಪ್ಪು ಇಲ್ಲದಂತೆ
ಅಡಿಗೆಯ ದುಡುಗಿವಿನಿ|| ಸಿದ್ಧಯ್ಯ ||
ದೊಡ್ಡಮ್ಮ
ಈ ಪಾಳ್ಯೆಗಾರ್ರಿ‍ಗೆ ಪವಿತ್ರವಾದ
ಅಡಿಗೆ ದುಡುಗಿದ್ದಿಯ ಕಂದಾ
ದೊಡ್ಡಮ್ಮ
ನೀನು ಬಾಳ ಭಕುತಿಯ ಒಳಗೆ
ನೀನು ಊಟುಕೆ ಬಡುಸು ನನ್ನ ಮಗಳೇ || ಸಿದ್ಧಯ್ಯ ||
ಆಗಲೀಗಾ ನನ ಕಂದಾ
ಬಾಳ ಭಕುತಿ ಒಳಗೆ ಊಟಕೆ ಬಡುಸವ್ವ ತಾಯಿ ಎಂದುರು
ಏಳುಜನ ಹಲುಗೂರು ದೊರೆಗಳ ಸಾಲು ಕುಂಡ್ರಿಸಿ ಬುಟ್ಟು
ತಾಯಿ ದೊಡ್ಡಮ್ಮನವರು
ಅವರು ನೀರಂಬಲಿ ಬುಟ್ಟಾರಂತೆ
ಹಾಲೆ ಸೊಪ್ಪ ಹಾಕುತಾರೆ || ಸಿದ್ಧಯ್ಯ ||
ಅಯ್ಯಾ ಹಾಲೆ ಸೊಪ್ಪು ಬೇಯ್ಸಿ
ನೀರಂಬಲಿ ಕಾಯ್ಸಿ
ಎಡೆಯ ಕೊಡುವಾಗ
ತಾಯಿ ದೊಡ್ಡಮ್ಮ
ನನ್ನ ಮಗನಿಗೆ ಬಂಧನಾ
ನಿವಾಗೇ ಕೊಟ್ಟದಕೆ ಗುರುವು
ಈ ಹಾಲೆಸೊಪ್ಪು ನೀರಂಬಲಿ
ಸ್ಥಿರುವಾಗಿ ಇರಲಿ ಎಂದರು || ಸಿದ್ಧಯ್ಯ ||
ನನ್ನ ಮಗನಿಗೆ ಕಂದಾs
ಇಂತಾ ಶಿಕ್ಷೇ ಬಂಧನಾ ಕೊಟ್ಟು
ನನ್ನ ಮಗನೀಗೆ ಮಠ ಕಟ್ಟಿ
ನಮ್ಮ ಮಠಕೆ ನೀವು ಬಂದದ್ರಿಂದಾ
ಈ ಹಾಲೆ ಸೊಪ್ಪು ನೀರಂಬಲಿ ನಿಮಗೆ
ಸ್ತಿರುವಾಗಲಿ ಎನುತೇಳಿ
ಏಳುಜನ ದೊರುಗಳಿಗೆ
ಎತ್ತಿ ಶಾಪ ಕೊಟ್ಟರಂತೆ || ಸಿದ್ಧಯ್ಯ ||
ಗುರುವೆ ಎತ್ತಿ ಶಾಪವ
ಕೊಟ್ಟಾರು ನನ್ನ ಗುರುವು
ತೋಪಿನ ದೊಡ್ಡಮ್ಮ
ಅಯ್ಯೊ ಶಾಪ ಕೊಟ್ಟಂತಾ
ಮಗಳನೆ ತಾಯಿ
ತಾವೆ ನೋಡಿಕಂಡು
ನನ್ನ ಧರೆಗೆ ದೊಡ್ಡಯ್ಯ
ಅವ್ವಾ ಕೇಳವ್ವ ನನ್ನ ಮಗಳೆ
ತೋಪಿನ ದೊಡ್ಡಮ್ಮ ತಾಯಿ || ಸಿದ್ಧಯ್ಯ ||
ದೊಡ್ಡಮ್ಮ
ಈ ಹಲಗೂರು ಪಂಚಾಳದವರ್ಗೆ
ಏನು ಶಾಪ ಕೊಟ್ಟುಬುಟ್ಟಿಯವ್ವ
ಅಣ್ಣಯ್ಯಾ
ನಮ್ಮ ಮಗನು ಸಿದ್ದಪ್ಪಾಜಿಗೆ
ಕೊಡಬಾರ್ದ ಕಷ್ಟ ಕೊಟ್ಟವರು ಇವರು
ಮಾಡಬಾರ್ದ ಶಿಕ್ಷೆ ಮಾಡ್ದದಂತವರು ಪಾಂಚಾಳದವರು
ಈಗ ಹಾಲೆಸೊಪ್ಪು
ನೀರಂಬಲಿ ಇವರ್ಗೆ ಸ್ಥಿರವಾಗಲಿ ಅಂತೇಳಿ
ಎತ್ತಿ ಶಾಪ ಕೊಟ್ಟಿವ್ನಿ ಅಣ್ಣಯ್ಯಾ ಎಂದುರು
ದೊಡ್ಡಮ್ಮ
ಪಾಪ
ಈ ರೀತಿ ನರಮಾನವರ್ಗೆ ನಾವು ಶಾಪ ಕೊಟ್ಟು ಬುಟ್ರೆ ಕಂದಾ
ನಾವು ಕೊಟ್ಟ ಕರ್ಮ ಕಂದಾ
ಎಲ್ಲೋಗಿ ಕಳಿದರವ್ವ || ಸಿದ್ಧಯ್ಯ ||
ಅಮ್ಮ ನಾವು ಕೊಟ್ಟ ಶಾಪ
ತಗಿಯದಿಕೆ ನನ ಕಂದಾ
ನರರಿಂದಾಗದಿಲ್ಲ
ಮಗಳೆ ಸುರರಿಂದಾಗದಿಲ್ಲ
ಅಮ್ಮ ನಾವು ಕೊಟ್ಟ ಶಾಪವ
ತಗಿಬೇಕಾದ್ರೆ ಕಂದಾ
ದೆವ್ವ ದೇವ್ಮಾನ್ರಿಂದಾ
ಆಗದಿಲ್ಲ ನನ ಕಂದಾ
ಅಮ್ಮ ನೀನೆನೋ
ಶಾಪ ಕೊಟ್ಟು ಬುಟ್ಟೆ ನನ್ನ ಮಗಳೇ
ನಾನು ಪಾತಾಳ ಲೋಕಕೆ ಹೋದ ಮೇಲೆ
ಇವರ ಶಾಪ ಕಳಿಯೋರೆ ಇಲ್ಲಾ || ಸಿದ್ಧಯ್ಯ ||
ನಾನು ಮರ್ತ್ಯ ಲೋಕಕ್ಕೆ
ಮರೆಯಾಗಿ ಹೊರಟೋದ್ರೆ ಕಂದಾ
ನೀನು ಕೊಟ್ಟ ಶಾಪ ತಗಿಯೋರು ಯಾರು ಇಲ್ಲ ದೊಡ್ಡಮ್ಮ
ನೀನು ಕೊಟ್ಟಂತ ಶಾಪ
ಈಗಲೀಗಾ ನನಗೆ ಆಗಲಿ ಕಂದಾ
ಮಾನವರ ಮನೆಯವರು
ಯಾವ ರೀತಿ ಊಟ ಮಾಡ್ತಾರೆ
ಅದೇ ಶಾಪ ಈ ಆಚಾರಿ ಮನಸ್ಥಾನದೋರಿಗೂ
ಕೊಟ್ಟುಬುಡು ಕಂದಾ
ದೊಡ್ಡಮ್ಮ
ನೀನು ಹಾಲೆಸೊಪ್ಪು ಆರುಕುದಂಬಲಿ
ಅರುವಾಗಲಿ ಅಂತಾ ಶಾಪ ಕೊ‌ಟ್ಟಿದ್ದಿಯಲ್ಲ
ಅದ ಹೇಳುತೀನಿ ಕೇಳು ಕಂದಾ
ನನ್ನ ಕಪ್ಪಡಿ ಕೈಲಾಸ
ಚಿಕ್ಕಲ್ಲೂರ ಗುರು ಮಠ
ರಾಜ ಬಪ್ಪುಗೌಡ್ನಪುರ ಮೂರು ಮಠದಲ್ಲೂ ಕಂದಾ
ನನ್ನ ನಡದು ಬರುವ ಪರುಶೇಗೆಲ್ಲಾ
ಇವರು ಅಂಬಲಿನಾದ್ರುವೆ ಬುಡಲಿ ಕಂದಾ || ಸಿದ್ಧಯ್ಯ ||
ಕಂದಾ ಹಾಲು ಅಂಬಲಿಯ
ನನ್ನ ಕಪ್ಪಡಿಗೋಗೋ ಪರುಸೆಗೆ
ಬುಡುಲಿ ನನ್ನ ಕಂದಾ
ನನ್ನ ಬಪ್ಪುಗೌಡ್ನಪುರಕೆ ಬರುವಾ
ಪರುಸೆ ಜನಕೆ
ಬುಟ್ಟು ಬುಡ್ಲಿ ನನ್ನ ಕಂದಾ
ನನ್ನ ಚಿಕ್ಕಲ್ಲೂರು ಮಠಕೆ
ಬರುವಂತ ಪರುಸೆಗೆ
ಬುಡಲಿ ನನ ಕಂದಾ
ಅವ್ವ ನೀನು ಕೊಟ್ಟ ಶಾಪ
ನನ್ನ ಭಕುತರಿಗೆ ಆಗಲವ್ವ || ಸಿದ್ಧಯ್ಯ ||
ನೀನು ಕೊಟ್ಟ ಶಾಪ ಕಂದಾ
ನನ್ನ ಬರುವಂತ ಪರುಸೆ ಜನಕ್ಕೆ ಆಗಲಿ
ಇವರಿಗೆ ಹಾಲು ಅನ್ನ
ಪಾಲು ಪರುಸಾದ ಮಾತ್ರ
ದೊರೆಯಲಿ ಕಂದಾ ಅಂತೇಳಿ
ಆಗಲೀಗಾ ಧರ್ಮ ಗುರು ಧರೆಗೆ ದೊಡ್ಡವರು
ಎತ್ತಿ ಶಾಪ ಕೊಟ್ಟು ಬುಟ್ಟು ಗುರುದೇವಾ
ಈ ಪಾಳ್ಯಾಗಾರ್ರು‍ ಮೊಕವ
ಅವರು ಕಣ್ಣೆತ್ತಿ ನೋಡುತಾರೆ || ಸಿದ್ಧಯ್ಯ ||
ಎತ್ತಿ ಶಾಪ ಕೊಟ್ಟು ಬುಟ್ಟು ಧರೆಗೆ ದೊಡ್ಡವರು
ಈ ಹಲಗೂರು ಪಂಚಾಳಗೇರಿ
ಏಳುಮಂದಿ ಪಾಳ್ಯಗಾರ್ರ‍ ಕಣ್ಣಾರೆ ನೋಡಿದ್ರಂತೆ
ಆ ಏಳುಜನ ದೊರುಗಳು ಏನು ಮಾತಾಡ್ತಾರಂದರೆ
ಏನಣ್ಣಾ
ಹಲಗೂರಲ್ಲಿ ನಾವು ಬಾಳಿ ಬದುಕುತಿದ್ದಾಗಾ
ನೊರಾಲು ನೊರೆ ಸಕ್ಕರೆ
ತೇನೆ ಇಂಬಿಹಣ್ಣು
ಎನ್ನಿಗನ ಎಳನೀರು
ಈಗಲೀಗಾ ನಂಜನಗೂಡು ರಸಬಾಳೆ
ಕೊಡಗಿನ ಕಿತ್ತಳೆ ಹಣ್ಣ
ನಾವು ಊಟ ಮಾಡಿ ಬೆಳದವರು
ಈಗಲೀಗ ಇವರಿಗೆ ನಾವು ಶಿಸು ಮಕ್ಕಳಾಗಿ ಬಂದು
ಈ ಅಂಬಲಿ ಕುಡಿಯಲೇ ಬೇಕಾ
ಆಲೆಸೊಪ್ಪು ತಿನ್ನಾ ಬೇಕಾ || ಸಿದ್ಧಯ್ಯ ||
ಮುತ್ತು ರವರತ್ನನೆ ಊಟಮಾಡಿ
ಬೆಳದಂತಾ ದೊರುಗಳು ನಾವು
ಈ ಹಾಲೆ ಸೊಪ್ಪು ಅರ್ಕದಂಬಲಿ
ನಾವು ಕುಡಿಯಬೇಕಾ
ನಾವು ಕಂಡುತುವಾಗಿ ಕುಡಿಯದಿಲ್ಲ ಅಂದುರು
ಆಗಲೀಗಾ ತೋಪಿನ ದೊಡ್ಡಮ್ಮ
ಧರೆಗೆ ದೊಡ್ಡವರ ಬಳಿಗೆ
ಅವರು ಓಡಿ ಓಡಿ ಬಂದರಂತೆ || ಸಿದ್ಧಯ್ಯ ||
ಅಣ್ಣಯ್ಯಾ
ಏಳು ಜನ ದೊರಾಂದೊರುಗಳು
ಹಲಗೂರು ಪಂಚಾಳದವರು
ಈಗಲೀಗಾ ಊಟ ಮಾಡದೆ
ಹಾಗೆ ಕೂತವರೆ ಗುರುವು ಎಂದುರು
ಏನವ್ವ ದೊಡ್ಡಮ್ಮ
ಹಾಗೆ ಕೂತಿದ್ದಾರಾ
ಅವರ ವಿಚಾರ ಎನು ಕೇಳು ಕಂದಾ ಎಂದುರು
ಆಗಲೀಗಾ
ಏನುರಪ್ಪ ಹಲಗೂರು ಪಾಂಚಾಳದವರೇ
ಯಾತುಕ್ಕೆ ಊಟ ಮಾಡದಿಲ್ವಪ್ಪ ಎಂದುರು
ಏನಮ್ಮ
ಹಾಲು ಅನ್ನ ಪಾಲು ಪರುಶಾದ
ಊಟ ಮಾಡುತಿದ್ದಂತವರು ನಾವು
ಈ ಹಾಲೆ ಸೊಪ್ಪು ಅರಕದಂಬಲಿ ನಮಗೆ ಬ್ಯಾಡ
ಮುತ್ತು ರತ್ನ ತಿಂತಿದ್ದವರಿಗೆ
ಈ ಸಪ್ಪೆಸೊಪ್ಪ ತಿನ್ನೋ
ಬಗೆಯಾಗೆ ಎಂದರಲ್ಲಾ || ಸಿದ್ಧಯ್ಯ ||
ಕೇಳಪ್ಪ ಜಗತ್ತುಗುರು ಧರೆಗೆ ದೊಡ್ಡಯ್ಯ
ಹಲಗೂರು ಪಂಚಾಳದವರು
ಮುತ್ತು ರತುನಾ ಊಟ ಮಾಡ್ತಿದ್ದರಂತೆ ಸ್ವಾಮಿ
ಈ ಸಪ್ಪೆ ಸೊಪ್ಪು ನೀರಂಬಲಿ
ನಾವು ಖಂಡಿತವಾಗೂ ಕುಡಿಯದಿಲ್ಲ ಅಂಥ ಹೆಳ್ತಾರೆ ಅಂದುರು
ದೊಡ್ಡಮ್ಮ
ಏಳುಜನ ದೊರುಗಳು ಆ ರೀತಿ ಹೇಳಿದ್ರೆ
ಅದನ್ನೆ ಕೊಟ್ಟುಬುಡವ್ವಾ ಕಂದಾ ಅಂತೇಳಿ
ಮುತ್ತುನ ಜೋಳಿಗೆ ಕೈಯಾಕಿ ನನ ಗುರುವು
ಅವರು ಮುತ್ತುರತುನಾ ತಗದರಂತೆ
ದೊರುಗಳ ಬಳಿಗೆ ಬಂದಾರಂತೆ || ಸಿದ್ಧಯ್ಯ ||
ಗುರುವೆ ದೊರಗಳ ಬಳಿಗೆ
ಬಂದವರೆ ನನ್ನಪ್ಪ
ಧರಗೆ ದೊಡ್ಡಯ್ಯ
ಮಂಟೇದ ಲಿಂಗಪ್ಪ
ನನ್ನ ಮಾಯಿಕಾರದ ಒಡೆಯ
ನನ್ನ ಪರಂಜ್ಯೋತಿಯವರು
ಅಯ್ಯಾ ಏಳುಜನ ಪಾಳ್ಯಗಾರ್ರ‍
ಕಣ್ಣಾರೆ ನೋಡುತಾರೆ || ಸಿದ್ಧಯ್ಯ ||
ತೋಪುನ ದೊಡ್ಡಮ್ಮ
ಮೊದಲು ಕೊಟ್ಟಿದ್ದ ಶಾಪಕ್ಕೆ ವ್ಯರ್ಥವಾಯ್ತು
ಇವರಿಗೆ ನೀರಂಬಲಿ
ಹಾಲಿನ ಸೊಪ್ಪಿನ ಭಾಗ್ಯಾವೆ ಭಾಗ್ಯ ಆಗಲಿ ಅಂತೇಳಿ
ಎತ್ತಿಗ ಶಾಪನೆ ಕೊಟ್ಟಿದ್ದೆ
ದೊಡ್ಡಮ್ಮ ಕೊಟ್ಟಿದ್ದ ಶಾಪ ಹಿಂದಕೆ ತಕ್ಕಂಡು
ನರಮಾನವರು ಊಟ ಮಾಡುವುದನೆ
ಊಟ ಮಾಡ್ಲಿ ಅಂತೇಳಿ
ಇವರಿಗೆ ವರ ಕೊಟ್ಟಿದ್ದೆ ತಪ್ಪಾಯಿತು
ಎನುತೇಳಿ ಜಗತ್ತು ಗುರು ಧರೆಗೆ ದೊಡ್ಡಯ್ಯ
ಏನ್ರಪ್ಪ ಹಲಗೂರು ಪಂಚಾಳದವರೆ
ಮುತ್ತುರತ್ನ ಊಟಮಾಡ್ತಿದ್ರಿಯಪ್ಪ?
ನಾವು ಮುತ್ತುರತುನನೆ ಊಟ ಮಾಡ್ತಿದ್ದೊ ಸ್ವಾಮಿ ಎಂದುರು
ಹಾಗಂದರೆ ಬಾಯಿಬುಡಿ
ಎಂದುರು ಧರೆಗೆ ದೊಡ್ಡಯ್ಯ
ಯಾವಾಗ ಪಂಚಾಳದವರು ಬಾಯಿ ಬುಟ್ಟವರೋ
ಬಾಯಿನು ತುಂಬ ಗುರುವೇ
ಅವರು ಮುತ್ತು ರತುನಾ ತುಂಬುತಾರೆ || ಸಿದ್ಧಯ್ಯ ||
ಬಾಯಿನ ತುಂಬ ಗುರುದೇವಾs
ಏಳುಜನ ದೊರಾಂದೊರುಗಳಿಗೆ
ಮುತ್ತು ರತುನಾನೆ ತುಂಬಿದುರು
ಎಳುಜನ ದೊರುಗಳು
ಬಾಯಿ ತುಂಬ ಮುತ್ತು ರತುನಾ ಮುಕ್ಕಂಡು
ನುಂಗಕಾಗದಿಲ್ಲ
ಮುತ್ತುರತ್ನ ತಿಂದ್ರೆ ನಾವು ಬದಿಕಿವಾ ಅಂತೇಳಿ
ಯೋಚಿಣಿ ಮಾಡ್ತಾ ಯೋಚಿಣಿ ಮಾಡ್ತಾ
ದೊರೆಗೆ ದೊಡ್ಡವರ ಮುಖ ನೋಡ್ತಾ
ದೊಡ್ಡಮ್ಮ ತಾಯಿ ಮುಖ ನೋಡುತಿದ್ರು
ಆಗ ಜಗತ್ತು ಗುರು
ಧರೆಗೆ ದೊಡ್ಡವರು ಎನು ಕೇಳುತವರೆ ಅಂದರೇ
ಕೇಳಿರಪ್ಪ ಆಚಾರಿ ಮನಸ್ಥಾನದವರೇ
ಹಲಗೂರು ಪಂಚಾಳದವರೆ
ಈಗಲೀಗಾ ಏನುಭಾಗ್ಯ ಬೇಕು
ಕೇಳಿ ಕೇಳಿ ಕಂದಾ
ನೀವು ಕೇಳಿದ ಭಾಗ್ಯ ನಾನು
ಕೊಡುತೀನಿ ಎಂದರಲ್ಲ || ಸಿದ್ಧಯ್ಯ ||
ನಿಮಗೆ ಒಪ್ಪಿದ ಭಾಗ್ಯ
ಮೆಚ್ಚಿದ ಭಾಗ್ಯ
ಕೊಡುತೀನಿ ಕಣಿರಪ್ಪ
ನಿಮಗೆ ಏನು ವರ ಬೇಕು
ಕೇಳಿರಿ ಎಂದರಲ್ಲ || ಸಿದ್ಧಯ್ಯ ||
ಏನು ಭಾಗ್ಯಬೇಕು ಕೇಳಿಕೇಳಿ ಎಂದುರು
ಈ ಹಲಗೂರು ಪಾಂಚಾಳ ದೊರಗಳಿಗೆ
ಮಾತಾಡಕೆ ನಾಲಿಗೆ ಇಲ್ಲ
ಬಾಯಿಗೆ ಮುತ್ತು ರತುನಾ ತುಂಬಿಕಂಡವರೆ
ಧರೆಗೆ ದೊಡ್ಡವರ ಮುಖ ನೋಡುತಾ
ಆಗಲೀಗಾ ಏನಂತ ಕೈ ತೋರುಸ್ತಾರಂದರೆ ಗುರುವು
ಇಷ್ಟುದ್ದು ಕೊಟ್ಟುಬುಡಿ ನಮಗೆ ಎಂದುರು
ದೊಡ್ಡಮ್ಮ ತಾಯಿ ನೋಡಬುಟ್ಟು
ಅಣ್ಣಯ್ಯ
ಇಷ್ಟುದ್ದ ಕೊಡಿ ಅಂತರಲ್ಲ ಏನು ಹಂಗಂದ್ರೆ
ಬರಿಕೈ ತೋರುಸ್ತಾರೆ ಹೊರತು
ಬಾಯಿಬುಟ್ಟು ಮಾತಾಡನಿಲ್ಲ
ದೊಡ್ಡಮ್ಮ
ಅವರು ಏನು ಕೇಳುತಾರೆ ಗೊತ್ತಾ
ಉತ್ತಿ ಬಿತ್ತಿ ಬೆಳಿಯೋರಾ ಮನೇಲಿ
ಮೂಡಲಾಗಿ
ಮೂರು ಪಂಚಕಡ ಬುಡಿ ಅಂತಾ
ಇವರಾಗಿ ಕೇಳುತಾರೆ || ಸಿದ್ಧಯ್ಯ ||
ಹಲಗೂರು ಪಂಚಾಳದವರ ಹೆಸರಿಗೆ
ಇಂತಾ ಸಾಸಾನ್ನದ ಕಲ್ಲಿನ ಮೇಲೆ
ಬರ್ದು ಬುಡು ದೊಡ್ಡಮ್ಮ ಎಂಬುದಾಗಿ
ಈ ಆಚಾರ ಮನಸ್ತಾನದವರಿಗೆ
ಮೂಡ್ಲಗಿ ಮೂರ ಪಂಚ ಕಡಾ
ಇವರ್ದೇ ಹೊರತು
ಬಿತ್ತಿದವರ ಬೆಳೆದವರದ್ದು ಅಲ್ಲ ಅಂತೇಳಿ
ಅರೆ ಕಲ್ಲಿನ ಮೇಲೆ ಬರ್ಸಿ ಬುಟ್ಟು ಧರೆಗೆ ದೊಡ್ಡವರು
ಪಂಚಾಳದವರೆ
ಈಗಲೀಗಾ ಮೂಡಲಾಗಿ ನಿಮಗೆ
ಮೂರುಕಡ ಪಂಚಕಡ ಬುಡುಸಿವ್ನಿ ಕಂಡ್ರಪ್ಪ
ಇನ್ನೇನು ಕೇಳಿರಿಯಪ್ಪ ಎಂದುರು
ಇಷ್ಟು ದಪ್ಪ ಕೊಟ್ಟುಬುಡಿ ಅಂತಾ
ಎರಡು ಕೈನೂ ತೋರ್ಸಿದ್ರಂತೆ
ಅಣ್ಣಯ್ಯ
ಇಷ್ಟುದ್ದ ಕೊಡಿ ಅಂದ್ರೆ
ಮೂಡ್ಲಗಿ ಮೂರು ಪಂಚಕಡ
ಬುಡ್ಸಿವ್ನಿ ಕಣಪ್ಪ ಅಂತ ಹೇಳಿದ್ರಿ
ಈಗ ಎರಡನೇದಾಗಿ ಇಷ್ಟು ದಪ್ಪ
ಕೊಡಿ ಅಂತಂದ್ರಲ್ಲ ಆದೇನದು
ದೊಡ್ಡಮ್ಮಾ
ಅದೇನು ಕೇಳ್ತಾರೆ ಗೊತ್ತಾ
ಈಗಲೀಗಾ ಭಿತ್ತಿ ಬೆಳೆದು ಕಂದಾ
ಈಗಲೀಗಾ ನಾನು ಪಡೆದ
ಭೂಮಿ ಮೇಲೆ ಕಂದಾ
ಅರಿಹೊರೆ ಕಟ್ಟವರೆ ದೊಡ್ಡಮ್ಮ
ಅರಿಹೊರೆ ಕಟ್ಟುವಾಗಾ
ಆ ಅರಿವಳ್ಗೊಂದು ಹೊರೆ ನಮುಗ್ಕೊಡ್ಸಿ
ಅಂತಾ ಕೇಳ್ತಾ ಅವುರೆ
ಅಯ್ಯಾ ಇರುವೆ ಭಾಗ್ಯ ನಿಮಗೆ
ಕೊಡ್ತಿನಿ ಎಂದರಂತೆ || ಸಿದ್ಧಯ್ಯ ||
ಅಯ್ಯಾ ಮೂಡ್ಲಗಿ ಮೂರು ಕಡ
ಕೇಳಿರಪ್ಪ ನನ ಕಂದಾ
ಕಂದಾ ನರರು ಕೊಟ್ಟ ಕಂದಾ
ಹೊರೆ ಒಳಗೆ ಕಂದಾ
ಲೋ ನಾನು ಪಡೆದ ಭೂಮಿ ಮೇಲೆ
ವಾಸ ಮಾಡಿ ಎಂದರಲ್ಲ || ಸಿದ್ಧಯ್ಯ ||
ನಾನು ಪಡೆದಾ ಭೂಮಿ ಭೂಲೋಕದಲ್ಲಿ
ವಾಸ ಮಾಡ್ರಪ್ಪ ಎನುತೇಳಿ
ಪಂಚಾಳ ದೊರುಗಳಿಗೆ ಎತ್ತಿ ಶಾಪ ಕೊಟ್ಟು ಬುಟ್ಟು
ಮಾ ಗುರು ಮಂಟೇದುಸ್ವಾಮಿ
ಈಗಲೀಗಾ ಕಿಡಗಣ್ಣು ರಾಚಪ್ಪಾಜೀ
ಹಿರೀಚನ್ನಾಜಮ್ಮ
ತೋಪಿನ ದೊಡ್ಡಮ್ಮ
ಗುರವೇ ಎಲ್ಲ ಮಕ್ಕಳ ಗುರುವೆ
ಅವರು ಪ್ರೇಮದಲ್ಲಿ ಕರೆದವರಲ್ಲ || ಸಿದ್ಧಯ್ಯ ||
ಗುರುವೆ ಎಲ್ಲ ಶಿಸು ಮಕ್ಕಳ ದೇವಾ
ಕೂಗುತಾರೆ ಧರ್ಮ ಗುರುವು || ಸಿದ್ಧಯ್ಯ ||
ಬನ್ರಪ್ಪ ನನ ಕಂದಾ
ಬನ್ರೋ ಮಕ್ಕಳೆ ಕಿಡಗಣ್ಣು ರಾಚಪ್ಪಾಜೀ
ಹಿರೀ ಚನ್ನಾಜಮ್ಮ ದುಡವುಳ್ಳ ದೊಡ್ಡಮ್ಮ
ಫಲಾರದಯ್ಯಾ ಬಾಪ್ಪ
ಮಡಿವಾಳ ಮಾಚಯ್ಯ ಓಡಿ ಬನ್ನಿ ಕಂದಾ ಎಂದುರು
ಎಲ್ಲ ಶಿಸು ಮಕ್ಕಳನು ಕರೆದು
ಮುಂಭಾಗದಲಿ ಕುಂಡ್ರಿಸಿಗಂಡು
ಮಾ ಗುರು ಮಂಟೇದು ಲಿಂಗಯ್ಯ
ಅಪ್ಪ ನರಲೋಕದ ಆಟ ಕಂದಾ
ಇಂದಿಗೆ ಸಾಕಾಯಿತಲ್ಲ || ಸಿದ್ಧಯ್ಯ ||
ಮಗನೆ ನರಲೋಕದ ಆಟ
ನನಗೆ ಇಂದಿಗೆ ಸಾಕಾಯ್ತು
ಈ ಭೂಲೋಕದ ಆಟ
ನನಗೆ ಎಂದೆಂದಿಗೂ ಬ್ಯಾಡ
ಈ ಹಾಳಾದ ನರಲೋಕ
ತರವಲ್ಲ ಎಂದಾರಲ್ಲ || ಸಿದ್ಧಯ್ಯ ||
ಈ ಹಾಳಾದ ನರಲೋಕ ನನಗೆ
ತರವಲ್ಲ ನನ ಕಂದಾ
ನರಲೋಕ ನನಗೆ
ಬ್ಯಾಡ ನನ ಕಂದಾ
ನಾನು ಮರ್ತ್ಯ ಲೋಕಕೆ ಕಂದಾ
ಮಂಟೇಸ್ವಾಮಿ: ಫಲಾರದಯ್ಯನ ಸಾಲು (೧)
ಅಪ್ಪ ಭಕುತರಿಗೆ ಪ್ರೇಮಿಯಾದೆ
ದುರುಳರಿಗೆ ವೈರಿಯಾದೆ || ಸಿದ್ಧಯ್ಯ ||
ಗುರುವೆ ಭಕುತರಿಗೆ ನನ್ನ ಗುರುವು
ಪ್ರೇಮಿಯಾಗಿ ಗುರುವೇ
ದುರುಳರಿಗೆ ದೇವಾ
ವೈರಿಯಾಗಿ ನನ್ನಪ್ಪ
ನಿಮ್ಮ ನಂಬುದವರ ಮನೆ ಒಳಗೆ
ಪರಂಜ್ಯೋತಿಯಾಗುಬಲ್ಲೆ || ಸಿದ್ಧಯ್ಯ ||
ಗುರುವೆ ಕೈಯೆತ್ತಿ ಮುಗಿದವರ
ಕೈ ಹಿಡಿದು ಕಾಪಾಡಬಲ್ಲೆ || ಸಿದ್ಧಯ್ಯ ||
ಗುರುವೆ ಮರ್ತವರ ಮನೆಗೆ ದೇವಾ
ಮಾರಿ ಹಿಂಡು ಕೂಡಬಲ್ಲೆ || ಸಿದ್ಧಯ್ಯ ||
ಕೇಳವ್ವ ನನ ಕಂದ
ಶಿಶುಮಗಳೆ ದೊಡ್ಡಮ್ಮ
ಆಚಾರಿ ಮಗನು ಬಸವಚಾರಿ ಮಗನು ತಂದು
ಕಟೆ ಕಟೇ ಕಾಳಿಂಗನ ಗವಿಗೆ ಕೊಡಿವ್ನಿ
ಹನ್ನೆರಡು ವರ್ಷ ಸೆರೆ ಮಡಗಿವ್ನಿ ದೊಡ್ಡಮ್ಮ
ಆಗಲೀಗಾ ಎಳೆ ಕೆಂಪಣ್ಣ
ಹನ್ನೆರಡು ವರ್ಷ ಕಂದಾ
ಅವನಿಗೆ ಗುರು ಗ್ಯಾನ ಬರ್ತದೆ
ದುರುಳ ಗ್ಯಾನ ಹೊಯ್ತದೆ ಕಂದಾ
ಅಮ್ಮ ಗುರು ಗ್ಯಾನ ಬಂದ ಮೇಲೆ
ಅವ್ವ ನನಗೆ ಮಗನಾಗುತಾನೆ || ಸಿದ್ಧಯ್ಯ ||
ಅವನು ನನಗೆ ಮಗನಾಗುತಾನೆ
ನನಗೆ ಶಿಷ್ಯನಾಗುತಾನೆ || ಸಿದ್ಧಯ್ಯ ||
ನನಗೆ ಮಗನಾಯ್ತಾನೆ ಕಂದಾ
ನನಗೆ ಶಿಷ್ಯನಾಯ್ತಾನೆ ದೊಡ್ಡಮ್ಮ
ಬಾರೋ ಕಂದಾ ಬಾವ್ವ ಮಗಳೆ ಎಂದುರು
ಅಣ್ಣಯ್ಯ
ಹಾಗಾದರೆ ಶಿಶುಮಗನ ಪಡಕಂಡು ಬಂದು ಬುಟ್ರಿಯಾ
ಕಂಡುತವಾಗು ಪಡಕಂಡು ಬಂದಿವ್ನಿ ದೊಡ್ಡಮ್ಮ
ದೊಡ್ಡಮ್ಮ
ಮನಗ ಪಡಕಂಡು ಬಂದಿದ್ರೂ ಕೂಡ
ಅವರ ತಂದೆ ಬಾಚಿಬಸವಯ್ಯಾ ತಾಯಿ ಮುದ್ದಮ್ಮ
ಆ ಮಗನಿಗೆ ಜಾತಿ ಜನಿವಾರ ಹಾಕುಬುಟ್ಟವರೆ
ನಡಿಗೆ ಉಡುದಾರ ಕೂಡ ಕಟ್ಟವರೆ
ಆ ಮಗನ ಅಂದ ಚಂದಾ ನೋಡಲಾರದೆ
ಕಿರಿಕೆಂಪಣ್ಣ ಅಂತೇಳಿ
ಮಗನಿಗೆ ನಾಮಕರಣ ಕಟ್ಟವರೆ
ಅವರ ತಾಯಿ ಕಟ್ಟಿರುವಂತ
ಎಸರ್ನೆ ಹಾಳುಮಾಡಿ ಬುಡಬೇಕು
ಅವರ ತಂದೆ ಕಟ್ಟಿರುವಂತ
ನಾಮಕರಣ ಹಾಳು ಮಾಡಬೇಕು ದೊಡ್ಡಮ್ಮ
ನನಗೆ ಶಿಸುಮಗನ ಮಾಡ್ಕಬೇಕಾದರೆ
ಅವನ ನಾನು ಭಕುತುನ ಮಾಡ್ಕ ಬೇಕಾದುರೆ
ಅವರ ತಾಯಿ ಕಟ್ಟಿರೊ ಉಡುದಾರವ
ಕಿತ್ತಾಕುಬೇಕು ಎಂದುರಲ್ಲಾ || ಸಿದ್ಧಯ್ಯ ||
ಅವರ ತಾಯಿ ಕಟ್ಟಿರುವಂತ
ಉಡುದಾರವ ಕಂದಾ
ಕಿತ್ತಾಕು ಬೇಕು ಮಗಳೆ
ದುಡುವುಳ್ಳ ದೊಡ್ಡಮ್ಮ
ಅವರ ತಂದೆ ಕಟ್ಟಿರೊ ಜನಿವಾರವ
ತಗುದಾಕಬೇಕು ಎಂದುರಲ್ಲಾ || ಸಿದ್ಧಯ್ಯ ||
ತಂದೆ ಕಟ್ಟಿರುವಂತ ಜನಿವಾರ
ಈಗಲೀಗಾ ಕಿತ್ತಾಕಿ ಬುಡಬೇಕು ದೊಡ್ಡಮ್ಮ
ಅವರು ತಾಯಿ ಕಟ್ಟಿರುವಂತ ಉಡುದಾರ ತಗುದಾಕಬೇಕು
ಈಗಲೀಗಾ ಅವರ ತಂದೆ ತಾಯಿಗಳು ಕಟ್ಟಿರುವ
ಕೆಂಪಾಚಾರಿ ಎನುವಂತ ಹೆಸರ್ನೆ ಆಳುಮಾಡಿ ಬುಡಬೇಕು
ಆ ಮಗನಿಗೆ ಕೊಕ್ಕು ತರದು
ಕೊರಳಿಗೆ ಲಿಂಗ ಕಟ್ಟಿ
ಬಿರುದು ಮುಟ್ಟಿದ ಗುಡ್ಡನ ಮಾಡಿ ದೊಡ್ಡಮ್ಮ
ನಾನು ಒತ್ತಿರುವಂತ ಬಿರುದು ಲಾಂಚಾಣ
ಆ ಮಗನಿಗೆ ಒರಿಸಿ
ಅವರ ತಾಯಿ ತಂದೆ ಕಟ್ಟಿರುವಂತ
ನಾಮಕರಣನೆ ಬಿಡಿಸಿಬುಟ್ಟು
ಧರೆಗೆ ದೊಡ್ಡವರ ಶಿಶುಮಗ
ಮಂಟೇಸ್ವಾಮಿ ಮಗ
ಅವನ ಸಿದ್ದಪ್ಪಾಜಿ ಅಂತ ನಾನು
ನಾಮಕರಣ ಮಾಡಬೇಕು || ಸಿದ್ಧಯ್ಯ ||
ಅವುನ ಸಿದ್ದಪ್ಪಾಜಿ ಅಂತ
ನಾಮಕರಣ ಕಂದಾ
ನಾ ಮಾಡಬೇಕು ದೊಡ್ಡಮ್ಮ
ಮಗಳೇ ನಾನು ಪಡೆದ ನರಲೋಕಕ್ಕೆ
ಅವನ ಗಂಡು ದೇವುರ ಮಾಡಬೇಕು || ಸಿದ್ಧಯ್ಯ ||
ನಾನು ಪಡೆದಿರುವಂತ ನರಲೋಕಕ್ಕೆ ಕಂದಾ
ಆ ಮಗನ ಗಂಡು ದೇವುರ ಮಾಡಿ ಬಿಟ್ಟು ಬಿಡಬೇಕಲ್ಲ ದೊಡ್ಡಮ್ಮ
ಈ ನರಕಲೋಕಕ್ಕೆ ಅವನ ದೇವರು ಮಾಡಬೇಕು ದೊಡ್ಡಮ್ಮ
ಹಾಗಂದು ಜಗತ್ತು ಗುರು ಧರೆಗೆ ದೊಡ್ಡವರು
ಮಂಟೇದಾಲಿಂಗಪ್ಪ ಜಗಂಜ್ಯೋತಿಯವರು
ದೊಡ್ಡಮ್ಮ
ಆ ಕೆಂಪಾಚಾರಿ ಎನ್ನುವಂತ ಎಸರನ್ನ ಬಿಡಿಸಿಬುಟ್ಟು
ಸಿದ್ದಪ್ಪಾಜಿ ಎನ್ನುವಂತೆ ನಾಮಕರಣ ಕರದು
ಈ ನರಲೋಕಕೆ ನನ ಮಗ ಸಿದ್ದಪ್ಪಾಜಿ ಆದ ಮೇಲೆ
ನನ್ನ ಮಠದ ಬಿರುದು ಕಂದಾ
ನನ್ನ ಮಠದ ಕಂಡಾಯ
ನನ್ನ ಮಠದ ತಂಬೂರಿ
ನನ್ನ ಮಠದ ದಾಳ
ಛತ್ರಿ ಚಾಮರ ಸಹಿತವಾಗಿ
ನನ್ನ ಕೈಲಾಸದ ಖಂಡಾಯದ ಸಹಿತವಾಗಿ
ತಲಕಾಡು ಮಾಲಂಗಿ ಎರಡು ಹೊಳೆ ಕೂಡಿದ
ನದಿಗೆ ಹೋಗಿ ಬುಟ್ಟು
ಬಾರಿ ಖಂಡಾಯ ನಿವೇದನೆ ಮಾಡಿಕಂಡು
ನನ್ನ ಬಿರುದು ಲಾಂಚಾಣ ತಕಂಡು ದೊಡ್ಡಮ್ಮ
ನನ್ನ ಮಗ ಸಿದ್ದಪ್ಪಾಜಿ
ನನ ಮಠಕ್ಕು ನುಗ್ಗುವಾಗ
ಮಡುವಾಳು ಮಾಚಯ್ಯ
ಅವನು ಮುಂದ್ಲು ಮಡಿ ಬುಡುಬೇಕು
ಅವನ ಮಡದಿ ಮಲ್ಲಿಗದೇವಿ ಬಂದು
ಇಂದಲ ಮಡಿಯ ಎತ್ತಬೇಕು
ಗುರುವೆ ಮಾಚಪ್ಪನ ಮಗನುಕಂದಾ ವೀರಣ್ಣ
ಐರಾಳ ಮೈರಾಳ ಎನುತೇಳಿ ನನ್ನ ಕಂದಾ
ಎರಡು ಪಂಜು ಕಟ್ಟು ಕಂಡು
ನನ ಕಂಡಾಯದ ಮುಂದೆ ಮಗಳೆ ಪಂಜು ಬರಬೇಕು
ಅಮ್ಮ ಪಂಜಿನ ಬೆಳಕಿನ ಒಳಗೆ
ನನ್ನ ಮಗನು ಮಠಕೆ ನುಗ್ಗಬೇಕು || ಸಿದ್ಧಯ್ಯ ||
ಪಂಜಿನ ಬೆಳಕಿನಲ್ಲಿ
ನಮ್ಮ ಮಗ ಸಿದ್ದಪ್ಪಾಜಿ
ನನ್ನ ಮಠ ನುಗ್ಗಬೇಕು ದೊಡ್ಡಮ್ಮ
ಮಡಿವಾಳ ಮಾಚಪ್ಪ ನನಗೆ
ಮಠ ಮನೆಬುಟ್ಟು ಒಬ್ಬನೆ ಒರಟೋಗಿ ಬುಟ್ಟವನೆ ದೊಡ್ಡಮ್ಮ
ಆ ಮಡಿವಾಳು ಮಾಚಯ್ಯನಾ
ನನ್ನ ಮಠಕೆ ಮಗನ ಮಾಡಬೇಕು || ಸಿದ್ಧಯ್ಯ ||
ಅಯ್ಯಾ ಮಡಿವಾಳು ಮಾಚಪ್ಪನ
ನನ್ನ ಮಠಕು ಮಗನ ಕಂದಾ
ಮಾಡುಬೇಕು ಕಂದಾ
ನನ್ನ ರಾಜು ಬಪ್ಪಗಣ್ಣ ಪುರಕೆ
ನನ್ನ ಶಿಷ್ಯನಾಗಿ ಮಾಡಬೇಕು
ಅವನ ಮಡಿ ಬರೋಗಂಟಾ ನನ್ನ
ಮಠದ ಪೂಜೆ ನಡೆಯದಿಲ್ಲ|| ಸಿದ್ಧಯ್ಯ ||
ದೊಡ್ಡಮ್ಮ
ಮಾಚಪ್ಪನ ಮಡಿ ಬರೋಗಂಟಾ
ನನ್ನ ಮಠದ ಪೂಜೆ ನಡೆಯದಿಲ್ಲ
ಈಗಲೀಗಾ ಮಾಚಪ್ಪನ ಮಾಡಿ ಬರೋತನಕ
ನನ್ನ ಮಗಾ ಸಿದ್ದಪ್ಪಾಜಿ
ಮಠದಿಂದ ಹೊರಗೋಗ್ವಾಗಿಲ್ಲ
ಮಠದಿಂದ ನನ ಮಗ ಹೋಗಬೇಕಾದ್ರೆ ಕಂದಾ
ಮಡಿಯಿಂದಲೇ ಹೋಗಬೇಕು ಕಂದಾ
ನನ್ನ ಮಗ ಮಠಕೆ ಬರಬೇಕಾದ್ರೆ
ಮಡಿಯಿಂದೇ ಮಠಕೆ ಬರಬೇಕು
ಈ ರೀತಿ ನಾನು ಮಾಡಬೇಕಾದ್ರೆ ಕಂದಾ
ನಾನು ಮಾಚಪ್ಪನ ಮನೆಗೆ
ನಾ ಹೋಗಬೇಕು ಎಂದರಲ್ಲಾ || ಸಿದ್ಧಯ್ಯ ||
ಅಮ್ಮ ಮಾಚಪ್ಪನ ಮನೆಗೆ
ನಾನು ಹೋಗಲೆ ಬೇಕು
ಆ ಮಡಿವಾಳು ಮಾಚಪ್ಪನ
ದುಡುವ ನೊಡಲೇ ಬೇಕು
ಅವರ ಮಡದಿ ಮಲ್ಲಿಗೆ ದೇವಿ
ಸತ್ಯ ನೊಡಲೇ ಬೇಕು
ಅವರ ಗಂಡ ಹೆಡ್ತಿರಾ ದುಡುವಾ
ನಾನೇ ನೊಡಲೇ ಬೇಕು || ಸಿದ್ಧಯ್ಯ ||
ಮಡಿವಾಳ ಮಾಚಪ್ಪನವರಾ
ಸತ್ಯ ನೋಡಬೇಕು ದೊಡ್ಡಮ್ಮ
ಅವರ ಮಡುದಿ ಮಲ್ಲಿಗು ಮಾದೇವಮ್ಮನಾ
ಪತಿವರುತನ ನೋಡಬೇಕು
ಅವರ ಗಂಡ ಹೆಂಡರಾ ದುಡ ನೋಡಕಂಡು ಬರುಬೇಕು ಎನುತೇಳಿ
ಮಾಗುರು ಮಂಟೇದುಸ್ವಾಮಿ
ಈಗ ಮಾಚಪ್ಪನ ಮನೆಗೆ ನಾ
ಹೋಗುತೀನಿ ಎಂದರಲ್ಲಾ || ಸಿದ್ಧಯ್ಯ ||
ಅಯ್ಯಾ ಮಾಚಪ್ಪನು ದುಡುವಾ
ಮಾದೇವಮ್ಮನ ದುಡುವಾ
ಗೊತ್ತಿಲ್ಲಾ ಕಂದಾ
ಆಗಂದ್ರು ನನ ಗುರುವು
ಅವರು ಉತ್ತುರ ದೇಸದ ಕಂಡಾಯವಾ
ಎಗಲಮೇಲೆ ಹೊತ್ತಿಗಂಡು || ಸಿದ್ಧಯ್ಯ ||
ಗುರುವೇ ಬಾರಿಯ ಕಂಡಾಯ
ಎಗಲಮೇಲೆ ಹೊತ್ತು
ಎಪ್ಪತ್ತು ಮಾರುದ್ದ ಜಡೆಯ
ಸುತ್ತ ಬುಟ್ಟಕಂಡು
ಬಾರಿ ತಂಬೂರಿ ತಗದು
ಎಗಲಮೇಲೆ ಧರ್ಸಿಗಂಡು
ಅವರು ಮುರುಳಿನ ಪಾವಾಡದ ಮೇಲೆ
ಒಳ್ಳ ಒಳ್ಳನೆ ಬರುವರಲ್ಲಾ || ಸಿದ್ಧಯ್ಯ ||
ಮುರುಳಿನ ಪಾವಾಡ ಪಾದದಲಿಲ ಧರಿಸಿ
ಜಗತ್ತು ಗುರು ಧರೆಗೆ ದೊಡ್ಡವರು ಮಂಟೇದಲಿಂಗಪ್ಪ
ಪರವಸ್ತು ಪಾವನ ಮೂರುತಿ
ಮಡಿವಾಳ ಮಾಚಪ್ಪ ದುಡುದಲಿ ಬಹು ಶರಣಾ
ಎನುತೇಳಿ ಜಗತ್ತುಗುರು
ಮಡಿವಾಳ ಮಾಚಪ್ಪನವರ
ಅಟ್ಟಿ ಅರಮನೆಗೆ
ತಾವಾಗಿ ಬರುತಿದ್ರು
ರಾಜ ಬಪ್ಪುಗಣ್ಣ ಪುರದಿಂದಾ
ಧರೆಗೆ ದೊಡ್ಡವರು ಬರುವಾಗ
ಮಡಿವಾಳ ಮಾಚಪ್ಪನವರು
ಗುರುವೇ ಎತ್ತು ಸೂತಕದ ಬಟ್ಟೆ
ಸತ್ತ ಸೂತಕದ ಬಟ್ಟೆ
ಮೈಲಿಗೆ ಮಡಿಬಟ್ಟೆ
ಗುರುವೆ ಬೀದಿಬೀದಿ ಮೇಲೆ ದೇವಾ
ಎತ್ತಿಗಂಡು ಮಾಚಪ್ಪ
ಉಬ್ಬೆಯ ಸುತ್ತಿಗಂಡು
ಕಕ್ಕೆಮುಳ್ಳು ತಂದು
ಕಾರೆ ಮುಳ್ಳು ತಂದು
ಎಳಚಿ ಮುಳ್ಳು ತಂದು
ಅವನು ಉಬ್ಬೆಯ ಒಟ್ಟುತಾನೆ
ಬಟ್ಟೆಯ ಬೇಯ್ಸುತಾನೆ || ಸಿದ್ಧಯ್ಯ ||
ಮಡಿವಾಳ ಮಾಚಪ್ಪನವರು
ಜಗತ್ತು ಗುರುಗಳು ಬರುವಂತ ಟೈಮಿನಲ್ಲಿ
ಸತ್ತ ಸೂತುಕದ ಬಟ್ಟೆ ಹೆತ್ತ ಸೂತಕದ ಬಟ್ಟೆ
ನೆರೆದ ಸೂತಕದ ಬಟ್ಟೆ
ಬೀದಿ ಬೀದಿ ಮೇಲೆ ಎತ್ತಿಗಂಡು ಬಂದು ಮಾಚಪ್ಪ
ಉಬ್ಬೆ ಸುತ್ತಿಕಂಡು
ಕಕ್ಕೆಮುಳ್ಳು ಕಾರೆಮುಳ್ಳು ಎಡಿಚಿಮುಳ್ಳು ತಂದು
ಅವರು ಉಬ್ಬೆ ಒಟ್ಟೊ ಹೊತ್ತಿಗೆ
ಅವರ ಹಟ್ಟಿಗಾದರೆ ಬಂದರಲ್ಲಾ || ಸಿದ್ಧಯ್ಯ ||
ಗುರುವೆ ಉಬ್ಬೆ ಬೇಯಿಸುವ ಟೈಮಿನಲ್ಲಿ ಗುರುವು
ಗುರುವೇ ಮಾಚಪ್ಪನ ಮನೆಗೆ
ಓಡಿ ಓಡಿ ಬಂದು ಧರೆಗೆದೊಡ್ಡಯ್ಯ
ಗುರುವೇ ಮಡಿವಾಳು ಮಾಚಪ್ಪ
ಪಾದ ತೊಳಿವಂತ ಪಚ್ಚೆಕಲ್ಲು ಗುರುವು
ಅವರು ಪಚ್ಚೆ ಕಲ್ಲಿನ ಮೇಲೆ
ಬಂದು ನಿಂತಗಂಡು
ಅವರು ನಡಟ್ಟಿ ಒಳಗೆ
ಬಂದು ಮೂರ್ತವಾಗಿ
ಅವರು ಮಾಚಪ್ಪನ ಉಬ್ಬೆ ಒಲೆಯ
ಕಣ್ಣು ಬುಟ್ಟು ನೋಡುತಾರೆ || ಸಿದ್ಧಯ್ಯ ||
ಮಾಚಪ್ಪನವರ ದೇವಾ
ನಡಟ್ಟಿಗೆ ಬಂದು ಜಗತ್ತು ಗುರು ಧರೆಗೆ ದೊಡ್ಡಯ್ಯ
ಮಾಚಪ್ಪನವರಾ ನಡುತೊಟ್ಟಿ ಒಳಗೆ ಬಂದು ನಿಂತಗಂಡು
ಮಾಚಪ್ಪನವರಾ ಉಬ್ಬೆ ಒಲೆಗೆ
ದೂರುದ ದೃಷ್ಟಿ ಮಡಗಿ ನೋಡದ್ರಂತೆ
ಯಾವಾಗ ಧರೆಗೆ ದೊಡ್ಡವರ ದೃಷ್ಟಿ
ಉಬ್ಬೇ ಒಲಗೆ ಬಿದ್ದು ಕಾಲದಲ್ಲಿ ಗುರುವು
ಅದು ಬಗ್ಗನೆ ಕತ್ತಿದ ಒಲೆ
ಪಕ್ಕನೆ ಕೆಟ್ಟೋಗಿತಲ್ಲ || ಸಿದ್ಧಯ್ಯ ||
ಗುರುವೇ ಉರಿವಂತ ಒಲೆ
ಪಕ್ಕನೇ ಕೆಟ್ಟೋಯ್ತು
ಮಡಿವಾಳು ಮಾಚಪ್ಪ
ಕಕ್ಕೆ ಮುಳ್ಳು ತಂದು
ಕಾರೆ ಮುಳ್ಳು ತಂದು
ಎಳಚಿ ಮುಳ್ಳು ತಂದು
ಗುರುವೇ ಒಲಿಯ ತುಂಬ ಸೌದೆ ಒಟ್ಟವನೆ
ಅವನು ಉಫ್ ಅಂತ ಉರುಬ ತಾನೆ
ಬುಕ್ಕು ಬುಕ್ಕನೆ ಕೆಂಬುತಾನೆ || ಸಿದ್ಧಯ್ಯ ||
ಮಡಿವಾಳ ಮಾಚಪ್ಪ
ಕಕ್ಕೆ ಮುಳ್ಳು ಕಾರೆಮುಳ್ಳು ಯಳಚಿ ಮುಳ್ಳು ತಂದು
ಉಬ್ಬೆ ಒಲೆ ತುಂಬಾ ತುಂಬಿಟ್ಟು
ಉಫ್ ಅಂತ ಉರುಬುತಾನೆ ಮಾಚಯ್ಯ
ಬುಕು ಬುಕನೆ ಕೆಂಬುತಾನೆ ಶರಣಾ
ಅವನು ಎಷ್ಟು ಉರುಬುದ್ರು ಕೂಡಾ
ಒಲೆ ಕತ್ತನಿಲ್ಲ ಹೊಗೆ ತಪ್ಪುನಿಲ್ಲ
ಉರುಬಿ ಉರುಬಿ ಮಾಚಪ್ಪನಿಗೆ
ಕಣ್ಣಲ್ಲಲಿ ನೀರು ಬಂದು ಬುಡ್ತು
ಅವನು ಉಬ್ಬೆವಲಿಯ ಬುಟ್ಟನಂತೆ
ನಡಟ್ಟಿಗೆ ಬಂದನಂತೆ || ಸಿದ್ಧಯ್ಯ ||
ಉಬ್ಬೆ ಒಲಿಯ ಬುಟ್ಟು ನಡಟ್ಟಿಗೆ ಬಂದು ದೇವಾ
ಜಗತ್ತು ಗುರು ಧರೆಗೆ ದೊಡ್ಡವರ
ಮೊಕ ಮಠ ಮಠನೆ ನೋಡಿದ ಮಾಚಪ್ಪ
ಈ ಭೂಮಿಗೆ ದೊಡ್ಡವರ ಮೊಕ ನೋಡಿಬುಟ್ಟು
ಕೈನಟ್ಟಿ ಬಾಯ್ನಟ್ಟಿ ನರುಗುತಾ
ಅಯ್ಯೋ ಗುರುದೇವಾ
ಅಯ್ಯೋ ನನ್ನಪ್ಪಾ
ಇವತ್ತು ತುಂಬಿದು ಸ್ವಾಮರಾ
ಜಗತ್ತು ಗುರುಗಳು ನನ್ನ ಮನಿಗೆ
ಬಂದು ಬುಟ್ಟವ್ರಲ್ಲಾ ಶಿವಾಶಿವಾ
ಈ ಮಹಾನುಭಾವನಿಗೆ
ಯಾರುದಾರಿ ತೋರಿಕೊಟ್ರೊ ಕಾಣೆ
ನನ್ನ ಮನೆ ಇದೆ ಅಂತಾ ಯಾರು ತೋರ್ಸಿದ್ರೊ ಗೊತ್ತಿಲ್ಲ
ಎನುತೇಳಿ ಮಡಿವಾಳ ಮಾಚಪ್ಪನವರು
ಧರೆಗೆ ದೊಡ್ಡೋರ ಮುಖ ಕಣ್ಣೀರ ನೋಡುತಾ
ಗುಡುಗುಡನೆ ಬಂದು ಮುಂಭಾಗದಲ್ಲಿ ನಿಂತುಗಂಡು
ಗುರುದೇವಾ
ಈ ಮುಟ್ಟು ತಟ್ಟಿನಾ ಜಾಗಕ್ಕೆ
ನೀವು ಬರುಬವುದಪ್ಪ ಮಾಯಿಕಾರ || ಸಿದ್ಧಯ್ಯ ||
ಈ ಮುಟ್ಟುನಾ ಮನೆಗೆ ನೀವು
ಬರಬಹುದಾ ಧರ್ಮ ಗುರುವೇ || ಸಿದ್ಧಯ್ಯ ||
ಈ ಮುಟ್ಟು ತಟ್ಟಿನ ಮನೆಗೆ ಬಂದು ಬುಟ್ರಿಯಲ್ಲಾ ಗುರುವು
ನಮ್ಮ ಹೀನಾ ಜಾರಿಯವನ ಮನೆಗೆ ಬಂದ್ರಿಯಲ್ಲಪ್ಪ
ನನ್ನ ಹೀನಾ ಜಾತಿಯವನ ಮನೆಗೆ ಯಾತಕೆ ಬರಕೋದ್ರಿ
ನನ್ನಟ್ಟಿ ಅರಮನೆಗೆ ನೀವೆ ಬಂದ್ರಿಯಾ
ಯಾರ್ಯಾರು ದಾರಿ ತೋರಿಕೊಟ್ಟುಬುಟ್ರೋ ಗುರುವು ಎಂದುರು
ಏನಪ್ಪ ಶಿವಶರಣಾ
ನನ್ನ ಹೀನಾ ಜಾತಿಯವನ ಮನೆಗೆ ಯಾಕೆ ಬಂದ್ರಿ
ಈ ಮುಟ್ಟಿತಟ್ಟಿನ ಮನೆಗೆ ಯಾಕೆ ಬಂದ್ರಿ
ನೀವೆ ಬಂದು ಬುಟ್ರೊ ಯಾರ್ಯಾರೋ ಜಾಗ
ತೋರ್ಸಿ ಕೊಟ್ಟು ಬುಟ್ರಿಯೊ ಅಂತಾ ಕೇಳ್ತಿಯಲ್ಲಾ ಕಂದಾ
ಶಿವಶರಣಾ
ಜಾತಿ ಮತನು ಕೇಳ್ತಿಯಲ್ಲ
ನೀನು ಯಾವ ಜಾತಿಯವನು
ಯಾವ ಕುಲವನು
ನಿನ್ನ ಮತ ಯಾವುದು ಮಗನೆ ಎಂದುರು
ಗುರುದೇವಾ ನನ್ನ ಜಾತಿ ಮತ ಕೇಳಿದಿಯಾ
ನನ್ನ ಜಾತಿ ಮತ ಅಂದ್ರೆ ಗುರುವು
ನಾನು ಮುಟ್ಟುನಾ ಬಟ್ಟೆ ಒಗಿವಂತಾ
ಗುರುವೆ ಮಡಿವಾಳು ಸಟ್ಟಿ ಗುರುವು || ಸಿದ್ಧಯ್ಯ ||
ಅಪ್ಪ ಮುಟ್ಟಿನ ಬಟ್ಟೆಗಳೆಲ್ಲ
ಮೂಲೇಲಿ ಇಟ್ಟಾಡುತಾವೆ || ಸಿದ್ಧಯ್ಯ ||
ಗುರುದೇವಾ
ಮುಟ್ಟಿನ ಬಟ್ಟೆಗಳೆಲ್ಲಾ
ನನ್ನಟ್ಟಿ ಒಳಗೆ ಇಟ್ಟಾಡ್ತಾವಲ್ಲ ಬುದ್ದಿ
ಈ ಮುಟ್ಟು ತಟ್ಟಿನಾ ಮನೆಗೆ
ನಿಮ್ಮ ಪುಟ್ಟು ಪಾದ ಬರಲುಬವುದ || ಸಿದ್ಧಯ್ಯ ||
ಮಂಟೇಸ್ವಾಮಿ: ಫಲಾರದಯ್ಯನ ಸಾಲು (೨)
ಮುಟ್ಟು ತಟ್ಟಿನ ಜಾಗಕ್ಕೆ
ನಿಮ್ಮ ಪುಟ್ಟು ಪಾದ ಬರಬವುದಾ ಸ್ವಾಮಿ
ಈಗಲೀಗಾ ನನ್ನ ಮನೆಯಿಂದ
ಬಲಗಡೆ ಇರುವುದು ಶಿವಚಾರದೋರು ಮನೆ
ಎಡಗಡೆ ಇರುವಾದು
ಬ್ರಾಮುಂಡ್ರ ಕುಲಭಕುತರ ಮನೆ
ನನ್ನ ಮನೆ ಮುಂಭಾಗದಲಿರುವುದು
ಅರಸುದೊರೆಗಳ ಮನೆಯಲ್ಲಪ್ಪ
ಅರಸು ದೊರೆಗಳ ಮನೆಗೊಂಟೋಗಿ
ನಿಮಗೆ ಶಿವಪೂಜೆ ಮಾಡಿ
ಪಾದಕೆ ಶರಣು ಮಾಡಿ
ಊಟ ಬೋಜನ ಕೂಡ ಪಡುಸ್ತಾರೆ
ಶಿವಾಚಾರ್ಯದೋರಾ ಮನಿಗಾದ್ರು ಒರಟೋಗಿ
ಶಿವಪೂಜೆ ಮಾಡ್ತಾರೆ
ಬ್ರಾಮುಂಡ್ರ ಕುಲಭಕುತರ ಮನಿಗಾದ್ರು
ಒಂಟೋಗಿಬುಡಿ ಸ್ವಾಮಿ
ನನ್ನ ಹೀನಾ ಜಾತಿಯವನ ಮನಿಗೆ ಯಾಕೆ ಬಂದು ಬುಟ್ರಿಯಪ್ಪ ಎಂದುರು
ಮಾಚಯ್ಯಾ
ನನ್ನ ಹೀನಾ ಜಾತಿಯವನ ಮನಿಗೆ ಯಾತಕೆ ಬಂದ್ರಿ
ಈಗಲೀಗಾ ಉತ್ತಮರ ಮನೆಗೆ
ಒಂಟೋಗಿಬುಡಿ ಅಂತಾ ಕೇಳ್ತಿಯಲ್ಲಾ ಕಂದಾ ಮಾಚಯ್ಯ
ಹೀನಾ ಜಾತಿ ಹೀನಜಾತಿ ಅಂತ ಹೇಳ್ತಿಯಲ್ಲ ಕಂದಾ
ಈಗಲಾ ನಾನು ಮುಟ್ಟಿನ ಬಟ್ಟೆ ಒಗಿವಂತ
ಮಡಿವಾಳ ಸಟ್ಟಿ ಅಂತಾ ಹೇಳಿದೆಯಲ್ಲೊ ಮಗನೆ
ಮಾಚಪ್ಪ
ಮುಟ್ಟು ತಟ್ಟು ಮುಟ್ಟುತಟ್ಟು ಅಂತೇಳಿ
ನಿನ್ನ ಬಾಯಿನಲಿ ಮೂರು ಸತಿ ಬಂದುಬುಡ್ತು
ಈ ಮುಟ್ಟಿನ ವಿಚಾರಾ
ನೀನಾಗಿ ಕಂದಾ
ಹೇಳಿದ್ಯಲ್ಲೋ ನನ ಮಗನೇ
ಕಂದಾ ಆ ಜಾತಿ ಈ ಜಾತಿ
ಎಂದಿಯಲ್ಲಾ ನನ ಕಂದಾ
ಮಗನೆ ಕೇಳಪ್ಪ ನನ ಮಗನೇ
ಮಡಿವಾಳು ಮಾಚಯ್ಯ
ಲೋ ಮುಟ್ಟು ತಟ್ಟು ಮುಟ್ಟು ತಟ್ಟು ಎಂತೇಳಿ
ನನ್ನೊಂದಿಗೇಲಿ ಬುಟ್ಟೆ
ಈ ಮುಟ್ಟಿನ ವಿಚಾರವ ನಿನಗೆ
ಗುಟ್ಟಿನೊಳಗ ಹೇಳುತೀನಿ || ಸಿದ್ಧಯ್ಯ || ಮಾಚಯ್ಯ ಶರಣ ||
ಮಗನೆ ಮುಟ್ಟಿನ ವಿಚಾರ
ಗುಟ್ಟುನೊಳಗೆ ಕಂದಾ
ನಾನೆ ಏಳುತೀನಿ ಕೇಳಪ್ಪ ಮಾಚಯ್ಯ
ನೀನು ಮುಟ್ಟು ತಟ್ಟು ಮುಟ್ಟುತಟ್ಟು
ಎನುತೇಳಿ ನನ ಕಂದಾ
ನನ್ನೊಂದಿಗೆ ಹೇಳಿಬುಟ್ಟೆ
ನಿನಗೆ ಮುಟ್ಟಿನ ವಿಚಾರ ಮಗನೆ ಇನ್ನೂ ಗೊತ್ತಿಲ್ಲ
ನಿನಗೆ ಮುಟ್ಟಿನ ವಿಚಾರ ಕಂದಾ ಇನ್ನೂ ತಿಳುದಿಲ್ಲಾ
ಈಗ ಮುಟ್ಟಿನ ವಿಚಾರ ನಾನು
ಹೇಳುತೀನಿ ಕೇಳು ಮಗನೇ || ಸಿದ್ಧಯ್ಯ ||
ಮುಟ್ಟು ತಟ್ಟುವ ವಿಚಾರ ನಿನಗೇನು ಗೊತ್ತು ಮಾಚಯ್ಯ
ಮುಟ್ಟಿನ ವಿಚಾರ ನಿನಗಿನ್ನೂ ತಿಳಿದಿಲ್ಲ ಮಗನೆ
ಮುಟ್ಟಿನ ವಿಚಾರ ಗುಟ್ಟಿನಲ್ಲಿ ಹೇಳ್ತಿನಿ ಕೇಳು ಮಾಚಪ್ಪ
ಮಾಚಯ್ಯ
ಲೋ ಮುಟ್ಟಿನಿಂದಲೇ ಮಗನೆ
ಈ ಭೂಮಿಯೆ ಉಟ್ಟು ತಲ್ಲ
ಲೋ ಮುಟ್ಟಿನಿಂದಲೇ ಕಂದಾ
ಈ ಲೋಕವೇ ಬೆಳೀತಲ್ಲ
ಮಗನೆ ಮುಟ್ಟಿನಿಂದಲೇ ಕಂದಾ
ಹಗಲು ಆಯ್ತಲ್ಲ
ಮುಟ್ಟಿನಿಂದಲೇ ಮಗನೇ
ಇರುಳು ಆಯ್ತಲ್ಲ
ಕಂದಾ ಮುಟ್ಟಿನಿಂದಲೇ ಕಂದಾ
ಸೂರ್ಯ ಉಟ್ಟುದನಲ್ಲಾ
ಮುಟ್ಟಿನಿಂದಲೇ ಕಂದಾ
ಚಂದ್ರ ಉಟ್ಟುದನಲ್ಲಾ
ಲೋ ಮುಟ್ಟಿನಿಂದಲೇ ಕಂದಾ
ಈ ಲೋಕವೇ ಬೆಳಕಾಯ್ತು
ಲೋ ಮುಟ್ಟಿನಿಂದಲೇ ಕಂದಾ
ಈ ಲೋಕ ಕತ್ತಲೆ ಆಯ್ತು
ಲೋ ಮುಟ್ಟಿನಿಂದಲೇ ಮಗನೇ
ನೀನುವೆ ಉಟ್ಟಿದ್ಯಲ್ಲ
ನನ್ನ ಮಡಿವಾಳು ಮಾಚಪ್ಪ
ನಿಮ್ಮ ತಾಯಿ ಹೊಟ್ಟೆಯಿಂದ ನೀನು
ಧರೆಗೆ ಬರುವಾಗ
ಮುಟ್ಟು ತಟ್ಟು ನಿನಗೆ ಆಗಲಿಲ್ವ ಮಾಚಯ್ಯ
ಲೋ ಮುಟ್ಟಿನ ಬಟ್ಟೆ ಒಗೆಯುತಿದ್ದುರು
ಗುಟ್ಟು ಗೊತ್ತಿಲ್ಲವಲ್ಲೊ || ಸಿದ್ಧಯ್ಯ ||
ಮುಟ್ಟುವ ವಿಚಾರ ನನ್ನ ಕಂದಾ
ನಿನಗೆ ಇನ್ನೂ ಗೊತ್ತಿಲ್ಲ ಮಗನೆ
ಮುಟ್ಟುನ ವಿಚಾರ ನಿನಗೆ ಇನ್ನು ತಿಳಿದಿಲ್ಲ ಮಗು ಕೆಂಪಣ್ಣ
ಮುಟ್ಟು ತಟ್ಟು ಅನುತೇಳಿ
ಮೂರು ಸಲ ನಿನ್ನ ಬಾಯಿಲೆ ಬಂದುಮೇಲೆ ನನ ಕಂದಾ
ಮಗನೆ ಮುಟ್ಟಿನ ಸೂತಕ
ನಿನ್ನಿಂದ ಕಳೆಯಬೇಕು || ಸಿದ್ಧಯ್ಯ ||
ಕಂದಾ ಮುಟ್ಟು ಅನ್ನೋ ಸೂತಕ
ನಿನ್ನಿಂದ ಮಗನೆ ಕಳಿಬೇಕು ನನ ಕಂದಾ
ಮಡಿವಾಳು ಮಾಚಪ್ಪ
ನಾ ಹೇಳುವಂತ ಮಾತ ನೀ
ಗ್ಯಾನವಾಗಿ ಕೇಳುಕಂದಾ || ಸಿದ್ಧಯ್ಯ ||
ಕೇಳಪ್ಪ ನನ ಕಂದಾ ಮಡಿವಾಳ ಮಾಚಯ್ಯ
ಈಗಲೀಗಾ ಕೀಳುಜಾತಿ ಮೇಲುಜಾತಿ ಅಂತ ಹೇಳಿಬುಟ್ಟೆ
ಈ ಮುಟ್ಟು ತಟ್ಟಿನ ಮನೆಗೆ ಯಾತಕೆ ಬರಕೋದ್ರಿ
ಧರೆಗೆ ದೊಡ್ಡಯ್ಯ ಅಂತ ಕೇಳುಬುಟ್ಟೆ
ಈ ಭೂಮಿ ಭೂಲೋಕವೇ
ನಡುವೆ ನರಲೋಕವೆ ಮುಟ್ಟು ತಟ್ಟುನಿಂದಲೇ
ಹುಟ್ಟಿದೆ ಕಂದಾ
ಮುಟ್ಟು ತಟ್ಟಿನಿಂದಲೇ ಬೆಳಗದೆ ಮಗನೆ
ಈಗ ನನ್ನ ಜೊತೇಲಿ ಮುಟ್ಟು ತಟ್ಟು ಅಂತೇಳಿ
ಮೂರು ಮಾತು ಹೇಳಿದುದಕೆ
ಮುಟ್ಟು ಅನ್ನುವಂತ ಸೂತಕ
ನರಲೋಕದಲ್ಲಿ ನಿನ್ನಿಂದ್ಲೆ ಕಳೀಬೇಕು
ಮಡಿವಾಳ ಮಾಚಯ್ಯ
ಹೆಣ್ಣು ಮಕ್ಕಳು
ಮೂರು ದಿವಸ ಮನೆ ಬಿಟ್ಟು ಹೊರಗಿರಲಿ
ಅವರ ಮುಟ್ಟಾದ ಬಟ್ಟೆ ತಕಂಡೋಗಿ
ಅವರಿಗೆ ಒಪ್ಪಿಸು ಮಾಚಯ್ಯ
ಅವರಿಗೆ ಒಪ್ಪಿಸುಬಟ್ಟು ಮ್ಯಾಲೆ ಕಂದಾ
ಒಂದು ಪಾವಕ್ಕಿ ಚಟಾಕು ಬ್ಯಾಳೆ
ಅಗ್ಗದ ಕಾಸು
ಬೆಟ್ಟಚ್ಚು ಬೆಲ್ಲ
ದಾನ ಇಸುಗಂಡು ಕಂದಾ
ಲೋ ನಾನು ಪಡದ ಭೂಮಿ ಮೇಲೆ
ಬಾಳು ಬದುಕು ನನ್ನ ಮಗನೆ || ಸಿದ್ಧಯ್ಯ ||
ಮಾಚಪ್ಪ
ನಾನು ಪಡೆದಿರುತಕಂತ ಭೂಮಿ ಮೇಲೆ ವಾಸಮಾಡು
ಇವತ್ತು ತುಂಬಿದ ಸ್ವಾಮವಾರ ಮಗನೆ
ನಿನ್ನ ಅಟ್ಟಿ ಅರಮನೆಗೆ
ನಾನು ಯಾತಕೆ ಬಂದಿ ಎಂದರೆ
ಈ ಭೂಮಿ ಭೂಲೋಕ ನಡುವೆ ನರಲೋಕದಲ್ಲಿ
ಕುರ್ಚು ಕುಂಬಾರಗೇರಿ ಒಕ್ಕಲುಗೇರಿ ವಾಜರುಗೇರಿ
ಹೊನ್ನಯ್ಯನ ಕೇರಿ ಚೆನ್ನಯ್ಯನ ಕೇರಿ
ಅರಸುದೊರೆಗಳ ಮನಿಗೆಲ್ಲಾ ಬಮದಿ
ಯಾರ್ಯಾರ ಅಟ್ಟಿಗೋದ್ರು ಕಂದಾ
ಹಾಲಗ್ರ ಮೇಲಗ್ರ ಎಳ್ಳುಂಡೆ ಕೀರು ಪಾಯಸ
ಒಬ್ಬಿಟ್ಟು ಉಳಿಯನ್ನ
ಅಪ್ಪಳ ಉಪ್ಪಿನಕಾಯಿ
ಕಜ್ಜಾಯ ತುಪ್ಪ ಎಲ್ಲಾನು ಊಟ ಮಾಡಿ ಬಂದಿವ್ನಿ
ಇವತ್ತು ನೀನು ಕೀಳು ಜಾತಿ ಅಂತ ಹೇಲಿದ್ಯಲ್ಲ ಮಗನೇ
ನಿನ್ನ ಕೀಳುಜಾತಿಯವನ ಮನೆ ಒಳಗೆ
ಹಗಲು ಭಿನ್ಯಾ ಅಳಿಯಬೇಕು || ಸಿದ್ಧಯ್ಯ ||
ಮಾಚಪ್ಪ
ನಿನ್ನ ಕೀಳುಜಾತಿ ಅಂತ ಹೇಳಿಬುಟ್ಟಿಯಲ್ಲಾ
ನಿನ್ನ ಕೀಳು ಜಾತಿಯವರ ಮನೆ ಒಳಗೆ
ನಾ ಹಗಲು ಭಿನ್ಯ ಅಳಿಬೇಕು
ನಿನ್ನ ಮನೆ ಒಳಗೆ ನನ ಕಂದಾ ಮಾಚಪ್ಪ
ಇವತ್ತು ತುಂಬಿದ ಸೋಮವಾರವಾದ್ದರಿಂದ
ನಿನ್ನ ಮನೆ ಒಳಗೆ ಊಟ ಬೋಜಣ ಮಾಡಬೇಕು ಕಂದಾ
ನಿನ್ನ ಮನೆ ಒಳಗೆ ಊಟ ಬೋಜಣ ನಾನು ಮಾಡಬೇಕಾದ್ರೆ
ಸರ್ವೆಂಟು ಬಂಧು ಬಳಗ ಜನ ಜಾತಿಯೋರ ಮನೆಗೋಗಿ
ಎಲ್ಲಾನು ಊಟ ಮಾಡಿ ಬಂದಿವ್ನಿ
ಸಪ್ಪೆ ತಿಂದಿವ್ನಿ ಉಪ್ಪು ತಿಂದಿವ್ನಿ
ಸೀಯನ್ನೆ ತಿಂದಿವ್ನಿ ನನ ಕಂದಾ
ನೀನು ಕೀಳು ಜಾತಿಯವನ ಮನೆಯಾದ್ದರಿಂದ
ನಿನ್ನ ಅಟ್ಟಿ ಅರಮನೆ ಒಳಗೆ ಮಗನೆ
ಇವತ್ತು ತುಂಬಿದ ಸ್ವಾಮವಾರಾ ನಾ ಹಗಲು ಬಿನ್ಯಾ ಕಳೀಬೇಕಾದ್ರೆ
ಮಾಂಸದ ಸಾರನ್ನ ನಾನು ಊಟ ಮಾಡಬೇಕು ಮಾಚಪ್ಪ
ಮಾಚಯ್ಯ
ಮಾಮ್ಸ ಮಾಮ್ಸಕ್ಕೆಲ್ಲ ಮಗನೆ
ಯಾರ ಮಾಂಸ ರುಚಿಕಂದಾ || ಸಿದ್ಧಯ್ಯ ||
ಮಗನೆ ಮಾಮ್ಸ ಮಾಮ್ಸಕೆಲ್ಲ
ಯಾವು ಮಾಮ್ಸ ಮಗನೆ
ರುಚಿಯೋ ನನ ಕಂದಾ ಮಡಿವಾಳು ಮಾಚಯ್ಯ
ಲೋ ರುಚಿಯಾದ ಮಾಮ್ಸದ
ಎಸರೇಳು ಎಂದುರಲ್ಲಾ || ಸಿದ್ಧಯ್ಯ ||
ಮಾಚಪ್ಪ
ನೀನು ಕೀಳುಜಾತಿಯವನ ಮನೆ ಒಳಗೆ
ಭಿನ್ಯಳಿದು ನಾನು ಊಟ ಮಾಡಬೇಕಾದರೇ
ಈಗಲೀಗಾ ಮಾಮ್ಸದ್ಸಾರು ಊಟ ಮಾಡಬೇಕು
ಮಾಂಸ ಮಾಮ್ಸಕೆಲ್ಲ ಕಂದಾ ಯಾವ ಮಾಮ್ಸ ರುಚಿ
ರುಚಿಯಾದ ಮಾಮ್ಸದ ಎಸರೇಳುಬುಡು ಕಂದಾ
ಮಡಿವಾಳ ಮಾಚಪ್ಪ ಎಂದುರು
ಜಗತ್ತುಗುರು ಧರೆಗೆ ದೊಡ್ಡೋರ ಮಾತು
ಮಡಿವಾಳ ಮಾಚಪ್ಪ
ಪಾದ ಜೋಡಿಸಿಗಂಡು
ಕೈ ಎತ್ತಿ ಮುಕ್ಕಂಡು
ಕಣ್ಣನೆವು ಕೂಡ ಮುಚ್ಚಗಂಡು
ಆ ಧರೆಗೆ ದೊಡ್ಡವರಿಗೆ ಮಾತಾಡ್ತಾವರೆ
ಸ್ವಾಮಿ ಇವತ್ತು ತುಂಬಿದ ಸ್ವಾಮಾರ ನಮ್ಮ ಮನೆಗೆ ಬಂದು
ಮಾಮ್ಸದ ಸಾರ ಊಟ ಮಾಡಬೇಕೆಂದು ಕೇಳಿರ್ಯಾ
ನನ್ನ ಮನೆ ವಳಗೆ ಭಿನ್ನಳಿದಿರ್ಯಾ ನನ್ನಪ್ಪ ಎಂದುರು
ಮಾಚಯ್ಯ
ಕಂಡುತವಾಗಿ ಭಿನ್ನಳಿತೀವಿ
ನಿನ್ನ ಮನೆ ಒಳಗೆ ಊಟ ಬೋಜಣ ಮಾಡ್ತಿನಿ
ನನಗೆ ರುಚಿಯಾದ ಮಾಮ್ಸ ಯಾವುದು ಹೇಳಿಬುಡು ಎಂದುರು
ಆಗ ಮಾಚಪ್ಪ ಯೋಚುಣಿ ಮಾಡಿಕಂಡು
ಈ ಜಗತ್ತು ಗುರುಗಳಿಂದಲೇ
ಭೂಮಿ ಪಡದವರು ಭೂಲೋಕನೆ ಪಡದವರು
ಸೂರ್ಯ ಚಂದ್ರಾದಿ
ವಿಷ್ಣು ಈಸ್ಪುರ ಬ್ರಹ್ಮ ತ್ರಿಮೂರುತಿ
ಅಷ್ಟುಕೋಟಿ ಪ್ರಪಂಚ ಪಡಕಂಡು ಬಂದಿರುವಂತ
ಜಗತ್ತು ಗುರುವಾದ ಧರೆಗೆ ದೊಡ್ಡವರಿಗೆ
ನನ್ನ ಮನೆ ಒಳಗೆ ಊಟಕೆ ಪಡಿಸಲಾರಿ ದೇವಾ
ಇವರು ಯಾರಟ್ಟಿ ಯಾರ ಮುನಿಗಾರೆ ಹೋಗಿ ಊಟಮಾಡಿಕಳ್ಳಿ
ಈ ನರಲೋಕದಲ್ಲಿ ಯಾರು ತಿನ್ನ ಬಾರದಿದ್ದಂತ
ಜಾತಿ ಮಾಮ್ಸ ಹೇಳಿಬುಡಬೇಕು
ಈ ಮಾಮ್ಸ ಹೇಳಿದ್ರೆ
ನಿನ್ನ ಮನೆ ಮಾಮ್ಸ ನನಗೆ ಬೇಡಕಣ ಮಾಚಪ್ಪ ಅಂತೇಳಿ
ಅವರೆ ಒಂಟೋಯ್ತಾರೆ ಅಂತೇಳಿ
ಮಡಿವಾಳ ಮಾಚಪ್ಪ
ಏನು ಮಾತಾಡ್ತಾರೆ ಅಂದುರೆ
ಬುದ್ದಿ
ರುಚಿಯಾದ ಮಾಮ್ಸದ ಹೇಸರೇಳ್ತಿನಿ ಕೇಳಿ
ಹೇಳು ಮಾಚಪ್ಪ
ಯಾವ ಮಾಮ್ಸ ರುಚಿ ಹೇಳಿಬುಡು ಅಂದುರು
ಕೋಳಿ ಮಾಮ್ಸ ದೇವಾ
ರುಚಿ ಇಲ್ಲ ನನ್ನಪ್ಪ
ಕುರಿ ಮಾಮ್ಸ ಗುರುವು
ರುಚಿ ಇಲ್ಲ ನನ್ನಪ್ಪ
ಗುರುವೆ ಆಡಿನ ಮಾಂಸ ದೇವಾ
ಮೊಸಳೆ ಮಾಮುಸ ಗುರುವು
ಅಪ್ಪ ಉಡಿನ ಮಾಮುಸ ದೇವಾ
ಒಂಟೆ ಮಾಂಮುಸ ಗುರುವು
ಆಮೆ ಮಾಂಸಾ ಗುರುವು
ರುಚಿ ಇಲ್ಲ ನನ್ನಪ್ಪ
ಗುರುವೆ ಉಲ್ಲೆಸರಗನ ಮಾಮಸ
ಕಡಬೆ ಮಾಮಸ ಗುರುವು
ಕಾಡೆಮ್ಮೆ ಮಾಮಸ ಗುರುವು
ದನಿನ ಮಾಂಸ ದೇವಾ
ರುಚಿ ಇಲ್ಲ ನನ್ನಪ್ಪ
ಗುರುವೆ ಹಕ್ಕಿಗಳ ಮಾಮಸ
ಪಕ್ಷಿಗಳ ಮಾಮಸ
ಹಾವುಗಳ ಮಾಮಸ
ರುಚಿ ಇಲ್ಲ ನನ ಗುರುವು
ಅಪ್ಪ ಮಾವುಸ ಮಾವುಸಕೆಲ್ಲ ಗುರುವೇ
ಮನುಷ್ಯನ ಮಾಮ್ಸ ಬಾಳ ರುಚಿ || ಸಿದ್ಧಯ್ಯ ||
ಮಾಂಸ ಮಾಂಸಕ್ಕೆಲ್ಲ ಗುರುದೇವಾ
ಮನುಷ್ಯ ಮಾಂಸ ಎಂದರೆ ಬಹುರುಚಿ ನನ್ನಪ್ಪ
ಮನುಷ್ಯನ ಕೂದು ಅಡಿಗೆ ಮಾಡ್ತೀನಿ ಬುದ್ದಿ
ಅಪ್ಪ ಅಡಿಗೆಯ ಮಾಡುತಿನಿ
ಉಂಡರಿಯಾ ಮಾಯಿಕಾರ || ಸಿದ್ಧಯ್ಯ ||
ಮನುಷ್ಯನ ಮಾವುಸ ಕೊಯ್ದು
ಅಡಿಗೆ ದುಡುಗುತೀನಿ ಗುರುವು
ಊಟ ಮಾಡಿರೀಯ ತಂದೆ
ಭಿನ್ನಳಿದಿರ್ಯಾ ನನ್ನಪ್ಪ ಎಂದುರು
ಮಡಿವಾಳ ಮಾಚಪ್ಪನ ಮಾತು
ಎರಡು ಕರಣದಲಿ ಕೇಳಿ ಜಗತ್ತುಗುರು ಧರೆಗೆದೊಡ್ಡಯ್ಯ
ಮಾಚಪ್ಪ
ಹಾಗಾದ್ರೆ ಮನುಷ್ಯನ ಮಾಂಸ ಬಾಳರುಚಿಯಾ
ಬಹು ರುಚಿ ಬುದ್ದಿ
ಮಾವುಸ ಮಾವುಸಕ್ಕೆಲ್ಲಾ ರುಚಿಯಾದ ಮಾವುಸಾ
ಮನುಷ್ಯನ ಕೂದು ಅಡಿಗೆ ಮಾಡತೀನಿ
ಊಟಮಾಡೀರಿಯಾ ತಂದೆ ಎಂದರು
ಮಾಚಪ್ಪ
ಇಂತಹ ರುಚಿಯಾದ ಮಾವುಸ ನಾನು ಊಟ ಮಾಡಲೇಬೇಕು
ಈಗಲೀಗ ಬರಿ ಬರಿದೆ ಮಾತಾಡಿಬುಟ್ಟು
ಹಾಗೆ ಹೋಗುವಂತ ಜಂಗುಮರು ನಾವಲ್ಲ
ಇಡಿ ನನ ಕಂದಾ ಇಡಿಲಾ ಮಗನೆ ಅಂತೇಳಿ
ಮುತ್ತಿನ ಜೋಳಿಗೆ ಕೈ ಹಾಕಿ
ನಾಲಕಾಣೆ ಒಂದಣ ತಗದು
ಲೋ ಇಡಿಲ ಮಾಚಪ್ಪ ನಿನ್ನ
ಎರಡು ಕೈಯ ಎಂದರಲ್ಲಾ || ಸಿದ್ಧಯ್ಯ ||
ಗುರುವೇ ಇಡಿಯೋ ಮಾಚಪ್ಪ
ಎರಡು ಕೈಯ ಎಂದುರು
ನನ್ನ ಮಂಟೇದಲಿಂಗಯ್ಯ
ಇಂತ ಧರೆಗೆ ದೊಡ್ಡೋರ ಮಾತ ಕೇಳಿಬುಟ್ಟು ಮಾಚಪ್ಪ
ನಾಳೆ ಬರುವ ಕಷ್ಠ ತಿಳಿಯದೆ ನನ ಗುರುವು
ನಾಳೆ ಬರುವ ಕೇಡು ಗೊತ್ತಿಲ್ಲದೆ ಮಾಚಪ್ಪಶ
ಅವನ ಹಣ ಅನ್ನೋ ಆಸೆಗೆ
ಅಂಗೈಯ ಒ‌ಡ್ಡಿದನಲ್ಲ || ಸಿದ್ಧಯ್ಯ ||
ನಾಳೆ ಬರುವ ಕಷ್ಠಗಳ ತಿಳಿಯದೆ ಮಡಿವಾಳ ಮಾಚಪ್ಪ
ಹಣ ಎನ್ನುವಂತ ಆಸೆಗೆ ಎರಡು ಅಂಗೈಯ ಒಡ್ಡುದಾ
ಜಗತ್ತು ಗುರು ಧರೆಗೆ ದೊಡ್ಡಯ್ಯ
ನಾಲಕ್ಕಾಣೆ ಒಂದಣ ತಗದು
ಮಾಚಪ್ಪನ ಕೈಲಿ ಕೊಟ್ಟು ಬುಟ್ಟು
ಮಾಚಪ್ಪ
ಈಗ ನಿನ್ನ ಮನೆ ಬಿಟ್ಟುಬುಟ್ಟು
ತಲಕಾಡು ಮಾಲಂಗಿ ಎರಡು ಹೊಳೆ
ಕೂಡಿದ ನದಿಗೋಗಿ ಬುಟ್ಟು
ಬಾರಿ ಖಂಡಾಯ ನಿವಾದನೆ ಮಾಡಿಕಂಡು
ನಾನು ಕೂಡ ಸ್ಥಾನ ಮಡಿ ಮಾಡಿಕಂಡು
ಶಿವಪೂಜೆ ಶಿವಗ್ಯಾನ ಮಾಡಿಕಂಡು ಮಗನೆ
ಎಲ್ಲೂ ಹೋಗದೆ ನಿನ್ನಟ್ಟಿ ಅರಮನೆಗೆ
ನಾನು ಬಂದು ಬುಡ್ತಿನಿ ಮಾಚಪ್ಪ
ನಾನು ಬರೋದೊರಳಗಾಗಿ ನಿನ್ನ ಮನೆ ಒಳಗೆ
ಅಡಿಗೆ ತಾಯಾರಾಗಿರಬೇಕು
ನಾನು ಬಂದು ಗಳಿಗೆ ಒಳಗೆ
ನಿನ್ನ ಮನೆ ಒಳಗೆ ಹಗಲ ಭಿನ್ಯಾಳಿಬೇಕು
ಮಾಚಪ್ಪ
ನರಮನುಷ್ಯರ ಮಾವುಸ ಆದ ಕಾರಣಕೆ ಹೇಳ್ತಿನಿ ಕೇಳು
ಕೆಟ್ಟದ್ದು ಒಳ್ಳೆದೆಲ್ಲ ಮುಟ್ಟಿ ಊಟ
ತಿನ್ನುವಂತೆ ಚಾಂಡಾಳ ನಾನಲ್ಲ ಮಗನೆ
ನಾನು ಮಾಂಸಸಾರ ಊಟ ಮಾಡಬೇಕಾದ್ರೆ
ಪತಿ ಉಳ್ಳದಾ ಪುರುಷನಾಗಲಿ
ಸತಿ ಉಳ್ಳದ ಮಗಳಾಗಲಿ
ಸತಿಪತಿಗಳ ಮಾಂಸ
ನಿನ್ನಟ್ಟಿ ಅರಮನೆ ಒಳಗೆ ಮುಟ್ಟವನು ನಾನಲ್ಲ
ನಾನು ಊಟ ಮಾಡಿ ಭಿನ್ನ ನಿನ್ನ ಮನೆ ಒಳಗೆ ಅಳಿಬೇಕಾದ್ರೆ
ಎಳ ವರುಷದ ಮೇಲಿನ ಮಗನಾಗಬೇಕು
ಒಂಬತ್ತ ವರುಷದ ಕೆಳಾ ಮಗನಾಗಬೇಕು
ಅಂತ ಎಳೇ ಮಗನ ನೀನು ಕೂದು
ಅಡಿಗೆ ನೀನು ದುಡುಗ ಬೇಕು || ಸಿದ್ಧಯ್ಯ ||
ಎಳಿಯ ಮಗನ ಕೂದು
ಅಡಿಗೆ ದುಡುಗಬೇಕು ಮಾಚಪ್ಪ
ಇದು ಅಲ್ಲದೆ ನನಗೆ ಭಂಗಿ ಬಾಡಾಗಬೇಕು
ಈಗ ನಿನ್ನ ಮನೆಗೆ ನಾನು ಬಂದಾಗಲೆ
ಅಗಲು ದಿನಾ ಇಳಿಬೇಕು
ರುಚಿಯಾದ ಮಾಂಸದ ಅಡಿಗೆ ಆಗಬೇಕು ಕಂದಾ
ಈಗಲೀಗಾ ಮಾಡಿಯಾ ಮಗನೆ ಮಾಡೆಯಪ್ಪ ಎಂದುರು
ಚಂಚಗಾರ ಇಸ್ಕಂಡು ಮಾತ್ರಕೆ
ಕದಿವಂತ ಮಾಚಪ್ಪ ನಾನಲ್ಲ
ದಯಮಾಡಿ ಗುರುದೇವ ಸ್ಥಾನಕೆ ದಯಮಾಡಿ ನನ್ನಪ್ಪ ಎಂದುರು
ಹೆಗಲ ಮೇಲೆ ಒತ್ತಗಂಡು ಮಾಗುರು ಮಂಟೇದುಸ್ವಾಮಿ
ಅವರು ಮಾಚಪ್ಪನ ಮನೆಯ ಬುಟ್ಟು
ಮಾಯಿಕಾರ ಬರುವುತಾರೆ || ಸಿದ್ಧಯ್ಯ ||
ಮಾಚಪ್ಪನ ಮನೆಯಾ
ಬಿಟ್ಟು ನನ್ನಪ್ಪ ಧರೆಗೆ ದೊಡ್ಡವರು ಮಂಟೇದಾಲಿಂಗಯ್ಯ
ಅವರು ಕುಕ್ಕುರು ಕಣಿವೆಗೆ
ನನ್ನ ದೇವರು ದಯ ಮಾಡುತಾರೆ || ಸಿದ್ಧಯ್ಯ ||
ಮಂಟೇಸ್ವಾಮಿ: ಫಲಾರದಯ್ಯನ ಸಾಲು (೩)
ಗುರು ಕೊಟ್ಟ ನಾಲಕಾಣೆ ಒಂದಣ ತಗದು
ಮಡಿವಾಳ ಮಾಚಪ್ಪ ಎರಡುಕೈಲಿ ಇಡಕಂಡು
ಮುಂದಿನ ಮನೆ ಬಿಟ್ಟು ಇಂದಲ ಮನೆಗೆ ಬಂದು
ಪಟ್ಟೆ ಮಂಚದ ಮೇಲೆ ದಡ್ಡನೆ ಬಿದ್ದುಕಂಡರು ಮಾಚಯ್ಯ
ಕಣ್ಣಲ್ಲಿ ಕಣ್ಣೀರು ಸುರಿಸುತಾ
ಮನದಲಿ ಯೋಚುಣಿ ಮಾಡ್ತಾ
ಮಡಿವಾಳ ಮಾಚಪ್ಪ ಮಕಡೆಯಾಗಿ
ಮಂಚದ ಮೇಲೆ ಮಲಗವನೆ
ಬೂಮಿಗೆ ದೊಡ್ಡವರಿಗೆ
ಮಾತು ಕೊ‌ಟ್ಟು ಮೋಸ ಹೊಂದ್ಬುಟ್ಟನಲ್ಲೋ ಗುರುವು
ಯಾರು ಮಗನಾ ಕುಯ್ಯಬೇಕು
ಈಗ ಕೂದು ಅಡಿಗೆ ಮಾಡಬೇಕು
ಯಾರ ಮಗನಾ ಕೂದು ದೇವಾ
ಅಡಿಗೆ ದುಡುಗಲಿ ಗುರುವು
ಜಗತ್ತು ಗುರುವಾದ ಧರೆಗೆ ದೊಡ್ಡವರಿಗೆ
ಎಡೆಪಡುಸ್ತೀನಿ ಅಂತೇಳಿ ಮಡಿವಾಳ ಮಾಚಪ್ಪ
ಪಟ್ಟೆಮಂಚುದ ಮೇಲೆ ಮಲಿಕಂಡು
ದುಃಖ ಮಡುತಾ ದುಃಖ ಪಡುತಾ
ಮೊಕಾಡ್ನೆಯಾಗಿ ಮಲಗವರೆ ಮಾಚಪ್ಪ
ಅವರ ಮಡದಿ ಮಲ್ಲಿಗೆ ಮಾದೇವಮ್ಮ
ತಾನಕ್ಕೆ ನೀರು ಕಾಯಿಸಿಬುಟ್ಟು
ಪೂಜೆಗೆ ಪುಷ್ಮ ಕೂಡ ತಂದು ಮಡಗಿಬುಟ್ಟು
ಅಡಿಗೆ ದುಡಿಕಂಡು ನನ್ನ ಪತಿ ದೇವರು ಮಾಚಪ್ಪ ಯಾಕೆ ಬಂದಿಲ್ಲ
ಬೀದಿ ಮೇಲೆ ಬಟ್ಟೆ ತಕೊಂಡೋದ್ರೋ ಏನೋ ಕಾಣೆ
ಇಲ್ವಾದ್ರೆ ಯಾರಟ್ಟಿ ಯಾರಮನಿಗೋದ್ರೊ ಕಾಣಿನಲ್ಲ
ಸ್ಥಾನಕ್ಕೆ ಟೈಮಾಗಿ ಬುಡ್ತು
ಶಿವಪೂಜೆಗೆ ಒತ್ತಾಗಿ ಬುಡ್ತು
ಊಟ ಬೋಜನ ಕೂಡ ನನ್ನ ಪತಿ ಮಾಡಿಲ್ವಲ್ಲ ಅಂತೇಳಿ
ಮನಿಂದ ಬೀದಿಗೆ ಬರುತಾರೆ ಆದಿಬೀದಿ ನೋಡುತಾರೆ
ಎಲ್ಲೂ ಮಾಚಪ್ಪನ ದರುಷಣ ಇಲ್ಲ
ಉಬ್ಬೆ ವಲೆ ನೋಡಿದುರು
ಅಲ್ಲೂ ಕೂಡ ಮಾಚಪ್ಪ ಇಲ್ಲಾ
ಇಂದಲ ಮನೆಗೆ ಬಂದು
ತಾಳು ಮಂಚದ ಮೇಲೆ ಮೊಕಾಡ್ನೆಯಾಗಿ ಮಲಗಿರುವಂತ
ಪತಿದೇವರು ಮೂಕ ಮಠ ಮಠನೇ ನೋಡಿದ್ರು
ಓಡೋಡಿ ಬಂದು ಮಲ್ಲಿಗೆ ಮಾದೇವರಿ
ಧರೆಗೆ ದೊಡ್ಡೋರ ಪಾದ ನೆನೀತಾ
ಮಡಿವಾಳ ಮಾಚಪ್ಪನ ಬಳಿಗೆ ಬಂದು
ಪಟ್ಟೆಮಂಚದ ಮ್ಯಾಲೆ ತಲೆದಸಿ ಇಟಗಂಡು
ಗಂಡನ ತಲೆ ತಗದು ತೊಡೆ ಮೇಲೆ ಮಡಿಕಂಡು
ಪತಿದೇವರೆ ಮಾಚಪ್ಪ
ಯಾತಕ್ಕಿಷ್ಟು ದುಃಖ ಪಟ್ಟುಬುಟ್ರಿ
ಯಾತಕ್ಕಿಷ್ಟು ಸಂಕ್ಟ ಪಟ್ರಿ ಗುರುವು
ದೇವಾ
ನಿಮ್ಮ ಕಣ್ಮಲಿ ಬಂದ ಕಣ್ಣೀರು
ಭೂಮಿಗರದು
ಹೊನ್ನೊಸಲು ಮುಂಭಾಗದಲ್ಲಿ
ಗುಂಡು ಗಟ್ಟಿ ನಿಂತವಲ್ಲ ಸ್ವಾಮಿ
ನಿಮ್ಮ ಕಣ್ಣಲಿ ಕಣ್ಣೀರು ಗುರುವೇ
ಇನ್ನುವೆ ತಪ್ಪನಿಲ್ವ || ಸಿದ್ಧಯ್ಯ ||
ಕಣ್ಣಲ್ಲೀ ಕಣ್ಣೀರು ದೇವಾ
ಇನ್ನುಮುನ್ನ ತಪ್ಪನಿಲ್ವ ಪತಿದೇವರು ಮಾಚಪ್ಪ
ಯಾತಕೆ ದುಃಖ ಪಟ್ಟೀರಿ ಸ್ವಾಮಿ
ನಿಮಗೆ ಬಂದ ಕಷ್ಠ ನನಗಲ್ವ ದೇವಾ
ನನಗೆ ಬಂದಿರುವಂತ ಕಷ್ಟ ನಿಮಗಲ್ವ ಸ್ವಾಮಿ
ನಿಮಗೆ ಬಂದ ಕಷ್ಟ ಬಂಧಾನ ನನಗೂ ಸ್ವಲ್ಪ ಹೇಳಿ ಗುರುವು ಎಂದುರು
ಮಲ್ಲಿಗೆದೇವಿ
ನೀನು ನೋಡಿದ್ರೆ ಒಂದು ಕಾಸಿನ ಎಣ್ಣೆಂಗಸು
ನಾನು ನೋಡಿದ್ರೆ ಒಂದಾನೆ ಉಳ್ಳಾದಾ ಪುರುಷ
ನನ ಕೈಲಾಗದಿರುವಂತ ಕಾರ್ಯ
ನಿನ್ನ ಕೈಲೇನಾಗಬಲ್ಲದು ಮಡದಿ
ನನ್ನ ಪತಿಯನ್ನೊ ಆಸೆಯೊಂದಿಗೆ
ಮರೆತು ಬುಡು ಎಂದರಲ್ಲ || ಸಿದ್ಧಯ್ಯ ||
ನನ್ನ ಋಣ ನಿನಗೆ ತೀರಿತು ಮಡದಿ
ನನ್ನ ಆಸೆ ಇವತ್ತಿಗೆ ಮರತುಬುಡು
ಮಡದಿ ಮಲ್ಲಿಗೆ ದೇವಿ ಎಂದುರು
ಪತಿ ದೇವರೆ
ಈ ಮಾತು ನಿಮ್ಮ ಬಾಯ್ಲಿ ಯಾಕೆ ಬರಬೇಕು ಸ್ವಾಮಿ
ನಿಮ್ಮಲ್ಲಿರ್ತಕಂತಾ ವಾರ್ತೆ ನನ್ನೊಂದಿಗೆ ಹೇಳಿಬುಡಿ ಗುರುದೇವಾ ಎಂದುರು
ಮಲ್ಲಿಗೆ ಮಾದೇವಿ
ಇವತ್ತು ಎಂಟುಗಂಟೆ ಜಾಮದಲ್ಲಿ
ಧರೆಗೆ ದೊಡ್ಡೋರು ನಮ್ಮ ಮನೆಗೆ ಬಂದು
ನಿನ್ನ ಮನೆ ಒಳಗೆ ಅಗಲು ಭಿನ್ನಳಿಯಬೇಕು
ಊಟ ಮಾಡಬೇಕು ಮಾಚಪ್ಪ
ನಿನ್ನ ಮನೇಲಿ ಮಾಮುಸು ಸಾರ
ಅಡಿಗೆ ಮಾಡಬೇಕು
ರುಚಿಯಾದ ಮಾವುಸ ಯಾವುದು ಹೇಳು
ಎಂದು ಕೇಳಿದ್ರು ಮಲ್ಲಿಗೆದೇವಿ
ಈ ಭೂಮಿಗೆ ದೊಡ್ಡವರಿಗೆ
ನಮ್ಮ ಮನೆ ಒಳಗಡೆ ಅಡಿಗೆ ಮಾಡಿ
ಊಟಕೆ ಬಡಿಸಬಾರುದು
ನಮ್ಮ ಮನೆ ಒಳಗೆ ಮಾವುಸದ ಅಡಿಗೆ
ಮಾಡಬಾರದು ಅನುತೇಳಿ
ಯಾರು ತಿನ್ನಬಾರದಿದ್ದಂತ ಜಾತಿ ಮಾವುಸ ಹೇಳಬೇಕೆಂದುಬುಟ್ಟು
ಈ ಭೂಮಿ ಭೂಲೋಕದಲ್ಲಿರ್ತಕಂತಾ
ಜೀವಜಂತು ಪ್ರಾಣಿಗಳ ಮಾವುಸ ಒಂದು ಚೆನ್ನಾಗಿಲ್ಲ ಸ್ವಾಮಿ
ಮನುಸುನ ಮಾವುಸ ಬಾಳಾ ರುಚಿ ಎಂದುಬುಟ್ಟೆ
ಅಂತ ರುಚಿಯಾದ ಮಾವುಸ ಊಟ ಮಾಡಲೇಬೇಕು
ಮನುಷ್ಯನ ಕೊಯ್ದು ಅಡಿಗೆ ಮಾಡಿಬುಡು ಮಾಚಪ್ಪ
ಸ್ನಾನ ಮಾಡಿಕಂಡು ಬತ್ತೀನಿ ಅಂದುಬುಟ್ಟು
ನಾಲಕ್ಕಾಣೆ ಕೆಂಚಗಾರ ಕೊಟ್ಟು ಬುಟ್ಟು
ತಲಕಾಡು ಮಾಲಂಗಿಗೆ ಸ್ಥಾನಕ್ಕೋಗವರೆ
ಈಗ ಸ್ಥಾನ ಮಾಡಿಕಂಡು ನನ ಮನೆಗೆ ಬತ್ತರೆ ಮಡದಿ
ಅವರು ಬರೋದ್ರೋಳಗಾಗಿ
ನಾನು ಮನುಷ್ಯನ ಕೂದು ಅಡಿಗೆ ಮಾಡಬೇಕು
ಯಾರು ಮಗನ ಕುಯ್ಯಬೇಕು
ಈಗ ಕೂದು ಅಡಿಗೆ ಮಾಡಬೇಕು
ನನ್ನ ಗುರುವಿಗೆ ಎಡಿಯಾ ನಾನು ಪಡಿಸಬೇಕು || ಸುವ್ವ ಬಾ ಚೆನ್ನ ||
ಯಾರ ಮಗನ ಕೂದು ಅಡಿಗೆ ದುಡುಗಿ
ಧರೆಗೆ ದೊಡ್ಡೋರ್ಗೆ ಎಡೆ ಪಡಿಸ್ಲಿ
ಮಡದಿ ಮಲ್ಲಿಗೆ ದೇವಿ ಎದುರು
ಪತಿ ದೇವರೆ ಮಾಚಪ್ಪ
ಇದೇ ಬಾಳ ದೊಡ್ಡ ಕಾರ್ಯ ಅಂತೇಳಿ
ಇಷ್ಟೊಂದು ದುಃಖ ಮಾಡಿಬುಟ್ರಿಯಾ
ಪತಿದೇವರೇ
ಮೇಲಕ್ಕೆದ್ದೇಳೀ
ಸ್ಥಾನ ಮಡಿ ಮಾಡಕಂಡು
ಶಿವಪೂಜೆ ಮಾಡಕಂಡು
ಊಟ ಭೋಜಣೆ ಮಾಡಕಂಡು
ವಿಳ್ಯ ಕೂಡ ಸಲ್ಲಿಸಿಗಂಡು
ಇದೇ ಮಂಚದ ಮೇಲೆ ಕೂತಗಂಡು ಕೇಳಿ
ಮನುಷ್ಯನ ಕೂದು ಅಡಿಗೆ ಮಾಡುವಂತ ರೀತಿ ಎಳ್ತಿನಿ
ಬನ್ನಿ ಸ್ವಾಮಿ ಎಂದುರು
ಆಗ ಮಾಚಪ್ಪ
ಮಡದಿ ಮಾತ ಕೇಳಿಕಂಡು
ಸ್ಥಾನದ ಮನೆಗೆ ಬಂದು
ಸ್ತಾನ ಮಡಿ ಮಾಡಿ
ಶಿವಪೂಜೆ ಶಿವಗ್ಯಾನ ಮಾಡಕಂಡು
ಹಾಲು ಅನ್ನ ಪಾಲು ಪರಸಾದ ಕೂಡ
ಊಟ ಮಾಡಕಂಡು
ವೀಳ್ಯಕೂಡ ಸಲ್ಲಿಸ್ಕಂಡು
ಅದೇ ಪಟ್ಟೆ ಮಂಚದ ಮೇಲೆ ಕುಳಿತುಗಂಡು
ಮಡದಿ ಕುಳಿತವರೆ
ಮಲ್ಲಿಗೆ ದೇವಿ
ಈಗ ಧರೆಗೆ ದೊಡ್ಡವರು ನನ್ನ ಮನೆಗೆ ಬರುವಂತ ಟೈಮಾಗಿ ಬುಡ್ತು
ಅವರು ಬರೋದ್ರೊಳಗಾಗಿ ಅಡಿಗೆ ತಯಾರಾಗಿರಬೇಕು ಮಡದಿ
ಮನುಷ್ಯನ ಕೂದು ಅಡಿಗೆ ಮಾಡುವಂತ ರೀತಿ ಹೇಳಿಬುಡು ಎಂದುರು
ಪತಿದೇವುರ್ರೆ‍ ಮಾಚಪ್ಪ
ಧರೆಗೆ ದೊಡ್ಡವರು ಎಂದುರೆ ಭೂಮಿಗೆ ದೊಡ್ಡವರು
ಭೂಲೋಕಕ್ಕೆ ಹಿರಿಯವರು
ಅಂತಾ ಜಗತ್ತು ಗುರುಗಳಿಗೆ ಮಾತು ಕೊಟ್ಟು
ಮೋಸ ಹೊಂದಬಾರದು ಅಂತೇಳಿ
ನಿಮಗೆ ಎಳ್ಳಷ್ಟು ಗೊತ್ತಾಗನಿಲ್ವಾ ಸ್ವಾಮಿ
ಗುರುದೇವಾ
ರಾಜಬೀದಿ ಒಳಗೆ
ಕಂಡೋರು ಮಕ್ಕಳು ಆಟ ಪಾಠ ಆಡ್ತಾವೆ ಸ್ವಾಮಿ
ಆಡುವಂತ ಮಕ್ಕಳ ಕರೆತಂದು
ಮೋಸದಿಂದ ಪಡೆದಂತೆ ನಮ್ಮ ತಾಯಿತಂದೆಗಳು
ನಮ್ಮ ಖಂಡುತವಾಗಿಯೂ ಬುಡದಿಲ್ಲಾ
ಧರೆಗೆ ದೊಡ್ಡವರು ಕೂಡ
ಮಾಡಿದಂತ ಪರಸಾದ ಸಲ್ಲಸದಿಲ್ಲ
ನಮ್ಮ ಸತ್ಯ ಎಂಬುವದು ಎಳ್ಳಷ್ಟೂ ಉಳಿಯದಿಲ್ಲ || ಸಿದ್ಧಯ್ಯ ||
ಪತಿದೇವರೇ
ಕಂಡವರ ಮಕ್ಕಳ ಕರಕಂಡು ಕೊಯ್ದು ಅಡಿಗೆ ಮಾಡಿಬುಟ್ರೆ
ಮಕ್ಕಳ ಪಡೆದವರ ತಾಯಿ ತಂದೆಗಳು ಸ್ವಾಮಿದ
ಕಂಡುತಾವಾಗು ನಮ್ಮ ಬುಡದಿಲ್ಲ ಗುರುವು
ಧರೆಗೆ ದೊಡ್ಡವರು ಕೂಡ ಊಟ ಮಾಡದಿಲ್ಲ
ನಮ್ಮ ಸತ್ಯ ಭಕುತಿ ಎನ್ನತಕ್ಕಂಥಾದ್ದು
ಎಳ್ಳೂಮನಿಯಷ್ಟು ಉಳಿಯದಿಲ್ಲ
ಒಂದು ಕಣ್ಣು ಕಣ್ಣಲ್ಲ ದೇವಾ
ನನಗೆ ಒಬ್ಬ ಮಗ ಮಗನಲ್ಲ
ನನ್ನ ಹೊಟ್ಟೇಲಿ ವುಟ್ಟವನೆ ಕಂದಾ ವೀರಣ್ಣ || ಸುವ್ವ ಬಾ ಚೆನ್ನ ||
ಒಂದು ಕಣ್ಣು ಕಣ್ಣಲ್ಲ ಒಬ್ಬ ಮಗ ಮಗನಲ್ಲ
ಒಂದು ಕಣ್ಣು ಕಣ್ಣಲ್ಲ ಗುರುವು
ಅಯ್ಯಾ ಒಬ್ಬ ಮಗ ಮಗನಲ್ಲ ಸ್ವಾಮಿ
ನಮ್ಮ ಹೊಟ್ಟೇಲಿ ಹುಟ್ಟವನೆ
ಏಳು ವರುಸದ ಮಗ
ಕಂದಾ ವೀರಣ್ಣ
ಗುರುದೇವಾ
ಶಕ್ರೆಪಟ್ಟಣದಾ
ದೊರೆಗಳ ಮಕ್ಕಳ ಜೊತೆ ಒಳಗೆ
ಕುಂಬಳ್ಳಿ ಮಠದ ಪಾಠಶಾಲೆಗೆ
ನನ್ನ ಮಗ ಓದಕೋಗವನೆ ಸ್ವಾಮಿ
ಓದಕಂಡು ನನ್ನ ಮಗ ವೀರಣ್ಣ
ನನ್ನ ಅಟ್ಟಿ ಅರಮನೆಗೆ ಬರ್ತರೆ ಗುರುವು
ನನ್ನ ಮಗ ಬರುವಾಗ
ನಾನು ಮಾತ್ರ ನನ್ನ ಮಗನಿಗೆ
ಎದುರಾಗಿ ಮುಖತೋರದಿಲ್ಲ
ಅಡಿಗೆ ಮನೆಗೆ ಮರೆಯಾಗಿ ಹೊರ್ಟೊಯ್ತೀನಿ ಸ್ವಾಮಿ
ನನ ಮಗನು ವೀರಣ್ಣ ಬಂದು
ನಮ್ಮ ತಾಯಿ ಎಲ್ಲಪ್ಪ ಅಂತ ಕೇಳಿದ್ರೆ
ನಿಮ್ಮ ತಾಯಿ ಮನೆಲಿಲ್ಲ ಕನಪ್ಪಾ
ಅಜ್ಜಮ್ಮನ ಮನೆಗೆ ಅಬ್ಬಕ್ಕೊಂಟೋಗವಳೆ ಅಂದುಬುಟ್ಟು
ನನ್ನ ಮಗನಿಗೆ ಹಾಲು ಅನ್ನ ಪಾಲು ಪರಸಾದ ಊಟ ಮಾಡಿಸಿ
ಅನ್ನ ಊಟ ಮಾಡಿಸಿ
ಕಾಗಡಿ ತೊಟ್ಲಿಗೆ ಮಗನ ತಕೊಂಡೋಗಿ ಮನುಗುಸಿ ಗುರುವು
ನಿದ್ರೆ ಮಾಡುವಂತ ಮಗನ ಮಾತ್ರ
ಮೋಸದಿಂದ ಕೊಲ್ಲಬೇಡಿ
ಒಂದು ಅಳ್ಳೆನೀರ ತಕೋಂಡೋಗಿ
ಮಗನ ಮುಖಕ್ಕೆ ಎರಚಿಬುಟ್ಟು
ಮಗನ ಎಚ್ಚರ ಮಾಡಿಕಳ್ಳಿ ಸ್ವಾಮಿ
ಆ ಮಗನ ಎತ್ತಿಗಂಡು ಬಂದು
ಒನ್ನೊಸಲು ಮ್ಯಾಲೆ ಮಲಗುಸಿಗಂಡು
ನಾವನಾರು ಒಂಬತ್ತು ತಿಂಗಳು
ಹೊತ್ತಿ ತೆತ್ತಿ ಸಾಕಿ ಸಲಗಿದ ಎತ್ತತಾಯಿ
ನನ್ನ ಮಗನ ಕತ್ತು ಕೊಯ್ಯುವಂತೆ ನಿಮ್ಮನ್ನು
ಕಣ್ಣಿಂದ ನೋಡಿ ಸವುರಿಸಲಾರೆ ಗುರುವು
ನೀವು ಕೂಡ ಜಲುಮ ಕೊಟ್ಟತಂದೆ
ಮಗನ ಕೊಲ್ಲದಿಕ್ಕೆ ಮನಸು ಬರದಿಲ್ಲ
ಗುರುವೆ ಕಣಿಗೆ ಬಟ್ಟೆ ದೇವಾ
ಕಟ್ಟಿಗಳ್ಳಿ ಮಾಚಪ್ಪ
ಕೈಲಿ ಚೂರಿ ಗುರುವು
ಇಡಕಳ್ಳೀ ಗುಣ ಗುರುವು
ಗುರುವೆ ಮಂಡಿಗಾಲ ತಗದು
ಮಗನ ಎದೆಯ ಮೇಲೆ
ಮಡಕಂಡು ನನ ಗುರುವು
ನನ್ನ ಧರೆಗೆ ದೊಡ್ಡವರಿಗೆ
ಕೈ ಎತ್ತಿ ಮುಗಿಬೇಕು || ಸಿದ್ಧಯ್ಯ ||
ಗುರುವೇ ಧರೆಗೆ ದೊಡ್ಡವರಿಗೆ
ಕೈ ಎತ್ತಿ ಮುಗುದು
ಮಂಟೇದಲಿಂಗಯ್ಯನ ಪಾದಡ
ಮನದಲ್ಲಿ ನೆನೆದು
ಈ ಖಂಡಾಯ್ದ ಮೂರ್ತಿಗೆ
ನನ್ನ ಕಂದಾನ ಕೂದುಬುಡಪ್ಪ|| ಸಿದ್ಧಯ್ಯ ||
ಇಂತ ಧರೆಗೆ ದೊಡ್ಡವರಿಗೆ
ನನ್ನ ಮಗನ ಕೂದುಬುಡಪ್ಪ || ಸಿದ್ಧಯ್ಯ ||
ಧರೆಗೆ ದೊಡ್ಡವರಿಗೆ ಸ್ವಾಮಿ
ನನ್ನ ಮಗನ ಕೂದುಬುಡು
ಪತಿದೇವರೆ ಮಾಚಪ್ಪ ಎಂದುರು
ಮಡದಿ ಮಾತ ಕೇಳಿಕಂಡು ಮಡುವಾಳ ಮಾಚಪ್ಪ
ಶಿವಶಿವಾ ಎನುತೇಳಿ ಎರಡು ಕರ್ಣ ಮುಚ್ಚಿಗಂಡಾ
ಹರ ಹರಾ ಎನುತೇಳಿ ಎರಡು ನೀತಿ ಕೂಡ ಮುಚ್ಚಿಗಂಡು
ಮಡದಿ ಮಲ್ಲಿಗೆ ದೇವಿ ತೂಕ ನೇತ್ರ ಕಣ್ಣಾರೆ ನೋಡಕಂಡು
ಏನು ಮಡದಿ ಮಲ್ಲಿಗೆ ದೇವಿ
ಯಂತಾ ಮಾತು ಯಂತಾ ವಾರ್ತಿ ಎಳಿಬುಟ್ಟೆ ಮಡದಿ
ಎತ್ತ ತಾಯಿ ಬಾಯಿಲಿ ಮಡದಿ
ಇಂತ ಮಾತು ಬರಬಹುದಾ
ನಾನು ಜಲ್ಮಕೊಟ್ಟ ತಂದೆ ಮಗನಾ ಕೊಲ್ಲಬಹುದಾ || ಸುವ್ವ ಬಾ ಚೆನ್ನ ||
ಎತ್ತ ತಾಯಿ ಬಾಯಲ್ಲಿ
ಇಂತ ಮಾತು ಇಂತ ನುಡಿ ಬರಬಹುದ ಮಲ್ಲಿಗೆ ದೇವಿ
ಜಲುಮ ಕೊಟ್ಟ ತಂದೆ
ನಾನು ಮಗನ ಕೊಲ್ಲಬಹುದ ಮಡದಿ
ನನ್ನ ಮಗನು ಕಂದಾ ವೀರಣ್ಣನ
ಕಂಡುತವಾಗು ನಾನು ಕೊಲ್ಲಲಾರೆ ಮಡದಿ
ಮಲ್ಲಿಗೆ ದೇವಿ
ಕಂಡುತವಾಗು ನನ್ನ ಮಗನಾ
ನಾನು ಕೊಲ್ಲುಲಾರೆ ಮಲ್ಲಿಗೆ ದೇವಿ
ತಾಯಿ ಮಗ ಸೇರಿಕಂಡು
ನನ್ನ ನೀವು ಕೂದುಬುಡುದೇನೆ || ಸಿದ್ಧಯ್ಯ ||
ತಾಯಿಮಗ ಸೇರಿಕಂಡು
ನನ್ನನೆ ಕೂದು ಅಡಿಗೆ ದುಡುಗಿ ಬುಡು ಮಡದಿ ಎಂದುರು
ಪತಿದೇವರೇ ಮಾಚಪ್ಪ
ಮಗನ ಕೊಂದು ಅಡಿಗೆ ದುಡುಗ ಬೇಕಲ್ಲ ಅಂತೇಳಿ
ಯಾತಕೆ ದುಃಖ ಪಟ್ಟಿರಿ
ಧರೆಗೆ ದೊಡ್ಡೋರ ಕರುಣ ನಮ್ಮಲಿದ್ರೆ ಸ್ವಾಮಿ
ಇವತ್ತು ಕೂದು ಅಡಿಗೆ ದುಡುಗಿದಂತ ಮಗ
ನಾಳೆ ದಿವಸ ನನ್ನ ಹೊಟ್ಟೇಲಿ ಹುಟ್ತಾನೆ ಗುರುವು
ಗುರುವೇ ಒಂದೇ ಮನಸಿನ ಒಳಗೆ
ನನ್ನ ಮಗನ ಕೂದುಬುಡಪ್ಪ || ಸಿದ್ಧಯ್ಯ ||
ಪತಿದೇವರೇ
ಧರೆಗೆ ದೊಡ್ಡೋರ ಮೈಮೆ ಮೈತ್ಗಾರ
ನಮ್ಮಲ್ಲಿದ್ದರೆ ಸ್ವಾಮಿ
ಇವತ್ತು ಕೂದು ಅಡಿಗೆ ಮಾಡಿದ ಮಗ
ನಾಳೆ ದಿವಸ ನನ್ನ ಹೊಟ್ಟೇಳಿ ಉಟ್ಟೇ ಉಟ್ತಾನೆ ಸ್ವಾಮಿ
ಒಂದೆ ದುಡದಲ್ಲಿ ಒಂದೇ ಮನಸಲ್ಲಿ
ಜಗತ್ತು ಗುರು ಧರೆಗೆ ದೊಡ್ಡೋರಿಗೆ
ನನ್ನ ಮಗನ ಕೂದು ಅಡಿಗೆ ದುಡಿಗಿಬುಡಿ ಸ್ವಾಮಿ ಎಂದುರು
ಇವರ ಸತಿ ಪತಿ ಮಾಡತಿಕಳುವಂತ ಮಾತು
ತಲಕಾಡು ಮಾಲಂಗಿ ಒಳಗೆ ಸ್ನಾನ ಮಾಡಿತ್ತಿದ್ದಂತ
ಧರೆಗೆ ದೊಡ್ಡೋರ ಪಾದಕೆ ಅರುವಾಯ್ತು
ಆಗ ಜಗತ್ತು ಗುರುಗಳು ಯೋಚನೆ ಮಾಡುತವರೇ
ನೋಡಿದ್ಯಾ
ಮಡಿವಾಳ ಮಾಚಪ್ಪನ ಮಡದಿ ಮಲ್ಲಿಗೆದೇವಿ
ಮಗನ ಕೂದು ಅಡಿಗೆ ಮಾಡಿ ಅಂತೇಳಿ
ಮಾಚಪ್ಪನಿಗೆ ಎಳ್ತಾರೆ
ನನ್ನ ಮಗನ ಕೂದು ಅಡಿಗೆ ದುಡುಗನಾರಿ ಅಂತೇಳಿ ದುಃಖಪಡ್ತಾನೆ
ಹೆಡ್ತಿ ದುಡ ಗಂಡನಿಗೆ ಇಲ್ವಲ್ಲ
ಇವರ ಇಬ್ಬರ ಮನಸನ್ನ ಒಂದು ಮಾಡಬೇಕು
ಎನುತೇಳಿ ಜಗತ್ತು ಗುರು ಧರೆಗೆ ದೊಡ್ಡಯ್ಯ
ಅವರು ಕಪ್ಪುಧೂಳೂತ ತಗದರಂತೆ
ಮಾಚಪ್ಪುನಿಗೆ ಉರುಬುತಾರೆ || ಸಿದ್ಧಯ್ಯ ||
ಗುರುವೆ ಕಪ್ಪು ಧೂಳುತಾ
ತಗದವರೆ ನನ್ನಪ್ಪ
ಮಡಿವಾಳು ಮಾಚಪ್ಪನ ಮೈ ಮೇಲುರುಬವರೆ
ಆಗ ಮಡಿವಾಳು ಮಾಚಪ್ಪ
ಗುರುವೇ ಗುರುದೇವಾ
ಧರೆಗೆ ದೊಡ್ಡವರಿಗೆ ಸ್ವಾಮಿ
ಮಾತು ಕೊ‌ಟ್ಟು ಮೋಸ ಹೊಂದುಬಾರದು
ಎನುತೇಳುಬುಟ್ಟು ಗುರುವು
ಅಯ್ಯಾ ಚಿಂತೆಯ ಮಾಡುತಾನೆ
ನನ್ನ ಮಡುವಾಳ ಮಾಚಯ್ಯ ಶರಣ || ಸಿದ್ಧಯ್ಯ ||
ಯಾವಾಗ ಧರೆಗೆ ದೊಡ್ಡವ್ರು ಕಪ್ಪುಧೂಳ್ತ ಉರುಬುದ್ರೊ
ಆಗ ಮಡಿವಾಳ ಮಾಚಪ್ಪನವರು
ಜಗತ್ತು ಗುರುಗಳಿಗೆ ಮಾತುಕೊಟ್ಟು ಮೋಸ ಹೊಂದುಬಾರ್ದು
ಇವತ್ತಿನ ದಿವ್ಸದಲ್ಲಿ ಗುರುದೇವಾ
ನನ್ನ ಮಗನು ಏಳು ವರ್ಷದ ಕಂದ ಎಳೆಯ ವೀರಣ್ಣ
ನನ್ನ ಮಗನಾದ ವೀರಣ್ಣನನ್ನು ಕೂದು
ಅಡಿಗೆ ದುಡುಗಿ ಧರೆಗೆ ದೊಡ್ಡವರಿಗೆ ಎಡೆ ಪಡುಸಬೇಕು ಅಂತೇಳಿ
ಸತಿ ಪತಿ ಗಂಡಾ ಹೆಂಡ್ತೀರು
ತಾರ್ಸಿ ಗುಡುಸಿ
ರಂಗಾಲೆ ಬಿಟ್ಟು ಶೃಂಗಾರ ಮಾಡ್ಕೊಂಡು
ನಡುಮನೆವೊಳಗೆ ಕೈಯ್ಯೆಣ್ಣೆ ಜ್ಯೋತಿ ಕೂಡ ಕಸ್ಸಿಕೊಂಡು
ಕತ್ತಿಯ ಮಸುಕೊಂಡ
ಕೈಯಲ್ಲಿ ಹಿಡುಕೊಂಡ
ಅವನು ಮಗನು ಬರುವಾ ದಾರೀ ನೋಡುತಾನೆ || ಸುವ್ವಾ ಬಾ ಚನ್ನ ||
ಆಗ ಮಡುವಾಳ ಮಾಚಪ್ಪನವರು
ಕತ್ತಿ ಮಸಕೊಂಡು ಕೈಲಿಡಕಂಡು
ಮಗನಾದ ವೀರಣ್ಣ ಬರುವುದ
ದಾರಿದಾರೀ ನೋಡ್ತ ನಿಂತಿದ್ರು
ಏಳು ವರ್ಷದ ಮಗನು ಕಂದ ವೀರಣ್ಣ
ಸಕ್ಕರೆ ಪಟ್ಟಣದ ದೊರುಗಳ ಮಕ್ಕಳು ಜೊತೇವೊಳಗೆ
ಕುಂಬಳ್ಳಿ ಮಠದಲ್ಲಿ ಓದಿಕೊಂಡು
ಸಿಲೇಟು ಪುಸ್ತಕ ತಗದು ಕಂಕಳಿಗೆ ಇರೀಕೊಂಡು
ನೂರೆಂಟು ಜನ ಮಕ್ಕಳ ಜೊತೆಗುಡ್ಕಂಡು
ಅವನು ಪಾಠಶಾಲೆ ಬಿಡುವುತಾನೆ
ತನ್ನ ಮನೆಗೆ ಬರುವುತಾನೆ || ಸಿದ್ಧಯ್ಯ ||
ಗುರುವೇ ಓದೋ ಮಠವ ಕಂದ
ಬಿಟ್ಟು ಬಿಟ್ಟು ನನ್ನ ಕಂದ
ಏಳು ವರ್ಷದ ಮಗನು ಕಂದ ವೀರಣ್ಣ
ಅವನು ತನ್ನವರ ಮನೆಗೆ ಕಂದ
ತಾನೀಯೆ ಬರುವುತಾನೆ || ಸಿದ್ಧಯ್ಯ ||
ಮಂಟೇಸ್ವಾಮಿ: ಫಲಾರದಯ್ಯನ ಸಾಲು (೪)
ತನ್ನ ಹಟ್ಟಿಯಾದ ಮನೆಗೆ ಕಂದಾ
ತಾನಾಗಿ ಬರುತ್ತಿದ್ದ ಕಂದ ವೀರಣ್ಣ
ವೀರಣ್ಣ ಬರುವುದ ಧರೆಗೆ ದೊಡ್ಡವ್ರು ಕಣ್ಣಿಂದ ನೋಡುದ್ರು
ನೋಡಿದೆಯಾ ಮಡಿವಾಳ ಮಾಚಪ್ಪನ ಮಗ
ಕಂದ ವೀರಣ್ಣ ಓದುಕೊಂಡು ಸೀದ ಮನುಗೋಯ್ತವ್ನೆ
ಆ ಮಗನ ಸತ್ಯ ನೋಡ್ಲಿಲ್ಲವಲ್ಲ
ಆ ಮಗನ ಭಗತಿ ತಿಳೀಲಿಲ್ಲವಲ್ಲ
ಆ ಮಗನ ಸಾಹಸ ತಿಳೀಲಿಲ್ಲ ಅಂತೇಳಿ
ಮಾಯ್ಕಾರದ ಒಡೆಯ ಮಂಟೇದಲಿಂಗಪ್ಪ
ಆ ಮಾಚಪ್ಪನ ಮಗ ಬರುವಂಥ ದಾರೀಗೆ
ಓಡಿ ಓಡಿ ಬಂದರಲ್ಲ
ನಮ್ಮ ಹೆತ್ತಯ್ಯ ಮಂಟೇದಸ್ವಾಮಿ || ಸಿದ್ಧಯ್ಯ ||
ಓಡಿ ಓಡಿ ಬಂದು ಜಗತ್ತು ಗುರು ಧರೆಗೆ ದೊಡ್ಡಯ್ಯ
ಮಾಚಪ್ಪ ಮಗ ಕಂದ ವೀರಣ್ಣ ಬರುವಂಥ ದಾರೀವೊಳಗೆ
ಅರಳೀಕಟ್ಟೆ ಜಗಲಿ
ಹೊನ್ನರಳಿ ಮರ
ಅರಳೀ ಕಟ್ಟೆ ಜಗುಲಿಗೆ ಬಂದು
ಅರಳೀ ಕಟ್ಟೆ ಜಗುಲೀಮ್ಯಾಲೆ ಕೂತ್ಕಂಡು ಮಾಗುರು ಮಂಟೇದಸ್ವಾಮಿ
ನೂರೆಂಟು ಜನ ಮಕ್ಕಳು ಜೊತೇಲಿ ಬರುವಂಥ
ಕಂದ ವೀರಣ್ಣನ ಏನಂಥ ಕರಿತಾರೆ ಅಂದ್ರೆ
ಕಂದ ಯಾರಪ್ಪ ನನ್ನ ಕಂದ
ಯಾರಪ್ಪ ನನ್ನ ಮಗುನೆ
ಮಾಚಪ್ಪನ ಮಗನೆ
ಲೋ ಮಲ್ಲಿಗೆ ದೇವಿ ಮಗನೆ
ವೀರಣ್ಣ ವೀರಣ್ಣ ಎನ್ನುವರು ನನ್ನ ಕಂದ
ಅಯ್ಯಾ ವೀರಣ್ಣ ಅನ್ನುವವನು
ಈ ಗುಂಪಿನೊಳಗೆ ಯಾರು ಕಂದ || ಸಿದ್ಧಯ್ಯ ||
ಮಗನೇ ವೀರಣ್ಣ ಎನ್ನುವವರು ಈ ಗುಂಪಿನೊಳಗೆ ಕಂದ
ಯಾರಪ್ಪ ನನ್ನ ಮಗನೆ ಹಾಗಂದವರೇ ನನ್ನ ಗುರುವು
ಅಯ್ಯಾ ಧರೆಗೆ ದೊಡ್ಡವರ ಮಾತ
ನೂರೆಂಟು ಹುಡುಗರೂವೆ ಕಿವಿಯಾರ ಕೇಳಿ
ಸುಮ್ಮನೆ ನಿಂತುಕೊಂಡರು
ಮಾಚಪ್ಪನ ಮಗ ಕಂದ ವೀರಣ್ಣ
ಧರೆಗೆದೊಡ್ಡವರ ಬಳಿಗೆ
ಗುಡೂಗುಡನೆ ಬರುವುತಾನೆ || ಸಿದ್ಧಯ್ಯ ||
ಧರೆಗೆ ದೊಡ್ಡವ್ರು ಬಳಿಗೆ ಬಂದು ಕಂದ
ಏಳು ವರ್ಷದ ಮಗ ಕಂದ ವೀರಣ್ಣ
ಧರೆಗೆ ದೊಡ್ಡವರ ಮುಂಭಾಗದಲ್ಲಿ ನಿಂತುಕೊಂಡು
ಜಗತ್ತು ಗುರುಗಳು ಮೊಕಾ ಕೂಡ ನೋಡಕೊಂಡು
ಸ್ವಾಮಿ ಜಂಗಮ ದೇವ ಮಡಿವಾಳ ಮಾಚಪ್ಪನ ಮಗನೇ
ಮಲ್ಲಿಗ ಮಾದೇವಿ ಮಗನೆ
ಕಂದ ವೀರಣ್ಣ ಯಾರು ಅಂತ ಕರಿದಿಯಲ್ಲಪ್ಪ
ಗುರುವೇ ನಾನೇ ಮಡಿವಾಳ ಮಾಚಪ್ನ ಮಗ
ನನ್ನ ತಾಯಿಯ ಹೆಸ್ರು ಮಲ್ಲಿಗಮಾದೇವಿ
ನನ್ನ ಹೆಸ್ರೇ ಕಂದ ವೀರಣ್ಣ ಸ್ವಾಮಿ
ನನ್ನ ಯಾತಕ್ಕೆ ಕರಿದ್ರಿಯಪ್ಪ
ಏನು ಕಾರಣಕ್ಕೆ ಕೂಗಿಬುಟ್ರಿ ಗುರುವು ಎನುತೇಳಿ
ವೀರಣ್ಣ ಬಂದು ಧರೆಗೆ ದೊಡ್ಡವರ ಮುಂಭಾಗದಲ್ಲಿ ನೆಗುನೆಗ್ತಾ ನಿಂತ್ಕಂಡ
ವೀರಣ್ಣ ಖಂಡಿತವಾಗಲೂ ನೀನು ಮಾಚಪ್ಪನ ಮಗನೋ
ಖಂಡಿತವಾಗಲೂ ಮಾಚಪ್ಪನ ಮಗನೇ ನಾನು ಸ್ವಾಮಿ
ಏನಪ್ಪ ನನ್ನ ಕಂದ ವೀರಣ್ಣ
ನಿನ್ನ ಮೊಕ ನೋಡಿದ್ರೆ ನನ್ನ ಕಂದ
ಏಳು ವರ್ಷದ ಮಗನಾಗಿ ಕಾಣ್ತಿಯಲ್ಲೊ ಮಗು
ವೀರಣ್ಣ ಏಳು ವರ್ಷಕೆ ಕಂದಾ
ನಿನಗೆ ಮರಣಗಾಲ ಬಂದೀತಲ್ಲೋ || ಸಿದ್ಧಯ್ಯ ||
ಕಂದಾ ಏಳುವರ್ಷಕೆ ಕಂದಾ
ಮರಣಗಾಲ ಕಂದಾ
ಬಂದೀತು ನನ್ನ ಕಂದಾ
ಮಗನೇ ತಾಯಿಯ ಆಸೆ
ಮಾಡಬೇಡ ಕಂದಾ
ತಂದೆಯಾ ಆಸೆ
ಮಾಡಬೇಡ ನನ್ನ ಮಗವು
ನಿಮ್ಮ ತಂದೆ ಬಳಿಗೆ ಹೋದರೆ ಕಂದಾ
ನಿನ್ನ ಪ್ರಾಣ ಉಳಿಯೋದಿಲ್ಲ || ಸಿದ್ಧಯ್ಯ ||
ತಾಯಿ ತಂದೆ ಆಸೆ ಮಾಡಕೊಂಡು ಕಂದಾ
ಇವತ್ತು ನೀನು ಮನೆಗೆ ಹೊರಟೋಗ್ಬುಟ್ರೆ ಮಗನೇ
ಖಂಡಿತವಾಗ್ಲೂ ನಿನ್ನ ಪ್ರಾಣ ಉಳಿಯೋದಿಲ್ಲ ಮಗು
ವೀರಣ್ಣ ಇಲ್ಲಿ ನಿಂತಿರುವಂಥ ಹುಡುಗ್ರಲ್ಲಿ
ಯಾರ್ಯಾರು ನಿನಗೆ ಸ್ನೇಹಬಂಧು ಮಕ್ಕಳಿದ್ದರೆ
ಅವರು ಮನಗೊಂಟೋಗಪ್ಪ
ಅವರು ಮನೆಗೆ ಹೋಗದೇ ಹೋದ್ರೂವೆ ಕಂದ
ನಿಮ್ಮ ಅಜ್ಜಮ್ಮನ ಮನೆ ಹತ್ತಿರದಲ್ಲಿದ್ರೆ ಅಲ್ಲಿಗಾದ್ರು ಹೊಂಟೋಗು ಮಗು
ಇವತ್ತು ಎಲ್ಲರೂ ಒಂದು ದಿವ್ಸ
ಯಾರ ಹಟ್ಟಿ ಯಾರ ಮನೇಲಾದ್ರೂ ಇದ್ದು
ನಾಳೆ ಪ್ರಾತಃ ಕಾಲಕ್ಕೆ ನಿಮ್ಮ ತಾಯ್ತಂದೆ ಬಳೀಗೆ ಹೋಗು ಕಂದ
ನಿನ್ನ ಪ್ರಾಣ ಉಳೀತಾದೆ ಮಗನೆ
ಈಗೇನಾರು ನಿನ್ನ ಮನೆಗೆ ನೀನು ಹೊಂಟೋದ್ರೆ
ನಿನ್ನ ಪ್ರಾಣ ಕಂದ
ಖಂಡತಿವಾಗ್ಲೂ ಉಳಿಯೋದಿಲ್ಲ || ಸಿದ್ಧಯ್ಯ ||
ಗುರುದೇವಾ ಯಾತಕ್ಕೆ ಸ್ವಾಮಿ ಯಾತಕ್ಕೆ
ನನ್ನ ಪ್ರಾಣ ಉಳಿಯೋದಿಲ್ಲ ಅಂತ ಹೇಳಿರಿ ಗುರುವು
ಅದೇನು ಹೇಳುಬುಡಿ ಸ್ವಾಮಿ ಹೇಳಿ ಗುರುದೇವ ಅಂದುರು
ವೀರಣ್ಣ ಯಾರೋ ಜಂಗುಮರು ಇವತ್ತು ನಿನ್ನ ತಂದೆ ಬಳಿ ಹೋಗಿದ್ದರಂತೆ
ನಿಮ್ಮ ತಂದೆ ಮಾಚಪ್ಪ
ಮನುಷ್ಯನ ಮಾಂಸಾ ಬಾಳ ರುಚಿಯಂತ ಹೇಳ್ಬುಟ್ರುಂತೆ ಕಂದ
ಆ ರುಚಿಯಾದ ಮಾಂಸ ಊಟ ಮಾಡಲೇಬೇಕು
ಹಾಗೇ ಮನಸನ್ನ ಕೊಂದು ಅಡಿಗೆ ಮಾಡಬುಡು
ಹಣ ಕೊಡ್ತೀನಿ ತಕ್ಕೋ ಮಾಚಪ್ಪ ಅಂದ್ಬುಟ್ರು
ಹಣ ತಗದು ಜಂಗಮ ನಿನ್ನ ತಂದೆ ಕೈ ಕೊಟ್ಬುಟ್ಟು ಹೋಗಿದ್ದರಂತೆ
ನಿಮ್ಮ ತಂದೆ ಮಾಚಪ್ಪನವರು ಹಣ ಈಸಿ ಮನೇಲಿ ಮಡಿಕೊಂಡು
ನನ್ನ ಮಗನ್ನೇ ಕೂದು ಅಡಿಗೆ ಮಾಡಬುಡಬೇಕು ಎನುತೇಳಿ
ಕತ್ತಿ ಮಸಕೊಂಡು ಕೈಲಿಡುಕೊಂಡು ನಿನ್ನನ್ನೇ ಕಾಯ್ತಾ ಕೂತವರೇ ಕಣಪ್ಪ
ಈಗ ಹೋಗಿಬುಟ್ರೆ ಕಂದ
ನಿಮ್ಮ ತಾಯಿ ತಂದೆ ಇಬ್ರೂ ಸೇರ್ಕಂಡು
ನನ್ನ ಕೂದು ಅಡಿಗೆ ದುಡುಗ್ಬುಟ್ಟು
ಆ ಜಂಗುಮರಿಗೆ ಎಡೇಪಡಸ್ಬುಟ್ಟು ಊಟಕ್ಕೆ ಇಕ್ಕುಬುಡ್ತಾರೆ
ನಿನ್ನ ಪ್ರಾಣ ಉಳಿಯೋದಿಲ್ಲ
ಎಲ್ಲಾರು ಯಾರೆ ಮನೆಗಾದರೂ ಒಂಟೋಗ್ಬಡು ಮಗನೆ ಎಂದರು
ಜಂಗಮದೇವ ನಿಮ್ಮ ಬಾಯಲ್ಲಿ ಇಂಥ ಮಾತು ಬರಬಾರ್ದು
ನಿಮ್ಮ ಬಾಯಲ್ಲಿ ಈ ರೀತಿ ನುಡಿ ನುಡಿಬಾರ್ದು ಸ್ವಾಮಿ
ಜಲುಮ ಕೊಟ್ಟ ತಂದೆ ಎತ್ತ ತಾಯಿ ಕೈಲಿ ಪ್ರಾಣ ಕೊಟ್ಟುಬುಟ್ರೆ
ನನಗೆ ಮಾತ್ರ ನರಕ ಬರೋದಿಲ್ಲ ಸ್ವರ್ಗ ಸಿಕ್ಬುಡ್ತದೆ
ನಾನು ನಿಮ್ಮ ಮಾತು ಮೀರಿದ್ರೂನು
ನನ್ನ ತಂದೆ ಮಾತ ಮೀರಲಾರೆ || ಸಿದ್ಧಯ್ಯ ||
ನನ್ನ ಕೈಬುಡಿ ಎನ್ನ ಗುರುವೇ
ಹೋಗುತೀನಿ ಎಂದರಲ್ಲ || ಸಿದ್ದಯ್ಯ ||
ಗುರುವೇ ನಿಮ್ಮ ಮಾತು ಗುರುವೂ
ನಾನು ಮೀರುದ್ರೂವೇ ದೇವ
ನಮ್ಮ ತಾಯಿ ತಂದೆ ಮಾತ ನಾ ಕಂಡಿತ ಮೀರುದಿಲ್ಲ
ನಮ್ಮ ತಾಯಿ ತಂದೆ ಬಳಿಗೆ
ನಾ ಹೋಗುತೀನಿ ಎಂದರಲ್ಲ || ಸಿದ್ಧಯ್ಯ ||
ತಾಯಿ ತಂದೆ ಬಳಿಗೆ
ನಾನಾಗಿ ಹೊರಟೋಯ್ತಿನಿ ಸ್ವಾಮಿ ಎನುತೇಳಿ
ಏಳು ವರ್ಷದ ಮಗ ಕಂದ ವೀರಣ್ಣ
ಧರೆಗೆ ದೊಡ್ಡವರ ಕೈನೆ ಕಿತ್ಕಂದು
ರಾಜ ಬೀದಿವೊಳಗೆ ಓಡೋಡಿ ಬರುವಾಗ
ಬತ್ತೀನಿ ನನ್ನ ತಂದೆ ಬತ್ತೀನಿ ನನ್ನ ತಾಯಿ
ತಂದೆ ಮಾಚಪ್ಪ ತಾಯಿ ಮಲ್ಲಿಗೆ ದೇವಿ ಎನುತೇಳಿ ನನ್ನ ಕಂದ
ಅವನು ರಾಜಬೀದಿವೊಳಗೆ ಕಂದ
ಅಲುಕೊಂಡು ಬರುವುತಾನೆ || ಸಿದ್ಧಯ್ಯ ||
ರಾಜ ಬೀದಿವೊಳಗೆ ಬರ್ತೀನಿ ತಂದೆ ಮಾಚಪ್ಪ ಬಂದ್ಬುಟ್ಟಿ
ತಾಯಿ ಮಲ್ಲಿಗೆದೇವಿ ಎನುತೇಳಿ
ಕೂಗಿಕೊಂಡು ವಾಲಿಕೊಂಡು ಓಡಿ ಬರುತ್ತಿದ್ದ
ಬರುವಂತ ಮಗನ ಶಬುದ ಸ್ವರ ಕೇಳಿಕೊಂಡ್ರು ತಾಯಿ ಮಲ್ಲಿಗದೇವಿ
ಏನಪ್ಪಾ ಪತಿದೇವರೆ ಮಾಚಯ್ಯ
ನನ್ನ ಮಗ ಈರಣ್ಣ ಬಂದ್ಬುಟ್ಟ ಸ್ವಾಮಿ
ನನ್ನ ಮಗ ಬಂದ್ಬುಟ್ಟ ಗುರುವೇ
ನನ್ನ ಮಗ ಬರುವಾಗ ನಾ ಎದುರಾಗಿರೋದಿಲಲ
ಅಡುಗೆ ಮನೆಗೆ ಮರೆಯಾಗಿ ಹೊರಟೋಯ್ತೀನಿ ಸ್ವಾಮಿ
ನಾನು ಹೇಳಿದ ರೀತಿ ಮಾಡ್ಬುಡಿ ಅಂತೇಳಿ
ಆ ತಾಯಾದ ಮಲ್ಲಿಗೆ ದೇವಿ
ಅಡಿಗೆ ಮನೆಗೆ ಬಂದು ಮರೆಯಾಗಿ ಕೂತವ್ಳೆ
ಮಡುವಾಳು ಮಾಚಪ್ಪ
ಕತ್ತಿ ಮಸಕಂಡು
ಪಟ್ಟೆ ಮಂಚದಿಂದ ಕೆಳಗೆ ಮಡೀಕೊಂಡು
ಪಟ್ಟೆ ಮಂಚದ ಮೇಲೆ ಮಾಚಪ್ಪ ಕೂತ್ಕಂಡು
ಬರುವಂಥ ಕಂದ ವೀರಣ್ಣನ ಕಣ್ಣಿಂದ ನೋಡುತ್ತಾ
ಕಣ್ಣಲ್ಲೇ ಕಣ್ಣೀರು ಸುರಿಸುತ್ತಾ ಕೂತಿದ್ದ
ಆಗ ಮಲ್ಲಿಗೆದೇವಿ
ರಾಜ ಬೀದಿವೊಳಗೆ ಬತ್ತೀನಿ ತಂದೆ ಮಾಚಪ್ಪ ಬತ್ತೀನಿ ತಾಯಿ
ಮಲ್ಲಗದೇವಿ ಅಂತೇಳೀ
ಆಲುಕೊಂಡು ಕೂಕ್ಕೊಂಡು ಬರುವಂಥ
ಮಗನ ಶಬುದ ಸ್ವರಗಳ ಕೇಳುತ
ಅಡುಗೆ ಮನೇವೊಳಗೆ ತಾನಾಗಿ ಕೂಡಕಂಡ
ನನ್ನ ಮಗ ಕೊಕ್ಕೊಂಡು ಬರುವಂಥ ಶಬುದ ಕೇಳ್ತದೆ
ನನ್ನ ಮಗ ಆಲ್ಕೊಂಡು ಬರುವಂಥ ಸ್ವರ ಕೇಳ್ತದೆ
ಇಲ್ಲಿ ಕೂಗುತ್ತಾ ಬರ್ತಿರೋನೆ ನನ್ನ ಮಗ ಈರಣ್ಣ ಅಂತೇಳಿ ಮಲ್ಲಿಗದೇವಿ
ಮಗನ ನೆನೀತಾ ಏನಂಥ ಸಂಕಟ ಪಡ್ತಳೆ ಅಂದರೆ
ಅಯ್ಯೋ ವಿಧಿಯೇs
ಮುಂದೆ ಯಾರು ನನಗೆ ಗತಿಯೂs
ಅಯ್ಯೋ ವಿಧಿಯೇs
ಮುಂದೆ ಯಾರು ನನಗೆ ಗತಿಯೂs || ಸಿದ್ಧಯ್ಯ ||
ಒಂದು ಕಣ್ಣು ಕಣ್ಣಲ್ಲ ಗುರುವೂ
ಕುಲಕೆ ಒಬ್ಬ ಮಗನಲ್ಲ
ಒಂದು ಕಣ್ಣು ಕಣ್ಣಲ್ಲ ದೇವಾ
ಕುಲಕೆ ಒಬ್ಬ ಮಗನಲ್ಲ
ಅಯ್ಯಾ ಒಬ್ಬ ಮಗನ ನಾನು ಪಡೆದು
ಈ ರೀತಿ ಆದನಲ್ಲ
ಅಯ್ಯೋ ವಿಧಿಯೇs
ಮುಂದೆ ಯಾರೂ ನಮಗೆ ಗತಿಯೂs
ಅಯ್ಯಾ ಹಣೆಯಲ್ಲಿ ಬರದುದಕೆ
ಮೊದಲುಂಡ ಸಾಲಕ್ಕೆ
ಅಯ್ಯೋ ಈ ರೀತಿ ಬ್ರಹ್ಮ ನನಗೇ
ಬರುದಾನೂ ಜಗದೀಸ
ಆಹಾ ವಿಧಿಯೇs
ಮುಂದೆ ಯಾರೂ ನಮಗೆ ಗತಿಯು
ಅಯ್ಯಾ ತಡಕತೀನಿ ಎಂದಾರೆ ಮಗನೇ
ಆ ಯೋಗದ ದುಃಖಾವೆ ಇಲ್ಲ
ತಡಕತೀನಿ ಎಂದರೆ ಕಂದ
ಆ ಯೋಗದ ದುಃಖವೇ ಇಲ್ಲ
ಅಯ್ಯಾ ಬುಡಸ್ಕತೀನಿ ಎಂದಾರೆ ಕಂದ
ತಂದೆಯವರ ಫಲವಿಲ್ಲ
ಆಹಾ ವಿಧಿಯೇs
ಏನು ತಂದೆ ಅಯ್ಯೋ ವಿಧಿs
ಅಯ್ಯಾ ತಂದೆ ಇಲ್ಲ ತಾಯಿ ಇಲ್ಲ
ಬಂಧು ಇಲ್ಲ ಬಳಗವಿಲ್ಲ
ತಂದೆ ಇಲ್ಲ ತಾಯಿಯಿಲ್ಲ
ತಂದೆ ಇಲ್ಲ ತಾಯಿಯಿಲ್ಲ
ಅಯ್ಯೋ ಯಾರ್ಯಾರೋ ನನಗೆ ದೇವ
ಮೊದಲಲ್ಲಿ ಜಗದೀಸ
ಆಹಾ ವಿಧಿಯೇ
ಮುಂದೆ ಯಾರೂ ನನಗೆ ಗತಿಯೂs
ತಂದೆ ಆಸೆ ನಿನಗಿಲ್ಲ ಕಂದ
ತಾಯಿ ಆಸೆ ನಿನಗಿಲ್ಲ ಮಗನೇ
ನಮ್ಮಾಸೆ ನಿನಗೆ ತೀರ್ತು
ವೀರಣ್ಣ ಅಯ್ಯೋ ಆಸೆ ನಮಗೂವೆ ಮುಗುದಿತ್ತು || ಸಿದ್ಧಯ್ಯ ||
ವೀರಣ್ಣ ವೀರಣ್ಣ ಎನ್ನುವ
ಆಸೆ ಇವತ್ತಿಗೆ ತೀರ್ತು ಮಗು
ಇವತ್ತಿಗೆ ಮುಗುದೋಯ್ತು ಎನುತೇಳಿ ತಾಯಿ ಮಲ್ಲಿಗದೇವಿ
ಮಗನ ಶಬುದ ಸ್ವರ ಕೇಳುತ
ಅಡುಗೆ ಮನೆವೊಳಗೆ ದುಃಖಳಿಸಿ ದುಃಖ ಪಡುತ್ತಿದ್ದಳು
ಮಡದಿ ದುಖ ನೋಡ್ತ ಮಾಚಪ್ಪ
ಮಗನು ಬರುವುದ ಕಣ್ಣಿಂದ ನೋಡ್ತ ಮಾಚಯ್ಯ
ಪಚ್ಚೆ ಮಂಚದ ಮೇಲೆ ಗುರುವು
ಅತ್ತು ದುಃಖ ಮಾಡುತರೆ || ಸಿದ್ಧಯ್ಯ ||
ಪಟ್ಟೇ ಮಂಚದ ಮೇಲೆ ಕುಳುತ ಮಾಚಪ್ಪ
ವಿಧವಿಧವಾದ ಯೋಚುನೆ ಮಾಡುತ
ವಿಧವಿಧವಾದ ದುಃಖ ಪಡ್ತ ಕುಳುತಿದ್ದ
ಏಳು ವರ್ಷದ ಮಗ ಕಂದ ವೀರಣ್ಣ
ಓಡೋಡಿ ಬಂದು ಕಂದ
ತಂದೆ ಮಾಚಪ್ಪನ ಮುಂಭಾಗದಲ್ಲಿ ಬಂದು ನಿಂತುಕೊಂಡು
ಯಾಕಪ್ಪ ತಂದೆ ಮಾಚಯ್ಯ
ನನ್ನ ಮೊಕ ನೋಡ್ತೀರಿ
ಕಣ್ಣಲ್ಲಿ ಕಣ್ಣೀರು ಕೆಡುಗ್ತೀರಿ
ದುಃಖಿಳಿಸಿ ದುಃಖ ಪಡ್ತಿಯಲ್ಲಾ ತಂದೆ
ಆಳುಬ್ಯಾಡಿ ದುಃಖಪಡುಬ್ಯಾಡಿ ತಂದೆ ಅಂತೇಳೀ
ಪಟ್ಟೇ ವಸ್ತರದಲ್ಲಿ ಮಗನು
ತಂದೆ ಕಣ್ಣೀರ ತೊಡೆದನಾಗ || ಸಿದ್ಧಯ್ಯ ||
ಪಟ್ಟೆ ವಸ್ತ್ರದಲ್ಲಿ ಕಂದ
ತಂದೆ ಮಾಚಪ್ಪನ ಕಣ್ಣೀರು ತೊಡೆದು
ದುಃಖ ಪಡುಬ್ಯಾಡಿ ತಂದೆ ಮಾಚಪ್ಪ
ನಮ್ಮ ತಾಯಿ ಮಲ್ಲಿಗ ಮಾದೇವಮ್ಮ ಎಲ್ಲಿಗೊರಟೋದ್ರಪ್ಪ
ಎಲ್ಲಿಗೆ ಹೊರಟೋದ್ರು ತಂದೆ ಎಂದರು
ವೀರಣ್ಣ ನಿನ್ನ ತಾಯಿ ಮಲ್ಲಗಿದೇವಿ ಮನೆಯಲ್ಲಿ ಇಲ್ಲ ಕಣಪ್ಪ
ಅಜ್ಜಮ್ಮನ ಮನೆಗೆ ಹಬ್ಬಕ್ಕೆ ಹೊರಟೊದ್ರು ಕಂದ
ಈಗಲೀಗ ನಿನ್ನನ್ನಾರು ಕರ್ಕೊಂಡು
ನಿಮ್ಮ ತಾಯಿ ಹೋಗಬಾರ್ದ ಅಂತ್ಹೇಳಿ
ಬರುವಂತವನ ನಿನ್ನ ನೋಡ್ಕಂಡು ಕಣ್ಣಲ್ಲಿ ಕಣ್ಣೀರು ಬಂತು
ಅಜ್ಜಮ್ಮನ ಮನೆಗೆ ಹಬ್ಬಕ್ಕೆ
ನಿಮ್ಮ ತಾಯಿ ಒಬ್ಳೇ ಹೊಂಟೋದ್ಲು
ನಿನ್ನ ಬುಟ್ಟು ಹೋಗ್ಬುಟ್ಲು ಕಂದ ಅಂದರು
ತಂದ ಮಾಚಪ್ಪ ನಮ್ಮ ತಾಯಿ ಮಲ್ಲಿಗೆ ಮಾದೇವಮ್ಮ
ಯಾವ ಕಾಲದಲ್ಲೂ ಕೂಡ
ನನ್ನ ಬಿಟ್ಟು ಅಜ್ಜಮ್ಮನ ಮನೆಗೆ ಹಬ್ಬಕ್ಕೋಗ್ಲಿಲ್ಲ
ನೀವು ಹೇಳುವಂಥ ಮಾತು ಸುಳ್ಳೂ
ನನಗೆ ದುಃಖ ಮಾಡುವ ಶಬುದ
ಕೇಳುತಾದೆ ನಮ್ಮ ತಂದೆ || ಸಿದ್ಧಯ್ಯ ||
ನಮ್ಮ ತಾಯಿ ಅಳುವ ಶಬುದ
ನನಗೆ ಕೇಳುತಾದೆ ನನ್ನ ತಂದೆ || ಸಿದ್ಧಯ್ಯ ||
ತಂದೆ ಮಾಚಪ್ಪ
ನಮ್ಮ ತಾಯಿ ಮಲ್ಲುಗ ಮಾದೇವಮ್ಮ
ಅಡುಗೇ ಮನೇಲಿ ಅಳುವ ಶಬುದ ಕೇಳ್ತದೆ
ನನ್ನ ಕೈಬುಡಿ ಗುರುದೇವ ನಾನೆ ಹೋಗಿ ನೋಡ್ತೀನಿ ಅಂತೇಳಿ
ತಂದೆ ಮಾಚಪ್ಪನ ಕೈ ಕಿತ್ತುಕೊಂಡು
ಕಂದ ವೀರಣ್ಣ ಓಡೋಡಿ ಬಂದು ತಾಯಿ ಮಲ್ಲಿಗ ಮಾದೇವಮ್ಮನ
ಮುಂಭಾಗದಲ್ಲಿ ನಿಂತುಕೊಂಡು
ತಾಯಿಮೊಕ ಕಣ್ಣಾರೆ ನೋಡುತ್ತಾ
ಯಾಕವ್ವ ನನ್ನ ತಾಯಿ
ಅಮ್ಮ ಕಡುದುಃಖ ಪಡಿತೀಯೆ
ನಿನ್ನ ಕಣ್ಣಲ್ಲಿ ಕಣ್ಣೀರು ತಾಯಿ ತಪ್ಪಲಿಲ್ವಾ || ಸುವ್ವಾ ಬಾ ||
ಕಣ್ಣು ಕಣ್ಣೀರು ತಪ್ಪಲಿಲ್ವ ತಾಯೀ
ಯಾತಕ್ಕೇ ದುಃಖ ಪಟ್ಟೀಯವ್ವ
ಯಾತುಕ್ಕ ಸಂಕ್ಟ ಪಟ್ಟೀಯೆ ತಾಯಿ ಎಂದುರು
ವೀರಣ್ಣ ಯಾತುಕ್ಕೂ ಇಲ್ಲ ಬಾ ಮಗನೇ
ನಿಮ್ಮ ತಂದೆ ಮಾಚಪ್ಪನಿಗೆ
ಮೊಸರು ಬುಟ್ಟು ಅನ್ನ ಇಕ್ಕಿ ಕಂದ
ಮೊಸರ್ನಲ್ಲೇ ಕಲ್ಲಿತ್ತಲ್ಲ ಮಡದಿ ಅಂತ ಕೆನ್ನೇ ಮೇಲೆ ಹೊಡದ್ರು ಕಂದ
ಅದಕ್ಕಾಗಿ ದುಃಖ ಪಡ್ತಿದ್ದಿ ಬಾಪ್ಪ ಮಗನೇ ಎಂದರು
ತಾಯಿ ಮಲ್ಲಿಗದೇವಿ ಮುಂಗೈಯ ಹಿಡಕ್ಕಂಡು ಕಂದಾ
ತಂದೆ ಮಾಚಪ್ಪನ ಬಳಿಗೆ ತಾಯಮ್ನ ಕರ್ಕೊಂಡು ಬಂದು
ಮಾಚಪ್ಪನ ಮುಂಭಾಗದಲ್ಲಿ ತಾಯಿ ನಿಲ್ಲಿಸ್ಕಂಡು
ತಂದೆ ಮಾಚಪ್ಪ
ಮೊಸರ್ನಲ್ಲಿ ಕಲ್ಲಿರೋದು ನಿಜವಾ
ನಮ್ಮ ತಾಯಿ ಕೆನ್ನೇ ಮೇಲೆ ಹೊಡೆಯಬಹುದಾ ತಂದೆ
ಮಾಚಪ್ಪ ನಾನು ಇದ್ರೂ ಸರಿಯೇ
ಸತ್ತು ಸ್ವರ್ಗ ಸೇರಬುಟ್ರೂ ಸರಿಯೇ ಗುರುವು
ಎತ್ತ ತಾಯಿಗೆ ನನ್ನ ತಂದೆ
ನೀವು ಕೊಲೆಯ ಮಾಡಬ್ಯಾಡಿ || ಸಿದ್ಧಯ್ಯ ||
ನಮ್ಮ ತಾಯಿ ಮಲ್ಲಿಗ ಮಾದೇವಮ್ಮನಿಗೆ ದೇವಾ
ಕೊಲೆ ಮಾತ್ರ ಕೊಡಬ್ಯಾಡಿ ತಂದೆ ಮಾಚಪ್ಪ ಅನುತೇಳಿ
ತಂದೆ ಮಾಚಪ್ಪನ ಕಾಲಿಗೆ ಬಿದ್ದು ಶರಣ ಮಾಡಿದ ಕಂದ ವೀರಣ್ಣ
ವೀರಣ್ಣ ವೀರಣ್ಣ ಖಂಡಿತವಾಗೂ ನಿನ್ನ ತಾಯಿಗೆ
ನಾನು ಕೊಲೆ ಮಾಡೋದಿಲ್ಲ ಕಂದ
ಪಾದ ಮುಟ್ಟಬ್ಯಾಡ ಏಳುಕಂದ ಎದ್ದೇಳು ಅಂತೇಳಿ
ಮಗನಾದ ವೀರಣ್ಣನ ಎಬ್ಬುರಿಸಿಕೊಂಡು
ಮಗನ ಕರೆದು ಮುತ್ತಿಕ್ಕೆ ಮುದ್ದಮಾಡುತ್ತ
ತಾಯಿ ಮಲ್ಲಿಗದೇವಿ ಮಡಿವಾಳ ಮಾಚಪ್ಪ
ಅವರ ಆಸರಿಕೆ ಬೇಸರಿಕೆ ಎಲ್ಲಾನು ತೀರಿಸ್ಕಂಡು
ಮಗನಾದ ವೀರಣ್ಣನಿಗೆ ಹಾಲು ಅನ್ನ ಪಾಲು ಪಾರಸಾದ ಊಟ ಮಾಡಿಸಿ
ಕಾಗಡಿ ತೊಟ್ಲಿಗೆ ತಂದು
ಮಗನ ಮನುಗುಸೊಂಡು ತಂದೆ ಮಾಚಪ್ಪ ತಾಯಿ ಮಲ್ಲಿಗದೇವಿ
ವೀರಣ್ಣ ಮನುಗಿ ನಿದ್ರೆ ಮಾಡಪ್ಪ
ಮನಿಕೋ ಕಂದಾ ಅಂತ್ಹೇಳಿ
ಆ ಕಡೆ ಮಾದೇವಮ್ಮ ತೂಗ್ತರೆ
ಈ ಕಡೆ ಮಾಚಪ್ಪ ತೂಗ್ತನೆ
ತೂಗುವಂಥಾ ತಾಯ್ತಂದೆ ಕಣ್ಣಿಂದ ನೋಡುತ್ತಾ
ಏಳು ವರ್ಷದ ಮಗ ಕಂದ ವೀರಣ್ಣ
ಕಣ್ಣನ್ನೇ ಮುಚ್ಚಲಿಲ್ಲ
ಕಂದ ಹಲ್ಲನ್ನು ಕಚ್ಚಲಿಲ್ಲ
ಅವನು ತಂದೆ ತಾಯಿ ಮೊಕುವಾ ನೋಡುತಾನೆ || ಸುವ್ವಾ ಬಾ ||
ಕಣ್ಣು ಮುಚ್ಚಲಿಲ್ಲ ಕಂದ ಹಲ್ಲು ಕಚ್ಚಲಿಲ್ಲ ಮಗನೂ
ತಾಯಿ ತಂದೆ ಮೊಕವ ಮಟಮಟನೆ ನೋಡ್ತ ಮಲಗಿದ್ದ
ಮನುಗಿರುವಂಥ ಮಗನ ನೋಡ್ಕಂಡು ಮಾಚಪ್ಪ
ಮನಸಲ್ಲಿ ಮನದಲ್ಲಿ ಏನು ಯೋಚನೆ ಮಾಡ್ತಾನೆ ಅಂದರೆ
ಧರೆಗೆ ದೊಡ್ಡವರು ಮಂಟೇದಲಿಂಗಪ್ಪ
ಈಗ ನನ್ನಟ್ಟಿ ಅರಮನೆಗೆ ಬರುವಂಥ ಟೈಮಾಗ್ಬುಡ್ತು
ಈ ಮಗನಾದ ವೀರಣ್ಣ ಇನ್ನೂ ಕಣ್ಣುಮುಚ್ಚಿ ಮನಗಲಿಲ್ಲವಲ್ಲ
ಈಗ ಅಡಿಗೆ ದುಡಗಲಿಲ್ಲವಲ್ಲ ಎನುತೇಳಿ
ಅವನು ಮಗನ ಮುಖವ ನೋಡುಕಂಡು
ಬಾಳ ಸಿಟ್ಟು ಬಂದಿತಲ್ಲ || ಸಿದ್ಧಯ್ಯ ||
ಗುರುವೇ ಮಗನ ಮುಖವ ನೋಡಿ
ಬಾಳ ಸಿಟ್ಟು ದೇವ ಬಂದೋಯ್ತು ಮಾಚಪ್ಪ
ಅವನಿಗೆ ಬಾಳ ಕ್ವಾಪ ದೇವ ದೊರಕಿತು ಮಾಚಯ್ಯ
ಅವನು ಮಗನ ಮೊಕವ ನೋಡುಕೊಂಡು
ಏನು ಮಾತೊಂದಾಡುತಾನೆ || ಸಿದ್ಧಯ್ಯ ||
ಮಂಟೇಸ್ವಾಮಿ: ಫಲಾರದಯ್ಯನ ಸಾಲು (೫)
ಮಗನ ಮೊಕ ನೋಡಕಂಡು
ಬಾಳಸಿಟ್ಟು ಮಾಡಕೊಂಡು ಬಾಳಕ್ವಾಪ ಮಾಡುಕೊಂಡು ಮಡಿವಾಳ ಮಾಚಪ್ಪ
ಏನೋ ಕಂದ ವೀರಣ್ಣ
ಇನ್ನೂ ಎಷ್ಟೊತ್ತೊ ನಿನ್ನ ತೂಗಬೇಕು
ಹಾಳಾದ ಸುಖ ನಿದ್ರೆ ನಿನಗೆ ಇನ್ನಾರು ಬರಬಾರದ ಅನುತೇಳಿ
ಮಗನ ಕಪಾಲದ ಮ್ಯಾಲೆ ಮಾಚಯ್ಯ
ಎರಡು ಏಟು ಹೊಡೆದ
ಮಡಿವಾಳ ಮಾಚಪ್ಪ ಹೊಡೆದಂಥ ಏಟಿಗೆ
ಏಳು ವರ್ಷದ ಮಗನು ಕಂದ ವೀರಣ್ಣ
ಹಲ್ಲನ್ನೇ ಕಚ್ಚೀಗಂಡ ಕಂದಾ
ಎರಡೂ ಕಣ್ಣ ಮುಚ್ಚಿಕೊಂಡ
ಅವನು ಸೊಕ್ಕಿ ಮಲಗಿದ ಕಂದಾ ವೀರಣ್ಣ
|| ಸುವ್ವಾ ಬಾ ಚೆನ್ನ ವೀರಣ್ಣ ||
ಕಾಗಡಿ ತೊಟ್ಲು ಒಳಗೆ ಕಂದ ವೀರಣ್ಣ
ಸೊಕ್ಕಿ ಭೂಮಿ ಮ್ಯಾಲೆ ಮಲೀಕೊಂಡು
ನನ್ನ ಮಗನು ಗುರುವು
ಈಗ ಕಣ್ಣು ಮುಚ್ಚಿ ಮಲೀಕೊಂಡ ಗುರುದೇವ
ಈಗ ನನ್ನ ಮಗ ಮನಗ್ಬುಟ್ಟ ಸ್ವಾಮಿ
ಪತಿದೇವ್ರೆ ಮಾಚಪ್ಪ
ನಾನು ಹೇಳಿದ ರೀತಿ ಮಾಡ್ಬುಡಿ
ಅಡಿಗೆ ಮನೆಗೆ ಮರೆಯಾಗಿ ಹೊರಟೋಯ್ತಿನಿ ಅಂತ್ಹೇಳಿ
ಹಿಡಿದಿರುವಂಥ ಕಾಗಡಿ ತೊಟ್ಟಿಲನ್ನೇ ಬಿಟ್ಟು ಬುಟ್ಟು
ಅಡಿಗೆ ಮನೆಗೆ ಮರೆಯಾಗಿ ಹೊರಟೋಗ್ಬುಟ್ಟಳು ತಾಯಿ ಮಲ್ಲಿಗದೇವಿ
ಮಗಲಿರ್ತಕ್ಕಂಥ ಮಗನ ಮೊಕ ಕಣ್ಣಿಂದ ನೋಡ್ಕಂಡು ಮಾಚಪ್ಪ
ಕಣ್ಣೀರ ಸುರುಸುತಾನೆ
ಕಡು ದುಃಖ ಪಡುತಾನೆ
ಅಯ್ಯೋ ಜಲ್ಮ ಕೊಟ್ಟ ತಂದೆ ಮಗನ
ಕೊಲ್ಲ ಬಹುದಾ || ಸುವ್ವಾ ಬಾ ||
ಅಯ್ಯಾ ಜಲ್ಮಕೊಟ್ಟ ತಂದೆ ನಾನು
ಮಗನ ಕೊಲ್ಲಬಹುದಾ ಎಂದು
ಅವನು ಮಗನ ಮೊಕವಾ ನೋಡಿ ಗುರುವು ಅಳುತಾನೆ || ಸುವ್ವಾ ಬಾ ||
ಜಲುಮ ಕೊಟ್ಟ ತಂದೆ ನಾನು ಗುರುವು
ಅನ್ನ ಉಣಿಸಿ ಅಂಗೈನೊಳಗೆ ಕಂದ
ನಿನ್ನ ಸಾಕಿ ಸಲುಹಿದ್ದೆ ಕಂದ ವೀರಣ್ಣ
ಅನ್ನ ಉಣಿಸಿದ ಕೈನ ಒಳಗೆ
ನಿನ್ನ ಶಿರಸ ಕುಯ್ಯತೀನಿ || ಸಿದ್ಧಯ್ಯ ||
ಸಿದ್ಧಯ್ಯಾ ಸ್ವಾಮಿ ಬನ್ನೀ
ಅಯ್ಯೋ ಮಗನೇs ಲಿಂಗಯ್ಯಾ ನೀವೇ ಬನ್ನಿ
ಅನ್ನ ಉಣಿಸಿದ ಕೈಯಲ್ಲಿ
ನಿನ್ನ ಶಿರಸ ಕೊಲ್ಲುತೀನಿ ಮಗನೆ ವೀರಣ್ಣ ಎನುತೇಳಿ
ಮಡುವಾಳು ಮಾಚಪ್ಪನವರು
ಆಗಲೀಗ ಒಂದು ಎಳೆತ ನೀರು ತಂದು
ಮಗನ ಮೊಕ್ಕೆ ಎರಚುಬುಟ್ಟು
ಕಾಗಡಿ ತೊಟ್ಲಿಂದ ಮಗನ ಎತ್ತುಕೊಂಡು
ಹೊನ್ನು ಹೊಸಲ ಬಳಿಗೆ ಬಂದು
ಹೊನ್ನು ಹೊಸಲ ಮೇಲೆ ಕಂದ ವೀರಣ್ಣನ ಮನುಗುಸ್ಕೊಂಡು ಮಾಚಪ್ಪ
ಗುರುವೇ ಕಣ್ಣಿಗೆ ಬಟ್ಟೆ ದೇವ
ಕಟ್ಟಿಕೊಂಡ ಮಾಚಯ್ಯ
ಕೈಲಿ ಚೂರಿ ಗುರುವು
ಹಿಡಕೊಂಡ ಮಾಚಪ್ಪ
ಗುರುವೇ ಮಂಡಿಗಾಲ ತಗದು
ಮಗನ ಎದೆಯ ಮೇಲೆ
ಮಡೀಕೊಂಡು ನನ್ನ ಗುರುವು
ನನ್ನ ಧರೆಗೆ ದೊಡ್ಡವರಿಗೆ
ಕೈಯೆತ್ತಿ ಮುಗಿದನಾಗ || ಸಿದ್ಧಯ್ಯ ||
ಗುರುವೇ ಧರೆಗೆ ದೊಡ್ಡವರಿಗೆ ಕೈಯೆತ್ತಿ ಮುಗಿದು
ಗುರುವೇ ಮಂಟೇದ ಲಿಂಗೈನ ಪಾದ ಮನದಲ್ಲಿ ನೆನೆದು
ಮಡಿವಾಳ ಮಾಚಪ್ಪ
ಅಯ್ಯಾ ಮಂಟೇದ ಲಿಂಗಪ್ಪ ಮಾಯ್ಕಾರದ ಒಡೆಯ
ಪರಂಜ್ಯೋತಿಯವರೆ ನನ್ನ ಪಾತಾಳ ಜ್ಯೋತಿಯವರೆ
ನನ್ನ ಮಗನನ್ನೇ ನಾನು ಕುಯ್ತೀನಿ ಗುರುವು
ನಾನು ಪಡೆದ ಮಗನ ಕೊಲ್ತೀನಿ ನನ್ನಪ್ಪ
ನಾ ಮಾಡುವ ಹರುಸೇವೆ
ನಿನ್ನ ಪಾದುಕ್ಕೆ ಅರುವಾಗಲಯ್ಯ || ಸಿದ್ಧಯ್ಯ ||
ನಾನು ಮಾಡುವ ಹರಿಸೇವೆ ಗುರುವೂ
ನಿಮ್ಮ ಪಾದಕ್ಕೆ ಅರಿವಾಗಲೀ
ಜಗತ್ತು ಗುರು ಧರೆಗೆ ದೊಡ್ಡವ್ರೆ ಮಂಟೇದಲಿಂಗಪ್ಪ ಎನುತೇಳಿ
ಮಡಿವಾಳ ಮಾಚಪ್ಪ ಮಂಡಿಗಾಲ ತಗದು ಮಗನ ಎದೇಮ್ಯಾಲೆ ಮಡೀಕೊಂಡು
ಉಕ್ಕಿನ ಚಂದ್ರಾಯ ತಗದು ಬಲಗೈಲಿಡುಕೊಂಡು
ಮಗನ ಜುಟ್ಟನ್ನೇ ಎಡಗೈಲಿ ಗುರುವು ಹಿಡಕೊಂಡು ಮಾಚಪ್ಪ
ಅವರು ಮಂಟೇದಲಿಂಗೈನ ಪಾದ ಮನದಲ್ಲಿ ನೆನಕಂಡು
ಅವನು ಎರಡು ಕಣ್ಣು ಮುಚ್ಚಿಕೊಂಡು
ಮಗನ ಕೆತ್ತ ಕುಯ್ದನಾಗ || ಸಿದ್ಧಯ್ಯ ||
ಎಡಗೈಲಿ ಮಗನ ಜುಟ್ಟ ಹಿಡಕಂಡು ದೇವ
ಎರಡು ಕಣ್ಣ ಮುಚ್ಕೊಂಡು ಮಡಿವಾಳ ಮಾಚಪ್ಪ
ಮಗನ ಕತ್ತನ್ನೇ ಕೂದು
ಮಲ್ಲಿಗದೇವಿ ಮಲ್ಲಿಗದೇವಿ ಬಾರೋ ಮಡದಿ ಎಂದರು
ಮಾಚಪ್ಪನ ಮಡದಿ ಮಲ್ಲಿಗ ಮಾದೇವಮ್ಮ
ಓಡೋಡಿ ಬಂದು ಮಗನ ರಕ್ತ ಬಸುಕೊಂಡು
ಮಗನ ರ‍ಕ್ತ ಬಸುಕೊಂಡು ಒಂದು ಕಡೆ ಮಡೀಕೊಂಡು
ಮಾಚಪ್ಪನ ಮೊಕ ಕಣ್ಣಾರೆ ನೋಡುತ್ತಾ
ಪತಿ ದೇವರೇ ಮಾಚಪ್ಪ
ಕಾಕೋಳಿ ಕೂಡಿ ಲೋಕ ಬೆಳಗಾಗಿ ಗುರುವು
ಬೆಳಗಿನ ಹೊತ್ತಲ್ಲಿ ನಾನು ಎದ್ದು
ಬಲದ ಮೊಗ್ಗಲಲ್ಲಿ ಎದ್ದ ಗಳಿಗೇಲಿ
ನನ್ನ ಮಗನ ಪಾದ ನೋಡುತ್ತಿದ್ದಿ
ನನ್ನ ಮಗನವೆರಡು ಕೈ ನೋಡುತ್ತಿದ್ದಿ
ನನ್ನ ಮಗನ ಮೊಕ ನೋಡುತ್ತಿದ್ದಿ ಗುರುವು
ಈಗ ಯಾರು ಕೈಯ ಯಾರ ಕಾಲು ಯಾರ ಮೊಕ ನೋಡ್ಬೇಕು
ಸ್ವಾಮಿ
ಪತಿದೇವರೆ ಮಾಚಪ್ಪ
ನನ್ನ ಮಗನ ಗ್ಯಾನ ಬಂದಾಗ
ನನ್ನ ಮಗನ ಪಾದ ನೋಡ್ಕತಾ ಅವನ ಕೈ ನೊಡ್ಕತಾ
ನನ್ನ ಮಗನ ಮೊಕಾ ನೋಡ್ಕಂಡು
ನನ್ನ ದುಃಖ ಪರಿಮಾರ ಮಾಡ್ಕೋತೀನಿ ದೇವ
ನನ್ನ ಮಗನ ಕಾಲು ಕೈಯ ತಲೆ ತರಿದು
ನನ್ನ ಕೈಲಿ ಕೊಟ್ಬುಡಿ ಗುರುವು
ಈ ಪಟ್ಟೆ ವಸ್ತ್ರದಲ್ಲಿ ಕಟ್ಟಿಮಡೀಕತ್ತೀನಿ
ಅಟ್ಟದ ಮೇಲೆ ಮಡೀಕೊಂಡು
ನನ್ನ ಮಗನ ಗ್ಯಾನ ಬಂದಾಗ ನೋಡಕೊಂಡು
ಬಾಳಿ ಬದುಕುತೀನಿ ಗುರುದೇವ ಎಂದರು
ಆಗಲಿ ಮಡದಿ ಮಲ್ಲಿಗದೇವಿ ಅಂತೇಳಿ ಮಾಚಪ್ಪ

ಅವನು ಪಿಡುವುಗೊಳ್ಳಿ ತಗದನಂತೆ
ಮಗನ ಕಾಲ ಕಡಿದನಾಗ || ಸಿದ್ಧಯ್ಯ ||
ಪಿಡುಚುಗೊಳ್ಳಿ ತಗದು ದೇವಾ
ಮಗನವೆರಡು ಕಾಲು ಮಗನವೆರಡ ಕೈಯನ್ನೇ ತರಿದು
ಮಗನ ತಲೆ ತಗದು
ಮಡದಿ ಮಲ್ಲಿಗ ದೇವಿ ಕೈಲಿ ಕೊಟ್ಟು
ಪಟ್ಟೆ ವಸ್ತ್ರದಲ್ಲಿ ಕಟ್ಟಿ ಮಡೀಕೊಂಡು ಮಲ್ಲಿಗದೇವಿ
ಅಟ್ಟಾದ ಮೇಲೆ ತಾಯಿ
ಮರೆಯಾಗಿ ಮಡುಗುತಾಳೆ || ಸಿದ್ಧಯ್ಯ ||
ಅಮ್ಮಾ ಅಟ್ಟಾದ ಮೇಲೆ ತಾಯಿ
ಬಚ್ಚಿಟ್ಟು ಮಡುಗುತಾಳೆ || ಸಿದ್ಧಯ್ಯ ||
ಅಟ್ಟದ ಮೇಲೆ ತಾಯಿ
ಬಚ್ಚಿಟ್ಟು ಮಡೀಕೊಂಡ್ರು ತಾಯಿ ಮಲ್ಲಿಗಮಾದೇವಿ
ಆಗ ಮಡಿವಾಳ ಮಾಚಪ್ಪನವರು
ತಾಯಿ ಮಲ್ಲಿಗದೇವಿ ಮೊಕ ನೋಡುತ್ತ
ಆಗಲೀಗ ಕಟ್ಟು ಮಡಗಿರ್ತಕ್ಕಂಥ ಪೊಟ್ಟಣ ನೋಡುತ್ತಾ
ಆಗಲೀಗ ತಾಯಿ ಮಲ್ಲಿಗಮಾದೇವಮ್ಮನಗೆ
ಮಡಿವಾಳ ಮಾಚಪ್ಪ
ತಲೆ ಕಾಲು ಕೈ ತೆಗೆದು ಮಡದೀ ಕೈಲಿ ಕೊಟ್ಟುಟ್ಟು
ಅವನು ಎದೆನ್ನೇ ಬಗೆದನಂತೆ
ಎರಡು ಪಕ್ಕೆ ಇಸಿದನಂತೆ || ಸಿದ್ಧಯ್ಯ ||
ಗುರುವೇ ಎದೆಯನ್ನೇ ಬಗೆದು
ಎರಡು ಪಕ್ಕೆ ಇಸಿದು ನನ್ನ ಮಡುವಾಳು ಮಾಚಪ್ಪ
ಗುರುವೇ ಕಳ್ಳು ಬಳ್ಳಿ ತಗದು ಅದು ಬ್ಯಾರೆ ಮಡಗವನೆ
ಗುರುವೇ ಈಲಿ ಗುಂಡ್ಕಾಯಿ ತಗದು ಅದು ಬ್ಯಾರೆ ಮಡಗವನೆ
ಗ್ವಾಡೆತಾವ ತಗದು ಅದು ಬ್ಯಾರೆ ಮಡಗವನೆ
ಅವನು ಖಂಡ ಮುಂಡ ಕೂದರಂತೆ
ಭಂಗಿ ಬಾಡು ಮಾಡುತಾರೆ || ಗಂಗಾಧರ ||
ಗುರುವೇ ಖಂಡ ಮುಂಡ ಕೂದು
ಭಂಗಿ ಬಾಡು ಮಾಡಿ
ಈಲಿ ಗುಂಡ್ಕಾಯಿ ತಗದು
ಅದು ಬೇರೆ ಉರಿದು
ಕಳ್ಳು ತೊಳ್ಳೆ ತಗದು ಅದು ಬ್ಯಾರೆ ಗೊಜ್ಜು
ಮಾಡವ್ನೆ ನನ್ನ ಗುರುವು
ರಕುತವನ್ನೆ ತಗದು
ಅದು ಬ್ಯಾರೆ ಉರಿದವರೆ
ಅವರು ಮೂಳೆ ಮಾಂಸ ತಗುದರಲ್ಲಿ
ಮೂಲೆ ಚರ್ಮ ಮಾಡುತಾರೆ || ಗಂಗಾಧರ ||
ಅವರು ಗ್ವಾಡೆತಾವ ತಗದು
ಅದು ಬ್ಯಾರೆ ಸುಟ್ಟವರೆ
ನನ್ನ ಮಡುವಾಳ ಮಾಚಪ್ಪ
ಅವನು ಒಬ್ಬ ಮಗನ ದ್ರೇಹದಲ್ಲಿ
ಐದು ಅಡಿಗೆ ದುಡುಗುತಾನೆ || ಸಿದ್ಧಯ್ಯ ||
ಒಬ್ಬ ಮಗನ ದ್ರೇಹದಲ್ಲಿ ದೇವಾ
ಐದು ಬಗೆ ಅಡುಗೆ ಸಾರು ಮಾಡಿ
ತಾಯಿ ಮಲ್ಲುಗದೇವಿ ಮಡಿವಾಳ ಮಾಚಪ್ಪ
ಆಗಲೀಗ ಜಗತ್ತು ಗುರುಗಳು ಪಾದ ನೆನಕೊಂಡು
ಹಣ್ಣು ಕಾಯಿ ಧೂಪ ಸಾಮ್ರಾಣಿ
ಗೊನೆಮುರದ ಬಾಳೆ ಎಲೆ
ಎಲ್ಲಾನು ತಂದು ಒಂದಗೂಡಕೊಂಡು
ಮಾಚಪ್ಪ ಮಲ್ಲಿಗದೇವಿ ಯೋಚ್ನೆ ಮಾಡುತವರೆ
ಈಗ ಸ್ತಾನಕ್ಕೋದ ಧರೆಗೆ ದೊಡ್ಡವ್ರು ಇನ್ನೂ ಬರ್ಲಿಲ್ವಲ್ಲ
ಅಡಿಗೆ ದುಡಗಿದವಲ್ಲ ಎನುತೇಳಿ ಮಾಚಪ್ಪ ಮಲ್ಲಿಗದೇವಿ
ಧರೆಗೆ ದೊಡ್ಡವ್ರು ಪಾದ
ಅವರ ಮನದಲ್ಲಿ ನೆನುದಾರು || ಸಿದ್ಧಯ್ಯ ||
ಧರೆಗೆ ದೊಡ್ಡವ್ರ ಪಾದ ನೆನೀತಾ
ತಾಯಿ ಮಲ್ಲಿಗದೇವಿ ಮಾಚಪ್ಪ ಪಟ್ಟೆ ಅರಮನೇಲಿ ಇದ್ದರು
ಈ ಧರೆಗೆ ದೊಡ್ಡವರು
ಮಾಚಪ್ಪ ಮಲ್ಲಿಗದೇವಿ ಧ್ಯಾನ ಮಾಡುವುದು ಕಿವಿಗೆ ಅರಿವಾಯ್ತು
ನೋಡಿದೆಯಾ ಮಾಚಪ್ಪ ಅಡಿಗೆ ದುಡೀಕೊಂಡು
ಧರೆಗೆ ದೊಡ್ಡಯ್ಯ ಅಂತ್ಹೇಳಿ ನನ್ನ ಗ್ಯಾನ ನನ್ನ ಸ್ವರಣೆ ಮಾಡ್ತವ್ರೆ
ಈಗ ಮಾಚಪ್ಪನ ದುಡ ನೋಡ್ಬೇಕು
ಅವರು ಮಡದಿ ಮಲ್ಲಿಗಮಾದೇವಮ್ಮನ ಸತ್ಯ ನೋಡಬೇಕು
ಅವರು ಗಂಡ ಹೆಂಡತೀರ ದುಡುವ
ಈಗ ತಾನೆ ನೋಡಬೇಕು || ಸಿದ್ಧಯ್ಯ ||
ಇವರ ಗಂಡಾ ಹೆಂಡಿರ ದುಡುವ
ಈಗ ತಾನೆ ನಾ ನೋಡಬೇಕು ಅನತೇಳಿ
ನನ್ನ ಧರೆಗೆ ದೊಡ್ಡಯ್ಯ
ಅವರು ಕಂಡಾಯವ ತಗೊಂಡು ತಂಬೂರಿ ತಕ್ಕೊಂಡು
ಜಾಗಟೆಯ ಹಿಡಕಂಡು ಕೆಂಪುಲಕ್ಕಿ ಗೂಡ ಎಡಗೈಲಿ ಹಿಡಕಂಡು
ಕಂಡುಗ ಧ್ಯಾನದ ಬು‌ಕ್ಕು
ಕಾಲುಗಧ್ಯಾನದ ಬುಕ್ಕ ಕಂಕ್ಳಲ್ಲಿ ಇರುಕೊಂಡು
ಅವರು ಉತ್ತುರ ದೇಶದ ಕಂಡಾಯ ಹೆಗಲ ಮೇಲೆ ಹೊತ್ತುಕೊಂಡು
ನಿಶಾನಿ ದಳಾವ ಬಲಗೈಲಿ ಹಿಡಕಂಡು
ನೂರು ಒಂದು ಬಿರುದುಗಳ ಧರಿಸ್ಕೊಂಡು ನನ್ನಪ್ಪ
ಕಂಡಾಯ್ದ ಮೂರ್ತಿ
ಅವರು ಮಡಿವಾಳು ಮಾಚಪ್ನ ಮನೆಗೆ
ಸ್ವಾಮಿಯೇ ದಯಮಾಡುತಾರೆ || ಸಿದ್ಧಯ್ಯ ||
ಅವರು ಮರುಳಿನ ಪವಾಡದ
ಮೇಲೆ ಗೊಳ್ಳಗೊಳ್ಳನೆ ಬಂದರಲ್ಲ || ಸಿದ್ಧಯ್ಯ ||
ಮುಳ್ಳಿನ ಪವಾಡದ ಮೇಲೆ ದೇವಾ
ತಾವಾಗಿ ಬಂದ್ರು ಜಗತ್ತು ಕತೃ ಧರೆಗೆ ದೊಡ್ಡಯ್ಯ
ಮಡಿವಾಳ ಮಾಚಪ್ಪನ ಹಟ್ಟಿ ಅರಮನೆಗೆ ಬಂದು
ಬಾಗಿಲು ಮುಂಭಾಗದಲ್ಲಿ ನಿಂತುಕೊಂಡರು
ಬಂದಂತ ಜಗತ್ತು ಗುರುಗಳ ಮೊಕ
ತಾಯಿ ಮಲ್ಲಿಗದೇವಿ ಮಡಿವಾಳ ಮಾಚಪ್ಪ ಕಣ್ಣಿಂದ ನೋಡಿದರು
ಮಲ್ಲಿಗದೇವಿ
ಈವತ್ತು ಜಗತ್ತು ಗುರುಗಳು ನಮ್ಮ ಮನೆಗೆ ಬಂದ್ಬುಟ್ರು ಅಂತ್ಹೇಳಿ
ಮಡಿವಾಳ ಮಾಚಪ್ಪ
ಧರೆಗೆ ದೊಡ್ರವ್ರ ಪಾದಕ್ಕೆ ಮಣೆ ತಂದು ಮಡಿಗಿದರು
ತಾಯಿ ಮಲ್ಲಿಗದೇವಿ ತನ್ನ ಇರಗಿಂಡಿವೊಳಗೆ ಆಗಣೆ ತುಂಬಕೊಂಡು
ಧರೆಗೆ ದೊಡ್ಡವರ ಬಳಿಗೆ ಓಡೋಡಿ ಬಂದು
ಧರೆಗೆ ದೊಡ್ಡವರ ಪಾದ ತೊಳೆದು
ಪಾದಕ್ಕೆ ಕಸಿ ಕುಂಕುಮ ಗಂಧ ಈಬುತ್ತಿ ಬಸುವಂಗನೇ ಧರಿಸಿ
ಆಗಲೀಗ ಕಾಯೊಡಿದು ಹಣ್ಣು ಮುರಿದು ಕರ್ಪೂರ ಸಾಂಬ್ರಾಣಿ
ಲೋಬ ಬೆಳಗ್ಬುಟ್ಟು
ಭಾರೀ ಕಂಡಾಯ್ಕೆ ಕೂಡ ಮಂಗಳಾ ಬೆಳಗ್ಬುಟ್ಟು
ಮಾಚಪ್ಪ ಮಲ್ಲಿಗದೇವಿ
ಗುರುದೇವ ಈವೊತ್ತು ನಮ್ಮ ಮನೆವೊಳಗೆ ರುಚಿಯಾದ ಅಡುಗೆ
ಈಗಲೀಗ ನನ್ನ ಹಟ್ಟಿ ಅರಮನೆಗೆ ಬನ್ನೀ ಗುರುವೂ
ನಮ್ಮ ಮನೆಗೆ ಬನ್ನೀ ನನ್ನಪ್ಪ ಅಂತ್ಹೇಳಿ
ಮಡುವಾಳು ಮಾಚಪ್ಪ
ಮುಂದುಲ ಮಡಿ ಬುಡ್ತರಂತೆ
ಅವರ ಮಡದಿ ಮಲ್ಲಿಗಮಾದೇವಮ್ಮ
ಹಿಂದಿಲ ಮಡಿ ಎತ್ತರಂತೆ
ಅವರು ನಡುಮುಡೀ ಮೇಲೆ ನನ್ನ
ಜ್ಯೋತಿ ಲಿಂಗಯ್ಯ ಬರುವತಾರೆ || ಸಿದ್ಧಯ್ಯ ||
ಗುರುವೇ ನಡುಮುಡಿಯ ಮ್ಯಾಲೆ
ಧರೆಗೆ ದೊಡ್ಡವರು ತಾವಾಗಿ ಬರುವಾಗ
ಮಡುವಾಳು ಮಾಚಪ್ಪ ಮುಂದಲ ಮಡಿ ಬುಡುತಾರೆ
ಅವರ ಮಡದಿ ಮಲ್ಲಿಗದೇವಿ ಗುರುವೆ ಹಿಂದಿಲ ಮಡಿ ಎತ್ತುತಾರೆ
ಜಗತ್ತು ಗುರುಗಳ ಕರ್ಕೊಂಡು ಬಂದು ಮಾಚಪ್ಪ ಮಲ್ಲಿಗದೇವಿ
ನಡು ತೊಟ್ಟೀವೊಳಗೆ ಪಟ್ಟೇ ಮಂಚ
ಮಂಚಕ್ಕೆ ಕರ್ಕೊಂಡು ಬಂದು
ಗುರುದೇವ ಈ ಪಟ್ಟೇ ಮಂಚದ ಮೇಲೆ ನೀವು ಮೋರ್ತವಾಗಿ
ನಡುಮನೆವೊಳಗೆ ಭಾರೀ ಕಂಡಾಯ ಪೂಜಿ
ನಡುಮನೆವೊಳಗೆ ಭಾರಿಸುವ ತಂಬೂರಿ ಪೂಜ್ಬುಡಿ ಎಂದರು
ಆಗಲೀ ಕಂದ ಮಾಚಪ್ಪ
ಮಾಚಯ್ಯ ಈಗ ಆಗಲೇ ಅಡಿಗೆ ತಯಾರಾಗಿದ್ದವ
ಖಂಡಿತವಾಗೂ ಆಗದೇ ಸ್ವಾಮಿ
ಅಡಿಗೆ ದುಡಿಗಿವಿ ಎತ್ತಯ್ಯ
ಈಗ ಭಿನ್ಯವಳಿಯದೇ ಬಾಕಿ
ನಿಮ್ಮ ಬಿರುದ ಮಡಗುಬುಡಿ ನನ್ನಪ್ಪ ಎಂದರು
ಆಗಲೀ ಮಗನೇ ಆಗಲೀ ಕಂದಾ ಅಂತ್ಹೇಲಿ ಧರೆಗೆ ದೊಡ್ಡವರು
ಆಗಲೀಗ ಮಾಚಪ್ಪನ ದೊಡ್ಡ ಮನೆವೊಳಗೆ
ಭಾರಿ ಕಂಡಾಯ ಪೂಜ್ಬುಟ್ಟು
ಭಾರಿಸುವಂಥ ತಂಬೂರಿ ಪೂಜ್ಬುಟ್ಟು
ಮಾಚಪ್ಪನ ಅಟ್ಟೀವೊಳಗೆ ಮುತ್ತಿನ ಜೋಳಿಗೆ ಕೂಡ ಪೂಜ್ಬುಟ್ಟು
ನಿಶಾನೆಗಾಳ ತಕ್ಕೊಂಡೋಗಿ ನಿಶಾನೇಲಿ ನಿಲ್ಲಿಸ್ಬುಟ್ರು
ಪಟ್ಟೆ ಮಂಚಕ್ಕೆ ಒಂದು ಮೂರ್ತವಾಗಿ ಕೂತ್ಕಂಡ್ರು ಧರೆಗೆ ದೊಡ್ಡೋವ್ರು
ಗುರುದೇವ ಊಟ ಮಾಡಿ ತಂದೆ
ಭಿನ್ಯ ಅಳೀರಿ ನನ್ನಪ್ಪಾ ಎಂದರು
ಮಾಚಪ್ಪ ನನ್ನ ಊಟ ನನ್ನ ಭಿನ್ನ ಹಾಗಿರಲಿ
ನನ್ನ ಭಾರಿಯ ಕಂಡಾಯ್ಕೆ ಎಡೆಯನ್ನೆ ಮಾಡಪ್ಪ
ನಾ ಭಾರ್ಸುವ ತಂಬೂರಿಗೆ ಎಡೆಯನ್ನೆ ಮಾಡಯ್ಯ
ನನ್ನ ಭೂಮಿ ತೂಕದ ಜೊಳಿಗ್ಗೆ ಎಡೆಯನ್ನೆ ಮಾಡಪ್ಪ
ನನ್ನ ನಿಶಾನೆಗೆ ಕಂದ ಒಂದೆಡೆ ಮಡುಗಪ್ಪ
ನನ್ನ ಬಿರುದುಗೆಡೆ ಆದ ಮೇಲೆ
ನನ್ನಗೊಂದೆಡೆಯ ಮಡಗು ಮಗನೇ || ಸಿದ್ಧಯ್ಯ ||
ನನ್ನ ಬಿರುದುಗೆಡೆ ಆದ ಮೇಲೆ
ನನಗೆ ಎಡೆಯ ಪಡಸು ಕಂದ || ಸಿದ್ಧಯ್ಯ ||
ಮಾಚಪ್ಪ
ನನ್ನ ಬಿರುದಿಗೆ ಮೊದಲಾಗಿ ಎಡಪಡಿಸು
ನನ್ನ ಬಿರುದಿಗೆ ಎಡೆಯಾದ ಮೇಲೆ
ನನಗೆ ಎಡೆಪಡಿಸು ಕಂದ ಎಂದರು
ಆಗ ತಾಯಿ ಮಲ್ಲಿಗದೇವಿ
ಮಡಿವಾಳ ಮಾಚಪ್ಪ
ಓಡೋಡಿ ಬಂದು ಗೊನಮುರಿದ ಬಾಳೆ ಎಲೆ ತಂದು
ಬಾರೀ ಕಂಡಾಯ್ಕೆ ಎಡೆ ಪಡಿಸಿ
ಧರೆಗೆ ದೊಡ್ಡವರು ಭಾರಿಸುವಂಥ ತಂಬೂರಿಗೂ ಎಡೆಪಡಿಸಿ
ಧರೆಗೆ ದೊಡ್ಡವರ ಮುತ್ತಿನ ಜೋಳಿಗೆ ಒಂದೆಡೆ ಪಡಿಸಿ
ನಿಶಾನೆ ದಾಳಕ್ಕೆ ಒಂದೆಡೆ ಪಡಿಸಿಬುಟ್ಟು
ಕಾಯೊಡೆದು ಹಣ್ಣು ಮುರಿದು
ಕರ್ಪೂರ ಸಾಂಬ್ರಾಣಿ ಲೋಬ ಬೆಳಗುಬುಟ್ಟು
ಭಾರೀ ಕಂಡಾಯ್ಕ ಭಾರಿಸುವ ತಂಬೂರಿಗೆ ಮುತ್ತಿನ ಜೋಳಿಗೆಗೆ
ನಿಶಾನೆ ದಾಳಕ್ಕೂ ಕೂಡ ಮಂಗಳಾರ್ತಿ ಬೆಳಗ್ಬುಟ್ಟು
ಗುರುದೇವ
ಈಗ ನಿಮ್ಮ ಬಿರುದಿನ ಪೂಜೆ ತೀರ್ತು ಸ್ವಾಮಿ
ಈಗಲಾರೂ ಭಿನ್ನ ಅಳೀರಿ ಊಟ ಮಾಡೀ ತಂದೆ ಎಂದರು
ಮಾಚಪ್ಪ ನನ್ನ ಬಿರುದಿಗೆ ಎಡೆಯಾಗೋಯ್ತ
ಆಯ್ತು ಗುರುವೇ
ಕಂದಾ ಐದನೇ ಎಡೇ ತಂದು
ನನಗೇ ಬಡಿಸಪ್ಪ ಮಗನೇ || ಸಿದ್ಧಯ್ಯ ||
ಗುರುವೇ ಮಡಿವಾಳ ಮಾಚಪ್ಪನ ನಡುಮನೆಯವೊಳಗೆ
ಧರೆಗೆ ದೊಡ್ಡಯ್ಯ
ಅವರು ಭಿನ್ನಕೆ ಕುಳಿತರಂತೆ
ಹೆತ್ತಯ್ಯ ಮಂಟೇದಸ್ವಾಮಿ || ಸಿದ್ಧಯ್ಯ ||
ತಾವಾಗಿ ಕೂತ್ಕಂಡ್ರು ಜಗತ್ತು ಗುರು ಧರೆಗೆ ದೊಡ್ಡಯ್ಯ
ಮಡಿವಾಳು ಮಾಚಪ್ಪ ತಾಯಿ ಮಲ್ಲಿಗದೇವಿ
ಜಗತ್ತು ಗುರು ಧರೆಗೆ ದೊಡ್ಡವರ ಮುಂಭಾಗದಲ್ಲಿ
ಬಾಳೆಯೆಲೆ ಮಡುಗಿ
ಎಲೆ ಮೇಲೆ ತಾಯಿ ಮಾಡಿರ್ತಕ್ಕಂತ ಪರ್ಸಾದ ಎಲ್ಲಾನು ಪಡಿಸಿ
ಸನ್ಣಕ್ಕಿಯನ್ನ ಇಕ್ಕಿ ಭಂಗಿ ಮಾಂಸವ ಹಾಕಿ
ಮಾಡಿರ್ತಕ್ಕಂಥ ಪರ್ಸಾದ ಎಲ್ಲಾನು ಪಡಿಸಿಬಿಟ್ಟು
ಕಾಯೊಡೆದು ಕಡ್ಡೀ ಕರ್ಪೂರ ಕಸ್ಸಿ ಮಂಗಳಾರ್ತಿ ಬೆಳಗ್ಬುಟ್ಟು
ಧರೆಗೆ ದೊಡ್ಡವ್ರ ಪಾದ ಮುಟ್ಟಿ ಶರಣ ಮಾಡ್ಬುಟ್ಟು
ಗುರುದೇವಾ
ನಾವು ಸತಿ ಪತಿ ಇಬ್ರು ಮರೆಯಾಗೋಯ್ತೀವಿ
ನೀವು ಊಟ ಮಾಡಿ ಭಿನ್ನ ಅಳೀರಿ ಸ್ವಾಂಇ ಎಂದರು
ಮಾಚಪ್ಪ
ಊಟ ಇಕ್ಕುಬುಟ್ಟು ಮರಿಯಾಗೋದ್ರಿಯಾ ಕಂದ
ಮಾಚಯ್ಯ ಹೇಳ್ತೀನಿ ಕೇಳು
ನೀನು ಮಾಡಿರ್ತಕ್ಕಂಥ ಅಡುಗೆ ಪರ್ಸಾದವೆಲ್ಲ
ಬಾಳ ರುಚಿಯಾಗಿದ್ದುದಪ್ಪ?
ಬಹು ರುಚಿಯಾಗದೇ ಬುದ್ಧಿ
ಬಾಳ ರುಚಿಯಾಗದೆ ಊಟಮಾಡಿ
ಊಟ ಮಾಡಿ ನೋಡಿ ಗುರುವೆ ಎಂದರು
ಮಾಚಪ್ಪ ಹೊರಟೋಗ್ಬೇಡ ಇಲ್ಲೇ ನಿಂತುಕೋ
ಎನುತೇಳಿ ಜಗತ್ತುಗುರು ಧರೆಗೆ ದೊಡ್ಡಯ್ಯ
ಅವರು ಇಕ್ಕಿರುವ ಮಾಂಸಾನೆಲ್ಲ
ಹಿಸುಕಿ ಹಿಸುಕಿ ನೋಡುತಾರೆ || ಸಿದ್ಧಯ್ಯ ||
ಮಂಟೇಸ್ವಾಮಿ: ಫಲಾರದಯ್ಯನ ಸಾಲು (೬)
ಗುರುವೇ ಇಕ್ಕಿರುವ ಮಾಂಸನೆಲ್ಲವೂ ಗುರುವು
ಹಿಸುಕಿ ಹಿಸುಕಿ ಗುರುವೂ ನೋಡವ್ರೆ ನನ್ನಪ್ಪ
ಏನಪ್ಪ ಕಂದ ಏನು ನನ್ನ ಮಗನೇ ಮಾಡಿವಾಳು ಮಾಚಪ್ಪ
ಮಗನೇ ಎಲ್ಲಾ ಮಾಂಸನೂವೆ ನಾನು ಹಿಸುಕಿ ಹಿಸುಕಿ ನೋಡಿವ್ನಿ
ಎಲ್ಲಾ ಮಾಂಸನೂವೆ ನಾ ಕಣ್ಣಿಂದ ನೋಡಿವ್ನಿ
ನೀನು ಇಕ್ಕಿರುವ ಮಾಂಸದಲ್ಲಿ
ಒಂದೂವೆ ರುಚಿಯಿಲ್ಲ || ಸಿದ್ಧಯ್ಯ ||
ಮಾಚಪ್ಪ
ನೀನು ಪಡಿಸಿರ್ತಕ್ಕಂಥ ಮಾಂಸಸಾರುಗಳು ಎಲ್ಲಾನು ನೋಡುದ್ನಲ್ಲಪ್ಪ
ಮಾಚಯ್ಯ ನೀನು ಪಡಿಸ್ತಿರ್ತಕ್ಕಂಥ ಮಾಂಸದ ಸಾರಿನಲ್ಲಿ
ರುಚಿಯಾದ ಮಾಂಸ ಇಲ್ಲಿ ಒಂದೂ ಇಲ್ಲ
ನೀನು ಪಡಿಸಿರ್ತಕ್ಕಂಥ ಮಾಂಸ ಸಾರುಗಳು ಎಲ್ಲಾನು ನೋಡುದ್ನಲ್ಲಪ್ಪ
ಮಾಚಯ್ಯ ನೀನು ಪಡಿಸಿರ್ತಕ್ಕಂಥ ಮಾಂಸದ ಸಾರಿನಲ್ಲಿ
ರುಚಿಯಾದ ಮಾಂಸ ಇಲ್ಲಿ ಒಂದೂ ಇಲ್ಲ ಕಂದ ಎಂದರು
ಗುರುದೇವ ಬಾಳ ರುಚಿಯಾಗದೆ ಬುದ್ಧಿ
ಬಾಳ ರುಚಿಯಾಗದೆ ನನ್ನಪ್ಪ
ಊಟ ಮಾಡಿ ಭಿನ್ನ ಅಳೀರಿ ಗುರುದೇವ ಎಂದರು
ಮಾಚಯ್ಯ ಪುನಃ ರುಚಿಯಾಗದೆ ಊಟ ಮಾಡು ಅಂಥ ಕೇಳ್ತೀಯಲ್ಲ
ಇಲ್ಲಿ ಕಾಲಿನ ಸೇರ್ವ ಇಲ್ಲ
ಲೋ ಕೈನ ಮಾಂಸ ಇಲ್ಲ
ಕಂದಾ ತಲೇ ಮಾಂಸ ಇಲ್ಲ
ತಲೆ ಮಿದಿಲಡ ಕಂದಾ
ಮೊದಲಿಲ್ಲ ಮಾಚಪ್ಪ
ಕಂದಾ ನಾಲಿಗೆ ಸ್ವರ ಇಲ್ಲ
ಮಗನೆ ಕಣ್ಣಿನ ಗುರುಳೆ ಇಲ್ಲ
ಕೇಳಪ್ಪ ನನ್ನ ಮಗನೆ
ಕಂದಾ ಇಷ್ಟೊಂದು ಮಾಂಸದಲ್ಲಿ
ಒಂದೂ ಇಲ್ಲ ಎಂದರಂತೆ || ಸಿದ್ಧಯ್ಯ ||
ಏನು ಮಗನೆ ಮಡಿವಾಳು ಮಾಚಯ್ಯ
ನೀನು ಇಕ್ಕಿರುವಂಥ ಮಾಂಸದಲ್ಲಿ ಕಂದ
ಕಾಲಿನ ಮಾಂಸವೇ ಇಲ್ಲ
ಕೈಯ್ಯಿನ ಮಾಂಸ ಕೂಡ ಇಲ್ಲ
ತಲೆ ಮಾಂಸವೇ ಮೊದಲಿಲ್ಲ
ತಲೆ ಮಿದಿಲೆ ಕೂಡ ಇಲ್ಲ ನಾಲಿಗೆ ಸ್ವರ ಕೂಡ ಇಲ್ಲ ಮಾಚಪ್ಪ
ಕಣ್ಣಿನ ಗುಳ್ಳೆ ಕೂಡ ಇಲ್ವಲ್ಲ ಕಂದ
ಮಾಚಯ್ಯ ಹೇಳ್ತೀನಿ ಕೇಳು
ಕಂದಾ ಕಾಲಿನ ಶೇರ್ವ ಕುಡಿದರೆ
ಕಾಲಿಗೆ ಶಕುತಿ ಮಗನೇ
ಕಂದಾ ಕೈಯ್ಯಿನ ಶೇರ್ವ ಕುಡಿದರೆ
ಕೈಯಿಗೆ ಶಕುತಿ ಕಂದಾ
ಲೋ ತಲೆ ಮಾಂಸ ತಿಂದರೆ
ತಲೆಗೆ ಶಗುತಿ ಕಂದಾ
ತಲೆ ಮಿದಿಲೆ ತಿಂದರೆ
ಮಿದಿಲೆಗೆ ಶಕ್ತಿ ಕಂದಾ
ಲೋ ನಾಲಿಗೆ ಸ್ವರ ತಿಂದರೆ
ಮಾತಾಡುವುದಕ್ಕೆ ನನಗೆ ನಾಲಿಗೆ ಓಡ್ತದೆ
ಮಗನೆ ಕಣ್ಣು ಗುಳ್ಳೆ ತಿಂದರೆ
ನನಗೆ ಕಣ್ಣು ದೃಷ್ಟಿ ಬರುತದೆ
ಮಗನೇ ಇಷ್ಟೊಂದು ಮಾಂಸದಲ್ಲಿ
ಒಂದೂ ಇಲ್ಲ ಎಂದರಲ್ಲ || ಸಿದ್ಧಯ್ಯ ||
ಇಷ್ಟೊಂದು ಮಾಂಸದಲ್ಲಿ ಮಡುವಾಳು ಮಾಚಯ್ಯ
ಒಂದೂ ಇಲ್ವಲ್ಲ ನನ್ನ ಕಂದ ಮಾಚಪ್ಪ ಎಂದರು
ಧರೆಗೆ ದೊಡ್ಡವರ ಮಾತನ್ನು ಕೇಳ್ಕೊಂಡು ಮಡುವಾಳು ಮಾಚಪ್ಪ
ಗುರುದೇವಾಸ
ಎಲ್ಲಾನು ಒಂದಿಗೆ ಅಡಿಗೆ ಸಾರು ಮಾಡ್ಬುಟ್ಟಿದ್ದೀನಿ ಬುದ್ಧಿ
ಊಟ ಮಾಡಿ ಭಿನ್ನ ಆಳೀರಿ ನನ್ನಪ್ಪ ಎಂದರು
ಮಾಚಪ್ಪ ಸಾಕು ಬಾಯ್ಮುಚ್ಚು
ಒಳ್ಳೊಳ್ಳೆ ಮಾಂಸಾಹಾರಗಳ ಎಲ್ಲಾನು ತಕೊಂಡು ಮಗನೇ
ಪೊಟ್ಟಣಾ ಕಟ್ಟಿ ಅಟ್ಟದ ಮೇಲೆ ಮಡೀಕೊಂಡು
ಈ ಕೆಟ್ಟ ಮಾಂಸಾಹಾರಗಳೆಲ್ಲಾನು ಅಡಿಗೆ ಮಾಡಿ ನನಗೆ ಎಡೆ ಪಡಿಸಿದ್ದೀಯ ಕಂದ
ಮಾಚಯ್ಯ ಈಗಲೀಗ ಇದೇ ಮಾಂಸ
ನಾನು ಊಟ ಮಾಡುಕೊಂಡು
ನಿನ್ನ ಮನೆವೊಳಗೆ ಭಿನ್ನ ಅಳಿದುಬಿಟ್ಟು
ನಿನ್ನಟ್ಟಿ ಅರಮನೆ ಬಿಟ್ಟು
ಹೊರಗೊಂಟೋಯ್ತೀನಿ ಕಂದಾ
ನೀವು ಸತಿ ಪತಿ ಗಂಡ ಹೆಂಡ್ತೀರು
ಅತೀ ಸಂತೋಷದಲ್ಲಿ ಎತ್ತು ಮಡೀಕೊಂಡುರುವಂಥ ಮಾಂಸ ಬಿಚ್ಚಿ ನೋಡುವುದರೊಳಗಾಗಿ
ನಾನು ಕಾಲಿನ ಮಾಂಸದಲ್ಲಿ
ಲೋ ಕಾಲಿನ ಹುಳುವಾಗುತೀನಿ
ಲೋ ಕೈಯ್ಯಿನ ಮಾಂಸದಲ್ಲಿ
ನಾನು ಹುಳುವಾಗುತೀನಿ
ನಾ ತಲೆ ಮಾಂಸದಲ್ಲಿ ಕಂದ
ತಲೆಹುಳುವಾಗುತೀನಿ
ನಾ ಇಲ್ಲಿ ಮಾಡದ ಊಟ ಕಂದ
ಅಲ್ಲೇ ಊಟ ಮಾಡುತೀನಿ || ಸಿದ್ಧಯ್ಯ ||
ಇಲ್ಲಿ ನಿನ್ನೊಂದಿಗೆ ಊಟ ಮಾಡುವ ಊಟ
ಅಲ್ಲಿ ನಾನು ಊಟ ಮಾಡ್ತೀನಿ ಮಾಚಪ್ಪ ಎಂದರು
ತೆಪ್ಪುದುವಲ್ಲೋ ಗುರುದೇವ ತೆಪ್ಪುದುವಲೋ ನನ್ನಪ್ಪ ಅಂತ್ಹೇಳಿ
ಮಡುವಾಳು ಮಾಚಪ್ಪ ಮಲ್ಲಿಗದೇವಿ
ತೆಪ್ಪಿದೀ ತೆಪ್ಪಿದೀ ಗುರುದೇವ ಎನುತೇಳಿ
ಐದು ಹಣ ಕಾಣಿಕೆ ತಕೊಂಡೋಗಿ
ಭಾರಿ ಕಂಡಾಯ್ಕೆ ತಪ್ಪು ಗಾಣಿಕೆ ಕಟ್ಕೊಂಡು
ಈಗಲೀಗ ಜಗತ್ತು ಗುರುಗಳ
ಮೊಕಾ ಕಣ್ಣಿಂದ ನೋಡುವಾಗ ಮಾಚಪ್ಪ
ಈ ರೀತಿ ಹರಿಸೇವೆ ನೀನ್ಯಾತಕ್ಕೇ ಮಾಡಿದೆ
ಈ ರೀತಿ ಮೋಸದ ಸೇವೆ ಯಾಕೆ ಮಾಡ್ಬುಟ್ಟೆ ಕಂದಾ
ನನ್ನ ಕೆಟ್ಟು ದೇವರು ಎನ್ನುವುದು
ನಿನಗೆ ಇನ್ನೂವೆ ಗೊತ್ತಾಗಲಿಲ್ವಾ || ಸಿದ್ಧಯ್ಯ ||
ನನ್ನ ಕೆಟ್ಟ ದೇವ್ರು ಎನ್ನುವುದು
ನನ್ನ ದೃಷ್ಟ ದೇವ್ರು ಎನ್ನುವುದು
ನನ್ನ ಮೈಮೆ ಮೈತ್ಗಾರ
ಇನ್ನೂವೆ ಗೊತ್ತಾಗಲಿಲ್ವ ಮಗನೇ
ನನ್ನ ಮೈಮೆ ಎನ್ನುವುದು
ಇನ್ನೂವೆ ನಿನಗೆ ತಿಳಿಯಲಿಲ್ವ
ನಾನು ಕಡಿದು ಕೆತ್ತಿದ ಲಿಂಗವಲ್ಲ
ಒಡೆದುಮೂಡಿದ ಲಿಂಗವಲ್ಲ || ಸಿದ್ಧಯ್ಯ ||
ಭೂಲೋಕ ಪಡೆದವರು
ಕಂದಾ ಭೂಮಿ ಭೂಲೋಕ
ಕಲ್ಯಾಣದ ಕೈಲಾಸ
ಈ ಮರ್ತ್ಯಲೋಕವ ಕಂದ
ತಂದಂಥ ನಾವು
ಮುನಿಗೋಳು ನನ್ನ ಕಂದ
ನನ್ನ ಯಾವ ದೇವರು ಎನ್ನುವುದು
ಇನ್ನೂ ಗೊತ್ತಾಗಲಿಲ್ವ || ಸಿದ್ಧಯ್ಯ ||
ಯಾವ ದೇವರು ಎನ್ನುವುದು ಕಂದಾ
ನನ್ನ ಮೈಮೆ ಮೈತ್ಗಾರ ಕಂದ
ಇನ್ನೂ ಗೊತ್ತಾಗ್ಲಿಲ್ವ ಮಗನೆ
ಮಡುವಾಳು ಮಾಚಪ್ಪ ಎಂದರು
ತೆಪ್ಪದೇ ಗುರುದೇವ ತೆಪ್ಪದೇ ನನ್ನಪ್ಪ ಹಾಗಂದು
ಶಿವಶರಣನಾದ ಮಾಚಪ್ಪ
ಎತ್ತುಮಡೀಕೊಂಡಿರ್ತಕ್ಕಂಥ
ಕಾಲು ಕೈಯ್ಯಿ ತಲೆ ತಗದು
ಮಡಿವಾಳ ಮಾಚಪ್ಪ ತಾಯಿ ಮಲ್ಲಿಗದೇವಿ
ಒರಳಲ್ಲಿ ಮಡಗವರೆ
ಗುರುವೇ ಒನಕೇಲಿ ಹಿಡಿದವರೆ
ಅವರು ತಲೆ ಮಾಂಸದಲ್ಲಿ ಗುರುವೆ
ಕೈಮ ಸಾರು ಮಾಡುತಾರೆ || ಸಿದ್ಧಯ್ಯ ||
ಗುರುವೇ ತಲೆ ಮಾಂಸ ತಗದು
ಕಾಲಿನ ಮಾಂಸದೊಳಗೆ
ಕೈಯ್ಯಿನ ಮಾಂಸದೊಳಗೆ
ಅಡಿಗೆಯ ದುಡುಗವರೆ
ನನ್ನ ಮಡುವಾಳ ಮಾಚಪ್ಪ
ತಾಯಿ ಮಾದೇವಮ್ಮ
ಅವರು ಧರೆಗೆ ದೊಡ್ಡವರಿಗೆ
ತಂದು ಎಡೆಯ ಮಾಡುತಾರೆ || ಸಿದ್ಧಯ್ಯ ||
ಜಗತ್ತು ಗುರು ಧರೆಗೆ ದೊಡ್ಡವರಿಗೆ ದೇವಾ
ತಂದು ಎಡೆ ಪಡುಸ್ಬುಟ್ಟು
ಶಿವಶರಣನಾದ ಮಾಚಪ್ಪ ತಾಯಿ ಮಲ್ಲಿಗದೇವಿ
ಗುರುದೇವ ಈಗ ಎಲ್ಲಾ ಮಾಂಸ ಸಾರನ್ನು ಅಡಿಗೆ ಮಾಡಿ
ಎಡೇಪಡಿಸೀವಿ ತಂದೆ
ಎಡೇಪಡಿಸಿವ್ನಿ ನನ್ನಪ್ಪ
ಗುರುವೇ ಈಗಲಾದರೂ ಗುರುವು
ನೀವು ಭಿನ್ನ ಅಳಿಯಪ್ಪ ಗುರುವೇ || ಸಿದ್ಧಯ್ಯ ||
ಈಗಲಾದರೂ ನನ್ನ ದೇವಾ
ಭಿನ್ನ ಅಳಿ ನನ್ನ ದೇವಾ
ಊಟ ಮಾಡಿ ಗುರುದೇವ
ಭಿನ್ನ ಅಳಿರಿ ಗುರುವೇ ಎಂದರು
ಮಾಚಪ್ಪನ ಮಾತು ಕೇಳ್ಕೊಂಡು ಮಾಗುರು ಮಂಟೇಸ್ವಾಮಿ
ಮಾಚಯ್ಯ ಈಗ ನಿಮ್ಮ ಮನೆವೊಳಗೆ ನನಗೆ ರುಚಿಯಾದ ಅಡಿಗೆ
ನಿಮ್ಮ ಮನೇವೊಳಗೆ ನನ್ನ ಕಂದ
ರುಚಿಯಾದ ಊಟ ನನ್ನ ಕಂದ
ಮಾಚಪ್ಪ ಈಗ ನಿಮ್ಮ ಮನೇವೊಳಗೆ
ಭಿನ್ಯ ಅಳಿತೇನಿ ಊಟ ಮಾಡ್ತೀನಿ
ನಾನು ಹುಟ್ಟಿ ಬೆಳೆದ ಕಾಲದಿಂದ ಕಂದಾ
ಇಕ್ಕಿದಂಥ ಎಲೆ ಮುಂಭಾಗದಲ್ಲಿ ನಾನು ಒಬ್ಬನೇ ಕುಳಿತು
ಯಾವಾಗಲೂ ಭಿನ್ನ ಅಳಿದಿಲ್ಲ ಮಗನೆ
ನೀನಾದರೂ ಸರಿಯೇ ನನ್ನ ಕಂದ
ನಿನ್ನ ಮಡದಿಯಾದರೂ ಸರಿ ಮಗನೆ
ಕಂದಾ ಇಬ್ಬರಲ್ಲಿ ಒಬ್ಬರು ಬಂದು
ಒಂದುಗೂಟವ ಮಾಡಿರಪ್ಪ|| ಸಿದ್ಧಯ್ಯ ||
ಕಂದ ಇಬ್ಬುರಲ್ಲಿ ಕಂದಾ
ಒಬ್ಬರು ಬಂದು
ಒಂದಿಗೆ ಕಂದ ನೀವು
ಊಟವ ಮಾಡಿರಪ್ಪ
ನನ್ನ ಒಂದಿಗೆ ಕಂದ ನೀವು
ಭಿನ್ನ ಅಳೀರಪ್ಪ
ಅಯ್ಯಾ ನಿಮ್ಮೊಂದಿಗೆ ಕಂದ ನಾನು
ಹಗಲು ಭಿನ್ನ ಅಳಿಯುತೇನಿ || ಸಿದ್ಧಯ್ಯ ||
ಮಾಚಪ್ಪ
ಹುಟ್ಟಿ ಬೆಳೆದ ಕಾಲದಿಂದ
ಒಂದು ಎಡೆ ಮುಂಭಾಗದಲ್ಲಿ ನಾನು ಒ‌ಬ್ನೆ ಕುಳಿತು
ಭಿನ್ನ ಅಳೀದಿಲ್ಲ ಕಂದ
ನೀನಾದರೂ ಸರಿಯೇ ನಿನ್ನ ಮಡದಿಯಾದರು ಸರಿಯೇ
ಇಬ್ರಲ್ಲಿ ಯಾರಾದರೂ ಒಬ್ಬರು ಬಂದು
ನನ್ನ ಒಂದಿಗೆ ಕೂತ್ಕಂಡು ಭಿನ್ನ ಅಳಿಯಪ್ಪ ಊಟಮಾಡು ಕಂದ ಎಂದರು
ಧರೆಗೆ ದೊಡ್ಡವರ ಮಾತನ್ನೇ ಕೇಳಿಕೊಂಡು
ಶಿವಶರಣ ಮಡುವಾಳು ಮಾಚಪ್ಪ ಮಲ್ಲಿಗದೇವಿ
ಧರೆಗೆ ದೊಡ್ಡವರ ಜೊತೆವೊಳಗೆ
ನಾನೂ ಕೂಡ ಊಟಮಾಡಿ ಭಿನ್ಯ ಅಳೀಬೇಕಂತಲ್ಲ ಮಡದಿ
ಜಲ್ಮ ಕೊ‌ಟ್ಟ ತಂದೆ ನಾನು
ಕೇಳೆಣ್ಣೆ ಮಡಿದೀಯೆ
ನನ್ನ ಮಗನ ಮಾಂಸ ನಾನು
ಸೇವಿಸಬಹುದಾ || ಸುವ್ವಾ ಬಾ ||
ನನ್ನ ಮಗ ಈರಣ್ಣನ ಮಾಂಸಾಹಾರಗಳಾs
ಖಂಡಿತವಾಗಿ ನಾನು ಸೇವಿಸಲಾರಿ ಮಡದಿ
ನಾನು ಭಿನ್ನ ಅಳೀಲಾರಿ ಮಡದಿ ಎಂದುರು
ಪತೀ ದೇವರೆ ಮಾಚಪ್ಪ
ನೀವು ಭಿನ್ನ ಅಳಿಯದಿಲ್ಲ ಊಟ ಮಾಡುದಿಲ್ಲ ಅಂತ ಹೇಳ್ತೀರಿ ಗುರುವು
ಜಲ್ಮ ಕೊಟ್ಟವರು ನೀವಾದರೆ
ನವನಾರು ತಿಂಗಳು ಹೊತ್ತಿ ತಟ್ಟಿ ಸಾಕಿ
ಸಲುಗಿರುವ ಹೆತ್ತ ತಾಯಿ ನಾನಲ್ವ ಗುರುವು
ನನ್ನ ಮಗನ ಮಾಂಸಾರವ
ನಾನು ಊಟ ಮಾಡಲಾರಿ || ಸಿದ್ಧಯ್ಯ ||
ನನ್ನ ಮಗನ ಮಾಂಸಾಹಾರವ ಸ್ವಾಮಿ
ಖಂಡಿತವಾಗಿ ನಾನು ಸಲ್ಲಿಸಲಾರಿ ಊಟಮಾಡಲಾರಿ ಗುರುದೇವಾ ಎಂದರು
ಆಗ ಮಡುವಾಳು ಮಾಚಪ್ಪ
ಧರೆಗೆ ದೊಡ್ಡವರು ಮುಂಭಾಗದಲ್ಲಿ ಮಾತಾಡ್ತವರೆ
ನೀವು ನೋಡಿದರೆ ಭೂಮಿ ಭೂಲೋಕಕ್ಕೆ ದೊಡ್ಡವರ
ಈ ನರಲೋಕಕ್ಕೆ ಹಿರಿಯವರು
ನಾವು ನೋಡಿದ್ರೆ ಸ್ವಾಮಿ
ಸತೀ ಪತಿ ಉಳ್ಳಾದವರು
ನಾವು ಭಿನ್ನಕ್ಕೆ ಒಳಗಾಗಿವಿ ಸ್ವಾಮಿ
ಸತ್ಯು ಪುರುಷರ ಜೊತೇವೊಳಗೆ ನಾವು ಊಟ ಮಾಡಬಾರ್ದು
ಗುರುವೇ
ನೀವೇ ಊಟ ಮಾಡಿ ತಂದೆ ಎಂದರು
ಹೌದೌದು ಮಾಚಪ್ಪ ನೀವು ಸತೀಪತಿ ಆದಮೇಲೆ
ಭಿನ್ನ ಆಗ್ಬುಟ್ಟಿದ್ದೀರಿ ಕಂದ
ಮುಟ್ಟು ತಟ್ಗೆ ಒಳಗಾಗ್ಬುಟ್ಟಿದ್ದೀರಿ
ನಮ್ಮ ಸತ್ಯು ಪುರುಷರ ಜೊತೆವೊಳಗೆ ಊಟ ಮಾಡಬಾರದು
ನೀವು ಭಿನ್ನ ಅಳೀಬಾರ್ದು ನನ್ನ ಕಂದ
ಮಾಚಯ್ಯ ಮುಟ್ಟು ತಟ್ಗೆ ಒಳಗಾಗದೇ ಇರುವವರು ಅಂದ್ರೆ
ನಿನ್ನ ಹೊಟ್ಟೇಲಿ ಒಬ್ಬ ಮಗ ಹುಟ್ಟಿದಾನಲ್ಲ
ನಿನ್ನ ಮಗನು ವೀರಣ್ಣ ಕಂದಾ
ಅವನು ಮುಟ್ಟು ತಟ್ಟಿಗೆ ಒಳಗಾಗಿಲ್ಲ ಮಾಚಪ್ಪ
ಭಿನ್ನಕ್ಕೆ ಗುರಿಯಾಗಿಲ್ಲ
ಏಳು ವರ್ಷದ ಮಗನು ಎಳೆಯ ಈರಣ್ಣ
ನಿನ್ನ ಕಂದನ ಕರಕೊಂಡು
ಅವನ ಒಂದಿಗೂಟ ಮಾಡತೀನಿ || ಸಿದ್ಧಯ್ಯ ||
ನಿನ್ನ ಕಂದನ ಕರಕೊಂಡು ಕಂದ
ಒಂದಿಗೆ ಊಟ ನಾ ಮಾಡ್ತೀನಿ
ನನ್ನ ಕಂದ ಮಡುವಾಳು ಮಾಚಪ್ಪ
ನಿನ್ನ ಮಗನ ಈರಣ್ಣನವರ
ಕಳುಗಪ್ಪ ಎಂದರಲ್ಲ
ನಿಮ್ಮ ಮಗನು ವೀರಣ್ಣನ ಕರ್ಕೊಂಡು ಮಾಚಪ್ಪs
ಅವನಾ ಒಂದಿಗೆ ಭಿನ್ನ ಅಳಿತೀನಿ ಕಂದ
ಊಟ ಮಾಡುತೀನಿ ಮಡಿವಾಳ ಮಾಚಯ್ಯ
ನಿಮ್ಮ ಮಗನಾರು ಕಳುಗು ಕಂದಾ ಎಂದರು
ಗುರುದೇವ ನನ್ನ ಮಗನಾದ ವೀರಣ್ಣನ ಕೇಳಿದ್ರಿಯಾ
ಏನು ಅಂದರೆ ನಿಮ್ಮ ಜೊತೇವೊಳಗೆ ಏನಂಥ ಹೇಳುಬೇಕು ಗುರುವೂ
ನಾನಾಗಿ ಹೇಳುಬಾರದು ನೀವಾಗಿ ಕೇಳುಬಾರದು ನನ್ನಪ್ಪ
ಗುರುದೇವ, ಆರ್ತಿಂಗಳು ಕಾಲದಿಂದ
ಅಜ್ಜಮ್ಮನ ಮನೆಗೆ ನಾನು ಹಬ್ಬಕ್ಕೋಗದಿಲ್ಲ ಅಂತ್ಹೇಳಿ
ಅವನ ತಾಯಿ ಒಂದಿಗೆ ಹೋಗಲಿಲ್ಲ ನನೊಂದಿಗೆ ಕೂಡ ಬರ್ಲಿಲ್ಲ
ಅಟ್ಟಿ ಅರಮನೇಲಿ ಇದ್ದಂಥ ಮಗನು ಈರಣ್ಣ
ಇವತ್ತು ತಾಯಿ ತಂದೆ ಇಬ್ಬರೂ ಮಾತನ್ನು ಮೀರ್ಬುಟ್ಟು
ಅವನು ಅಜ್ಜಮ್ಮನ ಮನೆಗೆ ಸ್ವಾಮಿ
ಹೊರಟೋದ ಮಾಯಕಾರ
ಅವರ ಅಜ್ಜಮ್ಮನ ಮನೆಗೆ
ಹಬ್ಬಕ್ಕೆ ದೇವ
ಹೊರಟೋದ ನನ್ನ ಗುರುವು
ಅವನು ಈ ಹೊತ್ತು ಬಂದಾನೋ
ನಾಳಿಕೆ ಬಂದಾನೋ
ನಾಳಿದ್ದೇ ಬಂದಾನೋ
ನನಗೆ ಗೊತ್ತಿಲ್ಲ ಗುರುವು
ನನ್ನ ಮಗನು ಮನೇಲಿಲ್ಲ
ಊಟನಾದರೆ ಮಾಡಿಗುರುವು
ನನ್ನ ಮಗ ವೀರಣ್ಣ ನನ್ನ ಮನೇಲಿಲ್ಲ ಸ್ವಾಂಇ
ಊಟ ಮಾಡಿ ಭಿನ್ಯ ಅಳೀರಿ ನನ್ನಪ್ಪ ಸ್ವಾಮಿಭಿನ್ಯಳೀರಿ ಸ್ವಾಮಿ ಎಂದರು
ಮಾಚಯ್ಯ ನಿನ್ನ ಮಗ ಹಾಗಾದರೆ ಖಂಡತವಾಗೂ ಮನೇಲಿಲ್ವ?
ಖಂಡಿತವಾಗೂ ಇಲ್ಲ ಸ್ವಾಮಿ
ಮಾಚಪ್ಪ ನನ್ನ ಮಗ ಮನೇಲಿಲ್ಲ
ಭಿನ್ಯ ಅಳುದ್ಬುಟ್ಟು ಊಟ ಮಾಡ್ಬುಡಿ ಅಂತ ಕೇಳಿದ್ಯಲ್ಲೋ ಕಂದ ಮಾಚಪ್ಪ
ಈಗಲೀಗ ನೀವು ಸತೀ ಪತಿ ಅಂದ್ರೆ ಕಂದ ನನಗೆ ಬೇಕಿಲ್ಲದ ಮಕ್ಕಳು
ನನಗೆ ಬೇಕಾಗ್ತಿರಕ್ಕಂಥವ್ನೆ ಕಂದ ವೀರಣ್ಣ
ನಿನ್ನ ಮಗ ಬರೂಗಂಟ ನಾನು
ಆಗಲು ಭಿನ್ನ ಅಳಿಯೋದಿಲ್ಲ
ನಿನ್ನ ಮಗನು ಬರುವ ತನಕ
ಭಿನ್ನ ಅಳಿಯೋದಿಲ್ಲ
ನಾ ಊಟ ಮಾಡೋದಿಲ್ಲ
ನಾ ವೀಳ್ಯ ಸೇವ್ಸೊದಿಲ್ಲ ಕೇಳಪ್ಪ ಮಾಚಯ್ಯ
ನಿನ್ನ ಮಗನು ಬರೂತನಕ
ನಿನ್ನ ಮನೇಬಿಟ್ಟು ಹೊಗೋದಿಲ್ಲ
ಕೇಳಪ್ಪ ನನ ಕಂದಾ
ನಿನ್ನ ಮಗ ಈರಣ್ಣನವರು ಬರೂತನಕ
ನಾನು ಮಾತ್ರ ಮನೇಬಿಟ್ಟು ಹೊರಗೋಗೋದಿಲಲ
ನಾನು ಮಾತ್ರ ಖಂಡಿತವಾಗ್ಲೂ ಭಿನ್ಯಅಳಿಯುವುದಿಲ್ಲ ಕಂದ ಎಂದರು
ಆಗ ಮಡುವಾಳ ಮಾಚಪ್ಪ
ತನ್ನವೆರಡು ಕೈ ತಗದು ತನ್ನ ತಲೇ ಮೇಲೆ ಇಟ್ಟುಕೊಂಡು
ಭೂಮೀಲಿ ಕೂತಕೊಂಡು
ಯೋಚ್ನೆ ಚಿಂತೆ ಮಾಡ್ತಿದ್ದ
ಚಿಂತೆ ಮಾಡುವಂಥ ಪತಿ ದೇವರು ಮಾಚಪ್ನ ನೋಡ್ಕಂಡು
ತಾಯಿ ಮಲ್ಲಿಗದೇವಿ ತನ್ನ ಮನ್ಸಲ್ಲಿ ಯೋಚ್ನೆ ಮಾಡ್ತಾವ್ಳೆ
ನನ್ನ ಪತೀ ದೇವರು ಮಾಚಪ್ಪ
ಧರೆಗೆ ದೊಡ್ಡವರಿಗೆ ಸುಳ್ಳು ಮಾತೇಳ್ಬುಟ್ರು
ಅದ್ರಿಂದ ನನ್ನ ಪತಿದೇವ್ರು
ಆಡಿದ ಮಾತಿಗೆ ಜಗತ್ತು ಗುರುಗಳು ಭಿನ್ನ ಅಳಿಯೋದಿಲ್ಲ
ಈಗ ನಿಜವಾದ ಮಾತನ್ನಾದರೂ ನಾ ಆಡಿಬುಟ್ಟು
ಈಗ ಊಟ ಮಾಡಿಸ್ಬುಟ್ಟು
ಧರೆಗೆ ದೊಡ್ಡವರ ಮನಿಂದಾಚೆಗೆ ಕಳುಗಿಸ್ಬುಡಬೇಕು ಅಂತೇಳಿ
ಆಗ ತಾಯಾದ ಶಿವಶರಣೆ ಮಲ್ಲಿಗಮಾದೇವಿಮ್ಮ ಬಂದು
ಏನಂಥ ಮಾತಾಡ್ತಳೆ ಅಂದರೆ
ಕೇಳಪ್ಪ ಜಗದೊಡೆಯಾ
ಕೇಳಿ ಸ್ವಾಮಿ ಪರಂಜ್ಯೋತಿ ಪಾವನ ಮೂರುತಿ
ಗುರುದೇವಾ
ಅಂಜಿ ಭಿನ್ನಮಾಡಬೇಕೋ
ಅಂಜದೆ ಭಿನ್ನ ಮಾಡಬೇಕೋ ನನ್ನಪ್ಪ ಎಂದರು
ಮಲ್ಲಿಗಮಾದೇವಮ್ಮ
ಯಾತುಕ್ಕೆ ಅಂಜಿ ಅಳಿಕಿ ಭಿನ್ನಮಾಡಿಯವ್ವ
ಅಂಜದೆ ಭಿನ್ನ ಮಾಡ್ಬುಡು ಎಂದರು
ಸ್ವಾಮಿ ನನ್ನ ಪತೀ ದೇವ್ರು ಮಾಚಪ್ಪಂದೂ ತಪ್ಪಲ್ಲ ಸ್ವಾಮಿ
ನನ್‌ ಪತೀ ಮಾಚಪ್ಪನಿಗೆ
ನಾನೇ ಹೇಳ್ಬುಟ್ಟು ಗುರುದೇವ
ನಾನು ಹೆತ್ತ ಮಗನ ಕೂದು
ಅಡಿಗೆ ನಾನು ದುಡುಗದನಪ್ಪ
ಜಲುಮ ಕೊಟ್ಟ ತಂದೆ ಹೆತ್ತತಾಯಿ
ನಾವು ಗಂಡ ಹೆಂಡ್ತೀರು ಇಬ್ರೂ ಸೇರಿ
ಮಗನ ಕೂದು ಅಡುಗೆ ಮಾಡ್ಬುಟ್ಟೊ ಸ್ವಾಮಿ ಎಂದುರು
ಮಲ್ಲಿಗಮಾದೇವಮ್ಮ
ಮಗನ್ನೇ ಕೂದು ಅಡಿಗೆ ಮಾಡ್ಬುಟ್ರಿಯಾ
ಖಂಡಿತವಾಗು ಮಾಡ್ಬುಟ್ಟೊ ಸ್ವಾಮಿ ಎಂದರು
ಮಾದೇವಿ ನಿನ್ನ ಪತೀದೇವ್ರು ಮಾಚಪ್ಪನ ನೋಡಿದ್ರೆ
ಅಜ್ಜಮ್ಮನ ಮನೆಗೆ ಮಗ ಹಬ್ಬಕ್ಕೋಗವ್ನೆ ಅಂತ ಹೇಳ್ತರೆ
ನೀನು ನೋಡಿದ್ರೆ ನನ್ನ ಮಗನ್ನೇ ಕೂದು ಅಡಿಗೆ ಮಾಡ್ಬುಟ್ಟೊ ಅಂಥ ನೀ ಹೇಳ್ತೀಯೆ ಕಂದ
ನಿಮ್ಮ ಗಂಡ ಹೆಂಡ್ತೀರ ಮಾತ
ನಾ ಒಪ್ಪೋದಿಲ್ಲ ಎಂದರಂತೆ
ನಿಮ್ಮ ಗಂಡ ಹೆಂಡ್ತೀರs
ನಿಮ್ಮಗಳ ಮಾತ ನಾನು ಒಪ್ಪೋದಿಲ್ಲ
ನೆಂಬೋದಿಲ್ಲ ನನ್ನ ಕಂದ ಎಂದರು
ಗುರುದೇವ ನನ್ನ ಪತಿ ಆಡಿದ ಮಾತು ಸುಳ್ಳು
ನಾನಾಡ್ತಕದ್ದೆ ಮಾತು ನಿಜಾ ಸ್ವಾಮಿ
ನನ್ನ ಮಗನ ನಾನೇ ಕುಯ್ಸಿ ಅಡಿಗೆ ದುಡುಗ್ಬುಟ್ಟೆ ಗುರುವೇ ಎಂದರು
ಮಲ್ಲಿಗಮಾದೇವಮ್ಮ ಮಡಿವಾಳ ಮಾಚಪ್ಪ
ನಿಮ್ಮ ಮಗನ ಕೂದು ಅಡಿಗೆ ಮಾಡಿದ ಪಕ್ಷದಲ್ಲಿ
ನಿಮ್ಮ ಮಗ ಸತ್ತು ಸ್ವರ್ಗ ಸೇರ್ಬುಟ್ಟವ್ನೆ
ಸತ್ತ ಮಗ ಆಗಲೀಗ ನೀವು ಎಷ್ಟು ಸಾರಿ ಕೂಗುದ್ರು ಕೂಡ ಬರಲಿಲ್ಲ
ಈಗಲೀಗ ನಿಮ್ಮ ಗಂಡ ಎಡ್ತೀರ ದುಡಾ ನೋಡ್ಬೇಕಾದರೆ
ನಿಮ್ಮ ಗಂಡ ಎಡ್ತೀರ ಸತ್ಯು ನೋಡ್ಬೇಕಾದರೆ ಕಂದ
ವೀರಣ್ಣ ವೀರಣ್ಣ ಅಂತ
ನೀವು ಮೂರುಸಲ ಕರೀರಪ್ಪ || ಸಿದ್ಧಯ್ಯ ||
ಅಯ್ಯೋ ವೀರಣ್ಣ ಎನುತೇಳಿ ಕಂದ
ಮೂರು ಸಲ ಕರಿಯಿರಪ್ಪ || ಸಿದ್ಧಯ್ಯ ||
ವೀರಣ್ಣ ವೀರಣ್ಣ ಎಂದುs
ಮೂರು ಸಲ ಕರದ್ಬುಡಿ
ನಿಮ್ಮ ಮಗ ಬಂದರೆ ಕರ್ಕೊಂಡು ಭಿನ್ನ ಅಳಿದು ಊಟಮಾಡ್ತೀನಿ
ನಿಮ್ಮ ಮಗ ಬರ್ದೇ ಹೋಗ್ಬುಟ್ರೆ ಕಂದಾ
ನಾನು ಒಬ್ನೇ ಊಟ ಮಾಡಿಬುಟ್ಟು
ನಿಮ್ಮಟ್ಟಿ ಅರಮನೆ ಬುಟ್ಟು ಹೊಂಟೋಯ್ತೀನಿ ಕಂದ
ನಿಮ್ಮ ಮಗನು ವೀರಣ್ಣನವರ
ಕೂಗುರಪ್ಪ ಎಂದರಲ್ಲ || ಸಿದ್ಧಯ್ಯ ||
ಮಂಟೇಸ್ವಾಮಿ: ಫಲಾರದಯ್ಯನ ಸಾಲು (೭)
ಆಗ ಮಡುವಾಳು ಮಾಚಪ್ಪ ಮಲ್ಲಿಗಮಾದೇವಮ್ನಿಗೆ
ಎಳ್ಳಷ್ಟು ಧೈರ್ಯ ಬತ್ತಂತೆ
ಯಾಕೆ ಕರೆದರೆ ಬಂದ್ರೆ ಕರ್ಕೊ ಊಟಮಾಡ್ತೀನಿ
ಬರ್ದೇಯಿದ್ರೆ ಒಬ್ನೇ ಭಿನ್ಯ ಅಳಿದ್ಬುಡ್ತೀನಿ ಅಂದ್ರಲ್ಲ
ಇವರ್ಗೆ ಬೋಸಂತೋಷವಾಯ್ತು
ಈ ಧರೆಗೆ ದೊಡ್ಡವರ ಮಾತ್ಗಾಗಿ ಒಂದು ಸತಿ ಕರದ್ಬುಡ್ಮ
ಬಂದರೆ ಕರ್ಕೊಂಡು ಊಟ ಮಾಡ್ಲಿ
ಬರ್ದೇ ಹೋದ್ರೆ ನಿಮ್ಮ ಮಗ ಸತ್ತೋಗಿರೋದೆ ನಿಜ ಅಂತ್ಹೇಳಿ
ಊಟ ಮಾಡ್ಕಂಡು ನಮ್ಮ ಮನೆ ಬುಟ್ಟು ಹೊಂಟೋಗ್ಲಿ ಅಂತೇಳಿ
ಮಡುವಾಳು ಮಾಚಪ್ಪ ತಾಯಿ ಮಲ್ಲಿಗದೇವಿ
ಮಗನ ಕೂದು ಹಾಕಿದಂಥ ಹೊನ್ನೊಸಲ ಬಳಿಗೆ ಬಂದು
ಮೂಂಭಾಗದಲ್ಲಿ ನಿಂತ್ಕಂಡು
ವೀರಣ್ಣ ವೀರಣ್ಣ ಅಂತ್ಹೇಳಿ
ಮಡುವಾಳು ಮಾಚಪ್ಪ ಕೂಗ್ತಾನೆ
ಅವರು ಮಡದಿ ಮಲ್ಲಿಗ ಮಾದೇವಮ್ಮ
ಈಗಲೀಗ ಸತ್ತೋದ ಮಗ
ಕೂಗಿದರೆ ಬಂದಾನಾ ಅಂತ್ಹೇಳಿ
ಗುರುವಿನ ಮಾತಿಗೆ ಮೀರಬಾರ್ದು ಎಂಬುದಾಗಿ
ಏನಪ್ಪ ನನ್ನ ಮಗನೇ
ಸತ್ತಂತ ಕಂದ
ಕಂದ ವೀರಣ್ಣ
ಅಪ್ಪಾ ಧರೆಗೆ ದೊಡ್ಡವರು
ನಿನ್ನ ಕರೀ ಅಂತ
ಹೇಳ್ತರೆ ನನ್ನ ಮಗು
ಅಪ್ಪಾ ನಾವಾಗಿ ಕರೀತೀವಿ
ನೀನಾಗಿ ಬಂದೀಯಪ್ಪ || ಸಿದ್ಧಯ್ಯ ||
ಕಂದಾ ಈರಣ್ಣ ಈರಣ್ಣ
ಎನುತೇಳಿ ನನ್ನ ಕಂದ
ನಿನ್ನ ತಂದೆ ತಾಯಿ ನಾವಿಬ್ರು
ಕೂಗುತೀವಿ ನನ್ನ ಕಂದಾ
ನಾ ಕೂಗಿದ ಕೂಗಿಗೆ
ನೀ ಬಂದೀಯಪ್ಪ ಮಗನೇ
ನಾವು ಕರೆದಂಥ ಮಾತಿಗೆ
ನೀನು ಬರುವೆಯಾ ನನ್ನ ಕಂದ
ವೀರಣ್ಣ ವೀರಣ್ಣ
ಎದ್ದು ಬಾರೋ ಎಂದರಲ್ಲ || ಸಿದ್ಧಯ್ಯ ||
ವೀರಣ್ಣ ವೀರಣ್ಣ ಕಂದs
ಬಪ್ಪಾ ಮಗನೇ ಬಾರೋ ಕಂದ
ಜಗತ್ತು ಗುರು ಧರೆಗೆ ದೊಡ್ಡವರು ಕೂಗ್ತರೆ ಬಪ್ಪಾ ಮನೆಗೆ ಎನುತೇಳಿ
ಮಾಚಪ್ಪ ಮಲ್ಲಿಗದೇವಿ ಮೂರು ಸಲ ಕರುದ್ರು
ಅಂಗೂ ವೀರಣ್ಣನವರು
ಬರಲಿಲ್ಲ ಮಾಯ್ಕಾರ || ಸಿದ್ಧಯ್ಯ ||
ಅಂಗೂ ಕಂದನಾದ ವೀರಣ್ಣ ಬರಲಿಲ್ಲ
ಬರ್ದೇ ಹೋದ ಕಾಲದಲ್ಲಿ
ಈ ಮಡಿವಾಳ ಮಾಚಪ್ಪ ಮಲ್ಲಿಗೆ ಮಾದೇವಮ್ಮ
ಧರೆಗೆ ದೊಡ್ಡವರ ಬಳಿಗೆ ಬಂದು ಹೇಳುತಾವ್ರೆ
ಸ್ವಾಮಿ ನಿಮ್ಮ ಮಾತಿನ ಪ್ರಕಾರವಾಗಿ
ಮೂರು ಸಲ ಕೂಗ್ದೋ ದೇವ
ನನ್ನ ಮಗ ಬರಲಿಲ್ಲ ಗುರುವು
ಈಗಲಾರೂ ಸಂತೋಷದಲ್ಲಿ ಭಿನ್ನ ಅಳುದ್ಬುಟ್ಟು
ಊಟ ಮಾಡ್ಕೊಂಡು ದಯಮಾಡಿಸಿ ನನ್ನಪ್ಪ ಅಂದರು
ಮಾದೇವಮ್ಮ ಮಾಚಪ್ಪ
ನೀವು ಕರೆದರೆ ನಿಮ್ಮ ಮಗ ಬರಲಿಲ್ವ
ನಿಮ್ಮ ಮಗನಾಗಿದ್ರೆ ಕಂದ
ಕರೆದ ಗಳಿಗೆವೊಳಗೆ ಬಂದು ಬುಡೋನು ಮಾಚಯ್ಯ
ಅವನೆಲ್ಲೋ ನನ್ನ ಮಗನಾಗಿರಬೋದು ಮಗನೆ
ಅದಕ್ಕಾಗಿಯೇ ನೀವು ಕೂಗುದ್ರೂ ಬರ್ಲಿಲ್ಲ ಕಂದ
ಮಾಚಪ್ಪ ನೀವು ಕರ್ದಂಗೆ ನಾನು ಒಂದು ಸಾರಿ ಕರೀತೀನಿ
ನಾನು ಕರೆದ ಮೇಲೆ ನಿಮ್ಮ ಮಗ ಏನಾರೂ ಬಂದ್ಬುಟ್ರೆ ಕಂದ
ನನ್ನ ಕಪ್ಪಡಿ ಕೈಲಾಸ್ದಲ್ಲಿ ಮಗನೇ
ನನ್ನ ಚಿಕ್ಕಲ್ಲೂರು ಮಠಮನೆಯೊಳಗೆ
ನನ್ನ ರಾಜಬೊಪ್ಪಗೌಡನ ಪುರಕ್ಕೆ
ನಿನ್ನ ಮಗನಾ ಫಲಾರದಯ್ಯನ ಮಾಡ್ಕೋತಿನಿ ಕಂದ
ನಾನು ಕರೆದ ಗಳುಗೇಲಿ ನಿನ್ನ ಮಗ ಬಂದ್ಬುಟ್ರೆ
ಅಪ್ಪಾ ಬಂದಂಥ ನಿನ್ನ ಮಗನ
ನನ್ನ ಮಗನ ಮಾಡಿಯಪ್ಪ || ಸಿದ್ಧಯ್ಯ ||
ಬಂದಂಥ ನಿನ್ನ ಮಗನ ಕಂದಾ ನನಗೆ ಮಗನಾಗಿ ಕಳುಗ್ಬುಟ್ಟೀಯ ಕಂದಾ ಎಂದರು
ಗುರುದೇವ ನಮ್ಮಮಗನ ಈವಾಗಲೇ ಕೂದು ಅಡಿಗೆ ಮಾಡಿ
ಎಡೇ ಪಡಿಸಿದವಲ್ಯೋ ದೇವ
ಈವತ್ತುಗೂ ನಿಮ್ಮ ಮಗನಾಗಿ ಎಡೇ ಪಡುಸ್ಬುಟ್ಟೋ
ನೀವು ಕರೆದಮೇಲೆ ನನ್ನ ಮಗಾ ಏನಾರೂ ಬಂದ್ಬುಟ್ರೆ
ಬಂದ ಗಳಿಗೇವೊಳಗೆ ಕೂಡ ನಿಮಗೆ ಮಗನಾಗಿ ಕೊಟ್ಟು ಬುಡ್ತೀನಿ ಸ್ವಾಮಿ
ನಮ್ಮ ಮಗನ್ನೇ ಕರ್ಕೊಂಡೋಗ್ಬುಡಪ್ಪ
ನಮ್ಮ ಮಗನ್ನೇಕರೆದು ಶಿಷ್ಯನ ಮಾಡ್ಕೊಂಡೋಗಿ ತಂದೆ ಎಂದರು
ಆಗಲೀ ಮಾಚಪ್ಪ ಮಲ್ಲಿಗೆ ಮಾದೇವಮ್ಮ
ಗಂಡಾ ಹೆಂಡ್ತೀರ ಭಕ್ತಿ ಅಂದ್ರೆ ಹೀಗಿರಬೇಕು ಎನುತೇಳಿ
ಜಗತ್ತು ಗುರು ಧರೆಗೆ ದೊಡ್ಡಯ್ಯ
ಕಪ್ಪು ಧೂಳ್ತ ತಗದು ಗುರುವು
ಮಗನ ಕೂದಂಥ ಹೊನ್ನೊಸಲಿನ ಮೇಲೆ ಕಪ್ಪು ಧೂಳ್ತ ಇಟ್ಟುಬುಟ್ಟು
ಜಗತ್ತು ಗುರು
ಆ ಮಗನಾದ ವೀರಣ್ಣನ ಏನಂತ ಕರೀತಾರೆ ಅಂದರೆ
ಅಪ್ಪಾ ಮಡುವಾಳ ಮಾಚಪ್ನ ಮಗನೇ
ಕಂದಾ ವೀರಣ್ಣ ಬಪ್ಪಾ || ಸಿದ್ಧಯ್ಯ ||
ಕಂದಾ ಮಡಿವಾಳ ಮಾಚಪ್ನ ಮಗನೇ
ಕಂದಾ ವೀರಣ್ಣ
ಮಲ್ಲಿಗದೇವಿ ಮಗನೇ
ಓಡಿ ಬಪ್ಪ ನನ್ನ ಕಂದ
ಲೋ ವೀರಣ್ಣ ವೀರಣ್ಣ
ಎದ್ದುಬಾರೋ ಎಂದರ‍ಲ್ಲ || ಸಿದ್ಧಯ್ಯ ||
ಮಾಚಪ್ಪನ ಮಗನೇ ಮಲ್ಲಿಗದೇವಿ ಮಗನೇs
ಏಳು ವರ್ಷದ ಮಗನೇ ಕಂದ ವೀರಣ್ಣ
ಎದ್ದು ಬಪ್ಪ ಮಗನೇ
ಓಡು ಬಾರೋ ಕಂದಾ ಅಂತ್ಹೇಳಿ
ಧರೆಗೆ ದೊಡ್ಡವರು ಮೂರು ಸರತಿ ಕರುದ್ರು
ಗುರುವು ಹಂಗೂ ವೀರಣ್ಣನವರು
ಬರಲಿಲ್ಲ ಮಾಯಿಕಾರ || ಸಿದ್ಧಯ್ಯ ||
ಅಯ್ಯಾ ಮೂರು ಸಲ ಕರೆದರಂತೆ
ಮಂಕು ಮರುಳು ಆದರಲ್ಲ || ಸಿದ್ಧಯ್ಯ ||
ವೀರಣ್ಣ ವೀರಣ್ಣ ಅಂತ
ಮೂರು ಸಲ ಕರೆದರು ಪರಂಜ್ಯೋತಿ ಪಾವನಮೂರ್ತಿ ಧರೆಗೆ ದೊಡ್ಡಯ್ಯ
ಹಂಗೂ ವೀರಣ್ಣನವರು ಬರಲಿಲ್ಲ
ಬರದೇ ಹೋದ ಕಾಲದಲ್ಲಿ ಜಗತ್ತು ಗುರು ಧರೆಗೆ ದೊಡ್ಡಯ್ಯ
ಮನದಲ್ಲಿ ಮನಸಲ್ಲಿ ಏನಂಥ ವ್ಯಥೆ ಚಿಂತೆ ಪಡ್ತರೇ ಅಂದ್ರೆ
ಕಂದಾ ವೀರಣ್ಣ
ಮೂರು ಸಲ ಕರದ್ನಲ್ಲ ಯಾತುಕ್ಕೆ ಬರಲಿಲ್ಲ
ನಾನು ಕರೆದ ಮಾತಿಗೆ ಯಾಕೆ ಬರಲಿಲ್ಲ ಕಂದ
ವೀರಣ್ಣ ನಾನೇ ಮರ್ತೋಗ್ಬುಟ್ಟಿದ್ದಿ ಕನಪ್ಪ
ಮರ್ತಕಂದಿ ಕೂಗ್ಬುಟ್ಟಿ ಮಗನೇ
ವೀರಣ್ಣ, ಮಾಚಪ್ಪನ ಮಗನೇ ಅಂದ್ರೆ ಬರೋದಿಲ್ಲ
ಮಲ್ಲಿಗದೇವಿ ಮಗನೇ ಅಂದರೆ ಬರೋದಿಲ್ವ ಕಂದ
ವೀರಣ್ಣ ವೀರಣ್ಣ ಅಂದರೆ ಬರೋದಿಲ್ವ ಮಗನೇ
ಈಗಲಾರು ಕರೀತಿನಿ ಬಂದ್ಬುಡು ಕಂದಾ ಅಂತೇಳಿ ಧರೆಗೆ ದೊಡ್ಡವರು
ಎರಡನೇ ಸಾರಿ ಏನಂಥ ಕರೀತಾರೆ ಅಂದರೆ
ನನ್ನ ತೋಪಿನ ದೊಡ್ಡಮ್ಮನವರ
ಮಾತಿನರಗಣಿಯೆ ಬಾರೋ || ಸಿದ್ಧಯ್ಯ ||
ನನ್ನ ಚೆನ್ನಾಜಮ್ಮನವರ
ಚಿನ್ನದ ಪದಕ ಬಾಪ್ಪ || ಸಿದ್ಧಯ್ಯ ||
ನನ್ನ ರಾಚುರಾಯನ ಮಗನ ಕಂದ
ರಾಗಿ ಮುತ್ತಿನ ಹರಳು ಬಾರೋ || ಸಿದ್ಧಯ್ಯ ||
ನಿಮ್ಮ ತಾಯಿ ಕಟ್ಟಿದ ಹೆಸರು
ತಂದೆ ಕಟ್ಟಿದ ನಾಮಕರಣ
ಇಂದಿಗೆ ಮಗನೇ
ಹಾಳಾಗಿ ಹೋಗಲಿ
ಅಪ್ಪಾ ನಾನು ಕಟ್ಟಿದ ನಾಮಕರಣ
ನರಲೋಕದ ಒಳಗೆ ನಿನಗೆ
ಸ್ಥಿರವಾಗಿ ಉಳಕೊಳ್ಳಲಿ
ನನ್ನ ಪರಂಜ್ಯೋತಿ ಮಗನೇ ಕಂದ
ಫಲಾರದಯ್ಯ ಎದ್ದುಬಾರೋ || ಸಿದ್ಧಯ್ಯ ||
ಪರಂಜ್ಯೋತಿಯವರ ಮಗನೇs
ಫಲಾರದಯ್ಯ ನನ್ನ ಕಂದಾ
ಎದ್ದು ಬಾರೋ ಕಂದ
ಎದ್ದು ಬಪ್ಪ ಮಗನೇ ಎನುತೇಳಿ
ಜಗತ್ತು ಗುರು ಧರೆಗೆ ದೊಡ್ಡಯ್ಯ
ಮೂರು ಸಲ ಕೂಗುದ್ರು ನನ್ನಪ್ಪ
ಅಯ್ಯೋ ಭೂಮಿಯಿಂದ ದೇವ
ಹುತ್ತ ಮೂಡಿದ ಅಪ್ಪಾಂದ ನನ್ನ ಗುರುವು
ಅಯ್ಯಾ ಸಿಲೇಟು ಪುಸ್ತಕವ ಕೈಯಲ್ಲಿ ಹಿಡಕಂಡು
ನನ್ನ ಧರೆಗೆ ದೊಡ್ಡವರ ಬಳಿಗೆ
ಗುಡುಗುಡುಗುಡನೆ ಬರುವುತಾನೆ || ಸಿದ್ಧಯ್ಯ ||
ನನ್ನ ಮಂಟೇದಾಲಿಂಗಯ್ಯನ
ಬಳಿಗೆ ಓಡಿಓಡಿ ಬರುವುತಾನೆ || ಸಿದ್ಧಯ್ಯ ||
ನನ್ನ ಧರೆಗೆ ದೊಡ್ಡವರ ಬಳಿಗೆ ನನ್ನ ಕಂದ
ಓಡಿ ಓಡಿ ಬಂದು ಕಂದ ವೀರಣ್ಣ
ನನ್ನ ಧರೆಗೆ ದೊಡ್ಡವರ ಪಾದಕ್ಕೆ
ಬಗ್ಗಿ ಶರಣ ಮಾಡಿ
ಅಯ್ಯಾ ಸಿಲೇಟು ಪುಸ್ತಕವ
ಅವರ ಪಾದದ ಮುಂದೆ ಮಡಗಿ
ಅಪ್ಪ ಹಸುವಾಯ್ತದೆ ನನ್ನ ಗುರುವೇ
ಅನ್ನ ಊಟ ಮಾಡುತೀನಿ || ಸಿದ್ಧಯ್ಯ ||
ಅನ್ನ ಊಟ ಮಾಡ್ತೀನಿ ಜಗತ್ತುಗುರು ಧರೆಗೆ ದೊಡ್ಡಯ್ಯ ಎಂದರು
ಕಂದಾ ಹಸುವಾದದ ಮಗನೇ
ಆಗಲೀ ನನ್ನ ಕಂದ ಆಗಲೀ ಮಗು
ಹಾಗಂದು ಜಗತ್ತು ಗುರು ಧರೆಗೆ ದೊಡ್ಡಯ್ಯ
ಕಂದ ಫಲಾರದಯ್ಯನ ಕರಕೊಂಡು ಮುಂಭಾಗದಲ್ಲಿ ಕುಂಡರಿಸ್ಕೊಂಡು
ಮಗನ ಮಂಡೆ ಮೈ ಸವರುವಾಗ
ಮಡುವಾಳು ಮಾಚಪ್ಪ
ತಾಯಿ ಮಲ್ಲಿಗದೇವಿ
ಮಗನನ್ನೇ ನೋಡುತಾರೆ
ಕಿಲಕಿಲನೆ ನಗುತಾರೆ || ಸಿದ್ಧಯ್ಯ ||
ಮಗನ ಮೊಕವನ್ನೇ ನೋಡಿ ಮಲ್ಲಿಗದೇವಿ ಮಡಿವಾಳ ಮಾಚಪ್ಪ
ಕಿಲಕಿಲನೆ ನೆಗನಾಡ್ಕೊಂಡು ಮಾಚಪ್ಪ ಮಲ್ಲಿಗದೇವಿ
ಅಪ್ಪಾ ನಮ್ಮ ಮಗಳಲ್ಲ ನೀನು
ಭೂಮಿಗೆ ದೊಡ್ಡವರ ಮಗ || ಸಿದ್ಧಯ್ಯ ||
ಅಯ್ಯಾ ಭೂಮಿಗೆ ದೊಡ್ಡವರೆ ಮಗನು
ಭೂಲೋಕ್ಕೆ ಹಿರಿಯವರ ಮಗನು || ಸಿದ್ಧಯ್ಯ ||
ಭೂಮಿ ಭೂಲೋಕಕ್ಕೆ ದೊಡ್ಡವರ ಮಗ ನೀನು ಕಂದ
ಎನುತೇಳಿ ಜಗತ್ತು ಗುರುಗಳು ಕಂದ ವೀರಣ್ಣ
ಆಗಲೀಗ ಭಿನ್ನ ಅಳಿಯುವುದಕ್ಕೆ ಕುಳಿತುಕೊಂಡ ಕಾಲ್ದಲ್ಲಿ
ಜಗತ್ತು ಗುರುಗಳಿಗೂ ಕೈಯೆತ್ತಿ ಮುಗಿದು
ಮಗನಿಗೂ ಕೂಡ ಕೈಯೆತ್ತಿ ಮುಗುದು ಮಡಿವಾಳ ಮಾಚಪ್ಪ
ತಾಯಿ ಮಲ್ಲಿಗ ಮಾದೇವಮ್ಮ
ಸತಿ ಪತಿಗಳು ಒಂದ್ಕಡೆ ತಲೆ ಬಕ್ಕೊಂಡು ನಿಂತ್ಕಂಡ್ರು
ಆಗ ಜಗತ್ತು ಗುರು ಧರೆಗೆ ದೊಡ್ಡಯ್ಯ
ಕಂದಾ ಮಗನೇ ಹಸುವಾದದಪ್ಪ
ಊಟ ಮಾಡಬೇಕೆ ಮಗೂ
ಮಾಡು ನನಕಂದ ಮಾಡು ಮಗನೆ ಅನುತೇಳಿ
ಕಪ್ಪು ಧೂಳ್ತ ತಗದು ಮಡಿವಾಳ ಮಾಚಪ್ಪ ಬಡಿಸಿರುವ ಎಡೆಗೆ ಉರುಬುದ್ರಂತೆ
ಇಕ್ಕಿರುವಂಥಾ ಮಾಂಸಾಹಾರಗಳೆಲ್ಲ ಮಾಯವಾದೊ ಗುರುವೂ
ಜಾತಿಗೆ ಒಂದು ಬಗೆ ಸೋಡಿಗೆ ಸಾರಾಯ್ತು
ಕಂದ ಅಪ್ಪಾ ಭಿನ್ನ ಅಳಿಯಪ್ಪ ಕಂದ
ನಿನ್ನೊಂದಿಗೂಟವ ಮಾಡುತೀನಿ || ಸಿದ್ಧಯ್ಯ ||
ಅವರು ಮಗನ ಕರ್ಕೊಂಡು ಗುರುವು
ಅಗಲು ಭಿನ್ನ ಅಳಿಯುತಾರೆ || ಸಿದ್ಧಯ್ಯ ||
ವೀರಣ್ಣನ ಕರ್ಕೋಂಡುs
ಮಾಚಪ್ನ ಮನೆವೊಳಗೆ ಅಗಲು ಭಿನ್ನ ಅಳೀತಿದ್ರು ಮಾಗುರು
ಮಂಟೇದಲಿಂಗಪ್ಪ ಜಗಂಜ್ಯೋತಿ
ಆಗ ಮಡಿವಾಳ ಮಾಚಪ್ಪನಿಗೆ ಹೇಳ್ತರೆ
ಮಾಚಪ್ಪ ಕೀಳು ಜಾತಿ ಮೇಲುಜಾತಿ ಅಂತ ಹೇಳ್ತಿದ್ಯಲ್ಲಪ್ಪ
ನಿನ್ನ ಕೀಳು ಜಾತಿಯ ಮನೇಲಿ ಕಂದ
ಊಟ ಭೋಜನ ಮಾಡುತೀನಿ|| ಸಿದ್ಧಯ್ಯ ||
ಕೀಳುಜಾತಿ ಮನೇವೊಳಗೆ ಕಂದs
ಅಗಲು ಭಿನ್ನ ಅಳೀತಿನಿ ಮಾಚಪ್ಪ
ಊಟ ಮಾಡ್ತೀನಿ ಮಗನೇ
ಜಾತಿ ಅಂತ ಹೇಳಿದ್ಯಲ್ಲ ಕಂದ
ಈಗಲೀಗ ಜಾತಿ ಯಾವುದು ನನ್ನ ಕಂದ ಮಾಚಪ್ಪ
ಜ್ಯೋತಿ ಯಾವುದು ಮಗನೇ
ಲೋ ಜಾತಿಗೇನೂ ಕಟ್ಟೂ ಇಲ್ಲ
ಜ್ಯೋತಿಗೇನು ಭೇದವಿಲ್ಲ || ಸಿದ್ಧಯ್ಯ ||
ಕಂದ ಜಾತಿಗೇನು ಮಗನೇ
ಕಟ್ಟಿಲ್ಲ ಕಂದ
ಜ್ಯೋತಿಗೇನು ಕಂದಾ
ಭಿನ್ನಬೇಧವೇ ಇಲ್ಲ
ನರಮಾನವರ ಮನೇವೊಳಗೆ
ಉರಿಯುವಂತ ಜ್ಯೋತಿ
ನಾ ದೇವಮಾನವರ ಮನದಲ್ಲೂ
ಉರಿಯುವಂತ ಜ್ಯೋತಿ
ನಾ ಮಾರೀರ ಮಠದಲ್ಲೂವೆ
ಉರಿಯುವಂತ ಜ್ಯೋತಿ
ನಾ ಸರ್ವರ ಮನೇಲೂ ಕಂದ
ಪರಂಜ್ಯೋತಿ ಅಂದರಲ್ಲ || ಸಿದ್ಧಯ್ಯ ||
ಊಟ ಮಾಡಿ ಬಿನ್ಯ ಅಳಿಯುವಂತs
ಜಗತ್ತು ಗುರು ಧರೆಗೆ ದೊಡ್ಡವರ ಮೊಕ ಕಣ್ಣಾರ ನೋಡುತ್ತ
ಮಡುವಾಳು ಮಾಚಪ್ಪ
ತಾಯಿ ಮಲ್ಲಿಗದೇವಿ
ಈ ಜಗತ್ತು ಗುರುಗಳಿಗೆ
ಯಾವ ಮಾತಾಡೋದಿಕ್ಕೂ ನಮಗೆ ಶಕ್ತಿಯಿಲ್ಲ
ಎನುತೇಳಿ ಪರಂಜ್ಯೋತಿಯವರ ಮುಂಭಾಗದಲ್ಲಿ ತಲೆಬೊಕ್ಕೊಂಡು ನಿಂತುಕೊಂಡರು
ಆಗ ಜಗತ್ತುಗುರು ಧರೆಗೆ ದೊಡ್ಡವರು
ಊಟ ಮಾಡಿಕೊಂಡು ಭಿನ್ನ ಅಳಿದುಬುಟ್ಟು
ಮಡುವಾಳು ಮಾಚಪ್ಪ
ಇಂಥ ಸತ್ಯಪುರುಷರು
ಈ ನರಲೋಕದಲ್ಲಿ ವಾಸಮಾಡಬೇಡಿ ಕಂದಾ
ಈಗಲೀಗ ನೀವು ನನಗೆ ಶಿಶುಮಕ್ಕಳಾಗಿ ಬಂದ್ಬುಡಿ ಕಂದ
ನಮ್ಮ ರಾಜ ಬೊಪ್ಪಗೌಡ್ನಪುರದಲ್ಲಿ
ಕೈ ಎತ್ತರವಾದ ಮಕ್ಕಳಾಗಿ ನಿಮ್ಮ ಇಟ್ಕೋತೀವಿ ಕಂದ
ನನ್ನ ಬಿರುದು ಲಾಂಚಾನ ನನ್ನ ಕಂದ
ನನ್ನ ಮಠದಿಂದ ಹೊರಗೆ
ನನ್ನ ಬಿರುದು ಹೋಗುವಾಗ
ನೀ ಮುಂದಲ ಮಡಿ ಬುಡಬೇಕು
ನಿನ್ನ ಮಡದಿ ಮಲ್ಲಿಗದೇವಿ ಕಂದ
ಹಿಂದಲ ಮಡಿ ಎತ್ತಬೇಕು
ನಿನ್ನ ಮಗನು ಫಲಾರದಯ್ಯ
ಐರಾಳ ಮೈರಳ ಎನುತೇಳಿ ಕಂದಯ್ಯ
ಎರಡು ಪಂಜ ಕಂದ
ಕಟ್ಕೊಂಡು ನನ್ನ ಕಂದ
ನನ್ನ ಕಂಡಾಯದ ಮುಂದೆ
ಪಂಜು ಬರಲೇಬೇಕು
ಕೇಳಪ್ಪ ನನ್ನ ಮಗನೇ
ಪಂಜಿನ ಬೆಳಿಕಿನವೊಳಗೆ
ಲೋಕ ನಾನು ಮೆರೆಯಬೇಕು|| ಸಿದ್ಧಯ್ಯ ||
ಪಂಜಿನ ಬೆಳಕಿನಲ್ಲಿs
ಈಗಲೀಗ ನಾನು ನನ್ನ ಕಂದ
ನನ್ನ ಬಿರುದೆಲ್ಲ ಮಗನೇ
ಈ ನರಲೋಕನೆ ಮೆರ್ಕೊಂಡು ಬರ್ಬೇಕು ಕಂದ
ನನಗೆ ಒಕ್ಕಲು ಸಹಿತವಾಗಿ
ನಿನ್ನ ರಾಜಬೊಪ್ಪಗೌಡನ ಪುರಕ್ಕೆ ಬಂದ್ಬುಡು ಕಂದ ಅಂತೇಳಿ
ಮಡಿವಾಳ ಮಾಚಪ್ನ ವೊಂದಿಗೆ ಕರ್ಕೊಂಡು ಗುರುವು
ತಾಯಿ ಮಲ್ಲಿಗಮಾದೇವಮ್ಮನ ಕರ್ಕೊಂಡು
ಕಂದನಾದ ವೀರಣ್ಣನ ಫಲಾರದಯ್ಯನ ಮಾಡ್ಕೊಂಡು
ಅವರು ರಾಜ ಬೊಪ್ಪೇಗೌಡ್ನ ಪುರಕ್ಕೆ
ನನ್ನ ರಾಜಗುರು ದಯ ಮಾಡುತಾರೆ || ಸಿದ್ಧಯ್ಯ ||
ರಾಜ ಬೊಪ್ಪಗೌಡ್ನ ಪುರಕ್ಕೆ ಬಂದು
ಮಡುವಾಳು ಮಾಚಪ್ಪ
ಮಾಚಪ್ಪನ ಮಡದಿ ಮಲ್ಲಿಗ ಮಾದೇವಮ್ಮನ
ಬೊಪ್ಪಗೌಡನ ಪುರದ ಚಂದ್ರಶಾಲೆವೊಳಗೆ ಇರಸಿ
ಮಡಿವಾಳ ಮಾಚಪ್ಪನ ಕರೆದು
ಕೇಳಪ್ಪ ನನ್ನ ಕಂದ ಈ ಚಂದ್ರಶಾಲೆ ನಿಮ್ಮದು ನನ್ನ ಕಂದ
ಇಲ್ಲಿ ವಾಸ ಮಾಡಿ ಕಂದ
ನಾನು ಕರೆದ ಗಳಿಗೇಲಿ ಬಂದ್ಬುಡಿ ಮಕ್ಕಳೇ ಅಂತ್ಹೇಳಿ
ಮಾಚಪ್ಪ ಮಲ್ಲಿಗದೇವಿಯ ಆ ಚಂದ್ರಶಾಲೆವೊಳಗೆ ಬುಟ್ಟು
ಫಲಾರದಯ್ಯನ ಕರೆದುಕೊಂಡು ಜಗಂಜ್ಯೋತಿ ಧರೆಗೆ ದೊಡ್ಡಯ್ಯ
ತನ್ನ ಅಡ್ಗೆವೊಳಗೆ ಮಡೀಕಂಡು ನನ್ನಪ್ಪ
ಅವರು ರಾಜಬೊಪ್ಪಗೌಡ್ನ ಪುರದೊಳಗೆ
ಮೂರ್ತವಾದರು ಧರ್ಮಗುರುವು || ಸಿದ್ಧಯ್ಯ ||
ಅವರು ಹಾಸಿದರು ಹುಲಿಯ ಚರ್ಮ
ಹರಡಿದರು ಊಬತ್ತಿಗಟ್ಟಿ || ಸಿದ್ಧಯ್ಯ ||
ಮಂಟೇಸ್ವಾಮಿ: ಕಲಿಪುರುಷನ ಸಾಲು (೧)
ಗುರುವೇ ಊಬತ್ತಿಯ ಹರಡಿ
ಉರಿಗದ್ದುಗೆ ಮಾಡಿ
ಹುಲಿಯ ಚರ್ಮ ಹಾಸಿ
ಹುಲ್ಲೆ ಚರ್ಮ ತಗದು
ಬೆನ್ನಿಂದೆ ಬುಟಕೊಂಡು
ಅವರ ಭಾರಿಯ ಕಂಡಾಯ
ಜಡಿದು ಭೂಮಿಗೆ ನಾಟಿ
ಕಂಡುಗ ಧ್ಯಾನದ ಬುಕ್ಕು
ಕಾಲದ ಧ್ಯಾನದ ಬುಕ್ಕು
ತಾಮ್ರದ ಚಪ್ಪೋಡ
ಮುಂದುಗಡೆ ಮಡೀಕೊಂಡು
ಅವರು ಕಲಿಯನ್ನೇ ಓಯತಾರೆ
ಕಲಿಯನ್ನೇ ಸಾರುತಾರೆ || ಸಿದ್ಧಯ್ಯ ||
ಕಂಡುಗ ಜ್ಞಾನದ ಬುಕ್ಕು ಕಾಲದ ಜ್ಞಾನದ ಬುಕ್ಕು
ತಾಮ್ರದ ಚಪ್ಪೋಡ ತಗದು
ಮುಂಭಾಗದಲಿ ಮಡೀಕೊಂಡು
ಜಗತ್ತುಗುರು ಧರೆಗೆ ದೊಡ್ಡವರು
ಕಲಿಯನ್ನೇ ಓದುತ್ತಾ
ಕಲಿಯನ್ನೇಸಾರುತ್ತಾ
ಉರೀಗದ್ದುಗೆ ಮ್ಯಾಲೆ ಕೂತ್ಕಂಡು ನನ್ನಪ್ಪ
ಬರುವಂಥ ಕಲೀನೆಲ್ಲ ಕಣ್ಣಿಂದ ನೋಡ್ಬುಟ್ಟು ಗುರುವು
ನೊಂದೊಯ್ತು ಮೊಕ ಮನವೆಲ್ಲ
ಕಂದೋಯ್ತು ಮೊಕವೆಲ್ಲ ಜಗತ್ತು ಗುರು ಧರೆಗೆ ದೊಡ್ಡಯ್ಯ
ನಾನು ಸಾರಿದಂಥ ಕಲಿಯೆ ದೇವಾ
ನನ್ನ ಕಣ್ಮುಂದೆ ಬರುತಲ್ಲ ಗುರುವೂ
ನಾನು ಸಾರದಂಥ ಕಲಿ ನನ್ನ ಕಣ್ಮುಂದೆ ಬಂದ್ಬುಡ್ತು ಅಂತ್ಹೇಳಿ
ಅವರು ಎಲ್ಲ ಶಿಶುಮಕ್ಕಳ ದೇವ
ಪ್ರೇಮದಲ್ಲಿ ಕೂಗುತಾರೆ || ಸಿದ್ಧಯ್ಯ ||
ಅಯ್ಯೋ ಬಾರೋ ಬಾರಪ್ಪ ಕಂದ
ಬನ್ರಪ್ಪ ಶಿಶು ಮಕ್ಕಳೇ || ಸಿದ್ಧಯ್ಯ ||
ಕಂದಾ ಬಪ್ಪಾ ನನ್ನ ಕಂದ
ಬನ್ರಪ್ಪ ನನ್ನ ಮಕ್ಕಳೇ
ಹಾಗಂದು ನನ್ನ ಗುರುವೂ
ಧರೆಗೆ ದೊಡ್ಡಯ್ಯ
ನನ್ನ ಕಿಡುಗಣ್ಣ ರಾಚಪ್ಪಾಜಿ
ಓಡುಬಪ್ಪ ನನ್ನ ಕಂದ
ನನ್ನ ಹಿರಿಯ ಚೆನ್ನಾಜಮ್ಮ
ನೀ ಎದ್ದು ಬವ್ವ ನನ್ನ ಕಂದಾ
ನನ್ನ ತೋಪಿನ ದೊಡ್ಡಮ್ಮ
ಓಡಿಬವ್ವ ಶಿಶುಮಗಳೇ
ನನ್ನ ಮಡುವಾಳು ಮಾಚಪ್ಪ ಕಂದ
ಓಡಿಬಾರೋ ಎಂದರಲ್ಲ || ಸಿದ್ಧಯ್ಯ ||
ಮಡಿವಾಳ ಮಾಚಪ್ಪ ಕಿಡುಗಣ್ಣ ರಾಚಪ್ಪಾಜಿs
ಹಿರೀ ಚೆನ್ನಾಜಮ್ಮ
ನನ್ನ ತೋಪಿನ ದೊಡ್ಡಮ್ಮ
ಫರಾರದಯ್ಯ ನನ್ನ ಕಂದ
ಓಡುಬನ್ರೋ ಮಕ್ಕಳೇ ಓಡುಬನ್ರೋ ಕಂದಾ ಎಂದರು
ಈ ಜಗತ್ತು ಗುರು ಧರೆಗೆ ದೊಡ್ಡವರು ಕೂಗಿದ ಕೂಗು
ಸಾರಿದಂಥ ಗಲಗು
ಎಲ್ಲಾ ಶಿಶುಮಕ್ಕಳು ಕಿವಿಯಾರ ಕೇಳುಬುಟ್ಟು
ಇವತ್ತು ನಮ್ಮ ಪಡೆದ ಗುರು ಸಾಕದಂಥ ತಂದೆ
ಯಾತುಕ್ಕೇ ಕರೆದರೋ ಗೊತ್ತಿಲ್ಲ
ಏನು ಕಾರಣಕ್ಕೆ ಕೂಗ್ಬುಟ್ರೋ ಕಾಣನಲ್ಲ ಅಂತ್ಹೇಳಿ
ಎಲ್ಲಾ ಶಿಶುಮಕ್ಕಳು ಓಡೋಡಿ ಬಂದು
ಧರೆಗೆ ದೊಡ್ಡವರ ಮುಂಭಾಗದಲ್ಲಿ
ನಡಾಕಟ್ಕೊಂಡು ಪಾದ ಜೋಡುಸ್ಕಂಡು
ಕರವೆತ್ತಿ ಕೈ ಮುಕ್ಕೊಂಡು
ಧರೆಗೆ ದೊಡ್ಡವರ ಮುಕ ಕಣ್ಣಂತು ನೋಡ್ಕಂಡು
ಪರಂಜ್ಯೋತಿ ಪಾವನ ಮೂರುತಿ ಧರೆಗೆ ದೊಡ್ಡಪ್ಪ
ಎತ್ತಲ ಚಾಕರಿಗೆ ನಮ್ಮ
ಕರ್ದಿಯಪ್ಪ ಮಾಯಿಕಾರ || ಸಿದ್ಧಯ್ಯ ||
ಗುರುದೇವ ಯಾತುಕ್ಕಾಗಿ ನಮ್ಮ ಕರಿದ್ರೀಯಪ್ಪ
ಏನು ಕಾರಣಕ್ಕೆ ಕೂಗ್ಬುಟ್ರಿ ಗುರುವೇ ಎಂದರು
ಕೇಳಪ್ಪ ನನ್ನ ಕಂದ ಕಿಡುಗಣ್ಣ ರಾಚಪ್ಪಾಜಿ ಮಡುವಾಳು ಮಾಚಯ್ಯ
ಹಿರೀ ಚೆನ್ನಾಜಮ್ಮ ದುಡುವುಳ್ಳ ದೊಡ್ಡಮ್ಮ ತಾಯಿ
ಬನ್ರೋ ನನ್ನ ಕಂದ ಬನ್ರವ್ವ
ನನ್ನ ಎಡದಲ್ಲಿ ಬಲದಲ್ಲಿ ಕೂತ್ಕೊಳ್ಳಿ ಕಂದ
ಕೂತ್ಕೂಳ್ಳಿ ಮಕ್ಕಳೇ ಎಂದರು
ಎಲ್ಲಾ ಶಿಶುಮಕ್ಕಳು ಬಂದು
ಧರೆಗೆ ದೊಡ್ಡವರ ಸುತ್ತಾ ಕೂತ್ಕೊಂದ್ರಂತೆ
ಗುರುದೇವ ಯಾತುಕ್ಕಪ್ಪ
ಇಷ್ಟು ಚಿಂತಿಯಾಗಿ ದುಃಖವಾಗಿ ಕುಳಿತಿದ್ದೀರಲ್ಲ ಗುರುವು
ಇಷ್ಟು ಚಿಂತೆ ಸ್ತಾನದಲ್ಲಿ ಯಾತುಕ್ಕೆ ಕೂತ್ಕಂದ್ರಿ ತಂದೆ ಎಂದರು
ಕೇಳವ್ವ ನನ್ನ ಕಂದ ದುಡುವುಳ್ಳ ದೊಡ್ಡಮ್ಮ
ಈ ಭೂಮಿ ಪಡಕೊಂಡು ಬಂದಿ
ಈ ಭೂಲೋಕ ಪಡಕೊಂಡು ಬಂದಿ ದೊಡ್ಡಮ್ಮ
ಸೂರ್ಯ ಚಂದ್ರಾದಿಗಳ ಪಡೆದಿ
ಈ ನಡುವೆ ನರಲೋಕನೆಲ್ಲ ಪಡಕೊಂಡು ಬಂದನಲ್ಲ ಕಂದ
ಈ ನಡುವೆ ನರಲೋಕದಲ್ಲಿ ನರಮಾನವರ ಪಡೆದನಲ್ಲ ಮಗಳೇ
ಈ ನರಮಾನವರ ಕಲೀ
ನನ್ನ ಕಣ್ಣ ಮುಂದೆ ಬಂದೀತಲ್ಲ || ಸಿದ್ಧಯ್ಯ ||
ಈ ನರರ ಕಲಿಯು ನನ್ನ
ಕಣ್ಣ ಮುಂದೆ ಬಂದೀತಲ್ಲ || ಸಿದ್ಧಯ್ಯ ||
ಅವ್ವಾ ನರಮಾನವರ ಕಲಿಯೂ
ನನ್ನ ಕಣ್ಣ ಮುಂದೆ ಬಂದುಬುಡ್ತು
ಕೇಳವ್ವ ದೊಡ್ಡಮ್ಮ
ಇಂಥ ನರರ ಕಲಿಯಾ ನಾನು
ಕಣ್ಣಾರ ನೋಡಲಾರೆ || ಸಿದ್ಧಯ್ಯ ||
ನರಲೋಕದಲ್ಲಿ ಕಂದs
ನರಮಾನವರ ಕಲಿ ನನ್ನ ಕಣ್ಮುಂದೆ ಬುಂದ್ಬುಡ್ತು ದೊಡ್ಡಮ್ಮ
ನರರ ಕಲಿ ಕಣ್ಣಿಂದ ನೋಡಲಾರಿರಿ
ಕರ್ಣದಲ್ಲಿ ಕೇಳಲಾರಿರಿ ದೊಡ್ಡಮ್ಮ ಎಂದರು
ದೇವದೇವಮಾನರು ವಾರ್ತಿ ಹೇಳದೆ
ನರಮಾನವರ ವಾರ್ತಿ ಹೇಳ್ತಿಯಲ್ಲಪ್ಪ
ಯಾತಕ್ಕೆ ಗುರುವೇ
ನರಮಾನವರ ಕಲಿ ಅಂದರೆ ಯಾವ ಕಲಿ
ಅದೇನು ಹೇಳ್ಬುಡಿ ನನ್ನಪ್ಪ ಎಂದರು
ದೊಡ್ಡಮ್ಮ ನರಮಾನವರ ಕಲಿ ಹೇಳಬೇಕಾದ್ರೆ
ಇದು ಎಷ್ಟೊತ್ತಿನ ಗಳಿಗೆ
ಅಣ್ಣಯ್ಯ ಇದು ಒಂದು ಗಂಟೆ ರಾತ್ರಿ ಬುದ್ಧಿ
ದೊಡ್ಡಮ್ಮ ಈ ಗಳಿಗೆ ಚೆನ್ನಾಗಿಲ್ಲ ಕನವ್ವ
ಈ ಗಳಿಗೆ ಚಂದಿಲ್ಲ ಸುಮ್ನೀರು ಅಂತ್ಹೇಳಿ
ತಲೆಬಕ್ಕೊಂಡು ಕುಳಿತುಕೊಂಡರು
ಆಗ ಇನ್ನೊಂದು ಗಂಟೆ ಕಾಲ ಕಳದೋಯ್ತು
ಜಗತ್ತು ಗುರು ಧರೆಗೆ ದೊಡ್ಡಯ್ಯ
ಒಂದುಗಂಟೆ ರಾತ್ರೆ ತೀರೋಯ್ತು ಬುದ್ಧಿ
ಈಗ ಎರಡು ಗಂಟೆ ಆಗ್ಬುಡ್ತು ನನ್ನಪ್ಪ
ನರಮಾನವರ ಕಲಿ ಅಂತ ಹೇಳ್ಬುಡಿ ಗುರುದೇವ ಎಂದರು
ಹೇಳುವೆ ನನ್ನ ಕಂದ ದೊಡ್ಡಮ್ಮ
ಈಗಲೀಗ ಎರಡು ಗಂಟೆ ಕಾಲವಾಯ್ತು ಅಂತ ಹೇಳ್ತಿಯಲ್ಲವ್ವ
ಈ ಗಳಿಗೆಯೂ ಚೆನ್ನಾಗಿಲ್ಲ
ಸುಮ್ಮಗಿರು ಮಗಳೇ ದೊಡ್ಡಮ್ಮ ಎಂದರು
ಅಣ್ಣಯ್ಯ ಒಂದು ಗಂಟೆ ರಾತ್ರೆ ಚೆನ್ನಾಗಿಲ್ಲ
ಎರಡು ಗಂಟೆ ರಾತ್ರಿಲೂ ಚೆನ್ನಾಗಿಲ್ಲ
ಸುಮ್ಮಗಿರು ಮಗಳೇ ಅಂಥ ಹೇಳ್ತೀರಲ್ಲಪ್ಪ
ಈ ಒಂದು ಗಂಟೆ ಎರಡು ಗಂಟೆ ರಾತ್ರಿ ಅಂದರೆ
ಎಷ್ಟೋತ್ತಿನ ಗಳಿಗೆ ಅಂದ್ರು
ದೊಡ್ಡಮ್ಮ ಇದು ಯಾವೊತ್ತಿನ ಗಳಿಗೆ ಯಾವೊತ್ತಿನ ಟೈಮು
ಅಂಥ ಕೇಳಿದೆಯಾ
ಹೇಳ್ತೀನಿ ಕೇಳು ಕಂದ
ಒಂದು ಗಂಟೆ ಎರಡು ಗಂಟೆ ರಾತ್ರಿ ಅಂದ್ರೆ ಅದು ಎಷ್ಟೊತ್ತಿನ
ಗಳಿಗೆ ಅಂದ್ರೆ ದೊಡ್ಡಮ್ಮ
ಅವ್ವಾ ಕಲ್ಲು ಕರಗುವ ಹೊತ್ತು
ಗಂಗಮ್ಮ ನನ್ನ ಕಂದಾ
ನಿದ್ರೆ ಮಾಡುವ ಹೊತ್ತು
ಈ ನರಲೋಕದ ಒಳಗೆ
ಹಕ್ಕಿ ಮಲಗೋ ಹೊತ್ತು
ಕಂದ ಪಕ್ಷಿ ಮಲಗೋ ಹೊತ್ತು
ಕಂದಾ ಜೀವಜಾತಿ ಪ್ರಾಣಿಗಳು
ನಿದ್ರೆ ಮಾಡೋ ಹೊತ್ತು
ಅಮ್ಮಾ ಬಸರೀರು ಬಾಣ್ತೀರು
ಅಜ್ಜೀರು ಗುಜ್ಜೀರು ಮಲಗೀ ಕಂದ
ನಿದ್ರೆ ಮಾಡುವ ಹೊತ್ತು
ಅಮ್ಮಾ ಬಸರೀರು ಹೊಟ್ಟೆವೊಳಗೆ
ಅಸುಮಾಗ ಬೆಳೆಯೋ ಹೊತ್ತು || ಸಿದ್ಧಯ್ಯ ||
ಬಸಿರೀಯ ಹೊಟ್ಟೆವೊಳಗಿರ್ತಕ್ಕಂಥಾ ಶಿಶುಮೊಗ ಬೆಳಿಯೋ ಹೊತ್ತು
ನನ್ನ ಕಂದಾ ಈಗಳಿಗೆ ಸರಿಯಿಲ್ಲ ಸುಮ್ನಿರು ಮಗಳೆ ಎಂದುರು
ಅಣ್ಣಯ್ಯಾ ಎರಡು ಗಂಟೆ ರಾತ್ರಿ ಕಳದೋಗಿ
ಮೂರು ಗಂಟೆ ರಾತ್ರಿಯಾಗೋಯ್ತು ಬುದ್ಧಿ ಎಂದರು
ದೊಡ್ಡಮ್ಮ ಮೂರು ಗಂಟೆ ರಾತ್ರಿ ಕಳದೋಯ್ತು
ಹೇಳತೀನಿ ಕೇಳು ನನ್ನ ಕಂದ ದುಡವುಳ್ಳ ದೊಡ್ಡಮ್ಮ
ಈಗ ಹಿಂದೆ ಹೋದ ಕಲಿ ಸಾರಬೇಕೋ ಮಗಳೇ
ಮುಂದೆ ಬರುವಂಥ ಕಲಿ ಹೇಳಬೇಕವ್ವ
ಅಣ್ಣಯ್ಯ ಹಿಂದೆ ಹೋದ ಕಲಿ
ನಮ್ಮ ತಾಯಿ ತಂದೆ ನಮ್ಮ ಅಜ್ಜಿಗುಜ್ಜೀರೆಲ್ಲ ಕೇಳಿ
ಸತ್ತಿ ಸ್ವರ್ಗ ಸೇರ್ಬುಟ್ಟವ್ರೆ
ಹಿಂದೆ ಹೋದ ಕಲಿ ಹಿಂದಕ್ಕೆ ಹೊಂಟೋಗ್ಲಿ
ಗುರುವೇ ನಾಳೆ ಬರುವ ಕಲಿಗಳ
ನೀವು ವಡದೇಳಿ ಮಾಯ್ಕಾರಾ || ಸಿದ್ಧಯ್ಯ ||
ನಾಳೆ ಬರುವಂಥ ಕಲಿಗಳ ಗುರುವೇ
ಒಡದೇಳಿ ಧರೆಗೆ ದೊಡ್ಡಯ್ಯ ಮಂಟೇದಲಿಂಗಪ್ಪ ಎಂದರು
ತೋಪಿನ ದೊಡ್ಡನ್ನು ಮಾತಕೇಳಿ
ಅಲ್ಲಮಪ್ರಭು ಪರಂಜ್ಯೋತಿಯವರು
ಪಾತಾಳಜ್ಯೋತಿಯವರು ಧರೆಗೆ ದೊಡ್ಡಯ್ಯ
ದೊಡ್ಡಮ್ಮ ಮುಂದೆ ಬರುವ ಕಲಿ ಹೇಳಬೇಕಾ
ಆ ಕಲಿಯಿಂದ ನಿಮಗೆ ಏನು ಪ್ರಯೋಜನ ಮಗಳೇ
ಆ ಕಲಿಯಿಂದ ನಿಮಗೇನಾಬೇಕ್ರವ್ವ? ಎಂದರು
ಗುರುದೇವಾ
ಆ ಕಲಿಯಿಂದ ಏನಾಗಬೇಕು ಅಂತ ಕೇಳೀರಿಯಾ
ನಾಳೆ ದಿವಸ ನಮ್ಮ ಹೊಟ್ಟೇಲಿ ಮಕ್ಕಳು ಹುಟ್ತವೆ
ಹುಟ್ಟದಂಥ ಮಕ್ಕಳಿಗೆ ಏನಂಥ ಹೇಳ್ತೀನಿ ಅಂದರೆ
ಇಂತಿಂಥ ಕಲಿಗಾಲ ಬರ್ತದೆ ಕಣ್ರಪ್ಪ ಮಕ್ಕಳೇ
ಅರಿತು ಬಾಳಿ ಅಂತ ಹೇಳಿ
ಹುಟ್ಟಿದ ಮಕ್ಕಳಿಗೆ ಬುದ್ಧಿ ಹೇಳ್ಕೊಂಡು ಬಾಳಿ ಬದುಕ್ತೀವಿ ಸ್ವಾಮಿ
ನಾಳೆ ಬರುವ ಕಲಿಗಳ
ನೀವು ಹೇಳಿಕೂಡಿ ಮಾಯ್ಕಾರ || ಸಿದ್ಧಯ್ಯ ||
ಕೇಳವ್ವ ನನ್ನ ಕಂದ ದೊಡ್ಡಮ್ಮs
ಹೇಳ್ತೀನಿ ಕೇಳು ನನ್ನ ಕಂದ
ನಾಳೆ ಹುಟ್ಟಿದಂಥ ಮಕ್ಕಳಿಗೆ
ಬುದ್ಧಿ ಹೇಳ್ಕೊಂಡು ಬಾಳಿ ಬದುಕೀಯ ಕಂದ
ಹಾಗಾದ ಮೇಲೆ ನನ ಕಂದ
ಈ ಕಂಡುಗ ಜ್ಞಾನದ ಬುಕ್ಕು ಕಾಲಜ್ಞಾನದ ಬುಕ್ಕು
ನಿನಗೆ ಖಂಡಿತವಾಗೂ ಕೊಡೋದಿಲ್ಲ ದೊಡ್ಡಮ್ಮ
ಈಗ ನನ್ನ ಮುಂಭಾಗದಲ್ಲಿರುವಂಥ ತಾಮ್ರದ ಚಪ್ಪೋಡ ತಕ್ಕವ್ವ
ನಾನು ಈವೊತ್ತು ಸಾರುವ ಕಲಿಗಳೆಲ್ಲಾನೂ
ಈ ತಾಮ್ರದ ಚಪ್ಪೋಡ್ನಲ್ಲಿ ನೀ
ಬರ್ಕೋವಾ ದೊಡ್ಡಮ್ಮ ತಾಯಿ || ಸಿದ್ಧಯ್ಯ ||
ನಾನು ಸಾರುವಂಥ ಕಂದಾ
ಕಲಿಗಳ ನನ್ನ ಮಗಳೇ
ಈ ತಾಮ್ರದ ಚಪ್ಪೋಡಿನಲ್ಲಿ
ಬರ್ಕೋವಾ ನನ್ನ ಕಂದ
ನಾನು ಹೊರಟು ಹೋದ ಮೇಲೆ
ಈ ಬರವಣಿಗೆ ನನ್ನ ಕಂದ
ಬರ್ಕೋಳ್ಳಿ ನನ್ನ ಕಂದ
ನಾನು ಹೇಲಿದಂಥ ಕಲಿಗಳ
ನೀವು ನೋಡ್ಕಳ್ಳಿ ನನ್ನ ಕಂದ
ಈ ನಡುವೆ ನರಲೋಕದಲ್ಲಿ
ಬುದ್ಧಿಯಾಗಿ ಬಾಳಿರವ್ವ || ಸಿದ್ಧಯ್ಯ ||
ಕೇಳವ್ವ ನನ್ನ ಕಂದ ದುಡುವುಳ್ಳ ದೊಡ್ಡಮ್ಮಾs
ಇಂದಿರಾದಿ ದೇವ ದೇವಮಾನವರೆಲ್ಲಾನು ಪಡೆದು
ಈಗಲೀಗ ಮಾರಿ ಮಸಣಿ ದುರ್ಗಿ ಚೌಡೀರ ಪಡೆದು
ಈ ನರಲೋಕ ಬೆಳೆಕು ಮಾಡಬೇಕು ಅಂತ್ಹೇಳಿ
ಸೂರ್ಯ ಚಂದ್ರಾದಿಗಳ ಪಡೀಬೇಕು ಅಂತ್ಹೇಳಿ
ಬದುನಾಳು ದಿಕ್ಕಿಗೆ ಕಣ್ಣಾರ ನೋಡಿದಿ ದೊಡ್ಡಮ್ಮ
ಈಗಲೀಗ ಬದನಾಳು ದಿಕ್ಕಿನಿಂದ ಕಲಿ ಉಕ್ಕಿ ಬರುತ್ತಿತ್ತು
ಉಕ್ಕಿಬರುವಂತ ಕಲಿಗಾಲದಲ್ಲಿ ಕಂದ
ಈಗಲೀಗಾ ಆ ಕಲಿ ಮನುಷ್ಯನ್ನೇ ಹಿಡಿದು
ನೀನು ಯಾರಪ್ಪ ಅಂತ ಕೇಳಿದ್ದಿ
ನಾನು ಕಲಿ ಮನಸ ಬುದ್ಧಿ ಅಂತ ಹೇಳಿದ್ದ
ತಾಯಿ ತಂದೆಗಳ ಕಣ್ಣಿಂದ ನೋಡುಬುಟ್ಟು
ತಾಯಮ್ಮನ ಬಲದಲ್ಲಿ ಬುಟಕೊಂಡು
ತಂದೆ ಎಡದಲ್ಲಿ ಬುಟಕೊಂಡು
ಕೈ ಹಿಡಿದ ಹೆಂಡತಿ ಹೆಗಲಮ್ಯಾಲೆ ಹೊತ್ತುಕೊಂಡು
ಕಲಿ ಅಂತ್ಹೇಳಿ ಕಲಿ ಸಾರ್ಕೊಂಡು ಬರುವಾಗ
ಯಾವ ರೀತಿ ಬಂದ್ಬುಟ್ಟಾ ಅಂದರೆ ದೊಡ್ಡಮ್ಮ
ತಾನು ನಡೆವಂತ ಪಾದರಾಕ್ಷಿ
ಹೆಂಡತಿ ನಡೆವಂತ ಪಾದರಾಕ್ಷಿ
ಹೆತ್ತ ತಾಯಿ ತಲೆಮ್ಯಾಲೆ ಹೊರಿಸ್ಕಂಡು
ತಾನು ನಡೆವಂತ ಪಾದರಕ್ಷಿ ತಾಯಿ ಮಡಿಲಲ್ಲಿ ಕಟ್ಟಿಸ್ಕೊಂಡು
ತಾವು ಗಂಡು ಹೆಂಡ್ತಿರು ಊಟ ಮಾಡುವಂಥ
ವೀಳ್ಯ ಹಾಕ್ಕೊಂಡು ಉಗುಳುವಂತೆ ಪೀಕುದಾನಿ
ಹೆತ್ತ ತಾಯಿ ಕೈಲಿಡುಸ್ಕಂಡು ದೊಡ್ಡಮ್ಮ
ತಾವು ಮಲೀಕೊಳ್ಳುವ ಹಾಸಿಗೆ ಮಂಚ ತಲೆದಿಂಬು ಜಲ್ಮ ಕೊಟ್ಟ
ತಂದೆ ತಲೇ ಮ್ಯಾಲೆ ಹೊರಿಸ್ಕಂಡು
ಬದನಾಳು ದಿಕ್ಕಿನಿಂದ ಕಲಿ ಮನುಷ್ಯ ಬರುತಿದ್ದ
ನೀನು ಯಾರಪ್ಪ ಅಂತ ಕೇಳಿದಿ
ಕಲಿ ಮನುಷ್ಯ ಬುದ್ಧಿ ಅಂತ ಹೇಳಿದ
ಎಡದಲ್ಲಿ ಬಲದಲ್ಲಿ ನಿಂತಿರೋರು ಯಾರಪ್ಪ ಅಂತಕೇಳ್ದಿ
ಗುರುದೇವ ಬಲದಲ್ಲಿ ನಿಂತಿರೋರು ನಮ್ಮ ತಾಯಿ
ಎಡದಲ್ಲಿ ನಿಂತಿರೋರು ನಮ್ಮ ತಂದೆ
ಹೆಗಲಮೇಲೆ ಕೂತಿರೋರು ಯಾರಯ್ಯಾ
ಅವರು ನನ್ನ ಹೆಂಡ್ತಿ ಬುದ್ಧಿ
ಆಗಲೀ ನನ್ನ ಕಂದ
ನಿಮ್ಮ ತಾಯಿ ಹೊತ್ತಿರೋದೇನೋ
ನಿಮ್ಮ ತಾಯಿ ಮೊಡಲಲ್ಲಿರುವುದೇನಪ್ಪ
ನಿಮ್ಮ ತಾಯಿ ಕೈಲಿ ಹಿಡಿದಿರುವುದೇನು
ನಿಮ್ಮ ತಂದೆ ಹೊತ್ತಿರೋದೆಯ ಕಂದಾ ಅಂತ ಕೇಳಿದಿ
ಗುರುದೇವಾ ನಮ್ಮ ತಾಯಿ ಹೊತ್ತಿರೋದು
ನನ್ನ ಹೆಡ್ತಿ ಮಡೊ ಪಾದರಕ್ಷಿ
ನಮ್ಮ ತಾಯಿ ಮೊಡಲಲ್ಲಿರೋದು ನಾನು ಮೆಡೋ ಪಾದರಕ್ಷಿ
ನಮ್ಮ ತಾಯಿ ಕೈಲಿ ಹಿಡಿಸಿರೋದು ನಮ್ಮ ಗಂಡ ಹೆಂಡ್ತೀರು
ಊಟಮಾಡಿ ವೀಳ್ಯ ಹಾಕ್ಕೋತೀವಲ್ಲ
ಆ ವೀಳ್ಯ ಹಾಕಿದ ಮೇಲೆ ಉಗುಳವಂಥ ಪೀಕುದಾನಿ
ನಮ್ಮ ತಂದೆ ಹೊತ್ತಿರೋದು
ನಾವು ಗಂಡ ಹೆಂಡ್ತೀರು ಮಲೀಕೊಳ್ಳುವಂಥ ಹಾಸಿಗೆ ಮಂಚ
ತಲೆದಿಂಬು ಅಂತ ಹೇಳ್ದಾ ಕಂದ
ಈ ಮನುಷ್ಯನ ಮಾತು ಕೇಳಿಬುಟ್ಟು ದೊಡ್ಡಮ್ಮ
ಎರಡ ಕಣ್ಣ ನೇತ್ರ ಮುಚ್ಕೊಂಡು
ಎರಡು ಕರಣ ಮುಚ್ಚುಕೊಂಡು
ಎಲ್ಲಿಗೋದಿಯಪ್ಪ ಅಂತ ಕೇಳಿದಿ
ಬಲಿ ಚಕ್ರವರ್ತಿ ಪಟ್ಟಣಕ್ಕೆ ಹೊಯ್ತೀನಿ ಸ್ವಾಮಿ ಕರ್ಮಕಳಿಯೋಗಕ್ಕೆ ಅಂತೇಳುಬುಟ್ಟ
ಇವನ ಮುಂದಕ್ಕೆ ಬುಡಬಾರ್ದು ಅಂತ್ಹೇಳಿ
ನೋಡಪ್ಪ ಈ ಕುಕ್ಕುರ ಕೋಡು ತಲಕಾಡು ಮಾಲಂಗಿ
ಆನೆ ಉದ್ದ ನೀರಿಗಿಳಿದು ಮುಳುಗಿ ಸ್ನಾನ ಮಾಡಿಕೊಂಡು
ಮುಂದುಕ್ಕೋಗಿರಯ್ಯ ಕರ್ಮ ಕಳೀತಾದೆ ಅಂತ ಹೇಳಿಬುಟ್ಟಿ
ಕಲಿ ಮನಸಾನ ತಾಯಿ ತಂದೆ ಮುಳುಗಿ ಸ್ನಾನ ಮಾಡುವಾಗ
ಆ ಕಲಿಮನಸಾನ ನೆತ್ತಿಮ್ಯಾಲೆ
ಅವರ ತಂದೆ ತಾಯಿಗಳ ನೆತ್ತಿಮ್ಯಾಲೆ
ಬಲದ ಪಾದ ಎತ್ತಿ ಮಡಗಿದ್ದ
ಕಲಿ ಮನಸದ ಹೆಡ್ತಿ ಸಿರದ ಮೇಲೆ
ಎಡದ ಪಾದ ಎತ್ತಿ ಮಡಗಿದಿ ಕಂದ
ಅವನ ಜಗ್ಗಿಸಿ ತುಳಿದ್ಬುಟ್ಟಿ ಕಂದ
ಈಗಲೀಗ ಕಲಿಮನಸದ ತಂದೆ ತಾಯಿಗಳ ಪಾತಾಳ ಲೋಕಕ್ಕೊಂಟೋದ್ರು
ಕಲಿಮನಸನ ಹೆಡ್ತಿ ಶಿರ ಕತ್ತರಿಸಿ ದೇವಲೋಕಕೋಯ್ತು
ಅವರ ಕಲಿಮನಸಾನ ತಾಯ್ತಂದೆಗಳು
ಪಾತಾಳಕ್ಕೋಗುವಾಗ ದುಃಖ ಪಡ್ತಿದ್ದರು
ಗುರುದೇವಾ ನಮ್ಮ ಪಾತಾಳಕ್ಕೆ ತುಳಿದ್ರಿಯಲ್ಲ
ಇನ್ಯಾವಾಗ ನಮ್ಮ ತೃಷ್ಣೆಮಾಡಿ ಭೂಲೋಕಕ್ಕೆ ಬುಟ್ಟಿಯಲ್ಲಪ್ಪ
ಅಂತ ಕೇಳುದ್ರು
ಏನೋ ಕಲಿ ಮನುಷ್ಯ
ನನ್ನ ಕಣ್ಣು ಮುಂದುಗಡೆ ಈ ರೀತಿ ಕಲಿ ಸಾರ್ಕೊಂಡು ಬಂದಿಯಲ್ಲ
ಅದಕ್ಕಾಗಿ ನಿನ್ನ ಪಾತಾಳಕ್ಕೆ ತುಳಿದಿವ್ನಿ
ನೀನು ಹೋಗಿರುವಂತ ಪಾತಾಳಕ್ಕೆ ನಾಳೆದಿವ್ಸ ನಾನೇ ಹೋಟೋಯ್ತಿನಿ
ನಾವು ಪಾತಾಳಕ್ಕೋದ ಮ್ಯಾಲೆ
ನಿಮ್ಮ ಭೂಲೋಕಕ್ಕೆ ಯಾವ ರೀತಿ ಬುಡ್ತೀವಿ ಅಂದರೆ
ನಿಮ್ಮ ತಾಯಿನ ಛಾಯಾದೇವಿ ಮಾಡ್ತೀನಿ
ನಿಮ್ಮ ತಂದೆ ಸೂರ್ಯದೇವನ್ನೇ ಮಾಡ್ತೀನಿ
ಅವರ ಗರ್ಭಕ್ಕೇ ನಿನ್ನ ಹಾಕ್ತೀನಿ ಕಂದ
ಈಗ ಕಲೀ ಮನುಷ್ಯನಾಗಿದ್ದೀಯೆ
ನಾಳೆ ಬರುವಂಥ ಏಳನೇ ಉಗಂತರಕ್ಕೆ
ಕಲಿಮನಸ ತಾನಲ್ಲ ನೀನು
ಕಲಿಪುರುಷ ಕಲಿದೇವ || ಸಿದ್ಧಯ್ಯ ||
ಮಂಟೇಸ್ವಾಮಿ: ಕಲಿಪುರುಷನ ಸಾಲು (೨)
ಕಲಿಮನುಷ್ಯನಲ್ಲ ಕಂದಾs
ಕಲಿ ಪುರುಷ ಶನಿದೇವರಾಗಿ ಇಟ್ಟು ಮಗನೇ
ನೀನು ಸಾರ್ಕೊಂಡು ಬಂದಿರುವಂಥ
ಕಲಿಗಳ ನಾಳೆ ದಿವ್ಸ ನೀನೇ ಕಟ್ಟಾಳಪ್ಪ ಅಂತ್ಹೇಳಿ
ಆ ಕಲಿ ಮನುಷ್ಯನ್ಗೆ ವರ ಕೊಟ್ಬುಟ್ಟಿದ್ದೀನಿ ಕಂದಾ
ಆಗ ವರ ಕೊಟ್ಟು ಬಂದುದ ರೀತಿ
ಈಗ ಕಲಿ ಮನುಷ್ಯನ ಕಾಲ ಬಂದೋಯ್ತು ದೊಡ್ಡಮ್ಮ
ಈಗಲೀಗ ಕಲಿ ಕಾಲದಲ್ಲಿ ಕಂದಾ
ಕಲಿ ಮನುಷ ಹೋಗಿ ಕಲಿಪುರುಷ ಶನಿದೇವರಾಗಿ
ಈ ನರಲೋಕಕ್ಕೆ ಬರ್ತಾನೆ ಕಂದ
ಕಲಿ ಪುರುಷ ಹೋಗಿ ಕಲಿ ಮನುಷ್ಯನಾಗಿ
ಈ ನರಲೋಕಕ್ಕೆ ಬಂದ ಮೇಲೆ ದೊಡ್ಡಮ್ಮ
ಯಾವ ಕಲಿ ಯಾವ ಪದ್ದು ಯಾವ ಕೇಡು ಬರ್ತದೆ ಅಂದರೆ
ನಾಳೆ ಭೂಮಿಯಾದರೆ ಗುಡುಗುತಾರೆ
ಬಾಲಚುಕ್ಕಿ ಮೂಡುತಾದೆ || ಸಿದ್ಧಯ್ಯ ||
ನಾನು ಹೇಳುವಂಥ ಕಲಿಗಳ
ಬರ್ಕೊವ್ವ ದೊಡ್ಡಮ್ಮ ತಾಯಿ || ಸಿದ್ಧಯ್ಯ ||
ನಾಳೆ ಭೂಮಿ ಗುಡುಗತಾನೆ ಕಂದಾ
ಬಾಲಚುಕ್ಕಿ ಮೂಡುತಾವೆ
ಕೂತ್ತಿ ಮುಳುಗುಡುತಾದೆ
ಹನ್ನೆರಡೊರಸಾದಿಂದ
ಆಟ್ಟುವ ಮ್ಯಾಲೆ ಇರುವ
ಉಡುಗಬ್ಬಿಣ ನನ್ನ ಕಂದಾ
ಅಮ್ಮಾ ಹನ್ನೆರಡು ವರುಷದಿಂದ
ಇದ್ದಂತ ಕಂದ
ಉಡುಗಬ್ಬಣ ಕಂದ
ನಾಳೆ ನುಚ್ಚಾಗಿ ಉದುರಬೇಕು
ಗುರುಗಳು ಗುರುಗಳಿಗೆಲ್ಲಾ
ಗುದ್ದಾಟ ಬರಾಬೇಕು
ಅಮ್ಮಾ ಗುರುಗಳು ಗುರುಗಳು ಕಂದಾ
ಗುದ್ದಾಟ ಮಾಡಬೇಕು ಕೇಳವ್ವ ದೊಡ್ಡಮ್ಮ
ನಾನು ಹೇಳುವಂತ ಕಲಿಯ ನೀನು
ಗ್ಯಾನವಾಗಿ ಬರಿಯವ್ವಾ|| ಸಿದ್ಧಯ್ಯ ||
ನಾನು ಹೇಳುವಂತ ಮಾತ ನೀನು
ಗ್ಯಾನವಾಗಿ ಕೇಳು ಕಂದಾ || ಸಿದ್ಧಯ್ಯ ||
ನಾನು ಹೇಳುವಂತ ಕಲಿಗಳೆಲ್ಲಾನೂ ಕಂದಾ
ಬರಿಯವ್ವಾ ನನ ಕಂದಾ ದುಡವುಳ್ಳ ದೊಡ್ಡಮ್ಮ ತಾಯಿ
ನಾನು ಹೇಳುವಂತಾ ಮಾತು ಗ್ಯಾನವಾಗಿ ಕೇಳು ಮಗಳೆ
ಎಂಬುದಾಗಿ ಜಗತ್ತುಗುರು ಧರೆಗೆ ದೊಡ್ಡವರು
ಕಂಡಗು ಜ್ಞಾನದ ಬುಕ್ಕು ಕಾಲಜ್ಞಾನದ ಬುಕ್ಕು ಓದುತ್ತ
ದೊಡ್ಡಮ್ಮ ತಾಯಿಗೆ ಗುರುದೇವ
ಬರುವಂತ ಕಲಿಗಳನೆಲ್ಲ ಕಣ್ಣಿಂದ ಹೇಳುತ್ತ
ಅನ್ನಾ ಇಲ್ಲ ಕಂದಾ
ಈ ನರಲೋಕದ ಒಳಗೆ
ಅನ್ಯಾಯ ಕಂದಾ
ಹೆಚ್ಚಯದೆ ಕೇಳವ್ವ
ನನ್ನ ಮಗಳೆ ನನ್ನ ಕಂದಾ || ಸಿದ್ಧಯ್ಯ ||
ಅಮ್ಮಾ ಅನ್ನುವೂ ಕಂದಾ
ಇಲ್ಲದಂಗಾಯ್ತದೆ ಮಗಳೆ
ಅನ್ಯಾಯ ಕಂದ
ಈ ಭೂಮಿ ಮೇಲೆ ಹೆಚ್ಚುತಾದೆ
ನಮ್ಮ ಕಾವಿ ಹೊದ್ದರೆಲ್ಲಾ
ಕಳ್ಳರಾಗಿ ತಿರುಗುತಾರೆ || ಸಿದ್ಧಯ್ಯ ||
ನಮ್ಮ ಕಾವಿ ಹೊದ್ದವರೆಲ್ಲಾ
ಕಳ್ರಾಗಿ ತಿರುಗುತಾರೆ
ಅಮ್ಮಾ ದಾಸಯ್ಯ ಗೀಸಯ್ಯರೆಲ್ಲ
ನಾಳೆ ದೇಸಾಂತ್ರ ಹೋಗುತಾರೆ
ನಾಳೆ ಜೋಗಯ್ಯ ಗೊರವಯ್ಯ
ನಾಳೆ ಗೋಳಾಡಿ ಸಾಯುತಾರೆ
ಈ ನರಲೋಕದ ಒಳಗೆ ಕೇಳವ್ವ ನನ ಕಂದಾ
ಈ ಭೂಮಿ ಭೂ ಲೋಕದಲ್ಲಿ
ಬರುವಂತ ಕಲಿಯ
ನಾ ಹೇಳುತೀನಿ ಮಗಳೆ
ನಾನು ಹೇಳುವಾಗ ನೀನು
ಕೇಳವ್ವಾ ನನ್ನ ಮಗಳೆ || ಸಿದ್ಧಯ್ಯ ||
ದೊಡ್ಡಮ್ಮ ನನ್ನಂತ ಕಾವಿ ಕಮಂಡಲ ಹೊದ್ದವರು
ನಾಳೆ ಕಲಿಗಾಲದಲ್ಲಿ ಕಳ್ರಾಗಿ ತಿರುಗಬೇಕು
ದಾಸಯ್ಯ ಜೋಗಯ್ಯ ನಾಳೆ ಗೋಳಾಡಿ ಸಾಯಬೇಕು ದೊಡ್ಡಮ್ಮಾ
ನಾಳೆ ಗುರುಗಳು ಗುರುಗಳಿಗೆಲ್ಲಾ
ಗುದ್ದಾಟ ಬರಬೇಕು || ಸಿದ್ಧಯ್ಯ ||
ಅವ್ವಾ ನಾಳೆ ಕಲಿ ಎಂದರೆ
ಕೇಳವ್ವಾ ನನ್ನ ಕಂದಾ
ನಾಳೆ ಪದ್ದು ಎಂದರೆ
ಕೇಳವ್ವಾ ನಮ್ಮ ಮಗಳೇ
ನಾಳೆ ಊರು ಕಾಡಾಗುತಾರೆ
ಕಾಡೇ ಊರಾಗುತಾರೆ || ಸಿದ್ಧಯ್ಯ ||
ಅಮ್ಮಾ ನಾಳೆ ಕಲಿ ಒಳಗೆ
ಕಾಡೆ ಊರಾಗಿ
ಊರು ಕಾಡಾಗಿ
ಕೇಳವ್ವ ನನ ಕಂದ
ನಾಳೆ ಧರ್ಮ ಎನ್ನುವುದು
ನಾಳೆ ಕಾಡು ಸೇರುತ್ತದೆ
ನಾಳೆ ಕರ್ಮ ಎನ್ನುವುದು
ಊರು ಸೇರುತದೆ
ನಾಳೆ ಆಡುವ ಮಕ್ಕಳ ಮಾತು
ಮುಂದೆ ಹರಿಯುತದೆ
ನಾಳೆ ತಲೆ ಬಲಿತವರ ಮಾತು
ನಾಳೆ ಹಿಂದೆ ನಡೆಯುತದೆ
ಅವ್ವಾ ಅತ್ತೆ ಸೊಸೆ ಆಗುತಾಳೆ
ಸೊಸೆ ಅತ್ತೆ ಆಗುತಾಳೆ || ಸಿದ್ಧಯ್ಯ ||
ಅಮ್ಮಾ ನಾಳೆ ಕಲಿ ಒಳಗೆ
ಅತ್ತೆ ಸೊಸೆ ಆಗಿ
ಅವ್ವಾ ಸೊಸೆ ಅತ್ತೆ ಆಗಿ
ಕೇಳವ್ವ ನನ್ನ ಕಂದ
ನಾಳೆ ಅತ್ತೆಗೆ ಅರಕಲು ಚಾಪೆ
ಸೊಸೆಗೆ ಮುಕ್ಕಾಳು ಮಂಚ || ಸಿದ್ಧಯ್ಯ ||
ದೊಡ್ಡಮ್ಮ ನಾಳೆ ಕಲಿಯುಗದಲ್ಲಿ
ಅತ್ತೆಗೆ ಹರಕಲು ಚಾಪೆ ಸೊಸೆಗೆ ಮುಕ್ಕಾಲು ಮಂಚವಾಯ್ತದೆ
ನನ್ನ ಕಂದ ದೊಡ್ಡಮ್ಮಾ
ನಾನು ಹೇಳುವಂತಾ ಕಲಿಗಳೆನ್ನಾನೂ ತಪ್ಪದೆ ಬರಿ ಕಂದಾ
ದೊಡ್ಡಮ್ಮಾ ಇನ್ನಾವ ಕಲಿ ಇನ್ನವಾ ಪದ್ದು
ಇನ್ನಾವ ಕೇಡು ಬರುತಾದೆ ಅಂದರೆ ಕಂದಾ
ನಾಳೆ ಅರಸು ಆಳು ಆಗುತಾನೆಸ
ಆಳು ಅರಸು ಆಗುತಾನೆ || ಸಿದ್ಧಯ್ಯ ||
ಅವ್ವಾ ನಾಳೆ ಕಲಿ ಒಳಗೆ
ಅರಸು ಆಳು ಆಗಿ
ಆಳು ಅರಸು ಆಗಿ
ಕೇಳವ್ವ ನನ್ನ ಕಂದ
ನಾಳೆ ಹಾಳೆಯಲ್ಲುಣ್ಣುವುದು
ಅರಿವಾಣಕೆ ಬರುತಾರೆ
ಅಮ್ಮ ಹರಿವಾಣದಲ್ಲುಣ್ಣುವರು
ನಾಳೆ ಹಾಳೆಗೆ ಬರುತಾರೆ
ನಾಳೆ ರಾಜರಾಜರುಗಳಿಗೆಲ್ಲಾ ಕಂದಾ
ಗೋಜಲಾಟ ಬರುವುತಾದೆ || ಸಿದ್ಧಯ್ಯ ||
ನಾಳೆ ಕಲೀವಳಗೆ ಕಂದಾ
ರಾಜು ರಾಜರಿಗೆಲ್ಲಾ ಗೋಜಲಾಟ ಬರುತದೆ ದೊಡ್ಡಮ್ಮ
ಈ ರಾಜ್ಯದಲ್ಲಿ ಪಡೆದಿರುವಂತ ರಾಜುರೆಲ್ಲಾ
ನಲವತ್ತೆಂಟು ಜನ ರಾಜರು ರಾಜ್ಯ ಬುಡುತಾರೇ ದೊಡ್ಡಮ್ಮ
ನಾಳೆ ಮೈಸೂರು ಮಹಾರಾಜ
ರೈತರಾಗಿ ತಿರುಗುತಾನೆ || ಸಿದ್ಧಯ್ಯ ||
ಅವ್ವಾ ನಾಳೆ ಕಲಿವೊಳಗೆ ಮೈಸೂರು ಮಾರಾಜ
ರೈತುರಾಗಿ ತಿರುಗಬೇಕು
ಕೇಳವ್ವಾ ನನ್ನ ಕಂದಾ
ನನ್ನ ದುಡುವುಳ್ಳ ದೊಡ್ಡಮ್ಮ
ನಾಳೆ ಅಟ್ಟಾ ಬೆಟ್ಟಾ ಗುಡ್ಡಾ ಎಲ್ಲಾ
ಗದ್ದೆ ಹೊಲಾ ಆಗಬೇಕು || ಸಿದ್ಧಯ್ಯ ||
ಅವ್ವಾ ನಾಳೆ ಕಲಿಯುಗದಲ್ಲಿ
ನಾಳೆ ಕಲಿವೊಳಗೆ
ಅಟ್ಟ ಬೆಟ್ಟಾ ಗುಡ್ಡಾ ಎಲ್ಲಾ
ಗದ್ದೆ ಹೊಲಾ ಕಂದಾ
ಆಯ್ತದೆ ದೊಡ್ಡಮ್ಮಾ
ನಾಳೆ ರಾಜ್ಯ ರಾಜ್ಯಗಳ ಮೇಲೆ
ರಾಗಿಗೆ ನನ ಕಂದ
ನಾಳೆ ರೋಗ ತಗುಳಬೇಕು
ನಾಳೆ ಉಣ್ಣುವಂತ ಅನ್ನಗಳ
ತಕ್ಕಡಿವೊಳಗೆ ತೂಗಬೇಕು || ಸಿದ್ಧಯ್ಯ ||
ನಾಳೆ ಉಟ್ಟುಕೊಳ್ಳುವ ಬಟ್ಟೆಗಳ
ತಕ್ಕಡಿಗಳಲ್ಲಿ ತೂಗಬೇಕು || ಸಿದ್ಧಯ್ಯ ||
ಅವ್ವಾ ಕೇಳವ್ವ ನನ ಕಂದಾ
ಕೇಳವ್ವ ನನ ಮಗಳೆ
ನಾಳೆ ಕಲಿ ಎಂದರೆ
ತಾಯಿ ದೊಡ್ಡಮ್ಮ
ನಾಳೆ ಗರತಿ ಗೌಡಿಯಾಗಿ
ಗೌಡಿ ಗರತಿಯಾಗಿ
ನಾಳೆ ಹುಟ್ಟುದ ಮಕ್ಕಳಿಗೆ
ಅನ್ನವು ಸಿಗದಂತೆ
ಆಯ್ತದೆ ದೊಡ್ಡಮ್ಮ
ಅವ್ವಾ ಮಾತು ಕಲಿತ ಜನರು
ಹೊಟ್ಟೆ ತುಂಬ ಉಣ್ಣುತಾರೆ || ಸಿದ್ಧಯ್ಯ ||
ಅಮ್ಮಾ ಮಾತು ಕಲಿತ ಜನರು
ಹೊಟ್ಟೆ ತುಂಬ ಕಂದಾ
ಈ ನರಲೋಕದೊಳಗೆ
ಉಣುತಾರೆ ನನ ಕಂದಾ
ಅವ್ವಾ ಮಾತು ಕಲಿದಿದ್ದಾ
ನರಮಾನವರು ಕಂದಾ
ಅವ್ವಾ ಅನ್ವಯಿಲ್ಲದೆ ನರಳಿ ನರಳಿ
ಸತ್ತು ಸ್ವರ್ಗಾ ಸೇರುತಾರೆ || ಸಿದ್ಧಯ್ಯ ||
ಮಾತು ಕಲಿತಂತ ನರ ಮಾನವರು
ಹೊಟ್ಟೆ ತುಂಬಾ ಉಂಡಿ ಬಾಳಿ ಬದುಕುತಾರೆ ಮಗಳೆ
ಮಾತು ಕಲಿದಿದ್ದಂತ ನರ ಮಾನವರು
ಅನ್ನ ಆರಾದನೆ ತೊರೆದು ನಿದ್ರೆ ನೇಮಗಳನ್ನೆ ತೊರೆದು
ದೆವ್ವ ದೇವ ಮಾನವರ್ನೆ ಮರೆತು
ಪೂಜೆ ಪುನಸ್ಕಾರಗಳನು ಎಲ್ಲಾ ಬಿಟ್ಟು
ಕೆಟ್ಟ ಕಾಲದಲ್ಲಿ ದೇವರಿಲ್ಲಾ ಏನುತೇಳಿ
ತಟ್ಟನೆ ಕಂದಾ
ಪ್ರಾಣವನ್ನೆ ಬಿಡುವುತಾರೆ || ಸಿದ್ಧಯ್ಯ ||
ಅವ್ವಾ ಕೆಟ್ಟಾಗ ನನ್ನ ಕಂದಾ
ದೇವರಿಲ್ಲಾ ಎನುತಾರೇ
ಒಳ್ಳೆ ಕಾಲಕೆ ಕಂದಾ
ನೆಂಟರು ಇಲ್ಲ ಎನುತಾರೆ
ಕೆಟ್ಟಾಕಾಲಕೆ ನನ ಕಂದಾ
ದೇವರಿಲ್ಲಾ ಎನುತಾರೆ
ಅವ್ವಾ ಬುದುಕುವಾ ಪ್ರಾಣಿ ಕಂದಾ
ಇಂದೆಯೇ ಸಾಯುತಾರೆ || ಸಿದ್ಧಯ್ಯ ||
ನಾಳೆ ಸತ್ತು ಸ್ವರ್ಗ ಸೇರುವಂತಾ ನರಮಾನವರು ಕಂದಾs
ಇಂದೇ ಸತ್ತು ಸ್ವರ್ಗ ನಿಯಮ ಶಿವಪೂಜೆ ಶಿವಗ್ಯಾನ ಮರೆತು
ಅನ್ನ ಇಲ್ಲದಂತೆ ಕಣ್ಣು ಮುಚ್ಚಿ ಪ್ರಾಣ ಬಿಡುವ ಪ್ರಾಣಿಗಳು
ಸತ್ತು ಹುಟ್ಟಿ ಹೋಗುವಾಗ ಕಂದ
ಅಲ್ಲೂ ಸ್ವರ್ಗ ಸಿಗದೆ ನಾಯಾಗಿ ನರಳುತಾರೆ ದೊಡ್ಡಮ್ಮ
ಈ ನರಳುವ ಮಕ್ಕಳ ದುಃಖ
ನಾನಾಗಿ ನೋಡುನಾರೆ || ಸಿದ್ಧಯ್ಯ ||
ಅವ್ವಾ ಇದುವಲ್ಲದ ಕಂದ
ಈ ನರಲೋಕದ ಕಲಿ
ಎಂದರೆ ನನ್ನ ಕಂದ
ನಾಳೆ ಎರಡು ಕೋಟಿ ಕಂದಾ
ಎಣ್ಣು ಜನ್ಮ ಇದ್ದರೆ
ನಾಳೆ ಏಳು ಕೋಟಿ ಕಂದಾ
ನಾಳೆ ಹೆಣ್ಣು ಜನ್ಮ ಇರಬೇಕು
ಗಂಡು ಎರಡು ಕೋಟಿ
ಹೆಣ್ಣು ಏಳುಕೋಟಿ ಆದಮೇಲೆ
ಅವ್ವಾ ಹೆಣ್ಣಿಗೆ ನನ್ನ ಕಂದಾ
ಗುಂಡಿಲ್ಲದಂಗೆ ಆಗುತಾದೆ || ಸಿದ್ಧಯ್ಯ ||
ಅಣ್ಣಯ್ಯಾ ಜಗತ್ತು ಗುರು ಧರೆಗೆ ದೊಡ್ಡಪ್ಪ
ಗಂಡು ಎರಡು ಕೋಟಿ ಹೆಣ್ಣು ಏಳುಕೋಟಿ ಆಗಬೇಕಾದರೆ
ಯಾವ ಕಾರಣಕ್ಕೆ ಹುಟ್ಟಿದರೋ ಗುರುವು
ಯಾವ ಪ್ರಾಣಕ್ಕೆ ಬೆಳೆದರೋ ಸ್ವಾಮಿ ಎಂದರು
ದೊಡ್ಡಮ್ಮಾ ಎರಡುಕೋಟಿ ಗಂಡು ಜಲುಮ
ಏಳು ಕೋಟಿ ಹೆಣ್ಣು ಜಲುಮ
ಆಗಬೇಕಾದರೆ ಏನು ಕಾರಣ ಗೊತ್ತಾ
ಈ ನರಲೋಕದಲ್ಲಿ ಕಂದಾs
ನಾಳೆ ಕಲಿಯುಗದಲ್ಲಿ ದೊಡ್ಡಮ್ಮಾ
ನಾಳೆ ಏಳು ವರ್ಷದ ಮಗಳು ಋತುಮಲೆ ಆಗುತಾಳೆ
ಅಮ್ಮಾ ಏಳುವರ್ಷದ ಮಗಳು ನಾಳೆ
ಋತು ಮನುಷ್ಯಳಾಗುತಾಳೆ
ಅವ್ವಾ ಏಳುವರ್ಷದ ಮಗಳು
ಎರಡು ಮಕ್ಕಳಿಗವಳು
ಕಂದಾ ಎರಡು ತೊಟ್ಲು ಕಟ್ಟುತಾಳೆ
ನಾಳೆ ಜಂಗಮರ ಮಠದಲ್ಲಿ
ಜೋಡು ತೊಟ್ಲು ಕಟ್ಟುತಾಳೆ || ಸಿದ್ಧಯ್ಯ ||
ಏಳು ವರ್ಷದ ಮಗಳು
ಎರಡು ಮಕ್ಕಳಿಗೆ ಜೋಡು ತೊಟ್ಲು ಕಟ್ಟುತಾಳೆ ಕಂದಾ
ನನ್ನ ಮಗಳು ಏಳು ವರ್ಷದವಳು ಎರಡು ಮಕ್ಕಳು ಪಡೆದಳು ಅಂತೇಳಿ
ಊರು ಊರು ಜಂಗಮರ ಮಠಕ್ಕೆ ಸುದ್ಧಿ ಕೊಡುತಾರೆ
ಜಂಗಮರು ಬಂದು ಕಂದಾ
ಎರಡು ಮಕ್ಕಳು ಹೆತ್ತತಾಯಿ
ಬಾಳ ಸತ್ಯಶೀಲೆ ಪತಿವ್ರತೀ ತಕ್ಕಂಬಂದು
ಜಂಗಮರ ಮಠದಲ್ಲಿ ಎರಡು ಮಕ್ಕಳಿಗೆ
ಜೋಡು ತೋಟ್ಲ ಅವರೆ ಇರಿಸಿ
ಅವರೇ ಜೋಗುಳ ತೂಗುತವರೆ ಕಂದಾ
ಮಕ್ಕಳು ಹುಟ್ಟಿರುವಾ ಗಳಿಗೆ ನೋಡುವರಿಲ್ಲಾ
ಅವರ ಮಕ್ಕಳ ಸಾಕೋ ರೀತಿಯ ಕಂಡವರೆ ಮೊದಲಿಲ್ಲ
ಅವರ ಮನಸಿಗೆ ಬಂದಂಗೆ ಕಂದಾ
ಮಾತನ್ನೆ ಆಡುತಾರೆ || ಸಿದ್ಧಯ್ಯ ||
ಅವ್ವಾ ಕಲಿಯು ಮುಳುಗುತಾವು ಕಂದಾ
ಕಲ್ಲೂರು ತೋಪು ಏಳಬೇಕು ನನ ಮಗಳೆ
ಅವ್ವಾಕಲ್ಲೂರು ತೋಪುನಲ್ಲಿ
ವಾರಕ್ಕೆ ಒಂದು ದಿವಸ
ಸಂತೆ ಕಟ್ಟಲೆ ಬೇಕು
ಅಮ್ಮಾ ಸಂತೇವೊಳಗೆ ಕಂದಾ
ಏನೇನು ವ್ಯಾಪಾರ
ಏನೇನು ಸಾಪಾರ
ಹಾಗಂದರೆ ನನ ಕಂದಾ
ನಾಳೆ ಎತ್ತಿನ ಬೆಲೆಗೆ ಕಂದಾ
ನಾಳೆ ಎಮ್ಮೆ ಮಾರಲೇಬೇಕು
ಅವ್ವಾ ಎಮ್ಮೆ ಬೆಲೆಗೆ
ನಾಳೆ ಟಗರು ಮಾರಬೇಕು
ನಾಳೆ ಟಗರಿನ ಬೆಲೆಗೆ ಕಂದ
ನಾಳೆ ಕೋಳಿ ಮಾರಲೇಬೇಕು
ನಾಳೆ ಕೋಳಿ ಬೆಲೆಗೆ ಕಂದ
ನಾಳೆ ಕೊತ್ತಿ ಮಾರಲೇಬೇಕು
ನಾಳೆ ಹುಟ್ಟು ಹುಟ್ಟಿದ
ಹೆಣ್ಣು ಮಕ್ಕಳ ಸಂತೆವೊಳಗೆ ಮಾರಬೇಕು|| ಸಿದ್ಧಯ್ಯ ||
ಅವ್ವಾ ಎತ್ತು ಮಾರುವನೊಬ್ಬ
ಮುತ್ತು ಮಾರುವನೊಬ್ಬ
ನಾಳೆ ಕಲಿವೊಳಗೆ
ಕೇಳವ್ವ ನನ ಮಗಳೆ
ಇಂದು ತುತ್ತು ತಿಂದವನು ನಾಳೆ
ಮಿತ್ತಾಗಿ ಬರುತಾನೆ || ಸಿದ್ಧಯ್ಯ ||
ಮಂಟೇಸ್ವಾಮಿ: ಕಲಿಪುರುಷನ ಸಾಲು (೩)
ಎತ್ತು ಮಾರುವನೊಬ್ಬ ಮುತ್ತು ಮಾರುವನೊಬ್ಬ ಕಂದಾ
ನಾಳೆ ತುತ್ತು ತಿಂದವನು ಕಂದ ನರಲೋಕದಲ್ಲಿ ಮಿತ್ತಾಗಿ ಬರುತಾನೆ ದೊಡ್ಡಮ್ಮ
ಸಂದೆಯಾದ ಮೇಲೆ ಒತ್ತು ಬಿದ್ದು ಅಸ್ತಂಗವಾದ ಮೇಲೆ
ಸಂತೇ ಕಿತ್ತು ಹೋದ ಮೇಲೆ ದೊಡ್ಡಮ್ಮಾ
ಯಾರ್ಯಾರಿಗೆ ಲಾಭ ಯಾರ್ಯಾರಿಗೆ ಮೋಸ ಅಂದರೆ
ನಾಳೆ ದಲ್ಲಾಳಿಗೆ ಲಾಭ ಕಣೋ
ಗಂಟ್ನೊನಿಗೆ ಮೂರು ನಾಮ ಕಣೋ || ಸಿದ್ಧಯ್ಯ ||
ಅಮ್ಮಾ ದಲ್ಲಾಳಿಗೆ ಲಾಭ
ಗಂಟ್ನೋವಿಗೆ ಮೂರು ನಾಮ
ಈ ನರಲೋಕದ ಒಳಗೆ
ಆಯ್ತದೆ ದೊಡ್ಡಮ್ಮ
ನಾ ಯೇಳುವಂತೆ ಕಲಿಗಳನು
ಬರಕೊಮ್ಮೆ ದೊಡ್ಡಮ್ಮ ತಾಯಿ || ಸಿದ್ಧಯ್ಯ ||
ಅವ್ವಾ ನಾಳೆ ಕಲಿವೊಳಗೆ
ಕೇಳವ್ವ ನನ ಕಂದಾ
ಏನೂ ತಿಳಿದಿದ್ದವಳಿಗೆ
ನಾಳೆ ಪಟ್ಟ ಕಟ್ಟುತಾರೆ
ಅವ್ವಾ ಗಂಡುಳ್ಳು ಗರತೀರ
ನಾಳೆ ಬಾಗಲಲ್ಲಿ ನಿಲ್ಲಿಸುತಾರೆ
ನಾಳೆ ಹಾದರಗಿತ್ತಿ ಗಂಡ
ಗರತಿಗೆ ದೇಸಾಂತ್ರಾ ಕಣೋ || ಸಿದ್ಧಯ್ಯ ||
ನಾಳೆ ಹಾದರಗಿತ್ತಿ ಗಂಡ
ನಾಳೆ ಗರತಿಗೆ ದೇಸಂತ್ರ
ಈ ಲೋಕದ ಮೇಲೆ ಕಂದಾ
ಆಯ್ತದೆ ದೊಡ್ಡಮ್ಮ
ಇಂತಾ ಹಾಳಾದ ಕಲಿಗಳು
ಭೂಮಿ ಮೇಲೆ ಬರುವುತಾರೆ || ಸಿದ್ಧಯ್ಯ ||
ಇಂತಿಂತಹ ಹಾಳು ಕಲಿಗಲು ಕಂದಾs
ಈ ಭೂಮಿ ಭೂಲೋಕದ ನಡುವೆ ನರಲೋಕದಲ್ಲಿ
ಬಂದು ಬುಡ್ತರಲ್ಲ ದೊಡ್ಡಮ್ಮ
ಈ ಪ್ರಪಂಚವೆಲ್ಲಾ ಬೆಳೆದುಬುಡ್ತಲ್ಲೋ ಕಂದಾ
ಈ ಕಲಿ ಬಂದ ಮೇಲೆ ಮಗಳೇ
ನಾ ಯಾವ ರೀತಿ ಸತ್ಯವಂತ ದೇವುರಂತ ಕಣ್ಣಿಂದ ನೋಡಿಕೊಂಡು
ಈ ನರಲೋಕದಲಿ ನಾನು ಬಾಳಿ ಬದುಕಬೇಕವ್ವ ದೊಡ್ಡಮ್ಮ
ಈ ನರಲೋಕದ ಕಲಿಯ ನಾನು
ನೋಡುನಾರೆ ಎಂದರಲ್ಲಾ || ಸಿದ್ಧಯ್ಯ ||
ಈ ನರಲೋಕದ ಕಲಿಯಾ
ಹಾಳಾದ ಕಲಿಗಳ
ನೋಡು ನಾರಿ ನನ ಕಂದಾ
ಈ ನರಲೋಕದ ಒಳಗೆ
ಇರಲಾರೆ ನನ ಮಗಳೆ
ಅವ್ವಾ ಸತ್ಯವಂತ ದೇವ್ರುವಂತ
ನಾನಾಗಿ ಹೇಳಲಾರೆ || ಸಿದ್ಧಯ್ಯ ||
ಸತ್ಯವುಳ್ಳಾದ ದೇವರು ಅಂತೇಳಿ
ಈ ನರಲೋಕದಲ್ಲಿ ನಾನು ಹೇಳಿಕೊಂಡು
ಈ ಕಲೀಯುಗದಲ್ಲಿ ಬಾಳಿ ಬದುಕಲಾರೆ ದೊಡ್ಡಮ್ಮ
ದೊಡ್ಡಮ್ಮ ಇದೇ ಕಲಿ ಅಂತ ತಿಳಿದುಬುಟ್ಟಿಯಾ
ಇದೇ ಪದ್ದು ಅಂತ ತಿಳಕಂಡಿಯಾ ಮಗಳೆ
ಇನ್ನೂ ಹೇಳುತೀನಿ ಕೇಳು
ನಾಳೆ ಕಲಿ ಅಂದರೆ ದೊಡ್ಡಮ್ಮಾ
ಅವ್ವಾ ಊರಲ್ಲಿ ಇರುವಂತ
ದೈವ ದೇವಮಾನ್ರು ಎಂದರೆ ನನ ಕಂದಾ
ಅವ್ವಾ ದೇವಮಾನವ್ರು ಅಂದರೆ ನನ್ನ ಮಗಳೆ
ನರಮಾನವರ ಪೂಜೆಗೆ
ಬೆರಕಂಡು ನನ ಕಂದಾ
ಊರು ಸೇರಿದರು
ಈ ನರಲೋಕದ ಒಳಗೆ
ಊರು ಊರಲಿರುವ
ಇರುವಂತ ದೇವರುಗಳು
ಅಮ್ಮಾ ದೀಪಧೂಪ ಇಲ್ಲದೆ
ಕಂದಾ ಪೂಮೆ ಪುನಸ್ಕಾರ ಇಲ್ಲದೆ
ಅವರು ಅಟ್ಟ ಸೇರಬೇಕು
ಒಂದು ಬೆಟ್ಟ ಸೇರಬೇಕು
ಒಂದು ಗುಡ್ಡ ಸೇರಲೇಬೇಕು
ಕೇಳವ್ವ ದೊಡ್ಡಮ್ಮಾ
ಅಮ್ಮಾ ಊರಲ್ಲಿ ಇರುವಂತ
ಮಾರೀರು ಮಸಣೀರು
ದುರ್ಗೀರು ಚವಡೀರು
ದೇವರುಗಳು ನನ ಕಂದ
ಅವರು ಬೆಟ್ಟ ಹತ್ತಿದ ಮೇಲೆ
ಇವರು ಕಾಡು ಮರಗಳ ಕಂದ
ಮಾರೀರು ಸೇರಬೇಕು || ಸಿದ್ಧಯ್ಯ ||
ಊರಲ್ಲಿ ಇರುವ ಮಾರಿಮಸಣೀರೆಲ್ಲಾ
ಮರಮುಂಡಿ ಕಾಡು ಸೇರಬೇಕು ದೊಡ್ಡಮ್ಮ
ಇದೂ ಇಲ್ಲದೆ ನನ ಕಂದಾ
ದೆವ್ವ ದೇವಮಾನ್ರು
ಮಾರಿ ಮಸಣೀಯ ದುರ್ಗೀ ಚವಡೀರು
ಅಪ್ಪಾ ಬೆಟ್ಟ ಗುಡ್ಡ ಸೇರಿಕಂಡರು
ಮಾರೀರು ಎಲ್ಲಾ ಕಾಡು ಸೇರಿದಂತ ಕಾಲದಲ್ಲಿ ಕಂದಾ
ಈ ಊರಲ್ಲಿರುವ ನರಮಾನವರು ಕಂದಾ
ಬಾಳಿ ಬದುಕುವಾಗ ಮಗಳೆ
ಅವರ ಅಂಗದ ಒಳಗೆ
ಅವರೆ ಬಾಳಾಡಬೇಕು || ಸಿದ್ಧಯ್ಯ ||
ಅಯ್ಯಾ ದೇವ್ರೆ ಗತಿ ಎಂದವರಿಗೆ
ಬಾಯೆತ್ತಿ ಬೈಯುತಾರೆ
ದೇವರಿಲ್ಲಾ ಎಂದವರಿಗೆ
ಕೈಯೆತ್ತಿ ಮುಗಿಯುತಾರೆ
ಅವ್ವಾ ದೇವಮಾನ್ರ ಮಠ ಕಂದಾ
ದೀಪಯಿಲ್ಲದಂಗೆ ಮಾಡ್ತಾರೆ
ಅವ್ವಾ ದೇವ್ರುಯಿರುವ ಸ್ಥಾನದೊಳಗೆ
ಜ್ಯೋತಿಯಿಲ್ಲದಂಗೆ ಮಾಡುತಾರೆ
ಇಂತಿಂತ ನರಮಾನವರು
ಭೂಮಿ ಮೇಲೆ ಹುಟ್ಟುತಾರೆ || ಸಿದ್ಧಯ್ಯ ||
ಇಂತಿಂತ ನರಮಾನವರು ಕಂದಾs
ಭೂಮಿ ಮೇಲೆ ಹುಟ್ಟಿ ಬದುಕಿ ಬಾಳುತಾರೆ ದೊಡ್ಡಮ್ಮ
ಈಗಲೀಗ ಹೇಲಿತೇನಿ ಕೇಳವ್ವ ಮಗಳೇ
ನಾಳೆ ಊರಲ್ಲಿರುವಂತೆ ದೈವ ದೇವ ಮಾನವರು
ಮಠಮನೆಗಳಿಗೆ ದೀಪಾ ಧೂಪ ಏನೂ ಇಲ್ಲದಂಗೆ
ದೇವಸ್ಥಾನ ಯಾವ ರೀತಿ ಪಾಳಾಗ ಬಿಡ್ತದೋ ದೊಡ್ಡಮ್ಮ
ಆ ದೇವಸ್ಥಾನ ಪಾಳಾದಂಗೆ
ಆ ಊರೇ ಪಾಳಾಗುತಾವೆ || ಸಿದ್ಧಯ್ಯ ||
ಇದು ಅಲ್ಲದೆ ಹೇಳುತೀನಿ ಕೇಳವ್ವ ಶಿಶು ಮಗಳೆ ದೊಡ್ಡಮ್ಮ
ನಾಳೆ ತಿರುಗಾಳಿ ತಿರುಗಬೇಕು
ಬಿರುಗಾಳಿ ಬೀಸಬೇಕು || ಸಿದ್ಧಯ್ಯ ||
ಅಮ್ಮಾ ತಿರುಗಾಳಿ ತಿರುಗಬೇಕು
ನಾಳೆ ಬಿರುಗಾಳಿ ಬೀಸಬೇಕು
ಕೆಂಡನ ಮಾಡ ಕಟ್ಟಿ
ಈ ಬೆಂಕಿ ಮಳೆ ಕಂದಾ
ನರಲೋಕಕ್ಕೆ ಕಂದಾ
ಬೀಳಬೇಕು ದೊಡ್ಡಮ್ಮಾ
ಈ ನಡುವೆ ನರಲೋಕದಲ್ಲಿ
ಸುಟ್ಟು ಬೂದಿಯಾಗಬೇಕು || ಸಿದ್ಧಯ್ಯ ||
ಈಗಲೀಗ ತಿರುಗಾಳಿ ತಿರುಗಿ ಬಿರುಗಾಳಿ ಬೀಸಿ
ಕೆಂಡದಾ ಮೋಡ ಕಟ್ಟಿ ಬೆಂಕಿ ಮಳೆ ಪ್ರಪಂಚಕ್ಕೆ ಬಿದ್ದು
ಈ ನರಲೋಕದಲ್ಲಾ ಸುಟ್ಟು ಬೂದಿಯಾಗಬೇಕು ದೊಡ್ಡಮ್ಮಾ
ನರಲೋಕವೆಲ್ಲಾ ಸುಟ್ಟು ಬೂದಿಯಾದ ಕಾಲದಲ್ಲಿ
ಕಂಕಾಲಿ ಯಮದೂತ ಎನುತೇಳಿ ಎರಡು ಕಾರು ಮಳೆ
ಕಾರುಮಳೆ ಕತ್ತರಿಸಬೇಕು ಉಯಿಲು ಮಳೆ ಉತ್ತರಿಸಬೇಕು
ಈ ನರಲೋಕವೆಲ್ಲಾ ಕಂದ ತಂಪಾಗಬೇಕು
ಕೇಳವ್ವಾ ನನ ಕಂದಾ ದುಡುವುಳ್ಳ ದೊಡ್ಡಮ್ಮಾ
ಇದಲ್ಲದೆ ಇನ್ಯಾವ ಕಲಿ ಇನ್ಯಾವ ಪದ್ದು
ಇನ್ಯಾವ ಕೇಡು ಬರುತದೆ ಎಂದ್ರೆ ಕಂದಾ
ಅವ್ವಾ ಹಂಪೆಯಲ್ಲಿರುವ ಕಂದಾ
ಕಲ್ಲಿನ ರಥಮಗಳೆ
ನಾಳೆ ಕಂಚಿನ ರಥಾ ಮಗಳೆ
ಆಗಬೇಕು ನನ ಕಂದಾ
ಅಮ್ಮಾ ಚಾಮುಂಡಿ ಬೆಟ್ಟದ ಮೇಲೆ
ಇರುವಂತಾ ಕಂದಾ
ಕಲ್ಲು ಬಸವ ಕಂದಾ ನಾಳೆ
ಜೀವದ ಬಸವ ಆಗಬೇಕು
ಅದು ಉಕ್ಕಿನ ಕಳ್ಳೆ ತಿಂದು
ನಾಳೆ ಉರುಗಳ್ಳೆ ಮಾಡಬೇಕು
ಅಮ್ಮ ಆಕಸಿಕ್ಕೆ ಕಂದಾ
ಬಸವ ಏರಬೇಕು
ನನ್ನ ಎಲೆ ಕುಂದೂರು ಬೆಟ್ಟಕ್ಕೆ
ಆ ಬಸವ ಬರಲೇಬೇಕು
ಅಮ್ಮ ಪಟ್ಟಣದಲ್ಲಿ ಇರುವ
ರಂಗಸ್ವಾಮಿ ಕಂದಾ
ಬಲದ ಮಗ್ಗಲ ಒಳಗೆ
ಮೇಲಕ್ಕೆ ಎದ್ದು
ಕುಕ್ಕುರಕು ಒಡದು
ತಲಕಾಡು ಮಾಲಂಗಿಗೆ
ಅದೇ ರಂಗಸ್ವಾಮಿ
ಬರಬೇಕು ನನ ಕಂದಾ
ಅಮ್ಮಾ ಕುಕ್ಕುಮ ಕಡಬಿನ ಒಳಗೆ
ತಲಕಾಡು ಮಾಲಂಗಿ ಒಳಗೆ ಕೇಳವ್ವಾ ಕಂದಾ
ಚಿನ್ನದ ಕೊಳಗ ತಗದು
ಬೆರಳಿ ಕೊಳಗ ಕಡದು
ಅಯ್ಯಾ ರಂಗಸ್ವಾಮಿ ಕಂದಾ
ದಪ್ಪಮರಳು ಮಗಳೆ
ಸಣ್ಣಮರಳು ಕಂದಾ
ಏಳೇಳು ಗಾವುದ
ಅಳೀಬೇಕು ದೊಡ್ಡಮ್ಮಾ
ಅವ್ವಾ ಏಳು ಗಾವುದ ಕಂದಾ
ಆಳದಮೇಲೆ ಕಂದಾ
ದಿನವೂ ಮದ್ಯಾಣಕೆ
ದಪ್ಪ ಮರಳು ಕಂದಾ
ದಪ್ಪ ಬೇಳೆ ಆಗಬೇಕು
ಸಣ್ಣ ಮರಳು ಕಂದಾ
ನಾಳೆ ಸಣ್ಣ ಬೇಳೆ ಆಗಬೇಕು
ಅವ್ವಾ ಕರೀಗಟ್ಟಾದಲ್ಲಿರುವ
ಕಲ್ಲುಕೋಳಿ ಕೂಗಬೇಕು || ಸಿದ್ಧಯ್ಯ ||
ಕರೀಘಟ್ಟದಲ್ಲಿರುವಂತ ಕಂದಾs
ಕಲ್ಲುಕೋಳಿ ಕೊಕ್ಕಂತ ಕೂಗಬೇಕು ದೊಡ್ಡಮ್ಮಾ
ಹಂಪೆಯಲ್ಲಿರುವಂತ ಕಲ್ಲಿನರಥ ಕಂಚಿನ ರಥವಾಗಬೇಕು
ಆಗ ಕಂಚಿನ ರಥ ಹರಿಯುವಾಗ
ಕಲ್ಲಿನ ಕೋಳಿ ಕೂಗಬೇಕು || ಸಿದ್ಧಯ್ಯ ||
ಅಮ್ಮಾ ಕಲ್ಲು ಕೋಳಿ ಕಂದಾ
ಮೊದಲು ಕೂಗಿದ ಮೇಲೆ
ಕಂಚಿನ ರಥಾ ಕಂದಾ
ಗಲಿಗಲಿನೆ ಹರೀ ಬೇಕು
ಸೂರ್ಯ ಚಂದ್ರರುಗಳು
ತೆಂಕಲಿಂದ ಬಡಗಲಾಗೆ
ಕಾಲು ನಡಿಗೆಯೊಳಗೆ
ಅವರು ಮಾತಾಡಿಕೊಂಡು ಕಂದಾ
ನಡಕೊಂಡು ಬರಬೇಕು
ಆಗ ಜೋಡು ಸೂರ್ಯ ಮೂಡುತಾದೆ
ಭೂಮಿ ತಳಕ ಹಾಕುತಾದೆ || ಸಿದ್ಧಯ್ಯ ||
ಕೇಳವ್ವ ಮಗಳೆ ದುಡುವುಳ್ಳ ದೊಡ್ಡಮ್ಮ
ಈಗಲೀಗ ಕರೀಘಟ್ಟದಲ್ಲಿರುವಂತ ಕಲ್ಲಿನಕೋಳಿ ಕೂಗಬೇಕು
ಹಂಪೆಯಲ್ಲಿರುವಂಥ ಕಲ್ಲಿನ ರಥ ಕಂಚಿನ ರಥವಾಗಿ ಭೂಮಿ ಮ್ಯಾಲೆ ಹರೀಬೇಕು
ಸೂರ್ಯ ಚಂದ್ರಾದಿಗಳು ಕಾಲು ನಡಿಗೆಯೊಳಗೆ ನಡಕಂಡು
ಮಾತಾಡಿ ಕೊಂಡು ನರಲೋಕದಲ್ಲಿ ಬರಬೇಕು ದೊಡ್ಡಮ್ಮ
ಅಲ್ಲಿಗೆ ಭೂಮಿ ತಳಕಾಗಬೇಕು ಮಗಳೆ
ಜೋಡು ಸೂರ್ಯ ಮೂಡಬೇಕು ನನ ಕಂದಾ
ಈ ನಡುವೆ ನರಲೋಕವೆಲ್ಲಾ
ಬರೂ ಲೋಕವಾಗಬೇಕು || ಸಿದ್ಧಯ್ಯ ||
ಅವ್ವಾ ಮರ್ತ್ಯಲೋಕಕೆ ಕಂದಾ
ನಾ ಮರೆಯಾಗಿ ನನ ಕಂದಾ
ಹೋಗಬೇಕು ದೊಡ್ಡಮ್ಮ
ನಾನು ಮರ್ತ್ಯಲೋಕದೊಳಗೆ ಕಂದ
ಮರೆತು ನಿದ್ರೆಮಾಡಬೇಕು || ಸಿದ್ಧಯ್ಯ ||
ಇಂತ ದುರುಳವಾದ ಕಲಿಗಳ ಕಂದಾs
ಇಂತಾ ಕೇಡಗಾಲದ ಕಲಿಗಳ
ನನ್ನ ಕಣ್ಣಿಂದ ನೋಡಿ ಕೊಂಡು ಕಂದಾ
ಈ ನರಲೋಕದಲ್ಲಿ ಬಾಳನಾರಿ ಬದುಕನಾರಿ ದೊಡ್ಡಮ್ಮ
ಕಲೀ ತೀರುತನಕ ಖಂಡುಗ ದ್ಯಾನ ಒದಿಯತನಕ
ಈ ನರಲೋಕವೆಲ್ಲ ಬರುಲೋಕ ಆಗೊತನಕ ಕಂದಾ
ಮರ್ತ್ಯಲೋಕಕೆ ನಾನು ಮರೆಯಾಗಿ ಹೋಗಬೇಕು ದೊಡ್ಡಮ್ಮಾ
ಈಗಲೀಗ ನನರ ಹಂಗು ಎಳ್ಳಷ್ಟು ಬೇಡ ಮಗಳೆ
ನನ್ನ ಹಂಗು ನರರಿಗಿರಲಿ ನನ ಕಂದಾ
ಈಗ ಪಾತಾಳಲೋಕಕೆ ನಾನು
ಹೊಂಟೋಯ್ತೀನಿ ಎಂದರಲ್ಲಾ || ಸಿದ್ಧಯ್ಯ ||
ಈಗ ಪಾತಾಳಲೋಕಕ್ಕೆ ನಾನು
ಹೊರಟೋಯ್ತೀನಿ ಮಗಳೆ
ದುಡುವುಳ್ಳು ದೊಡ್ಡಮ್ಮ
ನಾನು ಪಾತಾಳಲೋಕಕೆ
ಹೋದ ಮೇಲೆ ನನ ಕಂದಾ
ನನಗೆ ದೇವಲೋಕದವೊಳಗೆ
ನನಗೆ ಮಡಿ ಪೂಜೆ ಆಗಬೇಕು
ಈ ಪಾತಾಳಲೋಕದ ಒಳಗೆ
ಪಾದಪೂಜೆ ಆಗಬೇಕು
ಈ ನಡುವೆ ನರಲೋಕದಲಿ
ನರರ ಪೂಜೆ ನಡೆಯಬೇಕು || ಸಿದ್ಧಯ್ಯ ||
ಮಗಳೆ ನರಲೋಕದ ಬಗ್ಗೆ
ನರರಪೂಜೆ ಕಂದಾ
ಈ ನರ ಲೋಕದ ಪೂಜೆ
ನನಗೆ ಬ್ಯಾಡಾ ನನ ಕಂದಾ
ಬ್ಯಾಡ ನನ ಮಗಳೇ
ಈ ನನ್ನ ಹಂಗುನಿಂದ
ನಾನು ಪಡೆದ ಭೂಮಿಮೇಲೆ
ನರಮಾನವರು ಬಾಳಲಿ ಕಂದಾ
ಈ ನರಮಾನವರೆ ಕಂದಾ
ಬದುಕಲಿ ನನ ಮಗಳೆ
ಈಗ ನಾನು ಪಡೆದ ಕಂದಾ
ನರಲೋಕವ ಕಂದಾ
ನಾನೆ ಬಿಟುಬುಟ್ಟು
ಈ ನರಮಾನವರಿಗೆ ಕೊ‌ಟ್ಟು ನಾನು
ಹೊಂಟೋಯ್ತೀನಿ ಎಂದಾರಲ್ಲ || ಸಿದ್ಧಯ್ಯ ||
ನಾನು ಪಡೆದು ನಾನು ತಂದ ಭೂಮಿs
ನಾನು ಪಡೆದ ಸೂರ್ಯ ಚಂದ್ರಾದಿಗಳು ಕಂದಾ
ನಾನು ಪಡೆದಂತ ಬ್ರಮ್ಮ ವಿಷ್ಣು ಈಶ್ವರ ತ್ರಿಮೂರ್ತಿಗಳು
ಈ ನರಮಾನವರಲ್ಲೆ ಬಿ‌ಟ್ಟು
ನಾನು ಒಬ್ನೆ ಹೊಂಟೋಯ್ತೀನಿ ಮಗಳೆ
ಈ ನರಲೋಕದಲ್ಲಿ ನರಮಾನವರೆ ಬಾಳಿ ಬದುಕಲಿ ದೊಡ್ಡಮ್ಮಾ
ಈ ಹಾಳು ಕಲಿಗಳ ಕಣ್ಣಿನಲ್ಲಿ ನೋಡಲಾರಿ
ಕರಣದಲಿ ಕೇಳಲಾರಿ
ಕಲೀ ಬಂದು ಬುಟ್ಟ
ನನ ಕಣ್ಣಿಗೆ ನಿದ್ರೆ ಬಾಳ ಜೋಲುತಾದೆ ಕಂದಾ
ಹನ್ನೆರಡಾಳುದ್ದ ಪಾತಾಳು ಲೋಕಕ್ಕೆ ನಾನು ಹೊರಟೋಗಬೇಕಂದ್ರೆ
ಹನ್ನೆರಡಾಳುದ್ದ ಮಚ್ಚುನ ಬಾವಿ ಆಗಬೇಕು ದೊಡ್ಡಮ್ಮ
ಬಾವಿ ತೋಡಬೇಕಾದರೆ ಮಗಳೆ ಕಬ್ಬಿಣ ಇಲ್ಲದಂತೆ
ಯಾವ ಕೆಲಸ ಕಾರ್ಯಗಳು ಆಗೋದಿಲ್ಲ ದೊಡ್ಡಮ್ಮ
ನನಗೆ ಹಾರೆಮೂರು ಆಗಬೇಕು
ಎಲಗುಂದ್ಲಿ ಮೂರಾಗಬೇಕು || ಸಿದ್ಧಯ್ಯ ||
ಕಂದಾ ಹಾರೆ ಮೂರು ಕಂದಾ
ಎಲಗುದಲಿ ಮೂರು
ದಬುಕ ಮೂರು ಕಂದಾ
ಆರು ಮೂರು ಮಗಳೆ
ಒಂಬತ್ತು ನನಗೆ
ಕಬ್ಬಿಣ ನನಗೆ ಆಗಬೇಕು
ಅವ್ವಾ ಕಬ್ಬಿಣ ತರುವಂತ
ಮಗನು ಎಲ್ಲಿ ಇದ್ದಾನೋ ಕಾಣೆ || ಸಿದ್ಧಯ್ಯ ||
ಮಂಟೇಸ್ವಾಮಿ: ಕೆಂಪಚಾರಿ ಸಾಲು (೧)
ನನ್ನ ರಾಜ್ಯ ಬಪ್ಪಗೌಡ್ನಪುರದ
ಮಠಮನೆಗೆ ಗುರುದೇವಾ
ಈಗಲೀಗಾ ನನಗೆ ಇನ್ಯಾರಾಗಬೇಕು ಎನುತೇಳಿ
ಜಗಂಜ್ಯೋತಿಯವರು ಧರೆಗೆ ದೊಡ್ಡಯ್ಯ
ಅಗಲೀಗಾ ಬಪ್ಪಗೌಡ್ನಪುರ
ಬಿಟ್ಟು ಬಿಟ್ಟು ಗುರುದೇವಾ
ಇವತ್ತಿನಾ ದಿವಸದಲ್ಲಿ
ದೊಡ್ಡದಾದ ಮಠ ಆದಮೇಲೆ
ಈಗಲೀಗಾ ಮೂಡ ಪಡವ ತೆಂಕ
ಬಡಗಾ ಚಪ್ಪನೈವತ್ತಾರು ದೇಸದಾ
ಭಗುತಾದಿ ಭಗುತದೆಲ್ಲಾ
ನನ ಮಠ ಮನೆಗೆ ಬಂದು
ಈಗಲೀಗಾ ಕೈ ಎತ್ತಿ ಮುಗುದು
ನನ ಪಾದ ಪೂಜೆ ಮಾಡಬೇಕಾದಂತ
ಭಕ್ತುರು ಪಡಕಬೇಕಲ್ಲ
ಅಂತಪ್ಪ ಭಕ್ತರ್ನ ಎಲ್ಲೋಗಿ ಪಡಕಬೇಕು ಎನುತೇಳಿ
ಜಗತ್ತು ಗುರು ಧರೆಗೆ ದೊಡ್ಡಯ್ಯ
ರಾಜ ಬಪ್ಪಗೌಡ್ನಪುರದ ಉರಿಗದ್ದಿಗೆ ಮೇಲೆ ಕೂತ್ಕಂಡು
ಕಪಾಲದ ಮೇಲೆ ಕೈಮಡಿಕೊಂಡು
ಮನದಲಿ ಬಾಳವಾಗಿ ಚಿಂತೆಪಟ್ಟುಕಂಡು
ಬಾಳವಾಗಿ ಯತೆ ಮಾಡುಕಂಡು
ಈಗ ಬಾರಿಯ ಕಂಡಾಯ
ಹೆಗಲು ಮೇಲೆ ಹೊತ್ತುಕಂಡು
ಬಾರ್ಸುವ ತಂಬೂರಿಯಾ
ಎದೆ ಮೇಲೆ ಹೊತುಕಂಡು
ಹುಲಿಯ ಚರ್ಮ ದೇವಾ
ತಾವೆ ಉಟ್ಟಿಗಂಡು
ಹುಲ್ಲೇ ಚರ್ಮ ತಗುದು
ಬೆನ್ನಿಂದೆ ಬುಟ್ಟುಗಂಡು
ಗುರುವೇ ಬಲದನ ಪಾದಕ್ಕೆ
ಬಸುವಿನಾ ಪ್ರವಾಳ
ಎಡದನ ಪಾದಕ್ಕೆ
ಕಬ್ಬುಣದ ಎಳಬಾವಿ
ಇಂತಾ ಇಂಬಿ ಇಂಡುಗೋಲಾ
ಬಲಗೈಲಿ ಹಿಡುಕಂಡು
ಅವರು ಮುರುಳಿನ ಪಾವಾಡ
ಪಾದದಲ್ಲಿ ದರ್ಸಿಕಂಡು
ಇವರು ಕೈಲಾಸದ ಕಂಡಾಯವ
ಹೆಗಲ ಮೇಲೆ ಒತ್ತುಗಂಡು || ಸಿದ್ಧಯ್ಯ||
ಗುರುವೇ ಕೈಲಾಸದ ಗುರುವು
ಕಂಡಾಯವ ದೇವಾ
ಹೆಲಗ ಮೇಲೆ ಗುರುವು
ಹೊತ್ತುಗಂಡು ನನ್ನಪ್ಪ
ಅವರು ಮುರುಳಿನಾ ಪವಾಡ
ಪಾದ್ದಲ್ಲಿ ಬಿಟ್ಟುಗಂಡು
ಎಪ್ಪತ್ತು ಮಾರುದ್ದ
ಜಡೆಗಳ ದೇವಾ
ಬಿಕ್ಸ ಬದರಿಕಂಡು
ಗುರುವೆ ಎಪ್ಪತ್ತು ಮಾರುದ್ದ
ಜಡೆಗಳ ನನ ಗುರುವು
ತಾರ್ಸುತ್ತ ಗುಡುಸುತ್ತ
ಭೂಮಿ ಮೇಲೆ ದೇವಾ
ಧರ್ ಧರ್ನೆ ಎಳಕಂಡು
ಅವರು ನಿಲಘಟ್ಟದ ಗ್ರಾಮಕಾಣೆ
ಒಬ್ಬರೇ ದಯಮಾಡುತಾರೆ || ಸಿದ್ಧಯ್ಯ||
ಇಂಥಾ ರಾಜ ಬಪ್ಪಗೌಡ್ನಪುರ
ಬಿಟ್ಟು ಬಿಟ್ಟು ನನ್ನಪ್ಪ
ನಿಲುಗಟ್ಟುದ ದೇವಾ
ಗ್ರಾಮ ಕಾಣೆ ಸ್ವಾಮಿ
ಒಬ್ಬರೆ ಗುರುವೇ
ಬರುವ ಕಾಲದ ಒಳಗೆ
ಅಯ್ ನಿಲಘಟ್ಟದ ಒಳಗೆ
ಅರಳಿ ಕಟ್ಟೆ ಜಗಲಿ
ಹೊನ್ನರಳಿಯ ಮರ
ಮರದ ಬುಡದಲ್ಲಿ
ಅಯ್ಯ ಗಂಡನೆಸರು ಬಸವಾಚಾರಿ
ಮಡದಿ ಹೆಸರು ಮುದ್ದಮ್ಮ || ಸಿದ್ಧಯ್ಯ||
ನಿಲಗಟ್ಟದ ಬೀದಿಗಾಣೆ ಗುರುವು
ಪರಂಜ್ಯೋತಿ ಭೂಮಿ ಪಡೆದವರು
ಭೂಲೋಕ ಪಡೆದಂತಾ ಸ್ವಾಮಿ
ಜಗತ್ತು ಗುರು ಧರೆಗೆ ದೊಡ್ಡವರು ಬರುವಾಗ
ಇಷ್ಟು ಕೋಟಿ ಬಿರುದೆಲ್ಲಾನು ಧರ್ಸಿಕಂಡು
ನಿಲುಗಟ್ಟುದಾ ಗ್ರಾಮ ಕಾಣೆ
ಜಗತ್ತು ಗುರುಗಳು ಬರುತಿದ್ದುರು
ಆ ಧರೆಗೆ ದೊಡ್ಡೋರು ಬರುವಂತಾ ಕಾಲದಲ್ಲಿ
ಬಾಚಿ ಬಸವಾಚಾರಿ ಮಡದಿಯಾದ ಮುದ್ದಮ್ಮ
ನಿಲಘಟ್ಟದ ಜಗಲಿ ಮೇಲೆ ಕೂತುಗಂಡು
ಗಂಡನ ಮಕ ಮಡದಿ ನೋಡುತಾರೆ
ಮಡದಿ ಮಕ ಗಂಡಾ ನೋಡುತಾರೆ
ಯಾಕೆ ಎಂದುರೇ
ಮುದ್ದಮ್ಮ ನಿನ್ನ ತಂದಕಾಲಕ್ಕೂ
ಬಂದ ಕಾಲಕ್ಕೂ
ಮದುವೆಯಾದ ಕಾಲಕ್ಕೂ
ಶೋಭಾನವಾದ ಕಾಲಕ್ಕೂ
ಮಕ್ಕಳುಟ್ಟುದ ಕಾಲದಿಂದಾ ಮಡದಿ
ನಮ್ಮ ಸತಿ ಪತಿಗಳಿಗೆ
ಆ ಭಗವಂತ ನಮಗೆ ನಮಗೆ ಮಕ್ಕಳು ಕೊಟ್ಟುನಲ್ಲಾ
ಮಕ್ಕಳು ಕೊಟ್ಟಂತ ಶಿವಾ
ಅನ್ನ ನಮಗೆ ಕೊಡುನಿಲ್ಲ || ಸಿದ್ಧಯ್ಯ||
ಕೇಳು ಮಡದಿ ಮುದ್ದಮ್ಮ
ನಮಗೆ ಮಕ್ಕಳ ಫಲಕೊಟ್ಟಂತಾ ಶಿವನು
ನಮಗೆ ಉಣ್ಣಕೆ ಅನ್ನಕೊಡ್ನಿಲ್ಲ
ಉಡುವುದಕೆ ಬಟ್ಟೆಕೊಡುಲ್ನಿಲ್ಲ
ಕುಡಿವದಕೆ ನೀರಿಲ್ಲ
ಆರುಜನ ಗಂಡುಮಕ್ಕಳು
ತಂದೆ ಬಸವಾಚಾರಿ
ಆಗಲೀಗಾ ಹಸುವ ತಡಿಯನಾರಿಯಪ್ಪ
ಅಯ್ಯ ಕೇಳುಲೇ ನನ ಮಡದಿ
ಕೇಳುಲೇ ನನ ಮಡುದಿ
ಮಡದಿ ಮುದ್ದಮ್ಮ
ನಮಗೆ ಉಣ್ಣಕ್ಕೆ ಅನ್ನ
ನಮಗಿಲ್ಲ ಮಡದಿ
ಉಡುವುದಕೆ ಬಟ್ಟೆ
ನಮಗಿಲ್ಲ ನನ ಮಡದಿ
ಈ ಭಂಗ ಬಡುಸ್ತಾನ ನಮುಗೆ
ತಪ್ಪುಲಿಲ್ಲಾ ಎಂದುರಲ್ಲಾ || ಸಿದ್ಧಯ್ಯ||
ನಮಗೆ ಭಂಗ ಬಡುಸ್ತಾನಾ
ಇನ್ನಾದ್ರು ಮಡದಿ ತಪ್ಪುನಿಲ್ಲ ಮಡದಿ ಹಾಗಂತೇಳಿ
ಗುರುವು ಬಾಚಿ ಬಸುವಯ್ಯ
ಅವನು ಮಡದಿ ಮಕವ ನೋಡುತಾನೆ
ಗುಳುಗುಳುನೆ ಅಳುತಾನೆ || ಸಿದ್ಧಯ್ಯ||
ಕೇಳು ಮಡದಿ ಮುದ್ದಮ್ಮ
ಹಸುವಿನಾ ಬಾದಿನೆ ತಡಿಲಾರೇ ತಂದೆ
ಇವಾಗ ನಮಗೆ ಉಣ್ಣಕೆ ಅನ್ನ ಕೊಡಪ್ಪ
ಕುಡಿವುದಕೆ ನೀರು ಕೊಡಿ ಗುರುವೆ ಎನುತೇಳಿ
ಆರುಜನ ಮಕ್ಕಳು ಬಂದು
ಮುಂಭಾಗದಲ್ಲಿ ಕೂತ್ಕಂಡು
ನನ್ನ ಪಾದದ ಮೇಲೆ ಬಿದ್ದುಕೊಂಡು
ವಿಧವಿಧವಾದ ದುಃಖ ಪಡುತಾರೆ ಮಡದಿ
ಮಕ್ಕಳಾ ದುಃಖ ನಾನು
ಕಣ್ಣಾರ ನೋಡುನಾರೆ || ಸಿದ್ಧಯ್ಯ||
ಮಕ್ಕಳ ದುಃಖ ಕಷ್ಟಗಳ ಮಡದಿ
ನಾನು ಕಣ್ಣಿಂದ ನೋಡುಲಾರಿ
ಮಡದಿ ಮುದ್ದಮ್ಮ
ಈ ಮಕ್ಕಳ ಕಟ್ಟುಗಂಡು
ನಿನ್ನ ಕಟ್ಟುಗಂಡು
ಈ ನಿಲಗಟ್ಟದಲಿ ಬಾಳಿದಿಕ್ಕೆ
ಫಲವಿಲ್ಲ ಮಡದಿ
ಈ ಬಡಸ್ತಾನ ಬಂದು ನಮಗೆ
ಹನ್ನೆರಡು ವರುಷ ತುಂಬೋಯ್ತು
ಈ ಬಡತಾನ ನಾನು
ತಾಳಲಾರೆ ಎಂದರಲ್ಲ || ಸಿದ್ಧಯ್ಯ||
ಭಂಗ ಬಡಸ್ತಾನವನ್ನು ಗುರುವು
ನಾನಾಗಿ ತಾಳಲಾರೆ ಮಡದಿ ಮು‌ದ್ದಮ್ಮ
ಎಂಬುದಾಗಿ ಬಾಚಿ ಬಸವಯ್ಯ
ಕೂಲಿನಾದ್ರು ಮಾಡಿ
ಆರು ಜನ ಮಕ್ಕಳ ಸಾಕಿ ಸಲಗಬೇಕು ಎನ್ನುವ ಅಂದರೆ
ಮಾನದ ಮಳೆ ಅಂಗೈ ಅಗಲ
ಬಟ್ಟೆ ಕೂಡ ಮೊದಲಾಗಿ ಇಲ್ಲವಲ್ಲ ಎನುತೇಳಿ
ಬಾಚಿ ಬಸವಾಚಾರಿಯವರು
ಅಡಕೆ ಎಲೆ
ಉಡುಪು ಉಟ್ಟುಕಂಡು
ಉಗುನಿ ಅಂಬ ಗುರುವು
ನಡಿಗೆ ಉಡುದಾರ ಮಾಡಿಕಂಡು
ಶಿವ ಭಕುತ್ರ ಮಠಮನೆಗೆ
ಬಸವಚಾರಿ ಬಂದರಲ್ಲ || ಸಿದ್ಧಯ್ಯ||
ಗುರುವೇ ಶಿವಭಕ್ತರ ಮನೆಯ
ಮಠಮಾನಿಗೆ ಬಂದು
ಬಾಚಿ ಬಸವಯ್ಯಾ
ಗುರುವೆ ಗುರುದೇವಾ
ಅವರ ಧನ ಕಾಯದಕೆ ದೇವಾ
ತಾನಾಗಿ ಬಂದನಾಗ || ಸಿದ್ಧಯ್ಯ||
ಇಂತ ಶಿವಭಕ್ತರ ಮಠಮನೆ ಒಳಗೆ ದೇವಾ
ಧನನಾದ್ರು ಕಾದು ಗುರುದೇವಾ
ನನ್ನ ಮಕ್ಕಳ ಸಾಕಿ ಸಲಹಬೇಕೆಂತುಹೇಳಿ ಬಾಚಿ ಬಸವಯ್ಯಾ
ಆ ಶಿವಚಾರುದು ಮಠ ಮನೆಯೊಳಗೆ
ಧನ ಕಾಯ್ಕಂಡು ಕಾಲಕಳಿತಿದ್ರಂತೆ
ಕಾಳ ಕಳಿವಾಗ ಗುರುವು
ಅವರ ಮಡದಿ ಮುದ್ದಮ್ಮನಿಗೆ ದೇವಾ
ಉಡುವದಕೆ ಬಟ್ಟೆ ಇಲ್ಲದೆ
ತಿಪ್ಪೆಮ್ಯಾಗಳ ಬಟ್ಟೆ ಒಬ್ಬೆಮೇಗಳ ಚಿಂದಿ
ಒಣಿ ಒಳಗಲ ಬಟ್ಟೆ
ತರತರದ ಬಟ್ಟೆಗಳ ಎತ್ತಿಕಂಡು
ಆಗಲೀಗಾ ಗುರುವೇ ಗುರುದೇವಾ
ಸೆಣುಬಿನ ದಾರ ತಕಂಡು
ಅಂಚಿಕಡ್ಡಿ ಸೂಜಿ ಮಾಡಿಕಂಡು
ಒಂದಕ್ಕೆ ಒಂದು ಹೊಲಕಂಡು
ಮೂರು ಮೊಳ ತೊಡುವಪು ಹೊಲಕಂಡು ಮುದ್ದಮ್ಮ
ಈಗಲೀಗ ಮೂಡು ಮಳ ತೊಡಪನೆ ತಗುದು ತಾಯಿ
ಇದನ್ನಾರು ಸುತ್ತಿಕಂಡು
ನನ ಮಾನ ಮರೆಮಾಡ್ಕಬೇಕು ಅಂದರೇ
ನಡಿಗೆ ಸುತ್ತಿಕಳುವ ಅಂದರೆ
ಎದೆ ಕಾಣ್ತದೆ
ಎದೆ ಮರೆ ಮಾಡ್ಕಳುವ ಎಂದುರೇ
ನನ್ನ ಮಾನ ಕಾಣ್ತದೆ ಅಂತೇಳಿ ಮುದ್ದಮ್ಮ
ನಡಿನಿಂದ ಕೆಳೀಕೆ ಎದಿಂದ ಮೇಲಿಕೆ
ದುಂಡುಡಿಗೆ ಉಟ್ಟುಕಂಡು
ಅದೇ ಶಿವಭಕ್ತುರ ಮನೆಗೆ ಬಂದು ತಾಯಿ
ಅವಳು ರಾಗಿಯ ಬೀಸುತಾಳೆ
ಅಸಿಟ್ಟಾ ತುಂಬುತಾಳೆ|| ಸಿದ್ಧಯ್ಯ||
ರಾಗಿ ಬಿಸಿಕೊಂಡು ಅಸಿಟ್ಟಾ ತಂಬಿಗೆಗೆ ತುಂಬಿ
ಶಿವಭಕ್ತರ ಮನೇಲಿ ಕೊಟ್ಟಂತಾ
ಊಟ ಇಸುಕಂಡು ಬಂದು
ನಿಲಗಟ್ಟದ ಕಲ್ಲುಕಟ್ಟೆ ಜಗಲಿಯ ಮೇಲೆ
ಸತಿ ಪತಿ ಇಬ್ರು ಸೇರಿಕಂಡು
ಆರುಜನ ಗಂಡುಮಕ್ಕಳಿಗೆ
ವಾಸಸ್ತಾನ ಮಾಡಿಕಂಡು ಊಟ ಕೊಡುತಿದ್ರಂತೆ
ಶಿವಭಕ್ತರ ಮನೆ ಊಟ ಇಸ್ಕಂಡು ಬಂದು
ಆರು ಮಂದಿ ಮಕ್ಕಳಿಗೆ ಕೊಡುವಂತ ಟೈಮಿನಲ್ಲಿ
ಜಗತ್ತು ಗುರು ಧರೆಗೆ ದೊಡ್ಡಯ್ಯ
ಅವರು ನಿಲಗಟ್ಟದ ಬೀದಿವೊಳಗೆ
ದಾನ ಧರ್ಮ ಸಾರುತಾರೆ || ಸಿದ್ಧಯ್ಯ||
ಗುರುವೆ ನಿಲಗಟ್ಟದ ಗುರುವು
ಬೀದಿ ಒಳಗೆ ದೇವಾ
ದಾನ ಸಾರುತ್ತ
ಭಿಕ್ಷಾ ಸಾರುತ್ತ
ಅಪ್ಪಾಜಿ ಗುರುವು
ಕಂಡಾಯದ ಮೂರುತಿ
ಈ ಬಸವಚಾರಿಯವರು ಮುದ್ದಮ್ಮನವರು
ವಾಸಸ್ತಾನ ಗುರುವು
ಮಾಡುವ ದಿವಸ
ಅವರು ಅರಳಿ ಕಟ್ಟೆ ಜಗಲಿಯ
ಕಣ್ಣಾರೆ ನೋಡಿಕಂಡುರು || ಸಿದ್ಧಯ್ಯ||
ನಿಲಘಟ್ಟದ ದೇವಾ
ಅರಳಿ ಕಟ್ಟೆ ಜಗಲಿ ಕಣ್ಣಿಂದ ನೋಡಿಬುಟ್ಟು
ಪರಂಜ್ಯೋತಿ ಪಾವನ ಮೂರುತಿ
ಈ ಧರೆನೆಲ್ಲ ಆಳಿಬಾಳಿ ಬಂದಿರುವಂತ ಜಗತ್ತು ಗುರು
ಅವರು ಅರಳಿಕಟ್ಟೆ ಜಗಲಿಗೆ
ನನ್ನ ಮಾಯ್ಕಾರ ಬರುವುತಾರೆ || ಸಿದ್ಧಯ್ಯ||
ಗುರುವೇ ಅರಳಿ ಕಟ್ಟೆಯ
ಜಗುಲಿಗೆ ದೇವಾ
ತಾವೆ ಬಂದವರೆ
ಪರಂಜ್ಯೋತಿಯವರು
ಪಾತಾಲ ಜ್ಯೋತಿಯವರು
ಅವರು ಅರಳಿಕಟ್ಟೆ ಗುರುವು
ಜಗಲಿ ಮೇಲೆ ದೇವಾ
ಬಂದು ನಿಂತುಕಂಡು
ಅವರು ದಾನ ದರುಮ ಸಾರುತಾರೆ
ಧರ್ಮ ಗುರು ಮಂಟೇದು ಸ್ವಾಮಿ || ಸಿದ್ಧಯ್ಯ||
ದಾನವೊ ದಾನ ಭಿಕ್ಷುವೋ ಭಿಕ್ಷ ಎನುತೇಳಿ
ದಾನ ಸಾರಿದ್ರು ಭಿಕ್ಷೆ ಕೇಳಿದ್ರು
ಜಗತ್ತು ಗುರು ಧರೆಗೆ ದೊಡ್ಡಯ್ಯ
ಧರ್ಮ ದಾನ ಭಿಕ್ಷಸಾರಿದ ಕಾಲದಲ್ಲಿ
ಬಸವಾಚಾರಿ ಮುದ್ದಮ್ಮನವರು
ಧರೆಗೆ ದೊಡ್ಡವರ ಪಾದ ಮಟ ಮಟನೇ ನೋಡಿದ್ರು
ದೇವಲೋಕದ ಜಂಗುಮರ ಮಕವಾ
ಕಣ್ಣಿಂದ ನೋಡಿಕಂಡ್ರು ಬಾಚಿ ಬಸವಯ್ಯಾ
ನೀತಿಯುಳ್ಳ ಮುದ್ದಮ್ಮ
ಅಯ್ಯಾ ಗುಡು ಗುಡನೆ ಬಂದರಂತೆ
ಗುರುವಿನ ಪಾದದ ಮೇಲೆ ಬಿದ್ದರಂತೆ || ಸಿದ್ಧಯ್ಯ||
ಗುಡುಗುಡನೆ ಬಂದು
ಜಗಂಜ್ಯೋತಿ ಧರೆಗೆದೊಡ್ಡವರ
ಪಾದದ ಮೇಲೆ ತಾಯಿ
ಬಸವಚಾರಿ ಮುದ್ದಮ್ಮ
ಇಬ್ಬುರು ಬಂದು ಎರಡು ಪಾದ ಇಡಕಂಡು
ಗುರುದೇವಾ
ನಾವು ಹುಟ್ಟಿ ಬೆಳೆದ ಕಾಲದಿಂದಾ
ಒಂದು ದಿವಸಕ್ಕೆ ಮೂವತ್ತು ಸತಿ ಕೂಡ
ನಮ್ಮ ಕಷ್ಟಕ್ಕೆ ಯಾವ ದೇವರು
ಇಲ್ವಪ್ಪ ಇಲ್ವಪ್ಪ ಅಂತೇಳಿ
ಹುಲ್ಲುದೇವುರು ಕಲ್ಲು ದೇವುರು
ಕಂಡ ಕಂಡಾ ದೇವರುಗಳಿಗೆಲ್ಲ
ಕೈ ಎತ್ತಿ ಮುಗಿತಿದ್ದೊ
ಯಾವ ದೇವರು ನಮ್ಮ ಬಳಿಗೆ ಬಂದು
ದಾನ ಧರ್ಮ ಭಿಕ್ಷಾ ಸಾರ್ಲಿಲ್ಲಪ್ಪ
ಇವತ್ತು ತುಂಬಿದ ಸ್ವಾಮಾರ
ಈ ಕಲ್ಲುಕಟ್ಟೆ ಜಗಲಿಗೆ ಬಂದು
ಧರ್ಮ ನೀಡಮ್ಮ ಬಿಕ್ಷಾ ನೀಡ್ರಪ್ಪ
ಎಂದು ಕೇಳ್ತಿರಲ್ಲ ದೇವಾ
ಅಪ್ಪ ಏನು ಧರ್ಮ ನಿನಗೆ ದೇವಾ
ನಾನಾಗಿ ಕೊಡಲಪ್ಪ || ಸಿದ್ಧಯ್ಯ||
ಏನು ಧರ್ಮ ದಾನ ಕೊಡವ ದೇವಾ
ಏನು ಭಿಕ್ಷ ಕೊಡುವುದಪ್ಪ ಎಂದುರು
ನಮಗೆ ಬಡಸ್ತಾನ ಬಂದು
ಹನ್ನೆರಡು ವರುಷ ತಂಬೋಯ್ತು ದೇವಾ
ಹನ್ನೆರಡು ವರುಷದಿಂದಾ
ಎಲ್ಲಾ ದೇವರುಗಳಿಗೂ ಕೈಎತ್ತಿ ಮುಗಿತೀವಿ ಸ್ವಾಮಿ
ಯಾವ ದೇವರೂ ಕೂಡ
ನಮ್ಮ ಕಷ್ಟಕ್ಕೆ ಬಂದು
ಬಡಸ್ತಾನ ಹಾಳುಮಾಡುಬುಟ್ಟು
ಭಾಗ್ಯಕೊಡುವಂತ ದೇವರು
ಒಬ್ಬರು ಬರ್ಲಿಲ್ಲಾ
ದೇವಾ ಕಟ್ಟಕಡೆಗಾಲದಲ್ಲಿ
ನೀವಾದ್ರು ಬಂದಿದ್ದಿರಿ
ಈ ಬಡಸ್ತಾನ ತಡಕಳನಾರೋ ಗುರುವೇ
ಈ ಬಡಸ್ತಾನ ದೂರಮಾಡಿಬುಟ್ಟು
ಭಾಗ್ಯ ಕೊಟ್ಟು ಕಾಪಾಡು ದೇವಾ ಎನುತೇಳಿ
ನನ್ನ ಧರೆಗೆ ದೊಡ್ಡವರ ಪಾದುಕೆ
ಕೈ ಎತ್ತಿ ಮುಗುದರಾಗ || ಸಿದ್ಧಯ್ಯ||
ನನ್ನ ಧರೆಗೆ ದೊಡ್ಡವರ
ಪಾದಕೆ ಗುರುವು
ಕೈ ಎತ್ತಿ ಮುಗುದವರೆ
ಪಾದಕೆ ಗುರುವು
ಶರಣನೇ ಮಾಡವರೆ
ಅವರ್ಕಣ್ಣೀರಿನೊಳಗೆ ನನ್ನ
ಗುರುಪಾದ ತೊಳೆದರಲ್ಲ || ಸಿದ್ಧಯ್ಯ||
 ಮಂಟೇಸ್ವಾಮಿ: ಕೆಂಪಚಾರಿ ಸಾಲು (೨)
ಕಣ್ಣೀರಿನಲ್ಲಿ ಸ್ವಾಮಿ
ಪಾದ ತೊಳೆದುಬುಟ್ಟು
ಬಸವಾಚಾರಿ ಮುದ್ದಮ್ಮನವರು
ಜಗತ್ತು ಗುರುಗಳ ಮುಂಭಾಗದಲಿ
ಪಾದ ಜೋಡಿಸಿಕಂಡು
ಕಣ್ಣುನೇತ್ರ ಮುಚ್ಚಿಗಂಡು
ಕೈ ಎತ್ತಿ ಮುಕ್ಕಂಡು
ವಿಧವಿಧವಾದ ಸಂಕಟ ಪಟ್ಟುಬುಟ್ರಂತೆ
ಆ ಬಸವಚಾರಿ ಮುದ್ದಮ್ಮನ
ದುಃಖ ಸಂಕಟಗಳ ಕಣ್ಣಿಂದ ನೋಡುಬುಟ್ಟು
ಜಗತ್ತು ಗುರುಗಳಾಗಿರ್ತಕಂತ ಧರೆಗೆ ದೊಡ್ಡವರು
ಪಾಪ
ಇವರು ಯಂತಾ ಬಡಸ್ತಾನದಲಿ
ಬಾಳಿ ಬದುಕಿರಬಹುದು
ಹನ್ನೆರಡು ವರ್ಷದ ಕಾಲದಿಂದಾ
ಇಷ್ಟೇ ಬಡಸ್ತಾನದಿಂದ ಬಾಳಿ ಬದುಕುತೀವಿ ಅಂತೇಳಿ
ನನ್ನ ಪಾದದಲ್ಲೇ ಕಣ್ಣೀರ ತೋಳ್ದು ಬಿಟ್ರಲ್ಲಾ
ಇವರಿಗೆ ಬಡಸ್ತಾನ ಹಾಳುಮಾಡಿಬುಟ್ಟು
ಭಾಗ್ಯ ಕೊಡುಬೇಕಾದ್ರೆ
ಇವರಿಗೆ ಯಾವ ರೀತಿ ಒಳಗೆ
ಭಾಗ್ಯ ಕೊಡಬೇಕು ಅಂತೇಳಿ ನನ್ನಪ್ಪ
ಆಗ ಕಲ್ಯಾಣ ಪಟ್ಟಣ ಗೇಪನ ಬರುತಂತೆ
ಕಲ್ಯಾಣ ಪಟ್ಟಣ ನೆನಕಂದು
ಕಲ್ಯಾಣ ಪಟ್ಟಣದಲ್ಲಿ ಶರಣರ ಭಕುತಿ ನೋಡುಬುಟ್ಟು
ಅಲ್ಲಿ ವಾಸಸ್ತಾನ ಮಾಡುವಂತ
ಜಂಗುಮರ ಕಣ್ಣಿಂದ ನೋಡುಬಿಟ್ಟು
ಬಸುವಣ್ಣವರ್ಗೆ ವರಕೊಟ್ಟು
ಕಲ್ಯಾಣ ಪಟ್ಣ ಬುಟ್ಟು ಬರುವಾಗ
ಆ ಕಲ್ಯಾಣ ಪಟ್ಣದ
ಕಡಬಾಗಲಲ್ಲಿ ಬಾಚಿಬಸವಯ್ಯಾ
ಈಗಲೀಗಾಗಲಿ ಮುದ್ದಮ್ಮನ ಮಗನಿಗೆ
ಆ ಕಡೆಯ ಬಾಗಲಲ್ಲಿ ಇದ್ದಂತಾ
ಬಸವಲಿಂಗಯ್ಯನ ಇವರ್ಹೋಟ್ಟಿಗೆ ಕೊಟ್ಟು
ಇವರ ಹೊಟ್ಟೆಲಿ ಹುಟ್ಟಿದಂತ ಮಗನಿಂದ
ಇವರ ದರಿದ್ರ ಹಾಳು ಮಾಡಿ
ಇವರಿಗೆ ಭಂಗ ಬಡಸ್ತಾನ
ದೂರ ಮಾಡಿಬುಡಬೇಕಲ್ಲ ಅಂತೇಳಿ
ಧರೆಗೆ ದೊಡ್ಡವರು
ಕಲ್ಯಾಣ ಪಟ್ಣದ
ಬಸವಲಿಂಗೈನ ರೂಪದಲ್ಲಿದ್ದಂತಾ
ಮಗನ ಗ್ಯಾಪನ ಮಾಡಿಕಂಡು
ಈ ಧರೆಗೆ ದೊಡ್ಡವರು
ಈ ಬಸವಚಾರಿ ಮುದ್ದಮ್ಮನಿಗೆ
ಒಂದು ಮಾತು ಕೊಡುತವರೆ
ಬಸವಚಾರಿ ಮುದ್ದಮ್ಮಾ
ಈ ನಿಲಘಟ್ಟದಲ್ಲಿರುವ ನಿಮಗೆ ಬಡಸ್ತಾನ
ಈ ಬಡಸ್ತಾನ ಹಾಳಾಗಿಬಿಟ್ಟು ನಿಮಗೆ
ಭಾಗ್ಯ ಕೊಡುಬೇಕಾದ್ರೆ ಕಂದಾ
ಈ ದರಿದ್ರವೆಲ್ಲ ಕಳುದು ಹೋಗಬೇಕಾದ್ರೆ
ನಿಲಘಟ್ಟ ಬಿಟ್ಟುಬಿಟ್ಟು ಕಂದಾ
ಮಳವಳ್ಳಿ ತಾಲೋಕು ಮಾರವಳ್ಳಿ ಗ್ರಾಮಕ್ಕೆ
ಹೋಗಿ ಸೇರಿಕಳ್ಳಿ
ಆ ಗ್ರಾಮಕ್ಕೋಗಿ ಸೇರಿದಾಗ
ನನ್ನ ವರದಲ್ಲೆ ಹುಟ್ತಾನೆ ಕಣಮ್ಮ
ಏಳನೆ ಮಗ ಎಳೇ ಕೆಂಪಣ್ಣ
ಆ ಕೆಂಪಚಾರಿ ಮಗನ
ನಿನ್ನ ಹೊಟ್ಟೆಗಾಕ್ತಿನಿ
ಆ ಮಗ ಹುಟ್ಟಿದ ಏಳೇ ದಿವುಸಕ್ಕೆ
ನಿಮಗೆ ಹರುಬಿ ಹಣ ಮಾಡುತೀನಿ
ಮೊರದ ಬಂಗಾರ ಮಾಡುತೀನಿ || ಸಿದ್ಧಯ್ಯ||
ನಿಮಗೆ ಹರುಬಿ ಹಣ ಮಾಡಿ
ಮೊರದ ಬಂಗಾರ ಮಾಡಿ
ಮಣ್ಣನಿಟ್ಟಿಗೆ ಕಂದಾ
ಮಾಯ ಮಾಡುತೀನಿ
ಚಿನ್ನದ ಇಟ್ಟಿಗೆ
ನಿಮಗಾಗಿ ಕೋಡುತೀನಿ
ನೀವು ಕೇಳಿದ ಭಾಗ್ಯವ
ನಿಮಗಾಗಿ ಕೊಡುತೀನಿ ಎಂದರಲ್ಲಾ || ಸಿದ್ಧಯ್ಯ||
ಮುದ್ದಮ್ಮ
ಈ ನಿಲಘಟ್ಟ ಬುಟ್ಟುಬುಟ್ಟು
ಮಾರ್ವಳ್ಳಿ ಮನಸ್ಥಾನಕ್ಕೆ
ಹೋಗಿ ಸೇರ್ಕಳ್ಳಿ
ನನ್ನ ವರದಲ್ಲಿ ಕಿರಿ ಕೆಂಪಾಚಾರಿ
ಎನ್ನುವಂತ ಮಗ ಹುಟ್ಟುತಾನೆ
ಆ ಮಗ ಹುಟ್ಟಿದ ಏಳುದಿವಸಕ್ಕೆ
ಹರುಬಿ ಹಣ ಮಾಡ್ತಿನಿ
ಮೊರುದ ಬಂಗಾರ ಮಾಡ್ತಿನಿ ಕಂದಾ
ನಿಮಗೆ ಮಣ್ಣಿನ ಇಟ್ಟಿಗೆ ಮಾಯಾ ಮಾಡ್ತಿನಿ
ಚಿನ್ನದ ಇಟ್ಟಿಗೆ ಕೊಡ್ತೀನಿ ಹೋಗಿ ಕಂದಾ
ಈ ನಿಲಘಟ್ಟ ಬಿಟ್ಟು ಮಾರ್ವಳ್ಳಿ
ಮನಸ್ಥಾನಕ್ಕೆ ಹೋಗಿ ಸೇರ್ಕೊ ಹೋಗ್ರಮ್ಮ ಅಂತ ಹೇಳಿಬುಟ್ಟು
ಜಗತ್ತುಗುರು ಧರೆಗೆ ದೊಡ್ಡಯ್ಯ
ಬಸವಾಚಾರಿ ಮುದ್ದಮ್ಮನಿಗೆ
ವರವ ಕೊಟ್ಟು ಬುಟ್ಟು ಗುರುವು
ಈಗ ಇನ್ನು ನಾನು ಎಲ್ಲಿಗೆ
ಹೋಗಬೇಕು ಎಂದರಲ್ಲಾ || ಸಿದ್ಧಯ್ಯ||
ಈಗ ಎಲ್ಲಿಂದ ಎಲ್ಲಿಗೆ
ನಾ ಹೋಗಬೇಕು ಎಂತಾ
ಅಲ್ಲಾಮಪ್ರಭು
ಮಂಟೇದ ಲಿಂಗಪ್ಪ
ಪರಂಜ್ಯೋತಿಯವರು
ಈಗ ನಿಲಘಟ್ಟದ ಗ್ರಾಮ
ಬಿಟ್ಟು ಬಿ‌ಟ್ಟು ನನ್ನ ಗುರುವು
ಅವರು ಕುರುಬುನ ಕಟ್ಟೆಗೆ ನನ್ನ
ದೇವರು ದಯಮಾಡುತಾರೆ || ಸಿದ್ಧಯ್ಯ||
ಈಗಲೀಗಾ ಗುರುವು
ಬಸವಾಚಾರಿ ಮುದ್ದಮ್ಮನಿಗೆ ಶಾಪ ಕೊಟ್ಟು
ನಿಲಘಟ್ಟದ ಗ್ರಾಮ ಬಿಡಿಸಿ
ಮಾರ್ವಳ್ಳಿ ಗ್ರಾಮಕ್ಕೆ ಕಳುಗಿಬಿಟ್ಟು
ಈಗಲೀಗ ನನ್ನ ಕುರುಬನ ಕಟ್ಟೆಗೆ ಹೋಗಬೇಕು
ಜಾತಿ ಒಳಗೆಹಾಳು ಮತೋಸ್ತುರು
ಹಾಲುಸಾಗ್ರವಾಗಿ ಬಾಳಿ ಬದುಕುತವರೆ
ಅಂತವರ ಬಳಿ ಹೋಗಿಬುಟ್ಟು
ನನ ರಾಜ ಬಪ್ಪಗೌಡ್ನಪುರಕ್ಕೆ
ಒಕ್ಕಲು ಮಾಡಬೇಕು
ಈಗಲೀಗಾ ಅವರ ದುಡ ಭಕುತಿ
ಸತ್ಯ ನೋಡಬೇಕು ಅಂತೇಳಿ ನನ ಗುರುವು
ನಿಲಘಟ್ಟದ ಗ್ರಾಮ ಬುಟ್ಟು ಬುಟ್ಟು
ನನ್ನ ಕುರುಬನ ಕಟ್ಟೆಗೆ
ನನ್ನ ಸ್ವಾಮಿಯೆ ಬಿಜು ಮಾಡುತ್ತಾರೆ || ಸಿದ್ಧಯ್ಯ||
ಗುರುವೆ ಕುರಬನ ಕಟ್ಟೆಗೆ
ತಾವಾಗಿ ಬಂದವರೇ
ಅಯ್ಯಾ ಮನೆ ಮನಿಯ ಬಿಗುಸಾ
ತಾವಾಗೆ ಮಾಡವರೆ
ಅಲ್ಲಿ ನೂರೊಂದು ಒಕ್ಕಲಾ
ಜನಗಳ ಪಡುದವರೆ
ಗುರುವೇ ಕುರುಬನ ಕಟ್ಟೆಯ
ಲಿಂಗಯ್ಯನಾಗಿ
ನಾ ಮೂಂದಕೆ ಹೋಗಬೇಕು
ಹಾಗೆಂದು ನನ ಗುರುವು
ಅಯ್ಯ ಊರ ಮಧ್ಯದಲ್ಲಿ ಗುರುವೇ
ಅವರು ಒಪ್ಪೆಸಳ ನೋಡುತಾರೆ || ಸಿದ್ಧಯ್ಯ||
ಕುರುಬನ ಕಟ್ಟೆ ಲಿಂಗಯ್ಯ ಎನುತೇಳಿ
ನಾಮಕರಣ ಪಡೆದು
ಈಗಲೀಗಾ ನಾನು ಮುಂದಕೆ ಹೋಗಬೇಕು ಅಂತೇಳಿ
ಜಗತ್ತು ಗುರು ಧರೆಗೆ ದೊಡ್ಡವರು
ಊರು ಮಧ್ಯದಲಿ ಗುರುದೇವಾ
ಅರಳಿ ಕಟ್ಟೆ ಜಗಲಿ
ಅರಲಿ ಕಟ್ಟೆ ಮುಂಭಾಗದಲಿ ಗುರುವು
ಹಾಸಿದರು ಹುಲಿಯ ಚರ್ಮ
ಹರಡಿದರು ಊಭತ್ತಿ ಘಟ್ಟಿ || ಸಿದ್ಧಯ್ಯ||
ಗುರುವೆ ಹುಲಿಯ ಚರ್ಮ ಹಾಸಿ
ಉಲ್ಲೆ ಚರ್ಮ ಗುರುವು
ಬೆನ್ನಿಂದೆ ಬುಟ್ಟುಕಂಡು
ಅಪ್ಪ ಮಂಟೇದ ಲಿಂಗ
ಇಂತ ಕಂಡುಗ ದ್ಯಾನದ ಬುಕ್ಕು ಗುರುವೆ
ಕಾಲದ ಧ್ಯಾನದ ಬುಕ್ಕು
ತಾಮ್ರುದ ಚಪ್ಪೋಡ ತೊಡೆ ಮೇಲೆ ಮಡಿಕಂಡು
ಅವರು ಕೈಲಾಸದ ಕಂಡಾಯವ
ಅವರು ಜಡುದು ಭೂಮಿಗೆ ನಾಡಿಕಂಡು || ಸಿದ್ಧಯ್ಯ||
ಆಗಲೀಗಾ ಕೈಲಾಸದ ಕಂಡಾಯ ದೇವಾ
ಜಡ್ದು ಭೂಮಿಗೆ ನಾಟಿಕಂಡು ಗುರುದೇವಾ
ಆಗಲೀಗಾ ಮುಕ್ಕಾಲುಗಳಿಗೆ ಮೂರ್ತುವಾಗಿ ವರುಗಿದ್ರು
ವರಗಿ ಪವಾಡ್ಸುವಂತಾ ಕಾಲದಲ್ಲಿ
ನೂರು ಒಂದು ಒಕ್ಕಲು ಜನಗಳಲ್ಲಿ ಗುರುವು
ಇವರು ಯಾರಾಗಿರಬಹುದು ನಮ್ಮ
ಗ್ರಾಮದ ಕಲ್ಲು ಕಟ್ಟೆ ಜಗಲಿಗೆ ಬಂದು
ಈ ಹುಲಿಚರ್ಮ ಹಾಸಿಗಂಡು
ಉಲ್ಲೆ ಚರ್ಮ ಬೆನ್ನಿಂದೆ ಬಿಟ್ಟುಕಂಡು
ಪಾವಡಿಸಿ ಮಲಗವರಲ್ಲ
ಇವರು ಯಾರಾಗಿರಬಹುದು ಎಂಬುದಾಗಿ ಗುರುವು
ನೂರೊಂದೊಕ್ಕಲು ಜನಗಳೆಲ್ಲ ಒಂದು
ನೀವು ಯಾರಪ್ಪ ಯಂತು ಗುರುದೇವಾ
ಈಗಲೀಗಾ ನಮ್ಮ ಮಠಮನೆಗೊಳಲ್ಲಿ
ಗುರುದೇವ ಮಲಗಿದ್ದಿಕ್ಕೆ ಸ್ಥಳ ಉಂಟಲ್ಲಪ್ಪ
ನಿಮಗೆ ಸಲ್ಸದಿಕ್ಕೆ ಊಟ ಉಂಟು
ಪಾದ ಪೂಜೆ ಮಾಡ್ತಕಂತ ಗ್ರಾಮ್ದ ಜನಗಳು
ನಮ್ಮ ಊರಲ್ಲುಂಟು
ಅಂತವರ ಮಠಮನೆಗಳೆಲ್ಲಾನು ಬಿಟ್ಟು ಬಿಟ್ಟು ಗುರುದೇವಾ
ಈ ಅರಳಿ ಕಟ್ಟೆ ಜಗಲಿಗೆ ಯಾತಕೆ ಬಂದ್ರಿಯಪ್ಪ
ನಮ್ಮಗಳ ಮನಿಗೆ ಬಂದ್ಬುಡಿಸ್ವಾಮಿ ಎಂದುರು
ಕೇಳಿರಪ್ಪ ಈಗಲೀಗಾ ನಿಮ್ಮ ಗ್ರಾಮಕ್ಕೆ
ನಿಮ್ಮ ಊರಿಗೆ ಯಾತುಕೆ ಬಂದೆ ಅಂದ್ರೆ ಕಂದಾ
ನೀವು ಒಂದಟ್ಟಿ ಎರಡಟ್ಟಿ
ಒಕ್ಕಲು ಪಡಿಬೇಕು ಎಂದು ಬಂದಿಲ್ಲ
ಈ ಧರೆಯ ತಂದವರು ನಾವು
ಧರೆಗೆ ದೊಡ್ಡಯ್ಯನವರು || ಸಿದ್ಧಯ್ಯ||
ಈ ಭೂಮಿ ಪಡೆದವರು
ಭೂಲೋಕ ಪಡೆದವರು || ಸಿದ್ಧಯ್ಯ||
ಇಂತ ಭೂಮಿ ಭೂಲೋಕ ಗುರುವೆ
ಕಲ್ಯಾಣ ಕೈಲಾಸ ನಡುವೆ ನರಲೋಕ
ಪಡೆದಂತಾ ಗುರುವು ಕೇಳು ನನ್ನ ಕಂದಾ
ನಿಮ್ಮ ಊರಲ್ಲಿ ಕಂದಾ ನನಗೆ
ಮಠಮನೆ ಆಗಬೇಕು || ಸಿದ್ಧಯ್ಯ||
ಈಗಲೀಗಾ ಉತ್ತರ ಕಾಂಡವನ್ನೆ ಬಿಟ್ಟು ಬಿಟ್ಟು
ದಕ್ಷಣ್ಯ ಕಾಂಡದಿಂದ ಬರ್ತಾ ಇವ್ನಿ ಕಂದಾ
ಈಗಲೀಗಾ ರಾಜ ಬಪ್ಪಗೌಡ್ನ ಪುರದಲ್ಲಿ ಕಂದಾ
ಹಾಲು ಮತ್ತೊಸ್ತುನಿಗೆ ಹಾಳುಶಾಗ್ರವ ಕೊಟ್ಟು
ಈಗಲೀಗಾ ಕುರುಬ ಗೌಡ್ರಟ್ಟಿ
ಹೆಗ್ಗಡ ಗೌಡ್ರ ಮನೆ ಮಠಮನೆ ಮಾಡಕಂಡು
ಮಠ ತೋಪ ಮಾಡಕಂಡು
ಮಠದ ಮುಂಭಾಗದಲ್ಲಿ ಮಜ್ಜಣದ ಭಾವಿ ಕೂಡ ಮಾಡಿಕಂಡು
ಮಡಿವಾಳ ಮಾಚಪ್ಪನ ಉಬ್ಬೆವಲೆ
ಉರಿಗದ್ದಿಗೆ ಮಾಡಿಕಂಡು
ಉರಿಗದ್ದಿಗೆ ಮಳೆ ಒಡೆದು ಉದ್ಭವವಾಗಬೇಕು ಅಂತೇಳಿ
ಈ ಉರಿಗದ್ದಿಗೆ ಮೇಲೆ ಪಾವಾಡ್ಸಬೇಕು ಎಂಬುದಾಗಿ
ಈ ರಾಜು ಬಪ್ಪಗೌಡ್ನ ಪುರ ಅಂತೇಳಿ
ನಾಮಕರಣವನ್ನೆ ಕಟ್ಟಿ
ಈಗಲೀಗಾ ರಾಜ್ಯಕ್ಕೆ ಗುರುವಾಗಿ ನಾನು ಬಂದಿವ್ನಿ ಕಂಡ್ರಪ್ಪ
ನೀವು ನನ್ನ ರಾಜ ಬೊಪ್ಪಗೌಡ್ನ ಪುರಕ್ಕೆ
ನೀವು ನೂರೊಂದು ಒಕ್ಕಲು ಜನಗಳೆಲ್ಲ ಬಂದು
ಈಗಲೀಗಾ ನಿಮ್ಮಿಂದ ಕೊಂಡು ಕಹಳೆಯಾಗಬೇಕು
ನಿಮ್ಮಿಂದ ನನಗೆ ಬೀಸಣಿಗೆ ಚೌಲು ಆಗಬೇಕು
ನಿಮ್ಮಿಂದ ನನಗೆ ಆಗಲೀಗಾ
ನೂರೊಂದು ಬಿರುದು ಲಾಂಚಣಗಳೇ ಬರುಬೇಕು
ನಿಮ್ಮಿಂದ ನನಗೆ ಛತ್ರಿ ಚಾಮರವಾಗಬೇಕು
ಈಗಲೀಗಾ ರಾಜ ಬಪ್ಪಗೌಡ್ನಪುರದಲಿ ನಾನು
ಪಾವಡಿಸಿ ಮಲಗಿವ್ನಿ ಕಂದಾ
ಈ ಕುರುಬನ ಕಟ್ಟಿಯಿಂದಾ ನಾನಗೆ
ಬಾರಿ ಕಂಡಾಯ ಬರುಲೇಬೇಕು || ಸಿದ್ಧಯ್ಯ||
ಸ್ವಾಮಿ, ನಮ್ಮಿಂದ ನಿಮಗೆ
ಶಿವಪೂಜೆಯಾಗಬೇಕಾ
ಅಗತ್ಯವಾಗಿ ಆಗಬಹುದು ಸ್ವಾಮಿ
ಅಗತ್ಯವಾಗಿ ಗುರುವೇ ಗುರುದೇವಾ
ಈಗಲೀಗಾ ಛತ್ರಿ ಚಾಮರ ಸಹಿತವಾಗಿ
ನಿಮ್ಮ ಉರಿ ಕಂಡಾಯ್ದ ಸಹಿತವಾಗಿ
ಈ ಬಸವನ ಸಯಿತವಾಗಿ
ನಿಸಾಯಿನಿ ದಾಳ ಸಯಿತವಾಗಿ
ಈಗಲೀಗಾ ಕೊಂಬುಕಹಳೆ ಸಯಿತರಾಗಿ ಗುರುದೇವಾ
ನಮ್ಮ ಕುರುಬನ ಕಟ್ಟೆಯಿಂದ ಗುರುವು
ಈಗಲೀಗಾ ರಾಜ ಬಪ್ಪುಗಣ ಪುರದ
ಮಠಮನಿಗೆ ಶಿಶು ಮಕ್ಕಳಾಯ್ತಿನಿ ಗುರುವು
ಅದಕ್ಕೂ ಮೊದಲಾಗಿ
ಈ ಕುರುಬನ ಕಟ್ಟೆ ಲಿಂಗಯ್ಯ ಅಂತೇಳಿ
ನಮಗೆ ನಾಮಕರಣ ಕೊಟ್ಟುಬುಟ್ರಿ
ನೀವು ಕುರುಬುನ ಕಟ್ಟೆ ಲಿಂಗಯ್ಯ ಅಂತ
ಹೆಸರೇ ಆಗಿಬುಟ್ರೆ
ಈಗಲೀಗಾ ವಾರ ವಾರ ಎಂಟುದಿವಸ
ತುಂಬದ್ರೊಳಗಾಗಿ ಗುರುವು
ನಿಮಗೆ ಕುರುಬನ ಕಟ್ಟೆ ಒಳಗೆ ಮಠ ಕಟ್ತಿವಿ
ಈ ಕುರುಬನ ಕಟ್ಟೆ ಒಳಗೆ ಸ್ವಾಮಿ
ಕುರುಬನ ಕಟ್ಟೆ ಲಿಂಗಯ್ಯ ಅಂತ ಏಳಿ
ನಮ್ಮ ಊರಿನಲ್ಲಿ ನೀವು
ತಾವಾಗಿ ಇರಲೇಬೇಕು || ಸಿದ್ಧಯ್ಯ||
ಆಗಬಹುದು ನನ್ನ ಕಂದಾ
ಆಗಬಹದು ಎನುತೇಳಿ ಧರೆಗೆ ದೊಡ್ಡವರು
ಕುರುಬನ ಕಟ್ಟೆ ಒಳಗೆ ಮಠ ಕಟ್ಸಿಕಂಡು
ಮಠದ ಮುಂಭಾಗದಲ್ಲಿ ನಿಸ್ಸಾನಿ ಧಾಳ ಹಾಕಿಸಿಕಂಡು
ಉತ್ತುರ್ ದೇಸ್ದ ಕಂಡಾಯನೇ
ಮಠಮನೆಯೊಳಗೆ ಮಡಗಿ
ಆಗಲೀಗಾ ಉಲಿ ಚರ್ಮ ಹಾಸಿಕಂಡು
ಉಲ್ಲೆಚರುಮ ಮಾಡಿಕಂಡು
ಈಗಲೀಗಾ ಅಗಲು ಮೂರು ರಾತ್ರೆ ಮೂರು
ಕುರುಬನ ಕಟ್ಟೆ ಲಿಂಗಯ್ಯ ಅಂತೇಳಿ ನಾಮಕರಣನೇ
ಅಲ್ಲೆ ಪಡ್ಸಿಕಂಡು
ಈಗ ಛತ್ರಿ ಚಾಮರವಾಯ್ತು ಬಸವನಾಯ್ತು
ಈಗಲೀಗಾ ಕೊಂಬು ಕಾಳೆ ತ್ರಿಷ್ಣು ಮಾಡಿಕಂಡೆನಲ್ಲ
ಈಗಲೀಗಾ ನಾನು ಎಲ್ಲಿಂದ ಎಲ್ಲಿಗೋಗಬೇಕು ಅಂತೇಳಿ
ಕುರುಬನ ಕಟ್ಟೆಲ್ಲಿ
ಬಕುತರ ಪಡಕಂಡು ಧರೆಗೆ ದೊಡ್ಡವರು
ಈಗಲೀಗ ನನಗೆ ಕಳತಮಟೆ ಆಗಬೇಕು
ಉಯ್ನ ಕೊಂಡುನ ಕಾಳೆ ಆಗಬೇಕು
ಎನುತೇಳಿ ಗುರುದೇವಾ
ಅವರು ಇನ್ನು ಮುಂದಕೆ ಬರುತಾರೆ
ಮನೆಗೆ ಮಂಟೇದುಲಿಂಗು || ಸಿದ್ಧಯ್ಯ||
ಇಂತ ಕುರುಬನ ಕಟ್ಟೆಯ
ಲಿಂಗಯ್ಯ ಎಂತ
ಹೆಸರನೇ ಪಡೆದು
ಅಪ್ಪಾಜಿ ಗುರುವು
ಅವರು ಹೊನ್ನಾಯ್ಕನಳ್ಳಿಗೆ ನನ್ನ
ಸ್ವಾಮಿಯೆ ದಯ ಮಾಡುತಾರೆ || ಸಿದ್ಧಯ್ಯ||
ಈಗಲೀಗಾ ಗುರುವೇ ಗುರುದೇವಾ
ಹೊನ್ನಾಯ್ಕನಳ್ಳಿಗೆ ಬಂದು ಗುರುದೇವಾ
ಈಗಲೀಗಾ ಹೊನ್ನಯ್ಯಾ ಚನ್ನಯ್ಯ ಎನ್ನುವಂತ
ಎರಡು ಒಕ್ಕಲು ಜನಗಳ
ತಾನಾಗೆ ಪಡಕಂಡು ಗುರುವು
ಅಗಲೀಗಾ ಜಗತ್ತು ಗುರುವು ಧರೆಗೆ ದೊಡ್ಡವರು
ಮಾಗುರು ಮಂಟೇದು ಸ್ವಾಮಿ
ಅವರು ಬಾರಿಯ ಕಂಡಾಯ
ಹೆಗಲಲಿ ಹೊತ್ತವರೇ
ಬಸುವಿನ ಪ್ರವಾಳ
ಪಾದದಲಿ ದರುಶವರೆ
ಬಾರಿಯ ಡಮರುಗವ
ಬೆನ್ನಿಂದೆ ಕಟ್ಟವರೆ
ಬಾರ್ಸುವ ತಂಬೂರಿಯ
ಎದೆ ಮೇಲೆ ಹೊತ್ತವರೆ
ಅವರು ಮುಳ್ಳಿನ ಪಾವಾಡ
ಪಾದದಲಿ ಮೆಟ್ಟಿಕಂಡು
ಕೈಲಾಸದ ಕಂಡಾಯ
ಹೆಗಲ ಮೇಲೆ ಹೊತ್ತುಕಂಡು
ಅವರು ಇನ್ನು ಮುಂದುಕೆ ಬಂದರಲ್ಲ
ಮನೆಗೆ ಮಂಡೇದಸ್ವಾಮಿ || ಸಿದ್ಧಯ್ಯ||
ಗುರುವೆ ಹೊನ್ನಯ್ಯನಕೇರಿಗೆ ನನ್ನ ಸ್ವಾಮಿಯೇ
ಬಿಜು ಮಾಡುತಾರೆ || ಸಿದ್ಧಯ್ಯ||
ಗುರುವೆ ಹೊನ್ನಯ್ಯ ಕೇರಿಗೆ
ಬಂದವರೆ ನನ್ನಪ್ಪ
ಗುರುವೆ ಚನ್ನಯ್ಯನ ಕೇರಿಗೆ
ಬಂದವರೆ ನನ ಗುರುವು
ಧರೆಗೆ ದೊಡ್ಡಯ್ಯ
ಅವರು ಬೀದಿ ಬಿದಿ ಒಳಗೆ ದೇವ
ಭಿಕ್ಷಾನಾದುರೆ ಮಾಡುತಾರೆ || ಸಿದ್ಧಯ್ಯ||
 ಮಂಟೇಸ್ವಾಮಿ: ಕೆಂಪಚಾರಿ ಸಾಲು (೩)
ಹೊನ್ನಯ್ಯನ ಕೇರಿಗೆ ಚನ್ನಯ್ಯ ಕೇರಿಗೆ ಬಂದು
ದಾನ ಧರ್ಮ ಭಿಕ್ಷಮಾಡಿಕಂಡು ಗುರುದೇವಾ
ಮನೆ ಮನೆಗೂ ಪಾದ ಪೂಜೆ ಮಾಡಿಸಿಕೊಂಡು
ಪಾದಕೆ ಶರಣು ಮಾಡಿಸಿಕೊಂಡು ಮಾಗುರು ಮಂಟೇದುಸ್ವಾಮಿ
ಈಗಲೀಗಾ ಹೊನ್ನಯ್ಯ ಕೇರಿ
ಚನ್ನಯ್ಯನ ಕೇರಿ ಒಳಗೆ ಗುರುದೇವಾ
ಚಿನ್ನದ ಪುಂಟೇಸ್ವಾಮಿ ಅಂತೇಳಿ ಹೆಸರನೇ ಕಟ್ಟಿಸಿಕೊಂಡು
ಇವರ ಬೀದಿಗೆ ನಾಣು ಬಂದುದಕೆ
ಅಗಲೀಗಾ ಹೊನ್ನಯ್ಯನ ಕೇರಿ
ಚನ್ನಯ್ಯನ ಕೇರಿ ಒಳಗೆ
ಚಿನ್ನದ ಮಂಟೇಸ್ವಾಮಿ ಅಂತೇಳಿ
ನಾಮಕರಣವಾಯಿತಲ್ಲ
ಇಲ್ಲೊಂದೆಸರು ಪಡಕಂಡೆ ಅನುತೇಳಿ
ಹೊನ್ನಯ್ಯನ ಕೇರಿ ಚನ್ನಯ್ಯನ ಕೇರಿ ಒಳಗೆ
ಕೇಳಿರಪ್ಪ ಕಂದಾ
ಈಗಲೀಗಾ ನನಗೆ ನಗಾರಿ ಆಗಬೇಕು
ನೌಪತ್ತಾಗಬೇಕು
ಹೂವಿನ ಕೊಂಬಿನಾ ಕಾಳೆಯಾಗಬೇಕು
ನನಗೆ ಕಳತಮಟೆಯಾಗಬೇಕು ಕಣ್ರಪ್ಪ
ಈಗಲೀಗಾ ನೀವು ಎರಡೊಕ್ಕಲ ಜನಗಳು ಸೇರಿಕಂಡು
ನನ್ನ ಆದಿ ಬಪ್ಪಗೌಡ್ನಪುರಕೆ ನೀವು
ಮಕ್ಕಳಾಗಿ ಬರಲೇಬೇಕು || ಸಿದ್ಧಯ್ಯ||
ನೋಡಪ್ಪ ಜಗತ್ತುಗುರು ಧರೆಗೆ ದೊಡ್ಡವರು
ಬಸವಚಾರಿ ಮುದ್ದಮ್ಮನಿಗೆ ಆಗಲಿಗಾ ವರ ಕೊಟ್ಟುಬಿಟ್ಟು
ಕುರುಬನ ಕಟ್ಟೆಗೋಗಿ
ಕುರುಬನ ಕಟ್ಟೆ ಲಿಂಗಯ್ಯ ಅಂತೇಳಿ
ಹೆಸರ ಕಟ್ಟಿಗಂಡು ಒಕ್ಕಲ ಮಾಡಿಕಂಡು
ಹೊನ್ನಯ್ಯನ ಕೇರಿಗೆ ಹೋಗುಬುಟ್ಟು
ಚನ್ನಯ್ಯನ ಕೇರಿಗೆ ಹೋಗುಬುಟ್ಟು
ಚಿನ್ನದ ಮಂಟೇಸ್ವಾಮಿ ಅಂತೇಳಿ
ನಾಮಕರಣ ಪಡಕಂಡು
ಅಲ್ಲೂ ಒಂದು ಗದ್ದೆಗೆ ಪೂಜೆ ಮಾಡಿಸಿಕಂಡು
ಈಗ ಎಲ್ಲಿಗೆ ಹೋಗಬೇಕು ಎನುತೇಳಿ ಧರೆಗೆ ದೊಡ್ಡವರು
ಈಗ ನನಗೆ ಕುರುಬನ ಕಟ್ಟೆ ಲಿಂಗಯ್ಯ ಅಂತ ಎಸರಾಯ್ತು
ಹೊನ್ನಯ್ಯನ ಕೇರಿ ಒಳಗೆ
ಚಿನ್ನದ ಮಂಟೇಸ್ವಾಮಿ ಅಂತ ನಾಮಕರಣವಾಯ್ತು
ಎನುತೇಳಿ ಅತಿ ಪ್ರೀತಿ ಒಳಗೆ
ಜಗತ್ತುಗುರು ಧರೆಗೆ ದೊಡ್ಡಯ್ಯ
ಈಗಲೀಗಾ ಬಪ್ಪಗೌಡ್ನಪುರಕೆ ತಾವಾಗಿ ಬರುತಿದ್ದರು
ಬಸವಚಾರಿ ಮುದ್ದಮ್ಮ
ಧರೆಗೆ ದೊಡ್ಡವರು ಕೊಟ್ಟ ಶಾಪಕೆ ಮಾತ್ರ ತಪ್ಪಿಲ್ಲ
ಮೀರಿ ಬಾಳಿಲ್ಲ
ನಿಲಘಟ್ಟ ಬಿಟ್ಟುಬಿಟ್ಟು
ಆರುಜನ ಗಂಡು ಮಕ್ಕಳು ಸೇರಿ ಕಟುಗಂಡು
ಆಗಲೀಗಾ ಮಾರುವಳ್ಳಿ ಮನಸ್ಥಾನಕ್ಕೆ ಬಂದು
ಮಾರುವಳ್ಳಿ ಮನಸ್ಥಾನದಲ್ಲಿ ಸೇರು ಒಕ್ಕಲಾಗಿ
ವಾಸಸ್ಥಾನ ಮಾಡುತಿದ್ದುರು
ಧರೆಗೆ ದೊಡ್ಡವರ ಮೈಮೆ
ಮಯ್ತಿಗಾರದಿಂದ ಗುರುವು
ಕಲ್ಯಾಣ ಪಟ್ಟಣದ
ಕಡೇಬಾಗಲಲ್ಲಿರ್ತಕಂತಾ ಬಸವಲಿಂಗೈನೇ ತಂದು
ಮುದ್ದಮ್ಮ ಹೊಟ್ಟಿಗೆ ಕೂಡಿದ್ರು
ಬಸವಚಾರಿ ಮುದ್ದಮ್ಮನ ಹೊಟ್ಟೆ ಒಳಗೆ ಗುರುವು
ಈಗಲೀಗಾ ಬಸವಲಿಂಗಯ್ಯ ಹುಟ್ಟಿದ ಕಾಲದಲ್ಲಿ ಗುರುದೇವಾ
ಆ ಬಸಚಾಚಾರಿ ಮುದ್ದಮ್ಮನಿಗೆ
ಈ ಮಗನ ಅಂದ ಚಂದಾ ರೂಪುರೇಖೆ ಕಣ್ಣಾರೆ ನೋಡುಬುಟ್ಟು
ಮಗ ಹುಟ್ಟಿದ ಮೂರು ದಿವಸಕ್ಕೆ
ಏನಂತ ನಾಮಕರಣ ಕಡ್ಸವರೆ ಅಂದರೆ
ಆರು ಜನ ಮಕ್ಕಳಿಗೆ ಕಡೆಗಾಲದಲಿ ಹುಟ್ಟುವ ಮಗ
ಸುಂದರವಾದ ಮಗ ನನ್ನ ಹೊಟ್ಟೇಲಿ ಹುಟ್ಟುಬುಟ್ಟ ಅಂತೇಳಿ ಗುರುವು
ಅವನಿಗೆ ಕೆಂಪಾಚಾರಿ ಎಂತ ಗುರುವು
ನಾಮಕರಣ ಮಾಡುತಾರೇs || ಸಿದ್ಧಯ್ಯ||
ಗುರುವೆ ಕೆಂಪಾಚಾರಿಯಂತಾ
ಮಗ ಹುಟ್ಟುದ ದೇವಾ
ಮೂರು ದಿವಸಕೆ ಗುರುವು
ಮಗನಿಗೆ ನನ ಗುರುವು
ಹೆಸರನೆ ಕಟ್ಟಿಗಂಡು
ಅವರು ಮಾರುವಳ್ಳಿ ಗ್ರಾಮದಲ್ಲಿ
ವಾಸವನ್ನೆ ಮಾಡುವಾಗ
ಮಗ ಉಟ್ಟುದಾ ದೇವಾ
ಏಳು ದಿವಸಕೆ ಗುರುವು
ಅವರಿಗೆ ಹರುಬಿ ಹಣ ಆಯಿತಲ್ಲ
ಮೊರದ ಬಂಗಾರವಾಯಿತಲ್ಲ || ಸಿದ್ಧಯ್ಯ||
ಅವರ್ಗೆ ಹರುಬಿ ಹಣವಾಗಿ
ಮರದ ಬಂಗಾರವಾಗಿ
ಮಣ್ಣು ನಿಟ್ಟಿಗೆ ದೇವಾ
ಮಾಯವನ್ನೆ ಮಾಡವರೇ
ಚಿನ್ನಾದ ಇಟ್ಟಿಗೆ ನನ್ನ
ಜಗತ್ತು ಗುರು ಕೊಟ್ಟವರೇ
ಅವರು ಮಾರ್ವಳ್ಳಿ ಗ್ರಾಮದಲಿ
ಚಂದಾಗಿ ಬಾಳಾಡುತಾರ|| ಸಿದ್ಧಯ್ಯ||
ಧರಗೆ ದೊಡ್ಡವರು ಕೊಟ್ಟ ಭಾಗ್ಯದಲ್ಲಿ ದೇವಾ
ಅವರಿಗೆ ಹರಬಿ ಹಣವೆ ಆಗುಬಿಡ್ತು
ಮೊರದ ಬಂಗಾರವೇ ಅಗಿಬುಡುತು
ಮಣ್ಣುನಿಟ್ಟಿಗೆ ಮಾಯವಾಗಿಬುಡ್ತು
ಚಿನ್ನದಿಟ್ಟಿಗೆ ಕೊಟ್ಟುರು
ಅವರಿಗೆ ಸಾಲಟ್ಟಿ ದನಗೋಳು
ಸಾಲಟ್ಟಿ ಕುರುಗೋಳು
ಸಾಲಟ್ಟಿ ಸರಳೆಮ್ಮ
ಸಾಲಟ್ಟಿ ಆಡುಗಳು
ಅವರ್ಗೆ ನೇತ್ರ ನೋಡನಗಂಟಾ ಗುರುವು
ಜಾಗಿರಿ ಜಮೀನು ಆಗಿತ್ತು
ಈ ಮಾರ್ವಳ್ಳಿ ಗ್ರಾಮಕ್ಕೆ ಅವರು
ಪುಣ್ಯವಂತರಾದರಲ್ಲ || ಸಿದ್ಧಯ್ಯ||
ಮಾರ್ವಳ್ಳಿಯ ಗ್ರಾಮಕೆ ದೇವಾ
ಅವರು ಪುಣ್ಯವಂತರಾದರು ಸ್ಥಿತಿವಂತರಾದುರು
ಲಕ್ಷಿಕರಾದುರೂ ಈಗಲೀಗಾ
ಬಾಳ ಬಾಳಾಟದಲಿ ಗುರುದೇವಾ
ಅವರು ಹೆಚ್ಚಿನ ಬಾಳಾಟದಲ್ಲಿ
ಬಾಳುತಾವ್ನೆ ಬಸವಾಚಾರಿ || ಸಿದ್ಧಯ್ಯ||
ಅವರು ಮಾರುವಳ್ಳಿ ಗ್ರಾಮದಲ್ಲಿ
ಬಾಳಾಟ ಬಾಳುತಾರೆ || ಸಿದ್ಧಯ್ಯ||
ಬಸವಚಾರಿ ಮುದ್ದಮ್ಮ
ಮಾರ್ವಳ್ಳಿ ಗ್ರಾಮದಲ್ಲಿ
ಸ್ಥಿತಿವಂತರಾಗಿ ಪುಣ್ಯವಂತರಾಗಿ
ಲಕ್ಷೀಕರಾಗಿ ಬಾಳಿಬದುಕಲಿದ್ದರೂ
ಬಾಳಿ ಬದುಕುವಾಗ ನೊಡಪ್ಪ ಜಗತ್ತು ಗುರು
ಧರೆಗೆ ದೊಡ್ಡವರು
ರಾಜ ಬಪ್ಪಗೌಡ್ನ ಪುರದಲ್ಲಿ ಗುರುವೇ
ಹುಲಿಚರ್ಮ ಹಾಸಿಗಂಡು ಉಲ್ಲೆ ಚರ್ಮ ತಗದು
ಬೆನ್ನಿಂದೆ ಬಿಟ್ಟುಗಂಡು
ಬಾರಿ ಕಂಡಾಯ ತಗುದು ಜಡಿದು
ಭೂಮಿಯನ್ನ ನಾಟಿಕಂಡು
ಅವರು ಉರಿಯ ಗದ್ದಿಗೆಯ ಮೇಲೆ
ಬಂದು ತಾವು ಕುಳಿತರಾಗ || ಸಿದ್ಧಯ್ಯ||
ಗುರುವೆ ಉರಿಯ ಗದ್ದಿಗೆಯ ಮೇಲೆ
ಬಂದು ಕೂತಗಂಡು
ಅಪ್ಪ ಮಂಟೇದಲಿಂಗಾ
ನನ್ನ ಪರಂಜ್ಯೋತಿಯವರು
ಪಾತಾಳಜ್ಯೋತಿಯವರು
ಮಗಳೆ ಬಾರವ್ವ ಬಾರವ್ವ ಕಂದಾ
ಮುತ್ತಿನ ದೊಡ್ಡಮ್ಮ ತಾಯಿ || ಸಿದ್ಧಯ್ಯ||
ನನ್ನ ದೊಡ್ಡವರ ಮನಿಯಾ
ದುಡುವುಳ್ಳೋ ದೊಡ್ಡಮ್ಮ ಬವ್ವಾ || ಸಿದ್ಧಯ್ಯ||
ಮಗಳೇ ಬಾರೊ ನನ್ನ ಕಂದಾ
ಬಾವ್ವ ದೊಡ್ಡಮ್ಮ
ಬಾರೆ ಶಿಸು ಮಗಳೆ
ಹಾಗಂದವರೆ ನನ ಗುರುವು ಧರೆಗೆ ದೊಡ್ಡಯ್ಯ
ನನ್ನ ದೊಡ್ಡವರ ಮನಿಯ ನನ್ನ
ದುಡುವುಳ್ಳ ದೊಡ್ಡಮ್ಮ ಬಾವ್ವ || ಸಿದ್ಧಯ್ಯ||
ನನ್ನ ಮಠ ಮನೆಗೆ ಕಂದಾ
ನೀನು ಓಡಿಬಾವ್ವ ಎಂದರಲ್ಲ || ಸಿದ್ಧಯ್ಯ||
ಬಾರವ್ವ ನನ ಕಂದಾ
ಬಾರಮ್ಮ ಮಗಳೇ ದುಡುವುಳ್ಳ ದೊಡ್ಡಮ್ಮ
ಓಡುಬಾವ್ವ ನನ ಕಂದಾ ಓಡುಬಾವ್ವ ಮಗಳೆ ಎಂದುರು
ಧರೆಗೆ ದೊಡ್ಡಯ್ಯ
ಮುತ್ತಿನಳ್ಳಿ ತೋಪಿನಲ್ಲಿ ದೇವಾ
ಮುಟ್ಟಾಗಿ ವರಗಿದ್ದಂತ
ದುಡುವುಳ್ಳ ದೊಡ್ಡಮ್ಮತಾಯಿ
ಇವತ್ತು ತುಂಬಿದ ಸ್ವಾಮಾರದ ದಿವಸ
ನನ ಪಡದ ಗುರು ಕೂಗಿದರಲ್ಲೊ
ಸಾಕಿದಂತ ತಂದೆ ಕರದರಲ್ಲೋ
ಈಗ ಗುರು ಕರೆದ ಮಾತಿಗೆ ನಾನಾಗಿ
ಹೊರಟು ಹೋಗಬೇಕು ಅಂತೇಳಿ ದೊಡ್ಡಮ್ಮ
ಅವಳು ತಾನ ಜಳಕ ಮಾಡಿಕಂಡು
ಸಣ್ಣ ಮುಡಿಯ ಉಟ್ಟಿಕಂಡು || ಸಿದ್ಧಯ್ಯ||
ಗುರುವೇ ತಾನ ಜಳಕ ತಾಯಿ
ಮಾಡಿಕಂಡು ದೊಡ್ಡಮ್ಮ
ಮಡಿಯ ಸೀರೆ ತಾಯೇ
ಉಟ್ಟಕಂಡು ದೊಡ್ಡಮ್ಮ
ಅವಳು ಧರೆಗೆ ದೊಡ್ಡವರ ಬಳಿಗೆ
ಓಡಿ ಓಡಿ ಬಂದು
ದುಡುವುಳ್ಳ ದೊಡ್ಡಮ್ಮ
ತನ್ನ ಧರೆಗೆ ದೊಡ್ಡವರಿಗೆ
ಬಾಗಿ ಶರಣ ಮಾಡುತಾಳೆ || ಸಿದ್ಧಯ್ಯ||
ತಾನ ಜಳಕ ಮಾಡಿಕಂಡು ದೊಡ್ಡಮ್ಮ
ಮಡಿ ಸೀರೆ ಉಟ್ಟುಕಂಡು ತಾಯಿ
ಧರೆಗೆ ದೊಡ್ಡವರ ಬಳಿಗೆ ಬಂದು
ಧರೆಗೆ ದೊಡ್ಡವರ ಪಾದ ಮುಟ್ಟಿ ಶರಣ ಮಾಡಿಬುಟ್ಟು
ನನ್ನ ಧರೆಗೆ ದೊಡ್ಡವರಿಗೆ
ಸಾಂಬುರಾಣಿ ಬೆಳಗುತಾಳೆ || ಸಿದ್ಧಯ್ಯ||
ಇಂತ ಧರೆಗೆ ದೊಡ್ಡವರಿಗೆ
ಸಾಂಬೂರಾಣಿ ಬೆಳಗಿ
ಬಾರಿಯ ಕಂಡಾಯ್ಕೆ ರಜವನ್ನೆ ಒಡೆದು
ಜಗತ್ತು ಗುರು ಮಂಡೇದ ಲಿಂಗಪ್ಪನಾ
ಪಾದಕೆ ಸಾಂಬ್ರಾಣಿ ಬೆಳಗಿ
ನಡ ಕಟಕಂಡು ಕರ ಜೋಡಿಸಿಕಂಡು
ದುಂಡಿಗೆ ನಮುಸ್ಕಾರ ಮಾಡಿಕಂಡು
ದುಡುವುಳ್ಳ ದೊಡ್ಡಮ್ಮ ತಾಯಿ
ನನ್ನ ಧರೆಗೆ ದೊಡ್ಡವರ ಮುಖದ
ದುರುದುರನೆ ನೋಡುತಾಳ || ಸಿದ್ಧಯ್ಯ||
ನನ್ನ ಮಂಟೇದ ಲಿಂಗಯ್ಯನ ಮುಕುವ
ಮಟಾಮಟನೇ ನೋಡುತಾಳೆ || ಸಿದ್ಧಯ್ಯ||
ನನ್ನ ಮಂಟೇದ
ಲಿಂಗಯ್ಯನ ಮೊಕವ
ಮಟು ಮಟನೇ ನೋಡಿ
ಲೋಕಕೆ ದೊಡ್ಡವರ
ಮಕವನ್ನೇ ತಾಯಿ
ಕಣ್ಣಾರೆ ನೋಡಿಕಂಡು
ಮಕವನ್ನೆ ತಾಯಿ
ಕಣ್ಣಾರೆ ನೋಡಿಕಂಡು
ನನ್ನ ತೋಪುನ ದೊಡ್ಡಮ್ಮ
ಎನಪ್ಪ ಗುರುವು
ಏನು ನನ್ನ ತಂದೇ
ಪಡೆದಂತಾ ಗುರುವೇ
ನನ ಸಾಕುವಂತ ನನ್ನಪ್ಪ
ನನ್ನ ಎತ್ತಲ ಚಾ‌ಕ್ರಿಗೆ ನೀವು
ಕರಿದ್ರಿಯಪ್ಪ ಮಾಯಕಾರ || ಸಿದ್ಧಯ್ಯ||
ನನ್ನ ಏನು ಕಾರಣಕಾಗಿ
ನನ್ನ ಕೂಗಿದ್ರಿಯಪ್ಪ ಧರ್ಮಾ ಗುರುವು || ಸಿದ್ಧಯ್ಯ||
ಅಣ್ಣಯ್ಯ
ಇವತ್ತು ತುಂಬುದ ಸ್ವಾಮ್ವಾರಾ
ಬಾವ್ವ ದೊಡ್ಡಮ್ಮ
ಬಾರೊ ಮಗಳೇ ಅಂತೇಳಿ
ಅತಿ ಪ್ರೇಮದಲ್ಲಿ ಬವಣಿಕೆ ಮಾಡಿ
ಕರಿದ್ರಿಯಲ್ಲೊ ತಂದೆ
ಗುರುದೇವಾ ಯಾತಕಾಗಿ ನನ್ನ ಕರಿದ್ರಿಯಪ್ಪ
ನನ್ನಿಂದ ತಮಗೆ ಏನಾಗಬೇಕು ಸ್ವಾಮಿ ಎಂದುರು
ದೊಡ್ಡಮ್ಮ
ಇವತ್ತು ಯಾತಕ್ಕೆ ಏನು ಕಾರಣ ಕರೆದಿ ಎಂದರೆ
ಹೇಳುತಿನಿ ಕೇಳು ನನಕಂದ
ದುಡುವುಳ್ಳ ದೊಡ್ಡಮ್ಮ
ಈ ಭೂಮಿ ಭೂಲೋಕ ನನ ಕಂದಾ
ಕಲ್ಯಾಣ ಕೈಲಾಸ
ನಡುವೆ ನರಲೋಕ
ಈ ಪ್ರಪಂಚನ ಪಡಕಂಡು ಬಂದಿ ಕಂದಾ
ಆದಿ ಸಕ್ತಿಯ ಪಡೆದು
ಮಲಿಯಾಳದೇವುತಿ ಪಡೆದು
ವಿಷ್ಣ ಈಶ್ವರ ಬ್ರಹ್ಮ ತ್ರಿಮೂರುತಿ
ಅಷ್ಟ ಕೋಟಿ ಜಂಗುಮರ ಪಡಕಂಡು ಕಂದಾ
ಈ ನಡುವೆ ನರಲೋಕಕೆ ನಾನು ಬರನಗಂಟಾ ಕಂದಾ
ಅರವತ್ತು ವರುಷ ನನಗೆ ವಯಸ್ಸು ಕಳೆದೋಯ್ತು
ಅರಳೋ ಮರುಳೋ ಎನುವಂತ ಕಾಲ ಬಂದೊಯ್ತು ದೊಡ್ಡಮ್ಮ
ನಾನು ಎದ್ರೆ ಕುತ್ಕಳಾಲಾರಿ
ಕೂತುಕಂದುರೆ ಏಳುಲಾರಿ || ಸಿದ್ಧಯ್ಯ||
ಮಗಳೇ ಕೂತುಕಂಡರೆ ಕಂದಾ
ಮೇಲುಕೆ ಏಳುಲಾರಿ
ಎದ್ದರೆ ಮಗಳೇ ಕೆಳೀಕೆ ಕೂರಲಾರಿ
ನನ್ನ ಕಂಡಾಯವ ತಕಂಡು
ನನ್ನ ತಂಬೂರಿ ತಕಂಡು
ಬಸವನ ಹೊಡಕಂಡು
ದಾಳವ ಹೊತ್ತುಕಂಡು
ಅವ್ವ ಯಾವುದಾರಾ ಒಂದು ಊರಿಗೆ
ದಾನಕೆ ಹೋಗುಬೇಕು
ಯಾವುದಾರೂ ಗ್ರಾಮುಕೆ
ಭಿಕ್ಷುಕೆ ಹೋಗಬೇಕು
ಆಗಂದರೆ ನನ ಕಂದಾ
ನನಗೆ ಕಣ್ಣಿರಡು ಕಾಣದಿಲ್ಲ
ಕಿವಿ ಎರಡು ಕೇಳದಿಲ್ಲ || ಸಿದ್ಧಯ್ಯ||
ದೊಡ್ಡಮ್ಮ ಅರವತ್ತು ವರ್ಷ ವಯಸ್ಸ ಕಳೆದ ಮೇಲೆ
ಎದ್ರೆ ಕೂತ್ಕಳನಾರೆ ಕೂತ್ಕಂದ್ರೆ ಎದ್ದೇಳುನಾರೆ ದೊಡ್ಡಮ್ಮ
ಈಗಲೀಗ ನನಕಂದಾ ಯಾವದಾರಾ ಒಂದು ಊರಿಗೆ
ನನ್ನ ಬಿರಿದು ಲಾಂಚಾಣ ಹೊತುಕಂಡು
ದಾಳ ತಕ್ಕಂಡು, ಕಂಡಾಯ ಹೊತುಕಂಡು
ಬಸುವನ ಕರಕಂಡು
ಯಾವೂರಿಗಾರು ಭಿಕ್ಷುಕ್ಕಾರು ದಾನಕಾರು ಹೋಗುವ ಅಂದುರೇ
ಕಣ್ಣು ಕಾಣದಿಲ್ಲ, ಕಿವಿ ಕೇಳದಿಲ್ಲ ದೊಡ್ಡಮ್ಮ
ದಾರಿಮಾರ್ಗ ಒಂದು ಕಾಣ್ಸದಿಲ್ವಲ್ಲೋ ಕಂದಾ
ಇವತ್ತಿನಾ ದಿವಸದಲ್ಲಿ ಏನು ಮಾಡಬೇಕು
ಎಂತು ಮಾಡಬೇಕು ದೊಡ್ಡಮ್ಮ
ನಮಗೆ ಸ್ವಾಮಾರ ಶುಕ್ರವಾರ
ಪೂಜೆ ಮಾಡೋರು ಇಲ್ಲ || ಸಿದ್ಧಯ್ಯ||
ಅಮ್ಮ ಸ್ವಾಮಾರ ಶುಕ್ರವಾರ ನನಗೆ
ಪೂಜೆ ಮಾಡವರಿಲ್ಲ
ಮಗಳೇ ಪೂಜೆ ಮಾಡಬೇಕೆಂದರೆ
ನನಗೆ ಪುಷ್ಮ ತರುವರಿಲ್ಲ
ಅಗ್ನಿ ತರುವರಿಲ್ಲ
ಕೇಳವ್ವ ದೊಡ್ಡಮ್ಮ
ನನ್ನ ಮಠದ ತೊಳಿಯವರಿಲ್ಲಾ
ಕಂಡಾಯ ಬೆಳಗವರು ಇಲ್ಲ || ಸಿದ್ಧಯ್ಯ||
ನನ್ನ ಮಠಮನೇ ತೊಳಿಯುವರಿಲ್ಲ ಕಂದಾ
ನನ್ನ ಕಂಡಾಯ ಬೆಳಗುವರು
ಮೊದಲಾಗಿ ಇಲ್ವಲ್ಲೋ ದೊಡ್ಡಮ್ಮ
ನಾನು ಮನಗಿರ್ತಕಂತಾ
ಹುಲಿ ಚರ್ಮ ಮಡಿಸವರಿಲ್ಲ
ನಾನು ತಪಸ್ಸು ಮಾಡುವಂತ ಕಂದಾ
ಉಲ್ಲೇ ಚರ್ಮ ಎತ್ತಿ ಮಡಗವರೇ
ಮೊದಲಾಗಿಲ್ವಲ್ಲೋ ದೊಡ್ಡಮ್ಮ
ಈ ಭೂಮಿ ಭೂಲೋಕ ನಡುವೇ
ನರಲೋಕದಲ್ಲಿ ಕಂದಾ
ಈ ರಾಜಬಪ್ಪಗೌಡ್ನಪುರದಲ್ಲಿ ನಾನು
ವಾಸಸ್ಥಾನ ಮಾಡಬೇಕಾದ್ರೆ ಮಗಳೇ
ನನಗೆ ಸ್ವಾಮಾರ ಶುಕ್ರವಾರ
ಮಗಳೇ ಪೂಜೆ ಮಾಡುವಂತ
ಮಗನ ಪಡಿಬೇಕು
ನನ್ನ ಮಠದ ತೊಳಿಯೋದಕೆ
ಒಬ್ಬ ಮಗನ ಪಡಿಯಬೇಕು
ಕಂಡಾಯ ಬೇಲಗುವದಕೆ ಶಿಷ್ಯನಾಗಲೇಬೇಕು
ನನ್ನ ಪೂಜೆ ಮಾಡೋದಕೆ
ಒಬ್ಬ ಶಿಶು ಮಗನ ಪಡಿಯಬೇಕು || ಸಿದ್ಧಯ್ಯ||
ಈಗಲೀಗ ನನ್ನ ಮಠಮನೆಗೆ ತಕ್ಕಂಥ
ಈಗಲೀಗ ಒಬ್ಬ ಶಿಶುಮಗನ ಪಡಿಬೇಕಲ್ಲಾ ದೊಡ್ಡಮ್ಮ
ನನ್ನ ಕಂಡಾಯ ಬೆಳಗುವದಕೆ
ಒಬ್ಬ ಗಂಡುಮಗನ ಪಡಿಬೇಕು
ಇದುವಲ್ಲದೆ ನನಕಂದ ದೊಡ್ಡಮ್ಮ
ಗಳಿಗೆಗೆ ನನ ಕಂದಾ ಹನ್ನೆರಡು ಸಾರಿ
ನಾನು ಭಂಗಿ ಸೇವನೆ ಮಾಡಬೇಕು
ನನಗೆ ಭಂಗಿ ಸೇದುದಕೆ
ಅಯ್ಯಾ ಕೆಂಡವನ್ನೆ ತರಲೇಬೇಕು || ಸಿದ್ಧಯ್ಯ||
ಅಮ್ಮ ಬೆಂಕಿ ಕೆಂಡಾ ತರುವುದಕೆ
ಒಬ್ಬ ಮಗನ ಪಡಿಯಲೇ ಬೇಕು || ಸಿದ್ಧಯ್ಯ||
 ಮಂಟೇಸ್ವಾಮಿ: ಕೆಂಪಚಾರಿ ಸಾಲು (೪)
ಕೆಂಡ ತರುವುದಕೆ ಕಂದಾ
ಒಬ್ಬ ಗಂಡು ಮಗನ್ನ ಪಡಿಬೇಕಲ್ಲ ದೊಡ್ಡಮ್ಮ
ಈಗಲೀಗಾ ಈ ನಡುವೇ ನರಲೋಕದಲ್ಲಿ
ಭೂಮಿ ಭೂಲೋಕದಲ್ಲಿ
ನಾನು ಯಾವ ಊರಿಗೆ ಹೋಗಬೇಕು
ನಾನು ಯಾವ ಗ್ರಾಮಕ್ಕೋಗಬೇಕು || ಸಿದ್ಧಯ್ಯ||
ಗುರುವೆ ಯಾವ ಊರಿಗೆ ಕಂದಾ
ಹೋಗುಬೇಕು ಮಗಳೆ
ನಾನು ಯಾವ ಗ್ರಾಮಕೆ ಕಂದಾ
ಹೋಗನೆ ದೊಡ್ಡಮ್ಮ
ನಾನು ಯಾವು ಜಾತಿಯ ಒಳಗೆ
ಮಗುನಾ ಪಡಿಯಲೇಬೇಕು || ಸಿದ್ಧಯ್ಯ||
ಯಾವ ಊರಿಗೆ ಹೋಗಿ ಕಂದಾ
ಯಾವ ಗ್ರಾಮಕೆ ಹೋಗಿ ಬಿಟ್ಟು
ಯಾವ ಜಾತಿ ಯಾವ ಮತದಲ್ಲಿ ನಾನು
ಮಗನ ಕೇಳಬೇಕು ದೊಡ್ಡಮ್ಮ
ನನ ಪಾದುಕೆ ಬೇಕಾದ ಮಗುನು
ಎಲ್ಲಿ ಸಿಕ್ಕಾನೊ ಕಾಣೆ || ಸಿದ್ಧಯ್ಯ||
ನನಗೆ ಬೇಕಾದ ಮಗನು ಕಂದಾ
ಎಲ್ಲಿ ದೂರಕುವನೋ ಕಾಣೆ || ಸಿದ್ಧಯ್ಯ||
ನನಗೆ ಬೇಕಾದ ಮಗನು
ಒಪ್ಪಿದ ಶಿಸುಮಗ ಎಲ್ಲಿ ಸಿಕ್ಕನೋ
ಯಾತಾವ ಸಿಕ್ಕನೋ
ಯಾರ ಹೊಟ್ಟೇಲಿ ಹುಟ್ಟಿದಾನೋ
ಯಾರ ಗರ್ಭದಲಿ ಬೆಳದಿದಾನೋ
ಕಾಣೆನಲ್ಲೊ ದೊಡ್ಡಮ್ಮ
ಈ ನಡುವೆ ನರಲೋಕದಲ್ಲಿ
ನನಗೆ ಬೇಕಾದ ಮಗ ಎಲ್ಲಿ ಬೆಳಿತಾ ಇದ್ದಾನೋ ಗೊತ್ತಿಲ್ಲ
ಆಗಂದು ಜಗತ್ತುಗುರು ಧರೆಗೆ ದೊಡ್ಡಯ್ಯ
ಉರುಗದ್ದಿಗೆ ಮ್ಯಾಲೆ ಕುತ್ಕಂಡು
ಮನಸಲ್ಲಿ ಕೊರತೆ ಮಾಡುತಾ
ದೊಡ್ಡಮ್ಮನ ಕರೆದು ಬುದ್ದಿ ವಿವೇಕ ಹೇಳುತ ಗುರುವು
ಅವರು ಉರಿಯಗದ್ದಿಗೆ ಮೇಲೆ ಸ್ವಾಮಿ
ಕುಳಿತವರಲ್ಲೋ ಮಾಯಕಾರ || ಸಿದ್ಧಯ್ಯ||
ಉರಿಗದ್ದಿಗೆ ಮೇಲೆ ಕೂತುಗಂಡು ನನ್ನಪ್ಪಾ
ಮನದಲ್ಲಿ ಯೋಚಣೆ ಮಾಡಿಕಂಡು ಕೊರತೆ ಮಾಡಿಕಂಡು
ಮನಸಲ್ಲಿ ಚಿಂತೆ ಪಡುವಾಗ
ಆ ದುಡುವುಳ್ಳ ದೊಡ್ಡಮ್ಮ ತಾಯಿ
ಧರೆಗೆ ದೊಡ್ಡವರ್ಗೆ ಹೇಳುತವರೇ
ಸ್ವಾಮಿ,
ಈ ನರಲೋಕುಕೆ ಹೋಗುಬುಟ್ಟು
ನರಲೋಕದ ಮಗನ್ನೆ ತಕಂಡು ಬಂದು
ಶಿಶುಮಗನ ಮಾಡ್ಕೊಬೇಕು ಅಂತ ಕೇಳ್ತಿರಿಯಲ್ಲಪ್ಪ?
ಶಿಶುಮಗ ಎಂದುರೆ ಯಾವ ಶಿಶುಮಗನಿಯಪ್ಪ
ದೊಡ್ಡಮ್ಮ
ನಿಮ್ಮಂತಾ ಶಿಶು ಮಕ್ಕಳ ಪಡಕಂಡು ಬಂದು ಫಲವಿಲ್ಲಾ
ಇದುವಲ್ಲದೆ ನನ ಕಂದಾ
ಭೂಮಿ ಭೂಲೋಕನೆ ಪಡೆದು
ಕಲ್ಯಾಣ ಕೈಲಾಸನೇ ಪಡೆದು
ಈ ಧರೆಗೆ ನಾನು ಬಂದುದಕೆ ದೊಡ್ಡಮ್ಮ
ಈ ಧರೆ ಒಳಗೆ ನನ ಕಂದಾ
ಇದುವಿಲ್ಲದಂತೆ
ಕಲ್ಯಾಣ ಪಟ್ಟಣಕೆ ಹೋಗ್ಬುಟ್ಟು
ರಾಚಪ್ಪಾಜಿ ಶಿಶುಮಗನಾ ಮಾಡಕಂಡು ಬಂದಿ
ನಿನ್ನ ಹಲಗೂರು ನಿಂಗಮ್ಮನ ಮಗಳು
ಸತ್ತೋದ ಹೆಣವ
ನಿನ್ನ ಪಡಕಂಡು ಜೀವರಾಶಿ ಮಾಡಕಂಡು
ದೊಡ್ಡಮ್ಮ ತಾಯಿ ಅಂತೇಳಿ ನಾಮಕರಣ ಕಟ್ಟಿಬುಟ್ಟು
ವಿಜಿನಗರದಲಿ ಗಾರುಡಿಗರ ಮಗಳು
ಚನ್ನಾಜಮ್ಮನ ಪಡಕಂಡು ಬಂದಿ ಕಂದಾ
ಆ ಚನ್ನಾಜಮ್ಮ ಶಿಶು ಮಗಳಾಗದಿಲ್ಲ
ನೀನು ರಾಚಪ್ಪಾಜಿಗೆ ಕಂದಾ
ಧರ್ಮಪತ್ನಿ ಆಗ್ಬುಟ್ಟಿ
ನೀವು ಮಡದಿ ಪುರುಷರುಳ್ಳವರಾಗಿಬುಟ್ರಿ
ನೀವು ನನಗೆ ಶಿಶು ಮಕ್ಕಳಾಗದಿಲ್ಲಾ
ನಮಗೆ ಶಿಸುಮಗನಾಗಬೇಕಾದ್ರೆ
ದತ್ತು ಮಗನಾಗಬೇಕಾದ್ರೆ ದೊಡ್ಡಮ್ಮ
ಒಬ್ಬ ತಾಯಿ ಹೊಟ್ಟೆಲಿ ಉಟ್ಟಿದ ಮಗನಾಗಬೇಕು ಕಂದಾ
ತಾಯಿ ತಂದೆ ಹೊಟ್ಟೇಲಿ ಹುಟ್ಟಿದ ಮಗ ಅಂದ್ರೆ
ನಮ್ಮ ತಾಯಿ ತಂದೆಯ ಮೊದಲನೆ ದೇವುರು
ಮಿಕ್ಕು ಒಕ್ಕನಾದ ದೇವುರು
ನಮಗ್ಯಾರು ಬ್ಯಾಡ ಎಂತ ಏಳಿ
ದಿನಕೆ ಮೂರುಸಾರಿ
ತಾಯಿ ತಂದೆ ಪಾದ ಪೂಜೆ ಮಾಡ್ತಕಂತ ಮಗನಾಗಬೇಕು
ತಂದೆ ತಾಯಿ ಪಾದ ಪೂಜೆ ಮಾಡುದಂತ
ಮಗನು ಮಾತ್ರ ನನಗೆ ಶಿಶುಮಗನಾಯ್ತನೆ
ಮಿಕ್ಕು ಒಕ್ಕುನಾದ ಯಾರೂ ಕೂಡ
ನನಗೆ ಶಿಸು ಮಗನಾಗದಿಲ್ಲ
ಅಂತ ತಾಯಿ ತಂದೆ ಪಾದ ಪೂಜೆ ಮಾಡುವಂತ
ಮಗನ ನಾನು ಕಂದಾ ಪಡಿಬೇಕಾದುರೇ ಮಗಳೇ
ಅವನು ಎಲ್ಲಿ ಇದ್ದನೋ ಕಾಣೆ
ಯಾತಾವು ಬೆಳುದನೋ ಕಾಣೆ || ಸಿದ್ಧಯ್ಯ||
ಅವನು ಎಲ್ಲಿ ಇದ್ದನೋ
ಯಾತಾವು ಬೆಳದನೋ
ಯಾರು ಹೊಟ್ಟೆಯ ಒಳಗೆ ನನ ಕಂದಾ
ಹುಟ್ಟಿದನೋ ಕಾಣೆ
ಹೇಳವ್ವ ದೊಡ್ಡಮ್ಮ
ಇಂತ ತಂದೆ ತಾಯಿ ಪಾದ ಪೂಜುವ
ಮಗನ ಪಡಿಬೇಕು
ಹಾಗಂದು ನನ ಗುರುವು
ಉರಿಯ ಗದ್ದಿಗೆ ಮೇಲೆ
ಕುತಗಂಡ ನನಪ್ಪ
ಕಪಾಲದ ಮೇಲೆ ಗುರುವೆ
ಕೈಯ ಮಡಿಕಂಡು
ಗುರುವೇ ಪೂರವ ಪಶ್ಚಿಮ ಉತ್ತರ ದಕ್ಷಿಣ್ಯ
ಅವರು ನಾಕುಮೂಲೆ
ಎಂಟು ದಿಕ್ಕ ದೂರದ ದೃಷ್ಟಿ ಮಡಗುತ್ತಾರೆ || ಸಿದ್ಧಯ್ಯ||
ಪೂರ್ವ ಪಶ್ಚಿಮ ಉತ್ತರ ದಕ್ಷಿಣ್ಯ
ನಾಲ್ಕ ರಾಜ್ಯಗಳ ಗುರುವೇ ಗುರುದೇವಾ
ಏಕುವಾಗಿ ದೂರದ ದೃಷ್ಟಿ ಮಾಡಿ
ನೋಡುಬುಟ್ಟು ಧರೆಗೆ ದೊಡ್ಡವರು
ಆಗ ಧರೆಗೆ ದೊಡ್ಡವರು ದೊಡ್ಡಮ್ಮ ತಾಯಿಗೆ ಹೇಳುತವರೆ
ದೊಡ್ಡಮ್ಮ
ಮರುತೋಗಿ ಬುಟ್ಟಿದ್ದಿ ಕಂದಾ
ಈಗಲೀಗಾ ಕಲ್ಯಾಣ ಪಟ್ಟಣದಲ್ಲಿ
ಬಸವಣ್ಣರ ಬಕುತಿ ಸತ್ಯ ಏನು ನೋಡಿಕಂಡು
ಬಸವಣ್ಣನಿಗೆ ವರಕೊಟ್ಟು
ಕಲ್ಯಾಣ ಪಟ್ನ ಬಿಟ್ಟು ಬರೋವಾಗ
ಕಲ್ಯಾಣದ ಕಡೆ ಕೈಲಾಸದ ಭಾಗಲಲ್ಲಿ
ಲಿಂಗ ಜಂಗುಮಕೆ ಸೇರದಿದ್ದಂತ ಮಗ
ಬಸವಲಿಂಗಯ್ಯಾ ಎನುವಂತ ಶಿಶು ಮಗ
ಆ ಕಲ್ಯಾಣದ ಪಟ್ಟಣದ ಕಡೆಬಾಗುಲಲ್ಲಿ
ವಾಸುವಾಗಿದ್ದ ಕಂದಾ
ದೇವರು ದೈಯ್ಯ ಎಲ್ಲಾ ಈ ಮರಳುಲಿಂಗವೇ ಅಂತೇಳಿ
ಮರುಳು ಲಿಂಗ ಮಾಡಿಕಂಡೂ
ಮರಳು ಲಿಂಗಕ್ಕೆ ಕೈ ಎತ್ತಿ ಮುಕ್ಕಂಡು
ಆಸಾಸಿ ಅಡ್ಡ ಬಿದ್ದು
ಮರಬೇಡುತಿದ್ದ ಮಗ
ಆ ಮಗನ ತಕಂಡು ಬಂದು ಕಂದಾ
ಈಗಲೀಗಾ ಬಸವಾಚಾರಿ ಹೊಟ್ಗೆ ಹಾಕಿವ್ನಿ
ಮುದ್ದಮ್ಮನ ಗರ್ಭುಕ್ಕೆ ಸೇರಿಸಿವ್ನಿ
ಆ ಕಲ್ಯಾಣ ಪಟ್ಟಣದಲ್ಲಿ
ಬಸವಲಿಂಗಯ್ಯನಾಗಿದ್ದ
ಭೂಮಿಯಾವದಪ್ಪ
ಅವರು ವಾಸಮಾಡುವಂತ
ಸ್ಥಳ ಯಾವುದು ಜಗತ್ತು ಗುರುವೆ ಎಂದು ಕೇಳಿದರು
ದೊಡ್ಡಮ್ಮ
ಎಲ್ಲಿ ವಾಸಮಾಡ್ತರೇ
ಎಲ್ಲಿ ಅವರೆಂದು ಕೇಳ್ತಿಯ ದೊಡ್ಡಮ್ಮ
ಹೇಳ್ತಿನೀ ಕೇಳು ಕಂದಾ
ಅವರು ಹುಟ್ಟದ್ದು ನೀಲಘಟ್ಟ ಕಂದಾ
ಬೆಳದದ್ದು ಮಳವಳ್ಳಿ ಗ್ರಾಮ || ಸಿದ್ಧಯ್ಯ||
ಹೊನ್ನಾಯಕನಹಳ್ಳಿ ಅಮ್ಮ ಆದಿಹೊನ್ನಾಯಕನಹಳ್ಳಿ
ಅಮ್ಮ ಛಲಕ್ಕೆ ಮಳವಳ್ಳಿ ಗ್ರಾಮ
ಪೂಜೆಗೆ ಬಸವನಪುರ
ಅದು ಮಳವಳ್ಳಿ ತಾಲೋಕು
ಅವ್ವ ಮಾರುವಳ್ಳಿ ಗ್ರಾಮವಲ್ಲ || ಸಿದ್ಧಯ್ಯ||
ಆದಿಗೆ ಹೊನ್ನಾಯಕನಹಳ್ಳಿ
ಛಲಕ್ಕೆ ಮಳವಳ್ಳಿ ಗ್ರಾಮ
ಪೂಜೆಗೆ ಬಪ್ಪಗಣ್ಣಪುರ
ಮಳವಳ್ಳಿ ತಾಲೋಕು ಮಾರುವಳ್ಳಿ ಗ್ರಾಮದಲ್ಲಿ
ಮಾರುವಳ್ಳಿ ಗ್ರಾಮದಲ್ಲಿ ಕಂದಾ
ಬಾಚಿ ಬಸವಯ್ಯ ತಾಯಿ ಮುದ್ದಮ್ಮ
ಈಗಲೀಗ ಬಾಳು ಬಾಳಾಟದಲ್ಲಿ ಕಂದಾ
ಸ್ಥಿತಿವಂತರಾಗಿ ಪುಣ್ಯವಂತರಾಗಿ
ಲಕ್ಷ್ಮೀಕರಾಗಿ ಬಾಳಿ ಬದುಕ್ತವರೇ
ಯಾರು ಹುಟ್ಟಿದ ಮೇಲೆ?
ಕೆಂಪಚಾರಿ ಮಗ ಹುಟ್ಟಿದ ಮೇಲೆ
ಅವರು ಬಾಳು ಬಾಳಾಟದಲ್ಲಿ
ಚಂದಾಗಿ ಬಾಳಾಡುತಾರೆ || ಸಿದ್ಧಯ್ಯ||
ಬಾಳಾಟದಲ್ಲಿ ಚೆಂದಾಗಿ ಬಾಳಿ
ಬದಕ್ತವರೇ ಕಂದಾ
ನೀಲಘಟ್ಟದ ಗ್ರಾಮದಲ್ಲಿದ್ದಾಗ ಆರುಜನ ಗಂಡು
ಮಕ್ಕಳಿದ್ರು
ಆರು ಜನ ಗಂಡು ಮಕ್ಕಳಿರುವಾಗ ಅವರ್ಗೆ
ದಟ್ಟ ದರಿದ್ರವಾಗ್ಬುಟ್ಟಿತ್ತು
ಆ ದರಿದ್ರ ಇರುವಂತ ಕಾಲದಲ್ಲಿ ಉಣ್ಣಕ್ಕೆ ಅನ್ನವಿರಲಿಲ್ಲ
ಉಟ್ಕಳಕ್ಕೆ ಬಟ್ಟೆಯಿರಲಿಲ್ಲ
ಕುಡಿಯೋದಕೆ ನೀರು ಕೂಡ ಇರಲಿಲ್ಲ ದೊಡ್ಡಮ್ಮ
ಆರುವತ್ತಾರು ಗಳಿಗೇಲೂ
ಮೂವತ್ತು ಮೂರು ಟೈಮ್‌ನಲ್ಲು ಕಂದಾ
ದೇವರ್ ಗ್ಯಾನ ಮಾಡ್ತಿದ್ರು
ದುಃಖವಳಿಸಿ ದುಃಖನು ಪಡುತ್ತಿದ್ದರು
ಆ ಕಾಲದಲ್ಲಿ ನಾನೋಗಿ
ದಾನ ಧರ್ಮ ಭಿಕ್ಷ ಸಾರುಬುಟ್ಟಿ
ಓಡುಬಂದು ನನ್ನ ಪಾದ ಇಡುಕಂಡರು
ಬಸವಚಾರಿ ಮುದ್ದಮ್ಮ
ಬಡ್ತನ ಆಳು ಮಾಡಿ ಭಾಗ್ಯನ ಕೊಡ್ತಿನೀ
ಈ ನೀಲಘಟ್ಟದಲ್ಲಿ ನಿಮಗೆ ದರಿದ್ರ ಕಾಣಪ್ಪ
ನೀಲಘಟ್ಟದಲ್ಲಿ ಬಡಸ್ತಾನ ಮುದ್ದಮ್ಮ
ಈ ಊರು ಬಿಟ್ಟು ಮಾರುವಳ್ಳಿ ಗ್ರಾಮಕ್ಕೆ
ಹೋಗಿ ಸೇರಿಕ್ಕಳ್ಳಿ
ನನ್ನ ವರದಲ್ಲಿ ಕಿರಿ ಕೆಂಪಚಾರಿ ಎನ್ನುವಂತ
ಮಗ ಹುಟ್ತನೇ
ಆ ಮಗ ಹುಟ್ಟಿದ ಏಳೇ ದಿವಸಕ್ಕೆ
ಹರಬಿ ಹಣಮಾಡ್ತಿನೀ ಮೊರದ ಬಂಗಾರ ಮಾಡ್ತಿನೀ
ಹೋಗರಪ್ಪ ಅಂತೇಳಿದ್ದೀ
ನನ್ನ ಮಾತಕೇಳಬುಟ್ಟು
ಬಸವಚಾರಿ ಮುದ್ದಮ್ಮನವರು
ನೀಲಘಟ್ಟ ಬುಟ್ಟುಬುಟ್ಟು
ಅವರು ಮಾರುವಳ್ಳಿಗೆ ಬಂದರಮ್ಮ || ಸಿದ್ಧಯ್ಯ||
ನೀಲಘಟ್ಟ ಬುಟ್ಟು
ಮಾರುವಳ್ಳಿ ಗ್ರಾಮಕ್ಕೆ ಬಂದೂ
ಮಾರುವಳ್ಳಿ ಗ್ರಾಮದಲ್ಲಿ ಸೇರುವಕ್ಕಲಾದ್ರು ಕಂದಾ
ಅಲ್ಲಿಗೆ ಬಂದು ಸೇರಿದ ಮ್ಯಾಲೆ
ನನ್ನ ವರದಲ್ಲಿ ಹುಟ್ಟದ
ಏಳನೇ ಮಗ ಕೆಂಪಚಾರಿ
ಆ ಮಗ ಹುಟ್ಟಿದಮ್ಯಾಲೆ ಕಂದಾ
ಹರಬಿ ಹಣವಾಗುಬುಡ್ತು
ಮೊರದ ಬಂಗಾರವಾಗುಬುಡ್ತು
ನೇತ್ರ ನೋಡೂನಗಂಟ
ಜಾಗೀರು ಜಮೀನುಂಟಾಯ್ತು
ಅವರಿಗೆ ಸಾಲಟ್ಟಿ ಧನಗಳೂ
ಅವರಿಗೆ ಸಾಲಟ್ಟಿ ಕುರಿಗಳೂ
ಅವರಿಗೆ ಸಾಲಟ್ಟಿ ಆಡುಗಳೂ
ಸಾಲಟ್ಟಿ ಸರಳೆಮ್ಮೆ
ಅವರಿಗೆ ನೇತ್ರ ನೋಡೋನಗಂಟ
ಜಾಗೆರೀ ಜಮೀನು
ಕೊಟ್ಟಿವಿನೀ ನನ್ನ ಕಂದಾ
ಈಗ ಬಾಳುಬಾಳಾಟದಲ್ಲಿ
ಚೆಂದಾಗಿ ಬಾಳಾಡುತಾರೆ || ಸಿದ್ಧಯ್ಯ||
ಬಾಳು ಬಾಳಾಟದಲ್ಲಿ ಕಂದಾ
ಪುಣ್ಯವಂತರಾಗಿ
ಸ್ಥಿತಿವಂತರಾಗಿ
ಲಕ್ಷೀಕರಾಗಿ ಬಾಳಿಬದುಕ್ತಾವರೇ ದೊಡ್ಡಮ್ಮ
ಇಂತ ಲಕ್ಷ್ಮೀಕರ ಮನೆಗೆ ನಾನು
ಭಿಕ್ಷಿಕನಾಗಿ ಹೋಗಬೇಕು || ಸಿದ್ಧಯ್ಯ||
ಇಂತಹ ಪುಣ್ಯವಂತರ ಅರಮನೆಗೆ
ತಿರುಕನಾಗಿ ಹೋಗಬೇಕು || ಸಿದ್ಧಯ್ಯ||
ಇಂತ ಲಕ್ಷವಂತರ ಮನೆಗೆ ಕಂದಾ
ಪುಣ್ಯವಂತರ ಮನೆಗೆ
ಬಾಳವರ ಬಾಗಿಲಿಗೆ
ದಾನಕ್ಕೋಗಬೇಕು
ಪುಣ್ಯವಂತರ ಮನೆಗೆ
ನಾ ಭಿಕ್ಷಕ್ಕೆ ಹೋಗಬೇಕು
ಅವರ ಬಾಳು ಬಾಳಾಟನೆಲ್ಲ
ಕಣ್ಣಾರೆ ನೋಡಬೇಕು || ಸಿದ್ಧಯ್ಯ||
ಲಕ್ಷವಂತರ ಮನೆಗೆ
ಪುಣ್ಯವಂತರ ಮನೆಗೆ ಕಂದಾ
ದಾನಕ್ಕೆ ಹೋಗಬೇಕು
ಭಿಕ್ಷಕ್ಕೆ ಹೋಗಬೇಕು ದೊಡ್ಡಮ್ಮ
ಅವರು ಬಾಳವರ ಬಾಳಾಟ
ಎರಡು ಕಣ್ಣಿಂದ ನೋಡ್ಕಂಡು ಬರಬೇಕು
ಬಸವಚಾರಿ ಮುದ್ದಮ್ಮ ಅಂದರೆ ಕಂದಾ
ಅವರಿಗೆ ಬುಡಸ್ಥಾನ ಇರುವಾಗ
ಅಮ್ಮ ದೇವ್ರು ನೆನೆಯುತ್ತಾರೆ
ಸಿರಿತನ ಬಂದ ಮೇಲೆ ಅವರು
ದೇವ್ರ ಮರೆಯುತಾರೆ
ಇಂತ ಮರ್ತವರ ಮನೆಗೆ
ನಾ ಹೋಗಬೇಕು ಎಂದಾರಲ್ಲ || ಸಿದ್ಧಯ್ಯ||
ಬಡಸ್ತಾನ ಇರುವಾಗ ಕಂದಾ
ದೇವ್ರು ಮೇಗಳ ಗ್ಯಾನವಿತ್ತು ಮಗಳೆ
ಈಗ ಬಡಸ್ತಾನ ಹಾಳುಮಾಡುಬುಟ್ಟು
ಸಿರಿಸ್ತಾನ ಕೊಟ್ಟವಿನೀ
ಸಿರಿಸ್ತಾನ ಕೊಟ್ಟ ಮೇಲೆ ನನ್ನ ಗ್ಯಾನ
ಮಾಡರೋ ಕಾಣೆ
ಬಡ್ತಾನು ಹೋಗಿ
ಸಿರ್ತಾನ ಬಂತು ಅಂತೇಳಿ
ಎಲ್ಲಿ ನನ್ನ ಗ್ಯಾನ ಮರ್ತಿದ್ದರೂ ಗೊತ್ತಿಲ್ಲ ದೊಡ್ಡಮ್ಮ
ಅವರ ಗಂಡ ಹೆಂಡಿರು ದುಡವ
ನಾನೇ ನೋಡಲು ಬೇಕು || ಸಿದ್ಧಯ್ಯ||
ಅವರ ಗಂಡನಲ್ಲಿ ದುಡುವು
ಅವರ ಮಡದಿಯಲ್ಲಿ ಭಕ್ತಿ
ಇರುವುದೊ ಕಾಣೆ
ಕೇಳವ್ವ ನನ್ನ ಕಂದಾ
ಅವರ ಗಂಡ ಹೆಂಡ್ತಿರು ದುಡುವ
ನೋಡಬೇಕು ಎಂತ
ಧರೆಗೇ ದೊಡ್ಡಯ್ಯ
ಇಂತ ಬಸವಚಾರಿಯ ಮಗನು
ಮುದ್ದಮ್ಮನ ಮಗನೂ
ಅಮ್ಮ ಏಳನೇ ಮಗನೂ
ಎಳೆಯವನು ಕಂದಾ
ಚಿಕ್ಕವನು ನನ್ನ ಮಗನು
ಆ ಕೆಂಪಚಾರಿಯ ಮಗನ
ನಾ ದತ್ತು ಮಗನಾಗಿ ಮಾಡಬೇಕು || ಸಿದ್ಧಯ್ಯ||
ಗಂಡನಲ್ಲಿ ಭಕ್ತಿಯಿದ್ದುದೋ
ಮಡದಿಯಲ್ಲಿ ದುಡ್ಡವಿದ್ದನೋ ಕಾಣೆ
ಅವರ ಸತಿ ಪತಿ ಗಂಡ ಎಡ್ತೀರ
ಭಕ್ತಿ ನೋಡಬೇಕು ದುಡನೋಡಬೇಕು
ಸತ್ಯ ಪರೀಕ್ಷೆ ಮಾಡಬೇಕು
ಅವರ ಹೊಟ್ಟೆಲೀ ಹುಟ್ಟಿರುವಂತ
ಏಳನೇ ಮಗನು ಏಳೇ ಕೆಂಪಣ್ಣ
ಆ ಕೆಂಪಚಾರೀ ಮಗನ
ನನ್ನ ರಾಜ ಬೊಪ್ಪಣ್ಣ ಪುರದ ಮಠಮನೆಗೆ
ಆ ಮಗನ ಶಿಶುಮಗನಾಗಿ
ಪಡಕಂಡು ಬಂದು
ನಾನು ಪಡ್ಕಂಡು ಬಂದಂತಹ ಮಗನುಗೇ
ಧರೆಗೇ ದೊಡ್ಡವರಿಗೇ ದತ್ತು ಮಗ ಅನ್ನುವಂತ
ನಾಮಕರಣವನ್ನೇ ಆ ಮಗನಿಗೆ ಕಟ್ಟಿ
ಈಗಲೀಗ ನನ್ನ ರಾಜ ಬಪ್ಪಗಣ್ಣಪುರಕೆ
ಆ ಮಗನ ದತ್ತು ಮಗನ ಮಾಡ್ಕಬೇಕಿಲ್ಲ ದೊಡ್ಡಮ್ಮ
ದತ್ತು ಮಗನ ಮಾಡ್ಕಬೇಕು ಅಂದರೇ
ಆ ಕೆಂಪಚಾರಿ ಮಗ
ನನ್ನ ಮಗನಾಗಬೇಕು
ಅವರ ತಾಯಿ ತಂದೆ ಮಗನಾಗಬಾರದು
ಆ ರೀತಿ ಮಾಡ್ಕಬೇಕಲ್ಲ ದೊಡ್ಡಮ್ಮ
ಈಗ ಮಾರವಳ್ಳಿಗೆ ಹೋಗಬೇಕು
ನಾನು ಮಗನ ನಾನು ಪಡೆಯಬೇಕು || ಸಿದ್ಧಯ್ಯ||
ನಾನು ಮಾರುವಳ್ಳಿಗೆ ಹೋಗಿ
ಮಗನನ್ನೆ ಪಡಕಂಡು ನಾ ಬರಬೇಕು ನನ್ನ ಕಂದಾ
ಈ ರಾಜ ಬೊಪ್ಪಗಣ್ಣಪುರಕ್ಕೆ
ನನಗೇ ಮಗ ಆಗಬೇಕು
ಈ ಬೊಪ್ಪೇಗೌಡ್ನ ಪುರಕ್ಕೆ ನನಗೆ ಶಿಷ್ಯಾ ನಾಗಬೇಕು
ಮಗನಿಂದ ನನ್ನ ಕಂದಾ
ಹಗಲು ಪೂಜೆ ನನಗೇ
ಇರುಳು ಪೂಜೆ ನನಗೇ ಆಗಬೇಕು ನನ್ನ ಕಂದಾ
ಆ ಮಗನಿಂದ ಕಂದಾ
ನಾನು ಮುಗುತಿ ಪಡೆಯಬೇಕು || ಸಿದ್ಧಯ್ಯ||
 ಮಂಟೇಸ್ವಾಮಿ: ಕೆಂಪಚಾರಿ ಸಾಲು (೫)
ಅಂತು ಮಗನಿಂದ ಕಂದಾ
ಮುಗುತಿ ಪಡೆಯಬೇಕು
ಈ ನರಲೋಕದ ಒಳಗೆ
ನಾನು ದೇವುರು ಆಗಬೇಕು
ಈಗ ದೇವುರು ಆಗಬೇಕಾದರೇ
ಕೇಳವ್ವ ನನ್ನ ಕಂದಾ
ಈ ಆಚಾರಿ ಮಗನ ನನ್ನ
ಮಠಕ್ಕೆ ನಾನು ತರಲೇಬೇಕು || ಸಿದ್ಧಯ್ಯ||
ನರಲೋಕಕ್ಕೆ ನಾನು ದೇವರಾಗೀ
ಬಾಳಿ ಬದುಕಬೇಕಾದರೇ ಕಂದಾ
ಈ ನರಲೋಕದ ಮಗನ್ನಾ ನನ್ನ
ಮಠಕ್ಕೆ ತಕ್ಕಂಡು ಬರಬೇಕು
ನರಲೋಕದ ಮಗನ ತಂದೂ
ನನ್ನ ರಾಜ ಬೊಪ್ಪಗಣ್ಣಪುರಕ್ಕೆ ದತ್ತು ಮಗನ
ಮಾಡ್ಕಬೇಕು
ಆ ಮಗನ್ನೆ ನನ್ನ ಮಗನ್ನ ಮಾಡ್ಕಬೇಕು ದೊಡ್ಡಮ್ಮ
ಬಸವಚಾರಿ ಮುದ್ದಮ್ಮನವರು
ಕರ್ಕಂಡು ಹೋಗಪ್ಪ ಜಗತ್ತು ಗುರುವೆ
ಧರೆಗೇ ದೊಡ್ಡಯ್ಯಾ ಮಂಟೇಸ ಲಿಂಗಪ್ಪ ಅಂತೇಳಿ
ನಾನೋಗಿ ಮಗನ ಕೇಳದೇಟಗೆಯೇ
ಮಗನ ಕೊಟ್ಟರೂ ಕಾಣೆ
ಇಲ್ಲವಾದರೇ ಮಗನ ಕೊಡೋದಿಲ್ಲ ಅಂದರೋ ಗೊತ್ತಿಲ್ಲ
ಅವರ ಗಂಡ ಹೆಂಡರ ದುಡುವ
ನಾನೇ ನೋಡಲೇಬೇಕು || ಸಿದ್ಧಯ್ಯ||
ಈಗ ಮಾರುವಳ್ಳಿ ಗ್ರಾಮಕ್ಕೆ ನಾನು
ಹೋಗಬೇಕು ಎಂದರಲ್ಲ || ಸಿದ್ಧಯ್ಯ||
ಈಗ ಮಾರುವಳ್ಳಿಗೆ ಕಂದಾ
ಹೋಗಬೇಕು ಕಂದಾ
ಬಸವಚಾರಿಯ ಕಂದಾ ಮುದ್ದಮ್ಮನವರ
ಸತ್ಯ ನೋಡಬೇಕು ದುಡುವ ನೋಡಬೇಕು
ಅವರ ಹೊಟ್ಟೆಲುಟ್ಟಿದ ಮಗನ ನಾನು
ಬಿಕ್ಷಕ್ಕೆ ಕೇಳಬೇಕು
ಅವರ ಹೊಟ್ಟೀಲುಟ್ಟಿದ ಮಗನಾ
ನಾ ಮಗನ ಮಾಡಕಬೇಕು
ಈ ಆಚಾರಿಯ ಮಗನಿಗೆ ನಾ ತಂದೆಯಾಗಬೇಕು
ಈ ಆಚಾರಿ ಮಗನು ನನಗೆ
ಶಿಷ್ಯ ಆಗಬೇಕು
ಅವರ ಸತಿಪತಿಗಳ
ಭಕ್ತಿ ದುಡುವ ನೋಡಬೇಕಾದರೆ ಕಂದಾ
ಅವರ ಹೊಟ್ಟೆಲುಟ್ಟಿದ ಮಗನಾ
ನಾ ಕೇಳಬೇಕಾದರೆ ಕಂದಾ
ಈ ರಾಜ ಬೊಪ್ಪೇಗಣ್ಣಪುರದ
ಈಗ ಬಿಡ್ತೀನಿ ದೊಡ್ಡಮ್ಮ
ನಾನು ಮಾರುವಳ್ಳಿ ಗ್ರಾಮಕ್ಕೆ
ಈಗ ಹೋಗುತ್ತೀನಿ ಎಂದರಲ್ಲ || ಸಿದ್ಧಯ್ಯ||
ಮಾರುವಳ್ಳಿ ಗ್ರಾಮಕ್ಕೆ ಕಂದಾ
ಈವಾಗ ಹೋಯ್ತಿನಿ ಕಂದ
ಹೋಯ್ತಿನಿ ಮಗಳೇ ದೊಡ್ಡಮ್ಮ ಎಂದರು
ಧರೆಗೇ ದೊಡ್ಡವರ ಮಾತುಕೇಳಿ
ದುಡವುಳ್ಳ ದೊಡ್ಡಮ್ಮ ತಾಯಿ
ಧರೆಗೆ ದೊಡ್ಡವರಿಗೆ ಕೈಮುಗಿದು
ಗುರುದೇವ
ಎಂತ ಮಾತು ಎಂತ ವಾರ್ತೆ ಹೇಳಿದ್ರಿಯಪ್ಪ
ಈ ಭೂಮಿ ಭೂಲೋಕ ನಡುವೆ
ನರಲೋಕದಲ್ಲಿ ಸ್ವಾಮಿ
ಈಗಲೀಗ ನರಮಾನವರು ಮಗನ
ಪಡ್ಕಂಡು ಬರಬೇಕು
ನಾಣು ಪಡ್ಕಂಡು ಬಂದ ಮಗನಿಗೆ
ನಾನು ತಂದೆಯಾಗಬೇಕು
ಅವರು ತಾಯಿ ತಂದೆ ಬುಡ್ಸಬೇಕು
ನನಗೇ ಮಗನು ಮಾಡ್ಕಬೇಕು
ನರಲೋಕದಲ್ಲಿ ಬಸವಚಾರಿ ಮಗನು
ಮುದ್ದಮ್ಮನ ಮಗನಾ
ದಾನಕ್ಕೆ ಬೀಕ್ಷಕ್ಕೆ ಕೇಳಕ್ಕಂಡು
ಬರ್ತಿನೀ ಎಂದು ಕೇಳ್ತಿರೀಯಲ್ಲಪ್ಪಾ
ಅಣ್ಣಯ್ಯ
ಈ ನರಲೋಕದಲ್ಲಿ ಕೀಳೆ ಮೇಲೆ
ಹುಟ್ಟಿದಂತಹ ನರಮಾನವರು
ಅಪ್ಪಾ ಕಟ್ಟಿದ ಮನೆಯಾ
ಅಪ್ಪಾ ಬಿತ್ತಿದ ಬೆಳೆಯ
ಹೆತ್ತಂತ ಮಗನಾ ಸಾಕಿದಂತ ಮಗನಾ
ಅಯ್ಯ ಕರ್ಕಂಡೋಗು ತಂದೆ
ಕರ್ಕಂಡೋಗಪ್ಪ ಧರೆಗೆ ದೊಡ್ಡಯ್ಯ
ಹಾಗಂದು ನನ್ನ ಗುರುವು
ಅಪ್ಪ ಹುಟ್ಟಿದ ಮಗನಾ ದೇವ
ಯಾರು ತಾನೇ ಕೊಟ್ಟಾರಪ್ಪ || ಸಿದ್ಧಯ್ಯ||
ಹುಟ್ಟಿದಂತ ಮಕ್ಕಳ ಸ್ವಾಮಿ
ಕರ್ಕಂಡೋಗಿ ಜಗತ್ತು ಗುರು
ಧರೆಗೆ ದೊಡ್ಡವರೆ ಎನುತೇಳಿ
ಯಾರು ತಾನೇ ನಿಮಗೆ ಮಕ್ಕಳು ಕೊಟ್ಟಾರಪ್ಪ
ಯಾರು ತಾನೇ ಮಗನ ಕರ್ಕಂಡು
ಹೋಗು ಅಂತ ಕೊಟ್ಟರು ತಂದೆ
ಈಗಲೀಗ ಆಚಾರಿ ಮಗನ
ನೀವು ಖಂಡಿತವಾಗುಲೂ ಪಡಿಬಲ್ಲಿರೀಯಪ್ಪ ಎಂದರು
ದೊಡ್ಡಮ್ಮ
ಈ ಮಾತು ಆ ವಾರ್ತೆ ಹೇಳಿದ್ದಿಯಲ್ಲ
ಯಾತಕ್ಕವ್ವ
ಕಟ್ಟದ್ಮನೆ ಬಿತ್ತಿದ ಬೆಳೆ
ಹೆತ್ತ ಮಗನ ಯಾರು ಕೊಡೋದಿಲ್ಲ
ಎಂದು ಕೇಳ್ತಿಯಲ್ಲಮ್ಮ
ಈಗಲೀಗ ಕಲ್ಯಾಣ ಕೈಲಾಸ ಭೂಮಿ
ಭೂಲೋಕದಲ್ಲಿ
ಮುತ್ತುರವರತ್ನ ಬೆರಳಿ ಬಂಗಾರ
ಲಕ್ಷ ಕೋಟಿ ಭಾಗ್ಯವನ್ನೇ
ಈ ನರಲೋಕಕ್ಕೆ ತಂದಂತಹ ಜಗತ್ತು ಗುರು ನಾನು
ಈಗಲೀಗ ಈ ಮುತ್ತುರತುನ ಪಡೆದಂತ ಸ್ವಾಮಿಗೇ
ಹುಟ್ಟದ ಮಕ್ಕಳು ಬಾಳು ದೊಡ್ಡದ ಕಂದ
ಇದು ಎಂದಿಗೂ ದೊಡ್ಡದಲ್ಲವಲ್ಲೋ ಕಂದಾ ಎಂದರು
ಸ್ವಾಮೀ
ನೀವು ಬೆಳ್ಳಿ ಬಂಗಾರ ಮುತ್ತು ರತ್ನನೇ
ಪಡೆದಿರಬಹುದು
ಗುರುವೇ ಮತ್ತು ಮುತ್ತುಗೆ ಎಲ್ಲ ಗುರುವು
ಮಕ್ಕಳು ಮುತ್ತು ಬಾಳ ದೊಡ್ಡದು || ಸಿದ್ಧಯ್ಯ||
ಗುರುವು ಮುತ್ತು ಮುತ್ತುಗೆಲ್ಲ
ಎಂದರೆ ಗುರುವು ಮಕ್ಕಳ ಮುತ್ತು
ಬಹು ಮುತ್ತು ನನ್ನಪ್ಪ
ನೀವು ಮುತ್ತು ಪಡದಿದ್ದರೇನು
ಚಿನ್ನ ಬೆರಳಿ ಗುರುವೆ
ಬಂಗಾರ ಸ್ವಾಮಿ
ಪಡೆದಿದ್ದರೇ ಫಲವಿಲ್ಲ
ಅಪ್ಪ ಭಾಗ್ಯ ಭಾಗ್ಯಕೆಲ್ಲ ಕಂದ
ಮಕ್ಕಳ ಭಾಗ್ಯ ದೊಡ್ಡದು ಸ್ವಾಮಿ || ಸಿದ್ಧಯ್ಯ||
ಈಗಲೀಗ ಮುತ್ತು ರತ್ನಪಡೆದಿರಬಹುದು
ಮುತ್ತು ರತ್ನಗಿಂತ ಮಕ್ಕಳ ಮುತ್ತು ಅಂದರೇ
ಬಹು ಮುತ್ತು ಸ್ವಾಮಿ
ನೀವು ಚಿನ್ನ ಬೆರಳೀ ಬಂಗಾರ ಪಡೆದಿರಬಹುದು
ಮಕ್ಕಳ ಭಾಗ್ಯವೇ ದೊಡ್ಡ ಭಾಗ್ಯ
ಈ ಹೆತ್ತ ಮಗನ ಯಾರು ತಾನೇ
ಕೊಟ್ಟರಪ್ಪ ಎಂದರು ದೊಡ್ಡಮ್ಮ
ಮಕ್ಕಳ ಮುತ್ತೆ ಬಾಳ ದೊಡ್ಡದು
ಮಕ್ಕಳ ಭಾಗ್ಯವೇ ದೊಡ್ಡದು
ಹೆತ್ತ ಮಗನ ಯಾರು ಕೊಟ್ಟರು ಅಂತ ಕೇಳ್ತಿಯಲ್ಲಮ್ಮ
ನನ್ನ ಯಾವ ದೇವುರು ಎನ್ನುವದು
ಇನ್ನೂವೆ ಗೊತ್ತಾಗಲಿಲ್ಲವ || ಸಿದ್ಧಯ್ಯ||
ನನ್ನ ಯಾವ ದೇವ್ರು ಎನ್ನುವುದು
ನನ್ನ ಮಹಿಮೆ ಮೈತ್ಗಾರ
ಇನ್ನುವೇ ನನ್ನ ಕಂದಾ ಗೊತ್ತಾಗಲಿಲ್ವ ಮಗಳೇ
ನನ್ನ ಮೈಮೆ ಕಂಡವರು
ನರರ್ಗೆ ಗೊತ್ತಿಲ್ಲ ಸುರರ್ಗೆ ಗೊತ್ತಿಲ್ಲ
ಕೇಳವ್ವ ದೊಡ್ಡಮ್ಮ
ಅಮ್ಮ ಮಂದಿ ಮನುಷರಿಗೂ
ಯಾರಿಗೂ ಗೊತ್ತಿಲ್ಲ ಕೇಳವ್ವ ದೊಡ್ಡಮ್ಮ
ಈ ಭೂಮಿ ಭೂಲೋಕದಲ್ಲಿ ದುಡುವುಳ್ಳು ದೊಡ್ಡಮ್ಮ
ಈ ಪ್ರಪಂಚಕ್ಕೆ ನಾನು ಗುರುವು ನನ್ನ ಕಂದಾ
ನಾನು ಕಡೆದ ಕೆತ್ತಿದ ಲಿಂಗವಲ್ಲ
ಒಡೆದು ಮೂಡ್ದ ಲಿಂಗವಲ್ಲ || ಸಿದ್ಧಯ್ಯ||
ಕಡೆದು ಕೆತ್ತಿದ ಲಿಂಗ ನಾನಲ್ಲ
ಒಡದು ಮೂಡ್ದ ದೇವುರು ನಾನಲ್ಲ ನನ್ನ ಕಂದಾ
ದೊಡ್ಡಮ್ಮ
ಏಕುವಾಗಿ ಕಂದಾ
ಈ ಭೂಮಿಯ ಪಡೆದವರು ನಾವು || ಸಿದ್ಧಯ್ಯ||
ಭೂಮಿ ಪಡೆದವರು ನಾವು
ಭೂಲೋಕ ಪಡೆದವರು ನಾವು ಕಂದಾ
ಸೂರ್ಯ ಚಂದ್ರಾದಿಗಳ ಪಡೆದಂತ
ಜಗತ್ತು ಗುರು ನಾವು
ಈ ಭೂಮಿ ಪಡ್ಕಂದ ಬಂದಂತವರಿಗೇ
ಮಗನ ಪಡೆಯೋದು ಅತಿಶಯವಲ್ಲ ಕಂದಾ
ದೊಡ್ಡಮ್ಮ
ಈಗ ಮಾರುವಳ್ಳಿಗೆ ಹೋಯ್ತಿನಿ
ಅಮ್ಮ ಮಾರಿಸ್ವಕ್ಕ ಮುರಿಯುತ್ತೀನಿ
ಮಗನ ನಾನು ಕೇಳುತೀನೀ || ಸಿದ್ಧಯ್ಯ||
ಈಗಲೀಗ ನನ್ನ ಕಂಡಾ
ಮಾರುವಳ್ಳಿ ಗ್ರಾಮಕ್ಕೋಯ್ತಿನಿ
ಮಾರಿಸೊಕ್ಕ ಮುರಿತ್ತೀನಿ
ಮಗನ ಕೇಳ್ತೀನಿ ದೊಡ್ಡಮ್ಮ
ನನಗೇ ಭಾಗ್ಯ ಕೊಟ್ಟ ಗುರು
ಇವತ್ತು ನಮ್ಮನಗೇ ಬಂದವರೇ
ದಾನ ಸಾರ್ತವರೇ ಭಿಕ್ಷ ಕೇಳ್ತವರೇ ಅಂತೇಳಿ
ಬಾಚಿ ಬಸವಚಾರೀ
ತಾಯಿ ಮುದ್ದಮ್ಮ
ಮಗನ ಒಳ್ಳೆ ಭಗುತಿ ಒಳ್ಳೆ ದುಡದಲ್ಲಿ
ಮಗನ ತಕ್ಕಂಡು ಬಂದು
ನನ್ನ ಕೈಯಿಡಿಸಿಬುಟ್ಟು
ಪಾದಕ್ಕೆ ಶರಣುಮಾಡಿ ಕೈಯೆತ್ತಿ ಮುಗುದು
ಭಾಗ್ಯ ಕೊಟ್ಟ ಸ್ವಾಮಿ
ಮಗನಾ ಕೊಟ್ಟಿದೀನೀ
ನಾನು ಕೊಟ್ಟ ಮಗನ ಕೈಲೀ
ಶಿವಪೂಜೇ ಮಾಡ್ಸಿಕ್ಕಂಡು
ನರಲೋಕದಲ್ಲಿ ಪೂಜೇ ತಕ್ಕಂಡು
ಬಾಳೋಗಿ ತಂದೆ ಅಂತೇಳಿ
ಒಂದೇ ಭಕ್ತಿವಳಗೆ ಮಗನ ಕೊಟ್ಟು ಬಿಟ್ಟರೇ
ಅವರಿಗೇ ಈಗ ಕೊಟ್ಟಿರೊ ಭಾಗ್ಯದಲ್ಲಿ
ಇನ್ನು ಭಾಗ್ಯ ಕೊಡುವುತೀನಿ || ಸಿದ್ಧಯ್ಯ||
ಅಮ್ಮ ಈಗ ಕೊಟ್ಟಿರುವಂತ
ಭಾಗ್ಯದಲ್ಲಿ ಮಗಳೇ ಇನ್ನು ಭಾಗ್ಯ ಕಂದಾ
ಕೊಡ್ತಿನಿ ನನ್ನ ಕಂದಾ
ಇನ್ನುವೆ ಸಿರಿಯ ಕೊಡ್ತಿನಿ ನನ್ನ ಕಂದಾ
ಇನ್ನು ಲಕ್ಷ ಭಾಗ್ಯ ನಾ ಕೊಟ್ಟುಬಿಟ್ಟು ಬರುತೀನಿ
ಏನದ್ರುವೇ ಕಂದಾ
ಅಹಂಕಾರದಲ್ಲಿ ಆಡಿ ದ್ವಾರಣೆವೊಳಗೆ ಬೋದು
ಹಾಗೇ ನನ್ನನೇ ಕಳುಗದರೇ ನನ್ನ ಕಂದಾ
ಅವರ ಹಟ್ಟಿ ಹಾಳು ಮಾಡುತೀನಿ
ಕೊಟ್ಟುಗೆ ಬರುದ ಮಾಡುತೀನಿ || ಸಿದ್ಧಯ್ಯ||
ಅವರ ಹುಟ್ಟಿ ಹಾಳುಮಾಡಿ
ಅಮ್ಮ ಕೊಟ್ಟಗೇ ಬರುದ ಮಾಡಿ
ಹೇಲೋರತಿಪ್ಪೆ ಮಾಡಿ ಕಂದಾ
ನಡೆಯೋ ರೋಡು ಮಾಡಿ
ಅವರ್ಗೆ ಹಿಂದಲ ಪಾದ ನೆನಸಿ ಕಂದಾ
ಹಿಮ್ಮಡಿ ಕೊಳೆಯ ತೊಳೆಸಿ
ನಾ ಬರ್ತುನೀ ಕಂದಾ
ಅಷ್ಟು ಕಷ್ಟ ಕಂದಾ
ಅಂತ ಭಾಧಿಯು
ಅಂತ ಬಂಧಾನ
ನಾ ಕೊಟ್ರುವೇ ನನ್ನ ಕಂದಾ
ಅಮ್ಮ ನಾನು ಕೊಟ್ಟ ಮಗನ ಕಂದಾ
ನಾನು ಮಾತ್ರ ಬಿಡುವುದಿಲ್ಲ || ಸಿದ್ಧಯ್ಯ||
ಅಷ್ಟು ಭವ ಬಂಧಾನ
ಕೊಟ್ಟರು ಕೂಡ ದೊಡ್ಡಮ್ಮ
ನನ್ನ ವರದಲ್ಲಿ ಹುಟ್ಟಿರುವ
ಕೆಂಪಾಚಾರಿ ಮಗನ ಮಾತ್ರ ಕಂಡತ್ವಾಗಿ ಬುಡೋದಿಲ್ಲ
ಆ ಮಗನ ತಕ್ಕಂಡು ನನ್ನ
ರಾಜ ಬೊಪ್ಪಗೌಡ್ನಪುರದ ಮಠಮನೆಗೆ
ಬಂದೇ ಬರ್ತಿನಿ ಕಂದಾ
ದೊಡ್ಡಮ್ಮ
ಈಗ ಮಗನ ಕೊಡೊದಿಲ್ಲ ನರ್‌ಮಾನವರು
ಅಂತ ನಿನ್ನ ಬಾಯಿಲ್ಲಿ ಬಂದೋಯ್ತು
ಈಗ ನಾನು ಹೋಯ್ತಿನಿ
ಮಗನಾ ನಾನು ಕೇಳ್ತಿನಿ
ಮಗನ ಕೊಟ್ಟರೊ ಕೋಡೋದಿಲ್ಲವೋ
ಅವರ ಭಕ್ತಿ ದುಡಾ ನೋಡ್ತಿನೀ
ಹಾಗಂದು ಜಗತ್ತು ಗುರು ಧರೆಗೆ ದೊಡ್ಡಯ್ಯ
ದೊಡ್ಡಮ್ಮ
ಈಗ ನಾನೋಗಿ ಬಸವಾಚಾರಿ ಮನೇಲಿ
ನಿಂತು ಮಗನ ಕೇಳಬೇಕಾದರೇ
ಅವರಿಗೇ ಬಡಾಸ್ತಾನ ಇರುವಾಗ ಕಂದಾ
ಯಾವ ರೂಪದಲ್ಲಿ
ಹೋಗಿ ನಾನು ಭಾಗ್ಯ ಕೊಟ್ಟುಬಿಟ್ಟು ಬಂದನೋ
ಅದೇ ರೂಪನಲ್ಲೋಗಿ ನಿಂತ್ಕಂಡು ಮಗನ ಕೇಳ್ದರೇ
ಬಸವಚಾರಿ ಮುದ್ದಮ್ಮನವರು
ನನಗೇ ಭಾಗ್ಯ ಕೊಟ್ಟ ಸ್ವಾಮಿ
ಇವತ್ತು ಬಂದವರೇ
ಇದಕ್ಕೆ ಏಳು ವರ್ಷದ ಕಾಲ್ದಲ್ಲಿ ಬಂದುಸ
ಭಾಗ್ಯ ಕೊಟ್ಟುಬುಟ್ಟು ಹೋರಟೋಗಿದ್ರು
ಏಳು ವರ್ಷದ ಕಾಲ್ದಿಂದ ಇವತ್ತಿನವರೆಗೂ
ನನ್ನ ಮನೆಗೆ ಇವರು ಬಂದಿರಲಿಲ್ಲ
ಇವತ್ತು ಮಾನುಭಾವ ತುಂಬ್ದ ಸ್ವಾಮಾರಾ ಬಂದುಬುಟ್ಟುರು ಅಂತೇಳಿ
ನನ್ನ ಪಾದಕ್ಕೂ ಶರಣುಮಾಡಿ
ಕಂಡಾಯ್ಕು ಕೈಮುಗುದು
ಮಗನಾ ಕರ್ಕಂಡು ಹೋಗಪ್ಪ ಅಂದು
ಕೊಟ್ಟುಬುಡ್ತಾರೆ ದೊಡ್ಡಮ್ಮ
ಮೊದಲು ಯಾವ ರೂಪನಲ್ಲಿ ಹೋಗಿ
ಭಾಗ್ಯ ಕೊಟ್ಟುಬು‌ಟ್ಟು ಬಂದೆನೋ
ಅದೇ ರೂಪದಲ್ಲಿ ಹೋಗಬೇಕು ಅಂತೇಳಿ
ಅದೇ ರೂಪದಲ್ಲಿ ಹೋಗಬೇಕಾದರೇ
ನನ್ನ ಬಿರುದು ಲಾಂಛನವನೆಲ್ಲ
ಹೊತ್ಗಬೇಕು ಎಂದರಂತೆ || ಸಿದ್ಧಯ್ಯ||
ನನ್ನ ಬಿರ್ದು ಲಾಂಛನ ಎಲ್ಲನು ದೇವ
ನಾ ಹೊತ್ತಕ್ಕಂಡು ಹೊಗಬೇಕು
ಹಾಗಂದು ನನ್ನಪ್ಪ
ಆವರು ನೂರೊಂದು ಬಿರುದುಗಳ
ದೇಹದಲ್ಲಿ ಧರಿಸುತಾರೆ|| ಸಿದ್ಧಯ್ಯ||
ಅಯ್ಯಾ ಅರುವಾತ್ತಾರು ಕಾಸು
ಮೂವತ್ತುಮೂರು ಬಿರುದು
ಅಷ್ಟ ಖಂಡ್ಗದ ಜೋಳಗೆ
ನೆಟ್ಟಂಗೇ ತಿರುಶೂಲ
ತಾಮ್ರದ ಮೈಜ್ವಾಲೆ
ಅವರಿಗೇ ಹಕ್ಕಿಯಗೂಡೆ ಹಕ್ಕಿಯಪ್ಪಾಜಿ
ಹೊಕ್ಕಳುಗಂಟ ಹುಲಿಚರ್ಮ|| ಸಿದ್ಧಯ್ಯ||
ಗುರುವೇ ಹುಲಿಯ ಚರ್ಮ ದೇವ
ಉಟ್ಟವರೇ ನನ್ನಪ್ಪಾ
ಅವರು ಹುಲಿಯ ಚರ್ಮದೇವ
ಉಟ್ಟುಗಂಡು ಗುರುವು
ಹುಲ್ಲೆಚರ್ಮ ದೇವ ಬೆನ್ನಿಂದೆ ಬುಟ್ಟುಗಂಡು
ಅವರಿಗೆ ಹಣೆಯಲಿ ಬಸುವಂಗ
ಹಣೆಯಲ್ಲಿ ಮತ್ತಿ ಕಪ್ಪು
ಅವರಿಗೆ ಕೊರುಳು ತುಂಬ ಗುರುವು
ರುದ್ರಾಕ್ಷೆದು ಸರ ಭದ್ರಾಕ್ಷೆದು ಸರಾ
ರೂಪಾಯಿಗಾತ್ರ ದೇವ
ಸಜ್ಜೆ ಲಿಂಗವ ತಗದು ಕೊರಳಲಿ ಕಟ್ಟಗಂಡು
ಅವರು ಎಪ್ಪತ್ತು ಮಾರುದ್ಧ ಜಡೆಯ
ಬಿಚ್ಚಿ ತಾವು ಒದರಿಕೊಂಡು || ಸಿದ್ಧಯ್ಯ||
ಎಪ್ಪತ್ತು ಮಾರುದ್ದ ಜಡೆಗಳ ಸ್ವಾಮಿ
ಬಿಚ್ಚಿ ವದರುಬಿಟ್ಟು ಮಾ ಗುರು ಮಂಟೇದ ಲಿಂಗಪ್ಪ
ಜಗನ್‌ಜ್ಯೋತಿ
ಅವರು ಹೆರ್ ಜಡೆ ಬುಟ್ಟವರೇ
ಅಪ್ಪ ಕಿರುಜಡೆ ಬುಟ್ಟವರೇ
ನಾಗರ್ಜಡೆಯ ಬಿಟ್ಟೂ
ಗುರುವೇ ಎಪ್ಪತ್ತು ಮಾರುದ್ದ ಜಡೆಗಳ ನನ್ನ ಗುರುವು
ತಾರ್ಸುತ್ತ ಗುಡುಸುತ್ತ ಭೂಮಿಮ್ಯಾಲೆ ದೇವ
ಧರಧರನೇ ಎಳಕಂಡು
ಅವರು ಕೆಂಪುಲಕ್ಕಿ ಗೂಡ ತಗದು
ಎಡಗೈಲಿ ಇಡಕೊಂಡು || ಸಿದ್ಧಯ್ಯ||
ಗುರುವೇ ಕೆಂಪುಲಕ್ಕಿ ಗೂಡು
ಎಡಗೈನ ಒಳಗೆ ಇಡ್ಕಂಡು ನನ್ನಪ್ಪ
ಧರೆಗೆ ದೊಡ್ಡಯ್ಯ
ಅವರು ಹಿಂಡಿಂಡ್ಗೆ ಡೋಲ
ಬೆನ್ನಿಂದೇ ಬುಡುಗೊಂಡು
ಧರೆಗೆ ದೊಡ್ಡವರು ಮಂಟದಾ ಲಿಂಗಪ್ಪ
ಅವರು ಜಾಗಟೇಯ ಇಡಕ್ಕಂಡರು
ಡಿಕ್ಕಿಯ ತಕ್ಕಂಡರು
ಬಾರ್ಸುವ ತಂಬುರಿಯ
ಎದೆಯ ಮ್ಯಾಲೆ ಗುರುವು
ಹೊತ್ತಕ್ಕಂಡು ನನ್ನಪ್ಪ
ಅವರಗೇ ಬಲದನ ಪಾದಕ್ಕೆ ಗುರುವೇ
ಬಸುವಿನ ಪ್ರವಾಳ
ಎಡದನ ಪಾದಕ್ಕೆ ಕಬ್ಬುಣದ ಎಳುಬಾರಿ
ಮರುಳಿನ ಪಾವಾಡ ಪಾದದಲ್ಲಿ ಧರಸಿಕೊಂಡೂ
ಅವರಿಗೆ ವೀರು ಜಡೆ ಇಂಬಿ ಹಣ್ಣು
ಸ್ವಾಮಿ ಕಂಡಾಯವಲ್ಲ || ಸಿದ್ಧಯ್ಯ||
 ಮಂಟೇಸ್ವಾಮಿ: ಕೆಂಪಚಾರಿ ಸಾಲು (೧೫)
ನೀನು ಒತ್ಗಂಡು ಬಂದಿರುವ ಕಂಡಾಯ
ಈಗಲೀಗ ಯಾರು ಮಾಡುಕೊಟ್ಟರು ಕಂಡಾಯ ಪರದೇಶಿಸ
ನೀನು ಬಾರ್ಸಕಂಡು ಬಂದಿರುವಂತ
ತಂಬೂರಿ ಅದು ತಾನೇ ಯಾರು ಮಾಡುದ್ರು
ಈಗಲೀಗ ನೀನು ಕತ್ತಲಲ್ಲಿ
ಕಟ್ಟಿರುವಂತ ಲಿಂಗ
ಅದು ತಾನೇ ಯಾರು ಮಾಡುದ್ರು ಜಂಗುಮ
ನಿನ್ನ ಕಂಡಾಯ ಮಾಡ್ದವರು ನಾವು
ತಂಬೂರಿ ಮಾಡ್ದವರು ನಾವು
ಲಿಂಗ ಮಾಡ್ದವರು ನಾವು
ನಿನ್ನ ಜಗಟೆ ಮಾಡ್ದವರು ನಾವು
ಗಂಟೆ ಮಾಡ್ದವರು ನಾವು ಓಹೋ
ಈಗಲೀಗ ಹೇಳ್ತಿನೀ ಕೇಳು ಜಂಗಮ
ನಮ್ಮ ಆಚಾರ ಜಾತಿಯವರು ಮಾಡ್ಕೊಟ್ಟ
ಕಂಡಾಯ ನಮ್ಮ ಆಚಾರ ಜಾತಿಯವರು
ಮಾಡ್ಕೊಟ್ಟ ತಂಬೂರಿ
ನಮ್ಮ ಆಚಾರಿ ಜಾತಿಯವರು ಮಾಡ್ಕೊಟ್ಟ ಲಿಂಗ
ನಮ್ಮ ಆಚಾರಿಯವರು ಮಾಡಿಕೊಟ್ಟ ಜಾಗಟೆ ಗಂಟೆ
ನಾವು ಮಾಡ್ದ ಬಿರುದು ಲಾಂಛನ
ಒತ್ಗೊಂಡು ನಮ್ಮ ದಂಡ್ಯಕ್ಕೆ ಬಂದು
ನಾನು ಗುರು ನೀನು ಶಿಷ್ಯ ಅಂತ ಕೇಳಿದೆಯಾ
ಕಂಡಾಯ ಮಾಡೋರ್ಗೆ ಎಷ್ಟು ಕಷ್ಟ
ಒತ್ಕಂಡು ತಿರ್ಗವನ್ಗೆ ಕಷ್ಟವಿಲ್ಲ ಪರದೇಶಿ
ತಂಬೂರಿ ಮಾಡೋರ್ಗೆ ಎಷ್ಟು ಕಷ್ಟ
ಬಾರ್ಸೋನ್ಗೆ ಕಷ್ಟವಾ
ಲಿಂಗಾ ಮಾಡೋರ್ಗೆ ಎಷ್ಟು ಕಷ್ಟ
ಕಟ್ಕಬುಡೋನ್ಗೆ ಕಷ್ಟವೇನೋ
ಜಗಟೆ ಮಾಡೋರ್ಗೆ ಎಷ್ಟು ಕಷ್ಟ
ಬಡ್ಕೋಳವರ್ಗೆ ಕಷ್ಟವ
ಗಂಟೆ ಮಾಡವರ್ಗೆ ಎಷ್ಟು ಕಷ್ಟ
ಅಳ್ಳಾಡ್ಸೋದು ಕಷ್ಟವೇನೋ
ಲೋ ಗಂಟೆ ಮಾಡೋರು ಮೊದಲ್ನೆ ಗುರುವು
ಗಂಟೆ ಬಾರ್ಸೋನು ಎರಡ್ನೆ ಗುರುವು || ಸಿದ್ಧಯ್ಯ||
ಲೋ ಕಂಡಾಯ ಮಾಡೋರು ಮೊದಲ್ನೆ ಗುರುವು
ಹೊತ್ತಕ್ಕಂಡು ತಿರ್ಗೋನು ಎರಡ್ನೇ ಗುರುವು || ಸಿದ್ಧಯ್ಯ||
ಲೋ ತಂಬೂರಿ ಮಾಡೋರು ಮೊದಲ್ನೆ ಗುರುವು
ಅದುನ್ನ ಬಾರ್ಸೋನು ಎರಡ್ನೆ ಗುರುವು|| ಸಿದ್ಧಯ್ಯ||
ಅಯ್ಯಾ ಲಿಂಗ ಮಾಡೋರು ಮೊದಲ್ನೆ ಗುರುವು
ಕಟ್ಕಳವನು ಎರಡ್ನೆ ಗುರುವು || ಸಿದ್ಧಯ್ಯ||
ಲೋ ಮೊದಲ್ನೇ ಗುರುವು ನಾನು ಕಾಣೋ
ಎರಡ್ನೆ ಗುರುವು ನೀನು ಕಾಣೋ || ಸಿದ್ಧಯ್ಯ||
ಮೊದಲ್ನೇ ಗುರುವು ನಾವು
ಎರಡ್ನೇ ಗುರು ನೀನು ಕಾಣೋ ಪರದೇಶಿ
ನಾನು ನಿನಗೇ ಗುರು
ನೀನು ನನಗೆ ಶಿಷ್ಯ ಕನೋ
ಜಂಗುಮ ಎಂದರು
ಕೆಂಪಣ್ಣನ ಮಾತ ಕೇಳ್ಬುಟ್ಟು
ಧರೆಗೆ ದೊಡ್ಡಯ್ಯ
ಏನಪ್ಪ ನನ್ನ ಕಂದ ಕೆಂಪಣ್ಣ
ನೀನೆ ನನಗೆ ಗುರುವಾಗುಬಿಟ್ಟಿಯಾ ಕಂದಾ
ನಾನು ನಿನಗೆ ಶಿಷ್ಯನಾದೆನೆ ಮಗು
ಆಗು ಕಂದಾ
ಕೆಂಪಣ್ಣ
ನನಗೇ ನೀನು ಗುರುವಾಗು
ನಾನೇ ನಿನಗೆ ಶಿಷ್ಯನಾಯ್ತೀನಿ ಗುರು
ಕೆಂಪಣ್ಣ
ನನ್ನ ನೋಡಿಬುಟ್ಟು
ನಿನ್ನಂತ ನರಮಾನವ ಅಂತೇಳಿ ನನ್ನ ತಿಳ್ಕಂಡು
ನನ್ನೊಂದಿಗೆ ಮಾತಾಡಿಯಾ ಕಂದಾ
ಕೆಂಪಣ್ಣಾ
ನೊನೊಬ್ಬ ದೇವ್ರು ಕಣೋ
ನೀನೊಬ್ಬ ನರಮನುಷ್ಯ || ಸಿದ್ಧಯ್ಯ||
ನೀನೊಬ್ಬ ನರಮಾನವ ಕಂದಾ
ನಾನು ದೇವುರು ಕಣಪ್ಪ ಕೆಂಪಣ್ಣ ಎಂದರು
ಏ ಜಂಗಮ
ನಾನು ನರಮನುಷ್ಯ
ನೀನು ದೇವರೇನೂ
ಛೇ ಮುಂಡೇ ಮಗನೇ
ನಾವಿಲ್ಲದೆ ದೇವರೆಲ್ಬತ್ತೋ
ದೇವ್ರು ಪಡೆದವರು ನಾವು
ದೇವ್ರು ತ್ರಿಷಣ ಮಾಡ್ದವರು ನಾವು
ಈ ನರಲೋಕಕ್ಕೆ ದೇವ್ರ ತಂದವರು
ನಾವಲ್ಲದೆ ಪರದೇಶಿ
ಲೋ ನೀನಲ್ಲ ದೇವ್ರು ಕಾಣೋ
ಮೊದಲ್ನೇ ದೇವ್ರು ನಾವು ಕಾಣೋ || ಸಿದ್ಧಯ್ಯ||
ಅಯ್ಯಾ ನೀನಲ್ಲ ದೇವುರು
ಮೊದಲ್ನೇ ದೇವ್ರು ನಾವು
ಹಾಗಂದ ಕೆಂಪಣ್ಣ
ಈ ಕೆಂಪಣ್ಣನ ಮಾತ ಕೇಳಿ
ಏನು ಮಾತನಾಡತಾರೆ || ಸಿದ್ಧಯ್ಯ||
ಏನಪ್ಪ ನನ್ನ ಕಂದಾ ಕೆಂಪಣ್ಣ
ನೀನೆ ಮೊದಲ್ನೆ ದೇವರಾದೀಯಾ ಕಂದಾ
ನಾನು ಎರಡ್ನೇ ದೇವರಾದ್ನಪ್ಪ
ಕೆಂಪಣ್ಣ
ನೀನು ಯಾವ ರೀತಿ ದೇವರಾದೆ
ನಾನು ಯಾವು ರೀತಿ ಎರಡನೇ
ದೇವುರಾದಿ ಕಂದಾ ಎಂದರು
ಏ ಜಂಗಮ
ನಾವು ಯಾವು ರೀತಿ ದೇವರಾದೋ ಗೊತ್ತಾ
ನಮ್ಮ ದೊಡ್ಡಪ್ಪನ ಮಕ್ಕು
ಚಿಕ್ಕಪ್ಪನ ಮಕ್ಳು
ನಾವು ಅಣ್ಣ ತಮ್ಮಂದಿರು
ಭಾವ ಭಾವೈ‌ಕ್ಳು
ನಾವು ಕಾಡಿಗೆ ಹೋಯ್ತೀವಿ
ಒಂದು ಕರಿತಲ್ಲ ತರಿತಿವಿ
ಆದ ಕಾಲಲ್ಲಿ ಮೆಟ್ಟಕ್ಕಂಡು
ಅದಕ್ಕೆ ಉಗಿತೀವಿ ತೊಳಿತೀವಿ
ಲೋ ದೊಡ್ಡ ಉಳಿಯ ತಗದು
ಚಿಕ್ಕ ಉಳಿಯ ತಗದು
ಸತ್ಗೀಯ ಇಡಕ್ಕಂಡು
ನಾವು ಹನ್ನೆರಡು ಉಳಯತಗದು
ನಾವು ಹನ್ನೆರಡು ಏಟ ವಡದು
ಒಂದು ವಿಗ್ರವ ಮಾಡ್ತೀವಿ
ಒಂದು ದೇವರನ್ನೆ ಮಾಡ್ತೀವಿ
ಅಯ್ಯ ನಾವು ಮಾಡ್ದ ವಿಗ್ರ
ನಾವು ದೊಡ್ಡ ದೇವ್ರು
ಆಗಂದಾರೆ ಜಂಗುಮ
ಲೋ ಚಿನ್ನದಲ್ಲಾದ್ರು ಸರಿಯೇ
ಬೆರಳಿಲಾದ್ರು ಸರಿಯೇ
ಕಂಚ್ನಿಲ್ಲಾದ್ರು ಸರಿಯೇ
ತಾಮ್ರದಲ್ಲೂ ಸರಿಯೇ
ಅಯ್ಯಾ ನಾವು ಮಾಡ್ದ ವಿಗ್ರ
ನಾವು ಮಾಡ್ದ ದೇವ್ರುರು
ನೀ ತಕ್ಕಂಡು ಹೋಯ್ತಿಯೆ
ಮನೆಯಲ್ಲಾದ್ರು ಸರಿಯೇ
ಮರ್ದಡಿಲ್ಲಾದ್ರ ಸರಿಯೇ
ನಾವು ಮಾಡ್ದ ವಿಗ್ರ
ನಾವು ಮಾಡ್ದ ದೇವರ
ನೀ ಪೂಜಿಕ್ಕಂಡು ಪರದೇಶಿ
ಅದಕ್ಕೆ ಕಾಯವಡಿತೀಯೆ
ನೀನು ಹಣ್ಣ ಮುರಿತೀಯೆ
ಕರ್ಪೂರ ಸಾಂಬ್ರಾಣಿ
ಲೋಭ ಬೆಳಗುತೀಯೆ
ನನಗೆ ವರ ಕೊಡೋ ದೇವ್ರು ಅಂತ
ಬಿದ್ದು ಬಿದ್ದು ಹೇಳುತೀಯೆ || ಸಿದ್ಧಯ್ಯ||
ವರ ಕೊಡಪ್ಪ ದೇವ್ರೆ ಅಂತೇಳಿ
ಬಿದ್ದು ಬಿದ್ದು ಹೇಳ್ತಿಯೆ ಜಂಗಮ
ಆ ದೇವ್ರು ನಿನಗೆ ಯಾತಕ್ಕೆ ವರ ಕೊಡ್ತದೆ ಗೊತ್ತೇನೊ
ನನ್ನ ಪೂಜೆ ಮಾಡುವಂತ
ತಮ್ಡಿಗೆ ಮೋಸಮಾಡ್ಬಾರ್ದು ಅಂದ್ಬುಟ್ಟು
ಆ ದೇವ್ರು ನಿನಗೆ ವರ ಕೊಡ್ತದೆ
ಆ ದೇವರು ವರಕೊಟ್ಟುಬುಟ್ರೇ
ನೀನೇ ದೇವರಾದಿಯಾ
ದೇವ್ರಮಾಡೋರ್ಗೆ ಎಷ್ಟು ಕಷ್ಟ
ಪೂಜೆ ಮಾಡವನ್ಗೆ ಕಷ್ಟವಲ್ಲ ಪರದೇಶಿ
ಲೋ ದೇವರು ಮಾಡೋರು ಮೊದಲ್ನೆ ದೇವರು
ಪೂಜೆ ಮಾಡೋವ್ನು ಎರಡನೇ ದೇವರು || ಸಿದ್ಧಯ್ಯ||
ಅಯ್ಯಾ ಮೊದಲ್ನೇ ದೇವರು ನಾನು ಕಾಣೋ
ಎರಡ್ನೆ ದೇವರು ನೀನು ಕಾಣೋ || ಸಿದ್ಧಯ್ಯ||
ಮೊದಲ್ನೇ ದೇವರು ನಾನು ಪರದೇಶಿ
ಎರಡ್ನೇ ದೇವರು ನೀನು ಕಣೋ
ಜಂಗಮ ಎಂದರು
ಇಂತ ಕೆಂಪಚಾರಿ ಮಾತ ಕೇಳ್ಕಂಡು
ಜಗನ್‌ಜ್ಯೋತಿ ಧರೆಗೆದೊಡ್ಡವರು
ಕೆಂಪಣ್ಣ
ಆಗಾದರೇ ಮೊದಲ್ನೇ ದೇವರು
ನೀನಾದಿಯಪ್ಪ
ಎರಡ್ನೆ ದೇವರು ನಾನಾದನೋ ಕಂದ
ಆಗಲೀ ಮಗು ಕೆಂಪಣ್ಣ
ಕೆಂಪಣ್ಣ
ನನ್ನ ಮಹಿಮೆ ಮೈತ್ಗಾರ
ಈ ನರಲೋಕದಲ್ಲಿ ಕಂದ
ನರ ಮಾನವರು ಯಾರು ತಾನೆ ಬಲ್ಲರು ಕಂದಾ
ಕೆಂಪಣ್ಣ
ಭೂಮಿ ಭೂಲೋಕ ಕಲ್ಯಾಣ ಕೈಲಾಸ
ಈ ನಡುವೆ ನರ್‌ಲೋಕಕ್ಕೆ
ಮಗನಾಗಿರ್ತಕ್ಕಂತ
ಈ ನರ್ ಲೋಕಕ್ಕೆ ಗಂಡನಾಗಿರ್ತಕ್ಕಂತ
ಗಂಡು ದೇವರು ನಾನು ಕಂದಸದ
ನರಲೋಕಕ್ಕೆ ಮಗನೇ
ಗಂಡನಾಗಿರ್ತಕ್ಕಂತ ಗಂಡು ದೇವರು
ಜೊತೆಯೊಳಗೆ ಈ ರೀತಿ
ಮಾತಾಡಬೌದೇ ಕೆಂಪಣ್ಣಾ
ಅಯ್ಯಾ ನೀನಲ್ಲ ಗಂಡ
ಮೊದಲ್ನೇ ಗಂಡ ನಾವು
ಕೇಳು ಪರದೇಶಿ
ಕೇಳು ಭಿಗಸಿಕ
ಆಗಂದವನೇ ಕೆಂಪಣ್ಣ
ಏನಪ್ಪ ಕಂದಾ
ಏನಪ್ಪ ಮಗನೇ
ಎಳೆಯವನೇ ಕೆಂಪಣ್ಣ
ನೀ ಯಾವು ರೀತಿಯೊಳಗೇ
ಗಂಡನಾದೇ ಕಂದಾ
ಯಾವು ರೀತಿಯೊಳಗೇ ಕಂದಾ
ಗಂಡನಾದೇ ಕಂದಾ
ಯಾವು ರೀತಿಯೊಳಗೇ
ಗಂಡನಾದೇ ನನ್ನ ಮಗನೇ
ನೀ ಗಂಡನಾದ ತರವ ಕಂದಾ
ಒಡದೇಳು ಎಂದಾರಲ್ಲ || ಸಿದ್ಧಯ್ಯ||
ಯಾವ ರೀತಿ ಒಳಗೆ ಕಂದಾ
ನೀನು ಗಂಡನಾದಿಯಪ್ಪ
ಎಳೇ ಕೆಂಪಣ್ಣ
ನೀನು ಗಂಡನಾದ ರೀತಿನಾರು
ಹೇಳ್ಬುಡು ಕಂದಾ ಎಂದರು
ಏ ಜಂಗುಮ
ನಾವು ಯಾವು ರೀತಿ
ಗಂಡನಾದೊ ಗೊತ್ತೇನು
ಊರು ಊರು ನಾಡು ನಾಡು
ರಾಜ್ಯ ರಾಜ್ಯದ ಮೇಲೆ
ಕುರುಚು ಕುಂಬಾರ್ಗೇರಿ
ಒಕ್ಕಲ್ಗೇರಿ ವಾಜರುಗೇರಿ
ಹೊನ್ನಯ್ಯನ್ಗೇರಿ ಚೆನ್ನಯ್ಯನಕೇರಿ
ನಿಮ್ಮ ಕುಲೆಂಟು ಜಾತಿ
ಮುಂಡೇ ಮಕ್ಕಳುವೇ
ಸಾವುರಾರು ರೂಪಾಯಿ ತಂದು
ನನ್ನ ಕೈಲಿ ಕೊಡ್ಬುಡ್ತೀರಿ
ಆಚಾರಪ್ಪ ಮಾಡ್ಕೋಡ್ರಪ್ಪ
ಆಚಾರಪ್ಪ ಮಾಡ್ಕೋಡ್ರಪ್ಪ
ಅಂತ ಬತ್ತೀರಿ ಮುಂಡ ಮಕ್ಕಳೆ
ನಮ್ಮ ಆಚಾರಿ ಜಾತಿಯವರು
ಏನ್ಮಾಡ್ತಿವಿ ಗೊತ್ತ
ಲೋ ಮುಂಡೆಗೆ ಮಕ್ಕಕ ಸಾವು
ಮಾಡ್ತೀವಿ ಪರದೇಶಿ
ಕತ್ತಿಗೆ ಪದಕ ನಾವು
ಮಾಡ್ತಿವೀ ಜಂಗುಮ
ಅಯ್ಯಾ ಕೈನ ಕಡ್ಗ ನಾವು
ಕೈನ ಬಳೆನಾವು
ಬೆಟ್ಟುನುಂಗುರ ನಾವು
ನಾವು ಒಡ್ಡನ ದಾಬ ನಾವು
ಮಾಡ್ತಿವಿ ಒರದೇಶಿ
ನಾ ಕಾಲಿನ ಚೈನ ನಾವು
ಮಾಡ್ತೀವಿ ಜಂಗುಮ
ಆ ಕಾಲುನು ಮುರಿ ನಾವು
ಮಾಡುತ್ತೀವಿ ಪರುದೇಶಿ
ಈ ಸುತ್ತು ಮಿಂಚು ನಾವು
ಮಾಡುತೀವಿ ಜಂಗುಮ
ಹನ್ನೊಂದೀಡು ನಿಮ್ಮದು ಕಣೋ
ಇನ್ನೊಂದೀಡು ನಾವೆ ಕಾಣೋ || ಸಿದ್ಧಯ್ಯ||
ಹನ್ನೊಂದೀಡಿ ನಿಮ್ಮದು
ಇನ್ನೊಂದೀಡು ನಮ್ಮದು ಕಣೋ ಜಂಗುಮ
ಹನ್ನೊಂದೀಡು ಬಡಬಂಗಾರವೆಲ್ಲ ನಿಮ್ಮದು
ಇನ್ನೊಂದೀಡು ನಮ್ಮದು
ಏ ಜಂಗುಮ
ನಮ್ಮೀಡು ಬರೋಗಂಟಾ
ನಿನ್ನ ಮನೆಕಾಲವೇ ನಡೆಯೋದಿಲ್ಲ
ನಮ್ಮೀಡು ಬರೋಗಂಟಾ
ನಿನ್ನ ಹೆಡ್ತಿಗೆ ನೀನು ಗಂಡನೇ ಆಗದಿಲ್ಲ
ನಮ್ಮೀಡು ಬರೂತನಕ
ನಿನ್ನ ಹೆಡ್ತಿಗೆ ನೀನು
ಗಂಡನಾಗೋದಿಲ್ಲ ಗೊತ್ಲ ಪರದೇಶಿ ಎಂದರು
ಕೆಂಪಣ್ಣ
ಅದು ಯಾವೀಡಪ್ಪ
ಅದೇನು ಹೇಳುಬುಡು ಕಂದಾ
ಹೇಳುಬುಡು ಮಗು ಎಂದರು
ಏ ಜಂಗುಮಾ
ನಾವು ಮಾಡ್ದ ತಾಲಿ
ನೀ ತಕ್ಕಂಡು ಹೊಯ್ತಿಯೆ
ಕೂಡುವ ಕುಲದಲ್ಲಿ
ಸೇರಿದ ಸಭೆಯಲ್ಲಿ
ಅಯ್ಯಾ ಸೀತಾಳ ಚಪ್ಪರದಲ್ಲಿ
ಏನಪ್ಪ ಕುಲದವರೇ
ಏನಪ್ಪ ಮಠದವರೇ
ಏನಪ್ಪ ಜಾತ್ಯಯವರೇ
ನನ್ನ ಹೆಂಡ್ತಿಯಾ ಕತ್ತಿಗೆ
ತಾಲಿಯ ಕಟ್ಬುತ್ತಿನೀ
ಅಪ್ಪಣೆಯಾ ಕೊಟ್ಟೀರಿಯಾ
ಆಗನತೇಳಿ ಕೇಳ್ತಿಯಾ
ಅವರೆಲ್ಲ ನಿನ್ನ ಮಾತ ಕೇಳುಬಿಟ್ಟು
ದೇವ್ರಪ್ಣೆ ಕಟ್ಟಪ್ಪ
ಸ್ವಾಮಿ ಅಪ್ಪಣೆ ಕಟ್ಟಯ್ಯ
ನಿನ್ನ ಹೆಡ್ತಿ ಕತ್ಗೆ
ತಾಲೀಕಟ್ಟು ಅಂತ ಹೇಳ್ತರೆ
ನಿನ್ನ ಹೆಂಡ್ತಿ ಕತ್ತಿಗೆ ನೀನು
ತಾಲಿ ಕಟ್ಟುಬುಟ್ಟರೇ
ನಿನ್ನ ಹೆಂಡ್ತಿಗೆ ನೀನು ಗಂಡನಾ
ತಾಲಿ ಮಾಡವ್ರಗೆ ಎಷ್ಟು ಕಷ್ಟ
ತಾಲಿ ಮಾಡವನ್ಗೇ ಎಷ್ಟಿದದೊ ಕಷ್ಟ
ಕಟ್ಟು ಬುಡವನಿಗೆ ಕಷ್ಟವೇನೊ
ಪರದೇಶಿ
ಲೋ ತಾಲಿಮಾಡೋನು ಮೊದಲ್ನೇ ಗಂಡ
ಕಟ್ಟುದವನು ಎರಡ್ನೇ ಗಂಡಾ || ಸಿದ್ಧಯ್ಯ||
ನಿನ್ನ ಹೆಂಡ್ತಿಗೆ ನೀನಲ್ಲ ಗಂಡಾ ಕಣೋ
ಮೊದಲ್ನೇ ಗಂಡಾ ನಾನು ಕಾಣೋ || ಸಿದ್ಧಯ್ಯ||
ಅಯ್ಯಾ ಮೊದಲ್ನೇ ಗಂಡ ನಾವು ಕಾಣೋ
ಎರಡ್ನೇ ಗಂಡ ನೀನು ಕಾಣೋ || ಸಿದ್ಧಯ್ಯ||
ನಿನ್ನ ಹೆಂಡ್ತಿಗೇ
ಮೊದಲ್ನೇ ಗಂಡ ನಾವು
ಕಾಣೋ ಜಂಗುಮ
ಎರಡ್ನೇ ಗಂಡ ನೀನು ಕಣೋ
ಪರದೇಶಿ ಎಂದರೂ ಎಳೇ ಕೆಂಪಣ್ಣ
ಕೆಂಪಣ್ಣನ ಮಾತ ಕೇಳಿ ಮಹಾಗುರು
ಮಂಟೇದಲಿಂಗಪ್ಪ
ಏನಪ್ಪ ನನ್ನ ಕಂದಾ ಕೆಂಪಣ್ಣ
ಈ ನರ್ ಲೋಕದ ಹೆಣ್ಣು ಮಕ್ಕಳ್ಗೆಲ್ಲ
ನೀನೆ ಮೊದಲ್ನೆ ಗಂಡನಾದಿಯಪ್ಪ
ಕೆಂಪಣ್ಣ
ನಾವೆಲ್ಲ ಎರಡನೇ ಗಂಡನಾದವಾ ಕಂದಾ
ನೀನು ಹಾಡಿದಂತ ಮಾತು ಮಗನೇ
ಈ ನಡುವೆ ನರ್‌ಲೋಕಕ್ಕೆಲ್ಲ
ತೆವಳುಬಲ್ಲದ ಮಗು
ಈ ನರಲೋಕಕ್ಕೆಲ್ಲ ಆಗಬಲ್ಲದಪ್ಪ
ಕೆಂಪಣ್ಣ
ನಾನಾಡಿದ ಮಾತು ಎಳ್ಳಷ್ಟು
ನಿನಗೆ ಹುಸಿಯಾಗದಿಲ್ಲ
ಈ ನರ್‌ಲೋಕದ ಹೆಣ್ಣು ಮಕ್ಕಳ್ಗೆಲ್ಲ
ಮೊದಲ್ನೇ ಗಂಡ ನಾನು ಅಂತ
ಕೇಳ್ದಿಯಲ್ಲೋ ಮಗನೇ
ಕೆಂಪಣ್ಣ
ನಿನಗೆ ತಾಯಿ ಬುಡಸುತ್ತೀನಿ
ತಂದೆ ಬುಡುಸುತ್ತೀನಿ
ಅಣ್ಣನ ಬುಡುಸ್ತೀನಿ
ನಿನಗೆ ತಮ್ಮಾನ ಬುಡಸ್ತೀನಿ
ನಿನಗೆ ಅಣ್ಣಾನ ಆಸೆ ಇಲ್ದೇ
ತಮ್ಮನಾಸೆ ಇಲ್ದೇ
ಬಂಧು ಬಳಗದ ಆಸೆ
ಇಲ್ಲದಂತೆ ನನ್ನ ಕಂದಾ
ನಿನಗೆ ಮಡದಿ ಸುಖ ಮಕ್ಕಳ ಸುಖ ಇಲ್ದೇ
ಲೋ ಸಂಸಾರದ ಸುಖ
ಇಲ್ಲದಂತೆ ನನ್ನ ಕಂದಾ
ಲೋ ನಾನು ಪಡೆದ ನರಲೋಕಕ್ಕೆ
ನಿನ್ನ ಭಂಗಿ ಸಿದ್ಧನ ಮಾಡುತೀನಿ || ಸಿದ್ಧಯ್ಯ||
ಮಂಟೇಸ್ವಾಮಿ: ಕೆಂಪಚಾರಿ ಸಾಲು (೧೬)
ನಾನು ಪಡೆದಿರುವಂತ ನರ್‌ಲೋಕಕ್ಕೆ ಕಂದಾ
ನಿನ್ನ ಭಂಗೀ ಸಿದ್ಧನ
ಮಾಡಿ ಬುಡುತ್ತೀನಿ ಮಗು ಕೆಂಪಣ್ಣ
ನಿನ್ನ ಹೆಂಡರಿಲ್ಲದವನಾ
ನಾ ಪುಂಡುಗಾರನ ಮಾಡುತೀನಿ|| ಸಿದ್ಧಯ್ಯ||
ನಿನ್ನ ಹುಟ್ದುದವನ ಹುಟ್ಟುದಾಗೆ
ನಾ ಭೂಮಿ ಮ್ಯಾಲೇ ಮಡಗುತೀನಿ || ಸಿದ್ಧಯ್ಯ||
ಹುಟ್ಟುದವನ ಹುಟ್ಟುದಂಗೆ ಕಂದಾ
ನಿನ್ನ ನಿಲ್ಲಿಸ್ತೀನೀ ಮಗನೇ ಕೆಂಪಣ್ಣ
ನಾನು ಪಡೆದಿರುವ
ನರ್‌ಲೋಕಕ್ಕೆ ಕಂದಾ
ನಿನ್ನ ಭಂಗೀಸಿದ್ಧನ ಮಾಡಿ ಬುಡ್ತೀನಿ ಎನತೇಳಿ
ಜಗನ್‌ಜ್ಯೋತಿ ಧರೆಗೆ ದೊಡ್ಡವರು
ಕೆಂಪಣ್ಣನ ಮುಂಭಾಗದಲ್ಲಿ
ಸುಮ್ಮನೇ ನಿಂತಿದ್ದರು
ಗುರವೇ ನಿಂತಿರುವ ಗುರುವಿನ ಮೊಕವ
ಮಟಮಟನೇ ನೋಡುತಾನೆ || ಸಿದ್ಧಯ್ಯ||
ನಿಂತಿರುವಂತ ಧರೆಗೆ ದೊಡ್ಡವರ
ಮೊಕವಾ
ಎರಡು ಕಣ್ಣಿಂದ ನೋಡ್ಕಂಡು ಕೆಂಪಣ್ಣ
ಏನೋ ಜಂಗುಮಾ
ಏನೋ ಭಿಗಸೀಕಾ
ನನ್ನ ಕುಲುಮೇ ಕಾರ್ಖಾನೆಗೆ
ಯಾತಕ್ಕೆ ಬರೋಕ್ಕೋದೇ
ನನ್ನ ಕುಲುಮೆ ಕಛೇರಿಗೆ
ಯಾಕೆ ಬಂದೆ ಜಂಗುಮ
ಊರೋರುಗೇ ವಂಟೋಗಿದ್ದರೇ
ರಾಗಿ ಜ್ವಾಳ ಸಿಕ್ತಿತ್ತು
ಆಗಲೀಗ ಮನೆಮನೆಗೆ ವಂಟೋಗುಬುಟ್ಟಿದ್ದರೇ
ಮುದ್ದೇ ಸಿಕ್ಕುತ್ತಿತ್ತು
ಮುದ್ದೇ ಇಸ್ಕಂಡು ಉಣ್ಣಕ್ಕಂಡು ತಿನ್ನಕ್ಕಂಡು
ಮಾರಿ ಚವಡೀಗೆ ಹೋಗಿ
ಬಿದ್ದಿದ್ದು ಕೆಡದಿದ್ದು
ಬೆಳಗಾದ ಮ್ಯಾಲೆ ಎದ್ದೋಗಬಹುದಾಗಿತ್ತು
ಇವತ್ತಿನ ದಿವಸ್ದಲ್ಲಿ
ನನ್ನ ಕುಲುಮೆ ಕಛೇರಿಗೆ ಬಂದೀದ್ದೀಯಲ್ಲ
ಈ ಕಬ್ಬಿಣ್ದಂಗಡಿ
ಒಳಗೆ ನೊಣಿಗೇನು ಹಗ್ಗುವಲ || ಸಿದ್ಧಯ್ಯ||
ನನ್ನ ಕಬ್ಬಿಣ್ಣಂಗದಿಯೊಳಗೇ
ನೊಣೀಗೇನು ಹಗ್ಗ
ಕಾಯಿ ಮಾರೋ ಸಂತೆ ಒಳಗೆ
ನಾಯಿಗೇನೋ ಹಗ್ಗ
ನನ್ನ ಕುಲುಮೆ ಮನೆಗೇ ನೀನು
ಏನು ಬೇಡಕೇ ಬಂದೆ || ಸಿದ್ಧಯ್ಯ||
ಕುಲುಮೇ ಕಾರ್ಖಾನೆಗೇ
ಏನು ಬೇಡಕೆ ಬಂದಿದ್ದೀಯೊ ಜಂಗುಮಾ
ಊರೂರ್ಗೊಂಟೋಗ್ಬುಡು
ರಾಗಿ ಜ್ವಾಳ ಕೊಡ್ತರೇ
ಹೋಗೊ ಜಂಗುಮಾ
ಮನೆ ಮನೆಗೊಂಟೋಗು ಮುದ್ದೇ ಕೊಡ್ತರೇ
ಇದುವಲ್ದಂತೆ ಅಂಗಡಿ ಬೀದಿಗೆ ವೊಂಟೋದರೆ ನಿನ್ಗೆ
ಕಾಸು ದುಡ್ಡು ಕೊಡ್ತರೆ ಕಣೋ
ಈ ಕುಲುಮೆ ಕಛೇರಿಗೆ ಏನು
ಬೇಡಾಕೆ ಬಂದಿದ್ದೀಯೊ
ಹೊರಟೋಗುಬುಡು ಎಂದರು
ಏನಪ್ಪ ನನ್ನ ಕಂದ ಕೆಂಪಣ್ಣ
ಬಿಕ್ಷ ಮಾಡುವಂತ ಫಲವ
ನಾನು ಪೂರ್ವದಲ್ಲೇ
ಪಡ್ಕಂಡುಬುಟ್ಟೀ ಕಂದಾ
ಬಿಕ್ಷ ಮಾಡುವಂತ ಫಲ
ನಾನಾಗಲೇ ಪಡ್ಕಂಡಿ ಮಗನೇ
ಹೇಳ್ತೀನಿ ಕೇಳು ನನ್ನ ಕಂದ ಕೆಂಪಣ್ಣ
ಈ ಭೂಮಿ ಭೂಲೋಕ ನಡುವೇ
ನರ್‌ಲೋಕದಲ್ಲಿ ಕಂದಾ
ನಿನ್ನ ಕುಲುವೆ ಕಾರ್ಖಾನೆಗೆ
ಯಾತಕ್ಕೆ ಬಂದೀ ಅಂದ್ರೇ ಮಗನೇ
ದೂರದಲ್ಲಿ ನಿಂತ್ಕಂಡು
ನೋಡುದೀ ಕೆಂಪಣ್ಣ
ನಿನ್ನ ಕುಲುಮೆ ಮನಿಂದ
ಹೊಗೆ ಆಕಾಶಕ್ಕೆ ಹೋಯ್ತಿತ್ತು
ಹೊಗೆ ನೋಡುಬಿಟ್ಟು
ನಿನ್ನ ಕುಲುಮೆ ಕಛೇರಿಗೆ
ಬಂದ್ಬುಟ್ಟಿ ಕಂದಾ
ಯಾಕೇ ಅಂದ್ರೇ
ನನಗೇ ಊಟ ಊಟಕ್ಕೆಲ್ಲ
ಭಂಗೀ ಊಟ ಅಂದ್ರೇ
ಬಂಗಾರ್ದಂತ ಊಟ ಕಂದಾ
ಅದಕ್ಕಾಗಿ ನಿನ್ನ ಕುಲುಮೇ
ಕಛೇರಿಗೆ ಬಂದುಬುಟ್ಟಿ ಮಗನೇ
ಕಂದಾ ಭಂಗಿ ಸೇದೋದ್ಕೆ ಸ್ವಲ್ಪ
ಬೆಂಕೀ ಕೆಂಡ ಕೊಡೋ ಕಂದ || ಸಿದ್ಧಯ್ಯ||
ಅಪ್ಪ ಕೆಂಡ ಕೊಟ್ಟರೆ ನಿನಗೆ
ಬಾಳ ಧರುಮ ಬರುವುತಾದೆ || ಸಿದ್ಧಯ್ಯ||
ನನಗೆ ಬೆಂಕಿ ಕೊಟ್ಟರೇ ಕಂದಾ
ಬಾಳ ಪುಣ್ಯ ಬರುವುತಾದೇ || ಸಿದ್ಧಯ್ಯ||
ಬೆಂಕಿ ಕೆಂಡ ನನಗಾಗಿ ಕೊಟ್ಟರೇ ಕಂದಾ
ನಿನಗೆ ಬಾಳ ಧರ್ಮ ಬರ್ತದೇ ಕಂದ
ಬಾಳ ಪುಣ್ಯ ಬರ್ತದೆ ಮಗು
ಭಂಗಿ ಸೇದ್ಕಂಡು ವಂಟೋಗುಬುಡ್ತಿನೀ
ಕೆಂಡ ಕೊಡಪ್ಪ ಕಂದಾ ಎಂದರು
ಏನೋ ಜಂಗುಮಾ
ನನ್ ಕುಲುಮೆ ಕಛೇರಿಗೆ ಬಂದ್ಬುಟ್ಟು
ಭಂಗಿ ಸೇದಕ್ಕೆ ಬೆಂಕಿ ಕೆಂಡ
ಕೊಡು ಅಂತ ಕೇಳ್ದಿಯ
ಲೋ ಕೆಂಡ ಕೋಡೋದಕ್ಕೆ ಒಬ್ಬ
ಆಳು ತಗದು ಮಡ್ಗಿದ್ದೀಯ || ಸಿದ್ಧಯ್ಯ||
ನಿನಗೆ ಕೆಂಡ ಕೊಡುದಕ್ಕೆ
ಒಂದು ಆಳು ತಗದು ಮಡ್ಗಿದ್ದಿಯಾ || ಸಿದ್ಧಯ್ಯ||
|| ಸಿದ್ಧಯ್ಯ||
ನಿನಗೆ ಬೆಂಕಿ ಕೆಂಡ ಕೊಡೋಗಂಟಾ
ನನಗೆ ಒಂದು ಕಾರ್ಯ ಕಮ್ಮಿಯಾಯ್ತದೆ ಕಣೋ ಪರದೇಶಿ
ನಿನಗೆ ಬೆಂಕಿ ಕೆಂಡ ಕೊಟ್ರೂ ಕೊಡ್ಬೋದು
ನೀನು ಕೆಂಡ ಕೇಳಿದರೆ
ನಾನು ಯಾತುರಲಿ ಕೊಡಬೇಕು || ಸಿದ್ಧಯ್ಯ||
ಕೆಂಡ ಕೇಳ್ತಿಯೆ ಜಂಗುಮ
ಕೆಂಡ ಬೇಕಾದರೇ ಯಾತ್ರಲ್ಲಿ ಕೊಡಬೇಕು ಎಂದರು ಕೆಂಪಣ್ಣ
ಕೆಂಪಣ್ಣ
ಬೆಂಕಿ ಕೆಂಡ ಯಾತ್ರಲ್ಲಿ
ಕೊಡಬೇಕು ಅಂತ ಕೇಳ್ದಿಯಾ
ಕೆಂಪಣ್ಣ
ಹೇಳ್ತಿನೀ ಕೇಳು
ನಿನ್ನ ಕುಲುಮೆ ಮುಂಭಾಗದಲ್ಲಿ ಕಂದಾ
ಆಳುದ್ದ ರಾಶಿ ಹಾಕದಲ್ಲೇ ಕಂದಾ
ಆಳುದ್ದ ರಾಶಿ ಒಳಗೆ ಬಲಭಾಗದಲ್ಲಿ
ಬಿದ್ದದೆ ನೋಡು ಬಾಚಿ ಚಕ್ಕೆ
ಕೆಂಪಣ್ಣ
ಆಡುವಲ್ಲದಂತೆ
ನಿನ್ನ ಕುಲುಮೆ ಬೂದಿವಳಿಗೆ
ಬಿದ್ದದಲ್ಲಪ್ಪ ಗ್ವಾಡೆ ಬೆರಣಿ
ಕೆಂಪಣ್ಣ
ಬಾಚಿ ಚಕ್ಕಲೇ ಬೆಂಕಿ ಮಡಗೀ
ಗ್ವಾಡೆ ಬೆರಣೀ ಮುಚ್ಚುಕೊಡು || ಸಿದ್ಧಯ್ಯ||
ಬಾಚಿ ಚೆಕ್ಕೆಲೀ ಬೆಂಕಿ ಮಡುಗ್ಬುಟ್ಟು ಕಂದಾ
ಗ್ವಾಡೆ ಬೆರಣಿ ಮುಚ್ಚಿ ಕೊಡಪ್ಪಾ
ಕಂದಾ ಕೆಂಪಣ್ಣ ಎಂದರು
ಏ ಜಂಗುಮ
ಬಾಚಿ ಚೆಕ್ಕೇಲಿ ಬೆಂಕಿ ಮಡ್ಗುಬು‌ಟ್ಟು
ಗ್ವಾಡೆ ಬೆರಣಿಲಿ ಮುಚ್ಚುಕೊಟ್ಟುಬುಡು
ಅಂತ ಕೇಳ್ದಿಯಲ್ಲ
ಲೋ ಬಾಚಿ ಚೆಕ್ಕೆ ಎಂಬುದ
ನಿಮ್ಮಜ್ಜಯ್ಯ ಕೆತ್ತಿದನೇನೊ || ಸಿದ್ಧಯ್ಯ||
ಆ ಗ್ವಾಡೆ ಬೆರಣಿ ಎಂಬುದ
ನಿಮ್ಮಜ್ಜ ಹಾಕಿಸಿದನೇನೊ || ಸಿದ್ಧಯ್ಯ||
ಅಯ್ಯಾ ಕೇಳು ನನ್ನ ಕಂದಾ
ಕೇಳಪ್ಪ ನನ್ನ ಮಗನೇ
ಕೇಳು ನನ್ನ ಮಗು
ಎಳೆಯವನೇ ಕೆಂಪಣ್ಣ
ಲೋ ಅಜ್ಜಯ್ಯ ನನಗಿಲ್ಲ
ಅಜ್ಜಮ್ಮ ನನಗಿಲ್ಲ
ತಂದೆ ನನಗಿಲ್ಲ ತಾಯಿ ನನಗಿಲ್ಲ
ಅಣ್ಣ ತಮ್ಮ ಮೊದಲಿಲ್ಲ ನನ್ನ ಕಂದಾ
ನನಗೆ ಮಡದೀ ಸುಖ ಇಲ್ಲ
ಮಕ್ಕಳು ಕಾಟ ಇಲ್ಲ
ಸಂಸಾರದ ಸುಖ ನನಗಿಲ್ಲ ನನ್ನ ಕಂದಾ
ನಾ ಕಾಡಲ್ಲಿ ಹುಟ್ಟಿದವನು
ಮಗನೇ ಕಾಡಲ್ಲಿ ಬೆಳದವನು
ನಾ ಹೆಂಡೂರಿಲ್ಲದವನು
ನಾ ಪುಂಡ್ಗರ ನನ್ನ ಕಂದಾ
ಈ ಪುಂಡ್ಗಾರನ ವಂದ್ಗೇ
ನೀ ಹುಡುಗಾಟ ಆಡಬೇಡ || ಸಿದ್ಧಯ್ಯ||
ಪುಂಡುಗಾರನ ವಂದಗೇ
ಹುಟುಕಾಟ ಆಡಬೇಡ ಮಗು ಕೆಂಪಣ್ಣ
ಭಂಗಿ ಸೇವನೆ ಮಾಡ್ಕಂಡು
ವಂಟೋಗುಬುಡ್ತೀನಿ
ಕೆಂಡ ಕೊಟ್ಟುಬಿಡಪ್ಪ ಎಂದರು
ಏ ಜಂಗಮ
ನಿನ್ನ ಜೊತೆ ಒಳಗೆ ನನಗೆ ಹುಡುಗಾಟವೇನೊ
ಈಗಲೀಗ ಕುಲುಮೆ ಕಾರ್ಖಾನೆಗೆ ಬಂದು
ಭಂಗಿ ಸೇದ್ಬೇಕು ಬೆಂಕಿ ಕೆಂಡ ಕೊಡು ಅಂತ ಕೇಳ್ದೆಯಲ್ಲ
ಈಗ ನಿನಗೆ ಕೆಂಡ ನಾನು ಕೊಡಬೇಕಾದ್ರೇ
ಬಾಚಿ ಚೆಕ್ಕೆ ಮ್ಯಾಲೇ ಮಡಗೀ
ಬೆರಣಿ ಮೇಲೆ ಮುಚ್ಚಿ
ಕೊಟ್ಟು ಬಿಡು ಅಂದು ಕೇಳ್ದಿಯಲ್ಲ ಪರದೇಶಿ
ನಿನಗೆ ಕೆಂಡಕೊಡ್ತಿನೀ
ಆದ್ರೂ ಕೂಡ ಹೇಳ್ತಿನಿ ಕೇಳು
ಬಾಚಿ ಚಕ್ಕೆ ಒಳಗೇ ಕೊಡೋದಿಲ್ಲ
ಬೆರಣಿ ಸುಂಟಿವಳಗೊ ಕೂಡ ಕೊಡೀದಿಲ್ಲ
ನಾನು ಎತ್ತಭಾರದ ಕೆಂಡ
ಇಕ್ಕಳ್ದಲ್ಲಿ ಇಡಕ್ಕಂಡು
ಈರುಳ್ಳಿ ಭಾವನಕ್ಕೆ
ಕೆಂಡ ರವರವನೇ ಕಾಯ್ಸಿಕ್ಕಂಡು
ಅಯ್ಯಾ ಎತ್ತಬಾರ್ದ ಕೆಂಡಾ
ಮುಂಭಾಗಕ್ಕೆ ನಾನು ತೂದು ಹಿಡುತಿನಿ
ನಿನಗೇ ಕೆಂಡ ಬೇಕಾದರೇ
ನಿನ್ನ ಎರಡು ಹಸ್ತ ಒಡ್ದೂ ಎಂದ || ಸಿದ್ಧಯ್ಯ||
ಬೆಂಕಿ ಕೆಂಡ ಬೇಕಾದ್ರೆ
ನಿನ್ನ ಎರಡಸ್ತ ಒಡ್ಡು
ನಿನ್ನ ಹಸ್ತಕ್ಕೆ ಕೆಂಡ ಕೊಡ್ತೀನಿ ಎಂದರು
ಕೆಂಪಣ್ಣ
ನನ್ನ ಹಸ್ತಕ್ಕೆ ಕೆಂಡ ಕೊಟ್ಟಿಯಪ್ಪ
ನನ್ನ ಹಸ್ತಕ್ಕೆ ಕೆಂಡ ಕೊಟ್ಟುರೇ ಕಂದ
ನನ್ನ ಹಸ್ತ ಉಳ್ದದಾ ಕೆಂಪಣ್ಣಾ
ಗೋಲಿಗಾತ್ರ ಗೆಜ್ಜದ ಗಾತ್ರ
ದಾಮದ್ಗಾತ್ರಾ ಕಂದಾ
ಅಳ್ಳಪ್ಪೆ ಚಿಳ್ಳಪ್ಪೆ ಎದ್ದು ಬಿಡ್ತವೇ
ಬ್ಯಾಡ ಕಣ್ಣಪ್ಪ ಎಂದರು
ಏ ಜಂಗುಮಾ
ಬೆಂಕಿ ಬೇಕದರೇ ಹಸ್ತಕ್ಕೆ ಈಸ್ಕೋ
ಬೆಂಕಿ ಬ್ಯಾಡದೇ ಹೋದ್ರೆ
ನನ್ನ ಕುಲುಮೆ ಕಾರ್ಖಾನೆ ಬುಟ್ಟು
ಆಚೆಗೆ ತೊಲಗೋಗೊ ಪರದೇಶಿ ಎಂದರು
ಕೆಂಪಣ್ಣ
ಹಾಗಾದ್ರೆ ನನ್ನ ಹಸ್ತಕ್ಕೆ
ಕೆಂಡ ಕೊಟ್ಟಿಯಪ
ಕೊಟ್ಟುಬುಡು ನನ್ನ ಕಂದಾ
ಕೊಟ್ಟುಬುಡು ನನ್ನ ಮಗು
ಆಗಂದು ನನ್ನ ಗುರುವು
ಧರೆಗೆ ದೊಡ್ಡಯ್ಯ
ಅವರು ಕೆಂಪಣ್ಣನ ಕುಲುಮೆ ಮುಂದೇ
ಎರಡು ಹಸ್ತ ಒಡ್ಡುತಾರೆ || ಸಿದ್ಧಯ್ಯ ||
ಕೆಂಪಣ್ಣನವರ ಕುಲುಮೆ ಮುಂಭಾಗದಲ್ಲಿ ದೇವಾ
ಎರಡು ಹಸ್ತ ಒಡ್ಡಿ ನಿಂತ್ಗಂಡರು
ಜಗತ್ತು ಗುರು ಧರೆಗೆ ದೊಡ್ಡವರು
ಮಂಟೇದಲಿಂಗಪ್ಪ
ಹಸ್ತ ಒಡ್ಕಂಡು ನಿಂತಿರುವಂತ
ಜಗತ್ಗುರುಗಳ ಮೊಕ ನೋಡುಬುಟ್ಟು ಕೆಂಪಣ್ಣ
ಎತ್ತು ಬಾರದ ಬೆಂಕಿ ಕೆಂಡ
ಇಕ್ಕುಳ್ದಲ್ಲಿ ಇಡಕ್ಕಂಡು
ಈರುಳ್ಳಿ ರವಕ್ಕೆ ರವರವನೇ
ಕೆಂಡಾ ಕಾಯ್ಸಕೊಂಡು ದೊಡ್ಡವರ ಹಸ್ತಕ್ಕೆ
ಬೆಂಕಿ ಕೆಂಡ ಇಡುವಂತ ಕಾಲ್ದಲ್ಲಿ
ಕೆಂಪಣ್ಣನ ಇಕ್ಕುಳ್ದಲ್ಲಿ ಇರುವಂತ
ಅಗ್ನಿದೇವತೆ
ಅವಳು ಗುಳುಗುಳನೇ ಅಳುತಾಳೆ
ಬಾಳ ದುಃಖ ಮಾಡುತಾಳೆ || ಸಿದ್ಧಯ್ಯ ||
ಆಗಲೀಗ ಅಗ್ನಿದೇವತೆ
ಕಣ್ಣೀರ ಸುರ್ಸಕ್ಕಂಡು
ದುಃಖ ಮಾಡ್ಕಂಡು
ಒಕ್ಕು ಒಕ್ಕಳ ಕಣ್ಣೀರ
ದಾರವತಿಯಾಗಿ ಸುರಿಸ್ತ ಅಗ್ನಿದೇವತೆ
ಕೆಂಪಣ್ಣ
ಈ ಭೂಮಿಗೆ ದೊಡ್ಡವರ
ಹಸ್ತಕ್ಕೆ ನನ್ನ ಕೊಡ್ತಿಯಲ್ವಪ್ಪ
ಈ ಜಗಕ್ಕೆ ದೊಡ್ಡವರ ಹಸ್ತಕ್ಕೆ
ನನ್ನ ಕೊಟ್ಟುಬುಟ್ಟು ಮ್ಯಾಲೆ
ಈ ಧರೆಗೆ ದೊಡ್ಡವರ ಹಸ್ತದ ಮ್ಯಾಲೆ
ನಾನೇನಾರು ಕತ್ತಿ ಉರ್ದುಬಿಟ್ರೇ ಕಂದಾ
ನಾಳೆ ಕಾಲ ನನ್ನಗೆ ಯಾವ ಕಷ್ಟ
ಕೊಟ್ಟುಬಿಟ್ಟರೊ ಯಾವ ಭವ ಭಂದಾನ
ಕೊಟ್ಟುಬಿಟ್ಟರೋ ಅಂತೇಳಿ ಅಗ್ನಿದೇವತೆ
ಧರೆಗೆ ದೊಡ್ಡವರ ಕೈಗೆ
ಆಗಲೀಗ ಹಸ್ತಕ್ಕೆ ಬರುವಾಗ
ಕೆಂಪಣ್ಣನ ಕಣ್ಣಿಗೇ
ದಗಧಗನೇ ಕತ್ತಿ ದಿಗದಿಗನೇ ಉರಿಯೋಳಂತೇ
ಧರೆಗೆ ದೊಡ್ಡವರ ಹಸ್ತಕ್ಕೆ
ಅಗ್ನಿದೇವತೆ ಬರುವಾಗ
ಯಾವು ರೀತಿ ಬರುತ್ತಾಳೆ
ಅಂದ್ರೇ ತಾಯಿ
ಪರಶಿವನ ಮಡ್ದಿ ಪಾರ್ವತಾದೇವಿ
ಪಾರ್ವತಾ ದೇವಿ
ಮಂಡೇಲಿರ್ತಕ್ಕಂತ
ಕೆಂಡದವರೇ ಪುಷ್ಮವಾಗಿ
ಧರೆಗೆ ದೊಡ್ಡೋರ ಹಸ್ತದಮೇಲೆ
ಅಗ್ನಿದೇವತೆ ಕುಳತಗಂಡಳು || ಸಿದ್ಧಯ್ಯ ||
ಧರೆಗೆ ದೊಡ್ಡೋರ ಹಸ್ತದ ಮೇಲೆ
ಅಗ್ನುದೇವತೆ ತಾನಾಗಿ
ಕೂತಗಂಡಳು
ಕೂತ್ಗಂಡಂತಹ ಕಾಲದಲ್ಲಿ
ಎಳೆಯವನು ಕಂದಾ
ಚಿಕ್ಕವ್ವನು ಮಗನು ಕಿರಿಕೆಂಪಣ್ಣ
ಈ ಬಿಕ್ಷಿಕನ ಕೈಗೆ
ಬೆಂಕಿ ಕೊಟ್ಟು ಬುಟ್ಟಿ ಅನತೇಳಿ
ಅವನು ಕಿಲಕಿಲನೇ ನಗುತಾನೆ
ಮಂಚದಲ್ಲಿ ಕುಳಿತವನೇ || ಸಿದ್ಧಯ್ಯ ||
ಕಿಲಕಿಲನೆ ನೆಗುನಾಡಿಕ್ಕೊಂಡು
ಪಟ್ಟೇ ಮಂಚದ ಮೇಲೆ
ಕೂತ್ಗಂಡ ಕೆಂಪಣ್ಣ
ಆಗಲೀಗ ಕೊಟ್ಟಂತಹ ಅಗ್ನುದೇವತೆ
ಕೆಂಡದಾವರೆ ಪುಷ್ಮವಾಗಿ ಬಂದು
ಧರೆಗೆ ದೊಡ್ಡವರ ಹಸ್ತದ ಮೇಲೆ
ಅಗ್ನಿದೇವತೆ ಕೂತ್ಕಂಡರು
ಕೂತ್ಕಂಡಂತಹ ಅಗ್ನುದೇವತೆ
ತಗದು ಮುತ್ನು ಜೋಳ್ಗೇಲೀ
ಮಡೀಗಂಡು ಧರಗೆ ದೊಡ್ಡವರು
ಕೆಂಪಣ್ಣ
ಈ ಭಿಕ್ಷಕನ ಕೈಗೆ
ಬೆಂಕಿ ಕೊಟ್ಟುಬಿಟ್ಟೆ ಅಂತೇಳಿ
ಹಿಗ್ಗು ಬ್ಯಾಡ ತಗ್ಗುಬ್ಯಾಡ
ಅನ್ನದ ಮದ
ನೀರ್ನ ಮದ
ಕ್ರಾಮ ಕ್ರೋಧ ಹೆಚ್ಕೊಂಡು
ಮೇರೀ ಬೇಡ ಕಂದಾ
ಕೆಂಪಣ್ಣ
ಇವತ್ತು ತುಂಬ್ದ ಸೋಮಾರ
ನನ್ನ ಹಸ್ತಕ್ಕೆ ಕೆಂಡ ಕೊಟ್ಯಾ ಮಗನೇ
ಈಗ ನನ್ನ ಹಸ್ತಕ್ಕೆ ಕೆಂಡ
ನೀನು ಕೊಟ್ಟುಟ್ಟ ಮೇಲೆ
ನಾನು ಇಟ್ಟುಬಿಟ್ಟು ಹೋದ್ರೆ ವರ
ಕೊಟ್ಟುಟ್ಟೋದ್ರೆ ಶಾಪ
ಇವತ್ತು ನನ್ನ ಹಸ್ತಕ್ಕೆ
ನೀನು ಬೆಂಕಿ ಕೆಂಡ
ಕೊಟ್ಟ ಮೇಲೆ ಮಗನೇ
ನನ್ನ ಹಸ್ತ ಉರುದೋದಂಗೆ
ನಿನ್ನ ವಂಶವೇ ಉರುದೋಗಲಪ್ಪ || ಸಿದ್ಧಯ್ಯ ||
ಮಂಟೇಸ್ವಾಮಿ: ಕೆಂಪಚಾರಿ ಸಾಲು (೧೭)
ನನ್ನ ಹಸ್ತ ನನ್ನ ಕಂದಾ
ಉರ್ದೋದಂಗೇ ಮಗುನೇ
ನಿನ್ನ ವಂಶವೇ ಉರ್ದೋಗಲೀ
ಎಳೆಯವನೇ ಕೆಂಪಣ್ಣ
ನಿಮ್ಮ ಬಸವಾಚಾರಿ ಮನಸ್ತಾನವ ಕಂದಾ
ನಾನಾಳು ಪಟವ ಮಾಡುತ್ತೀನಿ || ಸಿದ್ಧಯ್ಯ ||
ನೀವು ಕಬ್ಬಣವಾ ಬಡದ್ರೂವೇ
ಹೊಟ್ಟೇಗಿಲ್ದಂಗೇ ಮಾಡುತ್ತೀನಿ || ಸಿದ್ಧಯ್ಯ ||
ಕಂದ ಒಣಗಬ್ಬಿಣ ಕಂದಾ
ಒಡುದ್ರುವೇ ನನ್ನ ಮಗುನೇ
ಹೊಟ್ಟೇಗಿಲ್ಲದಂಗೆ ಕಂದಾ
ನಾ ಮಾಡುತ್ತೀನಿ ಮಗು
ನಿನಗೆ ಬಟ್ಟೆಗೆ ಇಲ್ಲದಂಗೆ
ನಾ ಮಾಡುತೀನಿ ಕಂದಾ
ನಿಮ್ಮ ಹಡುಗಲ್ಲ ಹೊತ್ತುಗಂಡು
ಊರು ಊರು ತಿರ್ಗುಸ್ತೀನಿ || ಸಿದ್ಧಯ್ಯ ||
ಹಡಗಲ್ಲ ಹೊತ್ಗಂಡು ಕಂದಾ
ಊರು ಊರು ತಿರ್ಗುಸ್ತೀನಿ
ಮಗನೇ ಕೆಂಪಣ್ಣ
ಈಗ ನನಗೆ ಎಷ್ಟು
ಆಡಿದಿಯೆ ಎಷ್ಟು ಬೂದಿದೆಯೇ
ಎಷ್ಟು ಅಂದಿದೆಯೇ ಕಂದಾ
ಈ ಭೂಮಿ ಭೂಲೋಕ
ನಡುವೆ ನರಲೋಕದಲ್ಲಿ ಕಂದಾ
ನಾನು ಯಾವು ರೀತಿ
ಆಡುಸ್ತಿನೀ ಅನ್ನುಸ್ತೀನಿ
ಯಾವು ರೀತಿ ನಿನಗೆ
ಬೋಯ್ಸಿಸ್ತೀನಿ ಅಂದ್ರೆ ಕಂದಾ
ನಾಡು ನಾಡು ರಾಜರಾಜ್ಯದ ಮೇಲೆ
ಅಯ್ಯಾ ಕೂಡ್ರವ್ವ ತತ್ತರವ್ವ
ಕೂಡ್ರಕ್ಕ ತತ್ತರಕ್ಕ
ನಾನು ವಾಲೇ ನಾನು ಗುರುವೇ
ಕೊಳೆಯ ತಗೀತಿನೀ
ಕಡಗ ತಗೆಸುತೀನಿ
ಚೈನು ಬೆಸೆಯುತ್ತಿನೀ
ಡಾಬು ಮಾಡುತೀನಿ
ಅಂದುವಾಗಿ ಮಾಡುತೀನಿ ನಾನು
ಚಂದುವಾಗಿ ಮಾಡುತೀನಿ
ಕೊಡ್ರುವ್ವ ತತ್ತರವ್ವ
ಆಗನತೇಳಿ ನನ್ನ ಕಂದಾ
ಮಗನೇ ಗಂಡುಳ್ಳ ಗರತಿ
ಗಂಡ ಸತ್ತ ಬಳಿಕ ಮುಂಡೇರ ಪಲಕ
ಈಸ್ಗಳ್ಳಿ ನನ್ನ ಕಂದಾ
ಸಾವುರಾರು ರೂಪಾಯ್ನಿ ಒಡವೆ
ನಿಮ್ಮ ಕೈವಸ ಬಂದು ಮ್ಯಾಲೆ
ಅಯ್ಯಾ ಈವತ್ತು ಬಂದರೇ
ನಾಳಕೆ ಬನ್ನೆರವ್ವ
ನಾಳೆ ಬಂದರೇ
ಲೆಪ್ಪ ಹಾಕಿವ್ನಿ
ನಾಳಿದ್ದು ಬನ್ನರವ್ವ
ಆಗಂತೇಳಿ ನನ್ನ ಕಂದಾ
ಕಂದ ಮೂರು ದಿವಸ ಕಂದಾ
ಕಳೆದ ಮೇಲೆ ಮಗನೆ
ನೂರಾರು ರೂಪಾಯ್ನ ಬದುಕು
ನಿಮ್ಮ ಕೈವಸ ಬಂದ ಮೇಲೆ
ಕಂದ ರಾತ್ರೆಯಿಂದ ರಾತ್ರೆ
ಒಂದ್ಗಂಟೇ ರಾತ್ರೇಲೀ
ನಿಮ್ಮ ದನ ಕರವ ಅಟ್ಗೊಳ್ರಪ್ಪೆ
ಹೆಸ್ತಿ ಮಕ್ಳ ಕರಕಳ್ರಯ್ಯಾ || ಸಿದ್ಧಯ್ಯ ||
ಹೆಡ್ತಿ ಮಕ್ಕಳ ಕರ್ಕಳ್ಳಿ ಕಂದಾ
ನಿಮ್ಮ ದನಕರ ಹಟ್ಕಳ್ಳಿ ಮಕ್ಕಳೇ
ನೀವು ಕಾಣ್ದಿದ್ದ ಊರಗೇ ಕಂದಾ
ಕದ್ದು ಕಡದೋಗಿರಪ್ಪ || ಸಿದ್ಧಯ್ಯ ||
ಕಾಣದಿದ್ದ ಊರಗೇ
ಕದ್ದು ನೀವು ಕಳ್ತಾನ್ದಲ್ಲಿ
ವಂಟೋಗ್ಬುಟ್ರೇ ಮಗುನೇ
ಈ ಊರು ಬುಟ್ಟು ಈ ಊರ್ಗು ಹೋದ್ರುವೇ
ನಿಮಗೇ ಕಟ್ದ ಮನೆ ಇರಬಾರದು
ಅಲ್ಲೂ ಕೂಡ ಕಂಡೋರ ಮನೆ
ಪಾಠಶಾಲೆ ಜಗಲೀ ಮ್ಯಾಲೆ
ವಾಸಮಾಡಿ ಕಂದಾ
ನೀವು ವಾಸಮಾಡುವಾಗ
ಆ ಊರಲ್ಲಿ ಕದ್ದುಕ್ಕಂಡು
ಬಂದಿರುವ ಆ ಒಡವೆ ಆಭರಣ
ಈ ಊರಲ್ದಾರೂ
ಮಾರ್ಕಂಡು ಜೀವ್ನ ಮಾಡಬೇಕು
ಒಂದಳ್ಳಿಲಾಗಲೀ ದಿಲಿಲಾಗಲೀ
ಒಂದು ಕೋಟೆಲಾಗಲೀ ಪೇಟೆಲಾಗಲೀ
ಒಂದು ಸಂತೆಲಾಗಲೀ
ಅಯ್ಯಾ ಗಂಡುಳ್ಳ ಗರ್ತಿರ ಕಣ್ಣಿಗೇ
ಗಂಡಸತ್ತ ಮುಂಡೇರ ಕಣ್ಣಗೇ
ನೀವು ಸಿಕ್ಕುಬುಡಿ ನನ್ನ ಕಂದಾ
ಕಂದಾ ಅವರು ನಿಮ್ಮ ಕಂದಾ
ನೋಡ್ದು ಮೇಲೆ ಮಗನೇ
ಅಕ್ಕ ನಮ್ಮೂರಲ್ಲಿದ್ದವನು
ನನ್ನ ವಾಲೆ ಕದ್ದುಕ್ಕಂಡು ಬಂದ
ನನ್ನ ತಾಲಿ ಕದ್ದುಕ್ಕಂಡು ಬಂದ
ನನ್ನ ಡಾಬು ಕದ್ದುಕ್ಕಂಡು ಬಂದ
ಆವತ್ತುನಿಂದ ಇವತ್ತುಗೇ ಇವನೂ
ಸಿಕ್ಕಲಿಲ್ಲ ಕಣರವ್ವ
ಇವತ್ತು ನನ್ನ ಕಣ್ಣಿಗೇ
ಸಿಕ್ಕುಬುಟ್ಟು ಆನತೇಳಿ
ಅಯ್ಯಾ ಚೀ ಮುಂಡೇ ಮಗನೇ
ಆಚಾರ ಜಾತಿ ಮಗುನೇ
ನನ್ನ ಗಂಡುಳ್ಳ ಗರತಿ ಒಡುವೆ
ಗಂಡ ಸತ್ತ ಮುಂಡೇ ಬದುಕ
ತಿನ್ನಕ್ಕೆ ಬೇಕು ಅಂತ
ಎಲ್ಲಿಂದ ನೀನು ಕಾದಿದ್ದೇ ಅನತೇಳಿ
ಅವರು ಈ ಚಿರಕ್ಕ ಉಗುದ್ರೆ ಕಂದಾ
ಆಚರಕೆ ತಿರಿಕೊಳಪ್ಪ || ಸಿದ್ಧಯ್ಯ ||
ಅನ್ನವು ಕೈಲೀ ಅನ್ನಸ್ಕಳಿ ಕಂದಾ
ಆಡವ್ರು ಕೈಲೀ ಆಡಿಸ್ಕಳೀ ಮಗನೇ
ಉಗಿಸ್ಕಂಡು ತೊಡಿಸ್ಕಂಡು
ನಾನು ಕಂದ ನಡುವೆ ನರಲೋಕದ
ಮೇಲೆ ಕಂದ ಬಾಳ ಬದುಕಿ ಮಕ್ಕಳೇ
ಕೆಂಪಣ್ಣ
ಆಡ್ಕಂಡು ಅನ್ನಿಸ್ಕಂಡು
ಈಗಲೀಗ ನರ್‌ಲೋಕದಲ್ಲಿ
ನೀವು ಬಾಳಿ ಬದುಕುದ್ರವೇ ಕಂದಾ
ಯಾರು ಬೋದ್ರು
ಯಾರು ಅಂದ್ರು
ಯಾರು ಆಡದ್ರು ಕೂಡ
ನಮಗೆ ಬೈಲಿಲ್ಲ ನಮಗೆ ಅನ್ಲಿಲ್ಲ
ತಲೆ ಬೊಕ್ಕಂಡು ಹೊರಟೋಗುಬಿಡಿ
ನನ್ನ ಕಂದ
ಆಡಸ್ಕಂದು ಅನ್ನಸ್ಕಂಡು ನೀವು
ಬಾಳದ್ರು ಕೂಡ
ಈ ನರ್‌ಲೋಕದಲ್ಲಿ
ನಿಮ್ಮ ಛತ್ರಿಯ ಬುಡುಬ್ಯಾಡಿ
ನಿಮ್ಮ ಚಡಾವ ಬುಡುಬ್ಯಾಡಿ
ನಿಮ್ಮ ಕೋಟನ್ನೆ ಬುಡುಬ್ಯಾಡಿ
ನಿಮ್ಮ ಚೋಟವ ಬುಡುಬ್ಯಾಡಿ
ನಿಮ್ಮ ಪೇಟವ ಬುಡುಬ್ಯಾಡಿ
ದೇವ ಅರುಗಚ್ಚೇ ಬುಡುಬ್ಯಾಡಿ
ನಿಮ್ಮ ಅರಗು ಬೆರಗು ಮರೆಯಬೇಡಿ || ಸಿದ್ಧಯ್ಯ ||
ನಿಮ್ಮ ಊರುಪಂಚೆ ಬುಡುಬ್ಯಾಡಿ
ನಿಮ್ಮ ಕುಲಬಡಾಯ ಮರೆಯಬ್ಯಾಡಿ || ಸಿದ್ಧಯ್ಯ ||
ಎಷ್ಟೂ ಚಿನ್ನ ಬೆರಳಿ
ಬಂಗಾರ ಕದ್ಕಂದ್ರೂವೆ ಮಗನೇ
ಈಗಲೀಗ ಎಷ್ಟೂ ಬೆರಳೀ ಚಿನ್ನ
ಕದ್ದರು ಕೂಡ
ಕೋರ್ಟು ಕಛೇರಿಗೆ ಮಾತ್ರ
ಹತ್ತ ಬ್ಯಾಡಿ ಕಂದ
ಕೋರ್ಟು ಕಛೇರಿಗೆ ಹತ್ತುಬುಟ್ಟರೇ ಮಗನೇ
ಈಗಲೀಗ ಬಿನ್ನವೇ ಆಗುಬುಡ್ತಿರಿ ಕಂದಾ
ಕೋರ್ಟು ಕಛೇರಿಗೆ ಹತ್ತುದ್ರು ಕೂಡ
ನಿಮ್ಮ ಮಾತೇ ಕಟ್ಟಬೇಕೆ ವರತ್ತು
ಅವರು ಮಾತುಕಟ್ಟಬಾರ್ದು ಕಂದ
ಈಗಲೀಗ ಭೂಮಿ ಭೂಲೋಕದಲ್ಲಿ
ಬಾಳಿ ಬದುಕವಾಗ ಕಂದ
ನಿಮ್ಮ ಮಡ್ದಿರಾದ್ರು ಸರಿಯೇ
ನಿಮ್ಮ ಮಕ್ಕಳಾದ್ರು ಸರಿಯೇ
ನಿಮ್ಮ ಮಡ್ದಿ ಮಕ್ಕಳಾ ಕಂದ
ಕಂಡವರ ಮನೆಗೆ ನೀವು
ಕೂಲಿ ಕಂಬಳಕೆ ಕಳಗಬೇಡಿ || ಸಿದ್ಧಯ್ಯ ||
ಒಪ್ಪತ್ತು ಊಟ ಮಾಡಿ ಕಂದ
ಒಪ್ಪತ್ತು ಉಪಾಸ ಇದ್ರುವೇ ಮಗನೇ
ನಿಮ್ಮ ಮಡದಿ ಮಕ್ಕಳು ಮಾತ್ರ
ಕಂಡವರ ಮನೆಗೇ ಕೂಲಿ
ಕಂಬಳಕೇ ಕಳುಗುಸಬ್ಯಾಡಿ ಕಂದ
ಬಾಳಿ ಬದುಕಿ ನನ್ನ ಕಂದಾ
ಸಾಯುವಂತ ಕಡಗಾಲದಲ್ಲಿ
ನಿಮಗೆ ಪ್ರಾಣವೋಗೋದ್ಕು ಮೊದಲೇ
ನಾಲಗೇ ನಿಂತೋಗಲಪ್ಪ || ಸಿದ್ಧಯ್ಯ ||
ನಿಮಗೇ ಜೀವ ಹೋಗದ್ಕು ಮೊದಲೇ
ನಾಲಿಗೇ ನಿಂತೋಗುಲಯ್ಯ || ಸಿದ್ಧಯ್ಯ ||
ನಾನು ಕೊಟ್ಟಂತ ಶಾಪ ನಿಮಗೆ
ರಾಮೋಕ್ಷವಾಗಲಪ್ಪ || ಸಿದ್ಧಯ್ಯ ||
ನಾನು ಕೊಟ್ಟಂತಹ ಶಾಪ ಕಂದಾ
ಈ ಭೂಮಿ ಭೋಲೋಕ ನಡುವೆ
ನರ್‌ಲೋಕದಲ್ಲಿ ಕಂದಾ
ರಾಮೋಕ್ಷವಾಗಲೀ ಮಗನೇ
ಆಗಂದು ಜಗತ್ತು ಗುರು ಧರೆಗೆ ದೊಡ್ಡಯ್ಯ
ಇಂತ ಆಚಾರಿ ಮನಸ್ತನದಲ್ಲಿ ಇರ್ತಕ್ಕ
ಕೆಂಪಚಾರಿಗೆ ಶಾಪ ಕೊಟ್ಟುಬುಟ್ಟು
ಆಗಲೀಗ ಜಗತ್ ಗುರು ಧರೆಗೆ ದೊಡ್ಡಯ್ಯ
ಅವರು ಕೆಂಪಚಾರಿ ಮನೆಯ ದೇವ
ಬೇಗದಲ್ಲಿ ಬಿಡುವರಲ್ಲ || ಸಿದ್ಧಯ್ಯ ||
ಅವರು ಕೆಂಪಣ್ಣನ ಕುಲುಮೆ ಮನೆಯ
ಬೇಗದಲ್ಲಿ ಬಿಡುವರಲ್ಲ || ಗಂಗಾಧರ ||
ಗುರುವೇ ಕೆಂಪಣ್ಣನ ದೇವ
ಕುಲುಮೆ ಕಾರ್ಖಾನೆಯ
ಬಿಟ್ಟುಬಿಟ್ಟು ನನ್ನಪ್ಪಾ
ಧರೆಗೆ ದೊಡ್ಡವರು
ಅವರು ಎಲೆಯ ಕುಂದೂರು ಬೆಟ್ಟಕ್ಕೆ
ದೇವರು ದಯ ಮಾಡುತಾರೆ || ಸಿದ್ಧಯ್ಯ ||
ಕೆಂಪಣ್ಣನ ಕುಲುಮೆ ಕಛೇರಿ ಬುಟ್ಟು
ಜಗನ್‌ಜ್ಯೋತಿ ಅಲ್ಲಮಪ್ರಭು
ಮಂಟೇದ ಲಿಂಗಪ್ಪನವರು
ಎಲೆ ಕುಂದೂರು ಬೆಟ್ಟ
ಕಣ್ಣಾರ ನೋಡ್ತ
ಅವರು ಅಜ್ಜನ ಮೂಲೆಗಾಣೆ
ಕುಂದೂರು ಬೆಟ್ಟ ಹತ್ತುತಾರೆ || ಸಿದ್ಧಯ್ಯ ||
ಅವರು ಎಲೆಯ ಕುಂದೂರು ಬೆಟ್ಟ
ಗುರುವೇ ಗಳಗಳನೆ ಹತ್ತುತಾರೆ || ಸಿದ್ಧಯ್ಯ ||
ಅಜ್ಜನ ಮೂಲೆಗಾಣೆ
ಕುಂದೂರು ಬೆಟ್ಟ ಹತ್ತಗಂಡು
ಜಗತ್ತು ಕರುತು ಧರೆಗೆ ದೊಡ್ಡವರು
ಮಂಟೇದ ಸ್ವಾಮಿ
ಕೊಡೆಕಲ್ಲಗೆ ಬಂದು ನನ್ನಪ್ಪ
ಕೊಡೆಕಲ್ಲಿನ ಮ್ಯಾಗೆ ಕೂತ್ಕಂಡು
ಧರೆಗೆ ದೊಡ್ಡವರು
ಆಗಲೀಗ
ಕುಂದೂರು ಬೆಟ್ಟಕ್ಕೆ ಬಂದು ಮ್ಯಾಲೆ
ಕೊಡೆ ಕಲ್ಲಿಗೆ
ಬಂದು ಪಾವಾಡಿಸಿ ಧರೆಗೆ ದೊಡ್ಡವರು
ಮುತ್ತಿನ ಜೋಳಿಗ್ಗೆ
ಕೈಯಿಕ್ಕಿ ನನ್ನ ಗುರುವು
ಗುರುವೇ ಆರುಕಟ್ಟು ಉಡುಭಂಗಿ
ಆರುಕಟ್ಟು ತುಡು ಭಂಗೀ
ಆರುಕಟ್ಟು ಹೊಗೆ ಸೊಪ್ಪು
ಆರ್ಕಟ್ಟು ಭಂಗಿ ಸೊಪ್ಪು
ಇಪ್ಪತ್ತು ನಾಲ್ಕು ಕಂಡ್ಗ ಭಂಗಿ ಸೊಪ್ಪು ತಗದು
ಅಂಗೈನ ಮೇಲೆ ಸುರ್ಕಂಡು ನನ್ನ ಗುರುವು
ಗುರುವೇ ನಾಗರಾವಿನ ವಿಷ
ಯಾಕ್ಕುದಾಲ್ನ ರಸ
ಗುರುವೇ ಕಳ್ಳಿ ಹಾಲ ರಸ
ಪಂಚು ಪತುರೇ ರಸ
ಭಂಗಿ ಸೊಪ್ಪನ ರಸ
ಐದುವೇ ಕೂಡಿದ್ರುವೇ ದೇವ
ಪಂಚೈದು ಲೋಭ
ಅವರು ಪಂಚೈದು ಲೋಭದಲ್ಲಿ
ತೀಡಿ ಗಾಂಜ ಮಾಡುತಾರೆ || ಸಿದ್ಧಯ್ಯ ||
ಅವರು ಬಂಗಾರ್ದ ಚಿಲುಮೆಗೆ
ಜಡಿದು ಜಡಿದು ತುಂಬುತ್ತಾರೆ || ಸಿದ್ಧಯ್ಯ ||
ಅವರು ಜಡೆದು ಜಡಿದು ತುಂಬುತಾರೆ
ಅಪ್ಪ ಹಡದು ಹಡದು ತುಂಬುತಾರೆ || ಗಂಗಾಧರ ||
ಇಪ್ಪತ್ತುನಾಲ್ಕು ಕಂ‌ಡ್ಗ ಭಂಗೀ ಸೊಪ್ಪಾ
ಅಂಗೈಲೀ ತಿಡೀ ಮಿಷ್ಟಮಾಡ್ಕಂಡು
ಜಗತು ಗುರು ಧರೆಗೆ ದೊಡ್ಡಯ್ಯ
ಇಪ್ಪತ್ತು ನಾಲ್ಕು ಕಂಡ್ಗ ಭಂಗೀ ಸೊಪ್ಪು
ಬಂಗಾರದ ಚಿಲುಮಿಗೆ
ತುಂಬ್ಕಂಡು
ಅವರು ಚಕಮುಖಿ
ಒಡಿದರಂತೆ ತುರುಮೆ ಕೆಂಡ ತೆಗೆದರಂತೆ || ಸಿದ್ಧಯ್ಯ ||
ಗುರುವೇ ಚಕಮುಖಿ ಒಡೆದು
ತುರುಮೆ ಕೆಂಡಾ ತಗದು ಕಸ್ವಿ
ಪರಂಜ್ಯೋತಿ ಅಪ್ಪಾಜಿ ನನ್ನ ಗುರುವು
ಅವರು ಒಂದು ದಮ್ಮಸೇದಾರಲ್ಲ
ಬಲಗಾಡೆ ಜೋಲುತಾರೆ || ಗಂಗಾಧರ ||
ಅವರು ಎರಡು ದಮ್ಮ ಸೇದಾರಲ್ಲಸದ
ಎಡಾಗಾಡೆ ಜೋಲುತಾರೆ|| ಸಿದ್ಧಯ್ಯ ||
ಅವರು ಮೂರು ದಮ್ಮ ಸೇದಾರಲ್ಲ
ಕೂತು ತಾವೇ ಜೋಲುತಾರೆ || ಸಿದ್ಧಯ್ಯ ||
ಗುರುವೇ ಇಪ್ಪತ್ನಾಲ್ಕು ಕಂಡ್ಗ
ಭಂಗೀ ಸೊಪ್ಪು ಗುರುವು
ಧರೆಗೆ ದೊಡ್ಡಯ್ಯ ಮಂಟೇದಲಿಂಗಪ್ಪ
ಅದು ಒಂದು ಧಮ್‌ಗೆ ದೇವ
ತೀರ್ಲಿಲ್ಲ ಗುರುವು
ಅದು ಎರಡು ಧಮ್‌ಗೆ ಗುರುವೆ
ಉಳಿಲಿಲ್ಲ ನನ್ನಪ್ಪಾ
ಗುರುವೆ ಮೂರು ಧಮ್‌ಗೆ ದೇವ
ಬೂದಿಯಾಗಿ ಸುರುದೋಯಿತಲ್ಲ || ಸಿದ್ಧಯ್ಯ ||
ಇಪ್ಪತ್ತು ನಾಲ್ಕು ಕಂಡ್ಗ ಭಂಗಿ ಸೊಪ್ಪ ದೇವ
ಒಂದು ಧಮ್‌ಗೆ ತೀರ್ಲಿಲ್ಲ
ಎರಡು ಧಮ್‌ಗೆ ಉಳೀಲಲ್ಲ
ಮೂರು ಧಮ್‌ಗೆ ಬೂದಿಯಾಗಿ
ಜ್ವಳ ಜ್ವಳನೆ ಸುರ್ದೋಯ್ತು ಗುರುವು
ಆರು ಕಂಡ್ಗ ಬೂದಿಯಾಯ್ತು
ಆರು ಕಂಡ್ಗ ಬೂದಿತಗದು
ಭೂಮಿ ಮ್ಯಾಲೆ ಸುರ್ದು ಬುಟ್ಟರು
ಜಗತ್ ಗುರು ಧರೆಗೆ ದೊಡ್ಡಯ್ಯ
ಇಪ್ಪತ್ತು ನಾಲ್ಕು ಕಂಡ್ಗ ಭಂಗೀ ಸೊಪ್ಪನ
ಹೊಗೆಯ
ಒಂದು ಚೂರು ಹೂಗೆ ಗುರುವು

ಹೊರಗಡೆ ಬುಡಲಿಲ್ಲ ನನ್ನಪ್ಪ
ಗುರುವೇ ಬಂದ ಬಂದ ಹೊಗೆಯ
ಗುರುವೇ ಗೊಟ ಗೊಟನೆ ಕುಡುದವರೇ
ಹೊಟ್ಟೆಗೆ ನುಂಗವರೇ
ಅವರು ಭಂಗೀ ಕುಡಿದ ಗ್ಯಾನದಲ್ಲಿ
ಪ್ರಪಂಚ ಮರತೋದರಲ್ಲ || ಸಿದ್ಧಯ್ಯ ||
ಇಪ್ಪತ್ತು ನಾಲ್ಕು ಕಂಡ್ಗ
ಭಂಗೀ ಸೊಪ್ಪಿನ ಹೊಗೆಯ
ಹೊಟ್ಟೆಲಿ ತುಂಬ್ಕಂಡು
ಜಗತ್ತು ಗುರು ಧರೆಗೆ ದೊಡ್ಡವರು
ಮಂಟೇದಸ್ವಾಮಿ
ಎಲೆ ಕುಂದೂರು ಬೆಟ್ಟದ ಮ್ಯಾಲೆ ಕೂತ್ಗಂಡು
ಕೆಂಪಚಾರಿಯವರ ಕುಲುಮೆ ಕಛೇರಿ
ಕಣ್ಣಿಂದ ನೋಡದ್ರು
ಎಲೇ ಕುಂದೂರು ಬೆಟ್ಟದಲ್ಲಿ
ಕೆಂಪಣ್ಣನ ಕುಲುಮೆ ಕಾರ್ಖಾನೆ
ನೋಡಬುಟ್ಟು
ಧರೆಗೆ ದೊಡ್ಡಯ್ಯ
ಇಪ್ಪತ್ತುನಾಲ್ಕು ಕಂಡ್ಗ
ಭಂಗೀ ಸೊಪ್ಪಿನ ಹೊಗೆಯ
ಹೊಟ್ಟೇಲಿ ಕುಡ್ಕಂಡಿದ್ರು ಗುರುವು
ಅವರು ಕೆಂಪಚಾರಿ ಕುಲುಮೆ ಮನೆಗೆ
ಉಫ್ ಅಂತ ಉರುಬುತಾರೆ || ಸಿದ್ಧಯ್ಯ ||
ಗುರುವೆ ಇಪ್ಪತ್ತು ನಾಲ್ಕು ಕಂಡ್ಗ
ಗುರುವೆ ಭಂಗಿ ಸೊಪ್ಪಿನ ಹೊಗೆಯ
ಕೆಂಪಚಾರಿ ಕುಲುಮೆ ಮನೆಗೆ
ಉಫ್ ಅಂತ ಉರುಭವರೇ
ಧರೆಗೆ ದೊಡ್ಡಯ್ಯ ಬಿಟ್ಟಂತ ಹೊಗೆ
ಅಯ್ಯಾ ಮಾರುವಳ್ಳಿ ಗ್ರಾಮವೆಲ್ಲ
ಕತ್ತಲೆ ಕವಿದೋಯತಲ್ಲ || ಸಿದ್ಧಯ್ಯ ||
ಮಂಟೇಸ್ವಾಮಿ: ಕೆಂಪಚಾರಿ ಸಾಲು (೧೯)
ಮಂಟೇದ ಲಿಂಗಪ್ಪನ ಮೊಕವ ತಾಯಿ
ಕಣ್ಣಾರ ನೋಡುಬುಟ್ಟು
ಆಚಾರ್ಯ ಮನೆದೇವತಿ
ಕುಲುಮೆ ಕಾಲಮ್ಮ ಕಾಳಕದೇವತಿ
ಗುರುದೇವ
ಇವತ್ತು ಮಟ್ಟ ಮಂಗಳವಾರುವಲ್ಲ
ಸುಟ್ಟೂ ಶುಕ್ರವಾರುವಲ್ಲ
ತುಂಬುದ ಸೋಮಾರವಲ್ಲವಲ್ಲ ಬುದ್ಧಿ
ಬಾವ್ವ ಮಾರವ್ವ ಬಾವ್ವ ಮಾರಮ್ಮ
ಅಂತೇಳಿ ಅತೀ ಪ್ರೇಮದಲ್ಲಿ ಕೂಗುದ್ರಿಯಲ್ಲಪ್ಪ
ಗುರುದೇವ
ಯಾತಕ್ಕೆ ನನ್ನ ಕರಿದ್ರೀ
ಹನ್ನೆರಡು ವರ್ಷದಿಂದ ಬುದ್ಧಿ
ನನಗೆ ಆಹಾರ ಕೊಡ್ಲಿಲ್ಲವಲ್ಲೋ ನನ್ನಪ್ಪಾ
ಹನ್ನೆರಡು ವರ್ಷದಿಂದ
ನನಗೆ ಕುರಿತಲೆಯಿಲ್ಲ
ಮರಿತಲೆಯಿಲ್ಲ ಕೋಣನ ಬಲಿ ಇಲ್ಲ
ನನ್ನಪ್ಪ
ಹನ್ನೆರಡು ವರ್ಷಕ್ಕೆ
ಇವತ್ತು ಕರ್ದಿದ್ದೀರಿ ಬುದ್ಧಿ
ಎಲ್ಲಿಗೆ ಹೋಗಬೇಕು
ಯಾತಾಕು ಹೋಗಬೇಕು
ಅಪ್ಪ ತೋರಪ್ಪ ನಿನ್ನ ವೈರಿಗಳ
ಒಂಟೋಯ್ತಿನಿ ಎಂದಾಳಂತೆ || ಸಿದ್ಧಯ್ಯ ||
ತೋರಿ ಗುರುದೇವ ನಿನ್ನ ವೈರಿಗಳ ನನ್ನಪ್ಪಾ
ಒಂಟೋಯ್ತಿನಿ ಗುರುವೇ
ಒಂಟೋಯ್ತಿನಿ ನನ್ನಪ್ಪ
ಎಲ್ಲಾಣೆ ಹೋಗಬೇಕು
ಯಾತವಾಕಾಣೆ ಹೋಗಬೇಕು
ಯಾರಟ್ಟಿ ಯಾರು ಮನೆಗೆ ಹೋಗಬೇಕು
ನೀವು ಹೇಳಿದ ಮನೆ ಬುಡೋದಿಲ್ಲ
ನೀನು ಬಿಟ್ಟು ತೋರ್ದ ಮನೆಗೆ
ನಾ ಒಂಡೋಯ್ತಿನಿ ಎಂದಳಂತೆ || ಸಿದ್ಧಯ್ಯ ||
ಬೆಟ್ಟು ತೋರ್ದಂತ ಮನೆಗೆ ಸ್ವಾಮಿ
ನಾನು ನೆಟ್ಟಗೆ ಒಂಟೋಯ್ತಿನಿ ನನ್ನಪ್ಪ
ಯಾರಹಟ್ಟಿ ಯಾರು ಮನೆಗೆ
ಹೋಗಬೇಕು ಹೇಳ್ಬುಡಿ ಗುರುವೆ ಎಂದರು
ಅತ್ತಾಗಿತ್ತಾಗೆ ತಿರುಗಬ್ಯಾಡ
ಸುತ್ತು ಮುತ್ತ ನೋಡಬ್ಯಾಡ
ಬಾವ್ವ ನನ್ನ ಕಂದ ಬಾರೋ ಮಾರಿ ಎಂದರು
ಗುರುದೇವ
ಹೊಟ್ಟೇ ಹಸಿವು ತಡಿನಾರಿ ಬುದ್ಧಿ
ಹಸಿದು ಹಣ್ಣಾಗಿ
ದಣಿದು ದಾವಾಗಿ ಬಂದ್ಬುಟ್ಟಿವ್ನಿ ಗುರುವು
ಎಲ್ಲಾ ಮಾರೀರ್ನು ಕರಿಸ್ಬುಟ್ಟಿದ್ರಿಯಲ್ಲಪ್ಪ
ಎಲ್ಲಾ ಮಾರೀರ್ಗು ಮೊದಲಾಗಲೇ
ನಾನು ಒಬ್ಬಳೇ ಬಂದ್ಬುಟ್ಟಿವ್ನೀ
ನೀವು ತೋರ್ದ ಮನೆಗೆ ನಾ ಒಬ್ಬಳೇ
ಒಂಟೋಯ್ತಿನಿ
ಆ ಮಾರೀರು ಬರೂಗಂಟ
ನಾ ವಕ್ಕಲಾಡುಬುಡ್ತೀನಿ ಬುದ್ದಿ
ನನ್ನ ಹೊಟ್ಟೇ ಹಸಿವು
ತಡೀನಾರಿ ಹೇಳುಬಿಡಿ ನನ್ನಪ್ಪ ಎಂದರು
ಮಾರಮ್ಮ
ಆಗಾದರೇ ನಾ ಹೇಳ್ದ ಮನೆಗೆ ಹೋದಿಯಾ
ನಾ ತೋರಿದ ಹಟ್ಟಿಗೆ ಒಂಟೋದಿಯವ್ವ
ಒಂಟೋಯ್ತಿನೀ ಗುರುದೇವ ಅಂದ್ರು
ಮಾರಮ್ಮ
ಕಟ್ಟುದ ಮನೆ ನಿನ್ನದು
ಬಿತ್ತಿದ ಬೆಳೆ ನಿನ್ನದು
ಹುಟ್ಟಿರೊ ಮಕ್ಕಳು ನಿನ್ನ ಮಕ್ಕಳು
ನಿನ್ನ ಮನೆಗೆ ನೀನೆ ಹೋಗಿ
ಬೆಂಕಿ ಎಟ್ಟಿ ಬೇಯಿಸಬೇಕು
ನಿನ್ನ ಮನೆ ಮಕ್ಕಳ ನೀನೇ
ತಿನ್ಕಬೇಕು ನನ್ನ ಕಂದಾ
ನೀನು ಕಟ್ಟಿರುವಂತಗ ಮನೆ
ನೀನೆ ಮುರ್ದಾಕುಬುಟ್ಟ ಬರಬೇಕು
ಹೋದಿಯ ನನ್ನ ಕಂದಾ
ಹೋದಿಯವ್ವ ಎಂದರು
ಗುರುದೇವ
ಅಂಗದ್ರೇ ಏನು ನನ್ನಪ್ಪ
ಯಾವೂರು ಯಾವು ಗ್ರಾಮ
ಯಾರಟ್ಟಿ ಯಾರು ಮನೆಗೆ
ನಾನು ಹೋಗಬೇಕು ಗುರುದೇವ ಎಂದರು
ಮಾರಮ್ಮ
ಮಾರುವಳ್ಳಿ ಮನಸ್ತಾನಕ್ಕೆ
ಮನೆ ದೇವತಿ ಯಾರು?
ಆ ಊರಿಗೇ ನಾನೆ ಮನೆದೇವತಿಯಲ್ಲೂ ತಂದೆ ಎಂದರು
ಆ ಊರಲ್ಲಿ ಯಾರು ಮನೆಗೆ
ಹೋಗಬೇಕಪ್ಪಾ
ಅವ್ವಾ ಬಸವಚಾರಿ ಮನೆಗೆ
ನೀ ಹೋದಿಯವ್ವ ಎಂದಾರಲ್ಲ || ಸಿದ್ಧಯ್ಯ ||
ಅಮ್ಮ ಬಸವಚಾರಿ ಮನೆಗೆ
ಹೋದೆಯ ನನ್ನ ಕಂದಾ
ಮುದ್ದಮ್ಮನ ಮನೆಗೆ
ಹೋದೆಯ ನನ್ನ ಮಗಳೇ
ಅವ್ವ ಹೋದೆಯೊ ಹೋಗೋದಿಲ್ಲವೂ
ಹೇಳುಬುಡು ಎಂದಾರಲ್ಲ || ಸಿದ್ಧಯ್ಯ ||
ಬಸವಚಾರಿ ಮನೆಗೆ
ಮುದ್ದಮ್ಮನ ಮನೆಗೆ
ಹೋದೆಯಾ ನನ್ನ ಕಂದ
ಹೋದೆಯಾ ಮಾರಮ್ಮ
ಹೋದೆಯ ಹೋಗಿದಿಲ್ಲವೊ
ಹೇಳುಬುಡು ಕಂದಾ ಹೇಳವ್ವ ಮಗಳೆ ಎಂದರು
ಏನಪ್ಪ ಜಗತ್ತು ಗುರು
ಧರೆಗೆ ದೊಡ್ಡಯ್ಯ
ಹೇಳದು ಹೇಳ್ತ ಚಂದಾಗಿ
ಹೇಳುಬುಟ್ರೇ ನನ್ನಪ್ಪ
ಗುರುದೇವ
ನೀವು ಎಲ್ಲುಗೇಳುದ್ರು ಹೋಯ್ತಿನೀ
ನಾನಲ್ಲಿಗೆ ನಾನು ಹೋಗದಿಲ್ಲ || ಸಿದ್ಧಯ್ಯ ||
ಗುರುವೇ ಬಸವಾಚಾರಿ ಮನೆ
ಎಂದರೇ ನನ್ನ ಗುರುವು
ನನ್ನ ಮನೆಯಪ್ಪ ಧರೆಗೆ ದೊಡ್ಡಯ್ಯ
ಗುರುವೆ ಮುದ್ದಮ್ಮನ ಮಕ್ಕಳು
ಎಂದರೆ ನನ್ನಪ್ಪ ನನ್ನ ಮಕ್ಕಳು ಗುರುವು
ಕೇಳಪ್ಪ ನನ್ನ ಗುರುವು
ಅಪ್ಪಾ ನನ್ನ ಮನೆಗೆ ನಾನು ಹೋಗಿ
ಬೆಂಕಿಯಾಗೆ ತೋರಬೇಕು || ಸಿದ್ಧಯ್ಯ ||
ನನ್ನ ಮನೆಗೆ ನಾನು ಹೋಗಿ
ಬೆಂಕಿ ತಾನೆ ತೋರದೆಂಗಪ್ಪ
ನನ್ನ ಮನೆ ಮಕ್ಕಳ
ನಾನೆ ತಿನ್ನಕ್ಕಲದು ಯಂಗೆ ಬುದ್ಧಿ
ನಾನು ನೆಟ್ಟಿರುವಂತ ಗಿಡವ ಕಿತ್ತಾಕ್ಬುಟ್ಟು
ಬರೋದೆಂಗಪ್ಪ
ಗುರುದೇವಾ
ನೀವು ಎಲ್ಲಿಗೇಳುದ್ರು ಹೋಗುತ್ತಿನೀ
ನಾನು ಅಲ್ಲಿಗೆ ನಾ ಹೋಗಲಾರೀ || ಸಿದ್ಧಯ್ಯ ||
ಧರೆಗೆ ದೊಡ್ಡಪ್ಪ
ಯಾವ ಊರು ಯಾವ ಗ್ರಾಮ
ಯಾವ ಹಟ್ಟಿಗೋಗು ಅಂದ್ರು ಒಂಟೋಯ್ತಿನಿ
ಬಸವಾಚಾರಿ ಮನೆಗೆ
ಮುದ್ದಮ್ಮನ ಮನೆಗೆ
ಖಂಡುತ್ವಾಗು ನಾನು ಹೋಗೋದಿಲ್ಲ
ಬಸವಾಚಾರಿ ಮಕ್ಕಳು ಅಂದ್ರೆ
ವರುಷಕ್ಕೊಂಸು ಸತಿ ನನಗೆ ಹಬ್ಬ ಮಾಡ್ತರೇ
ಗುರುದೇವ
ಗುರುವೇ ಹಬ್ಬ ಮಾಡವರ ಮನೆಗೆ
ನಾನೊಬ್ಬಳೇ ನಾ ಹೋಗಲಾರೆ || ಸಿದ್ಧಯ್ಯ ||
ವರುಷಕ್ಕೆ ಒಂದು ಸಲ ದೇವ
ಬಸವಾಚಾರಿ ಮಕ್ಕಳು
ಮುದ್ದಮ್ಮನ ಮಕ್ಕಳು
ನನಗೆ ಹಬ್ಬ ಮಾಡ್ತರೆ ಗುರುದೇವ
ಹಬ್ಬ ಮಾಡ್ದ ಮನೆಗೆ ನಾ
ಒಬ್ಬಳೆ ಹೋಗೋದಿಲ್ಲ ಬುದ್ಧಿ
ನನ್ನ ಒಬ್ಬಳನ್ನೇ ಕಳುಗಿಸಬ್ಯಾಡಿ ಎಂದರು
ಮಾರಮ್ಮ
ಬಸವಚಾರಿ ಮನೆಗೆ ಆಗಾದ್ರೆ ಹೋಗಿದಲ್ವ
ಖಂಡಿತ್ವಾಗು ಹೋಗಿದಲ್ಲ ಗುರುವೆ
ಖಂಡಿತ್ವಾಗು ಅಪ್ಪಣೆ ಮಾಡುಬ್ಯಾಡಿ
ಖಂಡುತ್ವಾಗು ಕಳುಗಬ್ಯಾಡಿ ಎಂದರು
ಸಭಾಸು ಕಂದಾ ಮಾರಮ್ಮ
ಮಾರಮ್ಮ
ನೀನು ಹೋಗದಿದ್ರು ಪರವಾಗಿಲ್ಲ ಬಾವ್ವ
ಹೋಗೋವಂತ ಕಳುಗಿಸ್ತಿನಿ
ಬಾವ್ವ ಕಂದಾ ಎಂದರು
ಗುರುದೇವ
ಧರೆಗೆ ದೊಡ್ಡಯ್ಯ
ಅಕ್ಕ ಹೋಗಿದಿದ್ದ ಮನೆಗೆ
ತಂಗೇರು ತಾನೆ ಯಾರೋದರು
ಆ ಹೋಗೋ ಮಾರೀರ್ನ ನಾ ಕಳುಗ್ಬುಟ್ಟೀನಪ್ಪಾ
ಹೋಯ್ತಿನಿ ಅನ್ನುವಂತ ಮಾರೀರ
ನಾ ಮನೆಗೆ ಕೂಡಿನ ಬುದ್ಧಿ
ಹೋಯ್ತಿನಿ ಅನ್ನುವಂತ ಮಾರೀರ್ನು
ಕೂಡ ನಾ ಕಳುಗುಸುದಿಲಲ
ನಾನು ಕೂಡ ಹೋಗೊದಿಲ್ಲ
ಗುರುದೇವ ಎಂದರು
ಮಾರಮ್ಮ
ನೀನು ಹೋಗದಿಲ್ಲ
ಹೋಯ್ತಿನಿ ಅನ್ನುವಂತ
ಮಾರೀರ್ನು ಕಳುಗಸಕ್ಕಿಲ್ಲವ
ಖಂಡಿತ್ವಾಗು ಕಳುಗಸೋದಿಲ್ಲ ಗುರುದೇವ ಎಂದರು
ಮಾರವ್ವನ ಮಾತ
ಕೇಳಕ್ಕಂಡು ನನ್ನ ಗುರುವು
ಧರೆಗೆ ದೊಡ್ಡಯ್ಯ
ಮಂಟೇದ ಲಿಂಗಪ್ಪ
ಅಮ್ಮ ಕೇಳವ್ವ ಮಾರಮ್ಮ
ಕೇಳಮ್ಮ ನನ್ನ ಮಗಳೆ
ಕೇಳು ನನ್ನ ಕಂದ
ಒಂದು ಪಿಸು ಮಾತು ಹೇಳುತೀನಿ
ದಂಡುಕು ಬಾವ್ವ ಎಂದಾರಲ್ಲ || ಸಿದ್ಧಯ್ಯ ||
ಒಂದು ಪಿಸುಮಾತು ಹೇಳ್ತೀನಿ
ನನ್ನತ್ತಕ್ಕೆ ಬಾವ್ವ ಎಂದಾರಲ್ಲ || ಸಿದ್ಧಯ್ಯ ||
ಏನಪ್ಪ ಜಗುತ್ತು ಗುರುವೇ
ಎಂತ ಪಿಸುಮಾತು ಹೇಳಿರಿ ಬುದ್ಧಿ
ಯಾವು ಮಾತು ಹೇಳಿರೀಯಪ್ಪ ಎನ್ನತೇಳಿ
ಆಚಾರ್ಯ ಮನೆ ದೇವತಿ
ಕುಲುಮೆ ಕಾಳಮ್ಮ ಕಾಳಿಕಾದೇವತಿ
ಹಿಂದಲ ಹೆಜ್ಜೆಯ ತಗದು ಮುಂದಕ್ಕೆ
ಮಡ್ಗದ್ರು ಮಾರಿ
ಬರುವಂತ ಮಾರಿ ನೋಡುಬುಟ್ಟು
ಧರೆಗೆ ದೊಡ್ಡಯ್ಯ
ಅವರ ಎಡಗೈನ ಒಳಗೆ ದೇವ
ಜಡದು ಮುಂದಲೆ ಇಡ್ದರಲ್ಲೋ || ಸಿದ್ಧಯ್ಯ ||
ಗುರುವೇ ಮಾರವ್ವನ ದೇವಾ
ಮುಂದಲೆಯ ಗುರುವು
ಎಡಗೈನ ಒಳಗೆ
ಹಿಡಿದು ದೇವಾ
ಇಡ್ಕಂದ್ರು ನನ್ನಪ್ಪ
ಗುರುವೇ ಮುತ್ತಿನ ಜೋಳಿಗೆ
ಕೈಹಾಕಿ ನನ್ನಪ್ಪ
ಉರುಸಿಂಗೀ ಕೊರಡಾವ
ಬೊಳ್ಳು ಬೊಳ್ಳನೇ ಎಳದು
ಅಯ್ಯಾ ಮಾರವ್ವನ ಕುಂಡಿ ಮೇಲೆ
ಮೂರು ಏಟು ಹೊಡೆದರಲ್ಲ || ಸಿದ್ಧಯ್ಯ ||
ಅಪ್ಪಾ ಉರುಗಣ್ಣ ಬುಡಬ್ಯಾಡ
ಉರ್ಪೊಯ್ತೀನಿ ಎಂದಾಳಲ್ಲ || ಸಿದ್ಧಯ್ಯ ||
ಅಪ್ಪಾ ಕೆಂಡ್ಗಣ್ಣ ಬುಡುಬ್ಯಾಡ
ಕೆಟ್ಟೋಯ್ತಿನಿ ಎಂದಾಳಲ್ಲೋ || ಸಿದ್ಧಯ್ಯ ||
ಉರುಗಣ್ಣ ಬುಡಬ್ಯಾಡ ಸ್ವಾಮಿ
ಉರ್ದೋಯ್ತಿನಿ ನನ್ನಪ್ಪ
ಕೆಂಡಗಣ್ಣ ಬುಡುಬ್ಯಾಡಿ ಗುರುವೇ
ಕೆಟ್ಟೋಗುಬುಡ್ತಿನೀ ಸ್ವಾಮಿ
ನಿಮ್ಮ ಕೆಟ್ಟು ದೇವರು
ಎನ್ನವದು ಅಪ್ಪ ನನಗೆ ಗೊತ್ತಾಗಲಿಲ್ಲ || ಸಿದ್ಧಯ್ಯ ||
ಕೆಟ್ಟ ದೇವರು ಎನ್ನುವದು ಸ್ವಾಮಿ
ದುಷ್ಟ ದೇವರು ಎನ್ನುವುದು ಗುರುವು
ನಿಮ್ಮ ಮೈಮೆ ಮೈತ್ಗಾರ ತಿಳಿಲಿಲ್ಲ
ನನ್ನಪ್ಪಾ ಜಗತ್ ಗುರು
ಧರೆಗೆ ದೊಡ್ಡಯ್ಯ
ಗುರುದೇವಾ
ಒಡದಂತ ಏಟುಗಳೇ ಸಾಕು ಬುದ್ಧೀ
ಸಾಕು ಗುರುದೇವ ಎಂದರು
ಮಾರಮ್ಮ
ಆಗಾದರೆ ಬಸವಾಚಾರಿ ಮನೆಗೆ ಹೋಗೋದಿಲ್ವ
ಹೋಯ್ತೀನಿ ಬುದ್ಧಿ
ಹೋಯ್ತೀನಿ ನನ್ನಪ್ಪ
ಗುರುವೇ ನಿನಗೆ ಬ್ಯಾಡದಿದ್ದ
ಒಕ್ಕಲು ನನಗ್ಯಾಕಪ್ಪ ಎಂದಾಳಂತೆ || ಸಿದ್ಧಯ್ಯ ||
ನಿಮಗೆ ಬ್ಯಾಡದಿದ್ದಂತಹ ಒಕ್ಕಲು ದೇವಾ
ನನಗೆ ತಾನೆ ಯಾತಕ್ಕೆ ಬೇಕಪ್ಪ
ಅಪ್ಪಣೆ ಮಾಡಬುಡೀ ಬುದ್ದಿ
ಈಗ ನಾನೆ ಒಂಟೋಗುಬುಡ್ತೀನಿ
ಜಗತ್ ಗುರು ಧರೆಗೆ ದೊಡ್ಡಯ್ಯ ಎಂದರು
ಮಾರಮ್ಮ
ಮೊದಲೆಲ್ಲ ಹೋಗೋದಿಲ್ಲ ಅಂತ
ಹೇಳದಿಯಲ್ಲ
ಗುರುದೇವ
ನಿಮ್ಮ ಹೊಡೆಯೋದಿಲ್ಲ ಅಂತೇಳಿ ಹೋಗಕ್ಕಿಲ್ಲ ಅಂದೀ
ನೀವು ಹೊಡೇದಮ್ಯಾಲೆ ಭಯ
ಬಂದುಬುಡ್ತು
ಒಂಟೋಯ್ತಿನಿ ನನ್ನಪ್ಪ ಕಳುಗಸಬೇಡಿ ಬುದ್ದಿ ಎಂದರು
ಮಾರಮ್ಮ
ಆಗಾದರೆ ಬಸವಾಚಾರಿ ಮನೆಗೆ ಹೋದಿಯಾ
ಮುದ್ದಮ್ಮನ ಹಟ್ಟಿಗೆ ಹೊರಟೋದಿಯ
ಕಂದಾ ಎಂದರು
ಹೋಯ್ತಿನಿ ನನ್ನಪ್ಪ ಹೋಯ್ತಿನಿ ಗುರುದೇವಾ
ಈಗಲೇ ಹೊರಟೋಗುಬುಡ್ತಿನೀ
ಅಪ್ಪಣೆ ಕೊಟ್ಟುಬುಡೀ
ನನ್ನಪ್ಪಾ ಎಂದರು
ಮಾರಮ್ಮ
ಬಸವಚಾರಿ ಮನೆಗೆ
ಯಾತಕ್ಕೆ ಹೋಗದಿಲ್ಲ ಅಂದಿಯವ್ವ
ಗುರುದೇವ
ನಾನು ಯಾತಕ್ಕೆ ಹೋಗದಿಲ್ಲ ಅಂದೀ ಗೊತ್ತಾ
ಬಸವಚಾರಿ ಮಕ್ಕಳ್ಳು
ವರ್ಷುಕ್ಕೆ ಒಂದು ಸಾರಿ
ನನಗೆ ಹಬ್ಬ ಮಾಡ್ತಿದ್ದುದು ಬುದ್ಧಿ
ಹಬ್ಬ ಮಾಡೋರು ಮನೆಗೆ
ಹೋಗಬಾರ್ದು ಅಂತದ್ದೀ
ಈಗ ನೀವು ಹೊಡದೇಟ್ಟಗೆ
ಭಯ ಬಂದುಬುಡ್ತು ಹೊಂಟೋಯ್ತಿನಿ ಎಂದರು
ನಿನಗೆ ಯಾವ ರೀತಿ ಒಳಗೆ
ಅಮ್ಮ ಯಾವು ತರದ ಒಳಗೆ
ಅವ್ವ ಬಸವಚಾರಿ ಮಕ್ಕಳು
ಮುದ್ದಮ್ಮನ ಮಕ್ಕಳು
ಹಬ್ಬ ಮಾಡುತಿದ್ದುರು
ಹೇಳುವ್ವಾ ನನ ಕಂದಾ
ನಿನಗೆ ಹಬ್ಬ ಮಾಡುವ ತರವ
ಕಂದ ಹೇಳವ್ವ ಎಂದುರಲ್ಲಾ || ಸಿದ್ಧಯ್ಯ ||
ಏನವ್ವ ನನ ಕಂದಾ ಮಾರಮ್ಮ
ಬಸವಚಾರಿ ಮಕ್ಕಳು ಮುದ್ದಮ್ಮನ ಮಕ್ಕಳು
ವರ್ಷಕ್ಕೆ ಒಂದು ಸಲ ನಮಗೆ
ಹಬ್ಬ ಮಾಡುತಿದ್ದುರು ಅಂತ ಹೇಳ್ತಿಯಲ್ಲಮ್ಮ
ಮಾರಮ್ಮ
ನಿನಗೆ ಯಾವ ತರದಲ್ಲಿ ಹಬ್ಬ ಮಾಡುತಿದ್ರು
ಹಬ್ಬ ಮಾಡುತ್ತಿದ್ದು ರೀತಿ ಹೇಳಿಬುಡವ್ವ ಎಂದುರು
ಕೇಳಪ್ಪ ಜಗತ್ತು ಗುರುವೇ
ಬಸವಚಾರಿ ಮಕ್ಕಳು ಗುರುದೇವಾ
ಯಾವ ರೀತಿ ಒಳಗೆ ನನಗೆ ಹಬ್ಬ ಮಾಡುತಿದ್ರು ಅಂದರೆ ಗುರುವು
ಅಪ್ಪ ಹಾದಿ ರಜವ ಒಡದು
ಬೀದಿ ರಜವ ಒಡದು
ಹಾದಿಗೆ ನೀರ ಇಟ್ಟು
ಬೀದಿಗೆ ನೀರ ಇಟ್ಟು
ಗುರು ಹಾದಿಗೆ ರಂಗಲೇ ಬಿಟ್ಟು
ಗುರುವೇ ಬೀದಿಗೆ ರಂಗಲೇ ಬಿಟ್ಟು
ಹಾದಿಗೆ ತ್ವಾರಣ ಕಟ್ಟಿಸಿ
ಬೀದಿಗೆ ತ್ವಾರಣ ಕಟ್ಟಿಸಿ
ಹಾದಿಗೆ ಮುತ್ತ ಚೆಲ್ಲಿ ದೇವಾ
ಬೀದಿಗೆ ಮುತ್ತ ಚೆಲ್ಲಿ
ಗುರುವೇ ತಾರ್ಸಿ ಗುಡುಸಿಕಂಡು
ಸ್ನಾನವ ಮಾಡಿಕಂಡು
ಮಡಿಯನ್ನೆ ಉಟ್ಟುಗಂಡು
ಒಳ ಕೆರೆಯಿಂದಾ ಮನೆದೇವ್ತಿ ಮಾರವ್ವನ
ನಾವು ತರಬೇಕು ಎನುತೇಳಿ
ಅವರು ಹಸುದು ಸುಲುದು ದೇವಾ
ಯಾಲಕ್ಕಿ ಪಾಲಾರದಲ್ಲಿ || ಸಿದ್ಧಯ್ಯ ||
ಹಸುದು ಹಲುಸುಲದು
ಯಾಲಕ್ಕಿ ಪಲಾರದಲ್ಲಿ ಸ್ವಾಮಿ
ಆಗಲೀಗಾ ಒಳೆಕೆರೆಗೆ ಬಂದು
ಹಸಿ ಮಣ್ಣಿನಲ್ಲಿ ಹೊಸದಾಗಿ ನೆನವಿಗೆ ಮಾಡಿಕಂಡು
ನನ್ನ ಕೈ ಕೈಯಿನಾಗೆ
ಕಾಲು ಕಾಲುನಾಗೆ
ಬಟ್ಟೆ ಬಾವ ತಿದ್ದಿ
ಎದೆಯ ಭಾವ ಗುರುವು
ತಿದ್ದಿಕಂಡು ನನ್ನ ಗುರುವು
ನನ್ನ ಮೂಗುನ ಚಂದಾ ತಿದ್ದಿ
ಅಣೆಯಾ ಬಾವ ಮಾಡಿ
ಮಂಡೆ ಬಾವ ಮಾಡಿ
ಬಸವಾಚಾರಿ ಮಕ್ಕಳು
ನಮ್ಮಂದ ಚಂದಕೆ ದೇವಾ
ರೂಪು ರೇಖೆಗೆ ಗುರುವು
ಬಾಯಿನ ಚೆಂದಾ ದೇವಾ
ಮಾಡಿಕಂಡು ನನ ಗುರುವು
ನನ್ನ ಮನೆದೇವುತಿ ಕಾಳಮ್ಮ
ಎಷ್ಟು ಚೆಂದಾಗಿ ಎನುತೇಳಿ
ನನಗೆ ಅರುಷಣ ಸೀರೆ ಉಡಿಸಿ
ಕುಂಕುಮದ ರವಿಕೆ ಇಕ್ಕಿಸಿ
ಗುರುವೇ ಮಂಡಗುಮಲಕ ದರಿಸಿ
ಜಡೆಗೂ ಜಡೆಗುಬ್ಬಿ ಧರಿಸಿ
ಕತ್ತುಗು ಪದಕ ಧರಿಸಿ
ಆರು ಸಾವಿರ ಹವಳ
ಮುನ್ನೂರು ಸಾವಿರ ಮಣಿ
ಮತ್ತೆ ರೂಪಿನ ಚಿನ್ನ
ನನ್ನ ಮೈ ತುಂಬ ಧರುಸುವಂತಿದ್ದುರು
ಗುರುವೇ ಆಗಲೀಗಾ ಗುರುವು
ಕೇಳಪ್ಪ ನನ್ನ ಗುರುವು
ಧರೆಗೆ ದೊಡ್ಡಯ್ಯಾ
ಮಂಟೇದಾಲಿಂಗಪ್ಪ
ಗುರುವೇ ಒಂದು ಖಂಡುಗ ಅರುಷುಣದ
ಮೊಕತುಂಬ ಬಳಿತಿ‌ದ್ದುರು
ಒಂದು ಖಂಡುಗ ಕುಂಕುಮದ
ನನ್ನಾಣೆಗಿಕ್ಕುತಿದ್ದುರು
ಗುರುವೇ ನಂದೀವಿಗೆ ಬೆಳಕಲ್ಲಿ ಗುರುವೇ
ನೆಂದಿ ಮೂರುತಾ ಮಾಡಿ
ಅಲ್ಲಮ ಪ್ರಭು ಮಂಟೇದಾಲಿಂಗಯ್ಯ
ಅಪ್ಪ ನಂದೀವಿಗೆ ಬೆಳಕಲ್ಲಿ ನಾ
ನಲ್ಲರ್ಕಂಡು ಬರುತಿದ್ದಿ || ಸಿದ್ಧಯ್ಯ ||
ನಂದೀವಿಗೆ ಬೆಳಕಲ್ಲಿ ಸ್ವಾಮಿ
ನಲ್ಲರ್ಕಂಡು ನಾನು ಬರುತಿದ್ದೆ ನನ್ನಪ್ಪ
ಒಳೆ ಕರೆಯಿಂದಾ
ಬಸವಚಾರಿ ಮಕ್ಕಳು
ನನ್ನ ಊರಿಗೆ ತರುವಾಗ ಗುರುವು
ನನಗೆ ಹಿಂದೆ ಡಂಗುರ ಡೋಳು
ಮುಂದೆ ಡಂಗುರ ಡೋಳು
ಚಿತ್ತ ಜಿಜ್ಜಿಕೆ ತಾಳ
ಉಯ್ಯಿನಕೊಂಬಿನ ಕಾಳೆ
ಕಾಳ ತಮಟೆ ತಾಳತಮಟೆ ನನಗೆ
ಒಡಿತಿದ್ರು ನನ ಗುರುವು
ಇಂತಾ ಮುದ್ದಿನ ಬೆಳಕಿನಲ್ಲಿ
ಏಳು ವರ್ಷದ ಮಗಳ ಮೇಲೆ
ಒಲುಮೆ ಬಂದ್ವಾಲಾಡುತಿದ್ದೆ || ಸಿದ್ಧಯ್ಯ ||
ಏಳು ವರ್ಷದ ಮಗಳ ಮೇಲೆ ನನ್ನಪ್ಪ
ಒಲುಮೆ ಬಂದು ವಾಲಾಡುತಿದ್ದೆ ಗುರುದೇವಾ
ಬಸವಾಚಾರಿ ಮಕ್ಕಳು
ಮುದ್ದಮ್ಮನ ಮಕ್ಕಳು
ನನ್ನಕರೆತಂದು ಗುರುದೇವಾ
ಊರು ಮಧ್ಯದಲ್ಲಿ
ಹೂವಿನ ಚಪ್ಪರಾ ಹಾಕಿಸಿ
ಹೂವಿನ ಚಪ್ಪರದಲ್ಲಿ ನನ್ನ ತಂದು ಇರಿಸಿಬುಟ್ಟು
ನನ್ನ ಮನೆದೇವತೆ ಕಾಳಮ್ಮನಿಗೆ
ಹಾರಾ ಕೊಡಬೇಕು ಅಂತೇಳಿ ಗುರುವೇ
ನನಗೆ ಹೊಯ್ಮರಿ ಹೋಯ್ತಿದ್ರು
ಕುಯ್ಮರಿ ಕುಯ್ತಿದ್ರು
ಪೀಡೆ ಮರಿ ಅಂತೇಳಿ ಪೀಡೆ ಮರಿ ಹೊಡಿತಿದ್ರು
ಪೀಡೆ ಮರಿ ಹೊಡ್ದು ಬುಟ್ಟು
ಮಡಿಯನ್ನ ಬೆಯ್ಸಿಬುಟ್ಟು ನನ್ನಪ್ಪ
ನನ್ನ ಮನೆ ದೇವತಿಗೆ ಇದೆ ಹಾರಾ ಏನುತೊಳಿ
ಅನ್ನಕೆ ರಗುತಾ ಕಲೆಸಿ
ಊರುಸುತ್ತ ನನಗೆ ರಸ ಮುದ್ದೆ ಇಡುತ್ತಿದ್ರು
ಹಸು ಮುದ್ದೆ ಎಸಿತಿದ್ರು ಗುರುವು
ಇದುವಲ್ಲದೆ ಬಸವಾಚಾರಿ ಮಕ್ಕಳು
ಇನ್ನೇನು ಮಾಡುತಿದ್ರು ಅಂದರೆ
ನನಗೆ ಮಂಗಳವಾರ ಮಡೆ ಉಯ್ಲಿ
ಬುಧುವಾರ ಕೊಂಬು ತರಿಸಿ
ಅಪ್ಪ ಬೇಸ್ತುವಾರದ ಕುಣುತ ನನಗೆ
ಜಗ್ಗುಣ ಗುಣುತ ಕುಣಿಯುತಿದ್ರು || ಸಿದ್ಧಯ್ಯ ||
ಮಂಟೇಸ್ವಾಮಿ: ಕೆಂಪಚಾರಿ ಸಾಲು (೨೦)
ಬೇಸ್ತುವಾರದ ಕುಣತದ ಸ್ವಾಮಿ
ನನಗೆ ಕುಣಿತಿದ್ರು ನನ್ನಪ್ಪ
ಜಗುತ್ತು ಗುರು ಧರೆಗೆ ದೊಡ್ಡಯ್ಯಾ
ಅಂತವರ ಮನೆಗೆ ಹೋಗಬಾರ್ದು ಅಂತಿದ್ದೆ ಬುದ್ದಿ
ನೀವು ಹೊಡದೇಟಿಗೆ ನನಗೆ ಭಯ ಬಂದು ಬುಡುತು
ಈಗ ಒಂಟೋಯ್ತಿನಿ ನನ್ನಪ್ಪ
ಹೋಯ್ತಿನಿ ಬುದ್ದಿ ಎಂದುರೂ
ಮಾರಮ್ಮ
ಈಗ ಬಸವಚಾರಿ ಮನಿಗೆ ಹೊಯ್ತಿನಿ ಅಂತಿಯಲ್ಲವ್ವಾ
ನಿನಗೆ ಅಷ್ಟೆಲ್ಲನು ಮಾಡಿ
ಮಂಗಳಾರ ಬೇರೆ ಮಡೆ ಹುಯ್ಸಿ
ಬುದುವಾರ ಕೊಂಬು ತರಿಸಿ
ಬೇಸ್ತುವಾರದ ಕುಣಿತ ಕುಣಿತಿದ್ರ ಕಂದಾ
ಮಾರಮ್ಮ
ಯಂಗೆ ಕುಣಿತಿದ್ರವ್ವ
ನನ್ನ ಮುಂದ್ಗಾಡೆ ಕುಣಿಯವ್ವ
ನಾ ಕಣ್ಣಾರ ನೋಡುತೀನೀ || ಸಿದ್ಧಯ್ಯ ||
ಮಗಳೆ ಯಾವ ತರದಲ್ಲಿ ನಿನಗೆ
ಕುಣಿತ ಕುಣಿತಿದ್ದರೂ
ಯವುತರದ ಒಳಗೆ ನಿನಗೆ
ನಂಟಾs ಮಾಡುತ್ತಿದ್ದುರು
ನನ್ನ ಮುಂದ್ಗಾಡೆ ಕುಣಿಯುವಾ
ಕಣ್ಣಾರೆ ನೋಡುತೀನಿ || ಸಿದ್ಧಯ್ಯ ||
ಕುಣಿ ನನ್ನ ಕಂದಾ ಮಾರಮ್ಮ
ಕಣ್ಣಾರ ನೋಡ್ತಿನಿ ಕುಣಿಯವ್ವ ಮಗಳೆ ಎಂದುರು
ಮಾ ಗುರು ಮಂಟೇದು ಸ್ವಾಮಿ
ಜಗುತ್ತು ಗುರುಗಳ ಮಾತ ಕೇಳಿ ಮಾರಮ್ಮ
ಕೇಳಪ್ಪ ಗುರುವೇ ಗುರುದೇವಾ
ಕುಣಿತೀನಿ ನನ್ನಗುರುವೇ
ಆಗಂದು ನನ್ನಗುರುವೇ
ಆಚಾರ್ಯ ಮನೆ ದೇವತಿ ನನ್ನ
ಕುಲುಮೆ ಕಾಳಮ್ಮ
ಕಾಳಕ ದೇವುತಿ ಗುರುವು
ನನ್ನ ಧರೆಗೆ ದೊಡ್ಡೋರು ಮುಂದೆ ಅವಳು
ಜಗ ಜಗ ಜಗನೇ ಕುಣಿಯುತಾಳೆ || ಸಿದ್ಧಯ್ಯ ||
ಅವಳು ಜಗ ಜಗನೇ ಕುಣಿತಾಳೆ
ತೈ ತೈನೆ ನೆಗೆಯುತಾಳೆ || ಸಿದ್ಧಯ್ಯ ||
ಗುರುವೇ ತೈಯಾ ತೈಯಾನೆ ಗುರುವು
ನೆಗಿವಂತ ಮಾರಮ್ಮನ ಕಣ್ಣಾರೆ ದೇವಾ
ನೋಡಕಂಡು ನನ್ನಪ್ಪ ಧರೆಗೆ ದೊಡ್ಡಯ್ಯ
ಅವರು ಒಳಗೊಳಗೆ ನನ್ನ ಗುರುವು
ಉಸುನಗುವ ನಗಿಯುತಾರೆ || ಸಿದ್ಧಯ್ಯ ||
ಒಳಗೊಳಗೆ ಉಸಿ ನೆಗ ನೆಗಿತಿದ್ರು ಗುರುವು
ಅಕ್ಕನಿಗೆ ಒಡದಂತಾ ಏಟು
ಕುಣಿಸುವಂತ ಕುಣಿತಾ
ಮಿಕ್ಕುನಾದ ಮಾರೀರೆಲ್ಲಾ ಕಣ್ಣು ಬುಟ್ಟು ನೋಡಿಬುಟ್ಟು
ಮೂರು ಮೈಲಿ ದೂರ
ಬಿದ್ದು ಕೆಡ್ಡು ಓಡುತಿದ್ರು
ಒಡುವಂತಾ ಮಾರಿರಾ ನೋಡುದ್ರು
ಜಗುತ್ತು ಗುರು ಧರೆಗೆ ದೊಡ್ಡಯ್ಯ
ಚೇಳು ಚಂಡಿ ಚಾಮುಂಡಿ
ಓಡುವಂತಾ ಮಾರಿರಾ ಎಳಕಂಡು ಬಂದು
ನನ ಪಾದಕ ಕೆಡುವಿದ್ರೆ ಸರಿವಾಯ್ತು ಕಂದಾ
ಏನಾರು ಕೆಡಗದೆ ಹೋದ್ರೆ
ನಿನ್ನ ಮೂಗುಮುಂದಾಲೆ ಉಳಿಯದಿಲ್ಲಾ
ಮೈನಾ ಚರ್ಮ ಉಳಿಯಾದಿಲ್ಲಾ || ಸಿದ್ಧಯ್ಯ ||
ಮೂಗು ಮುಂದಾಲೆ ಉಳಿಯದಿಲ್ಲಾ ಕಂದಾ
ಮೈನಾ ಚರ್ಮ ಉಳಿಯದಿಲ್ಲಾ ಮಾರಮ್ಮ
ಕರಕಂಡು ಬಾ ಹೋಗು ಕಂದಾ ಎಂದುರು
ಧರೆಗೆ ದೊಡ್ಡವರ ಮಾತುಕೇಳಿ
ರಾಜರಾಜೇಶ್ವರಿ ರಾಜರ ಮನೆ
ಮನೆ ದೇವತಿ ಕುಲದೇವತಿ
ಚಂಡಿ ಚಾಮುಂಡಮ್ಮ
ಎಲ್ಲಾ ಮಾರೀರ್ನು ಗುರುದೇವಾ
ಬನ್ನಿರವ್ವ ಮಾರಿರೆ
ಬನ್ನಿರಮ್ಮ ದುರ್ಗೀರೇ
ಜಗತ್ತು ಗುರು ಧರೆಗೆ ದೊಡ್ಡವರು
ಕಂಡುತವಾಗಿಯೂ ನಮ್ಮ ಬಿಡೋದಿಲ್ಲಾ
ಇವತ್ತು ಗುರು ಕರಿತಾರೆ ಬನ್ರವ್ವ ಬನ್ನಿ ಕಂದಾ ಅಂತೇಳಿ
ಎಲ್ಲಾ ಮಾರಿರ್ನುವೀ
ಹಿಡುದು ಇಂಟುಮುರಿ ಕಟಕಂಡು
ಧೆರ ಧರನೆ ಎಳಕಂಡು ಬಂದು
ನನ್ನ ಧರೆಗೆ ದೊಡ್ಡೋರು ಮುಂದೆ
ಅವರ ಕೆಡುಗುದ್ಲಂತೆ ಮಾಯಕಾತಿ || ಸಿದ್ಧಯ್ಯ ||
ಜಗತ್ತು ಗುರುಗಳ ಮುಂಭಾಗದಲಿ ತಂದು
ಕೆಡಗಿದಂತಾ ಕಾಲದಲ್ಲಿ ಗುರುದೇವಾ
ಎಲ್ಲಾ ಮಾರಿರುವೇ ಗಡ ಗಡನೆ
ನಡುಗುತಾ ತರತರನೆ ಒದುರುತಿದ್ರು
ಒದರುವಂತಾ ಮರಿರಾ ನೋಡುಬುಟ್ಟು
ಗುರು ಧರೆಗೆ ದೊಡ್ಡಯ್ಯ
ಮಾರಿರೆ
ಎದುರು ಬ್ಯಾಡಿ ಕಣ್ರಮ್ಮ
ಬೆಚ್ಚು ಬ್ಯಾಡಿ ನನ ಕಂದಾ
ಭಯ ಪಡುಬ್ಯಾಡಿ ಬನ್ನಿ ಕಂದಾ ಅಂತೇಳಿ
ಎಲ್ಲಾ ಮಾರಿರ್ಗು ಬುದ್ಧಿ ಹೇಳಿಕೊಂಡು
ಜಗುತ್ತು ಗುರು ಧರೆಗೆ ದೊಡ್ಡವರು
ಮಂಟೇದಸ್ವಾಮಿ ಜಗನ್ ಜ್ಯೋತಿ
ಎಲ್ಲಾ ಮಾರಿರ್ನ
ಒಂದಿಗೆ ಕಟ್ಟಿಕಂಡು ಹೋಗಬೇಕು ಎನುತೊಳಿ
ಕುರುಬೇ ಗೌಡ ಕುರಿಮಂದೆ ಗುರುವು
ಯಾವ ರೀತಿ ಹೊಡಕಂಡು ಬರ್ತಾರೋ
ಆದೀ ಪರಕಾರದಲ್ಲಿ ಜಗದ ಜ್ಯೋತಿ
ಧರೆಗೆ ದೊಡ್ಡಯ್ಯ
ಅವರು ಮಾರಿದಾ ಕರ್ದುಕಂಡು
ಮಾರುವಳ್ಳಿಗೆ ಬರುತಾರೆ || ಸಿದ್ಧಯ್ಯ ||
ಗುರುವೇ ಮಾರಿರಾ ಗುರುವು
ಕರಕಂಡು ನನ್ನಪ್ಪಾ
ಅಲ್ಲಮಪ್ರಭು ಮಂಟೇದಲಿಂಗಪ್ಪ
ಅವರು ಮಾರವಳ್ಳಿ ಮನಸ್ತಾನಕೆ ನನ್ನ
ಮಂಟೇಸ್ವಾಮಿ ಬರುತಾರೆ || ಸಿದ್ಧಯ್ಯ ||
ಮಾರ್ವಳ್ಳಿ ಮನಸ್ತಾನಕ್ಕೆ ಬಂದುರು
ಜಗತ್ತುಗುರು ಅಲ್ಲಮಪ್ರಭು ಮಂಟೇದಲಿಂಗಪ್ಪ
ಮಾರುವಳ್ಳಿ ಗ್ರಾಮದಲ್ಲಿ
ಮಾರುವಳ್ಳಿ ಹೊಂಗೆ ತೋಪು
ಹೊಂಗೆ ತೋಪಿಗೆ ತಂದು
ಮಾರಿರಾ ನಿಲ್ಲಿಸಿ ಬುಟ್ಟು ಜಗತ್ತು ಕರುತೃ ಮಹಾದೇವಾ
ಕೇಳಿರವ್ವಾ ಮಾರಿರೇ
ನಾನು ಕರಿಯನಾ ಗಂಟಾ ಬರಬ್ಯಾಡಿ ಕನ್ರಮ್ಮ
ಕೂಗಾನ ಗಂಟಾ ಬರುಬ್ಯಾಡಿ ಮಕ್ಕಳೇ
ಈ ಮಾರ್ವಳ್ಳಿ ಹೊಂಗೆ ತೋಪಿನಲ್ಲಿ ಆಟಪಾಠ ಆಡಿ
ನಾನು ಕರುದುದ್ದ ವೇಳೆ ವೇಳೆಗೆ ಬಂದು ಬುಡಿ ಕಂದಾ ಅಂತಾ ಹೇಳಿ
ಎಲ್ಲಾ ಮರೀರುನೂ ಮಾರ್ವಳ್ಳಿ ಹೊಂಗೆ ತೋಪಿನಲಿ ಬಿಟ್ಟು ಬಿಟ್ಟು
ಅವರು ಬಸವಾಚಾರಿ ಮನೆಗೆ
ನನ್ನ ದೇವರು ದಯ ಮಾಡುತಾರೆ || ಸಿದ್ಧಯ್ಯ ||
ಬಸವಾಚಾರಿ ಮನೆಗೆ
ಮುದ್ದಮ್ಮನ ಮನೆಗೆ ಗುರುವು
ತಾನಾಗಿ ಬಂದು ಜಗತ್ತು ಕುರುತೃ
ಅಲ್ಲಮಪ್ರಭು ಮಂಟೇದಲಿಂಗಪ್ಪ
ಈಗ ಬಾಚಿ ಬಸವಚಾರಿ ಮನೆ ಒಳಗೆ
ಏಳು ಜನ ಲಕ್ಷಿಯರವರಲ್ಲಾ
ಆ ಏಳು ಜನ ಲಕ್ಷಿಯರ ಕರೀಬೇಕಲ್ಲ ಅಂತೇಳಿ ಜಗತ್ತು ಗುರು
ಏಳು ಮಂದಿ ಲಕ್ಷ್ಮೀರಾ
ಅತಿ ಪ್ರೇಮದಲ್ಲಿ ಏನಂತ ಕರೀತಾರೆಂದರೆ ಗುರುವು
ನನ್ನ ಪ್ರಿಯ ಲಕ್ಷ್ಮೀ ಬಾವ್ವ
ನನ್ನ ಪುಣ್ಯ ಲಕ್ಷ್ಮೀ ಬಾವ್ವ
ಅರುಷಣ ಲಕ್ಷ್ಮೀ ಬಾವ್ವ
ಕುಂಕುಮದ ಲಕ್ಷ್ಮೀ ಬಾವ್ವ
ನನ್ನ ಗಜುಲಕ್ಷ್ಮೀ ಕಂದಾ
ಓಡಬಾವ್ವ ನನ ಕಂದಾ
ನನ್ನ ಬಾಗುಲಡಿಲಿ ವಾಸ ಮಾಡುವ
ಭಾಗ್ಯಲಕ್ಷ್ಮೀ ಓಡುಬಾವ್ವ || ಸಿದ್ಧಯ್ಯ ||
ಬಾಗಿಲಡಿಲಿ ವಾಸಮಡುವಂತಾ
ಭಾಗ್ಯ ಲಕ್ಷ್ಮೀ ನನ ಕಂದಾ
ಓಡುಬಾವ್ವಾ ಮಗಳೆ
ಓಡುಬಾರೋ ಕಂದಾ ಎಂದುರು
ಏಳುಜನ ಲಕ್ಷ್ಮೀರು ಓಡೋಡಿ ಬಂದು
ಧರೆಗೆ ದೊಡ್ಡೊರ ಮುಂಭಾಗದಲ್ಲಿ
ಅವರು ನಡುವನ್ನೆ ಕಟ್ಟಿಗಂಡು
ಅಯ್ಯಾ ಕರುವನ್ನೇ ಜೋಡುಸುಗಂಡು || ಸಿದ್ಧಯ್ಯ ||
ನಡ ಕಟ್ಟುಗಂಡು ಕರ ಜೋಡ್ಸಿಗಂಡು
ದಿಂಡು ನಮಸ್ಕಾರ ಮಾಡಿಕಂಡು ಗುರುವು
ಜಗತ್ತು ಗುರು ಮಂಟೇದಲಿಂಗಪ್ಪನ ಮುಂಭಾಗದಲ್ಲಿ
ಬಂದು ನಿಂತುಕಂಡು ಏಳು ಜನ ಲಕ್ಷ್ಮೀಯರು
ನನ್ನ ಧರೆಗೆ ದೊಡ್ಡವರ ಪಾದಕೆ
ಬಾಗಿ ಶರಣ ಮಾಡುತಾರೆ || ಸಿದ್ಧಯ್ಯ ||
ನನ್ನ ಧರೆಗೆ ದೊಡ್ಡವರ ಪಾದಕೆ
ಬಾಗಿ ಶರಣ ಮಾಡಿ
ಮಂಟೇದಲಿಂಗಯ್ಯನಿಗೆ
ಕೈ ಎತ್ತಿ ಮುಗುದು
ಏಳುಜನ ಲಕ್ಷ್ಮೀಯರು
ಅಪ್ಪಾ ಎತ್ತಲ ಚಾಕ್ರಿಗೆ ನಮ್ಮ
ಕರಿದಿರಿಯಪ್ಪ ಮಾಯಿಕಾರ || ಸಿದ್ಧಯ್ಯ ||
ಜಗತ್ತು ಗುರು
ಇವತ್ತು ನಮ್ಮ ಏಳುಜನ ಲಕ್ಷ್ಮಿಯರ್ನು
ಬನ್ರವ್ವ ಅಂತ ಕರ್ದು ಬುಟ್ರಿಯಲ್ಲಪ್ಪ
ಯಾತಕ್ಕಾಗಿ ಕರಿದ್ರಿ
ನಮ್ಮ ಯಾವ ಕಾರಣಕ್ಕೆ ಕೂಗಿ ಬುಟ್ರಿ ಎಂದುರು
ಲಕ್ಷ್ಮೀಯರೇ
ಯಾತಕ್ಕೆ ಏನು ಕಾರಣ ಕರಿದಿ ಎಂದುರೇ
ಬಸವಾಚಾರಿ ಮನೆ ಋಣ ನಿಮಗೆ ತೀರ್ತು ಕಂದಾ
ನಿಮ್ಮ ಋಣ ಅವರಿಗೂ ತೀರೋಗಿಬುಡ್ತು
ಬನ್ನಿ ಮಕ್ಕಳೆ ಬನ್ರವ್ವ ಎಂದುರು
ಗುರುದೇವಾ
ಇಷ್ಟು ದಿವುಸಗಂಟಾ
ಬಸವಾಚಾರಿ ಮನೆ ಒಳಗೆ ವಾಸವಾಗಿದ್ದುವಲ್ಲಪ್ಪ
ಇನ್ನು ನಾವು ಎಲ್ಲೋಗಿ ಸೇರಬೇಕು
ಯಾತಾವ ವಾಸಮಾಡಬೇಕು ಗುರುದೇವಾ ಎಂದುರು
ಲಕ್ಷ್ಮೀರೆ
ಎಲ್ಲಿಗೋಗಬೇಕು ಯಾತವುಕೋಗಬೇಕು ಎಂದುರೇ
ನಾಡು ನಾಡು ರಾಜ ರಾಜ್ಯದ ಮೇಲೆ
ಹೊರಟೋಗಿರಮ್ಮ
ಈ ರಾಜ್ಯದ ಮೇಲೆ ಯಾವ ರೀತಿ
ವಾಸ ಮಾಡಬೇಕೆಂದರೆ ಕಂದಾ
ಅವ್ವ ಇವತ್ತಿದ್ದೋರ ಮನ್ಲಿ
ನಾಳಿಕೆ ಇರುಬೇಡಿ
ನಾಳೆ ಇದ್ದೋರ ಮನ್ಲಿ
ನಾಡಿದ್ದು ಇರಬೇಡಿ
ಅಮ್ಮ ಆಚೆ ನಾಡಿದ್ದು ಇದ್ದೋರ ಮನೆಯಲ್ಲಿ
ಆಚೆ ನಾಡಿದ್ದು ಇರುಬೇಡಿ ನನ ಕಂದಾ
ಅಮ್ಮ ದಾನಗಾರ್ರು‍ಕಂದಾ
ಧರ್ಮುಗಾರ್ರು ಕಂದಾ
ಮನಿಯಲ್ಲಿ ನನ ಮಕ್ಕಳೆ ನಿಮಗೆ
ಕಾಲವಿಲ್ಲ ಕಣಿರವ್ವ
ಅಮ್ಮ ಜೀನುಗಾ‌ರ್ರು‍ಕಂದಾ
ಜಿಪ್ಪುನುಗಾರ್ರು ಕಂದಾ
ಅವರ ಬಚ್ಚಲುಕೆ ದಂಡು ಒಳಗೆ
ವಾಸುಸ್ಥಾನ ಮಾಡಿರವ್ವ || ಸಿದ್ಧಯ್ಯ||
ಜೀನುಗಾರ್ರು‍ಜಿಪುಣಗಾರ್ರು‍
ಬಚ್ಚಲಿಕೆ ದಂಡೆ ಒಳಗೆ ಮಾಸಮಾಡಿ ಕಂದಾ
ಒಂಟೋಗಿರವ್ವ ಒಂಟೋಗಿಬುಡಿ ಮಕ್ಕಳೆ ಎಂದುರು
ಧರೆಗೆ ದೊಡ್ಡೋರ ಮಾತಕೇಳಿ
ಜಗಜೋತಿ ಅಲ್ಲಮ ಪ್ರಭು
ಮಂಟೇದಲಿಂಗಪ್ಪನ ಮಾತ ಕೇಳಿಕಂಡು
ಏಳು ಜನ ಲಕ್ಷ್ಮೀಯರು ಏನು ಮಾತಾಡ್ತರೆ ಎಂದುರೇ
ಗುರುದೇವಾ
ನಾಡು ದೇಸುದು ಮೇಲೆ ಓಗುಬುಟ್ಟು
ಜೀನುಗಾರ್ರು‍ಬಚ್ಚಲಿಕೆ ದಂಡೊಳಗೆ
ವಾಸಮಾಡ್ರಮ್ಮ ಅಂತ ಕೇಳುತಿಯಲ್ಲಪ್ಪ
ಜೀನುಗಾರ್ರ ಬಚ್ಚಲಿಕೆ ದಂಡೊಳಗೆ
ವಾಸಮಾಡದಕೆ ಸ್ವಾಮಿ
ನಮಗೆ ಬಾಳ ಭಯ ಉಂಟಾಯ್ತದಲಾ ಗುರುದೇವಾ ಎಂದುರು
ಲಕ್ಷ್ಮೀರೆ
ಜೀನುಗಾರ್ರ‍ಬಚ್ಚಲಿಕೆ ದಂಡೊಳಗೆ
ವಾಸಮಾಡಬೇಕಾದ್ರೆ ಬಾಳ ಭಯವಾದದ್ರವ್ವ
ಎದುರುಬೇಡಿ ಬೆಚ್ಚುಬೇಡಿ ಕಂದಾ
ಅಷ್ಟು ಭಯ ನಿಮಗುಂಟಾದ್ರೆ
ಈ ಭೂಮಿ ಆಳುತಕ್ಕಂತವನು
ಏಳುತಲೆ ಕರಿಕಾಳಿಂಗನ ಮಾಸೇಸ ಕಂಡ್ರಮ್ಮ
ಕಾಳಿಂಗ ಸರಪನ ನನ ಕಂದಾ
ನಿಮ್ಮ ಏಳುಜನ ಲಕ್ಷ್ಮೀಗುರು
ಕಾವಲು ಕೊಡುತೀನಿ ಮಕ್ಕಳೇ
ಈ ಸರ್ಪನ ಕರದುಕಂಡು
ನಾಡು ಮೇಲೆ ಹೋಗಿರಮ್ಮ || ಸಿದ್ಧಯ್ಯ||
ಸರಪನ ಕರಕಂಡು ನಾಡಮೇಲೆ
ಒಂಟೋಗ್ರಿ ಎಂತಾ ಏಳಿ
ಏಳುಜನ ಲಕ್ಷ್ಮೀರ ನಾಡು ರಾಜ್ಯದ ಮೇಲೆ
ಕಳುಗಿಸಿಬುಟ್ಟು ಧರೆಗೆ ದೊಡ್ಡವರು
ಕಂಡಾಯದ ಮೂರೂತಿ
ಬಸವಾಚಾರಿ ಮುದ್ದಮ್ಮನ ಮನೆಗೆ ಬಂದು
ದರಿದ್ರ ಲಕ್ಷ್ಮೀ ಕರದು ಅವರ ಮನೆಗೆ ಕೂಡಿದ್ರಂತೆ
ದರಿದ್ರ ಲಕ್ಷ್ಮೀ ಕೂಡಿ ಬುಟ್ಟು ಜಗತ್ತು ಗುರು
ಬಾಚಿ ಬಸವಯ್ಯ ತಾಯಿ ಮುದ್ದಮ್ಮನವರ
ಪಾದ ತೊಳಿವಂತೆ ಪಚ್ಚೆ ಕಲ್ಲು
ಆ ಪಚ್ಚೆ ಕಲ್ಲುನ ಮೇಲೆ ಬಂದು
ನಡಟ್ಟಿ ಒಳಗೆ ನಿಂತುಕಂಡು
ಮುತ್ತಿನ ಜೋಳಿಗ್ಗೆ ಕೈಯಾಕಿ ಧರೆಗೆ ದೊಡ್ಡವರು
ಕಾದ ಗಟ್ಟಿಯನ್ನ ತಗದು
ಅಂಗೈ ಮೇಲೆ ಮಡಿಕಂಡು ನನ್ನಪ್ಪ
ಓ ನಮ ಶಿವಾಯ ಓ ನಮ ಭಗವತಿ
ಓ ನಮ ನಾರಾಯಣ ಅಂತೇಳಿ
ಅರ್ ಶಾಸ್ತ್ರ ಅದುನೆಂಟು ಪುರಾಣ ಪಾರಾಯಣ
ಓದುಬುಟ್ಟು ಗುರುವು
ಅವರು ಕಾದುಗಟ್ಟಿ ತಗುದರಂತೆ
ನಡೆಟ್ಟೀಲಿ ಒಡೆದಾರಂತೆ || ಸಿದ್ಧಯ್ಯ||
ಕಾದಗಟ್ಟಿತಗದು
ಅವರ ನಡಟ್ಟಿ ಒಳಗೆ ಒಡದು
ಜಗತ್ತು ಗುರು ಧರೆಗೆ ದೊಡ್ಡೋರು ಮಂಟೇದುಸ್ವಾಮಿ
ಏನವ್ವ ನನ್ನಕಂದಾ ಬಾಚಿ ಬಸವಯ್ಯನ ಮಡದಿ ಮುದ್ದಮ್ಮ
ನಿನ್ನಟ್ಟಿ ಒಳಗೆ ನನ್ನ ಗಟ್ಟಿ ಒಡದೋಯ್ತು ನನ್ನ ಕಂದಾ
ನನ ಗಟ್ಟಿ ಒಡದೊಯ್ತಲ್ಲೋ ಮಗಳೇ
ನನ್ನ ಗಟ್ಟಿ ಒಡದೋದಂಗೆ
ನಿನ್ನ ಹುಟ್ಟಿಯೇ ಒಡೆದೋಗಲವ್ವ|| ಸಿದ್ಧಯ್ಯ||
ನನ್ನ ಗಟ್ಟಿ ಒಡದೊದಂಗೆ ನಿಮ್ಮ
ಹಟ್ಟಿಯೇ ಒಡದೋಗಲಿ
ನನ ಗಟ್ಟಿ ಚೂರಾದಂಗೆ
ನಿನ್ನಟ್ಟಿಯೇ ಚೂರಾಗಲಿ
ನನ್ನ ಗಟ್ಟಿ ಬರುದಾದಂಗೆ
ನಿಮ್ಮಟ್ಟಿ ಎಲ್ಲಾ ಬರುದಾಗಲಮ್ಮ || ಸಿದ್ಧಯ್ಯ||
ನನ್ನ ಗಟ್ಟಿ ಬರುದಾದಂಗೆ
ನಿಮ್ಮಟ್ಟಿ ಬರುದಾಗಲಿ ತಾಯಿ ಮುದ್ದಮ್ಮ
ಎನುತೇಳಿ ಜಗತ್ತ ಗುರು ಧರೆಗೆ ದೊಡ್ಡಯ್ಯ
ಬಸವಾಚಾರಿ ಅಟ್ಟಿ ಅರಮನೆ ಬಿಟ್ಟು ಬುಟ್ಟು ಗುರುವು
ಇವತ್ತು ತುಂಬುದ ಸ್ವಾಮವಾರ
ನನ್ನ ಗಟ್ಟಿ ಬರುದಾಗಿ ಬುಡ್ತು ಅನುತೇಳಿ
ಬಸವಾಚಾರಿ ಮನೆ ಬುಟ್ಟು ನನ್ನಪ್ಪ
ಅವರು ಎಲೆಯ ಕುಂದೂರು ಬೆಟ್ಟಕೆ
ಓಡಿ ಓಡಿ ಬರುತಾರೆ || ಸಿದ್ಧಯ್ಯ||
ಅವರು ಅಜ್ಜನ ಮೂಲೆಗಾಣೆ
ಕುಂದೂರು ಬೆಟ್ಟ ಹತ್ತುತ್ತಾರೆ || ಸಿದ್ಧಯ್ಯ||
ಅಜ್ಜನ ಮೂಲಗಾಣೆ ದೇವಾ
ಕುಂದುರು ಬೆಟ್ಟ ಹತ್ತಗಂಡು
ಜಗತ್ತು ಕರ್ತೃ ಧರೆಗೆ ದೊಡ್ಡಯ್ಯ
ಕುಂದೂರು ಬೆಟ್ಟದ ಕಡೆ ಕಲ್ಲಿನ ಮೇಲೆ
ಬಂದು ಕೂತುಗಂಡರು
ಆಗ ಏಳುನೂರುಜನ ಮಾರೀರ ಕಣಿಂದ ನೋಡಿಬುಟ್ಟು
ಓಗ್ರವ್ವ ನನ ಕಂದಾ ಓಗಿ ಮಾರೀರೆ
ನುಗ್ರಿ ನನ್ನ ಕಂದ ಎಂದರು
ಏಳುನೂರು ಜನ ಮಾರೀರಲ್ಲಿ ಮುಂದಾದ ಮಾರಮ್ಮ
ಬಸವಾಚಾರಿ ಮನೆಗೆ ಯಾವ ಮಾರಮ್ಮ
ನುಗ್ಗುತಾಳೆಂದರೆ
ಅಯ್ಯೋ ಕಣ್ಣು ಕಾಣದ ಮಾರವ್ವ
ಹುಡುಕಾಡ್ಕೊಂಡು ನುಗ್ಗುತಾಳೆ || ಸಿದ್ಧಯ್ಯ||
ಅಯ್ಯಾ ಮಿಕನಾದ ಮಾರೀರೆಲ್ಲ
ಹಿಂದೆ ಹಿಂದೆ ನುಗ್ಗುತ್ತಾರೆ || ಸಿದ್ಧಯ್ಯ||
ಗುರುವೆ ಮಾರಿ ಹೊಕ್ಕಿದ ಮನೆಯೊಳಗೆ
ಇಲಿ ಎಗ್ಗಣ ಸಾಯುತಾವೆ || ಸಿದ್ಧಯ್ಯ||
ಅಪ್ಪ ಇಲಿ ಎಗ್ಗಣ ಸತ್ತಮನ್ಲಿ
ಸಾಲು ಹೆಣವ ಕೆಡವುತಾರೆ || ಸಿದ್ಧಯ್ಯ||
ಮಂಟೇಸ್ವಾಮಿ: ಕೆಂಪಚಾರಿ ಸಾಲು (೨೧)
ಎಲ್ಲಾ ಮಾರೀರುವೇ ದೇವಾ
ಬಸವಾಚಾರಿ ಮನೆಗೆ ನುಗುದುರು
ಎಲ್ಲಾ ಮಾರೀರು ಸುತ್ತಾಡಿಕಂಡು
ಒಕ್ಕೂಲಾಡಿ ಬರುವಾಗ
ಅವರ ಸಾಲಟ್ಟಿ ದನಗಳಿಗೆ
ದೊಡ್ಡ ರೋಗ ಕೊಟ್ಟವರೆ
ಸಾಲಟ್ಟಿ ಕುರುಗೊಳಗೆ
ಉಣ್ಣು ರೋಗ ಕೊಟ್ಟವರೆ
ಸಾಲಟ್ಟಿ ಆಡುಗಳಿಗೆ ದೇವಾ
ಕಸರೆ ರೋಗ ಕೊಟ್ಟು
ಅವರು ದೊಡ್ಡಿಯ ರಾಸುಗಳಿಗೆ
ದೊಡ್ಡು ರೋಗ ಕೊಟ್ಟಾರಲ್ಲ || ಸಿದ್ಧಯ್ಯ||
ಅವರ ಅರುಮಂದಿ ಜೀತುಗಾರ್ರ‍
ಊರು ಮುಂದೆ ಉಟ್ಟುಗಲ್ಲಾ ಗುರುವೇ
ಉಟ್ಟುಗಲ್ಲ ದೇವಾ ಮಾಡವರೆ ನನ್ನಪ್ಪ
ಅವರ ಮುತ್ತು ರತುನಾನೆಲ್ಲ ಗುರುವೇ
ಮಣ್ಣು ಪಾಲು ಮಾಡುತಾರೆ || ಸಿದ್ಧಯ್ಯ||
ಮುತ್ತುರತುನನೆಲ್ಲಾನು ದೇವಾಸ
ಮಣ್ಣು ಪಾಲು ಮಾಡಿದ್ರು ಜಗತ್ತು ಗುರು
ಈ ಮಾರೀರಾ ಆಟ ಪಾಠ ಎಲ್ಲಾನು
ಕಣ್ಣಿಂದ ನೋಡುತಾ
ಎಲೆ ಕುಂದುರು ಬೆಟ್ಟುದಾ
ಕೊಡೆ ಕಲ್ಲಿನ ಮೇಲೆ ಕುಂತಿದ್ರು ಧರೆಗೆ ದೊಡ್ಡಯ್ಯ
ಎಲ್ಲಾ ಮಾರೀರೂ ಒಕ್ಕಲಾಡಿಕಂಡು ಒಕ್ಕುಲಾಡಿಕೊಂಡು ಬರುವಾಗ
ಅವರ ಏಳುಗುಳಿಯ ಅಕ್ಕಿ
ಅಣ್ಣೆ ಬೀಜಾಮಾಡಿ
ಏಲುಗುಳಿ ಬೇಳೆ
ಅತ್ತಿ ಬೀಜ ಮಾಡಿ
ಅವರ ಏಲುಕೊಪ್ಪರಿಕೆ ದ್ರೌಭಾಗ್ಯ
ಇಜ್ಜುಲು ಮಸಿ ಮಾಡುತಾರೆ || ಸಿದ್ಧಯ್ಯ||
ಅವರ ಚಿನ್ನ ಬೆರಳಿ ಕಂಬಸಾಲು
ಮರುದ ಕಂಬಾ ಮಾಡುತಾರೆ || ಸಿದ್ಧಯ್ಯ||
ಗುರುವೇ ಮೊದಲು ಹುಟ್ಟಿದಂತಾ
ಏಳುಜನ ಮಕ್ಕಳಲ್ಲಿ
ಆರುಜನ ಗಂಡು ಮಕ್ಕಳ ಕಣ್ಣಾರೆ ದೇವಾ
ನೋಡವರೆ ಮಾರೀರು
ಗುರುವೆ ಮುಂಚೆ ಉಟ್ಟಿದ ದೇವಾ
ಆರುಜನ ಗಂಡು ಮಕ್ಕಳಿಗೆ
ಹುಚ್ಚು ಕೊಟ್ಟವರೆ ಬೆಪ್ಪು ಕೊಟ್ಟವರೇ
ಮೊಲ್ಲಾಗ್ರ ಕೊಟ್ಟವರ
ಅವರು ಉಚ್ಚು ಬೆಪ್ಪಿನ ‌ಗ್ಯಾನದಲ್ಲಿ
ಊರು ಗದ್ದಲ ಮಾಡುತಾರೆ || ಸಿದ್ಧಯ್ಯ||
ಆರುಜನ ಗಂಡು ಮಕ್ಕಳಿಗೆ ದೇವಾ
ಹುಚ್ಚುನೆ ಕೊಟ್ಟು ಬೆಪ್ಪುನೆ ಕೊಟ್ಟು
ಮೊಲ್ಲಾಗ್ರ ಕೊಟ್ಟು ಗುರುವು
ಹುಚ್ಚು ಬೆಪ್ಪಿನ ಗ್ಯಾನದಲ್ಲಿ
ಊರಿಗೆ ಒಬ್ಬುನ ಮಾಡಿ
ಕೇರಿಗೆ ಒಬ್ಬುನ ಮಾಡಿ
ಬಾಚಿ ಬಸವಯ್ಯನ
ಆರುಜನ ಸೂಸೇರಿಗೆ ಗುರುವು
ಗಂಡುಗಾಳಿನೆ ಕೂಡಿ
ಕಲ್ಲು ಕಲ್ಲ ಕಡಿದು
ಮಣ್ಣು ಮಣ್ಣು ಮುಕ್ಕಿ
ಹಟ್ಟಿ ಹಜಾರದಲಿ ಪಕ ಪಕನೆ
ಪ್ರಾಣ ಬುಟ್ಟು ಬುಟ್ಟುರು
ಆ ಗಳಿಗೆ ಒಳಗೆ ಎಳೆ ಕೆಂಪಚಾರಿ ಮಗನು
ಕುಲುಮೆ ಕಛೇರಿ ಒಳಗೆ
ಏಳುನೂರು ಜನ ಆಳುಕಾಳು
ಜೀತ್ತಾಳು ಕಟ್ಟಿಕಂಡು
ಬಾರಿಬಾರಿ ಉದ್ಯೋಗ ಮಾಡುಸ್ತಾ
ಕುಳಿತಿದ್ದಂತಾ ಕೆಂಪಣ್ಣ
ಆಳುಕಾಳು ಜೀತಾಗಾರ್ರಿ‍ಗೆಲ್ಲ
ಅವನು ಏನು ಮಾತೊಂದಾಡುತಾನೆ
ಏಳೆಯ ಕೆಂಪಣ್ಣ ಶರಣ|| ಸಿದ್ಧಯ್ಯ||
ಎಳೆಯವನು ನನ್ನ ಕಂದಾ ಚಿಕ್ಕವನು ಮಗನು ಕೆಂಪಣ್ಣ
ಎನ್ರಲಾ ಜೀತ್ತಾಳುಗಳೇ
ಕಾ ಕೋಳಿ ಕೂಗಿ ಬುಡ್ತು ಲೋಕ ಬೆಳಗಾಗಿ ಬುಡ್ತು
ಎಂಟುಗಂಟೆ ಜಾಮುವಾಗೋಯ್ತು
ಈಗ ನಮ್ಮ ತಾಯಿ ಮುದ್ದಮ್ಮನೋರು
ನನಗೆ ಹಾಲು ಕರುದು ಮಡುಗುವಂತ ಟೈಮು
ಹಟ್ಟಿ ಅರಮನೆಗೆ ಹೋಗು ಬುಟ್ಟು
ನಮ್ಮ ತಂದೆ ತಾಯಿ ಪಾದಪೂಜೆ ಮಾಡಿಬುಟ್ಟು
ನಮ್ಮ ತಾಯಿ ಮುದ್ದಮ್ಮನ ಕೈಲಿ
ಆಲಿಸಿಕಂಡು ಹಾಲು ಕುಡುಕಂಡು
ಊಟ ಮಾಡಕಂಡು
ಕುಲುಮೆ ಕಛೇರಿಗೆ ಬರುತಿನಿ
ನಾನು ಬರೋತನಕ
ಎತ್ತಿದ ಸುತ್ತಿಗೆ ಇಳುಕ ಬ್ಯಾಡಿ
ಒತ್ತಿದ ತಿದಿ ಬುಡ ಬ್ಯಾಡಿಸ
ಕೆಲ್ಸ ಮಾಡ್ರಲ ಅಂತ ಹೇಳಿ ಕೆಂಪಣ್ಣ
ಬಾರಬಾರಿ ಗಲಾಟೆ ಮಾಡಿ ಬುಟ್ಟು
ಆಳು ಕಾಳನೆ ಗುರುದೇವಾ
ಕುಲುಮೆ ಕಛೇರಿ ಒಳಗೆ ಬು‌ಟ್ಟು ಕೆಂಪಣ್ಣ
ಅವನು ಕುಲುಮೆ ಮನೆಯ ಬಿಟ್ಟಾನಂತೆ
ತನ್ನ ಮನೆಗೆ ಬರುವುತಾನೆ || ಸಿದ್ಧಯ್ಯ||
ಗುರುವೇ ಕುಲುಮೆ ಮನೆಯ ಗುರುವೆ
ಬಿಟ್ಟು ಬುಟ್ಟು ನನ ಕಂದಾ
ಏಳು ವರ್ಷದ ಮಗನು
ಎಳೆಯವನು ನನ ಕಂದಾ
ಚಿಕ್ಕವನು ಮಗನು
ಪುಟ್ಟವನು ಕಂದಾ
ಕಿರಿಯವನು ಕೆಂಪಣ್ಣ
ಗುರುವೇ ಓಡಿ ಓಡಿ ಬಂದು
ಹಟ್ಟಿ ಅರುಮನಿಯ
ಬಾಗುಲು ಮುಂದೆ ಕಂದಾ
ಬಂದು ನಿಂತುಗಂಡು
ಅವನು ಒಂದು ಪಾದವ ತಗುದನಂತೆ
ಒಳಗಡೆ ಮಡಗುತಾನೆ || ಸಿದ್ಧಯ್ಯ||
ತಾಯಿ ತಂದೆ ಪಾದ ಪೂಜೆ ಮಾಡಬೇಕು
ಹಾಲನೆ ಕುಡೀಬೇಕು ಎನುತೇಳಿ
ಆಸೆಯಿಂದ ಒಡೋಡಿ ಬಂದು ಕೆಂಪಣ್ಣ
ಬಲ್ದ ಪಾದ ತಗುದು ಬಸುಲಿಂದ
ಒಳಗಡೆ ಮಡಗಿದ
ಬಾಗಬಾಗಲಲ್ಲೆಲ್ಲಾ ಇಲಿ ಎಗ್ಗುಣ
ಕೋಳಿ ಕೊತ್ತುಗಳೆಲ್ಲಾ ಸತ್ತು ಸತ್ತು ಬಿದ್ದಿದ್ದೊ
ಬಿದ್ದಿರುವಂತ ಪ್ರಾಣಿಗಳ ನೋಡುಬುಟ್ಟು ಕೆಂಪಣ್ಣ
ಮುಂದುಕೆ ಮಡಗಿದ ಹೆಜ್ಜೆಯ
ಹಿಂದಕೆ ತಕಂಡು ಮಗು
ಬಲಗಡೆ ತಿರುಗಿ ನೋಡಿದ ಕಂದಾ
ಎತ್ತು ಎಮ್ಮೆಗಳೆಲ್ಲಾ ನಾಕು ಪಾದ
ಮೇಕೆ ಮಾಡಿಕಂಡು ಮೊಳುದ್ದ ನಾಲಗೆ ಇರಕಂಡು
ಸತ್ತು ಮಲಗಿದ್ದೋ
ಎಡಗಡೆ ತಿರುಗಿ ನೋಡಿದ ಕೆಂಪಣ್ಣ
ಆಡುಕುರಿಗಳೆಲ್ಲಾ
ಒಂದರ ತಲೆಗೆ ಒಂದು ಎಟ್ಟಿಗಂಡು
ಸತ್ತು ಸತ್ತು ಪ್ರಾಣ ಬಿಟ್ಟಿದ್ದೊ
ಅಟ್ಟಿ ಅಜಾರ ನೋಡಿದ ಮಗನು
ಅಟ್ಟಿ ಅಜಾರದಲಿ ಆರುಜನ ಅತ್ಗೇರು
ಸತ್ತು ಪ್ರಾಣ ಬಿಟ್ಟಿದುರು
ಸತ್ತು ಮಲಗಿರುವಂತಾ ಅತ್ಗೇರಾ
ಕಣ್ಣಿಂದ ನೋಡಿ ಬುಟ್ಟು
ಓಡಿ ಓಡಿ ಬಂದಾನಂತೆ
ಅತ್ತಿಗೇರ ಮುಂದೆ ನಿಂತಗಂಡ || ಸಿದ್ಧಯ್ಯ||
ಗುರುವೇ ಓಡಿ ಓಡಿ ಬಂದು ಕಂದಾ
ಸತ್ತು ಮಲಗಿರುವ ಅತ್ತಿಗೇರಾ ಮುಂದೆ
ನಿಂತಗಂಡು ನನ್ನ ಕಂದಾ
ಆರುಜನ ಅತ್ತಿಗೇರಾ ಮುಖವನೇ ಕಂದಾ
ಕಣ್ಣಾರೆ ನೋಡಕಂದು
ಅವನು ಅತ್ತಿಗೇರ ಪಾದದ ಮೇಲೆ
ದಢೀರನೆ ಬಿದ್ದಾನಾಗ || ಸಿದ್ಧಯ್ಯ||
ಅತ್ತಿಗೇರ ಪಾದದ ಮೇಲೆ ಬಂದು
ಬಿದ್ದುಕಂಡು ಕಂದಾ
ಅತ್ತಿಗೇರ ಮುಖ ನೋಡಿಕಂಡು
ಅತ್ತಿಗೇರ ಪಾದ ಇಡಕಂಡು
ಅಯ್ಯೋ ಅತ್ತಿಗಮ್ಮ
ಹಿರಿ ಅತ್ತಿಗೂ ಒಂದೆ
ಅವ್ವ ಎತ್ತ ತಾಯುವೆ ಒಂದೆ
ನನ್ನ ಚಿಕ್ಕಂದಿನಿಂದ
ಕಿರಿ ಮೈದಾ ಎನುತಾ
ನನ್ನ ಎತ್ತಿಗಂಡು ಪತಗಂಡು
ಮುತ್ತಿಕ್ಕಿ ಮುದ್ದಾಡಿ
ಸಾಕಿ ಸಲುಗುಗಿದಿರಿ ಅಯ್ಯೋ ಅತ್ತಿಗಮ್ಮ
ನನ್ನ ದಿಕ್ಕು ಇಲ್ಲುದ ಮಗನ ಮಾಡಿ
ನೀವು ಪ್ರಾಣ ಬಿಡಲುಬಹುದ|| ಸಿದ್ಧಯ್ಯ||
ಅವ್ವ ನಿಮಗೆ ಬಂದಂತಾ ಮರಣ
ನನಗಾರು ಬರಬಾರಾದಾ || ಸಿದ್ಧಯ್ಯ||
ಅಯ್ಯೋ ಹಿಂಡು ಬಳಗದಲ್ಲಿ ಉಟ್ಟಿ ನಾನು
ಬೆಂಡಗಾರು ಮುಳ್ಳು ಆದೆನಲ್ಲ|| ಸಿದ್ಧಯ್ಯ||
ಗುರುವೇ ಕಡೆಯಲ್ಲಿ ನಾ ಉಟ್ಟಿ ದೇವಾ
ಕರಮಗೇಡಿ ಆದೆನಲ್ಲ || ಸಿದ್ಧಯ್ಯ||
ಹಿಂಡು ಬಳಗದಲ್ಲಿ ಹಟ್ಟಿ ದೇವಾ
ಬೆಂಡುಗಾರು ಮುಳ್ಳು ನಾನಾದೆ ಗುರುವು
ಕಡೆಯಲಿ ನಾನು ಹುಟ್ಟಿ
ಕರಮಗೇಡಿ ಅದೆನಲ್ಲ
ಈಗಲೀಗಾ
ಗುರುವೇ ಗುರುದೇವಾ
ಇಂಥ ಮಂಟೇದಲಿಂಗಯ್ಯನ ಮರೆತು
ಮನೆ ಬರುದು ಆಯಿತಲ್ಲ || ಸಿದ್ಧಯ್ಯ||
ನಮ್ಮ ಆರುಜನ ಅಣ್ಣದೀರು ದೇವಾ
ಏನು ಆದರೋ ಕಾಣೆ || ಸಿದ್ಧಯ್ಯ||
ನಮ್ಮ ಆರುಜನ ಅಣದಿರು ದೇವಾ
ಏನಾಗು ಬುಟ್ರೊ ಗೊತ್ತಿಲ್ಲ
ನಮ್ಮ ಆರುಜನ ಅಣ್ಣದಿರು
ಎಲ್ಲಿ ಹೊರಟೋದ್ರೋ ಕಾಣೆನಲ್ಲ ಅಂತೇಳಿ
ಅಟ್ಟಿ ಮನೆನೆಲ್ಲನು ಉಡಕಾಡಿಕಂಡು ಬಂದ ಕೆಂಪಣ್ಣ
ಆರು ಜನ ಅಣ್ಣಂದಿರಾ ದುರುಷಣವೇ ಇಲ್ಲ
ಏಳುಗುಳಿ ಅಕ್ಕಿ ನೋಡಿದ
ಅಣ್ಣೆ ಬೀಜವಾಗಿತ್ತು
ಏಳುಗುಳಿ ಬೇಳೆ ನೋಡಿದಾ
ಅತ್ತಿ ಬೀಜವಾಗಿತ್ತು
ಏಳು ಕೊಪ್ಪರಿಕೆ ದ್ರೌಭಾಗ್ಯನೆಲ್ಲನೂ ನೋಡಿದಾ
ಇಜ್ಜಲು ಮನೆಯಾಗಿತ್ತು
ಚಿನ್ನ ಬೆಳ್ಳಿ ಕಂಬಾ ಸಾಲು ನೋಡಿದಾ ಕಂದಾ
ಎಲ್ಲಾ ಮರದ ಕಂಬವಾಗಿದ್ದೊ
ಯಂತವರ ಮಗನು ನಾನು
ಏನುಗತಿ ಆದೆನಪ್ಪ || ಸಿದ್ಧಯ್ಯ||
ಗುರುವೆ ಎಂತವರ ಮಗನು ನಾನು
ಏನು ಗತಿ ಆದಿ
ಅಯ್ಯೋ ಭಗವಂತ
ಅಯ್ಯೋ ನನ್ನ ಗುರುವು
ಎನತೇಳಿ ನನ್ನ ಕಂದಾ
ನಮ್ಮ ತಂದೆ ತಾಯಿಗಳು ದೇವಾ
ಏನು ಆದರೋ ಕಾಣೆ || ಸಿದ್ಧಯ್ಯ||
ನಮ್ಮ ತಾಯಿ ತಂದೆ ದೇವಾ
ಏನು ಆಗುಬುಟ್ರೊ ಎಂತಾಗಿಬುಟ್ರೋ ಗೊತ್ತಿಲ್ಲವಲ್ಲ
ನಮ್ಮ ತಾಯಿ ತಂದೆ ನೋಡಬೇಕಲ್ಲ
ಅಂತೇಳಿ ಕೆಂಪಣ್ಣ
ತಾಯಿ ತಂದೆ ಮಲಿಕತಿದ್ದಂತ
ಪಟ್ಟೆ ಮಂಚದ ಬಳಗೆ ಬಂದಾ
ಬಸವಾಚಾರಿ ಮುದ್ದಮ್ಮನಿಗೆ
ಕಾಲುಸೇದೋಗಿತ್ತು ಕೈಯ್ಯು ಸೇದೋಗಿತ್ತು
ನಾಲಗೆ ಸೇದೋಗಿತ್ತು
ಗಂಡ ಎಡತೀರಾ ದೇವಾ
ಕಣ್ಣುನ ನೇತ್ರ ಇಂಗೆ ಹೋಯ್ತು || ಸಿದ್ಧಯ್ಯ||
ಗಂಡ ಎಡತೀರಾ ದೇವಾ
ಕಣ್ಣನಾ ನೇತ್ರ ಇಂಗೋಗಿರುವಂತ ಕಾಲದಲ್ಲಿ
ತಾಯಿ ತಂದೆ ಬಳಿಗೆ ಬಂದು
ತಂದೆ ತಾಯಿಗಳ ಮುಂಭಾಗದಲಿ
ನಿಂತುಕಂಡು ಕೆಂಪಣ್ಣ
ಯಾಕವ್ವ ತಾಯಿ ಮುದ್ದಮ್ಮ
ಯಾಕಪ್ಪ ತಂದೆ ಬಸವಾಚಾರಿ
ನಿಮ್ಮ ಭಾಗ್ಯವುಳ್ಳ ಮಗ
ನಿಮ್ಮ ಪುಣ್ಯಸಾಲಿ ಮಗ
ಬಂಗರದ ಗೊಂಬೆ
ಲಕ್ಷ್ಮೀಪುತ್ರ
ಕೆಂಪಚಾರಿ ನಾನು ಬಂದಿವಿನಿ ಗುರುವು
ನಾನು ಬಂದಿವಿನಿ ತಾಯಿ
ಅವ್ವಾ ನನ್ನ ಒಂದಿಗೆ ತಾಯಿ
ಒಂದು ಮಾತು ಆಡು ತಾಯಿ || ಸಿದ್ಧಯ್ಯ||
ಅಪ್ಪ ನೀನು ಪಡೆದ ಮಗನ ಮೇಲೆ
ನಿನಗೆ ಕರುಣ ಇಲ್ಲವಪ್ಪ || ಸಿದ್ಧಯ್ಯ||
ನೀವು ಪಡೆದ ಮಗನ ಮೇಲೆ
ನಿಮಗೆ ಕರುಣ ಇಲ್ವಾ ತಂದೆ
ನೀನು ಹೆತ್ತ ಮಗನ ಮೇಲೆ ನಿನಗೆ
ಪ್ರೀತಿ ಇಲ್ವಾ ತಾಯಿ
ನನ್ನ ಜೋತೆಲಿ ಒಂದು ಮಾತನಾದರು ಆಡ್ರಪ್ಪ
ಒಂದು ಮಾತಾದ್ರು ಆಡು ತಾಯಿ ಎನುತೇಳಿ ಕೆಂಪಣ್ಣ
ತಾಯಿ ತಂದೆ ಕೆನ್ನೆ ಮಿದ್ದಿಸಿ ಮಾತಾಡುವಾಗ
ಬಸವಚಾರಿ ಮುದ್ದಮ್ಮನಿಗೆ
ಕಣ್ಣು ಬುಟ್ಟು ಮಗನ ಮುಖನಾರು ನೋಡನಾ ಅಂದ್ರೆ
ಕಣ್ಣು ನೇತ್ರವಿಲ್ಲ
ಬಾಯಿಬುಟ್ಟು ಮಗನೊಂದಿಗೆ
ಮಾತಾಡುವಾ ಅಂದ್ರೆ
ನಾಲಗೆ ಕೂಡ ಇಲ್ಲಾ
ಮೊಂಡಗೈಲಿ ಮಗನ ಕೈಯ ಸವರುತ್ತಾ
ಮೂಗನ ಸೊಲ್ಲಿನಲ್ಲಿ ಮಗನಿಗೆ
ಏನು ಮಾತಾಡ್ತಾರೆ ಎಂದುರೆ
ಕೆಂಪಣ್ಣ
ನಮ್ಮ ಬಾಳೋರ ಬಾಳಾಟ
ಯಂತಾ ಬಾಳಾಟವಾಯ್ತು ಮಗು
ಈ ಕಾರ್ಲು ಕೊಳಕು
ತಗುಲಿದ ಮನೆಗೆ ನೀನು ಯಾತಕೊ
ಬರಕ್ಕೋದಿಯಪ್ಪ
ನನ್ನ ವಂಸಕೆ ನೀನು ಒಬ್ಬ
ಮಗ ಉಳಿದಿದ್ದಿಯಾ ಕಂದ
ನನ್ನ ಆರುಜನ ಅಣ್ಣದಿರು ಕಂದಾ
ನಿನ್ನ ಆರು ಜನ ಅತ್ತಿಗೇರು
ಏನಾಗಿ ಬುಟ್ರೊ ಗೊತ್ತಿಲ್ಲ ಮಗನೆ
ಅಟ್ಟಿ ದನ ಕೊಟ್ಟಿಗೆ ಕುರಿ
ಎತ್ತು ಎಮ್ಮೆ ಆಡು ಏನಾದವೋ ಕಾಣೆ
ನಿನ್ನ ಸಿರಿ ಸಂಪತ್ತೆಲ್ಲಾ ಏನಾಯ್ತು
ಗೊತ್ತಿಲ್ಲ ಮಗನೆ
ಈ ಮನೆಗೆ ನೀನು ಯಾತಕೆ ಬರಕೋದಿಯಪ್ಪ
ಕಂದಾ ತಂದೆ ಆಸೆ ಮರಿ
ತಾಯಿ ಆಸೆ ಮರಿ
ಅಣ್ಣನಾಸೆ ಮರಿ ಕಂದಾ
ತಮ್ಮನಾಸೆ ಮರಿ ಕಂದಾ
ನಿನ್ನ ಸಿರಿ ಸಂಪತ್ತನೆಲ್ಲಾ
ಇಂದಿಗೆ ನನ ಕಂದಾ
ಮರ್ತುಬುಡು ನನ್ನ ಮಗನೆ
ಅಪ್ಪ ಎಲ್ಲಾರುವೆ ಕಂದಾ
ಒಂಟೋಗು ನನ ಮಗು
ಯಾವತಕಾರು ಕಂದಾ
ಒರಟೋಗು ನನ ಕಂದಾ
ನೀನು ಯಾರುನ್ನಾರ ಸೇರ್ಕಂಡು
ಬದುಕೋಗು ಎಂದರಲ್ಲಾ || ಸಿದ್ಧಯ್ಯ||
ಎಲ್ಲಿಗಾರೂ ಯಾತಕಾರೂ ಹೋಗು ಮಗನೇ
ಯಾರ್ನಾರೂ ಸೇರಿಕಂಡು ಬಾಳು ಬದುಕೋಗು ಕಂದಾ
ನಮ್ಮಗಳಾಸೆ ಮರ್ತು ಬುಡಪ್ಪ ಎಂದುರು
ತಾಯಿ ಆಡಿದ ಮಾತು
ಮಗನಿಗೆ ತಿಳಿಯೋದಿಲ್ಲಾ
ಮಗನಾಡಿದ ಮಾತ ತಾಯಿತಂದೆ
ಕಿವಿಲಿ ಕೇಳುತಾರೆ ದುಃಖಳಿಸಿ
ದುಃಖ ಪಡುತಾರೆ
ಆ ಕಾಲದಲಿ ಕೆಂಪಣ್ಣ
ನಮ್ಮ ತಂದೆ ತಾಯಿಗಳು ಇನ್ನು ಸತ್ತೋಗಿಲ್ಲ
ನಮ್ಮ ತಾಯಿತಂದೆ ಜೀವಗವುರೆ
ಒಂದು ಪಾವಾಲ್ನಾರು ತಂದು
ತಂದೆ ತಾಯಿಗಳ ಬಾಯಿಗೆ ಬುಟ್ಟು ಬುಟ್ರೆ
ನಮ್ಮ ತಾಯಿ ತಂದೆ ಇಬ್ರಾರು
ಬದಿಕತ್ತರೆ ಅಂತೇಳಿ ಕೆಂಪಣ್ಣ
ತಾಯಿ ತಂದೆ ಪಟ್ಟೆ ಮಂಚವನ್ನ ಬುಟ್ಟು
ಗುಡು ಗುಡನೆ ಓಡಿ ಬರುತಿದ್ದ ಕಂದಾ
ಆಗಲೀಗ ನಿಲಿನ ಮೇಲೆ ಹಾಲಿನ ಗಡಿಗೆ ಮಡಗಿತ್ತು
ಆ ಹಾಲಿನ ಗಡಿಗೆ ಒಳಗೆ
ಹಾಲು ತಕಬೇಕು ಅಂತೇಳಿ
ಕೆಂಪಚಾರಿ ಮಗನು
ಹಾಲಿನ ಗಡಿಗೆ ದಂಡುಗೆ
ಕೂಡಿ ಬರುತ್ತಿದ್ದ
ಬರುವಂತ ಕೆಂಪಾಚಾರಿ ಮಗನಾ
ಕುಂದೂರು ಬೆಟ್ಟದ ಕೊಡೆಕಲ್ಲಿನ ಮೇಲೆ
ಕೂತುಗಂಡು ಧರೆಗೆ ದೊಡ್ಡವರು
ಕಣ್ಣಿಂದಾ ಕೆಂಪಣ್ಣನ್ನ ನೋಡಿದುರು
ತಾಯಿ ತಂದೆಗೆ ಹಾಲುಕೊಟ್ಟು
ಪ್ರಾಣ ಉಳಿಸಬೇಕು ಅಂತ ಒಯ್ತಿದ್ದೀಯಾ
ಅದಕ್ಕೂ ಮಿತ್ತಾಗಿ ಬರುತೀನಿ ನಡಿ ಮಗನೆ ಅಂತೇಳಿ
ಕಪ್ಪು ಧೂಳ್ತ ತಗುದು
ಹಾಲಿನ ಗಡಿಗೆಗೆ ಉರುಬುದ್ರು
ಕೆಂಪಣ್ಣ ಓಡುಬಂದು
ಹಾಲಿನ ಗಡಿಗೆಗೆ ಕೈ ಆಕಿದಾ
ಕಂದಾ ಹಾಲಿನ ಗಡಿಗೆಯ ಒಳಗೆ
ಹಾವು ಚೇಳು ಆಡುತಾವೆ || ಸಿದ್ಧಯ್ಯ||
ಹಾಲಿನ ಗಡಿಗೆ ಒಳಗೆ ಕಂದಾ
ಹಾವು ಚೇಳು ಆಡುತಿದ್ದೊ
ಅವನು ಹಾವು ಚವುಳ ನೋಡುತಾನೆ
ಬಾಯಿ ಬಾಯಿ ಬಡಿಯುತಾನೆ || ಸಿದ್ಧಯ್ಯ||
ಅವನು ಬಾಯಿ ಬಾಯಿ ಬಡಿಯುತಾನೆ
ಗುಡುಗುಡು ಗುಡನೆ ಬರುವುತಾನೆ || ಸಿದ್ಧಯ್ಯ||
ಮಂಟೇಸ್ವಾಮಿ: ಕೆಂಪಚಾರಿ ಸಾಲು (೨೨)
ಹಾವು ಚೌವುಳು ನೋಡಿಬುಟ್ಟು ಬಾಯಿಬಾಯಿ ಬಡ್ಕಂಡು
ಕೆಂಪಣ್ಣ ಅಟ್ಟಿ ಅರಮನೆ ಬಿಟ್ಟುಬುಟ್ಟು
ಪಕ್ಕದಲ್ಲಿ ಮಾದಮ್ಮನ ಮನೆಗೆ ಬಂದು
ಏನವ್ವ ತಾಯಿ ಮಾದಮ್ಮ
ನಮ್ಮ ತಂದೆ ತಾಯಿಗಳು ಸತ್ತೋಯ್ತಾ ಅವರೆ ತಾಯಿ
ನಮ್ಮ ತಾಯಿ ತಂದೆ ಇಬ್ಬರ್ನಾರು
ಬದುಕಸ್ಕತ್ತಿನಿ ತಾಯಿ
ನಿಮ್ಮ ಜಲಗೊಂಬಿನ ಹಸೀನಲಿ ಒಂದು ಪಾವು ಹಾಲು ಕೊಡವ್ವಾ
ಹಾಲು ಕೊಡು ತಾಯಿ ಎಂದುರು
ಕೆಂಪಣ್ಣ
ಬಾಳವರ ಬಾಳಾಟ ಎಂತಾ ಬಾಳಾಟವಾಯ್ತು ಮಗನೇ
ನಿನಗೆ ಮನೇಲಿ ಹಾಲು ಇಲ್ಲಂತ ಹೇಳಿನ ಕಂದಾ
ಮನೇಲಿ ಮಾತ್ರ ಹಾಲಿಲ್ಲಾ ಮಗು
ಹಸ ಕಟ್ಟಿತೀನಿ ಕರಬುಡ್ತಿನಿ ಕಂದಾ
ಕಂಚಿನಂಡೆ ಕೊಡ್ತಿನಿ ಮರದ ತೀವಟಿಗೆ ಕೊಡುತಿನಿ
ಕೈ ಎಣ್ಣೆ ಬಟ್ಟಲು ಕೊಡ್ತೀನಿ ಮಗನೇ
ಎಷ್ಟು ಹಾಲು ಬೇಕು ಕರಕಂಡು
ತಂದೆ ತಾಯಿಗಳ ಬುದಕುಸ್ಕೋ ಹೋಗು ಕಂದಾ ಎಂದುರು
ಹಸ ಕಟ್ಟಿಸಿಕಂಡು ಕರಬುಡಿಸಿಕಂಡು ಕಂದಾ
ಕಂಚಿನ ಅಂಡೆ ತಗದು
ಮಂಡೇಲಿ ಕೊಟಗಂಡು
ಕೈ ಎಣ್ಣೆ ಬಟ್ಟಳ ಬಲಗೈಲಿಡಕಂಡು
ಮರದ ತೇವಟಿಗೆ ಮೇಲೆ ಕುತಗಂಡು ಕೆಂಪಣ್ಣಾ
ಹಸಿನಲಿ ಹಾಲು ಕರಿಬೇಕಂತೇಳಿ
ಹಸಿನ ಎದೆಗೆ ಕೈ ಹಾಕಿದಾ
ಧರೆಗೆ ದೊಡ್ಡವರು ಕಣ್ಣಿಂದ ನೋಡಿದ್ರು
ಕೆಂಪಣ್ಣಾ
ಹಸಿನಲ್ಲಿ ಹಾಲು ಕರಿದಿಯಾ
ಕರಿ ಮಗನೆ
ಅದಕ್ಕೂ ಮಿತ್ತಾಗಿ ಬರುತೀನಿ
ಕರೀಲಾ ಅಂತೇಳಿ ಜಗತ್ತುಗುರು
ಕುಂದೂರು ಬೆಟ್ಟದ
ಕೊಡೆ ಕಲ್ಲನು ಮೇಲೆ ಕುಂತುಗಂಡು
ಮುತ್ತುನ ಜೋಳಿಗ್ಗೆ ಕೈ ಹಾಕಿ
ಕಪ್ಪು ದೂಳುತ ತಗುದು ಹಸಿಗೆ ಉರುಬುದ್ರು
ಎಳೆಯ ಕೆಂಪಾಚಾರಿಯ ಮಗನು
ಹಸಿನ ಎದೆ ಇಡಕಂಡು ಅಂಡೆಗೆ ಕರೆದಾ
ಕಂದಾ ಹಾಲು ಬರೋ ಎದೆ ಒಳಗೆ
ರಗುತ ಕರುದು ಬರುವುತಾದೆ || ಸಿದ್ಧಯ್ಯ||
ಅವನ ಹಸುನ ಎದೆ ಇಡಕಂಡು
ಗುಳು ಗುಳನೆ ಅಳುತಾನೆ || ಸಿದ್ಧಯ್ಯ||
ಹಸಿನ ಎದೆ ಇಡಕಂಡು ಕಂದಾ
ದುಕ್ಕಳಿಸಿ ದುಃಖ ಮಾಡಕಂಡು
ಒಕ್ಕುಒಕ್ಕಳ ಕಣ್ಣೀರ ಎದೆ ಮೇಲೆ
ದಾರಾವತಿಯಾಗಿ ಸುರಿಸ್ಕಂಡು ಕಂದಾ
ಈಗ ಏನು ಮಾಡಿ ನಮ ತಂದೆ ತಾಯಿಗಳ ಪ್ರಾಣ
ಉಳಿಸಿಕಳನೆ ಅಂತೇಳಿ ಮಗು
ಅಟ್ಟಿ ಅರಮನೆಗೆ ಬಂದು
ಕೂಳಿ ಕಂಬ್ಳನದ್ರೂ ಮಾಡಿ
ಆರುದುಡ್ಡು ಮೂರು ದುಡ್ಡನಾದ್ರು ಸಂಪಾದಿಸಿ
ಅರ್ಧ ಪಾವು ಆರಕನಾದ್ರು
ತಕಂಡು ಬಂದು
ಅಂಬಲಿನಾದ್ರು ಕಾಯ್ಸಿ
ನಮ ತಂದೆ ತಾಯಿಗಳ ಬಾಯಲ್ಲಿ ಬಿಟ್ಟು
ನಮ್ಮ ತಾಯಿ ತಂದೆ ಇಬ್ಬರ್ನಾರೂ ಬದುಕಿಸಬೇಕಂತೇಳಿ ಕಂದಾ
ಅಟ್ಟಿ ಅರಮನೆಗೆ ಬಂದು ಕೆಂಪಣ್ಣ
ದೊಡ್ಡ ಉಳಿಯ ತಗದು
ಚಿಕ್ಕು ಉಳಿಯ ತಗದು
ಸುತ್ತಿಗೆಯ ಇಡಕಂಡು
ಅಡುಗಲ್ಲ ಹೊತ್ತಗಂಡು
ಎಳು ವರ್ಷದ ಕಂದಾ
ಎಳೆಯವನು ಕೆಂಪಣ್ಣ
ಅವನು ಮಾರುವಳ್ಳಿ ಬೀದಿ ಒಳಗೆ
ಕೂಲಿ ಕಂಬುಳಾ ಸಾರುತಾನೆ|| ಸಿದ್ಧಯ್ಯ||
ನನ್ನ ಬಾಳುತಿದ್ದ ಮಗನು
ಬಾಳುಗೆಡಿಸಿ ನಿಲ್ಲಿಸಿದಿಯಪ್ಪ || ಸಿದ್ಧಯ್ಯ||
ನನ್ನ ಪುಣ್ಯವಂತರ ಮಗನ ತಂದು
ಇಂತ ಗತಿ ಮಾಡುಬವುದ || ಸಿದ್ಧಯ್ಯ||
ಅಯ್ಯಾ ಬೀದಿ ಬೀದಿಯ ಒಳಗೆ
ಕಂದಾ ಕೆಂಪಣ್ಣ
ಅಪ್ಪಾ ಕುರ್ಚಿ ಮಾಡುತೀನಿ
ಬೇಂಚು ಮಾಡುತೀನಿ
ಮಂಚ ಮಾಡುತೀನಿ
ಏನಾರುವೇ ಕೆಲಸ
ಮಾಡುತೀನಿ ಕನರಪ್ಪ
ಯಾವುದಾದ್ರು ಕೆಲಸವ
ಕೇಳ್ತಿನಿ ಕನ್ರಣ್ಣಾ
ಮಾಡುತಿನಿ ಕನಿರಪ್ಪ
ನನಗೆ ಕೆಲಸ ಏಳಿರಪ್ಪ
ಕೂಲಿ ಕೊಡಿರಯ್ಯ
ಹಾಗಂದು ಕಂದಾ
ಸಾರಿಕಂಡು ಬರುತಾನೆ
ಅಷ್ಟೊಂದು ಒಕ್ಕಲಲ್ಲಿ
ಯಾರು ಅವನ ಕರಿಯಲಿಲ್ಲಾ || ಸಿದ್ಧಯ್ಯ||
ಅಷ್ಟೊಂದು ಒಕ್ಕುಲಲ್ಲಿ
ಯಾರೂ ಕರೀಲಿಲ್ಲ ಕೆಂಪಣ್ಣ
ಕರುದು ಕೆಲಸ ಹೇಳಲಿಲ್ಲ
ಕೂಲಿ ಕೊಡ್ಲಿಲ್ಲ
ಈ ಮಾರುವಳ್ಳಿ ಗ್ರಾಮ
ಸಣ್ಣ ಗ್ರಾಮ ಚಿಕ್ಕ ಊರು
ಈ ಗ್ರಾಮದಲಿ ನಾನು ತಿರುಗಿದ್ರೆ
ಕೂಲಿ ಹುಟ್ಟದಿಲ್ಲಾ
ಜೀವುಣ ಆಗದಿಲ್ಲಾ
ಈ ಮಾರ್ವಳ್ಳಿ ಬುಟ್ಟು
ಮಳವಳ್ಳಿಗಾರು ಒಂಟೋದ್ರೆ
ಅದು ಕ್ವಾಟೆ ಪೇಟೇ ಆಗದೆ
ಅಲ್ಲಾದ್ರು ಹೋದ್ರೆ ಕೂಲಿ ಉಟ್ಟುಬಟ್ಟು
ಜೀವನ ಸಿಕ್ಕಿ ಬುಡ್ತಾದೆ ಎಂದು ಕೆಂಪಣ್ಣ
ಈಗ ಮಾರುವಳ್ಳಿ ಬುಡುವುತಾನೆ
ಮಳವಳ್ಳಿಗೆ ಬರುವುತಾನೆ || ಸಿದ್ಧಯ್ಯ||
ಮಾರುವಳ್ಳಿ ಗ್ರಾಮಾನೆ ಬಿಟ್ಟು ಬುಟ್ಟು
ಮಳವಳ್ಳಿ ಗ್ರಾಮಕೆ ಬರುತಿದ್ದ ಕೆಂಪಣ್ಣ
ಬರುವಂತ ಕೆಂಪಾಚಾರಿ ಮಗನ
ಜಗತ್ತು ಗುರು ಧರೆಗೆ ದೊಡ್ಡವರು
ಕಣ್ಣಿಂದ ನೋಡಿದುರು
ಕೆಂಪಣ್ಣಾ
ಈ ಮಾರುವಳ್ಳಿ ಗ್ರಾಮದಲಿ ಕೂಲಿ ಹುಟ್ಟಲಿಲ್ಲ
ಜೀವನ ಸಿಕ್ಕಲಿಲ್ಲ ಅಂತ ಏಳಿ
ಈ ಮಾರುವಳ್ಳಿ ಬಿಟ್ಟು ಮಳವಳ್ಳಿಗೆ ಹೋದಿಯಪ್ಪ
ಕೆಂಪಣ್ಣ ನಡಿ
ಅಲ್ಲಿಗೂ ಮಿತ್ತಾಗಿ ಬರುತೀನಿ ನಡಿ ಎನುತುಳಿ
ಧರೆಗೆ ದೊಡ್ಡವರು
ಕುಂಬಳ್ಳಿ ಶಾನುಭೋಗರ ಯಾಸ ತಾಳಿಕಂಡು ಗುರುವು
ಜಗಂಜ್ಯೋತಿಯವರು ಮಂಟೇದಲಿಂಗಪ್ಪ
ಅವರು ಹುಲಿಯ ಚರಮ ತೆಗದು
ಕಚ್ಚೆಯ ಹಾಕವರೆ
ಉಲ್ಲೇ ಚರ್ಮ ತಗದು
ಕೋಟನೆ ಮಾಡವರೇ
ಗುರುವೆ ಎಪ್ಪತ್ತು ಮಾರುದ್ದ ಜಡೆಯ
ಪೇಟಾ ಮಾಡವರೆಸ
ನಾಗು ಬೆತ್ತ ತಗದು
ಛತ್ರಿಯ ಮಾಡವರೇ
ಮರುಳಿನ ಪಾವಾಡ
ತಕ್ಕಂಡು ಗುರುವು
ಗಿರ್ಕಿಚಡಾವ
ಮಾಡ್ಕಂಡು ನನ್ನಪ್ಪ
ಅವರು ಕುಂಬಳ್ಳಿ ಶಾನುಭಾಗರ
ಯಾಸವನ್ನೆ ತಾಳಿ ಕಂಡುರು || ಸಿದ್ಧಯ್ಯ||
ಕುಂಬಳ್ಳಿ ಶಾನುಭಾಗರಾ
ಯಾಸ ತಾಳಿಕಂಡು ಪರಂಜ್ಯೋತಿ
ಪಾವನ ಮೂರುತಿ ಧರೆಗೆ ದೊಡ್ಡಯ್ಯ
ಮಳವಳ್ಳಿ ಪಟೇಲ್ರು ಮನೆಗೆ ಬಂದು
ಏನ್ರಪ್ಪ ಮಳವಳ್ಳಿ ಪಟೇಲರೇ
ನಾವು ಕುಂಬಳ್ಳಿ ಮಠದ ಶಾನುಭಾಗರು ಕನ್ರಯ್ಯ
ಗುರುದೇವಾ
ನೀವು ಕುಂಬಳ್ಳಿ ಶಾನುಭಾಗರಾದ್ರೆ
ನಮ್ಮ ಊರಿಗೆ ಬಂದು ಬುಟ್ರ
ಗ್ರಾಮಕೆ ಬಂದುಬುಟ್ರೆಯಲ್ಲಾ ಗುರುವು
ಬನ್ನಿ ನನ್ನಪ್ಪ ಅಂತೇಳಿ
ಕರದು ಪಟ್ಟೇ ಮಂಚದ ಮೇಲೆ ಕುಂಡ್ರಿಸಿಗಂಡು
ಮಳವಳ್ಳಿ ಪಟೇಲ್ರು ಏನು ಹೇಳ್ತಾರೆ ಅಂದ್ರೆ
ಏನು ಗುರುತಿಟ್ಟು ಬಂದ್ರಿಯಪ್ಪ
ಯಾತಕಾಗಿ ಬಂದುಬುಟ್ರಿ ಸ್ವಾಮಿ ಎಂದುರು
ಕೇಳಪ್ಪ ಮಳವಳ್ಳಿ ಪಟೇಲ್ರೆ
ನಿಮ್ಮ ಊರು ಮುಂಬಾಗದಲಿರ್ತುಕಂತಾ
ಮಾರುವಳ್ಳಿ ಗ್ರಾಮ
ಬಸವಾಚಾರಿ ಮುದ್ದಮ್ಮನ ಮನೆಗೆ
ಕಾಲ್ರ ಪ್ಲೇಗು ತಗುಳಿಬುಡ್ತು ಕಣ್ರಯ್ಯ
ಅವರಟ್ಟಿ ಒಳಗೆ
ಕೊಕ್ಕೂ ಅಂತ ಕೂಗುತೀನಿ ಅಂದ್ರೆ
ಕೋಳಿ ಇಲ್ಲಾ
ಮ್ಯಾ ಅಂತ ಅರುಚಗತ್ತಿನಿ ಅಂದ್ರೆ
ದನಕುರಿ ಆಡು ಕುರಿ ಎತ್ತು ಎಮ್ಮೆ ಒಂದೂ ಇಲ್ಲ
ಆರುಜನ ಗಂಡು ಮಕ್ಕಳು
ಆರುಜನ ಸೊಸೆಯರು
ಅವರ ಮುತ್ತು ರವರತುನ
ಬೆಳ್ಳಿ ಬಂಗಾರವೆಲ್ಲ ಮಣ್ಣು ಪಾಲಾಗಿ
ಒಂಟೋಯ್ತು ಕಣ್ರಪ್ಪ
ಅವರ ಹೊಟ್ಟೇಲಿ ಹುಟ್ಟುವುದಕ್ಕೆ
ಕಿರಿ ಕೆಂಪಣ್ಣ ಅನ್ನದಂತಾ
ಕೆಂಪಾಚಾರಿ ಮಗ ಒಬ್ಬನೇ ಉಳಿದಿರದು ಕನಯ್ಯಾ
ಆ ಮಗನು ದಿಕ್ಕೆಟ್ಟು ನಿಮ್ಮ ಊರಿಗೆ ಬರುತವನೆ ಕಣ್ರೊ
ಕಾಲ್ರ ಅಂದ್ರೆ ಕೆಟ್ಟ ಕಾಯಿಲಾ ಕಂಡ್ರಪ್ಪ
ಸತ್ತ ಕುದ್ರೆ ನೊಣ ಇದ್ದು ಕುದ್ರೆಗೆ ಮುತ್ತಿಗಂಡಂಗೆ
ಆ ಕೆಂಪಾಚಾರಿ ಮಗನ ಮಾತ್ರ
ಊರಿಗೆ ಯಾರು ಸೇರಿಸಬ್ಯಾಡಿ
ಯಾವ ದಾರಿ ಯಾವ ಮಾರ್ಗದಲಿ ಮಂದ್ರು ಕೂಡಾ
ಅವನ ಕತ್ತೂನ ಮೇಲೆ ಗುದ್ದೂರಪ್ಪ
ಉರಿಂದಾಚೆಗೆ ತುಳ್ಬುಡ್ರಯ್ಯಾ || ಸಿದ್ಧಯ್ಯ||
ಊರಿಂದ ಹೊರಗೆ ಅವನ ತಳ್ಳಿ ಬುಡ್ರಪ್ಪ
ಅವರಟ್ಟಿ ಹಾಳಾಗಿರಂಗೆ
ನಾಳೆ ದಿವಸ ನಿಮ್ಮ ಊರು ಹಾಳಾಗಿ ಬುಡ್ತದೆ ಕಣ್ರೋ ಅಂತೇಳಿ
ಚಾಡಿ ಮಾತೇಳಿ ಬುಟ್ಟು ಜಗತ್ತು ಗುರು
ಮಳವಳ್ಳಿ ಗ್ರಾಮ ಬಿಟ್ಟು ಬುಟ್ಟ
ಮಾರ್ವಳ್ಳಿ ಗ್ರಾಮಕೆ ಕಾಣ್ದಂಗೆ ಬರುತಿದ್ರಂತೆ
ಬರುವಂತ ಕಾಲದಲಿ ಬಾಚಿ ಬಸವಯ್ಯ ಮುದ್ದಮ್ಮ
ಪಟ್ಟೆ ಮಂಚದ ಮೇಲೆ
ಕೊರಗುತಾ ಕೊರಗುತಾ ಮನಿಕಂಡು
ಆಗಲೀಗಾ ಮನದಲ್ಲಿ ಮನಸಲ್ಲಿ
ಯಾವ ಯೋಚಣೆ ಮಾಡ್ತಾರೆ ಎಂದುರೇ
ನಮ್ಮ ಮನೆಗೆ ಯಾವ ಕಷ್ಠ ಕಾಯಿಲೆ ಬಂದು ಬುಡ್ತು
ನಮ್ಮ ಬಾಳಾಟ ಬದುಕಾಟ ನೋಡಲಾರದೇ
ನಮ್ಮ ಮನೆಗೆ ಯಾರೋ ಮಾಟ್ಲಾ ಮಾಡ್ಸಿಬುಟ್ರೋ ಗೊತ್ತಿಲ್ಲಾ
ಯಾವ ಮಾರಿ ನಮ್ಮನೆಗೆ
ಒಕ್ಕು ಬುಟ್ಲೊ ಕಾಣೆ
ನಮ್ಮ ಬಾಳವರಾ ಬಾಳಾಟ
ಇಂತಾ ಬಾಳಾಟ ಆಗಿಬುಡ್ತಲ್ಲ ಅಂತೇಳಿ ಮುದ್ದಮ್ಮ
ಮನಿದೇವತಿ ಪಾದ ನೆನಿತಾ
ಕಾಳಕ ದೇವಿಗೆ
ನಾಲಕ್ಕಾಣೆ ಮೊಂಡುಗೈಲಿ ತಕಂಡು ಅದಕೆ ಕಟ್ಕತಿದ್ಲಂತೆ
ಅವರ ಮನೆದೇವತಿ ಕಾಳಮ್ಮ ಬಂದು
ಕಣ್ಣ ನೇತ್ರ ಕಿತ್ತೆಗಂಡ್ಲು || ಸಿದ್ಧಯ್ಯ||
ಕಣ್ಣನ ನೇತ್ರ ಕಿತ್ತಗಂಡ ಕಾಲದಲ್ಲಿ
ಇತ್ತಿಂದ ಜಗತ್ತು ಗುರು
ಧರೆಗೆ ದೊಡ್ಡೋರು ಬರುತವರೇ
ತಾಯಿ ಮುದ್ದಮ್ಮ ಏನು ಯೋಚಣೆ ಮಾಡ್ತಾಳೆ ಎಂದುರೇ
ನಮ್ಮ ಮನೆಗೆ ಯಾವ ಕಷ್ಟ ಕಾಯಿಲೆಯೂ ಬಂದಿಲ್ಲಾ
ಇವತ್ತಿಗೆ ಎಂಟು ದಿವಸದಲ್ಲಿ
ತುಂಬಿದ ಸ್ವಾಮಾರಾ
ಯಾರೊ ಮುನಿಗಳು ಖಂಡಾಯ ಒತ್ತಗಂಡು
ನಮ್ಮ ಮನೆಗೆ ಬಂದು
ನಿನ್ಮಗನ ಕೆಂಪಣ್ಣನ
ದತ್ತವಾಗಿ ದಾನಕ್ಕೆ ಭಿಕ್ಷಕ್ಕೆ ಮಗನನ್ನ ಕೊಡಮ್ಮ ಅಂತ ಕೇಳಿದ್ರುದ
ನನ್ನ ಮಗನಕೇಳಿದ್ದಿಯಾ ಪರದೇಶಿ
ನನ್ನ ಮಗನ ಕೊಡದಿಲ್ಲ ಒಂಟೋಗು
ಅಂತಾ ಬೋದ್ಬುಟ್ಟಿ
ಆ ಮಾನುಭಾವ ಕೊಟ್ಟಿರೋ ಕಷ್ಟ ಹೊರತು
ಯಾರು ನನಗೆ ಕಷ್ಟ ಕೊಟ್ಟಿಲ್ಲಾ
ಇವತ್ತಿಗೆ ಎಂಟುದಿವಸದಲಿ
ನನ್ನ ಮಗನ ಕೇಳಿದ ಸ್ವಾಮಿ
ಇವತ್ತು ಕೊಟ್ಟಿರೊ ಕಾಲದಲಿ ಬಂದು
ನನ್ನ ಮಗನ ಕೇಳ್ಬುಟ್ರೆ
ನನ್ನ ಮಗನ ಕೊಟ್ಟು ಬುಟ್ಟು
ನನ್ನ ಮನಕಾಲ ಉಳಿಸುತಿನಿ|| ಸಿದ್ಧಯ್ಯ||
ನನ್ನ ಮಗನನ್ನೆ ಕೊಟ್ಟು ಬುಟ್ಟು
ನನ್ನ ಮನಕಾಲದ ದೇವಾ
ಉಳುಸುತಿನಿ ಎಂತಾ
ತಾಯಿ ಮುದ್ದಮ್ಮ
ನನ್ನ ಧರೆಗೆ ದೊಡ್ಡವರ ಪಾದ
ಹೊತ್ತು ಹೊತ್ತಿಗೆ ನೆನೆಯುತಾಳೆ|| ಸಿದ್ಧಯ್ಯ||
ಧರೆಗೆ ದೊಡ್ಡವರ ಪಾದವ
ಹೊತ್ತು ಹೊತ್ತಿಗೆ ನೆನಿತಿದ್ರು ಮುದ್ದಮ್ಮ
ನೆನಿವಂತ ಮುದ್ದಮ್ಮನ ಕಣ್ಣಿಂದ ನೋಡಿಕಂದ್ರು
ಜಗತ್ತುಗುರು ಧರೆಗೆ ದೊಡ್ಡಯ್ಯ
ನೋಡಿದೆಯಾ ಬಾಚಿ ಬಸವಾಚಾರಿ ಮಡದಿ ಮುದ್ದಮ್ಮಸ
ಈಗಲೀಗ ಬಡಸ್ತಾನ ಬಂದ ಕಾಲದಲಿ
ದೇವರ ಗ್ಯಾನ ಮಾಡ್ತಾರೆ
ಸಿರಸ್ತಾನ ಬಂದ ಕಾಲದಲಿ ದೇವರ್ನ ಮರಿತಾರೆ
ಈಗ ಕೆಟ್ಟೋಗಿರ ಕಾಲದಲ್ಲಿ
ಈಗ ನನ್ನ ಪಾದ ಬೇಡುತವಳೇ
ಈಗ ನನ್ನ ಗ್ಯಾನ ಮಾಡುತವಳೆ
ಕೊಟ್ಟು ನೋಡುತೀನಿ ಕಿತ್ತನೋಡುತೀನಿ
ಅಂತೇಳಿ ಜಗತ್ತು ಗುರು ಧರೆಗೆ ದೊಡ್ಡಯ್ಯ
ಬಸವಾಚಾರಿ ಮುದ್ದಮ್ಮನ ಮನೆಗೆ ಬಂದ್ರು
ದುಃಕ್ಕಳಿಸಿ ದುಃಖ ಪಡ್ತಾ ಮನಗಿರುವಂತ ಮುದ್ದಮ್ಮನಿಗೆ
ಕಪ್ಪು ಧೂಳೂತ ತಗುದು ಉಫ್ ಅಂತ ಉರುಬಿದುರು
ಬಸವಚಾರಿ ಮಡದಿ ಮುದ್ದಮ್ಮನಿಗೆ ದೇವಾ
ಕೈಕಾಲು ಬಂದು ಬಡುತು
ಕಣ್ಣು ನೇತ್ರ ಬಂದು ಬಡುತು
ಮಾತನಾಡದಂತ ನಾಲಗೆ ಕೂಡ ಬಂತು
ನನ್ನ ಧರೆಗೆ ದೊಡ್ಡೋರ ಮುಖವ
ಕಣ್ಣು ಬುಟ್ಟು ನೋಡುತಾಳೆ || ಸಿದ್ಧಯ್ಯ||
ಧರೆಗೆ ದೊಡ್ಡೋರ ಮುಖವ ಕಣ್ಣು ಬುಟ್ಟುನೋಡಿ
ಗುರುವೇ ತಾಯಿ ಮುದ್ದಮ್ಮ
ಕಣ್ಣನೇ ಬುಟ್ಟು ಧರೆಗೆ ದೊಡ್ಡವರ
ಮುಖವನೇ ನೋಡಿಕಂಡು
ಇಂಥ ಮಂಟೇದಲಿಂಗಯ್ಯನಿಗೆ
ಕೈ ಎತ್ತಿ ಮುಗುದಳಾಗ || ಸಿದ್ಧಯ್ಯ||
ಮಂಟೇದಲಿಂಗಪ್ಪನಾ
ಮೊಕ ಕಣ್ಣಾರೆ ನೋಡಕಂಡು ತಾಯಿ ಮುದ್ದಮ್ಮ
ಆಗಲೀಗ ಕೈ ಎತ್ತಿ ಮುಗುದು
ಗುರುದೇವಾ
ಇವತ್ತಿಗೆ ಎಂಟು ದಿವಸದಲಿ ಬಂದು
ನನ ಮಗನ ಕೇಳಿದ ಸ್ವಾಮಿಯೇ ನೀವು ಗುರುವು
ನನ್ನ ಕೆಂಪಾಚಾರಿ ಮಗನ ಕೇಳದ ಸ್ವಾಮಿ ನೀವು ನನ್ನಪ್ಪ
ಗುರುದೇವಾ
ನೀವು ಕೊಟ್ಟ ಕಷ್ಟವೇ ಒರತು
ಮತ್ಯಾರು ನಮಗೆ ಕಷ್ಟ ಕೊಟ್ಟಿಲ್ಲ ಗುರುವು
ನನಗೆ ಹಿಂದೆ ಕೊಟ್ಟಿದ್ದ ಭಾಗ್ಯವ
ಅಪ್ಪ ಕೊಟ್ಟು ಬುಡು ಮಾಯಿಕಾರ || ಸಿದ್ಧಯ್ಯ||
ಹಿಂದೆ ಕೊಟ್ಟಿದ್ದಂತ ಭಾಗ್ಯದ ಸ್ವಾಮಿ
ಕೊಟ್ಟುಬುಡಪ್ಪ ಜಗಂಜ್ಯೋತಿ ಧರೆಗೆ ದೊಡ್ಡವರೆ ಮಂಟೇದಲಿಂಗಪ್ಪ
ನಮಗೆ ಹಿಂದೆ ಕೊಟ್ಟಿದ್ದ ಭಾಗ್ಯ
ನಮಗಾಗಿ ಕೊಟ್ಟುಬುಟ್ರೆ
ನನ್ನ ಕೆಂಪಚಾರಿ ಮಗನಾ
ನಿಮಗೆ ದತ್ತು ಮಗನ ಮಾಡುತೀನಿ || ಸಿದ್ಧಯ್ಯ||
ನಿಮ್ಮ ಬೊಪ್ಪಗೌಡನ ಮಠಕೆ
ನನ್ನ ಮಗನ
ದಾನ ಕೊಡುವುತೀನಿ || ಸಿದ್ಧಯ್ಯ||
ಮಂಟೇಸ್ವಾಮಿ: ಕೆಂಪಚಾರಿ ಸಾಲು (೨೩)
ಗುರುದೇವಾ
ನನಗೆ ಹಿಂದೆ ಕೊಟ್ಟಿದ್ದ ಭಾಗ್ಯ
ನನಗೆ ಕೊಟ್ಟಿದ್ದೆ ವುಂಟಾದರೆ
ನೀವು ಒಪ್ಪಿದಂತ ಮಗನ
ಕೆಂಪಾಚಾರಿಯ ಸ್ವಾಮಿ
ನಿಮ್ಮ ಬೊಪ್ಪಗೌಡರ
ಮಠಮನೆಗೆ ಶಿಷ್ಯನಾಗಿ ಕಳುಗತೀನಿ ಗುರುವು
ನಿಮಗೆ ದತ್ತು ಮಗನ ಮಾಡ್ತೀನಿ ನನ್ನಪ್ಪ
ನನಗೆ ಹಿಂದೆ ಕೊಟ್ಟಿದ್ದ ಭಾಗ್ಯ
ಕೊಡಿ ಗುರುದೇವಾ ಎಂದುರು
ಮುದ್ದಮ್ಮ
ಈಗ ಬಡಸ್ತಾನ ಇರಿದು ಬಂದಾ ಕಾಲದಲ್ಲಿ
ನನ್ನ ಮಗನ ಕೊಡ್ತೀನಿ ಎಂದು ಕೇಳಿಯಾ ಕಂದಾ
ಮುದ್ದಮ್ಮ
ನಿಮ್ಮ ಮನೆಸ್ಥಾನದೋರ ಮಾತುಸ
ನಂಬೋದೆ ಬೋ ಕಷ್ಠ ಕಂದಾ
ಯಾತಕ್ಕೆ ಎಂದರೆ
ಒಂದು ದಿವಸಕ್ಕೆ ಅನ್ನೆರಡು ಗಾಡಿ ಸುಳ್ಳು ಕನ್ರಮ್ಮ
ನೀವು ಸುಳ್ಳು ಹೇಳದಿದರೆ ಕಂದಾ
ನಿಮಗೆ ಕಣ್ಣಿಗೆ ನಿದುರೆ ಬರುವುದಿಲ್ಲ || ಸಿದ್ಧಯ್ಯ||
ಕೇಳಪ್ಪ ಗುರುದೇವಾ
ಈಗಲೀಗ ಇಂದುಕ್ಕೆ ತೆಪ್ಪು
ಮುಂದಕ್ಕೆ ಬುದ್ದಿ ಗುರುವು
ಈಗ ಕಟ್ಟೋಗಿ ಬುಟ್ಟಿವ್ನಿ ಗುರುವು
ಆಡಿದ ಮಾತಿಗೆ
ಕೊಟ್ಟು ಭಾಷಿಗೆ ನಾನು ತೆಪ್ಪದಿಲ್ಲ ಗುರುದೇವಾ
ನಿಮ್ಮ ಕಂಡಾಯದ ಸಾಕ್ಷಿಯಾಗುವೇ ಗುರುವು
ನನ ಕಿರಿ ಕೆಂಪಣ್ಣನ ತಕೊಂಡು ಬಂದು ಗುರುದೇವಾ
ನಿಮ್ಮ ಕಂತೆ ಭಿಗುಸಕ್ಕೆ ನಾನು
ದತ್ತು ಮಗನ ಮಾಡುತಿನಿ || ಸಿದ್ಧಯ್ಯ||
ನಿಮ್ಮ ಕಂಡಾಯ ಬೆಳಗದಕೆ ದೇವಾ
ನನ್ನ ಗಂಡು ಮಗ ಕೆಂಪಣ್ಣನಾ
ದಾನಕ್ಕೆ ಭಿಗುಷಕ್ಕೆ ಕೊಡ್ತೀನಿ ಸ್ವಾಮಿ
ನನಗೆ ಹಿಂದೆ ಇದ್ದ ಭಾಗ್ಯ ಕೊಡಿ ತಂದೆ ಎಂದುರು
ಮುದ್ದಮ್ಮ
ನನ್ನ ಕಂಡಾಯ ಬೆಳಗುದಕೆ
ಖಂಡುತವಾಗಿ ಮಗನ ಕೊಟ್ಟಿಯವ್ವ
ಖಂಡುತವಾಗಿ ಕೊಟ್ಟು ಬುಡ್ತೀನಿ ಸ್ವಾಮಿ ಎಂದುರು
ಮುದ್ದಮ್ಮ
ಕೊಟ್ಟು ನೋಡ್ತಿನಿ
ಕಿತ್ತು ನೋಡ್ತೀನಿ ಮಗಳೆ ಅಂತೇಳಿ
ಮುತ್ತಿನಾ ಜೋಳಿಗ್ಗೆ ಕೈ ಹಾಕಿ
ಕಪ್ಪು ದೂಳ್ತಾನೆ ತಗದು
ಜಗತ್ತು ಗುರು ಧರೆಗೆ ದೊಡ್ಡವರು
ಮುದ್ದಮ್ಮನವರ ಅಟ್ಟಿಗೆ ಉರುಬುದ್ರು
ನಿಜರೂಪವಾಗಿ ಕೊಡ್ಲಿಲ್ಲ ಭಾಗ್ಯನಾ
ಮಾಯದ ರೂಪನಲ್ಲಿ ತೋರ್ಸಿದ್ರಂತೆ
ಅಟ್ಟಿ ದನ ಕೊಟಿಗೆ ಕುರಿ ಎತ್ತು ಎಮ್ಮೆ
ಆರು ಜನ ಗಂಡುಮಕ್ಕಳು
ಆರುಜನ ಸೋಸೇರು
ಏಳು ಕೊಪ್ರಿಕೆ ದ್ರೌಭಾಗ್ಯ
ಎಲ್ಲಾ ಸರ್ವೆಂಟು ಭಾಗ್ಯನೆಲ್ಲಾ ತೋರ್ಸುದ್ರು
ಮುದ್ದಮ್ಮ
ಇದೇ ನಿನ್ನ ಭಾಗ್ಯ
ಎಲ್ಲಾನೂವೇ ನೀನೆ ಊಟ ಮಾಡವ್ವ
ಈಗ ಕೆಂಪಾಚಾರಿ ತಂದು ನನ್ನ
ಜ್ಯೋಳಿಗ್ಗೆ ದಾನ ನೀಡು ಮಗಳೇ || ಸಿದ್ಧಯ್ಯ||
ನನ್ನ ಕಂಡಾಯ ಬೆಳಗುದಕೆ
ಗಂಡುಮಗನ ಕೊಡು ಕಂದಾ|| ಸಿದ್ಧಯ್ಯ||
ಮಗನಾ ದಾನಕೆ ಕೊಡು ಕಂದಾ
ಧರ್ಮಕ್ಕೆ ಮಗನ ಕೊಡವ್ವ ಮುದ್ದಮ್ಮ ಎದುರು
ಸರ್ವೇಂಟು ಭಾಗ್ಯಾನೂ ಕಣ್ಣಿಂದ ನೋಡಿದಾ ತಾಯಿ
ಈಗಲೀಗಾ ನನ್ನ ಮನೆ ಭಾಗ್ಯ
ನನ್ನ ಮನೆಗೆ ಬಂದು ಬುಡ್ತು ಅಂತೇಳಿ
ಮುದ್ದಮ್ಮ
ಕುರಕ ಪದ ಹೇಳುತ್ತಾ
ಅಟ್ಟಿ ಅರಿಮನೆ ಸಿರಿ ಸಂಪತ್ತಿನಿಂದ
ಹೋಯ್ತಿದ್ಲಂತೆ ಸುಮ್ಮಗೆ
ಮುದ್ದಮ್ಮ
ಭಾಗ್ಯ ಕೊಟ್ಟುನೆಲ್ಲಾ ತಾಯಿ
ಸಿರಿ ಸಂಪತ್ತನೆ ಕೊಟ್ಟುನಲ್ಲಮ್ಮ
ಈಗ ನನಗೆ ಕಂಡಾಯ ಬೆಳಗುದಕೆಸ
ಮಗನ ಕೊಟ್ಟು ಬುಡವ್ವ ಅಂದ್ರು
ಛೆ ಮುಂಡೆ ಮಗನೆ
ಭಾಗ್ಯ ಕೊಟ್ನಲ್ಲ ಮಗನ ಕೊಡು ಅಂತಾ ಕೇಳಿದ್ಯಾ
ಕಣ್ಣಿಂದ ನೋಡಕಂಡು ಕೈಲಿ ಹಿಡಕಂಡು ಬಂದು
ನಾನು ಮಾತ್ರ ಕರಕಂಡು ಹೋಗು ಅಂತಾ ಕೊಡಿದಿಲ್ಲಾ
ಅವನಾಗಿದ್ದು ಅವನು
ಬಂದರೆ ಕರಕಂಡೋಗು
ಬರದೆ ಹೋದರೆ ಸುಮ್ಮನೆ ಹೋಗು || ಸಿದ್ಧಯ್ಯ||
ಬಂದರೆ ಕರಕಂಡೋಗು
ಬರದೆ ಹೋದರೆ ಸುಮ್ಮನೆ ಹೋಗು ಅಂತೇಳ್ಬುಟ್ಟು
ಮುದ್ದಮ್ಮ
ಈ ಜಂಗುಮ ಪುನಾ ಬಂದು
ಕಟೇ ಕಟೇ ಮಾಡ್ತಾನೆ ಅಂತ ಎಳಿ
ಧಡ್ಡನೆ ಬಾಗಲ ಒಚ್ಚಿಗಂಡು
ಅಟ್ಟಿ ಅರಮನೆಗೆ ಒರಟೋದಳು
ಒರಟೋದ ಮುದ್ದಮ್ಮನ ಕಣ್ಣಿಂದ ನೋಡಿದ್ರು
ಜಗತ್ತು ಗುರು ಧರೆಗೆ ದೊಡ್ಡಯ್ಯ
ಛೇ ನಿನ್ನೊಂಶ ಹಾಳಾಗಾ
ನಿನ್ನೊಂಶ ತೊಡದೋಗಾ
ಈಗಾಡಿದ ಮಾತಾ ಈಗಲೇ
ಮರ್ತೋದಿಯಾ ಅಂತೇಳಿ
ನೋಡಪ್ಪ ಮತ್ತೊಂದು ಸತಿ
ಕಪ್ಪು ದೊಳ್ತು ಊದಿದ್ರು
ಹಿಂದೆ ಯಾವ ರೀತಿ ಲಯ ಮಾಡಿದ್ರೊ
ಅದೇ ರೀತಿ ಲಯವಾಯ್ತು
ಬಾಚಿ ಬಸವಯ್ಯ ಮುದ್ದಮ್ಮ
ಒಂದೇ ಮಂಚದ ಮೇಲೆ
ಕೊರಗಿ ಕೊರಗಿ ಪಕ ಪಕನೆ ಪ್ರಾಣ ಬುಟು ಬುಟುರು
ಪ್ರಾಣ ಬಿಟ್ಟ ಬುಟ್ಟ ಕಾಲದಲ್ಲಿ
ಅವರಟ್ಟಿನೆ ನಾಶನ ಮಾಡಿಬುಟ್ಟು ಧರೆಗೆ ದೊಡ್ಡವರು
ಹಿಂದಿರುಗಿ ಬರುತವರೆ
ಮಳವಳ್ಳಿ ಗ್ರಾಮದಲ್ಲಿ ಕೆಂಪಣ್ಣ
ಮಳವಳ್ಳಿ ಮಕ್ಕಳ ಕೈಲಿ
ಗುದ್ದಿಸಿಕಂಡು ತಳ್ಳಿಸಿಕಂಡು ಕಂದಾ
ದುಕ್ಕಳಿಸಿ ದುಃಖ ಪಡುತ ಬರುತಿದ್ದಸ
ಬರೋಮಗನ ಕಣ್ಣಿಂದ ನೋಡಿದುರು
ಧರೆಗೆ ದೊಡ್ಡವರು
ಕೆಂಪಣ್ಣ
ಮಳವಳ್ಳಿ ಮಕ್ಕಳ ಕೈಲಿ
ಗುದ್ದಿಸಿಕಂಡು ತಳ್ಳಿಸಿಕಂಡು ಬರ್ತಾ ಇದ್ದಿಯಪ್ಪಾ
ಕೆಂಪಣ್ಣ
ಈಗಲೇ ನಿನ್ನ ಕರಕಂಡು ನಾನು
ಒಂಟೋಗ ಬಹುದಿತ್ತು
ನಿಮ್ಮ ತಾಯಿ ಮುದ್ದಮ್ಮ
ಬಂದರೆ ಕರಕೊಂಡೋಗು
ಬರದೆ ಹೋದರೆ ಸುಮ್ಮನೆ ಹೋಗು ಪರದೇಶಿ
ಅಂದುಬುಟ್ಟು ಪ್ರಾಣ ಬಿಟ್ಟು ಬುಟ್ರು
ಈಗ ನಿನ್ನ ಕರಕಂಡು ಒಂಟೋಗಿ ಬಿಟ್ರೆ ಮಗನೆ
ನಿಮ್ಮ ತಾಯಿ ಕೊಟ್ಟ ವಾಗತಾನಕೆ
ತಪ್ಪಿಸಿ ಕರಕಂಡು ಹೋದಂಗಾಯ್ತದೆ
ನಿಮ್ಮ ತಾಯಿ ಕೊಟ್ಟ ವಾಗುತಾನ ಉಳಿಬೇಕಾದ್ರೆ ಕಂದಾ
ನೀನಾಗಿದ್ದು ನೀನೆ ನನ್ನ ಎಲೆ ಕುಂದೂರು ಬೆಟ್ಟಕೆ
ಬರಬೇಕು ಮಗನೇ
ನೀನಾಗಿದ್ದು ನೀನು ಬಂದು
ನನಗೆ ಶಿಷ್ಯನಾಗಬೇಕೆಂದು ಹೇಳಿ ಧರೆಗೆ ದೊಡ್ಡವರು
ಮುತ್ತಿನ ಜೋಳಿಗೆ ಕೈ ಹಾಕಿ
ಕಪ್ಪು ದೂಳೂತ ತೆಗೆದು
ಕೆಂಪಚಾರಿ ಮಗನಿಗೆ ಉಫ್ ಅಂತಾ ಉರುಬಿದ್ರು
ಕಪ್ಪು ದೂಳುತಾ ಉರಿಬಿಟ್ಟು
ಎನಂತ ಮಾತಾಡ್ತಾರೇ ಅಂದರೇ
ಕೆಂಪಣ್ಣ
ಇದೆ ಗಳಿಗೆ ಒಳಗೆ ಕಂದಾ
ನನ್ನ ಕಪ್ಪು ದೂಳುತದ ಮೈಮೆ
ಇವಾಗ ತೋರಿಸ್ತಿನಿ ಮಗನೆ
ನನ ಕಪ್ಪು ದೂಳೂತ
ನಿನ್ನ ಮೈಮೇಲೆ ಬಿದ್ದ ಗಳಿಗೆ ಒಳಗೆ
ನಿನಗೆ ಉಚ್ಚು ಬಂದು ಬುಡಲಿ
ಬೆಪ್ಪು ಬಂದು ಬುಡಲಿ
ಮೊಲ್ಲಾಗ್ರಾರ ಬಂದು ಬುಡಲಿ
ಕಂದಾ ಉಚ್ಚು ಬೆಪ್ಪಿನ ಗ್ಯಾನದಲ್ಲಿ
ಉಟ್ಟಿರೋ ಬಟ್ಟೆ ಹರಿಯೋ ಮಗನೆ || ಸಿದ್ಧಯ್ಯ||
ಕಂದಾ ಉಟ್ಟಿರುವ ಬಟ್ಟೆನೆಲ್ಲಾ
ಒಟ್ಟು ಒಟ್ಟಾಗಿ ಕಂದಾ
ಹರಿಯಪ್ಪ ನನ ಮಗು
ನಿನ್ನ ಹೆಗಲಮೇಲೆ ಇರುವಾ
ವಜ್ಜುರುದ ಓಲೆ
ಕಿತ್ತು ಕಿತ್ತು ಕಂದಾ
ಇಟ್ಬುಡು ನನ ಕಂದಾ
ಲೋ ಉಟ್ಟುದ ಕಂದಾ
ನಿರ್ವಾಣ ನನ್ನ ಮಗುನೆ
ಮಾನದ ಮೇಲೆ ಕಂದಾ
ಅಂಗೈ ಅಗಲಾ ಬಟ್ಟೆ
ಇಲ್ಲದಂತೆ ನನ್ನ ಮಗು
ನೀನು ಉಟ್ಟುದ ನಿರುವಾಣ
ಊರು ಊರು ತಿರುಗು ಕಂದಾ || ಸಿದ್ಧಯ್ಯ||
ಉಟ್ಟುದ ನಿರುವಾಣ ನನ ಕಂದಾ
ಊರು ಊರು ತಿರುಗು ಮಗನೆ
ಬೀದಿ ಬೀದಿ ಸುತ್ತ ನನ್ನ ಕಂದಾ ಕೆಂಪಣ್ಣ
ಹುಚ್ಚು ಬೆಪ್ಪಿನ ಗ್ಯಾನದಲ್ಲಿ
ಕೇಳಪ್ಪ ಮಗುನೇ ಕೆಂಪಣ್ಣ
ನೀನು ಹುಚ್ಚಿನ ಗ್ಯಾನ ಬೆಪ್ಪಿನ ಗ್ಯಾನ
ಬೇರು ಗ್ಯಾನದಲ್ಲಿ ಮಗು
ಲೋ ಹಾದಿ ಕಲ್ಲ ಕಡಿ ಮಗನೆ
ಬೀದಿ ಮಣ್ಣ ಮುಕ್ಕು ಕಂದಾ || ಸಿದ್ಧಯ್ಯ||
ಕಂದಾ ಹಾದಿಕಲ್ಲ ಕಂದಾ
ಕಡಿ ನನ್ನ ಮಗನೆ
ಬೀದಿ ಮಣ್ಣ ಮಗನೆ
ಮುಕ್ಕಪ್ಪ ನನ ಕಂದಾ
ನನ್ನ ಹಸ್ತಾಕೆ ನನ ಕಂದಾ
ಲೋ ಬೆಂಕಿ ಕೆಂಡ ಮಗನೆ
ಕೊಟ್ಟಿದ್ದೆ ಕೆಂಪಣ್ಣ
ಈಗ ಬೆಂಕಿ ಒಳಗೆ ಮುಳುಗಿಸ್ತಿನಿ
ಬೆಂಕಿ ಒಳಗೆ ತೇಲುಸ್ತಿನಿ || ಸಿದ್ಧಯ್ಯ||
ನನ್ನ ಹಸ್ತಕ್ಕೆ ಮಗನೆ
ಬೆಂಕಿ ಕೆಂಡ ಕೊಟ್ಟಿದ್ದೆ ಕೆಂಪಣ್ಣ
ಈಗ ಬೆಂಕಿ ಒಳಗೆ ಮುಳುಗುಸ್ತೀನಿ
ಬೆಂಕಿ ಒಳಗೆ ತೇಲುಸ್ತಿನಿ ಮಗು
ಹಾದಿ ಕಲ್ಲು ಬೀದಿ ಮಣ್ಣು ತಿನ್ನಿ ಕಂದು ಕಂದಾ
ಈಗಲೀಗ ನಿನ್ನ ಕುಲುಮೆ ಮನೆಗೆ ನೀನೆ ಬಂದು ಮಗನೇ
ಬೆಂಕಿ ಕೆಂಡನೆಲ್ಲಾನು ನಿನ್ನ ಮೈ ಕೈಗೆ ಸುರುಕೊ
ಕಣ್ಣಿಗೆ ಬೇಕಾದ ಬೆಂಕಿ ಕೆಂಡ
ನಿನ್ನ ಜಲುಮಕ್ಕೆ ತಿನ್ನು
ಹುಚ್ಚು ಬೆಪ್ಪುನ ಗ್ಯಾನದಲ್ಲಿ ಕಂದಾ
ಹಾದಿಲಿ ಬರೋ ಜನಾ ನೋಡಿ
ಬಾಯೆತ್ತಿ ಬೊಯ್ಯಿ ಮಗನೆ
ಅಪ್ಪ ಬೀದಿಲಿ ಬರುವ ಮಕ್ಕಳ ನೋಡಿ
ಕಲ್ಲೆತ್ತಿ ಹೊಡೆಯೋ ಕಂದಾ || ಸಿದ್ಧಯ್ಯ||
ಕಂದಾ ಬೀದಿಲಿ ಬರುವ ಕಂದಾ
ಮಕ್ಕಳು ನೋಡಿ ಮಗನೆ
ಕಲ್ಲೆತ್ತಿ ಹೊಡೆಯಪ್ಪ
ಹಗಲೆಲ್ಲ ನನ ಕಂದಾ
ಕಾಡು ಸೇರಪ್ಪ ರಾತ್ರಿಯಲ್ಲ ಒಂದು ಊರು ಸೇರಪ್ಪ
ಲೋ ಎಕ್ಕಾದಾಳ ಕುಡಿ ಮಗನೆ
ಕಳ್ಳಿ ಹಾಲ ಕುಡಿಯೋ ಕಂದಾ || ಸಿದ್ಧಯ್ಯ||
ಅಯ್ಯಾ ಕಳ್ಳಿ ಹಾಲ ಕುಡಿ ಮಗನೆ
ಮುಳ್ಳಿನ ಮೇಲೆ ಮಲಗು ಕಂದಾ || ಸಿದ್ಧಯ್ಯ||
ಯಕ್ಕದಾ ಹಾಲ ಕುಡುಕಂಡು
ಕಳ್ಳಿ ಹಾಲ ಕುಡದು
ಮುಳ್ಳನಾ ಮೇಲೆ ಮಲಗಿ ಕಂದಾ
ನಿನ್ನ ಹುಚ್ಚು ಬೆಪ್ಪಿನ ಗ್ಯಾನದಲ್ಲಿ
ನನ್ನ ಎಲೆ ಕುಂದೂರು ಬೆಟ್ಟಕ್ಕೆ ಬಾ ಮಗು
ಬಂದಾಗ ನಿನ್ನ ಮಗನ ಮಾಡಿಕತ್ತಿನಿ
ಅಂತ ಹೇಳಿ ಧರೆಗೆ ದೊಡ್ಡವರು
ಕಪ್ಪು ದೊಳ್ತಾ ತಗದು ಕೆಂಪಾ ಚಾರಿಗೆ ಉರುಬದ್ರು
ಯಾವಾಗ ಕಪ್ಪು ದೊಳ್ತಾ ಉರುಬಿದ ಕಾಲದಲ್ಲಿ
ಸ್ವಯಂ ಗ್ಯಾನ ಒಂಟೊಯ್ತು ಕೆಂಪಣ್ಣನಿಗೆ
ಸ್ವಯಂ ಬುದ್ದಿ ಒಂಟೋಯ್ತು
ಉಬ್ಬು ಗ್ಯಾನ ಬಂದು ಬುಡ್ತು ನನ ಕಂದಾ
ಬೆಪ್ಪು ಗ್ಯಾನ ಬಂದು ಬುಡ್ತು
ಬೀರುಗ್ಯಾನ ಬಂದು ಬುಡ್ತು ಕೆಂಪಣ್ಣ
ಉಬ್ಬಿ ಬೆಪ್ಪನಾ ಗ್ಯಾನ ಬಂದಾ ಕಾಲದಲ್ಲಿ ಕಂದಾ
ಅತ್ತ ಬೆರಳಿಲಿದ್ದ ಕೆತ್ತಾಟದ
ಅಪರಂಜಿ ಉಂಗುರಾ
ಕಳೆದುಕಳದು ಕಂದಾ
ತಿಪ್ಪೆಗೆ ಇಡುವುತಾನೆ
ಅವನು ಬಂಗಾರದ ಉಂಗುರಾ
ಕಳೆದು ಕಳೆದು ಕಂದಾ
ತಿಪ್ಪೆಗೆ ಇಡುತಾನೆ
ಅವನ ಎಗಲ ಮೇಲೆ ಇದ್ದ
ಪಟ್ಟೆ ವಸ್ತ್ರವ ಕಂದಾ
ಬುಟ್ಟು ಬುಟ್ಟು ಹರಿತಾನೆ
ಅವನು ಇಕ್ಕಿರುವ ಬಟ್ಟೆನೆಲ್ಲಾ
ಕಿತ್ತು ಕಿತ್ತು ಇಡಿತಾನೆ || ಸಿದ್ಧಯ್ಯ||
ಗುರುವೆ ಇಕ್ಕಿರುವ ಬಟ್ಟೆನೆಲ್ಲಾ
ಕಿತ್ತ ಕಿತ್ತು ಇಟ್ಟುಬುಟ್ಟು
ಮಾನದ ಮೇಲೆ ಕಂದಾ
ಅಂಗೈ ಅಗಲ ಬಟ್ಟೆ ಇಲ್ಲದೆ ಕಂದಾ
ಅವನು ಉಟ್ಟುದ ನಿರ್ವಾಣ ಕಂದಾ
ಊರು ಊರು ತಿರುಗುತಾನೆ || ಸಿದ್ಧಯ್ಯ||
ಅವನು ಹಾದಿ ಮಣ್ಣ ನೋಡುತಾನೆ
ಬಕ್ಕ ಬಕ್ಕನೆ ಮುಕ್ಕುತಾನೆ || ಸಿದ್ಧಯ್ಯ||
ಅವನು ಬೀದಿ ಕಲ್ಲ ನೋಡಿತಾನೆ
ಕಡೇ ದವಡೇಲಿ ಕಡಿಯುತಾನೆ|| ಸಿದ್ಧಯ್ಯ||
ಹಾದಿ ಮೊಣ್ಣ ತಿಂತಾ ಕಂದಾ
ಬೀದಿ ಮೊಣ್ಣನೆ ಮುಕ್ಕುತಾ ಮಗನು
ಆದಿ ಕಲ್ಲು ನೋಡಿ
ಕಡೇ ದವಡೆ ಒಳಗೆ
ಕಟುಮೊ ಕುಟುಮುನ್ನೆ
ಕಡಿತಾ ತಿಂತಾ ಕಂದಾ
ಅವನು ಹುಚ್ಚು ಬೆಪ್ಪಿನಾ ಗ್ಯಾನದಲ್ಲಿ
ತನ್ನ ಕುಲುಮೆಗೆ ಮನೆಗೆ ಬರುತಾನೆ || ಸಿದ್ಧಯ್ಯ||
ಹುಚ್ಚು ಬೆಪ್ಪಿನ ಗ್ಯಾನದಲ್ಲಿ ಕಂದಾ
ಈಗಲೀಗಾ ಕುಲುಮೆ ಕಛೇರಿಗೆ
ಓಡೋಡಿ ಬರುತ್ತಿದ್ದ ಕೆಂಪಣ್ಣಾ
ಏಳುನೂರು ಜನ ಆಳು ಕಾಳುಗಳೆಲ್ಲಾ
ಕೆಂಪಾಚಾರಿ ನೋಡಕಂಡು
ಹುಚ್ಚುನವನು ಬಂದು ಬುಟ್ಟ
ಬೆಪ್ಪಿನವುನು ಬಂದು ಬುಟ್ಟ
ಮೊಲ್ಲಾಗರದವನು ಬಂದು ಬುಟ್ಟ ಅಂತೇಳಿ
ಏಳುನೂರು ಜನ ಆಳುಕಾಳುಗಳೆಲ್ಲಾ
ಕುಲುಮೆ ಮನೆಬಿಟ್ಟು
ಬಿದ್ದು ಬಿದ್ದು ಒರಟೋಗ್ಬುಟ್ರಂತೆ
ಏಳುನೂರು ಎಗ್ಗುಲುಮೆಗಳ
ಕಣ್ಣಿಂದ ನೋಡುತಾ ಕಂದಾ
ಓಡಿ ಓಡಿ ಕುಲುಮೆ ಕಛೇರಿಗೆ
ಬರುತಿದ್ದ ಕೆಂಪಣ್ಣ
ಕುಂದೂರು ಬೆಟ್ಟದ ಮೇಲೆ ಕೂತುಗಂಡು ಧರೆಗೆ ದೊಡ್ಡವರು
ಓಡುಬರುವಂತ ಮಗನ ಕಣ್ಣಾರೆ ನೋಡುತಿದ್ರು
ಕುಲುಮೆ ಮನೆಗೆ ಬಂದು ಕಂದಾ
ಕುಲುಮೆ ಬೆಂಕಿ ಕೆಂಡನೆಲ್ಲಾನೂ
ಕಣ್ಣಿಂದ ನೋಡ್ತಾ
ಅವನು ಕೆಂಡವನ್ನೇ ನೋಡುತಾನೆ
ಅವನು ಗೋರಿ ಮೈಗೆ ಸುರ್ಕತಾನೆ || ಸಿದ್ಧಯ್ಯ||
ಗುರುವೆ ಬೆಂಕಿ ಕೆಂಡಾನೆಲ್ಲಾ
ಮೈ ಕೈಗೆ ಕಂದಾ ಸುರ್ಕತ್ತಾನೆ ಮಗನು
ಕಣ್ಣಿಗೆ ಬೇಕಾದ ಕೆಂಡಾ
ತಕ್ಕಂಡು ನನ ಕಂದಾ
ಅವನು ಬೆಂಕಿ ಕೆಂಡಾನೆಲ್ಲಾ ಕಂದಾ
ಕರುಮ್ನೆ ಕರುಮ್ನೆ ತಿನ್ನುತಾನೆ || ಸಿದ್ಧಯ್ಯ||
ಬೆಂಕಿ ಕೆಂಡನೆಲ್ಲಾನುವೆ ಕಂದಾ
ತನ್ನ ಜಲ್ಮಕ್ಕೆ ತಿಂತಾ ಕುಳಿತಿದ್ದ ಕೆಂಪಣ್ಣ
ಕೆಂಡ ತಿನ್ನುವಂತ ಕೆಂಪಾಚಾರಿ ಮಗನ
ಕುಂದೂರು ಬೆಟ್ಟದ ಕೊಡೆ ಕಲ್ಲುನ ಮೇಲೆ
ಕೂತುಗಂಡು ಧರೆಗೆ ದೊಡ್ಡವರು ಕಣ್ಣಿಂದ ನೋಡಿದುರು
ಕೆಂಪಣ್ಣಸ
ಬೆಂಕಿ ಕೆಂಡನೆಲ್ಲಾನು ಜಲ್ಮುಕೆ ತಿಂತಿದ್ದಿಯಾ
ತಿನ್ನು
ಮತ್ತಷ್ಟು ತಿನ್ನು ಮಗನೆ
ಲೋ ಕೆಂಡ ತಿಂದ ಮೇಲೆ ನನಗೆ
ಗಂಡು ನೀನು ಆಗುತೀಯೆ || ಸಿದ್ಧಯ್ಯ||
ಮಗನೆ ಕೆಂಡ ತಿಂದ ಮೇಲೆ ನನಗೆ
ನೀನು ಗಂಡು ಮಗ ಕಂದಾ
ನೀ ಆಯ್ತಿಯೇ ನನ ಮಗನೇ
ಮಗನೆ ಮತ್ತಷ್ಟು ತಿನ್ನು ಕಂದಾ
ಕಣ್ಣಾರೆ ನೋಡುತೀನಿ || ಸಿದ್ಧಯ್ಯ||
ಮಂಟೇಸ್ವಾಮಿ: ಕೆಂಪಚಾರಿ ಸಾಲು (೨೪)
ಬೆಂಕಿ ಕೆಂಡನೆಲ್ಲಾನು ಜಲುಮಕೆ ತಿಂದುಕಂಡು ಕಂದಾ
ಈಗಲೀಗಾ ಎಲೆ ಕೆಂಪಾಚಾರಿ ಮಗನು
ಹುಚ್ಚಿನ ಗ್ಯಾನದಲ್ಲಿ ಬೆಪ್ಪಿನ ಗಾನದಲ್ಲಿ ಕಂದಾ
ತಾಯಿ ಮರತೋದ ತಂದೆ ಮರೆತೋದಾ
ಅಣ್ಣ ತಮ್ದೀರ ತೊರದು ಬುಟ್ಟಾ
ತನ್ನ ಸಿರಿ ಸಂಪತ್ತು ಚಿನ್ನ ಬೆಳ್ಳಿ ತೊರೆದಾ
ಆರುಜನ ಅತ್ತಿಗೇರ್ನ ಮರೆತುಗಂಡಾ ಕಂದಾ
ಅವನು ಹುಚ್ಚು ಬೆಪ್ಪಿನ ಗ್ಯಾನದಲ್ಲಿ
ಕಂದಾ ಕುಂದುರು ಬೆಟ್ಟ ಹತ್ತುತಾನೆ || ಸಿದ್ಧಯ್ಯ||
ಗುರುವೇ ಹುಚ್ಚು ಬೆಪ್ಪಿನ ಗ್ಯಾನದಲ್ಲಿ ಕಂದಾ
ಎಲಿಯ ಕುಂದೂರು ಬೆಟ್ಟ ಗಲಗಲನೆ ಗುರುವೆ
ಹತ್ತಿಗಂಡು ಕೆಂಪಣ್ಣ
ಅವನು ಅಜ್ಜಿನಿಯ ಮೂಲೆಗಾಣೆ
ಕುಂದೂರುಬೆಟ್ಟ ಹತ್ತುತಾನೆ || ಸಿದ್ಧಯ್ಯ||
ಅಜ್ಜಿನಿಯ ಮೂಲೆಗಾಣೆ
ಕುಂದೂರುಬೆಟ್ಟ ಹತ್ತಗಂಡು ಮಗನು
ಕುಂದೂರು ಬೆಟ್ಟದ ಕೊಡೆಕಲ್ಲಿಗೆ ಬಂದಾ ಕೆಂಪಣ್ಣ
ಬಂದಂತ ಮಗನ ಕಣ್ಣಿಂದ ನೋಡುದುರು
ಜಗತ್ತು ಗುರು ಅಲ್ಲಮಾಪ್ರಭು
ಮಂಟೇದಲಿಂಗಪ್ಪ ಪರಂಜ್ಯೋತಿ
ಬಂದ ಮಗನ ನೋಡಿಬುಟ್ಟು
ಓಡೋಡಿ ಬಂದು ಕೆಂಪಾಚಾರಿ ಮುಂಗೈ ಇಡಕಂಡು
ಕೆಂಪಣ್ಣ
ಇವಾಗ ನನ್ನ ಬಳಿಗೆ ಬಂದಿಯಪ್ಪ
ಕೆಂಪಚಾರಿ
ಈಗ ತಾಯಿ ಮರ್ತಗಂಡಿಯ ತಂದೆಮರ್ತಗಂಡಿಯಪ್ಪ
ನಿನ್ನ ಸಿರಿ ಸಂಪತ್ತೆಲ್ಲ
ಇಂದಿಗೆ ಲಯ ವಾಯ್ತೋ ಮಗನೆ
ಸರ್ವಿಷ್ಟು ಬಂದು ಬಳಗಾ
ಜನ ಜಾತಿ ಎಲ್ಲಾನು ತೊರಕಂಡು ಮಗನೆ
ಈಗ ಗುರುವೇ ಗತಿ ಅಂತೇಳಿ
ಗುರುಗ್ಯಾನ ಮಾಡಕಂಡು
ಇವತ್ತು ನನ್ನ ಮನೆಗೆ ಬಂದಿಯಾ ಕಂದಾ
ನನ ಬಳಿಗೆ ಬಂದಿಯಾ ಮಗು
ಕೆಂಪಣ್ಣ
ಈಗಲಾರೂವೆ ಕಂದಾ
ಲೋ ನನಗೆ ಮಗನಾದೆಯಪ್ಪ || ಸಿದ್ಧಯ್ಯ||
ಕಂದಾ ಈಗಲಾರುವೇ ಕಂದಾ
ನನಗೆ ಮಗ ಕಂದಾ
ಆದಿಯ ಮಗನೆ
ನನಗೆ ಶಿಷ್ಯ ಕಂದಾ
ಆದೆಯಪ್ಪ ಮಗು
ಈಗಲಾರೂ ನನಗೆ ಕಂದಾ
ದತ್ತಿ ಮಗನಾದಿಯೇನೊ || ಸಿದ್ಧಯ್ಯ||
ಈಗಲಾರ್ರು‍ನನಗೆ ದತ್ತು ಮಗನಾದೆಯ ಕಂದಾ
ಮಗನು ಆದೆಯೋ ಆಗದಿಲ್ಲೋ
ಏಳಪ್ಪ ಏಳು ಬುಡು ಎಂದುರು
ಜಗತ್ತು ಗುರು
ಧರೆಗೆ ದೊಡ್ಡೋರ ಮಾತ ಕೇಳಿ ಕೆಂಪಣ್ಣ
ಗುರುದೇವಾ
ನಿಮಗೆ ಮಗನಾಗಿ ಬುಟ್ರೆ
ನಿಮಗೆ ಸಿಸ್ಯ ನಾನಾಗಿ ಬುಟ್ರೆ
ಗುರುವೆ ನನಗೇನು ಭಾಗ್ಯಾವ
ಕೊಟ್ಟೆಯಪ್ಪ ಮಾಯಿಕಾರ || ಸಿದ್ಧಯ್ಯ||
ಅಯ್ಯಾ ಏನು ಭಾಗ್ಯಾವ ನನಗೆ
ಕೊಟ್ಟಿಯಪ್ಪ ಧರ್ಮ ಗುರುವು || ಸಿದ್ಧಯ್ಯ||
ನನಗೆ ಏನು ಭಾಗ್ಯವ ಕೊಟ್ಟಿರಿ ಸ್ವಾಮಿ
ಏನು ಭಾಗ್ಯ ಕೊಟ್ಟೀಯೆ ತಂದೆ ಎಂದುರು
ಕೆಂಪಣ್ಣ
ನನಗೆ ಮಗನಾದ್ರು ನಿನಗೆ ಭಾಗ್ಯ ಕೊಡಬೇಕಪ್ಪ
ಕೆಂಪಣ್ಣ
ಕುಲುಮೆ ಕಛೇರಿಗೆ ಬಂದಿದ್ದಾಗ
ನೀನೆ ಹೇಳಿದಿಯಲಾ ಕಂದಾ
ಏನಂತ ಅಂದುರೇ
ಊರೂರಿಗೆ ಹೋಗ್ಲ ರಾಗಿ ಕೊಡ್ತಾರೆ ಜ್ವಾಳ ಕೊಡ್ತಾರೆ
ಮನೆ ಮನೆಗೆ ಮುದ್ದೆ ಕೊಡುತಾರೆ
ಮುದ್ದೆ ಇಸಗಂಡು
ಮಾರಿಚೌಡಿಗೆ ಹೋಗಿ ಬಿದ್ದಿದ್ದು ಕೆಡವಿದ್ದು
ಬೆಳಗಾದ ಮೇಲೆ ಎದ್ದೊಂಟೋಗ್ಲ ಪರದೇಶಿ
ಅಂಗಡಿ ಬೀದಿಗೋಗೋ
ಕಾಸು ದುಡ್ಡು ಕೊಡ್ತಾರೆ ಅಂತಾ ಹೇಳಿದ್ದೀಲ್ಲಾಪ್ಪ
ಕೆಂಪಣ್ಣ
ನಾನು ರಾಗಿ ಬೇಡುವನು ಜ್ವಾಳ ಬೇಡುವನು
ಮನೆ ಮನೇಲಿ ಮುದ್ದೆ ಬೇಡ್ತಕಂತವನು
ಮಾರಿ ಚೌಡಿ ಒಳಗೆ ನಿದ್ರೆ ಮಾಡುವಂತ ಭಿಕ್ಷುಕ ನಾನು
ನಾನು ನಿನಗೆ ಏನು ಭಾಗ್ಯ ಕೊಡನಪ್ಪ
ಕೆಂಪಣ್ಣ
ನನಗೆ ದತ್ತು ಮಗ ಆಗಿಬುಟ್ರೆ
ನಿನಗೆ ಕೊಡುವದೆ ಒಂದೆ ಭಾಗ್ಯ
ಯಾವ ಭಾಗ್ಯ ಅಂದ್ರೆ ಮಗನೆ
ನನ್ನ ಹರಕಲು ಜೋಳಿಗೆ ಕೊಡುತಿನಿ
ಮುರುಕು ಬೆತ್ತ ಹೊರಸುತಿನಿ || ಸಿದ್ಧಯ್ಯ||
ನನ್ನ ಹರಕ್ಲು ಜೋಳಿಗೆ ಕೊಟ್ಟು
ಮುರುಕಲು ಬೆತ್ತ ಹೊರಿಸಿ
ಕೇಳಪ್ಪ ನನ ಕಂದಾ
ನಿನ್ನ ಮೂರು ಮನೆ ಭಿಗುಸಕ್ಕೆ ಕಂದಾ
ಕಳುಗುತೀನಿ ಎಂದಾರಲ್ಲಾ || ಸಿದ್ಧಯ್ಯ||
ಕೆಂಪಣ್ಣ
ಅರಕಲು ಜೋಳಿಗೆ ಕೊಟ್ಟು
ಮುರುಕಲು ಬೆತ್ತ ಹೊರಿಸಿ
ಮೂರುಮನೆ ಭಿಗುಸಕೆ ನಿನ್ನ ಕಳುಗುತೀನಿ ಮಗನೆ
ಭಿಗುಸಕೆ ಕಳುಗುತೀನಿ
ಮಗನಾಗಪ್ಪ ಎಂದುರು
ಏನಯ್ಯಾ ಜಂಗುಮ
ಈ ಭಾಗ್ಯ ಕೊಡುದಕ್ಕೆ
ನಮ್ಮ ತಾಯಿ ತಂದೆ ಪ್ರಾಣ ತೆಗುದಿಯಾ
ಈ ಭಾಗ್ಯ ಕೊಡುದಿಕೆ ನಮ್ಮ ಆರುಜನ ಅಣ್ಣದಿರ
ದಿಕ್ಕಿಗೊಬ್ಬ ದೇಸಕೊಬ್ಬನು ಮಾಡ್ಬುಟ್ಟೀಯ
ಈ ಭಾಗ್ಯ ಕೊಡುದಿಕೆ ನಮ ಆರುಜನ ಅತ್ತಿಗೇರ
ಪ್ರಾಣ ತೆಗಿದಿಯಾ ಗುರುವು
ಈ ಭಾಗ್ಯ ಕೊಡಬೇಕಂತೇಳಿ
ನನ್ನ ಅಟ್ಟಿಲಿರ್ತಕಂತಾ ಸೌಭಾಗ್ಯನ್ನೆಲ್ಲಾನು
ಮಣ್ಣುಪಾಲು ಮಾಡಿದ್ಯ ಗುರುವು
ಎಲ್ಲ ಭಾಗ್ಯನು ಕಳಕಂಡು
ತಾಯಿ ತಂದೆ ಕಳಕಂಡು ಅಣ್ಣ ತಮ್ಮನ ಕಳಕಂಡು
ನನ್ನ ದ್ರೌಭಾಗ್ಯನೆಲ್ಲನು ಕಳಕಂಡು
ಈಗಲೀಗಾ ಉಚ್ಚಿನ ಗ್ಯಾನದಲ್ಲಿ
ಬೆಪ್ಪಿನ ಗ್ಯಾನದಲ್ಲಿ ಮೊಲ್ಲಾಗರ ಗ್ಯಾನದಲಿ
ಹಾದಿಕಲ್ಲು ತಿಂದು ಬೀದಿ ಮಣ್ಣ ಮುಕ್ಕಿ
ಎಕ್ಕದಾಲು ಕಳ್ಳಿ ಹಾಲು ಕುಡಕಂಡು
ಮುಳ್ಳುನ ಮೇಲೆ ಒರಗಿ
ಈಗಾ ಕೆಟ್ಟ ಕಾಲದಲ್ಲಿ
ನಿನ್ನ ಬಳಿಗೆ ನಾನಾಗೆ ಬಂದುದಕೆ ಗುರುವು
ನನ್ನ ದೊರೆ ಮಾಡಲಿಲ್ಲ
ನನಗೆ ದೊರೆತಾನ ಕೊಡನಿಲ್ಲ
ನನ್ನ ಗೌಡನ ಮಾಡಲಿಲ್ಲ
ನನಗೆ ಗೌಡತನ ಕೊಡಲಿಲ್ಲ
ನನ್ನ ರಾಜನ ಮಾಡಲಿಲ್ಲ
ರಾಜ ತಾನ ಕೊಡನಿಲ್ಲ
ಇಷ್ಟೊಂದು ಭಾಗ್ಯವ
ಬಿಟ್ಟುಬುಟ್ಟು ಗುರುವು
ಇಷ್ಟೊಂದು ಭಾಗ್ಯ ಕಳಕಂಡು ಗುರುವು
ಅಯ್ಯಾ ನಿನ್ನ ಬಳಿಗೆ
ನಾನಾಗಿ ಬಂದದಕೆ
ಗುರುವೆ ನಿನ್ನಂಗೆ ನನಗುವೇ
ಭಿಗುಸ ಮಾಡೋ ಯತಿಯ ಕೊಟ್ಟಿಯಾ || ಸಿದ್ಧಯ್ಯ||
ಈಗಲೀಗಾ ಗುರುದೇವಾ
ಇಷ್ಟೊಂದು ಭಾಗ್ಯ ಎಲ್ಲನುವೆ
ಕಳಕಂಡು ಬಂದದುಕೆ
ನಿನ್ನಂಗೆ ತಿರುಪೆ ಮಾಡುವಂತಾ
ಸುಖ ನನಗೆ ಕೊಟ್ಟಿಯಾ ಗುರುವು
ಈಗಲೀಗಾ ಹಾದಿಕಲ್ಲು
ಬೀದಿ ಮಣ್ಣು ತಿನಕಂಡು
ಯಕ್ಕದ ಹಾಲು ಕಳ್ಳಿ ಹಾಲು ಕುಡಕಂಡು
ಮುಳ್ಳಿನ ಮೇಲೆ ಮಲಗಿ
ಬೇಲಿಗೆ ತಲಿಯಾಗಿ
ಬಿಸಿಲಿಗೆ ಕಾಲಾಗಿ
ಕಾಡಡವಿಯೊಳಗೆ ಸತ್ತೋಗಿ
ಪ್ರಾಣ ಬಿಟ್ಟು ಬುಟ್ರು ಸರಿಯೇ
ನಿನಗೆ ಮಗನಾಗದಿಲ್ಲ
ನಾನು ಭಿಕ್ಷು ಮಾಡದಿಲ್ಲ || ಸಿದ್ಧಯ್ಯ||
ಗುರುವೇ ನಿಮನಗೆ ಮಗನು ನಾನಾಗದಿಲ್ಲ ಗುರುವು
ಮನೆಮನೆಗೆ ನಾನು ಭಿಕ್ಷಕೆ ಹೋಗದಿಲ್ಲ
ಹಾಗಂದ ಕೆಂಪಣ್ಣ
ಈಗ ಕೆಂಪಚಾರಿ ಮಾತ ಕೇಳಿ
ಏನಾ ಮಾತೊಂದಾಡುತಾರೆ || ಸಿದ್ಧಯ್ಯ||
ನಿನಗು ಮಾತ್ರ ಮಗನಾಗದಿಲ್ಲ
ನಾನು ಮನೆ ಮನೆ ಬಿಗುಸ ಮಾಡದಿಲ್ಲಾ
ಎಂಬುದಾಗಿ ಕೆಂಪಾಚಾರಿ ಮಗನು ಹೇಳುವಾಗ
ಛೆ ನಿನ್ನೊಂಸಾಳಾಗ
ಇನ್ನೂ ನಿನ್ನಾಂಕಾರಾಳಾಗ್ಲಿಲ್ಲ
ಇನ್ನು ನಿನ್ನ ದ್ವಾರಣೆ ಬಯಲಾಗಿಲ್ಲ ಅಂತೇಳಿ ಧರೆಗೆ ದೊಡ್ಡವರು
ಈ ಕೆಂಪಾಚಾರಿ ಮಗನ ಮುಂಗೈ ಇಡಕಂಡು
ಏಳು ಜನ ಸಿದ್ದರು ಎಂದರೆ
ಯಾವ್ಯಾವ ಸಿದ್ದರು ಕರೀತರೆ ಅಂದ್ರೆ ನನ್ನಪ್ಪ
ಲೋ ರಸಸಿದ್ದು ಬಾಪ್ಪ
ಋಷಿ ಸಿದ್ದು ಬಾರೋ
ಬದನಾಳ್ ಸಿದ್ದು ಬಾಪ್ಪ
ಬಸಟ್ಟಿಗೆ ಸಿದ್ದು ಬಾರೋ
ನನ್ನ ಕಾರೆ ಸಿದ್ದು ಬಾಪ್ಪ
ರೇವಣ್ಣ ಸಿದ್ದು ಬಾರೋ
ನನ್ನ ಚೌಳೂರು ಸಿದ್ದು ಬಾರೋ
ಲೋ ಏಳುಜನ ಸಿದ್ದರೇ ನೀವು
ಎದ್ದು ಬನ್ರೋ ಎಂದರಲ್ಲಾ || ಸಿದ್ಧಯ್ಯ||
ಬನ್ನರಪ್ಪ ನನ ಕಂದಾ
ಬನ್ನಿ ಮಕ್ಕಳೆ ಏಳು ಜನ ಸಿದ್ದರೆ
ಹನ್ನೆರಡು ಮಾರುದ್ದ ನೂಲಗ್ಗ ತಕಂಡು
ಓಡು ಬನ್ನಿರಪ್ಪ ಎಂದುರು
ಧರೆಗೆ ದೊಡ್ಡವರ ಅಪ್ಪಣೆ ಆಯ್ತು ಅಂತೇಳಿ
ಈಗಲೀಗಾ ಮಾಳಿಗೆ ಮಂಟಪದಲ್ಲಿ
ಒರಗಿದ್ದಂತ ಸಿದ್ದರು ಕಲ್ಲು ಗವಿ
ಒಳಗೆ ಮಾಸ ಮಾಡುತಿದ್ದಂತ ಸಿದ್ದುರು
ಎಳುಮಂದಿ ಸಿದ್ದರೂ ಓಡೋಡಿ ಬಂದು
ಜಗತ್ತು ಗುರುವಾಗಿರ್ತಕಂತಾ
ಧರೆಗೆ ದೊಡ್ಡವರ ಮುಂಭಾಗದಲಿ ನಿಂತುಕಂಡು
ನಡ ಕಟಗಂಡು ಪಾದ ಜೊಡಸಗಂಡು
ಕರವೆತ್ತಿಕೂಡ ಕೈ ಮುಕ್ಕಂಡು
ಧರೆಗೆ ದೊಡ್ಡವರ ಪಾದಕೆ ಶರಣು ಮಾಡಿ
ಅಪ್ಪ ಯತ್ತಲ ಚಾಕ್ರಿಗೆ ನಮ್ಮ
ಕರಿದಿರಿಯಪ್ಪ ಮಾಯಿಕಾರ || ಸಿದ್ಧಯ್ಯ||
ನಮ್ಮ ಯತ್ತಲ ಚಾಕ್ರಿಗೆ
ಕರೆದಿರಿ ನನ್ನ ಗುರುವು
ಯಾವ ಕಾರ್ಯಕೆ ನಮ್ಮ ಕೂಗಿದ್ರಿ ನನ್ನಪ್ಪ
ನಮ್ಮ ಕರೆದಂತಾ ರೀತಿಯ
ಒಡದೇಳಿ ಧರ್ಮ ಗುರುವೇ || ಸಿದ್ಧಯ್ಯ||
ಯಾತಕ್ಕಾಗಿ ಕರದ್ರಿ ತಂದೆ
ನಮ್ಮ ಕರದ ರೀತಿ ಹೇಳ್ಬುಡಪ್ಪ
ಹನ್ನೆರಡು ಮಾರುದ್ದ ನೂಲಗ್ಗ ತಕಬನ್ನಿ ಅಂದ್ರಲ್ಲ
ನೂಲಗ್ಗ ತಂದಿವಿ ಯಾತಕಪ್ಪ ಎಂದುರು
ಸಿದ್ದರೇ
ಈಗಲೀಗಾ ಹನ್ನೆರಡು ಮಾರುದ್ದ ನೂಲುಗ್ಗ ಯಾತಕೆ ಬೇಕೆಂದರೇ
ಇವನು ನಾಳೆ ದಿವಸ ಕಂದಾ
ನಿಮಗೆಲ್ಲಾ ಸಿದ್ರಿಗಿಂತ ಹೆಚ್ಚಿನವನು ಘನ ಸಿದ್ದಾಯ್ತಾನೆ ಕನ್ರೊ
ಇವನು ಘನಸಿದ್ದಾಗಬೇಕಾದ್ರೆ ಕಂದಾ
ನೀವು ವಾಸಸ್ಥಾನ ಮಾಡುವಂತ ಗವಿಗಳಲ್ಲಿ
ಯಾವ ಗವಿ ಕಾಲಿ ಇದ್ದದ್ರಪ್ಪ ಅಂದ್ರು
ಗುರುದೇವಾ
ನಾವು ವಾಸ ಮಾಡುವಂತ ಗವಿಯಂದ್ರೆ
ನೂರೊಂದು ಗವಿಯದೆ
ನೂರು ಗವಿ ಒಳಗೆ ನಾವೆ ವಾಸವಾಗಿವಿ
ಇನ್ನು ಒಂದು ಗವಿ ಅಂದ್ರೆ ಕೆಟ್ಟಗವಿ ನನ್ನಪ್ಪ
ಕೆಟ್ಟಗವಿ ಅಂದರೆ
ಹಾವು ಚವುಳು
ವಾಸಸ್ಥಾನ ಮಾಡ್ತಕಂತ ಗವಿ ಗುರುವು
ಅದರ ಹೆಸರು ಅಂದ್ರೆ ದೇವಾ
ಕಟೇ ಕಟೇ ಕಾಳಿಂಗನ ಗವಿ ಅಂತೇಳಿ
ಅದೆಕ ನಾಮಕರಣ ಉಂಟು
ಅದೊಂದು ಗವಿ ಮಾತ್ರ ಕಾಲಿಯದೆ ಬುದ್ದಿ ಅಂದ್ರು
ಸಿದ್ದರೇ
ಈ ಮಗನಿಗೆ ಬೇಕಾಗಿರೋದು ಅದೇ ಗವಿ ಕನ್ರೊ
ನೀವು ತಂದಿರುವಂತ ಹನ್ನೆರಡು ಮಾರುದ್ದ
ನೂಲಗ್ಗದಲ್ಲಿ ಕಂದಾ
ಇವನ ಕಾಲು ಕೈಯಿಗಳ ನೀವು
ಕಟ್ಬುಡ್ರುಪ್ಪ ಎಂದರಂತೆ || ಸಿದ್ಧಯ್ಯ ||
ಇವನ ಕಾಲು ಕೈಗಳ ಕಂದಾ
ಕಟ್ರಪ್ಪ ಎಂದವರೇ
ಏಳುಜನ ಸಿದ್ಧರುವೇ
ಹನ್ನೆರಡು ಮಾರುದ್ದ
ನೂಲುಗ್ಗ ತೆಗದವರೆ
ಸಿದ್ದರ ಮೊಕವ
ಕೆಂಪಚಾರಿ ನೊಡತಾರೆ
ಧರೆಗೆ ದೊಡ್ಡೋರು ಮಕವ
ಕೆಂಪಣ್ಣ ನೋಡುತಾರೆ
ನನ್ನ ಯಂತವನ ಮಗನ ತಂದು
ಏನು ಗತಿ ಮಾಡಿಯಪ್ಪ || ಸಿದ್ಧಯ್ಯ ||
ನನಗೆ ತಾಯಿ ಆಸೆ ಇಲ್ಲ
ಗುರುವೇ ತಂದೆ ಆಸೆ ಇಲ್ಲ
ಅಣ್ಣನಾಸೆ ಇಲ್ಲ
ತಮ್ಮನಾಸೆ ಇಲ್ಲ
ನನ್ನ ಬಂಧು ಬಳಗದ ಸುಖ
ನನಗಿಲ್ಲ ನನ್ನ ಗುರುವು
ನನ್ನ ಜನ ಜಾತಿ ಆಸೆ
ನನಗಿಲ್ಲ ನನ್ನಪ್ಪ
ನನ್ನ ಬಾಳುತಿದ್ದ ಮಗನಾ
ಇಂತ ಗತಿ ಮಾಡಬವುದಾ || ಸಿದ್ಧಯ್ಯ ||
ಬಾಳುತಿದ್ದ ಮಗನಾ
ಬದುಕುತಿದ್ದಂತ ಮಗನಾ ದೇವಾ
ಇಂತ ಗತಿ ಮಾಡಬಹುದಾ ಎನುತೇಳಿ ಕೆಂಪಣ್ಣ
ಧರೆಗೆ ದೊಡ್ಡೋರ ಮುಖ ನೋಡುತಾ
ಏಳುಜನ ಸಿದ್ರು ಮೊಕ ನೋಡುತಾ ನಿಂತಿದ್ದ
ಜಗತ್ತು ಗುರುಗಳ ಅಪ್ಪಣೆ ಆಯ್ತು ಅಂತೇಳಿ
ಏಳುಮಂದಿ ಸಿದ್ದುರು
ಎಳೆ ಕೆಂಪಣ್ಣನ ಎಳೆದು
ಹನ್ನೆರಡು ಮಾರುದ್ದ ನೂಲಗ್ಗದಲ್ಲಿ ಕಾಲುಕೈಯನ್ನೇ ಬಿಗಿದು
ಕಟ್ಟಿಬುಟ್ಟು
ಜಗತ್ತು ಗುರುಗಳ ಮುಂಭಾಗದಲ್ಲಿ ನಿಂತುಕಂಡ್ರು
ಗುರುದೇವಾ
ಇವನ ಕಾಲು ಕೈಯ ಕಟ್ಟಿ ಬುಟ್ಟೊ ಸ್ವಾಮಿ
ಆಯ್ತು ಕಂದಾ
ಸಿದ್ದರೇ
ಇವನ ಕಾಳಿಂಗನಾ ಗವಿಗೆ
ಇವನ ಎಳಿಕಂಡು ನಡಿರಯ್ಯಾ || ಸಿದ್ಧಯ್ಯ ||
ಕಟೆ ಕಟೆ ಕಾಳಿಂಗನ ಗವಿಗೆ ದೇವಾ
ಇವನ ಎಳಕಂಡು ನಡೀರಪ್ಪ ಸಿದ್ದರೆ ಎಂದುರು
ಏಲುಜನ ಸಿದ್ದುರು
ಕೆಂಪಚಾರಿ ಎಳಕಂಡು
ಕಾಳಿಂಗನ ಗವಿಗೆ ಬಂದುರು
ಸಿದ್ದರೇ
ಈ ಕಾಳಿಂಗನ ಗವಿಗೆ ಮಾತ್ರ ಹಾಗೆ ಎತ್ತಾಕಬೇಡ ಇವನ
ಇವರಟ್ಟಿಗೆ ಹೋಗಿದ್ದಾಗ ಇವರಪ್ಪ
ಒಂದು ಮಾತೇಳಿದ್ದ ಕನ್ರೊ
ತಾಯಿ ತಂದೆ ಮಾಡ್ತಕಂತ ದಾನ ಧರ್ಮ
ಮಕ್ಕಳ ಮೊಳ್ಳಲಿರಬೇಕು
ತಂದೆ ತಾಯಿ ಮಾಡುದಂತ ಪಾಪ ಕರ್ಮ
ಮಕ್ಕಳ ಬುಜದ ಮೇಲೆ ಬುತ್ತಿಕಟ್ಟಿ ಮಡಗಿರಬೇಕು
ಇವರ ತಂದೆ ಬಾಚಿ ಬಸವಯ್ಯನ ಮನೆಗೆ ನಾನು ಹೋಗಿ
ಮಗನ ಕೇಳಿದಾಗ ಇವರಪ್ಪ
ಏನು ಹೇಳಿದ ಎಂದರೇ
ನನ್ನ ಮನೆಗೆ ಬಂದು ನನ ಮಗನ ಕೇಳಿದ ಭಿಕ್ಷುಕನಿಗೆ
ಅಟ್ಟಿ ಜೀತ್ಗಾರ ಬುಟ್ಟು
ಕತ್ತಿನ ಮೇಲೆ ಗುದ್ದಿಸಿ ಬುಟ್ಟು
ಅಟ್ಟಿಂದಾಚೆಗೆ ತಳ್ಳಿಸಿಬುಡು ಅಂತ
ಇವರಪ್ಪ ಹೇಳಿದ್ದ ಕನ್ರಪ್ಪ
ಅಪ್ಪ ಆಡಿದ ಮಾತು ಮಕ್ಕಳ ತಲೆ ಮೇಲಿರಬೇಕು
ಇವನ ಕತ್ತಿನ ಮೇಲೆ ಗುದ್ದಿರಯ್ಯ
ಇವನ ಎತ್ತಿ ಗವಿಗೆ ಇಟ್ಟುಬುಡಿರಪ್ಪ || ಸಿದ್ಧಯ್ಯ ||
ಇವನ ಕಾಳಿಂಗನ ಗವಿಗೆ
ಇವನ ಎತ್ತಾಕುಬುಡಿ ಎಂದುರಲ್ಲಾ|| ಸಿದ್ಧಯ್ಯ ||
ಕಟ ಕಟಾ ಕಾಳಿಂಗನ ಗವಿಗೆ
ಈ ಮಗನಾ ಎತ್ತಾಕಿಬುಡಿ ಕಂದಾ ಎಂದುರು
ಧರೆಗೆ ದೊಡ್ಡೋರ ಮಾತ ಸಿದ್ರು ಕೇಳಿಕಂಡರು
ಧರೆಗೆ ದೊಡ್ಡೋರ ಮಾತ ಕಿರಿ ಕೆಂಪಣ್ಣ
ಕಿವಿಯಾರೆ ಕೇಳಿಕಂಡಾ
ಅಯ್ಯ ಗುರುದೇವಾ ಧರೆಗೆ ದೊಡ್ಡಯ್ಯ
ಯಂತಾ ವಾರ್ತೆ ಹೇಳ್ದೆ ಗುರುವು
ಯಂತಾ ಮಾತ ಹೇಳಿಬುಟ್ರಿ ನನ್ನಪ್ಪ
ನನ್ನ ಬಾಳುತಿದ್ದ ಮಗನ ತಂದು
ಬಾವಿಗೆ ನನ್ನ ಹಾಕಿಯಪ್ಪ || ಸಿದ್ಧಯ್ಯ ||
ನನ್ನ ಬಾಳುತಿದ್ದ ಮಗನಾ
ಬದುಕುತಿದ್ದ ಮಗನಾ
ಕರತಂದು ನನ್ನ ಗುರುವು
ಪುಣ್ಯವಂತರ ಮಗನಾ
ಕರೆತಂದು ನನ್ನಪ್ಪ
ಈ ಪಾಳು ಬಾವಿಗೆ ನನ್ನ
ಹಾಕಿಯ ನನ್ನ ಗುರುವು
ನಿಮ್ಮ ಕೆಟ್ಟ ದೇವರು ಎನ್ನವುದು
ನಾನಾಗಿ ತಿಳಿಯಲಿಲ್ಲ|| ಸಿದ್ಧಯ್ಯ ||
ಮಂಟೇಸ್ವಾಮಿ: ಕೆಂಪಚಾರಿ ಸಾಲು (೨೫)
ನಿಮ್ಮ ಕೆಟ್ಟ ದೇವರು ಎನ್ನುವದು
ನಿಮ್ಮ ದುಷ್ಟದೇವರು ಎನ್ನುವದು
ನಿಮ್ಮ ಮೈಮೆ ಮೈತುಗಾರಾ ನಾನು ತಿಳಿಲಿಲ್ಲ
ನಿಮ್ಮ ಮೈಯಿಮೆ ಕಂಡವರಿಲ್ಲಾ
ಮೈಥಗಾರವ ನಾನು ತಿಳೀಲಿಲ್ಲ ನನ್ನಪ್ಪ
ಅಯ್ಯ ಇವತ್ತು ನನ್ನ ಗುರುವು
ಕಾಳಿಂಗನ ಗವಿಗೆ ನನ್ನ ಕೂಡಿಯ ನನ್ನಪ್ಪ
ಇಂತ ಋಷಿಯ ಸೇರದಕ್ಕಿಂತ
ಇಸವ ಕುಡುದರೆ ಲೇಸು || ಸಿದ್ಧಯ್ಯ ||
ನಿಮ್ಮ ದುಸ್ಮಾನ್ರ ಸಂಘ ಗುರುವೇ
ಎಂದೆಂದಿಗೂ ಬ್ಯಾಡವಪ್ಪ || ಸಿದ್ಧಯ್ಯ ||
ಇಂಥ ಋಷಿ ಸೇರದಕ್ಕಿಂತಾ
ಕಾಳಿಂಗನಾ ಇಸ ಕುಡುದು ಪ್ರಾಣಬುಟುಬುಟ್ರೆ
ಬಹು ಲೇಸು ಗುರುವು
ಇಂಥ ದುಸುಮಾನ್ರ ಸಂಗ ಎಂದೆಂದಿಗೂ ಬ್ಯಾಡ ಗುರುದೇವಾ
ಇಂಥ ಮಂಟೇದಲಿಂಗಯ್ಯನ ಸೇರಿ
ನನ್ನ ಮನೆ ಬರುದು ಮಾಡಿಕಂಡು
ಈಗ ನಾನಾಗಿದ್ದು ನಾನು ಬಂದುದಕೆ ಗುರುವು
ಈ ಪಾಳುಬಾವಿಗೆ ನನ್ನ ಕೂಡುಬುಟ್ಟಿಯ
ಜಗತ್ತುಗುರು ಧರೆಗೆ ದೊಡ್ಡಯ್ಯ ಅಂತೇಳಿ
ಎಳೆ ಕೆಂಪಣ್ಣ ದುಕ್ಕಳಿಸಿ
ದುಃಖ ಪಡುತ ಜಗತ್ತು ಗುರುಗಳ ಮುಂಭಾಗದಲ್ಲಿ ನಿಂತಿದ್ದಾ
ಏಳುಜನ ಸಿದ್ದುರು
ದಡ ದಡನೆ ಬಂದು
ಏಳೆ ಕೆಂಪಣ್ಣನಾ ಯಕತ್ತಿನ ಮೇಲೆ
ಮೂರು ಮೂರು ಗುದ್ದನೆ ಗುದ್ದುಬುಟ್ಟು
ಅವನ ಕಾಳಿಂಗನ ಗವಿಗೆ
ದಡ್ಡೀರನೆ ಎತ್ತಾಕುತಾರೆ || ಸಿದ್ಧಯ್ಯ ||
ಗುರುವೆ ಕಾಳಿಂಗನ ಕಂದಾ
ಗವಿಗೆ ಗುರುವು
ಗುರುವೆ ಎತ್ತಾಕುದಂತ ಕಾಲದಲ್ಲಿ
ನನ್ನ ಏಳುವರುಸುದ ಮಗ
ಎಳಿಯ ಕೆಂಪಣ್ಣ
ಕಾಳಿಂಗನ ಗವಿಗೆ
ಬಿದ್ದನು ನನ್ನ ಕಂದಾ
ಅಯ್ಯಾ ಎಬ್ಬಿಯಾವು ಗುರುವು
ಬುಟ್ಟು ಬಾಯಿ ಬುಟ್ಟಾಂಗೆ
ಮಲಗಿತ್ತು ನನ ಗುರುವು
ಅಯ್ಯಾ ಬಿದ್ದಂತ ಮಗನು
ಕಚ್ಚುಗಂಡು ಹೋಗತಾದೆ || ಸಿದ್ಧಯ್ಯ ||
ಎಕ್ಕತ್ತಿನ ಮೇಲೆ ಮೂರು ಮೂರು ಗುದ್ದನೆ ಗುದ್ದಿ
ಏಳುಜನ ಸಿದ್ದುರು ಕಾಳಿಂಗನ ಗವಿಗೆ
ಕೆಂಪಣ್ಣನ ದಢೀರನೆ ಎತ್ಹಾಕಿದ್ರು
ಈಗಲೀಗಾ ಎಳೆ ಕೆಂಪಣ್ಣ
ಕಾಳಿಂಗನ ಗವಿಗೆ ಬಿದ್ದ ಕಾಲದಲ್ಲಿ
ಗವಿ ಒಳಗೆ ಎಬ್ಬಾವು
ಬುಟ್ಟು ಬಾಯಿ ಬುಟ್ಟಂಗೆ ಮಲಗಿತ್ತು
ಬಿದ್ದಂತ ಕೆಂಪಾಚಾರಿ ಮಗನಾ
ಎಬ್ಬಾವು ಕಚ್ಚಿಗಂಡು
ಹನ್ನೆರಡು ಆಳುದ್ದ ಪಾತಾಳಕೆ ಹೊರಟೋಯ್ತು
ಈ ಕೆಂಪಚಾರಿ ಬಾವಿ ಬುಟ್ಟು
ಎಲ್ಲಾದ್ರು ಹೊರಟೋಯ್ತನೆ ಅಂತೇಳಿ
ಆನೆಗಾತ್ರದ ಪಡಗುಂಡು ತಗುದು
ಜಗತ್ತುಗುರು ಧರೆಗೆ ದೊಡ್ಡಯ್ಯ
ಕಟೆ ಕಟೆ ಕಾಳಿಂಗನಾ ಗವಿಗೆ
ಪಡುಗುಂಡನೆ ಚಾಚಿ ಬುಟ್ಟುರು
ಬಾರಿ ಪಡುಗಂಡು ಬಾಗಿಲಿಗೆ ಚಾಚು ಬುಟ್ಟು
ಬಾರಿ ಪಡುಗುಂಡಿನ ಮೇಲೆ ನಿಂತುಗಂಡು ಧರೆಗೆ ದೊಡ್ಡವರು
ಹನ್ನೆರಡಾಳುದ್ದ ಬಾವಿ ಒಳಗಿರುವಂತ
ಕೆಂಪಚಾರಿ ಮಗನಿಗೆ ಎನಂತ ಶಾಪ ಕೊಡುತಾರೆಂದುರೇ
ಕೆಂಪಣ್ಣ
ಈ ಕಾಳಿಂಗನ ಗವಿಗೆ ನಿನ್ನ ಸೆರೆ ಮಡಿಗಿವ್ನಿ
ಕಂದಾ ಒಂದು ವರುಷವಲ್ಲ
ಎರಡು ವರುಷವಲ್ಲ
ಮಗನೆ ಮೂರು ವರುಷವಲ್ಲ
ಒಂದಾರು ವರುಷವಲ್ಲ
ಅಪ್ಪ ಒಂಬತ್ತು ವರುಷವಲ್ಲ
ಕೇಳು ನನ ಮಗನೇ
ಎಳಿಯವನೇ ಕೆಂಪಣ್ಣ
ಮಗನೆ ಬಾರಿ ಹನ್ನೆರಡು ವರುಷ
ಬಾವಿ ಒಳಗೆ ಬಾಳು ಕಂದಾ || ಸಿದ್ಧಯ್ಯ ||
ಕಂದಾ ಬಾರಿ ಹನ್ನೆರಡು
ವರುಸಗಂಟ ಕಂದಾ
ಬಾವಿಯವಳಗೆ ನೀ
ಬಾಳಪ್ಪ ನನ ಮಗನೇ
ಕಟ ಕಟೇ ಕಾಳಿಂಗನ
ಗವಿಯಲಿ ನನ್ನ ಕಂದಾ
ನೊರೊಂದಾವು ಚೌವುಳು
ನಿನ್ನ ರ್ವಾಮ ರ್ವಾಮದ ಕುಳಿಯ
ಕಚಗಂಡು ಕಚುಗಂಡು
ಮಗನೆ ಇಶುವ ಕಕ್ಕಲಿ
ಲೋ ನಿನ್ನಿಸ ಕಂದಾ
ಹಾವಿಗೆ ಇಳಕಳ್ಳಲಿ
ಹಾವಿನಿಸ ಕಂದಾ
ನಿನಗೆ ಇಳಕಳ್ಳಲಿ
ಕಟೆ ಕಟೆ ಕಾಳಿಂಗನ
ಗವಿಯಲಿ ನನ ಮಗನೆ
ನಿನಗೆ ಬಲಕೆ ಹೊಳ್ಳವ ಅಂದರೆ
ನಾಗುರಾವುನ ಆಟ
ಎಡಕೆ ಒಳ್ಳಿತೀನೆಂದರೆ ನಿನಗೆ
ಯಬ್ಬಿಯಾವಿನ ಕಾಟ
ಇಲ್ಲೆ ಮಲಗುತೇ ನೆಂದರೆ
ನನಗೆ ಯಮು ಚೋಳನಾ ಆಟ
ನಿನಗೆ ಹಾವು ಹಾಸಿಗೆ ಆಗಲಪ್ಪ
ಚೋಳು ತೆಲದಿಂಬಾಗಲಯ್ಯ|| ಸಿದ್ಧಯ್ಯ ||
ಹಾವು ಹಾಸಿಗೆಯಾಗಿ
ಚೌವುಳು ತಲದಿಂಬಾಗಿ ಕೆಂಪಣ್ಣ
ನಿನಗೆ ಅಸುವಾದರೆ
ಹಾವಿನಿಸ ನಿನಗೆ ಅಮೃತವಾಗಲಿ
ಹಾವಿಗೆ ಅಸುವಾದರೆ ಕಂದಾ
ನಿನ್ನಿಸ ಹಾವುಗೆ ಅಮೃತವಾಗಲಿ ಮಗನೇ
ಹನ್ನೆರಡು ವರ್ಷಕ್ಕಂಟ
ಈ ಕಾಳಿಂಗನ ಗವಿ ಒಳಗೆ ವಾಸಸ್ಥಾನ ಮಾಡು ಕಂದಾ
ಹನ್ನೆರಡು ವರ್ಷಕಂಟ ಕಂದಾ
ಇಂತಾ ಕಾಳಿಂಗನ ಗವಿ ಒಳಗೆ ಕೆಂಪಣ್ಣ
ವಾಸ ಮಾಡುವಾಗ
ನೀನು ಕಾಳಿಂಗನ ಗವಿ ಒಳಗೆ ನೀನು ಇರುವಾಗ ಮಗನೇ
ಹನ್ನೆರಡು ವರ್ಷಕಂಟ
ಈ ಕಾಳಿಂಗನ ಗವಿ ಒಳಗೆ ನಿನಗೆ
ಏನೇನು ಬರಬೇಕೆಂದುರೇ
ನಿನಗೆ ನತ್ತಿ ಮೇಲೆ ಕಂದಾ
ಮತ್ತಿ ಮರ ಬೆಳೆಯಲಿ
ಹಣೆಯಲಿ ನನ ಕಂದಾ
ನಿನಗೆ ಬಸುಮಂಗ ಉಟ್ಟಲಿ
ಲೋ ಎರಡು ಕಣ್ಣಿನ ಒಳಗೆ ನಿನಗೆ
ಕಡ್ಜ ಮರಿ ಮಾಡಲಿ
ಮೂಗುನ ಮೇಲೆ ಕಂದಾ ನಿನಗೆ
ಮೂಗುತ್ತ ಬೆಳೆಯಲಿ
ಲೋ ಬಾಯಿನ ಒಳಗೆ ಮಗನೆ ನಿನಗೆ
ಹೊನ್ನುತ್ತ ಬೆಳೆಯಲಿ
ಎರಡು ಕರಣದಲ್ಲಿ ಗಿಜಿಲಕ್ಕಿ
ಮರಿ ಮಾಡಲಿ ಕಂದಾ
ಸಿಪುಲಕ್ಕಿ ಮರಿಮಾಡಲಿ
ಬುಜದ ಮೇಲೆ ಕಂದಾ ನಿನಗೆ
ಬೂರ್ಗುದ ಮರ ಬೆಳೆಯಲಿ
ಲೋ ಬೆನ್ನಿನ ಮೇಲೆ ಕಂದಾ ನಿನಗೆ
ಬಿಲ್ಪತ್ರೆ ಬೆಳೆಯಲಿ
ಎರಡು ಕಂಕಳ ಒಳಗೆ
ಹೆಜ್ಜೇನು ಕಟ್ಟಲಿ ಮಗನೆ
ಕಿರುಜೇನು ಕಟ್ಟಲಿ
ನಿನಗೆ ಎದಿಯ ಗೂಡಿನ ಮೇಲೆ
ನಾಗ್ರವು ಮಂದಿ ಮಾಡಲಿ
ಲೋ ಒಕ್ಕಳು ಒಳಗೆ ಕಂದಾ
ನಿನಗೆ ಅರಳಿ ಮರ ಹುಟ್ಟಲಿ
ಲೋ ಅಂಗೈಯಿನ ಒಳಗೆ ಮಗನೆ
ಅಂಬಲಿತ ಬೆಳೆಯಲಿ
ಲೋ ಪಾದದಲಿ ಕಂದಾ ನಿನಗೆ
ಪಾದ್ರಾಕ್ಷಿ ಬೆಳೆಯಲಿ
ನಿನಗೆ ಎಪ್ಪತ್ತು ಮಾರುದ್ದ ಜಡೆ
ಹಸ್ತಂಬಾಗಿ ಹೋಗಲಪ್ಪ || ಸಿದ್ಧಯ್ಯ ||
ಕಂದಾ ಎಪ್ಪತ್ತು ಮಾರುದ್ದ
ಜಡೆಗಳು ನನ್ನ ಕಂದಾ
ಮಗನೆ ಹಂಬಾಗಿ ಕಂದಾ
ಹರದೋಗಲಿ ಮಗು
ನಿನ್ನ ಕೈನ ಉಗುರು ಕಂದಾ
ಕಾಲುನ ಉಗುರು ಮಗನೆ
ನಿನ್ನ ಇಪ್ಪತ್ತು ಬೆರಳಿನ ಉಗುರು
ಭೂಮಿ ಹೆಪ್ಪಾಲಗಪ್ಪ || ಸಿದ್ಧಯ್ಯ ||
ಇಪ್ಪತ್ತು ಬೆರಳಿನ ಉಗುರೆಲ್ಲಾ
ಭೂಮಿಗೆ ಹೆಪ್ಪಾಗಲಿ ನನ ಕಂದಾ ಕೆಂಪಣ್ಣ
ಅನ್ನೆರ್ಡು ವರುಸಗಂಟ ಮಗನೆ
ತಾಯಿ ತಂದೆ ಅಣ್ಣ ತಮ್ಮ
ಜನ ಜಾತಿ ಎಲ್ಲಾರ್ನು ಮರತುಕೊ
ನಿನ್ನ ಸಿರಿ ಸಂಪತ್ತು ಎಲ್ಲಾನು ಮರತುಬುಡು ಕಂದಾ
ನಿನಗೆ ದುರುಳು ಗ್ಯಾನ ಹೋಗಿ ಕಂದಾ
ಗುರುಗ್ಯಾನ ಬರಲಿ ಮಗನೆ || ಸಿದ್ಧಯ್ಯ ||
ನಿನ್ನ ದುರುಳು ಗ್ಯಾನ ಕಂದಾ
ಒಂಟೋಗುಲಿ ಮಗನೆ
ಗುರುಗ್ಯಾನ ಕಂದಾ
ಬರಲಿ ನನ್ನ ಕಂದಾ
ನೀನು ಗುರುಗ್ಯಾನ ಬರೋಗಂಟಾ
ಬಾವಿ ಒಳಗೆ ಬಾಳುಕಂದಾ || ಸಿದ್ಧಯ್ಯ ||
ಗುರುಗ್ಯಾನ ಬರೋತನಕ ಕಂದಾ
ಇಂತ ಕಟ ಕಟೇ ಕಾಳಿಂಗನ ಗವಿ ಒಳಗೆ
ವಾಸಮಾಡು ಮಗನೇ
ಕೆಂಪಣ್ಣ
ಲೋ ನಾನಾಗಿ ಕರಿಯೋಗಂಟ
ನೀನಾಗಿ ಬರಬ್ಯಾಡ || ಸಿದ್ಧಯ್ಯ ||
ನಾನಾಗಿ ಕರಿಯ ತನಕ
ನೀನಾಗಿ ಬರಬ್ಯಾಡ ಮಗನೇ
ಬಾವಿಲಿ ಬಾಳುಕಂದಾ
ಅಂತೇಳಿ ಧರೆಗೆ ದೊಡ್ಡವರು
ಕೆಂಪಚಾರಿ ಮಗುನ್ಗು ಶಾಪ ಕೊಟ್ಟು
ಹನ್ನೆರಡು ವರುಷ ಕಾಳಿಂಗನ ಗವಿ ಒಳಗೆ ಸರೆ ಇಟ್ಟು
ಜಗತ್ತು ಗುರುಗಳಾಗಿರ್ತಕಂತಾ
ಧರೆಗೆ ದೊಡ್ಡವರು
ಆ ಕಟ ಕಟೇ ಕಾಳಿಂಗನ ಗವಿ ಒಳಗೆ
ಕೆಂಪಚಾರಿ ಮಗನ ಬಿಟ್ಟ ಬುಟ್ಟು ಗುರುವು
ಅವರು ರಾಜ ಬಪ್ಪಗೌಡನ ಪುರಕೆ
ನನ್ನ ರಾಜಗುರು ದಯಮಾಡುತಾರೆ || ಸಿದ್ಧಯ್ಯ ||
ಇಂಥ ಬಪ್ಪಗೌಡ್ನ ಪುರಕೆ
ನನ್ನ ಸ್ವಾಮಿಯೆ ದಯ ಮಾಡುತಾರೆ|| ಸಿದ್ಧಯ್ಯ ||
ಬಪ್ಪೆಗೌಡ್ನ ಪುರಕೆ ಬಂದು
ಜಗತ್ತು ಗುರು ಅಲ್ಲಪ ಪ್ರಭು
ಮಂಟೇದ ಲಿಂಗಪ್ಪ
ಪರಂಜ್ಯೋತಿ ಪಾತಾಳ ಜ್ಯೋತಿಯವರು
ಆಗಲೀಗಾ ರಾಜ ಬಪ್ಪಗೌಡ್ನ ಪುರುದಲ್ಲಿ
ಹುಲಿಚರ್ಮ ಹಾಸಿಗಂಡು ಉಲ್ಲೇ ಚರ್ಮ ತಗದು
ಬೆನ್ನಿಂದೆ ಬುಟ್ಟುಗಂಡು
ಬಾರಿ ಖಂಡಾಯ ತಗದು
ಜಡುದು ಭೂಮಿಗೆ ನಾಟಗಂಡು
ಕಂಡುಗ ಗ್ಯಾನದ ಬುಕ್ಕು
ಕಾಲುಗ ಧ್ಯಾನದ ಬುಕ್ಕುದ
ತಾಮ್ರದ ಚಪ್ಪೋಡ ತಗುದು
ತೊಡೆ ಮೇಲೆ ಮಡಿಕಂಡು ಧರೆಗೆ ದೊಡ್ಡಯ್ಯ
ಅವರು ಉರಿಯ ಗದ್ದಿಗೆ ಮೇಲೆ
ಬಂದು ಮೂರ್ತವಾದರಲ್ಲ || ಸಿದ್ಧಯ್ಯ ||
ಗುರುವೆ ಉರಿಯ ಗದ್ದಿಗೆ ಮೇಲೆ
ಬಂದು ಕೂತಗಂಡು ಅಪ್ಪಾಜೀ ಗುರುವು
ನನ್ನ ಖಂಡಾಯ್ದ ಮೂರುತಿ
ಅವರು ತೋಪಿನ ದೊಡ್ಡಮ್ಮನವರ
ಪ್ರೇಮದಲ್ಲಿ ಕೂಗುತಾರೆ || ಸಿದ್ಧಯ್ಯ ||
ಮಗಳೆ ಬಾರೋ ಬಾರವ್ವ ಕಂದಾ
ತೋಪಿನ ದೊಡ್ಡಮ್ಮ ತಾಯಿ || ಸಿದ್ಧಯ್ಯ ||
ನನ್ನ ದೊಡ್ಡವರ ಮನಿಯ
ನನ್ನ ದುಡುವುಳ್ಳು ದೊಡ್ಡಮ್ಮ ಬಾವ್ವ || ಸಿದ್ಧಯ್ಯ ||
ಜಗತ್ತು ಗುರುವಾಗಿರ್ತಕಂತ ಧರೆಗೆ ದೊಡ್ಡಯ್ಯ
ಇಂತ ರಾಜ ಬೊಪ್ಪಗೌಡ್ನಪುರುದ
ಮಠಮನೆಗೆ ಬಂದು
ಉರಿಗದ್ದಿಗೆ ಮೇಲೆ ಕೂತುಗಂಡು
ಬಾರವ್ವ ಕಂದಾ ಬಾರಮ್ಮ ಶಿಶು ಮಗಳೇ
ಬಾವ್ವ ನನ ಕಂದಾ ದುಡುವುಳ್ಳು
ದೊಡ್ಡಮ್ಮ ತಾಯಿ ಎಂದುರು
ಮುತ್ತುನಳ್ಳಿ ತೋಪುನಲ್ಲಿ
ಮುಟ್ಟಾಗಿ ಒರಗಿದಂತಾ ದೊಡ್ಡಮ್ಮ
ಇವತ್ತು ಯಾತಕೊ ಧರೆಗೆ ದೊಡ್ಡವರು ಕೂಗುತವರೇ
ನನ್ನ ಸಾಕಿದಂತ ಗುರು ಕರಿತಾರೆ
ನನ್ನ ಪಡೆದಂತ ತಂದೆ ಕೂಗುತವರೆ
ಗುರು ಕರದ ಮಾತ್ರಕೆ
ನಾನಾಗಿ ಒಂಟೋಗಬೇಕು ಅಂತೇಳಿ ದೊಡ್ಡಮ್ಮ
ಅವರು ತಾಣ ಜಳಕ ಮಡಿಯ ಮಾಡಿಕಂಡು
ಸಣ್ಣ ಮಡಿಯ ಉಟ್ಟಿಗಂಡು|| ಸಿದ್ಧಯ್ಯ ||
ಅಮ್ಮ ಸಣ್ಣ ಮಡಿಯ ಉಟ್ಟಿಗಂಡು
ಸಾಂಬೂರಾಣಿ ಬೆಳಗುತಾಳೆ || ಸಿದ್ಧಯ್ಯ ||
ಅವಳು ಬಾರಿ ಖಂಡಾಯಕ್ಕೋಗಿ
ಕೈ ಎತ್ತಿ ಮುಗುದಾಳಾಗ || ಸಿದ್ಧಯ್ಯ ||
ಬಾರಿ ಖಂಡಾಯಕ್ಕೋಗಿ ಕೈ ಮುಗುದು
ಬಾರುಸುವಂತ ತಂಬೂರಿಗೆ
ಗಂಧದ ಕಡ್ಡಿ ಕಸ್ಸಿಬುಟ್ಟು ದೊಡ್ಡಮ್ಮ ತಾಯಿ
ನಡೆ ಕಟ್ಟಿಗಂಡು ಪಾದ ಜೊಡಿಸಿಕಂಡು
ದಿಂಡು ನಮಸ್ಕಾರ ಮಾಡಿಕಂಡು
ನನ್ನ ಧರೆಗೆ ದೊಡ್ಡವರ ಮುಕುವಾ
ಅವಳು ದುರುದುನೇ ನೋಡುತಾಳೆ || ಸಿದ್ಧಯ್ಯ ||
ನನ್ನ ಮಂಟೇದಲಿಂಗಯ್ಯನ ಮುಖವಾ
ಮಠಮಠನೇ ನೋಡುತಾಳೆ || ಸಿದ್ಧಯ್ಯ ||
ನನ್ನ ಲೋಕಕೆ ದೊಡ್ಡವರ ಮೊಕವ
ಅಂತು ಅಂತು ನೋಡುತಾಳೆ || ಸಿದ್ಧಯ್ಯ ||
ಮಂಟೇಸ್ವಾಮಿ: ಜಗತ್ತು ಸೃಷ್ಟಿಯ ಸಾಲು (೧೦)
ಈಗಲೀಗಾ ಗುರುವುs
ಮೈಮೆ ಮೈತಗಾರದಲ್ಲಿ ಗುರುದೇವ
ವಿಷ್ಣು, ಈಶ್ವರ, ಬ್ರಹ್ಮ ತ್ರಿಮೂರುತಿ
ಮೂರುವರಿಗೂ ಸೇರಿದಂತೆ ಗುರುವು
ತಮ್ಮ ಮಂತ್ರ ಉಪದೇಸದಲ್ಲಿ ಗುರುವು
ಸತಿಪತಿಗಳುಳ್ಳಾದವರ
ತ್ರಿಷ್ಣೆಕಾರ ಮಾಡಿ
ಅವರ ಹೊಟ್ಟೆಲಿ ಒಬ್ಬನಾ
ಪುತ್ರ ಸಂತಾನ ಕೊಟ್ಟು
ಈ ಮಗನಿಂದ ನಾನು
ಅಯ್ಯ ಸೂರ್ಯ ಚಂದ್ರ ಮಾಡಬೇಕು || ಸಿದ್ಧಯ್ಯ ||
ಮೂರುವರು ಮೂರ್ತಿಗಳಿಗೆ ದೇವಾs
ಸೇರದಿದ್ದ ಸತಿಪತಿಗಳ ಪಡೆದು
ಅವರ ಹೊಟ್ಟೆಲಿ ಒಬ್ಬ ಮಗನ ಕೊಟ್ಟು
ಅವರ್ಗೆ ಕಲಿ ಪುರುಷ ಯಂತಾ
ನಾಮಕರಣ ಪಡೆದು
ಅವರಿಗೆ ದೃಷ್ಟಿತಾನಗಳ
ಕೊಟ್ಟು ನನ್ನಪ್ಪ
ಅಯ್ಯ ಇವರಿಂದ ನಾನು
ಸೂರ್ಯದೇವನ ಪಡೆಯಬೇಕು || ಸಿದ್ಧಯ್ಯ ||
ಇವರಿಂದ ನಾನು
ಸೂರ್ಯ ದೇವನ ಪಡಿಬೇಕು ಚಂದ್ರನ ಪಡಿಬೇಕು ಎನುತೇಳಿ
ಆಗಲೀಗಾ ಕೆಟ್ಟತಾನಕೆ ಗುರಿಮಾಡಬೇಕಾದರೆ
ಇವರ ಹೊಟ್ಟೆಲಿ ಹುಟ್ಟಿದಂತಹ ಮಗನಿಂದ
ತಾಯಿತಂದೆಗೆ ಮರಣ ಬರುಬೇಕು
ಇವರ ಮರಣದಿಂದ
ಸೂರ್ಯಚಂದ್ರಾದಿಗಳ ಪಡಿಬೇಕು ಎನುತೇಳಿ
ಆಗಲೀಗಾ ಗುರುವೇ ಗುರುದೇವಾ
ಕಲಿಮನುಷ್ಯ ಅಂತ ಹೇಳಿ ನಾಮಕರಣವನ್ನೇ ಕೊಟ್ಟು
ತಂದೆ ತಾಯಿಗಳನ್ನೇ ಹಿಯ್ಯಾಳಿಸಿದಂತಹ ಕಾಲದಲ್ಲಿ
ಕಲಲಿ ಮನುಷ್ಯನ್ನೆ ಕಲಿ ಪುರುಷ ಅನುವಂತ
ನಾಮುಕರಣ ನಿನಗೆ ಉಂಟುಮಾಡಿ
ನಿಮ್ಮ ತಾಯಿ ತಂದೆಗಳ ಈ ಜನ್ಮದಲ್ಲಿ ಪ್ರಾಣ ತೆಗೆದು
ಮುಂದಿನ ಜಲ್ಮುಕ್ಕೆ ಸೂರ್ಯ ಚಂದ್ರಾದಿಗಳ ಪಡಿಬೇಕು ಎನುತೇಳಿ
ಆಗಲೀಗಾ
ಕಲಿಮನುಷ್ಯನ ತಾಯಿ ತಂದೆಗಳಿಗೆ ಕೊಂದು
ತಾಯಿ ತಂದೆ ಕಳಕಂಡಂತಹ
ಕಲಿ ಪುರುಷನ ಶನಿಪರಮಾತ್ಮ ಎಂತ ಹೇಳಿ
ಅಯ್ಯ ಚಾಯದೇವಿಯಂತ
ನಾಮಕರಣ ಪಡುದು
ಸೂರ್ಯದೇವಾ ಎಂತ
ನಾಮುಕರಣ ಪಡುದು
ಅಯ್ಯಾ ಮಂತ್ರಾ ಉಪಾಸ
ದ್ಯಾಸದಲ್ಲಿ ಗುರುವೇ
ಸೂರ್ಯ ಚಂದ್ರಾದಿಗಳು
ಅಣ್ಣ ತಮ್ಮ ನೀವಾಗಿ
ಹಗಲು ನಿನಪ್ಪ
ಕಾಲವ ಕಳಿರಪ್ಪ
ಇರುಳು ನನ್ನ ಮಗನೆ
ಬೆಳಕ ಕೊಡಪ್ಪ
ಈ ನಾನು ಪಡೆದ ನರಲೋಕದಲ್ಲಿ
ವಾಸವ ಮಾಡುರಯ್ಯ || ಸಿದ್ಧಯ್ಯ ||
ಅಯ್ಯ ಸೂರ್ಯ ಚಂದ್ರಾದಿಗಳಾ
ಈ ಪ್ರಪಂಚಕೆ ಬಿಟ್ಟು
ಅಪ್ಪಾಜಿ ನನ ಗುರುವು
ಈಗ ನಾನು ತಂದಾ ನರಲೋಕ
ಬೆಳಕಾಯ್ತು ಎಂದರಂತೆ || ಸಿದ್ಧಯ್ಯ ||
ಅಯ್ಯಾ ನಾನು ಪಡೆದ ದೇವಾ
ನರಲೋಕ ಗುರುವು
ಇಂದಿಗೆ ಗುರುವೇ ಬೆಳಕಾಯ್ತು ಎಂದು
ಅಯ್ಯ ನಾನು ಪಡೆದ ನರಾಲೋಕ
ಇಂದಿಗೆ ಶುಭಾವಾಯ್ತು ಎಂದು
ಅಯ್ಯ ನಾನು ಪಡೆದ ನರಲೋಕ
ಬಾಳ ಕಾಲ ಬಾಳಲಪ್ಪ || ಸಿದ್ಧಯ್ಯ ||
ನಾನು ಪಡೆದಂತಹ ನರಲೋಕದಲ್ಲಿ ನೂರುಕಾಲ
ಬಾಳಲಿ ಅಂತ ಶಾಪವನೆ ಕೊಟ್ಟು
ನನ್ನ ಧರೆಗೆ ದೊಡ್ಡವರು ನನ್ನ ಮಂಟೇದಾ ಲಿಂಗಪ್ಪ
ಮಾಯ್ಕಾರದ ಒಡೆಯ ನನ್ನ ಪರಂಜ್ಯೋತಿಯವರು
ಅವರು ಶಾಪವನೆ ಗುರುವು ಕೊಟ್ಟುಬುಟ್ಟು ನನ್ನಪ್ಪ
ಅವರು ಮಾಯದ ಬಿರುದಿನ ಒಳಗೆ
ದೇವರು ದಯಮಾಡುತಾರೆ || ಸಿದ್ಧಯ್ಯ ||
ಜಗತ್ತು ಗುರು ಧರೆಗೆ ದೊಡ್ಡಯ್ಯ
ಅಲ್ಲಾಮ ಪ್ರಭು ಮಂಟೇದ ಲಿಂಗಪ್ಪ
ಪರಂಜ್ಯೋತಿ ಪಾವನ ಮೂರುತಿ
ತಾನು ಪಡೆದಂತಹ
ದೈವ ದೇವಮಾನ್ರಿಗೆ ಗುರುವು
ಹರಸಿ ವರವ ಕೊಟ್ಟುಬುಟ್ಟು ಗುರುವು
ಮಾಯದ ಬಿರುದಿನಲ್ಲಿ ಗುರುವು
ಅವರು ತಾವೇ ದಯಮಾಡುತಾರೆ || ಸಿದ್ಧಯ್ಯ ||
ಅಯ್ಯ ಬಹಳ ಬುದ್ದಿ ವಾಕ್ಯಗಳ
ಗುರುವೇ ಹೇಳುತಾರೆ ಮಾಯ್ಕಾರ || ಸಿದ್ಧಯ್ಯ ||
ಮಾಯದ ಬಿರುದಿನಲ್ಲಿ ಗುರುವು
ಈಗಲೀಗಾ ಹರಿಸಿ
ಆಶಿರ್ವಾದಕೊಟ್ಟು ಎತ್ತಿ ಶಾಪವನ್ನು ಇಟ್ಟು ಗುರುವು
ತಾವಾಗೆ ಗುರುದೇವಾ ಬರುವಂತಹ ಕಾಲದಲಿ
ಈ ಧರೆಗೆ ದೊಡ್ಡವರ ಮಹಿಮೆ
ಗುರುವೆ ಒಬ್ಬರು ತಿಳಿಯಲಿಲ್ಲ || ಸಿದ್ಧಯ್ಯ ||
ಗುರುದೇವಾ
ನಾವು ಮೂರು ಮಂದಿ ಮೂರ್ತಿಗಳ ಬಿಟ್ಟು ಬಿಟ್ಟು
ಈಗಲೀಗಾ ನಾನು ಪಡೆದ ನರಲೋಕ
ನೀವೇ ಆಳಿ ಬಾಳಿ ಕಂದಾ
ನರರ ಪೂಜೆ ತಕಳಿ
ನಿಮಗೆ ಮಠ ಮನಿ ಆಯ್ತದೆ ಕಂದಾ
ದೂಪ ದೀಪಾವಾಯ್ತದೆ ಅಂತಹೇಳಿ
ಈ ನರಲೋಕವನ್ನೇ ನಮಗೆ ವಯಿಸಿಬಿಟ್ಟು ಗುರುವು
ನಮ್ಮ ಕೈಬುಟ್ಟು ಹೊರಟೇ ಹೋಯ್ತಿರಲ್ಲಾ ಗುರುವು
ಈಗಲೀಗಾ ನಿಮ್ಮ ಮರುತು ಯಾವ ರೀತಿ
ಒಳಗೆ ಇರಬೇಕಪ್ಪ ಎಂದುರು
ಕೇಳಿರಪ್ಪ, ದೇವ ದೇವಮಾನ್ರು ಬಿಟ್ಟು
ಜಗತ್ತು ಗುರುಗಳು ಹೊರಟೋಯ್ದುರು ಅಂತಹೇಳಿ
ಯತೇ ಚಿಂತೆ ಪಡಬ್ಯಾಡಿ
ಈಗಲೀಗಾ ಹೇಳುತೀನಿ ಕೇಳು ಕಂದಾ
ಈ ನರ ಲೋಕದಾ ಒಳಗೆ
ಭೂಲೋಕದ ಒಳಗೆ
ಕೈಲಾಸದ ಒಳಗೆ
ನೀವು ನೆಂದಾ ಗಳಿಗೆ ಒಳಗೆ ಕಂದಾ
ನಾನುವೇ ಬರುವುದೀನಿ || ಸಿದ್ಧಯ್ಯ ||
ನೀವು ನಿಂದಾಗಳಿಗೆ ಒಳಗೆ
ನಿಮ್ಮ ಮನದಲ್ಲಿ ನಾ ಬರುತೀನಿ ನನ ಕಂದಾ
ನೀವು ಕೂಗುವಂತಹ ಗಳಿಗೇಲಿ ನಾನೆ ಬರುತೀನಿ
ಕಂದಾ ನಾನಿದ್ದ ಮೇಲೆ ನಿಮಗೆ
ಬಯವೇಕೆ ಎಂದರಲ್ಲಾ || ಸಿದ್ಧಯ್ಯ ||
ನಾನಿದ್ದ ಮೇಲೆ ಬಯವೇಕೆ ಎನುತೇಳಿ ಗುರುವು
ಎತ್ತಿ ಆಶಿರ್ವಾದನೆ ಕೊಟ್ಟು
ಮೂರು ಮಂದಿ ಮೂರ್ತಿಗಳನೆ ಗುರುವು
ತಾವಾಗೆ ಬುಟ್ಟು ಬುಟ್ಟು ಗುರುವು
ನಾನು ಪಡೆದ ನರಲೋಕ ಗುರುವು
ನಾನು ಪಡೆದಂತಹ ಭೂಮಿ ಭೂಲೋಕ
ನನ್ನ ಶಿಸು ಮಕ್ಕಳು ಆಳಿ ಬಾಳಿ ಬರಲಿ ಅಂತಹೇಳಿ
ಅವರು ಮಾಯದ ರೂಪಿನ ಒಳಗೆ
ಅಡಕವಾಗಿ ಹೋದರಲ್ಲಾ || ಸಿದ್ಧಯ್ಯ ||
ಅವರು ಮಾಯ್ದಾ ಬಿರ್ದಿನ ಒಳಗೆ
ಅವರು ಪವಾಡಿಸಿದ್ದರಲ್ಲಾ || ಸಿದ್ಧಯ್ಯ ||
ಆಗಲೀಗಾ ಗುರುದೇವಾ
ಆಯಾಸದಿಂದಾ ಜಗತ್ತು ಗುರು
ಪಾವಡಿಸಿದಂತಹ ಕಾಲದಲಿ ಗುರುವು
ಇಂಥಹಾ ದೈವ ದೇವಮಾನವರು
ಎಲ್ಲಾ ಕೂಡಕಂಡು ಗುರುವು
ಅವರು ಬಹಳ ಚಿಂತೆ ಮಾಡುತಾರೆ
ಗುರುವೇ ಬಹಳ ಯತೆಯ ಪಟ್ಟರಂತೆ || ಸಿದ್ಧಯ್ಯ ||
ಗುರುವೆ ಅಸು ಮಕ್ಕಳಿಗೆ ಗುರುವೆ
ವರವನ್ನೇ ಕೊಡುತ್ತಾರೆ
ಮುಕ್ಕಣ್ಣ ಮಲ್ಲಯ್ಯ
ಶಿಶುಬಾಲೆರಿಗೆ ಗುರುವು
ವರವನ್ನೆ ಕೊಡುತಾರೆ
ಬೇಡಿ ಬೇಡಿದಾ ವರವ ದೇವ
ಕೊಟ್ಟಾರಲ್ಲ ಮಾಯಿಕಾರ || ಸಿದ್ಧಯ್ಯ ||
ವರ ಕೊಡುವಂತಹ ಕೆಲಸ ಕಾರ್ಯಗಳ ಆಗಲಿಗಾ
ಜಗದೀಶ್ವರ ಮಾಡುತಾ
ಈಗಲೀಗ ವಿದ್ಯೆ ಬುದ್ದಿ ಬರೆದು ಕಳುಹವಂತ
ವಿದ್ಯಕೆ ಒಡೆಯನಾಗಿ ಬ್ರಹ್ಮದೇವ್ರು ಬರಿತಾ
ಹೆಚ್ಚಿದವರಾರು ತಗದುವರ್ಯಾರು
ಇಂತಹವರ ಕಣ್ಣಾರೆ ನೋಡುತಾ
ಮಾ ವಿಷ್ಣು ಪರಮಾತುಮ
ನಡುವೆ ನರಲೋಕ ಆಳುವಾಗ
ಇವರು ಮಾಯದ ಬಿರುದಿನ ಒಳಗೆ
ಅಯ್ಯಾ ನೋಡಿದರಲ್ಲು ಮಾಯಕಾರ || ಸಿದ್ಧಯ್ಯ ||
ಗುರುವೇ ನಾನು ಪಡೆದಂತಹ
ನಡುವೆ ನರಲೋಕಾ ಅಸಲು ಆಗಬಾರದು
ಮಿಸುಲು ಆಗಬಾರದು
ಅಯ್ಯ ಕೋಟಿಗೊಬ್ಬ ಶರಣ ಕುಲಕ್ಕೆ ಒಬ್ಬ ಭಗುತಾ
ಪಡಕಂಡು ಗುರುವು ಅಪ್ಪಾಜಿಯವರು
ಈಗ ನಾನು ಪಡೆದ ನರಲೋಕ್ಕೆ
ಮಾರೀರ ಪಡೆಯ ಬೇಕು || ಸಿದ್ಧಯ್ಯ ||
ಈಗಲೀಗ ಮೂರು ಮಂದಿ ಮೂರ್ತಿಗಳಿಗೆ ದೇವಾ
ಕೈಗೆಲಸ ಮಾಡದಕೆ ಗುರುವು
ಮಾರಿರಾ ಪಡೆದು ಕೊಡಬೇಕು ಅಂತ ಹೇಳಿ
ಕಾಳಿ ಕಂಕಾಳಿ ಮಾಯಾ ಮೂದೂತಿ
ಇಂತಹ ಮಾರಿರಾ ಪಡೆದು
ಮೂರುಮಂದಿ ಮೂರ್ತಿಗಳು ಕೈವಶಕೆ ಹೋಗಿ
ಬಾಳಿ ಬದುಕಿರಮ್ಮ ಅಂತಹೇಳಿ
ವಿಷ್ಣು ಈಶ್ವರ ಬ್ರಹ್ಮದೇವರ ಬಳಿಗೆ
ಏಳುಜನ ಮಾರೀರ
ಅವರು ಕಳುಗುತಾರೆ ಮಾಯ್ಕಾರಾ || ಸಿದ್ಧಯ್ಯ ||
ನೋಡಿ ಧರೆಗೆ ದೊಡ್ಡವರುs
ಮಾಯ್ದಾ ಬಿರುದಿನಲಿ ಎಳುನೂರು ಜನ ಮಾರೀರ ಪಡೆದು
ಈಗಲೀಗಾ ನಾನು ಪಡೆದಂತ
ವಿಷ್ಣು ಈಶ್ವರ ಬ್ರಹ್ಮ ತ್ರಿಮೂರ್ತಿಗಳ ಬಳಿಗೆ
ನೀವು ಮೂರು ಮಂದಿ ಏಳುಮಂದಿ ಮಾರೀರು ಹೋಗಿ
ಅವರು ಹೇಳಿದ ಕೆಲಸ ಮಾಡಿಕಂಡು
ಅವರು ಪಾದ್ದಲ್ಲಿ ತೋರಿದ್ರೆ
ಕೈಲಿ ಮಾಡಿಕಂಡು ವಾಸಮಾಡ್ರಮ್ಮ ಅಂತೇಳಿ
ಏಳುಮಂದಿ ಮಾರೀರ್ನೆ ಕಳಿಸಿ
ಮಿಕ್ಕನಾದ ಮಾರೀರಾ
ಅವರು ಬಚ್ಚಿಟ್ಟು ಅವುಸಿಕಂಡುರು || ಸಿದ್ಧಯ್ಯ ||
ಎಲ್ಲಾ ಮಾರಿರ್ನುವೆ ಗುರುವೆ
ಮುಚ್ಚಿಟ್ಟುಕೊಂಡು ಧರೆಗೆ ದೊಡ್ಡವರು
ಈಗಲೀಗಾ ನಡುವೆ ನರಲೋಕ ಆಳಿ ಬಾಳಿ ಬರುವಾಗ
ಆಗಲೀಗ ಅಪ್ಪಾಜಿ ಗುರು ಪರಂಜ್ಯೋತಿ
ಈ ಭೂಮಿ ತೂಕದ ಜೋಳಿಗೆ
ಗುರುವೆ ಮುತ್ತಿನಾ ಕೈಲಿ ಹಿಡಕಂಡು ನನ ಗುರುವೆ
ಗುರುವೆ ಭೂಮಿ ತೂಕದ ಜೋಳಿಗೆ
ಮುಂಗೈಗೆ ಆಧಾರವ ಮಾಡಿಕೊಂಡು ನನ್ನಪ್ಪ
ಗುರುವೇ ನಾನು ಪಡುದಂತಹ ನರಲೋಕ ಗುರುವು
ಮೂರುಮಂದಿ ಮೂರುತಿಗಳಿಗೆ ಶಿರುಬಾಗಲಿ ಎಂದು
ಈಗ ನನಗೆ ಬೇಕಾದ ಬಿರುದಾ
ಪಡೆಯಬೇಕು ಎಂದರಲ್ಲ || ಸಿದ್ಧಯ್ಯ ||
ಗುರುವೇ ನನಗೆ ಬೇಕಾದ
ಬಿರುದುಗಳು ನಾನೆ ಪಡೆಯಬೇಕು
ನನಗೆ ತಕ್ಕಂತಹ ಬಿರುದು ಗುರುವೇ
ನನಗಾಗಬೇಕು ಎಂತ ಧರೆಗೆ ದೊಡ್ಡಯ್ಯ
ಈಗ ಯಾವ ಯಾವ ಬಿರುದ ನಾನು
ಪಡೆಯಬೇಕು ಎಂದರಲ್ಲ || ಸಿದ್ಧಯ್ಯ ||
ಗುರುವೇ ಅರವತ್ತಾರು ಕಾಸು
ಮೂವತ್ತು ಮೂರು ಬಿರುದು
ಅಷ್ಟ ಕಂಡುಗದ ಜೋಳಿಗೆ
ನೆಟ್ಟಂಗೆ ತಿರುಶೂಲ
ಅವರ್ಗೆ ಹಕ್ಕಿಗೂಡ ಹಕ್ಕಿಯಪ್ಪಾಜಿ
ಹೊಕ್ಕಳಗಂಟ ಹುಲ್ಲೆ ಚರುಮಾ || ಸಿದ್ಧಯ್ಯ ||
ಗುರುವೇ ಹುಲ್ಲೆಯ ಚರುಮ ಗುರುವು
ಉಟ್ಟುಕಂಡು ನನ್ನಪ್ಪ
ಹುಲ್ಲೇ ಚರುಮ ದೇವಾ
ಬೆನ್ನಿಂದೆ ಬುಟುಕಂಡು
ಅವರ ಹಣೆಯಲಿ ಬಸುಮಾಂಗ
ಗುರುವೆ ಹಣೆಯಲ್ಲಿ ಮಟ್ಟಿಕಪ್ಪು
ಅವರ್ಗೆ ಕೊರಳು ತುಂಬ ದೇವಾ
ರುದ್ರಾಕ್ಷಿ ಐದು ಸರ
ಗುರುವೆ ಬದ್ರಾಕ್ಷಿ ಐದು ಸರ
ಗುರುವೆ ರೂಪಾಯಿ ಗಾತ್ರ ಗುರುವು
ಸಜ್ಜಲಿಂಗ ತೆಗುದು
ಕೊರಳಲಿ ಕಟ್ಟಿಕಂಡು
ಅವರು ಕೆಂಪುಲಕ್ಕಿ ಗೂಡಾ ಗುರುವೇ
ಎಡಗೈಲಿ ಹಿಡದುಕೊಂಡು || ಸಿದ್ಧಯ್ಯ ||
ಗುರುವೆ ಕೆಂಪುಲಕ್ಕಿಗೂಡು
ಎಡದ ಕೈನಾ ಒಳಗೆ
ಅಯ್ಯಾ ಹಿಡಕಂಡು ನನ್ನಪ್ಪ
ಪರಜ್ಯೋತಿಯವರು
ಅವರ ಹಿಂಡುಹಿಂಡಿಗೆ ದೇವ
ಬೆನ್ನಿಂದೆ ಬುಟುಕಂಡು
ಗುರುವೆ ಜಾಗಟೆಯ ತಕ್ಕಂಡು
ಗಗ್ಗರವೆ ಹಿಡುಕಂಡು

ಡಿಕ್ಕಿಯ ತಕಂಡು
ಬಾರಿಸುವ ತಂಬೂರಿಯ
ಎದೆಯ ಮೇಲೆ ಧರಿಸಿ
ಅವರ ಮುಂದೆ ಪಾದಕೆ ಗುರುವು
ಕಬ್ಬುಣದ ಎಳುಬಾರಿ
ಎಡದೆ ಪಾದಕೆ ದೇವಾ
ಬಸುವಿನ ಪ್ರವಾಳ
ಅವರು ಹಕ್ಕಿಗೂಡಕ್ಕಿಯಪ್ಪಾಜಿ
ಹೊಕ್ಕಳಗಂಟ ಹುಲ್ಲೆ ಚರಮ || ಸಿದ್ಧಯ್ಯ ||
ಜಾಗಟೆ ತಕ್ಕಂಡರು ಡಿಕ್ಕಿ ಹಿಡಕಂಡರು ದೇವಾ
ಭಾರಿ ಡಂಗುರಾ ತಗುದು ಬೆನ್ನಿಂದೆ ಬುಟುಕಂಡು
ಜಗಂಜ್ಯೋತಿ ಧರೆಗೆ ದೊಡ್ಡಯ್ಯ
ಆಗಲೀಗಾ
ಧರೆ ತೂಕದ ದುಂಡುಕೋಲ ತಗುದು ಮುಂಗೈಲಿ ಊರಿಕಂಡು
ಅವರ್ಗೆ ವೀರೂ ಜಡೆ ಇಂಬಿಹಣ್ಣು
ಗುರುವೆ ಕಾಸಿ ಕಂಡಾಯುವಲ್ಲ || ಸಿದ್ಧಯ್ಯ ||
ಗುರುವೇ ವೀರುಜಡೆ ಇಂಬಿ ಹಣ್ಣು ಕಾಸಿ ಕಂಡಾಯ
ಅವರು ಹೆಗಲ ಮೇಲೆ ಗುರುವು
ಹೊತ್ತುಕಂಡು ಗುರುವು
ಅವರು ಹರುಜಡೆ ಬುಟ್ಟಾವರೆ
ಪುರು ಜಡೆಯ ಬುಟ್ಟಾವರೆ
ಅವರು ನಾಗರ ಜಡೆಯ ಜುಟ್ಟು
ಅಪ್ಪಾಜಿ ನನ ಗುರುವು
ಅವರು ಎಪ್ಪತ್ತು ಮಾರುದ್ದ
ಜಡೆಗಳ ನನ ಗುರುವು
ಗುರುವೆ ತಾರುಸುತ್ತ ಗುಡಿಸುತ್ತ
ಭೂಮಿಮ್ಯಾಲೆ ಗುರುವು
ಧರ ಧರನೆ ಎಳಕಂಡು
ಅವರು ಮುಳ್ಳಿನ ಪಾವಾಡವನ್ನು
ಪಾದದಲ್ಲಿ ಧರಿಸಿಕಂಡು || ಸಿದ್ಧಯ್ಯ ||
ಉತ್ತರದೇಸದ ಖಂಡಾಯ ಗುರುವು
ಹೆಗಲಮೇಲೆ ಹೊತ್ತಕಂಡು
ಚಿಂತ ಕೆಂಪುಲಕ್ಕಿ ಗೂಡು
ಎಡಗೈಲಿ ಹಿಡಕಂಡು ಗುರುವು
ಈಗ ಎಲ್ಲಿಂದ ಎಲ್ಲಿಗೆ ನಾನು
ಹೋಗುಬೇಕು ಎಂದುರಲ್ಲ || ಸಿದ್ಧಯ್ಯ ||
ಗುರುವೇ ಅಷ್ಟೊಂದು ಬಿರುದುಗಳ
ಹೊತ್ತುಗಂಡು ನನ್ನಪ್ಪ
ಈಗ ಎಲ್ಲಿಂದ ಎಲ್ಲಿಗೆ ನಾ ಹೋಗುಬೇಕು ಎನುತೇಳಿ
ಈಗ ಉತ್ತರ ಖಂಡವನ್ನು ಗುರುವೇ
ಬಿಟ್ಟಾರಂತೆ ಮಾಯುಕಾರ || ಸಿದ್ಧಯ್ಯ ||
ಮಂಟೇಸ್ವಾಮಿ: ಬೊಪ್ಪಗೌಡನ ಪುರದ ಸಾಲು (೧)
ಈಗಲೀಗ ಜಗಂಜ್ಯೋತಿ ಧರೆಗೆ ದೊಡ್ಡಯ್ಯ
ಪರಂಜ್ಯೋತಿ ಪಾತಾಳ ಜ್ಯೋತಿಯವರು
ಆಗಲೀಗ ಶಿಶು ಮಕ್ಕಳ ಕಟ್ಟಿಕೊಂಡು
ಈಗ ನಾನು ಎಲ್ಲಿಂದ ಎಲ್ಲಿಗೆ ಹೋಗಬೇಕು ಅಂತೇಳೀ
ಅವರು ಬಾಳ ಚಿಂತೆ ಪಟ್ಟಾರಲ್ಲ
ಮಹಾಗುರು ಪರಂಜ್ಯೋತಿ || ಸಿದ್ಧಯ್ಯ||
ಗುರುವೆ ರಾಜಗುರು ನನ ದೇವಾ
ಪರಂಜ್ಯೋತಿಯವರು ಚಿಂತೆಯ ಮಾಡುತ
ವ್ಯಸನವ ಪಡುತ ಈಗ ಎಲ್ಲಿಂದ ಗುರುವೆ
ಎಲ್ಲಿಗೆ ದೇವಾ ನಾವು ಹೋಗಲಿ ಎನುತೇಳಿ
ಅವರು ತಮ್ಮ ದೃಷ್ಟಿ ಒಳಗೇಯ ನೋಡುತಾರೆ|| ಸಿದ್ಧಯ್ಯ||
ತಮ್ಮ ದಿವ್ಯದೃಷ್ಟಿಗೆ ಒಳಗೆ ಸ್ವಾಮಿ
ಈಗಲೀಗ ಮನದಲ್ಲಿ ಯೋಚನೆ ಮಾಡಿ ನೋಡಿದಂತೆ
ಮಾಯ್ಕಾರದ ಒಡೆಯ ಮಂಟೇಸ್ವಾಮಿ
ಈ ಭೂಮಿ ಪಡೆದು ಭೂಲೋಕವನ್ನೆ ಪಡೆದು
ಸೂರ್ಯಾ ಚಂದ್ರಾದಿಗಳನ್ನು ಪಡೆದು ವಿಷ್ಣು ಈಶ್ವರ
ಬ್ರಹ್ಮಾತ್ರಿಮೂರ್ತಿ ಕಲ್ಯಾಣ ಪಟ್ಟಣವನ್ನೆಲ್ಲಾ ಆಳಿ ಬಾಳಿ ಬಂದೆನಲ್ಲಾ
ಈಗಲೀಗಾ ಗುರುವೆ ಗುರುದೇವಾ
ನನಗೆ ನಾಲ್ಕು ರಾಜ್ಯಕ್ಕೂವೆ ಒಪ್ಪಿದಂತ
ಭೂಮಿಯಾಗಬೇಕು
ನನಗೆ ಒಪ್ಪಿದ ಸ್ಥಳ ಗುರುವೆ
ಎಲ್ಲಿ ದೊರಕುವುದೋ ಕಾಣೆ || ಸಿದ್ಧಯ್ಯ||
ಗುರುವೆ ಒಪ್ಪಿದ ಸ್ಥಳ ನನಗೆ
ಒಪ್ಪಿದ ಭೂಮಿ ಮೆಚ್ಚಿದ ಸ್ಥಳ
ಎಲ್ಲಿ ದೊರಕುವುದೊ
ಯಾ ತಾವು ಸಿಕ್ಕುವುದೊ
ಗೊತ್ತಿಲ್ಲ ಎನುತೇಳಿ
ಅವರು ಪೂರ್ವ ನೋಡವರೇ
ಪಶ್ಚಿಮ ನೋಡವರೆ
ಉತ್ತರ ನೋಡವರೆ
ದಕ್ಷಿಣ ನೋಡವರೆ
ಅವರು ನಾಕು ಮೂಲೆ ಎಂಟು ದಿಕ್ಕ
ಕಣ್ಣಾರೆ ನೋಡುತಾರೆ || ಸಿದ್ಧಯ್ಯ||
ಮೂಡ ಪಡುವ ತೆಂಕ ಬಡವಾ
ನಾಲ್ಕುಮೂಲೆ ಎಂಟು ದಿಕ್ಕು
ದಿವ್ಯ ದೃಷ್ಟಿ ಮಡಗಿ ನೋಡಬಿಟ್ಟು ಜಗತ್ತ ಗುರು
ಧರೆಗೆ ದೊಡ್ಡವರು ನನಗೆ ನಾಲ್ಕು ರಾಜ್ಯಕ್ಕೂ
ಮೆಚ್ಚಿದಂತ ಸ್ಥಳ ಒಪ್ಪಿದಂತ ಭೂಮಿ
ಎಲ್ಲಿ ಇರುವುದೂ ಯಾ ತಾವು ಇರುವುದೋ ಗೊತ್ತಿಲ್ಲವಲ್ಲ
ನನಗೆ ನಾಲ್ಕು ರಾಜ್ಯಕ್ಕೂ ಪವಿತ್ರವಾದಂತ ಸ್ಥಳವಾಗಬೇಕು
ಅಂತ ಪವಿತ್ರವಾದ ಸ್ಥಳದಲ್ಲಿ
ನನಗೆ ಮಠ ಮನೆಯಾಗಬೇಕು
ಮಠದ ಮುಂದೆ ಮಜ್ಜನದ ಬಾವಿಯಾಗಬೇಕು ಎನುತೇಳಿ
ನಾಲ್ಕು ದಿಕ್ಕು ಎಂಟು ಮೂಲೆ ದಿವ್ಯದೃಷ್ಟಿ ಮಡಗಿ ನೋಡಿದರು
ಅದು ಮಳವಳ್ಳಿ ತಾಲ್ಲೂಕು ಗುರುವೆ
ಮಾರುವಳ್ಳಿ ಗ್ರಾಮವಂತೆ|| ಸಿದ್ಧಯ್ಯ||
ಗುರುವೆ ಮಳವಳ್ಳಿ ತಾಲ್ಲೂಕು
ಮಾರುವಳ್ಳಿ ಗ್ರಾಮ
ಮಾರುವಳ್ಳಿ ಗ್ರಾಮದಲ್ಲಿ
ಗುರುವೆ ಗುರುದೇವ
ಇದು ಕುರುಬ ಗೌಡರಹಟ್ಟಿ
ಹೆಗಡೆ ಗೌಡರ ಮನೆ
ಹಾಲುಮತಸ್ಥ ಗೌಡ
ಈ ಬೊಪ್ಪೆಗೌಡನ ದೊಡ್ಡಿ ನಾಳೆ
ಬೊಪ್ಪೆಗೌಡನ ಪುರವ ಮಾಡಬೇಕು || ಸಿದ್ಧಯ್ಯ||
ಮಳವಳ್ಳಿ ತಾಲ್ಲೂಕು ಮಾರುವಳ್ಳಿಗ್ರಾಮ
ಮಾರುವಳ್ಳಿ ಗ್ರಾಮ ಎಂದರೆ ಗುರುದೇವ
ಪುರದ ಗೌಡ್ರಹಟ್ಟಿ ಹೆಗ್ಗಡೆ ಮನೆ ಹಾಳುಮತಸ್ಥಗೌಡ
ಬೊಪ್ಪೇಗೌಡನ ದೊಡ್ಡ ಕರುಳಿ ಕೊಂಪೆ ಒಂಟಿ ದೊಡ್ಡಿ
ಕರುಳಿ ಕೊಂಪೆ ಒಂಡಿ ದೊಡ್ಡಿ ಗುರುವು
ಇವರು ಕುರು ಕೂಡುವಂತಾs ಮಠಮನೆಯ
ಈ ಕುರಿ ಕೂಡುವ ಮನೆ ನನಗೆ
ಮಠಮನೆ ಆಗಬೇಕು || ಸಿದ್ಧಯ್ಯ||
ಈ ನಾಲ್ಕು ರಾಜ್ಯಕ್ಕೂ ಗುರುವೆ
ಪವಿತ್ರವಾದ ಸ್ಥಳಾ ಈ ಹೆಗಡೆಗೌಡನ ಮನೆ
ಕರುಳು ಕೊಂಪೆ ಗುರುವು
ಇದು ಒಂಟಿದೊಡ್ಡಿ ದೇವಾ
ಈ ಬೊಪ್ಪೆಗೌಡನ ದೊಡ್ಡಯ ನಾನು
ಬೊಪ್ಪೆಗೌಡನ ಪುರುವ ಮಾಡಬೇಕು|| ಸಿದ್ಧಯ್ಯ||
ಮಳವಳ್ಳಿ ತಾಲ್ಲೂಕು ಮಾರವಳ್ಳಿ ಗ್ರಾಮಾs
ಮಾರುವಳ್ಳಿ ಗ್ರಾಮದಲ್ಲಿ ಗುರುವು ಜಾತಿಯೊಳಗೆ ಹಾಲುಮತಸ್ಥ
ಕುರುಬ ಗೌಡ್ರ ಹಟ್ಟಿ ಹೆಗ್ಗಡೆ ಗೌಡ್ರನ ಮನೆ
ಇವರು ಕುರಿ ಕೂಡುವಂತ ಮನೆ ನನಗೆ ಮಠಮನೆಯಾಗಬೇಕು
ನಡು ತೋಪಾಗಬೇಕು ಮಠದ ಮುಂದೆ ಮಜ್ಜನದ ಬಾವಿಯಾಗಬೇಕು
ಏ ಮಡಿವಾಳು ಮಾಚಪ್ಪಾ
ಗುರುವೆ ಬೀದಿಬೀದಿಯ ಮೇಲೆ
ಬಟ್ಟೆ ತಗೊಂಡು
ಉದ್ಧ ಸುದ್ದಗೊಂಡು
ಅವನು ಉದ್ದ ಒಡ್ಡುತಾನೆ
ಅವನು ಮಡಿವಾಳು ಮಾಚಯ್ಯ
ಅವನ ಉಬ್ಬೆ ಒಲೆಯ ನಾನು
ಉರಿಗದ್ದಿಗೆ ಮಾಡಬೇಕು|| ಸಿದ್ಧಯ್ಯ||
ಈ ಮಡಿವಾಳು ಮಾಚಪ್ಪನಾs
ಬಟ್ಟೆ ಬೇಯುವ ಗುರುವು
ಉಬ್ಬೆಯ ಒಲೆ ನನಗೆ
ಉರುಗದ್ದೆಗೆ ಆಗಬೇಕು
ಈ ಮಡಿವಾಳು ಮಾಚಪ್ಪ
ಚೌಳುಮಣ್ಣು ತುಂಬುವ
ಮನೆ ನನ್ನ ಗುರುವು
ಉಗ್ರಾಣದ ಮನೆ ನನಗೆ
ಆಗಬೇಕು ಎನುತೇಳಿ
ಈಗ ಬಪ್ಪೇಗೌಡನಪುರಕೆ ನಾನು
ಹೋಗಬೇಕು ಎಂದಾರಲ್ಲಾs || ಸಿದ್ಧಯ್ಯ||
ಈಗಲೀಗ ಗುರುದೇವಾs
ಈಗ ಅಲ್ಲೊಂದು ವಸ್ತುಲಮನೆ ಮಾಡಬೇಕು
ಈ ಮಾಚಪ್ಪನಾ ಬಟ್ಟೆ ಬೇಯುವಂತ
ಉಬ್ಬೆ ಒಲೆ ನನಗೆ ಉರಿಗದ್ದಿಗೆಯಾಗಬೇಕು
ಈ ಬಪ್ಪೇಗೌಡ ಕುರಿಕೂಡುವಂತ ಕುರಿದೊಡ್ಡಿ
ನನಗೆ ಉರಿ ಗದ್ದಿಗೆಯಾಗಬೇಕಲ್ಲ
ಈಗಲೀಗ ಈ ಬಪ್ಪೆ ಗೌಡನ ದೊಡ್ಡಿಯ
ನಾಳೆ ದಿವಸ ರಾಬಪ್ಪಗೌಡನಪುರ ಎನುವಂತ
ನಾಮಕರಣ ಕಟ್ಟಬೇಕು ಎನುತೇಳಿ ಮಾಗುರು
ಮಂಡೇದ ಲಿಂಗಪ್ಪ ಜಗಂಜ್ಯೋತಿಯವರು
ಈಗ ಹೆಗ್ಗಡ ಗೌಡ್ರು ಮನೆಗೆ ನಾನು ಹೋಗಬೇಕೆಂದರೆ
ಬೆಳಿಗ್ಗೆ ಕಾಲದಲ್ಲಿ ಒಂಟೋಗುಬುಟ್ರೆ
ಯಾರೋ ಮಾಮನಿಗಳುಬಂದು ದಾನಧರ್ಮ ಕೇಳತವ್ರೆ ಅಂತೇಳಿ
ಜೋಳಿಗೆ ಬಿಕ್ಷ ಕೊಟ್ಟು ಪಾದಕ ಶರಣು ಮಾಡಿ
ಹೋಗಿದ್ದು ಬನ್ನಿ ಸ್ವಾಮಿ ಅಂತ ಕಳುಹಿಬಡುತಾರೆ
ಮಟ್ಟಮಟ್ಟ ಮಧ್ಯಾನ ಹೊಂಟೋಗುಬುಟ್ರೆ
ಯಾರೋ ಮಾ ಮುನಿಗಳು ನಮ್ಮ ಮನೆಗೆ ಬಂದುಬುಟ್ರು
ಈಗ ಊಟ ಮಾಡುವಂತ ವ್ಯಾಳ್ಯ ಅಂದುಬುಟ್ಟು
ಜಂಗುಮರ ಪಾದಕೆ ನೀರು ಕೊಟ್ಟು
ಕರದು ಊಟಕು ಬಡಿಸಿ ಊಟ ಮಾಡಿಸಿ
ಮುಂದಕೆ ಕಳಿಸಿ ಅಂತೇಳಿ
ಮಡದಿ ಮಕ್ಕಳಿಗೆಲ್ಲಾ ಅಪ್ಪಣೆ ಮಾಡಿ ಬಿಡುತಾರೆ
ಊಟಮಾಡಿಕೊಂಡು ವೀಳ್ಯ ತಗಂಡು
ನಾನು ಹೊರಟೋಗ್ ಬೇಕಾಯ್ತದೆ
ಈಗಲೀಗ ಸಂದ್ಯಾ ಸಾಯಂಕಾಲದಲ್ಲಿ ನಾನಾಗಿ ಒಂಟೋಗಿ ಬುಟ್ರೆ
ಈ ಬಪ್ಪಗೌಡನ ಮನೆ ನನಗೆ
ಮಠಮನೆ ಅಗತೈತೆ || ಸಿದ್ಧಯ್ಯ||
ಈ ಬಪ್ಪಗೌಡರ ಪುರುವ
ನಾನು ಮಠಮನೆಯ ಗುರುವೆ ಮಾಡಬೇಕು ಎಂತಾ
ಅಲ್ಲಮ ಪ್ರಭುವು
ಧರೆಗೆ ದೊಡ್ಡಯ್ಯ
ಮಟ್ಟ ಮಂಗಳವಾರ
ಸುಟ್ಟು ಶುಕ್ರವಾರ
ತುಂಬಿದ ಸೋಮವಾರ
ಧರೆಗೆ ದೊಡ್ಡಪ್ಪ
ಈಗ ಬಪ್ಪೆಗೌಡರ ಮನೆಗೆ
ನನ್ನ ದೇವರೆ ಬಿಜುಮಾಡುತಾರೆ || ಸಿದ್ಧಯ್ಯ||
ಗುರುವೆ ಹೊತ್ತೆಯ ಮುಳುಗಿತ್ತು
ದೇವಾ ಹಸ್ತಾಂಗವಾಗಿತ್ತು
ಗುರುವೇ ಒಬ್ಬರ ಮುಖ ಗುರುವೇ
ಒಬ್ಬರ್ಗೆ ಕಾಣೊದಿಲ್ಲ
ಅದೇ ಹೊತ್ತಿನ ಒಳಗೆ
ಧರೆಗೆ ದೊಡ್ಡಯ್ಯ
ಇಂತ ಬೊಪ್ಪೆಗೌಡರ ಮನೆಗೆ
ನನ್ನ ಸ್ವಾಮಿಯೇ ದಯಮಾಡುತಾರೆ || ಸಿದ್ಧಯ್ಯ||
ಗುರುವೇ ಬಪ್ಪೇಗೌಡರ ಗುರುವೇ
ಮನೆಗೆ ನನ್ನಪ್ಪ ಹೋಗುಬೇಕು ಎಂತ
ಧರೆಗೆ ದೊಡ್ಡವರು ಕಂಡಾಯ ಜ್ಯೋತಿ
ಅವರ ಕೈಲೆ ತಕಂಡು ದೇವಾ
ಹೆಗಲ ಮೇಲೆ ಒತ್ತುಕಂಡು ಧರೆಗೆ ದೊಡ್ಡಯ್ಯ
ಅವರು ಬೊಪ್ಪೇಗೌಡರ ಮನೆಗೆ ಸ್ವಾಮಿ
ದೇವುರು ದಯಮಾಡುತಾರೆ || ಸಿದ್ಧಯ್ಯ||
ನೋಡಪ್ಪ
ಹೊತ್ತುಬಿದ್ದು ಅಸ್ತಾಂಗವಾಗುವಂತಾ ಟೈಮಿನಲ್ಲಿ
ಆ ಜಗತ್ತು ಗುರುಗಳಾಗಿರುತ್ತಾ
ಧರೆಗೆ ದೊಡ್ಡವರು ಮಂಟೇದಾಲಿಂಗಪ್ಪ
ಪರಂಜ್ಯೋತಿ ಪಾವನ ಮೂರ್ತಿಯವರು
ಬೊಪ್ಪೆಗೌಡರ ಮನೆಗೆ ಬಂದು
ಅಟ್ಟಿ ಮುಂಭಾಗದಲ್ಲಿ ನಿಂತಿದುರು
ಬೊಪ್ಪೆಗೌಡರ ಕುರಿಕಾಯ್ಕೊಂಡು
ಕುರಿದೊಣ್ಣೆ ತಂದು ಮೂವೇಲಿ ಮಡುಗ್ಬುಟ್ಟು
ಕರಿ ಕಂಬಳಿ ತಗುದು
ಹಜಾರದಲಿ ಹಾಕುಬುಟ್ಟು
ಆಳುದ್ದ ಜಗಲಿ ಮೇಲೆ
ತಾವಾಗೆ ಕುಳಿತಿದುರು ಬೊಪ್ಪೆಗೌಡ
ಜಗಲಿ ಮೇಲೆ ಗುರುವು
ಬೊಪ್ಪೇಗೌಡ ಕುಳಿತವರೆ
ಭೂಮಿ ಮೇಲೆ ದೇವಾ
ಧರೆಗೆ ದೊಡ್ಡವರು ನಿಂತವರೇ
ಅವರು ಬಪ್ಪೆಗೌಡನ ಮಕವ ಗುರುವೇ
ಕಣ್ಣಾರೇ ನೋಡುತಾರೆ || ಸಿದ್ಧಯ್ಯ||
ಬೊಪ್ಪೆಗೌಡರ ಮಕವ ಕಣ್ಣಿಂದ ನೋಡಿದ್ರು
ಜಗತ್ತುಗುರು ಧರೆಗೆ ದೊಡ್ಡಯ್ಯ
ಅದೆ ಹೊತ್ತಿನಲ್ಲಿ ಬೊಪ್ಪೆಗೌಡರ ಗುರುವು
ಅಡಿಕ ಎಲೆ ತಗುದು
ಕ್ವಟ್ಟಾಲಿಗೆ ಕ್ವಾಗಲಿಗೆ ತುಂಬಿಕಂಡು
ಕ್ವಟ್ಟಾ ಕ್ವಟ್ವನೆ ಕುಟ್ಟುತ್ತಾ ಕುಳಿತಿದ್ರು
ಕುಳಿತಿರುವಂತಾ ಬೊಪ್ಪೇಗೌಡರ
ಕಣ್ಣಿಂದ ನೋಡುಬುಟ್ಟು
ಜಗತ್ತು ಗುರು ಧರೆಗೆ ದೊಡ್ಡಯ್ಯ
ಏನಪ್ಪ ನನ ಗುರುವು
ಏನಪ್ಪ ಗೌಡರೇ
ಗುರುವೇ ದಾನವೋ ದಾನ ಕಂದಾ
ಭಿಕ್ಷಾವೊ ಭಿಗುಸಾ ಎಂದುರು || ಸಿದ್ಧಯ್ಯ||
ಗುರುವೇ ದಾನವೂ ದಾನ ನಮಗೆ
ಭಿಕ್ಷಾವೊ ಭಿಗುಸಾ ನನ್ನಪ್ಪ
ಅನುತೇಳಿ ನನ ಗುರುವು
ಅಪ್ಪ ದಾನ ಕೊಟ್ಟವರಿಗೆ
ಜೋಳಿಗೆ ಹೊನ್ನಾಗಲಯ್ಯ|| ಸಿದ್ಧಯ್ಯ||
ನಮಗೆ ಭಿಕ್ಷ ಕೊಟ್ಟವರಿಗೆ
ಲಕ್ಸ ಭಾಗ್ಯಾವಾಗಲಯ್ಯಾ|| ಸಿದ್ಧಯ್ಯ||
ಧಾನ ನೀಡಿರಪ್ಪ ಧರ್ಮ ನೀಡಿರಯ್ಯ
ಬಿಗುಸಾ ನೀಡಿರಪ್ಪ
ನಮಗೆ ಬಿಗುಸಾ ಕೊಟ್ಟವರಿಗೆ
ಲಕಸಾ ಭಾಗ್ಯವಾಗಲಿ
ನಮಗೆ ದಾನ ಕೊಟ್ಟವರಿಗೆ
ಜೋಳಿಗೆ ಹೊನ್ನಾಗಲಿ ಗುರುವು
ಎನುತೇಳಿ ಧರ್ಮ ದಾನ ಬಿಕುಸಾ ಸಾರಿದ್ರು
ಧಾನದ ನುಡಿ ದರುಮದ ಸಬುತವನ್ನೆ
ಕಿವಿಯಿಂದಾ ಕೇಳಿಬುಟ್ಟು ಬೊಪ್ಪೆಗೌಡರು
ಕ್ವಟ್ಟಾಣಿ ತಕಂಡು
ಬಲಗೈಲಿ ಇಡುಕಂಡು
ಅಡಕೆಎಲೆ ಕುಟ್ಟುತ್ತಿದ್ದಂಥವರು
ಅಳುದ್ದ ಜಗಲಿ ಮಾಲೆ ಕೂತುಕಂಡು
ಧರೆಗೆ ದೊಡ್ಡವರ ಮುಖ ಕಣ್ಣಾರೆ ನೋಡಿಕಂಡು
ಏನಯ್ಯಾ ಜಂಗುಮಾ
ಹೊತ್ತೆ ಬಿದ್ದು ಅಸ್ತಾಂಗವಾಗಿ ಬುಡುತು
ಸಂದೆ ಸಾಯಂಕಾಲವಾಗಿಬುಡ್ತು
ಬೆಳಿಗ್ಗೆ ಹೊತ್ತು ಬಂದಿದುರೇ
ಭಿಕ್ಷ ಕೊಟ್ಟು ಕಳುಹಬಹುದಾಗಿತ್ತು
ಮಟಮಟಾ ಮಧ್ಯಾನದಲ್ಲಿ ಬಂದಿದ್ದರೆ
ನಮ್ಮ ಮನೆ ಒಳಗೆ ಅನ್ನಕೊಟ್ಟು ಕಳುಹಬಹುದಾಗಿತ್ತು
ಈ ಹೊತ್ತು ಬಿದ್ದು ಅಸ್ತಾಂಗವಾಗಿರುವಂತಾ
ಟೈವಿನಲಿ ಬಂದು
ದಾನಕೊಡು ಬಿಕುಸಾಕೊಡು ಅಂತಾ ಕೇಳುತಿಯಲ್ಲ
ಇಷ್ಟ ಹೊತ್ತಿನಾ ವ್ಯಾಳದಲ್ಲಿ
ಏನು ದಾನ ಕೇಳಬೇಕು || ಸಿದ್ಧಯ್ಯ||
ಇಷ್ಟು ಹೊತ್ತಿನಾ ವ್ಯಾಳ್ಯದಲ್ಲಿ
ಏನು ದಾನ ಏನು ಬಿಕುಸ ಕೊಡಬೇಕಪ್ಪ ಎಂದರು
ಆಡಿದಂತಾ ಮಾತ ಕೇಳಿಕಂಡು
ಬೊಪ್ಪೆ ಗೌಡರು ಏನಂತ ಮಾತಾಡಿಬುಟ್ಟುರು ಗುರುವು
ಈಗ ಬೆಳಿಗ್ಗೆ ಬಂದಿದುರೇ
ಭಿಕ್ಷಾ ಕೊಡುತ್ತಿದ್ದೊ
ಮದ್ದಾನದಲಿ ಬಂದಿದ್ರೆ ಊಟಕೆ ಪಡುಸ್ತಿದ್ದೊ
ಈಗ ಹೊತ್ತು ಬಿದ್ದು ಸಂದೆ ಸಾಯಿಂಕಾಲದಲ್ಲಿ ಬಂದಿದ್ದಿಯಲ್ಲ
ನಿನಗೆ ಏನು ದಾನ ಕೊಡಬೇಕು ಅಂತಾ ಕೇಳುತಾರಲ್ಲ
ಇದಕೆ ಏನು ಮಾಡಬೇಕು ಎನುತೇಳಿ
ಕೇಳಪ್ಪ ಬಪ್ಪೇಗೌಡರೇ
ಈಗಲೀಗಾ ನನಗೆ ನೋಡಿದರೇ
ಅರವತ್ತು ವರುಸ ವಯಸ್ಸು ಕಳುದೋಗ್ಬುಡ್ತು
ಮುಂದಕೆ ಪಯಣ ಮಾಡವಾ ಅಂದುರೇ
ಕಣ್ಣೆರದು ಕಣ್ಣು ನೇತ್ರವೆ ಕಾಣದಿಲ್ಲ
ಈಗಲೀಗಾ ನಡದು ನಡದು
ನನ್ನ ಪಾದವೆಲ್ಲ ನೊಂದೋಗ್ಬುಟ್ಟವೆ
ನನಗೆ ಧರ್ಮ ದಾನ ಭಿಕುಸ ಎನು ಕೊಡಬೇಡಿ ಕಣ್ರಪ್ಪ
ನಿಮ್ಮ ಆಳುದ್ದ ಜಗಲಿ ಮೇಲೆ ದೇವಾ
ನನ್ನಾ ಕಂಡಾಯ ಮಡಗದಕೆ ಗುರುವು
ಅಂಗೈ ಅಗಲ ಜಾಗ ನೀವು
ಕೊಡುರಪ್ಪ ಎಂದುರಲ್ಲ || ಸಿದ್ಧಯ್ಯ||
ಆಳುದ್ದ ಜಗಲಿ ಮೇಲೆ ಸ್ವಾಮಿ
ಅಂಗೈ ಅಗುಲ ಜಾಗ ಕೊಡಿರಪ್ಪ
ಜಾಗ ಕೊಡಿ ಗುರುವೇ ಎಂದು
ಏನಯ್ಯಾ ಜಂಗುಮಾ
ಈಗಲೀಗಾ ಅಟ್ಟಿ ದೊಡ್ಡಾಗಿ ಕಟ್ಟಿಸವರೇ
ಜಗಲಿ ಎತ್ತರವಾಗಿ ಕಟ್ಟವರೇ ಅಂತ್ಹೇಳಿ
ಈ ಗೌಡರ ಮನೆಗೆ ಹೊರಟೋಗ್ಬುಡು ಅಂದುಬುಟ್ಟು
ಯಾವ ಮುಂಡೆ ಮಕ್ಕಳಾರು ನನ್ನ ಮನೆಗೆ
ದಾರಿ ತೋರಿಕೊಟ್ಟುರಾ?
ಅಟ್ಟಿ ಕಟ್ಟನಾ ಗಂಟಾ
ನಿಮ್ಮಪ್ಪ ಬಂದು ಮಣ್ಣಗದಿದುನೇನೋ
ನಿಮ್ಮವ್ವ ಬಂದು ಮಣ್ಣುಮುದ್ದೆ ಕೊಟ್ಟಿದ್ಲ
ಅದಕ್ಕೆನಾರೂ ನನ್ನಾಳುದ್ದ ಜಗಲಿ ಮ್ಯಾಲೆ
ಅಂಗೈ ಅಗಲ ಜಾಗ ನಿನಗೆ ಕೊಡಬೇಕಾ
ಇವತ್ತಿನಾ ದಿವಸದಲಿ
ಹೇಳುತಿನಿ ಕೇಳು ಜಂಗುಮಾ
ನಿಮ್ಮಂತ ಹರುದೇಸಿ
ನಿಮ್ಮಂತ ಪರುದೇಸಿ
ದಾಸಯ್ಯಾ ಜೋಗಯ್ಯ
ಗುಡ್ಡಯ್ಯ ಗೊರವಯ್ಯ
ಕಾಳಮುಖಿ ಸನುವೇಸಿ
ಬಂದಂತಾ ಮುನುಗಳೆಲ್ಲ
ನನ್ನ ಮನೆಗೆ ಬರುತಾರೆ || ಸಿದ್ಧಯ್ಯ||
ಬಂದಂತಾ ಮಾ ಮುನಿಗಳೆಲ್ಲ
ನನ್ನ ಅಟ್ಟಿ ಅರುಮನೆಗೆ
ದಾನಕೆ ಬರುತಾರೆ ಭಿಕ್ಷುಕೆ ಬರುತಾರೆ
ಬಂದು ಬಂದವರಿಗೆಲ್ಲಾ
ನಮ್ಮ ಮನೆಲಿರ್ತಕಂತಾ
ಅಕ್ಕಿ ಬೇಳೆ ಧರ್ಮ ಕೊಟ್ಟು
ಬೆಳಿಗ್ಗೆ ಕಾಲದಲಿ ಕಳುಗಿಸಿಬುಡ್ತಿವಿ
ಮಟ್ಟ ಮದ್ದಾನದಲಿ ಬಂದುರೇ
ಯಾವ ಜಂಗುಮರು ಬಂದಿದ್ರೂ ಕೂಡಾ
ಕೈಗೆ ನೀರು ಕೊಟ್ಟು
ಹೊಟ್ಟೆ ತುಂಬಾ ಊಟ ಮಾಡ್ಸಿ
ಹೋಗಿದ್ದು ಬನ್ನಿ ಜಂಗುಮರೆ ಅಂತಾ ಹೇಳಿ
ಮನಿಂದ ಹೊರಗೆ ಕಳುಗಿಸಿ ಬುಡ್ತಿವಿ
ಸಂಜೆ ಹೊತ್ತು ಬಂದೊರ್ನ ನಾವು
ಕಂಡುತವಾಗು ಸೇರುಸೋದಿಲ್ಲ || ಸಿದ್ಧಯ್ಯ ||
ಸಂದೇ ಸಾಯಿಂಕಾಲದಲಿ ಬಂದವರಾ ಮಾತ್ರ
ಕಂಡುತವಾಗಿಯು ನಾವು ಅಟ್ಟಿ ಜಗುಲಿಗೂ ಸೇರಿಸೋದಿಲ್ಲ
ನಮ ಮಟ್ಟ ಮನೆಗೂ ನಿಮ್ಮ ಕೂಡೋದಿಲ್ಲ
ಈಗ ಸಂದೆ ಸಾಯಿಂಕಾಲದಲಿ ಬಂದು ಜಾಗ ಕೇಳುದ್ರೆ
ನಿನಗೂವೇ ಜಾಗವಿಲ್ಲ
ಕಂಡಾಯ್ಕುವೇ ಜಾಗವಿಲ್ಲ || ಸಿದ್ಧಯ್ಯ||
ಅಯ್ಯಾ ನಿನಗೂವೇ ಜಾಗಾ
ಇಲ್ಲ ಜಂಗುಮಾ
ನಿನ್ನ ಕಂಡಾಯ್ಕುವೇ ಜಾಗ
ನಮ್ಮ ಮನೆಯಲಿಲ್ಲ
ನೀನು ಇನ್ನಾರಾ ಮನೆಗಾರುವೇ
ಹೊರಟೇ ಹೋಗು ಎಂದಾರಲ್ಲ || ಸಿದ್ಧಯ್ಯ||
ಇನ್ಯಾರ ಮನೆಗಾರುವೇ
ಹೊರಟೋಗು ಜಂಗುಮ
ನಮ್ಮ ಮನೇಲಿ ಮಾತ್ರ
ಜಾಗ ಕೇಳುಬ್ಯಾಡ ಎಂದುರು
ಬೊಪ್ಪೇಗೌಡುರೇ
ಈಗಲೀಗಾ ನಿಮ್ಮ ಅಟ್ಟಿ ಮುಂಭಾಗದಲ್ಲಿರ್ತಕಂತಾ
ಈ ಮಾಳದಲ್ಲಿ
ಬಿದ್ದುದ್ದು ಕೆಡದುದ್ದು
ಬೆಳಗೆ ತುಂಬಿಸಿಗಂಡು
ಹೊಂಟೋಯ್ತಿನಿ ಕಣಪ್ಪ
ಹಾದಿಬೀದಿ ಒಳಗೆ ಗುರುವು
ನಮ್ಮ ಬಿರುದು ಮಡ್ಗಬಾರ್ದು ಕಣ್ರಯ್ಯ
ನನ್ನ ಬಿರುದು ಮಡಗಬೇಕಾದುರೇ
ತಾರಸ್ಥ ನೆಲವಾಗಬೇಕು
ಗುಡ್ಸುದಂತಾ ಜಾಗವಾಗಬೇಕು ಕಂಡ್ರಪ್ಪ
ಅದಕಾಗಿ ನಾನು ಜಾಗ ಕೇಳ್ತುನಿ ಕಂಡ್ರಯ್ಯಾ
ನಾನು ಎಲ್ಲಾದ್ರು ಬಿದ್ದಿದ್ದು ಕೆಡದಿದ್ದು
ಬೆಳಗಾದ ಮೇಲೆ ಎದ್ದೋಯ್ತಿನಿ
ನನ್ನ ಕಂಡಾಯ ಮಡಗದಕ್ರಾದ್ರು ಗುರುವು
ಅಂಗೈ ಅಗಲ ಜಾಗ ಗುರುವೇ
ಕೊಟ್ಟುಬುಡಿ ಎಂದಾರಂತೆ || ಸಿದ್ಧಯ್ಯ||
ಮಂಟೇಸ್ವಾಮಿ: ಬೊಪ್ಪಗೌಡನ ಪುರದ ಸಾಲು (೨)
ಅಂಗೈ ಅಗಲ ಗುರುದೇವಾ
ಜಾಗ ಕೊಡಪ್ಪ
ಜಾಗ ನೀಡಿಬುಡಪ್ಪ
ನನ ಕಂಡಾಯ್ಕೆ ಜಾಗ ಕೊಟ್ಟುದ್ದೇ ಆದರೆ
ನಿಮಗೆ ಬಾಳಾ ಧರ್ಮ ಬರ್ತದೆ ಗುರುದೇವಾ ಎಂದುರು
ಏ ಜಂಗಮ ಆಳುದ್ದ ಜಗಲಿಮೇಲೆ
ನನ ಕಂಡಾಯ ಮಡಗದುಕೆ
ಅಂಗೈ ಅಗಲ ಜಾಗಕೊಡು ಅಂತ ಕೇಳ್ತಿಯಲ್ಲಾ
ಈಗಲೀಗಾ ಆಳುದ್ದ ಜಗಲಿಮೇಲೆ
ನಿಮ್ಮಂತ ಭಿಕ್ಷುಕರಿಗೆ ಜಾಗ ಕೊಟ್ಟುಬಿಟ್ರೆ
ಈಗಲೀಗಾ ನಾನೆ ಬರಲಿ
ನನ್ನ ಮಕ್ಕಳೇ ಬರಲಿ
ನನ್ನ ಸೊಸೇರೆ ಬರುಲಿ
ನನ್ನ ಮಡದಿಯೇ ಬರಲಿ
ಈ ಗೌಡ್ರು ಮಗ ಬತ್ತಾವರೇ
ಅಗಲೀಗಾ ಗೌಡ್ರು ಮಡದಿ ಬತ್ತಾವರೇ
ಗೌಡ್ರು ಮಕ್ಕಳು ಬತ್ತಾವರೆ ಅಂತ್ಹೇಳಿ
ಜಗಲಿ ಕೊಟ್ಟುಬುಟ್ಟಂತ ಕಾಲದಲ್ಲಿ
ನೀವು ನೀಡ್ದ ಕಾಲ ತೆಗಿಯದಿಲ್ಲ
ಮುಚ್ಚಿದ ಕಣ್ಣು ಬಿಡುವುದಿಲ್ಲ || ಸಿದ್ಧಯ್ಯ||
ನೀವು ಕೋಳಿ ಕೂಗಿ ಬೆಳಕರುದ್ರು ನೀವು
ಮಲಗಿದ್ದು ಮ್ಯಾಕೆ ಏಳಾದಿಲ್ಲ|| ಸಿದ್ಧಯ್ಯ||
ಈಗಲೀಗಾ
ಜಾಗ ಕೊಟ್ರು
ನನ್ನ ಬಿರುದುಗು ಜಾಗಕೊಟ್ರು
ನಮಗೆ ಮನಿಕಳಕೊ ಜಾಗಕೊಟ್ರು
ಈ ಗೌಡ್ರು ಅಂತ್ಹೇಳಿ
ಈಗಲೀಗಾ ನೀವು ನೀಡಿದ ಕಾಲ ತಗಿಯಬೇಕಿಲ್ಲ
ಮುಚ್ಚಿದ ಕಣ್ಣು ಬುಡೋದಿಲ್ಲ
ನಮ್ಮ ಮಡದಿರಾಗಲಿ ಮಕ್ಕಳೆಯಾಗಲಿ
ಯಾರು ಬಂದ್ರು ಕೂಡಾ
ತಿರುಸ್ಕಾರಾ ಮಾಡ್ಬುಟ್ಟು
ಕೋಳಿ ಕೂಗುಬುಟ್ಟು
ಬೆಳ್ಕರುದ್ರು ಕೂಡಾ
ಮುಚ್ಚಿದ ಕಣ್ಣಾ ಮುಚ್ಚಿದಂಗ
ಮುಚ್ಚಿಕೊಂಡು ಮನಿಕತ್ತಿರಿ
ನೀವು ಮನಿಕಂದು ನಿದ್ರೆ ಮಾಡುವ ಕಾಲದಲ್ಲಿ
ನಮ್ಮ ಮಡದಿ ಮಕ್ಕಳು
ನಮ್ಮ ಸೋಸೇರು ಗಂಡುಮಕ್ಕಳು
ಏನಾರ ನಿಮ ನೋಡಿಬುಟ್ರೆ
ನಮ್ಮ ಮನೆಲಾಗೋ ಕಾರ್ಯಗಳು
ಕಂಡುತವಾಗು ನೆಡೆಯೊದಿಲ್ಲ || ಸಿದ್ಧಯ್ಯ||
ನಮ್ಮ ಮಟಮನೆಯೊಳಗೆ ಮಾಡುವಂತ
ಕೆಲಸ ಕಾರ್ಯಗಳಲ್ಲಿ
ನಡಿಯದಿಲ್ಲ ಕಾಣೋ
ನಮ್ಮ ಆಗಲೀಗಾ ಬಾಳೋರಮನೆ
ಬಾಳಾಟವೇ ಕೆಟ್ಟೋಗಿಬುಡ್ತಾದೆ
ಈಗಲೀಗಾ ಆಳುದ್ದ ಜಗಲಿ ಮೇಲೆ ಮಾತ್ರ ನಿನಗೆ
ನಾವು ಕಂಡುತವಾಗ ಜಾಗ ಕೊಡದಿಲ್ಲ
ಈಗಲೀಗಾ
ಆರುಸಾವ್ರ ಜೋಲುಗರಿ
ಆರುಸಾವ್ರ ಕುರ್ದುಗುರಿ
ಆರುಸಾವ್ರ ಕರಿ ಗುರಿ
ಅಯ್ಯಾ ಹದಿನೆಂಟು ಸಾವಿರಾ
ಕುರುಗಳುನೆಲ್ಲಾ
ಒಂದೇ ಹಟ್ಟಿ ಒಳಗೆ
ಬಚ್ಚಿಟ್ಟಿ ಕೂಡಿವಿನಿ
ಆ ಕುರಿಯ ಮನೆಗೆ ನೀನು
ಕಡ್ದು ಹೋಗು ಎಂದಾನಲ್ಲ || ಸಿದ್ಧಯ್ಯ||
ಈಗಲೀಗಾ ಆರುಸಾವ್ರ ಕುರ್ದುಗುರಿ
ಆರುಸಾವ್ರ ಜೋಲು ಗುರಿ
ಆರುಸಾವ್ರ ಕರಿ ಕರಿ
ಹದಿನೆಂಟು ಸಾವುರ ಕುರುಗಳು
ಒಂದೆ ಮನೆ ಒಳಗೆ ಕೂಡಿವಿ
ಆ ಹದಿನೆಂಟು ಸಾವಿರಾ ಕುರಿ ಒಳಗೆ
ನೀನು ಒಂದು ಕುರಿಯಾಗಿ
ಆ ಕುರಿ ಕೋಟಿಗೆಗೇ ಹೋಗಿಬಿಟ್ಟು
ಯಾವುದಾರೂ ಒಂದೆ ಮೂಲೇಲಿ ಬಿದ್ದಿದ್ದು ಕೆಡದಿದ್ದು
ನೀನು ಬೆಳಾಗಾದ ಮೇಲೆ ನೀನು
ಎದ್ದು ಹೋಗು ಎಂದರಂತೆ || ಸಿದ್ಧಯ್ಯ||
ಅಯ್ಯಾ ಬೇಳುಗಾದ ಮೇಲೆ ನೀನು
ಕಡುದೋಗು ಎಂದಾರಲ್ಲ || ಸಿದ್ಧಯ್ಯ||
ಯಾವುದಾರು ಒಂದು ಮೂಲೇಲಿ
ಆ ಕರುಯೊಂದಿಗೆ ನೀನು ಒಂದು ಕುರಿಯಾಗಿ
ಎಲ್ಲಾರೂ ಬಿದ್ದಿದ್ದು ಎದ್ದೋಗು ಎಂದುರು
ಆಗಲಿ ಕುಡ್ರಪ್ಪ
ಬೊಪ್ಪೇಗೌಡ
ಈಗಲೀಗಾ ನಿಮ್ಮ ಜಗಲಿ ಆದರೇನು
ಕುರಿಕೊಟ್ಟಿಗೆ ಆದರೆ ಏನಪ್ಪ
ಈ ಆಳುದ್ದ ಜಗುಲಿ ನಿನ್ನದೇ
ಈಗಲೀಗಾ ಹದಿನೆಂಟು ಸಾವಿರ
ಕುರಿ ಕೂಡಿರುವಂತ ಕುರಿಕೊಡುಗೂ ನಿನ್ನದೇ
ಆ ಕುರಿ ಕೊಟ್ಟುಗೆವೊಳಗೆ
ಬಿದ್ದಿದ್ದು ಕೆಡದಿದ್ದು
ಬೆಳಗಾದ ಮೇಲೆ ಎದ್ದೋಯ್ತೀನಿ ಕಣಪ್ಪ
ಅಂಗೈ ಅಗಲ ಜಾಗ ನನಗಾಗಿ ನೀನು ಕೊಟ್ಟ ಮೇಲೆ ಕಂದ
ನಿನುಗೆ ಕಟ್ಟುದಸಾ ಕರೆಯಲಿ
ಬಿತ್ತುದ ಬೆಳೆ ಬೆಳಿಯಲಿ
ಕೇಳಪ್ಪ ನನ್ನ ಕಂದಾ
ಕೇಳು ನನ್ನ ಮಗು
ನಿನ್ನ ಒಂದು ಕುರಿ ಹಿಡಿದರೆ
ಒಂಬತ್ತು ಕುರಿ ಹೆಚ್ಚಾಗಲಪ್ಪ || ಸಿದ್ಧಯ್ಯ||
ಒಂದು ಕುರಿ ಹಿಡುದ್ರೆ ಕಂದಾ
ಒಂಬತ್ತು ಕುರಿ ನಿನಗೆ ಹೆಚ್ಚಲಿ ಮಗನೇ
ಆಗಲೀಗಾ ಹೇಳುವೆನು ಕೇಳು ಕಂದಾ
ಕುರಿ ಸಾಕುದರೆ
ಕುರುಬನಿಗೆ ಈಡು ಎನ್ನುವಂತ
ಹೆಸರು ನಿನಗೆ ಉಂಟಾಗುಲಿ
ಆಗಂದು ಜಗತ್ತು ಗುರು ಧರೆಗೆ ದೊಡ್ಡವರು ಮಂಟೇದಲಿಂಗಪ್ಪ
ಆ ಬೊಪ್ಪೇಗೌಡರ
ಆಳುದ್ದ ಅಟ್ಟಿ ಜಗುಲಿನೇ ಬಿಟ್ಟುಬುಟ್ಟು
ಈ ಕುರಿಮನೆ ನನಗೆ ಪವಿತ್ರವಾದ ಮನೆ ಅಂತೇಳಿ
ಅಯ್ಯಾ ಕುರಿಯ ಕೊಟ್ಟುಗೆಗೆ
ನನ್ನ ಸ್ವಾಮಿ ಬಿಜು ಮಾಡುತಾರೆ || ಸಿದ್ಧಯ್ಯ||
ಕುರಿ ಕೊಟ್ಟುಗೇಗೆ ಬಂದುರೂ
ಜಗತ್ತು ಗುರು ಧರೆಗೆ ದೊಡ್ಡವರು
ಈ ಹಾಲು ಮತೊಸ್ತುನ ಮನಿಯೇ
ಹಾಲುಸಾಗ್ರವಾದ ಮನೆ
ಸಿಕುಬುಡ್ತು ನನಗೆ
ಇವರು ಕುರಿ ಕೊಡ್ತಕಂತ ಮನೆಯೇ
ಪವಿತ್ರವಾದ ಮನೆ ನನಗೆ
ಎನುತೇಳಿ ಜಗತ್ತು ಗುರು ಧರೆಗೆ ದೊಡ್ಡಯ್ಯ
ಆ ಕುರಿ ಕೊಟ್ಟಿಗೆ ಎಂದರೆ
ಹನ್ನೆರಡು ವರುಷದಿಂದಾ
ಕುರಿ ಕಸ ತಗುದು ಬೀದಿಗಿಟ್ಟಿಲ್ಲ
ಹನ್ನೆರಡು ವರುಷದಿಂದಾ ಗುರುದೇವಾ
ಕಸ ಬರ್ಲನ್ನೇ ಮನೆಗೆ ಪ್ರವೇಶ ಮಾಡಿಲ್ಲ
ಮಂಡಿ ಉದ್ದ ಕುರಿಕಸ ಬಿದ್ದತ್ತಂತೆ
ಇಂತಾ ಕುರಿಕಸ ಮಂಡಿ ಉದ್ದ ಬಿದ್ದಿರುವಾಗ
ಕಣ್ಣಿಂದಾ ನೋಡುಬುಟ್ರು ಧರೆಗೆ ದೊಡ್ಡಯ್ಯ
ಶಭಾಶ್
ಈಗ ಬಪ್ಪೇಗೌಡನೆ ನನಗೆ ಒಳ್ಳೆದಾರಿ
ಒಳ್ಳೆ ಮನೆ
ಒಳ್ಳೆ ಮಾರ್ಗನೆ ತೋರ್ಸಿ ಕಳುಗುದ್ರು ಅಂತೇಳಿ
ಆಗಲೀಗಾ ಬೊಪ್ಪೇಗೌಡರ ಮನೆ ನೋಡಿ
ಪವಿತ್ರವಾದ ಮನೆ ಸಿಗುತು ಅಂತೇಳಿ
ಸಂತೋಷ ಪಡ್ತಾ ನಿಂತಿದ್ದುರಂತೆ
ಬೊಪ್ಪೇಗೌಡ್ರು ಹಿರಿಮಗಾ
ಕುರಿ ಕೊಟ್ಟಗೆ ಬೀಗಾ ತಕಂಡಬಂದು
ಬೀಗನೆ ತೆಗದು ಬುಟ್ಟು
ಜಂಗುಮ ದೇವರೇ
ಈ ಕುರಿ ಕೊಟ್ಟಗೇಲಿ
ಯಾವ ಕಡಿಯಾದ್ರು ಸರಿಯೇ
ಎಲ್ಲಾರು ಅಷ್ಟು ಅಗಲ ಜಾಗ ಮಾಡ್ಕಂಡು
ಮಲಗಿದ್ದು ಬೆಳಗಾಗುವುದಕ್ಕೆ ಮೊದಲು
ಎದ್ದು ಹೊರ್ಟೋಗ್ಬುಡು ಅನುತೇಳಿ
ಬೀಗ ತಗುದುಬಿಟ್ಟು
ಕುರಿ ಕೊಟ್ಟಗೆ ಒಳಗಡೆ
ಧರೆಗೆ ದೊಡ್ಡವರ ಕೂಡುಬುಟ್ಟು
ಬೀಗನೆ ಹಾಕ್ಕಂಡು
ಅವರು ತನ್ನ ಮನೆಗೆ ಗುರುವೇ
ತಾವೇ ದಯ ಮಾಡುತಾರೆ || ಸಿದ್ಧಯ್ಯ||
ಅಗಲೀಗಾ ಗುರುದೇವಾ
ಬಪ್ಪೆಗೌಡ್ರು ಹಿರಿಮಗ ಮನೆಗೊರಟೋದ್ರು
ಆಗಾ ಧರೆಗೆ ದೊಡ್ಡವರು ಮಂಟೇದ ಸ್ವಾಮಿ
ನೋಡಪ್ಪ ಹದಿನೆಂಟು ಸಾವ್ರ ಕುರಿಗಳೆಲ್ಲ
ಒಂದರ ತಲೆಗೆ ಒಂದು ತಲೆ ಎಟ್ಕೊಂಡು ಎಟ್ಕೊಂಡು ಮಲಗಿದ್ದೊ
ಮಲಗಿರುವಂತ ಕೊಟ್ಟಗೆ ಒಳಗೆ
ಅಂಗೈ ಅಂಗಲ ಜಾಲ ಇಲ್ಲ
ಆಗ ಧರೆಗೆ ದೊಡ್ಡವರು
ನಿಸಾನಿಗೆ ಬಂದು ಗುರುವು
ಈ ನಿಸಾಲಿರುವಂತಾ ಜಾಗ
ನನಗೆ ಪವಿತ್ರವಾದಂತ ಜಾಗ
ನಾಕು ರಾಜ್ಯಕ್ಕು ಸಮಾನವಾದಂತ ಭೂಮಿ
ಎನುತೇಳಿ ಕುರಿಕೊಟ್ಟಗೆ
ಕಣ್ಣಾರೆ ನೋಡಿಕಂಡು ನನ್ನಪ್ಪ
ಮಲಗಿದ್ದಂತ ಕುರಿಗಳ ತಗುದು
ಆ ಕಡೆ ಈ ಕಡೆ ಎತ್ತಿ ಮಲಗುಸಿಬುಟ್ಟು
ಆವುರು ಹಾಸಿದರು ಹುಲಿಯ ಚರ್ಮ
ಹರಡಿದಾರೂ ಈ ಬತ್ತಿಗಟ್ಟಿ || ಸಿದ್ಧಯ್ಯ||
ಅವರು ಭಾರಿ ಕಂಡಾಯವನ್ನು
ಜಡುದು ಭೂಮಿಗೆ ನಾಡಿದರಲ್ಲ || ಸಿದ್ಧಯ್ಯ||
ಹುಲಿಯ ಚರುಮ ಗುರುವು
ಅವರು ಹಾಸುಗಂಡು ದೇವಾ
ಉಲ್ಲೆಚರ್ಮದೇವಾ
ಹೊದ್ದುಕಂಡು ನನ್ನಪ್ಪಾ
ಈ ಭಾರಿಯ ಕಂಡಾಯ ತಗುದು
ಜಡ್ಡು ಭೂಮಿಗೆ ಹಾಕಿ
ಕಂಡುಗ ದ್ಯಾನದ ಬುಕ್ಕು
ಕಾಲುಗ ದ್ಯಾನದ ಬುಕ್ಕು
ತಾಮ್ರುದಾ ಚಪ್ಪೋಡಾ
ತೊಡೆ ಮ್ಯಾಲೆ ಮಡಿಕಂಡು
ಅವರು ಹಾಲುಮತೋಸ್ತುನಾ
ಮನೆ ಒಳಗೆ ಕಾಲ್ನೀಡಿ ಮಲುಗಿದರಲ್ಲ || ಸಿದ್ಧಯ್ಯ||
ಹಾಲು ಮತೋಸ್ತನ ಮನೆಯೊಳಗೆ ಸ್ವಾಮಿ
ಅತಿ ಆನಂದದಿಂದ ಜಗತ್ತು ಗುರು ಧರೆಗೆ ದೊಡ್ಡಯ್ಯ
ಪಾದ ನೀಡಿಕಂಡು
ಬಲ್ದ ಮಗ್ಗುಲಲ್ಲಿ ಒರುಗಿದಂತೆ
ಬಲ್ದ ಮಗ್ಗುಲಲ್ಲಿ ಒರಗುವಾಗ ಗುರದೇವಾ
ಆಗಾಲೀಗಾ ಕಾ ಕೋಳಿ ಕೂಗಲಿಲ್ಲಾ
ಸಕ್ಕಮ್ಮ ಸರಿ ರಾತ್ರೆಯಲ್ಲಿ
ಒಂದು ಗಂಟೆ ಸಮರಾತ್ರೆ ಒಳಗೆ
ಜಗತ್ತು ಗುರು ಧರೆಗೆ ದೊಡ್ಡಯ್ಯ
ಈ ಬಪ್ಪೇಗೌಡರ ಮನಿಯಾ
ನನ್ನ ವಶಾ ಮಾಡಿಕಾಬೇಕಲ್ಲ ಅಂತೇಳಿ
ಮುತ್ತುನಾ ಜೋಳಿಗೆ
ಕೈಯಾಕಿ ನನ ಗುರುವು
ಧರೆಗೆ ದೊಡ್ಡಯ್ಯ
ಗುರುವೇ ಆರ್ಕಟ್ಟು ಉಡುಭಂಗಿ
ಅರ್ಕಟ್ಟು ತುಡುಭಂಗಿ
ಆರ್ಕಟ್ಟೊಗೆ ಸೊಪ್ಪು
ಆರ್ಕಟ್ಟೊಗೆ ಭಂಗಿ ಸೊಪ್ಪು
ಇಪ್ಪತ್ತು ನಾಲ್ಕು ಕಂಡುಗಾ
ಭಂಗಿ ಸೊಪ್ಪೆ ತಗದು
ಅಂಗೈಯಿನಾ ಮೇಲೆ
ಸುರುಕಂಡು ನನ್ನಪ್ಪಾ
ಅದು ನಾಗುರಾವಿನ ವಿಷ
ಎಕ್ಕದಾಲಿನ ರಸಾ
ಕಳ್ಳಿ ಹಾಲಿನಾ ರಸಾ
ಕಂಚು ಪತ್ತುರೇ ರಸಾ
ಭಂಗಿ ಸೊಪ್ಪಿನ ರಸಾ
ಗುರುವೇ ಐದವೇ ಕೂಡಿದುರೆ ಗುರುವೇ
ಪಂಚೈದು ಲೋಭ
ಅವರು ಪಂಚೈದು ಲೋಭದಲ್ಲಿ
ತೀಡಿ ಗಾಂಜಾ ಮಾಡುತಾರೆ || ಸಿದ್ಧಯ್ಯ||
ಆಗಾಲೀಗಾ ಗುರುದೇವಾ
ಇಪ್ಪತ್ತು ನಾಲ್ಕಂಡುಗ ಭಂಗಿಸೊಪ್ಪ ಗುರುವು
ಅಂಗೈ ಮೇಲೆ ಸುರುಕಂಡು ನನ್ನಪ್ಪ
ತೇದಿ ಮಿಟ್ಟ ಮಾಡಿಕಂಡು
ತೇದಿಗಾಂಜ ಮಾಡಿಕಂಡು ಗುರುವು
ಜಗತ್ತು ಗುರು ಧರೆಗೆ ದೊಡ್ಡಯ್ಯ
ಅವರು ಬಂಗಾರದ ಚಿಲುಮೆಗೆ
ಜಡುದು ಜಡುದು ತುಂಬುರಾರೆ || ಸಿದ್ಧಯ್ಯ||
ಅವರು ಜಡುದು ಜಡುದು ತುಂಬುತಾರೆ
ಹಡದು ಹಡದು ತುಂಬುತಾರೆ || ಸಿದ್ಧಯ್ಯ||
ಗುರುವೇ ಬಂಗಾರದ ಚಿಲುಮೆಗೆ
ಇಪ್ಪತ್ತು ನಾಲ್ಕು ಕಂಡುಗಾ
ಭಂಗಿಸೊಪ್ಪ ಗುರುವೂ
ತುಂಬಿಕೊಂಡು ನನ್ನಪ್ಪ ಧರೆಗೆ ದೊಡ್ಡಯ್ಯಾ
ಅವರು ಚಕುಮುಖಿ ಒಡೆದರಲ್ಲಾ
ತೊರಮೆ ಕೆಂಡಾ ತಗುದರಲ್ಲಾ || ಸಿದ್ಧಯ್ಯ||
ಗುರುವೇ ಚಕುಮುಖಿ ಒಡೆದು
ತೊರುಮೆ ಕೂಡಾ ತಗುದು
ಪರಂಜ್ಯೋತಿ ಗುರುವು
ಕಸ್ಗೊಂಡು ನನ್ನಪ್ಪಾ
ಅವರು ಒಂದು ದಮ್ಮ ಸೇದಾರಂತೆ
ಬಲಗಾಡೆ ಜೋಲುತಾರೆ|| ಸಿದ್ಧಯ್ಯ||
ಅವರು ಎರಡು ದಮ್ಮ ಸೇದವರಲ್ಲ
ಎಡಗಾಡೆ ಜೋಲುತಾರೆ || ಸಿದ್ಧಯ್ಯ||
ಅವರು ಮೂರು ದಮ್ಮ ಸೇದವರಲ್ಲೊ
ಅಪ್ಪ ಕೂತ್ತುತಾವೆ ಜೋಲುತಾರೆ|| ಸಿದ್ಧಯ್ಯ||
ಗುರುವೆ ಇಪ್ಪತ್ತುನಾಲ್ಕು ಕಂಡುಗ
ಭಂಗಿಸೊಪ್ಪು ದೇವಾ
ಅದು ಒಂದು ದಮ್ಮಿಗೆ ಗುರುವು
ತೀರ್ಲಿಲ್ಲಾ ನನ್ನಪ್ಪ
ಎರಡು ದಮ್ಮಿಗೆ ಗುರುವೇ ಅದು
ಉಳಿಯಲಿಲ್ಲಾ ಗುರುವು
ಅಪ್ಪ ಮೂರು ದಮ್ಮಿಗೆ ಅದು
ಬೂದಿಯಾಗಿ ಸುರಿದೋಯಿತಲ್ಲ || ಸಿದ್ಧಯ್ಯ||
ಇಪ್ಪತ್ನಾಲ್ಕಂಡುಗಾ,
ಭಂಗಿ ಸೊಪ್ಪುನೇ ಗುರುವು
ಎರಡು ಮೂರು ದಮ್ಮಿಗೆ
ಸೇದ್ಕಂಡರು ಮಾಗುರು
ಮಂಡೇದು ಸ್ವಾಮಿ ಜಗಂಜ್ಯೋತಿಯವರು
ಇಪ್ಪತ್ನಾಲ್ಕುಂಡುಗಾ ಭಂಗಿಸೊಪ್ಪನು ಹೊಗೆಯ ಗುರುವೂ
ಒಂದು ಚೂರು ಹೊಗೆ ಹೊರಗಡೆ ಬಡುನಿಲ್ಲ
ಬಂದ ಬಂದಾ ಹೊಗೆ ಗೂಟ ಗೂಟಾನೆ ಕುಡುದವರೆ
ಒಟ್ಟಿಗೆ ನುಂಗವರೇ
ಜಗತ್ತು ಗುರು ಧರೆಗೆ ದೊಡ್ಡಯ್ಯ
ಇಪ್ಪತ್ನಾಲ್ಕುಂಡುಗಾ ಭಂಗಿಸೊಪ್ಪಿನ ಹೊಗೆಯ
ಹೊಟ್ಟೇಲಿ ಕೂಡಕಂಡು
ಭಂಗಿ ಕುಡುವಂತಾ
ಆಗಲೀಗಾ ಭಂಗಿ ಚಿಲುಮೇ ಒಳಗಿದ್ದಂತೆ
ಆರು ಕಂಡುಗಾ ಬೂದಿ ಭೂಮಿ ಮೇಲೆ ಸುರಿದುಬುಟ್ಟು
ಭಂಗಿ ಕುಡುದಾ ಗ್ಯಾನದಲ್ಲಿ ಗುರುವು
ಹದಿನೆಂಟು ಸಾವಿರ ಕುರಿಗಳನೆ
ಕಣ್ಣಿಂದಾ ನೋಡಿದುರು ಮಾಗುರು ಮಂಡೇದುಸ್ವಾಮಿ
ಇಪ್ಪತ್ನಾಲ್ಕಂಡುಗ ಭಂಗಿ ಸೊಪ್ಪ
ಹೊಗೆ ಹೊಟ್ಟೇಲಿ ಕುಡ್ಕಂಡಿದ್ರಲ್ಲ
ಹದಿನೆಂಟು ಸಾವ್ರ ಕುರಿಗಳ ಮ್ಯಾಲೆ
ಅವರು ಉಫ್ ಅಂತ ಉರುಬುದುರಂತೆ
ಹೆತ್ತೈಯ್ಯಾ ಮಂಟೇದು ಸ್ವಾಮಿ || ಸಿದ್ಧಯ್ಯ||
ಗುರುವೇ ಉಫ್ ಅಂತ ಉರುಭವರೇ
ಅಪ್ಪಾಜಿ ಗುರುವು ಮಂಟೇದ ಲಿಂಗಪ್ಪ
ನನ್ನ ಪರಂಜ್ಯೋತಿಯವರು
ಅವನ ಹಟ್ಟಿ ಮನೆಯಲ್ಲ ಗುರುವೇ
ಹೋಗೆಯೇ ಕೌದೋಗಿತಲ್ಲ || ಸಿದ್ಧಯ್ಯ||
ಅವರ ಅಟ್ಟಿ ಮನಿಯೆಲ್ಲ ಗುರುವೇ
ಹೊಗೆಯೇ ಕವುದೋಯ್ತು
ಅಲ್ಲಾಮ ಪ್ರಭು ಮಂಟೇದ ಲಿಂಗಯ್ಯ
ಅವು ಬುಕ್ಕು ಬುಕ್ಕುನೇ ಕೆಂಬುತಾವೆ
ಪಕ್ಕನೇ ಪ್ರಾಣ ಬಿಡುವುತಾವೆ || ಸಿದ್ಧಯ್ಯ||
ಬುಕ್ಕು ಬುಕ್ಕುನೆ ಕೆಂಬುತಾ ದೇವಾ
ಪಕ್ಕ ಪಕ್ಕನೆ ಪ್ರಾಣ ಬುಟ್ಟುಬುಟ್ಟು ಗುರುವು
ಪ್ರಾಣ ಬುಟ್ಟಂತಾ ಕಾಲದಲ್ಲಿ ಗುರುವೇ ಗುರುದೇವಾ
ಕಾ ಕೋಳಿ ಕೂಗಿ ದೇವಾ
ಲೋಕಾ ಬೆಳಗಾಗುವಂತ ಟೈಮಿನಲ್ಲಿ ನನ್ನಪ್ಪ
ಜಗತ್ತುಗುರು ಧರೆಗೆ ದೊಡ್ಡಯ್ಯ
ಭಾರಿ ಕಂಡಾಯಾ
ಹಾಸಿರುವಂತ ಹುಲಿಚರ್ಮ
ಮಡಿಗಿರುವಂತ ಮುತ್ತಿನ ಜೋಳಿಗೆ
ಮಡಗುತ್ತಾವೆ ಮಡಗಿಬುಟ್ಟು
ಆ ಬಪ್ಪೇಗೌಡ್ರ ಕರಿದೊಡ್ಡಿ
ಅಕ್ದ ಬೀಗಾ ಹಾಕ್ದಾಗೆ ಇರುವುದಂತೆ
ಅವರ ಹಟ್ಟಿ ಮನಿಯಾ ಬಿಟ್ಟು ಗುರುವೇ
ಮಾಯದಲ್ಲಿ ದಯ ಮಾಡಿದ್ರಂತೆ || ಸಿದ್ಧಯ್ಯ||
ಅಟ್ಟಿ ಮನೆ ಬಿಟ್ಟುಬಿಟ್ಟು ದೇವಾ
ಮಾಯ್ದಾ ರೂಪುನಲ್ಲಿ ಜಗತ್ತು ಗುರು
ಧರೆಗೆ ದೊಡ್ಡವರು ಕಂಡಾಯದ ಜ್ಯೋತಿ
ಕಡೆದು ಹೊರಟು ಹೋದಂತಾ ಕಾಲದಲ್ಲಿ ಗುರುದೇವಾ
ಲೋಕ ಬೆಳಗಾಗಿ
ಹೊತ್ತುಟ್ಟಿ ಬೆಳಕರೆದು ಬರುವಂತ ಟೈಮಿನಲ್ಲಿ
ಬಪ್ಪೇಗೌಡರ ಮಕ್ಕಳು ಗುರುವು
ಕುರಿ ಬುಡುಬೇಕು
ರಾತ್ರೆ ಕುರಿ ಕೊಟ್ಟುಗೆಗೆ ಕೂಡಾಕಿದಂತೆ
ಜಂಗುಮನ ಕಳುಗಿಸಿಬುಡುಬೇಕು ಅಂತೇಳಿ
ಅವರು ಓಡಿ ಓಡಿ ಬಂದಾರಂತೆ
ಅವರು ಹಾಕಿದ ಬಾಗುಲ ತಗ್ದಾರಂತೆ || ಸಿದ್ಧಯ್ಯ||
ಗುರುವೇ ಓಡಿ ಓಡಿ ಬಂದು ಗುರುವೇ
ಬಾಗುಲ ತಗುದು
ಹಟ್ಟಿ ಒಳಗೆ ಬಂದು
ಬಗ್ಗಿ ನೋಡವರೇ
ಎಲ್ಲಾ ಕುರಿಗಳುವೇ
ಒಂದುರು ತಲೆಗೆ ಒಂದು
ತಲೆಯ ಎಟ್ಟಿಗಂಡು
ಸತ್ತು ಸತ್ತು ಮಲಗವೇ
ಅಲ್ಲಿ ಹುಲಿ ಚರ್ಮ ಹಾಸದೆ
ಬಾರಿ ಕಂಡಾಯ ಮಡುಗದೆ || ಸಿದ್ಧಯ್ಯ||
ಬಾರಿ ಕಂಡಾಯ
ಭೂಮಿ ತೂಕುವ ಮುತ್ತಿನಾ ಜೋಳಿಗೆ
ಮಾತ್ರ ಕುರಿ ಕೊಟ್ಟಿಗೇಲಿ ಮಡಗದೆ
ಜಗನ್‌ಜ್ಯೋತಿ ಧರೆಗೆದೊಡ್ಡವರ ಸುಳುವೇ ಇಲ್ಲ
ಗಂಡು ಮಕ್ಕಳೆಲ್ಲ ಓಡಿ ಬಂದು
ಬಪ್ಪೇ ಗೌಡ್ರ ಮುಂಭಾಗದಲಿ ನಿಂತುಕಂಡು
ಏನಪ್ಪ ತಂದೆ ಬಪ್ಪೇಗೌಡ
ರಾತ್ರೆ ಬಂದಿದ್ದಂತಾ ಜಂಗುಮನಾ
ಕುರಿ ಕ್ವೊಟಿಗ್ಹೋಗಿ ಮಲಿಕೋ ಅಂತಾ
ಅಪ್ಪುಣೆ ಮಾಡಿಬುಟ್ರಿ
ಕುರಿ ಕ್ವೊಟಿಗೆಗ್ವಾದಂತಾ ಜಂಗಮ
ಎನು ಮಾಡಿದ್ನೊ ಎಂತು ಮಾಡಿದ್ನೊ ಗೊತ್ತಿಲ್ಲಾ
ಈಗಲೀಗಾ ಮ್ಯಾಂತಾ ಅರಚ್ಕೋತುದೆ ಅಂದ್ರೆ
ಒಂದು ಕುರಿ ಕೂಡಾ ಕುರಿದೊಡ್ಡಿಲಿಲ್ಲಾ
ಹುಲಿ ಚರ್ಮ ಆಸದೆ
ಖಂಡಾಯ ಮಡ್ಗದೆ
ಅವನ ಜೋಳ್ಗೆ ಮಾತ್ರ ಕ್ವೊಟ್ಟಿಗೆಲದೆ
ಆ ಜಂಗುಮ ದೇವಾರ
ಸುಳಿವೆ ಮೊದಿಲಿಲ್ಲಾ || ಸಿದ್ಧಯ್ಯ||
ಜಂಗುಮ ದೇವುರ ಸುಳಿವೇ ಮೊದಲಿಲ್ಲಾ ದೇವಾ ಎಂದುರು
ಅಂಗಂದ್ರೆ ಏನಪ್ಪ
ಅಂಗಂದ್ರೆ ಎನ್ರೋ ಮಕ್ಕಳೆ ಎನುತೇಳಿ
ಬಪ್ಪೇಗೌಡ
ಅಣುಮಟ್ಟ ದೊಡ್ಡ ತಗುದು
ಬಲಗೈಲಿ ಇಡುಕಂಡು
ಕುರಿ ಕಂಬ್ಳಿ ತಗುದು ಹೆಗಲ ಮೇಲೆ ಮಡಿಕಂಡು
ಆಳುದ್ದ ಜಗಲಿ ಇಳಿದು
ಅಯ್ಯಾ ಕುರಿಯ ದೊಡ್ಡಿಗೆ ಅವುರು
ಓಡಿ ಓಡಿ ಬರುತಾರೆ || ಸಿದ್ಧಯ್ಯ||
ಮಂಟೇಸ್ವಾಮಿ: ಬೊಪ್ಪಗೌಡನ ಪುರದ ಸಾಲು (೩)
ಅಯ್ಯಾ ಕುರಿಯದೊಡ್ಡಿಗೆ ಗುರುವೇ
ಓಡಿ ಓಡಿ ಬಂದಾ
ಹಾಲು ಮತಸ್ತಾ
ಬೊಪ್ಪೇಗೌಡ ಗುರುವು
ಅಲ್ಲಿ ಬಾಗುಲು ಮುಂದೇ
ಜಗತ್ತು ಗುರು ದೇವಾ
ಧರೆಗೆ ದೊಡ್ಡಯ್ಯ
ಅವರು ಮಾಯ್ದ ಹುಲಿಯ ಮಾಡಿದುರಂತೆ
ಬಾಗುಲು ಮುಂದೆ ನಿಲ್ಸಿದರಲ್ಲ || ಸಿದ್ಧಯ್ಯ||
ಅಗಲೀಗಾ ಕುರಿಕ್ವೊಟ್ಟಿಗೆ ಬಾಗಿಲಲ್ಲಿ
ಮಾಯ್ದ ಹುಲಿ ಮಾಡಿ ಗುರುದೇವಾ
ಕುರಿಕ್ವೊಟ್ಟಿಗೆ ಬಾಗಲಲಿ ನಿಲ್ಲಿಸಿದ್ರು ಧರೆಗೆ ದೊಡ್ಡವರು
ಹುಲಿಗೊಳ ನೋಡಿಬುಟ್ಟು
ಅಯ್ಯೋ ತಂದೆ ಬಪ್ಪೇಗೌಡ
ಕುರಿ ಇರುವಂತ ಮನೆಯೊಳಗೆ
ಹುಲಿ ಸೇರಿಬುಟ್ಟದಲ್ಲಾ
ಈ ಹುಲಿ ಭರ್ಗ ಎಲ್ಲಿಂದ ಬಂದುಬುಡುತೋ
ಯಾತಾವಲಿಂದ ಬಂದು ಬುಡ್ತೊ ಎನುತೇಳಿ
ಅಪ್ಪ ಕುರಿ ಹೋದ್ರುವೇ ಗುರುವೇ
ಕ್ವೊಟ್ಟಿಗೇಗೆ ಹೋಗುಬ್ಯಾಡ || ಸಿದ್ಧಯ್ಯ||
ಕುರಿಗಳು ಹೋದ್ರು ಮತ್ತ ಸರಿಯೇ ತಂದೇ
ಕುರಿಮರಿಗಳು ಒಂಟೋಗುಬುಟ್ರು ಸರಿಯೇ
ಈ ಹುಲಿ ಇರುವಂತಾ
ಕುರಿ ಹೊಟ್ವಿಗೆಗೆ ಕಂಡುತವಾಗು
ಹೋಗುಬ್ಯಾಡಿ ಎಂದರು
ಅಗಾಲೀಗ ಬೊಪ್ಪೇಗೌಡ
ಯಾವ ಮಾಟ್ಲುಕಾರ ಜಂಗುಮನೋ
ಮಾಯ್ಕಾರ ಜಂಗುಮನೋ
ಯಾವ್ಮುಂಡೆ ಮಗ ನಮ್ಮ ಮನೆಗೆ
ಬಂದುದುನೋ ಗೋತ್ತಿಲ್ವಲ್ಲ ಅಂತೇಳಿ
ಕುರಿ ಕ್ವೊಟ್ಟಿಗೆ ಬಗ್ಗಿ
ಕ್ವೊಟಿಗೆ ನೋಡಿದುರು
ಉಲಿ ಚರ್ಮ ಹಾಸಾದೇ
ಬಾರಿ ಕಂಡಾಯಾ ಭೂಮಿಗೆ ನಾಟದೆ
ಉಲ್ಲೆ ಚರ್ಮ ಮಡ್ಗದೆ
ಧರೆಗೆ ದೊಡ್ಡವರ ಮುತ್ತಿನ ಜೋಳಿಗೆ ಕೂಡ ಮಡ್ಗದೆ
ಅವನು ಜೋಳಿಗೆ ಬೆತ್ತ ನೋಡಿಕಂಡು
ಅವನು ಬಾಳ ಚಿಂತೆ ಮಾಡುತಾನೆ || ಸಿದ್ಧಯ್ಯ||
ತಾನಾಗಿ ಗುರದೇವಾ
ನನ್ನಾ ಬಾಳವ್ನ ಬಾಳಾಟ ಎಂತಾ ಬಾಳಾಟವಾಗಿಬುಡ್ತು
ನನ್ನ ಅಟ್ಟಿಲಿದ್ದಂತಾ
ಕುರುಗಳೆಲ್ಲಾ ಹೊರಟೋಗ್ಬುಟ್ಟೊ
ಸತ್ತು ಸುತ್ತು ಪ್ರಾಣ ಬುಟ್ಟುಬುಟ್ವಲ್ಲ ಎನುತೇಳಿ
ಆಗಲೀಗಾ ಕುರಿ ಕ್ವೊಟ್ಟಗೆಬುಟ್ಟು
ಹಟ್ಟಿ ಅರಮನೆಗೆ ಬಂದಾ
ಆಗಲೀಗಾ ಅವರಟ್ಟಿ ಅರಮನೇಲಿರ್ತಕಂತಾ
ಅಕ್ಕಿಬೇಳೆ ಮುತ್ತು ರತುನಾ
ಹಣಾಕಾಸೆಲ್ಲ ಮಣ್ಣು ಪಾಲಾಗಿತ್ತು
ಮಣ್ಣು ಪಾಲಾಗಿರ್ತತಂತಾ ಅರಮನೆ ಅಸ್ತಾನಾ
ಕಣ್ಣಾರೇ ನೋಡುಬುಟ್ಟು ಬೊಪ್ಪೇಗೌವುಡ
ಅವರ್ಗೆ ದುರುಳಾಗ್ಯಾನಾ ಹೋಗಿತಂತೆ
ಗುರು ಗ್ಯಾನಾ ಬಂದಿತಲ್ಲ|| ಸಿದ್ಧಯ್ಯ||
ಅಯ್ಯಯ್ಯೋ ಗುರುದೇವಾ
ಈಗಲೀಗಾ ನನ್ನ ದ್ರೌಭಾಗ್ಯವೆಲ್ಲ
ಮಣ್ಣು ಪಾಲಾಗಿ ಬಿಡುತಲ್ಲೋ
ಈಗ ನನ್ನ ಮನೆ ಮಠದಲಿರ್ತಕಂತಾ
ಹಣಾಕಾಸಾಳಾಗದಂಗೆ
ಉಟ್ಟುದಾ ಮಕ್ಕಳು ಹಾಳಾಗ್ಬುಟ್ಟವೊ ಕಾಣೆ
ತಂದ ಮಡದಿ ಹಾಳಾಗಿಬುಟ್ಟಳೋ ಗೊತ್ತಿಲ್ಲವಲ್ಲ
ನಾನೆ ಕೆಟ್ಟೋಗಿಬುಟ್ಟನೋ ಕಾಣೆನಲ್ಲ
ಇದು ಯಾವ ಕಷ್ಟುವಲ್ಲ ಕಾಯ್ಲುವಲ್ಲ
ನಮ್ಮ ಮನೆಗೆ ಬಂದಿರ್ತಕಂತ ಜಂಗುಮರಿಂದೇ
ನಮಗಿಂತಾ ಕಷ್ಟ ಕಾಯಿಲೇ ಬಂದಿರಬಹುದು
ಈಗಲೀಗಾ ನನ್ನ ಮನೆಗೆ ಬಂದಿದ್ದಂತಹ ಸ್ವಾಮಿ
ನಿಜ ರೂಪುನಲ್ಲಾದ್ರು ಬಂದು
ಮೂರು ಮಾತಾಡಿಬುಟ್ಟು
ಅವರಲಿರ್ತುಕಂತಾ ವಾರ್ತೆ ನನಗಾರು ಹೇಳುಬುಟ್ಟುರ
ಈ ಸ್ವಾಮಿ ಹೇಳಿದಂಗೆ ನಾನು
ಕೇಳುತ್ತೇನೆ ಎಂದರಲ್ಲಾ || ಸಿದ್ಧಯ್ಯ||
ಆ ಸ್ವಾಮಿ ಹೇಳಿದಂಗೆ ಕೇಳಿಕಂಡು
ನನ ಮನಿಕಾಲ ಉಳಿಸಿಕಂಡು ಬಾಳಿ ಬದುಕುವುದಲ್ಲ ಅಂತೇಳಿ
ಧರೆಗೆ ದೊಡ್ಡವರ ಗ್ಯಾನ ಮಾಡುತಿದ್ದುರು
ಅದೇ ಹೊತ್ತಿನಲ್ಲಿ ಮಾ ಗುರು ಪರಂಜ್ಯೋತಿಯವರು
ಬಪ್ಪೇಗೌಡರ ಮನೆಗೆ ಗುರುವೇ
ನಿಜ ರೂಪಾಗಿ ಬಂದರಲ್ಲಾ || ಸಿದ್ಧಯ್ಯ||
ಅಯ್ಯಾ ಬಪ್ಪೆಗೌಡನ ಮನೆಗೆ ಗುರುವೇ
ನಿಜರೂಪನಾ ಒಳಗೆ
ಬಂದರು ನನ್ನಪ್ಪಾ
ಧರೆಗೆ ದೊಡ್ಡಯ್ಯ
ಮಂಟೇದ ಲಿಂಗಪ್ಪ
ಅಯ್ಯಾ ಕೇಳಪ್ಪ ನನ ಕಂದಾ
ಕೇಳಪ್ಪ ನನ ಮಗನೇ
ಕೇಳಯ್ಯ ಗವುಡಾ
ನೀನು ಕಟ್ಟಿರುವಂತಾ ಮನೆ
ನನಗೆ ಮಠಮನೆಯಾಗಲುಬೇಕು
ನನಗೆ ಮಠತೋಪಾಗಲುಬೇಕು
ನಿಮ್ಮ ಮಠದ ಮುಂದೆ ನನಗೆ
ಚಂದ್ರಶಾಲೆಯಾಗಬೇಕು
ಮಠದ ಮುಂದೆ ನನಗೆ
ಮಜ್ಜಣದ ಬಾವಿಯಾಗಲೇಬೇಕು
ಈ ಮಡುವಾಳು ಮಾಚಪ್ಪ
ಉಬ್ಬೆ ಒಲೆ ನನಗೆ
ಉರಿಗದ್ದಿಗೆಯಾಗಬೇಕು
ಮಡಿವಾಳ ಮಾಚಯ್ಯ
ಚೌಳು ಮಣ್ಣು ತುಂಬುವಾ
ಮನೆ ನನ ಗುರುವು
ನನಗೆ ಉಗ್ರಾಣದ ಮನೆ
ಆಗಬೇಕು ಕಣಿರಪ್ಪ
ನೀವು ಎರಡು ಒಕ್ಕುಲು ಜನಾ
ಕಟ್ಟಿರುವ ಮನಿಯಾ
ನನಗಾಗಿ ಬಿಟ್ಟು ಬಿಟ್ಟು
ನೀವು ದಕ್ಷಾಣ್ಯ ದಿಕ್ಕಿಗೆ
ನೀವಾಗೆ ಹೊರಟೋಗಿ
ಕುಂತುನು ಸೋಪ್ಪಿನ ದೊಡ್ಡಿ
ನೀವಾಗಿ ಹಾಕಂಡು
ಊರಗಲು ನೀವು
ವಾಸವನ್ನೇ ಮಾಡಿದುರೇ
ನೀವು ಮಣ್ಣು ಇಡುದುರೇ
ನಿಮಗೆ ಕಂದಾ ಚಿನ್ನ ನಾನು ಮಾಡುತೀನಿ|| ಗಂಗಾಧರ ಲಿಂಗಯ್ಯಾ ಬನ್ನಿ||
ನಿಮಗೆ ಕಟ್ಟುದಾ ಹಸ ಕಂದಾ
ಕಟ್ಟುದ ಹಸ ಮಗನೇ
ಕರುಸಿತೀನಿ ಕಂದಾ
ನಿಮಗೆ ಬಿತ್ತುದಾ ಬೆಳೆ ಕಂದಾ
ನಾ ಬೆಳಿಸುತೀನಿ ಕಂದಾ
ನೀವು ಹೊನ್ನು ಹಿಡಿದ್ರುವೇ ಕಂದಾ
ನಾ ಚಿನ್ನವನ್ನೆ ಮಾಡಿ
ನೀವು ಒಂದು ಕುರಿ ಹಿಡಿದರೇ
ಒಂಬತ್ತು ಕುರಿ ಕೊಟ್ಟು
ಈ ಕುರಿಯಾ ಸಾಕಿದರೆ
ಕುರುಬನಿಗೆ ಈಡು
ಎನ್ನುವ ಹೆಸರಾ
ನರಲೋಕದ ಒಳಗೆ ನಿಮಗೆ
ಪಡೀತಿನಿ ನನ್ನ ಕಂದಾ
ನೀವು ಕಟ್ಟಿದ ಮನಿಯನು ಬಿ‌ಟ್ಟುಬಿ‌ಟ್ಟು
ನನಗೊಕ್ಕಲಾಗಿರಯ್ಯ|| ಬಪ್ಪಗೌಡ ಲಿಂಗಯ್ಯ ಬನ್ನಿ||
ಜಗತ್ತು ಗುರುಗಳಾ ಮಾತಾ ದೇವಾ
ಕಿವಿಯಾರಾ ಕೇಳಿಕಂಡು ಬಪ್ಪೆಗೌಡ
ಅಯ್ಯಾ ಗುರುವೇ ಗುರುದೇವಾ
ನಮ್ಮಟ್ಟಿಗೆ ಬಂದಿರ್ತಾಕಂತ
ಸ್ವಾಮಿ ಯಾರಾಗಿರಬಹುದು
ಈಗ ನಾನು ಒಂದೊಕ್ಕಲು ಜನಗಳಲ್ಲವಂತೆ
ನನ್ನ ಮನೆ ಪಕ್ಕದಲ್ಲಿರ್ತಕ್ಕಂತ
ಮಡಿವಾಳ ಮಾಚಯ್ಯಾ ನಾನಿಬ್ರುವೇ
ದಕ್ಷಾಣ್ಯದಿಕ್ಕಿಗೆ ಹೋಗಿ ಒಂಡುದ ಸೊಪ್ಪಿನ
ದೊಡ್ಡಿ ಕಟ್ಟಿಕಂಡು ದೊಡ್ಡವಳಗೆ
ನಾವು ಬಾಳಿ ಬದುಕಿದುರೇ
ಮಣ್ಣು ಇಡುದ್ರು ಚಿನ್ನಾ ಆದದಂತೆ
ನಾನು ಒಂದು ಕುರಿ ಕಟುದ್ರೆ
ಒಂಬತ್ತು ಕುರಿ ಹಚ್ವೊಕ್ಕಲಾದದಂತೆ
ಚಿನ್ನ ಬೆಳ್ಳಿ ಬಂಗಾರ
ಮುತ್ತುರವರತುನಾ ಕೊಟ್ಟಾರಂತೇ
ಈಗ ಮಡುವಾಳ ಮಾಚಪ್ಪ
ನನ್ನ ಮನೆ ಪಕ್ಕದಲಿ ಅವನು ಬಾಳ್ತಾನೆ
ನನ್ನ ಮನೆ ಕೆಟ್ಟೂದಂಗೆ
ಅವನ ಮನೆ ಕೆಟ್ಟೋನೋ ಕೆಡೋದಿಲ್ವೊ ಗೊತ್ತಿಲ್ಲ
ನಾವು ಎರಡಿ ಒಕ್ಕಲು ಜನಗಳು ಕೂಡಾ
ಧರೆಗೆ ದೊಡ್ಡವರಿಗೆ ಕಟ್ಟಿದ ಮನೆ
ಬಿಟ್ಟು ಹೊಂಟೋಗಬೇಕು ಅಂತೇಳಿ
ಆಗಲೀಗಾ ಮಡಿವಾಳ ಮಾಚಪ್ಪ
ಆಗಲೀಗಾ ಬಪ್ಪೇಗೌಡ
ದಕ್ಷಾಣ್ಯ ದಿಕ್ಕಿಗೆ ಗುರುವು
ಅಟ್ಟಿಲಿರ್ತುಕಂತಹ ಸಾಮಾಗ್ರಿಗಳೆಲ್ಲಾ ತುಂಬಿಕಂಡು
ಅಕ್ಕಿಬೇಳೆ ಎಲ್ಲಾನು ತಕಂಡು
ಮಾಚಪ್ಪ ಬಪ್ಪೇಗೌಡ
ಮನೆಯ ಬಿಟ್ಟು ಹೊರಗೆ ಅವರು
ಹೋದರು ಮಾಯಕಾರ || ಸಿದ್ಧಯ್ಯ||
ಮನೆಬುಟ್ಟು ಹೊರಗೆ ಹೊರಡ್ಹೋಗುವಾಗ ದೇವಾ
ಜಗತ್ತು ಗುರು ಅಲ್ಲಾಮಪ್ರಭು ಮಂಟೇದ ಲಿಂಗಪ್ಪ
ಪರಂಜ್ಯೋತಿ ಪಾವನ ಮೂರ್ತಿಯವರು
ಈ ಬೊಪ್ಪೇಗೌಡರ ಪುರಾ ಗುರುದೇವಾ
ನಾಳೆದಿವುಸ ನನಗೆ ಬೊಪ್ಪೇ ಗೌಡನ ಪುರವಾಯ್ತು ಅನತೇಳಿ
ಇವರ ಕರುಳಿ ಕುಂಟೆ ಒಂಟಿದೊಡ್ಡಿ
ನನಗೆ ಮಠಮನೆಯಾಯ್ತು
ಈ ಮಡಿವಾಳ ಮಾಚಪ್ಪನವರು
ಬಟ್ಟೆ ಬೇಯುವಂತ ಉಬ್ಬೆ ಒಲೆ ನನಗೆ
ಉರಿಗದ್ದಿಗೆ ಆಯ್ತು ಅನುತೇಳಿ
ಅವರ ಬಾಳ ಸಂತೋಷವನ್ನೆ
ಪಟ್ಟರಂತೆ ಮಾಯಕಾರ || ಗಂಗಾಧರ ಲಿಂಗಯ್ಯಾ ಬನ್ನಿ ||
ಮನೆಬಿಟ್ಟು ಹೊರ ಹೊರಟೋದಂತಾ
ಈ ಬೊಪ್ಪೇಗೌಡರಿಗೆ ನಾನು ಶಾಪ ಕೊಡಬೇಕು
ಎಂಬುದಾಗಿ ಜಗತ್ತು ಗುರು
ಕೇಳಪ್ಪ ಬೊಪ್ಪೇಗೌವುಡ
ಈ ಜಲ್ಮದಲ್ಲಿ ಕಂದಾ
ಹಾಳುಮತೊಸ್ತುರ ಹೊಟ್ಟೇಲಿ ಹುಟ್ಟಿ
ಬಪ್ಪೇಗೌವುಡ ಅಂತ ಎಳಿ
ನಾಮಕರಣ ಪಡಕಂಡು
ಇಷ್ಟು ಕಾಲ ಬಾಳಿ ಬದುಕಿ
ನೀನು ಕಟ್ಟದ ಮನೆ ನನಗೆ ಮಠಮನೆಯಾಗಿಬಿಟ್ಟು
ಈಗಲೀಗಾ ನನಗೆ ಮನೆಕೊಟ್ಟು
ಹೊರಗೆ ಒಂಟೊಗ್ತಿಯಾ ಕಂದಾ
ಈ ಜನ್ಮದಲಿ ಬಾಳಿ ಬದುಕಿ
ನಾಳೆ ಕಾಲದಲ್ಲಿ ನೀನು ಸತ್ತು ಸ್ವರಗಳ ಸೇರುವಾಗ
ಕಂಡುತವಾಗಿ ನೀನು ಬ್ರಹ್ಮನಲ್ಲೆ ಹೋಗಬ್ಯಾಡ
ಈ ಭೂಮಿ ಭೂಲೋಕಕ್ಕೆ ನಿನ್ನ
ಯಾವ ರೀತಿ ದೇವರು ಮಾಡ್ತೀನಿ ಎಂದರೇ
ಅಯ್ಯ ತುರುಕರಿಗೆಲ್ಲಾ ಪೀರನಾ ಮಾಡಿ
ಕುರುಬರಿಗೆಲ್ಲಾ ಬೀರು ದೇವರ ಮಾಡುತೀನಿ || ಸಿದ್ಧಯ್ಯ||
ಆಗಲೀಗಾ ತುರುಕರಿಗೆಲ್ಲಾ ಕಂದಾ
ಆಗಲೀಗಾ ಪೀರ್ನು ಮಾಡ್ತೀನಿ ಮಗನೇ
ಕುರುಬರಿಗೆಲ್ಲಾ ಕಂದ ಬೀರು ದೇವುರು ಮಾಡ್ತಿನಿ ಕಂದಾ
ಈಗಲೀಗಾ ತುರುಕರ ವಂಶದಲಿ ಕಂದಾ
ಹಿಂದು ಮುಸಲ್ಮಾನ ಎಂಬುವಂತ
ನಾಮಕರಣ ಕೊಡುಸ್ತಿನಿ
ಈಗಲೀಗಾ ಈ ನಡುವೆ ನರಲೋಕದಲ್ಲಿ ಕಂದಾ
ತುರುಕರಿಗೆಲ್ಲಾ ಹಸ್ತಪೊಜೆಯಾಗಲಿ
ಕುರುಬರಿಗೆಲ್ಲಾ ಕಂದಾ
ಬೀರುದೇವರ ಲಿಂಗ ಅಂತೇಳಿ
ಲಿಂಗದ ಪೂಜೆ ಕಂದಾ ನಿನಗೆ
ಲೋಕದ ಮೇಲೆ ನಡಿಯಲಪ್ಪ || ಸಿದ್ಧಯ್ಯ|| ಬೊಪ್ಪೆಗೌಡ||
ನಿನ್ನ ಜಾತಿ ಒಳಗೆ ಕಂದಾ
ಮತದಲಿ ನನ್ನ ಕಂದಾ
ಹುಟ್ಟಿದ ಮಕ್ಕಳ ನಿನಗೆ
ಹೆಸರ ಕೊಡಬೇಕು
ಅಯ್ಯ ದೊಡ್ಡಬೀರಪ್ಪ ಅಂತಾ
ಚಿಕ್ಕಬೀರಪ್ಪ ಎಂತಾ
ಹುಟ್ಟುಬೀರಪ್ಪ ಎಂತಾ
ಹುಟ್ಟಿದಾ ಮಕ್ಕಳಾ ನರಲೋಕದ ಒಳಗೆ
ನಿನ್ನ ಹೆಸರನ್ನೆ ಕರುಸುತೀನಿ
ಕೈ ಎತ್ತಿ ಮುಗಿಸುತೀನಿ || ಸಿದ್ಧಯ್ಯ||
ಆಗಲೀಗ ನನ ಕಂದಾ
ನಿನ್ನ ಜಾತಿವಂತರಿಗೆ ನನ ಕಂದಾ
ದೇವರಾಗು ಮಗನೆ ಎನುತೇಳಿ
ಮಾಗುರು ಮಂಟೇಸ್ವಾಮಿಯವರು
ಆಗಲೀಗ ಗುರುವೇ ಗುರುಪಾದವೇ
ಆಗಲೀಗ ಬೊಪ್ಪೇಗೌಡ್ರಿಗೆ ಶಾಪಕೊಟ್ಟುಬಿಟ್ಟು
ಅವರಟ್ಟಿ ಅರಮನೆಗೆ ಬಂದು ಗುರುದೇವಾ
ಹುಲಿಯ ಚರ್ಮಹಾಸಿ
ಉಲ್ಲೆ ಚರುಮ ತೆಗೆದು
ಬೆನ್ನಿಂದೆ ಬುಟುಕಂಡು
ಬಾರಿಯ ಕಂಡಾಯ
ಜಡುದು ಭೂಮಿಗೆ ನಾಟಿ
ಕಂಡುಗ ದ್ಯಾನದ ಬುಕ್ಕು
ಕಾಲಗ ದ್ಯಾನದ ಬುಕ್ಕು
ತಾಮ್ರದ ಚಪ್ಪೋಡ
ತೊಡೆಯ ಮೇಲೆ ದೇವ
ಮಡಿಕಂಡು ನನ್ನಪ್ಪ
ಅವರು ಊಬತ್ತಿಯ ಹರಡಿ
ಕಪ್ಪು ಧೂಳುತಾ ಇಟ್ಟು
ಉರಿಗದ್ದಿಗೆ ಮಾಡಿಕಂಡು
ಗದ್ದಿಗೆ ಮೇಲೆ ಕುಳಿತುಕಂಡುರು || ಸಿದ್ಧಯ್ಯ||
ಊಬತ್ತಿ ಹರಡಿ ಉರಿಗದ್ದಿಗೆ ಮಾಡಿಕಂಡು
ಅಲ್ಲಾಮ ಪ್ರಭು ಮಂಟೇದ ಲಿಂಗಪ್ಪ
ಜಗಂಜ್ಯೋತಿ ಧರೆಗೆ ದೊಡ್ಡಯ್ಯ
ಉರಿಗದ್ದಿಗೆ ಮೇಲೆ ಗುರುವು
ಅವರು ಮೂರುಗಳಿಗೆ ನನ್ನ ಗುರುವೇ
ಅವರು ಪಾವಾಡ ಮಾಡುತವರೇ || ಸಿದ್ಧಯ್ಯ||
ಗುರುವೇ ಬಲದ ಮಗ್ಗುಲು ಒಳಗೆ
ಧರೆಗೆ ದೊಡ್ಡಯ್ಯ ಮಂಟೇದಾಲಿಂಗಪ್ಪ
ಮಾಯ್ಕಾರದ ಒಡೆಯ ಪರಂಜ್ಯೋತಿಯವರು
ಅವರು ಬಲದಮಗ್ಗುಲು ಒಳಗೆ
ಪಾವಡಿಸಿ ಒರಗುತಾರೆ || ಸಿದ್ಧಯ್ಯ||
ಮೂರುಗಳಿಗೆ ನನಪ್ಪ
ಪಾವಾಡಿಸಿ ಗುರುದೇವಾ
ನಿದ್ದರೆ ಮಾಡಿಕಂಡು
ಈ ಮಡಿವಾಳ ಮಾಚಪ್ಪನ
ಚೋಳು ಮಣ್ಣು ತುಂಬುವಂತ
ಮನೆ ನನಗೆ
ಉಗ್ರಾಣದ ಮನೆಯಾಗಲಿ
ಮಾಚಪ್ಪನವರಾ
ಬಟ್ಟೆ ಬೇಯುವಂತ
ಉಬ್ಬೆವಲೆ ನನಗೆ
ಉರಿ ಗದ್ದಿಗೆಯಾಗಲಿ
ನನ್ನ ಮಠದೆ ಮುಂದೆ
ನನಗೆ ಮಜ್ಜಣದ ಬಾವಿಯಾಗಲಿ
ಈಗ ರಾಜರ ಮನಸ್ತಾನದ
ಮಕ್ಕಳಿಬ್ಬರ್ನ ಪಡಕಂಡು ಬಂದಿವ್ನಿಲ್ಲ
ಈ ಮಕ್ಕಳಿಂದಾ ನನಗೆ
ಮಠ ಮನೆ ಆಗಲಿ ಎಂದುರು || ಸಿದ್ಧಯ್ಯ||
ರಾಜ ಮನ್ಸತಾನದ ಮಕ್ಕಳಿಂದಾ
ನನಗೆ ಮಠಮನಿಗಯಾಗಲಿ ಅನುತೇಳಿ
ಆಗಲೀಗ ಸಕ್ಕರೆ ಪಟ್ಟಣದ
ದೊರೆಗೆಳ ಮಕ್ಕಳನ್ನು ಕರೆದು
ನಿಮ್ಮಿಂದ ನನಗೆ ಮಠವಾಗಬೇಕು ಕಂದಾ
ಮಠದ ಮುಂದೆ ಮಜ್ಜಣದ ಬಾವಿಯಾಗಬೇಕು
ನನಗೆ ಮಠ ತೋಪು ಆಗಬೇಕು
ತೋಪಿನ ಮುಂದೆ ಚಂದ್ರಶಾಲೆ ಆಗಬೇಕು ಅಂತೇಳಿ
ಆಗಲೀಗಾ ಎತ್ತಿ ವರೆಕೊಟ್ಟು
ಜಗತ್ತು ಗುರು ಧರೆಗೆ ದೊಡ್ಡಯ್ಯ
ಸಕ್ಕರೆ ಪಟ್ಟಣದ ದೊರ್ಗಳು ಮಕ್ಕಳೆಲ್ಲಾ
ಹಗಲು ಪೂಜೆ ಇರುಳು ಪೂಜೆಗೆ
ಬಪ್ಪಗೌಡ್ನಪುರದಲ್ಲಿ ಇಟ್ಟುಗಂಡು
ಜಗತ್ತುಗುರು ಧರೆಗೆ ದೊಡ್ಡಯ್ಯಾ
ಈಗ ಉರಿಯ ಗದ್ದಿಗೆ ಮೇಲೆ
ಕೂತುಗಂಡು ನನ್ನಪ್ಪ
ಅವರು ಏನಂತ ನುಡಿದವರಲ್ಲ
ಹೆತ್ತಯ್ಯಾ ಮಂಡೇದು ಸ್ವಾಮಿ || ಸಿದ್ಧಯ್ಯ||
ಗುರುವೆ ಉರಿಗದ್ದಿಗೆ ಮೇಲೆ
ಮೂರುತವಾಗಿ ಗುರುವು
ಕಂಡಾಯ್ದ ಜ್ಯೋತಿ
ಧರೆಗೆ ದೊಡ್ಡಯ್ಯ
ಈಗ ಇನ್ನೇನು ಗತಿಯಾ ನಾ
ಮಾಡಬೇಕು ಎಂದರಂತೆ || ಸಿದ್ಧಯ್ಯ||
ನನಗೆ ಇಂದಲ್ಲಾ ನಾಳೆ
ಮಠುಮನಿಯಾಗುತಾವೆ
ಮಠದ ಮುಂದೆ ನನಗೆ
ಮಜ್ಜಣದ ಬಾವಿಯಾಯ್ತದೆ
ಮಠದ ಮುಂದೆ ಗುರುವೆ
ಮಠ ತೋಪಾಗುತಾದೆ
ನನ್ನ ಮಠಬಾಳು ಬೆಳಸು
ಚಂದ್ರು ಸಾಲೆಯಾಯ್ತದೆ
ಈ ಕುರಬೆ ಗೌಡನ ಮನೆ ನನಗೆ
ಮಠಮನೆಯಾಯ್ತದೆ
ಆಗಂದು ನನ ಗುರುವು
ಅವರ ಮನದಲಿ ನನ ಗುರುವೇ
ಸಂತೋಷವ ಪಟ್ಟು ನನ್ನ
ಧರೆಯ ದೊಡ್ಡಯ್ಯ
ಈಗ ಎಲ್ಲಿಂದ ಎಲ್ಲಿಗೆ ನಾ
ಹೋಗಬೇಕು ಎಂದರಲ್ಲಾ || ಸಿದ್ಧಯ್ಯ||
ಮಂಟೇಸ್ವಾಮಿ: ರಾಚಪ್ಪಾಜಿ ಸಾಲು (೧)
ಗುರುವೇ ಸಿದ್ದು ಸಿದ್ಧರುಗೆಲ್ಲ
ನೀವು ಅತಿಮುದ್ದು ಘನನೀಲೀ
ಸಿದ್ಧಯ್ಯಾ ಸ್ವಾಮಿ ಬನ್ನಿs
ಮಂಟೇದಾs
ಲಿಂಗಯ್ಯಾ ನೀವೇ ಬನ್ನಿs
ನನ್ನ ಪಾತಾಳು ಜ್ಯೋತಿ ಬಪ್ಪಾ
ನನ್ನ ಪರಂಜ್ಯೋತಿ ಎದ್ದಿ ಬನ್ನಿ
ಸಿದ್ಧಯ್ಯಾ ಸ್ವಾಮಿ ಬನ್ನಿ
ಮಂಟೇದಾs ಲಿಂಗಯ್ಯಾ ನೀವೇ ಬನ್ನಿ
ಗುರುವೇ ಹರಳೀಕಟ್ಟಿ ಗುರುವು
ಜಗಲಿ ಮೇಲೆ ದೇವ
ಅಪ್ಪಾಜಿ ಗುರುವು
ಧರೆಗೆ ದೊಡ್ಡಪ್ಪ
ನನ್ನ ಮಂಟೇದ ಲಿಂಗಯ್ಯ
ನನ್ನ ಪರಂಜ್ಯೋತಿಯವರು
ಪಾತಾಳ ಜ್ಯೋತಿಯವರು
ಅವರು ಹರಳೀಕಟ್ಟೆ ಜಗಲೀಮ್ಯಾಲೆ
ಪಾವಾಡಿ ಮಲಗುತಾರೆ || ಸಿದ್ಧಯ್ಯ ||
ಜಗತ್ತು ಗುರುಗಳು ದೇವಾ
ಅರಳೀಕಟ್ಟೆ ಜಗಲಿಮ್ಯಾಲೆ ಸ್ವಾಮಿ
ಪವಾಡಿಸಿ ಒರಗಿರುವಾಗ
ಕಿಡುಗಣ್ಣ ರಾಚಪ್ಪಾಜಿಯವರು
ಮಲಗಿರುವಂಥ ಧರೆಗೆ ದೊಡ್ಡವರ ನಿದ್ರೆ ಭಂಗ ಪಡಿಸಬಾರದು ಎನುತೇಳಿ
ಜಗತ್ತು ಗುರುಗಳ ತಲೆದಸೇಲಿ ಇರತಕ್ಕಂಥಾ
ತಲೇ ದಿಂಬನ್ನೇ ತಗದು
ಮುತ್ತಿನ ಜೋಳಿಗೆಯನ್ನೇ ತಲೆದಿಂಬು ಮಾಡ್ಕಂಡಿದ್ರಲ್ಲ
ಮುತ್ತಿನ ಜೋಳಿಗೆನೇ ತಕ್ಕಂಡು
ಮುಂಗೈಗೆ ಆಧಾರ ಮಾಡುಕೊಂಡು ಕಿಡಿಗಣ್ಣು ರಾಚಪ್ಪಾಜಿ
ಮಲೆಯಾಳದ ಕಪ್ಪು ಮಲೆ ಈಬತ್ತೀನೆ
ಜ್ವಾಳಿಗೇಲಿ ಮಡಗಿತ್ತು ಗುರುವು
ಮುತ್ತಿನ ಜ್ವಾಳಿಗೆ ತಗದು ಮುಂಗೈಗೆ ಆಧಾರ ಮಾಡ್ಕಂಡು
ತೆಂಕಲ ದಿಕ್ಕಿಗೆ ನನ್ನ
ರಾಚಪ್ಪಾಜಿ ಬರುವುತಾರೆ || ಸಿದ್ಧಯ್ಯ ||
ಗುರುವೇ ಕಿಡುಗಣ್ಣ ರಾಚಪ್ಪಾಜಿ
ಅಯ್ಯಾ ತಾನಾಗಿ ಬರುವಾಗ
ಇಂಥ ಮೋಡಿಕಾರರ ಕೈಗೆ
ಸಿಕ್ಕೋದ ನನ್ನ ರಾಚಪ್ಪಾಜಿ || ಸಿದ್ಧಯ್ಯ ||
ಇವನು ಯಾವನೋ ಕಾಣಿ
ಯಾವ ಜಂಗುಮನೋ
ಎತ್ತಲ ನಾಡವನೋ
ಯಾವು ರಾಜ್ಯದವನೋ
ಅಯ್ಯಾ ನನಗಿಂತ ಇವನೇ
ಘನ ವಿದ್ಯಾಕಾರನೂ
ನಾವೇ ವಿದ್ಯಾವಂತರೊ
ಗೊತ್ತಲ್ಲ ಎನುತೇಳಿ
ಅವರು ಬರುವಂಥ ರಾಚಪ್ಪಾಜಿಯವರ
ದುರುದುರನೆ ನೋಡುತಾರೆ || ಸಿದ್ಧಯ್ಯ ||
ಏನಯ್ಯಾ ಜಂಗೂಮ
ಯಾವ ಪಟ್ಟಣ ಯಾವ ರಾಜ್ಯ
ಯಾವ ಶೀಮೆ
ನಿಮ್ಮ ಊರಯ್ಯಾವುದು? ನಾಡ್ಯಾವುದು?
ನಿನ್ನ ದೇಶಯಾವುದು? ಎಂದರು
ಏನರಣ್ಣ ಮೋಡಿಕಾರರೆ
ನಾನು ಕಲ್ಯಾಣ ಪಟ್ಟಣದಲ್ಲಿ
ಶಿಶುಮಕ್ಕಳು ಒಂದುಗೂಡಿಕೊಂಡು
ಬಾಳುತ್ತಿದ್ದವರು ಬದುಕುತ್ತಿದ್ದವರು ನಾವು ಕಣಪ್ಪ
ಶರಣರ ಹೊಟ್ಟೇಲಿ ಹುಟ್ಟಿ ಶರಣರ ಗರ್ಭದಲ್ಲಿ ಬೆಳೆದು
ಆದಿ ಕಲ್ಯಾಣ ಪಟ್ಟಣಕ್ಕೆ
ನಾವು ಸತ್ಯ ಶರಣರಾಗಿ ಹೋಗಿ ಸೇರಿ
ಈಗಲೀಗ ಭಕ್ತಿವುಳ್ಳು ಬಸವಣ್ಣನವರ ಕೈಲಿ
ಧರೆಗೆ ದೊಡ್ಡವರ ಕೈಲಿ
ಕರಿಯಲೆ ರಾಚಪ್ಪಾಜಿ ಎನುತೇಳಿ
ಹೆಸರನೇ ಪಡಸಿಕೊಂಡು
ನಾನು ಧರೆಗೆ ದೊಡ್ಡವರಿಗೆ
ಶಿಷ್ಯನಾಗಿ ಬಂದೆನಪ್ಪ || ಸಿದ್ಧಯ್ಯ ||
ಧರೆಗೆ ದೊಡ್ಡವರಿಗೆ ದೇವಾs
ಶಿಷ್ಯನಾಗಿ ಬಂದಿವ್ನಿ ಕಣ್ರಪ್ಪಾ
ಮೋಡಿ ಮಸ್ತಪಕಾರರೇ ಎಂದರು
ಗುರುವೇ ಆಡಿದ ಮಾತು
ಕೇಳಿಕೊಂಡು ಗುರುವು
ಮೋಡಿಕಾರರು ಗುರುವೇ
ವಿದ್ಯೆಕಾರರೂ ದೇವ
ವಿದ್ಯೆಕಾರರು ಗುರುವು
ನೀನೆಷ್ಟು ದೊಡವ್ನು ನಿನ್ನ ಗುರು ಎಷ್ಟು ಹಿರಿಯ‌ವ್ನು || ಸಿದ್ಧಯ್ಯ ||
ವಿದ್ಯೆದಾವೊಳಗೆ
ವಿದ್ಯೆಕಾರರು ನಾವು
ಬುದ್ಧಿವೊಳಗೆ ಗುರುವೆ
ಬುದ್ಧಿ ಸ್ವಾಲರು ನಾವು
ನಮಗಿಂತ ಹಿರಿಯವರು
ಎನುತ ಹೇಳುತೀಯೆ
ನಮಗಿಂತ ದೊಡ್ಡವರು
ಆಗಂತ ಹೇಳುತೀಯೆ
ಲೋ ಕೇಳೋ ನೀನು
ಎನ್ನುವ ಮಾತ ನಮ್ಮೊಂದಿಗೆ ನುಡಿಯ ಬ್ಯಾಡೋ || ಸಿದ್ಧಯ್ಯ ||
ನೋಡೋ ಇವತ್ತಿನಗಂಟ
ಭೂಮಿ ಹುಟ್ಟಿ ಭೂಮಿ ಕಟ್ಟಿದ ಕಾಲದಿಂದ
ಮೋಡಿವೊಳಗೆ ಘನ ವಿದ್ಯೆಕಾರರು ನಾವು
ಅಯ್ಯಾ ಮೋಡಿಕಾರರು ಎಂಥ ಘನವಿದ್ಯೆಕಾರರು
ಎನುತೇಳಿ ನಮ್ಮ ಲೋಕ ಲೋಕ ಹೊಗಳುವುದು
ನಾನು ಧರೆಗೆ ದೊಡ್ಡೋರು ಮಗ
ಭೂಮಿಗೆ ದೊಡ್ಡೋರ ಮಗ
ಭೂಲೋಕಕ್ಕೆ ಹಿರಿಯವ್ರ ಮಗ
ಈ ಸೂರ್ಯ ಚಂದ್ರಾದಿಗಳು
ವಿಷ್ಣು ಈಶ್ವರ ಬ್ರಹ್ಮತ್ರಿಮೂರ್ತಿ
ಕಲ್ಯಾಣ ಕೈಲಾಸ
ಆಳೀ ಬಾಳಿ ಬಂದ
ಜಗತ್ತು ಗುರು ಮಗ
ಆಗನುತೇಳಿ ನೀನು ನಮ್ಮ ಮುಂದೆ
ಅಂತೇಳುತೀಯ ನೀನು ನಮ್ಮ ಮುಂದೆ
ಅಂತೇಳುತೀ ಪರುದೇಸಿ
ಲೋ ನೀನೆಷ್ಟು ದೊಡ್ಡವನೋ
ನಿನ್ನ ಗುರುವು ಎಷ್ಟು ದೊಡ್ಡವನೋ || ಸಿದ್ಧಯ್ಯ ||
ಅಯ್ಯಾ ನೀನೆಷ್ಟು ದೊಡ್ಡವನೋ
ನಿನ್ನ ಗುರುವು ಎಷ್ಟು ದೊಡ್ಡವನೋ || ಸಿದ್ಧಯ್ಯ ||
ನಾ ದೊಡ್ಡ ಗುರು ಮಗ
ಆಗನುತೇನಿ ಹೇಳುಬ್ಯಾಡ ನಿನ್ನ ಧರೆಗೆ ದೊಡ್ಡವ್ರ ದುಡುವ
ನಾವು ನೋಡಬೇಕಾದರೆ
ನಿನ್ನ ಮಂಟೇದ ಲಿಂಗಯ್ಯನ
ಮೈಮೆ ತುಳಿಯಬೇಕಾದ್ರೆ ನೀನು ಹೆಚ್ಚಿನ ಶರಣ
ಎಂಥಾ ನಾವು ಎಲ್ಲ ತಿಳಿಯಬೇಕಾದರೆ
ನೀನು ಗುರುವಿನ ಸತ್ಯ ತೋರಾಬೇಕು
ಹೇಳಿದ ಮೋಡಿ ಮಾಡಬೇಕು || ಸಿದ್ಧಯ್ಯ ||
ಅಯ್ಯಾ, ಕೇಳಲ ಜಂಗುಮ
ಕೇಳಲೊ ಪರದೇಶಿ
ನಿನ್ನ ಗುರೂನ ಮೈಮೆ ಎಷ್ಟು
ದೊಡ್ಡವಾಗಿರಬಹುದು
ನಮ್ಮ ಮೋಡಿ ಎಷ್ಟು
ಸಣ್ಣದಾಗಿರಬಹುದು
ಗುರುಮಗನಾಗಿ ನಮ್ಮ
ಮೋಡಿಗಾರರ ಪಟ್ಟಣಕ್ಕೆ
ನೀನು ಹೇಗೆ ಬರಬಹುದು
ನಿನ್ನ ಗುರೂನ ಮೈಮೆ
ನಿನ್ನ ಮೈಮೆ ನಾವು ನೋಡುತೀವಿ
ನಾವಾಕಿದಂಥ ಮೋಡಿಯ
ನೀನೆತ್ತುಯಂಥ ಹೇಳುತಾರೆ || ಸಿದ್ಧಯ್ಯ ||
ಅಪ್ಪಾ ಬ್ಯಾಡಿ ಕಣರಣ್ಣ ಬ್ಯಾಡಿಕಣರಣ್ಣ
ನನ್ನ ಗುರುವ ಜರಿಯಬೇಡಿ ಕೇಳಿ ಮೋಡಿಕಾರರೇ
ಈ ಭೂಮಿಗೆ ದೊಡ್ಡವರ ಮೈಮೆ ನಿನಗೆ ಗೊತ್ತಿಲ್ಲ
ಈ ಧರೆಗೆ ದೊಡ್ಡವರ ಮಾಯ ಇನ್ನೂವೆ ತಿಳಿದಿಲ್ಲ
ಈ ಭೂಮಿಗೆ ದೊಡ್ಡವರು
ಭೂಲೋಕ ಪಡೆದವರೂ || ಸಿದ್ಧಯ್ಯ ||
ನಮ್ಮ ಗುರೂಗೆ ತಿರಸ್ಕಾರ ಮಾಡಿ
ಈಗಲೀಗ ನನ್ನ ಕೂಡ ಆಳಿಸಬ್ಯಾಡ್ರಿ ಕಣ್ರಪ್ಪ
ನಮ್ಮ ಗುರು ಅಂದ್ರೆ ಭೂಮಿ ಭೂಲೋಕಕ್ಕೆಲ್ಲ ದೊಡ್ಡವರು
ಈ ನಾಡು ದೇಶ ಪಡೆದಂಥ ಜಗತ್ತು ಗುರು
ನಮ್ಮ ಗುರುಗಳ ಮೈಮೆ ಮೈತ್ಗಾರ
ಏನು ಅನ್ನುವುದು ಈ ಭೂಮಿ ಭೂಲೋಕ ನಡುವೆ ನರಲೋಕದಲ್ಲಿ
ಕಂಡವರೇ ಮೊದಲಿಲ್ಲ
ಅವರ ಮೈಮೆ ತಿಳಿದವರು ಮೊದಲಿಲ್ಲ ಕಣ್ರಪ್ಪ
ಅವರ ಮಾಯ ಕಂಡಿರತಕ್ಕಂಥ ನರ ಮಾನವರು ಒಬ್ರೂ ಇಲ್ಲ
ಈಹೊತ್ತು ಅವರಿಗೆ ಭೂಮಿಗೆ ದೊಡ್ಡವ್ರೀಗೆ ನಾನು ಶಿಶು ಮಗನಾಗಿ
ಕಲ್ಯಾಣ ಪಟ್ಟಣದಿಂದ
ನಾನು ಬಂದಿವ್ನಿ ಕಣ್ರಯ್ಯಾ
ನಮಗೆ ಧರೆಗೆ ದೊಡ್ಡವ್ರೀಗೆ
ಶಿಷ್ಯರಾಗಿ ಎಂದರಂತೇ || ಸಿದ್ಧಯ್ಯ ||
ಅಣ್ಣಾ ಈ ಜಂಗೂಮ ಬಂದೀರದ ನೋಡುದ್ರೆ ಬೋ ಆಶ್ಚರ್ಯ
ಇಷ್ಟೊತ್ತು ಗಂಟ ಮಾತಾಡಿದ ಮಾತಿಗಿಂತ
ಮಾತು ಮಾತಿಗೆ ಮೇಲಾದಂತ ಮಾತನ್ನೇ ಆಡ್ತಾನೆ ಹೊರತು
ಇವನು ಕೀಳಾದ ಮಾತಾಡ್ತಾ ಇಲ್ಲ ಕಣ್ರಣ್ಣ
ಇವನಾಡುವಂತ ಮಾತ ಕೇಳಿದರೆ
ಇವನ ಒಂದಿಗೆ ನಾನೆ
ಮೋಡಿ ಆಟ ಆಡಬೇಕು || ಸಿದ್ಧಯ್ಯ ||
ಇವನೊಂದಿಗೆ ನಾನು ಮೋಡಿ ಆಟ ಮಾಡಿ
ಆ ಗುರುವೆ ಇವನ ಮಗನು ಇರದಂಗೆ ಮಾಡಿ
ಇವನ ಗುರುವಾಗಿರತಕ್ಕಂತವರ
ಮೋಡಿ ಆಟದಲ್ಲಿ ನಾನು ಸೋಲಿಸಿ
ಈಗಲೀಗ ನಮ್ಮ ಪಟ್ಟಣದಿಂದ ಹೊರಗಡೆ ಕಳುಗಬೇಕು ಕಣ್ರಣ್ಣ
ಏ ಭಿಕ್ಷುಕ
ನನ್ನ ಗುರು ಕೊಟ್ಟ ಜೋಳಿಗೆ ಅಂದ್ಬುಟ್ಟು ಜೋಳಿಗೆ ತಕ್ಕಂಡು
ಮಲೆ ಈಬತ್ತಿ ಮಡೀಕೊಂಡು
ಇದು ಮಾಯದ ಕಪ್ಪು ಅಂತೇಳಿ ಕಪ್ಪು ತಕ್ಕೊಂಡು
ನಮ್ಮ ಬಳಿಗೆ ಬಂದು
ಭೂಮಿಗೆ ದೊಡ್ಡವರ ಮಗ ನಾನು
ಧರೆಗೆ ದೊಡ್ಡವರ ಮಗ ನಾನು
ಈ ಭೂಮಿ ಪಡೆದವರ ಮಗ ನಾನು ಅಂತ ಕೇಳ್ತೀಯ
ನೀನಂಥ ದೊಡ್ಡವನಾದರೆ ಗುರು ಅಂಥ ದೊಡ್ಡವನಾದರೆ
ನಾವೇಳುವಂತ ಸತ್ಯ
ನಾವೇಳ್ತಕ್ಕಂಥ ಮೋಡಿ ಆಟ ನಿನಗೆ ಬರತದೆಯೇನೋ
ನಾವು ಮಾಡಿದಂಥ ಮೋಡೀನ ನೀನು ಗೆಲ್ತಿಯೇನೋ ಅಂದರು
ಅಣ್ಣಾ, ಮಾತಾಡ್ತೀನಿ ಅಂದರೆ ಬಹು ಕಷ್ಟ
ನೀವು ಮೋಡಿ ಆಡ್ತೀನಿ ಅಂದರೆ
ಗುರುಗಳ ಪಾದ ನೆನೆದರೆ
ನನಗೆ ಬಾಳ ಕಷ್ಟವಿಲ್ಲ || ಸಿದ್ಧಯ್ಯ ||
ಅಣ್ಣಾ ಮಾತಿನಿಂದ ನನಗೆ
ರೀತಿ ಗಳಿಸಬೇಡಿ
ನೀವು ಮೋಡಿ ಆಟ ಆಡಿದ್ರೆ
ನೀವು ಮಾಡುವಂಥ ಮೋಡಿ
ನಾ ಸುಲುಭವಾಗಿ ಗೆಲುತೀನಿ
ನೀವು ಹಾಕಿದ ಮೋಡೀಯ ನಾನು
ಗೆಲ್ಲದೇ ಹೋದರೆ ಗುರುವು
ನಾನು ಧರೆಗೆ ದೊಡ್ಡವರ
ಮಗನಲ್ಲ ಅಂದಾರಲ್ಲ || ಸಿದ್ಧಯ್ಯ ||
ನೀವು ಮಾಡಿದಂಥ ಮೋಡಿಯಾಟಾನ ನಾನು ಗೆಲ್ಲದೇ ಹೋಗ್ಬಿಟ್ರೆ
ನಾನು ಧರೆಗೆ ದೊಡ್ಡವರಿಗೆ ಮಗನಾಗದಿಲ್ಲ ಕಣ್ರಪ್ಪ
ನಿಮಗೆ ನಾನು ಮಗನಾಗ್ಬುಡ್ತೀನಿ ಕಣ್ರಯ್ಯಾ ಎಂದರು
ಏನೋ ಮಾತಾಡದೇ ಆದರೆ ಬಾಳ ಘನವಾಗಿ ಮಾತಾಡ್ದ ಕಣ್ರಣ್ಣ
ಈಗ ಮಾತಾಡ್ತೀನಿ ಅಂದರೆ ಬೋ ಕಷ್ಟುವಂತೆ ಅವನಿಗೆ
ಮೋಡಿಯಾಟ ಅಂದರೆ ಬೋ ಸುಲಬವಂತೆ
ನಮ್ಮ ಗುರುವು ಗ್ಯಾನ ಮಾಡಿಬುಟ್ಟರೇ
ನೀವಾಕಿದಂಥ ಮೋಡಿನ ನಾ ಗೆದ್ದುಕೊಂಡು ಬುಡ್ತೀನಿ ಅಂತನೆ
ಏ ಜಂಗೂಮ ನಮ್ಮ ಜೊತೇಲಿ ಬಾ ಅಂತ್ಹೇಳಿ
ಆ ರಾಚಪ್ಪಾಜಿಯವರ ಕರಕೊಂಡು ಎಲ್ಲಿಗೆ ಬರುತಾರೆ ಅಂದರೆ
ಏಳಾನೆ ತೂಕದಂಥ ಪಡುಗುಂಡಿನ ಬಳಿಗೆ ಬಂದರು
ಏನೋ ಜಂಗೂಮ
ಇದು ಏಳಾನೆ ತೂಕದ ಪಡುಗಂಡು
ಈ ಗುಂಡನ್ನೇ ಇಂಬಿಹಣ್ಣ ಮಾಡುತೀವಿ
ಎರಡು ಬೆರಳಲ್ಲಿ ಎತ್ತುತೀವಿ || ಸಿದ್ಧಯ್ಯ ||
ಇಂಬಿಹಣ್ಣ ಮಾಡುತೀವಿ
ಎರಡು ಬೆರಳ ಒಳಗೆ
ನಾವು ಪಡಗುಂಡ ಎತ್ತುತೀವಿ
ನೀನು ಇಂಬೀ ಹಣ್ಣಾದ ಮೇಲೆ
ಪಡುಗುಂಡ ಎತ್ತುತ್ತೀಯೋ
ಈ ಮೋಡಿಯಾಟದ ಒಳುಗೆ
ನೀನು ಇಂಬೀಹಣ್ಣು ಮಾಡುತೀಯೋ
ನೀ ಮಾಡುವಂಥ ಮೋಡಿಗಳ
ಹೇಳುಬುದು ಎಂದರಲ್ಲ || ಸಿದ್ಧಯ್ಯ ||
ಏನೋ ಇದು ಪಡುಗುಂಡನ್ನೇ
ಇಂಬೇ ಹಣ್ಣ ಮಾಡಿ ಎರಡು ಬೆರಳಲ್ಲಿ ಎತ್ಕತೀನಿ ಕಾಣೋ
ಇಲ್ಲವಾದರೆ ಮೋಡಿ ಆಟ ಆಡೋನು ನೀನಾದರೆ
ಈ ಪಡುಗುಂಡು ಇಂಬೇಹಣ್ಣ ಮಾಡಿ
ಎರಡು ಬೆರಳಲ್ಲಿ ಎತ್ತಿ ಇಡ್ಕೊಂಡು ತೋರಸು
ಇಲ್ಲವಾದ ಪಕ್ಷದಲ್ಲಿ ನಾವು ಮಾಡ್ತೀವಿ
ನೀನು ಕಣ್ಣಾರ ನೋಡು ಅಂದ್ರು
ಏನುರಣ್ಣ ಮೋಡಿಕಾರರೇ
ಈ ಪಡುಗುಂಡ ಇಂಬೇಹಣ್ಣು ಮಾಡ್ಬುಡ್ತೀವಿ ಎರಡು ಬೆರಳಲ್ಲಿ
ಎತ್ತುತ್ತೀವಿ ಅಂತ ಹೇಳಿದ್ರಿಯಲ್ಲಣ್ಣ
ಮೊದಲಾಗಿ ಮೋಡಿ
ನೀವು ಮಾಡುಬುಡಿ ಅಣ್ಣದೀರೆ
ನಾನೊಂದು ಮೋಡಿಯ
ನಿಮಗಾಗಿ ಮಾಡುತೀನಿ || ಸಿದ್ಧಯ್ಯ ||
ಹಾಗಲ್ಲ ಕಣೋ ನಮ್ಮ ಮೋಡಿಕಾರರ ಬಳಿಗೆ ಬಂದಮೇಲೆ
ನಿನ್ನ ಶಕ್ತಿ ನಿನ್ನ ಯುಗತಿ ನೋಡಬೇಕಾದರೆ
ನಾವು ಮಾಡಿ ಮಡಗಿರುವಂಥ
ಆನೆ ತೂಕದ ಪಡುಗುಂಡ ಇಂಬೇ ಹಣ್ಣಮಾಡಿ
ಎರಡು ಬೆರಳಲ್ಲಿ ಎತ್ತಿತೋರಸು ಅಂದರು
ಅಣ್ಣಯ್ಯಾ, ಕ್ವಾಪ ಆಗಬೇಡಿ ಸಿಟ್ಟು ಪಡಬೇಡಿ ಅಣ್ಣದೀರೇ
ಈಗಲೀಗ ನನ್ನ ಗುರುಪಾದ ನೆನಸ್ಕತೀನಿ ಸ್ವಲ್ಪ ತಡೀರಪ್ಪ ಅಂತ್ಹೇಳಿ
ಧರೆಗೆ ದೊಡ್ಡಯ್ಯ ಮಂಟೇದ ಲಿಂಗಪ್ಪ
ಜಗಂಜ್ಯೋತಿ ಧರೆಗೆ ದೊಡ್ಡವರೆ
ಗುರುದೇವಾ ಮೂಡ್ಲಾಗಿ ಹೋಗು ಪಡುಗ್ಲಾಗಿ ಹೋಗು
ಬಡಗಲಾಗಿ ಹೊರಟೋಗು
ತೆಂಕಲಾಗೆ ಮಾತ್ರ ಹೋಗಬೇಡ ಕಣಪ್ಪ ಅಂತ ಮೊದಲೇ ಹೇಳಿದ್ರಿ
ಇಲ್ಲಿ ಏನಿರಬಹುದು ಅಂತ್ಹೇಳಿ ನಿಮ್ಮ ಮಾತ್ರ ಮೀರಿ ನಾನು
ಬಂದ್ಬುಟ್ಟಿ
ನಾನು ಕೂಗುದ ಕೂಗು
ನಿಮ್ಮ ಪಾದಕೆ ಅರುವಾಗಲಯ್ಯ
ಅಯ್ಯಾ ಧರೆಗೆ ದೊಡ್ಡವರ
ಪಾದ ನೆನಕೊಂಡು
ನಾ ಕೂಗಿದಂಥ ಕೂಗು
ನಿನ್ನ ಪಾದಕೆ ಅರುವಾಗ್ಲಿ
ನನ್ನ ಪರಂಜ್ಯೋತಿಯವರೇ ಆಗರಿದು ನನ್ನ ಗುರುವು
ಕಿಡಗಣ್ಣ ರಾಚಪ್ಪಾಜಿ
ಮುತ್ತಿನ ಜೋಳಿಗೆಗೆ
ಕೈಯನ್ನ ಹಾಕವರೆ
ಈಬತ್ತಿ ಬಸುವಂಗ
ಬಲಗೈಲಿ ಹಿಡುದವರೆ
ಅಯ್ಯಾ ಭಾರೀ ತೂಕದ ಪಡುಗುಂಡ್ಗೆ
ಊಬತ್ತಿ ಉರುಬುತಾರೆ || ಸಿದ್ಧಯ್ಯ ||
ಭಾರಿ ಪಡುಗುಂಡ್ಗೆ ಈಬತ್ತಿ ಬಸುವಂಗ ಇಕ್ಕಿs
ಭಾರಿ ಪಡುಗಂಡ್ಗೆ ಜಗತ್ತು ಗುರು ಧರೆಗೆ ದೊಡ್ಡವರ ಮುತ್ತಿನ
ಜೋಳಿಗೆಯಲ್ಲಿರುವಂತ
ಮಾಯದ ಕಪ್ಪು ಮಲೆಯಾಳದ ಕಪ್ಪನ್ನೇ ಧರಿಸಿ
ಜಗಂಜ್ಯೋತಿ ಧರೆಗೆ ದೊಡ್ಡಯ್ಯ ಎಂದರು
ಈಗಲೀಗ ಕೂತಿರುವಂಥ ಮೋಡಿಕಾರರ ಕಣ್ಣಿಗೆಲ್ಲ
ಎರಡು ಬೆರಳು ಗಾತ್ರ ಇಂಬೀಹಣ್ಣು
ಈಗಲೀಗ ಜಗತ್ತು ಗುರುಗಳ ಮಗನಾಗಿರತಕ್ಕಂಥ ರಾಚಪ್ಪಾಜಿಯವರಿಗೆ
ಕಣ್ಣಿನ ನೇತ್ರಕ್ಕೆ ಪಡುಗುಂಡಾಗೆ ಕಾಣ್ತಾದೆ
ಈ ಮೋಡಿಕಾರರೆಲ್ಲ ಏನು ಹೇಳ್ತಾರೇ ಅಂದರೆ
ಏನಣ್ಣಾ ನಾವು ಮೋಡಿಕಾರರು ಅಂದ್ರೆ ನಾವು ಹೇಳಿದ ಮಾತು
ಈ ಜಂಗುಮ ಮಾಡೇಬುಟ್ನಲ್ಲ
ಈಗಲೀಗ ಇಂಬೆಹಣ್ಣಾಗ್ಬುಡ್ತಲ್ರಣ್ಣ ಇಂಬೇಹಣ್ಣು ಆಗ್ಬುಡ್ತಲ್ರೋ
ಅಣ್ಣಾ ಈ ಇಂಬೇಹಣ್ಣು ಮಾಡಿದವನು ಎತ್ತದೇ ಬುಟ್ಟಾನ
ಇವನು ಎರಡೇ ಬೆರಳಲ್ಲಿ ಅಣ್ಣ
ಎತ್ತುತಾನೆ ಎಂದರಂತೆ || ಸಿದ್ಧಯ್ಯ ||
ಎರಡು ಬೆರಳಲ್ಲಿ ಈ ಇಂಬೇಹಣ್ಣ ಎತ್ಬುಡ್ತನೆ ಕಣ್ರಣ್ಣ
ಇವರು ಗೆದ್ದೋಗ್ಬುಡ್ತನೆ ನಾವು ಸೋತೋಗ್ಬುಡ್ತೀವಿ ಕಣ್ರಣ್ಣ ಅಂತ್ಹೇಳಿ
ಈ ಮೋಡಿಕಾರ್ರೆ‍ಲ್ಲ ಮಾತಾಡ್ತರೆ
ರಾಚಪ್ಪಾಜಿಯವರ ಕಣ್ಣಿಗೆ ಪಡುಗುಂಡೆ
ಆಗ ರಾಚಪ್ಪಾಜಿಯವರು ಯೋಚನೆ ಮಾಡುತಾವರೆ
ಯಾಕಪ್ಪ ಜಗತ್ತುಗುರು ಇವತ್ತಿನ ದಿವಸದಲ್ಲಿ
ತಿಳಿಯದೇ ನಾನು ಮೋಡಿಕಾರರ ಬಳಿಗೆ ಬಂದ್ಬುಟ್ಟಿ
ನಿಮ್ಮ ಮಾತ ಮೀರಿ ಹೋದನಲ್ಲಮಗ ಅನುತೇಳಿ
ಅವರ ಕಣ್ಣಿಗೆ ಇಂಬೇಹಣ್ಣ ತೋರಿಸಿ
ನನ್ನ ಕಣ್ಣಿಗೆ ಭಾರಿ ಪಡುಗುಂಡ ಮಾಡಿಯಪ್ಪ
ನಿನ್ನ ಪಾದ ಬಿಟ್ಟಮ್ಯಾಲೆ
ನಾನ್ಯಾರ ಸೇರಲಪ್ಪ || ಸಿದ್ಧಯ್ಯ ||
ಗುರುವೇ ನಿಮ್ಮ ಪಾದ ಗುರುವೇ
ನಾನು ಬಿಟ್ಟುಬಿಟ್ಟು
ಇನ್ಯಾರ ಪಾದ ಹೋಗಿ ನಾನು
ಸೇರಲಿ ನನ್ನ ಗುರುವು
ಕಲ್ಯಾಣ ಪಟ್ಟಣವ ನಾನಾಗಿ ಬಿಟ್ಟುಟ್ಟು
ನಿಮಗೆ ಮಗನಾಗಿ ನಾನಾಗಿ ಬಂದಮೇಲೆ
ಈ ಮೋಡಿಕಾರರ ಕೈಗೆ ನನ್ನ
ಕೊಟ್ಟೀಯ ಮಾಯಕಾರ || ಸಿದ್ಧಯ್ಯ ||
ಮಂಟೇಸ್ವಾಮಿ: ರಾಚಪ್ಪಾಜಿ ಸಾಲು (೨)
ಘನ ವಿದ್ಯೆಕಾರರ ಕೈಗೆ ನನ್ನ ಕೊಟ್ಟು
ನನ್ನ ಮರೀಬ್ಯಾಡ ಕಣಪ್ಪ ಜಗತ್ತು ಗುರು ಧರೆಗೆ ದೊಡ್ಡಯ್ಯ
ನೀವು ಕೈಬುಟ್ಟರೆ ನಾನು ಯಾರ ಸೇರಬೇಕಪ್ಪ ಎಂದರು
ಆಗ ಜಗತ್ತು ಗುರು ಧರೆಗೆ ದೊಡ್ಡವರಿಗೆ
ಹೊಟ್ಟೆ ಉರಿದು ಮನ ಚುರಕ್ಕೆಂದು
ಭಾರೀ ಪಡುಗುಂಡಗೆ ಅರಗಣ್ಣು ಬಿಡುಬಾರದ್ದು ಅಂತ್ಹೇಳಿ
ಎರುಗಣ್ಣು ಬಿಟ್ಟು ನೋಡುದ್ರು
ಎರುಗಣ್ಣು ಬಿಟ್ಟು ನೋಡುವಾಗ ಗುರುವೇ
ಆಗಲೀಗ ಆನೆ ತೂಕದ ಪಡುಗುಂಡು
ಆಗಲೀಗ ಒಂದು ಹೆಬ್ಬೆಟ್ಟ ಗಾತ್ರ ತೆನೆ ಇಂಬೀ ಹಣ್ಣು ಆಯ್ತು
ಅವರು ಇಂಬೀ ಹಣ್ಣ ನೋಡುತಾರೆ
ಎರಡು ಕೈಲಿ ಎತ್ತುತಾರೆ || ಸಿದ್ಧಯ್ಯ ||
ಆಗ ರಾಚಪ್ಪಾಜಿಯವರು
ಈ ಮೋಡಿ ಮಸ್ತಪಗಾರರು ಹೇಳಿದ್ರು
ಎಡದ ಎರಡು ಬೆರಳಲ್ಲಿ
ಎತ್ತುಬೇಕು ಅಂತ ಮೊಡಿ ಹಾಕಿದ್ರು
ರಾಚಪ್ಪಾಜಿಯವರು ಕಪ್ಪು ಧೂಳ್ತ ಪಿಡಿದು
ಧರೆಗೆ ದೊಡ್ಡವ್ರು ಮಂಟೇದ ಸ್ವಾಮಿ ಪಾದ ನೆನೆದು
ಎರಡೂ ಹಸ್ತದಲ್ಲಿ
ಈ ಗುರು ಕೊಟ್ಟ ಫಲ ಎತ್ತುಬೇಕೆ ಹೊರತು
ಎಡದಾ ಬೆರಳಲ್ಲಿ ಎತ್ತಿ ಹಿಡಕೊಂಡು ಬಿಟ್ರೆ
ನನ್ನ ಗುರು ಮೆಚ್ಚೋದಿಲ್ಲ ಅಂದ್ಬುಟ್ಟು
ಎರಡು ಹಸ್ತದಲ್ಲಿ ಎತ್ಕಂಡ್ರಂತೆ
ಎರಡು ಹಸ್ತದಲ್ಲಿ ಎತ್ತುಕೊಂಡಂಥ ರಾಚಪ್ಪಾಜಿಯವರ
ಮೋಡಿಕಾರರ ಕಣ್ಣು ಬಿಟ್ಬುಟ್ಟು ನೋಡ್ಬುಟ್ರು
ಅಣ್ಣಾ ಎತ್ತುನಾರದೆ ಎರಡು ಕೈಲಿ
ಮುಕ್ಕರಿಕೊಂಡು ಎತ್ತುತಾನೆ || ಸಿದ್ಧಯ್ಯ ||
ಅಯ್ಯಾ ಎತ್ತನಾರದೇ ಗುರುವೇ
ಎರಡು ಕೈಲಿ ಇವನು
ಮುಕ್ಕರಿಕೊಂಡು ಎತ್ಬುಟ್ಟ
ಇವನು ಎತ್ತುನಾರದೇ ದೇವ
ಹಲ್ಲಲ್ಲ ಕಿರುವಾಗ ನಾ ಕಣ್ಣಾರ ನೋಡುಬುಟ್ಟಿ
ಅಣ್ಣಾ ಈ ಮೋಡಿ ಮುಪ್ಪಾಯ್ತಲ್ಲಾ
ಈ ಮೋಡಿ ಮೆಚ್ಚೋದಿಲ್ಲ || ಸಿದ್ಧಯ್ಯ ||
ಇವನು ಮಾಡಿದಂಥ ಮೋಡಿ ನನಗೆ
ಬೇಕಾಗಿಲ್ಲ ಎಂದರಂತೆ || ಸಿದ್ಧಯ್ಯ ||
ಎರಡು ಕೈಲಿ ಇತ್ಬುಟ್ಟ ಕಣ್ರಣ್ಣ
ಎರಡು ಕೈಲಿ ಇದ್ದಂಥ ಇಂಬೀಹಣ್ಣ
ಹಲ್ಲಲ್ನು ಬ್ಯಾರೆ ಕಿರಾದ್ಬುಟ್ಟ ನಾನು ಹಿಂದಗಡೆ ನೋಡ್ಕಂಡಿ ನಿಂತ್ಕಂಡು
ಈ ಮೋಡಿ ಆಟನ ನಾವು ಒಪ್ಪೋಇಲ್ಲ ಎಂದರು
ಯಾರು? ಮೋಡಿಕಾರರು
ಆಡಿದ ಮಾತನ್ನ ಕೇಳಕೊಂಡು ಕಿಡುಗಣ್ಣ ರಾಚಪ್ಪಾಜಿ
“ಏನಪ್ಪಾ ಜಗತ್ ಗುರು ಧರೆಗೆ ದೊಡ್ಡಯ್ಯ
ಎಂಥವರ ಕೈಗೆ ನಾನು
ಸಿಕ್ಕೋದಿ ಮಾಯಕಾರ || ಸಿದ್ಧಯ್ಯ ||
ಅಯ್ಯಾ ಗುರು ಮಾತ ಕೇಳದೆ
ನಾನಾಗಿ ಬಂದುದಕೆ
ಈ ಮೋಡಿಕಾರರ ಕೈಗೆ
ನಾನಾಗಿ ಸಿಕ್ಕಂಡು
ನಾನು ಯಾವ ಬಂಧನಕ್ಕೆ ನಾನು
ಗುರಿಯಾದಿ ಎಂದರಂತೆ || ಸಿದ್ಧಯ್ಯ ||
ಏನ್ರಪ್ಪಾ ಈ ಆಟ ನೀವು ಒಪ್ದೆ ಹೋದ್ರೆ
ಈ ಮೋಡಿ ನೀವು ಮೆಚ್ಚೆ ಹೋದ್ರೆ
ಮತ್ಯಾವ ಮೋಡಿ ಮಾಟ ಮಾಡಬೇಕ್ರಪ್ಪ
ಹೇಳಬುಡಿ ಮೋಡಿಕಾರರೆ ಎಂದರು
ಏ ಭಿಕ್ಷುಕ
ಇನ್ಯಾವ ಮೋಡಿ ಆಟ ಮಾಡಬೇಕು ಗೊತ್ಯೇನೊ
ಇಲ್ಲಿ ಹರಿಯುವಂತ ನದಿ ಕಣ್ಣಿಂದ ನೋಡು
ಹರಿಯುವಂತ ನದೀಗೆ
ಪಾದಕ್ಕೆ ಬೆರಳಿ ಚಡಾವು ಮೆಟ್ಕೊಂಡು
ಬಾಳೆ ಎಲೆ ಬಲಗೈಲಿಡಕೊಂಡು
ಆನೆ ಉದ್ದದ ಆಳದ ನೀರಿಗೆ ಹೋಗಿ ನಾವು ಕೂತ್ಕಂಡು
ಅಂಗಡಿ ಮಡಗುತೀವಿ
ಈಗಲೀಗ ಅನೆ ಉದ್ದ ನೀರಿಗೆ
ನೀನು ಬಂದು ಯಾಪಾರ ಸಾಪಾರ ತಕ್ಕೊಬೇಕಾದರೆ
ನಮ್ಮ ಬಳಿಗೆ ನೀನು ಬರಬೇಕಾದರೆ
ಹರಿಯುವಂತ ಸಮುದ್ರದಲ್ಲಿ
ಅಂಗಾಲಿಗೆ ನೀರಾಗಬಾರದು
ಅದೇ ಪ್ರಕಾರವಾಗಿ ನೀರಿನ ಮೇಲೆ ನಡಕೊಂಡು ಬಂದು
ನನ್ನ ಕೈಲಿ ಯಾಪಾರ ಸಾಪಾರ ತಕ್ಕೊಂಡ್ಬುಟ್ರೆ
ಕಾಸುವೆ ಕೊಡುಬ್ಯಾಡ
ನೀ ದುಡು ನೂವೆ ಕೊಡುಬ್ಯಾಡ
ನೀವು ಕೇಳಿದಂತ ಯಾಪರವ
ಕೊಡುತೀನಿ ಎಂದರಂತೆ || ಸಿದ್ಧಯ್ಯ ||
ಗುರುವೇ ಮೋಡಿಕಾರರ ಮಾತು
ಮೋಡಿಕಾರರ ಗುರುವೇ
ಮಾತ ಕೇಳಕೊಂಡು
ರಾಚಪ್ಪಾಜಿಯವರು
ಅಯ್ಯೋ ಎಂಥಾ ಗುರು ಒಂದಿಗೆ
ನಾ ಬಂದೂನಪ್ಪ ಎಂದರಂತೆ || ಸಿದ್ಧಯ್ಯ ||
ಎಂಥವರ ಜೊತೆಗೆ ಬಂದು ಸೇರದಿ
ಎಂಥವರ ಬಳಿಗೆ ನಾನು ಬಂದ್ಬುಟ್ಟಿ
ಎನುತೇಳಿ ಕಿಡುಗಣ್ಣ ರಾಚಪ್ಪಾಜಿ
ಯೋಚನೆ ಚಿಂತೆ ಪಡುವಾಗ
ಈ ಮೋಡಿ ಮಸ್ತಕದವರೆಲ್ಲ ಮಾತಾಡ್ತಾವರೆ
ಅಣ್ಣಾ ಅರೇ ಕಲ್ಲು ಇಂಬೀ ಹಣ್ಣ ಮಾಡಿದವನು
ನೀರಿನ ಮೇಲೆ ನಡ್ಕಂಡು ಬರ‍ದೆ ಬುಟ್ಟಾನ
ಬಂದ್ಬುಡ್ತನೇ ಕಣ್ರಣ್ಣ
ಅಂಗಡಿ ಸಾಮಾನ ತಕ್ಕರೋ
ಹೊಳೇ ಮಧ್ಯದಲ್ಲಿ ಅಂಗಡಿ ಇಟ್ಬುಡ್ರಣ್ಣ ಅಂತ್ಹೇಳಿ
ಅವರು ಮೋಡಿ ಆಟದಲ್ಲಿ
ಆಗಲೀಗ ತಾವಾಗಿ ಬಂದು
ನೂರೊಂದು ಸಾಮಾನು ತಕ್ಕೊಂಡು
ರಾಚಪ್ಪಾಜಿಯವರಿಗೆ ಬೇಕು ಬೇಕಾದಂಥ ಸಾಮಾನು ತಕ್ಕೊಂಡು
ಅಣ್ಣಾ, ಈ ತಿಂಡಿಯನ್ನೋ ಆಸೆಗೆ ನಮ್ಮ ದಂಡಕೆ ಬಂದು ಬಿಡಬೇಕು
ಇವನು ಗುರು ಮಗನಾದರೆ ನೀರಿನ ಮೇಲೆ ನಡ್ಕಂಡು ಬಂದ್ಬುಟ್ರೆ
ಅಂಗಡಿ ಸಾಮಾನು ತಕ್ಕೋಳೊ ಗಂಟ
ಕಡೆಯ ಕಾರಿಯವೊಳಗೆ
ನೀನು ಮೋಡಿ ಮಾಡಬೇಕು || ಸಿದ್ಧಯ್ಯ ||
ಏಳು ಮಂದಿ ಮೋಡಿಕಾರರೂ
ಮನದಲ್ಲಿ ಯೋಚನೆ ಮಾಡುಕೊಂಡು ಮನ್ಸನಲ್ಲಿ ಕೊರೆತ ಪಟ್ಟುಕೊಂಡು
ಅಣ್ಣಾ ನಾವು ಘನ ವಿದ್ಯೆಕಾರರು ಅಂದರೆ
ನಮಗಿಂತ ಘನ ವಿದ್ಯೆಕಾರ ಇವನು
ಇವನ ಸೋಲಿಸಬೇಕಾದ್ರೆ ನಾವು ಗೆಲ್ಲಬೇಕಾದರೆ
ನಮ್ಮ ಒಬ್ಬನ ಮೋಡಿ ಇವನಿಗೆ ಸಾಲದಿಲ್ಲ
ನಾವೆಲ್ಲರೂ ಸೇರಿ ಮೋಡಿ ಮಾಡಿದರೆ
ನನ್ನ ಅಂಗಡಿ ಸಾಮಾನಿಗೆ ಇವನು ಬಂದದ್ದೇ ಆಗುಬುಟ್ರೆ
ಅಲ್ಲೇ ಒಂದು ಮೋಡಿ ನೀನು ಮಾಡಿದ್ದೇ ಹೌದಾದರೆ
ಆ ಹೊಳೆವೊಳಗೆ ಸ್ನಾನಕೆ ಬರುವಂಥವರೇ
ಬೋ ಜನ ಸತ್ತು ಪ್ರಾಣ ಬಿಟ್ಟವರೆ
ಈ ಮೋಡಿಯಾಟದಲ್ಲಿ ಬಂದು
ಸಮುದ್ರದಿಂದ ಹೊರಗೆ ಬರಬಲ್ಲ
ಇವ್ನ ಸುತ್ತಮುತ್ತ ಕಾಯಿರಣ್ಣ
ಇವನು ಜಡಿದು ಮೋಡಿ ಹಾಕಿರಣ್ಣ || ಸಿದ್ಧಯ್ಯ ||
ಇವನಿಗೆ ಬೇಕಾದ ಮೋಡಿ ಹಾಕಿ
ಇವನ ಕೊಂದಾಕಿಬುಡ್ರಣ್ಣ ಎನುತೇಳಿ
ಈ ಮೋಡಿ ಮಸ್ತಪದವರೆಲ್ಲ ಮಾತಾಡ್ತರೆ
ಕಿಡುಗಣ್ಣ ರಾಚಪ್ಪಾಜಿಯವರ
ಹೆದುರುಬ್ಯಾಡಿ ಅನ್ನೋವ್ರು ಒಬ್ರೂಯಿಲ್ಲ
ಈಗಲೀಗ ಇವರು ಆಡುವಂಥ ಮಾತು
ಕಿವಿಯಾರ ಕೇಳಕೊಂಡು
ಕಿಡುಗಣ್ಣ ರಾಚಪ್ಪಾಜಿಯವರು
ಗುರು ದೇವ, ಇವತ್ತಿನ ದಿವಸದಲ್ಲಿ ಗುರುದೇವ
ಈ ಮೋಡಿಕಾರರ ಕೈಗೆ ಬಂದು ಸೇರಿದಿ
ನಾನು ಮಾತ್ರ ಗುರೂಗೆ ಮಗನಾಗದಿಲ್ಲ
ಈ ಮೋಡಿಯಾಟ ನಾನು ಗೆದ್ದು
ನಿಮ್ಮ ಬಳಿಗೆ ನಾನು ಬರದಿಲ್ಲ ಗುರುದೇವ ಎನುತೇಳಿ
ಧರೆಗೆ ದೊಡ್ಡವರ ಪಾದ ನೆನೀತಾ
ಕಿಡುಗಣ್ಣ ರಾಚಪ್ಪಾಜಿಯವರು ದುಃಖಳಿಸಿ ದುಃಖಪಡುತ್ತಿದ್ದರು
ಮೋಡಿಕಾರರೆಲ್ಲ ಮಾಯ ಮಂತ್ರಾನೆ ಹಾಕ್ಕೊಂಡು
ಆಗಲೀಗ ಬೆರಳಿ ಪಾದರಾಕ್ಷಿ ಪಾದದಲ್ಲಿ ಮೆಟ್ಕೊಂಡು
ಬಾಳೆ ಎಲೆ ಕೈಲಿಡುಕೊಂಡು
ಹರಿಯುವಂಥ ಸಮುದ್ರ
ವೇಗವಾಗಿ ಹರಕೊಂಡು ಹೊಯ್ತಾಯಿದೆ
ಆ ಸಮುದ್ರದ ಮೇಲೆ
ಲೋ ಮೋಡಿಕಾರ ಘನವಿದ್ಯೆಕಾರ
ಧರೆಗೆ ದೊಡ್ಡವರ ಮಗ ನಾನು ಅಂತ ಹೇಳಿದ್ದಲ್ಲ
ಈಗ ನಾನು ನೋಡ್ತೀನಿ ನೋಡು
ಲೋ ನೀರಿನ ಮ್ಯಾಲೆ ನಾನು
ಗುಡುಗುಡನೆ ಓಡುತೀನಿ || ಸಿದ್ಧಯ್ಯ ||
ಅಯ್ಯಾ ಗುಡುಗುಡುನೆ ನಾನು
ಓಡುತೀನಿ ಕೇಳು ಹುಚ್ಚುಕಾಡ ಪರದೇಸಿ
ನೀನು ಗುರೂಗೆ
ಮಗನಾದ ಮೇಲೆ ಲೋ ನನಗಿಂತ ಮೋಡಿಕಾರ
ನೀನು ಆದ ಮೇಲೆ
ಈ ನೀರಿನ ಮ್ಯಾಲೆ ನೀನು
ಓಡಿ ಓಡಿ ಬರಬೇಕು || ಸಿದ್ಧಯ್ಯ ||
ಏನುರಣ್ಣ ನೀರಿನ ಮೇಲೆ ಓಡಿಬುಟ್ಟೀರಿ ಅಣ್ಣಯ್ಯ
ಆಳವಾದ ನೀರು ಕಣ್ರಪ್ಪ ಎಂದರು
ಏನೋ ಜಂಗುಮ ಆಳವಾದ ನೀರು ನಿನ್ನ ಕಣ್ಣಿಗೆ
ನಮಗೆ ಬೇಕಾಗಿರತಕ್ಕಂಥ ಭೂಮಿ ಇದು ನಮಗೆ
ಈಗಲೀಗ ನಿನ್ನ ಸತ್ಯ ನಿನ್ನ ಗುರು ಸತ್ಯ
ನಿನ್ನ ಮೋಡಿತನ ನಾವು ನೋಡಬೇಕಾದ್ರೆ
ಈಗಲೀಗ ನಾವು ಓಡೋದಂಗೆ ನೀನು ನೀರಿನ ಮೇಲೆ ಓಡು ಬಾ
ನಮ್ಮತ್ರ ಬಂದು ಒಡವೆ ಸಾಮಾನುಬೇಕಾದ್ರೆ ತಕ್ಕೊ
ತಿಂಡಿ ಸಾಮಾನು ಬೇಕಾದ್ರೆ ತಕ್ಕೊ
ನಿನಗೇನು ಬೇಕು ಕೊಡ್ತೀವಿ ಬಾರೋ ಅಂತ್ಹೇಳಿ
ನೀರಿನ ಮೇಲೆ ಗುಡುಗುಡುನೆ ದೇವ
ಏಳುಜನ ಮೋಡಿಕಾರ್ರೂ‍ಓಡ್ಹೋಡಿ ಬಂದರು
ನೀರಿನ ಮೇಲೆ ಏಳೇಳು ಬಾಳೆ ಎಲೆ ಹಾಸುಕೊಂಡು
ದೊಡ್ಡದಾಗಿ ಏಳು ಅಂಗಡಿ ಇಟ್ಕೊಂಡು
ಏಳೋ ನಾನು ಧರೆಗೆ ದೊಡ್ಡವರ ಶಿಶುಮಗ
ಕಲ್ಯಾಣ ಪಟ್ಟಣದಲ್ಲಿ ಹುಟ್ಟಿದವನು
ಕಲ್ಯಾಣ ಪಟ್ಟಣದಲ್ಲಿ ಬೆಳೆದವನು
ನಾನು ಸತ್ಯಾ ಶರಣರ ಒಂದಿಗೆ ಇದ್ದವನು ಅಂತ ಹೇಳಿದ್ದಿಯಲ್ಲ
ನಿನ್ನ ಶರಣರ ದುಡ ನೋಡ್ತೀವಿ
ನಿಮ್ಮ ಗುರು ದುಡ ನೋಡ್ತೀವಿ
ನಾವು ಓಡಿ ಬಂದಂಗೆ
ನೀನು ಓಡಿಬರಬೇಕು || ಸಿದ್ಧಯ್ಯ ||
ಅಯ್ಯಾ ನಾವು ಓಡಿ ಬಂದ್ಹಂಗೆ
ನೀನು ಓಡ್ಹೋಡಿ ಬರಬೇಕು
ನೀನು ಘನ ವಿದ್ಯೆ ಸತ್ಯ
ನನಗೆ ತೋರಲುಬೇಕು
ನಿನ್ನ ಗುರುವಿನ ಮೈಮೆಯ
ನಾನು ನೋಡಲೇಬೇಕು
ನಿನಗೆ ಯಾಪಾರ ಕೊಡುತೀವಿ
ಓಡುಬಾರೊ ಎಂದರಲ್ಲ || ಸಿದ್ಧಯ್ಯ ||
ಅಯ್ಯಾ ಯಾಪಾರ ಕೊಡುತೀವಿ
ಓಡು ಬಾರೊ ಎಂದವರೇ
ಧರೆಗೆ ದೊಡ್ಡವರ ಪಾದ
ನೆನಕೊಂಡು ನನ್ನ ಗುರುವು
ನನ್ನ ಭೂಮಿಗೆ ಹಿರಿಯೋರ ಪಾದ
ನೆನಕೊಂಡು ನನ್ನ ಕಿಡುಗಣ್ಣ ರಾಚಪ್ಪಾಜಿ
ಬತ್ತೀನಿ ಕಣರಣ್ಣ ಬತ್ತೀನಿ ಕಣರಪ್ಪ
ಹಾಗಂದು ನನ್ನ ಗುರುವು
ಅಯ್ಯಾ ಧರೆಗೆ ದೊಡ್ಡಯ್ಯಾ
ಕೆಟ್ರೂ ನಿನ್ನಿಂದ ಬದುಕುದ್ರು ನಿನ್ನಿಂದ
ಬಾಳುದ್ರು ಕೂಡ ನಿನ್ನಿಂದ ನನ್ನಪ್ಪ
ಗುರುವೇ ಸತ್ತರೆ ನನ್ನ ಗುರುವು
ನೀರಲ್ಲಿ ಸಾಯ್ತೀನಿ
ಅಪ್ಪಾ ಬದುಕುದುರೆ ಗುರುವೇ
ನಿನ್ನ ಬಳಿಗೆ ಬರುತೀನಿ
ಅಪ್ಪಾ ಹೋದರೂವೆ ನನ್ನ ಪ್ರಾಣ
ನಿನ್ನಿಂದ ನನ್ನ ಗುರುವು
ಅಪ್ಪಾ ಬದುಕಿ ಬಂದರೂ ದೇವಾ
ನನ್ನ ಪ್ರಾಣ ನಿನ್ನಿಂದ
ಈ ಹರಿವ ನೀರಿನ ಮ್ಯಾಲೆ ನಾನು
ಓಡುತೀನಿ ಎಂದರಲ್ಲ || ಸಿದ್ಧಯ್ಯ ||
ಇಂಥಾ ಧರೆಗೆ ದೊಡ್ಡವರು
ಮಂಟೇದ ಲಿಂಗಪ್ಪ ಪರಂಜ್ಯೋತಿಯವರು
ಪಾತಾಳ ಜ್ಯೋತಿಯವರು
ಅವರ ಬಲದ ಮೊಗ್ಗಲು ಒಳಗೆ
ಮಲಗಿ ನಿದ್ರೆ ದೇವ
ಮಾಡುವ ಕಾಲದಲ್ಲಿ
ಅವರು ಮಗನಾಡಿದ ಮಾತ ಗುರುವೆ
ನಿದ್ರೆವೂಳುಗೆ ಕೇಳುತಾರೆ || ಸಿದ್ಧಯ್ಯ ||
ಮಗನು ರಾಚಪ್ಪಾಜಿಯವರ ಮಾತ
ಈಗಲೀಗ ನಿದ್ರೆಮೊಳಗೆ ಕೇಳುಕೊಂಡು
ಜಗತ್ತು ಗುರು ಧರೆಗೆ ದೊಡ್ಡಯ್ಯ
ಏನಪ್ಪ ರಾಚಪ್ಪಾಜಿ ನನ್ನ ಮಾತ ಮೀರಿ
ಮೋಡಿ ಮಸ್ತಪಕಾರರ ಕೈಗೆ ನೀನು ಸಿಕ್ಕಿ
ಧರೆಗೆ ದೊಡ್ಡಯ ಮಂಟೇದ ಲಿಂಗಪ್ಪ ಅಂತ್ಹೇಳಿ
ನನ್ನ ಗ್ಯಾನ ಮಾಡ್ತೀಯಲ್ಲೋ ಕಂದ
ನೀ ಮಾಡುವಂಥ ಗ್ಯಾನ ನೀ ಮಾಡುವಂತ ಸ್ವರಣೆ ನನಗೆ ಗೊತ್ತಾಯ್ತು
ಈ ಸಣ್ಣ ಕಾರ್ಯಕ್ಕಾಗಿ ಕಂದ
ಈ ಸಣ್ಣ ಮೋಡಿಗಾಗಿ ಮಗನೆ
ನನ್ನ ಯಾತಕ್ಕೆ ಕರೆದೆಯಪ್ಪ
ಈ ಕಾರ್ಯಕ್ಕೆ ಬಂದ ಮೇಲೆ
ನಾನು ಗುರುವು ಆಗೋದಿಲ್ಲ || ಸಿದ್ಧಯ್ಯ ||
ಅಯ್ಯೋ ನನಗೆ ನೀನು ಕಂದ
ಮಗನು ಆಗಬೇಕಾದರೆ
ನಾನು ನಿನಗೆ ಕಂದ
ಗುರುವಾಗ ಬೇಕಾದರೆ
ಆ ನಿನ್ನ ಶಕ್ತಿ ಕಂದ
ನಾನೆ ನೋಡಲು ಬೇಕು
ಅಯ್ಯಾ ನಿನ್ನ ದುಡುವ ಕಂದ
ನಾನೆ ತಿಳಿಯ ಬೇಕು
ಅವರು ಮಾಡಿದಂಥ ಮೋಡಿಯ
ನೀನೆ ಗೆಲ್ಲಲೇಬೇಕು || ಸಿದ್ಧಯ್ಯ ||
ರಾಚಪ್ಪಾಜಿ ನೀನು ಹೋಗಿರತಕ್ಕಂಥದ್ದು ಒಳ್ಳೆ ಕಾರ್ಯ
ನಿನ್ನ ಮೈಮೆ ಮೈತ್ಯಗಾರ ತಿಳಿಯಬೇಕಾದರೆ
ನನಗೆ ನೀನು ಮಗನಾಗಬೇಕಾದರೆ
ಆವರು ಹಾಕಿದಂಥ ಮೋಡಿ ನೀನೆ ಗೆದ್ದು ಬಾ
ಈಗಲೀಗ ನಿನ್ನ ಶಕುತಿ ಉಳ್ಳಾದ ಮಗನ ಶಿಶುಮಗನ ಮಾಡ್ಕಂಡಿದ್ದೀನಿ
ಎನ್ನುವಂಥ ವಿಚಾರ ನನಗೂ ಗೊತ್ತಾಗ್ಲಿ
ಅಲ್ಲಿ ಮೋಡಿಯಾಟ ಆಡುವಂಥ
ಮೋಡಿಕಾರರಿಗೂ ಗೊತ್ತಾಗ್ಲಿ ಅನುತೇಳಿ
ಧರೆಗೆ ದೊಡ್ಡವರು ಕೂಡ ಮಗನ ಸತ್ಯ ನೊಡಬೇಕು
ಭಕ್ತಿ ನೋಡಬೇಕು ಅಂತ್ಹೇಳಿ
ನೋಡಪ್ಪ ನೀರನಲ್ಲಿ ಬರುವಂಥ ಮಗನ
ಕಣ್ಣಿಂದ ನೋಡುಬಿಟ್ಟು ಆಗಲೀಗ ಕೈಬಿಟ್ಟು
ಅವರು ಕಣ್ಣನ್ನೇ ಮುಚ್ಚಿ ಮಲಗಿ ಬಿಟ್ಟರು ಯಾರು? ಧರೆಗೆ
ದೊಡ್ಡವರು
ಯಾವಾಗ ಮಲೀಕೊಂಡುಬುಟ್ಟರೋ
ಈ ರಾಚಪ್ಪಾಜಿಯವರಿಗೆ ಗೊತ್ತಿಲ್ಲ
ಈಗ ಧರೆಗೆ ದೊಡ್ಡವರಿಂದ ನೀರಿನ ಮೇಲೆ ಹೋಗೋದಿಕ್ಕೆ
ಅಪ್ಪಣೆಯಾಗ್ಬುಡ್ತು ಎನುತೇಳಿ
ಅವರು ಹರಿಯುವಂಥ ನೀರ
ಕಣ್ಣಾರ ನೋಡಿ ಅಯ್ಯಾ ಕಪ್ಪು ಧೂಳ್ತ ಗುರುವೆ
ತಗದಾರು ನನ್ನ ಗುರುವು
ಅವರು ಹರಿಯುವಂಥ ನದಿಯ
ಮೇಲೆ ಉರುಬವರೇ ಅವರು
ಹರಿಯುವಂಥ ನದಿಯ
ಬಿಟ್ಟುಬಿಟ್ಟು ನನ್ನ ಗುರುವು
ಅವರು ಓಡಿ ಓಡಿ ಬರುತಾರೆ
ಕಿಡುಗಣ್ಣ ರಾಚಪ್ಪಾಜಿ || ಸಿದ್ಧಯ್ಯ ||

ಹರಿಯುವಂಥ ನದೀನೆ ಬಿಟ್ಟು
ಧರೆಗೆ ದೊಡ್ಡವರ ಪಾದ ನೆನುಕೊಂಡು
ಕಪ್ಪುಧೂಳ್ತ ಕೈಲಿ ಹಿಡಕೊಂಡು
ಗುಡುಗುಡನೆ ಓಡಿಬಂದು
ಹರಿಯುವಂತ ನದಿ ಕೆರೆಗೆ ಬಂದರು
ಧರಗೆ ದೊಡ್ಡಯ್ಯ ಧರೆಗೆ ದೊಡ್ಡಯ್ಯ
ಪರಂಜ್ಯೋತಿ ಪಾವನಮೂರ್ತಿ ಅನುತೇಳಿ
ಎರಡು ಕಣ್ಣನ್ನೇ ಮುಚ್ಚುಕೊಂಡು
ಕಿಡುಗಣ್ಣ ರಾಚಪ್ಪಾಜಿಯವರು
ಈಗ ಹರಿಯುವಂತ ನೀರಿನ ಮೇಲೆ ಹೋಗುತೀನಿ ಅಂತ್ಹೇಳಿ
ಎರಡು ನೇತ್ರ ಯಾವಾಗ ಮುಚ್ಕೊಂಡ್ರೋ
ಹರಿಯುವಂಥ ನದಿಗೆ ಬಲದಪಾದ ಎತ್ತು ಮಡುಗುದ್ರೋ
ಧರೆಗೆ ದೊಡ್ಡವರಿಗೆ ಎಳ್ಳಷ್ಟು ಹೊಟ್ಟೇ ಉರುದ್ಬುಡ್ತಂತೆ
ನೋಡಿದೆಯಾ ನನ್ನ ಮಗನು ಕಿಡುಗಣ್ಣ ರಾಚಪ್ಪಾಜಿ
ಕಣ್ಣು ಮುಚ್ಚುಕೊಂಡು ಹರಿಯುವಂತ ನದೀ ದಂಡಕೆ ಬಂದ್ಬುಟ್ಟು
ಈಗ ಬದುಕುದುರೂ ನಿನ್ನಿಂದೆ ಕೆಟ್ಟರೂ ನಿನ್ನಿಂದೆ
ಬದುಕಿಸ್ದರೆ ನೀರಿನ ಮ್ಯಾಲೆ ನಡೀಸು
ಕೆಡಿಸಿದರೆ ಗುರುವು ನೀರಲ್ಲೆ ಕೆಡಿಸಿಬುಡು
ಕಣ್ಣು ಬಿಟ್ಟು ನೋಡ್ಕಂಡು ನಾನು ಪ್ರಾಣಬಿಟ್ಟೆನು ಹೊರತು
ಕಣ್ಣು ಬಿಟ್ಟು ನೋಡ್ಕಂಡು ನಾನು ಪ್ರಾಣಬಿಡೋದಿಲ್ಲ ಅಂದ್ಬುಟ್ಟು
ಸಮುದ್ರಕರೆಗೆ ಬಂದು ಕಣ್ಣೆರಡು ಮುಚ್ಕೊಂಡು ಬರುತ್ತಾವ್ನಲ್ಲ
ಈಗ ಕಣ್ಣು ಬಿಟ್ಕೊಂಡು ಮಗ ಬಂದಿದ್ರೆ ನೀನೆ ನೋಡ್ಕಂಡು ನೀನೆ
ಮುಳುಗ್ಬುಡಪ್ಪ ಅಂತೇಳಬೋದಾಗಿತ್ತು
ಕಣ್ಣು ಮುಚ್ಕೊಂಡು ಬರುವಂಥವನ ಕೈಬಿಡುವುದು ತರವಲ್ಲ ಅಂತ್ಹೇಳಿ
ಧರೆಗೆ ದೊಡ್ಡಯ್ಯ
ಅಯ್ಯಾ ರಾಚಪ್ಪಾಜಿ ಕಣ್ಣೀಗೆ
ಸಣ್ಣ ಮರಳು ಆಗೋಯ್ತು
ಮೋಡಿಕಾರರ ಕಣ್ಣೀಗೆ
ಹರಿವ ನದಿಯಾಗೋಯ್ತು
ಅವನು ಮರಳಿನ ಮ್ಯಾಲೆ ಗುರುವು
ಗುಡುಗುಡುಗುಡನೆ ಬರುವುತಾನೆ || ಸಿದ್ಧಯ್ಯ ||
ಮಂಟೇಸ್ವಾಮಿ: ರಾಚಪ್ಪಾಜಿ ಸಾಲು (೩)
ಅಯ್ಯಾ ಗುಡುಗುಡನೆ ದೇವ
ಓಡಿಓಡಿ ಬಂದು
ಅಯ್ಯಾ ಏಳು ಅಂಗಡಿ ಸಾಮಾನ
ಕಣ್ಣಾರ ನೊಡಕೊಂಡು
ಧರೆಗೆ ದೊಡ್ಡವರ
ಮುತ್ತಿನ ಜೋಳಿಗೆಯ
ಮುಂಗೈಗೆ ಹಾಕ್ಕೊಂಡು
ಏಳು ಅಂಗಡಿ ಸಾಮಾನ
ಎಲ್ಲಾನೂ ತಗದೂ
ಅವರು ದರೆಗೆ ದೊಡ್ಡವರ
ಮುತ್ತಿನ ಜೋಳಿಗೆಗೆ
ಗೋರಿ ಗೋರಿ ತುಂಬ್ಕೊಂಡು
ಅವರು ಏಳು ಅಂಗಡಿ ಸಾಮಾನ
ಜೋಳಿಗ್ಗೆ ತುಂಬಿದರೂವೆ
ಈ ಧರೆಗೆ ದೊಡ್ಡವರ ಜೋಳಿಗೆ
ಅಂಗಾದ್ರೂ ತುಂಬಲಿಲ್ಲ || ಸಿದ್ಧಯ್ಯ ||
ಏನುರಣ್ಣಾ ಏನುರಣ್ಣs
ಈಗಲೀಗ ಈ ಮೋಡಿಕಾರೆ ಮುಂಡೇ ಮಗನು
ನೋಡಿದ್ರೆ ಗೇಣುದ್ದದ ಜೋಳಿಗೆ
ನಮ್ಮ ಏಳಂಗಡಿ ಸಾಮಾನು ಎಲ್ಲಾನು ಎತ್ಕೊಂಡು ತುಂಬ್ಕೋ ಬುಟ್ನಲ್ಲ
ಅಣ್ಣಾ ನೀರಿನ ಮೇಲೆ ಬಾಳೆ ಎಲೆ ಹಾಸಿದ್ದೊ
ಆ ಬಾಳೆ ಎಲೆನಂದು ಕಣ್ರಣ್ಣ ನಿಮ್ಮದಲ್ಲ
ಇದೂನು ಎತ್ಕೊಳೋನೋ ಇಲ್ಲ ಬುಟ್ಟುಬುಡೋನೋ
ಅಂತ್ಹೇಳಿ ರಾಚಪ್ಪಾಜಿಯವರು ಕೇಳಿದ್ರು
ಏನ್ರಣ್ಣ ಆ ಮೋಡಿಕಾರ ಹೇಳ್ತಾನೆ ಕೇಳು
ಗೇಣುದ್ದದ ಜೋಳಿಗೆ ತಕ್ಕೊಂಡು ಓಡ್ಬಂದ್ಬುಟ್ಟ ನೀರಿನ ಮ್ಯಾಲೆ
ದುಡ್ಡ ಕಸು ಏನೂ ಕೊಡಬೇಡ
ನಿನಗೆ ಬೇಕಾದ ಸಾಮಾನು ಎತ್ಕೊಬುಡು ಅಂತೇಳ್ದೊ
ಎಲ್ಲಾ ಸಾಮಾನ್ನೂವೆ ಗೇಣುದ್ದದ ಜೋಳಿಗೆಗೆ ತುಂಬ್ಕೊಂಡು
ಈ ಬಾಳೆ ಎಲೆ ನಿಮ್ದೊ ನಮ್ದೊ ಅಂತ ಕೇಳುತಾವ್ನಲ್ಲ
ಆ ಸಾಮಾನು ಹೋದಮೇಲೆ
ಹಾಳು ಎಲೆ ಯಾರುಗಣ್ಣ || ಸಿದ್ಧಯ್ಯ ||
ಅಂಥ ಬಾಳೆ ಎಲೆಯಣ್ಣ
ನಮಗೆ ಯಾತುಕ್ಕೆ ಬೇಕರಪ್ಪ
ಅಣ್ಣ ಅಷ್ಟು ಹಣಸುರುದು
ಅಷ್ಟು ಹಣ ಕೊಟ್ಟು ಯಾಪಾರ ಸಾಪಾರ
ತಂದಿದ್ದೆ ಕಣರಣ್ಣ
ಅಯ್ಯೋ ತಂದಿದ್ದ ಯಾಪಾರ
ಇವನ ಒಂದು ಜೋಳಿಗ್ಗೆ ಸಾಲಲಿಲ್ಲ || ಸಿದ್ಧಯ್ಯ ||
ತಂದಿರುವಂಥ ಯಾಪಾರ ಸಾಪಾರs
ಇವನ ಒಬ್ನ ಜೋಳಿಗೆಗೆ ಸಾಲಲಿಲ್ಲವಲ್ರಣ್ಣ
ಎಲ್ಲಾನು ಗೋರಕಬುಟ್ಟಕಣ್ಣಣ್ಣ ಅಂದುಬುಟ್ಟು
ಓ ಜಂಗುಮ, ಎಲ್ಲಾ ಸಾಮಾನ್ನು ನಿನ್ನವೇ ತಕ್ಕೊ
ಆ ಬಾಳೆ ಎಲೇನೂ ನಿನ್ನದೇ ಎತ್ಕೊ ಅಂದ್ರು
ಅಯ್ಯಾ ಏಳು ಬಾಳೆ ಎಲೆಯಾ
ಎತ್ತುಕೊಂಡು ನನ್ನ ಗುರುವು
ಕಿಡುಗಣ್ಣ ರಾಚಪ್ಪಾಜಿ
ಅಯ್ಯಾ ಅದೂ ಒಂದು ಮೂಲೆಗೆ
ಜೋಳಿಗ್ಗಾದರೆ ತುರುಕುತಾರೆ || ಸಿದ್ಧಯ್ಯ ||
ಏಳಂಗಡಿ ಸಾಮಾನ ಜೋಳಿಗ್ಗೆ ತುಂಬಿಕೊಂಡು
ಏಳುಬಾಳೆ ಎಲೆ ತಗದು ಒಚ್ಚೋರಿ ಒರಿಕೆಗೆ ತುರೀಕೊಂಡು
ಆಗಲೀಗ ಹೋಗನ್ರಪ್ಪ ಹೋಗನ್ರಣ್ಣ ಎಂದರು
ಈ ಏಳುಜನ ಮೋಡಿಕಾರರು ಹೇಳ್ತರೆ
ಅಣ್ಣ, ಸಾಮಾನು ಹೊಂಟೋಯ್ತವೆ ಅಂತ
ಯೋಚ್ನೆ ಮಾಡಬ್ಯಾಡಿ ಸುಮ್ಗಿರಿ
ಏಳಂಗಡಿ ಸಾಮಾನು ನಾವು ಕೈಲಿಬಾಯ್ಲಿ
ಹೊರನಾರದಂಗೆ ಹೊತ್ತುಕೊಂಡು ಬಂದಿದ್ದೊ
ನಮ್ಮ ನಮ್ಮ ಸಾಮಾನ ನಾವೆ ಹೊರನಾರದಂತೆ
ಹೊತ್ತುಕೊಂಡು ಬಂದೀವಿ
ಈ ಏಳಂಗಡಿ ಸಾಮಾನ ಎಲ್ಲಾನು ಎತ್ಕೂಂಡವ್ನು
ನೀರುಬುಟ್ಟು ಆಚ್ಗೋದಾನಾ
ಈಗಲೀಗ ಇವನ ಭಾರ ನಮ್ಮ ಅಂಗಡಿ ಭಾರ
ಎಲ್ಲಾ ಭಾರಾನು ಯಾತ್ರೂಮ್ಯಾಲೆ ಬರಬೇಕು?
ನೀರಿನ ಮ್ಯಾಲೆ ಬರಬೇಕು
ಇವನ ಅಂಗಾಲು ತ್ಯಾವಾ ಆಗ್ಬುಟ್ಟ ಮ್ಯಾಲೆ
ಅಂಗಡಿ ಸಾಮಾನ
ನೀವೊಬ್ಬರೂವೆ ಕೊಡುಬ್ಯಾಡಿ || ಸಿದ್ಧಯ್ಯ ||
ಅಯ್ಯಾ ಅಂಗಡಿ ಸಾಮಾನಾ
ನೀವೊಬ್ರೂವೆ ಕೊಡುಬ್ಯಾಡಿ
ಇವನ ಗ್ಯಾನುವಾಗಿ ನೀವು
ಸುತ್ತುಮುತ್ತ ನೋಡುರಣ್ಣ || ಸಿದ್ಧಯ್ಯ ||
ಇವನ ಅಂಗಾಲು ನೋಡ್ಕಳ್ರಣ್ಣ
ಇವನ ಕಾಲು ನೀರಾಗುಬುಟ್ರೆ
ನಮ್ಮ ಅಂಗಡಿ ಸಾಮಾನು ಅಂಗಡೀಗೆ ಬತ್ತವೆ ಅಂತೇಳಿ
ಆ ಎಲ್ಲಾ ಏಳು ಜನ ಮೋಡಿಕಾರರೂ
ರಾಚಪ್ಪಾಜಿಯವರ ಅಂಗಾಲನ್ನೇ ನೋಡ್ತಿದ್ರಂತೆ
ನೀರಿನ ಮ್ಯಾಲೆ ಅಂಗಡಿ ಸಾಮಾನು ಹೊತ್ತುಕೊಂಡು
ರಾಚಪ್ಪಾಜಿಯವರು ಅಲಗುತ್ತಾ ಮಲಗುತ್ತಾ ತಾರಾಡ್ತಾ ತೂರಾಡ್ತಾ
ಆ ನೀರಿನ ಮೇಲೆ ನಡಕೊಂಡು ಬರತಿದ್ರೆ
ಈ ಬೀದಿಗಾಣೆ ಓಡಿ ಬಂದಿದ್ರಲ್ಲ ಯಾರು ರಾಚಪ್ಪಾಜಿ
ಅವರ ಪಾದಲ್ಲಿ ಮೊಣ್ಣಿತ್ತು
ಆ ಮೊಣ್ಣೂವೆ ಕೂಡ
ನೀರೇ ಆಗಲಿಲ್ಲ || ಸಿದ್ಧಯ್ಯ ||
ಅವರ ಪಾದದಲ್ಲಿ ಇರುವಂಥ
ಪಾದಧೂಳು ದೇವ
ನೀರು ಆಗಲಿಲ್ಲ
ಅವನು ನೆಗುನೆಗುತ ನನ್ನ ಗುರುವು
ನೀರಿನ ಮೇಲೆ ಬರುವುತಾರೆ || ಸಿದ್ಧಯ್ಯ ||
ಗುರುವೆ ನೀರಿನ ಮ್ಯಾಲೆ ದೇವ
ನಡಕೊಂಡು ನಡಕೊಂಡು
ಕಿಡುಗಣ್ಣ ರಾಚಪ್ಪಾಜಿ
ಅಯ್ಯಾ ಬರುವ ಕಾಲದಲ್ಲಿ
ಮೋಡಿಕರರು ಗುರುವು
ಅವರು ಗುಳಗುಳುನೆ ಆಳುವುತಾರೆ
ಬಾಳ ದುಃಖ ಮಾಡುತಾರೆ || ಸಿದ್ಧಯ್ಯ ||
ಒಳಗೆರೆಯಿಂದ ಹೊರಗೆ ಬಂದರು ರಾಚಪ್ಪಾಜಿ
ಏನುರಣ್ಣ ಮೋಡಿಕಾರರೆ
ಈ ಏಳಂಗಡಿ ಸಾಮಾನ ನನ್ನದಾಯ್ತು ಕಣ್ರಪ್ಪ
ಈಗಲೀಗ ನೀವು ಸೋತಿರಿ
ನಾನು ಗುರುಮಗ ಗೆದ್ದೋದಿ ಕಣ್ರಣ್ಣ
ಈಗಲಾರು ನನ್ನ ಗುರುಮಗ ಅನ್ನರಪ್ಪ
ಧರೆಗೆ ದೊಡ್ಡವರ ಶಿಷ್ಯ ಅಂತಾ ಕರೀರಪ್ಪ ಅಂದ್ರು
ಛೆ ಮುಂಡೇ ಮಗನೇ
ಧರೆಗೆ ದೊಡ್ಡವರ ಮಗ
ಗುರೂ ಶಿಷ್ಯ ಅಂತ ಕೇಳಿದಿಯಾ
ಇವತ್ತಿನ ದಿವಸದಲ್ಲಿ
ಅಂಗಾಲ ನೀರು ಮೊಣ್ಣಾಗದೆ ಬಂದುಬುಟ್ಟೆಯಲ್ಲೊ
ಅಂಗಾಲ್ದಲ್ಲಿದ್ದಂಥ ಮೊಣ್ಣ ಭೂಮಿಗೆ ಬುಡದೆ ಬಂದಿಯಲ್ಲ
ನೀನು ಘನ ಮೋಡಿಗಾರಾ
ಒಂದು ಮೋಡಿ ಎರಡು ಮೋಡಿ ಕಲಿತಿಲ್ಲ
ನೀನು ನೂರೊಂದು ಮೋಡಿ ಕಲಿತು ಬಂದಿದ್ದೀಯೆ
ಯಾವುದಾದರೂ ಒಂದು ಮೋಡೀವೊಳಗೆ
ಇವನ ಸೋಲಿಸಲೇಬೇಕು
ಇವನನ್ನೇ ನಾವು ಗೆಲ್ಲುಬೇಕು
ಎಂದರಂತೆ || ಸಿದ್ಧಯ್ಯ ||
ಅಯ್ಯಾ ಯಾವಾದರೂ ಮೋಡೀಲಿ
ಇವನ ಸೋಲಿಸಬೇಕು ಕಣರಣ್ಣ
ಅಣ್ಣಾ ಯಾವುದಾರೂ ಮೋಡೀಲಿ
ನಾವು ಗೆಲುಬೇಕು ಕಣರಣ್ಣ
ಇವನ ಊರುಬುಟ್ಟು ಹೊರಗೆ ನೀವು
ಕಳುಗಬೇಡಿ ಎಂದರಲ್ಲ || ಸಿದ್ಧಯ್ಯ ||
ಊರು ಬಿಟ್ಟು ಹೊರಗಡೆ ಇವನ
ಕಳುಗಬ್ಯಾಡ್ರಿ ಕಣ್ರಪ್ಪ ಕಳುಗಬ್ಯಾಡ್ರಿ ಕಣ್ರಣ್ಣ ಎಂದರು
ಕೇಳಿರಣ್ಣ ಈಗ ನಾನೊಂದು ಮೋಡಿ ಆಟ ಆಡಿದ್ದಿ
ನೀವೊಂದು ಮೋಡಿ ಆಟ ಆಡಿದ್ರಿ
ನನ್ನದೊಂದು ಮೋಡಿ ನಿಮ್ಮದೊಂದು ಮೋಡಿ ಕಣ್ರಪ್ಪ
ಈಗಲೀಗ ನಾನು ಅರೇಕಲ್ಲು ಇಂಬೇ ಹ್ಹಣ್ಣು ಮಾಡ್ಬುಟ್ಟಿ
ನಡುಹೊಳೆವೊಳಗೆ ಅಂಗಡಿ ನೀವು ಮಡುಗಬುಟ್ರಿ
ಅಣ್ಣಾ ನಾನೊಂದು ಮೋಡಿ ಮಾಡುತೀನಿ
ನನ್ನ ಮೋಡಿ ಎತ್ತುರುಣ್ಣ || ಸಿದ್ಧಯ್ಯ ||
ಈಗಲೀಗ ಗುರುವೇ ಗುರುದೇವಾ
ನಾನೊಂದು ಮೋಡಿ ಆಟ ಆಡ್ತೀನಿ ಕಣ್ರಪ್ಪ
ನಾನು ಆಡಿದಂಥ ಮೋಡಿ ನೀವು ಗೆದ್ದುಬುಡಿ ಅಣ್ಣದೀರೆ ಎಂದರು
ಏನೋ ಜಂಗುಮ
ನಿನ್ನನೊಂದು ಮೋಡಿ ಆಟ ನಮ್ಮದೊಂದು ಮೋಡಿ ಆಟ
ಈಗ ನೀನು ಮೋಡಿ ಹಾಕಿಯಾ
ಆಮೇಲೆ ನನ್ನ ಮೋಡಿ ನೋಡಿಯಾ
ಅದ್ಯಾವ ಮೋಡಿ ಮಾಡ್ತೀಯೋ ಮಾಡು
ಈಗಲೀಗ ನೀನು ಮಾಡಿದ ಮೋಡಿ
ನಾವು ಗೆಲುತೀವಿ ಅಂತ ಹೇಳುದ್ರು
ಆಗಲೀ ಕಣ್ರಪ್ಪ
ಇದೂ ನಮ್ಮ ಗುರು ಕೊಟ್ಟ ಜೋಳಿಗೆ
ಈ ಜೋಳಗೆಯಲ್ಲಿರತಕ್ಕದ್ದು
ನಮ್ಮ ಗುರುಕೊಟ್ಟ ಈಬತ್ತಿ ಬಸುವಂಗ
ಇದು ಮಲೆಯಾಳದ ಕಪ್ಪು ಕಣ್ರಪ್ಪ
ಈ ಮುತ್ತಿನ ಜೋಳಿಗೆ
ಈಗಲೀಗ ಮಾಯದ ಬೂದಿ
ಮಲೆಯಾಳದ ಕಪ್ಪು
ಈ ಅರಳೀಕಟ್ಟೆ ಜಗಲೀಮ್ಯಾಲೆ
ಆಗಲೀಗ ಮುತ್ತಿನ ಜೋಳಿಗೆವೊಳಗೆ
ಮಾಯದ ಬೂದಿ ಮಲೆಯಾಳದ ಕಪ್ಪನ್ನೇ ಮಡಗ್ಬುಡ್ತೀನಿ
ಈ ಅರಳೀ ಕಟ್ಟೆ ಜಗಲೀಮ್ಯಾಲೆ ಮಡಗ್ಬುಡ್ತೀನಿ ಕಣ್ರಪ್ಪ
ನಮ್ಮ ಗುರು ಕೊಟ್ಟ ಜೋಳಿಗೆ
ನೀವು ಎತ್ತುಬುಡ್ರಣ್ಣ ಎಂದರಲ್ಲ || ಸಿದ್ಧಯ್ಯ ||
ನಮ್ಮ ಗುರುಗಳು ಕೊಟ್ಟ ಜೋಳಿಗೆ
ನೀವು ಎತ್ತುಬುಡ್ರಣ್ಣ ಅಂತ
ಅಯ್ಯಾ ಮುತ್ತಿನ ಜೋಳಿಗೆ
ಮಾಯದ ಬೂದಿ
ಮಲೆಯಾಳದ ಕಪ್ಪ
ಕಿಡುಗಣ್ಣ ರಾಚಪ್ಪಾಜಿ
ಹೊನ್ನರಳೀಯ ಮರ
ಅರಳೀಕಟ್ಟೆ ಜಗಲೀಮ್ಯಾಲೆ
ಮಡಗ್ಬುಟ್ಟು ನನ್ನ ಗುರುವು
ನನ್ನ ಧರೆಗೆ ದೊಡ್ಡವರಿಗೆ
ಕೈಯೆತ್ತಿ ಮುಗಿದರಲ್ಲ || ಸಿದ್ಧಯ್ಯ ||
ನನ್ನ ಧರೆಗೆ ದೊಡ್ಡವ್ರಿಗೆ
ಕೈಯೆತ್ತಿ ಮುಗಿದು
ನನ್ನ ಪರಂಜ್ಯೋತಿಯವರ
ಪಾದವ ನೆನಕೊಂಡು
ನನ್ನ ಗುರುಕೊಟ್ಟ ಜೋಳಿಗೆ
ನೀವು ಎತ್ತುರಪ್ಪ ಎಂದರಂತೆ || ಸಿದ್ಧಯ್ಯ ||
ಅವರು ನೂರೊಂದು ಜನ
ನೂರೊಂದು ಒಕ್ಕುಲು
ಅಯ್ಯಾ ನೂರೊಂದೊಕ್ಕುಲು ಜನ
ಎಲ್ರೂವೆ ಸೇರಕೊಂದು
ನನ್ನ ರಾಚಪ್ಪಾಜಿಯವರ
ಮುತ್ತಿನ ಜೋಳಿಗೆ ಗುರುವೇ
ಕಣ್ಣಾರೆ ನೋಡಕೊಂಡು
ಅಯ್ಯಾ ಎಲ್ಲಾ ಮೋಡಿಕಾರ್ರೂ‍ವೆ
ಓಡಿ ಓಡಿ ಗುರುವೇ
ಬಂದಾರು ನನ್ನ ಗುರುವು
ಅಂದಾಗೆ ಒಂದೂ
ಕಂಡುಗ ಜೋಳಿಗೆಯಲ್ಲ
ನಾವೆತ್ತದೆ ಬುಟ್ಟೀವ
ನೀವೆತ್ಬುಡಿ ಅಣ್ಣದೀರೆ
ಆಗನುತೇಳಿ ಬರುತಾರೆ
ಇದು ಭೂಮಿ ತೂಕದ ಜೋಳಿಗೆ
ಅಂತ ಒಬ್ರೂಗು ಗೊತ್ತಾಗಲಿಲ್ಲ || ಸಿದ್ಧಯ್ಯ ||
ಭೂಮಿ ತೂಕದ ಜೋಳಿಗೆ ಎನ್ನುವುದು ಗುರುವು
ನೂರೊಂದು ಜನ ಒಕ್ಕಲು
ಮೋಡಿಕಾರರಿಗೆ ಒಬ್ರೂಗೂ ಗೊತ್ತಾಗಲಿಲ್ಲ
ಅವರು ಜೋಳಿಗೆಯನ್ನು ಎತುತಾರೆ
ಅವರು ಫಕ್ಕನೆ ಪ್ರಾಣ ಬಿಡುವುತಾರೆ || ಸಿದ್ಧಯ್ಯ ||
ಅಯ್ಯಾ ಮುತ್ತಿನ ಜೋಳಿಗೆ ನೋಡದೆ
ಮೋಡಿಕಾರರು ಗುರುವು
ಅಯ್ಯೋ ಜೋಳಿಗೆ ನೋಡಿದವರು
ಸತ್ತಿ ಮಲಗವರೆ
ಅಯ್ಯೋ ಎತ್ತಾಕೆ ಹೋದವರು
ಪ್ರಾಣವ ಬಿಡುತಾರೆ
ಇದು ಎಂಥ ಮೋಡಿ ಆಟ ಅಂಥ
ಬಾಳ ದುಃಖ ಮಾಡುತಾರೆ || ಸಿದ್ಧಯ್ಯ ||
ಅಯ್ಯಾ ಬದುಕುದ್ರುವೆ ಗುರುವೆ
ನಮ್ಮ ಗುರುಪಾದ ನೆನುಕೊಂಡು
ಬದುಕೊಳ್ಳಿ ಮೋಡಿಕಾರರೆ
ಅಯ್ಯಾ ಸತ್ತೋದ್ರೂವೆ ಗುರುವೆ
ನನ್ನ ಗುರುವಿನ ಪಾದ ನೆನ್ಕೊಂಡು
ಪ್ರಾಣವನ್ನ ನಿಟ್ಟುಬಿಡಿ
ಅಣ್ಣ ಯಾರಯಾರು ಬನ್ನಿರಣ್ಣ
ನಮ್ಮ ಗುರುಗಳ ಜೋಳಿಗೆ ಎತ್ತೀರಣ್ಣ || ಸಿದ್ಧಯ್ಯ ||
ನಮ್ಮ ಗುರುಗಳ ಜೋಳಿಗೆ ಮುಟ್ಟಿದವ್ರು
ಸತ್ತು ಸ್ವರ್ಗ ಸೇರುತಾರೆ || ಸಿದ್ಧಯ್ಯ ||
ನೂರು ಒಂದು ಒಕ್ಕಲು ಜನಗಳಲ್ಲಿ ದೇವ
ಆಗಲೀಗ ಜೋಳಿಗೆ ಮುಟ್ಟಿದವರು
ಪ್ರಾಣ ಬುಟ್ಟು ಬುಡುತಾರೆ
ಧರೆಗೆ ದೊಡ್ಡವರ ಮುತ್ತಿನ ಜೋಳಿಗೆ ನೋಡ್ಬುಟ್ಟು
ಎಷ್ಟೋ ಪ್ರಾಣಿಗಳೆಲ್ಲ ಸತ್ತೀ ಸತ್ತೀ ಮಲಗವರೆ
ಆಗಲೀಗ ಸತ್ತ ಪ್ರಾಣಿಗಳೆಲ್ಲ
ದೇವೇಂದ್ರಾಯ ಬ್ರಹ್ಮದೇವ
ಈಗಲೀಗ ಇದಿಯಮ್ಮನ ಪಾದ ಸೇರಿ
ಸತ್ತು ಸ್ವರ್ಗ ಸೇರತಾಯಿದ್ದರಂತೆ
ಆಗ ಜಗತ್ತುಗುರು ಧರೆಗೆ ದೊಡ್ಡಯ್ಯ
ಅವರು ನಿದ್ರೆ ತಿಳಿದು ಹೋದಮ್ಯಾಲೆ
ಮೇಲಕ್ಕೆ ಎದ್ದರು ಸ್ವಾಮಿ || ಸಿದ್ಧಯ್ಯ ||
ಈಗಲೀಗ ಅರಳೀಕಟ್ಟೆ ಜಗಲೀಮ್ಯಾಲೆ
ಜಗತ್ತು ಗುರು ದರೆಗೆ ದೊಡ್ಡಯ್ಯ
ನಿದ್ರೆ ತಿಳಿದು ಮೇಲಕ್ಕೆ ಎದ್ದಿದ್ರು
ಮೋಡಿ ಆಟದಲ್ಲಿ ಕಿಡುಗಣ್ಣ ರಾಚಪ್ಪಾಜಿಯವರು
ಮೋಡಿಕಾರರನ್ನೇ ಸೋಲಿಸಿಬುಟ್ಟು
ಈಗಲೀಗ ಸತ್ತೀ ಸತ್ತೀ ಬಿದ್ದಿರುವ
ಮೋಡಿಕಾರರನ್ನ ಕಣ್ಣಿಂದ ನೋಡ್ಬುಟ್ಟು
ಈಗ ಸತ್ತ ಪ್ರಾಣಿಗಳೆಲ್ಲ
ದೇವಲೋಕ ಸೇರುಬುಟ್ಟರು
ಜೋಳಿಗೆ ಇವರು ಮುಟ್ಟಿಲ್ಲ
ಕಣ್ಣಿಂದ ನೋಡಿ ಸತ್ತು ಬಿದ್ದವರೆ
ಈಗ ಗುರೂನ ಪಾದ ನೆನಕೊಂಡು
ಈ ಸತ್ತು ಬಿದ್ದಿರತಕ್ಕಂಥ
ಮೋಡಿಕಾರರನ್ನ ಎಚ್ಚರಗೊಳಿಸ್ಬುಟ್ಟು
ಇವರತ್ರ ನಮ್ಮ ಗುರೂಗೆ
ಒಬ್ಬಾ ಮಗಳ ಪಡುಕೊಂಡ್ಹೋಗಿ
ಗುರುವಿನ ಪಾದಕ್ಕೆ ಒಪ್ಪಿಸಬೇಕು ಅಂತ್ಹೇಳಿ
ಕಪ್ಪು ಧೂಳ್ತ ತಗದರಂತೆ
ಅವರ ಮೈಮೇಲೆ ಉರುಬುತಾರೆ || ಸಿದ್ಧಯ್ಯ ||
ಕಪ್ಪು ಧೂಳ್ತನೇ ತಗದು ದೇವಾ
ಅಂಥಾ ಪ್ರಾಣಿಗಳ ಮೇಲೆ ಉರುಬಿದರು
ಸತ್ತೀ ಸತ್ತೀ ಮಲಗಿದ್ದಂಥ
ಮೋಡಿಕಾರರೆಲ್ಲ ಮೇಲಕೆದ್ದು
ರಾಚಪ್ಪಾಜಿಯವರ ಮೊಕ ಕಣ್ಣಿಂದ ನೋಡಿದರು
ಏನುರಣ್ಣ ನಮ್ಮ ಗುರುವಿನ ಮೈಮೆ
ನಮ್ಮ ಗುರೂನ ಶಾಪ
ಈಗ ನಿಮಗೆ ಗೊತ್ತಾಯಿತ್ರಪ್ಪ ಎಂದುರು
ಆಗಲೀ ಗುರುದೇವ
ನಿಮ್ಮ ಒಂದಿಗೆ ಮೋಡಿ ಆಟ ಮಾಡಿ
ನಿಮ್ಮ ಗುರೂ ಜೋಳಿಗೆ ಎತ್ತಿ
ಎಷ್ಟೋ ಭಕ್ತಾದಿಗಳು ಸತ್ತು ಸ್ವರ್ಗ ಸೇರುಬುಟ್ಟರು
ನಿಮ್ಮ ಗುರೂನ ಜೋಳಿಗೆ ನೋಡ್ಬುಟ್ಟು
ನಾವು ಎಷ್ಟೋ ಜನ ಪ್ರಾಣ ಬುಡ್ತಿದ್ದೊ
ನಿಮ್ಮ ಗುರುಗಳ ಮಹಿಮೆ ಕಂಡಂಗಾಯ್ತು
ಅಪ್ಪಾ ನಿಮ್ಮ ಮಹಿಮೆ ತಿಳದಂಗಾಯ್ತು || ಸಿದ್ಧಯ್ಯ ||
ನಿಮ್ಮ ಮಹಿಮೆ ಕಂಡಂಗಾಯ್ತು ದೇವಾ
ನಿಮ್ಮಾ ಗುರುವಿನ ಮಹಿಮೆ
ಕಂಡಂಗಾಯ್ತು ಗುರುವೂ
ನಿಮ್ಮ ಕಪ್ಪು ದೂಳ್ತದ ಮಹಿಮೆ
ಮಾಯ್ತಗಾರ ತಿಳದಂಗಾಯ್ತು ಸ್ವಾಮಿ
ಅಪ್ಪಾ ನಿಮಗು ನಿಮ ಗುರೂಗೂ
ಶಿಷ್ಯ ಮಕ್ಕಳಾಯ್ತೀವಿ || ಸಿದ್ಧಯ್ಯ ||
ನಿಮಗೂವೆ ಶಿಷ್ಯ ಮಕ್ಕಳಾಗುತೀವಿ ದೇವಾ
ನಿಮ್ಮ ಗುರುಗೂ ದೇವಾ ಶಿಶು ಮಕ್ಕಳಾಗುತೀವಿ ಸ್ವಾಮಿ
ನಿಮ್ಮ ಕಪ್ಪು ದೂಳ್ತದ ಮಹಿಮೆ
ನಿಮ್ಮ ಧರೆಗೆ ದೊಡ್ಡವರ ಮುತ್ತಿನ ಜೋಳಿಗೆ ಮಹಿಮೆ
ಮಾಯ್ತುಗಾರ ಧರೆಗೆ ದೊಡ್ಡವರ ಮುತ್ತಿನ ಜೋಳಿಗೆ ಮಹಿಮೆ
ಮಾಯ್ತುಗಾರ ನಮಗೆ ಗೊತ್ತಾಯ್ತು ನನ್ನಪ್ಪ ಎಂದರು
ಕೇಳಿರಪ್ಪಾ ನಮ್ಮ ಗುರುವಿನ ಬಳಿಗೆ
ನಿಮ್ಮ ಮಠ ಮನೆಯಿಂದ ನಾವು ಹಾಗೆ ಓಡೋಗೋಕಾಗೋದಿಲ್ಲ
ನಮಗೆ ಗುರುಗೆ ಬೇಕಾದಂಥ ಭಿಕ್ಷೆ ಕೊಟ್ಟು ಬಿಡಿ
ನಾನು ಹೊರಟೋಯ್ತಿನಿ ಎಂದರು
ಗುರುದೇವ ನಮ್ಮ ಮೋಡಿಕಾರ್ರು‍ನಿಮಗೇನಾಗಬೇಕು ಸ್ವಾಮಿ
ಏನು ಬಿಕುಸ ಏನು ಧರ್ಮ ಕೊಡಬೇಕಪ್ಪ
ತಾಯಿ ತಂದೆ ಅಣ್ಣ ತಮ್ಮ ಸರ್ವಿಷ್ಟು
ಬಂಧು ಬಳಗ ಇಲ್ಲದಿದ್ದಂತ ಶಿಶು ಮಗಳು
ನಮ್ಮ ಪಟ್ಟಣದದಲ್ಲವ್ಳೆ ಕಣಪ್ಪ
ಆ ಮಗಳ ತಂದು ನಿಮಗೆ
ಶಿಶುಮಗಳ ಮಾಡುತೀನಿ || ಸಿದ್ಧಯ್ಯ ||
ಮಂಟೇಸ್ವಾಮಿ: ರಾಚಪ್ಪಾಜಿ ಸಾಲು (೫)
ಈಗಲೀಗ ಗುರುವುs ಬಾಳಿ ಬದುಕಿ
ಸಕ್ಕರೆ ಪಟ್ಟಣದ ದೊರೆಗಳು ಅಂತೇಳಿ ಸಿಗಬೇಕಾದರೆ
ಈಗಲೀಗ ನಾವು ಯಾವುದಾರು ಸಂಸ್ಥಾನ ಹುಡುಕಿ
ಈ ಸಕ್ಕರೆ ಪಟ್ಟಣಕ್ಕೆ ದೊರೆಗಳಾಗಬೇಕಂತೇಳಿ
ಹಣದ ಆಸೆ ಚಿನ್ನ ಬೆಳ್ಳಿ ಆಸೆ ಮುತ್ತು ರತ್ನದ
ಆಸೆ ಮಾಡಿಕೊಂಡು ಯಾರಯಾರು ಗುರುದೇವಾs
ದಾಸ ಜೋಗಿ ತಿರುಕರು ವರಕರು
ಕಾಳಮುಕಿ ಸನಿವೇಸಿ
ಅರದೇಶಿ ಪರದೇಶಿಗಳು ಮುತ್ತು ನವರತುನ ಬೆರಳಿ ಬಂಗಾರ
ಏನಾರೂ ಮೈತುಂಬ ಉಟುಗೊಂಡು ತೊಟಗೊಂಡು
ಏನಾರೂ ಬಂದದ್ದೆ ಆಗಿಬಿಟ್ಟರೆ
ಬಾಳ ಪ್ರೀತಿಯೊಳಗೆ
ಅವರು ಬಾವುಣಿಸಿ ಕರೆಯುತಾರೆ || ಸಿದ್ಧಯ್ಯ ||
ಅಯ್ಯಾ, ಬಾಳ ಪ್ರೀತಿಯವೊಳಗೆ
ಬಾವುಣಿಸಿ ದೇವಾs
ಕರದು ಕರದು ಗುರುವು ದೇವಾ
ನಿಮಗೆ ಒಳ್ಳೇದ ಮಾಡೀವಿ
ಒಳ್ಳೇದ ಯಿಕ್ಕುತೀವಿ
ನಿಮಗೆ ಹೊಟ್ಟೆ ತುಂಬ ನಾವು
ಬಡುಸುತೀವಿ ಗುರುಗಳೆ
ಯಾ ಬನ್ನಿ ದಾಸಪ್ಪ
ಬನ್ನಿ ಗುರುವಯ್ಯಾ
ಬನ್ನಿ ಗುಡ್ಡಪ್ಪ ಎನ್ನುತೀವಿ ಗುರುವು
ಅವರು ಹೊಟ್ಟೆ ಪ್ರೀತಿಯ ಒಳಗೆ
ಕರಕಂಡು ಬರುವುತಾರೆ || ಸಿದ್ಧಯ್ಯ ||
ಅತಿ ಪ್ರೀತಿವೊಳಗೆ ದೇವಾs ಈಗಲೀಗ
ಅಟ್ಟೀ ಅರಮನೆಗೆ ಕರೆತಂದು ವಿಷದಲ್ಲಿ ಕಜ್ಜಾಯದಡಿಗೆ ಉಡುಗಿ
ಸಾಧು ತತುಪುರುಷರು ಈಗಲೀಗ ಗುಡ್ಡ, ಗುರುವ
ದಾಸ ಜೋಗಿ ಕಾಳಮುಕಿ ಸನಿವೇಸಿಗಳಿಗೆ
ಇಷ್ಟು ವಿಷದ ಕಜ್ಜಾಯನೆ ಬಡಿಸಿ
ಊಟಮಾಡಿ ಪ್ರಾಣ ಬಿಟ್ಟು ಕಾಲದಲ್ಲಿ
ಅವರ ಶಂಕು ಜಾಗಟೆ ಬೋನಾಸಿ
ಅವರ ಮೈಮೇಲಿರುವ ವಡವೆ ಆಭರಣ
ಈಗಲೀಗಾs ಗುಡ್ಡಪ್ಪನತ್ತಿರವಿರುವ ಬಿರುದು ಲಾಂಚನಗಳು
ಇಕ್ಕಿರುವಂತ ವಡವೆ ಆಭರಣಗಳು
ಈ ದಾಸಪ್ಪ ಜೋಗಪ್ಪ ಗುಡ್ಡಯ್ಯ ಗುರುವಯ್ಯರಾದಿಯಾಗಿ
ಎಂತೆಂತ ದೆವ್ವದೇವರ ಬಿರುದುಗಳಿದ್ದರೂ ಕೂಡ
ಆಗಲೀಗ ಎಲ್ಲಾ ಅಭರಣಗಳು ಕಿತ್ತು
ಸತ್ತು ಪ್ರಾಣ ಬಿಟ್ಟಂತ ದಾಸ, ಜೋಗಿ ಕಾಳಮುಕಿ ಸನಿವೇಸಿಗಳೇ
ಹಟ್ಟಿ ಅರಮನೆವೊಳಗೆ ನಡುತೊಟ್ಟಿ ಒಳಗೆ
ಹನ್ನೆರಡಾಳುದ್ದಾ ಗುರುದೇವ ಜಲಬಾವಿ ತೆಗೆಯಿಸಿ
ಬಾವಿಗೆ ಆಗಲೀಗ ಜಂಗಮರ ಸತ್ತ ಪ್ರಾಣ ಬಿಟ್ಟವರನ್ನು ಒಪ್ಪಮಾಡಿ
ಈಗಲೀಗ ಗುಟ್ಟಿಲ್ಲದಂತೆ ಬಾಳಿ ಬದುಕುವಂತ
ಸಕ್ಕರೆ ಪಟ್ಟಣದ ದೊರೆಗಳ
ಅಯ್ಯಾ ಕಣ್ಣಾರ ನೋಡಿಕಂಡ್ರು
ನನ್ನ ಧರೆಗೆ ದೊಡ್ಡವರು || ಸಿದ್ಧಯ್ಯ ||
ಗುರುವೆ ಕಣ್ಣಾರೆ ಗುರುವು
ದಿವ್ಯದೃಷ್ಟಿ ಒಳಗೆ ನೋಡಿಕಂಡ ನನ್ನಪ್ಪ
ಅಲ್ಲಮ ಪ್ರಭು ನಮ್ಮ ಪರಂಜ್ಯೋತಿಯವರು
ಈಗ ಸಕ್ಕರೆ ಪಟ್ಟಣಕೆ ನಾವು
ಹೋಗಬೇಕು ಎಂದರಂತೆ || ಸಿದ್ಧಯ್ಯ ||
ಧರೆಗೆ ದೊಡ್ಡವರು, ಈಗ ನಾನು ಸಕ್ಕರೆ ಪಟ್ಟಣಕ್ಕೆ ಹೋಗಬೇಕಲ್ಲ
ಆ ದೊರೆಗಳಾ ಭಕುತಿ ನೋಡಬೇಕಲ್ಲ
ಆ ದೊರೆಗಳ ಸತ್ಯ ತಿಳಿಬೇಕಲ್ಲ
ಈಗ ಹೊನ್ನು ಚಿನ್ನ ಬೆರಳಿ ಬಂಗಾರದ ಆಸೆಗಾಗಿ
ದಾಸ ಜೋಗಿ ಗುಡ್ಡ ಗೊರವ ಕಾಳಮುಕೇಸಿ
ಎಲ್ಲಾರನ್ನು ಕೊಂದು ಬಿರುದು ಲಾಂಚಾಣಗಳನೆ ಕಿತ್ತು
ಅವರು ವಡವೆ ಆಭರಣಗಳನೆ ಕಳೆದು
ಈಗಲೀಗ ಸತ್ತ ಪ್ರಾಣಬಿಟ್ಟವರನ್ನಷ್ಟೆ ಒಪ್ಪ ಮಾಡಿಕೊಂಡು
ಕಾಲ ಕಳೀತವರಲ್ಲಾ
ಅವರ ದೃಡಭಕುತಿ ನೋಡಬೇಕಾದರೆ
ದಾಸ ಜೋಗಿ ತಿರುಕರುವರುಕರು ಕಾಳಮುಕೇಸಿಗೋಳು
ಎಷ್ಟೆಷ್ಟು ಆಭರಣ ತಕ್ಕೊಂಡೋಗಿ ಪ್ರಾಣ ಕೊಟ್ಟವರೆ
ಅದಕೆ ಹೆಚ್ಚಿನ ಆಭರಣವನ್ನೆ ನಾನು ಮಾಡಿಕೊಂಡು
ಆ ದೊರೆಗಳ ಮನೆಗೆ
ನಾವು ಹೋಗಬೇಕು ಎಂದರಲ್ಲಾ || ಸಿದ್ಧಯ್ಯ ||
ಈಗ ಅವರ ಮನೆಗೆ
ನಾನು ಹೋಗಬೇಕು ಅಂತಾ
ಅಲ್ಲಮ ಪ್ರಭು ಮಂಟೇದ ಲಿಂಗಯ್ಯ
ಈಗ ಚಿನ್ನದಲ್ಲಿ ಕಂಡಾಯ
ಗುರುವೆ ಬೆಳ್ಳಿವೊಳಗೆ ಜಾಗಟೆ
ಗುರುವೆ ಬಂಗಾರದ ಗುರುವೆ
ಮುಳ್ಳಿನ ಪವಾಡ
ಪಾದದಲಿ ಹಾಕ್ಕೊಂಡ
ಅವರ ಬಂಗಾರದ ಗುರುವು
ಕೆಂಗುರಿಯ ಗುರುವೆ
ಎದೆಮೇಲೆ ಧರಿಸಿಕೊಂಡು
ಅವರು ಅರವತಾರು ಕಾಸು ಗುರುವೆ
ಮುವತ್ತು ಮೂರು ಬಿರುದು
ಅಷ್ಟು ಖಂಡಗದ ಜೋಳಿಗೆ
ಮುಂಗೈಲಿ ಹಿಡಕಂಡು
ಈಗ ದೊರೆಗಳ ಮನೆಗೆ ದೇವ
ಜಂಗಮರಾಗಿ ಬರುತಾರೆ || ಸಿದ್ಧಯ್ಯ ||
ದೊರೆಗಳ ಮನೆಗೆ ಗುರುವು
ಜಂಗಮ ರೂಪದಲ್ಲಿ ಬಂದರು ಜಗತ್ತು ಗುರುವು
ಧರೆಗೆ ದೊಡ್ಡಯ್ಯ ಬರುವಂತ ರೀತಿ ನೋಡಿ
ಮುಖ ನೋಡಿಕಂಡು ಸಕ್ಕರೆ ಪಟ್ಟಣದ ದೊರಾನ್ ದೊರೆಗಳು
ಏನಿರಣ್ಣಾ! ಇವತ್ತು ಬಂದಿರುವಂತ ಜಂಗಮರು ಎಂದರೆ
ಬಾಳ ಬಂಗಾರ ಉಳ್ಳಾದ ಜಂಗಮರು
ಈಗಲೀಗ ಅಷ್ಟು ಜನ ಜಂಗಮರು ಬಂದಿದ್ದರೂ ಕೂಡ
ಇಂತಪ್ಪ ಜಂಗಮರು ಇಷ್ಟೊಂದು ಆಭರಣ
ಹೊತ್ತುಗಂಡು ಇಲ್ಲೀವರೆಗೆ ಯಾರೂ ಬಂದಿರಲಿಲ್ಲ
ಈ ಬಂದಿರುವ ಜಂಗಮರ
ಕರಿಬೇಕು ಎಂದರಂತೆ || ಸಿದ್ಧಯ್ಯ ||
ಗುರುವೆ ಬಂದೆಂಬೊ ಬಂದಿರುವಂತ
ಜಂಗಮದೇವರು ನಾವು ಕರಿಬೇಕು ಎಂತ
ಗುರುವೆ ಗುರುದೇವ ಅವರು ಓಡಿ ಬಂದು
ನನ್ನ ಜಗತ್ ಗುರುಗಳ
ಮಂದೆ ಬಂದು ನಿಂತಗಂಡು
ಅವರು ಎರಡು ಕೈಯೆತ್ತಿ
ತಾವಾಗಿ ಮುಗಿದರಂತೆ || ಸಿದ್ಧಯ್ಯ ||
ಎರಡು ಕೈಯೆತ್ತಿ ಗುರುವು
ಆಗಲೀಗ ಬಾಗಿ ಶರಣು ಮಾಡಿಕೊಂಡು
ಗುರುದೇವ ನಿಮ್ಮಂತ ಮಾಮುನಿಗಳು
ನಮ್ಮಟ್ಟಿ ಅರಮನೆಗೆ ಬಂದು ಬಹುಕಾಲವಾಗೋಗಿತ್ತು
ಇವತ್ತು ನೀವು ಬಂದಿರೋದ್ರಿಂದ ಸ್ವಾಮಿ
ನಿಮಗೆ ಹಾಲು ಅನ್ನದ ಅಡಿಗೆ!
ದುಡುಗುತೀವಿ ನನ ಗುರುವು
ನಿಮ್ಮ ಬಿರುದುಗೊಪ್ಪುವ ಪೂಜೆ
ನಾವು ಮಾಡಿತೀವಿ ನನ ಗುರುವು
ಅಯ್ಯಾ ನಮ್ಮ ಮನೆಗೆ ನೀವು ಬಂದು
ಬಿನ್ಯನಾದರೂ ಕಳೆಯಬೇಕು || ಸಿದ್ಧಯ್ಯ ||
ನಮ್ಮ ಮನೆಗೆ ಬಂದು ಗುರುದೇವಾs
ಬಿನ್ಯಾ ಅಳಿಬೇಕು ಸ್ವಾಮಿ ಬಿನ್ಯಕಳಿ ಬೇಕು ಗುರುವು
ಬನ್ನಿ ನನ್ನಪ್ಪ ಬನ್ನಿ ಗುರುವೆ ಅಂತೇಳಿ
ಅತೀ ಪ್ರೀತಿಯಿಂದ ಎಲ್ಲಾ ದಾಸ ಜೋಗಿ
ಕಾಲಮುಕೇಸಿ ಸನ್ನಿವೇಸಿಗಳಿಗೆ
ಎಷ್ಟೋ ಬವಣಿಕೆ ಮಾಡಿ ಕರಕೊಂಡೊಯ್ತಿದ್ರು
ಅದಕ್ಕಿಂತ ಅತೀ ಪ್ರೀತಿಯೊಳಗೆ ಧರೆಗೆ ದೊಡ್ಡವರ ಕರೆತಂದು
ಪಟ್ಟೆಮಂಚದ ಮೇಲೆ ಕುಂದ್ರಿಸಿ
ಅವರಾs ಭಾರಿ ಖಂಡಾಯ ಭಾರಿಸಿ
ತಂಬೂರಿ ಮುರಳಿನ ಪವಾಡ ನಡುಮನೆವೊಳಗೆ ಪೂಜಿಸಿ
ಎಡೆ ಸಿದ್ಧಪಡಿಸಿ ಕಡ್ಡಿ ಕರಪೂರ ಮಂಗಳಾರತಿ ಬೆಳಗುಬಿಟ್ಟು
ಗುರುವೆ ನಮ್ಮ ಮನೆಯ ಒಳಗೆ ನೀವು
ಬಿನ್ನನಾದ್ರೂ ಕಳಿರಿ ದೇವಾ || ಸಿದ್ಧಯ್ಯ ||
ಬಿನ್ಯ ಕಳೀರಿ ಗುರುವು ಅಂತೇಳಿ
ಗೊನೆ ಮುರಿಯದ ಬಾಳೆ ಎಲೆ ತಕ್ಕೊಂಡು ಬಂದು
ಧರೆಗೆ ದೊಡ್ಡವರ ಮುಂಭಾಗದಲ್ಲಿ
ಆಗಲೀಗ ವಿಷದ ಕಜ್ಜಾಯ ತಂದು
ಊಟಮಾಡಿ ಸ್ವಾಮಿ ಅಂತೇಳಿ ಧರೆಗೆ ದೊಡ್ಡವರಿಗೆ
ಎಡೆ ಪಡಿಸುವಂತ ಸಮಯದಲ್ಲಿ
ಅವರು ಕೂಡಿಸಿದ್ದ ವಿಷವ ಗುರುವೆ
ಕಣ್ಣಾರೆ ನೋಡುತಾರೆ || ಸಿದ್ಧಯ್ಯ ||
ಗುರುವೆ ಇಕ್ಕಿರುವಂತ ವಿಷದ ಕಜ್ಜಾಯ ದೇವಾ
ಕಣ್ಣಾರ ಗುರುವು ನೋಡಿಕಂಡು ನನ್ನಪ್ಪಾ
ಈ ಶಿವ ಶಿವ ಎಂದವರೆ
ನೇತ್ರ ಮುಚ್ಚವರೆ
ಹರಹರ ಎಂದವರೆ
ಎರಡು ಕಣ್ ಮುಚ್ಚವರೆ
ಅಯ್ಯಾ ಊಟ ಮಾಡಿ ಗುರುವೆ ಅಂತ
ರಾಜು ಮನೆತನದ ದೊರೆಗಳು
ಹಟ್ಟಿ ಅರಮನೆಗೆ ಗುರುವೆ
ಮರೆಯಾಗಿ ಬರುವುತಾರೆ || ಸಿದ್ಧಯ್ಯ ||
ಶಿವಾ ಶಿವಾ ಅಂತೇಳಿ ಎರಡು ನೇತ್ರ ಮುಚ್ಚಿಕೊಂಡು
ತಾವಾಗಿ ಕೂತಿದ್ರು ಜಗತ್ತುಗುರು ಧರೆಗೆ ದೊಡ್ಡಯ್ಯ
ಈ ಸಕ್ಕರೆ ಪಟ್ಣ ದೊರೆಗಳು ಆಗಲೀಗ ಮರೆಯಾಗಿ
ಮನೆಗೆ ಹೊರಟೋದ್ರು ಆಗ ಪರಂಜ್ಯೋತಿ ಪಾತಾಳ
ಜ್ಯೋತಿಯವರು
ಇವರಿಕ್ಕಿರುವಂತ ವಿಷವ ಇವರಿಗೆ ಬಡಿಸಿ
ಅಯ್ಯಾ ಇವರನ್ನೆ ನಾನು
ಒಕ್ಕಲು ಮಾಡಬೇಕು || ಸಿದ್ಧಯ್ಯ ||
ಜಗತ್ತು ಗುರು ಧರೆಗೆ ದೊಡ್ಡಯ್ಯಾs
ದೊರೆಗಳ ಮಂಚದ ಮೇಲೆ ತಾವಾಗೆ ಕುಳಿತಿದ್ದರು
ಆಗಲೀಗ ಸಕ್ಕರೆ ಪಟ್ನದ ದೊರೆಗಳು
ಏನಿರಣ್ಣಾ! ಎಲ್ಲಾ ಜಂಗಮರು ವಿಷದ ಕಜ್ಜಾಯ ಊಟ ಮಾಡಿದ
ಹತ್ತುಗಳಿಗೆ ಐದುಗಳಿಗೆ ಒಂದಗಳಿಗೆ ಒಳಗೆ
ಸತ್ತು ಪ್ರಾಣ ಬಿಟ್ಟು ಬಿಡುತಿದ್ರು
ಈ ಇಷ್ಟು ಕಜ್ಜಾಯ ಊಟ ಮಾಡಿದ ಜಂಗುಮ
ಪಟ್ಟೆ ಮಂಚದ ಮೇಲೆ ಸುಮ್ಮನೆ ಕೂತವನಲ್ಲಾ
ಇವನು ಇನ್ನೂ ಪ್ರಾಣ ಬಿಡಲಿಲ್ಲಾ
ಇವನ ಬಂಗಾರವಾ ಕಳೆಯಲಿಲ್ಲ || ಸಿದ್ಧಯ್ಯ ||
ಆಗಲೀಗ ಗುರುದೇವ
ಕೇಳಿರಪ್ಪಾ ದೊರಾನ್ ದೊರೆಗಳೆ
ಈಗ ನಮಗೆ ಆನಂದವಾದ ಊಟಮಾಯ್ತು
ನಮ್ಮ ಕಂಡಾಯಕ್ಕೆ ಶಿವಪೂಜೆಯಾಯ್ತು
ನಾನು ಬಾರಿಸುವಂತ ತಂಬೂರಿಗೂ ಶಿವಪೂಜೆವಾಯ್ತು ಕಣ್ರಪ್ಪ
ಈಗ ನಿಮ್ಮ ನಿಮ್ಮ ಹಟ್ಟಿಮನೆ ಬಿಟ್ಟೋಯ್ತಿನಿ ಅಂತೇಳಿ
ಎಲ್ಲಾ ಬಿರುದು ಲಾಂಚಾಣ ಹೊತಗಂಡು ಧರೆಗೆ ದೊಡ್ಡವರು
ದೊರೆಗಳ ಮನೆಬಿಟು
ಹೊರಗಡೆ ಬಂದಾರಲ್ಲಾs || ಸಿದ್ಧಯ್ಯ ||
ಹೊರಗಡೆ ಬಂದರು ದೇವಾ
ಇವತ್ತಿನಾ ದಿವಸ ವಿಷಯಿಕ್ಕುದವರ ಮನೆ
ನಾಶಸ್ಥಾನ ಮಾಡಬೇಕು
ಇವರ ವಂಶಕ್ಕೆ ಒಬ್ಬರನೂ ಮಡಗಬಾರದು ಅಂತೇಳಿ
ಈ ಇಸಯಿಕ್ಕುದವರ ಮನೆ ನಾಶ ಮಡಿಬಿಟ್ಟು
ನಾನಾಗೆ ಹೋಗಬೇಕಂತೇಳಿ
ಜಗತ್ ಗುರು ಧರೆಗೆ ದೊಡ್ಡಯ್ಯ
ಆಗಲೀಗ ದೊರೆಗಳ ಮಕ್ಕಳ ರಾಜಬೀದಿಯೊಳಗೆ
ಆಟಪಾಟವಾಡುತ್ತಿದ್ದರಂತೆ
ಬನ್ನಿರಪ್ಪಾ ಮಕ್ಕಳೆ ಬನ್ನಿರಿ ಕಂದಾ
ನಿಮಗೆ ತಿಂಡಿಕೊಡತೀವಿ ಅಂತೇಳಿ
ಅವರು ಮನೇಲಿ ಕೊಟ್ಟಿದ್ದಂತ ಒಂಬತ್ತು ವಿಷದ ಕಜ್ಜಾಯ
ಒಂಬತ್ತು ಮಕ್ಕಳಿಗೆ
ಭಾಗವಾಗಿ ಕೊಟ್ಟಾರಲ್ಲಾs || ಸಿದ್ಧಯ್ಯ ||
ಅಯ್ಯಾ ಜಂಗಮರು ಕೊಟ್ಟಂತ
ಕಜ್ಜಾಯ ಅಂತೇಳಿ
ಎಲ್ಲಾ ಮಕ್ಕುಳು ದೇವ
ಊಟ ಮಾಡಿ ಗುರುವೆ
ಊಟ ಮಾಡಿದಂತ
ಆರುಗಳಿಗೆ ದೇವ
ಮೂರುಗಳಿಗೆ ವಳಗೆ
ಎಲ್ಲಾ ಮಕ್ಕಳು ದೇವ
ಸತ್ತು ಪ್ರಾಣ ಬಿಟ್ಟಾರಲ್ಲಾ
ಅಲ್ಲೆ ಅಲ್ಲೆ ಬಿದ್ದಾರಲ್ಲ || ಸಿದ್ಧಯ್ಯ ||
ಎಲ್ಲಾ ಮಕ್ಕಳು ಸ್ವಾಮಿ
ಸತ್ತು ಪ್ರಾಣ ಬಿಟ್ಟ ಕಾಲದಲ್ಲಿ ಗುರುವು
ಈಗ ವಿಷ ಕೊಟ್ಟವರ ದಮನೆ ನಾಶನವಾಯ್ತು
ಹಾಗಂದು ಜಗತ್ತು ಗುರು ಧರೆಗೆ ದೊಡ್ಡಯ್ಯ
ಊರು ಮುಂದೆ ಇರುವ ಅರಳಿಕಟ್ಟೆ ಜಗಲಿಗೆ ಬರುತ್ತಿದ್ದರು
ಸಕ್ಕರೆ ಪಟ್ಟಣದ ದೊರೆಗಳು ಓಡೋಡಿ ಬಂದು
ಧರೆಗೆ ದೊಡ್ಡವರ ಪಾದ ಇಡಕಂಡು
ಗುರುದೇವಾ ನಿಮ್ಮ ಮಹಿಮೆ ಮೈತಗಾರ ಏನು ಎಂತು
ಎನ್ನುವುದು ನಮಗೆ ಗೊತ್ತಾಗಲಿಲ್ಲ ದೇವಾ
ನಿಮ್ಮಾs ಜಂಗಮರು ಎನ್ನುತೇಳಿ ನಾವು ತಿಳಿದು
ನಿಮಗೆ ವಿಷದ ಕಜ್ಜಾಯ ತಂದು ನಾವು ಊಟಕ್ಕೆ ಬಡಿಸಿದ್ದರಿಂದ
ನಮ್ಮ ಮನೆ ವಿಷವಾಯ್ತು ಗುರುವೆ
ನಮ್ಮ ಮನೆ ಹಾಳು ಬಿತ್ತು || ಸಿದ್ಧಯ್ಯ ||
ನಮ್ಮ ಮನೆ ವಿಷಾ ಗುರುದೇವ
ನಮ್ಮ ಮನೆ ಬರಿದಾಗೋಯ್ತು
ಅಗೋಯ್ತು ಆಗೋಯ್ತು ಎನ್ನುತೇಳಿ
ಧರೆಗೆ ದೊಡ್ಡವರ ಪಾದ ಹಿಡಕಂಡು
ಹುಟ್ಟಿದ ಮಕ್ಕಳು ಸತ್ತ ಮೇಲೆ ಗುರುವು
ನಾವು ಎಲ್ಲೋಗಿ ಸೇರಬೆಕು
ಯಾ ತಾವ ಸೇರಬೆಕು
ಯಾರನಾ ಸೇರಿ ಬಾಳಿ ಬದುಕಬೇಕು ಎನುತೇಳಿ
ನಿಮಗೆ ಒಕ್ಕಲಾಗಿ
ಇರುತೀವಿ ಎನುತಾರಾಗ || ಸಿದ್ಧಯ್ಯ ||
ಈಗಲೀಗ ನಿಮಗೆ ಒಕ್ಕಲಾಗಿ ಬಾಳಿಬದುಕುತೀವಿ ಸ್ವಾಮಿ
ಎಂದೆಂದಿಗೂ ನಮ್ಮ ಕೈಬಿಡುಬೇಡಿ ಗುರುವೆ ಎನುತೇಳಿ
ಧರೆಗೆ ದೊಡ್ಡವರ ಪಾದ ಹಿಡಕೊಂಡಾಗ ಗುರುವು
ಆಗ ಪುಟ್ಟ ಬುದ್ಧಿ ರಾಜಬುದ್ಧಿ ಎನುವಂತ ನಿಮಗೆ
ಹೆಸರಾಗಲಿ ಕಂದ ಎನುತೇಳಿ
ರಾಜವಂಸದಾ ಮಕ್ಕಳ ಶಿಶು ಮಕ್ಕಳ ಮಾಡಿಕೊಂಡು
ಧರೆಗೆ ದೊಡ್ಡಯ್ಯ
ಸಕ್ಕರೆ ಪಟ್ಟಣ ಬಿಟ್ಟು
ನನ್ನ ದೇವರು ದಯಮಾಡುತಾರೆ || ಸಿದ್ಧಯ್ಯ ||
ಅಯ್ಯಾ ನಿಮ್ಮಿಂದಲೇ ಕಂದಾ
ನಮಗೆ ಹಗಲುಪೂಜೆ ಕಂದ
ಇರುಳು ಪೂಜೆ ಕಂದಾ
ನನಗಾಗಬೇಕು ಎಂತಾ
ಧರೆಗೆ ದೊಡ್ಡಯ್ಯ
ಈ ಸಕ್ಕರೆ ಪಟ್ನದ
ದೊರೆಗಳ ಮಕ್ಕಳ
ಕರೆಕೊಂಡು ಗುರುವು
ಈಗ ಎಲ್ಲಿಂದ ಎಲ್ಲಿಗೆ
ನಾನು ಹೋಗಬೇಕು ಎಂದರಲ್ಲಾ || ಸಿದ್ಧಯ್ಯ ||
ಮಂಟೇಸ್ವಾಮಿ: ರಾಚಪ್ಪಾಜಿ ಸಾಲು (೪)
ಗುರುವೆ ಅಂತಪ್ಪ ಮಗಳು ತಂದು ನನ್ನ ಗುರುವು
ನಿಮಗೆ ಶಿಶು ಮಗಳು ನಾವು ಮಾಡುತೀವಿ
ನಿಮ್ಮ ಗುರುಗುವೆ ಶಿಶು ಮಗಳ ನಾವೆ ಮಾಡುತೀವಿ
ಈ ತಬ್ಬಲಿ ಮಗಳ ಗುರುವೆ
ನಿನಗೆ ಮಗಳ ಮಾಡುತೀವಿ || ಸಿದ್ಧಯ್ಯ ||
ಗುರುದೇವಾ ತಾಯಿ ತಂದೆ ಅಣ್ಣ ತಮ್ಮ ಬಂದು ಬಳಗs
ಯಾರಂದ್ರೆ ಯಾರಿಲ್ಲಾ ಗುರುವೂ
ಯಾರೂ ಇರದಿದ್ದ ಮಗಳ ನಿಮಗೆ
ಶಿಶು ಮಗಳಾಗಿ ಮಾಡುತೀವಿ ಸ್ವಾಮಿ
ಈ ದಿಕ್ಕಿಲ್ಲದ ಮಗಳಿಗೆ
ನೀವೆ ಕಾವಲು ನನ ಗುರುವು || ಸಿದ್ಧಯ್ಯ ||
ಅಪ್ಪಾಯಾರೂ ಇಲ್ಲದ ಮಗಳ
ನೀವೇ ಕಾಪಾಡಬೇಕು || ಸಿದ್ಧಯ್ಯ ||
ಯಾರಪ್ಪಾ ನನ ಕಂದಾs ತಾಯಿ ತಂದೆ ಬಂಧು ಬಳಗ
ದಿಕ್ಕಿಲ್ಲದಂತ ಮಗಳು ಯಾರಪ್ಪಾ ಎಂದರೂ
ಗುರುದೇವಾ ಇವಳ ಹೆಸರು ಹೀರೇ ಚನ್ನಾಜಮ್ಮ ಕಣ್ರಪ್ಪ
ಯಾರೂ ಇಲ್ಲದ ಮಗಳಾ ನೀವೆ ಕರಕಂಡೋಗಿ
ಶಿಶುಮಗಳನ್ನಾಗಿ ಮಾಡಿಕೊಂಡು ಈ ದಿಕ್ಕಿಲ್ಲದ ಮಗಳಿಗೆ
ನೀವೆ ಕಾವಲು ಗುರುವು ಎನುತೇಳಿ
ಕಿಡಗಣ್ಣು ರಾಚಪ್ಪಾಜಿ ಬಳಿಗೆ ತಾನಾಗಿ ಬಾರವ್ವ ಮಗಳೆ
ಬಾರೋ ಕಂದಾ ಈ ದೇವರಿಗೆ ಮಗಳಾಗಿ
ಈ ಗುರುವಿಗೆ ಮಗಳಾಗಿ ಹೋಗವ್ವ ಎನುತೇಳಿ
ರಾಚಪ್ಪಾಜಿಯವರಿಗೆ ಮಗಳಾಗಿ
ಚೆನ್ನಮ್ಮಾಜಮ್ನ ಕರತಂದು
ಅವರು ಒಂದಾಗಾದರೆ ಕಳುಗುತಾರೆ || ಸಿದ್ಧಯ್ಯ ||
ಈ ಗುರುವಿಗೆ ಮಗಳಾಗಿs ಹೋಗವ್ವ ಕಂದಾ
ಈ ದೇವರಿಗೆ ಮಗಳಾಗಿs ಹೋಗಿ ಬದುಕವ್ವ
ಹಾಗಂದು ಗುರುವೆs ಮೋಡಿಕಾರರು ಗುರುವು
ಅವರು ಚೆನ್ನಮ್ಮಾಜಿನದೇವs ಕರೆ ತಂದು ನನ ಗುರುವೆ
ನನ್ನ ರಾಚಪ್ಪಾಜಿಯವರ ಮುಂಬಾಗದಲ್ಲಿರಸವರೆ
ಇಂಥ ರಾಚಪ್ಪಾಜಿ ಪಾದಕೆ
ಬಾಗಿ ಶರಣು ಮಾಡುತಾಳೆ || ಸಿದ್ಧಯ್ಯ ||
ಈಗಲೀಗ ಗುರುವುs
ವಿಜೇ ನಗರದಲ್ಲಿ ಈಗಲೀಗ ತ್ಯಾಗಲಿಗ ರಾಚಪ್ಪಾಜಿಯವರು ಬಂದು
ವಿಜೇ ನಗರದ ಮೋಡಿಗಾರರ
ಆಗಲೀಗ ಮೋಡಿ ಆಟದಲ್ಲಿ ಸೋಲಿಸಿ
ಹಿರೇಚನ್ನಮ್ಮನ ಶಿಶುಮಗಳಾಗಿ ಮಾಡಿಕೊಂಡು
ವಿಜೇನಗರ ಬಿಟ್ಟು ಬರುವಾಗ ಆ ರಾಚಪ್ಪಾಜಿಯವರು
ಹಿರೇ ಚನ್ನಮ್ಮನ ಕರೆದು ಮುಂಬಾಗದಲ್ಲಿ ನಿಂದರಿಸಿಕೊಂಡು
ವಿಜೇ ನಗರದಲ್ಲಿ ವಾಸಸ್ಥಾನ ಮಾಡತಕ್ಕಂತ ಮೋಡಿಕಾರರಿಗೆ
ಎತ್ತಿ ಶಾಪ ಕೊಡುವುತಾರೆ
ಸಿದ್ದಯ್ಯಾ ಸ್ವಾಮಿ ಬನ್ನಿ || ಸಿದ್ಧಯ್ಯ ||
ಇಂತಪ್ಪ ಮೋಡಿಯಾಟದಲ್ಲಿ ಗುರುವೂs
ಈ ಮೋಡಿಕಾರರು ಘನ ವಿದ್ಯಕಾರರು ಇವರಲ್ಲ
ಇವರಿಗೆ ಶಾಪ ಕೊಟ್ಟು ಮುಂದಕ್ಕೋಗಬೇಕಂತ್ಹೇಳಿ
ಕೇಳಿರಣ್ಣಾ ಮೋಡಿಕರರೆ
ಈಗಲೀಗ ನೀವು ಸುಳ್ಳು ಹೇಳಿ ಬಾಳಿಬದಕ್ ಬೇಕೆಂದರೂ ಕೂಡ
ನಿಮ್ಮ ಬಾಯಲಿ ಆಡುವ ಮಾತು
ನಿಜವಾಗಿ ಬರಲಪ್ಪs || ಸಿದ್ಧಯ್ಯ ||
ನೀವು ಆಡಿದಂತಾ ಮಾತು
ನಿಜವಾಗಿ ಬರಬೇಕು
ನಿನ್ನ ಬಾಯಲಿ ನನ್ನ ಕಂದ
ಸುಳ್ಳುಬರಲು ಬಾರದು
ಎನುತೇಳಿ ನನ ಗುರುವು
ಎತ್ತಿಶಾಪ ಗುರುವು
ಕೊಟ್ಟುಬುಟ್ಟು ನನ್ನಪ್ಪ
ಅಯ್ಯಾ ರಾಚಪ್ಪಾಜಿಯವರು
ಚೆನ್ನಾಮ್ಮಾಜಮ್ಮನ ದೇವಾ
ವಂದಿಗೆ ಕರ ಕಂಡು
ನನ್ನ ಧರೆಗೆ ದೊಡ್ಡವರ ಬಳಿಗೆ
ಓಡಿ ಓಡಿ ಬರುವುತಾರೆ || ಸಿದ್ಧಯ್ಯ ||
ಓಡೋಡಿ ಬಂದರು ದೇವಾ
ಜಗತ್ತು ಗುರು ಅಲ್ಲಾಮಾಪ್ರಭು ಮಂಟೇದ ಲಿಂಗಯ್ಯ
ಪರವಸ್ತು ಪಾವನ ಮೂರ್ತಿ ಈ ಧರೆನೆಲ್ಲಾ ತೂಕಮಾಡಿ ಬಂದಂಥs
ಧರೆಗೆ ದೊಡ್ಡವರು ತಾವಾಗೇ ಬಿದ್ದು
ಬಿದ್ದರೆ ತಿಳಿದು ಮೇಲಕ್ಕೆ ಎದ್ದು, ಎರಡು ಕಣ್ಣು ಹೊಸಕುತ್ತಿದ್ದರು
ಅದೇ ಹೊತ್ತಿನಲ್ಲಿ ಕಿಡುಗಣ್ಣುರಾಚಪ್ಪಾಜಿಯವರು
ಚೆನ್ನಮ್ಮನಾ ಕರೆತಂದು ಧರೆಗೆ ದೊಡ್ಡವರ ಮುಂಭಾಗದಲ್ಲಿರಿಸಿಕೊಂಡು
ಗುರುವಿನ ಪಾದಕೆ
ಗುರುವೆ ಬಗ್ಗಿ ಶರುಣು ಮಾಡುತಾರೆ || ಸಿದ್ಧಯ್ಯ ||
ನನ್ನ ಧರೆಗೆ ದೊಡ್ಡವರಿಗೆ
ಎತ್ತಿ ಶರಣು ಮಾಡುತಾರೆ || ಸಿದ್ಧಯ್ಯ ||
ಶರಣು ಮಾಡಿದ ಮಗನs
ಕಣ್ಣಿಂದ ನೋಡಿ ಜಗತ್ತು ಗುರೂs
ಏನಪ್ಪಾ ನನ ಕಂದ ರಾಚಪ್ಪಾಜಿ
ನಾನು ಮಲಗಿ ನಿದ್ರೆ ಮಾಡುವಾಗ ಕಂದಾs
ಗುರುದೇವಾ ನಿಮ್ಮ ಮುತ್ತಿನ ಜೋಳಿಗೆ ಕಾಯ್ಕೊಂಡು
ನಿಮ್ಮ ತಲೆದಸಿ ಇರುತೀನಿ ಪಾವಾಡಿಸಿ ನಿದ್ರೆ ಮಾಡಿ ಅಂತೇಳ್ದೆ
ನನ ಮುತ್ತಿನ ಜೋಳಿಗೆ ಮಾಯದ ಬೂದಿ ಮಲೆಯಾಳದ ಕಪ್ಪು
ತಗಂಡು ಎಲ್ಲಿಗೊರಟೋಗಿದ್ದೆ ಕಂದಾ
ಈ ಮಗಳು ಯಾರಪ್ಪಾ ಕಂದಾ ಎಂದರು
ಜಗತ್ತು ಗುರುವೆ ಮೂಡಾಗ್ಲಿ ಹೋಗಪ್ಪ ಪಡ್ಲಾಗಿ ಹೋಗು
ಬಡಗಲಾಗೆ ಹೋಗು ಕಂದಾ
ಮೂರು ದಿಕ್ಕಿಗೆ ಎಲ್ಲಾರೂ ಹೋಗಿ
ಆಸರಕೆ ಬೀಸರಕೆ ತೀರಿಸು
ತೆಂಕಲಾಗೆ ಹೋಗಬೇಡ
ಎಂದು ಹೇಳಬುಟ್ರಲ್ಲ ಗುರುದೇವಾ
ಏನು ಇರಬೌದು ಆ ಕಾಡಲ್ಲಿ
ತೆಂಕಲ ಕಾಡಾ ಕಣ್ಣಲಿ ನೋಡಿಬರಬೇಕು ಅಂತೇಳಿ
ನಾನು ಹೊರಟೋದೆ ಗುರುದೇವಾ
ಅಲ್ಲಿ ಮೋಡಿಕಾರರ ಕೈಗೆ ಸಿಕ್ಕೋಗಿಬಿಟ್ಟೆ
ನಿಮ್ಮಾs ಕಪ್ಪು ಧೂಳುತದ ಮಹಿಮಯನೆಲ್ಲಾನು
ನಿಮ್ಮ ಕಪ್ಪುದೂಳ್ತದೂಳಿಗೆ ನಾನು
ಗೆದ್ದೆನೊ ಮಾಯಕಾರಾs || ಸಿದ್ಧಯ್ಯ ||
ನಿಮ್ಮ ಕಪ್ಪು ದೂಳ್ತದದ ದೇವಾ
ಮಹಿಮೆಯಿಂದ ಗುರುವೆ
ಮೋಡಿಕಾರರ ಗುರುವೆ
ಮೋಡಿಕಾರರ ಗುರುವೆ
ಸೋಲಿಸಿದೆ ಗುರುವೇ
ನಿಮ್ಮ ಪಾದಪೂಜೆ ಮಾಡೋಕೊಬ್ಬಳ
ಶಿಶು ಮಗಳ ಪಡೆದು ತಂದೆ || ಸಿದ್ಧಯ್ಯ ||
ನಿಮ್ಮ ಪಾದ ಪೂಜೆ ಮಾಡದಕ್ಕೆ ಸ್ವಾಮಿs
ಈ ಚನ್ನಾಜಮ್ಮನ ಮೋಡಿ ಆಟದಲ್ಲಿ ಗೆದ್ದು
ಕರಕಂಡು ನಿಮ್ಮ ಬಳಿಗೆ ಬಂದೆ ಗುರುದೇವಾ ಅಂದರು
ರಾಚಪ್ಪಾಜಿ ನಾನು ಪಾವಡಿಸಿ ನಿದ್ರೆ ಮಾಡೋದ್ರೊಳಗಾಗಿ
ಮೋಡಿಕಾರರ ಹೋಗಿ ಗೆದ್ದು
ಈಗಲೀಗ ಈ ಶಿಶು ಮಗಳ ಪಡೆಕೊಂಡು
ಬಂದುದಕ್ಕೆ ಸರಿವೊಯ್ತಲ್ಲಾ ಕಂದಾ
ಆ ಮೋಡಿಯಾಟದಲಿ
ನೀನೇನಾದ್ರೂ ಸೋತಿದ್ರೆ ಕಂದಾ
ಬದುಕಿ ಬರುತಿದ್ಯಾ ಮಗನೆ
ಬಂದು ನನಗೆ ನೀನು
ಶಿಶುಮಗನಾಗುತಿದ್ದ್ಯಾ || ಸಿದ್ಧಯ್ಯ ||
ಅಪ್ಪಾ ನೀ ಬಂದು ಕಂದಾ
ನನಗೆ ಶಿಶು ಮಗನು ಆಗುತಿದ್ದ್ಯಾ ಕಂದಾ
ನನ್ನ ಮಾತು ಮೀರಿ ನನ್ನ ಮಗನೆ
ಎಲ್ಲಿಗೂ ಹೋಗಬೇಡ || ಸಿದ್ಧಯ್ಯ ||
ಈ ಗುರು ಕೊಟ್ಟ ಮಾತಿಗೆ
ತಪ್ಪಿ ನಡೆಯಬೇಡ
ಈ ಗುರು ಕೊಟ್ಟ ಒಡೆತನಕ್ಕೆ
ಮೀರಿ ನಡೆಯಬೇಕು
ನಾವು ಕೊಟ್ಟರೆ ವರ ಮಗನೆ
ಇಟ್ಟರೆ ಶಾಪವಯ್ಯ || ಸಿದ್ಧಯ್ಯ ||
ಕೊಟ್ಟರೆ ನಾನು ವರ ಮಗನೆ
ಇಟ್ಟುಬುಟ್ರೆ ಶಾಪ ನನ ಕಂದಾs
ನನ್ನ ಶಾಪಕ್ಕೆ ಸಿಕ್ಕಿ ನಾಳೆ ದಿನ ನರಳಬೇಡ ನನ ಕಂದಾ
ಈ ಗುರು ಮಾತ ತಿರಸ್ಕಾರ ಮಾಡಿಬುಟ್ಟು
ಇನ್ನೆಲ್ಲೂ ಹೋಗಬೇಡ ಮಗನೆ ಎಂದರು
ಆಗಬಹುದು ಗುರುದೇವಾ ಆಗಲಿ ನನ್ನಪ್ಪ
ನಿಮ್ಮ ಮಾತ ಮೀರಿ ಗುರುವು ನಾನೆಲ್ಲಿ ಹೋಗದಿಲ್ಲ ಗುರುದೇವಾ
ಹಾಗಂದು ಕಿಡುಗಣ್ಣು ರಾಚಪ್ಪಾಜಿಯವರು
ಗುರುವಿನ ಪಾದಕೆ
ಬಗ್ಗಿ ಶರಣು ಮಾಡುತಾರೆ || ಸಿದ್ಧಯ್ಯ ||
ಬಾರವ್ವ ನನ ಕಂದ ಬವ್ವ ಮಗಳೆ
ಬಾರೋ ನನ ಕಂದ ಶಿಶು ಮಗಳೆ
ಈಗಲೀಗ ರಾಚಪ್ಪಾಜಿಯವರಿಗೆ ಶಿಶು ಮಗಳಾಗಿ ಬಂದಿಯವ್ವಾ
ನನಗೂ ಕೂಡ ನೀನು ಶಿಶು ಮಗಳಾಗಿ ಬಂದೀಯ ಕಂದಾ
ಬವ್ವಾ, ಎನುತೇಳಿ ಗುರುದೇವ
ರಾಚಪ್ಪಾಜಿಯವರ ವಂದಿಗೆ ಕರಕೊಂಡು
ಹಿರೇಚನ್ನಾಜಮ್ಮನ ಕರಕೊಂಡು
ಹೊನ್ನರಳಿ ಕರಲಕಟ್ಟಿ ಜಗಲಿ ಬಿಟ್ಟುಬಿಟ್ಟು ಗುರುದೇವಾ
ಈಗ ಇಲ್ಲಿಂದ ಗುರುವೆ
ನಾ ಇನ್ನೆಲ್ಲಿಗೆ ಹೋಗಲಪ್ಪಾ || ಸಿದ್ಧಯ್ಯ ||
ಅಯ್ಯಾ ವಿಜೇನಗರ ದೇವ
ಬಿಟ್ಟು ಬಿಟ್ಟು ನನ ಗುರುವು
ಅರಳಿಕಟ್ಟೆ ಜಗುಲಿ
ಬಿಟ್ಟುಬಿಟ್ಟು ನನ್ನಪ್ಪ
ಈ ಹಾಲು ಗುರುಗಾನಿ ಗರುವೆ
ಆದಿಗುರು ದಯಮಾಡುತಾರೆ || ಸಿದ್ಧಯ್ಯ ||
ಗುರವೆ ಹೀರೇಚನ್ನಾಜಮ್ಮನ
ವಂದಿಗೆ ಕರಕೊಂಡು
ಕಿಡುಗಣ್ಣು ರಾಚಪ್ಪಾಜಿ
ಶಿಶು ಮಗನ ಮಾಡಿಕೊಂಡು
ಈ ಹಾಲು ಗುರುಗಾನಿಗೆ
ಧರೆಗೆ ದೊಡ್ಡವರು ತಾನಾಗೆ ಬರುವಾಗ
ಈ ಹಾಲುಗುರು ನಿಂಗಮ್ಮನ ಮಗಳಲ್ಲೊ ಗುರುದೇವಾ || ಸಿದ್ಧಯ್ಯ ||
ಅಯ್ಯಾ ಹಾಲು ಗುರು ನಿಂಗಮ್ಮನ
ಮಗಳು ಎಂದರೆ ಗುರುವೆ ಮಟ್ಟ ಮಂಗಳವಾರ
ಸುಟ್ಟು ಸುಕ್ರವಾರ ತುಂಬಿದ ಸೋಮವಾರ
ತುಂಬಿದವಮಾಸ್ಯೆ ಗುರವೆ ಗುರುದೇವ
ಅವಳು ಒಂದು ಮನೆ ಒಳಗೆ
ಒಬ್ಬಳೆ ಪ್ರಾಣಬಿಟ್ಟಳಂತೆ || ಸಿದ್ಧಯ್ಯ ||
ಹಾಲು ಗುರು ನಿಂಗಮ್ಮನ ಮಗಳು ದೇವಾ
ಮಟ್ಟು ಮಂಗಳವಾರ ಸುಟ್ಟು ಶುಕ್ರವಾರ
ತುಂಬಿದ ಸೋಮವಾರ ಸೂರ್ಯ ಮೂಡುವಂತ ಟೈಮಿನಲ್ಲಿ
ತುಂಬಿದ ಅಮವಾಸ್ಯೆ ದಿಸ ತಾ ಸ್ವತಃ ಪ್ರಾಣ ಬಿಟ್ಟಿದ್ರಂತೆ
ಹಾಲು ಗುರು ಪಟ್ಟಣದ ಜನಗಳೆಲ್ಲಾ ಕೂಡಿ
ಸತ್ತ ಶವಾನೆ ಒಪ್ಪಮಾಡಿಬಿಟ್ಟು ಹಿಂದುರಿಗಿ ಹೋಗುತ್ತಿದ್ದರು
ಅದೇ ಟೈಮಿನಲ್ಲಿ ಧರೆಗೆ ದೊಡ್ಡವರು
ಈಗಲೀಗ ರಾಚಪ್ಪಾಜಿ ಕರಕೊಂಡು
ಹಿರೇ ಚೆನ್ನಾಜಮ್ಮನ ಕರಕೊಂಡು
ಆ ಹೆಣ ಹೊತ್ತುಕೊಂಡು ಹೋದ ಮಾರ್ಗದಲ್ಲಿ
ಈ ದೇವ್ರು ಬರುತ್ತಿದ್ದರಂತೆ
ಈವತ್ತು ತುಂಬಿದವಾಮಾಸ್ಯೆಯಾದ್ರಿಂದ
ಈವತ್ತಿನಾ ದಿವಸ ತುಂಬಿದ ಸೋಮವಾರವಾದ್ರಿಂದ
ಈಗ ಸತ್ತು ಸ್ವರ್ಗ ಸೇರುತಕ್ಕಂತ ಶಿಶುಮಗಳನ್ನೆ
ನಾನು ಮಗಳ ಮಾಡಕಬೇಕಲ್ಲ
ತುಂಬಿದಾ ಅಮವಾಸ್ಯೆ ತುಂಬು ಸೋಮವಾರ
ಸತ್ತಂತಾ ಪ್ರಾಣಿ ನಾಳೆ ದಿವಸ ನನಗೆ ಬೇಕಾದ ಬದುಕು ಅಂತೇಳಿ
ಧರೆಗೆ ದೊಡ್ಡವರು ಮಂಟೇದಲಿಂಗಪ್ಪ
ಆ ಊರ ಜನಗಳೆಲ್ಲಾ ಅವರವರ ಮನೇಗೋದ ಕಾಲದಲ್ಲಿ
ಸತ್ತ ಶವದಾ ಬಳಿಗೆ ಬಂದು ಶವದ ಮುಂಭಾಗದಲ್ಲಿ
ಬಲದಲ್ಲಿ ರಾಚಪ್ಪಾಜಿ ಎಡದಲ್ಲಿ ಹಿರೇ ಚನ್ನಾಜಮ್ಮ
ಮಧ್ಯದಲ್ಲಿ ಧರೆಗೆ ದೊಡ್ಡವರು
ಸತ್ತಾ ಶವದಾ ಮುಂಭಾಗದಲ್ಲಿ ಕೂತಗೊಂಡು
ಆರುಶಾಸ್ತ್ರ ಹದಿನೆಂಟು ಪುರಾಣ ಪಾರಾಯಣ ಓದಿ
ಕಪ್ಪು ಧೂಳತನೆ ತಗದು ಸತ್ತಾ ಸಮಾದಿ ಮೇಲೆ
ಕಪ್ಪು ಧೂಳ್ತ ಪಿಡಿದರಂತೆ || ಸಿದ್ಧಯ್ಯ ||
ಅಯ್ಯಾ ಸತ್ತ ಪ್ರಾಣವ
ಬಿಟ್ಟಿದ್ದದಂತ ಪ್ರಾಣಿ
ಶವಾ ಬಿಟ್ಟು ದೇವಾ
ಭೂಮಿಯಿಂದ ಗುರುವೆ
ಹುತ್ತಾ ಮೂಡಿದ
ಅಪ್ಪಂದ ನನ ಗುರುವು
ಅವಳು ಕಿಲಿಕಿಲಿ ನೆಗುತ
ದೇವ ಮೇಲಿಕ್ಕೆ ಎದ್ದಾಳಂತೆ || ಸಿದ್ಧಯ್ಯ ||
ಅಪ್ಪಾ ಎತ್ತಣ ನಾಡವರು
ನೀವು ಯಾವ ರಾಜ್ಯದವರು
ನನ್ನ ಸತ್ತಂತ ಪ್ರಾಣಿಯಾ
ಪಡೆದೆಯಲ್ಲೋ ನನ ತಂದೆ
ಅಪ್ಪಾ ನಿಮಗೆ ಮಗಳು ಆಗುತೀನಿ
ನಿಮಗೆ ಶಿಷ್ಯಳಾಗುತೀನಿ || ಸಿದ್ಧಯ್ಯ ||
ನಿಮಗೆ ಶಿಷ್ಯಳಾಯ್ತೀನಿ ದೇವಾ
ನಿಮಗೆ ಮಗಳಾಯ್ತೀನಿ ನನ್ನಪ್ಪಾ ನೀವು ಯಾರು ತಂದೆ
ನಿಮ್ಮ ಹೆಸರೇಳಿಬಿಡಿ ಗುರುವು ಎಂದರು
ಕಂದಾ, ನಾನಾಗಿದ್ದು ನಾನು ಪಡೆದ ಮೇಲೆ
ಮಗಳಾಯ್ತಿನಿ ಎಂದು ಕೇಳಿದ್ಯಲ್ಲವ್ವ
ತುಂಬಿದಮವಾಸ್ಯೆ ತುಂಬು ಸೋಮವಾರ ಕಂದಾ
ನೀನು ಸತ್ತು ಪ್ರಾಣ ಬಿಟ್ಟು ಬಿಟ್ಟದ್ದೆಲ್ಲೋ ಕಂದಾ
ಹಾಲುಗುರು ನಿಂಗಮ್ಮನ ಮಗಳೆನ್ನುವಂತ ಹೆಸರು
ಈ ಸಮಾಧಿವಳಗೆ ಹಾಳಾಗುಬುಡ್ಲಿ
ಧರೆಗೆ ದೊಡ್ಡವರ ಶಿಶು ಮಗಳು
ನಿನ್ನ ‘ದೊಡ್ಡಮ್ಮ ತಾಯಿ’ ಎಂತ
ನಾಮಕರಣ ಆಗಲವ್ವ || ಸಿದ್ಧಯ್ಯ ||
ಅಯ್ಯಾ ದೊಡ್ಡಮ್ಮ ತಾಯಿ ಅಂತ
ನಾಮಕರಣ ನಿನಗೆ
ಅಗಲಿ ನನ ಕಂದಾ
ಹಾಗಂದು ನನ ಗುರುವು
ದರೆಗೆ ದೊಡ್ಡಪ್ಪಾ
ಇಂಥ ತೋಪಿನ ದೊಡ್ಡಮ್ಮ ಎಂದು
ನಾಮಕರಣ ಇಟ್ಟರಲ್ಲ || ಸಿದ್ಧಯ್ಯ ||
ಅವ್ವಾ ಬಾರವ್ವ ನನ ಕಂದಾ
ಬವ್ವ ನನ ಮಗಳೆ
ನನ್ನ ತೋಪಿನಾ ದೊಡ್ಡಮ್ಮ
ನನ್ನ ಹಿರೇ ಚನ್ನಾಜಮ್ಮ
ನನ್ನ ಕಿಡುಗಣ್ಣು ರಾಚಪ್ಪಾಜಿ
ಬನ್ರೊ ನನ್ನ ಕಂದಾ
ಬನ್ರೊ ನನ್ನ ಮಕ್ಕಳೆ
ಈ ನರಲೋಕದ ಒಳಗೆ
ನಿಮ್ಮ ಭೂಲೋಕದ ಒಳಗೆ
ಈ ರಾಚಪ್ಪಾಜಿಯವರಿಗೆ
ಧರುಮ ಪತ್ನಿ ಮಾಡತೀನಿ || ಸಿದ್ಧಯ್ಯ ||
ನಿನ್ನ ರಾಚಪ್ಪಾಜಿಯವರಿಗೆ
ಏಳವ್ವ ದೊಡ್ಡಮ್ಮ
ಧರುಮ ಪತ್ನಿ ನಿನ್ನ ಮಾಡುತೀನಿ
ನಿನಗೆ ಹರಿಸಿನ ಕುಂಕುಮ ಕೊಟ್ಟು ಸ್ಥಿರವಾಗಿ ಇಡುತ್ತೀನಿ
ನಿನಗೆ ಮುತ್ತೈದೆ ಭಾಗ್ಯ
ನಿಮ್ಮಬ್ಬರಿಗೂ ಕೊಡುತ್ತೀನಿ
ಸತಿಪತಿ ಉಳ್ಳಾದವರ
ಮಾಡೂತೀನಿ ಎಂದರಲ್ಲಾ || ಸಿದ್ಧಯ್ಯ ||
ರಾಚಪ್ಪಾಜಿಗೂ ನಿನಗೂವೆ ಕಂದಾs
ಧರ್ಮ ಪತ್ನಿ ಮಾಡುತೀನಿ ಕಂದಾ
ನಿನಗೆ ಮುತ್ತೈದೆ ಭಾಗ್ಯ ಸ್ಥಿರವಾಗಿ ಕೊಡುತೀನಿ
ಅಕ್ಕಸ್ಥೆ ಕುಂಕುಮದ ಭಾಗ್ಯ ನಿನಗೆ ಘನಭಾಗ್ಯ ಕೊಡುತೀನಿ ಕಂದ
ರಾಚಪ್ಪಾಜಿ ಕೈಯಾ ಹಿಡಿಸಿ
ಕನ್ಯಾದಾನ ಮಾಡುತೀನಿ || ಸಿದ್ಧಯ್ಯ ||
ಇಂತಿಂಥ ದೇವ ಮಾನವರ ಮುಂದೆ ಗುರುವುs
ವಿಷ್ಣು ಈಶ್ವರ ಬ್ರಹ್ಮ ತಿರುಮೂರ್ತಿ
ಈಗಲೀಗ ಕುಲಕೊಬ್ಬ ಕೋಟಿಗೊಬ್ಬ ಶರಣ
ನರಲೋಕದ ಸತ್ಯಾ ಶರಣರ ಮುಂದೆ ಗುರುವು
ಧರೆವೊಳಗೆ ಧರೆಗೆದೊಡ್ಡವರು
ಈ ರಾಚಪ್ಪಾಜಿಗೂ ತೋಪುನ ದೊಡ್ಡಮ್ಮನಗು
ಕೈಯಿಡಿಸಿ ಕನ್ಯಾದಾನ ಮಾಡಿಕೊಂಡು ಗುರುದೇವಾ
ಎಲ್ಲಾ ದೈವ ದೇವ ಮಾನವರ ಕೈಲಿ
ಕಿಡುಗಣ್ಣು ರಾಚಪ್ಪಾಜಿ ತೋಪುನ ದೊಡ್ಡಮ್ಮ
ಧರ್ಮ ಪತ್ನಿ ಆದರೂ ಅಂತೇಳಿ
ಎಲ್ಲಾ ದೇವಮಾನವರ ಕೈಲಿ
ಅವರು ಅಕ್ಕಿನಾದ್ರೂ ಹಿಡಿಸುತಾರೆ || ಸಿದ್ಧಯ್ಯ ||
ಅಯ್ಯಾ ರಾಚಪ್ಪಾಜಿಯವರಿಗೆ
ದುಡುವುಳ್ಳು ದೊಡ್ಡಮ್ಮನ
ಧರ್ಮದ ಪತ್ನಿ ಮಾಡಿ
ಅಯ್ಯಾ ಮೂರುಜನ ಮಕ್ಕಳ
ಗುರುವೆ ವಂದಿಗೆ ಕರಕೊಂಡು
ಈಗ ಎಲ್ಲಿಂದ ಎಲ್ಲಿಗೆ ನಾನು
ಹೋಗಬೇಕು ಎಂದರಲ್ಲಾ || ಸಿದ್ಧಯ್ಯ ||
ಈಗಲೀಗ ನರ ಲೋಕಕ್ಕೆs ಮತ್ತೈದೆ ಭಾಗ್ಯ ತಂದೀ
ಈ ನಡೆದ ನರಲೋಕಕ್ಕೆ ಕನ್ಯಾದಾನ ಆಗುವಂತ ಫಲ ಪಡೆತಂದಿ
ಈಗ ರಾಚಪ್ಪಾಜಿಗೂ ದೊಡ್ಡಮ್ಮ ತಾಯಿಗೂ ಕೈಯಿಡಿಸಿ
ಕನ್ಯಾದಾನ ಎಲ್ಲಾ ದೈವ ದೇವ ಮಾನವರ ಕೈಲಿ ಮಾಡಿಸಿ
ಈಗ ನರಲೋಕ್ಕೆ ಮುತ್ತೈದೆ ಭಾಗ್ಯ
ತಂದಂತ ತೋಪಿನಾ ದೊಡ್ಡಮ್ಮಂತೇಳಿ
ನಾಮುಕರುಣಾ ಕಟ್ಟಿಸಿಕೊಂಡು
ಹಿರೇ ಚೆನ್ನಾಜಮ್ಮಾನ ಕರಕೊಂಡು
ಕಿಡುಗಣ್ಣು ರಾಚಪ್ಪಾಜಿನ ಕರಕೊಂಡು
ದುಡುವುಳ್ಳ ದೊಡ್ಡಮ್ಮ ತಾಯಿ ಕರಕೊಂಡು
ಧರೆಗೆ ದೊಡ್ಡವರು ಮಂಟೆದಾಲಿಂಗಪ್ಪ
ಇನ್ನು ಮುಂದಕ್ಕೆ ನನ್ನ ಸ್ವಾಮಿ
ಬಿಜಯ ಮಾಡುತಾರೆ || ಸಿದ್ಧಯ್ಯ ||
ಗುರುವೆ ಇನ್ನು ಮುಂದಕ್ಕೆ
ಧರೆಗೆ ದೊಡ್ಡವರು
ನನ್ನ ಮಂಟೇದ ಲಿಂಗಪ್ಪ
ನನ್ನ ಮಾಯಕಾರದ ಒಡೆಯ
ಈಗ ಎಲ್ಲಿಂದ ಎಲ್ಲಿಗೆ ನಾವು
ಹೋಗಬೇಕು ಎಂದರಲ್ಲಾ || ಸಿದ್ಧಯ್ಯ ||
ಈಗಲೀಗ ಗುರುವುs ಈಗ ಎಲ್ಲಿಂದ ಎಲ್ಲಿಗೆ
ಹೋಗಬೇಕಂತೇಳಿ ಆಗಲೀಗ ದೂರ ದೃಷ್ಟಿವೊಳಗೆ
ಮಾಯ್ದ ಬಿರುದಿನಲ್ಲಿ ಕಣ್ಣಿಂದ ನೋಡಿದರು
ಸಕ್ಕರೆ ಪಟ್ಟಣದಲ್ಲಿ
ದೊರೆ ಮಕ್ಕಳು ಅಂದ್ರೆ ಗುರುವೆ
ಭಾರಿ ದೊಡ್ಡವರಂತೆ || ಸಿದ್ಧಯ್ಯ ||
ಅಯ್ಯಾ ಸಕ್ಕರೆ ಪಟ್ಟಣ ದೇವಾ
ದೊರೆಗಳು ಎಂದರೆ
ಅಯ್ಯಾ ಹೊನ್ನು ಚಿನ್ನಕ್ಕಾಗಿ
ಮುತ್ತು ರತ್ನಕ್ಕಾಗಿ
ಹಣ ಕಾಸುಗಾಗಿ
ಬೆರಳಿ ಬಂಗಾರಕ್ಕಾಗಿ
ಅವರು ಬಾಳು ಬಾಲಾಟದಲ್ಲಿ
ಪುಣ್ಯವಂತರಾಗಿ ನಾವು
ಬಾಳುಬೇಕು ಎನುತೇಳಿ
ನಾವು ಸ್ಥಿತಿವಂತರಾಗಿ
ಬದುಕಬೇಕು ಎನುತೇಳಿ
ಅವರು ಕೆಟ್ಟ ಭಾವನೆ ಮಾಡಿಕೊಂಡು
ವಿಷದ ಹೊಳೆಗೆ ದುಡುಗುತಾರೆ || ಸಿದ್ಧಯ್ಯ ||
ಮಂಟೇಸ್ವಾಮಿ: ಕಲ್ಯಾಣದ ಪಟ್ಟಣದ ಸಾಲು (೧)
ಉತ್ತರ ದೇಸವನೆ ಬಿಟ್ಟು ಬಿಟ್ಟ ಗುರುವು
ಇಷ್ಟೊಂದು ಬಿರುದು ಲಾಂಚಾಣಗಳನೆ ಧರಿಸಿಕಂಡು
ಈಗಾ ಎಲ್ಲಿಂದ ಎಲ್ಲಿಗೆ ನಾನು ಹೋಗಬೇಕು ಎನುತ ಹೇಳಿ
ಜಗಂಜ್ಯೋತಿಯವರು
ಪರಂಜ್ಯೋತಿಯವರು ಪಾತಾಳ ಜ್ಯೋತಿಯವರು
ಅಲ್ಲಾಮ ಪ್ರಭು ಮಂಟೇದಾ ಲಿಂಗಪ್ಪ
ಈಗ ಆದಿ ಕಲ್ಯಾಣಕೆ ನಾನು
ಹೋಗಬೇಕು ಎಂದರಲ್ಲಾ || ಸಿದ್ಧಯ್ಯ ||
ಇದು ಆದಿ ಕಲ್ಯಾಣ,
ಆದಿ ಕಲ್ಯಾಣದ ಮಟಮನೆ ಎಂದರೆ
ಅದು ಒಂದನೆ ಕೈಲಾಸ
ಈ ಕಲ್ಯಾಣಕೆ ಹೋಗಬೇಕು
ಬಸವಣ್ಣದೇವರ ದುಡುವ ನೋಡಲೇಬೇಕು
ಅವರ ಮಡದಿ ನೀಲಮ್ಮನ ಸತ್ಯ ನೋಡಲೇಬೇಕು
ಆ ಗಂಡ ಹೆಂಡ್ತಿರ ದುಡುವ
ನಾವೇ ನೋಡಲೇಬೇಕು || ಸಿದ್ಧಯ್ಯ ||
ಅಯ್ಯ ಗಂಡನಲಿ ದುಡುವೋ
ಅವರ ಮಡದಿಯಲಿ ಬಕುತಿಯೋ
ನಾವಾಗೆ ನೋಡಬೇಕು
ಆ ಬಸವಣ್ಣನವರ ಬದುಕು ಕಳೆಯಬೇಕು
ಆ ನೀಲಮ್ಮನವರ ಪತುವರತಾನಗಳ ನಾನೆ ನೋಡಲೇಬೇಕು
ಅವರ ಗಂಡ ಹೆಂಡ್ತಿರ ದುಡಮನವ
ನಾವೇ ನೋಡಲೇಬೇಕು || ಸಿದ್ಧಯ್ಯ ||
ಆದಿ ಕಲ್ಯಾಣದ ಮಠಕೆ ದೇವಾ
ನಾನಾಗೆ ಹೋಗಬೇಕಲ್ಲಾ
ಈಗ ಬಸವಣ್ಣನ ದುಡ ನೋಡಬೇಕು
ಅವರ ಮಡದಿ ನೀಲಮ್ಮನವರ ಪತಿವ್ರತ ನೋಡಬೇಕು
ಅವರ ಸತಿ ಪತಿಗಳ
ಬುದ್ದಿ ಭಾವ ನೋಡಬೇಕಲ್ಲ ಅಂತಹೇಳಿ
ಅವರು ಧರೆಗೆ ದೊಡ್ಡವರು ಗುರುವು
ಅವರು ಯೋಚಿಣಿಯ ಮಾಡಿಕಂಡು || ಸಿದ್ಧಯ್ಯ ||
ಈಗ ಭಗುತಿವುಳ್ಳ ಬಸವಣ್ಣ
ನೀತಿ ಉಳ್ಳ ನೀಲಮ್ಮ
ಆಗಲೀಗಾ ಸತಿ ಪತಿಗಳೆಂದರೇ
ಆದಿ ಕಲ್ಯಾಣದಲ್ಲಿ ಕೋಟಿಗೊಬ್ಬ ಶರಣ
ಕುಲುಕೊಬ್ಬ ಭಕುತಾ
ಅರುವತ್ತಾರುಮಂದಿ ಜಂಗಮರು
ಮುವತ್ತು ಮೂರು ಮಂದಿ ಮುನಾದಾ ಮುನಿಗಳು
ಲಕ್ಷುದ ಮೇಲೆ ತೊಂಬತ್ತೇಳು ಕೋಟಿ
ಸತ್ಯ ಶರಣು ಮಾತುಮರು
ಅಪ್ಪ ಎಲ್ಲಿರುವೇ ಮಾಯುಕಾರ
ನೀ ಒದಗಿ ಬಾಪ್ಪ
ಧರ್ಮ ಗುರುವೇ || ಸಿದ್ಧಯ್ಯ ||
ನನ್ನ ಧರೆಗೆ ದೊಡ್ಡಯ್ಯ
ಮಂಟೇದಾ ಲಿಂಗಪ್ಪ
ಅಲ್ಲಾಮ ಪ್ರಭು
ನನ್ನ ಪರಂಜ್ಯೋತಿಯವರು
ಈಗಾ ಆದಿ ಕಲ್ಯಾಣಕೆ ನಾನು
ಹೋಗಬೇಕು ಎಂದರಲ್ಲಾ || ಸಿದ್ಧಯ್ಯ ||
ಗುರುವೇ ಅದಿ ಕಲ್ಯಾಣಕೆ ಗುರುವೇ
ನಾನೆ ಹೋಗಬೇಕು
ಬಸವಣ್ಣನವರ ಗುರುವು
ಸತ್ಯ ನೋಡಲೇಬೇಕು
ಆ ನೀಲಮ್ಮನವರ ದೇವಾ
ಭಗುತಿ ತಿಳಿಯಬೇಕು
ಅವರ ಸತಿ ಪತಿಯ ದುಡುವ
ನಾನೆ ನೋಡಲೇಬೇಕು || ಸಿದ್ಧಯ್ಯ ||
ಅವರ ಮಡದಿಯ ದುಡುವು ಗೊತ್ತಿಲ್ಲಾ
ಇಲ್ಲಾ ಬಸವಣ್ಣನ ಭಕುತಿಯ ಕಾಣೆನಲ್ಲ
ಅವರ ಭಕುತಿ ಸತ್ಯನೋಡಬೇಕಲ್ಲ ಅಂತ
ಧರೆಗೆ ದೊಡ್ಡವರು
ಉತ್ತರ ಖಂಡದಲಿ ನಿಂತುಕಂಡು
ಆದಿ ಕಲ್ಯಾಣದ ಪಟ್ನ
ಕಣ್ಣಿಂದ ನೋಡುವಾಗ ಗುರುವು
ಆದಿ ಕಲ್ಯಾಣದ ಪಟ್ಟಣದಲಿ
ಹೊಲಿಯರ ಹೊನ್ನಪ್ಪ
ಅವನೊಬ್ಬ ಶಿವಶರಣ
ಮಾದಿಗರ ಚನ್ನಯ್ಯಾ
ಅವನೊಬ್ಬ ಶಿವಶರಣ
ನನ್ನ ಮಡಿವಾಳ ಮಾಚಪ್ಪ
ಒಬ್ಬ ಶಿವಶರಣಾs
ಸುವ್ವಾ ಬಾ ಚನ್ನ ಬಸವಣ್ಣಾ || ಸುವ್ವಾ ಬಾ||
ಅಯ್ಯ ಮಡಿವಾಳು ಮಾಚಪ್ಪs
ಅವನೊಬ್ಬ ಶಿವಶರಣ
ನನ ಕುಂಬಾರ ಗುಂಡಯ್ಯs
ಅವನೊಬ್ಬ ಶಿವಶರಣ
ನನ ಗಾಣಿಗರ ದಾಸಯ್ಯ
ಒಬ್ಬ ಶಿವಶರಣಾ || ಸುವ್ವಾ ಬಾ||
ನನ್ನ ಗಾಣಿಗರ ದಾಸಯ್ಯ
ಅವನೊಬ್ಬ ಶಿವಶರಣ
ನನ್ನ ಕುರುಬರ ಬೀರಪ್ಪ
ಅವನೊಬ್ಬ ಶಿವಶರಣ
ಒಕ್ಕಲಿಗರ ಮುದ್ದಯ್ಯ
ಅವನೊಬ್ಬ ಶಿವಶರಣ
ನನ್ನ ದೊಂಬರ ಕ್ಯಾತಯ್ಯಾ
ಒಬ್ಬ ಶಿವಶರಣಾs || ಸುವ್ವಾ ಬಾ||
ಗುರುವೆ ದೊಂಬರ ಕ್ಯಾತಪ್ಪ
ಅವನೊಬ್ಬ ಶಿವಶರಣ
ನನ ಕುರುಬರ ಬೀರಪ್ಪ
ಅವನೊಬ್ಬ ಶಿವಶರಣ
ನನ್ನ ಗುರುಕರ ಬೀರಯ್ಯ
ಒಬ್ಬ ಶಿವಶರಣಾ || ಸುವ್ವಾ ಬಾ||
ನನ್ನ ತುರುಕರ ಬೀರಯ್ಯ
ಅವನೊಬ್ಬ ಶಿವಶರಣ
ನನ್ನ ಅಂಬುಗರ ಚೌಡಯ್ಯ
ಅವನೊಬ್ಬ ಶಿವಶರಣ
ಅವರು ಇಂತಿಂತ ಶರಣರು
ಇರುತಾರೇ || ಸುವ್ವಾ ಬಾ||
ಕೋಟಿಗೆ ಒಬ್ಬ ಶರಣ
ಕುಲಕೆ ಒಬ್ಬ ಭಕುತಾ ದೇವಾ
ಈಗಲೀಗ ಕಲ್ಯಾಣದ ಬಸವಣ್ಣನವರು
ಆದಿ ಕಲ್ಯಾಣ ಪಟ್ಟಣಕೆ
ಎಂತಹ ಶಿವಶರಣ ಮಾತುಮರು ಎಂದರೆ
ಏನೇನೋ ಪಡದಂತಹ ಶರಣ ಮಾತುಮರು ಗುರುವೇ
ಇಂತಿಂತಹ ಶರಣ ಮಾತುಮರು ಗುರುವೂ
ಆದಿ ಕಲ್ಯಾಣ ಪಟ್ಟಣದಲ್ಲಿ
ವಾಸಸ್ಥಾನ ಮಾಡುವಾಗ ಗುರುವು
ಈ ಶಿವ ಶರಣ ಮಾತುಮರು ಅಂದುರೇ
ಅಂಗಾಲ ಜಡೆಯವರು
ಮುಂಗಾಲ ಜಡೆಯವರು
ಅವರು ಕೋಟಿಗೊಬ್ಬ ಶರಣಾರು
ಕುಲುಕೊಬ್ಬ ಭಕುತಾರು
ಅವರು ರುಂಡುಪುಂಡಾ ಜಂಗಮರು
ಎಂದವರೆ ನನ ಗುರುವು
ಅವರು ನಿದ್ರೆಯ ತೊರೆದವರು
ನೇಮವ ತೊರೆದವರು
ಗುರುವೇ ಶಿವ ಪೂಜೆ ತೊರೆದವರು
ಶಿವಜ್ಞಾನವ ಮರೆತವರು
ಹೆಣ್ಣನೆ ತೊರೆದವರು
ಮಣ್ಣನೇ ತೊರೆದವರು
ನಿದ್ರೆಯ ತೊರೆದವರು
ಅನ್ನವ ತೊರೆದವರು
ಆರಾದಿಗಳ ದೇವಾ ಮರೆತವರು ಶರಣಾರು
ಅವರು ಇಂತಿಂಥ ಶರಣಾರು ಇರುತಾರ || ಸುವ್ವಾ ಬಾ||
ಇಂತಿಂಹ ಶರಣ ಮಾತುಮರು
ಆದಿ ಕಲ್ಯಾಣ ಪಟ್ಟಣದಲ್ಲಿ
ಬಸವಣ್ಣನವರಾ ಗದ್ದಿಗೆ ಒಳಗೆ
ರಂಡು ಪುಂಡು ಜಂಗಮರು
ಬೋಳು ಬೋಳು ಜಂಗಮರು
ಆದಿ ಕಲ್ಯಾಣ ಪಟ್ಟಣದಲ್ಲಿ ಅಡಕವಾಗಿದ್ದರಂತೆ
ಅಂತ ಆದಿ ಕಲ್ಯಾಣದಲ್ಲಿರುವಾಗ ಗುರುವೂ
ಪರಂಜ್ಯೋತಿ ಪಾವನ ಮೂರುತಿ
ಅಲ್ಲಮ ಪ್ರಭು ಮಂಟೇದ ಲಿಂಗಪ್ಪ
ಜಗಂಜ್ಯೋತಿಯವರು
ಈಗ ಆದಿ ಕಲ್ಯಾಣ ಪಟ್ಟಣಕ್ಕೆ ಹೋಗುಬೇಕಲ್ಲ
ಬಸವಣ್ಣ ನೀಲಮ್ಮನೋರಾ ಭಕುತಿ ಸತ್ಯ ನೋಡಬೇಕು
ಅಲ್ಲಿ ಇರುತಕಂತಹ
ಶರಣರ ದುಡುವಾ ನಾನೇ ನೋಡಲೇಬೇಕು || ಸಿದ್ಧಯ್ಯ ||
ಅಲ್ಲಿ ಇರುವಂತಹ ಗುರುವೇ
ಸತ್ಯ ಶರಣರ ದುಡುವ
ನಾನೇ ನೋಡಲೇಬೇಕು
ಶರಣರ ಭಕುತಿ
ನಾನೇ ತಿಳಿಯಲೇ ಬೇಕು
ಹಾಗೆಂದು ನನ ಗುರುವು
ಧರೆಗೆ ದೊಡ್ಡಯ್ಯ
ನನ್ನ ಮಂಟೇದಾ ಲಿಂಗಪ್ಪ
ನನ ಕಂಡಾಯದ ಮೂರುತಿ
ಅವರು ಉತ್ತುರು ಕಂಡವನ್ನೇ
ಬಿಟ್ಟುಬಿಟ್ಟು ನನ್ನಪ್ಪ
ಅವರು ಕಾಲು ಚೊತ್ತು ಮಾಡಿ
ಗುರುವೇ ಕೈಯಿ ಚೊತ್ತು ಮಾಡಿ
ಅವರು ಕುಷ್ಠ ರೋಗಿ ಯಾಸವನ್ನೆ
ತಾಳಿಕಂಡುರು ಮಾಯಿಕಾರ || ಸಿದ್ಧಯ್ಯ ||
ಗುರುವೇ ಕುಷ್ಠುರೋಗಿಯ ಗುರುವೇ
ಯಾಸವಾ ಗುರುವೂ
ತಾಳಿಕಂಡು ನನಪ್ಪ
ಧರೆಗೆ ದೊಡ್ಡಯ್ಯ
ಗುರುವೇ ಆರು ಕಂಡುಗಾ
ಯಗ್ಗಜ್ಜಿ ಮಾಡಿಕಂಡು
ಮೂರು ಕಂಡುಗಾ
ತುರುಗಜ್ಜಿ ಮಾಡಿಕಂಡು
ಗುರುವೇ ಆರು ಕಂಡುಗಾ ಕೀವು
ಆರು ಕಂಡುಗ ರಸುಗು
ಆರು ಕಂಡುಗ ರಕುತ
ಏಳು ಕೋಟಿ ಹುಳುವಾ
ಮೈತುಂಬ ಬುಟುಕಂಡು
ಅವರು ಕಲ್ಯಾಣ ಗುರುವೇ ಅವರು
ಕಣ್ಣೆತ್ತಿ ನೋಡುತಾರೆ || ಸಿದ್ಧಯ್ಯ ||
ರಂಡಾ ಪುಂಡಾ ಜಂಗುಮರು
ಭೋಳು ಬೋಳು ಜಂಗುಮರು
ಭಕುತಿ ಸತ್ಯ ನೋಡ ಬೇಕಾದುರೇ
ಆ ಬಸವಣ್ಣನವರ ಭಕುತಿ ತಿಳಿಬೇಕಾದುರೇ
ಈಗಾ ನಾನು ತಾಳಿಕಂಡಿರುವಂತ
ಕುಷ್ಠು ರೋಗಿ ಅಂದುರೇ
ಈ ಭೂಮಿ ಭೂಲೋಕ ನಡುವೇ ನರಲೋಕದಲ್ಲಿ
ನನ್ನಂತಹ ರೋಗಾದಿಗಳು ಒಬ್ಬರುಗೂ ಇಲ್ಲಾ
ಅಂತಹ ರೋಗಾದಿ ಯಾಸ ತಾಳಿಕಂಡು ನಾನೋಗಿ
ಬಸವಣ್ಣನವರ ಭಕುತಿ ದುಡ ನೋಡಬೇಕು ಅನುತೇಳಿ
ಆ ಜಂಗಜ್ಯೋತಿ ಧರೆಗೆ ದೊಡ್ಡವರು ಯೋಚಣೆ ಮಾಡುವಾಗ
ಆದಿಕಲ್ಯಾಣ ಪಟ್ಟಣದಲ್ಲಿ
ಕುಂತು ಕಲ್ಯಾಣದ ಬಸವಣ್ಣ
ಈ ಕಲ್ಯಾಣ ಕಟ್ಟುದ ಕಾಲದಿಂದಾ
ಕಲ್ಯಾಣ ಹುಟ್ಟುದ ಕಾಲದಿಂದಾ
ಕಲ್ಯಾಣ ಪಟ್ಟಣದಲ್ಲಿ
ಈಗಲೀಗಾ ಲಕುಶು ಕೋಟಿ ಜಂಗುಮರೆಲ್ಲಾ
ಬಸವಣ್ಣನೇ ಹೆಚ್ಚಿನ ಶರಣ ಅಂತ
ನನ್ನನೆ ಕೊಂಡಾಡುತವುರೇ
ಈಗಲೀಗಾ ಕಲ್ಯಾಣ ಕೈಲಾಸ ಭೂಮಿ ಭೂಲೋಕ
ಬಸವಣ್ಣನವರೇ ದುಡುವಂತುರು ಭಕುತಿವಂತರು ಅಂತೇಳಿ
ಕೈಲಾಸ ಕಲ್ಯಾಣವೆಲ್ಲಾ ಹೊಗುಳುತಾದೇ
ಅಷ್ಟು ಕಾಲದಿಂದ ಇಷ್ಟು ಕಾಲಗಂಟಾ
ನಮಗಿಂತ ಹೆಚ್ಚಿನ ಗುರುಗಳು ಅಂದರೆ ಒಬ್ಬುರು ಬರುನಿಲ್ಲಾ
ಹೆಚ್ಚಿನ ಗುರುಗಳು ನಾ ಎಲ್ಲೂ ಕಾಣಲಿಲ್ಲ
ಅಂತಹ ಶರಣರು ಅಂತಹ ಭಕುತ್ರು
ತಾವಾಗಿ ಕಲ್ಯಾಣಕೆ ಪ್ರವೇಶ ಮಾಡುಬೇಕಾದ್ರೆ
ಈ ಕಡೆ ಕೈಲಾಸದ ಭಾಗದಲ್ಲಿ
ನಾಲಗೆ ಇಲ್ಲದ ಗಂಟೆ
ಬಾಗುಲಲಿ ಕಟ್ಟುಬೇಕು
ಕಂಡುವಿಲ್ಲದಾ ನಗಾರಿ
ಬಾಗುಲಲಿ ಇರುಬೇಕು
ನಮಗಿಂತ ಶರಣರು
ನಮ ಕಲ್ಯಾಣಕೆ ಬಂದರೇ
ಅಲ್ಲಿ ನಾಲಗೆ ಇಲ್ಲದ ಗಂಟೇ
ಲಾದ ಸಬುದಾ || ಸುವ್ವಾ ಬಾ ||
ಅಯ್ಯಾ ನಾಲಗೆ ಇಲ್ಲದ ಗಂಟೆ
ಧಣಿ ಧಣಿನೆ ಗುರುವೇ
ಲಾದ ಶಬುದಾ ಆಗುಬೇಕು
ಅಲ್ಲಿ ಕುಡುವಿಲ್ಲಾದ
ನಗಾರಿ ನುಡೀಬೇಕು || ಸುವ್ವಾ ಬಾ ||
ಅಯ್ಯಾ ಕುಡುವಿಲ್ಲಾದ ನಗಾರಿ
ನುಡಿಬೇಕು ಎನುತೇಳಿ
ಅಯ್ಯಾ ಕಡೆಯ ಬಾಗುಲ ಒಳಗೆ
ಗಂಟೇಯ ಇರಿಸವರೇ
ಅಲ್ಲಿ ಶರಣರಿಗೆ
ಬುದ್ಧಿವಾದ ಹೇಳುತಾರೇ || ಸುವ್ವಾ ಬಾ ||
ನೋಡಪ್ಪ
ಅಗಲೀಗಾ ಕಲ್ಯಾಣ ಪಟ್ಟಣದಲ್ಲಿ
ನಾಲಿಗಿಲ್ಲದ ಗಂಟೆ ಬಾಕ್ಲುಗೆ ಕಟ್ಟಿ
ಕುಡುವಿಲ್ಲದ ನಗಾರಿಯನ್ನು
ಕಡೆಬಾಗುಲಲಿ ಮಡಿಕಂಡು ಬಸವಣ್ಣನವರು
ಅರವತ್ತಾರು ಮಂದಿ ಮುನಾದು ಮುನಿಗಳು
ಲಕುಸದ ಮ್ಯಾಲೆ ತೊಂಬತ್ತೇಳು ಕೋಟಿ
ಶಿವಶರಣು ಮಾತುಮರನೇ
ಆದಿ ಕಲ್ಯಾಣಕ್ಕೆ ಬರಮಾಡಿಕಂಡು
ದಿನಾ ದಿನಾ ಒಂದು ದಿವಸಾ ತಪ್ಪುದಂತೆ ಕೂಡಾ
ನಿಚ್ಚ ಬೋಜನ ಮಾಡುತಿದ್ದರಂತೆ
ನಿಚ್ಚ ಬೋಜನ ಅಂದರೆ
ಕಲ್ಯಾಣದಲಿ ಅನ್ನದಾನ ಮಾಡುತಿದ್ದುರು
ಅನ್ನದಾನ ಮಾಡುವ ಬಸವಣ್ಣನಾ
ಪುಣ್ಯ ಸ್ನಾನಗಳ ನಾನಾಗಿ ನೋಡಬೇಕು ಎನುತೇಳಿ
ಕುಷ್ಠರೋಗಿಯಾಗಿ ಧರೆಗೆ ದೊಡ್ಡವರು
ಕಲ್ಯಾಣ ಪಟ್ನ ಅಂತ ನೋಡುವಾಗ
ನೋಡಪ್ಪ, ಬಸವಣ್ಣೋರ ಬಾಯಲ್ಲಿ
ಒಂದು ಕೆಟ್ಟಾ ವಾರ್ತೆ ಬತ್ತಂತೆ
ಏನು ಕೆಟ್ಟಾವಾರ್ತೆ ಎಂದರೇ
ಕಲ್ಯಾಣದ ಕಡೆ ಬಾಗುಲಲ್ಲಿ
ಕಟುಗರ ಸಂಗೈಯ್ಯ ಅಂತಕಂತವರು ಒಬ್ಬ ಕಾವಲುಗಾರ
ಅವರು ಸಂಗೈನ ಬಳಿಗೆ ಬರುತಾರ || ಸುವ್ವಾ ಬಾ ||
ಗುರುವೆ ಸಂಗೈನಾ ಬಳಿಗೆ
ಬಂದರು ಬಸವಣ್ಣ
ಅವರು ಸಂಗೈನಿಗೆ ಒಂದು ವಾರ್ತೆ ಹೇಳುತಾರೆ || ಸುವ್ವಾ ಬಾ ||
ಸಂಗೈನ ಬಳಿಗೆ ಬಂದು ಬಸವಣ್ಣ
ಈಗಲೀಗಾ ಚಕ್ಕುರುದಾ ಕೋಲು
ಬಲಗೈಲಿ ಹಿಡುಕಂಡು
ಕಡೆ ಬಾಗುಲಲಿ ಕಟುಗರ ಸಂಗಯ್ಯ
ಕಾದುನಿಂತವರೇ
ಆ ಸಂಗೈನ ಬಳಿಗೆ
ಬಸವಣ್ಣನವರು ಬಂದು ಒಂದು ಮಾತು ಹೇಳುತವರೆ
ಏನ್ರಪ್ಪ ಕಟುಗರ ಸಂಗಯ್ಯ
ಈಗ ಕಲ್ಯಾಣದಲಿ ಬೋಜನಕ್ಕೆ ಟೈಮಾಯ್ತು ಕನ್ರೊ
ಈಗ ಬೋಜಣಕೆ ಎಲ್ಲಾ ಶಿವಶರಣ ಮಾತುಮುರು ಬರ್ತಾರೆ
ಬಂದವರ ಬಂದಾಗೆ ಬಿಟ್ಟು ಬಿಟ್ರೆ
ಕುಷ್ಟ ಕಾಯಿಲೆ ಇರೋರು ಬರುತಾರೆ
ರೋಗ ಉಳ್ಳಾದವರೂ ಕೂಡಾ ಬರುತ್ತಾರೆ
ಅನ್ನ ಊಟ ಮಾಡಬೇಕು ಅನ್ನುವ ಆಸೆಗೆ
ಕಲ್ಯಾಣಕೆ ಬಂದುಬುಡ್ತಾರೆ ಕನ್ರಪ್ಪ
ಈ ರೋಗ ಉಳ್ಳಾದವರು
ಕುಷ್ಠ ಉಳ್ಳಾದವರು
ಕಾಯಿಲೆ ಉಳ್ಳಾದವರು
ನಮ್ಮ ಕಲ್ಯಾಣಕೆ ಬರುವುದೇ ಸತ್ಯ
ಬಂದಂತಹ ಶಿವಶರಣ ಮಾತುಮರು
ಕಾಯಿಲೇ ಕಷ್ಟದವರು
ಒಂಬತ್ತು ಜನಾ ಬಂದೆರೇ
ಸುಕಾವಾಗಿರ್ತಕಂತಹ
ಪುಣ್ಯವುಳ್ಳಾದವರು
ನೂರುಜನ ಬರ್ತಾರೆ ಕನ್ರಪ್ಪ
ಆ ಒಳ್ಳೆ ಶುಭವಾಗಿ ಬರ್ತಕ್ಕಂತಹ ಶರಣ್ರ ಜೊತೆ ಒಳಗೆ
ಈ ಕೊಳಕು ಜಂಗಮರ ಒಬ್ಬರ ಬುಡಬ್ಯಾಡಿ
ಅಂದಚಂದಾವುಳ್ಳಾದವರು ಬಂದುಬುಟ್ರೆ
ಮೊದಲನೆ ಊಟಕೆ ಬುಟ್ಟುಬುಡು
ಏನಾರೂ ಕಷ್ಟ ಕಾಯಿಲೆಯವರು ಬಂದುದಾದರೆ
ಅವರು ಊಟವಾಗಗಂಟ
ಕಡೇ ಬಾಗ್ಲಲ್ಲಿ ಇಲ್ಲೆ ಕಾಯಿಸು
ಎರಡನೇ ಊಟಕೆ ಕಂದಾ ಅವರ
ಕಲ್ಯಾಣಕೆ ಬುಡು ಮಗನೆ || ಸಿದ್ಧಯ್ಯ ||
ಮಂಟೇಸ್ವಾಮಿ: ಕಲ್ಯಾಣದ ಪಟ್ಟಣದ ಸಾಲು (೨)
ಯಾವಾಗ ಬಸವಣ್ಣನವರು
ಕಟುಗರ ಸಂಗಯ್ಯನಿಗೆ
ಒಳ್ಳೊಳ್ಳೆ ಜಂಗುಮುರ ಒಳಕ್ಕೆ ಬುಟ್ಟು
ಈ ಕಷ್ಟ ಕಾಯಿಲೆ ಉಳ್ಳದವರ್ನ
ಎರಡನೆ ಊಟಕೆ ಬುಡು
ಮೊದಲೆ ಕಷ್ಟ ಕಾಯಿಲೆಯವರ ಮಾತ್ರ
ಬುಡುಬ್ಯಾಡ ಅಂತ ಯಾವಾಗ
ಕಟುಗರ ಸಂಗಯ್ಯನಿಗೆ ಬಸವಣ್ಣನವರು ಹೇಳಿದ್ರೊ
ಉತ್ತುರ ಕಂಡದಲಿ ನಿಂತಿದ್ರು, ಯಾರು ? ಧರೆಗೆ ದೊಡ್ಡವರು
ಇವರು ಇಲ್ಲಿ ಆಡಿದ ಮಾತು ಅವರಿಗೆ
ಅಲ್ಲಿಗೆ ಅರುವಾಗುತಾದೆ || ಸಿದ್ಧಯ್ಯ ||
ಇವರು ಇಲ್ಲಿ ಆಡುದಂತಹ ಮಾತು ಗುರುವು
ಧರೆಗೆ ದೊಡ್ಡವರು ಮಂಟ್ಕಾದ ಲಿಂಗಪ್ಪ
ಜಗಂಜ್ಯೋತಿಯವರ ಪಾದಕೆ ಆರುವಾಯ್ತು
ನೋಡಿದ್ಯಾ
ಕಲ್ಯಾಣದಲ್ಲಿ ಅಗತಕಂತಹ ಕಳ್ಳತನ ಸುಳ್ಳುತಾನ
ಬಸವಣ್ಣನಲ್ಲಿ ಬರ್ತಕಂತಹ ವಾಕುತಾನ
ನನ್ನ ಉತ್ತರ ದೇಶಕ್ಕೆ ಗೊತ್ತಾಗಿ ಬುಡುತಲ್ಲ
ನನ್ನ ಕಣ್ಣಿಗೆ ಕಾಣುವಾಗೆ ಹೀಗಾದುಮ್ಯಾಲೆ
ಈ ಕಲ್ಯಾಣದಲಿ ಇನೇನಾಗಿದ್ದದೊ ಗೊತ್ತಿಲ್ಲಾ
ಈ ಕಲ್ಯಾಣದ ಸತ್ಯದುಡುವ
ನೋಡಬೇಕು ಎಂದರಂತೆ || ಸಿದ್ಧಯ್ಯ ||
ಅಯ್ಯ ಕಲ್ಯಾಣದ ಸತ್ಯ
ಕಲ್ಯಾಣದ ದುಡುವಾ
ನಾನೆ ನೋಡಬೇಕು
ಹಾಗಂದು ಗುರುವು
ಈಗ ಆದಿ ಕಲ್ಯಾಣಕ್ಕೆ ನನ್ನ
ದೇವರು ದಯಮಾಡುತಾರೆ || ಸಿದ್ಧಯ್ಯ ||
ಗುರುವೇ ಆದಿಕಲ್ಯಾಣಕೆ
ನನ್ನ ಪರಂಜ್ಯೋತಿಯವರು
ಪಾತಾಳ ಜ್ಯೋತಿಯವರು
ಧರೆಯ ತಂದವರು
ಧರೆಗೆ ದೊಡ್ಡವರು
ಅವರು ಓಡಿ ಓಡಿ ಬಂದರಲ್ಲಾ
ಹೆತ್ತಯ್ಯಾ ಮಂಟೇದು ಸ್ವಾಮಿ || ಸಿದ್ಧಯ್ಯ ||
ಆದಿ ಕಲ್ಯಾಣಕೆ ಸ್ವಾಮಿs
ಆಗಲೀಗಾ ಕಜ್ಜಿಕೀವು
ಕುಷ್ಠರೋಗಿ ಯಾಸವ ತಾಳಿ
ಕೈ ಚೊತ್ತ ಕಾಲು ಚೊತ್ತ ಮಾಡಿ
ಬಂದುರು ಜಗತ್ತು ಗುರು ಧರೆಗೆ ದೊಡ್ಡಯ್ಯ
ಈ ಟೈಮಿನಲ್ಲಿ
ಬಸವಣ್ಣನವರ ಮಾತಿನ ಪರಕಾರವಾಗಿ
ಎಲ್ಲಾ ಶಿವಶರಣ ಮಾತುಮರು
ಆದಿ ಕಲ್ಯಾಣದ ಗುರುಮಠಕೆ ಬರುತಿದ್ದರು
ಬರುವಂತ ಕಾಲದಲ್ಲಿ ಗುರುವು
ಒಳ್ಳೊಳ್ಳೆ ಜಗುಮರೆಲ್ಲರ್ನುವೇ
ಕಟುಗರ ಸಂಗಯ್ಯನೋರು ಒಳಗಡೆ ಬಿಡುತಿದ್ದುರು
ಕೆಟ್ಟ ಜಂಗುಮರೆಲ್ಲಾರ್ನುವೆ ಕಣ್ಣಾರೇನೆ ಕಾದಿದ್ರು
ನೋಡಿದ್ಯಾ, ಬಸವಣ್ಣನವರ ಮಾತಿನ ಪರಕಾರವಾಗಿ
ಕಟುಗರ ಸಂಗಯ್ಯ
ಒಳ್ಳೆ ಜನರ ಮ್ಯಾಲೆ ಒಂದು ಕಣ್ಣು ಮಡ್ಗವನೆ
ಈಗಲೀಗ ನನ್ನಂತಹ ಕಷ್ಟ ಕಾಯಿಲೆಯವರ
ಮ್ಯಾಲೆ ಒಂದು ಕಣ್ಣು ಮಡಗಿ
ಕಾದು ಕುಳುತುಗಂಡು
ಈ ಬಂದಂತಹ ಒಳ್ಳೊಳ್ಳೆ ಶುಚಿಯಾಗಿರ್ತಕ್ಕಂತಹ
ಆಗಲೀಗ ಜಂಗುಮರ್ನೆ
ಕಲ್ಯಾಣದ ಗುರುಮಠಕೆ ಬುಡುತವನಲ್ಲಾ ಏನುತೇಳಿಬುಟ್ಟು
ಆ ಜಗತ್ತು ಗುರು ಧರೆಗೆ ದೊಡ್ಡಯ್ಯ
ಹಿಂದೆ ಏಳು ಜನ
ಶರಣರ ಬಿಟ್ಟುಗಂಡು
ಮುಂದೆ ಏಳುಜನ
ಶರಣರ ಬಿಟ್ಟುಗಂಡು
ಗುರುವೆ ಬಲದಲ್ಲಿ ಮೂರು ಜನ
ಶರಣರ ಬಿಟುಗಂಡು
ಎಡದಲಿ ಮೂರು ಜನ
ಶರಣರ ಬಿಟುಗಂಡು
ಅವರು ಮಧ್ಯಾದೊಳಗೆ ದೇವಾ
ಕಾಣದವರಂಗೆ ನುಗ್ಗುತಾರೆ || ಸಿದ್ಧಯ್ಯ ||
ಹಿಂದೆ ಜಗುಮರು ಮುಂದೆ ಜಂಗುಮರು
ಎಡದಲ್ಲಿ ಬಲದಲ್ಲಿ ಜಂಗುಮರ ಬಿಟ್ಟುಕಂಡು
ಈ ಕಟುಗರ ಸಂಗೈನ್ಗೆ ಗೊತ್ತಿಲ್ಲದ ರೀತಿ
ಹೊರಟು ಹೋಗಬೇಕು ಅಂತ ಹೇಳಿ
ನೊಡಪ್ಪ ಧರೆಗೆ ದೊಡ್ಡವರು ಬರುತವರೆ
ಕಟುಗರ ಸಂಗಯ್ಯನವರು
ಅಯ್ಯ ಏಳುಜನ ಶರಣಾರಾ
ಒಳಗಡೆ ಬಿಟ್ಟವರೇ
ಮೂರು ಜನ ಶರಣಾರಾ
ಒಳಗಡೆ ಬುಟ್ಟವರೇ
ಧರೆಗೆ ದೊಡ್ಡವರ ಹಿಂದೆ
ಮೂರು ಜನ ಶರಣರು
ಅವರ ಬೆನ್ನಿಂದೆ ಬರುವಂತ
ಏಳುಜನ ಬೆನ್ನಿಂದೆ ಬರುವಂತ
ಏಳುಜನ ಶರಣಾರಾ
ಇವನು ಕೊಳಕ ಜಂಗುಮ ಬಂದಾ ಅಂತ
ಎಲ್ಲಾರೂನು ತಡದಾರಾಂತೆ || ಸಿದ್ಧಯ್ಯ ||
ಆಗಲೀಗಾ ಕಟುಗರ ಸಂಗಯ್ಯ
ಹಿಂದೆ ಬರುವಂತ ಏಳುಜನ ಶರಣರಾ
ತಡಿರಪ್ಪ ಅಲ್ಲೆ ಇರಿ ಅಲ್ಲೆ ಇರಿ ಅನುತ ಹೇಳಿ
ಆ ಹಿಂದೆ ಬರುವಂತ ಶರಣರ್ನಾ
ಹಿಂದಕೆ ನಿಲ್ಲಿಸಿಬುಟ್ರು
ಯಾರು ? ಕಟುಗರ ಸಂಗಯ್ಯ
ಧರೆಗೆ ದೊಡ್ಡವರ ಎಡಚೆರಿ ಬರುವಂತ
ಮೂರುಜನ ಜಂಗುಮರ
ಮುಂದಕೆ ಹೋಗಿರಯ್ಯ ಅನುತೇಳಿ
ಮುಂದಕ್ಕೆ ತಳ್ಳಿ ಬುಟ್ಟುರು
ಆಗ ಹಿಂದಿದ್ದೋರು ಏಳುಜನ
ಹಾಗೆ ನಿಂತುಕಂಡುರು
ಬಲಗಡೆ ಎಡಗಡೆ ಇರ್ತಕಂತಹ ಜಂಗುಮರು
ಒಳಗಡೆ ಹೊರಟು ಹೋದರು
ಈಗಲೀಗಾ
ಕುಷ್ಟರೋಗಿಯಾಗಿ ಬಂದಿರುವಾ ಪರಂಜ್ಯೋತಿ ಧರೆಗೆ ದೊಡ್ಡವರ
ಕಣ್ಣಿಂದ ನೋಡಿಬುಟ್ಟುರು ಕಟುಗರ ಸಂಗಯ್ಯ
ಇವನ ಕೈಲಿ ಮುಟ್ಟುಬಾರದ್ದು ಅಂತ
ದೋಣ್ಣೆ ಒಳಗೆ ತಡೆದರಂತೆ || ಸಿದ್ಧಯ್ಯ ||
ಈ ಕೊಳಕ ಜಂಗುಮನಾ
ಕೈಲಿ ಮುಟ್ಟುಬುಟ್ಟರೇ
ಇವನಲ್ಲಿರ್ತಕಂತಹ ಕೀವು ರಗುತವೆಲ್ಲಾ ನನ ಕೈಗಾಗುಬುಡ್ತದೆ
ಇವನಲ್ಲಿರ್ತಾಕಂತಹ ಕುಷ್ಟರೋಗಾ
ನನಗು ಬಂದು ಬುಡ್ತುದೇ
ಈ ಕುಷ್ಠುರೋಗ ಅನತಕಂತಹದ್ದು ಬಾಳ ಕೆಟ್ಟುದ್ದು
ಇಂತಹ ಕೆಟ್ಟರೋಗಿ ನಮ ಕಲ್ಯಾಣಕೆ ಬರುಬಹುದಾ
ಈ ಕೆಟ್ಟರೋಗಿ ನಮ್ಮ
ಆದಿ ಕಲ್ಯಾಣದ ಮಟಮನಿಗೆ ಬರುಬಹುದಾ
ಏನುತೇಳಿಬುಟ್ಟು ಕಟುಗರ ಸಂಗಯ್ಯ
ಆ ಜಗತ್ತು ಗುರು ಪರಂಜ್ಯೋತಿಗೇಳುತವರೇ
ಏನಯ್ಯ ಕುಷ್ಠುರೋಗಿ
ಈಗಲೀಗಾ ಮಾತುಕತೆ ಒಂದೂ ಇಲ್ಲದೇ
ಹೋಗುವಂತಹ ಜಂಗುಮರ ಮಧ್ಯದಲ್ಲಿ
ನೆಟ್ಟಗೆ ಬಂದು ಬುಟ್ಟಿಯಲ್ಲ
ನಿನ್ನ ಏನಾರೂ ಆಗಿ ಕಲ್ಯಾಣ ಪಟ್ಟಣಕೆ
ಬಿಟ್ಟು ಬಿಟ್ಟಿದುರೇ
ಲಕುಷು ಕೋಟಿ ಆಗಾಲಿಗಾ ಜಂಗುಮರೆಲ್ಲಾ
ಅನ್ನ ಆರಾದಿಗಳ ಊಟ ಮಾಡುತವರೇ
ಅಷ್ಟು ಕೋಟಿ ಜಂಗುಮರೆಲ್ಲಾ ಅನ್ನಾ ಆರಾಧಿಗಳ ಬುಟುಬಿಟ್ಟಿ
ಕಲ್ಯಾಣ ಬುಟ್ಟು ಕಡದು ಹೊರ್ಟೇಹೋಗು ಬುಡುತಿದ್ರು
ನೀ ಕುಷ್ಠ ರೋಗಿ ಜಂಗುಮ ನಮ್ಮ
ಕ್ವಾಟೇ ಒಳಗೆ ಹೋಗಬ್ಯಾಡ || ಸಿದ್ಧಯ್ಯ ||
ನೀನು ಕುಷ್ಠ ರೋಗಿ ಜಂಗುಮ ನಮ್ಮ
ಕ್ವಾಟೇ ಒಳಗೆ ಹೋಗಬ್ಯಾಡ || ಸಿದ್ಧಯ್ಯ ||
ನೀನು ಕುಷ್ಠ ರೋಗಿ ಎನ್ನುವನು
ನೀ ಕಲ್ಯಾಣದ ಕ್ವಾಟೇಗ
ನೀ ಕಾಲನೆ ಇಡುಬ್ಯಾಡ
ಈ ಕಡೆಯ ಬಾಗಲ ಒಳಗೆ
ಇಲ್ಲೆ ಕೂತುಕೋಬುಡು
ನಾನು ಬಸವಣ್ಣನಿಗೆ ಹೇಳಿ ನಿನಗೆ
ಅನ್ನ ತರಿಸಿ ಕೊಡುತೇನೆ || ಸಿದ್ಧಯ್ಯ ||
ಈಗಲೀಗಾ ಇಲ್ಲೇ ಕೂತುಕೊಬುಡು ಜಂಗುಮಾ
ಈಗಲೀಗಾ ನಿನಗೆ ಅನ್ನ ತರಿಸಿ
ಊಟಕೆ ಬಡಿಸ್ತಿನಿ
ಕಲ್ಯಾಣದ ಒಳಗಡೆ ಮಾತ್ರ ಹೋಗುಬ್ಯಾಡ ಅನುತೇಳಿ
ಅವನು ಚಕ್ರುದ ದೊಣ್ಣೆ ಒಳಗೆ
ನೂಕಿ ಅವರ ತಡೆದ ಕಂದ || ಸಿದ್ಧಯ್ಯ ||
ಚಕ್ರುದೊಣ್ಣೆ ಒಳಗೆ ಕಡೆಕಂಡುರು
ತಡೆದಂತಹ ಕಟುಗರ ಸಂಗೈನ ಮಕವ ಕಣ್ಣಿಂದ ನೋಡಿದುರು
ಜಗಂಜ್ಯೋತಿ ಧರೆಗೆ ದೊಡ್ಡಯ್ಯ
ಏನಪ್ಪ ಕಟುಗರ ಸಂಗಯ್ಯ
ಅನ್ನ ಉಂಡು ಆರು ದಿವಸವಾಯ್ತು ಕಣಪ್ಪ
ಕಣ್ಣಿಗೆ ನಿದುರೆ ಮಾಡಿ ಮೂರು ದಿವಸ ತುಂಬುಡ್ತು ಕಂದಾ
ಅಸುದು ಅಣ್ಣಾಗಿ ದಣುದು ದಾವಾಗಿ
ಅದೇ ಕಲ್ಯಾಣದ ಪಟ್ಟಣದಲ್ಲಿ
ನಿಚ್ಚಬೋಜಣೆ ಬಡುಸ್ತುರಂತೆ
ಅಸ್ತು ಬರುವಂತಹ ಜಂಗಮರಿಗೆ
ಅನ್ನದಾನ ಕೊಡುತಾರಂತೆ ಅನುತೇಳಿ
ಕಲ್ಯಾಣದಿಂದಾಚೆ ದ್ವಾರಬಾಗಲಿನಲಿ
ಎಲ್ಲಾ ಶರಣರು ಮಾತಾಡ್ತಾ ಇದ್ರು ಕಣಪ್ಪ
ಶರಣರಾಡಿದಂತಹ ಮಠಮೆನೆಯೊಳಗೆ ಕಂದಾ
ಅನ್ನದಾನ ದೊರೀತದೆ ಅಂತಹೇಳಿ
ಇಂತಹ ಕೊಳಕ ಜಂಗಮರಿಗೆ ಅನ್ನ ಕೊಟ್ಟುರೇ
ಬಸವಣ್ಣನವರಿಗೆ ಪುಣ್ಯ ಬರ್ತದೆ ಅಂತ ಏಳಿಬುಟ್ಟು
ಹಸುವನ್ನೇ ತಡಿಯಲಾರದೇ
ನಾ ಬಂದಿವ್ನಿ ಕಣಪ್ಪ
ನನ್ನ ಒಳಗಡೆ ಬುಟ್ಟುರೇ ನಿನಗೆ
ಬಾಳ ಧರ್ಮ ಬರುತಾದೇ || ಸಿದ್ಧಯ್ಯ ||
ಒಳಗಡೆ ಬುಟ್ಟರೇ
ಬಾಳ ಧರ್ಮ ಬರ್ತಾದೆ ಕಣಪ್ಪ
ಕಟುಗರ ಸಂಗಯ
ಈಗಲೀಗಾ ಕಲ್ಯಾಣದ ಒಳಗಡೇ ಕಂದಾ
ದಾರಿ ಬುಟುಕೊಡು ಕಲ್ಯಾಣಕೆ ಹೊರ್ಟು ಹೋಗ್ತಿನಿ
ತಡದು ನಿಲ್ಲಿಸಿ ಕಂಡ್ರೆ
ಇವತ್ತು ಕಲ್ಯಾಣದಲ್ಲಿ ನನಗೆ ಅನ್ನ ಸಿಕ್ಕದಂಗಾಯ್ತದೆ ಕಂದಾ
ನಿನ್ಗೆ ಅನ್ನ ಕೊಟ್ಟು ಕಾಪಾಡ್ದಂತಹ ಫಲ ಬರ್ತಾದೆ ಕಂದಾ
ಕಲ್ಯಾಣದ ಒಳಗಡೆ ನನ್ನ ಬುಟ್ಟುಬುಡು ಕಂದಾ ಬುಟ್ಟುಬುಡು
ಅಯ್ಯಾ ಕಟುಗರ ಸಂಗೈನಾ ಮುಂದೇ
ಅವರು ನಿಂತು ಮಾತೊಂದಾಡುತಾರೆ || ಸಿದ್ಧಯ್ಯ ||
ನೋಡಪ್ಪ ಬಸವಣ್ಣನವರು
ಕೊಳಕು ಜಂಗುಮರ ಬುಡುಬ್ಯಾಡ ಅಂತ್ಹೇಳಿ
ಒಂದೆ ಮಾತು ಕಟುಗರ ಸಂಗೈನಿಗೆ ಹೇಳಿರೋದ್ರಿಂದಾ
ಈ ಕಟುಗರ ಸಂಗೈಯ ತಡಕಂಡ್ರು
ತಡಕಂಡಂತಹಾ ಕಾಲದಲ್ಲಿ ಪರಂಜ್ಯೋತಿ ಧರೆಗೆ ದೊಡ್ಡವರು
ಅನ್ನಕ್ಕಾಗಿ ಕಟುಗರ ಸಂಗೈನ ಜೊತೆ ಒಳಗೆ ಮೂರು ಮಾತಾಡಿದ್ರು
ಅಡ್ಡಾ ಮಾತು ಆಗಲೀಗಾ ಮರತು ಗುರುದೇವಾ
ಕಟುಗರ ಸಂಗಯ್ನೂ
ಧರ್ಮಾನು ನೋಡ್ಲಿಲ್ಲಾ ಕರ್ಮನು ನೋಡ್ಲಿರ್ಲಾ
ಧರೆಗೆ ದೊಡ್ಡವರು ಪಾಪದ ಮಾತಾಡಿದ್ರೋ
ಪುಣ್ಯದ ಮಾತಾಡಿದ್ರೋ ಅನ್ನಾದೇ ತಿಳಿನಿಲ್ಲ
ಕಟುಗರ ಸಂಗಯ್ಯ ಏನಂತ ಮಾತಾಡ್ತಾನೆ ಅಂದರೆ
ಏನಯ್ಯ ಜಂಗಮ
ಕ್ವಾಟೆಗೆ ನಾ ಬಿಡುವೋದಿಲ್ಲ || ಸಿದ್ಧಯ್ಯ ||
ಅಯ್ಯಾ ಉಣ್ಣವರು ಜಂಗುಮರು
ಊಟವನೆ ಮಾಡುತಾರೆ
ಅಯ್ಯ ಹೋಗುವ ಜಂಗುಮರು
ಕಲ್ಯಾಣದಿಂದ ಹೋಗುತ್ತಾರೆ
ಅಯ್ಯಾ ನಿನ್ನನೇ ನೋಡಿದಾರೆ
ಅವರು ಅನ್ನ ಊಟ ಮಾಡಾದಿಲ್ಲ || ಸಿದ್ಧಯ್ಯ ||
ಅಯ್ಯಾ ನಿನ್ನ ನೋಡಿದರೆ
ಕೆಳಿ ಜಂಗುಮರೆ
ಅನ್ನವ ಉಣ್ಣವರು
ಅನ್ನಾ ಆರಾದಿಗಳ
ಅವರು ಊಟಮಾಡುವುದಿಲ್ಲಾ
ನಾಳೆ ಭೋಜಣಕ್ಕೆ ಶರಣರು
ಒಬ್ಬರು ಬರುವುದಿಲ್ಲಾ
ಈ ಕ್ವಳಕ ಜಂಗುಮರ ಮುಖವಾ
ನಾವಾಗೆ ನೋಡೋದಿಲ್ಲಾ || ಸಿದ್ಧಯ್ಯ ||
ಇಂತಹ ಕ್ವಾಳಕ ಜಂಗುಮರಾ
ಮಕವನ್ನೆ ನಾವು
ಎಂದೆಂದೂ ನಾವು
ನೋಡದಿಲ್ಲ ಜಂಗುಮರೆ
ನಿಮ್ಮ ಕುಷ್ಠರೋಗಿಗಳ
ನಾನೆಲ್ಲೂ ಕಾಣನಿಲ್ಲ || ಸಿದ್ಧಯ್ಯ ||
ಕೇಳಯ್ಯ ಜಂಗುಮರೇs
ನಿನ್ನಂತಹ ಕೊಳಕು ಜಂಗುಮರು
ಅನ್ನಕ್ಕೆ ಬಂದವರು ನಮ್ಮ ಕಲ್ಯಾಣ ಕಟ್ಟುದಾಗಲಿಂದ ಇಲ್ಲಾ
ನಿನ್ನಂತಹ ಕುಷ್ಠರೋಗಿಗಳ ನಾನು
ಆದಿಕಲ್ಯಾಣದಲಿ ಎಲ್ಲೂ ನೋಡಲಿಲ್ಲಾ
ಇಂತಹ ಕುಷ್ಠರೋಗಿಗಳು ಬಂದ ಕಾಲದಲ್ಲಿ
ಕಲ್ಯಾಣ ಪಟ್ಟಣಕ್ಕೆ
ಕಡೆ ಬಾಗುಲಿಗೂ ನಾವು ಸೇರಿಸಬಾರ್ದಾಗಿತ್ತು
ಈ ಕಲ್ಯಾಣದಾ ಕ್ವಾಟೆ ಬಾಕುಲಿಗೆ ಬಂದು ಬುಟ್ಟಿದ್ದಿಯೇ
ನಮ್ಮ ಬಸವಣ್ಣವರು ಪ್ರತಿ ಕಾಲದಲ್ಲಿಯೇ
ಅನ್ನಾದಾನ ಕೊಟ್ಟು ಪುಣ್ಯ ಪಡಕತ್ತವರೆ
ಅಂತಹ ಪಟ್ಟಣಕ್ಕೆ ನೀನು ಬಂದಿರುವುದಿರಿಂದ
ನಿನ್ನ ಹಾಗೆ ಮಾತ್ರ ಕಳುವುದಿಲ್ಲಾ
ಕ್ವಾಟೆ ಒಳಗೆ ಬುಡಾದಿಲ್ಲಾ
ಈ ಬಾಗಲಲ್ಲೆ ಹಾಳೆ ಕೊಟ್ಟು
ಅನ್ನ ನಿನಗೆ ಕೊಡುಸುತೀವಿ || ಸಿದ್ಧಯ್ಯ ||
ಬಾಗಲಲ್ಲೆ ಹಾಳೆ ಕೊಟ್ಟು ಇಲ್ಲಿಗೆ ಅನ್ನ ತರಿಸಿ
ನಿನಗೆ ನನ್ನಿಂದೆ ಊಟಕ್ಕೆ ಬುಡುಸ್ತಿನಿ
ನನ ಮುಂಭಾಗದಲಿ ನಿಂತಿರುಬ್ಯಾಡಾ
ನೋಡು ಆಚೆಕಡೆ ಕ್ವಾಟೆ ಬಾಕುಲಿಗೆ ಹೋಗಿ
ಅ ಬಾಗಲಲಿ ಕೂತುಕೋ
ಈಗಲೀಗಾ ನನ್ನ ಕಡೆ
ಶರಣರೇನಾದ್ರು ಬಂದಿದ್ದಾದರೆ
ಇದೆ ಗಳಿಗೆ ಒಳಗೆ ಅನ್ನ ತರಿಸಿ ಊಟಕ್ಕೆ ಬಡುಸ್ತಿನಿ
ಹೋಗಲ್ಲಿ ಕೂತ್ಕೊ ಅಂತಹೇಳಿ
ನೋಡಪ್ಪ ಕಟಗೇರ ಸಂಗಯ್ಯ
ನಾನು ಹೇಳಿದಂತಹ ಸ್ಥಳಕೆ ಹೋಗು
ಹೊರಟು ಹೋಗಯ್ಯ ಅಂತ ಹೇಳಿ
ಹಿಡಿದಿರುವ ದೊಣ್ಣೇವಳಗೆ
ನನ್ನ ದೇವುರನ್ನೆ ತಳ್ಳುತಾನೆ || ಸಿದ್ಧಯ್ಯ ||
ಗುರುವೇ ಸಂಗಯ್ಯನ ಮಾತಾ
ಕೇಳಿ ನನ್ನಪ್ಪ
ಧರೆಗೆ ದೊಡ್ಡವರು
ಮಂಟೇದ ಲಿಂಗಯ್ಯ
ಅಯ್ಯಾ ಉತ್ತುರು ದೇಸದಲ್ಲಿ
ನೆನಕಂಡ ಮಾತು
ಇದೆ ಕಲ್ಯಾಣದಲ್ಲಿ
ನನಗೆ ಆರುವಾಯಿತೆಂದರಲ್ಲ || ಸಿದ್ಧಯ್ಯ ||
ಏನಪ್ಪ ಕಟುಗರ ಸಂಗಯ್ಯ
ಇಂತಾ ವಾರ್ತೆ ಇಂತಾ ಮಾತು
ನಿನಗೆ ಹೇಳುದವರ್ಯಾರು
ಕ್ವಾಟೇ ಬಾಗಲಲ್ಲಿ
ನನ್ನ ತಡ್ಕೊ ಅಂತ ಹೇಳಿದವರ್ಯಾರು
ಎಲ್ಲಾ ಶರಣಮಾತ್ಮರ ಕಲ್ಯಾಣಕೆ ಬುಡ್ತಿಯಲ್ಲಾ
ನನ್ನ ಯಾತುಕೆ ಬುಡದಿಲ್ಲಾ ಕಂದಾ ಎಂದುರು
ಜಂಗುಮರೇ
ನಮ್ಮ ಬಸುವಣ್ಣವ್ರು
ಈಗ ತಾನೆ ಬಂದು ನಮಗೆ
ಏನಂತ ಆಗಣೇ ಮಾಡವರೇ ಗೊತ್ತಾ
ಒಳ್ಳೊಳ್ಳೆ ಶುಚಿಯಾದಂತಹ ಜಂಗುಮುರು ಬಂದುರೆ
ಮೊದಲನೆ ಊಟಕ್ಕೆ ಬುಡು
ಕಷ್ಠ ಉಳ್ಳಾದವರು ಕಾಯಿಲೇ ಉಳ್ಳಾದವರು
ರೋಗ ಉಳ್ಳಾದವ್ರು ಏನಾದ್ರು ಬಂದರೇ
ಇಲ್ಲೆ ತಡ್ದು ನಿಲ್ಲಿಸಿಕೊ
ಒಳ್ಳೆ ಜಂಗುಮುರಾ ಊಟ ಮೊದಲು
ಕೆಟ್ಟ ಹಂಗುಮುರಾ ಊಟ ಎರಡನೇ ಊಟ
ಈ ರೀತಿ ಒಳಗೆ ಕಲ್ಯಾಣದ ಬಾಗಲಿಂದ
ಒಳಗಡೆ ಬುಡು ಅಂತ ಹೇಳಿ
ಬಸವಣ್ಣನವರು ಆಗಣೇ ಮಾಡಾವರೇ
ನನ್ನ ಗುರುವಿನಾ ಮಾತಾ ಮೀರಿ
ಕ್ವಾಟೆಗೆ ನಾ ಬಿಡುವುದಿಲ್ಲ || ಸಿದ್ಧಯ್ಯ ||
ಗುರುವಿನಾಗಣೇ ಮೀರಿs
ಕ್ವಾಟೇ ಒಳಗಡೆ ನಾನು ಬುಡುವುದಿಲ್ಲ ಎಂದುರು ಕಟುಗರ ಸಂಗಯ್ಯ
ಆಗ ಪರಂಜ್ಯೊತಿಯವರು
ಕಟುಗರ ಸಂಗಯ್ಯನಾ ಮುಖನೋಡಿಬಿಟ್ಟು
ಆ ಸಂಗೈನ ಜೊತೆ ಒಳಗೆ ಮಾತಾಡ್ತಾ ಅವರೇ ನೋಡಿ
ಎನಪ್ಪ ಕಟುಗರ ಸಂಗಯ್ಯ?
ಲಕುಶ ಕೋಟಿ ಜಂಗುಮರಿಗೆ ಬಸವಣ್ಣ
ಅನ್ನ ಇಕ್ಕಿ ಪುಣ್ಯ ಪಡಿಬಹುದು
ಅನ್ನಾಯದ ಜಂಗುಮರು ಅಂತೇಳಿ
ನನ್ನ ಕಡೇ ಬಾಗುಲಲ್ಲಿ ತಡೆದು ನಿಲ್ಲಸಬ್ಯಾಡಾ
ನನ್ನ ತಡೆದರೆ ನಿನಗೆ
ಬಾಳ ಕರ್ಮ ಬರುವುತಾದೆ || ಸಿದ್ಧಯ್ಯ ||
ಮಂಟೇಸ್ವಾಮಿ: ಕಲ್ಯಾಣದ ಪಟ್ಟಣದ ಸಾಲು (೩)
ನಿನಗೆ ಬಾಳ ಕರ್ಮವು ಕಂದಾ
ಬರುತದೆ ಸಂಗಯ್ಯ
ನಿಮ್ಮ ಬಸವಣ್ಣನಿಗೆ ಕಂದಾ
ಕಷ್ಟ ತಪ್ಪೋದಿಲ್ಲ
ನನ್ನ ತಡೆಯದೇ ಕಂದಾ ನನ್ನ
ಕ್ವಾಟೆಗೆ ಬುಟ್ಟು ಬುಡಪ್ಪ || ಸಿದ್ಧಯ್ಯ ||
ಹೋಗಾ ಜಂಗುಮರು ಹೊಯ್ತಾ ಅವರೇ
ಬರುವಂತಹ ಜಂಗುಮರು ಬರ್ತಾ ಅವರೇ
ಈ ಜಂಗುಮನದೇ ಒಂದು ಹರಟೆ ಮಾತಾಯ್ತಲ್ಲ
ಹೋಗು ಅಂದರೆ ನಿನಗೆ ಧರ್ಮ ಬರ್ತಾದೆ ಪುಣ್ಯ ಬರ್ತಾದೇ
ಕ್ವಾಟೆಗೆ ಬುಡು ಅಂದು ಕೇಳ್ತಾನೆ
ಹೊಗಾಬ್ಯಾಡ ಕಣಯ್ಯ ಅಂದರೆ
ನಿಮ್ಮ ಬಸವಣ್ಣನಿಗೂ ಕರ್ಮ ಬಂದು ಬುಡ್ತದೆ ಎಂದು ಹೇಳ್ತಾ ಇದ್ದಾನಲ್ಲ
ಇವನು ಯಂತಾ ಅಂಕಾರಗೆಟ್ಟ ರೋಗಿ ಆಗಿರುಬಹುದು
ಇಂತಹ ರೋಗಿಷ್ಠನಿಗೆ ಕ್ವಾಟೆಗೆ ಬುಡ್ಲೆ ಬಾರ್ದು ಅಂತ್ಹೇಳಿ
ಕಟುಗರ ಸಂಗೈಯ್ಯನಿಗೆ ಹಟವಾಯ್ತು
ಹಟಾ ಮಾಡುಕಂಡು
ಜಗತ್ತು ಗುರು ಧರೆಗೆ ದೊಡ್ಡವರ
ಮುಖ ಕಣ್ಣಾರೇ ನೋಡಿಕಂಡು
ಏ ಜಂಗುಮ
ಆಡುದಾ ಮಾತಾ ಕೇಳಿಕಂಡು
ಆ ಕಡೆ ಬಾಗುಲಲ್ಲಿ ಕೂತುಕಂಡು
ಅನ್ನ ತರಿಸಿಕೊ ಊಟಾ ಮಾಡ್ಕಂಡು ಹೋಗೊದಾದ್ರೆ ಹೋಗು
ಹೆಚ್ಚು ಕಮ್ಮಿ ಮಾತನಾರೇ
ಇಲ್ಲೆ ಆಡ್ತಾ ನಿಂತುಕಂಡುದ್ದೇ ಆದ್ರೆ
ನಾನು ಇಡಿದಿರುವಂತ ದೊಣ್ಣೇ ಒಳಗೆ
ನಿನ್ನ ಎಕ್ಕತ್ತಿನಾ ಮ್ಯಾಲೆ
ಮೂರು ಏಟು ಹೊಡದುದ್ದೆ ಉಂಟಾದುರೇ
ನೀನು ಭೂಮಿ ಮ್ಯಾಲೆ ಬಿಳಾಬೇಕು
ಭಕ್ಕನೇ ರಕುತಾ ಕಕ್ಕಬೇಕು || ಸಿದ್ಧಯ್ಯ ||
ಅಯ್ಯಾ ಭೂಮಿಗೆ ಬಿಳಾಬೇಕು
ನೀ ರಕುತ ಕಕ್ಕಲೇಬೇಕು
ನೀ ಪ್ರಾಣ ಬುಡಲೇ ಬೇಕು
ಅಯ್ಯ ಅನ್ನ ಬೇಕಾದುರೇ
ನೀ ಅಲ್ಲಿಗೋಗಿ ಕೂತುಕೋ
ಬ್ಯಾಡದೆ ಹೋದಾರೆ
ನಮ್ಮ ಕಲ್ಯಾಣದಿಂದ ಹೊರಟೋಗು
ನೀನು ಹೆಚ್ಚು ಕಮ್ಮಿ ಮಾತಾಡಬ್ಯಾಡ
ಪೆಟ್ಟಾನಾದರೇ ತಿನ್ನ ಬ್ಯಾಡ || ಸಿದ್ಧಯ್ಯ ||
ಸಂಗೈಯ್ಯನವರ ಮಾತು ಕೇಳಿs
ಏನಪ್ಪ ನನ ಕಂದಾ ಕಟುಗರ ಸಂಗಯ್ಯ
ಬಸವಣ್ಣವರ ಮನೆಗೆ
ಅನ್ನಕ್ಕಾಗಿ ಬರೋವತ್ತಿಗೆ
ಕ್ವಾಟೆ ಬಾಗಲ ಕಾದಿರ್ತುಕಂತಹ ನೀನು
ನನ್ನ ಎಕ್ಕತ್ತಿನ ಮ್ಯಾಲೆ ಹೊಡೆದು ರಕುತ ಕಕ್ಕಾಬೇಕು
ಪ್ರಾಣ ಕಟುಗರ ಸಂಗಯ್ಯ
ಹೋಗುವಂತ ಶರಣ್ರು ಜೊತೆ ಒಳಗೆ
ಒಳಗಡೆ ನನ ಕಳುವು
ಕಳುವುದಿಲ್ಲ ಅಂತ ಹೇಳುದ್ದೆ ಉಂಟಾದುರೇ
[image: 02_79_Mante-KUH]
ಬಸವಣ್ಣ ಹೆಚ್ಚಲ್ಲಾ
ನೀನು ನನಗೆ ಹೆಚ್ಚಲ್ಲಾ || ಸಿದ್ಧಯ್ಯ ||
ನಿನ್ನ ಬಸವಣ್ಣ ಎಂದರೇ
ನನಗೆ ಬಾಳ ಹೆಚ್ಚಲ್ಲ
ನೀನು ಎಂದರೇ
ನನಗೆ ಬಾಳ ಹೆಚ್ಚಲ್ಲ
ನೀನು ದಾರಿಬುಡು ನನ ಕಂದಾ
ಹೋಗುತೀನಿ ಎಂದಾರಲ್ಲಾ || ಸಿದ್ಧಯ್ಯ ||
ನೋಡಪ್ಪ ಬಸವಣ್ಣ ಹೆಚ್ಚಲ್ಲಾ
ನೀನು ನನಗೆ ಹೆಚ್ಚಲ್ಲ
ಒಳಗಡೆ ಬುಡು ಹೊಯ್ತಿನಿ ಎನ್ನುವಂತಹ ಮಾತು
ಈ ಕಟುಗರ ಸಂಗೈಯ್ಯನಿಗೆ ಗೊತ್ತಾಗಿಬುಡ್ತು
ನೋಡಿದೆಯಾ
ಅರುವತ್ತಾರು ಮಂದಿ ಜಂಗುಮರು
ಮೂವತ್ತುಮೂರು ಮಂದಿ ಮುನಿಗಳು
ಲಕುಶದಾ ಮ್ಯಾಲೆ ತೊಂಬತ್ತೇಳು ಕೋಟಿ ಶರಣು ಮಾತುಮರು
ಬಸವಣ್ಣ ಹೆಚ್ಚಿನ ದೇವರು ಅಂತಹೇಳಿ
ಅಷ್ಟು ಕೋಟಿ ಜಂಗುಮರೆಲ್ಲಾ ಕೈ ಮುಗಿತವರೇ
ಈ ಕುಷ್ಠರೋಗಿ ಜಂಗುಮ ಬಂದು
ಬಸವಣ್ಣ ಹೆಚ್ಚಲ್ಲ
ನಿನಾದ್ರೆ ಹೆಚ್ಚಲ್ಲಾ
ನನ್ನರಮನೆಗೆ ದಾರಿ ಬುಡು ಅಂತ ಕೇಳಿ ಬುಟ್ನಾಲ್ಲ
ಇವನ ಅಹಂಕಾರ ಎಷ್ಟಾಗಿಬುಡ್ತು
ದ್ವಾರಣೆ ಎಷ್ಟಾಗಿಬುಡ್ತು ನೋಡಿದೆಯಾ ಅಂತ ಹೇಳಿ
ಕಟುಗರ ಸಂಗಯ್ಯ
ಅಯ್ಯಾ ಹಿಡಿದಿದ್ದ ದೊಣ್ಣೆ ಅವನು
ಭೂಮಿಗಾದರು ಮಡಗುತಾನೇ || ಸಿದ್ಧಯ್ಯ ||
ಹಿಡುದಿರುವಂತ ದೊಣ್ಣೆ ಭೂಮಿಗೆ ಮಡಗಿ
ಧರೆಗೆ ದೊಡ್ಡವರಾ
ಮುಂಗೈಯ ತೆಗೆದು ಎಡಗೈಲಿ ಇಡಕಂಡು
ಏನೋ ಜಂಗುಮ
ಏನಂತ ಹೇಳಿದೇ
ಬಸವಣ್ಣಾದುರೇ ಹೆಚ್ಚಲ್ಲ ನಿನಾದ್ರೆ ಹೆಚ್ಚಲ್ಲ
ಕ್ವಾಟೆಗೆ ಬುಡು ಅಂತಾ ಕೇಳಿದಿಯಾ
ನಿನ್ನ ಅಂಕಾರ ಎಷ್ಟಾಗಿ ಬುಡ್ತು ದ್ವಾರಣೆ ಎಷ್ಟಾಗಿ ಬುಡ್ತು ಅಂತ ಹೇಳಿ
ಹಲ್ಲು ಕಡಕಂಡು ಕಟುಗರ ಸಂಗಯ್ಯ
ಬಾಗಲಿಗೆ ಜಗಂಜ್ಯೋತಿ ಪರಂಜ್ಯೋತಿಯವರ
ಮುಖ ನೋಡುವಾಗ
ಆ ಬಸವಣ್ಣವರು ನೀಲಮ್ಮನವರು ನೋಡಪ್ಪ
ಕಲ್ಯಾಣದ ಕೊಳದಲ್ಲಿ ಸ್ನಾನ ಮಾಡುತಾವರೇ
ಕಲ್ಯಾಣ ಪಟ್ಟಣದಾs
ಕಲ್ಯಾಣಿ ಕೊಳಕೆ ಬಂದು ಆಗಲೀಗಾ ಆದಿ ಬಸವಣ್ಣನವರು
ಸ್ನಾನ ಮಡಿ ಮಾಡಿಕಂಡು
ಹೊಟ್ಟೆ ಒಳಗೆ ಲಿಂಗ ಕಳೆದು
ಅಂಗೈನಾ ಮೇಲೆ ಲಿಂಗಾ ಪೂಜಿಸ್ಕಂಡು
ಲಿಂಗಕ್ಕೆ ನೈವಾದನೆ ಮಾಡುವಾಗ
ಅವರು ಶಿವಾ ಶಿವಾ ಅಂತ ಏಳಿ
ಕೈ ಎತ್ತಿ ಮುಗಿಯುವ ವೇಳೆಗೆ
ಈ ಕಟುಗರ ಸಂಗಯ್ಯ
ಧರೆಗೆ ದೊಡ್ಡವರ
ಎಕ್ಕತ್ತಿನಾ ಮೇಲೆ ಗುರುವೇ
ಮೂರು ಗುದ್ದ ಗುದ್ದಿದನಂತೆ || ಸಿದ್ಧಯ್ಯ ||
ಅಯ್ಯಾ ಬಸವಣ್ಣ ಗುರುವು
ನೀಲಮ್ಮನವರು
ಕೈ ಎತ್ತಿ ದೇವಾ
ಮುಗಿಯುವಂತ ಕಾಲದಲ್ಲಿ
ಕಟುಗರ ಸಂಗಯ್ಯ
ಮಂಟೇದಾ ಲಿಂಗಯ್ಯನಿಗೆ
ಮೂರೇಟ ಹೊಡೆದಾಗ
ಅಯ್ಯಾ ಬಸುವಣ್ಣನ ಗುರುವೇ
ಎಕ್ಕತ್ತಿನ ಮೇಲೆ
ಎರಡು ಗುದ್ದು ಬೀಳುತು
ಅವರ ಮಡದಿ ನೀಲಮ್ಮನಿಗೆ
ಒಂದು ಗುದ್ದು ಬಿದ್ದೋಯ್ತು
ಇಲ್ಲಿ ನಾಲ್ಗೆ ಇಲ್ಲದ ಗಂಟೇ
ನಾದು ಶಬುತಾ || ಸುವ್ವಾ ಬಾ ||
ಗುರುವೇ ನಾದ ಇಲ್ಲುದ ಗಂಟೇ
ಧಣಿ ದಣಿನೇ ದೇವಾ
ಲಾದು ಸಬುತಾವಾಯ್ತಾದೇ
ಅಲ್ಲಿ ಕುಡುವಿಲ್ಲಾದ ನಾಗರೀ
ನುಡಿದಾವೋ || ಸುವ್ವಾ ಬಾ ||
ಇಲ್ಲಿ ಧರೆಗೆ ದೊಡ್ಡವರಿಗೆ ಹೊಡೆದಂತ ಏಟು
ಕಟುಗರ ಸಂಗಯ್ಯ
ಧರೆಗೆ ದೊಡ್ಡವರಿಗೆ ಬೀಳ್ಳಿಲ್ಲಾ
ಸ್ನಾನ ಮಡಿ ಮಾಡ್ತಿದ್ದರಲ್ಲಾ ಬಸವಣ್ಣ
ಬಸುವಣ್ಣನವಿಗೆ ಎರಡು ಗುದ್ದು
ನೀಲಮ್ಮನಿಗೆ ಒಂದು ಗುದ್ದು ಬಿದ್ದಂತಹ ಕಾಲದಲ್ಲಿ
ದೂಪದುಂಡಿಗೆ ಹಿಡಕಂಡು ಬಸವಣ್ಣ
ಶಿವಶಿವಾ ಅಂತ ಕೈ ಮುಗಿತಿದ್ದವರು
ಧೂಪದುಂಡಿಗೆ ಭೂಮಿಗೆ ಬಿಟ್ಟುಬಿಟ್ಟು
ರಪ್ಪನೆ ಬಿದ್ರು, ಯಾತಕ್ಕೆ? ಭೂಮಿಗೆ
ನಿಲಮ್ಮನವರಾ
ಬೆನ್ನಿನಾ ಮೇಲೆ ಒಂದು ಗುದ್ದು ಗುದ್ದಿದೇಟಿಗೆ
ಅಶ್ ಅಂತ ಭೂಮಿಗೆ ಕೂತಕಂಡ್ರು
ಅವರು ಗಂಡ ಹೆಂಡ್ತಿರು ಮಾತಾಡ್ತಾವರೇ
ಯಾಕೆ ಸ್ವಾಮಿ ?
ನಾನೇನು ತಪ್ಪು ಮಾಡ್ದೇ
ನನಗ್ಯಾತಕೆ ಗುದ್ದಿಬುಟ್ರಿ ಅಂತ ನೀಲಮ್ಮ ಕೇಳ್ತಾರೆ
ನೀಲಮ್ಮ, ನಾ ಕಣ್ಣು ಮುಚ್ಚಿಕಂಡು
ಶಿವನಾ ಜ್ಞಾನ ಮಾಡುವಾಗ
ನನಗೆ ಎರಡೇಟು ನೀನು ಗುದ್ದಿಬುಟ್ಟು
ನನಗುದ್ದಿದಿಯಾ ಅಂತ ಹೇಳಿ
ಇವರು ಸತಿಪತಿಗಳು
ಇವರೇ ಮಾತಾಡುತಾರೆ || ಸಿದ್ಧಯ್ಯ ||
ಇವರು ಸತಿ ಪತಿಗಳು ದೇವಾ ಇಬ್ಬರೂ ಮಾತಾಡಿಕಂಡು
ಸ್ವಾಮಿ
ನಾನು ಮುಕ್ಕಣ್ಣ ಮಲ್ಲಯ್ಯ
ಪರಮೇಶ್ವರನಾಣೆಗೂ ಕೂಡಾ
ನಾನು ಮಾತ್ರ ನಿಮ್ಗೇ ಹೊಡಿನಿಲ್ಲಪ್ಪ
ಏ ನೀಲಮ್ಮ
ನಾನೂ ಕೂಡಾ
ಲಿಂಗದಾ ಸಾಕ್ಷಿಯಾಗಿ ಒಂದೇಟು ನಿನಗೆ ಹೊಡೆದಿಲ್ಲ
ಎನುತೇಳಿ
ಬಸುವಣ್ಣ ನೀಲಮ್ಮ ಇಬ್ಬುರೂ ಮಾತಾಡುತವರೇ
ಕಲ್ಯಾಣದ ಕಡೆ ಬಾಗಲಲಿ ಇತ್ತಲ್ಲ ಗಂಟೇ
ನಾಲಿಗಿಲ್ಲದ ಗಂಟೇ
ಧಣ ಧಣನೇ ಅಲ್ಲೆ ಸಬುದವಾಯ್ತು
ಕುಡುವಿಲ್ಲದ ನಾಗಾರಿ
ಧಿಮುಧಿಮನೆ ನುಡಿದೋಯ್ತು
ಕಲ್ಯಾಣದಲ್ಲಿ ಕತ್ತಿ ಉರಿತಿದ್ದಾ
ಹಗಲು ದೀವಿಗೆಗಳೆಲ್ಲಾ
ಪಟ್ಟನೇ ಕೆಟ್ಟೆಹೋಯ್ತು || ಸಿದ್ಧಯ್ಯ ||
ಅಯ್ಯಾ ಗುರುವೇ ಗುರುದೇವಾ
ಹಗಲುದೀವಿಗೆಗಳೆಲ್ಲಾ ಪಕ್ಕನೇ ಗುರುವೇ
ಕೆಟ್ಟೋಯ್ತೊ ನನ ಗುರುವು
ಕಲ್ಯಾಣ ಪಟ್ಟಣವೆಲ್ಲಾ
ಕಣ್ಣೀಗೆ ಕಾಣೋದಿಲ್ಲ || ಸಿದ್ಧಯ್ಯ ||
ಕಲ್ಯಾಣ ಪಟ್ಟಣಾs
ಬಸವಣ್ಣ ನೀಲಮ್ಮನ ಕಣ್ಣಿಗೆ ಗೋಚರವಾಗಲಿಲ್ಲ
ಈ ಕಲ್ಯಾಣದ ಕಡೆ ಬಾಗಲ ಗಂಟೇ ಮಾತ್ರ
ಧಣು ಧಣುನೇ ಸಬುದಾವಾಯ್ತಾ ಅದೆ
ಕುಡುವಿಲ್ಲಾದ ನಾಗರಿ ಸಬುತಾವಾಯ್ತಾ ಅದೆ
ಆಗಾ ಬಸುವಣ್ಣ ನೀಲಮ್ಮನವರು ಯೋಚುಣೆ ಮಾಡುತವುರೆ
ನೀಲಮ್ಮ ಕಡೆ ಕೈಲಾಸ ಬಾಗುಲಲಿ ಕಟ್ಟಿದ್ದುವಲ್ಲ
ನಾಲ್ಗಿಲ್ಲದ ಗಂಟೇ ಸಬುತವಾಯ್ತದೇ ನೋಡು
ಕುಡುವಿಲ್ಲದ ನಗಾರಿ
ಧಿಮುಧಿಮುನೆ ಸಬುತಾ ಕೇಳಿಬರ್ತಾ ಅದೆ ಮಡದಿ
ಕಲ್ಯಾಣ ಪಟ್ಟಣಕೆ ನಾವೇ
ಹೆಚ್ಚಿನ ಶರಣ ಮಾತುಮರು ಅಂತ ಬಾಳಬಾರುದು
ನಮಗಿಂತ ಹೆಚ್ಚಿನ ಮುನಿಗಳು
ನಮ್ಮ ಆದಿ ಕಲ್ಯಾಣಕೆ ಬಂದಿರಬಹುದು
ಮೊದಲು ನಡಿ ಮಡದಿ ನಡಿ ಮಡದಿ ಅಂತೇಳಿ
ನೋಡಪ್ಪ ಅತ್ಲಿಂದಾ ಬಸುವಣ್ಣನವರು ನೀಲಮ್ಮನವರು
ಓಡೋಡಿ ಬರುತವರೇ
ಯಕ್ಕತ್ತಿನಾ ಮ್ಯಾಲೆ ಗುದ್ದಿಸಿಕಂಡು ಧರೆಗೆ ದೊಡ್ಡವರು
ಕಲ್ಯಾಣ ಬಿಟ್ಟು
ಬಸುವಣ್ಣವರು ದೇವಾ ಬರುವ ದಾರಿ ಒಳಗೆ
ಇತ್ತಿಂದಾ ಪರಂಜ್ಯೋತಿ
ಮೆತ್ತ ಮೆತ್ತಗೆ ಬರುತಾರೆ || ಸಿದ್ಧಯ್ಯ ||
ಗುರುವೇ ಬರುವಂತ ದೇವಾ
ಧರೆಗೆ ದೊಡ್ಡವರಾ
ಬಸವಣ್ಣ ಗುರುವು
ಗುರ್ತುಸಲೇ ಇಲ್ಲ
ನೆಪ್ಪು ಕಾಣನಿಲ್ಲ ತಿಳೀಲಿಲ್ಲ
ಬರುವಂತ ನಿಲಮ್ಮನಾ
ಭಕುತಿಯನ್ನೆ ದೇವಾ
ನೋಡುಬೇಕು ಎಂತಾ
ಬಸುವಣ್ಣವರ ದುಡುವಾ
ನೋಡುಬೇಕು ಎಂತಾ
ನನ್ನ ಧರೆಗೆ ದೊಡ್ಡವರು
ಅವರು ಇಬ್ಬರಾ ಮಧ್ಯದ ಒಳಗೆ
ಇತ್ತಿಂದಾ ಬಂದಾರಲ್ಲಾ || ಸಿದ್ಧಯ್ಯ ||
ನೋಡಪ್ಪ
ಧರೆಗೆ ದೊಡ್ಡವರ ಮಹಿಮೆ ಮೈತುಗಾರ
ಆ ಬಸುವಣ್ಣ ನೀಲಮ್ಮಗೂ ಕೂಡ ತಿಳಿದಿಲ್ಲ
ಈಗಲೀಗಾ ಗುರುವು
ಇತ್ತಿಂದಾ ಬಸುವಣ್ಣ ಅತ್ತಿಂದಾ ಧರೆಗೆ ದೊಡ್ಡವರು ಬರುವಾಗ
ನೋಡಿ, ಕಟುಗರ ಸಂಗಯ್ಯನ
ಹೋಗಿ ನಾವು ಮೊದಲು ತಿಳಿಬೇಕು
ಕಲ್ಯಾಣದ ಕ್ವಾಟೆ ಬಾಗಲಲಿ
ಎನಾಗಿದಾದೋ ಗೊತ್ತಿಲ್ಲಾ ಅಂತ ಹೇಳಿ
ಬಸುವಣ್ಣ ಬಲಚೆರಿ
ನೀಲಮ್ಮ ಧರೆಗೆ ದೊಡ್ಡೋರ ಎಡಚೆರಿ ಕಡದೋದ್ರು
ಈ ಪರಂಜ್ಯೋತಿಯವುರು ಬಂದವರೆ ಎನ್ನುವುದು
ಎಳ್ಳೋಷ್ಟು ತಿಳೀಲಿಲ್ಲಾ
ಬಸುವಣ್ಣ ನೀಲಮ್ಮನವರು
ಕಲ್ಯಾಣದಲಿ ಏನೋ ನಡೆದು ಹೋಗಿರಬಹುದು
ವಾರ್ತೆ ಎಂದುಬುಟ್ಟು ಓದ್ತಾವರೇ
ಹೋಗಲಿ ಹೋಗಲಿ ಎನುತೇಳಿ
ಪರಂಜ್ಯೋತಿ ಪಾತಾಳ ಜ್ಯೋತಿಯವರು
ಹೋಗುವಂಥ ಬಸುವಣ್ಣ ನೀಲಮ್ಮನ ನೋಡುತ್ತಾ
ಧರೆಗೆ ದೊಡ್ಡವರು ಒಂದೊಂದೆಜ್ಜೆ ಒಂದೊಂದೆಜ್ಜೆ
ಇಟ್ಟುಕಂಡು ಬರುತಾವರೆ
ಕಟ್ಟುಗರ ಸಂಗೈನ ಬಳಿಗೆ ಬಂದು ಬಸವಣ್ಣ
ಏನಪ್ಪ ನನ್ನ ಕಂದಾ ಕಟ್ಟುಗರ ಸಂಗೈಯ್ಯ
ಈ ಕಲ್ಯಾಣ ದ್ವಾರಬಾಗುಲಲಿ ಎನೇನಾರೂ ಕೆಲಸ ಕಾರ್ಯಗಳು ಆದುವಪ್ಪ
ಸ್ವಾಮಿ
ಕಲ್ಯಾಣ ಕಡೆ ಬಾಗಲಲ್ಲಿ ಏನೂ ಕೆಲಸ ಕಾರ್ಯ ಆಗಿಲ್ಲ
ನಿಮ್ಮ ಮಾತಿನ ಪರಿಕಾರವಾಗಿ
ಬರುವಂತಹ ಜಂಗುಮರಲ್ಲಿ
ಒಳ್ಳೆವರ ಕೆಟ್ಟವರಯಾರು ಎಂದು ಕಾದೇ ಇದ್ದೆ
ಒಳ್ಳೊಳ್ಳೆ ಜಂಗುಮರೇ ಇವತ್ತು ಬಂದಿರುವರು
ಎಲ್ಲಾರ್ನು ತಡೀದಂತೆ ಕ್ವಾಟೀಗೆ ಬುಟುಬುಟ್ಟೆ
ಒಬ್ಬನೇ ಒಬ್ಬ ಕುಷ್ಠರೋಗಿ ಬಂದುಬುಟ್ಟಿದ್ದ ಸ್ವಾಮಿ
ಕಜ್ಜೀ ಕೀವುವುಳ್ಳ ಕುಷ್ಟು ರೋಗಾ
ಕೈಯು ಚೊತ್ತಾ ಕಾಲು ಚೊತ್ತಾ
ಎಳುವಾದಿ ಜಂಗುಮ ಬಂದಿದಕ್ಕೆ
ಅಷ್ಟು ಕೋಟಿ ಜಂಗುಮರು ಊಟ ಮಾಡುತಾ ಅವುರೇ
ಕಲ್ಯಾಣಕೆ ನಾ ಬುಡೋದಿಲ್ಲಾ
ಈ ಕಡೆ ಬಾಗಲಲಿ ಅನ್ನ ತರಿಸಿ ಊಟಕೆ ಇಕ್ಕುತೀನಿ
ಇಲ್ಲೆ ಕೂತುಕೊ ಅಂತ ತಡೆದಿ
ನಾನಿಲ್ಲ ಕಣಪ್ಪ ಉಣ್ಣವರಂತೆ ಉಣ್ಣುಬೇಕು
ವೀಳ್ಯ ಇಸುಕೊಳ್ಳವರಂತೆ ಇಸ್ಕೋ ಬೇಕು
ಜಂಗುಮರೊಂದಿಗೆ ಹೋಗಿ ಜಂಗುಮರೊಂದಿಗೆ ಬರುಬೇಕು ಅಂತ ಕೇಳ್ದ
ಏ ಜಂಗುಮ
ನಿನ್ನನೇ ಜಂಗುಮರ ಜೊತೇಲಿ ಬುಟ್ಟುಬುಟ್ರೆ
ಅನ್ನ ಉಣ್ಣವರು ಅನ್ನ ಊಟ ಮಾಡದಿಲ್ಲ ಕಣೋ
ಇವನು ಕುಷ್ಠರೋಗಿ ಎಂದುಬುಟ್ಟು
ಅನ್ನ ಉಣ್ಣವರು ಬುಟುಬುಟ್ಟು ಹೋದ್ರೆ
ಎಲ್ಲಾರನ್ನ ನೀನು ಉಣ್ಣಾಕಾದಾದಾ
ಅದಾಗದಿಲ್ಲಾ ಕ್ವಾಟಗೆ ಮಾತ್ರ ಬುಡಾದಿಲ್ಲ
ಇಲ್ಲೇ ಕೂತ್ಕೊ ಅನ್ನ ಕೊಡುಸ್ತೀನಿ
ಉಣ್ಣು ಬೇಕು ಅಂದ್ರೆ ಇರು
ಬ್ಯಾಡ ಅಂದ್ರೆ ಹೊರಟಹೋಗು ಅಂತೇಳಿ
ನಾನಾಡಿದ ಮಾತ ಕೇಳಿ ಬುಟ್ಟು
ಹೇ ಇವೆಲ್ಲನೂವೆ ನಿನಗೆ ಆಗಣೇ ಇತ್ತು ಹೇಳಿದವರು ಯಾರಯ್ಯ
ಎಲ್ಲ ಜಂಗುಮರಂತೆ ನನ್ನ ಬುಟ್ಟುಬುಡು ಅಂತ ಹೇಳಿ
ಆಂಕಾರದ ಮಾತಾಡದ
ಆಡದ ಮಾತ ಕೇಳಿಬುಟ್ಟು ಗುರುವೇ
ಬಾಳಾ ಸಿಟ್ಟು ಬಾಳ ಕ್ವಾಪ ಬಂದೋಗಿ ಬುಡ್ತು
ಅಯ್ಯ ಬಂದಂತಹ ಕ್ವಾಪುಕೆ
ಮುಂಗೈಯ್ಯ ನಾನು
ಇಡಕಂಡು ನನ ಗುರುವು
ಅವನ ಯಕ್ಕತ್ತಿನ ಮೇಲೆ
ಮೂರು ಗುದ್ದು ಗುದ್ದಾ
ಗುದ್ದಿಬುಟ್ಟು ನನ್ನಪ್ಪಾ
ಅವನ ಮೂಡ್ಲಾಗಿ ತಳ್ಳಿ ಬುಟ್ಟೆ
ಅಲ್ಲಿ ಹೋಯ್ತಾ ಅವನೆ ಅಂದನಂತೆ || ಸಿದ್ಧಯ್ಯ ||
ಸ್ವಾಮಿ ಕ್ವಾಪ ತಡಕೊಳಕಾಗಲಿಲ್ಲಾ
ಅದಕಾಗಿ ಅವನ ಎಡಗೈ ಹಿಡಕಂಡು
ಗರಗರನೆ ಮೂರು ಸುತ್ತು ತಿರುಗಿಬುಟ್ಟು
ಅವನ ಎಕ್ಕತ್ತಿನಾ ಮೇಲೆ ಮೂರೇ ಮೂರು ಗುದ್ದು ಗುದ್ದಿದೇ ನೋಡಿ
ಗುದ್ದಿಬುಟ್ಟು ಮೂಡ್ಲಾಗಿ ತಳ್ಳಿ ಬಟ್ಟೆ
ನೋಡಿಸ್ವಾಮಿ ನಾ ತಳ್ಳಿದೇಟಿಗೆ
ಇಂತ ಪೆಟ್ಟು ತಿಂದದ್ದು ಬ್ಯಾಡಾ
ಈ ಕಲ್ಯಾಣದ ಅನ್ನವೇ ನನಗೆ ಬ್ಯಾಡ ಅಂದುಬುಟ್ಟು
ಅಲ್ಲಿ ಹೊಯ್ತಾವನೆ ನೋಡಿ ಸ್ವಾಮಿ ಅಂದುರು
ಏನಪ್ಪ ಕಟುಗರ ಸಂಗಯ್ಯಾ
ಎಲ್ಲಿ ಹೊಯ್ತಾ ಇದಾರಪ್ಪ
ಯಾತಾವು ಹೊಯ್ತಿದಾರಪ್ಪ
ಎಲ್ಲಿ ಕಳುಹಿ ಬುಟ್ಟಿಯೋ ಕಂದಾ ಅಂತೇಳಿ
ದಿಕ್ಕು ದಿಕ್ಕನೇ ನೋಡುತವರೇ
ಯಾರು? ಬಸುವಣ್ಣ ನೀಲಮ್ಮ
ಬಸುವಣ್ಣ ನೀಲಮ್ಮನ ಕಣ್ಣಿಗೆ
ಧರೆಗೆ ದೊಡ್ಡವರು ಗೋಚರವಿರಲಿಲ್ಲ
ಕಡುಗರ ಸಂಗೈನಾ ಕಣ್ಣಿಗೆ ಮಾತ್ರ ಗೋಚರವಾಯ್ತಿತ್ತು
ಸ್ವಾಮಿ
ನಿಮಗೇನು ಕಾಣ್ಸದಿಲ್ವಾ
ಅಲ್ಲೆ ಹೊಯ್ತಾವನೇ
ಇಲ್ಲಿ ಬನ್ನಿ ಅಂತಾನಲ್ಲ || ಸಿದ್ಧಯ್ಯ ||
ಮಂಟೇಸ್ವಾಮಿ: ಕಲ್ಯಾಣದ ಪಟ್ಟಣದ ಸಾಲು (೪)
ಗುರುವೇ ಅಲ್ಲೆ ಹೊಯ್ತಾವನೇ
ಇಲ್ಲಿ ನೋಡಿ ದೇವಾ
ಇಲ್ಲಿ ನೋಡಿ ನನ ಗುರುವೇ
ಅಲ್ಲಿ ನೋಡಿ ನನ್ನಪ್ಪಾ
ಹಾಗನುತಾನೆ ಸಂಗೈಯ್ಯ
ಅಯ್ಯಾ ಬಸುವಣ್ಣವರಾ ಕಣ್ಣಿಗೆ ಸ್ವಾಮಿ
ಗೋಚರವೇ ಆಗುನಿಲ್ಲಾ || ಸಿದ್ಧಯ್ಯ ||
ಬಸುವಣ್ಣನವರ ಕಣ್ಣಿಗೆ ಗೋಚರವಿಲ್ಲಾ
ನೀಲಮ್ಮನ ಕಣ್ಣಿಗೆ ಸ್ವಾಮಿ
ಗೋಚರವಾಗುನಿಲ್ಲ ಜಗತ್ತುಗುರು ಧರೆಗೆ ದೊಡ್ಡವರು
ಆಗ ಬಸುವಣ್ಣನವರ ಮಡದಿ ನೀಲಮ್ಮ ಹೇಳುತ್ತಾರೆ
ಸ್ವಾಮಿ,
ಸಂಗಯ್ಯನ ಕಣ್ಣಿಗ ಕಾಣುವಂತ ದೇವರು
ನಮ್ಮಿಬ್ಬರ ಕಣ್ಣಿಗೆ ಗೋಚರವಿಲ್ಲವಲ್ಲಪ್ಪ
ಒಬ್ಬ ತಂದೆಗೆ ನಾವು ಹುಟ್ಟಿ ಗುರುವು
ಒಬ್ಬ ತಾಯಿಗೆ ನಾವು ಬೆಳದು
ಈ ಕಲ್ಯಾಣ ಪಟ್ಟಣಕೆ
ಶಕ್ತುವಂತ ಶರಣು ಮಾತುಮರು ನಾವಾದರೆ
ನಮ್ಮ ಕಣ್ಣಿಗೆ ಗೋಚರವಿಲ್ಲದಂತಹ ಸ್ವಾಮಿ
ನಮಗೆ ಗೋಚರ ಮಾಡಿಕೊಡುತ್ತಾರೆ
ನಿಮ್ಮ ಕತ್ತಿನಲ್ಲಿರೋ ಲಿಂಗವ
ಕಳುದು ಬುಡಿ ಎಂದರಂತೆ || ಸಿದ್ಧಯ್ಯ ||
ಕತ್ತಿನಲ್ಲಿ ಇರುವಂತ ಲಿಂಗವನ್ನು ಸ್ವಾಮಿ
ಕಳೆದು ಭೂಮಿಗೆ ಮಡಗಿ ಸ್ವಾಮಿ ಎಂದುರು
ನೀಲಮ್ಮನ ಮಾತಾ ಕೇಳಿಕಂಡು
ಆಗ ಕಲ್ಯಾಣದ ಬಸುವಣ್ಣನವರು
ಕೊರಳಲ್ಲಿದ್ದ ಲಿಂಗವನ್ನು ತೆಗೆದು
ಭೂಮಿ ಮ್ಯಾಲೆ ಮಡಗಿ ಬುಟ್ಟು
ಆ ಲಿಂಗ ಕೇಳುತವರೇ
ಕೇಳಪ್ಪ ಲಿಂಗುವೇ
ಸತ್ಯ ಪುರುಷರು ನನ ಕಣ್ಣಿಗೆ ಗೋಚರವಿಲ್ಲದೆ
ಹೊರ್ಟೋಹೋಗ್ತಾವರೆ ಕಣಪ್ಪ
ಒಬ್ಬ ತಂದೆಗೆ ನಾವು ಹುಟ್ಟಿ
ಒಬ್ಬ ತಾಯಿಗೆ ನಾವು ಬೆಳೆದು
ಕಲ್ಯಾಣ ಪಟ್ಟಣಕೆ ನಾವು
ಸತ್‌ಪುರುಷ ಬಸವಣ್ಣ ನಾನಾದರೇ
ಪತಿವಂತೆ ಮಡಿದಿ ನೀಲಮ್ಮ ನನ್ನ ಮಡದಿಯಾದರೆ
ಕಾಣದಿದ್ದ ಜಂಗುಮರಾ ನೀ
ತೋರ್ಸಿಕೊಡು ಎಂದರಲ್ಲಾ || ಸಿದ್ಧಯ್ಯ ||
ಲಿಂಗಕ್ಕೆ ಮೂರು ಮಾತಾಡುದ್ರು ಬಸವಣ್ಣ
ಲಿಂಗಕ್ಕೆ ಮೂರು ಮಾತಾಡುದ್ರು ನೀಲಮ್ಮ
ಆಗಾ
ಜಗಂಜ್ಯೋತಿ ತೋರಸಬೇಕು ಅಂತ ಹೇಳಿ
ನೋಡಪ್ಪ ಲಿಂಗ ಬುಡುಬುಡುನೆ ಉಳ್ಳಿಕಂಡು
ಪರಂಜ್ಯೋತಿಯವರು ಹೋಗುವಂತಹ ಮಾರ್ಗದಲಿ ಬರ್ತ್ತಾ ಅದೆ
ಮುಂದು ಮುಂದೇ ಲಿಂಗ ಉಳ್ಳಿಕಂಡು ಬಂದರೇ
ಹಿಂದಿಂದೆ ಬಸಬಣ್ಣ
ಬಸವಣ್ಣನ ಮಡದಿ ನೀಲಮ್ಮ
ಲಿಂಗದ ಹಿಂದುಗಡೆ ಹುಡುಕುತ್ತ ತಡಕುತ್ತಾ
ಅವರು ಕಲ್ಯಾಣದ
ಬೀದಿ ಒಳಗೆ ಬರುತಾರೆ || ಸುವ್ವಾ ಬಾ ||
ಕಲ್ಯಾಣದ ಬೀದಿ ಒಳಗೆ ಬಸವಣ್ಣ ನೀಲಮ್ಮನವರು
ಓಡೋಡಿ ಬರುತಿದುರು
ಆಗಾ ಜಗಂಜ್ಯೋತಿ ಧರೆಗೆ ದೊಡ್ಡಯ್ಯ
ಹಿಂದಕೆ ತಿರುಗಿ ಬಸುವಣ್ಣ ನೀಲಮ್ಮರ ನೋಡಿದುರು
ನೋಡಿದಿಯಾ
ಈ ಬಸವಣ್ಣ ಸತ್ಯುವಂತರು
ಈ ಬಸವಣ್ಣನಲ್ಲಿರ್ತಕಂತಹ
ಕೊರಳಲ್ಲಿರ್ತಾಕಂತಹ ಲಿಂಗಾ
ನನ್ನನೇ ತೋರ್ಸಿ ಬುಡ್ತಾದಲ್ಲಾ
ಈಗಾ ನೀಲಮ್ಮ ಬಸವಣ್ಣ ಬರರ್ತಾಲ್ಲ ಅಂತ ಹೇಳಿ
ಒಳ್ಳೆ ದಾರಿ ಒಳ್ಳೆ ಮಾರ್ಗಾ
ಶುಚಿಯಾಗಿರ್ತಕಂತಹ ದಾರಿ ಮಾರ್ಗಾನೆ ಬಿಟ್ಟು ಬಿಟ್ಟು
ಆ ಪರಂಜ್ಯೋತಿ ದರೆಗೆ ದೊಡ್ಡವರು
ಯಾವ ಮಾರ್ಗದಲಿ ಬರುತವರೆ ಅಂದುರೇ
ಈ ದಾರಿಗಂಟ ಬಂದರೆ
ಈ ಲಿಂಗ ನನ್ನ ತೋರಿಸ ಕೊಡ್ತಾದೆ
ಈ ದಾರಿಗಾಣ ಹೋಗಾಬಾರದ್ದು
ಕೆಟ್ಟ ಮಾರ್ಗದಲ್ಲಿ ಹೋಗಬೇಕು ಅಂತ ಹೇಳಿ
ಅಯ್ಯಾ ಹರಳಯ್ಯನವರ ಬೀದಿ ಒಳಗೆ ಗುರುವು
ನನ್ನ ಪರಂಜ್ಯೋತಿಯವರು ಬರುತಾರೆ || ಸುವ್ವಾ ಬಾ ||
ಅಯ್ಯಾ ಹರಳಯ್ಯನಾ ದೇವಾ
ಮನೆಯ ಬೀದಿಗಾಣೆ ಬರುತಾರೆ
ನನ್ನ ಪರಂಜ್ಯೋತಿ ಪರಬ್ರಹ್ಮ
ಅಯ್ಯಾ ಕೆಟ್ಟ ಮಾರುಗಾದಲ್ಲಿ
ಹೋಗುವಾ ದೇವಾ ಪರಂಜ್ಯೋತಿಯವರ ನೋಡಿ
ಅವರು ಹೋದಾ ಮಾರ್ಗದಲ್ಲಿ
ಲಿಂಗಾ ಬರುತಾದೆ || ಸುವ್ವಾ ಬಾ ||
ಹರಳಯ್ಯನವರಾ ದೇವಾ
ಬೀದಿಗಾಣೆ ಪರಂಜ್ಯೋತಿ ಪರಬ್ರಹ್ಮ ಬರುವಾಗಾ
ಇಂದಿಂದೇ ಲಿಂಗಾ
ಲಿಂಗದ ಹಿಂದುಗಡೆ ಬಸವಣ್ಣ ನೀಲಮ್ಮ
ಓಡೋಡಿ ಬರುವಾಗಾ
ಹರಳಯ್ಯನವರಾ
ಮನೆ ಮುಂಭಾಗದಲಿ ಇರ್ತಕ್ಕಂತಹ ತಿಪ್ಪೆ ಗುಂಡಿ
ಆ ತಿಪ್ಪೆಗುಂಡಿ ಎಂದುರೇ
ಹರಳಯ್ಯನವರು ಅಟ್ಟೆಗುಳವನ್ನೆ ಉನಿ ಹಾಕಿದ್ರಂತೆ
ಏನು ಅಂದರೆ ಚಮ್ಮಳಿಗೆ ಕೊಳಿವಂತ ಅಟ್ಟೆ
ಹರಳಯ್ಯನವರಾ ಗುರುವೇ
ಅಟ್ಟೆ ತೊಳಿಪಂತ ತಿಪ್ಪೆಗುಂಡಿ ಬಳಿಗೆ
ನನ್ನ ಧರೆಗೆ ದೊಡ್ಡವರು ಬರುತಾರೆ || ಸುವ್ವಾ ಬಾ ||
ಜಗತ್ತು ಗುರು ಧರೆಗೆ ದೊಡ್ಡಯ್ಯ
ತಿಪ್ಪೆಗುಂಡಿ ಬಳಿಗೆ ಬರೋದರ ಒಳಗಾಗಿ
ಆಗಾ ಬಸವಣ್ಣ ನೀಲಮ್ಮನವರ ಕಣ್ಣಿಗೆ ಗೋಚರವಾಗಿಬುಟ್ರು
ಅಯ್ಯಾ ಗುರದೇವಾ ಪರಿದೇವರೇ ಬಸವಣ್ಣ
ಹರುಳಯ್ಯನವರು
ಅಟ್ಟೆ ಉನಿಯಾಕುವಂತಹ ತಿಪ್ಪೆಗುಂಡಿ
ಆ ಗುಂಡಿಗೆ ಜಂಗುಮರು ಹೊರಟೋಯ್ತಾವರಲ್ಲಾ
ಅಲ್ಲಿ ಹೋಗತವರೆ ಹೋಗುತವರೇ ನಡ್ರಿಸ್ವಾಮಿ ಅಂತ ಹೇಳಿ
ಪತಿಗೆ ನೀಲಮ್ಮ ಹೇಳುತಾರೆ
ಅಯ್ಯಯ್ಯೋ ಜಂಗುಮರೇ
ನಿಮ್ಮ ಗುರು ಪಾದ ಈಗ ಗೊತ್ತಾಯ್ತು
ಈಗ ಕಂಡುಕಂಡೋ ಅಂತೇಳಿ
ಬಸುವಣ್ಣವರು ಓಡಿ ಓಡಿ ಬರುತಾರೆ
ಅವರು ಬಿಟ್ಟಂತಹ ಲಿಂಗಾ
ಬುಡುಬುಡು ಬುಡಾನೇ ದೇವಾ
ಉಳ್ಳು ಕಂಡು ನನ್ನಪ್ಪ
ಅದು ತಿಪ್ಪೆಗುಂಡಿ ಬಳಿಗೆ ಬರುತಾದೇ || ಸುವ್ವಾ ಬಾ ||
ನನ್ನ ಭಕ್ತಿ ಭಾವದ ಒಡೆಯನಂತೇ
ನನ್ನ ಬಾಲ ಲೋಚನದಯ್ಯನಂತೇ || ಸಿದ್ಧಯ್ಯ ||
ನನ್ನ ಭಕ್ತಿ ಭಾವದ ಒಡೆಯ
ನನ್ನ ಬಾಲ ಲೋಚನದಯ್ಯ
ನನ್ನ ಹೊನ್ನ ಹುತ್ತದ ಒಡೆಯ
ಉರಿಯ ಗದಗೇ ನನ್ನ
ಧರೆಗೇ ದೊಡ್ಡಯ್ಯ
ಗುರುವೇ ಹರಳಯ್ಯನ ಗುಂಡಿಗೇ
ಓಡಿ ಓಡಿ ಬರುವರಲ್ಲ || ಸಿದ್ಧಯ್ಯ ||
ಕುಷ್ಠರೋಗಿ ಅವತಾರದಲ್ಲೀ ಸ್ವಾಮಿ
ಈಗಲೀಗ ಗುರುವೇ ಗುರುದೇವ
ಹರಳಯ್ಯನವರು
ಚಮ್ಮಳಿಗೆ ಹೊಲೀವಂತ
ಅಟ್ಟೇ ಉನಿಯಾಕುವ
ಆಗಲೀಗ ತಿಪ್ಪೇ ಗುಂಡಿಗೇ ಬಂದು
ಎಡ ಬಲ ತಿರುಗಿ ನೋಡುದುರು
ಧರೆಗೇ ದೊಡ್ಡವರ ದಿವ್ಯ ದೃಷ್ಟಿಗೆ
ಅಗಲೀಗ ಬೆನ್ನಿಂದೆ ಲಿಂಗ ಬರುತ್ತಿತ್ತು
ಲಿಂಗದಿಂಬಾಗದಲ್ಲಿ
ಬಸವಣ್ಣ ನೀಲಮ್ಮನವರು ಓಡೋಡಿ ಬರುತ್ತಿದ್ದರು
ಇಂತ ಬಸವಣ್ಣನ ದುಡ ನೋಡಬೇಕು
ನೀಲಮ್ಮನ ಪತುವ್ರತತನ ನಾನು ನೋಡಬೇಕು ಅಂತೇಳಿ
ಹರಳಯ್ಯನಾ ಗುರುವು
ಹನ್ನೆರಡು ವರ್ಷದಿಂದ
ಇದ್ದಂತ ಗುರುವು
ಹಳೆ ನೀರಿಗೆ
ಅವರೆ ಮಾಯದ ರೂಪಿನ ಒಳಗೇ
ಬಂದು ಬಿದ್ದೋದರಂತೇ || ಸಿದ್ಧಯ್ಯ ||
ಗುರುವೇ ಉಳ್ಳಿಕಂಡು ದೇವ
ಬಂದಂತಹ ಗುರುವೋ ಲಿಂಗ ನನ್ನ ಗುರುವೇ
ಅದುವೇ ದೇವ ನೀರಿಗೇ ಬಿದ್ದೋಯ್ತು
ಈ ಹನ್ನೆರಡು ವರ್ಷದಿಂದ
ಇದ್ದಂತಹ ಗುರುವು
ಕಪ್ಪ ಪಾಯ್ಸವ ನೀರಿಗೇ
ಲಿಂಗ ಬಂದು ಬಿದ್ದಾಗ
ಆ ಕೊಳದ ಏರಿಯ ಮ್ಯಾಲೆ ಬಂದು
ಬಸವಣ್ಣ ನಿಂತಗಂಡ್ರು || ಸಿದ್ಧಯ್ಯ ||
ಜಗತ್ತು ಗುರು ಬಂದು
ಹನ್ನೆರಡು ವರ್ಷದ ಕಪ್ಪೇ ಪಾಯ್ಸಕ್ಕೆ ಬಂದು ಬಿದ್ದುರು
ಲಿಂಗೂ ಕೊಡ ಬಿಳ್ತು
ಬಸವಣ್ಣ ನೀಲಮ್ಮನವರು
ಕೆರೇ ಏರಿಮ್ಯಾಲೇ ಬಂದುನಿಂತಗಂಡು
ನೀಲಮ್ಮ
ಈ ಜಗತ್ತು ಗುರುಗಳು
ಅಲ್ಲಿಂದ ಬಂದು ಹರಳಯ್ಯನ
ತಿಪ್ಪೇ ಗುಂಡಿಗೇ ಬಿದ್ದೋಗುಬುಟ್ರಲ್ಲ
ಈ ಲಿಂಗೂ ಕೂಡ ಬಿದ್ದೋಯ್ತು
ಈಗಲೀಗ ಇವರ ವಂದಿಗೇ
ನಾನು ಕೊಡ ಬಿದ್ದು ಬೇಡಬೇಕ ನೀಲಮ್ಮ ಅಂತೇಳಿ
ಅಗಲೀಗ ಮಡದಿ ನೀಲಮ್ಮನ
ಬಸವಣ್ಣ ಕೇಳತ್ತಾವರೇ
ಪತೀ ದೇವರೇ ಬಸವಣ್ಣ
ನಮ್ಮ ಕಲ್ಯಾಣದ
ಗುರುಮಠಕ್ಕೆ ಬಂದಿರತ್ಕಂತ ಜಂಗುಮರು ಅಂದ್ರೆ
ಇವರು ಸಾಮಾನ್ಯವಾದ ಪುರುಷರಲ್ಲ
ನಿಮಗೇ ನಮಗೆಲ್ಲ ಹೆಚ್ಚಿನ ಶಿವಸರಣಮಾತ್ಮರೇ ಆಗಿರಬಹುದು
ಈ ನೀರಿಗೆ ಬಿದ್ದಿರುವಂತ ಸ್ವಾಮಿಗಳ
ಪಾದವನ್ನೇ ಹಿಡಿದು ನೀವು
ಎಳಕೊಳ್ಳಿ ಎಂದರಂತೇ || ಸಿದ್ಧಯ್ಯ ||
ಸ್ವಾಮಿ ಆ ಸ್ವಾಮಿಗಳ ಪಾದ ಹಿಡಿದು ಎಳೀರಿ ಸ್ವಾಮಿ ಆಂದರು
ಆಗ ಮಡದಿಯಾದ ನೀಲಮ್ಮನ
ಮಾತ ಕೇಳಕಂಡು ಬಸವಣ್ಣನವರು
ಧರೆಗೆ ದೊಡ್ಡವರ ಬಲದ ಪಾದ ಹಿಡ್ಕಂಡು ಎಳೆದರಂತೆ
ಪಾದ ಹಿಡದೂ ಏಳೀವಾಗ
ಪಾದವೇ ಕಿತ್ತು ಬಂದೀತಲ್ಲಾ || ಸಿದ್ಧಯ್ಯ ||
ಏನು ಮಡಿದೀ ನೀಲಮ್ಮs
ಇಂತಹ ಜಂಗುಮ ದೇವರ ಪಾದವ ಹಿಡಿದು
ನಾನು ಎಳೀವಾಗ ನೀಲಮ್ಮ
ಈ ಗುರುಗಳ ಪಾದವೇ ಕಿತ್ತು ಬರತದಲ್ಲ ಅಂದ್ರಂತೆ
ಸ್ವಾಮಿ ಭಯ ಪಟ್ಟಗಬೇಡಿ
ನಿಮ್ಮ ಹೆಗಲ ಮೇಲೀರತಕ್ಕಂತ
ಪಟ್ಟೇ ವಸ್ತ್ರಕೊಡಿ
ಎನುತೇಳಿ ಬಸವಣ್ಣನವರ
ಹೆಗಲ ಮ್ಯಾಲಿರತಕ್ಕಂತ ಪಟ್ಟೇ ವಸ್ತ್ರವನ್ನೇ
ತೆಗೆದು ನೀಲಮ್ಮ ಭೂಮಿಗೆ ಹಾಸುಬಿಟ್ಟು
ಸ್ವಾಮಿ ಈ ಪಾದ ತೆಗೆದು ವಸ್ತ್ರದ ಮ್ಯಾಲೆ ಮಡಗಿ ದೇವ
ಇನ್ನೊಂದು ಪಾದ ಹಿಡಿದು
ಎಳಕಳ್ಳೀ ಸ್ವಾಮಿ ಅಂದರು
ಅಯ್ಯ ಮತ್ತೊಂದು ಪಾದವ
ಹಿಡಿದು ನೀಲಮ್ಮ
ಅಯ್ಯಾ ಪಟ್ಟೆ ವಸ್ತ್ರದಲ್ಲಿ ಮಡಗಿ
ಗುರುವೇ ಮತ್ತೊಂದು ಪಾದ
ಹಿಡ್ಕಂಡು ಬಸವಣ್ಣ
ಪುನಃ ಎಳೀವಾಗ
ಅಯ್ಯ ಇದ್ದದೊಂದು ಪಾದ ಗುರುವೆ
ಅದು ಕಿತ್ತು ಬಂದಿತಲ್ಲ || ಸಿದ್ಧಯ್ಯ ||
ಆ ಪಾದ ಕಿತ್ತು ಬಂದ ಕಾಲದಲ್ಲಿ ಗುರುವು
ಅಗಲೀಗ ಅದನ್ನೂ ತಗೆದು
ಪಟ್ಟೇ ವಸ್ತ್ರಕ್ಕೆ ಮಡಗಿಸುದ್ರು ತಾಯಿ ನೀಲಮ್ಮ
ಸ್ವಾಮಿ ಈವಾಗ ಕೈಯಿಡಿದು ಎಳೀರೀ ದೇವ ಅಂದರು
ಕೈಯಿಡಿದು ಎಳೀವಾಗ
ಕೈಯೆ ಕಿತ್ತು ಬಂದಿತಲ್ಲ || ಸಿದ್ಧಯ್ಯ ||

ಕೈಗಳು ಹಿಡಿದು ಎಳುದ್ರೂ ದೇವ ಕೈಗಳೇ ಕಿತ್ತು ಬಂದೋ
ಕಲ್ಯಾಣದ ಬಸವಣ್ಣ
ನೀಲಮ್ಮ
ಎರಡು ಕೈಯೂ ಕಿತ್ತು ಬಂದೋ ಮಡದಿ ಎಂದರು
ಅದನ್ನೇ ತೆಗೆದು ಪಟ್ಟೇ ವಸ್ತ್ರದಲ್ಲಿ ಮಡಗಿ ಸ್ವಾಮಿ ಎಂದರು
ತಲೆ ಹಿಡಿದು ಎಳ್ಕಳೀ ಸ್ವಾಮಿ ಅಂದರು
ಬಸವಣ್ಣನವರು ತಲೆ ಹಿಡಿದು ಎಳಿವಾಗ
ಕತ್ತಿನ ಸಿರುಸವೇ ಆಗಲೀಗ ಕಿತ್ತು ಬಂತು
ಗುರುದೇವ
ಕತ್ತೇ ಕಿತ್ತು ಬಂತು
ಆ ತಲೇ ತಗದು ನನ್ನ ಕೈಲಿ ಕೊಡಿ
ತಲೇ ತಗದು ನೀಲಮ್ಮ ಹಿಡಕಂಡರು
ಅ ಮುಂಡನ್ನೇ ತಕ್ಕಂಡು ಸ್ವಾಮಿ
ಈ ಪಟ್ಟೇ ವಸ್ತ್ರದ ಮ್ಯಾಲೇ ಮಡಗೀ ಅಂತೇಳೀ
ಆ ನೀಲಮ್ಮನವರು
ಮುಂಡನೇ ತೆಗದು ಪಟ್ಟೇ ವಸ್ತ್ರುದ ಮ್ಯಾಲೆ ಮಡಗಿಸಿ
ಪಟ್ಟೇ ವಸ್ತ್ರಾದಲ್ಲೀ
ಬಿಗಿದು ಪೊಟ್ಟಣ ಕಟ್ಟುತಾರೇ || ಸಿದ್ಧಯ್ಯ ||
ಗುರುವೇ ಬಿಗಿದು ಪೊಟ್ಟಣವ
ಕಟ್ಟಿದರು ನನ್ನ ಗುರುವು
ಮಹಾಸರಣಾ ಬಸವಣ್ಣ
ಆ ಪೊಟ್ಟಣವನ್ನೇ ತಗದಾರಂತೇ
ನತ್ತಿಮ್ಯಾಲೇ ಹೊತ್ತೀಕೊಂಡರು || ಸಿದ್ಧಯ್ಯ ||
ಈ ಧರೆಗೆ ದೊಡ್ಡವರ ಮಹಿಮೆ
ಎಷ್ಟು ಕೊಂಡಾಡಲಪ್ಪ || ಸಿದ್ಧಯ್ಯ ||
ಜಗತ್ತು ಗುರುವು ಅಲ್ಲಮಾಪ್ರಭು
ಈಗಲೀಗ ಕಲ್ಯಾಣದ ಬಸವಣ್ಣನವರು
ಆಗಲೀಗ ಪೊಟ್ಟಣ ತಗದು ನತ್ತಿ ಮ್ಯಾಲೆ ಹೊತ್ತಿಕೊಂಡರು
ಮಡದಿಯಾದ ನೀಲಮ್ಮ
ಜಗತ್ತು ಗುರುಗಳ ತಲೆತಗದು ಕೈಲಿಡಕೊಂಡರು
ದೇವ ಈಗ ನಾನು ತಲೆತಕ್ಕಂಡಿದ್ದಿನಿ
ನೀವು ಮುಂಡ ಹೊತ್ತಿದ್ದೀರಿ
ಆದಿಕಲ್ಯಾಣದ ಗುರುಮಠಕ್ಕೆ ಹೋಗುವ ಬನ್ನಿ ಸ್ವಾಮಿ ಅಂತೇಳಿ
ನೋಡಪ್ಪ ಹಿಂದಿಂದೆ ನೀಲಮ್ಮ
ಮುಂದು ಮುಂದೇ ಕಲ್ಯಾಣ ಪಟ್ಟಣದ ಬಸವಣ್ಣನವರು
ಹರಳಯ್ಯನವರ
ಅಟ್ಟೇ ಉನೀಯಾಕುವಂತ ಕೊಳ ಬಿಟ್ಟು
ಕಲ್ಯಾಣ ಪಟ್ಟಣಕೇ
ನನ್ನ ಬಸವಣ್ಣ ಬರುತಾರೇ || ಸಿದ್ಧಯ್ಯ ||
ಆದಿ ಕಲ್ಯಾಣದ ಗುರು ಮಠಕ್ಕೇ ಸ್ವಾಮೀs
ಬಸವಣ್ಣ ನೀಲಮ್ಮ ಬರುವಂತ ಕಾಲದಲ್ಲಿ ಗುರುವು
ಜಗನ್ ಜ್ಯೋತಿಯವರು
ಧರೆಗೆ ದೊಡ್ಡಯ್ಯ
ಈ ಬಸವಣ್ಣನೋರು ಹೊತ್ತುಗಂಡು ಬರುವದು
ಅಗಲೀಗ ರಗುತವೇ ಅಕಾರವಾಗಿ
ಮಾಂಸದ ಪೊಟ್ಟಣ ಮಾಡಿದರಂತೆ
ಅಗಲೀಗ ಎರಡು ಕೆನ್ನೇಗಾಣೂ
ಬಸವಣ್ಣನವರ ತಲೆಯಿಂದ
ಅಗಲೀಗ ಹರಿದು ರಗುತ ಬರತದೆ
ನೀಲಮ್ಮನವರು
ಹಿಡಕಂಡು ಬರುವಂತಹ
ಧರೆಗೇ ದೊಡ್ಡವರ ತಲೆ
ಸುರಾಯದ ಗಡಗೇ ಗುರುವೇ
ಮಾಡಿದರಂತೇ ಮಾಯಿಕಾರ || ಸಿದ್ಧಯ್ಯ ||
ಸುರಾಯದ ಗಡಿಗೆ ಮಾಡಿದ್ರು
ಜಗನ್ ಜ್ಯೋತಿ ಧರೆಗೆ ದೊಡ್ಡಯ್ಯ
ಆದಿ ಕಲ್ಯಾಣದ ಗುರು ಮಠಕ್ಕಾಗಿ
ಬಸವಣ್ಣನವರು ತಾನು ಬರುವಾಗ
ಈ ಕಲ್ಯಾಣದ ಜಂಗುಮರವರಲ್ಲ
ಕೋಟಿಗೊಬ್ಬ ಶರಣ
ಕುಲಕ್ಕೊಬ್ಬ ಭಗುತ
ಆರುವತ್ತಾರು ಮಂದಿ ಜಂಗುಮರು
ಮೂವತ್ತು ಮೂರು ಮಂದಿ ಮನಾದಿಮುನುಗಳು
ಒಂದು ಲಕ್ಕುಸದ ಮ್ಯಾಲೇ
ತೊಂಬತ್ತು ಏಳು ಕೋಟಿ ಸತ್ಯಾ ಶರಣರು
ಅಷ್ಟು ಕೋಟಿ ಶಿವ ಶರಣ ಮಾತ್ಮರೆಲ್ಲ
ಕಲ್ಯಾಣ ಪಟ್ಟಣದಲ್ಲಿ ಊಟ ಮಾಡ್ತಿದ್ದರು
ಅವರು ಊಟ ಮಾಡೋರ ಮುಂದು ಕಾಣಿ
ಈ ಬಸವಣ್ಣನವರು ಪೊಟ್ಟಣ ಹೊತ್ತಕ್ಕಂಡು
ನೀಲಮ್ಮನವರು ಸುರಾಯದ ಗಡಿಗೆ ಹಿಡ್ಕಂಡು ಬಂದ್ಬುಟ್ರು
ಈ ಅನ್ನ ಉಣ್ಣುವ ಶರಣರೆಲ್ಲ
ಬಸವಣ್ಣನ ನೋಡುತಾರೆ || ಸಿದ್ಧಯ್ಯ ||
ಅನ್ನ ಊಟ ಮಾಡುವಂತ ಶರಣರೆಲ್ಲ ದೇವ
ಬಸವಣ್ಣನವರ ಕಣ್ಣಿಂದ ನೋಡಿಬುಟ್ಟು ಗುರುವು
ಎಲ್ಲ ಸರಣರು ಏನು ಯೋಚನೇ ಮಾಡ್ತರೆ ಅಂದ್ರೆ
ಏನ್ರಪ್ಪ ಸತ್ಯ ಶರಣರೇ
ಬಸವಣ್ಣನವರ ನೋಡ್ತ ಅನ್ನ ಊಟಮಾಡ್ತಿದ್ದೀರಲ್ಲ
ನಿಮಗೆ ಅನ್ನ ಸೇರಬಹುದ
ಕಲ್ಯಾಣ ಪಟ್ಟಣ ಬತ್ತಗೆಟ್ಟೋಗುಬುಡ್ತು
ಕಲ್ಯಾಣ ಪಟ್ಟಣ ಕೆಡ್ತು ಕಣರಯ್ಯ
ಈ ಕಲ್ಯಾಣದಲ್ಲಿರತಕ್ಕಂತ ಬಸವಣ್ಣ
ಬಾಳ ಸತ್ಯ ಸರಣಮಾತ್ಮರು ಅಂತೇಳಿ
ಆದಿ ಕಲ್ಯಾಣಕ್ಕೇ
ನಾವೆಲ್ಲ ಬರಲುಬಹುದ || ಸಿದ್ಧಯ್ಯ ||
ಮಂಟೇಸ್ವಾಮಿ: ಕಲ್ಯಾಣದ ಪಟ್ಟಣದ ಸಾಲು (೫)
ಅಯ್ಯಾ ಆದಿ ಗುರುಮಠಕ್ಕೆ ಗುರುವು
ನಾವೆಲ್ಲ ಬರಲೇ ಬಹುದ || ಸಿದ್ಧಯ್ಯ ||
ಕಲ್ಯಾಣ ಪಟ್ಟಣ ಬತ್ತಗೆಟ್ಟೋಯ್ತು
ಕಲ್ಯಾಣದ ಬಸವಣ್ಣ ಬತ್ತಗೆಟ್ಟೋದ
ಅವರ ಮಡದಿ ನೀಲಮ್ಮನು ಕೂಡ
ಬತ್ತಗೆಟ್ಟೋಗ್ಬುಟ್ಲು
ಈಗ ನಾವು ಸಾಧು ಸತ್ಪುರುಷರಾಗಿ
ಲಿಂಗ ಕಟ್ಟಿದ ಜಂಗುಮರಾಗಿ
ನಾವು ಸತ್ಯ ಶರಣಮಾತ್ಮುರಾಗಿ
ಈ ಆದಿ ಕಲ್ಯಾಣಕ್ಕೆ ಬಂದು
ಅನ್ನ ಊಟ ಮಾಡಬಹುದ ಎನುತೇಳಿ
ಎಲ್ಲ ಸರಣಮಾತ್ಮರು ಬಸವಣ್ಣ ನೀಲಮ್ಮನವರ ನೋಡುವಾಗ
ಮತ್ತೊಬ್ಬ ಸರಣುಮಾತ್ಮುರು ಹೇಳಿದ್ರಂತೆ
ಏನ್ರಯ್ಯಾ
ಅ ಬಸವಣ್ಣನೋರು ತೆಕ್ಕಂಡು ಹೋಗ್ತಾಯಿರೋದು ಏನು?
ಆ ನೀಲಮ್ಮ ನೋರು ಇಡ್ಕಂದು ಹೋಯ್ತಾಯಿರೋದು ಏನು?
ಏನರಯ್ಯಾ ಸರಣರೇ
ನಿಮ್ಮಗೇ ಎಳ್ಳಷ್ಟು ಗೊತ್ತಿಲ್ಲ
ಬಸವಣ್ಣನವ್ರು ಹೊತ್ಕಂಡೊಯ್ತಿರೋದು ಬಾಡಿನ ಪೊಟ್ಣ
ನೀಲಮ್ಮನವರು ಹಿಡ್ಕಂಡೋಯ್ತಿರೋದು
ಹೆಂಡದ ಸುರಾಯಿ ಗಡಿಗೆ
ಈ ಆದಿ ಕಲ್ಯಾಣ
ಕೆಟ್ಟೋಯ್ತು ಎಂದರಂತೆ || ಸಿದ್ಧಯ್ಯ ||
ಯಾವಾಗ
ಹೆಂಡದ ಸುರಾಯಿ ಗಡಿಗೆ
ಬಸವಣ್ಣ ಹೊತ್ಕಂಡೋಯ್ತಿರೋದು ಬಾಡಿನಪೊಟ್ಣ ಅಂತೇಳ್ಬುಟ್ರೋ
ಈ ಅನ್ನ ಉಣ್ಣುವ ಶರಣರೆಲ್ಲ
ಅನ್ನ ಬುಟ್ಟು ಹೋಗುತಾರೆ || ಸಿದ್ಧಯ್ಯ ||
ಗುರುವೇ ಅನ್ನ ಉಣ್ಣುವಂತ
ಸರಣರೆಲ್ಲ ಗುರುವು
ಅಯ್ಯ ನಾವುನು ಬತ್ತಗೆಟ್ಟೋ
ನಮ್ಮ ಲಿಂಗುವೂ ಬತ್ತಗೆಟ್ಟೋಯ್ತು
ಅನುತೇಳಿ ನನ್ನ ಗುರುವು
ಅವರು ಕಲ್ಯಾಣಿ ಕೊಳಕೆ ಗುರುವೇ
ಓಡಿ ಓಡಿ ಬರುತಾರೇ || ಸಿದ್ಧಯ್ಯ ||
ಲಿಂಗಕೆಟ್ಟೋಯ್ತು
ಕಲ್ಯಾಣಕ್ಕೆ ಬಂದಿರತಕ್ಕಂತ ನಾವು
ಸೆರಣು ಮಾತ್ಮರೆಲ್ಲ ಬತ್ತಗೆಟ್ಟೋಗುಬುಟ್ಟೋ ಅಂತೇಳಿ
ಎಲ್ಲ ಸೆರಣುಮಾತ್ಮರುವೇ
ಉಣ್ಣತ್ತಿದ್ದಂತಹ ಅನ್ನನೇ ಬಿಟ್ಟುಬಿಟ್ಟು
ಕಲ್ಯಾಣ ಪಟ್ಟಣದ ಮುಂಭಾಗದಲ್ಲಿರುವಂತ
ಕಲ್ಯಾಣಿ ಕೊಳಕೆ ಸ್ನಾನಕ್ಕೆ ಹೊರಟೋದ್ರು
ಆದಿ ಬಸವಣ್ಣನವರು ಗುರುವು
ಹೊತ್ಗಂಡು ಬಂದಂತಹ ಪೊಟ್ಟಣ ತಕ್ಕಂಡು ಬಂದು
ಉರಿಗದುಗೇ ಮೇಲೆ ಮಡ್ಗುದ್ರು
ತಾಯಿ ನೀಲಮ್ಮನವರು
ಆಗಲೀಗ ತಲೆ ಹಿಡಕಂಡು
ಸುಮ್ನೆ ನಿಂತಿದ್ದರು
ನೀಲಮ್ಮ
ಈ ಜಂಗುಮುರನೆ ತಕಂಡು ಬಂದವಲ್ಲ
ಇದನ್ನೇ ಏನು ಮಾಡಬೇಕು ಮಡಿದ ಎಂದರು
ಸ್ವಾಮಿ
ಆ ಜಂಗುವರು ಮೊದಲು
ಯಾವ ಪರಕಾರದಲ್ಲಿ ಇದ್ದರೋ
ಅದೇ ಪರಕಾರ ಮಾಡಬೇಕಾದರೇ
ಆ ಜಂಗುಮರ ಮುಂಡ ತಗದು
ಉರಿ ಗದುಗೆ ಮ್ಯಾಲೆ ಮಡಿಗಿ ಅಂತೇಳಿ
ಉರಿಗದುಗೇ ಮೇಲೆ ಮಡಗಿಸಿಬುಟ್ಟು
ಕಾಲು ಕಾಲನಾಗೇ ಕಾಲಾಗಲೀಗ ಸೇರಿಸಿ
ಕೈಯಿ ಕೈನಾಗೇ ಸೇರಿಸಿ
ತಾನು ಹಿಡದಿದ್ದಂತ
ಉರೀ ಜ್ವಾಲೆ ತಡಿಲಾರಿ ಮಡದಿ
ಈ ಬಾದಿ ಬಂಧಾನ ಸೈರಿಸಲಾರಿ ಅನುತೇಳಿ
ಆಗಲೀಗ ಬಸವಣ್ಣನವರು
ಮಡದಿ ನೀಲಮ್ಮನಿಗೆ ಹೇಳಿದರು
ಸ್ವಾಮಿ
ನಾವು ಹೊತ್ಕಂಡು ಬಂದಿರತಕ್ಕಂತ
ಸ್ವಾಮಿಗೊಳು ಅಂದ್ರೇ
ಸಾಮಾನ್ಯವಾದ ಪರುಷರಲ್ಲ ದೇವ
ನಮಗಿಂತ ಹೆಚ್ಚಿನ ಮಹಾಗುರುಗಳು
ಈಗಲೀಗ ಈ ತಲೇ ತಗದು
ಅವರು ಮೊದಲು ಶಿರದ ಮೇಲಿತ್ತಲ್ಲ
ಅದೇ ಪರುಕಾರವಾಗಿ ಮಡಿಗಿ ಸ್ವಾಮಿ ಅಂತೇಳಿ
ತಲೇ ತಗದು ಬಸವಣ್ಣನವರ ಕೈಲಿ
ಕೊಟ್ಟರು
ಕೊಟ್ಟಂತಹ ತಲೆತಗದು ಬಸವಣ್ಣನವರು
ಅವರ ಶಿರದ ಮೇಲೆ ಮಡುಗಬುಟ್ಟು
ಆಗಲೀಗ ನೀಲಮ್ಮ ಬಸವಣ್ಣನವರು
ಈಗ ಜಂಗುಮರ ಪಾದಪೂಜೆ ಮಾಡಬೇಕು ಅಂತೇಳಿ
ಈಗಲೀಗ ಜಗತ್ತು ಗುರು ಧರೆಗೆ ದೊಡ್ಡವರ
ಶಿವಪೂಜೆಗೆ ಯಾವಯಾವ ಪುಷ್ಮ ಕರಿತಾರೆ ಅಂದ್ರೆ
ಅಮ್ಮ ಓಣಿಲಿ ಹುಟ್ಟವಳೆ
ಓಣಿಲಿ ಬೆಳೆಯವಳೆ
ಹೋಗವರ ಸೆರಗ ಹಿಡಿಯವಾಳೆ
ಅಮ್ಮಾ ಹೋಗವರ ಸೆರಗ ಹಿಡಿವಂತ
ಗಂಡು ಉತ್ತುರಾಣೆ ತಾಳೆ
ಶಿವನಾ ಪೂಜೇಗೆ ಬರಬೇಕು
ಅಮ್ಮಾ ಬೇಲೀಲಿ ಹುಟ್ಟವಳೆ
ಬೇಲಿ ಮ್ಯಾಲೆ ಬೆಳಿಯವಳೆ
ನೀನು ನಲ್ಲರದ ನೆಗು ನಗಿಯವಾಳೇ
ಅಮ್ಮ ನಲ್ಲರದ ನೆಗುವಾ
ನಗೀವಂತಾ ತುಂಬೆಹೂವೇ
ಶಿವನಾ ಪೂಜೆಗೆ ಬರಬೇಕು
ಅಮ್ಮ ಮಾಳದಲ್ಲುಟ್ಟವಳೆ
ಮಾಳುದಲ್ಲಿ ಬೆಳಯವಳೆ
ಕುಳ್ಳು ಕುಳ್ಳಾಗಿ ಇರುವವಾಳೆ
ಅಮ್ಮ ಕುಳ್ಳು ಕುಳ್ಳಾಗಿ
ಪುಟ್ಟು ಪುಟ್ಟಾಗಿ
ಬೆಳೆವಂತ ತುಂಬೆ ಹೂವೆ
ಹರನ ಪೂಜೆಗೆ ಬರಬೇಕು
ಅಮ್ಮ ಬೆನೈದು ಬೆಸಳೈದು
ಅಮ್ಮ ಬನ್ನೀಸಿ ನೆಗುವ ನಗಿಯವಾಳೆ
ಅಮ್ಮ ಬನ್ನೀಸಿ ನೆಗುವ
ನಗುವಂತ ಕೆಂಗಲೂವೇ
ಶಿವನಾ ಪೂಜೆಗೆ ಬರಬೇಕು
ಅಮ್ಮಾ ಬೆಟ್ಟದಲ್ಲುಟ್ಟವಳೆ
ಕಲ್ಲುಬಂಡೇಲಿ ಬೆಳೆಯವಳೆ
ಅಮ್ಮಾ ಸೂರ್ಯನಿಗೆ ಕೈಯ ಮುಗಿಯವಾಳೆ
ಅಮ್ಮಾ ಸೂರ್ಯನಿಗೆ ಕೈಯ ನೀನು
ಮುಗಿವಂತ ಸೂರ್ಯಕಾಂತಿಯ ಹೂವೆ
ಶಿವನಾ ಪೂಜೆಗೆ ಬರಬೇಕು
ಅಮ್ಮಾ ನೀರಲ್ಲಿ ಹುಟ್ಟವಾಳೆ
ನೀರಲ್ಲಿ ಬೆಳಿಯಾವಳೇ
ನಲ್ಲರದ ನೆಗುವ ನೆಗಿಯೋವಳೆ
ಅಮ್ಮಾ ನಲ್ಲರದ ನೆಗುವ
ನೆಗುವಂತ ತಾವರೆ ಹೂವೇ
ಸ್ವಾಮಿ ಪೂಜೆಗೆ ಬರಬೇಕು
ಅಮ್ಮಾ ಸ್ವಾಮಿ ಪೂಜೆಗೇ ನೀನು
ಬರಬೇಕು ಎನುತೇಳಿ
ತಾಯಿ ನೀಲಮ್ಮ ನುಡಿದಾಳು
ಅಮ್ಮಾ ಸಂದುಗು ಸೂತುಕವಾಗಿ
ಸರ್ರಾ‍ತ್ರಿಗೆ ಬಸುರಾಗಿ
ಮುಂಜಾನೆಗೆ ಮಗನ ಪಡೆಯೋಳೆ
ಅಮ್ಮ ಮುಂಜಾನೆಗೆ ಮಗನ
ಪಡೆವಂತ ಸಾಮಂತಗೆ ಹೂವೆ
ಶಿವನಾ ಪೂಜೆಗೆ ಬರಬೇಕು
ಅಮ್ಮ ಹರಿಸಿಣದ ಸೀರೆಗೆ
ಆರುವತೈದು ನೆರಿಯ ಊಡಿ
ಪುರುಷನಿಲ್ಲದ ಬಾಲೆ ಬಸುರಾಗಿ
ಅಮ್ಮ ಪುರುಷನಿಲ್ಲಾದ ಬಾಲೆ
ಬಸುರಾದ ಚೆಂಡುಮಲ್ಲಿಗ್ಹೂವೆ
ಶಿವನಾ ಪೂಜೆಗೆ ಬರಬೇಕು
ಅಯ್ಯ ಗಂಜಿಯ ಸೀರೆಗೆ
ಬಿನಕನಿಂದ ನೆರಿಯ ಊಡಿ
ಗಂಡನಿಲ್ಲದ ಬಾಲೆ ಗರ್ಭಿಣಿಯಾಗಿ
ಅಮ್ಮ ಗಂಡನಿಲ್ಲದ ಬಾಲೆ
ಗರ್ಭಿಣಿಯಾದೆ ಕಣಗಲೂವೆ
ಸ್ವಾಮಿ ಪೂಜೆಗೆ ಬರಬೇಕು
ಅಮ್ಮ ಕಾಗುಡುವಾಡಿಯ ಒಳಗೆ
ಜಾಲ್ನಾಡಿ ಬೆಳೀಯವಳೆ
ಕಾವಿಜೋತ್ರರೆ ಅಮ್ಮ ಬರುವಾಳೆ
ಅಮ್ಮ ಕಾವಿ ಜೋತುರ್ಕೆ ನೀನು
ಅಂಬರದ ಕೆಂಡ ಸಂಪಿಗೆ ಹೂವೇ
ಸ್ವಾಮಿ ಪೂಜೆಗೆ ಬರಬೇಕು
ಅಮ್ಮ ಅಂಡು ಮಲ್ಲಿಗೇ ಹೂವೆ
ದುಂಡು ಮಲ್ಲೀಗೆ ಹೂವೇ
ದಂಡು ಗೋಪುರದ ತುಳಸೀಯೇ
ಅಮ್ಮ ದಂಡುಗೋಪುರದ
ತುಳಸೀ ಪಚ್ಚೇಯ ತೆನೆಯೆ
ಸ್ವಾಮಿ ಪೂಜೆಗೇ ಬರಬೇಕು
ನಮ್ಮ ಸ್ವಾಮಿ ಪೂಜೆಗೆ ನೀವು
ಬರಬೇಕು ಎನುತೇಳಿ
ತಾಯಿ ನೀಲಮ್ಮ ನುಡಿದಾಳು
ಇಷ್ಟೊಂದು ಪುಷ್ಮ
ಎಲ್ಲರನ್ನೂ ಕರದುರು
ಎಲ್ಲ ಪುಷ್ಮಗಳು ಗುರುವು
ನೀಲಮ್ಮನವರು ಕರದ ಗಳಿಗೆಗೆ
ತಪ್ಪದೇ ಬಂದವಂತೆ
ಅಗಲೀಗ ಎಲ್ಲಾ ಪುಷ್ಮನೂ ತಗದು ಕಣ್ಣು ಮೂಗಿಗೇ ಹೊತ್ತಗಂಡು
ನೀಲಮ್ಮ ಬಸವಣ್ಣನವರು
ಆ ಧರೆಗೆ ದೊಡ್ಡವರ
ಅಗಲೀಗ ಪಾದಕ್ಕೆ ಎಲ್ಲ ಪುಷ್ಮನೂ ಧರಿಸಿ
ಆಗ ನೀಲಮ್ಮನವರು ಯೋಚನೆ ಮಾಡಿದರಂತೆ
ನೋಡಿ ಸ್ವಾಮಿ ಬಸವಣ್ಣ
ಎಲ್ಲ ಪುಷ್ಮಗಳು ಕೂಡ
ಕೂಗ್ದ ಗಳಿಗೆಗೆ ಎಲ್ಲ ಬಂದುಬುಟ್ಟೋ
ಒಂದು ಪುಷ್ಮ ಬರಲಿಲ್ಲ
ಆ ಬರದೇ ಇದ್ದಂತಹ ಪುಷ್ಮಕ್ಕೆ ಶಾಪ ಕೊಡ್ಬೇಕು ಅಂತೇಳಿ
ಆ ನೀಲಮ್ಮನವರು ಹೇಳ್ತಾವರೆ
ಅಮ್ಮಾ ಎಲ್ಲ ಹೂಗಳು ಬಂದೋ
ಅಮ್ಮಾ ಹುಡುಗಿ ನೀ ಯಾಕೆ ಬರಲಿಲ್ಲ
ಅಮ್ಮ ಎಲ್ಲ ಹೂಗಳು ಬಂದೋ
ಅಮ್ಮ ಹುಚ್ಚೀ ನೀಯಾಕೆ ಬರಲಿಲ್ಲ
ಅಯ್ಯಾ ಹುಚ್ಚು ನೀನ್ಯಾಕೆ
ಬೆಪ್ಪೀ ನೀನ್ಯಾಕೇ ಬರಲಿಲ್ಲ ಏನತೇಳೀ
ತಾಳೇ ಹೂಗೆ ಶಾಪ ಕೊಡುತಾರೆ
ಅಯ್ಯಾ ತಾಳೇ ಹೂವಿಗೇ ಶಾಪ
ಕೊಡ್ತಾರೆ ನೀಲಮ್ಮ
ನೀನು ಹಳ್ಳದ ಕೇರೀಲಿ ಬೆಳಿ ಹೋಗು
ಅಮ್ಮ ಹಳ್ಳದ ಕೇರೀಲಿ
ನೀರಿರುವ ಸ್ಥಳದಲ್ಲಿ
ಬೆಳಿ ಹೋಗು ತಾಳೆ ಹೂವೆ
ನೀನು ಮೂರು ಮೈಲಿಗೆ ಗಮನಾಗು
ಅಮ್ಮ ಮೂರು ಮೈಲಿಗೆ ನೀನು
ಗಮನಾಗು ತಾಳೆ ಹೂವೇ
ಕತ್ತೆ ಲದ್ದಿಯಾಗಿ ಉದುರೋಗು
ನೀನು ಕತ್ತೆ ಲದ್ಯಾಗಿ ನೀನು
ಉದುರೋಗು ತಾಳೆ ಹೂವೆ
ಬ್ರಾಹ್ಮಣರ ಬೀದೀಲಿ ಮೆರಿ ಹೋಗು
ಅಯ್ಯ ಬ್ರಾಹ್ಮಣರ ಬೀದಿಲಿ
ಹಾರವರ ಕೇರಿಲಿ
ನೀನು ಮೆರೆಯೋಗು ತಾಳೆ ಹೂವೆ
ನಿನ್ನ ಮುಡಿದವರಿಗೆ ಮೂರು ದಿನ ತಲೆ ನೋವು
ಅಯ್ಯ ಮುಡದವರಗೆ ಮೂರುದಿನ
ತಲೆ ನೋವು ಬರಲೀಯೆಂದು
ತಾಳೆ ಹೂವಗೆ ಶಾಪ ಕೊಡುತಾರೆ
ತಾಳೇ ಹೂವಿಗೆ ದೇವಾs
ಶಾಪ ಕೊಟ್ಟೂss
ತಾಯಿ ನೀಲಮ್ಮನವರು
ಪತಿದೇವರೇ ಬಸವಣ್ಣ
ಇನ್ನು ಒಂದು ಪುಷ್ಮ ಬಂದಿಲ್ಲ
ಅದಕ್ಕೂ ಶಾಪ ಕೊಡ್ತೀನಿ ಅಂತೇಳಿ
ಅಯ್ಯಾ ಎಲ್ಲಾ ಹೂಗಳು ಬಂದೊ
ಹುಡುಗೀ ನೀನ್ಯಾಕೆ ಬರಲಿಲ್ಲ
ಅಯ್ಯಾ ಹುಡುಗಿ ನೀನ್ಯಾಕೇ
ಬೆಡಗೀ ನೀನ್ಯಾಕೇ ಬರಲಿಲ್ಲಾ
ಷಣ್ಮುಖದ ಸಣ್ಣಾ ಗರತಿ
ಎನ್ನುತೇಳಿ ನೀಲಮ್ಮ
ಎಕ್ಕದ ಹೂಗೆ ಶಾಪ ಕೊಡುತಾಳೆ
ಎಕ್ಕದೂವಿಗೆ ಶಾಪ
ಕೋಡುತಾಳೆ ನೀಲಮ್ಮ
ನೀನು ಪಾಳು ಗ್ವಾಡೇಲಿ ಬೆಳಿ ಹೋಗು
ಅಮ್ಮ ಪಾಳೂ ಗ್ವಾಡೆಲಿ ನೀನು
ಬೆಳಿಹೋಗು ಎಕ್ಕದೂವೆ ಹೂಳೇ
ನೀನು ಮಾಟ್ಲ ಕೂಟ್ಲಕ್ಕೆ ವಲಿಯೋಗು
ಮಾಟ್ಲ ಕೂಟ್ಲಕ್ಕೆ ಅಯ್ಯೋ ನೀನು
ವಲಿಯೋಗು ಎಕ್ಕದೂವೆ
ಅಂತ್ರ ಮಂತ್ರಕ್ಕೆ ವಲಿಯೋಗು
ಅಮ್ಮಾ ಅಂತ್ರ ಮಂತ್ರಕ್ಕೆ
ವಲಿಯೋಗು ಎಕ್ಕದೂವೆ
ಶಿವನಾ ಪೂಜೆಗೆ ಮರೆಯಾಗು
ನೀನು ಶಿವನಾ ಪೂಜೆಗೆ
ಮರೆಯಾಗು ಎಕ್ಕದೂವೆ
ಲಿಂಗದ ಪೂಜೆಗೆ ಸಲುಬ್ಯಾಡss
ನೀನೂ ಲಿಂಗದ ಪೂಜೆಗೆ ನೀನು
ಸಲಬೇಡ ಎನತೇಳಿ
ಎಕ್ಕದೂವಿಗೆ ಶಾಪ ಕೊಡುತಾಳೆ
ಎಕ್ಕದೂವಿಗೇ ಶಾಪಕೊಟ್ಟುs
ಇಂಥಾ ಪತಿವ್ರತಿ ನೀಲಮ್ಮ
ಇನ್ನೂ ಒಂದು ಪುಷ್ಮ ಬಂದಿಲ್ಲ
ಆ ಬರದಿದ್ದ ಪುಷ್ಮಕ್ಕೂ ಶಾಪ ಕೊಡಬೇಕು ಅಂತೇಳಿ
ಅಮ್ಮ ಎಲ್ಲ ಹೂಗಳು ಬಂದೋ
ಮುದುಕೀ ನೀನ್ಯಾಕೇ ಬರಲಿಲ್ಲಾss
ಅಮ್ಮ ಮುದುಕಿ ನೀನ್ಯಾಕೇ
ಸದಕಿ ನೀನ್ಯಾಕೆ ಬರಲಿಲ್ಲ ಎನತೇಳಿ
ಅವರು ಮರಗಣಿಗಲೆಗೆ ಶಾಪ ಕೊಡುತಾರೆ
ಅಮ್ಮ ಮರದಗಣಿಗೆಲೆಗೆ
ಶಾಪ ಕೊಡ್ತಾರೆ ನೀಲಮ್ಮ
ನೀನು ಮಾರೀರ ಮಂಡೇಲಿ ಮುಡಿ ಹೋಗು
ಅಮ್ಮ ಮಾರೀರ ಮಂಡೇಲಿ
ದುರ್ಗೀರ ಮಂಡೇಲಿ
ಮುಡಿಹೋಗು ಮರಗಣಿಗೆಲೆ ಹೂವೆ
ನೀನು ತೆಂಬಿಟ್ನಾರ್ತೀಲಿ ಮೆರಿಯೋಗು
ಮೆರಿಹೋಗು ಎನತೇಳಿ
ಶಿವನಾ ಪೂಜೆಗೆ ಸಲುಬ್ಯಾಡ
ನನ್ನ ಹರನಾ ಪೂಜೆಗೆ ನೀನು
ಸಲಬ್ಯಾಡ ಎನ್ನತೇಳಿ
ಅವರು ಮರಗಣೆಗೆಲಿಗೆ ಶಾಪ ಕೊಡುತಾರೆ
ಮರಗಣೆಗೆಲೇಗೆ ಶಾಪಕೊಟ್ಟೂ
ಅಗಲೀಗ ಕಟ್ಟಾ ಕಡೆಗಾಲದಲ್ಲಿ ಗುರುವು
ಬಾಳೆನಾರು ಬಂದು
ಬಸವಣ್ಣ ನೀಲಮ್ಮನ
ಬಲದಲ್ಲಿ ನಿಂತಗಂಡು
ಆಗಲೀಗ ಕೇಳಪ್ಪ ಗುರುದೇವ
ನನ್ನಗೂ ಕೂಡ ಶಿವನಾ ಮೋಕ್ಷ ದೊರಕಿಸಿ ಗುರುವೆ
ಈಗಲೀಗ ನನಗೂ ಕೂಡ
ಶಿವನ ದರ್ಶನ ಆಗಿಲೀ ಸ್ವಾಮಿ ಅಂತೇಳೀ
ಬಾಳೆ ನಾರು ಬಂದು ಬೇಡ್ಕಂಡಾಗ
ಆ ನೀಲಮ್ಮನವರು ಏನೇಳ್ತರೆ ಅಂದರೆ
ಅವರು ಮತ್ತೇನ ತಾಯಿ ನುಡಿದಾಳುs || ಸುವ್ವಾ ಬಾ ||
ಅಯ್ಯಾ ನಾರಿಗೆ ಶಾಪ ಕೊಟ್ಟುಬಿಟ್ಟೂ ನೀಲಮ್ಮ
ಅವರು ಮತ್ತೇನು ತಾಯಿ ನುಡಿದಾಳು || ಸುವ್ವಾ ಬಾ ||
ಪತಿದೇವರೆ ಬಸವಣ್ಣ
ಎಲ್ಲ ಪುಷ್ಮಾದಿಗಳನ್ನೂವೆ
ಈ ಸ್ವಾಮಿಗೆ ಧರಿಸಿದ್ದಾಯಿತು
ಈಗ ಇವರಿಗೆ ಈಬತ್ತಿ ಬಸುವಂಗ ಧರಿಸಬೇಕು ಅಂತೇಳಿ
ಬಸವಣ್ಣ ನೀಲಮ್ಮನವರು
ಈಬತ್ತಿ ಬಸುವಂಗ ಯಾವ ರೀತಿ ಧರಿಸ್ತರೆ ಅಂದರೆ
ಅಯ್ಯ ಗಂಡು ಗುಂಡುಕೆ ತೈಲತಗದು
ಅದನ್ನ ಬೆಂಬೂದಿವೊಳಗೆ ಹದಮಾಡಿ
ಅಮ್ಮ ಬೆಂಬೂದಿಯೊಳಗೆ ಹದಮಾಡಿ
ಈಬುತ್ತಿಯ ಸಂಭ್ರಮದಿಂದ ಧರುಸ್ಯಾರು
ಅವರು ಸಂಭ್ರಮದಿಂದ ಧರಸಿದಾರೋss
ಈಬತ್ತಿ ಬಸುಮಂಗವನ್ನು ಧರಿಸಿs
ಆದಿ ಕಲ್ಯಾಣದ ಬಸವಣ್ಣ ನೀಲಮ್ಮನವರು
ಪತಿದೇವರಿಗೆ ಮತ್ತೇನು ಮಾತಾಡ್ತರೆ ಅಂದರೆ
ಸ್ವಾಮಿ
ಸ್ವಾಮಿ ಈಗ ಈಭತ್ತಿ ಬಸುಮಂಗ ಧರಿಸಿದೋ
ಇವರಿಗೆ ರುದ್ರಾಕ್ಷಿ ಮಾಲೆ ಧರಿಸಬೇಕು ಅಂತೇಳಿ
ಯಾವ ರೀತಿ ರುದ್ರಾಕ್ಷೀ
ಮಾಲೆ ಧರಿಸ್ತರೆ ಅಂದರೆ
ಅಯ್ಯಾ ತಾನತಾನಕ್ಕೆ ಬಚ್ಚಿಟ್ಟತಾನ
ತೋಳಲ್ಲಿ ರುದ್ರಾಕ್ಷಿ
ನೋಡ್ದವಗೆ ಪಾಪ ಪರಿಯಾರ
ನೋಡ್ದವರಿಗೆ ಕರ್ಮ ಪರಿಯಾರ
ಅಯ್ಯಾ ನೋಡ್ದವರಿಗೆ ಕರ್ಮ
ಪರಿಯಾರ ಎನತೇಳಿ ಭೂಷಣದಿಂದ ಧರಿಸಿದಾರೂss
ಭೂಷಣದಿಂದ ಗುರುವೂ
ರುದ್ರಾಕ್ಷಿ ಮಾಲೆನೆ ಧರಿಸಿ
ಈಗ ಸ್ವಾಮಿ ಪೂಜೆಗೆ ಗುರುವು
ದೂಪ ಸಾಂಬ್ರಾಣಿ ತರಬೇಕಂತೇಳಿ
ದೂಪ ಸಾಂಬ್ರಾಣಿ ಯಾವ ರೀತಿ ಕರಿತಾರೆ ಅಂದರೆ
ಅಯ್ಯಾ ಕೆಂಡದ ಮ್ಯಾಲೆ ಮಡಿಗಿದಾರೆ
ಗಗನಕ್ಕೆ ಏರುವುದು
ಗಂಧಕರ ಅಂಗಡೀಲಿ ಇರುತಾದೆ
ಅಯ್ಯಾ ಗಂಧಕರ ಅಂಗಡೀಲಿ
ಇರುವುದೂ ಮಾರುವುದೂ
ಧೂಪ ಸಾಂಬ್ರಾಣಿ ತಂದು
ಬೆಟ್ಟಿ ಮಂಗಳಾರತಿ ಬೆಳಿಗಾಳೂss
ಗಂಧಕರ ಅಂಗಡೀವಳಗಿರುವಾ
ಧೂಪ ಸಾಂಬ್ರಾಣಿನೆ ಕರೆದು
ಜಗತ್ತು ಗುರು ಧರೆಗೆ ದೊಡ್ಡವರಿಗೆ
ಏನಂತ ಎತ್ತಿ ಮಂಗಳಾರತಿ ಬೆಳಗ್ತರೆ ಅಂದರೆ
ಹರಹರ ಎನ್ನುವರ
ನೆರೆಯಲ್ಲಿ ಇರುಸಯ್ಯ
ಅಪ್ಪ ಮಲ್ಲಿಕಾರ್ಜುನನಾ ನೆನೀರಯ್ಯ
|| ಸುವ್ವಾ ಹೇಳಮ್ಮ ದೇವಾರು ದೇವ ಸುವ್ವಿ ||
ಮಂಟೇಸ್ವಾಮಿ: ಕಲ್ಯಾಣದ ಪಟ್ಟಣದ ಸಾಲು (೬)
ಗುರುವೆ ನಿಂದುಕರ ಮಾಡವರಾ
ಅಯ್ಯ ಮುಂಭಾಗದಲ್ಲಿ ನಿಲ್ಲಿಸಪ್ಪ
ಅಯ್ಯೊ ಮರುಗ ಮಲ್ಲಿಗೆ ನಮ್ಮ ಶಿವನೀಗೆ || ಸುವ್ವಾ ಹೇಳಮ್ಮ ||
ಮರುಗ ಮಲ್ಲಿಗೆ ತಂದು
ಶಿವನ ಲಿಂಗಕ್ಕೆ ಧರಿಸಿ
ನಿನಗೆ ದರ್ಶನದೊಳಗಾರುತಿ ಬೆಳಗುವೆವೂ || ಸುವ್ವಾ ಹೇಳಮ್ಮ ||
ಎತ್ತಿ ಮಂಗಳಾರತಿ ಬೆಳಗಿ
ಬಸವಣ್ಣ ನೀಲಮ್ಮನವರು
ಜಗತ್ತು ಗುರು ಧರೆಗೆ ದೊಡ್ಡವರ ಪಾದಕ್ಕೆ ಸರಣು ಮಾಡುವಾಗ
ಯಾವಾಗ ಬಾಳ ಭಕ್ತಿ ಬಾಳ ಸತ್ಯದಲ್ಲಿ
ನೂರಾರು ಜಾತಿ ಪುಷ್ಮನು ಕರೆದೂ
ಪೂಜೆ ಮಡಿ ಮಂಗಳಾರತಿ ಬೆಳಗಿ
ಧರೆಗೆ ದೊಡ್ಡವರಿಗೆ ಕೈಯೆತ್ತಿ ಮುಗಿವಾಗ
ಆಗಲೀಗ ಜಗತ್ ಗುರು ಪರಂಜ್ಯೋತಿ ಪಾತಾಳ ಜ್ಯೋತಿಯವರು
ಮಂಗಳಾರತಿ ಯಾವಾಗ ಅರ್ಪಿಸಿ
ಬೆಳಗದಂತಹ ಟೈಮನಲ್ಲಿ
ಆದಿ ಕಲ್ಯಾಣ ಪಟ್ಟಣದಲ್ಲಿದ್ದಂತಹ
ಹಗಲು ದೀಪಗಳೆಲ್ಲ
ಅಯ್ಯ ಪಕ್ಕಪಕ್ಕನೇ ದೀಪ ಕತ್ತಿಕೊಂಡೋss || ಸುವ್ವಾ ಬಾ ಚನ್ನ ||
ಅಯ್ಯೋ ಪಕ್ಕ ಪಕ್ಕನೇ ದೀಪಾ
ಕತ್ತಗೊಂಡೋ ಬಸವಣ್ಣ
ಕತ್ತಗೊಂಡೋ ನೀಲಮ್ಮ
ಅಲ್ಲಿ ಕಲ್ಯಾಣ ಪಟ್ಟಣ ಪ್ರಕಾಶವಾಯ್ತು || ಸುವ್ವಾ ಬಾ ಚನ್ನ ||
ಮಂಗಳಾರತಿ ಬೆಳಗುದರೊಳಗಾಗಿ ಗುರುವೂs
ಕಲ್ಯಾಣ ಪಟ್ಟಣದ ಹಗಲ ದೀವಿಗೆಗೊಳೆಲ್ಲ
ಧಗ ಧಗನೇ ಕತ್ತಿಕೊಂಡು
ಧಿಗೀ ಧಿಗಿನೇ ಉರಿತಿದ್ದೋ
ಬಸವಣ್ಣನವರ ಗುರುದೇವ
ಉರಿಯ ಗದ್ದುಗೆ ಮ್ಯಾಲೆ ಜಗತ್ತು ಗುರು ಧರೆಗೆ ದೊಡ್ಡಯ್ಯ
ಅವರು ನೆಗನೆಗತ
ಪರಂಜ್ಯೋತಿ ನಿಂತಾರಾಗ || ಸುವ್ವಾ ಹೇಳಮ್ಮ ||
ಧರೆಗೇ ದೊಡ್ಡವರ
ಮುಖವನ್ನೆ ನೋಡಿದರೂ
ಕಲ್ಯಾಣದ ಬಸವಣ್ಣ
ಅವರು ಕರವೆತ್ತಿ ಕೈಯ್ಯ
ಸ್ವಾಮಿ ಮುಗಿದಾರೂss || ಸುವ್ವಾ ಹೇಳಮ್ಮ ||
ಅಯ್ಯಾ ಬಲದಲ್ಲಿ ಬಸವಣ್ಣ
ಕರವೆತ್ತಿ ಕೈಮುಗುದು
ಎಡದಲ್ಲಿ ನೀಲಮ್ಮ
ಪಾದ ಜೋಡಿಸಿಗೊಂಡು
ಕಣ್ಣು ನೇತ್ರ ಮುಚ್ಚಿ
ಅವಳು ಎರಡು ಕೈಯೆತ್ತಿ
ಗುರುವೇ ಸರಣೆಂದss || ಸುವ್ವಾ ಹೇಳಮ್ಮ ||
ಸತಿ ಪತಿಗಳು ಕೈಯೆತ್ತಿ ಮುಗುದೂ
ಧರೆಗೇ ದೊಡ್ಡವರ ಮುಂಭಾಗದಲ್ಲಿ ನಿಂತಗೊಂಡರು
ಬಸವಣ್ಣ
ನಿನ್ನ ಸತ್ಯಕ್ಕೆ ಒಪ್ಪಿದೀ ಭಕ್ತಿಗೆ ಮೆಚ್ದಿ ಕಂದಾ ಅಂತೇಳಿ
ಜಗತ್ತು ಗುರು ಧರೆಗೆ ದೊಡ್ಡಯ್ಯ
ಪರಂಜ್ಯೋತಿಯವರು
ಬಸವಣ್ಣ
ಉತ್ತರಕಾಂಡವನ್ನೇ ಬಿಟ್ಟುಬಿಟ್ಟು
ಆದಿ ಕಲ್ಯಾಣ ಪಟ್ಟಣ ಏನೇನು
ವಿಶ್ವಾರ್ತಿ ಅಂತೇಳೀ
ನಿಮ್ಮ ಸತ್ಯನು ಭಕ್ತಿ ನಾನೇ ತಿಳಿಬೇಕು ಅಂತೇಳಿ
ಆದಿ ಕಲ್ಯಾಣದ ಗುರು ಮಠಕ್ಕೆ ಬಂದಿ ಕಂದಾ
ನಿಮ್ಮ ಭಕ್ತಿ ಕಂಡಂಗಾಯ್ತು ಸತ್ಯ ಕಂಡಂಗಾಯ್ತು
ಈ ಆದಿ ಕಲ್ಯಾಣ ಪಟ್ಟಣ ನನ್ನ ಕಂದಾ
ಭೂಮಿ ಇರಗಂಟ
ಸ್ಥಿರುವಾಗಲಿ ಅನತೇಳಿ
ಅವರು ಬಸವಣ್ಣನಿಗೆ ಆಶೀರ್ವಾದ
ಗುರುವೇ ಕೋಡುತ್ತಾರೆss || ಸುವ್ವಾ ಬಾ ಚನ್ನ ||
ಕಲ್ಯಾಣಕೆ ಬಸವಣ್ಣ
ಹೆಚ್ಚಿನ ಭಗುತ ಸರಣಾ
ಎನ್ನುವಂತ ಹೆಸರು
ಈ ಆದಿಕಲ್ಯಾಣ ಗುರುಮಠಕೆ ಉಂಟಾಗಲಿ ಕಂದಾ ಅಂತೇಳಿ
ಪರಂಜ್ಯೋತಿ ಧರಗೆ ದೊಡ್ಡವರು
ಬಸವಣ್ಣನವರಿಗೆ ಹರಸೀ ಆಶೀರ್ವಾದ ಕೊಟ್ಟರು
ಆಗ ಬಸವಣ್ಣನವರು
ಧರಗೆ ದೊಡ್ಡವರಿಗೆ ಹೇಳುತಾವರೆ
ಸ್ವಾಮೀ
ಲಕ್ಷ ಕೋಟಿ ಜಂಗುಮರೆಲ್ಲಾ
ಊಟಕ್ಕೆ ಕುಳಿತಿದ್ದರು
ನಿಮ್ಮ ಹೊತ್ತಗಂಡು ನಾನು ಬರುದ
ನೋಡುಬಿಟ್ಟು
ನಮ್ಮ ಮಡದಿ ನೀಲಮ್ಮನವರು
ನಿಮ್ಮ ತಲೇ ಇಡಕ್ಕಂಡು
ಬರುವುದು ಕಣ್ಣಾರೆ ನೋಡುಬಿಟ್ಟು
ಸತ್ಯ ಸರಣಮಾತ್ಮರೆಲ್ಲ
ಏನಂತ ಕೊಂಡಾಡ್ಕಂಡು ಕಲ್ಯಾಣ
ಬಿಟ್ಟು ಬಿಟ್ಟು ಹೊರಟೋದ್ರು ಅಂದರೆ ಸ್ವಾಮಿ
ನೋಡು ಬಸವಣ್ಣ ಅಲ್ಲಿಂದ ಕಟ್ಟದರೂ
ಜಂಗುಮ ರುಸ್ತುಮರು ಕಾವೀ ಕಾಮಳ್ಳಿ ಗೆದ್ದವರೂ
ಕಲ್ಯಾಣಕ್ಕೆ ಲಿಂಗವಂತ ಅಂತ ತಿಳಕ್ಕಂಡು
ನಾವು ಊಟಕ್ಕೆ ಬಂದಿದ್ದೊ
ಈ ಕಲ್ಯಾಣದ ಬಸವಣ್ಣ
ಮಾಂಸದ ಪೊಟ್ಟಣ ಹೊತ್ಗಂಡೋಯ್ತಾವರೆ
ಇವರು ಮಾಂಸ ತಿನ್ನಬಹುದು
ನೀಲಮ್ಮ ಸುರಾಯದ ಗಡಗೆ
ತಕ್ಕೊಂಡೋಯ್ತರೆ ಹೆಂಡ ಕುಡಿ ಬೌದು ಅಂತೇಳಿ
ಎಲ್ಲಾ ಸರಣಮಾತ್ಮರು ಗುರುದೇವ
ಉಣ್ಣೋ ಅನ್ನ ಬಿಟ್ಟುಬಿಟ್ಟು
ಕಲ್ಯಾಣದಿಂದ ಕಡದುಹೊರಟೋದ್ರು ಸ್ವಾಮಿ
ಎನತೇಳಿ ಗುರುವೂ
ನನ್ನ ಬಸವಣ್ಣ ಗುರುವೇ
ಕೈಯೆತ್ತಿ ಮುಗಿವಾಗ
ನನ್ನ ಧರೆಗೆ ದೊಡ್ಡವರು
ಮಂಟೇದ ಲಿಂಗಪ್ಪ
ಮಾಯ್ಕಾರದ ಒಡೆಯ
ನನ್ನ ಪರ್ಮಜ್ಯೋತಿಯವರು
ಅವರು ಮತ್ತೇನು ಗುರುವೂ
ನುಡಿದಾರೂ || ಸುವ್ವಾ ಬಾ ಚನ್ನ ||
ಬಸವಣ್ಣ
ಈ ಕಲ್ಯಾಣದಲ್ಲಿ
ಈಗಲೀಗ ಎಲ್ಲ ಜಂಗುಮರೂ
ಕಲ್ಯಾಣ ಬಿಟ್ಟು ಹೊರಟೋದ್ರೂ ಅಂತ ಕೇಳ್ತಿಯಲ್ಲಪ್ಪ
ಬಸವಣ್ಣ
ನಿನ್ನ ಕಲ್ಯಾಣದಲ್ಲಿರ್ತಕ್ಕಂತ
ಸರಣ ಮಾತ್ಮರೆಲ್ಲ
ಒಳ್ಳೇ ಶರಣಾರಲ್ಲ ಕಣ್ಣಯ್ಯ
ಒಳ್ಳೆಯವರು ಯಾರು
ಕೆಟ್ಟವರು ಯಾರು ಎನುವುದು
ನಿನಗೆ ಎನ್ನೂ ಗೊತ್ತಿಲ್ಲ ಬಸವಣ್ಣ
ಮೂವತ್ತು ಮೂರು ಮಂದಿ ಮುನಾದಿ ಮುನಿಗಳು ಲಿಂಗಕಟ್ಕೊಂಡು
ಅರುವತ್ತಾರು ಮಂದಿ ಜಂಗುಮರಿಗೂ ಕೂಡ ಲಿಂಗ ಕಟ್ಟುಕೊಂಡು
ಲಕ್ಕಷದ ಮ್ಯಾಲೇ ತೊಂಬತ್ತೇಳು ಕೋಟಿ ಶಿವಶರಣಾಮಾತ್ಮರಿಗೆಲ್ಲ
ಲಿಂಗಕಟ್ಕಂಡು ಬಸವಣ್ಣ
ಈ ಕಲ್ಯಾಣದಲ್ಲಿ ವಾಸಮಾಡ್ತೀಯಲ್ಲಪ್ಪ
ಕಳ್ಳರು ಯಾರು
ಸತ್ಯ ಪುರುಷರು ಯಾರು ಎನ್ನುದ
ನಿನ್ನ ಕಣ್ಣು ಮುಂಭಾಗದಲ್ಲೆ ತೋರಿಸ್ತೀನಿ ಮಗನೆ
ನನ್ನ ಒಂದಿಗೆ ಬಪ್ಪ ಬಸವಣ್ಣ || ಸುವ್ವಾ ಬಾ ಚನ್ನ ||
ಅಯ್ಯಾ ಒಂದಿಗೇ ಬಪ್ಪ ಬಸವಣ್ಣ ಎನುತೇಳಿ
ಅವರು ಕಲ್ಯಾಣಿ ಕೊಳಕೆ ಬರುತಾರೆ || ಸುವ್ವಾ ಬಾ ಚನ್ನ ||
ಈಗಲೀಗ ಕಲ್ಯಾಣಿ ಕೊಳಕೆ ಬಂದರು
ಕಲ್ಯಾಣಿ ಕೊಳದ ದೂರದಲ್ಲಿ
ಆ ಬಸವಣ್ಣೋರ ನಿಲ್ಲಿಸಿಬುಟ್ಟು
ನೋಡಪ್ಪ ಸತ್ಯ ಸರಣರ ಬಳಿಗೆ ಬಂದರು
ಯಾರು? ಧರೆಗೆ ದೊಡ್ಡವ್ರು
ಆಲದೆಲೆ ಅಳ್ಳಾಡ್ದಂಗೆ ತೂರಾಡ್ತ ಗುರುವು
ನೂರು ವರ್ಷದ ಹಣ್ಣಣ್ಣು
ಜಂಗುಮರ ಅವತಾರ ತಾಳಿಕೊಂಡು
ಆ ಸತ್ಯ ಸರಣುಮಾತ್ಮರ ಬಳಿಗೆ ಬಂದವರೆ
ಬಸವಣ್ಣನವರು ದೂರದಲ್ಲಿ
ನಿಂತುಕೊಂಡು ಸರಣಮಾತ್ಮರ ನೋಡ್ತಾವರೆ
ಈಗ ಬಸವಣ್ಣೋರು ಬಲಗಡೆ ತಿರುಗಿ ನೋಡುವಾಗ
ಬಸವಣ್ಣ
ಈಗ ಅತ್ತಗೆ ನೋಡಬೇಡ ಇತ್ತಗೆ ನೋಡು
ಇಲ್ಲಿ ಸರಣಾರ ಸತ್ಯವ ತೋರುತ್ತೀನಿ || ಸುವ್ವಾ ಬಾ ಚನ್ನ ||
ಅಯ್ಯಾ ಶರಣಾರ ಸತ್ಯವ
ತೋರ್ತಿನೀ ಎನತೇಳಿ
ನನ್ನ ಪರಂಜ್ಯೋತಿ ಸ್ವಾಮಿಯವರು ನುಡಿದಾರೂss || ಸುವ್ವಾ ಬಾ ಚನ್ನ ||
ಸರಣರ ಬಳಿಗೆ ಬಂದರು
ಏನ್ರಪ್ಪ ಸರಣಾತ್ಮರೇ
ಈ ಕಲ್ಯಾಣದ ಕೊಳದ ಸುತ್ತ
ಇಷ್ಟೊಂದು ಶಿವನರಣಮಾತ್ಮರೆಲ್ಲ
ಸ್ನಾನ ಜಪ ಮಡಿ ಮಾಡ್ತರಲ್ಲ ಯಾಕರಪ್ಪ?
ಸ್ವಾಮಿ ಜಂಗುಮರೆ
ನೀವು ಯಾವ ನಾಡೂ ಜಂಗುಮರು ಹೇಳಿರಪ್ಪ
ನಾವು ಉತ್ತರ ದೇಶದ ಕಡೆ ಜಂಗುಮರು
ಉತ್ತರ ದೇಶದಿಂದ
ನನ್ನ ಕಲ್ಯಾಣದ ಗುರುಮಠಕ್ಕೆ ಯಾತಕ್ಕೆ ಬಂದಿರಿ ಸ್ವಾಮಿ
ಕಲ್ಯಾಣ ಪಟ್ಟಣದಲ್ಲಿ ಏನು ಏನು
ವಿಶ್ವಾರ್ತಿ ಅಂತೇಳಿ
ನಿಮ್ಮಗೊಳ ಮಾತ ಕೇಳಬೇಕು ಅಂತೇಳಿ
ಕಲ್ಯಾಣಕ್ಕೆ ಬರಬೇಕಾಗ್ಬುಡ್ತು ಕಾಣರಯ್ಯ
ನೀವಾಡ್ತಕ್ಕಂತ ಮಾತು
ನೀವಾಡ್ತಕ್ಕಂತ ವಾರ್ತೆಗಳೆಲ್ಲ
ನಮಗೇ ಉತ್ತರ ದೇಶಕ್ಕೆ ಗೊತ್ತಗುಬುಡ್ತು ಕಣರಪ್ಪಾ
ಜಂಗುಮರೇ
ಇವತ್ತೋ ಬಂದಿರೀಯೋ
ನೆನ್ನೇ ಬಂದಿರಿಯೋ
ಮೊನ್ನೆ ಬಂದಿರೀಯೋ?
ಇದೇ ಗಳಿಗೆ ಒಳಗೆ ಬಂದೂ
ಈ ಕೊಳದ ಏರಿ ಮ್ಯಾಲೆ ನಿಂತಿವ್ನಿ ಕಣಪ್ಪ
ಏನು ವಿಶೇಷವಾದ ವಾರ್ತೆ ನಿಮ್ಮ ಕಲ್ಯಾಣದಲ್ಲಿ ಎಂದರು
ಹಂಗಲ್ಲ ಸ್ವಾಮಿ
ಕಲ್ಯಾಣದ ಬಸವಣ್ಣನವರು
ಪ್ರತಿದಿವಸವೂ ಕೂಡ
ಲಕ್ಕಷ ಕೋಟಿ ಜಂಗುಮರಿಗೆಲ್ಲ
ಅನ್ನಕೊಟ್ಟು ನಿತ್ಯು ಭೋಜನ ಮಾಡ್ತಿದ್ರು
ಪ್ರತಿ ಕಾಲದಲ್ಲೂ ಬಂದು ಊಟ ಮಾಡಿ
ವೀಳ್ಯಾ ತಕ್ಕಂಡೂ ಹೋಗುತ್ತಿದ್ದೊ ಸ್ವಾಮಿ
ಇವತ್ತೂ
ತಿಳಿಯದೇ ಬಂದು ಬುಡುವತ್ತಗೆ
ನಮ್ಮಗೆಲ್ಲ ಅನ್ನ ಇಕ್ಕುತ್ತಿದ್ದರು
ಯಾರೂ? ನೀಲಮ್ಮ
ಬಸವಣ್ಣೊರೋ ಸಾರುಬಿಡ್ತಿದ್ದರೂ
ಆ ಕಡೇ ಬಾಗಲಲಿ ಒಬ್ಬ
ಕಟುಗರ ಸಂಗಯ್ಯನ ಇರಿಸೀಕಂಡವರೆಪ್ಪ
ಆ ಸಂಗಯ್ಯ ಬಸವಣ್ಣ ನೀಲಮ್ಮ ಅಂತ
ಕೂಗುಬಿಟ್ಟರೇನೊ ಅನ್ನ ಇಕ್ಕುತ್ತಿದ್ದನ್ನೂ ಬುಟ್ಬುಟ್ರು
ಸಾರು ಬುಡ್ತಿದ್ದನೂ ಬುಟ್ಟು ಬುಟ್ರು
ಆ ಸಂಗಯ್ಯದಿಕ್ಕೆ ನೋಡುಬಿಟ್ಟು ಎದ್ದೊಂಟೋದ್ರು
ಹೋಗ್ಲೀ ಅಂದುಬಿಟ್ಟು
ನಾವೆಲ್ಲ ಕೂತಿದ್ದರೆ
ಅತ್ಲಿಂದ ಏನು ತಂದರು ಗೊತ್ತ ಸ್ವಾಮಿ ?
ಬಾಡಿನ ಪೊಟ್ನ
ತಲೆಮ್ಯಾಲೆ ಹೊತ್ತಕ್ಕಂಡು ಬಸವಣ್ಣ ಬಂದ
ಹೆಂಡದ ಗಡೆಗೆ ತಕ್ಕಂಡು
ನೀಲಮ್ಮ ಬಂದರು
ಇವರು ಮಡ್ಡೀ ಮಾಂಸ ತಿನ್ನುವರೂ
ಈವಾಗಲೀಗ ಇವತ್ತೀನ ದಿವಸದಲ್ಲಿ
ಬಸವಣ್ಣೋರು ಬತ್ತಗೆಟ್ಟವರು ಅಂತೇಳಿ
ಈ ಬತ್ತಗೆಟ್ಟೂರ ಮನೇಲಿ
ಅನ್ನ ಉಂಡುಬಿಟ್ಟು ನಾವು ಸುದ್ದವಾಗ್ಲಿಲ್ಲ
ಅಂತೇಳಿ ಸ್ವಾಮೀ
ಇಕ್ಕಿದ್ದ ಬಟ್ಟೇನೆಲ್ಲಾನು ಒಗದು ಮಡಿ ಮಾಡಿ
ತಾನ ಮಾಡಿ
ಮಡಿ ಮಾಡಿ
ಈಗ ಜಾತಿಗೆಟ್ಟ ಮನುಷ್ಯರಾಗಬಾರುದ್ದು
ನಾವೂ ಒಳ್ಳೇಯವರಾಗಬೇಕಂತೇಳೀ
ಸುಚೀಯಾಗತಾಯಿವಿ ಸ್ವಾಮಿ ಅಂದರೆ
ಏನ್ರಪ್ಪ ಸರಣಾರೇ
ನೀವಾಡಿದ ಮಾತು ಗೊತ್ತಾಯಿತು ಕಣಿರಯ್ಯ
ಮೈತೊಳಕತ್ತೀವಿ ಗುರುವೂ
ನಿಮ್ಮ ಮೈನ ಕೊಳೆ ಓಂಟೋಯ್ತದೇ
ಬಟ್ಟೇ ಒಕ್ಕತ್ತಿರೀ
ಬಟ್ಟೇ ಮಡಿಯಾಯ್ತದೇ ಅಷ್ಟೆ
ಬಟ್ಟೆ ಕೊಳೆವಂಟೋಯ್ತದೆ
ನಾಲಿಗೆ ಉಜ್ಜಿಗಂದೂ
ವ್ಯಾ ಅಂತೇಳಿ ನೀರಿಗೆ ಬೊಗ್ಗಿ
ಉಗುಳಿದುರೆ
ಹೊಟ್ಟೆಲಿರುವ ಅನ್ನ ಈಚೆಗೆ ಬರಕಿಲ್ಲ ಕನಪ್ಪ
ಈ ತಾನ ಮಡಿಯ ನಾನು ಒಪ್ಪುವನಲ್ಲಾ || ಸುವ್ವಾ ಬಾ ಚನ್ನ ||
ಈ ತ್ಥಾನ ಮಡಿಯ
ನಾವೋಪ್ಪದಿಲ್ಲ ಕಣರಯ್ಯ
ಈ ಕಲ್ಯಾಣಾದ ತಾನ
ನಮಗೆ ಸರಿಯಿಲ್ಲ ಕಾಣಾ || ಸುವ್ವಾ ಬಾ ಚನ್ನ ||
ನಿಮ್ಮ ಕಲ್ಯಾಣ ಪಟ್ಟಣದ ಸ್ಥಾನ
ನಮಗೆ ಸರಿಯಿಲ್ಲ ಕಾಣರಪ್ಪ ಅಂದುರು
ಸ್ವಾಮಿ
ಏನಾರುವೇ
ತಿಳಿಯದೆ ಕುಲ ಹದಿನೆಂಟು ಜಾತಿಯವರ ಮನೆಗೂ ನಾವು
ಭಿನ್ಯಕ್ಕೆ ವಂಟೋಗುಬಿಟ್ಟು
ಏನಾದ್ರು ಊಟ ಮಾಡುಬುಟ್ರೇ
ಸುಚಿಯಾಗಬೇಕಾದರೆ ಹೆಂಗೆ? ಅಂದರು
ನೋಡಯ್ಯ
ಕುಲಹದಿನೆಂಟು ಜಾತಿಯೋರು ಮನೆಗ
ಹೋಗಿ ಊಟ ಮಾಡುಬುಟ್ಟು
ಶುಚಿಯಾಗುಬೇಕೆಂದರೆ ಸರಿ
ಶುಚಿಯಾಗಕ್ಕೇ ಹೇಳ್ತಿನೀ ಕೇಳ್ರಪ್ಪ
ನಾವೇನೂ ನಮ್ಮ ದೇಹವನ್ನೇ ತೊಳೆದು
ಶುಚಿ ಮಾಡ್ಕಬೇಕಾದರೆ
ನಮ್ಮ ಕತ್ತಿಲಿರುವಂತ ಲಿಂಗಗಳೆಲ್ಲನೂ
ಕಳದು ನೀರುಗಿಟ್ಟು ಬಿಡಬೇಕು
ನಮ್ಮ ನಮ್ಮ ಚಿಳ್ಳುಗುರುನ್ನೇ ತಕ್ಕಂಡು
ನಮ್ಮ ಎದೆನೆ ಬೊಕ್ಕಬೇಕು
ಒಳಗಿರ್ತಕ್ಕಂತ
ಕಳ್ಳು ತೊಳ್ಳೆಯೆಲ್ಲಾನೂ
ಹರೇ ಕಲ್ಲು ಮ್ಯಾಲೇ ಮಡಿಗಿ
ಸಗಟಾಗಿ ತೊಳೆದೂ
ಬಟ್ಟೆಯ ವರೆದಂಗೆ ಅದುನ್ನೂವೆ ವಗೆದು
ನಾವು ಬೇಲಿಯಾ ಮೇಲೆ ಹಾಕಲುಬೇಕು || ಸುವ್ವಾ ಬಾ ಚನ್ನ ||
ಬಟ್ಟೆ ಒಗೆವಂಗೇ ಕಳ್ಳು ತೊಳ್ಳೇನೂ ಒಗೆದು
ಬೇಲಿಮ್ಯಾಲೇ ಒಣಗಾಕು ಬಿಟ್ಟು
ಅದನ್ನೇ ತಗದು ಜನ್ಮಕ್ಕೇ
ನಾವು ಸ್ನಾನ ಮಾಡಿ ಮಾಡುಬುಟ್ಟು
ಅದ ತಗದು ನಮ್ಮ ದೇಹಕ್ಕೆ ಧರಿಸ್ಕಂಡರೇ
ನೋಡಪ್ಪ ನಾವು ಸುಂಗಾರ ಹಾಗಗಂಟ
ನಮ್ಮ ಲಿಂಗೂ ನೀರನ್ನೊಳಗೆ ಸ್ನಾನ ಮಾಡ್ಕಂಡಿರ್ತದೇ
ಆ ಸುಂಗಾರವಾದಂತ ಲಿಂಗತಗದು ಕೊರಳಿಗೆ ಧರಿಸ್ಕಂಡರೆ
ನಾವು ಬಂಗಾರದಂತ ಶುಚಿಯಾಯ್ತಿವಿ ಕನಪ್ಪ
ಸ್ವಾಮೀ ಜಂಗುಮರೇ
ಕಳ್ಳು ತಗದು ಒಗೆದು ಮಡಿ ಮಾಡೋದು
ಯಾವ ಲೋಕದಲ್ಲಿ ಉಂಟು
ನಮ್ಮ ಉತ್ತರ ದೇಶದ ಕಡೇ
ಬತ್ತಗೆಟ್ಟದ ಮನುಷ್ಯರೆಲ್ಲ ಮಾಡ್ಕೋಳ್ಳೋದು ಹಿಂಗೆ ಕಣರಪ್ಪ ಅಂದರು
ಅಂಗರೆ ಏನೂ ಆಗಕಿಲ್ವ ಸ್ವಾಮಿ
ಏನು ಆಗದಿಲ್ಲ
ನೀವು, ನಾವು ಮಾಡಿದಂಗೇ
ಮಾಡಕಬೇಕಾದರೇ
ಮೊದಲಾಗಿ ನಿಮ್ಮ ಲಿಂಗಗಳು ಕಳೆದೂ
ನೀರ್ಗಿಟ್ಟು ಬಿಡ್ರಪ್ಪಾ ಅಂದರು
ಈಗಲೀಗ
ಎಲ್ಲಾ ಜಂಗುಮರು ಉತ್ತರ ದೇಶದ
ಜಂಗುಮರ ಮಾತೀನಂತನೇ ಮಾಡ್ಕಬೇಕು
ಅಂತೇಳಿ
ನೋಡಪ್ಪ ಎದೆ ಬಕ್ಕೊಳಕ್ಕೂ
ಮೊದಲಾಗಿ ಲಿಂಗಗಳು ಕಳದು ಕಳದು
ಅಯ್ಯಾ ಕೊಳಕ್ಕೆ ತಗೆದು ಇಡುತಾರೆ || ಸುವ್ವಾ ಬಾ ಚನ್ನ ||
ಎಲ್ಲಾ ಲಿಂಗಗಳನೂ ದೇವಾ
ಕಳದು ಕೊಳಕೆ ಇಟ್ಟರೂ ಸ್ವಾಮಿ
ಈ ಸತ್ಯ ಸರಣಮಾತ್ಮರೂ
ಲಿಂಗಗಳಿಗೆಲ್ಲ
ಧರೆಗೇ ದೊಡ್ಡವರೂ ಮಂಟೇದ ಲಿಂಗಪ್ಪಾ
ಈಗಲೀಗ ಏನಂತ ಶಾಪಕೊಡ್ತಾರೆ ಅಂದರೇ
ಕೇಳಿರಪ್ಪ
ಈ ಕಳ್ಳ ಜಂಗುಮರೂ
ಕೊರಳಲ್ಲಿರತಕ್ಕಂತ ಲಿಂಗುಗೊಳೇ
ಇವರ ಕೊರಳಲ್ಲೀ ಕಾಲ ಕಳಿಬೇಡಿ ಕಂದಾ
ಈ ಕಲ್ಯಾಣ ಪಟ್ಟಣದ ಕಲ್ಯಾಣಿ ಕೊಳದಲ್ಲಿ ನಿಮಗೆ ಸ್ಥಳವಿಲ್ಲ
ಇವರು ಬಿಚ್ಚೀ ಇಟ್ಟ ಗಳಿಗೇ ಒಳಗೆ
ನೀವು ಶುಚಿಯಾಗಬೇಕಾದರೆ
ನೀವು ಕೊಕ್ಕೋರು ಕಣಿವೆಗೆ ನೀವು ಹೋಗಿರಯ್ಯ || ಸುವ್ವಾ ಬಾ ಚನ್ನ ||
ಮಂಟೇಸ್ವಾಮಿ: ಕಲ್ಯಾಣದ ಪಟ್ಟಣದ ಸಾಲು (೭)
ನೀವು ಕುಕ್ಕೋರು ಕಣಿವೆಗೆ
ಹೋಗಿ ನನ್ನ ಕಂದಾ
ಅಯ್ಯ ಕುಕ್ಕೋರು ಕಣಿವೆಗೂ
ತಲಕಾಡೂ ಮಾಲಂಗೀ
ಎಂದರೆ ಗುರುವೂ
ಅಲ್ಲೀ ಎರಡು ಹೊಳೆ ಕೂಡಿದಾ
ನದಿಯಲ್ಲಿ ನನ್ನ ಕಂದಾ
ನೀವು ಶಾಶ್ವತವಾಗಿ ಇರೂರಯ್ಯ || ಸುವ್ವಾ ಬಾ ಚನ್ನ ||
ಈಗಲೀಗ ಕುಕ್ಕೋರ ಕಡೆಗೂ
ತಲಕಾಡು ಮಾಲಂಗೀ
ಮಡೂನಳ್ಳಿಗೋಗಿ ವಾಸಾಸ್ತನ ಮಾಡಿ ಕಂದಾ
ನಿನಗೆ ವರ್ಷಕ್ಕೆ
ಒಂದುವಾರ್ತಿ ಶಿವಪೂಜೆ
ಆಗದೇ ಹೋದ್ರು ಕೂಡ
ಈಗಲೀಗ ಆದಿನಾರಾಯಣಸ್ವಾಮಿ ಪಡದು
ಭೂಲೋಕದಲ್ಲೀ ಬಿಟ್ಟಿದ್ದೀನಿ
ಈಶ್ವರ ಮಲ್ಲಯ್ಯನ ಪಡೆದು
ಈ ಭೂಲೋಕಕ್ಕೆ ಕಳುಗಿದ್ದೀನಿ
ಈಗಲೀಗ ಶಿವಾ ನಾರಾಯಣ ಇಬ್ಬರೂ ಸೇರಿದಂತೆ
ಮೂರನೆ ಪೂಜೆ ನಿಮಗಾಗಬೇಕಾದರೆ
ಅಯ್ಯ ಮೂರನೆ ಪೂಜೆ ಅಗಬೇಕಾದರೆ
ಅಯ್ಯ ನಾರಾಯಣನಾ ಹೆಸರೀಗೆ
ಅಯ್ಯ ಶ್ರಾವಣ ಶನಿವಾರ
ಎನತೇಳಿ ಕಂದಾ
ಐದುವಾರ ಬರಬೇಕು
ಅಯ್ಯ ನನ್ನ ಹೆಸರಿಗೆ
ಶಿವನ ಹೆಸರಿಗೆ
ಅಯ್ಯ ಕಾರ್ತಿಕದ ಸೋಮಾರ
ಎನತೇಳಿ ಕಂದಾ
ಐದು ವಾರಬರಬೇಕು
ಬಂದಂತ ಕಂದಾ ಗಳಿಗೇಯ ಒಳಗೆ
ತಿಂಗಳ ಸೇವೆ ಮಾಡ್ಸುತೀನಿ || ಸುವ್ವಾ ಬಾ ಚನ್ನ ||
ಅಯ್ಯ ಒಂದು ತಿಂಗಳು ಕಾಲ
ನಿಮ್ಮ ಲಿಂಗದ ಪೂಜೆಯು ಅಲ್ಲಿ
ನಡೆಯಲಿ ನನ್ನ ಕಂದಾ
ನೀವು ಮಾಲಂಗಿ ಮಡುವಿಗೆ ಹೊರಟೋಗಿರಯ್ಯಾ || ಸುವ್ವಾ ಬಾ ಚನ್ನ ||
ಮಾಲಂಗಿ ಮಡುವಿಗೆ
ಹೊರಟೋಗಿರಪ್ಪ ಲಿಂಗಗಳೇ ಎಂದರು
ಸತ್ಯ ಸರಣಮಾತ್ಮರು ಗುರುವು
ಯಾವಾಗ ಕಿತ್ತೂ
ಕಲ್ಯಾಣ ಪಟ್ಟಣದ
ಕಲ್ಯಾಣಿ ಕೊಳಕ್ಕೇ ಇಟ್ಟದುವೊ
ಇಟ್ಟಂತಹ ಲಿಂಗಗಳೆಲ್ಲ
ಮಾಲಂಗಿ ಒಳಗೆ ಮೂಡುತಾವೆ || ಸುವ್ವಾ ಬಾ ಚನ್ನ ||
ಅಯ್ಯ ಮಾಲಂಗೀ ಒಳಗೆ
ಒಡದೂ ಮೂಡೂವಾಗ
ನನ್ನ ಪರ್ಮ ಜ್ಯೋತೀ ಏನಾ ನುಡಿದಾರೋ || ಸುವ್ವಾ ಬಾ ಚನ್ನ ||
ಅಗಲೀಗ ಜಗತ್ತು ಗುರು ಧರೆಗೆ ದೊಡ್ಡಯ್ಯ
ಪರಂಜ್ಯೋತಿ ಪಾವನಮೂರ್ತಿ
ಆಗಲೀಗ ಬಸವಣ್ಣನವರು
ಕಣ್ಣಿಂದ ನೋಡುಬಿಟ್ಟು
ಬಸವಣ್ಣ
ಈ ಲಿಂಗ ಜಂಗುಮರೆಲ್ಲ
ಲಿಂಗ ಕಿತ್ತೂ ಕೊಳಕಿಟ್ಟುಬಿಟ್ರೂ ಕಣಪ್ಪ
ಈಗಲೀಗ ಜಂಗುಮರೆಲ್ಲ
ನಿಮ್ಮ ನಿಮ್ಮ ಎದೆ ಬಕ್ಕಂಡು
ತಾನ ಮಡಿ ಮಾಡ್ಕಂಡು
ಶುಚಿಯಾಗಿರಪ್ಪ ಅಂದ್ರು
ಈಗಲೀಗ ಒಬ್ಬ ಜಂಗುಮರೂ
ಚಿಳ್ಳೂ ಉಗುರಲ್ಲಿ ತನ್ನ ಎದೆ ಬಗೆದ
ಬಗದೇಟ್ಟಗೆ ತಟಕ್ಕನೇ ಪ್ರಾಣಬಿಟ್ಟ
ಒಬ್ಬ ಜಂಗುಮಯ್ಯ ಯಾವಾಗ
ತಟಕ್ಕನೇ ಪ್ರಾಣ ಬಿಟ್ಟನೋ
ಇದ್ದವರ್ಗೆಲ್ಲ ಭಯ ಬಂದೋಯ್ತು
ಅಣ್ಣ
ಈ ಸರಣಮಾತ್ಮ ಇಂಥ ಒಳ್ಳೇ ಪುಣ್ಯಾತ್ಮ
ಈ ಕಲ್ಯಾಣದಲ್ಲಿ ನಾನು ಕಳ್ಳ ತಗದು
ಒಗದು ಮಡಿಮಾಡ್ಕತ್ತಿನಿ ಅಂದುಬಿಟ್ಟು
ಪ್ರಾಣನೆ ಬಿಟ್ಟು ಬಿಟ್ಟ
ಈ ಕಲ್ಯಾಣದ ಲಿಂಗೂ ನಮಗೆ ಬ್ಯಾಡ
ನಾವು ಪ್ರಾಣ ಬಿಡೋದು ಬ್ಯಾಡ ಅಂತೇಳೀ
ಎಲ್ಲ ಸರಣಮಾತ್ಮರುವೇ
ಕಲ್ಯಾಣ ಪಟ್ಟಣದಲ್ಲಿ
ಯೋಚನೇ ಮಾಡ್ಕಂಡೂ
ಮನದಲ್ಲಿ ಚಿಂತೇ ಪಟ್ಟಕ್ಕಂಡು
ಅವರು ಕಲ್ಯಾಣ ಬಿಟ್ಟೂ
ಸ್ವಾಮಿ ಹೋಗುತಾರೆ || ಸುವ್ವಾ ಬಾ ಚನ್ನ ||
ಅಯ್ಯ ಕಲ್ಯಾಣವಾ ದೇವ
ಬಿಟ್ಟುಬಿಟ್ಟೂ ನನ್ನ ಗುರುವೂ
ಅಯ್ಯ ಎಲ್ಲ ಸರಣರುವೆ
ಕಡಕಡದೊ ಹೋಗುವಾಗ
ನನ್ನ ದರೆಗೆ ದೊಡ್ಡವರು
ಏನ ನುಡಿದಾರು || ಸುವ್ವಾ ಬಾ ಚನ್ನ ||
ಬಸವಣ್ಣ
ನೋಡ್ರಪ್ಪ ನಿನ್ನ ಸರಣರ ಸತ್ಯನೋಡು
ಬಸವಣ್ಣ ಇವರೆಲ್ಲ ಕಳ್ಳ ಜಂಗುಮರು ಕಣಯ್ಯ
ಕಳ್ಳ ಜಂಗುಮರಗೆ ಲಿಂಗ ಕಟ್ಟುಕಂಡು
ವಾಸಸ್ಥಾನ ಮಾಡ್ತಿದ್ದೀಯಲ್ಲಪ್ಪ ಅಂತೇಳೀ
ಲಿಂಗ ಕಳಿಸಿ ಭಂಗ ಪಡಿಸಿ
ಜಗತ್ತು ಗುರು ಧರೆಗೆ ದೊಡ್ಡವರು
ಆಗ ಲಿಂಗ ಕಳದಾಕುಬಿಟ್ಟಿದ್ದ ಶರಣರೆಲ್ಲ
ಬಸವಣ್ಣರ ಬಳಿಗೆ ಬಂದು ಕೇಳಾವರೆ
ಬಸವಣ್ಣ
ನಿನ್ನ ಮನೆ ಅನ್ನ ಆಹಾರಾದಿಗಳೂ ನಮಗೆ ಬ್ಯಾಡ
ಇವತ್ತಿಗೆ ಗುರುದೇವಾ
ನಿಮ್ಮ ಕಲ್ಯಾಣಗೆ ಪಟ್ಟಣದಲ್ಲಿ
ನಿಮ್ಮ ಸೇವೆ ಮಾಡೋದು ಬ್ಯಾಡ
ಈ ಕಲ್ಯಾಣೀ ಕೊಳಕೆ ಲಿಂಗ
ಕಿತ್ತಾಕ್ಬುಟ್ಟೀವಿ
ನಮ್ಮ ಲಿಂಗ ತಗೀಸ್ಕೊಟ್ಬುಡಪ್ಪ
ಲಿಂಗ ಕಟ್ಕೊಂಡು ವಂಟೋಗ್ಬುಡ್ತೀವಿ
ನಾವೂ ಲಿಂಗವಂತರಾಗೇ ಬಾಳ್ತೀವಿ
ಎಂದು ಕೇಳಿದ್ರೂ
ಆಗ ಬಸವಣ್ಣರವರು ಹೇಳ್ತಾರೆ
ಕೇಳರಪ್ಪಾ ಸರಣಮಾತ್ಮರೇ
ನೀವು ಕಿತ್ತು ಇಟ್ಟಂತ ಲಿಂಗ
ನೀವೇ ಕರದ್ರೂ ಬಂದೂ ಬುಡ್ತವೆ ಕಣ್ರಪ್ಪ
ಈಗಲೀಗ ನೀವೇ ಕರೆದೂ
ಕೊರಳಿಗೆ ಧರಸಕೊಂಡು
ಕಲ್ಯಾಣದ ಮರವನ್ನೇ ಬಿಟ್ಟು ಬಿಟ್ಟೂ
ಹೊರಟೋಗ್ರಪ್ಪ ಅಂತೇಳುದ್ರು
ಆಗ ತಲಕಾಡಲ್ಲಿರುವಂತ ಲಿಂಗ
ಈ ಕಲ್ಯಾಣಿ ಕೊಳದಲ್ಲಿ ಎಲ್ಲಿ ಬಂದವು
ಲಿಂಗ ಬಪ್ಪಾ ಬಪ್ಪಾ ಅಂತೇಳೀ
ಸುತ್ತಾ ಓಡಾಡ್ತರೆ
ಲಿಂಗ ಬರೋದಿಲ್ಲ
ಧರೆಗೆ ದೊಡ್ಡವರು ಏನು ಹೇಳ್ತರೇ ಅಂದರೆ
ಶರಣರೇ
ದಡದಲ್ಲಿ ನಿಂತ್ಕಂಡು ಲಿಂಗ ಬಾ
ಅಂದರೆ ಖಂಡಿತವಾಗ್ಲೂ ಬರೊದಿಲ್ಲ ಕಣರಯ್ಯ
ಈ ಲಿಂಗ ನಿಮ್ಮ ಕಣ್ಣಗೆ
ಸಿಕ್ಕ ಬೇಕಾದರೆ
ನೀವೆಲ್ಲ ಸರಣಮಾತ್ಮರುವೇ
ಈ ಕಲ್ಯಾಣದ ಕೊಳದ ನೀರು
ತಗದು ಹೊರಗೆ ಊದುಬಿಡಿ
ನೀರಾಗಲೀಗ ನೀರೆಲ್ಲಾ ಹೋದ ಮೇಲೆ
ಬಂದಿಲ್ಲಿ ಲಿಂಗ
ನಿಮಗೆ ಸಿಕ್ಕುತಾವೇ || ಸುವ್ವಾ ಬಾ ಚನ್ನ ||
ಈ ಜಂಗುಮರು ಹೇಳದ ಮಾತು ಒಳ್ಳೆದೇ
ನೀರ ತಗದು ಆಚೆಗೆ ಊದುಬಿಟ್ಟರೆ
ಲಿಂಗ ಎಲ್ಲಿಗೆ ಹೋದವು
ಒಳಗೇ ಇರತವೇ ಸಿಗತ್ತಾವೆ ಅಂತೇಳಿ
ಎಲ್ಲಾ ಸರಣಮಾತ್ಮರು ಸೇರಿಕಂಡು
ನೋಡಪ್ಪಾ ಕಲ್ಯಾಣಿ ಕೊಳದ
ನೀರು ತಗದು ಹೊರಗುಯ್ತರೆ
ಈ ಧರೆಗೇ ದೊಡ್ಡವರು
ಬಸವಣ್ಣನಿಗೇ ಹೇಳ್ತಾವರೇ
ಬಸವಣ್ಣ
ಹನ್ನೆರುಡು ವರ್ಷದ ಕಪ್ಪೆ
ಪಾಯಸ ಇತ್ತು ಕಾಣಪ್ಪ ಇಲ್ಲಿ
ಇವತ್ತು ಈ ನೀರೆಲ್ಲ ಹೊರಗೆ
ವಂಟೋದ ಮ್ಯಾಲೇ
ನಾಳೆಗೆ ಒಳ್ಳೆ ನೀರು
ಕಂದಾ ಇಲ್ಲಿಗೆ ಬರುತಾದೆ || ಸುವ್ವಾ ಬಾ ಚನ್ನ ||
ಅಯ್ಯ ಬಳ್ಳೇ ನೀರು ಕಂದಾ
ಬರುತ್ತದೆ ಬಸವಣ್ಣ
ಅಯ್ಯಾ ಚಿಂತೆ ಪಡಬ್ಯಾಡ
ನಿನ್ನ ಮನದಲ್ಲಿ || ಸುವ್ವಾ ಬಾ ಚನ್ನ ||
ಚಿಂತೆ ಪಡಬ್ಯಾಡ ಬಸವಣ್ಣ ಅಂತೇಳೀ
ಜಗತ್ತು ಗುರು ಧರೆಗೆ ದೊಡ್ಡಯ್ಯ
ಅಲ್ಲಮಾ ಪ್ರಭು
ಮಂಟೇದ ಲಿಂಗಪ್ಪನವರು
ಮನದಲ್ಲೀ ಯೋಚನೆ ಮಾಡುವಾಗ
ಆಗ ಎಲ್ಲಾ ಸರಣಮಾತ್ಮರು ನೀರ ತಗದು
ಹೊರಗೆ ಉಯ್ತಾ ಇದ್ದರೆ
ಬಸವಣ್ಣನವರು
ಸಂತೋಷ ಪಟ್ಟಕಂಡು
ಜಗತ್ತು ಗುರು ಪರಂಜ್ಯೋತಿ ಮುಂಭಾಗದಲಿ ನಿಂತ್ಕಂಡರಂತೆ
ನಿಂತಿರುವಂತ ಕಾಲದಲ್ಲಿ ಗುರುವೂ
ಅಗಲೀಗ ಕೊಳದ ನೀರೆಲ್ಲ ಬರಿದಾಯ್ತು
ಬದೀ ಒಳಗೆ ಎಲ್ಲಾ ಲಿಂಗಗಳು ತಡಕುತಾವರೆ
ಅಗ ಪರಂಜ್ಯೋತಿಯವರು ಹೇಳ್ತಾರೆ
ಸರಣಮಾತ್ಮರೇ
ಕೊಳದೊಳಗೆ ತಡಕಿದರೆ
ಬದೀಲಿ ಲಿಂಗ ಸಿಕ್ಕಕ್ಕಿಲ್ಲ ಕಣಪ್ಪಾ
ಆ ಬದೀನೂ ತಗದು ಹೊರಗಾಕಪ್ಪಾ
ಲಿಂಗ ತಡಕಿದರೆ ನಿಮಗೆ
ಬರೋದಿಲ್ಲ ಕಾಣಿರಪ್ಪ
ನೀವು ಬದಿಯ ಭೂಮಿಗೆ
ತಗೀರಯ್ಯ || ಸುವ್ವಾ ಬಾ ಚನ್ನ ||
ಕಷ್ಟ ಕಾಲದಲ್ಲಿ
ಈಗಲೀಗ ಲಿಂಗ ಹುಡುಕಿದರೆ
ಆ ಬದೀವೊಳಗೆ ಲಿಂಗ ಸಿಕ್ಕೋದಿಲ್ಲ ಕಣ್ರಪ್ಪ
ನಿಮ್ಮ ಆತುರಕೆ ಲಿಂಗಸಿಕ್ಕು ಅಂದ್ರೆ
ಮೊದಲಾಗಿ ಸಿಕ್ಕೋದಿಲ್ಲ
ಯಾಕೆ ಸಿಕ್ಕೋದಿಲ್ಲ ಅಂದರೆ
ನೀವು ಬದೀವೊಳಗೆ ತಡಕ್ತಾಯಿದ್ರೆ ಮತ್ತೂ ನೀರು ಹೆಚ್ಚಾಗ್ಬುಡ್ತದೆ
ಮೊದಲಿದ್ದಂಥ ನೀರು ಇನ್ನೂ ಜಾಸ್ತಿ ಬಂದ್ಬುಟ್ರೆ
ಮತ್ತೂ ನಿಮಗೆ ಕಷ್ಟವಾಗ್ಬುಡ್ತದೆ ಕಣ್ರಯ್ಯ
ಈ ಬದೀನೇ ತಗದು ಮೇಲುಕ್ಕಾಕ್ಬುಟ್ಟು
ಈಗ ದಡದಲ್ಲಿ ಬದಿಯಿದ್ದರೆ
ಇವತ್ತೊಬ್ರುಗೆ ಸಿಕ್ಕವೆ ಲಿಂಗ
ಇವತ್ತು ಸಿಕ್ದೆ ಹೋದರೆ ನಾಳಕೆ ಬಂದು ಹುಡುಕುದ್ರೂವೆ ಸಿಕ್ತವೆ
ನಾಳಿದ್ದು ಬಂದು ಹುಡುಕುದ್ರೂವೆ ನಿಮಗೆ ಲಿಂಗ ಆ ಬದೀವೊಳಗೆ
ಸಿಕ್ಕೇ ಸಿಕ್ತವೆ
ಅಯ್ಯಾ ಎಲ್ಲಾ ಬದೀನೂವೆ ತಗೀರಯ್ಯ || ಸುವ್ವಾ ಬಾ ಚನ್ನ ||
ಅಯ್ಯಾ ಧರೆಗೆ ದೊಡ್ಡವರ ಗುರುವೇ
ಮತನ್ನೇ ಕೇಳುಕೊಂಡು
ಎಲ್ಲಾ ಶರಣರು ಅವರು
ಬದಿಯಾ ತಗುದು ಹಾಕುತಾರೇ || ಸುವ್ವಾ ಬಾ ಚನ್ನ ||
ಎಲ್ಲ ಶರಣ ಮಾಹಾತ್ಮರೂ
ಬದೀತಗದು ಕೊಳದ ಸುತ್ತ ಏರಿ ಕಟ್ಟುಬುಟ್ಟುರು
ಆಗ ಪರಂಜ್ಯೋತಿಯವರು
ಬಸವಣ್ಣನವರಿಗೆ ಹೇಳ್ತರೆ
ಬಸವಣ್ಣ ಮೊದಲಿದ್ದಂಥ ನೀರನ್ನೂ ನೋಡಿ
ಈಗ ಬರುವಂಥ ನೀರನೂ ನೋಡಪ್ಪ
ನಾಳೆ ಬೆಳಿಗ್ಗೆ ಪ್ರಾತಃಕಾಲಕ್ಕೆ ಬಂದು
ಈ ಕಲ್ಯಾಣಿ ಕೊಳ ನೋಡಿದ್ರೆ
ಪನ್ನೀರು ಕಂದಾ ಇರುತಾವೇ || ಸುವ್ವಾ ಬಾ ಚನ್ನ ||
ಪನ್ನೀರು ಇರ್ತದೆ ಕಣ್ರಪ್ಪ ಅಂತ್ಹೇಳಿ
ಆಗ ಜಗತ್ತುಗುರು ಧರೆಗೆ ದೊಡ್ಡವರು ಬಸವಣ್ಣನಿಗೆ ಹೇಳ್ತಾವ್ರೆ
ಈ ಶರಣ ಮಾತ್ಮರೆಲ್ಲ
ಬದೀ ತಗದು ದಡಕ್ಕಾಕೊಂಡು
ನೋಡಪ್ಪ ಬದೀನೇ ಹುಡುಕೀ ತಡಕೀ ನೋಡ್ತಾವ್ರೆ
ಎಲ್ಲಾ ಶರಣ ಮಾತ್ಮುರೂವೆ
ಬದೀಗ್ಹೋಗಿ ಹುಡುಕುವಾಗ
ಆ ಬದೀವೊಳಗೆ ಏನು ಸಿಕ್ತು ಗೊತ್ತಾ ಸಿಕ್ಕುವರಿಗೆ
ಕಲ್ಲು ಸಿಕ್ತು
ಅಯ್ಯಾ ಲಿಂಗ ಅನುತೇಳಿ ಅವರು ಕಲ್ಲನೇ ಹೊತ್ತುಕೊಂಡು
ಅವರು ಕಲ್ಯಾಣಿ ಕೊಳವ ಬಿಟ್ಟು ಬರುತಾರೆ || ಸುವ್ವಾ ಬಾ ಚನ್ನ ||
ನೋಡಪ್ಪ ಕಲ್ಲು ಸಿಕ್ಕದಂತಹ ಶರಣಮಾತ್ಮರು
ಕಲ್ಲೇ ಲಿಂಗ ಅಂತ್ಹೇಳಿ
ಆ ಬದಿವೊಳಗೆ ಕಲ್ಲು ಸಿಕ್ದವ್ರು ಕಲ್ಲು ಎತ್ಕೊಂಡು
ಲಿಂಗ ಅಂದ್ಬುಟ್ಟು ಹೊಯ್ತಾವ್ರೆ
ಕಲ್ಲು ಸಿಕ್ದೆಯಿದ್ದಂತಹ ಶರಣರೆಲ್ಲ
ಜಂಗುಮರು ಹೇಳವ್ರಲ್ಲ ಉತ್ತುರದೇಸದವರು
ಇವತ್ತು ಸಿಕ್ದೇ ಹೋದ್ರೆ ನಾಳಕೆ ಬಂದು ಹುಡುಕುದ್ರೂ ಸಿಕ್ತವೆ ಅಂತ
ನಾಳಕ್ಕೆ ಬಂದು ಹುಡೀಕಂಡು ತಕ್ಕೊಳವ್ವ ಅಂದ್ಬುಟ್ಟು
ಅವರು ಕಡದು ಕಡದು
ದೇವಾ ಬರುತಾರೆ || ಸುವ್ವಾ ಬಾ ಚನ್ನ ||
ಕಡದು ಕಡದು ಈ ಕಳ್ಳ ಜಂಗುಮರುಗಳೆಲ್ಲ ಹೊರಟೋದ್ರು
ಈ ಸಾಧು ಸತ್ಪುರುಷರೆಲ್ಲ ಬಸವಣ್ಣವ್ರ ಗುರುಮಠ ಬಿಟ್ಟು ಒಬ್ರೂ ಹೋಗಲಿಲ್ಲ
ಯಾವ ಯಾವ ಶರಣಮಾತ್ಮರು ಆದಿ ಕಲ್ಯಾಣದಲ್ಲಿ ಉಳ್ಕಂಡ್ರು ಅಂದ್ರೆ
ಕೋಟಿಗೊಬ್ಬ ಶರಣರು
ಕುಲಕ್ಕೊಬ್ಬ ಭಕ್ತರು ಗುರುವೇ ಅಂಗೈನ ಒಳುಗೆ
ಲಿಂಗವ ಪಡೆದವರು ಅಯ್ಯ ಇಂತಿಂಥ
ಶರಣರು ಇರುತಾರೇ || ಸುವ್ವಾ ಬಾ ಚನ್ನ ||
ಈಗಲೀಗ ಎಲ್ಲರೂ ಹಾಳಾಗ್ಬುಟ್ರು ಕೂಡ
ತಮ್ಮ ತಮ್ಮ ಕರಡಿಗೆಗೊಳು ತಮ್ಮ ತಮ್ಮ ಅಂಗೈಗೇ ಬಂದು
ಕೂತ್ಕೊಬೇಕು
ಅಂಥಂಥ ಲಿಂಗವಂಥರು ನೋಡು
ಆದಿ ಕಲ್ಯಾಣದಲ್ಲಿ ಸ್ಥಿರವಾಗಿ ಉಳಿದುಕೊಂಡರಂತೆ
ಆದಿ ಕಲ್ಯಾಣದ ಪಟ್ಟಣದಲ್ಲಿ ಸ್ಥಿರವಾಗಿ ಉಳಿದಾಗ
ಆ ಧರೆಗೆ ದೊಡ್ಡವರು ಹೇಳ್ತರೆ
ಬಸವಣ್ಣ, ನೋಡಪ್ಪ, ಕಳ್ಳ ಜಂಗುಮರೆಲ್ಲ
ಕಲ್ಯಾಣ ಬಿಟ್ಟು ಹೊರಟೋದ್ರು
ನೋಡು ಸತ್ಯ ಸರಣಮಾತ್ಮರೂ ಅಂದ್ರೆ ಅವರೆ ಕಣಯ್ಯ
ಇಂಥಾ ಶಿವಶರಣಮಾತ್ಮರೂ
ಆದಿ ಕಲ್ಯಾಣ ಪಟ್ಟಣದಲ್ಲಿ
ಸಾಶ್ವಿತವಾಗಿ ಉಳಿದಿರೋವಾಗ
ಇವರಿಗೆ ನಾಮಕರಣ ಕಟ್ಟುಕೊಂಡು
ಕಲ್ಯಾಣದ ಗುರುಮಠ
ಉದ್ಧಾರ ಆಗಲೀ ಅಂತೇಳಿ ಹೆಸರನ್ನೇ ಇಟ್ಕೊಂಡು
ಈ ಕಲ್ಯಾಣದಲ್ಲಿ ನೀನು ಬಾಳಿ ಬದುಕಬೇಕು ಕಂದ ಅಂದರು
ಸ್ವಾಮಿ, ಈ ಕಲ್ಯಾಣ ಪಟ್ಟಣದ ಶರಣರು
ಇವರೆಲ್ಲ ಉಳಿದವರು ಯಾರು ಅಂಥ ತಿಳಿಯೋನಿ
ಎನುತೇಳಿ ಕಲ್ಯಾಣದ ಬಸವಣ್ಣ ಧರೆಗೆ ದೊಡ್ಡವರ ಕೇಳುವಾಗ
ಇವರು ಹೊಲೆಯರ ಹೊನ್ನಪ್ಪ ಮಾದಿಗರ ಚೆನ್ನಯ್ಯ
ಈ ಮಡಿವಾಳ ಮಾಚಯ್ಯ
ಒಬ್ಬ ಶಿವಶರಣಾ || ಸುವ್ವಾ ಬಾ ಚನ್ನ ||
ಅಯ್ಯಾ ಮಡಿವಳ ಮಾಚಪ್ಪ
ಇವನೊಬ್ಬ ಶಿವಶರಣ
ನನ್ನ ಗಾಣುಗರ ದಾಸಪ್ಪ
ಇವನೊಬ್ಬ ಶಿವಶರಣ
ನನ್ನ ಅಂಬುಗ್ರ ಚೌಡಯ್ಯ
ಒಬ್ಬ ಶಿವಶರಣ || ಸುವ್ವಾ ಬಾ ಚನ್ನ ||
ಅಯ್ಯಾ ಅಂಬುಗರ ಚೌಡಯ್ಯ
ಇವನೊಬ್ಬ ಶಿವಶರಣ
ನಮ್ಮ ಈಡಿಗರ ಕ್ಯಾತಪ್ಪ
ಇವನೊಬ್ಬ ಶಿವಶರಣ
ನಮ್ಮ ತುರುಕರ ಬೀರಯ್ಯ
ಒಬ್ಬ ಶಿವಶರಣ || ಸುವ್ವಾ ಬಾ ಚನ್ನ ||
ನಮ್ಮ ತುರುಕರ ಬೀರಯ್ಯ
ಅವನೊಬ್ಬ ಶಿವಶರಣ
ನನ್ನ ಗಾಣಗರ ದಾಸಪ್ಪ
ಅವನೊಬ್ಬ ಶಿವಶರಣ
ನನ್ನ ಅಂಬಿಗರ ಚೌಡಯ್ಯ
ಅವನೊಬ್ಬ ದುಡುಶರಣ
ನನ್ನ ಹಡಗಲಂಪಣ್ಣನವರು
ಅವರೊಬ್ಬ ಶಿವಶರಣ
ನನ್ನ ಕುರುಬರ ಬೀರಯ್ಯ
ಒಬ್ಬ ಶಿವಶರಣ || ಸುವ್ವಾ ಬಾ ಚನ್ನ ||
ಮಂಟೇಸ್ವಾಮಿ: ಕಲ್ಯಾಣದ ಪಟ್ಟಣದ ಸಾಲು (೮)
ಇಷ್ಟು ಮಂದಿ ಶರಣಮಾತ್ಮರು
ನಮ್ಮ ಆದಿಕಲ್ಯಾಣದಲ್ಲಿ ಉಳಿದವರೆ
ಇಷ್ಟು ಮಂದಿ ಶರಣ ಮಾತ್ಮರಿಗೂ
ಕಟ್ಟುಕೊಂಡು ಬಸವಣ್ಣ
ಈ ಕಲ್ಯಾಣ ಪಟ್ಟಣ
ಈಗಲೀಗ ಹೆಚ್ಚು ಒಕ್ಕಲಾಗಿ ಬಾಳಲಿ ಅಂತ್ಹೇಳಿ ನಾಮಕರಣ ಕಟ್ಟಿ
ನಿಮಗೆ ಕಲ್ಯಾಣ ಬಿಟ್ಟು ಮುಂದಕ್ಕೋಯ್ತಿನಿ ಕಂದ
ಇಷ್ಟು ಮಂದಿ ಶಿವಶರಣಮಾತ್ಮುರ ಕಟ್ಕೊಂಡು
ವಾಸಸ್ಥಾನ ಮಾಡು ಕಂದ ಎಂದರು
ಆಗ, ಜಗತ್ತು ಗುರು ಧರೆಗೆ ದೊಡ್ಡವರು
ಈ ಬಸವಣ್ಣನವರಿಗೇಳುವಾಗ
ಈ ಬಸವಣ್ಣನವರು ಧರೆಗೆ ದೊಡ್ಡವರಿಗೆ ಹೇಳುದ್ರುಂತೆ
ಗುರುದೇವಾ
ಇವತ್ತಿನ ದಿವ್ಸದಲ್ಲಿ
ನನ್ನ ಒಳ್ಳೋಳ್ಳೆ ಲಿಂಗಗಳು ಅಂದರೆ
ಎಲ್ಲಾ ಲಿಂಗಗಳನ್ನು ಕೂಡ ಕಿಳ್ಸಿ
ಕಲ್ಯಾಣ ಕೊಳದಲ್ಲಿ ಅಡಕವಾಗ್ಬುಟ್ಟವಲ್ಲ ಸ್ವಾಮಿ
ನಾನಾದಿ ಕಲ್ಯಾಣ ಪಟ್ಟಣದಲ್ಲಿ ಸತ್ತುವಂತ ಲಿಂಗಗಳನ್ನೇ ಕೊಟ್ಟು
ಈ ಶರಣ ಮಾತ್ಮರಲ್ಲಿ ನಾನು ಇಟ್ಟು
ಬಾಳಾಟ ಮಾಡುವುದಕ್ಕೆ
ಕಲ್ಯಾಣದ ಲಿಂಗುವೆಲ್ಲ ಭಂಗವಾಗ್ಬುಡ್ತು
ಲಿಂಗಗಳೆಲ್ಲ ಬರಿದಾಗೊಟೋಗ್ಬುಟ್ಟವಲ್ಲೋ ಸ್ವಾಮಿ ಅಂದರು
ಬಸವಣ್ಣ
ಲಿಂಗಾಗಳೆಲ್ಲ ಬರುದಾಗ್ಬುಟ್ಟೊ ಅಂಥ ಯಾಕಪ್ಪ ಚಿಂತೆ ಪಡ್ತೀಯೆ
ಯಾತಿಕ್ಕೆ ವ್ಯಥೆ ಪಟ್ಟೀಯೆ ಕಂದ
ಕಲ್ಯಾಣ ಪಟ್ಟಣಕ್ಕೆ ನಿನಗೆ ಬೇಕಾಗಿರತ್ತಕ್ಕಂಥವರು ಸತ್ಯಾಶರಣ ಮಹಾತ್ಮರು
ಆ ಶರಣ ಮಾತ್ಮುರಿಗೂ ಗುರುವಾಗಿ
ಆದಿಕಲ್ಯಾಣದಲ್ಲಿ ವಾಸ ನೀನು ಮಾಡು
ಈಗಲೀಗ ನಿನ್ನ ಲಿಂಗಗಳ ಕಂದ ಎಲ್ಲಿ ಬಚ್ಚಿಟ್ಟು ಮಡಗೀವ್ನಿ ಅಂದರೆ
ಕುಕ್ಕುರ ಕೋಡು ತಲಕಾಡು ಮಾಲಂಗಿ
ಎರಡೂ ಹೊಳೆ ಕೂಡುವ
ನದೀವೊಳಗೆ ಬಚ್ಚಿಟ್ಟು ಮಡಗಿವ್ನಿ ಕಂದ
ನಿನ್ನ ಲಿಂಗಗೊಳ ನೋಡಿ ಆನಂದ ಪಡಬೇಕಾದರೆ
ಈ ನಡುವೆ ನರಲೋಕದ ನರಮಾನವರೆಲ್ಲ
ಈ ಗುರುವಿನ ಲಿಂಗಗಳನ್ನ ಕಣ್ಣಿಂದ ನೋಡಬೇಕಾದ್ರೆ
ಐದು ಶ್ರಾವಣ ಕಂದ ಐದು ಕಾರ್ತಿಕ ಸ್ವಾಮಾರ ಎನುತೇಳಿ
ವರ್ಷಕ್ಕೆ ಒಂದು ಸಾರಿ ಕೂಡು ಆಗಲಿ ಕಂದ
ಐದು ಸೊಮಾರ ಐದು ಶನಿವಾರ ಬಂದಂಥ ಕಾಲದಲ್ಲಿ
ಒಂದು ದಿವಸ ಎರಡು ದಿವ್ಸವಲ್ಲ
ಒಂದು ತಿಂಗಳ ಕಾಲ
ಆಗಲೀಗ ಲಿಂಗದ ಪೂಜೆ ನಡಿಸ್ತೀನಿ ಮಗನೆ
ಈಗಲೀಗ ಲಿಂಗದ ಪೂಜೆ ಯಾವ ರೀತಿ ನಡಿಸ್ತೀನಿ ಅಂದರೆ
ಕುಕ್ಕರ ಕೂಡುವಲ್ಲಿ
ತಲೆಕಾಡು ಮಾಲಂಗಿ
ಮಡುವಿನಲ್ಲಿ ಕಂದ
ಪಂಚಲಿಂಗನ ದರ್ಶನ
ಆಗಲೀ ಅನುತೇಳಿ
ಈ ನರಲೋಕಕ್ಕೆ ಹೆಸರು
ತರುತೀನಿ || ಸುವ್ವಾ ಬಾ ಚನ್ನ ||
ಅಯ್ಯಾ ಪಂಚುಲಿಂಗನ ದರ್ಶನ ಆಗಲೀ ಅಂಥ
ನರಲೋಕದ ಒಳಗೆ ನಾ ಮಾಡುಸ್ತೀನಿ ಕಂದ
ಈ ಪಂಚಲಿಂಗನ ಕಂದ ದರ್ಶನವಾಗುವಾಗ
ನೀ ಕಲ್ಯಾಣದ ಕಂದ ಬಿಟ್ಟುಬಿಟ್ಟು ನನ್ನ ಕಂದ
ಕಲ್ಲು ಬಸವನಾಗಿ ಒಡೆದು ಮೂಡಿಸುತೀನೀs || ಸುವ್ವಾ ಬಾ ಚನ್ನ ||
ಅಯ್ಯಾ ಕಲ್ಲಬಸವನಾಗಿ ನಿನ್ನೂವೆ ಕಂದ
ಒಡೆದು ನನ್ನ ಕಂದ ನಾ ಮೂಡುಸ್ತೀನಿ ಕಂದ
ಅಲ್ಲಿಗೇ ಹೋಗಿ ಲಿಂಗದ ಪೂಜೆ ನೋಡಯ್ಯಾ || ಸುವ್ವಾ ಬಾ ಚನ್ನ ||
ಪಂಚಲಿಂಗನ ದರ್ಶನ ಅನುತೇಳಿ ಕಂದಾ
ಈಗಲೀಗ ನಿನಗಾಗಿಯೇ ನರರ ಕೈಲಿ ಮಾಡಿಸ್ತೀನಿ ಮಗನೆ
ಆ ಪಂಚಲಿಂಗನ ದರ್ಶನ ಆಗುವಾಗ
ನಿನ್ನನ್ನೂ ಕೂಡ ನಾನು ಕಲ್ಲು ಬಸವನಾಗಿ ಅಲ್ಲಿಯೇ ಒಡೆದು ಮೂಡುಸ್ತೀನಿ
ಈಗಲೀಗ ಇವತ್ತು ಚಿಂತೆ ಪಡುವಂಥ ಕಾಲ ಬಂದದೆ
ನಾಳೆ ಪಂಚಲಿಂಗದ ದರ್ಶನ ಆಗುವಾಗ
ನೀನು ನೂರೊಂದು ಲಿಂಗ ನಿನ್ನ ಕಣ್ಣಿಂದ ನೋಡುವಾಗ ಕಂದ
ನಿನಗೆ ಸಂತೋಷ ಉಂಟಾಯ್ತದೆ ಕಂದ
ಅಲ್ಲಿಗೆ ಬಂದು ಕಂದ
ಇಳೆ ಮ್ಯಾಲೆ ಹುಟ್ಟಿದಂಥ ನರಮಾನವರು ಕಂದ
ನಿನ್ನ ಲಿಂಗದ ಪೂಜೆ ಮಾಡಿ
ಕೈಯೆತ್ತಿ ಮುಗಿದೋರಿಗೆ
ಅವರಿಗೆ ಸತ್ತಾಗ ಸ್ವರ್ಗ
ದೊರೆಯುತಾದೇ || ಸುವ್ವಾ ಬಾ ಚನ್ನ ||
ಅಲ್ಲಿ ಸತ್ತವರಿಗೆ ಸ್ವರ್ಗ ದೊರೀತಾದೆ ಕಂದ
ನೀನು ಹೆದುರುಬ್ಯಾಡ ಕಂದ ಬಸವಣ್ಣಾ || ಸುವ್ವಾ ಬಾ ಚನ್ನ ||
ಅಲ್ಲಿ ನಿನಗೆ ಆಗಲೀಗ
ಪಂಚಲಿಂಗ ದರ್ಶನವಾಯ್ತದೆ
ಲಿಂಗ ಕಣ್ಣಿಂದ ನೋಡಿ ಸಂತೋಷ ನಿನಗೆ ಬರತ್ತದೆ
ಅಲ್ಲಿ ಬಂದು ಇಳೆ ಮ್ಯಾಲೆ ಹುಟ್ಟಿದಂಥ ನರಮಾನವರು ಕಂದ
ಲಿಂಗಗಳ ಕಣ್ಣಿಂದ ನೋಡಿ ಕೈಯೆತ್ತಿ ಮುಗಿದವರಿಗೆ
ಸತ್ತರೂ ಸ್ವರ್ಗ ದೊರೀತದೆ ಕಂದ
ಇಂಥ ಸ್ವರ್ಗಲೋಕದ ಲಿಂಗ
ಮಾಲಂಗಿ ಮಡಿಲಲ್ಲಿ ಮಡಗುತೀನಿ ಕಂದ
ಹೆದರು ಬ್ಯಾಡ ಬಸವಣ್ಣಾ ಬಪ್ಪ
ಅಂತ್ಹೇಳಿ ನೋಡಪ್ಪ ಧರೆಗೆ ದೊಡ್ಡವರು
ಕಲ್ಯಾಣಿ ಕೊಳ ಬಿಟ್ಟುಬಿಟ್ಟರು
ಕಲ್ಯಾಣ ಪಟ್ಟಣಕ್ಕೆ ಬರುತಾವರೆ
ಆಗ ಬಸವಣ್ಣನವರು ಹೇಳ್ತಾವ್ರೆ
ಸ್ವಾಮಿ ಮಾಡಿರತ್ತಕ್ಕಂಥ ಬೋಜನ
ಈಗಲೀಗ ಎಲ್ಲಾ ಶರಣ ಮಾತ್ಮರೂ
ಅನ್ನ ಬಿಟ್ಟು ಹೋಟೋದ್ರು ದೇವ
ಗುರುವೇ ಅನ್ನಬಿಟ್ಟು ಬಿಟ್ಟು
ಹೋದರೂ ಗುರುವು
ಗುರುವೇ ಅಟ್ಟಂಥ ಅನ್ನ ಉಣ್ಣಲಿಲ್ಲ || ಸುವ್ವಾ ಬಾ ಚನ್ನ ||
ಜಗಂಜ್ಯೋತಿ ಧರೆಗೆ ದೊಡ್ಡಯ್ಯ
ಮಂಟೇದ ಲಿಂಗಪ್ಪ ಪರಾವಸ್ತು ಪಾವನ ಮೂರುತಿ
ಈ ಕಲ್ಯಾಣದಲ್ಲಿ ಸ್ವಾಮಿ
ಈಗಲೀಗ ಮಾಡಿದಂಥ
ಅಡಿಗೆ ಪರುಸಾದ ಉಳಿದೋಗ್ಬುಡ್ತಲ್ಲ ಗುರುವೇ ಎಂದರು
ಬಸವಣ್ಣ, ಎಲ್ಲಿರತ್ತಕ್ಕಂಥ
ಶಿವಶರಣ ಮಾತ್ಮುರು ಕಂದ
ನೀನು ಶರಣರಿಗೆ ಎಡೆಯ ಪಡುಸಯ್ಯ || ಸುವ್ವಾ ಬಾ ಚನ್ನ ||
ಅಯ್ಯಾ ಕೋಟಿಗೊಬ್ಬ ಶರಣ
ಕುಲಕ್ಕೊಬ್ಬ ಭಕುತ
ಇಲ್ಲಿ ಸತ್ಯ ಶರಣಾರು ಇರುವಾರು || ಸುವ್ವಾ ಬಾ ಚನ್ನ ||
ಅಯ್ಯಾ ಸತ್ಯ ಶರಣಾರು
ಇರುವಾರು ಬಸವಣ್ಣ
ನೀನು ಅನ್ನದಾನ ಮಾಡೋ ಬಸವಣ್ಣಾ || ಸುವ್ವಾ ಬಾ ಚನ್ನ ||
ಸತ್ಯ ಶರಣರೆಲ್ಲ ದೇವಾ
ಆದಿ ಕಲ್ಯಾಣದಲ್ಲಿ ಅವರಲ್ಲ ಬಸವಣ್ಣ
ಲಿಂಗವಂತರು ಹೊರಟೋದ್ರು ಅಂತ್ಹೇಳಿ
ಈಗಲೀಗ ದುಃಖ ಸಂಕಟ ಪಡುಬ್ಯಾಡಿ ಬಸವಣ್ಣ
ಬಸವಣ್ಣ ಈ ಮುಡುಕುತೊರೆ ಮಾಲಂಗಿ ಮಡಿಕಣಿವೇಲಿ ಸಿಗುವಂಥ
ಲಿಂಗಗಳ ಕಾಣಪ್ಪ
ನಮ್ಮ ಆತುಮದಲ್ಲಿರುವುದೇ ಶಿವ ಲಿಂಗ || ಸುವ್ವಾ ಬಾ ಚನ್ನ ||
ಅಯ್ಯಾ ಆತುಮದ ಲಿಂಗವೇ
ನನಗೆ ಶಿವಲಿಂಗ ಬಸವಣ್ಣಾ ಶಿವಲಿಂಗವೂ ನಮಗೆ ಇರುವಾಗ
ಮತ್ತೊಂದು ಲಿಂಗ ನಮಗ್ಯಾಕೋ || ಸುವ್ವಾ ಬಾ ಚನ್ನ ||
ಬಸವಣ್ಣಾ ಮಾತಾಡುವಂಥ ನಾಲಿಗೆ
ನಮ್ಮ ಶಿವಲಿಂಗ ಕಾಣಪ್ಪ || ಸುವ್ವಾ ಬಾ ಚನ್ನ ||
ಈಗಲೀಗ ನಾಲಿಗೆ ಶಿವಲಿಂಗ
ಈಗ ಲಿಂಗಗಳ ನೆನುಕೊಂಡು
ಲಿಂಗವಂತರೆಲ್ಲ ಹೊರಟೋದ್ರು ಅಂತ ಕೇಳ್ತೀಯಲ್ಲ
ಬಸವಣ್ಣ ಇವತ್ತು ಕಲ್ಯಾಣದಿಂದ
ಲಿಂಗ ಕಳಕೊಂಡು ಹೋಗಿರತಕ್ಕಂಥ
ಶರಣ ಮಾತ್ಮುರೆಲ್ಲ ನಾಳೆ ದಿವ್ಸ ಸತ್ತುಟ್ಟುವಾಗ
ಏನಂಥ ಹುಟ್ಟುತ್ತಾರೆ ಗೊತ್ತ
ಅವರು ಲಿಂಗವಿಲ್ಲದ
ಬಯಲು ಜನ ಆಗುತಾರೆss || ಸುವ್ವಾ ಬಾ ಚನ್ನ ||
ಅವರ ಲಿಂಗವಿಲ್ಲದ ಕಂದ
ಬಯಲು ಜನವಾಗಿ ಹುಟ್ಟುತಾರೆ ನನ್ನ ಕಂದ
ಅವರು ಹುಟ್ಟಿದ ಕಾಲದ ಒಳಗೆ ಕೇಳಪ್ಪಾ ಕಂದ
ಅವರು ದೈಯ್ಯ ದೇವಾರನ್ನೆ ಮರಿವಾರುss || ಸುವ್ವಾ ಬಾ ಚನ್ನ ||
ಅಯ್ಯ ದೆಯ್ಯ ದೇವಾರ ಗ್ಯಾನ ಅವ್ರು ಮರೀತಾರೆ ಬಸವಣ್ಣ
ಈ ಸತ್ಯಶರಣರ ಕಂದ ಮರೀತಾರೆ
ಅವರ ಬುದ್ಧಿ ಸ್ಥಾನದ ಒಳಗೆ ಬಾಳುತಾರೆ || ಸುವ್ವಾ ಬಾ ಚನ್ನ ||
ಬಸವಣ್ಣಾ
ದೇವ ದೇವಮಾನ್ರ ಗ್ಯಾನ ಮರೀತಾರೆ ಕಂದ
ಗುರು ಗ್ಯಾನ ಮರೀತಾರೆ ಕಮದ
ಅವರವರ ಬುದ್ಧಿ ಸ್ಥಾನದಲ್ಲಿ
ಬಾಳಿ ಬದುಕುತಾರೆ ಕಮದ ಸರಿಯಪ್ಪ
ನಾಳೆ ಕಾಲದಲ್ಲಿ ಲಿಂಗುವಿಲ್ಲದೆ
ಬಯಲು ಜನಗಳಾಗಿ ಬುಡ್ತರೇ ಮಗನೆ
ಇವತ್ತಿನ ದಿವ್ಸದಲ್ಲಿ ಇಲ್ಲಿ ಕಲ್ಯಾಣದಲ್ಲಿ ಉಳಿದಿರುವಂಥ
ಸತ್ಯ ಶರಣಮಾತ್ಮರು ಅಂದ್ರೆ ಬಸವಣ್ಣ
ಇವರು ಭೂಮಿಯಿರುವ ತನಕ
ಅವರು ದೇವರ ನೆನೆಯುತಾರೆ
ಈ ಭೂಮಿಯಿರುವ ತನಕ
ಕಂದ ನಿನ್ನ ಪಾದ ನನ್ನ ಪಾದ
ಅಯ್ಯಾ ದೈವ ದೇವಮಾನರ ಪಾದ
ನೆನೆಯುವಂತ ಕಂದ
ಈ ಕಲ್ಯಾಣದ ಒಳಗೆ ಕೇಳಪ್ಪ ಬಸವಣ್ಣ
ಈ ಶರಣಾರು ಕಂದಾ ಇರುತಾರೆ || ಸುವ್ವಾ ಬಾ ಚನ್ನ ||
ಕಲ್ಯಾಣದ ಒಳಗೆ ಇರುವಂಥ
ಸತ್ಯ ಶರಣ ಮಾತುಮರು ಬಸವಣ್ಣ
ಹೇಳುವೆನು ಕೇಳು ಕಂದ
ಬಸವಣ್ಣ ಎಲ್ಲಾ ಶರಣಮಾತ್ಮುರು ಕಳದೋಗಿ
ಈ ಕಲ್ಯಾಣದಲ್ಲಿ ಉಳಿದಿರುವಂಥ ಶರಣಮಾತ್ಮರು
ಬಾಳ ಸಾಧು ಸತ್ಪುರುಷರು ಕಣಪ್ಪ
ನಾಳೆ ಕಾಲದಲ್ಲಿ ಕಂದ
ತಲ್ದಿಂದ ತಲೆಗಂಟ ಬಸವಣ್ಣ
ನಿನ್ನ ಮಠಮನೆಗೆ ಮಕ್ಕಳಾಗಿರ್ತಿಕ್ಕಂಥ ಶರಣಮಾತ್ಮರು ಇವರೇ ಕಂದ
ಕಂದ ನನಗೂ ಬೇಕಾದವರೂ
ನಿನಗೂ ಬೇಕಾದವರೂ
ಅಣ್ಣಾ ಮುಕ್ಕಣ್ಣ ಮಲ್ಲಯ್ಯನ
ಪರಶಿವನಿಗೆ ಕಂದಾ
ಬೇಕಾದ ಶರಣರು ನನ್ನ ಆದಿ ನಾರಾಯಣನಿಗೆ
ಬೇಕಾದ ಭಕುತರು ಈ ಆದಿ ಬ್ರಹ್ಮನಿಗೆ
ಬೇಕಾದ ಶರಣರು
ಈ ಕಲ್ಯಾಣದವೊಳಗೆ ಇರವವರೂ || ಸುವ್ವಾ ಬಾ ಚನ್ನ ||
ಬಸವಣ್ಣ
ಈಗ ಕಲ್ಯಾಣದಲ್ಲಿ ಉಳ್ದಿರತಕ್ಕಂಥ ಶರಣಮಾತ್ಮುರು ಅಂದ್ರೆ
ವಿಷ್ಣು ಈಶ್ವರ ಬ್ರಹ್ಮ ತ್ರಿಮೂರುತಿ
ನಿನ್ನ ಕಲ್ಯಾಣಕ್ಕೆ ಬೇಕಾದಂಥ ಶರಣಮಾತ್ಮರು
ನನಗೆ ಬೇಕಾದಂಥ ಶಿವಶರಣರು ಕಾಣಪ್ಪ
ತಲಿಂದ ತಲೆಗಂಟ ಕಂದಾ
ಈಗಲೀಗ ಹುಟ್ಟಿದಂಥ ಮಕ್ಕಳ
ಬಸವಣ್ಣ ಎನುತೇಳಿ
ಹೆಸರು ಕರೆಯುತಾರೆ
ಕಂದಾ ಚಿಕ್ಕು ಬಸವಾ ಎಂತ
ನಾಮಕರಣ ಕಟ್ಟುತ್ತಾರೆ
ದೊಡ್ಡ ಬಸವಾ ಅಂತ
ನಮಗೆ ಹೆಸರು ಕರೀತಾರೆ
ಅಪ್ಪಾ ಹುಟ್ಟಿದ ಮಕ್ಕಳು
ನಮಗಾಗಿ ಹುಟ್ಟುತ್ತಾವೆ
ಬೆಳೆಯುವಂತ ನರಮಾನವರು
ನಮಗಾಗಿ ಬೆಳೆಯುತಾರೆ
ಈ ನನಗೆ ಒಕ್ಕಲಾಗಿರುವ
ಶರಣಾರ ಬಸವಣ್ಣ
ಕೈಬಿಡದೆ ನಾವು ಕಾಯಲೇಬೇಕು || ಸುವ್ವಾ ಬಾ ಚನ್ನ ||
ಅಯ್ಯಾ ಕೈ ಬಿಡದೆ ಕಂದಾ
ನೀನೂ ನಾವು ಕಾಯುಬೇಕು ಕಂದಾ
ಕೇಳಪ್ಪ ಬಸವಣ್ಣಾ
ಈ ನರಲೋಕ ಇವರ ಕೈಲಿ ಪಡಿಸಬೇಕು || ಸುವ್ವಾ ಬಾ ಚನ್ನ ||
ಅಯ್ಯಾ ನರಲೋಕದಲ್ಲಿ
ಇವರ ಕೈಯಲ್ಲಿ ನಾವು ಲೋಕ ಬೆಳೀಸಬೇಕು
ಈ ದೈವ ದೇವಮಾನವರಿಗೆ ಇವರು ಭಕುತರಾಗಬೇಕು
ಇಂಥಾ ಭಕುತಾರ ನಾವು ಕಾಯಲೇಬೇಕು || ಸುವ್ವಾ ಬಾ ಚನ್ನ ||
ತಲಿಂದ ತಲೆಗಂಟ ಕಂದ ಬಸವಣ್ಣಾ
ಹುಟ್ಟಿದ ಮಕ್ಕಳ ಹೆಸರು ಕೊಡ್ತಾರೆ ಕಂದ
ಚಿಕ್ಕು ಬಸವ ದೊಡ್ಡು ಬಸವ
ಪುಟ್ಟ ಬಸವ ಅಂತ್ಹೇಳಿ ನಿನಗೇ ನಾಮಕರಣ ಕೊಡ್ತರೆ
ಈಗಲೀಗ ನನಗೂ ಕೂಡ
ಚಿಕ್ಕುಮಂಟೆ ದೊಡ್ಡಮಂಟೆ ಅಂತ್ಹೇಳಿ
ಜ್ಯೋತಿಲಿಂಗ ಅಂತ್ಹೇಳಿ
ನನಗೂ ನಾಮಕರಣ ಕೊಡ್ತಾರೆ
ವಿಷ್ಣು ಈಶ್ವರ ಬ್ರಹ್ಮ ತ್ರೀಮೂರ್ತಿಗೂಳಿಗೂ ಹೆಸರು ಕೊಡ್ತಾರೆ
ಕಂದ
ಪ್ರಪಂಚಕ್ಕೆಲ್ಲ
ಆಗಲೀಗ ಸತ್ಯಪುರುಷರಾಗಿ
ದೇವಮಾನರಿಗೆಲ್ಲ ಸತ್ಯ ಶರಣರಾಗಿ
ಲಿಂಗವಿಲ್ಲದ ಬಯಲು ಜನಗಳಿಗೆಲ್ಲ
ಇವರೇ ಗುರುವಾಗಿ ಕಂದ
ಈ ನಾವು ಪಡೆದ ನರಲೋಕ ಬೆಳಿಸ್ತಾರೆ ಮಗನೆ
ಇಂಥ ಶರಣರಿಗೆ
ಅನ್ನದಾನವನ್ನು ಕೊಟ್ಟು
ನೀನು ಪುಣ್ಯ ಪಡಿಯಪ್ಪ ಬಸವಣ್ಣ || ಸುವ್ವಾ ಬಾ ಚನ್ನ ||
ಅಯ್ಯಾ ಪುಣ್ಯ ಪಡೀಯಪ್ಪ ಬಸವಣ್ಣ ಎಂತ
ನನ್ನ ಧರೆಗೆ ದೊಡ್ಡವರು ನುಡಿದಾರು || ಸುವ್ವಾ ಬಾ ಚನ್ನ ||
ಜಗತ್ತು ಗುರುಗಳ ಮಾತು
ಮಂಟೇದ ಲಿಂಗಯ್ಯನವರ ಮಾತು
ಕರ್ಣದಲ್ಲಿ ಕೇಳುಕೊಂಡು ಕಲ್ಯಾಣದ ಬಸವಣ್ಣ
ಆಗ ಕೋಟಿಗೊಬ್ಬ ಶರಣರು
ಕುಲಕ್ಕೊಬ್ಬ ಭಕುತರು
ಸತ್ಯಾ ಶರಣ ಮಾತ್ಮರೇನ ಕರೆದು
ಆಗಲೀಗ ಹಾಳೆಕೊಟ್ಟು ಅನ್ನ ಬಡಿಸಿ
ಕಲ್ಯಾಣದಲ್ಲಿ ಕುಂತು ಬಸವಣ್ಣ ನೀಲಮ್ಮನವರು
ಕಲ್ಯಾಣಕ್ಕೆ ಹೆಚ್ಚಿನ ಶಿವಶರಣ ಮಾತ್ಮುರು ಎನುವಂಥ
ನಾಮಕರಣಾನೇ ಶರಣರಿಂದ ಪಡೆದು
ಅನ್ನ ಊಟ ಮಾಡ್ದಂಥಹ ಶಿವಶರಣ ಮಾತ್ಮರಿಗೆ ಗುರುವು
ಅಯ್ಯಾ ವೀಳ್ಯ ಕೊಡಪ್ಪ ಶಿವಶರಣ || ಸುವ್ವಾ ಬಾ ಚನ್ನ ||
ಅಯ್ಯಾ ವೀಳ್ಯ ಕೊಡಪ್ಪ ಕಂದ ಶಿವಶರಣ ಎನುತೇಳಿ
ನನ್ನ ರಾಚಪ್ಪಜಿಯವರ ಕರೆದಾರು || ಸುವ್ವಾ ಬಾ ಚನ್ನ ||
ಅಯ್ಯಾ ಬಸವಣ್ಣನ ಮಾತ
ಕೇಳುಕೊಂಡು ರಾಚಪ್ಪಾಜಿ
ಊಟವ ಮಾಡಿ
ಕಲ್ಯಾಣದವೊಳಗೆ
ಇರುವಂಥ ಶರಣರ
ನೋಡ್ಕಂಡು ನನ್ನ ಗುರುವು
ಅಯ್ಯಾ ಶರಣರಿಗೆ ಈಳ್ಯವ ಕೊಡುತಾರೆ || ಸುವ್ವಾ ಬಾ ಚನ್ನ ||
ಸತ್ಯ ಶರಣರಿಗೆ ದೇವಾ
ಈಗಲೀಗ ಒಬ್ಬರಿಗೂ ತಪ್ಪಿಸದಂತೆ
ರಾಚಪ್ಪಾಜಿಯವರು ಶರಣಮಾತ್ಮರಿಗೆಲ್ಲ
ಕೈಗೆ ಈಳ್ಯ ಕೊಟ್ಕಂಡು ಬಂದ್ರಂತೆ
ವೀಳ್ಯ ಕೊಟ್ಕಂಡು ಬಂದು
ಈಗಲೀಗ ಬಲದಲ್ಲಿ ಬಸವಣ್ಣ
ಎಡದಲ್ಲಿ ನೀಲಮ್ಮ
ಮಧ್ಯಾದೊಳಗೆ ಗುರುವು
ಜಗತ್ತು ಗುರುಗಳಾಗಿರತಕ್ಕಂಥ ಪರಂಜ್ಯೋತಿ ಧರೆಗೆ ದೊಡ್ಡವರ
ಮೋರ್ತ ಮಾಡಿರುವಂಥ ಟೈಮ್ನಲ್ಲಿ ಗುರುವು
ಹಾಳೆ ಕೊಟ್ಟುಬಿಟ್ಟು ಅನ್ನ ಬಡಿಸಿಬಿಟ್ಟು
ವೀಳ್ಯ ಕೊಟ್ಟುಬಿಟ್ಟು ಆ ರಾಚಪ್ಪಾಜಿಯವರು ಬಂದು
ಮೂರು ಮಂದಿ ಮೂರ್ತಿಗಳ ಮಂಭಾಗದಲ್ಲಿ ಬಂದು ನಿಂತ್ಕಂಡರಂತೆ
ಬಸವಣ್ಣ ಎಲ್ಲಾ ಶರಣಮಾತ್ಮುರೂ ಊಟಮಾಡಿ
ವೀಳ್ಯ ಕೊಟ್ಟಿ ಸ್ವಾಮಿ
ಎಲ್ರೂಗೂ ಒಬ್ರೂಗು ತಪ್ಪಸ್ದೆ ಕೊಟ್ಯ ಕಂದ ಅಂತ್ಹೇಳಿ
ಆ ಜಗತ್ತು ಗುರುಗಳಾಗಿರತಕ್ಕಂಥ ಧರೆಗೆ ದೊಡ್ಡವ್ರು ಕೇಳುದ್ರು
ಗುರುದೇವಾ ಒಬ್ರೂಗು ತಪ್ಪಿಸ್ದಂತೆ
ತೆಪ್ಪದಂತೆ ಎಲೆ ಕೊಟ್ಕಂಡು ಬಂದಿದ್ದೀನಿ ಸ್ವಾಮಿ
ಇನ್ನು ಉಳಿದಿರೋದು ಒಂದೇ ಎಲೆ
ಇದು ಕರಿಯೆಲೆ ಸ್ವಾಮಿ ಅಂತ ಹೇಳಿದ್ರು
ಏನಪ್ಪ ನನ ಕಂದ
ಎಲ್ಲಾ ಭಕ್ತರಾದ ಭಕ್ತರು ಶರಣರಾದ ಶರಣರಿಗೆಲ್ಲ
ಎಲೆ ಕೊಟ್ಕೊಂಡು ಬಂದ್ಬುಟ್ಟು
ಉಳಿದಿರೋದು ಒಂದೇ ಎಲೆ
ಇದು ಕರೀಎಲೆ ಅಂತ ಕೇಳಿದ್ಯಲ್ಲ ಕಂದ
ಕೇಳಪ್ಪ ನನ್ನ ಕಂದ ರಾಚಪ್ಪಾಜಿ
ಇವತ್ತಿನ ದಿವ್ಸದಲ್ಲಿ ಉಳಿದಿರೋದು ಕಂದ
ಒಂದೇ ಎಲೆ ನಿನಗಾಗಿಯೇ ಉಳಿದದೆ ಕಂದ
ಇದು ಕರಿ ಎಲೆ ಅಂಥ ನೀನು ಹೇಳ್ಕಂಡಿಯಲ್ಲ
ಕರೆ ಎಲೆ ರಾಚಪ್ಪಾಜಿ ಎನ್ನುವಂಥ
ನಾಮಕರಣ ನಿಗಾಗಲೀ ಮಗನೇ ಅಂತ್ಹೇಳಿ
ಆದಿ ಕಲ್ಯಾಣದಲ್ಲಿ ಅವರಿಗೆ
ಕಲ್ಯಾಣದ ಒಳಗೆ ಹೆಸರ ಕರೆದಾರು || ಸುವ್ವಾ ಬಾ ಚನ್ನ ||
ಕಲ್ಯಾಣದಲ್ಲಿ ಗುರುವು
ಕರಿಯೆಲೆ ರಾಚಪ್ಪಾಜಿ ಎನುತೇಳಿ
ರಾಚಪ್ಪಾಜಿಯವರಿಗೆ ಸ್ವಾಮಿ
ಧರೆಗೆ ದೊಡ್ಡವರು ಯಾವಾಗ ಹೆಸರುಕೊಟ್ಟು ನಾಮಕರಣ ಪಡೆದರೋ
ಕಲ್ಯಾಣವಾದ ಕಲ್ಯಾಣ ಪಟ್ಟಣವೆಲ್ಲ
ಹಗಲು ದೀಪಗಳೆಲ್ಲ ಧಗ್ಗನೆ ಕತ್ತುಕೊಂಡು
ನೋಡಪ್ಪ ಬಸುವಣ್ಣ
ಕರಿಯೆಲೆ ರಾಚಪ್ಪಾಜಿಯವರು ನಾಮಕರಣ ಕರದೇಟಿಗೆಯೇ
ಕಲ್ಯಾಣದಲ್ಲಿರತಕ್ಕಂಥ ಹಗಲು ದೀಪಗಳೆಲ್ಲ
ಆಗಲೀಗ ಹಗಲು ಮತಾಪು ಕಸ್ತಂತೆ
ಕಲ್ಯಾಣ ಪಟ್ಟಣದಲ್ಲಿ ಹಗಲು ದೀಪುಗಳೆಲ್ಲ ಕತ್ತು ಉರೀತಾವೆ
ನೋಡು ಕಂದ ಅಂದ್ರು
ಧರೆಗೆ ದೊಡ್ಡಪ್ಪ ರಾಚಪ್ಪಾಜಿಯವರಿಗೆ ನೀವು ಹೆಸರು ಕಟ್ಟಿದುದಕಲ್ಲ
ಹಗಲು ದೀಪ ಕತ್ತಿ ಉರೀಬೇಕಾಗಿರೋದು
ನೀವು ಜ್ಯೋತಿ ಲಿಂಗಯ್ಯ ನೀವು ಆದದ್ದರಿಂದ ಗುರುವು
ನನ್ನ ಕಲ್ಯಾಣದ ಜ್ಯೋತಿಯೆಲ್ಲ ಬೆಳಗಿದವು || ಸುವ್ವಾ ಬಾ ಚನ್ನ ||
ಅಯ್ಯಾ ಕಲ್ಯಾಣವೆಲ್ಲ
ಜ್ಯೋತಿ ಬೆಳಗವೆ
ಗುರುವೇ ಗುರುದೇವ
ಇದು ನಿಮ್ಮ ಮಹಿಮೆ ಗುರುವು
ನಿಮ್ಮ ಶಾಸನವಪ್ಪ
ನಿಮ್ಮ ಮೈಮೆ ಕಂಡವರೆ ಮೊದಲಿಲ್ಲ || ಸುವ್ವಾ ಬಾ ಚನ್ನ ||
ಸ್ವಾಮಿ, ನಿಮ್ಮ ಮೈಮೆ ಮೈತ್ಯಗಾರದಿಂದ
ಈ ರೀತಿ ದೀಪಗಳೆಲ್ಲ ಕತ್ತಿ ಉರಿತಾವೆ ದೇವ
ನಮ್ಮ ಆದಿಕಲ್ಯಾಣಕ್ಕೆ ಬಂದು
ಅಜ್ಞಾನವೇ ದೂರಮಾಡ್ಬುಟ್ಟು
ಸುಜ್ಞಾನವೇ ಕೊಟ್ಟು
ಈಗಲೀಗ ಲಿಂಗವಂತರನ್ನೇ ಕಳೆದು
ಗುರುವಿಗೆ ಶಿಶು ಮಕ್ಕಳಾಗಿರತಕ್ಕಂಥ
ಸತ್ಯ ಶರಣರನ್ನೇ ನನಗೆ ಮಕ್ಕಳು ಮಾಡುವುದಕ್ಕೆ
ಈಗಲೀಗ ಜ್ಯೋತಿ ಲಿಂಗಪ್ಪ ನೀವೇ ನನ್ನಪ್ಪ ಎನುತೇಳಿ
ಅಯ್ಯಾ ಜ್ಯೋತಿ ಲಿಂಗಯ್ಯ ಎಂದು
ಹೆಸರನ್ನೇ ಕರಿದಾರು
ಅವರು ಶರಣರು ಚಪ್ಪಾಳೆಯ ಹೊಡೆದಾರು || ಸುವ್ವಾ ಬಾ ಚನ್ನ ||
ಅಯ್ಯೂ ಶರಣರು ಚಪ್ಪಾಳೆಯ
ಗುರುವೇ ಹೊಡೆದಾರು ನನ್ನ ಗುರುವು
ಧರೆಗೆ ದೊಡ್ಡಯ್ಯ
ಅವರು ಪರಂಜ್ಯೋತಿ ಎಂದು ಹೆಸ್ರ ಕರಿದಾರು || ಸುವ್ವಾ ಬಾ ಚನ್ನ ||
ಪರಂಜ್ಯೋತಿ ಜ್ಯೋತಿಲಿಂಗಯ್ಯ ಎನ್ನಿಸ್ಕೊಂಡು
ಹೆಸರು ಕರೀಸ್ಕಂಡು ಧರೆಗೆ ದೊಡ್ಡವರು
ನಾಮಕರಣ ಕಟ್ಟಿಸ್ಕಂಡು ಎಲ್ಲಾ ಸತ್ಯಾಶರಣಮಾತ್ಮುರ ಕೈಲಿ
ಕೈ ಚಪ್ಪಾಳೆ ಹೊಡಿಸ್ಕಂಡು
ಕಲ್ಯಾಣದ ಉರಿಗದ್ದುಗೆ ಬಿಟ್ಟು
ಧರೆಗೆ ದೊಡ್ಡವರು ಬಂದು ಬಸವಣ್ಣನವರ ಮುಂಭಾಗದಲ್ಲಿ ನಿಂತ್ಕಂಡ್ರು
ಬಸವಣ್ಣ ಇವತ್ತು ನಿಮ್ಮ ಆದಿಕಲ್ಯಾಣ ಪಟ್ಟಣಕ್ಕೆ
ನಾನು ಬಂದಿದ್ದಕ್ಕೆ ನನ್ನ ಕಂದ
ಕಲ್ಯಾಣ ಪಟ್ಟಣದಲ್ಲಿ ಕಂದ
ಈ ಶರಣ ಮಾತುಮರಲ್ಲಿ
ಈಗಲೀಗ ನಿಮಗೆ ಬೇಕಿಲ್ಲದಂಥ ಒಬ್ಬ ಶರಣರ
ಯಾರನ್ನಾರು ಒಬ್ರ
ಕಂದ ನನ್ನ ವಂದಿಗೆ ಮಗನೇ
ನೀನು ಶಿಶುಮಗನಾಗಿ ಕಳುಗಯ್ಯ || ಸುವ್ವಾ ಬಾ ಚನ್ನ ||
ಈಗಲೀಗ ಕಲ್ಯಾಣದಿಂದ ಕಂದಾ
ಇಷ್ಟು ಕೋಟಿ ಶರಣರಲ್ಲಿ
ಒಬ್ಬರೇ ನನಗೆ ಸಾಕು ಕಂದ
ನನಗೆ ಶಿಶುಮಗನಾಗಿ ಕಳುಗಪ್ಪ ಎಂದರು
ಗುರುದೇವ,
ಈಗಲಿನೆ ಇಲ್ಲಿರತಕ್ಕಂಥ ಸತ್ಯ ಶರಣಮಾತ್ಮರಲ್ಲಿ
ನಿಮಗೆ ಯಾವ ಶಿಶುಮಗ ಬೇಕು ದೇವ
ಈಗಲೀಗ ಬೇಕಾದಂಥ
ಶಿಶುಮಗನ ಕರಕೊಳೋ ನನ್ನಪ್ಪ ಒಪ್ಪುಸ್ಕಳೀ ಗುರುವೇ ಎಂದರು
ಬಸವಣ್ಣ, ಈ ಕೋಟಿಗೊಬ್ಬ ಶರಣರು ಕುಲಕ್ಕೊಬ್ಬ ಭಕುತರಲ್ಲಿ
ಎಲ್ಲಾ ಶರಣರನ್ನೂ ಕೂಡ ಕಲ್ಯಾಣದಲ್ಲಿ ಅಡಕವಾಗಿ ಮಡಿಕೋ ಕಂದ
ಈ ಕರಿಯೆಲೆ ನನಗುಳೀತು ಅಂತ ಹೇಳಿದ್ರಲ್ಲ
ಆ ಕರಿಯೆಲೆ ರಾಚಪ್ಪಾಜಿಯ
ನನಗೆ ಮಗನಾಗಿ ಕಳುಗಯ್ಯಾ || ಸುವ್ವಾ ಬಾ ಚನ್ನ ||
ಮಂಟೇಸ್ವಾಮಿ: ಕಲ್ಯಾಣದ ಪಟ್ಟಣದ ಸಾಲು (೯)
ಈ ಕರಿಯೆಲೆ ರಾಚಪ್ಪಜಿಯವರ
ನನಗೆ ಶಿಷ್ಯನಾಗಿ ಕಳುಗು
ಮಗನಾಗಿ ಕಳುಗಪ್ಪ
ಕಲ್ಯಾಣದ ಬಸವಣ್ಣ ಎಂದರು
ಆಡಿದಂಥ ಮಾತುಕೇಳಿ ಬಸವಣ್ಣ
ಕೇಳಿ ಜಗತ್ತು ಗುರುವೇ
ಜ್ಯೋತಿ ಲಿಂಗಪ್ಪ
ಈ ಕರಿಯೆಲೆ ರಾಚಪ್ಪಾಜಿಯವರು
ನಿಮಗೆ ಶಿಶುಮಗನಾಗಿ ನಾನು ಕಳುಗಬೇಕೆ ದೇವ
ಆಗಲೀ ಗುರುವು
ಒಪ್ಪೀದೆ ಗುರುವು
ರಾಚಪ್ಪಾಜಿಯವರ ಶಿಶುಮಗನಾಗಿ ಗುರುವು
ಮಾಡತೀವಿ ಅನುತ್ಹೇಳಿ
ನನ್ನ ಕಲ್ಯಾಣದ ಬಸವಣ್ಣನವರು ನುಡಿದಾರು || ಸುವ್ವಾ ಬಾ ಚನ್ನ ||
ಈಗಲೀಗ ಗುರುದೇವಾ
ಇಂಥಾ ಕರಿಯೆಲೆ ರಾಚಪ್ಪಾಜಿಯವರ
ನಿಮಗೆ ಭಕುತನ ಮಾಡ್ತೀವಿ ಸ್ವಾಮಿ
ನಿಮಗೆ ಶಿಷ್ಯನ ಮಾಡ್ತೀನಿ ಅಂತ್ಹೇಳಿ
ಆ ಕರಿಯೆಲೆ ರಾಚಪ್ಪಾಜಿಯವರ ಕರೆದು
ಕಲ್ಯಾಣದ ಬಸವಣ್ಣನವರು
ಕೇಳಪ್ಪ ನನ್ನ ಕಂದ
ಆದಿ ಕಲ್ಯಾಣದಲ್ಲಿ ರಾಚಪ್ಪಾಜಿ
ನನಗೆ ಶರಣನಾಗಿ ನನಗೆ ಶಿಶುಮಗನಾಗಿದ್ದೆ ಕಂದ
ಇವತ್ತು ಕಲ್ಯಾಣದಿಂದ ಕಂದ
ಈ ಜ್ಯೋತಿ ತಂದಂಥ ಜ್ಯೋತಿ ಲಿಂಗಯ್ಯ
ಈ ಜಗತ್ತು ಗುರುಗಳಿಗೆ ಶಿಶುಮಗನಾಗಿ
ಇವರ ವಂದಿಗೆ ಹೋಗಿ
ಕಂದ ಆಸ್ತಿಪನಾಗಿ ಐಶುವಂತಿಗನಾಗಿ
ಈ ಧರೆಗೆ ದೊಡ್ಡವರಿಗೆ ಮಗನಾಗಿ || ಸುವ್ವಾ ಬಾ ಚನ್ನ ||
ಇಂಥಾ ಧರೆಗೆ ದೊಡ್ಡವರು
ಮಂಟೇದ ಲಿಂಗಯ್ಯನಿಗೆ
ಮಗನಾಗಿ ಕಂದ
ಇವರ ಒಂದ್ಗೂಡಿ ಕಂದ ಬದುಕಯ್ಯಾs || ಸುವ್ವಾ ಬಾ ಚನ್ನ ||
ಅಯ್ಯಾ ಕೈಹಿಡಿದು ದೇವಾ
ಕಲ್ಯಾಣದ ಬಸವಣ್ಣ
ನೀವು ಕೇಳಿದಂಥ ಗುರುವು
ಮಗನು ನನ್ನ ಗುರುವು
ನಿಮಗೆ ಶಿಷ್ಯನಾಗಿ ಶಿಶುಮಗನಾಗಿ
ನಾ ಕೊಡುತೀನಿ ಅನುತೇಳಿ
ರಾಚಪ್ಪಾಜಿಯವರ ಕೈಯ್ಯ ಹಿಡಿದು ಗುರುವು
ನನ್ನ ಧರೆಗೆ ದೊಡ್ಡವರಿಗೆ ಕೊಡುತಾರೆ || ಸುವ್ವಾ ಬಾ ಚನ್ನ ||
ಆದಿ ಕಲ್ಯಾಣದಲ್ಲಿ ಪರಂಜ್ಯೋತಿ ಪಾವನ ಮೂರುತಿ
ಬಸವಣ್ಣನ ದುಡ ನೋಡಿ
ನೀಲಮ್ಮನವರ ಪತಿವ್ರತವನ್ನ ನೋಡಿ
ಆ ಕಲ್ಯಾಣದಲ್ಲಿರತಕ್ಕಂಥ ಸಾಧು ಸತ್ಪುರುಷರ ದುಡ ನೋಡ್ಕಂಡು
ಭಕ್ತಿಗೆ ಮೆಚ್ಚಿ
ಆ ಕಲ್ಯಾಣಕ್ಕೆ ಬೇಡಿದಂಥ ವರಾಕೊಟ್ಬುಟ್ಟು ಪರಂಜ್ಯೋತಿಯವ್ರು
ಕರಿಎಲೆ ರಾಚಪ್ಪಾಜಿಯವರುಶಿಶುಮಗನ ಮಾಡಿಕೊಂಡು
ಗುರುವೇ ರಾಚಪ್ಪಾಜಿಯವರ
ಗುರುವೇ ವಂದಿಗೆ ಕರಕೊಂಡು
ನನ್ನ ಪರಂಜ್ಯೋತಿಯವರು ಬರುತಾರೆss || ಸುವ್ವಾ ಬಾ ಚನ್ನ ||
ರಾಚಪ್ಪಾಜಿಯವರ ಕಂದಾs
ಬಾರಪ್ಪ ನನ್ನ ಕಂದ ಬಪ್ಪ ಶಿಶುಮಗನೆ ಎನುತೇಳಿ
ಆ ರಾಚಪ್ಪಾಜಿಯವರ ಸ್ವಾಮಿಯವರು
ಜಗಂಜ್ಯೋತಿ ಧರೆಗೆ ದೊಡ್ಡಯ್ಯ
ಕೈಯ್ಯನ ಇಡಕೊಂಡು ಗುರುವು
ಕಲ್ಯಾಣ ಬಿಟ್ಟುಬಿಟ್ಟು
ಕಡೇ ಬಾಗಿಲಿಗೆ ಬಂದರಂತೆ
ಕಲ್ಯಾಣ ಪಟ್ಟಣದ ಕಡೇ ಕೈಲಾಸದ ಬಾಗಿಲಲ್ಲಿ
ಅಯ್ಯ ಅಲ್ಲೊಬ್ಬ ಶರಣ
ಅಲ್ಲೊಬ್ಬ ಭಕುತ ಅಲ್ಲೊಬ್ಬ ಗುರುವು
ಶಿವಶರಣದೇವ ಅಲ್ಲಿ ತಾನಾಗಿ ಗುರುವೇ ಕುಳಿತಾರು || ಸುವ್ವಾ ಬಾ ಚನ್ನ ||
ಕಡೇ ಕೈಲಾಸದ
ಕಡೇ ಬಾಗಿಲಲ್ಲಿ ಗುರುವು
ಬಾಚಿ ಬಸವಯ್ಯ
ಈಗಲೀಗ ಕಡೇ ಕೈಲಾಸ್ದ ಬಾಗಿಲಲ್ಲಿ
ಮರಳಿನಲ್ಲಿ ಲಿಂಗ ಮಾಡಿಕೊಂಡು
ಈ ಮರಳು ಲಿಂಗವೇ ದೇವರು ಅಂತ್ಹೇಳಿ
ಆಗಲೀಗ ಕೈಯೆತ್ತಿ ಮುಗಿದು
ಹಾಸಿ ಅಡ್ಡಬೀಳ್ತಿದ್ದಂಥ
ಬಾಚಿ ಕೈ ಬಸವೇಶ್ವರನ ಕಣ್ಣಿಂದ ನೋಡ್ತಾ
ರಾಚಪ್ಪಾಜಿಯವರ ವಂದಿಗೆ ಕರಕೊಂಡು
ನನ್ನ ಧರೆಗೆ ದೊಡ್ಡವರು ಬರುತಾರೇs || ಸುವ್ವಾ ಬಾ ಚನ್ನ ||
ಗುರುವೇ ಧರೆಗೆ ದೊಡ್ಡವರು
ಗುರುವೇ ಗುರುದೇವ
ಅಯ್ಯಾ ಮರಳು ಲಿಂಗಾವ
ಕಣ್ಣಾರು ನೋಡವ್ರೆ
ಗುರುವೇ ಶಿವಪೂಜೆ ಮಾಡುವ
ಮಗನನ್ನೋ ನೋಡವ್ರೆ
ಅವರು ಬಾಳ ಯೋಚ್ನೆಯ ಸ್ವಾಮಿ ಪಡುತಾರೆss || ಸುವ್ವಾ ಬಾ ಚನ್ನ ||
ಬಾಚಿ ಕೈಯ ಬಸವಯ್ಯನ ದೇವಾs
ಕಣ್ಣಾರ ನೋಡ್ಕಂಡು ಜಗತ್ಗುರು ಧರೆಗೆ ದೊಡ್ಡಯ್ಯ
ಆ ಮಾಡಿಕೊಂಡಿರತಕ್ಕಂಥ ಮರಳು ಲಿಂಗಾನೆ ಕಣ್ಣಿಂದ ನೋಡ್ತ
ರಾಚಪ್ಪಾಜಿಯವರ ಬಲದಲ್ಲಿ ನಿಲ್ಲಿಸ್ಕಂಡು
ಅರಗಳಿಗೆ ನಿಂತು ಯೋಚ್ನೆ ಮಾಡಿ ನೋಡ್ತಿದ್ರಂತೆ
ಯಾರು? ಧರೆಗೆ ದೊಡ್ಡವರು
ಈ ಬಾಚಿ ಕೈ ಬಸವಯ್ಯ
ಇದೇ ದೊಡ್ಡದೇವರು
ಇದೆಯೇ ಶಿವಲಿಂಗ
ನನಗೆ ವರಕೊಡಪ್ಪ ನನಗೆ ವರಕೊಡೊ ಗುರುವೇ ಎನುತೇಳಿ
ಹಾಸಿ ಅಡ್ಡಬಿದ್ದು ಕರವೆತ್ತಿ ಕೈ ಮುಗಿಯುವಾಗ
ಕಣ್ಣಿಂದ ನೋಡ್ಕಂಡ್ರು ಮಾಗುರು ಮಂಟೇದಸ್ವಾಮಿ
ಗುರುವೇ ಶಿವಪೂಜೆ ಮಾಡುವ
ಗುರುವೇ ಶಿಶುಮಗನ ಗುರುವು
ಕಣ್ಣಾರ ನೋಡುತ
ನನ್ನ ಪರಂಜ್ಯೋತಿಯವರು ಬರುತಾರೆs || ಸುವ್ವಾ ಬಾ ||
ಅಯ್ಯ ಕೈಯೆತ್ತಿ ಮುಗಿತಾನೆ
ಆರುಸತಿ ಅಡ್ಡಬೀಳ್ತನೆ ನನ್ನ ಗುರುವು
ಅಯ್ಯಮರಳು ಲಿಂಗಾದಲ್ಲಿ ಬೇಡುತಾನೆss || ಸುವ್ವಾ ಬಾ ಚನ್ನ ||
ನೋಡಿದೇಯಾ ಆದಿಕಲ್ಯಾಣದಲ್ಲಿ ಕತೃ ಬಸವಣ್ಣನವರು
ಜಾತಿಗೊಂದು ಬಗೆಯ ಪುಷ್ಪ ತಂದು
ಪಾದ ಪೂಜೆ ಮಾಡಿ
ಮಂಗಳಾರತಿ ಬೆಳಗುದ್ರು ಯಾರು
ಅಷ್ಟು ಕೋಟಿಶರಣಮಾತ್ಮುರು ಬಸವಣ್ಣನವರು
ಈ ಶಿಶುಮಗ ಕಡೇ ಕೈಲಾಸ್ದ ಬಾಗಿಲಲ್ಲಿ ಕೂತ್ಕಂಡು
ಬಸವಣ್ಣನವರು ಅಷ್ಟು ಮಂದಿಗೆ ಲಿಂಗ ಕಟ್ಕೊಂಡು ಬಾಳಿ ಬದುಕುತ್ತಿದ್ರೆ
ಈ ಕಡೇ ಕಲ್ಯಾಣದಲ್ಲಿ ಮರಳುಲಿಂಗ ಮಾಡಿಕೊಂಡು
ಹಣ್ಣಿಲ್ಲ ಕಾಯಿಲ್ಲ ಪುಸುಮಾವೇ ಒಂದಿಲ್ಲ
ಬರೀ ಮರಳು ಲಿಂಗಕ್ಕೆ ಕೈ ಮುಗಿದು ಅಡ್ಡಬಿದ್ದು
ವರ ಕೊಡು ಅಂತ ಕೇಳ್ತಾವ್ನಲ್ಲ
ಇವನು ಎಂಥಾ ಶಿಶುಮಗನು ಆಗಬಹುದು ಎನುತೇಳಿ
ಮರಳು ಲಿಂಗ ಪೂಜೆ ಮಾಡುವಂಥ
ಮಗನ ಬಳಿಗೆ
ಪರಂಜ್ಯೋತಿ ಪಾವನ ಮೂರುತಿ
ಅಲ್ಲಮಾಪ್ರಭು ಮಂಟೇದಲಿಂಗಪ್ಪ
ಈ ಮಗನ ದುಡ ನೋಡ್ಬೇಕು ಈ ಮಗನ ಸತ್ಯ ನೋಡ್ಬೇಕು
ಇಲ್ಲಿ ಕೈಯೆತ್ತಿ ಮುಗಿದು ಅಡ್ಡ ಬೀಳುವಂಥ ಮಗನ
ದುಡ ಪಡಿಸಲುಈಗಲೀಗ ಪರೀಕ್ಷೆ ಮಾಡಬೇಕಂತ್ಹೇಳಿ
ಧರೆಗೆ ದೊಡ್ಡವರು ಕಣ್ಣಿಂದ ನೋಡುತ್ತಾ
ಆ ಬಸುವಲಿಂಗಯ್ಯವರ ಎಡಭಾಗದಲ್ಲಿ ಹೋಯ್ತಿದ್ರು
ಹೋಗುವಂಥ ಧರೆಗೆ ದೊಡ್ಡವ್ರ ಕಣ್ಣಿಂದ ನೋಡ್ತಾ
ಈಗಲೀಗ ಮಾಡುವಂಥ ಶಿವಲಿಂಗನೇ ಬಿಟ್ಟು
ಹೋಗುವಂಥ ಧರೆಗೆ ದೊಡ್ಡವರ ಪಾದ ಹಿಡಿಕೊಂಡು
ಯಾರು? ಬಸವಲಿಂಗಯ್ಯ
ಓಡಿ ಬಂದು ಸ್ವಾಮಿಯ ಪಾಪ
ತಾನಾಗೆ ಹಿಡಕೊಂಡು
ಕರವೆತ್ತಿ ಕೈಮುಗಿದು
ಗುರುವೇ ಗುರುದೇವ
ಅವರು ಮತ್ತೇನ ಗುರುವು ನುಡಿದಾರು || ಸುವ್ವಾ ಬಾ ಚನ್ನ ||
ಧರೆಗೆ ದೊಡ್ಡವರ ಪಾದವ ಸ್ವಾಮಿ
ತಾನಾಗಿ ಹಿಡಕೊಂಡು
ಬಸವಲಿಂಗಯ್ಯನವರು
ಸ್ವಾಮಿ ನೀವು ಯಾರಪ್ಪ
ತಾವು ಯಾರು ಗುರುದೇವಾ
ಈ ಮಹಾನುಭಾವನ ಕರಕೊಂಡು ಎಲ್ಲಿಗೆ ಪಯಣ ಮಾಡ್ತಾಯಿದ್ದಿರಿ
ಈಗಲೀಗ ನಾನೂ ನಿಮ್ಮ ಜೊತೇಲಿ ಬರುತೇನಿ
ನಿಮಗೆ ಶಿಶುಮಗನಾಯ್ತೀನಿ ಸ್ವಾಮಿ
ನಿಮಗೆ ಭಕುತನಾಯ್ತಿನಿ ತಂದೆ
ನಿಮಗೆ ನಾನು ಮಗನಾಯ್ತಿನಿ
ನನ್ನ ಕರಕಂಡು ನಡೀರಿ ಸ್ವಾಮಿ ನಾನು ಬರ್ತೀನಿ ಎಂದರು
ಶಹಭಾಷ್ ನನ ಕಂದ ಶಹಬಾಷ್ ಮಗನೇ
ಬಸುಲಿಂಗಯ್ಯ ಈಗ ನಾನು ಉತ್ತರಕಾಂಡವನ್ನು ಬುಟ್ಬುಟ್ಟು
ಕಲ್ಯಾಣಕ್ಕೋಗ್ಬುಟ್ಟು ಕಲ್ಯಾಣದಲ್ಲಿ ಬಸವಣ್ಣನವರ ದುಡಾನೋಡ್ಬುಟ್ಟು
ಅಲ್ಲಿರತಕ್ಕಂಥ ಸತ್ಯ ಶರಣಮಾತ್ಮರ ಭಕ್ತಿ ನೋಡ್ಬುಟ್ಟು
ಈ ಕರಿಯೆಲೆ ರಾಚಪ್ಪಾಜಿಯವರ ಶಿಶುಮಗನ ಮಾಡಿಕೊಂಡು
ಈಗ ನಾನು ಹೊಯ್ತಾಯಿವ್ನಿ ಕಂದ
ಈ ಹೋಗೋ ಮಾರ್ಗದಲ್ಲಿ ಬಂದು ನನ್ನ ಪಾದ ಹಿಡ್ಕೊಂಡು
ನನ್ನನ್ನೂ ಕರಕೊಂಡು ನಡೀರಿ ಗುರುವು
ಮಗನಾಯ್ತಿದ್ದೀನಿ ಅಂತ ಬಂದಿದ್ದೀಯಲ್ಲೋ ಕಂದ
ಕಂದ ಈ ಜಲ್ಮಕ್ಕೆ ನೋಡಿದ್ರೆ
ಆರು ಸರತಿ ಹುಟ್ಟಿ ಆರು ಸರತಿ ಬಾಳಿಬದುಕಿ
ಆರು ಜಲುಮ ಹೆತ್ತು ಬಂದಿದ್ರು-ಕೂಡ ಕಂದ
ನೀನು ಮಾಡಿರತಕ್ಕಂಥ ಪಾಪ ಕರ್ಮ ಇನ್ನೂ ಕಳಿದಿಲ್ಲ ಕನಪ್ಪ
ಈ ಆರನೇ ಜಲ್ಮದಲ್ಲಿ ಮಗನೇ
ಮರಳುಲಿಂಗದ ಮುಂಭಾಗದಲ್ಲಿ ಕೂತ್ಕಂಡು ಮರಳುಲಿಂಗ ಪೂಜೆ ಮಾಡ್ತಿದ್ದೀಯೆ
ಆ ಲಿಂಗಕ್ಕೆ ನಿನಗೆ ಶಿವಪೂಜೆ ಮಾಡ್ತೀನಿ ಅಂದ್ರೆ ಪುಷ್ಮವೇ ಇಲ್ಲ
ಈಗ ಪುಷ್ಮಾ ಇಲ್ದಿದ್ದ ಮರಳು ಲಿಂಗಕ್ಕೆ ಶಿವಪೂಜೆ ಮಾಡ್ಕಂಡು
ಈ ಲಿಂಗದ ಮುಂಭಾಗದಲ್ಲೆ ಕರ್ಮ ಪಾಪ ಎಲ್ಲಾನೂ ಕಳೆದ್ಬುಡು
ಈಗಲೀಗ ನನ್ನ ಕಂದ
ನಾಳೆ ಬರುವಂಥ ಏಳನೇ ಜಲ್ಮ ಎತ್ತಿ ಬರುವಾಗ ಮಗನೇ
ನಿನ್ನ ಕರ್ಮ ಪಾಪ ಎಲ್ಲಾ ತೀರೋಯ್ತದೆ
ಏಳನೇ ಜಲ್ಮ ಎತ್ತಿ ಬರುವಾಗ
ಬಾಚಿ ಬಸವಯ್ನ ಗರ್ಭಕ್ಕೆ ನಿನ್ನ ಹಾಕ್ತೀನಿ
ಮುದ್ದಮ್ನ ಹೊಟ್ಟೇಗೆ ನಿನ್ನ ಕೂಡ್ತೀನಿ ಕಂದ
ಈಗ ಬಸುವಲಿಂಗಯ್ನಾಗಿದ್ದೀಯೆ
ನಾಳೆ ಏಳಾ ಜಲ್ಮ ಎತ್ತಿ ಹುಟ್ಟುವಾಗ
ಈಗ ಕಿರಿಕೆಂಪಾಚಾರಿಯಾಗಿ ಹುಟ್ಟಪ್ಪ

ಅವರು ಒಬ್ಬಾರೆ ಸ್ವಾಮಿ ಬರುತಾರೆ || ಸುವ್ವಾ ಬಾ ಚನ್ನ ||
ಪಾಪ ಈವತ್ತಿನ ದಿವ್ಸದಲ್ಲಿ
ಯಾರೊ ಮಹಾಮುನಿಗಳು ಯಾರೋ ಸಿಕ್ಕಿದ್ರು
ಈಗ ನಾಳೆ ಆರು ಜಲ್ಮ ಎತ್ತಿದ್ರೂ ಕರ್ಮ ತೀರಿನಲ್ಲ
ಏಳನೇ ಜಲ್ಮಕ್ಕೆ ಮಗ್ನ ಮಾಡ್ಕತೀನಿ ಅಂದ್ಬುಟ್ಟು

ಈಗ ಎಲ್ಲಿಗೆ ಹೋಗಬೇಕು

ಗುರುವೇ ತಾವೇ ದಯೆ ಮಾಡಿಕೊಂಡು

ಅವರು ಹುಲಿಯ ಚರ್ಮ ದೇವ
ಹಾಸುಕೊಂಡು ನನ್ನ ಗುರುವು

ಈಗ ನಮ್ಮ ಗುರುಗಳು ನಿದ್ರೆ ಬಂದು ಮಲಗಿರುವಂತೆ ಕಾಲ್ದಲ್ಲಿ
ನಾನೆ ಹೋಗಬೇಕಲ್ಲ
ಅಲ್ಲಿರ್ತಕ್ಕ ವಾರ್ತೆ
ನನ್ನ ಕಣ್ಣಾರೆ ನೋಡಿ ಬರಬೇಕು
ಹಾಗಂದು ರಾಚಪ್ಪಾಜಿವರು
ನಿದ್ರೆ ಮಾಡುವಂಥ ಜಗತ್ತು ಗುರುಗಳ ನೋಡಿ
ನಮದಲ್ಲಿ ಯೋಚನೆ ಮಾಡಿಕೊಂಡು
ಮನಸಲ್ಲಿ ಕೊರತೆ ಮಾಡಕೊಂಡು
ಈಗ ಅದೇ ದಿಕ್ಕಿಗೆ ಹೋಗ್ಬುಟ್ಟು ಬರಬೇಕಂತ್ಹೇಳಿ
ಅವರು ಹೇಳದೆ ಕೇಳದೆ
ನನ್ನ ದುಡುವುಳ್ಳ ರಾಚಪ್ಪಾಜಿ
ನನ್ನ ಧರೆಗೆ ದೊಡ್ಡವರ
ಪಾದವ ಬಿಟ್ಟಿಬಿಟ್ಟು
ನನ್ನ ಮಂಟೇದ ಲಿಂಗಪ್ಪನವರ
ಮೈಮೆಯ ಬಿಟ್ಟಿ ಬಿಟ್ಟು
ಅವರು ತಾವಾಗೆ ಬುರತಾರೆ
ಎತ್ತಯ್ಯ ಪರಂಜೋತಿ || ಸಿದ್ಧಯ್ಯ ||
ಗುರುವೇ ಧರೆಗೆ ದೊಡ್ಡವರೇ
ಮಂಟೇದ ಲಿಂಗಪ್ಪ
ಮಾಯ್ಕಾರದ ಒಡೆಯ
ನನ್ನ ಪರಂಜ್ಯೋತಿ ಪರಬ್ರಹ್ಮ
ನಿಮ್ಮ ಪಾದವೇ ನಮಗೆ ಗತಿ ಎನುತೇಳಿ
ಅವರು ರಾಚಪ್ಪಾಜಿಯವರು
ಗುರುವೇ ಗುರುದೇವ
ಅವರು ತೆಂಕಲಾ ದಿಕ್ಕು ಗಾಣೆ ಬರುತಾರೆ || ಸುವ್ವಾ ಬಾ ಚನ್ನ ||
ತೆಂಕಲ ದಿಕ್ಕುಗಾಣೆ ಗುರುವು
ತಾವಾಗಿ ಬರುತ್ತದ್ದು
ಆಗಲೀಗ ರಾಚಪ್ಪಾಜಿವರಯ
ರಾಚಪ್ಪಾಜಿಯವರು ಬರುವಾಗ
ಅಲ್ಲಿ ಮೋಡಿಕಾರರು ಗುರುವ ಇರುತಾರೆ || ಸುವ್ವಾ ಬಾ ಚನ್ನ ||
ಗುರುವೇ ತೆಂಕಲು ದಿಕ್ಕಿನ ಒಳುಗೇ
ಕಾಲ ಕಳಿಯುವಂಥ
ಅವರು ಮೋಡಿ ಮಸ್ತುಮಕಾರರು
ಎಂದಾರೆ ನನ್ನ ಗುರುವ ಅಯ್ಯಾ ವಿದ್ಯಾಬುದ್ಧಿಕಾರರಲ್ಲಿ
ಬಾಳ ಬುದ್ಧಿ ಉಳ್ಳವರು
ಗುರುವೇ ಮಂತ್ರಕಾರದಲ್ಲಿ
ಬಾಳ ದೊಡ್ಡವರು
ಅಂಥ ಮೋಡಿಕಾರರ ಗುರುವೇ
ಬಳಿಗೆ ನನ್ನ ಗುರುವು
ಕಿಡುಗಣ್ಣ ರಾಚಪ್ಪಾಜಿ
ತಾವಾಗಿ ಸ್ವಾಮಿ ಬರುತಾರೆ || ಸುವ್ವಾ ಬಾ ಚನ್ನ ||
ಮೋಡಿಕಾರರು ದೇವ
ಈಗಲೀಗ ರಣಮೋಡಿಕಾರರು ಗುರುವು
ಆ ದಿಕ್ಕಿನಲ್ಲಿ ಬಾಳಿ ಬದುಕುವಾಗ
ಮೋಡಿ ಮಸ್ತಪಕಾರರು ಅಂತ್ಹೇಳಿ
ನಾಮಕರಣನೇ ಪಡೆದು

ತಲೆ ದೆಸೆ ಮಡಗಿದ್ದಂಥ

ಮಟ್ಟೀಕಪ್ಪನೇ ತಕ್ಕಂಡು

ಮೋಡಿ ಮಸ್ತಪಗಾರರ ಬಳಿಗೆ ಗುರುವು ಬರುತಾನೆ || ಸುವ್ವಾ ಬಾ ಚನ್ನ ||
ಅಯ್ಯಾ ಧರೆಗೆ ದೊಡ್ಡವರ
ಪಾದವ ನೆನೆಯುತ
ಮಂಟೇದ ಲಿಂಗಪ್ನ
ಮೈಮೇರು ತಿಳಿಯುತ

